
Үнэнч шударга хүн байх хамгийн үндсэн хэрэгжүүлэлт

Үнэнч хүн байх ямар хувийн туршлага та нарт байна вэ? (Үнэнч хүн байх үнэхээр хэцүү санагддаг.) Яагаад хэцүү санагддаг вэ? (Би үнэнч хүн байхыг үнэхээр хүсдэг ч өдөр болгон өөрийгөө ажиглах үедээ өөрийгөө хуурамч гэдгийг, ярианд минь маш их хольц байгааг олж харсан. Заримдаа би үгэндээ сэтгэл хөдлөл оруулж, ярихдаа тодорхой сэдэлтэй байдаг. Заримдаа би бага зэрэг тоглоом тоглож, булзааруулж, бодит байдлын эсрэг, худал, хагас дутуу л үнэн зүйл болон өөр бусад худал хуурмагийг бүгдийг нь зорилгодоо хүрэхийн тулд хэлдэг.) Энэ бүх зан авир хүмүүсийн завхарсан зан чанараас гардаг, эдгээр нь хүмүүсийн шударга бус, ов мэхтэй талд нь хамаарна. Хүмүүс яагаад зальжин зан гаргадаг вэ? Зорилгоо биелүүлж, зорилтдоо хүрэхийн тулд тэгдэг учраас тэд зальжин арга хэрэглэдэг. Ингэснээрээ тэд нээлттэй, шударга байгаа хэрэг биш, тэд үнэнч хүмүүс биш. Ийм үед л хүмүүс муу санаатай, ов мэхтэй, ёрын муу, өөдгүй зангаа илчилдэг. Үнэнч байхын хэцүү нь оршдог: Зүрх сэтгэлдээ завхарсан зан чанартай болохоор үнэнч хүн байхад үнэндээ тун хэцүү байна. Гэхдээ хэрвээ чи үнэнийг хайрладаг, үнэнийг хүлээн авч чаддаг хүн бол үнэнч хүн байх тийм ч хэцүү биш байх болно. Чамд энэ хавьгүй амархан санагдана. Үнэнч хүн байхад хамгийн том саад бэрхшээл нь хүмүүсийн муу санаатай, ов мэхтэй, хорон муу зан, жигшүүрт санаархал нь байдаг гэдгийг өөрийн биеэр туулж мэдэрсэн хүмүүс сайн мэднэ. Ийм завхарсан зан чанар байгаа цагт үнэнч хүн байх дэндүү хэцүү байх болно. Та нар бүгд үнэнч хүн байхад суралцаж байгаа болохоор энэ тал дээр зарим нэг туршлага байгаа. Та нарын туршлага ямар байв? (Би өдөр бүр өөрийн хэлсэн хоосон, худал үгээ бүгдийг нь бичиж аваад бага зэрэг өөрийгөө эргэцүүлж, дүн шинжилгээ хийдэг. Тэдгээр худал үгийн ихэнхийнх нь цаана нэг тийм санаа зорилго байгааг, тэдгээрийг би нэрэлхүү зангийн улмаас, нэрээ бодож хэлснээ олж харсан. Миний хэлж байгаа зүйл үнэнтэй нийцдэггүй гэдгийг би мэдэж байгаа хэр нь өөрийн эрхгүй худал хэлж, дүр үзүүлдэг.) Ийм л учраас үнэнч хүн байх маш хэцүү. Үүнийг чи мэддэг эсэх нь чухал биш. Гол нь хийж байгаа зүйл чинь буруу гэдгийг мэдэж байж зорилгодоо хүрэхийн тулд, нэр нүүрээ хадгалахын тулд зөрүүдлэн худал хэлсээр байдаг бөгөөд мэдэхгүй гэж мэтгэх нь худал хэлж байгаа хэрэг. Үнэнч хүн байхын гол түлхүүр бол сэдэл, санаа зорилго, завхарсан зан чанараа засах юм. Энэ бол худал хэлдэг асуудлыг үндсээр нь шийдвэрлэх цорын ганц арга зам. Хувийн зорилгодоо хүрэхийн тулд өөрөөр хэлбэл өөртөө ашигтай болгож, нөхцөл байдлыг ашиглаж, өөрийгөө аятайхан харагдуулж, бусдын сайшаалыг хүртэх зорилготойгоор, ийм санаархлаар хүмүүс худал хэлдэг. Ингэж худал хэлэх нь завхарсан зан чанарыг илчилдэг бөгөөд худал хэлэхтэй холбоотойгоор ялган таних хэрэгтэй зүйл чинь энэ юм. Тэгэхээр энэхүү завхарсан зан чанарыг хэрхэн шийдвэрлэх ёстой вэ? Тэр бүгд нь үнэнийг хайрладаг эсэхээс чинь хамаарна. Хэрвээ чи үнэнийг хүлээн авч, өөрийгөө өмөөрөхгүйгээр ярьж чаддаг бол, өөрийн ашиг сонирхлыг бодохоо больж, оронд нь чуулганы ажил, Бурханы хүсэл, Бурханы сонгосон хүмүүсийн ашиг сонирхлыг бодож чаддаг бол худал хэлэхээ болино. Үнэнчээр ярьж, шулуун шударга ярьж чаддаг болно. Ийм биеийн хэмжээ байхгүй бол чи үнэнчээр ярьж чадахгүй бөгөөд энэ нь биеийн хэмжээ чамд дутагдаж байна, үнэнийг хэрэгжүүлж чаддаггүй гэдгийг чинь батална. Тиймээс үнэнч хүн байхад үнэнийг ойлгох үйл явц, биеийн хэмжээ өсөх үйл явц шаардлагатай. Бид үүнийг ингэж харвал наймаас арван жилийн туршлагагүйгээр үнэнч хүн байх боломжгүй. Энэ бол амиа өсгөх үйл явц, үнэнийг ойлгож, олж авах үйл явцад зарцуулах ёстой цаг хугацаа юм. Зарим хүн: “Худал хэлдэг асуудлыг шийдвэрлэж, үнэнч хүн болох үнэхээр тийм хэцүү байж болох уу?” гэж асууж магад. Тэр нь хэний талаар ярьж байгаагаас хамаарна. Үнэнийг хайрладаг хүн бол тодорхой хэрэг явдал дээр худал хэлэхээ больж чадна. Харин үнэнийг хайрладаггүй хүнд бол худал хэлэхээ болих нь бүр л хэцүү байх болно.

Үнэнч хүн болоход өөрийгөө дадлагажуулна гэдэг нь үндсэндээ худал хэлдэг асуудлыг шийдвэрлэхийн зэрэгцээ завхарсан зан чанараа шийдвэрлэх асуудал юм. Үүнийг хийхэд нэг гол хэрэгжүүлэлт шаардагддаг: Хэн нэгэнд худал хэлж, мэхэлснээ ухаарах үедээ тэдэнд сэтгэлээ уудалж, өөрийгөө илчлэн, уучлалт гуйх хэрэгтэй. Ингэж хэрэгжүүлэх нь худал хэлдгээ засахад асар их ашиг тустай. Жишээ нь хэрэв чи хэн нэгнийг мэхлэх юм уу тэдэнд хэлсэн үгэнд чинь зарим нэг хольц, хувийн санаа зорилго байсан бол тэдэн дээр очиж, өөрийгөө задлан шинжлэх хэрэгтэй. Чи тэдэнд: “Миний чамд хэлсэн зүйл бол нэр нүүрээ хамгаалах зорилготой худал үг байсан. Үүнийг хэлсний дараа надад тавгүй санагдсан болохоор одоо чамаас уучлал гуйж байна. Намайг уучлаач” гэж хэлэх хэрэгтэй. Энэ нь тэр хүнд тун шинэлэг санагдана. Худал хэлчхээд дараа нь түүнийхээ төлөө уучлал гуйдаг хүн байж яаж таарах юм бэ гэж тэд гайхах болно. Иймэрхүү эр зориг бол тэдний үнэхээр биширдэг зүйл. Ингэж хэрэгжүүлснээрээ хүн ямар ашиг тусыг олж авдаг вэ? Үүний зорилго нь бусдын бишрэлийг төрүүлэх бус харин худал хэлэхээ өөрөө илүү үр дүнтэйгээр хязгаарлаж, болиулах юм. Тиймээс чи худал хэлснийхээ дараа худал хэлсэндээ уучлал гуйхыг хэрэгжүүлэх ёстой. Задлан шинжилж, өөрийгөө илчилж, ийм маягаар хүмүүсээс уучлал гуйхыг хэрэгжүүлэхэд суралцах тусам үр дүн нь улам сайжирч, худал хэлэх чинь улам цөөрөх болно. Үнэнч хүн байж, худал хэлэхийг тэвчихийн тулд задлан шинжилж, өөрийгөө илчлэхийг хэрэгжүүлэхэд эр зориг шаарддаг, худал хэлснийхээ дараа тэр хүнээсээ уучлал гуйхад бүр ч их эр зориг шаардлагатай. Хэрвээ та нар нэг, хоёр жил, эсвэл магадгүй гурав, таван жил ингэж хэрэгжүүлбэл тодорхой үр дүн гарах нь лавтай бөгөөд худал хэлэхээс ангижрах нь хэцүү биш байх болно. Худал хэлэхээс ангижрах нь үнэнч хүн болох эхний алхам бөгөөд гурав юм уу таван жил хүчин чармайлт гаргахгүйгээр хийх боломжгүй. Худал хэлэх асуудлыг шийдвэрлэсний дараа хоёр дахь алхам нь хуурч, мэхлэх асуудлыг шийдэх юм. Заримдаа хуурч, мэхлэхийн тулд хүн худал хэлэх шаардлагагүй, зөвхөн үйлдлээрээ үүнийг гүйцэлдүүлж болно. Хүн гаднаа худал хэлэхгүй байж болох ч зүрх сэтгэлдээ худал хуурмаг, заль мэх өвөрлөж байж болзошгүй. Тэд энэ талаар гүнээ бодож, сайтар бодож үзсэн учраас үүнийг хэнээс ч илүү сайн мэднэ. Хожим эргэцүүлээд үүнийг танихад тэдэнд амархан байх болно. Худал хэлдэг асуудал шийдвэрлэгдмэгц хуурч, мэхэлдэг асуудлыг шийдвэрлэхэд харьцангуй арай амархан байх болно. Гэхдээ хүн хуурч, мэхэлж байхдаа санаа зорилгодоо захирагддаг учраас Бурханаас эмээдэг зүрх сэтгэлтэй байх ёстой. Бусад хүн үүнийг гаднаас нь олж харж чадахгүй, бас ялган таньж чадахгүй. Зөвхөн Бурхан үүнийг шинжиж чадна, зөвхөн Тэр энэ талаар мэддэг. Тиймээс хүн Бурханд залбирах залбиралдаа найдаж, Түүний шинжилтийг хүлээн авч байж л хуурч, мэхэлдэг асуудлыг шийдвэрлэж чадна. Хүн үнэнийг хайрладаггүй, зүрх сэтгэлдээ Бурханаас эмээдэггүй бол хуурч, мэхэлж байгааг нь шийдвэрлэж чадахгүй. Чи Бурханы өмнө залбирч, алдаагаа хүлээн зөвшөөрч, улайж, гэмшиж, завхарсан зан чанараа шинжилж, тухайн үед юу бодож байсан, юу хэлсэн, ямар санаа зорилготой байсан, яаж хуурснаа үнэнчээр мэдэгдэж болно. Энэ бүгд нь хийхэд харьцангуй амархан. Гэхдээ өөр хүнд өөрийгөө илчил гэж чамаас хүсвэл нэр нүүрээ хамгаалахыг хүсдэг учраас чи эр зориг, шийдэмгий байдлаа алдаж магадгүй. Тэгвэл чамд сэтгэлээ уудалж, өөрийгөө илчлэхийг хэрэгжүүлэхэд маш хэцүү байх болно. Үе үе өөрийн хувийн зорилго, санаархалдаа үндэслэн ярьж, үйлдэж байгаагаа, хэлж хийдэг зүйлд чинь тодорхой хэмжээний мэхлэлт, хольц, худал үг, заль мэх байгааг чи ерөнхийдөө хүлээн зөвшөөрч чадаж магад. Гэхдээ ямар нэгэн зүйл тохиолдож, өөрийгөө задлан шинжлэхэд хүрэх үед эхнээс нь төгсгөл хүртэл юу болсныг илчилж, хэлсэн аль үг чинь хуурамч болох, цаана нь ямар санаа зорилго байсан, юу бодож байсан, хорон, муу санаа гаргасан эсэхээ тайлбарлах үедээ чи нарийн ширийнийг нь хэлж, дэлгэрэнгүй ярихыг хүсдэггүй. Зарим хүн бүр аливааг нуун далдалж: “Юм ийм л байдаг. Би ердөө л тун ов мэхтэй, муу санаатай, найдваргүй хүн” гэж хэлнэ. Энэ нь тэдний завхарсан мөн чанартайгаа, эсвэл ов мэхтэй, муу санаатайгаа зүй ёсоор нүүр тулж чаддаггүйг харуулдаг. Ийм хүмүүс үргэлж зайлсхийсэн горим, байдалд байдаг. Тэд үргэлж өөрийгөө уучилж, өөрийнхөө ая талыг харж байдаг, үнэнч хүн байх үнэнийг хэрэгжүүлэхээр зовж, төлөөс төлж чаддаггүй. Олон хүн үргэлж “Би маш ов мэхтэй, муу санаатай, үйлдэлд минь үргэлж заль мэх байдаг, би хүмүүст огт чин сэтгэлээсээ ханддаггүй” гэж хэлэн, олон жил бичиг үсэг, хоосон сургаал номлож ирсэн. Гэхдээ маш олон жил ингэж хашхирсныхаа дараа урьдын адил ов мэхтэй хэвээр үлддэг, учир нь тэд энэхүү ов мэхтэй байдлаа илчлэх үедээ жинхэнээсээ задлан шинжилж, харамсаж байгаа нь хэзээ ч сонсогддоггүй. Тэд цуглаан дээр өөрийгөө задлан шинжилж, өөрийгөө мэдэж авсан туршлагын гэрчлэлийнхээ талаар нөхөрлөх нь байтугай хүмүүст худал хэлж, мэхэлснийхээ дараа бусдад хэзээ ч өөрийгөө илчилдэггүй, уучлал гуйдаггүй. Бас өөрийгөө хэрхэн мэдэж авсан, ийм асуудал дээр хэрхэн гэмшсэнээ хэзээ ч хэлдэггүй. Тэд эдгээрийн алийг нь ч хийдэггүй нь өөрсдийгөө мэддэггүй, үнэхээр гэмшээгүйг нь баталдаг. Тэд өөрсдийгөө ов мэхтэй бөгөөд үнэнч хүн болохыг хүсдэг гэж хэлэхдээ ердөө л уриа лоозон хашхирч, хоосон сургаал номлохоос хэтэрдэггүй. Тэд урсгалаараа явж, олныг дагахыг хичээж байгаа учраас ийм зүйл хийдэг байж магадгүй. Эсвэл чуулганы амьдрах орчин тэднийг оромдож, дүр эсгэхэд хүргэдэг байж магад. Юутай ч ингэж уриа лоозон хашхирч, хоосон сургаал номлодог хүмүүс хэзээ ч чин сэтгэлээсээ гэмшихгүй, Бурханы авралыг хүртэж чадахгүй нь лавтай.

Бурхан хүмүүсээс хэрэгжүүлэхийг шаарддаг үнэн болгон нь төлөөс төлж, бодит амьдралдаа үнэхээр хэрэгжүүлж, туулж мэдрэхийг шаарддаг. Бичиг үсэг, хоосон сургаал цээжээр уншиж, өөрийгөө мэдэх талаар ярьж, өөрийгөө ов мэхтэй, худалч, зальжин, шударга бус, овжин гэдгээ хүлээн зөвшөөрсөн болж дүр үзүүлж, ийм зүйл хэдхэн удаа хэлээд л болно гэж Бурхан хүмүүсээс хүсдэггүй. Хэн нэгэн энэ бүгдийг хүлээн зөвшөөрчхөөд дараа нь өчүүхэн ч өөрчлөгддөггүй бол, худал хэлж, хуурч, ов мэхтэй байсаар байдаг бол, ямар нэгэн зүйлтэй тулгарах үедээ нөгөө л сатанлаг заль мэх, нөгөө л сатанлаг арга барилаа хэрэглэдэг бол, арга хэрэгсэл, арга барил нь хэзээ ч өөрчлөгддөггүй бол тэр хүн үнэн-бодит байдал руу орж чадах уу? Тэд ер нь зан чанараа өөрчилж чадах уу? Үгүй, хэзээ ч чадахгүй! Чи эргэцүүлж, өөрийгөө мэдэж чаддаг байх ёстой. Чи ах эгч нарын дэргэд сэтгэлээ уудалж, өөрийгөө илчилж, үнэн байдлаа нөхөрлөх эр зоригтой байх ёстой. Хэрвээ чи завхарсан зан чанараа илчилж, задлан шинжилж зүрхэлдэггүй бол, алдаагаа хүлээн зөвшөөрч зүрхэлдэггүй бол үнэнийг эрэлхийлдэггүй юм байна, өөрийгөө мэддэг хүн бүр ч биш юм байна. Хүн болгон бусдын бишрэлийг төрүүлэхийн тулд онгирдог, Бурханд хэчнээн хайртайгаа, Түүнд хэчнээн их дуулгавартай байдгаа, Түүнд чин сэтгэлээ хэчнээн их зориулдгаа, Тэр өөрийг нь хэчнээн хайрладгийг гэрчилдэг шашны хүмүүс шиг, зөвхөн бусдын хүндлэл, бишрэлийг төрүүлэхийн тулд тэгдэг бол, хүн болгон хувийн төлөвлөгөө өвөрлөж, зүрх сэтгэлдээ хувийн орон зай хадгалдаг бол бодит туршлагын талаар ярьж яаж чадах юм бэ? Өөр хоорондоо харилцах жинхэнэ туршлагатай байж яаж чадах юм бэ? Туршлагаа хуваалцаж, ярилцана гэдэг нь Бурханы үгийн туршлага, мэдлэгээ нөхөрлөнө гэсэн үг юм. Энэ бол зүрх сэтгэлдээ байгаа бодол нэг бүрээ, байдлаа, өөртөө илэрсэн завхарсан зан чанараа хэлж ярих тухай юм. Энэ бол эдгээрийг ялган таних боломжийг бусдад олгож, дараа нь үнэнийг нөхөрлөснөөр асуудлыг шийдвэрлэх тухай юм. Туршлагаа ийм маягаар нөхөрлөх л хүн болгонд ашиг тустай, хүн болгон үр шимийг нь хүртдэг. Энэ л жинхэнэ чуулганы амьдрал билээ. Энэ нь ердөө л Бурханы үг, магтан дууны мэдлэгийн талаарх хоосон яриа төдий, гүнзгийрүүлж ярилгүйгээр, бодит байдал, асуудлаа авч хэлэлцэхгүйгээр хүссэнээрээ ярьдаг бол иймэрхүү нөхөрлөл ашиг тус авчрахгүй. Хүн болгон хоосон сургаал, онолын мэдлэгийн талаар ярьдаг ч бодит туршлагаас олж авсан мэдлэгийнхээ талаар юу ч хэлдэггүй бол, үнэнийг нөхөрлөж байхдаа хувийн амьдрал, бодит амьдралын асуудал, дотоод ертөнцийнхөө талаар ярихаас зайлсхийдэг бол яаж чин сэтгэлийн яриа өрнүүлж чадах юм бэ? Жинхэнэ итгэлцэл яаж байх юм бэ? Байх боломжгүй! Эхнэр нь зүрх сэтгэлдээ байгаа үгээ нөхөртөө хэзээ ч хэлдэггүй бол үүнийг дотно харилцаанд тооцох уу? Тэд бие биеийнхээ оюун санаанд байгаа зүйлийг мэдэж чадна гэж үү? (Үгүй ээ, чадахгүй.) Тэгвэл тэд “Би чамд хайртай” гэж байнга хэлдэг байлаа гэж бодъё. Тэд зөвхөн үүнийг хэлдэг ч сэтгэлийнхээ гүнд үнэндээ юу бодож байгаа, хамтрагчаасаа юу хүлээдэг, тэдэнд ямар асуудал байгааг бие биедээ хэзээ ч илчилж, хэлдэггүй. Тэд хэзээ ч бие биедээ итгэж хэлдэггүй, хамт байхдаа бие биедээ өнгөн дээрээ сайхан хандахаас өөр зүйлгүй. Тэгэхээр тэр хоёр үнэхээр эхнэр нөхөр мөн гэж үү? Яриангүй биш! Үүнтэй адил ах эгч нар бие биедээ итгэж ярьж, бие биедээ тусалж, нэг нэгнээ хангаж чаддаг болохын тулд хүн бүр жинхэнэ туршлагаа ярих ёстой. Хэрвээ чи жинхэнэ туршлагынхаа талаар юу ч хэлдэггүй, хүний ойлгодог бичиг үсэг, хоосон сургаал л номлодог, Бурханд итгэх итгэлийн талаар багахан сургаал л номлож, улиг болсон утгагүй үг л хэлдэг, зүрх сэтгэлдээ байгаа зүйлийнхээ талаар сэтгэлээ уудалдаггүй бол чи үнэнч хүн биш, чи үнэнч хүн байх чадваргүй юм байна. Үүнтэй адилхан жишээ ашиглаваас: эхнэр нөхөр хоёр хэдэн жил хамт амьдрахдаа үе үе маргалдаж, бие биедээ дасахыг хичээдэг. Гэхдээ та хоёр хоёулаа хэвийн хүн чанартай, чи нөхөртэйгөө, нөхөр чинь чамтай амьдрал, ажил дээр тулгардаг аливаа бэрхшээл, сэтгэлийн гүндээ бодож байгаа бүх зүйл, аливааг яаж зохицуулахаар төлөвлөж байгаа, хүүхдүүдийнхээ ирээдүйн төлөвлөгөөний талаар үргэлж зүрх сэтгэлээсээ ярьж, энэ бүх зүйлийг хамтрагчдаа хэлдэг бол та хоёр бие биедээ онцгойлон дотно санагдахгүй гэж үү? Гэхдээ хэрвээ тэр чамд сэтгэлийн гүн дэх бодлоо хэзээ ч хэлдэггүй, цалингаа л гэртээ авчирдаг бол, өөрийнхөө бодлын талаар чи түүнд хэзээ ч ярьдаггүй, бие биедээ хэзээ ч итгэж ярьдаггүй бол та хоёрын сэтгэл холдохгүй гэж үү? Та хоёр бие биеийнхээ бодол, төлөвлөгөөг ойлгодоггүй учраас тэгэх нь лавтай. Эцэст нь хамтрагч чинь ямар хүн болохыг чи хэлж чадахгүй, тэр ч чамайг ямар хүн болохыг хэлж чадахгүй. Чи түүний хэрэгцээг ойлгохгүй, тэр ч чинийхийг ойлгохгүй. Хүмүүс үг хэлээрээ юм уу сүнсээрээ харилцдаггүй бол тэдний хооронд дотно харилцаа байх боломжгүй, бие биеэ хангаж, нэгэн нэгэндээ тусалж чадахгүй. Та нар үүнийг туулж мэдэрсэн тийм үү? Найз чинь чамд бүх зүйлээ итгэн ярьж, бодож байгаа зүйлээ, тээж байгаа аливаа зовлон зүдүүр, аз жаргалаа хэлбэл чи түүнтэй онцгойлон дотно болсон мэдрэмж төрөхгүй гэж үү? Тэр чамд үүнийг хэлэхийг хүсэж байгаагийн шалтгаан нь чи ч бас түүнд сэтгэлийн гүн дэх бодлоо итгэж хэлсэнд байгаа юм. Та нар онцгойлон дотно болж, үүний улмаас та нар маш эвтэй байж, бие биедээ тусалж чаддаг. Чуулган дахь ах эгч нар хоорондоо ингэж харилцаж, ярилцахгүйгээр зохицож эвтэй байж чадахгүй, үүргээ гүйцэтгэхдээ сайн хамтарч ажиллах боломжгүй санагдана. Тийм ч учраас үнэнийг нөхөрлөхийн тулд сүнсээрээ ярилцаж, зүрх сэтгэлээсээ ярилцаж чаддаг байх шаардлагатай. Үнэнч хүн байхад хүнд байх ёстой зарчмуудын нэг нь энэ юм.

Үнэнч хүн байхын тулд үнэнийг хэлж, чин сэтгэлээсээ ярих ёстой, хэрвээ худал хэлж, хууран мэхлэх юм бол сэтгэлээ нээж, өөрийгөө илчилж, буруугаа хүлээн зөвшөөрөх ёстой гэдгийг сонсох үедээ зарим хүн: “Үнэнч байх хэцүү юм. Би боддог бүхнээ бусдад хэлэх ёстой гэж үү? Эерэг зүйлийг л ярилцахад хангалттай бус уу? Би бусдад хар бараан, завхарсан талаа хэлэх хэрэггүй биз дээ?” гэдэг. Хэрвээ чи эдгээр зүйлийг бусдад хэлдэггүй, өөрийгөө задлан шинжилдэггүй бол өөрийгөө хэзээ ч мэдэхгүй; мөн ямаршуу зүйл болохоо хэзээ ч танихгүй бөгөөд бусад хүн хэзээ ч чамд итгэж чадахгүй. Энэ бол баримт. Хэрэв бусад хүний итгэлийг хүлээх хүсэлтэй бол чи эхлээд үнэнч байх ёстой. Үнэнч хүн байхын тулд чи эхлээд зүрх сэтгэлээ нээх ёстой, ингэснээр хүн бүр үүнийг харж, бодож байгаа бүхнийг чинь харж, үнэн нүүр царайг чинь харж чадна; чи сайхан харагдахын тулд дүр эсгэж, дүр үзүүлэхээр оролдох ёсгүй. Тэр үед л хүмүүс чамд итгэж, үнэнч хэмээн тооцох болно. Энэ бол хамгийн үндсэн хэрэгжүүлэлт бөгөөд үнэнч хүн байхын урьдач нөхцөл юм. Чи үргэлж дүр эсгэж, ариун, эрхэм дээд, агуу дүр үзүүлж, өндөр ёс суртахуунтай царайлж байна. Тэгээд хүмүүст завхрал, дутагдлаа харуулдаггүй. Мөн өөрийгөө шулуун шударга, агуу, өөрийгөө золиослогч, шударга, хувиа хичээдэггүй гэж итгүүлэхийн тулд хүмүүст хуурамч дүр харуулдаг. Энэ нь ов мэхтэй, хуурамч байдал биш гэж үү? Яваандаа хүмүүс чамайг нэвт шувт харж чаддаг болохгүй гэж үү? Тиймээс бүү дүр эсгэ, бүү өөрийгөө хайрцагла; харин өөрийгөө болон зүрх сэтгэлээ ил болгон бусдад харуул. Хэрэв чи зүрх сэтгэлээ уудлан бусдад харуулж, эерэг ч бай, сөрөг ч бай, бүх бодол, төлөвлөгөөгөө ил болгож чаддаг бол үнэнч байгаа хэрэг бус уу? Хэрэв чи өөрийгөө ил болгон бусдад харуулж чадвал Бурхан ч бас чамайг хараад, “Чи өөрийгөө ил болгон бусдад харуулсан тул Миний өмнө ч бас үнэнч байгаа нь лавтай” хэмээн хэлнэ. Хэрэв чи зөвхөн бусдын нүднээс далдуур Бурханд өөрийгөө ил болгож, бусадтай хамт байхдаа үргэлж агуу, эрхэм дээд, шулуун шударга, аминч бус дүр эсгэдэг бол Бурхан юу гэж бодож, юу гэж хэлэх вэ? “Чи үнэхээр ов мэхтэй хүн. Туйлын хоёр нүүртэй, шалихгүй, мөн үнэнч хүн биш юм” гэж Тэр хэлнэ. Бурхан чамайг тийнхүү яллана. Хэрэв чи үнэнч шударга хүн байхыг хүсвэл Бурханы өмнө ч бай, бусад хүмүүсийн өмнө ч бай, өөрийнхөө илэрхийлэл, сэтгэлийн үгийг ил тод, нээлттэй байлгаж чаддаг байх ёстой. Ингэх амархан уу? Үүний тулд хэсэг хугацаанд дадлагажихын зэрэгцээ байнга Бурханд залбирч, найдах шаардлагатай. Чи бүх хэрэг явдал дээр зүрх сэтгэлдээ байгаа үгээ энгийнээр, нээлттэй ярьж дадах ёстой. Ингэж дадлагажвал чи ахиц гаргаж чадна. Хэрвээ чи томоохон бэрхшээлтэй тулгарвал Бурханд залбирч, үнэнийг эрж хайх ёстой. Чи үнэнийг хэрэгжүүлж чаддаг болтлоо зүрх сэтгэлдээ тэмцэж, махан биеийг ялан дийлэх хэрэгтэй. Өөрийгөө ингэж дадлагажуулснаар зүрх сэтгэл чинь аажмаар нээлттэй болно. Чи улам гэнэн цагаан болж, үг яриа, үйлдлийн чинь үр дагавар өмнөхөөсөө өөр байх болно. Худал хэлж, хуурч мэхлэх чинь улам багасаж, Бурханы өмнө амьдарч чаддаг болно. Тэр үед чи үндсэндээ үнэнч хүн болсон байна.

Сатанд завхруулагдсан хүн төрөлхтөн бүхэлдээ сатанлаг зан чанартай амьдардаг. Хүмүүс Сатантай адил дүр эсгэж, өөрийгөө бүх талаар хайрцаглаж, бүхий л хэрэг явдал дээр хуурч мэхлэн, тоглоом тоглоход хүрдэг. Тэдэнд хуурч мэхлэн, тоглоом тоглоход хүрдэггүй зүйл гэж байдаггүй. Дэлгүүрээс юм худалдаж авах шиг энгийн үйлдэл дээр хүртэл зарим хүн зальжин тоглоом тоглодог. Жишээ нь тэд хамгийн загварлаг хувцас худалдаж авсан байж болно. Тэр хувцас тэдэнд үнэхээр таалагдаж байгаа ч ах эгч нар өөрийнх нь талаар ярьж, өөрийг нь хөнгөмсөг гэж хэлнэ гэж айгаад тэр хувцсаа чуулганд өмсөж зүрхэлдэггүй. Тиймээс тэд бусдын нүднээс далдуур өмсдөг. Энэ ямар зан авир вэ? Энэ бол ов мэхтэй, зальжин зан чанарын илрэл билээ. Хэн нэгэн загварлаг хувцас худалдаж авчхаад ах эгч нарынхаа өмнө яагаад өмсөж зүрхлэхгүй болов? Тэд зүрх сэтгэлдээ загварлаг юманд дурлаж, шүтлэггүй хүмүүсийн адилаар хорвоогийн чиг хандлагыг дагадаг. Ах эгч нар өөрийг нь нэвт шувт харж, ямар хөнгөмсөг болохыг нь, төлөв төвшин, шулуун шударга хүн биш гэдгийг нь олж харах вий гэж тэд айдаг. Тэд зүрх сэтгэлдээ загварлаг зүйлсийг эрэлхийлж, тийм зүйлийг орхиж түвддэггүй учраас тэрийгээ гэртээ л өмсөж чаддаг, ах эгч нартаа харуулахаас айдаг. Дуртай зүйлээ ил харуулж болохгүй юм бол тэрийгээ больж яагаад болдоггүй юм бэ? Тэд сатанлаг зан чанартаа захирагдаж байгаа бус уу? Тэд бичиг үсэг, хоосон сургаал байнга хэлж, үнэнийг ойлгосон юм шиг байдаг хэр нь үнэнийг хэрэгжүүлж чаддаггүй. Энэ бол сатанлаг зан чанараар амьдардаг хүн юм. Хэн нэгний үг яриа, үйлдэл нь үргэлж хуурамч байдаг бол, ямар хүн болохоо бусдад харуулдаггүй бол, бусдын өмнө үргэлж үнэн сүсэгтэй хүний дүр эсгэдэг бол тэд фарисайчуудаас ямар ялгаатай юм бэ? Тэд янхны амьдралаар амьдрахыг хүсдэг атлаа бас ариун явдалдаа хөшөө босгуулахыг хүсдэг. Тэд этгээд хувцсаа олны өмнө өмсөж чадахгүй гэдгээ сайн мэдэж байсан байж яагаад худалдаж авсан бэ? Ингэх нь мөнгөний гарз биш үү? Яагаад гэвэл тэд тиймэрхүү зүйлд дуртай бөгөөд тэр хувцсанд сэтгэл нь татагдсан учраас тэрийг худалдаж авмаар санагдсан. Гэвч худалдаж авмагцаа тэрийгээ гадуур өмсөж чаддаггүй. Хэдэн жил өнгөрсний дараа тэрийг худалдаж авсандаа тэд харамсаж, гэнэтхэн ухаардаг: “Би яагаад ийм мунхаг, тийм зүйл хийхээр жигшүүртэй байж чадав аа?” Тэд хүртэл хийсэн зүйлээсээ жигшдэг. Гэхдээ тэд дуртай, эрэлхийлдэг зүйлээ орхиж чаддаггүй учраас үйлдлээ хянаж чаддаггүй. Тиймээс өөрийгөө сэтгэл хангалуун болгохын тулд хоёр нүүртэй байх тактик, заль мэх хэрэглэдэг. Тэд ийм шалихгүй хэрэг явдал дээр ов мэхтэй зан чанар харуулж байгаа бол том зүйл дээр үнэнийг хэрэгжүүлж чадах уу? Тэгэх боломжгүй. Уг чанартаа тэд ов мэхтэй бөгөөд хуурч мэхлэх нь тэдний амин цэг гэдэг нь илэрхий байна. Зургаа, долоо настай нэг хүүхэд нэг удаа гэрийнхэнтэйгээ гоё юм иджээ. Бусад хүүхэд юу идсэнийг нь асуухад нүдээ цавчлаад “Би мартчихжээ” гэж хэлэх боловч үнэн хэрэгтээ тэр ердөө л тэдэнд хэлэхийг хүсээгүй. Тэр дөнгөж сая идсэн зүйлээ үнэхээр мартсан байж болох уу? Зургаа, долоон настай энэ хүүхэд худал хэлж чадахаар байж. Ингэ гэж том хүн түүнд зааж өгөв үү? Гэр бүлийн орчны нөлөө байв уу? Үгүй, энэ бол хүний уг чанар, удам. Хүн ов мэхтэй зан чанартай төрдөг. Үнэндээ тэр хүүхэд ямар ч сайхан зүйл идсэн, тэр нь хэвийн зүйл байсан. Эцэг эх нь түүнд зориулж үүнийг хийсэн, тэр өөр хэн нэгний хоолыг хулгайлаагүй. Энэ хүүхэд ийм нөхцөл байдалд, тэгэх огтхон ч шаардлагагүй байхад худал хэлж чадаж байгаа юм чинь бусад хэрэг явдал дээр худал хэлэх бүр ч их магадлалтай бус уу? Энэ нь ямар асуудлыг харуулж байна вэ? Түүний уг чанарт асуудал байгаа бус уу? Тэр хүүхэд одоо өсөж том болоод худал хэлэх нь түүний уг чанар болсон. Тэр үнэхээр ов мэхтэй хүн, хар багаас нь л тэр нь харагдаж байв. Ов мэхтэй хүмүүс өөрийн эрхгүй худал хэлж, бусдыг мэхэлдэг, худал хэлж, хуурч мэхлэх нь хэзээ ч хаана ч илэрч болно. Тэд ийм зүйлийг яаж хийхийг сурах, заалгах шаардлагагүй, тэгэх чадвартай төрдөг. Тэр хүүхэд тийм багаасаа хүмүүсийг мэхлэхээр худал үг зохиож чадаж байгаа юм чинь худал хэлж байгаа нь үнэхээр нэг удаагийн гэм буруу байж болно гэж үү? Лавтай тийм биш. Энэ нь тэр уг чанар-мөн чанартаа ов мэхтэй хүн болохыг харуулдаг. Ийм энгийн зүйлийг ялган танихад амархан биш гэж үү? Хүн хүүхэд байхаасаа худал хэлж ирсэн, үргэлж худал хэлдэг, тэр ч байтугай тэгэх шаардлагагүй энгийн хэрэг явдал дээр хүртэл хүмүүст худал хэлж, хүмүүсийг мэхэлдэг бол, худал хэлэх нь тэдний уг чанар болсон бол тэдэнд өөрчлөгдөхөд амаргүй байх болно. Тэд бол жинхэнээсээ ов мэхтэй хүн юм. Ов мэхтэй хүмүүс аврагдаж чадахгүй гэж яагаад хэлдэг вэ? Яагаад гэвэл үнэнийг хүлээн авах нь эргэлзээтэй учраас тэднийг ариусгаж, өөрчлөх боломжгүй байдаг. Бурханы авралыг хүлээн авч чадах хүмүүс нь өөр байдаг. Тэд анхнаасаа харьцангуй цайлган, багахан худал хэлбэл улайж, тавгүй санагдах магадлалтай. Иймэрхүү хүн үнэнч хүн болоход амархан: Худал хэлж, хуурч мэхэл гэж түүнээс хүсвэл түүнд хэцүү санагдана. Худал хэлэх үедээ бүх үгээ хэлж чадахгүй, хүн болгон тэр дор нь мэднэ. Энэ бол харьцангуй энгийн хүмүүс бөгөөд үнэнийг хүлээж авч чадвал авралд хүрэх илүү магадлалтай. Иймэрхүү хүн зөвхөн онцгой нөхцөл байдалд, гарах гарцгүй болсон үедээ л худал хэлдэг. Ерөнхийдөө тэд үргэлж үнэнийг хэлж чаддаг. Тэд үнэнийг эрэлхийлж байгаа л бол хэдхэн жил хүчин чармайлт гаргаад завхралын энэ талыг таягдан хаяж чадах бөгөөд тэр үед үнэнч хүн болоход тэдэнд хэцүү биш байх болно.

Үнэнч хүн байхыг шаарддаг Бурханы стандарт юу вэ? Бурханы үгийн энэ бүлгийн Гурван сануулгад дурдсан Бурханы шаардлага нь ямар вэ? (“Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ… Хэрвээ үг чинь шалтаг болон хэрэггүй зөвтгөлөөр дүүрэн бол Би чамайг үнэнийг хэрэгжүүлэх дургүй хүн гэж хэлнэ. Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ” (Үг. I Боть: Бурханы илрэлт ба ажил).) Онцгой чухал нэг өгүүлбэр энд бий. Та нар үүнийг юу болохыг харж байна уу? (Бурхан ингэж хэлсэн байдаг: “Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ.”) Тийм ээ, тийм шүү. Бурхан: “Хэрвээ чамд хуваалцахыг хүсдэггүй олон нууц зүйл байдаг бол” гэсэн. Хэлж зүрхэлдэггүй олон зүйл, дэндүү олон бараан тал хүмүүст байдаг. Тэдний өдөр тутмын үйлдлийн аль нь ч Бурханы үгтэй нийцдэггүй бөгөөд тэд махан биеэс урвадаггүй. Тэд хүссэнээ хийдэг, Бурханд олон жил итгэсний дараа ч үнэн-бодит байдалд ороогүй байдаг. “Хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ.” Энд Бурхан хүмүүст хэрэгжүүлэлтийн зам олгосон бөгөөд хэрэв чи энэ маягаар хэрэгжүүлэлгүй, зүгээр л уриа лоозон, хоосон сургаал хашхирдаг бол авралыг амархан хүлээн авахгүй хүн байна. Энэ нь авралтай үнэхээр холбоотой байдаг. Аврагдана гэдэг хүн нэг бүрд маш чухал. Бурхан өөр хаа нэгтээ “авралыг амархан хүртэхгүй” гэж хэлсэн үү? Өөр газарт Бурхан аврагдах хэцүү тухай бараг хэлдэггүй боловч үнэнч байх тухай ярихдаа, “Хэрэв чи үнэнч шударга хүн биш бол аврахад маш хэцүү хүн байна” гэж үнэхээр хэлдэг. “Авралыг амархан хүртэхгүй” гэдэг нь үнэнийг хүлээж авдаггүй бол аврагдахад хэцүү байх болно гэсэн үг юм. Авралд хүрэх зөв замыг чи сонгох чадваргүй учраас аврагдах боломжгүй болно. Бурхан хүмүүст чөлөөт орон зай өгөхийн тулд ийм хэллэг хэрэглэдэг. Өөрөөр хэлбэл, чамайг аврахад амаргүй боловч Бурханы үгийг хэрэгжүүлбэл авралд хүрэх найдвар чамд байна. Энэ бол үүний эсрэг утга нь. Хэрвээ чи Бурханы үгийн дагуу хэрэгжүүлдэггүй, нууц, төвөгтэй асуудлаа хэзээ ч задлан шинжилдэггүй, бусадтай нөхөрлөхдөө хэзээ ч нээлттэй байдаггүй, завхрал, хөнөөлт алдаа дутагдлаа тэдэнтэй нөхөрлөж, шинжилж, ил болгодоггүй бол чи аврагдаж чадахгүй. Яагаад тэр вэ? Чи өөрийгөө ийм маягаар илчилж, задлан шинжлэхгүй бол завхарсан зан чанараа үзэн ядахгүй, тэгээд завхарсан зан чанар чинь хэзээ ч өөрчлөгдөхгүй. Чи өөрчлөгдөж чадахгүй юм бол аврагдах талаар бодож яаж чадаж байна аа? Бурханы үг үүнийг тодорхой харуулдаг, эдгээр үг Бурханы хүслийг харуулдаг. Хүмүүс үнэнч байх ёстой гэдгийг Бурхан яагаад үргэлж онцолдог вэ? Яагаад гэвэл үнэнч байх нь маш чухал, хүн Бурханд дуулгавартай байж чадах эсэх, авралд хүрч чадах эсэх нь үүнээс шууд хамаардаг. Зарим хүн: “Би биеэ тоосон, өөрийгөө зөвтгөдөг, үргэлж уурлаж, завхралаа харуулдаг” гэж хэлдэг. Зарим нь: “Би маш хөнгөмсөг, нэрэлхүү, хүмүүс надад тал засахад дуртай” гэж хэлдэг. Энэ бүгд нь хүмүүст гаднаасаа харагддаг, том асуудал биш. Эдгээрийн талаар чи үргэлжлүүлж яриад байх хэрэггүй. Чиний зан чанар, зан ааш ямар ч бай, Бурханы шаарддаг үнэнч хүн байж чадаж байгаа цагт чи аврагдаж чадна. Тэгвэл та нар юу гэх вэ? Үнэнч байх чухал уу? Энэ бол хамгийн чухал зүйл, тийм ч учраас Бурхан Өөрийн үгийн Гурван сануулга бүлэгт үнэнч байх тухай ярьдаг. Бусад бүлэгтээ Тэр итгэгчид хэвийн сүнслэг амьдрал, чуулганы зөв амьдралтай байх ёстойг байнга дурдаж, хэвийн хүн чанарыг хэрхэн амьдран харуулах ёстойг тодорхойлдог. Эдгээр асуудлын талаарх Түүний үг ерөнхий, хэт нарийвчилж, дэлгэрэнгүй авч үздэггүй. Гэхдээ Бурхан үнэнч байх талаар ярихдаа хүмүүсийн дагах замыг зааж өгдөг. Тэр хүмүүст хэрхэн хэрэгжүүлэхийг хэлж өгч, нэлээд дэлгэрэнгүй, тодорхой ярьдаг. Бурхан ингэж хэлсэн байдаг: “Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ.” Үнэнч байх нь авралд хүрэхтэй холбоотой. Тэгэхээр хүмүүсийг үнэнч байхыг Бурхан яагаад шаарддаг гэж та нар бодож байна вэ? Энэ нь хүний зан авирын үнэнийг хөнддөг. Бурхан үнэнч хүмүүсийг авардаг бөгөөд хаанчлалдаа авахыг хүсдэг хүмүүс нь үнэнч хүмүүс юм. Чи худал хэлж, хуурч мэхлэх чадвартай бол ов мэхтэй, шударга бус, муу санаатай хүн байна, үнэнч хүн биш байна. Хэрвээ чи үнэнч хүн биш бол Бурхан чамайг аврах боломжгүй, бас чи яавч аврагдаж чадахгүй. Чи өөрийгөө одоо маш үнэн сүсэгтэй, биеэ тоогоогүй, өөрийгөө зөвтгөдөггүй, үүргээ гүйцэтгэхдээ төлөөс төлж чаддаг, эсвэл сайн мэдээ түгээж, олон хүнийг элсүүлж чаддаг гэж хэлдэг. Гэхдээ чи үнэнч биш, одоо ч ов мэхтэй хэвээр, огтхон ч өөрчлөгдөөгүй болохоор аврагдаж чадах уу? Огтхон ч чадахгүй. Тиймээс аврагдахын тулд Бурханы үг, шаардлагын дагуу эхлээд үнэнч байх ёстойг Бурханы эдгээр үг хүн болгонд сануулдаг. Тэд сэтгэлээ уудалж, завхарсан зан чанар, санаа зорилго, нууцаа илчилж, гэрлийн замыг эрж хайх ёстой. “Гэрлийн замыг эрж хайх” гэдэг нь юу гэсэн үг вэ? Энэ бол завхарсан зан чанараа шийдвэрлэхийн тулд үнэнийг эрж хайна гэсэн үг. Завхрал, үйлдлийнхээ цаад зорилго, санаархлыг илчлэх үедээ чи бас өөрийгөө задлан шинжилж, дараа нь эрж хайдаг: “Би яагаад тэгсэн юм бол? Бурханы үгийн үндэс үүнд байна уу? Энэ нь үнэнтэй нийцэж байна уу? Үүнийг хийснээрээ би санаатайгаар буруу зүйл хийж байна уу? Бурханыг хуурч байна уу? Хэрвээ би Бурханыг хуурч байгаа бол ингэх ёсгүй, Бурханы шаарддаг, Бурханы хэлдэг зүйлийг хараад үнэн-зарчим юу болохыг олж мэдэх хэрэгтэй.” Үнэнийг эрж хайх гэж үүнийг хэлдэг, гэрэлд алхах гэж үүнийг хэлдэг. Хүмүүс үүнийг тогтмол хэрэгжүүлж чадвал үнэхээр өөрчлөгдөж чаддаг бөгөөд ингэснээр авралд хүрч чаддаг.

Бурхан хүмүүсээс үнэнч бай гэж шаарддаг нь ов мэхтэй хүмүүсийг үнэхээр үзэн ядаж, дургүйцдэг гэдгийг нь нотолдог. Бурхан ов мэхтэй хүмүүст дургүйцэхдээ аливааг хийдэг арга, зан чанар, сэдэл, заль мэхнийх нь арга барилд дургүйцдэг; Бурхан энэ бүх зүйлд дургүй. Хэрэв ов мэхтэй хүмүүс үнэнийг хүлээн авч, ов мэхтэй зан чанараа хүлээн зөвшөөрч чаддаг, Бурханы авралыг хүлээн авахыг хүсдэг бол тэдэнд ч бас аврагдах найдлага бий. Учир нь Бурхан бүх хүнд эрх тэгш ханддаг, үнэн ч мөн адил. Иймээс бид Бурханы таалалд нийцдэг хүмүүс болохыг хүсвэл юун түрүүнд биеэ авч явах зарчмаа өөрчлөх ёстой. Цаашид бид сатанлаг гүн ухааны дагуу амьдарч болохгүй, худал хуурмаг, заль мэхээр амиа аргацааж болохгүй, харин бүх худал хуурмагаа хаяад, үнэнч шударга хүн болох ёстой, тэгвэл бидний талаарх Бурханы үзэл бодол өөрчлөгдөнө. Хүн урьд нь бусдын дунд амьдрахдаа байнга худал хуурмаг, дүр эсгэлт, заль мэхэнд найдаж, сатанлаг гүн ухааныг өөрсдийн оршин тогтнолын үндэс, өөрсдийн амь, биеэ авч явахын суурь болгон ашигладаг байлаа. Энэ нь Бурханы жигшдэг зүйл байсан. Шүтлэггүй хүмүүсийн дунд хэрвээ чи үнэнийг хэлж, үнэнч шударга хүн байхаар оролдох юм бол гүжирдүүлж, шүүгдэж, гологдоно. Тиймээс чи ертөнцийн чиг хандлагыг дагаж, сатанлаг гүн ухааны дагуу амьдардаг; чи худал ярихдаа улам чадварлаг, улам бүр ов мэхтэй болдог. Түүнчлэн зорилгодоо хүрч, улмаар өөрийгөө хамгаалахын тулд хорон арга ашигладаг. Чи Сатаны ертөнцөд улам цэцэглэн хөгжиж, үр дүнд нь нүгэлд улам бүр гүн живж, эцэст нь гарч чадахаа больдог. Бурханы гэрт юмс яг эсрэгээрээ байдаг. Худал хэлж, хууран мэхлэхдээ чадварлаг байх тусам чинь Бурханы сонгосон хүмүүс төдий чинээ чамайг зэвүүцэж, чамайг голно. Хэрвээ чи гэмшихээс татгалзаж, сатанлаг гүн ухаан, логиктой зууралдсаар байгаа бол, мөн дүр эсгэж, өөрийгөө нуун далдлахын тулд хуйвалдаан, арга заль хэрэглэж, нарийн арга сэддэг бол илчлэгдэж, таягдан хаягдах тун магадлалтай. Учир нь Бурхан ов мэхтэй хүмүүсийг үзэн яддаг. Бурханы гэрт үнэнч шударга хүмүүс л дэвжин дээшилж чадна, ов мэхтэй хүмүүс бүгд эцэстээ гологдож, таягдан хаягдана. Бурхан энэ бүгдийг аль эрт урьдчилан тогтоосон. Үнэнч шударга хүмүүс л тэнгэрийн хаанчлалаас хувь хүртэж чадна. Хэрэв чи үнэнч шударга хүн байх гэж оролдохгүй бол, үнэнийг эрэлхийлэх чиглэлд туулж, хэрэгжүүлэхгүй бол, өөрийнхөө муу муухайг ил болгохгүй, үнэн нүүр царайгаа харуулахгүй бол Ариун Сүнсний ажлыг хүлээн авч, Бурханы сайшаалыг хүртэж хэзээ ч чадахгүй. Юу ч хийж, ямар ч үүрэг гүйцэтгэсэн бай, чи үнэнч хандлагатай байх ёстой. Үнэнч хандлага байхгүй бол үүргээ сайн гүйцэтгэж чадахгүй. Үүргээ чи үргэлж хайхрамжгүй, хааш яаш байдлаар гүйцэтгэж, ямар нэгэн зүйлийг сайн хийж чаддаггүй бол өөрийгөө эргэцүүлж, өөрийгөө ойлгож, өөрийгөө шинжлэхээр сэтгэлээ уудлах хэрэгтэй. Тэгээд хайхрамжгүй, хааш яаш байхын оронд үнэн-зарчмыг эрж хайж, дараагийн удаа илүү сайн хийхээр чармайх ёстой. Хэрвээ чи үнэнч зүрх сэтгэлээр Бурханыг сэтгэл хангалуун болгохоор мэрийдэггүй, үргэлж махан биеэ сэтгэл хангалуун болгохыг хичээдэг бол сайн ажил хийж чадна гэж үү? Үүргээ сайн гүйцэтгэж чадна гэж үү? Лавтай чадахгүй. Ов мэхтэй хүмүүс үүргээ гүйцэтгэхдээ үргэлж хааш яаш байдаг, тэд ямар ч үүрэг гүйцэтгэсэн сайн гүйцэтгэдэггүй бөгөөд ийм хүмүүст авралд хүрэхэд хэцүү санагддаг. Ов мэхтэй хүмүүс үнэнийг хэрэгжүүлэх үедээ ов мэх гаргадаг уу? Үнэнийг хэрэгжүүлэх нь тэднээс төлөөс төлж, ашиг сонирхлоосоо татгалзаж, бусдад өөрийгөө ил болгохыг шаарддаг. Гэвч тэд заримыг нь хэлдэггүй; ярихдаа хагасыг нь л ил болгож, үлдсэнийг нь хадгалж үлддэг. Бусад хүн тэднийг ямар утгаар хэлснийг нь үргэлж таамаглаж, ямар санаатай байгааг нь ухаж ойлгохын тулд үргэлж тааж олох ёстой болдог. Тэд аргалах боломж өөрсдөдөө үргэлж гаргаж, бултаж зайлах боломжийг өөрсдөдөө олгодог. Өөрийг нь ов мэхтэй болохыг бусад хүн анзаарах үед тэр хүмүүстэй тэд харилцахыг хүсдэггүй, юу ч хийсэн тэднээс болгоомжилдог. Тэд худал хэлж, хуурч мэхэлдэг бөгөөд хэлж байгаа зүйлийнх нь юу нь үнэн, юу нь худал болохыг, тэдгээр нь хэр хольцтой болохыг мэдэхгүй болохоор бусад хүн тэдэнд итгэж чаддаггүй. Тэд хэлсэн үгнээсээ буцдаг, хүмүүсийн зүрх сэтгэлд тэд ямар ч үнэ цэнгүй байдаг. Тэгвэл Бурханы зүрх сэтгэлийн тухайд ямар вэ? Бурхан тэднийг яаж хардаг вэ? Бурхан хүмүүсийн зүрх сэтгэл, оюун санааны гүнийг хардаг учраас Бурхан тэднийг бүр ч их жигшдэг. Хүмүүс зөвхөн өнгөн дээр байгаа зүйлийг харж чаддаг бол Бурхан илүү нарийн, хурц, бодитой хардаг.

Чи хэр удаан итгэгч байсан, ямар үүрэгтэй, ямар ажил хийдэг, хэв чанар чинь их, бага байх, зан ааш чинь сайн муу байх нь хамаагүй, үнэнийг хүлээн авч, үнэнч хүн болохоор эрж хайж чадаж байгаа цагт шагнал хүртэх нь дамжиггүй. Үнэнч хүн болохоор эрж хайдаггүй зарим хүн үүргээ сайн гүйцэтгэхэд л хангалттай гэж боддог. Би тэдэнд “Чи үүргээ хэзээ ч сайн гүйцэтгэж чадахгүй” гэж хэлдэг. Нөгөө хэсэг нь, үнэнч хүн байх чухал биш, Бурханы хүсэлд үйлчлэхээр эрж хайх нь илүү том асуудал, энэ бол Бурханыг сэтгэл хангалуун байлгах цорын ганц арга зам гэж боддог. Тэгвэл оролдоод үз, үнэнч хүн болохгүйгээр Бурханы хүсэлд үйлчилж чадах эсэхээ хар. Бусад хүн үнэнч хүн байхаар эрж хайдаггүй ч өдөр бүр залбирахдаа сэтгэл хангалуун байдаг, цуглаанд цагтаа очдог, Бурханы үгийг идэж, уудаг, шүтлэггүй хүмүүс шиг амьдардаггүй. Тэд хууль дүрэм зөрчихгүй, муу зүйл хийхгүй л байхад хангалттай. Гэхдээ Бурхан ийм маягаар сэтгэл хангалуун байж чадна гэж үү? Чи үнэнч хүн биш бол Бурханыг сэтгэл хангалуун байлгаж яаж чадах юм бэ? Хэрвээ чи үнэнч хүн биш бол зөв хүн биш. Хэрвээ чи үнэнч хүн биш бол шударга бус, зальжин байдаг. Чи юмыг хайхрамжгүй, хааш яаш байдлаар хийдэг, бүх төрлийн завхрал харуулдаг, өөрөө хүссэн ч үнэнийг хэрэгжүүлж чаддаггүй. Үнэнч хүн байхаас гадуур гэдэг нь юуг ч сайн хийдэггүй гэсэн үг, чи яагаад ч Бурханд дуулгавартай байж, Түүнийг сэтгэл хангалуун болгохгүй. Үнэнч хандлагагүй бол чи хийж байгаа аливаа зүйлдээ Бурханыг сэтгэл хангалуун болгож яаж чадах юм бэ? Хэрвээ чи үүргээ үнэнч хандлагагүйгээр гүйцэтгэдэг бол Бурханыг яаж сэтгэл хангалуун болгож чадах юм бэ? Чи үүнийг зөв хийж чадах уу? Чи махан биеэ, хэтийн төлөвөө үргэлж бодож, махан биеийн зовлон зүдүүрээ багасгаж, өөрийгөө бага зарлагадаж, бага золиос гаргаж, бага төлөөс төлөхийг үргэлж хүсдэг. Чи үргэлж ямар нэгэн зүйл нууж байдаг. Энэ бол ов мэхтэй хандлага. Зарим хүн Бурханы төлөө өөрийгөө зарлагадахдаа хүртэл тооцоотой байдаг. Тэд: “Би ирээдүйд тав тухтай амьдрах ёстой. Бурханы ажил хэзээ ч дуусахгүй бол яах вэ? Би өөрийгөө Түүнд зуун хувь өргөн барьж чадахгүй. Бурханы өдөр хэзээ ирэхийг ч би мэдэхгүй. Би тооцоотой байж, өөрийгөө Бурханд зарлагадахаасаа өмнө гэр бүлийн амьдрал, ирээдүйгээ зохицуулах хэрэгтэй” гэж хэлдэг. Ингэж боддог олон хүн байдаг уу? Тооцоотой байж, болзошгүй тохиолдлын төлөвлөгөө өөртөө зориулж гаргадаг бол энэ нь ямар зан чанар вэ? Энэ хүмүүс Бурханд үнэнч үү? Тэд үнэнч хүмүүс мөн үү? Тооцоотой байж, болзошгүй тохиолдлын төлөвлөгөө гаргах нь Бурхантай нэгэн зүрх сэтгэлтэй байгаа хэрэг биш. Энэ бол ов мэхтэй зан чанар бөгөөд ингэж байгаа хүмүүс хуурч мэхэлсэн үйлдэл хийж байна. Бурханд хандаж байгаа тэдний хандлага бол үнэнч хандлага яавч биш. Өөртэй нь харилцаж, холбоотой байх үедээ ах эгч нар асуудлыг нь олж харж, өөрийг нь биеийн хэмжээ багатай гэж хэлж, дорд үзэх вий гэж зарим хүн айдаг. Тиймээс тэд ярихдаа маш мэриймтгий, Бурханыг хүсэн хүлээдэг, үнэнийг хэрэгжүүлэх дуртай юм шиг сэтгэгдэл төрүүлэхийг үргэлж хичээдэг. Гэхдээ дотроо бол үнэндээ аймшигтай сул дорой, сөрөг байдаг. Хэнд ч өөрийгөө нэвт шувт харуулахгүйн тулд тэд хүчтэй юм шиг дүр үзүүлдэг. Энэ бас ов мэх юм. Товчхондоо амьдралд ч, үүргээ гүйцэтгэхдээ ч, юу ч хийсэн, хуурч мэхлэн, дүр эсгэж, бусдыг залилж, мэхлэн, өөрийгөө хүндлүүлж, бишрүүлж, дорд үзүүлэхгүйн тулд хуурамч дүр эсгэдэг бол энэ бүгд нь ов мэх юм. Үнэн хэрэгтээ нөхөр нь чөтгөр, үл итгэгч байхад зарим эмэгтэй нөхрөө эрхэмлэн хайрладаг. Ах эгч нар сэтгэл хөдлөл ихтэй байна гэж хэлэх вий гэж айгаад тэр эмэгтэй түрүүлж “Миний нөхөр бол чөтгөр” гэж хэлдэг ч зүрх сэтгэлдээ тэр “Нөхөр минь сайн хүн” гэж хэлдэг. Эхнийхийг нь амаараа хэлж байгаа боловч нөхрөө ялган таньж чадсан гэж бусдад харуулах гэсэндээ бусдад сонсгох гэж л хэлж байгаа. Үнэн хэрэгтээ бол тэр “Энэ хэрэг явдлыг битгий ил болго. Энэ үзэл бодлыг би эхлээд илэрхийлчихвэл та нар үүнийг дурдах хэрэггүй болно. Би нөхрөө чөтгөр гэдгийг хэдийнээ илчилсэн болохоор сэтгэл хөдлөлөө орхисон гэсэн үг, энэ талаар хэлэх зүйл та нарт байхгүй” гэж байгаа юм. Энэ нь зальжин байгаа хэрэг биш гэж үү? Энэ бол дүр үзүүлж байгаа хэрэг биш гэж үү? Чи ингэж байгаа бол дүр эсгэх замаар хүмүүсийг хууран мэхэлж, төөрөлдүүлж байгаа хэрэг. Чи тоглоом тоглож, алхам бүрдээ хүний толгой эргүүлж байгаа хэрэг, ингэснээр хүмүүс үнэн нүүр царайг чинь биш хуурамч төрхийг чинь харна. Энэ бол муу санаа, энэ бол хүний ов мэхтэй байдал. Нөхөр чинь чөтгөр гэдгийг чи хүлээн зөвшөөрсөн хойно нөхрөөсөө яагаад салж болохгүй гэж? Тэр чөтгөр, Сатаныг яагаад голж болохгүй гэж? Чи нөхрөө чөтгөр гэж хэлдэг ч үргэлжлүүлэн түүнтэй амьдралаа өнгөрөөсөөр байдаг бөгөөд чөтгөрт дуртай гэдгийг чинь энэ нь харуулдаг. Чи амаараа түүнийг чөтгөр гэж хэлдэг ч зүрх сэтгэлдээ үүнийг хүлээн зөвшөөрдөггүй. Энэ нь чи бусдыг хуурч, мэхэлж байна гэсэн үг. Энэ нь чи чөтгөрүүдтэй сүлбэлддэг, тэднийг хаацайлж байна гэдгийг бас харуулдаг. Хэрвээ чи үнэнийг хэрэгжүүлдэг хүн байсан бол чөтгөр гэдгийг нь хүлээн зөвшөөрмөгцөө нөхрөөсөө салах байсан. Тэгвэл чи гэрчлэл хийж чадах бөгөөд энэ нь чи диавол болон өөрийнхөө хооронд тодорхой шугам татсаныг харуулна. Гэхдээ харамсалтай нь чи тэр шугамыг татаж чадаагүйгээр барахгүй өдөр хоногоо чөтгөртэй хамт амьдран өнгөрөөж, ах эгч нараа худал үг, ов мэхээр төөрөлдүүлж байна. Энэ нь чамайг диаволтой адил нэг төрлийнх, бас нэг худалч чөтгөр гэдгийг баталдаг. Азарган тахиа ч бай, эсвэл нохой ч бай, гэрлэсэн эрээ эмэгтэй хүн дагадаг гэх үг бий. Чи чөтгөртэй гэрлэж, түүнээс хэзээ ч нүүр буруулаагүй болохоор чи ч бас чөтгөр гэдгийг энэ нь батална. Чи диаволынх боловч өөрийгөө Бурханых гэж батлахын тулд нөхрөө чөтгөр гэдэг. Энэ бол худал хэлж, хуурч мэхлэх тактик биш гэж үү? Чи үнэнийг сайн мэдэж байгаа хэр нь ийм арга хэрэглэж бусдын толгойг эргүүлдэг. Энэ бол муу санаатай, ов мэхтэй байгаа хэрэг. Муу санаатай, ов мэхтэй бүх хүн бол тэр чигтээ чөтгөр юм.

Бүх хүн завхарсан зан чанартай. Хэрвээ чи өөрийгөө шинжвэл бусдад хуурамч сэтгэгдэл төрүүлж, ов мэхтэй авирладаг зарим нэг байдал, хэрэгжүүлэлтээ сайн олж харах болно, та нарт бүгдэд чинь дүр үзүүлж, хоёр нүүр гаргаж байсан үе бий. Зарим хүн “Тэгээд би яагаад анзаараагүй юм бэ? Би цайлган хүн. Би энэ хорвоод эцэс төгсгөлгүй дээрэлхүүлж, луйвардуулж байсан, нэг ч удаа хуурч мэхлээгүй. Би зүрх сэтгэлдээ байгаа зүйлээ л хэлдэг” гэж хэлдэг. Энэ чамайг үнэнч хүн гэдгийг чинь хараахан батлахгүй. Чи ердөө л ухаан муутай, боловсролгүй байж болно, эсвэл магадгүй чамайг захиргаадахад амархан, магадгүй үйлдэлд чинь мэргэн ухаан байхгүй, цөөн хэдхэн ур чадвартай, нийгмийн доод түвшинд байдаг маанаг хулчгар байж болох ч энэ нь чи үнэнч хүн гэсэн үг биш. Үнэнч хүн бол үнэнийг хүлээн авч чаддаг хүн болохоос өрөвдөлтэй золгүй амьтан, ямар ч хэрэггүй, эргүү амьтан, номхон хүн биш. Та нар ийм зүйлсийг ялган таньж чаддаг байх ёстой, тийм үү? Зарим хүн: “Би хэзээ ч худал хэлдэггүй. Надад л үргэлж худал хэлдэг. Гадуур хүмүүс намайг үргэлж захиргаадаж байдаг. Зүдэрснийг нь овоолсон бааснаас өргөж гаргадаг гэж Бурхан хэлдэг, би тийм хүмүүсийн нэг. Энэ бол Бурханы нигүүлсэл. Бурхан бидэн шиг, нийгэмд хүлээн зөвшөөрөгддөггүй номхон хүмүүсийг өрөвддөг. Энэ бол үнэхээр Бурханы энэрэл!” гэж хэлэхийг Би байнга сонсдог. Бурхан зүдэрсэн хүмүүсийг овоолсон өтөг бааснаас өргөж гаргадаг гэж хэлж байгаад бодитой тал бий. Хэдийгээр чи үүнийг таньж байгаа ч энэ нь чамайг үнэнч хүн гэдгийг батлахгүй. Үнэндээ зарим хүн бол ердөө л мангар, тэнэг, ямар ч ур чадваргүй, хэв чанар муутай, үнэний талаар ойлголтгүй мунхгууд юм. Тиймэрхүү хүн Бурханы яриад байдаг үнэнч хүнтэй ямар ч холбоогүй. Бурхан зүдэрснийг овоолсон бааснаас өргөж гаргадаг нь үнэн боловч тэнэг, мунхгуудыг өргөж гаргадаггүй. Хэв чанар чинь угийн маш муу, чи бол эргүү тэнэг, ямар ч хэрэггүй бөгөөд хэдийгээр чи ядуу айлд төрсөн, нийгмийн доод давхаргынх ч гэсэн Бурхан чамайг аврахгүй. Нийгэмд ихээхэн зовж зүдэрч, ялгаварлан гадуурхалт туулсан, хүн болгонд захиргаадуулж, хууртагдсан болохоор өөрийгөө үнэнч хүн болсон гэж бүү бод. Чи тэгж бодож байгаа бол тун их эндүүрч байна. Үнэнч хүн гэж юу болох талаар буруу ойлголт, буруу төсөөлөлтэй байсаар байна уу? Энэ нөхөрлөлөөс та нар зарим нэг зүйлийг ойлгож авсан уу? Үнэнч хүн байх нь хүмүүсийн боддог шиг биш, энэ бол хоёрдмол утгатай юм ярихаас зайлсхийдэг илэн далангүй хүн байх биш. Хүн төрөлхөөсөө маш илэн далангүй байж болох ч энэ нь залилж, мэхэлдэггүй гэсэн үг биш. Бүх завхарсан хүн зальжин, ов мэхтэй завхарсан зан чанартай байдаг. Хүмүүс энэ хорвоод Сатаны нөлөөн дор, Сатаны хүчинд захирагдаж, хянуулан амьдарч байхдаа үнэнч шударга байх боломжгүй. Тэд улам л ов мэхтэй болно. Энэ завхарсан хүн төрөлхтний дунд амьдарч, үнэнч шударга хүн байх нь үнэндээ олон бэрхшээл агуулдаг, мөн шүтлэггүй хүмүүс, диавол хаад, амьд чөтгөрүүдэд шоолуулж, гүжирдүүлж, шүүгдэж, тэр ч байтугай гадуурхагдаж, хөөгддөг. Тэгэхээр энэ хорвоод үнэнч шударга хүн байгаад амьд үлдэх боломжтой юу? Энэ хорвоод бидэнд амьд үлдэх зай байгаа юу? Тийм ээ, байгаа. Бид гарцаагүй амьд үлдэж чадна. Бурхан биднийг урьдчилан тогтоож, сонгосон бөгөөд Тэр гарцаагүй бидэнд гарах гарц нээж өгдөг. Бид Бурханд итгэж, Түүний удирдамж дор Түүнийг бүрэн дагадаг, бид бүхэлдээ Түүний өгсөн амьсгал, амиар амьдардаг. Бид Бурханы үгийн үнэнийг хүлээн авсан учраас амьдрах шинэ хуультай, амьдралын шинэ зорилготой болсон. Амийн маань суурь өөрчлөгдсөн. Бид үнэнийг олж авч, аврагдахын тулд л амьдрах шинэ арга зам, биеэ авч явах шинэ хэв маягтай болсон. Өөрөөр хэлбэл, бид амьдрах шинэ хэв маягтай болсон: Бид үүргээ сайн гүйцэтгэж, Бурханыг сэтгэл хангалуун байлгахын тулд амьдардаг. Энэ нь бидний юу идэх, юу өмсөх, хаана амьдрахтай ямар ч хамаагүй; энэ бол бидний зүрх сэтгэлд хэрэгтэй зүйл. Олон хүнд үнэнч хүн байх хэтэрхий хэцүү санагддаг. Үүний нэг хэсэг болох завхарсан зан чанараас ангижрах нь үнэхээр хэцүү. Үүнээс гадна шүтлэггүй хүмүүсийн дунд амьдарч байгаа бол, ялангуяа тэдэнтэй хамт ажиллаж байгаа бол үнэнч хүн байж, үнэнийг хэлбэл шоолуулж, доромжлуулж, шүүгдэж, тэр ч байтугай гадуурхагдаж, хөөгдөж болно. Энэ нь биднийг амьд үлдэхэд бэрхшээлтэй болгодог. Олон хүн: “Үнэнч хүн байх боломжгүй. Илэн далангүй байх надад ашиггүй, худал хэлэхгүйгээр би юу ч хийж чадахгүй” гэж хэлдэг. Энэ ямар харах өнцөг вэ? Энэ бол ов мэхтэй хүний харах өнцөг, логик үндэслэл билээ. Тэд өөрийн байр суурь, ашиг сонирхлыг хамгаалахын тулд л худал, зальжин зүйл хэлдэг. Тэд тийм зүйлийг алдахаас айгаад үнэнч хүн байж, үнэнийг хэлэхийг хүсдэггүй. Завхарсан хүн төрөлхтөн бүхэлдээ тийм. Тэд хэр их сурч мэдсэн, байр суурь нь хэр өндөр, нам байх, албан тушаалтан, энгийн иргэн байх, алдартан, жирийн хүн байх нь хамаагүй, бүгд байнга худал хэлж, хуурдаг, хэнд ч итгэхийн аргагүй. Энэхүү завхарсан занг нь шийдвэрлэхгүй бол тэд цаг үргэлж худал хэлж, хуурч мэхэлсээр байх бөгөөд ов мэхтэй зан чанараар дүүрэн байх болно. Ийм маягаар тэд Бурханыг чин сэтгэлээсээ дуулгавартай дагадаг болж чадах уу? Бурханы сайшаалыг хүртэж чадах уу? Гарцаагүй чадахгүй.

Үнэнч хүн байх хэцүү юм шиг та нарт санагддаг уу? Та нар үүнийг хэрэгжүүлж үзсэн үү? Та нар үнэнч хүн байхыг аль талаас нь хэрэгжүүлж, туулж мэдэрсэн бэ? Хэрэгжүүлэлт чинь ямар зарчимд үндэслэсэн бэ? Яг одоо та нарт энэ талаар ямар түвшний туршлага байна вэ? Үндсэндээ үнэнч хүн болох хэмжээнд очиж байсан уу? Очиж байсан бол гайхалтай хэрэг! Биднийг аварч, өөрчлөхийн тулд Тэр зүгээр л жаахан бэлтгэл ажил юм уу ирээдүйд юу болохыг харуулах ажил хийгээд, дараа нь болчихдог юм биш гэдгийг Бурханы үгээс бид харж чаддаг байх ёстой. Тэр бас хүмүүсийн гадаад зан авирыг өөрчилдөггүй. Харин ч Тэр зүрх сэтгэлийнх нь гүнээс, зан чанар, яг мөн чанараас нь эхлээд хүн нэг бүрийг өөрчилж, тэднийг угаар нь өөрчлөхийг хүсдэг. Бурхан ингэж ажилладаг юм чинь бид бие биедээ яаж хандах ёстой вэ? Бид эрж хайж байгаа зүйл, зан чанарын өөрчлөлт, гүйцэтгэх ёстой үүрэгтээ хариуцлага үүрэх ёстой. Бид хийж байгаа бүх зүйлдээ хайхралгүй орхилгүйгээр нухацтай хандаж, бүх зүйлийг задлан шинжлүүлэхээр гаргаж тавих ёстой. Чи өөрийнхөө зөв гэж үзсэн ямар нэг зүйлийг хийж дуусгах бүрд энэ нь үнэнтэй нийцсэн байх албагүй. Үүнийг ч бас задлан шинжилж, Бурханы үгтэй харьцуулж, Бурханы үгийн дагуу баталгаажуулах ёстой. Ингэснээр зөв байсан уу, эсвэл эндүү ташаа байсан уу гэдэг нь тодорхой болно. Түүнчлэн, чи буруу хийсэн гэж боддог зүйлээ ч задлан шинжлэх ёстой. Үүний тулд ах, эгч нар хамтдаа илүү их цаг гарган нөхөрлөж, эрж хайж, бие биедээ туслах шаардлагатай. Илүү их нөхөрлөх тусам, зүрх сэтгэл чинь төдий чинээ цэлмэж, үнэн-зарчмыг улам их ойлгодог. Энэ нь Бурханы ерөөл юм. Хэрвээ хэн ч зүрх сэтгэлээ нээлгүй, сайхан харагдахын тулд дүр эсгээд, бусдад сайхан сэтгэгдэл төрүүлнэ гэж найдан, бусдад өндрөөр үнэлэгдэж, дооглуулахгүй байхыг хүсдэг бол жинхэнэ өсөлт гарахгүй. Хэрвээ чи үргэлж дүр эсгээд, нөхөрлөх үедээ сэтгэлээ нээдэггүй бол Ариун Сүнсний гэгээрлийг хүлээн авахгүй, үнэнийг ойлгож чадахгүй. Тэгвэл үр дүн нь юу байх вэ? Чи үүрд харанхуйд амьдарна, аврагдахгүй. Үнэнийг олж авч, зан чанараа өөрчлөхийг хүсвэл чи үнэнийг олж авч, үнэнийг хэрэгжүүлэхийн тулд багахан төлөөс төлөх ёстой бөгөөд зүрх сэтгэлээ нээж, бусадтай нөхөрлөх ёстой. Энэ нь амийн оролт, зан чанарын өөрчлөлтийн чинь аль алинд нь тустай юм. Цуглаан дээр туршлага, ойлголтоо ярилцах нь чамд болон бусдад тустай. Та нарын хэн нь ч өөрийгөө мэдэх, туршлага, ойлголтынхоо талаар ярьдаггүй, хэн нь ч өөрийгөө задлан шинжилж, илэн далангүй байдаггүй, бүгд л бичиг үсэг, хоосон сургаал ярихдаа гарамгай, хэн нь ч өөрийгөө ойлгосон талаар ярьдаггүй, өөрийгөө хэчнээн бага мэддэгээ хэн нь ч илчлэх зориггүй байдаг бол яах вэ? Та нар бүгд цуглараад, жаахан эелдэг, найр тавьсан үгс солилцож, бие биеэ зусардаж, бие биедээ сайрхаж, худал зүйл хэлнэ. “Сүүлийн үед чи тун сайн байлаа. Чи бага зэрэг өөрчлөгдсөн шүү!” “Чи сүүлийн үед асар их итгэл харууллаа!” “Чи маш хүсэл тэмүүлэлтэй!” “Чи надаас илүү ихийг зарлагадсан.” “Чиний хувь нэмэр минийхээс их!” Иймэрхүү нөхцөл байдал бий болдог. Хүн болгон бие биеэ зусардаж, бие биедээ сайрхаж, хэн ч үнэн төрхөө задлан шинжлүүлэхээр ил болгож бүх хүнээр ялган таниулж, ойлгуулахыг хүсдэггүй. Иймэрхүү орчинд жинхэнэ чуулганы амьдрал байж чадах уу? Үгүй, чадахгүй. Зарим хүн: “Би нэлээд хэдэн жил чуулганы амьдралаар амьдарлаа. Би үргэлж сэтгэл хангалуун байж, таашаал авдаг. Цуглаан дээр ах эгч нар бүгд залбирч, Бурханыг магтаж магтан дуу дуулах дуртай. Бүх хүн залбирал, магтан дуунд сэтгэл нь хөдөлж нулимс урсгадаг. Заримдаа сэтгэл хөдлөлөөр дүүрэн болж, бид бүгд халууцаж хөлөрч, ах эгч нар дуулж, бүжиглэдэг. Энэ бол маш баян, өнгөлөг чуулганы амьдрал, маш таашаалтай байдаг. Энэ үнэхээр Ариун Сүнсний ажлыг илтгэдэг! Дараа нь бид Бурханы үгийг идэж, уудаг бөгөөд Бурханы үг зүрх сэтгэлд маань шууд хүрч байгааг мэдэрдэг. Биднийг нөхөрлөх болгонд бүх хүн үнэхээр урам зоригтой байдаг” гэж хэлдэг. Хэдэн жилийн иймэрхүү чуулганы амьдрал бүх хүнд үнэхээр тааламжтай байх боловч үүнээс юу гардаг вэ? Бараг хэн ч үнэхээр үнэн-бодит байдалд ордоггүй, бараг хэн ч туршлагаа ярьж, Бурханд гэрчлэл хийж чаддаггүй. Бурханы үгийг уншиж, дуулж, бүжиглэх маш их эрч хүч тэдэнд байдаг ч үнэнийг нөхөрлөх болохоор зарим хүн сонирхолгүй болдог. Үнэнч хүн болох туршлагынхаа талаар хэн ч ярьдаггүй, хэн ч өөрийгөө задлан шинжилдэггүй, бусдын ашиг тус, босгон байгуулалтын төлөө бусдад мэдүүлж, ялган таниулахын тулд хэн ч завхарсан зан чанараа ил болгодоггүй. Хэн ч Бурханыг алдаршуулахаар бодит туршлагын гэрчлэлийнхээ талаар нөхөрлөдөггүй. Яг ингэж, дуулж, бүжиглэж, баяр хөөр дүүрэн, аз жаргалтайгаар хэдэн жилийн чуулганы амьдралыг үрдэг. Та нар Надад хэлдээ: Энэ аз жаргал, баяр хөөр хаанаас гардаг вэ? Бурханы харахыг хүсдэг, Түүнийг сэтгэл хангалуун болгодог зүйл энэ биш гэж Би хэлнэ, учир нь Түүний харахыг хүсдэг зүйл нь хүмүүсийн амь зан чанар өөрчлөгдөх, хүмүүс үнэн-бодит байдлыг амьдран харуулах юм. Бурхан ийм бодит байдал харахыг хүсдэг. Цуглаан дээр байхдаа юм уу хүсэл тэмүүлэлд автсан байхдаа магтан дууны түүврээсээ зуурч, Өөрийг нь магтан дуулж, бүжиглэхийг чинь Тэр хүсдэггүй, Түүний харахыг хүсдэг зүйл нь энэ биш. Эсрэгээрээ Бурхан үүнийг хараад гуньж, шаналж, сандардаг, учир нь Тэр мянга мянган үг хэлсэн боловч нэг ч хүн тэрийг нь үнэхээр хэрэгжүүлж, амьдран харуулаагүй. Энэ л Бурханы санааг зовоодог. Та нар чуулганы амьдралын өчүүхэн амар амгалан, аз жаргалд тун маадгар, сэтгэл хангалуун байх нь олонтоо. Та нар Бурханыг магтаж, бага зэрэг таашаал, хэсэгхэн тайвшрал, бага зэрэг сүнслэг сэтгэл ханамж олж авчхаад итгэлээ сайн хэрэгжүүлсэн гэж итгэдэг. Та нар ийм хуурмаг үзэгдэлтэй зууралдаж, үүнийг хөрөнгө, Бурханд итгэх итгэлээсээ олж авсан хамгийн том зүйл гэж үзэж, амь зан чанараа өөрчилж, авралын замд орохын оронд үүнийг хүлээж авдаг. Ингэснээр үнэнийг эрэлхийлж, үнэнч хүн байхаар эрэлхийлэх хэрэггүй гэж боддог. Өөрийгөө эргэцүүлж, асуудлаа задлан шинжилж, Бурханы үгийг хэрэгжүүлж, туулах хэрэггүй гэдэг. Ингэх нь одоо аюултай газар руу орж байгаа хэрэг. Хүмүүс ийм маягаар үргэлжлүүлбэл, Бурханы ажил дуусах үед тэд үнэнч хүн болоогүй, үүргээ хангалттай сайн гүйцэтгэж чадаагүй байвал, Бурханыг үнэхээр дуулгавартай дагаж чадаагүй, антихристүүдэд хууртаж, хянуулж мэдэхээр, Сатаны нөлөөнөөс мултраагүй байвал, Бурханы өөрсдөд нь тавьсан шаардлагад нийцээгүй байвал Бурханы аврах хүмүүс тэд биш. Тийм учраас Бурхан санаа зовдог.

Хүмүүс дөнгөж итгэж эхлэхдээ үргэлж үнэхээр урам зоригтой байдаг. Бурхан үнэнийг нөхөрлөж байгааг сонсоод ялангуяа тэд: “Одоо би үнэнийг ойлгож байна. Би үнэн замыг оллоо. Би үнэхээр баяртай байна!” гэж боддог. Шинэ жил, хурим тэмдэглэж байгаа юм шиг өдөр бүр баяр хөөрийг мэдэрч, хэн нэгэн цуглаан зохион байгуулж, нөхөрлөхийг өдөр бүр тэсэн ядан хүлээдэг. Гэхдээ хэдэн жилийн дараа зарим хүн чуулганы амьдралын дур сонирхлоо алдаж, Бурханд итгэх дур сонирхлоо ч бас алддаг. Яагаад тэгдэг вэ? Яагаад гэвэл тэд Бурханы үг, үнэний талаар зөвхөн өнгөц, онолын ойлголттой байдаг. Тэд Бурханы үгэнд чин сэтгэлээсээ ороогүй, бодит байдлыг нь өөрийн биеэр туулж мэдрээгүй. Бурханы хэлдэгчлэн, олон хүн найран дээрх тансаг хоол ундыг хардаг ч ихэнх нь харах л гэж ирдэг. Бурханы бэлдэж өгсөн амттай хоолыг тэд авч, идэж, амсаж, хэрэглэн бие махбодоо тэжээдэггүй. Үүнийг Бурхан жигшдэг, Түүний санааг энэ зовоодог. Та нарын одоо байгаа байдал ийм биш гэж үү? (Тийм ээ.) Би та нарт туслах гэж бүгдтэй чинь тогтмол нөхөрлөдөг. Миний санааг хамгийн их зовоодог зүйл нь эдгээр номлолыг сонсож, сүнслэг хэрэгцээгээ хангасны дараа тэдгээрийг хэрэгжүүлэх гэж чи юу ч хийхгүй, тэдгээрийн талаар дахиж бодохгүй. Ингэвэл Миний хэлсэн бүхэн хий дэмий болох болно. Хүн ямар хэв чанартай байх нь хамаагүй хоёр, гурван жил итгэснийх нь дараа үнэнийг хайрладаг хүн мөн эсэхийг нь хэлж болно. Хэрвээ тэр үнэнийг хайрладаг хүн мөн бол, эрт орой хэзээ нэгэн цагт үнэнийг эрэлхийлэх болно. Хэрвээ тэр үнэнийг хайрладаг хүн биш бол удаан тэсэхгүй, илчлэгдэж, таягдан хаягдах болно. Та нар үнэнийг хайрладаг хүмүүс үнэхээр мөн үү? Та нар үнэнч хүн болохыг хүсэж байна уу? Та нар ирээдүйд өөрчлөгдөж чадах уу? Энэ нөхөрлөлийн дараа та нар үүнээс хэр ихийг нь өөрийн биеэр хэрэгжүүлэх вэ? Үүнээс хэр их нь үнэхээр та нарт үр дүн гаргах вэ? Тэр бүхэн мэдэгдэхгүй, эцэстээ илчлэгдэнэ. Хүн шинээр итгэж эхлэхдээ хэчнээн оргилуун сэтгэлтэй байх, хэр их зовж зүдэрч чаддаг байхтай энэ нь огт хамаагүй. Тэд үнэнийг хайрладаг эсэх, үнэнийг хүлээж авч чаддаг эсэх нь гол. Үнэнийг хайрладаг хүмүүс л номлол сонссоныхоо дараа эргэцүүлж тунгаана. Тэд л Бурханы үгийг хэрхэн хэрэгжүүлж, хэрхэн туулж, өдөр тутамдаа хэрхэн хэрэгжүүлэх, үнэхээр Бурханыг дуулгавартай дагадаг хүн болохын тулд Бурханы үгэн дэх үнэн-бодит байдлыг хэрхэн амьдран харуулах талаар тунгаан бодно. Тийм ч учраас үнэнийг хайрладаг хүмүүс эцэстээ үнэнийг олж авах болно. Үнэнийг хайрладаггүй хүмүүс үнэн замыг хүлээж авч магадгүй, тэд өдөр бүр цугларч, номлол сонсож, зарим нэг хоосон сургаал сурч мэдэж болох ч бэрхшээл, шалгалттай тулгармагц сөрөг, сул дорой болж, итгэлээсээ татгалзаж ч магадгүй. Итгэгчийн хувьд үнэн-бодит байдалд орж чадах эсэх чинь үнэнд хандах хандлага, эрэлхийллийн чинь зорилго юу байхаас, үнэхээр үнэнийг амиа болгож олж авах эсэхээс хамаардаг. Зарим хүн бусдад тусалж, Бурханд үйлчилж, чуулганыг сайн удирдахын тулд өөрсдийгөө үнэнээр зэвсэглэдэг. Тэгэх нь муугүй бөгөөд тийм хүмүүс зарим нэг ачаа үүрдэг гэсэн үг юм. Гэхдээ тэд амийн оролтдоо, үнэнийг хэрэгжүүлэхдээ анхаарахгүй бол, асуудлыг шийдвэрлэхээр үнэнийг эрж хайхгүй бол үнэн-бодит байдалд орж чадахгүй. Тэгэх боломжгүй. Тэд үнэн-бодит байдалгүй бол яаж бусдад тусалж чадах юм бэ? Бурханд үйлчилж яаж чадах юм бэ? Чуулганы ажлыг сайн хийж чадах уу? Тэгэх ч бас боломжгүй. Хэдэн номлол сонссон, ямар замыг сонгосон чинь хамаагүй. Зөв харах өнцгийг Би та нарт хуваалцъя: Чи ямар үүрэг гүйцэтгэдэг, удирдагч эсвэл ердийн дагагч байх чинь хамаагүй, Бурханы үгэнд гол хүчин чармайлтаа гаргах ёстой. Тэдгээрийг уншиж, чин сэтгэлээсээ тунгаан бодох ёстой. Эхлээд чи мэдэж, хэрэгжүүлэх хэрэгтэй бүх үнэний талаар ойлголттой болж, тэдгээрийг өөртэйгөө харьцуулж, өөртөө хэрэгжүүлэх ёстой. Эхлээд ойлгож, бодит байдалд орохгүйгээр үнэнийг олж авахгүй. Ойлгосон хоосон сургаалаа үргэлж бусдад тайлбарладаг ч тэрийгээ хэрэгжүүлж, туулж чаддаггүй бол алдаа гаргаж байгаа хэрэг. Энэ бол мунхаг, мэдлэггүй байгаа хэрэг. Чи Бурханы үгийг үнэн хэмээн хэрэгжүүлж, туулж аажмаар асар их үнэнийг ойлгож авах хэрэгтэй. Тэгвэл үүрэгтээ улам сайн үр дүн гаргаж эхлэн, хуваалцах олон туршлагын гэрчлэлтэй болно. Ингэснээр Бурханы үг амь чинь болно. Чи үүргээ гарцаагүй сайн гүйцэтгэж, Бурханы өөрт чинь өгсөн даалгаврыг бас биелүүлж чадна. Хэрвээ чи бусдыг эдгээр үгтэй харьцуулж, эдгээрийг бусад хүнд хэрэглэж, ажилдаа хөрөнгө болгон ашигладаг бол чи асуудалд орно. Чи ингэж Паултай яг ижил замаар явж байна. Энэ чиний харах өнцөг болохоор эдгээр үгэнд хоосон сургаал, онол гэж хандаж, эдгээр онолыг ашиглан илтгэл тавьж, ажил бүтээхийг хүсдэг. Ингэх нь маш аюултай, энэ бол хуурамч удирдагч, антихристүүдийн хийдэг зүйл. Хэрвээ чи өөрийн байдлыг Бурханы үгийн дагуу харж, эхлээд өөрийгөө эргэцүүлж, өөрийнхөө талаар ойлголттой болж, дараа нь үнэнийг хэрэгжүүлдэг бол үр шимийг нь хүртэж, үнэн-бодит байдалд орно. Тэгсэн цагт л чи шаардлага хангаж, үүргээ сайн гүйцэтгэх биеийн хэмжээтэй болно. Бурханы ажил, Түүний үгийн бодит туршлага чамд байхгүй бол, ямар ч амийн оролтгүй, бичиг үсэг, хоосон сургаал цээжээр уншиж л чаддаг бол ажил хийлээ ч гэсэн сохроор хийж, ямар ч бодитой зүйлд хүрэхгүй. Эцэстээ хуурамч удирдагч, антихрист болж таягдан хаягдана. Хэрвээ чи үнэний талыг ойлгодог бол эхлээд өөрийгөө үүнтэй харьцуулж, амьдралдаа хэрэгжүүлэх ёстой, ингэснээр чиний бодит байдал болдог. Тэгвэл чи гарцаагүй ямар нэгэн зүйл олж авч, өөрчлөгдөнө. Бурханы үг сайн, тэдгээр нь үнэн бөгөөд бодит байдалтай болохыг мэдэрдэг ч зүрх сэтгэлдээ үнэнийг тунгаан бодож, ойлгохыг хичээдэггүй, бас бодит амьдралдаа хэрэгжүүлж, туулдаггүй, харин тэмдэглэлийн дэвтэртээ бичиж аваад л болдог бол үнэнийг хэзээ ч ойлгож, олж авахгүй. Бурханы үгийг уншиж, номлол, нөхөрлөл сонсоод чи тунгаан бодож, өөртэйгөө харьцуулж, өөрийн байдалтай холбож, тэдгээрийг ашиглан асуудлаа шийдвэрлэх ёстой. Үгийг ингэж хэрэгжүүлж байж л тэдгээрээс жинхэнээсээ ямар нэгэн зүйл олж авч чадна. Та нар номлол сонссоныхоо дараа хэрэгжүүлдэг зүйл чинь энэ мөн үү? Биш бол, та нарын амьдралд Бурхан байхгүй, Түүний үг ч байхгүй, Түүнд итгэх итгэлд чинь бодит байдал алга. Та нар шүтлэггүй хүмүүс шиг Бурханы үгээс гадуур амьдарч байна. Бурханд итгэдэг ч Түүний үгийг хэрэгжүүлж, туулахын тулд бодит амьдралд хэрэглэж чаддаггүй хүмүүс үнэндээ Бурханд итгэдэггүй, үл итгэгчид юм. Үнэнийг хэрэгжүүлж чаддаггүй хүмүүс бол Бурханыг дуулгавартай дагадаг хүмүүс биш, тэд бол Түүнд тэрсэлж, Түүнийг эсэргүүцдэг хүмүүс юм. Бурханы үгийг бодит амьдралдаа оруулахгүйгээр Бурханы ажлыг яагаад ч туулж мэдэрч чадахгүй. Хэрвээ хүн Бурханы ажлыг, Түүний үгийн шүүлт, гэсгээлтийг бодит амьдралд туулж мэдэрдэггүй бол яагаад ч үнэнийг олж авч чадахгүй. Та нар үүнийг ойлгож байна уу? Та нар эдгээр үгийг ойлгож ухаарч чадвал хамгийн сайн боловч тэдгээрийг яаж ухаарч ойлгох, хэчнээн ихийг ойлгох нь хамаагүй, хамгийн чухал зүйл нь ойлгодог Бурханы үг, үнэнийг чи бодит амьдралдаа оруулж, хэрэгжүүлэх ёстой юм. Биеийн хэмжээ чинь өсөж, зан чанар чинь өөрчлөгдөх цорын ганц арга зам энэ билээ.

Бурхан үнэнийг илэрхийлж, хүмүүст тавих шаардлагаа гаргаж тавихдаа хүмүүст зориулсан хэрэгжүүлэлтийн зам, зарчмыг үргэлж зааж өгдөг. Жишээ нь бидний дөнгөж сая ярьж байсан үнэнч хүн байхыг аваад үзье: Бурхан хүмүүст зам өгч, хэрхэн үнэнч хүн байх, үнэнч хүн байх зарчмыг хэрхэн хэрэгжүүлж зөв замд орохыг хэлж өгсөн. Бурхан ингэж хэлсэн байдаг: “Хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ.” Энэ нь Тэр биднээс нууц, хувийн гэсэн зүйлээ ил болго, задлан шинжлүүлэхээр гаргаж тавь гэж шаарддаг гэсэн утгатай юм. Энэ бол та нарын бодоогүй зүйл: Та нарыг ийм маягаар хэрэгжүүл гэж Бурхан үүнийг хэлсэн гэдгийг та нар ойлгоогүй, мэдээгүй. Заримдаа чи зальжин, ов мэхтэй санаа зорилготой үйлддэг учраас үйлдэл, санаа зорилгоо өөрчлөх ёстой. Үгийн чинь зальжин, ов мэхтэй уг чанарыг хэн ч ойлгож ухаараагүй байж болох ч өөрийгөө бүү магт. Чи Бурханы өмнө очиж, өөрийгөө шинжлэх ёстой, чи хүмүүсийг хуурч болох ч Бурханыг хуурч чадахгүй. Чи залбирч, санаа зорилго, арга барилаа илчилж, задлан шинжилж, энэ санаа зорилгыг чинь Бурхан таашаах эсэх, жигших эсэх, чи үүнийг илчилж чадах эсэх, тэр талаар ярихад хэцүү эсэх, үнэнтэй нийцдэг эсэхийг эргэцүүлэх хэрэгтэй. Ийм маягаар задлан шинжиж, судалж шинжилснээр үнэн хэрэгтээ энэ асуудал үнэнтэй нийцдэггүй, иймэрхүү зан авирыг ил болгоход хэцүү, үүнийг Бурхан жигшдэг болохыг олж мэдэх болно. Тэгээд чи энэ зан авираа өөрчилдөг. Миний энэ нөхөрлөл та нарт ямар санагдаж байна вэ? Та нарын зарим нь санаа зовж магадгүй. Та нар: “Бурханд итгэнэ гэдэг үнэхээр төвөгтэй. Энэ хүрэхэд хангалттай хэцүү байсан, одоо би дахиад эхлэх ёстой гэж үү?” гэж боддог. Бодит байдал гэвэл Бурхан ирчихсэн, Тэр хүн төрөлхтнийг үнэн-бодит байдалд оруулахаар удирдаж эхэлсэн. Итгэгчийн хувьд, хүний хувьд энэ бол эхлэл. Хэрвээ чи эхлэлээ сайн тавья гэвэл итгэлийн бат бөх үндэс суурь тавьж, эхлээд үзэгдлийн үнэн, Бурханыг дагахын ач холбогдлыг мэдэж авч, дараа нь үнэнийг хэрэгжүүлж, үүргээ сайн гүйцэтгэхэд анхаарах ёстой. Ингэснээр чи үнэн-бодит байдалд орж чадна. Хэрвээ чи бичиг үсэг, хоосон сургаал ярихад л анхаарч, эдгээр зүйлд үндэслэн үндэс суурь тавьдаг бол тэр нь асуудал болно. Энэ бол элсэн дээр байшингийн суурь тавихтай адил: Чи хэчнээн өндөр болгож бариад ч үргэлж нурж унах аюултай бөгөөд удаан тэсэхгүй. Гэхдээ энэ мөчид та нарт бүгдэд чинь сайшаагууштай нэг зүйл байгаа нь Миний та нартай нөхөрлөдөг зүйлийг та нар ойлгож чаддаг, сонсохыг хүсдэг. Энэ нь сайн хэрэг. Үнэнийг эрэлхийлж, бодит байдалд орох нь хамгийн чухал, бусад нь чухал биш. Чи үүнийг мэдэж байгаа цагт итгэлийн зөв замд ороход хэцүү биш байх болно. Үнэнийг эрэлхийлэх замаар алхахын тулд эхлээд өөрийгөө мэдэж авах ёстой, өөрт чинь ямар завхарсан зан чанар, ямар дутагдал байгааг сайн мэдэж байх ёстой. Тэгвэл чи өөрийгөө үнэнээр зэвсэглэхийн ач холбогдлыг ойлгож, асуудлыг шийдвэрлэхээр үнэнийг хурдан эрж хайж чадна. Цаг хугацаа хүнийг хүлээхгүй! Амийн оролтоор асуудлаа шийдвэрлэж, үнэн-бодит байдалтай болмогц дотоод амар амгаланг илүү их мэдрэх болно. Гамшиг хэчнээн их байх нь хамаагүй чамд айх мэдрэмж төрөхгүй. Сүүлийн энэ хэдэн жилийг үнэнийг эрэлхийлэхгүйгээр үрж, аливаа юм болоход мэлэрч, идэвхгүй хүлээсэн байдалтай байсаар, асуудлаа шийдвэрлэхээр үнэнийг ашиглаж бас чадахгүй, харин ч хорвоогийн гүн ухаан, завхарсан зан чанараар амьдарсаар байвал ямар хөөрхийлөлтэй хэрэг болох вэ! Асар их гамшиг болох өдөр ирэхэд үнэн-бодит байдлын хэлтэрхий чамд байхгүй бол үнэнийг эрэлхийлж, үүргээ сайн гүйцэтгээгүй, ямар ч үнэнийг огт олж аваагүйдээ харамсаж, байнгын түгшсэн байдалд амьдрах болно. Яг одоо Ариун Сүнсний ажил хүнийг хүлээдэггүй. Итгэлийнх нь эхний хэдэн жилд Тэр хүмүүст бага зэрэг нигүүлсэл, өршөөл хайрлаж, тэдэнд тусалж, тэжээн тэтгэдэг. Хүмүүс хэзээ ч өөрчлөгдөхгүй, хэзээ ч бодит байдалд орохгүй харин мэддэг бичиг үсэг, хоосон сургаалдаа сэтгэл ханадаг бол тэд аюулд орно. Ариун Сүнсний ажлаас тэд аль хэдийн хоцорч, Бурхан хүн төрөлхтнийг аварч, төгс болгох эцсийн боломжоос тэд хоцорсон. Тэд гамшигт унаж, уйлж, шүдээ хавирч л чадна.

Анх итгэлийн сууриа тавьж эхлэх үедээ үнэнийг эрэлхийлэх замд та нар хөлөө баттай тавих ёстой. Бичиг үсэг, хоосон сургаал цээжээр унших гарааны шугам дээр биш, үнэн-бодит байдалд орох гарааны шугам дээр байх ёстой. Чи үнэн-бодит байдалд орж, бүх зүйл дээр үнэнийг эрж хайж, хэрэгжүүлэхэд, бүх зүйл дээр үнэнийг хэрэгжүүлж, үүнийгээ бүх зүйл дээр харьцуулалт болгон ашиглаж чаддаг байхад анхаарах ёстой. Үнэнийг хэрхэн хэрэгжүүлэх, хэрэгжүүлэлтийн ямар зарчим байдаг, үнэний ямар хэрэгжүүлэлт нь Бурханы шаардлагад нийцэж, Бурханыг сэтгэл хангалуун болгохыг тунгаан бодох ёстой. Гэхдээ хүмүүст биеийн хэмжээ дэндүү их дутагдаж байдаг. Тэд үнэнийг хэрэгжүүлэхтэй холбоогүй, өөрийгөө мэдэх, үнэнч хүн байхтай холбоогүй зүйлийн талаар үргэлж асууж байдаг. Тэгэх нь хөөрхийлөлтэй биш гэж үү? Тэр нь биеийн хэмжээ багатайг харуулж байгаа бус уу? Бурхан энэ шатны ажлаа эхэлмэгц зарим хүн үүнийг нь хүлээн авч, өнөөдрийг хүртэл итгэгч байсан. Гэхдээ тэд үнэн-бодит байдал юу болох, үнэнийг хэрэгжүүлэх гэж юу болохыг ойлгохгүй хэвээр байдаг. Зарим нь “Би итгэлийнхээ төлөө гэр бүл, ажил мэргэжлээсээ татгалзаж, нэлээд их зүйлийг туулсан. Надад ямар ч үнэн-бодит байдал байхгүй гэж Та яаж хэлж чадаж байна аа? Би гэр бүлээ орхисон нь бодит байдал биш гэж үү? Би гэрлэлтээсээ татгалзсан нь бодит байдал биш гэж үү? Энэ бүхэн нь үнэнийг хэрэгжүүлж байгаагийн илэрхийлэл биш гэж үү?” гэж хэлдэг. Гаднаа бол чи хорвоо ертөнцөөс татгалзаж, Бурханд итгэхийн тулд гэр бүлээсээ татгалзсан. Гэхдээ энэ нь чи үнэн-бодит байдалд орсон гэсэн үг үү? Энэ нь чи үнэнч хүн, Бурханыг дуулгавартай дагадаг нэгэн гэсэн үг үү? Зан чанар чинь өөрчлөгдсөн, чи үнэнтэй, хүн чанартай хүн гэсэн үг үү? Гарцаагүй тийм биш. Чиний энэ гадаад үйлдэл чинь бусад хүнд сайхан санагдаж магадгүй ч энэ нь чи үнэнийг хэрэгжүүлдэг, Бурханыг дуулгавартай дагадаг гэсэн үг биш, үнэн-бодит байдалд орж байна гэсэн үг яавч биш. Хүмүүсийн золиос гаргаж, зарлагадаж байгаа нь хэтэрхий хольцтой, хүмүүс бүгд ерөөл хүртэх санаархалдаа захирагддаг, шалгалт, цэвэршүүлэлтээр тэд ариусгагдаагүй. Тийм ч учраас маш олон хүн үүргээ хааш яаш гүйцэтгэсэн хэвээр, ямар ч бодит үр дүн гаргадаггүй, тэр ч байтугай чуулганы ажилд саад хийж, үймүүлж, нурааж, төрөл бүрийн түвэг учруулдаг. Тэд гэмших талаар огт боддоггүй, чуулган өөрсдийг нь зайлуулахад ч гэсэн сөрөг байдал тарааж, худал хэлж, өөрийгөө зөвтгөн маргалдаж баримтыг гуйвуулдаг. Зарим хүн арав, хорин жил итгэсэн хэр нь эх захгүй авирлаж, төрөл бүрийн ёрын муу зүйл хийж, дараа нь чуулган тэднийг зайлуулж, хөөдөг. Тэд маш олон аймшигтай зүйл хийж чадаж байгаа баримт нь тэдний зан араншин аймшигтай, тэд хэтэрхий шударга бус, зальжин, огтхон ч цайлган, дуулгавартай, захирагддаг биш гэдгийг хангалттай баталж байна. Учир нь тэд үнэнийг хэрэгжүүлж, үнэнч хүн байхад хэзээ ч санаа тавьж байгаагүй. Бурханд итгэх итгэлийг “Гэр бүлээсээ татгалзаж, Бурханы төлөө өөрийгөө зарлагадаж, зовж зүдэрч, төлөөс төлж байгаа цагт Бурхан миний үйл хэргийг сайшаах ёстой, би Түүний авралыг хүртэх ёстой” гэж хардаг. Энэ бол ердөө л хийсвэр, хоосон хүсэл юм. Хэрвээ чи аврал хүртэж, үнэхээр Бурханы өмнө очихыг хүсэж байвал эхлээд Бурханы өмнө очиж эрж хайх ёстой: “Өө Бурхан минь, би юуг хэрэгжүүлэх ёстой вэ? Хүмүүсийг аврахдаа тавьдаг Таны стандарт юу вэ? Ямар төрлийн хүмүүсийг Та авардаг вэ?” Юуны өмнө бид үүнийг эрж хайж, мэдэх ёстой. Үнэнийг үндэс сууриа болгож, бүх зүйл дээр үнэнд, бодит байдалд хүчин чармайлт гарга, тэгвэл чи үндэс суурьтай, амьтай хүн болно. Хэрвээ чи бичиг үсэг, хоосон сургаалыг сууриа болгож, ямар ч үнэнийг хэзээ ч хэрэгжүүлдэггүй, ямар ч үнэнд хүчин чармайлт гаргадаггүй бол амь хэзээ ч байдаггүй хүн болно. Үнэнч хүн байхаар хэрэгжүүлэх үед амь, үнэнч хүний бодит байдал, мөн чанар бидэнд байдаг. Тэгээд бидэнд үнэнч хүний хэрэгжүүлэлт, зан авир байдаг, ядаж л бидний тэрхүү үнэнч тал Бурханд баяр хөөр авчирна, Тэр үүнийг сайшаана. Гэхдээ бид үргэлж худал хуурмаг, заль мэх, ов мэх харуулсаар байдаг, үүнийг цэвэрлэх хэрэгтэй. Тийм ч учраас бид нэгэн хэвийн байдалдаа гацалгүйгээр үргэлжлүүлэн эрж хайх хэрэгтэй. Бурхан биднийг хүлээж, бидэнд боломж олгож байдаг. Хэрвээ чи үнэнч хүн байх төлөвлөгөө хэзээ ч гаргахгүй бол, хэрхэн үнэнчээр, зүрх сэтгэлээсээ ярихыг, арга заль, ов мэхний хольцгүйгээр хэрхэн аливааг хийх, хэрхэн үнэнч хүн шиг авирлахыг хэзээ ч эрж хайхгүй бол чи яагаад ч үнэнч хүний төрхтэй амьдарч, үнэнч хүн байх үнэн-бодит байдалд орохгүй. Хэрвээ чи үнэний тодорхой нэг талын бодит байдалд орсон бол үнэний тэр талыг олж авсан байна. Хэрвээ чамд тэрхүү бодит байдал байхгүй бол тэрхүү амь, биеийн хэмжээ чамд байхгүй. Шалгалт, уруу таталттай нүүр тулах юм уу, даалгавар хүлээж авах үедээ чамд бодит байдал огт байхгүй бол бүдэрч, алдаа гаргах нь амархан, Бурханд халдаж, дуулгавартай дагахгүй байх хандлагатай байна. Өөрийн эрхгүй тэгнэ. Олон хүн үүргээ гүйцэтгэхдээ эх захгүй авирлаж, зөвлөгөө хүлээж авахаас татгалзаж, засрахгүй байсаар, чуулганы ажилд ноцтой саад хийж, үймүүлж, Бурханы гэрийн ашиг сонирхлыг ноцтой хохироодог. Ийм хүмүүсийг эцэст нь зайлуулж, хөөдөг, ийм төгсгөл болох нь зайлшгүй. Гэхдээ чи одоохондоо үнэнч хүн болохоор үнэнийг хэрэгжүүлж байгаа бол үнэнч хүний туршлагын гэрчлэлийг чинь Бурхан сайшаадаг. Хэн ч үүнийг чамаас авч чадахгүй, хэн ч энэ бодит байдал, энэ амийг чамаас булааж авч чадахгүй. Зарим хүн “Би хэдийнээ удаан хугацаанд үнэнч хүн байсан. Би эргээд зальжин хүн болж чадах уу?” гэж асуудаг. Чи завхарсан зан чанараа хаясан бол, үнэнч хүн байх үнэн-бодит байдалтай бол, хүний төрхийг амьдран харуулж, зүрх сэтгэлдээ башир заль, ов мэх, шүтлэггүй хүмүүсийн ертөнцийг үзэн яддаг бол эргээд Сатаны эрхшээлд орж чадахгүй. Учир нь чи Бурханы үгийн дагуу амьдарч чаддаг, хэдийнээ гэрэлд амьдарч байна. Зальжин хүнээс үнэнч нэгэн болж өөрчлөгдөх амаргүй. Бурханы үнэхээр таашаадаг үнэнч хүнээс эргээд зальжин хүн болох боломжгүй, бүр ч хэцүү байна. Зарим хүн: “Үнэнч хүн байсан хэдэн жилийн туршлага надад байгаа. Би ихэнхдээ үнэнийг хэлдэг, би нэлээд үнэнч. Гэхдээ хааяа нэг үнэн биш, булзааруулсан, зальжин юм хэлдэг” гэж хэлдэг. Энэ бол засахад хавьгүй амархан асуудал. Чи үнэнийг эрж хайж, үнэнийг эрмэлзэхэд анхаарч байгаа цагт ирээдүйд өөрчлөгдөж чадахгүй байх талаар санаа зовох хэрэггүй. Чи сайжирсаар байх нь гарцаагүй. Хөрсөнд суулгасан үр шиг, цаг тухайд нь усалж, өдөр бүр нарны гэрэл үзүүлдэг бол хожим үр жимсээ өгөх болов уу гэж санаа зовох хэрэггүй, намар ургац авах нь лавтай. Одоо та нарын хамгийн их санаа зовох ёстой зүйл бол: Та нар үнэнч хүн байхад орсон уу? Худал хэлэх чинь улам цөөрч байна уу? Ерөнхийдөө чи одоо өөрийгөө үнэнч хүн гэж хэлж чадах уу? Гол асуултууд нь эдгээр юм. Хэн нэгэн “Би өөрийгөө ов мэхтэй хүн гэдгээ мэддэг ч үнэнч хүн байхыг хэзээ ч хэрэгжүүлж байгаагүй” гэж хэлж байгаа бол үнэнч хүн байх ямар ч бодит байдал чамд алга. Чи шаргуу ажиллаж, амьдралынхаа өчүүхэн тал нэг бүрийг, янз бүрийн зан авир, ов мэхтэй зан гаргадаг бүхий л арга зам, бусдад ханддаг байдлаа задлан шинжлэхээр гаргаж ирэх хэрэгтэй. Чи эдгээрийг задлан шинжлэхээсээ өмнө өөрөөрөө ихэд бахархаж, хийсэн зүйлдээ сэтгэл ихэд ханамжтай байж магадгүй. Гэхдээ тэдгээрийг Бурханы үгтэй харьцуулан задлан шинжилмэгцээ чи цочирдож “Би өөрийгөө ийм олиггүй, хорлонтой, муу санаатай гэдгээ ухаараагүй байж!” гэдэг. Чи үнэн төрхөө мэдэж авч, өөрийн бэрхшээл, өө сэв, ов мэхтэй зангаа үнэхээр таних болно. Хэрвээ чи огт задлан шинжлэхгүй өөрийгөө үүрд үнэнч хүн, заль мэхнээс ангид нэгэн гэж боддог хэр нь өөрийгөө ов мэхтэй хүн гэж нэрлэдэг бол хэзээ ч өөрчлөгдөхгүй. Чи зүрх сэтгэлдээ байгаа иймэрхүү жигшмээр, ёрын муу санаархлаа ухан гаргаж ирэхгүй бол бузар булай, завхралаа яаж олж харах юм бэ? Хэрвээ чи завхарсан байдлаа эргэцүүлж, задлан шинжлэхгүй бол хэр зэрэг гүнзгий завхарсан үнэнийг олж харах уу? Завхарсан зан чанараа огт ойлгохгүйгээр асуудлыг шийдвэрлэхийн тулд үнэнийг хэрхэн эрж хайхаа чи мэдэхгүй, Бурханы шаардлагын дагуу үнэнийг хэрхэн эрэлхийлж, бодит байдалд хэрхэн орохыг мэдэхгүй. “Үнэнийг хэрэгжүүлдэггүй бол хэзээ ч бодит байдалтай болохгүй” гэдэг хэллэгийн цаад жинхэнэ утга нь энэ юм.

Бурханы хэлдэг бүхэн үнэн, үг нэг бүрд нь үнэн-бодит байдал байдаг, энэ нь эерэг зүйлсийн бүх бодит байдал билээ. Хүмүүс ердөө л Бурханы үгийг өдөр тутамдаа оруулж, хэрэгжүүлж, орох хэрэгтэй. Бурханаас ирдэг үг болгон хүн төрөлхтөнд хэрэгтэй зүйлд чиглэсэн байдаг, үг бүр нь хүмүүс өөрсдийгөө тэр үгтэй харьцуулахад зориулагдсан байдаг. Зөрж өнгөрөхдөө зэрвэс харахад зориулагдаагүй, сүнслэг хэрэгцээг чинь хангахад ч зориулагдаагүй, дүр эсгэхэд чинь, эсвэл бичиг үсэг, хоосон сургаалын талаар ярих хэрэгцээг чинь хангахад ч бас зориулагдаагүй. Бурханы үг нэг бүрд үнэний бодит байдал байдаг. Бурханы үгийг хэрэгжүүлэхгүй бол үнэн-бодит байдалд яавч орохгүй, чи үргэлж бодит байдалтай холбоогүй нэгэн байх болно. Чи үнэнч хүн байхыг хэрэгжүүлдэг бол үнэнч байх бодит байдалтай болж, зүгээр нэг хуурамч дүр эсгэхийн оронд үнэнч хүн байх жинхэнэ байдлыг амьдран харуулж чадна. Чи бас ямар төрлийн хүн нь үнэнч, ямар нь үнэнч биш, Бурхан яагаад ов мэхтэй хүмүүсийг жигшдэг болохыг ойлгож чаддаг болно. Үнэнч хүн байхын ач холбогдлыг чи үнэхээр ойлгоно, Бурхан хүмүүсийг үнэнч бай гэж шаардах үедээ юу мэдэрдгийг, Тэр яагаад хүмүүсээс тийм байхыг шаарддагийг чи туулж мэдрэх болно. Өөрийгөө заль мэхээр дүүрэн болохыг олж мэдээд чи ов мэхтэй, шударга бус зангаа үзэн ядна. Ов мэхтэй, шударга бус зан чанараараа ямар ичгүүргүй амьдарч байснаа үзэн ядна. Тиймээс чи өөрчлөгдөхийн хүслэн болно. Ингэж чи үнэнч хүн байх нь хэвийн хүн чанарыг амьдран харуулж, утга учиртай амьдрах цорын ганц арга зам болохыг улам их мэдэрч, Бурхан хүмүүсийг үнэнч байхыг шаарддаг нь ер бусын утга учиртай санагдана. Ингэж байж л чи Бурханы хүслийг биелүүлж чадна, зөвхөн үнэнч хүмүүс л авралыг олж авна, Бурханы хэлсэн зүйл бүхэлдээ үнэн зөв санагдана! Та нар Надад хэл дээ: Бурхан хүмүүсээс үнэнч байхыг шаарддаг нь утга учиртай юу? (Тийм ээ, утга учиртай.) Тэгвэл одоогоос эхлээд та нар өөрсдийнхөө ов мэхтэй, шударга бус талыг задлан шинжлэх ёстой. Тэдгээрийг задлан шинжилмэгц ов мэхтэй юм болгоны цаана санаархал, тодорхой нэг зорилго, хүний бузар булай байдал байдгийг олж мэдэх болно. Энэхүү ов мэх нь хүмүүсийн мунхаг, аминч, жигшүүртэй байдлыг илчилдэг болохыг олж мэднэ. Үүнийг олж мэдээд чи үнэн төрхөө олж харна, үнэн төрхөө олж хараад өөрийгөө үзэн ядна. Өөрийгөө үзэн ядаж эхлэх үедээ, ямар гээч зүйл болохоо үнэхээр мэдэх үедээ чи сайрхсаар байх уу? Алхам тутамдаа онгирсоор байх уу? Үргэлж бусдаас магтаал, сайшаал хүлээсээр байх уу? Бурханы шаардлага дэндүү өндөр, тийм байх шаардлагагүй гэж хэлсээр байх уу? Чи тэгэхгүй, тийм зүйл хэлэхгүй. Чи Бурханы хэлдэг зүйлтэй санал нийлж, “Амен” гэж хэлнэ. Зүрх сэтгэл, оюун санаа, нүдээрээ үнэмшинэ. Ийм зүйл болох үед чи Бурханы үгийг хэрэгжүүлж эхэлсэн, бодит байдалд орсон, үр дүн харж эхэлсэн гэсэн үг. Бурханы үгийг хэрэгжүүлэх тусам, тэдгээр нь хэчнээн үнэн зөв, хэчнээн хэрэгтэй болохыг улам мэдэрнэ. Чи үүнийг хэрэгжүүлдэггүй, харин зүгээр л “Өө, би үнэнч хүн биш, би ов мэхтэй” гэж дэмий чалчсаар байдаг ч нэг нөхцөл байдалтай тулгарах үедээ мөн л ов мэхтэй авирлахын сацуу үүнийг ов мэхтэй байдал гэж тооцохгүй гэж бодон, өөрийгөө үнэнч шударга гэж үзээд, хэрэг явдлыг тэгээд л өнгөрүүлчихдэг байлаа гэе. Дараагийн удаа ямар нэгэн зүйл тохиолдоход чи дахиад л заль хэрэглэж, булзааруулж, ов мэх гаргаж, ам нээмэгцээ л худлаа хэлнэ. Дараа нь чи “Би дахиад л шударга бус, ов мэхтэй байв уу? Би дахиад л худал хэлчхэв үү дээ? Тийм биш гэж би бодож байна” гэж гайхширан, Бурханы өмнө очиж “Бурхан минь, үргэлж заль гаргаж, шударга бус, ов мэхтэй байгааг минь Та хардаг. Намайг уучлаач. Дараагийн удаа би тэгэхгүй, хэрвээ тэгэх юм бол намайг сахилгажуулаарай” гэж залбираад, энэ асуудлыг зүгээр л тоомжиргүй дурдаж, хаацайлдаг. Энэ ямар хүн бэ? Энэ бол үнэнийг хайрладаггүй, хэрэгжүүлэхийг хүсдэггүй хүн юм. Чи үүргээ гүйцэтгэж, Бурханд үйлчилж, эсвэл номлол сонсохдоо бага зэрэг төлөөс төлж, хэсэг хугацааг зориулсан байж болно. Чи бас ажиллах цагаа бага зэрэг золиосолж, арай бага мөнгө олсон байж болно. Гэхдээ үнэн хэрэгтээ чи үнэнийг огтхон ч хэрэгжүүлээгүй, үнэнийг хэрэгжүүлэх асуудлыг нухацтай авч үзээгүй. Өнгөц, хайхрамжгүй байж, энэ талаар хэзээ ч нэг их бодоогүй. Хэрвээ чи үнэнийг хэрэгжүүлэхдээ оромдсон л болдог бол үнэнд хандах хандлага чинь хайрласан хандлага биш гэдгийг энэ нь баталдаг. Чи бол үнэнийг хэрэгжүүлэхийг хүсдэггүй хүн, чи үнэнээс хол, үнэнээс залхжээ. Чи ерөөл хүртэх гэж итгэдэг, Бурханыг орхиж яваагүй цорын ганц шалтгаан чинь шийтгүүлэхээс айдагт байгаа юм. Тиймээс чи итгэхдээ оромдож, өөрийгөө сайхан харагдуулахын тулд бичиг үсэг, хоосон сургаал номлохоор эрж хайж, зарим нэг сүнслэг үг хэллэг, зарим нэг алдартай магтан дуу сурч, үнэний талаар нөхөрлөхөд зориулсан зарим нэг түгээмэл үг хэллэг, итгэлтэйгээ холбоотой уриаг сурдаг. Чи өөрийгөө сүнслэг хүн шиг гоёж, өөрийгөө Бурханы хүсэлд нийцдэг, Түүгээр ашиглуулах гавьяатай нэгэн гэж боддог. Чи маадгар болж, өөрийгөө мартдаг. Ийм өнгөц дүр төрх, ийм хоёр нүүртэй зан авирт мэхлэгдэж, хууртагддаг. Чи үхэн үхтлээ ийм зүйлд хууртагддаг бөгөөд өөрийгөө диваажинд дэвшинэ гэж боддог ч үнэн хэрэгтээ там руу унах болно. Иймэрхүү итгэл нь ямар утга учиртай вэ? Энэхүү “итгэл” гэх зүйлд чинь ямар ч бодит зүйл алга. Чи сайндаа л Бурхан байгаа гэдгийг хүлээн зөвшөөрсөн ч ямар ч үнэн-бодит байдалд ороогүй. Тиймээс эцэст нь төгсгөл чинь шүтлэггүй хүмүүсийнхтэй ижил, сайн төгсгөл чамд байхгүй, чи там руу явна. Бурхан ингэж хэлсэн байдаг: “Миний шаарддаг зүйл бол гоёмсог цэцэгс биш, харин элбэг дэлбэг үр жимс.” Чамд хэдэн цэцэг байх, тэдгээр нь хэчнээн гоё байх нь хамаагүй Бурхан үүнийг хүсдэггүй. Өөрөөр хэлбэл, чи хэчнээн гоё ярьдаг, хэчнээн ихийг зарлагадаж, хувь нэмэр оруулж, золиосолж байгаа юм шиг харагдах нь хамаагүй Бурханы баярладаг зүйл энэ биш. Хэчнээн их үнэнийг үнэхээр ойлгож, хэрэгжүүлсэн, Бурханы үгэн дэх үнэн-бодит байдлаас хэр ихийг нь амьдран харуулсан, амь зан чанарт чинь жинхэнэ өөрчлөлт гарсан эсэх, чамд хэр их жинхэнэ туршлагын гэрчлэл байгаа, хэр их сайн үйл бэлдсэн, Бурханы хүслийг биелүүлэхийн тулд хэр ихийг хийсэн, үүргээ стандартад нийцэхээр гүйцэтгэсэн эсэхийг чинь л Бурхан хардаг. Ийм зүйлийг Бурхан хардаг. Хүмүүс Бурханыг ойлгохгүй, Бурханы хүслийг мэдэхгүй байх үедээ үргэлж үүнийг буруугаар ойлгож, Түүнтэй тооцоо хийх арга зам болгож зарим нэг өнгөц зүйлийг Түүнд үзүүлдэг. Тэд “Бурхан минь, би олон жил итгэгч байж ирсэн. Би хаа сайгүй гүйж, сайн мэдээ номлож, маш олон хүнийг элсүүлсэн. Таны үгийн хэд хэдэн хэсгийг цээжээр уншиж, нэлээд хэдэн магтан дуу дуулж чадна. Ямар нэгэн том юм уу хэцүү зүйл тохиолдоход би үргэлж мацаг барьж, залбирч, Таны үгийг цаг үргэлж уншдаг. Би яаж Таны хүсэлд нийцэхгүй байж таарах билээ?” гэдэг. Тэгэхэд нь Бурхан тэдэнд “Одоо чи үнэнч хүн мөн үү? Ов мэхтэй зан чинь өөрчлөгдсөн үү? Чи үнэнч хүн болохын тулд ямар нэгэн төлөөс төлж байсан уу? Чи хийсэн бүх ов мэхтэй зүйл, ов мэх харуулсан бүхий л арга замаа Миний өмнө авчирч, ил болгож байсан уу? Надад үнэнч бус байх чинь арай бага болсон уу? Надад хуурамч тангараг өргөж, хоосон амлаж, Намайг хуурахын тулд сайхан зүйл хэлэхдээ тэрийгээ таньдаг уу? Ийм зүйлийг орхисон уу?” гэж хэлдэг. Энэ талаар бодоод, ийм зүйлийг огтхон ч орхиогүй болохоо олж мэдээд чамд цочирдох мэдрэмж төрнө. Бурханы өмнө тооцоо хийх ямар ч аргагүй гэдгийг ойлгоно. Өөрсдийгөө мэдэх боломжийг та нарт олгох гэж Би завхарсан байдлыг чинь ил болгодог. Та нар үнэнийг хэрэгжүүлж, бодит байдалд ороосой гэсэндээ Би ингэж их ярьдаг. Үг, нөхөрлөл, үнэн бол хүмүүс газар сайгүй цээжээр уншихад зориулагдаагүй, тэдгээрийг хэрэгжүүлэх ёстой. Үнэнийг хүлээн авч, хэрэгжүүл гэж та нарт яагаад үргэлж хэлдэг вэ? Яагаад гэвэл үнэн л та нарын завхралыг цэвэрлэж, амьдралын талаарх үзэл, үнэт зүйлсийг чинь өөрчилж, үнэн л хэн нэгний амь болж чадна. Үнэнийг хүлээн авах үедээ чи үүнийг амиа болгохын тулд бас хэрэгжүүлэх ёстой. Үнэнийг ойлгодог боловч үнэнийг хэрэгжүүлээгүй, амь чинь болоогүй гэж бодож байвал чи яавч өөрчлөгдөж чадахгүй. Чи үнэнийг хүлээн аваагүй тул завхарсан зан чанар чинь яагаад ч цэвэрлэгдэхгүй. Үнэнийг хэрэгжүүлж чадахгүй бол чи өөрчлөгдөхгүй. Эцэст нь зүрх сэтгэлд чинь үнэн үндэс сууриа тавиагүй, амь чинь болоогүй бол итгэгч байх цаг чинь дуусах үед хувь заяа, төгсгөл чинь шийдэгдэнэ. Энэхүү нөхөрлөлтэй холбоотойгоор та нар бүгдээрээ үнэнийг яаран хэрэгжүүлмээр санагдаж байна уу? Бүү гурав, тав, түүнээс олон жил хүлээсний эцэст хэрэгжүүл. Үнэнийг хэрэгжүүлэхэд хэтэрхий эртэднэ, хэтэрхий оройтно гэж байдаггүй, эрхтэн хэрэгжүүлбэл эрт өөрчлөгдөнө, хожим хэрэгжүүлбэл хожим өөрчлөгдөнө. Ариун Сүнсний ажил, Бурхан хүн төрөлхтнийг төгс болгох боломжоос чи хоцорвол агуу гамшиг ирэх үед аюулд орно. Тэр үед хүн төрөлхтнийг аврах Бурханы ажил дуусаж, ямар ч боломж үлдэхгүй. Боломжоо алдсаныхаа дараа чи “Тэр үед би ямар ч хүчин чармайлт гаргаагүй, харин одоо би үүнийг хэрэгжүүлж эхэлнэ” гэж хэлбэл хэтэрхий оройтсон байх бөгөөд Бурхан чамайг төгс болгох нь юу л бол. Учир нь Ариун Сүнс ажиллахаа болино, бүх юм, бүх үнэний талаарх ойлголт чинь дэндүү нимгэн байх болно. Одоо бүх төрлийн нөхцөл байдал үүсэж, үнэний талаарх нөхөрлөлөөр дамжуулан та нарын итгэл нэмэгдэж, Бурханыг дагах улам эрмэлзэлтэй болдог. Хэсэг хугацаанд ямар ч нөхцөл байдал гарахгүй бол та нар лавтайяа сөрөг, сахилга батгүй болж, Бурханаас улам холдсоор байна. Яг л шашны ертөнцийнхөн шиг болж, ердөө л цуглаан, шашны ёслолын хэв маягийг дагаж, огт үнэн-бодит байдалгүй байна. Тэр үед та нар цээжээ дэлдэж, цурхиран уйлаад ямар хэрэгтэй юм бэ?

Надад хэлээч, ов мэхтэй хүмүүсийн дэргэд амьдрах ядаргаатай юу? (Ядаргаатай.) Тэд ч бас ядардаггүй гэж үү? Үнэндээ тэд ч бас ядардаг боловч ядарснаа мэдэрдэггүй. Учир нь ов мэхтэй хүмүүс үнэнч хүмүүсээс ялгаатай: Үнэнч хүмүүс илүү энгийн. Бодол нь тийм ч адармаатай биш, юу бодож байгаагаа хэлдэг. Харин ов мэхтэй хүмүүс үргэлж тойруугаар ярих хэрэгтэй болдог. Тэд юуг ч шууд хэлдэггүй, харин ч үргэлж ов мэхтэй тоглоом тоглож, худал хэлснээ нууж байдаг. Тэд үргэлж толгойгоо ажиллуулж, үргэлж бодож, огт хайхрамжгүй байвал үг алдана гэж айдаг. Зарим хүн ямар хэмжээнд ов мэхтэй тоглоом тоглодог вэ? Тэд хэнтэй харилцах нь хамаагүй, хэн нь илүү тооцоотой, хэн нь илүү ухаантай, хэн нь дээр байгааг харахыг үргэлж хичээж, эцэст нь өрсөлддөг зан нь мэдрэлийн өвчин болдог. Тэд шөнөдөө унтаж чаддаггүй хэр нь шаналдаггүй, тэр ч байтугай үүнийг хэвийн гэж боддог. Тэгэхээр тэд амьд чөтгөрүүд болсон бус уу? Бурхан хүмүүсийг аврахдаа Сатаны нөлөө, завхарсан зан чанараа таягдан хаяж, үнэнч хүн болж, Түүний үгээр амьдрах боломж олгодог. Үнэнч хүн болж амьдрах нь эрх чөлөөтэй, чөлөөлөгдсөн мэдрэмжтэй, хавьгүй шаналгаа багатай, хамгийн аз жаргалтай амьдрал. Үнэнч хүмүүс хавьгүй энгийн, зүрх сэтгэлдээ байгаа зүйлээ, юу бодож байгаагаа хэлдэг. Үг, үйлдэлдээ мөс чанар, эрүүл ухаанаа дагадаг. Тэд үнэний төлөө чармайхыг хүсэж, үнэнийг ойлгох үедээ хэрэгжүүлдэг. Тэд хэрэг явдлыг нэвт шувт харж чадахгүй үедээ үнэнийг эрж хайхыг хүсдэг, тэгээд үүнд нийцэх бүхнийг хийдэг. Тэд Бурханы хүслийг хаа сайгүй, бүх зүйлээс эрж хайж, үйлдэлдээ Бурханы хүслийг дагадаг. Тэд хэд хэдэн зүйл дээр мунхаг байж болох бөгөөд өөрсдийгөө үнэн-зарчмаар зэвсэглэх ёстой, ингэхийн тулд тэд тогтмол өсөж хөгжих шаардлагатай. Ийм маягаар туршлагажих нь тэд үнэнч, ухаалаг хүмүүс болж, Бурханы хүсэлд бүхэлдээ нийцэж чадна гэсэн үг юм. Гэтэл ов мэхтэй хүмүүс тийм биш. Тэд сатанлаг зан чанараар амьдарч, завхралаа харуулдаг хэр нь өөрсдийг нь ингэх үед бусад хүн өөрсдийг нь нээнтэглэх ямар нэгэн зүйл олох вий гэж айдаг. Тиймээс тэд хариуд нь шударга бус, ов мэхтэй заль мэх хэрэглэдэг. Бүх зүйл илчлэгдэх мөчөөс тэд айдаг учраас худал үг зохиож, тэрийгээ далдлахын тулд чадах бүхнээ ашиглаж, зай гарвал түүнийгээ нөхөх гэж бүр ч их худал хэлдэг. Үргэлж худал хэлж, худлаа ярьснаа далдлах нь амьдрах ядаргаатай арга зам биш гэж үү? Тэд худал үг бодож олж, худлаа хэлснээ далдлах гэж үргэлж тархиа гашилгаж байдаг. Ингэх нь дэндүү дарамттай. Тийм ч учраас худал үг бодож олж, тэрийгээ далдалж өдрийг өнгөрөөдөг ов мэхтэй хүмүүс маш ядаргаатай, шаналгаатай амьдралтай! Харин үнэнч хүмүүсийн хувьд бол өөр. Үнэнч хүн ярьж, үйлдэхдээ маш их зүйл бодож үзэх шаардлагагүй. Ихэнх тохиолдолд үнэнч хүн зүгээр л үнэнээр ярьж чадна. Тодорхой нэг хэрэг явдал ашиг сонирхлыг нь хөндөх үед л тэд толгойгоо бага зэрэг ажиллуулж, ашиг сонирхлоо хамгаалж, нэр нүүр, нэрэлхүү зангаа хадгалахын тулд багахан худал хэлж магад. Ийм маягаар худал хэлэх нь хязгаартай учраас үнэнч хүмүүсийн хувьд ярьж, үйлдэх нь тийм ч ядаргаатай биш. Ов мэхтэй хүмүүсийн санаа зорилго үнэнч хүмүүсийнхээс хавьгүй адармаатай. Тэдний эргэцүүлж бодох зүйл нь хэтэрхий олон талтай: Тэд нэр төр, нэр хүнд, ашиг хонжоо, байр сууриа бодох ёстой, ашиг сонирхлоо хамгаалах ёстой. Аливаа алдаа дутагдлаа бусдад харуулж, төлөвлөгөөгөө ил болгохгүйгээр энэ бүхнийг хийхийн тулд тэд худал үг бодож олох гэж тархиа гашилгах ёстой болдог. Түүнчлэн ов мэхтэй хүмүүст асар их, хэтэрсэн их дур хүсэл, олон шаардлага байдаг. Тэд зорилгодоо хүрэх арга замыг бодож олох ёстой учраас үргэлжлүүлэн худал хэлж, хуурч мэхлэх ёстой бөгөөд илүү их худал хэлэх тусам, илүү их худал хэлснээ далдлах хэрэгтэй болдог. Тийм ч учраас ов мэхтэй хүний амьдрал үнэнч хүнийхээс хавьгүй илүү ядаргаатай, шаналгаатай байдаг. Зарим хүн харьцангуй үнэнч. Тэд юу гэж худал хэлснээс үл хамааран үнэнийг эрэлхийлж, өөрийгөө эргэцүүлдэг, гаргасан заль мэхээ юу ч байсан таньдаг, үүнийг Бурханы үгийн дагуу харж, задлан шинжилж, ойлгож, цаашид өөрчилдөг бол хэдхэн жилийн дотор худал хэлж, хуурч мэхлэхээ бараг больдог. Тэгээд тэд үндсэндээ үнэнч хүн болсон байна. Ингэж амьдарснаараа тэд ихээхэн шаналж, ядрахаас чөлөөлөгддөг, бас энэ нь тэдэнд амар амгалан, аз жаргал авчирдаг. Олон хэрэг явдал дээр тэд нэр төр, ашиг хонжоо, байр суурь, нэр нүүр, нэрэлхүү зангийн баригдмал байдлаас ангид байж, аяндаа эрх чөлөөтэй, чөлөөлөгдсөн амьдралаар амьдарна. Гэхдээ ов мэхтэй хүмүүсийн үг яриа, үйлдлийнх нь цаана үргэлж далд сэдэл байдаг. Тэд бүхий л төрлийн худал үг зохиож, бусдыг хуурч, мэхэлдэг бөгөөд илчлэгдмэгцээ худал хэлснээ далдлах арга зам бодож олдог. Ингэж тэгж тарчилсан тэдэнд ч бас амьдрал нь ядаргаатай санагддаг. Тулгарсан нөхцөл байдал болгондоо маш ихээр худал хэлэх нь хангалттай ядаргаатай бөгөөд тэгж худал хэлснээ дараа нь далдах нь бүр ч ядаргаатай. Тэдний хэлдэг бүх зүйл нь ямар нэгэн зорилгод хүрэх зорилготой байдаг учраас хэлсэн үг болгондоо маш их оюуны хүч зарцуулдаг. Тэгээд ярьж дууссаныхаа дараа чамайг өөрсдийг нь нэвт шувт харсан байх вий хэмээн айдаг учраас худал хэлснээ нуух гэж бас тархиа гашилгаж, юмыг цөхрөлтгүйгээр чамд тайлбарлаж, чамд худал хэлж, чамайг хуураагүй, өөрсдийгөө сайн хүн гэж үнэмшүүлэхээр хичээдэг. Ов мэхтэй хүмүүс ийм зүйл хийх чадвартай. Ов мэхтэй хоёр хүн хамт байвал хуйвалдаан, зөрчил, далд явуулга болох нь дамжиггүй. Арцалдах нь хэзээ ч дуусахгүй, үр дүнд нь улам гүнзгий үзэн ядаж, атаат дайснууд болно. Чи ов мэхтэй хүнтэй байдаг үнэнч хүн бол ийм зан авир чамайг зэвүүцүүлэх нь лавтай. Хэрвээ тэд ердөө л хааяа нэг ингэж авирладаг бол хүн болгон завхарсан зан чанартай, ийм зүйлээс зайлсхийх хэцүү гэж чи хэлнэ. Гэхдээ хэрвээ тэд цаг үргэлж ингэж авирладаг бол ийм арга барилд тэр тусмаа бөөлжис чинь цутгаж, зэвүү чинь хүрнэ. Тэдэнд байдаг энэ тал, санаа зорилго зэвүүцлийг чинь төрүүлнэ. Маш ихээр зэвүүцэх үед чи тэднийг жигшиж, голж чадна. Ингэх нь маш хэвийн зүйл. Тэд гэмшиж, бага зэрэг өөрчлөгдөх хүртэл нь тэдэнтэй харьцаж болохгүй.

Та нар юу гэж бодож байна, ов мэхтэй хүмүүсийн хувьд амьдрал ядаргаатай биш гэж үү? Тэд худал хэлэхэд бүхий л цагаа зарцуулж, дараа нь худал хэлснээ далдлах гэж бүр ч их худлаа ярьж, хуурч мэхэлдэг. Тэд өөрсдөөсөө болж ингэж зүдэрдэг. Ингэж амьдрах нь ядаргаатай гэдгийг мэддэг байж яагаад үнэнч байхыг хүсэхгүй, ов мэхтэй байхыг хүснэ вэ? Энэ асуултыг та нар бодож үзсэн үү? Энэ бол хүмүүс сатанлаг уг чанартаа мэхлэгдсэний үр дагавар юм. Сатанлаг уг чанар нь ийм амьдралаас, ийм зан чанараас салахад нь саад болдог. Хүмүүс ингэж мэхлэгдэхийг хүлээн зөвшөөрч, ингэж амьдрахыг хүсдэг, тэд үнэнийг хэрэгжүүлж, гэрлийн замаар алхахыг хүсдэггүй. Ингэж амьдрах нь ядаргаатай, ингэж авирлах шаардлагагүй гэж чи боддог ч ов мэхтэй хүмүүс ингэх зайлшгүй шаардлагатай гэж боддог. Тэгэхгүй байх нь өөрсдийг нь ичгүүртэй байдалд оруулж, нэр нүүр, нэр хүнд, ашиг сонирхолд нь хор хүргэнэ, хэтэрхий их зүйл алдана гэж тэд боддог. Тэд ийм зүйлийг нандигнаж, нэр нүүр, нэр хүнд, байр сууриа нандигнадаг. Энэ бол үнэнийг хайрладаггүй хүмүүсийн жинхэнэ нүүр царай юм. Товчхондоо хүмүүс үнэнч байж, үнэнийг хэрэгжүүлэхийг хүсэхгүй байгаа бол үнэнийг хайрладаггүй учраас тэр юм. Тэд зүрх сэтгэлдээ нэр хүнд, байр суурь гэх мэт зүйлийг нандигнаж, хорвоогийн чиг хандлагыг дагах дуртай, Сатаны эрхшээл дор амьдардаг. Энэ бол тэдний уг чанарын асуудал юм. Бурханд олон жил итгэсэн, олон номлол сонссон, Бурханд итгэх нь юу гэсэн үг болохыг мэддэг хүмүүс одоо бий. Гэхдээ тэд бас л үнэнийг хэрэгжүүлдэггүй, өчүүхэн ч өөрчлөгдөөгүй. Яагаад тэр вэ? Яагаад гэвэл тэд үнэнийг хайрладаггүй. Тэд багахан үнэнийг ойлголоо ч гэсэн хэрэгжүүлж чадахгүй л байдаг. Ийм хүмүүсийн хувьд хэдэн жил Бурханд итгэх нь хамаагүй хий дэмий болно. Үнэнийг хайрладаггүй хүмүүсийг аварч болох уу? Ямар ч боломжгүй. Үнэнийг хайрлахгүй байна гэдэг нь хүний зүрх сэтгэл, уг чанарын асуудал юм. Үүнийг шийдвэрлэх боломжгүй. Хүнийг итгэлээр нь аварч болох эсэх нь үнэнийг хайралдаг эсэхээс хамаардаг. Үнэнийг хайрладаг хүмүүс л үнэнийг хүлээн авч чадна. Тэд л үнэний төлөө зовлон бэрхшээл туулж, төлөөс төлж, тэд л Бурханд залбирч, Түүнд найдаж чадна. Тэд л туршлагаараа дамжуулан үнэнийг эрж хайж, өөрийгөө эргэцүүлж, мэдэж авч, махан биеэ хаях зоригтой байж, үнэнийг хэрэгжүүлж, Бурханд дуулгавартай байж чадна. Үнэнийг хайрладаг хүмүүс л үүнийг ийм маягаар хэрэгжүүлж, авралын замаар алхаж, Бурханы сайшаалыг хүртэж чадна. Үүнээс өөр зам гэж үгүй. Үнэнийг хайрладаггүй хүмүүст үүнийг хүлээж авах маш хэцүү. Тийм ч учраас тэд уг чанараараа үнэнээс залхаж, үзэн яддаг. Тэд Бурханыг эсэргүүцэхээ больж, ёрын мууг үйлдэхгүй байхыг хүссэн бол тэгэх маш хэцүү, учир нь тэд Сатаных, хэдийнээ диавол, Бурханы дайсан болсон. Бурхан хүн төрөлхтнийг авардаг, Тэр диавол, Сатаныг авардаггүй. Зарим хүн “Би үнэнийг үнэхээр ойлгодог. Ердөө л хэрэгжүүлж чаддаггүй. Би яах хэрэгтэй вэ?” гэсэн асуулт асуудаг. Энэ бол үнэнийг хайрладаггүй хүн юм. Хүн үнэнийг хайрладаггүй бол ойлголоо ч гэсэн хэрэгжүүлж чаддаггүй, учир нь зүрх сэтгэлдээ тэгэхийг хүсдэггүй, үнэнд дургүй. Ийм хүнийг аврахын аргагүй. Зарим хүн “Үнэнч хүн байснаараа их зүйл алддаг юм шиг надад санагддаг учраас би үнэнч хүн байхыг хүсдэггүй. Ов мэхтэй хүн хэзээ ч алддаггүй, тэр ч байтугай бусдыг завшиж ашиг олдог. Тиймээс би ов мэхтэй хүн байхыг илүүд үзнэ. Хувийн ажил хэргээ бусдад мэдэгдэж, өөрийгөө тэдэнд атгуулж, ойлгуулахыг би хүсэхгүй байна. Би өөрийнхөө хувь заяаг өөрөө мэдэх ёстой” гэж хэлдэг. Юутай ч тэгвэл оролдоод үз. Чи ямар төгсгөлд хүрэхийг хар, эцэст нь хэн там руу явж, хэн шийтгүүлэхийг хар.

Та нар үнэнч байхыг хүсэж байна уу? Энэхүү яриаг сонссоны дараа та нар юу хийхээр төлөвлөж байна вэ? Чи юунаас эхлэх вэ? (Би худал хэлэхгүй байхаас эхэлнэ.) Энэ бол хэрэгжүүлэх зөв арга зам боловч худал хэлэхгүй байх амаргүй. Хүмүүс худал хэлж байгаагийн цаана санаа зорилго байдаг ч заримдаа цаанаа санаа зорилгогүйгээр худал хэлдэг, бас санаатайгаар төлөвлөөгүй байдаг. Харин ердөө л өөрийн эрхгүй худал хэлсэн байдаг. Ингэж худал хэлэхийг шийдвэрлэхэд амархан, цаанаа санаа зорилготой худал хэлэхийг шийдвэрлэхэд хэцүү. Учир нь энэхүү санаа зорилго нь хүний уг чанараас гардаг, Сатаны заль мэхийг илэрхийлдэг, тэдгээр нь хүмүүсийн санаатайгаар сонгодог санаа зорилго юм. Хүн үнэнийг хайрладаггүй бол махан биеэ хаяж чадахгүй учраас Бурханд залбирч, Түүнд найдаж, асуудал шийдвэрлэхийн тулд үнэнийг эрж хайх ёстой. Гэхдээ худал хэлэхийг нэг мөсөн бүрэн шийдвэрлэж чадахгүй. Үе үе дахиж, тэр ч байтугай олон удаа дахиж болно. Энэ бол хэвийн нөхцөл байдал, хэлдэг худал үг болгоноо шийдвэрлэж, энэ чигээрээ байгаа цагт бүгдийг нь шийдвэрлэх өдөр ирэх болно. Худал хэлэхийг шийдвэрлэх нь сунжирсан дайн байдаг: Нэг худал үг илчлэгдэх үед өөрийгөө эргэцүүлж, дараа нь Бурханд залбир. Дахиад нэг нь гарч ирэх үед дахиад өөрийгөө эргэцүүлж, Бурханд залбир. Бурханд залбирах тусам чи завхарсан зан чанараа улам үзэн ядаж, үнэнийг хэрэгжүүлж, амьдран харуулахаар тэмүүлдэг болсноор худал хэлэхээ болих хүч тэнхээтэй болно. Хэсэг хугацаанд ингэж туулж, хэрэгжүүлсний дараа худал хэлэх чинь хавьгүй цөөрч, хавьгүй амар амьдарч, цаашид худал хэлж, худал хэлснээ далдлах хэрэггүй гэдгээ олж харж чадна. Өдөр тутамдаа нэг их ярихгүй байж магадгүй ч өгүүлбэр бүр нь зүрх сэтгэлээс гарсан, үнэн байх бөгөөд маш цөөхөн нь худал үг байх болно. Ингэж амьдрах ямар санагдах бол? Эрх чөлөөтэй, чөлөөлөгдсөн байхгүй гэж үү? Чи завхарсан зан чанартаа захирагдахгүй, баригдахгүй бөгөөд ядаж л үнэнч хүн байхын үр ашгийг харж эхэлнэ. Мэдээж онцгой нөхцөл байдал тулгарах үед заримдаа санамсаргүй багахан худал хэлж магадгүй. Магадгүй ямар нэгэн аюул, түвэг тулгарч, аюулгүй байдлаа хадгалахыг хүсэх үе гарахад худлаа хэлэхээс аргагүй болдог. Гэхдээ чи энэ талаар эргэцүүлж, ойлгож, асуудлыг шийдвэрлэх ёстой. Чи Бурханд залбирч, “Надад худал үг, заль мэх байсаар байна. Бурхан намайг завхарсан зан чанараас минь нэг мөсөн аврах болтугай” гэж хэлэх хэрэгтэй. Хүн зориуд мэргэн ухаан хэрэглэж байгаа үед үүнийг завхралын илрэл гэж тооцдоггүй. Энэ бол хүн үнэнч байхын тулд туулах ёстой зүйл юм. Ийм маягаар худал хэлэх чинь улам цөөрнө. Өнөөдөр чи арван худал үг хэлнэ, маргааш чи есийг хэлнэ, нөгөөдөр наймыг хэлнэ. Хожим нь хоёр, гуравхныг л хэлнэ. Чи улам их үнэнийг хэлж, үнэнч хүн байх хэрэгжүүлэлт чинь Бурханы хүсэл, Түүний шаардлага, стандарттай улам ойртоно. Тэгвэл ямар сайхан бэ! Үнэнч байхыг хэрэгжүүлэхийн тулд чи замтай, зорилготой байх ёстой. Эхлээд худлаа хэлдэг асуудлаа шийдвэрлэ. Ингэж худал хэлж байгаагийнхаа цаад мөн чанарыг мэдэх ёстой. Бас ямар санаа зорилго, сэдэл ингэж худлаа ярихад хүргэдэг, яагаад ийм санаа зорилготой байдаг, тэдгээрийн мөн чанар нь юу болохыг задлан шинжлэх ёстой. Энэ бүх асуудлыг тодорхой болгох үед худлаа ярьдаг асуудлаа нэвт шувт харж, өөрт чинь ямар нэгэн зүйл тохиолдоход хэрэгжүүлэх зарчимтай болсон байна. Чи ингэж хэрэгжүүлж, туршлагажсаар байвал үр дүн олж харах нь лавтай. Нэг л өдөр чи “Үнэнч хүн байх амархан. Ов мэхтэй байх маш залхмаар! Би юу гэж худлаа хэлэх, худлаа хэлснээ яаж далдлах талаар үргэлж бодох ёстой болдог ов мэхтэй хүн байхыг цаашид хүсэхгүй байна. Ингэх нь харшилдсан зүйл ярьж байдаг сэтгэцийн өвчтэй хүн, ‘хүн’ гэж хэлүүлэх эрхгүй хүн байгаа юм шиг байдаг! Ийм амьдрал маш залхмаар, би цаашид ингэж амьдрахыг хүсэхгүй байна!” гэж хэлнэ. Энэ үед үнэхээр үнэнч болох найдвар чамд төрөх бөгөөд үнэнч хүн болохоор ахиц гаргаж эхэлсэн гэдгийг энэ нь батална. Энэ бол дэвшил. Мэдээжийн хэрэг та нарын заримд нь хэрэгжүүлж эхлэх үедээ үнэн сэтгэлийн үгээ хэлж, өөрийгөө илчилсний дараа гутамшигтай байж магадгүй. Нүүр чинь улайж, ичгүүртэй санагдаж, бусдын шоолж инээхээс айна. Тэгэхээр чи яах хэрэгтэй вэ? Бурханд залбирч, Түүнийг өөрт чинь хүч тэнхээ өгөөч гэж гуй. Чи “Өө Бурхан минь, би үнэнч хүн байхыг хүсдэг ч үнэнийг хэлэх үед минь хүмүүс намайг шоолж инээхээс айдаг. Та намайг сатанлаг зан чанарын хүлээснээс авраач. Таны үгээр амьдарч, эрх чөлөөтэй болж, чөлөөлөгдөхийг зөвшөөрөөч” гэж хэл. Чамайг ингэж залбирах үед зүрх сэтгэл чинь улам цэлмэж, чи өөртөө ингэж хэлнэ: “Үүнийг хэрэгжүүлэх сайн. Өнөөдөр би үнэнийг хэрэгжүүллээ. Эцэст нь би нэг удаа ч гэсэн үнэнч хүн байлаа.” Чамайг ингэж залбирахад Бурхан чамайг гэгээрүүлнэ. Тэр зүрх сэтгэл дээр чинь ажиллаж, сэтгэлийг чинь хөдөлгөж, үнэнч хүн байх ямар санагддагийг таашаах боломж олгоно. Үнэнийг ингэж хэрэгжүүлэх ёстой. Эхэндээ чамд зам байхгүй байх боловч үнэнийг эрж хайх замаар замыг олох болно. Үнэнийг эрж хайж эхлэх үед хүмүүст итгэл байх албагүй. Замгүй байх нь хүмүүст хэцүү ч гэсэн үнэнийг ойлгож, хэрэгжүүлэлтийн замтай болмогц зүрх сэтгэл нь үүнийг таашааж эхэлдэг. Хэрвээ тэд үнэнийг хэрэгжүүлж, зарчмын дагуу үйлдэж чаддаг бол зүрх сэтгэл нь тайтгарлыг олж, эрх чөлөөтэй болж, чөлөөлөгдөнө. Бурханы талаар зарим нэг жинхэнэ мэдлэг чамд байгаа бол энэ хорвоо дээрх бүх зүйлийг тод харж чадна. Зүрх сэтгэл чинь гэрэлтэж, замтай болно. Тэгвэл чи бүрэн чөлөөлөгдөж, эрх чөлөөтэй болно. Энэ үед үнэнийг хэрэгжүүлж, Бурханыг сэтгэл хангалуун болгож, жинхэнэ хүн байх гэж юу гэсэн үг болохыг ойлгож, ингэснээрээ Бурханд итгэх зөв замдаа орно.

2007 оны намар


Үнэнийг ойлгосноор л Бурханы үйл хэргийг мэдэж чадна

Бурхан бүх хүн төрөлхтний хувь заяа, орчлон ертөнц, бүх зүйлийг захирдаг. Хүмүүс Бурханы дээд эрхийн талаар ямар баримтыг олж хардаг вэ? Макро хүрээнээс микро хүртэл ертөнц хэчнээн том, орчлон хэчнээн уудам бай хамаагүй, Бурхан бүхнийг дээд эрхээр захирч, бүх зүйлийг зохион байгуулдаг. Хүний хүсэл, тэмүүлэл, шаардлага, хөгжлийн чиг хандлага ямар байгаагаас үл хамааран, Бурханы зогсож буй газраас Түүний дээд эрх, зохион байгуулалтад эдгээр зүйл өчүүхэн ч нөлөөлдөггүй. Бурхан бүх зүйлийг дээд эрхээр захирч, зохицуулдаг зарчим юу вэ? Энэ нь юун дээр үндэслэсэн бэ? Энэ бүхнийг хийх Бурханы зорилго юу вэ? Энэ нь юуг тойрон эргэлддэг вэ? (Энэ нь Бурханы удирдлагын төлөвлөгөөг тойрон эргэлддэг.) Энэ хариулт зөв; Бурханы хийдэг бүх зүйл Өөрийнх нь удирдлагын төлөвлөгөөг тойрон эргэдэг. Эдгээр үг бага зэрэг ойлгомжгүй ч илүү гүнзгий давхар утгатай. Үүгээр би Бурханы хийдэг бүх ажил хүний хүслийн нөлөөнд автдаггүй гэж хэлэх гэсэн юм. Бурханы дээд эрх ба зохион байгуулалт; улс орон, үндэстэн эсвэл угсаатны бүлгийг зохион байгуулах Түүний арга зам; эсвэл тухайн эрин үед тохиолдуулахаар Түүний зохицуулсан зүйл хүний хүслийн нөлөөнд автдаггүй. Бурхан цаг хугацаа, орон зай, газарзүй, хүмүүсээр хязгаарлагддаггүй. Түүний хийдэг бүх зүйл яг төлөвлөгөөнийх нь дагуу явагддаг бөгөөд хэн ч үүнд саад болж, үймүүлж чадахгүй. Чи дуртай эсвэл дургүй байгаа эсэхээс үл хамааран, хүн төрөлхтөн эсвэл тодорхой угсаатны бүлгийн субьектив хүсэл эрмэлзлээс үл хамааран, Бурханы хийхээр шийдсэн зүйлийг ямар ч хүн эсвэл юу ч тэр үймүүлж, нурааж, ганхуулж чадахгүй. Чи үүнээс юу сурсан бэ? (Бид Бурханы эрх мэдлийн талаар мэдэж авлаа.) Энэ бол Бурханы эрх мэдэл юм. Бурхан хүн төрөлхтнийг анх бүтээснээс эхлээд тэд алхам алхмаар урагшлах хүртэл хүн төрөлхтөн гэдэгт Бурханы сонгосон хүмүүс, харь үндэстэн, болон Бурханыг эсэргүүцдэг хүмүүс багтсаар ирсэн. Бурхан эдгээр бүх төрлийн хүмүүсийг хүн гэж үздэг ч Бурхан эдгээр өөр төрлийн хүмүүст ялгаатай ханддаг уу? Бурхан Өөрийн сонгосон хүмүүсийг тодорхой арга замаар удирддаг уу? (Тийм ээ, тэгдэг.) Бурхан Өөрийн сонгосон хүмүүст бусад хүмүүсээс өөрөөр ханддаг. Гэвч Бурханы сонгосон хүмүүсийн зарим нь Бурханыг дагаж, дуулгавартай байж чаддаг байхад зарим нь тэрслүү бөгөөд Түүнийг эсэргүүцдэг. Тэгвэл Бурхан тэдэнд хэрхэн ханддаг вэ? Бурхан өөрт нь хандах тэдний хандлагыг хэрхэн үздэг вэ? (Бурхан Өөрийг нь дуулгавартай дагадаг хүмүүст нигүүлсэнгүй, хайраар ханддаг ч хүмүүсийг тэрслүү байх юм уу Өөрийг нь эсэргүүцэх үед зөвт зан чанараа тэдний дээр буулгадаг.) Зөв. Чи өөрийгөө Бурханы сонгосон хүмүүсийн нэг, эсвэл Түүний дагалдагчдын нэг, эсвэл Бурханы гэрийн ажилд ямар нэгэн байдлаар хувь нэмэр оруулсан гэж бодож байгаа эсэхээс үл хамааран Бурхан эдгээр гадаад зүйлийг хардаггүй. Бурхан зөвт зан чанартай бөгөөд хүмүүст хандахдаа зарчимч байдаг: Шүүгдэх ёстой хүмүүс шүүгдэнэ; шийтгэгдэх ёстой хүмүүс шийтгэгдэнэ; мөн устгагдах ёстой хүмүүс устгагдана. Жишээ нь, иудейчүүд Иудейгаас хөөгдөж, Эзэн Есүсийн тэнгэрийн хаанчлалын тухай сайн мэдээ харь үндэстнүүдэд тархсан гэдэг баримтын талаар та нар юу гэж бодож байна? Хүмүүсийн үзэл, төсөөллийн дагуу, мөн иудаизмын дагуу бол зөвхөн иудейчүүд л Бурханы сонгосон хүмүүс юм. Тэд бол Бурханы нандин хүүхдүүд бөгөөд Бурханы хамгийн их санаа тавьдаг хүмүүс; тэд бол Түүний нүдний цэцгий юм. Хүмүүсийн ярьдгаар бол иудейчүүд нь Бурханы хамгийн хайртай хүүхдүүд бөгөөд хүн хамгийн дуртай хүүхдээ эрхлүүлж, хамгаалах ёстой, тэднийг ямар нэгэн байдлаар өвтгөж, хилсдүүлж болохгүй. Хүмүүс иудейчүүд юуны ч төлөө залбирсан бай, Бурхан тэдэнд тэрийг нь өгч, хүссэн эсвэл төсөөлж байснаас нь илүү ихийг хайрлах болно гэж боддог. Гэхдээ Бурхан ингэсэн үү? (Үгүй, тэгээгүй.) Тэгвэл Бурхан юу хийсэн бэ? Иудейчүүд Эзэн Есүсийг загалмайд цовдолсон тул Бурхан маш их хилэгнэж, Ромчуудаар Иудейг эзлүүлж, иудейчүүдийг эх нутгаас нь хөөн гаргуулах цэрэг илгээлгүүлсэн. Энэ бол маш их аллага, хядлага болсон үйл явдал байсан; тоо томшгүй олон хүн үхэж, цус гол мэт урсаж байв. Олон иудей хүн дэлхийн янз бүрийн улс орон руу дүрвэснээр л амьд үлдсэн юм. Эдгээр баримтаас та нар Бурханы зан чанарын ямар мөн чанарыг олж харж байна вэ? (Бурханы зөвт зан чанар халдлагыг тэвчихгүй.) Бурханы зан чанарын талаар яриагаа эхлэхгүй, эхлээд хүмүүсийг жишээ болгон авч үзье. Бодит амьдрал дээр хүн маш их хайрладаг хүүхэдтэй байгаад тэр хүүхдэдээ өмч хөрөнгө, байгаа бүхнээ өвлүүлэхийг хүсвэл тэд юу хийх вэ? Нэг талаас, тэд түүнд хатуу хандаж, ингэснээр хүүхэд чадалтай хүн болж өсөн торниж, эцэг эхдээ байгаа бүхнийг өвлөж чадна. Гэхдээ хамгийн чухал нь тэд түүнийг хамгаалж, түүнийг ямар нэгэн хор хөнөөл, аюул ослын замд оруулахгүй байх болно. Үүний зорилго нь хүүхэд амьдарч, эцэг эхдээ байгаа бүх зүйлийг өвлөн авч чадах явдал юм. Хүмүүсийг энэ бүхнийг хийхэд юу түлхэж байна вэ? Хүмүүс хайргүй хүүхэд, эсвэл танихгүй хүнд энэ мэтчилэн ханддаг уу? Тэд адилхан үйлдэл хийдэг үү? (Үгүй, тэд тэгдэггүй.) Хүмүүсийн хамгийн хайртай хүүхдийнхээ төлөө хийж байгаа бүхэн аминч байдал, сэтгэл татагдалт, хувийн хүсэл тэмүүллээс үүдэлтэй байдаг нь ойлгомжтой; эдгээр зүйл нь хүний уг чанар-мөн чанарын нэг хэсэг юм. Хүний сэтгэл татагдалт, аминч байдалд үнэн байдаг уу? Шударга байдал байдаг уу? (Үгүй, байхгүй.) Хүн төрөлхтөн өөрсдийгөө ингэж л илчилдэг. Гэтэл Бурханы хийсэн зүйлийг хар—Бурхан Өөрийн сонгосон хүмүүс болох иудейчүүдийг Иудейгээс Ази, Европ, Африк, Америк дахь бүх харь үндэстэнд сайн мэдээг түгээхийг хүссэн. Тэд үүнийг хэрхэн түгээх ёстой болсон бэ? Бурхан харийн түрэмгийлэгчид иудейчүүдийн газар нутаг руу дайрч, эзлэн, тэнд амьдарч байсан иудейчүүдийг, Аврагч Есүсийн тухай мэдээ тараасан хүмүүсийг хөөн зайлуулж, эх нутгаа алдаж, хэзээ ч эргэж ирэхгүй байх аргыг ашигласан. Дараа нь иудейчүүд дэлхийн өнцөг булан бүрд суурьшин, тэндээ амьд үлдэж, Аврагч Есүсийн сайн мэдээг аажмаар дэлхийн бүх улс орон, өнцөг булан хүртэл тарааж эхэлсэн. Энэ нь Бурханы ажил маш бодитой гэдэг баримтыг нотолж байна. Энэ нь үндсэндээ хаана харагдсан бэ? Бурхан израильчуудыг өөр өөр улс орон руу түлхэн гаргаж, Эзэн Есүсийн сайн мэдээг түгээхийн тулд маш онцгой, ер бусын аргыг ашигласан гэдэг баримтаар харагдаж байна. Хэрвээ Бурхан израильчуудаар улс орон бүр лүү нүүж, сайн мэдээ түгээж, Бурханыг гэрчлэх шийдвэр гаргуулсан бол тэд гэр бүлээ болон өвөг дээдсийнхээ эх нутгийг орхиж чадахгүй байх байлаа. Яг л Бурхан тэднийг цохиж, тэгснээр тэд гарч яван, Эзэн Есүсийн сайн мэдээг дэлгэрүүлж чадсан мэт байдаг. Энэ бол тэнгэрийн хаанчлалын сайн мэдээний төлөө Бурханы төлсөн төлөөс юм; Тэрээр Өөрийн сонгосон хүмүүсийг дайн, аллага, цөллөгтэй учруулсан. Иудейчүүд дэлхийгээр гэр оронгүй тэнүүчилж, сайн мэдээг улс орон бүрд түгээхээс өөр аргагүй болсон. Хүмүүсийн нүдээр харахад эдгээр арга нь хүнд хэтэрхий хайхрамжгүй хандсан боловч Бурханы мөн чанарыг “хүнд хайхрамжгүй” гэж тодорхойлж болох уу? Энэ нь хүнд хайхрамжгүй хандсан хэрэг биш учраас мэдээж болохгүй. Учир нь Бурханы зан чанар болон мөн чанарт аминч байдал, махан биеийн сэтгэл татагдалт байдаггүй; Тэрээр энэ бүхнийг бүх хүн төрөлхтний хөгжил дэвшлийн төлөө хийсэн бөгөөд ингэснээр хүн төрөлхтний ахиц дэвшлийн дараагийн алхам Бурханы удирдлагын төлөвлөгөөний алхмуудын дагуу амжилттай болж, бүрэн биеллээ олно. Тиймээс, Бурхан үүнийг хийх ёстой; өөр арга байсангүй. Бурханы ажлын алхмууд аль хэдийн энэ цэгт хүрсэн бөгөөд Түүний үйлдлүүд хурдан бөгөөд сайн үр дүнг авчирсан тул тэдгээр нь бүхэлдээ зүй зохистой байв. Бурханы мөн чанарыг харвал зөвхөн Бурхан л үүнийг хийж чадна, өөр ямар ч улс орон, үндэстэн үүнийг хийхгүй. Бурханы зан чанар зөвт юм. Иудейчүүдэд хандах Бурханы хандлагыг харахад өнөөгийн Бурханы сонгосон хүмүүст жаахан гэгээрлийг өгөх ёстой. Хүнийг Бурхан бүтээсэн бөгөөд Бурханд хүнийг гэх хайр, сэтгэл, нигүүлсэл, хайр энэрэл байдаг, гэвч хүмүүст даалгавар өгөх үедээ Бурханы нүдээр хүмүүс юу вэ? Та нар энэ түвшний утгыг ойлгож чадах уу? Зарим хүн “Энэ өнцгөөс Бурханы нүдээр хүмүүс ямар ч үнэ цэнгүй. Тэд зүгээр л шатрын хүү юм. Чи зүгээр л Түүний хэлсэн газар очиж, Түүний хэлснийг хийдэг” гэж хэлдэг. Эдгээр үг зөв үү? Буруу. Өнгөц харахад ийм юм шиг боловч үнэндээ тийм биш юм. Хүний үгийг ашиглахын тулд Бурхан үйлдэхдээ үүнд тийм их санаа зовдоггүй. Түүнд хүний уламжлалт сэтгэлгээ, үзэл байдаггүй бөгөөд Тэрээр юугаар ч хязгаарлагддаггүй. Бурханы хийдэг бүхэн чөлөөлөгдсөн, эрх чөлөөтэй, олон нийтийн, илэн далангүй, шударга байдаг. Нэг талаар, бүх зүйлийг хэвийн урагшлуулахын тулд Тэрээр Өөрийн удирдлагын төлөвлөгөөний алхмуудыг дагадаг; нөгөө талаар, ирээдүйд хүмүүс Бурханы гарт, Бурханы удирдлагын төлөвлөгөөний дагуу ахиц дэвшил гаргаж, хэвийн урагшилж чадна гэсэндээ үүнийг хийсэн. Хүний ахиц дэвшил нь Бурханы удирдлагын төлөвлөгөөтэй нягт холбоотой байдаг. Хэрэв Бурхан ийм алхам хийхдээ хайртай зүйлээ орхихын зовлонг үүрч, ингэж үйлдээгүй бол хүнд жаахан ч гэсэн ахихад хэцүү байх байсан. Ийм учраас л Бурхан Өөрийн удирдлагын ажилд хийдэг сонголт, авдаг алхам бүрээ, бас бүх зүйлийг бодолцож үзсэн гэж Би хэлдэг; энэ нь Түүний хүч чадал, эрх мэдэл, мэргэн ухааныг агуулдаг. Бурханы хийдэг, хүмүүсийн ойлгодоггүй зарим зүйл үргэлж байдаг. Тэд яагаад ойлгож чадахгүй байна вэ? Учир нь хүмүүс үзэлтэй байдаг. Эдгээр үзлийн зарим нь төсөөлөл, зарим нь хүний уламжлалт соёл, сэтгэлгээний нөлөө байдаг бол зарим нь хүний аминч хүсэл, шүүлт байдаг. Эдгээр зүйл нь Бурханы талаарх хүний ойлголт, түүнчлэн Бурханы талаарх үзэл бодолд нь нөлөөлдөг.

Иудейчүүд Иудейгаас хөөгдөж гарсан талаар та нар ямар дүгнэлт хийж болох вэ? (Бурхан хүмүүс шиг аминч зүрх сэтгэлтэй биш. Бурханы хийдэг бүхэн шударга бөгөөд бүх хүн төрөлхтний ахиц дэвшлийн төлөө байдаг.) Хэрэв ийм нөхцөл байдал та нарт тохиолдож, аллага хядлага, цус урсгалт, сүйрэл, үхэл танай гэрт ирж, гэр бүлийг чинь салгаж хагацаасан бол та нар юу гэж ойлгох байсан бэ? (Бидний хүн чанар болон Сатаны завхруулсан хэмжээнээс шалтгаалаад маш олон үл ойлголцол, гомдол, буруу ойлголт бидэнд байж болох ч одоо Бурханы нөхөрлөлөөр дамжуулан Бурханы хийдэг бүхэн утга учиртай бөгөөд Түүний хүслийг агуулдаг гэдгийг бид ухаардаг. Бид хэчнээн их зовлон туулсан ч Бурханы бүх зохион байгуулалтад дуртайяа захирагдаж, эцсийн өдрүүдийн Бурханы ажлыг түгээж, гэрчилж, Түүнтэй хамтран ажиллахын тулд чадах бүхнээ хийх ёстой.) Эдгээр баримтын өмнө хүнд сонголт бий юу? Бурхан юу хийхээр шийдсэнийг хүн сонгох эрхгүй. Эдгээр үгийг сонссоныхоо дараа хүмүүс Бурхан бол хайр гэж бодсоор л байна уу? Тэдний урам хугарч, “Хэрэв хүмүүст эдгээр баримтын талаар сонголт байхгүй бол Бурханы удирдлагын төлөвлөгөөний ажилд хүмүүс яг ямар үүрэг гүйцэтгэдэг вэ?” гэж хэлдэг. Та нар мэдэх үү? (Бид бол бүтээгдсэн зүйл.) Та нар зүгээр нэг бүтээгдсэн зүйл биш; та нар товойлгогчийн үүрэг гүйцэтгэдэг. Та нар бол Бурханы шүүлт, гэсгээлтийн бай, гэхдээ үүнээс ч илүүтэйгээр та нар бол Түүний авралын бай юм. Энэ бол та нарын гүйцэтгэдэг үүрэг юм. Бүтээгдсэн зүйлийн хувьд та нарын үүрэг юу вэ? Энэ нь хүний хэрэгжүүлэлт, үүрэгтэй холбоотой. Чи бол бүтээгдсэн зүйл тул хэрвээ Бурхан чамд дуулах авьяас өгсөн бөгөөд Бурханы гэр чамайг дуулуулахаар зохицуулсан бол чи сайн дуулах ёстой. Хэрэв чи сайн мэдээ түгээх авьяастай бөгөөд Бурханы гэр чамаар сайн мэдээ түгээлгэхээр зохицуулсан бол чи сайн мэдээг сайн түгээх хэрэгтэй. Бурханы сонгогдсон хүмүүс чамайг удирдагчаар сонгох үед чи удирдлагын даалгаврыг авч, Бурханы сонгосон хүмүүсийг Бурханы үгийг идэж уун, үнэний талаар нөхөрлөж, бодит байдалд ороход удирдан чиглүүлэх ёстой. Ингэснээр чи үүргээ сайн биелүүлсэн байх болно. Бурханы хүнд өгдөг даалгавар бол туйлын чухал бөгөөд утга учиртай юм! Тэгэхээр чи энэ даалгаврыг хэрхэн хариуцан авч, үүргээ биелүүлэх ёстой вэ? Энэ бол чамд тулгардаг хамгийн том асуудлуудын нэг бөгөөд чи сонголт хийх ёстой. Энэ бол үнэнийг олж авч, Бурханаар төгс болгуулж чадах эсэхийг чинь шийдэх чухал мөч гэж хэлж болно. Хэрэв чи өөрийн хүсэлд тулгуурлан үйлдэж, янз бүрийн булай үйлдэл хийвэл Бурханы даалгаврыг биелүүлэхгүй төдийгүй Бурханы гэрийн ажилд саад учруулна. Үр дүнд нь чи Паулын адил шийтгүүлэх шаардлагатай болно. Бурхан чамайг явж ямар нэг зүйл хий гэж хэлэхэд чиний чиг үүрэг юу вэ? Тэр даалгаврыг сайн хийж, баллахгүй байх явдал юм. Ингэснээр чи үйлчлэлээ сайн үзүүлж байна. Бурхан чамд ямар ч үйлчлэл үзүүл гэж хэлсэн бай, чи үүнийг сайн, дуулгавартай хийх ёстой. Ингэснээрээ чи сонсдог, дуулгавартай дагадаг хүн болно. Хэрэв дуулгавартайгаар үйлчлэл үзүүлдэггүй, үргэлж хувийн санаа зорилготой байж, үргэлж хаан шиг захирахыг хүсдэг бол чи Сатан, антихрист тул шийтгэгдэх ёстой. Зарим хүн үнэнийг ойлгодоггүй эсвэл үнэнийг эрэлхийлдэггүй; зөвхөн ажилдаа хүчин чармайлт гаргадаг. Тэгвэл бүтээгдсэн зүйлийн хувьд тэдний үүрэг юу вэ? Зүгээр л ажиллах, үйлчлэл үзүүлэх. Тэгвэл Бурханы нүдээр бүтээгдсэн зүйл яг ямар үүрэг гүйцэтгэх ёстойг, мөн тэд ямар хүний төрхийг амьдран харуулах ёстойг нэгтгэн дүгнэ. Энэ нь та нарын хэрэгжүүлэлттэй холбоотой. Хүний үзэл, төсөөллийн дагуу бол Бурхан Өөрийн нүдэн дэх бүтээгдсэн зүйлд санаа тавьдаг, анхаардаг, хамгаалдаг, халамжилдаг, нигүүлсэл хайрладаг. Дараа нь Тэр тэднийг сахилгажуулж, засаж, зүрх сэтгэлдээ тэднийг хайрлаж, энгэртээ тэвэрдэг. Эцсийн эцэст, Бурхан тэднийг төгс болгож, аюулгүй байдлыг нь хангаж, төгс болтол нь тэдэнд юу ч тохиолдохгүй байх арга хэмжээг авах ганц санаа зорилготой. Хүмүүсийн хувьд Бурханы нүдээр бол бүтээгдсэн зүйл гэж энэ юм. Үүнийг туулах үедээ хүмүүс “Бурхан зүйрлэшгүй хайр татам! Бидний Бурхан ямар агуу вэ! Тэр бидний хайрыг үнэхээр хүртэх ёстой! Бурхан нигүүлсэнгүй, хайраар дүүрэн! Бурхан маш сайн!” гэж боддог. Гэхдээ хэрэв үүнийг баримттай харьцуулж үзвэл, Бурхан зөвхөн ийм маягаар бүтээгдсэн зүйлд ханддаг уу? (Үгүй, тийм биш.) Тэгвэл Бурхан хүмүүст хэрхэн ханддаг вэ? Хүнд хандах Бурханы хандлагын талаар хүмүүс өөр ямар үзэл, төсөөлөлтэй байдаг вэ? Хүмүүс хүлээн авч чадахгүй зүйл бий юу? Эргэлзээгүй энэ бол Бурханы шүүлт, гэсгээлт, шалгалт, цэвэршүүлэлт, засалт, сахилгажуулалт, хасалт юм. Бурханы шүүлт, гэсгээлтийг хүлээн авч чаддаггүй тэр хүмүүс ямар хүмүүс вэ? Чи тэднийг үнэнийг хүлээн авдаггүй хүмүүс гэж хэлж болно, бас чи үнэнийг хүлээн авдаггүй хүнийг үл итгэгч гэж эргэлзээгүй хэлж болно. Хэрэв хүн Бурханы шүүлт, гэсгээлтийг хүлээн авч чадахгүй бол Бурханы ажлыг хүлээн авч чадахгүй байхтай адилхан. Энэ асуудлын уг чанар юу вэ? Тэд үнэнийг хүлээн авдаггүй бөгөөд Бурханы ажлыг голдог. Ийм хүмүүс зөвхөн гамшиг, шийтгэлтэй тулгарах болно. Та ямар ч хүн байсан ч Бурханд итгэдэг ч үнэнийг хүлээн авдаггүй бол аврагдаж чадахгүй. Хүнийг Бурханд итгэж эхэлсний дараа Бурхан түүнийг илчлэхийн тулд ямар орчноор хүрээлүүлж байгаагаас үл хамааран илчлэгдэх явцдаа хүн Бурханы ерөөл, нигүүлсэл, халамж, хамгаалалтыг харж чадах уу? (Үгүй, чадахгүй.) Гаднаас нь хүн үүнийг харж чадахгүй ч шалгалт, цэвэршүүлэлтийг даван туулсны дараа харж чадах болов уу? Гарцаагүй харах болно. Тиймээс Бурханы шүүлт, гэсгээлтийг туулсныхаа дараа Бурханы хамгаалалт, ерөөлийг харж чадах олон хүн байдаг. Гэвч үнэнийг хайрладаггүй хүн эдгээр зүйлийг огт харж чадахгүй. Үзэл, төсөөлөлтэйгөө зууралдсаар байдаг бөгөөд Бурханы эсрэг дайсагнал, тэрслүү байдлаар дүүрэн байдаг. Тэд бол үл итгэгч, ёрын муу, антихрист төрлийн хүмүүс юм. Тэдний хийж байгаа бүхэн сөрөг зүйлийн жишээ юм. Паул бол жишээ юм. Хүмүүс Паулыг хараад юу хардаг вэ? (Паул антихристийн замаар явж байсан бөгөөд түүний түүх бидэнд анхааруулга болдог.) Паул үнэний хойноос хөөцөлдөөгүй. Зөвхөн махан биедээ ирээдүй, хүрэх газрыг эрж хайсан учраас л Бурханд итгэсэн. Зөвхөн шагнал, титэм авахыг эрж хайсан. Бурхан маш олон үг хэлж, түүнийг маш их сахилгажуулж, гэгээрүүлж, гэрэлтүүлсэн ч тэр Бурханыг дуулгавартай дагаагүй, эсвэл үнэнийг хүлээн аваагүй. Тэр үргэлж Бурханд тэрсэлж, эсэргүүцдэг байсан бөгөөд эцэст нь антихрист болж, яллагдаж, шийтгэгдсэн. Паул сөрөг зүйлийн үлгэр жишээ болдог. Паулыг антихристийн ердийн жишээ хэмээн судалснаар хүмүүс, Паул Бурханыг эсэргүүцэх замаар, сүйрлийн замаар явж байсныг харж чадна. Олон хүн үүнээс суралцаж, ашиг тусыг нь хүртэж, үнэнийг эрэлхийлэх зам, итгэгчийн зөв зам руу алхан орсон. Үнэнийг хүлээн авч чаддаг, Паулын сургамжаас ашиг тусыг нь хүртсэн хүмүүст зориулсан Бурханы хүсэл юу вэ? (Аврал ба хайр.) Тэгвэл Бурхан Паулыг илчилж, шүүж, яллаж байгаагаас хүмүүс Бурханы зан чанарын ямар талыг харж чадах вэ? (Түүний зөвт зан чанарыг.) Тэгвэл Бурханы нүдээр Паул бүтээгдсэн зүйлийн хувьд юу болсон бэ? Тэр хүчин зүтгэгч болсон. Ашиг тус хүртдэг ч бай, илчлэгддэг ч бай хүмүүс бүгд бүтээгдсэн зүйл. Гэсэн хэдий ч Бурхан энэ хоёр төрлийн хүмүүст огт өөр ханддаг. Бодит байдал дээр Бурханы нүдээр энэ хоёр төрлийн хүн нь шоргоолж, авгалдай шиг үнэ цэнгүй боловч Бурхан нэгд нь нөгөөгөөс нь өөрөөр ханддаг. Энэ бол Бурханы зөвт зан чанар юм. Энэ хоёр төрлийн хүнд хандах Бурханы өөр хандлага юунд үндэслэсэн бэ? (Тэдний дагаж буй зам дээр үндэслэсэн байдаг.) Энэ нь хүн өөрийгөө хэрхэн илэрхийлж байгаа, тэдний мөн чанар, үнэнд хандах хандлага, хүний явж буй зам дээр үндэслэдэг. Гаднаас нь харахад Бурхан хүнд хайхрамжгүй ханддаг, сэтгэл татагддаггүй, үйлдэл нь цэвдэг мэт санагддаг. Хүмүүний үзэл, төсөөллийн дагуу хүмүүс “Бурхан Паулд тэгж хандах ёсгүй байсан. Паул маш их зүйлийг хийж, маш их зовж шаналсан. Түүнээс гадна Бурханд үнэнч, үнэн сүсэгтэй байсан. Бурхан яагаад түүнд ингэж хандсан юм бэ?” гэж боддог. Хүмүүс ингэж хэлэх нь зөв үү? Энэ нь үнэнтэй нийцэж байна уу? Паул ямар байдлаар Бурханд маш үнэнч эсвэл үнэн сүсэгтэй байсан бэ? Тэд баримтыг мушгин гуйвуулж байгаа юм биш үү? Паул өөртөө ерөөл олж авахад л үнэнч, үнэн сүсэгтэй байсан. Энэ нь Бурханд үнэнч, үнэн сүсэгтэй байгаа хэрэг мөн үү? Үнэнийг ойлгохгүй, асуудлын мөн чанарыг тодорхой харж чадахгүй, сэтгэл татагдалтдаа тулгуурлан таамгаар ярих үедээ хүмүүс Бурханд тэрсэлж, Түүнийг эсэргүүцэж байгаа хэрэг биш үү? Хүн бүр Паулыг шүтэн биширдэг нь гайхах зүйл биш юм! Сатаны хүмүүс үргэлж Сатаныг шүтэн биширдэг, тэр ч байтугай сэтгэл татагдалт дээрээ үндэслэн Сатаны төлөө ярьдаг. Энэ нь хүмүүс Сатанаас салсан мэт санагдаж болох ч тэд холбоотой хэвээр байна гэсэн үг юм. Үнэн хэрэгтээ хүмүүс Сатаны төлөө ярихдаа бас өөрийнхөө төлөө ярьж байдаг. Хүмүүс Паулыг өрөвддөг, учир нь тэд яг түүн шиг, түүнтэй ижил замаар явж байдаг. Хүний хар ухаанаар бол Бурхан Паултай тэгж харьцах ёсгүй байсан ч Түүний хийсэн зүйл нь хүний хар ухааны яг эсрэг байсан юм. Энэ бол Бурханы зөвт зан чанар бөгөөд үнэн юм. Хэрэв хүний хар ухаанаар ярих юм бол тэд ингэж хэлж магадгүй: “Хэдийгээр Паул нэг их зүйлд хүрээгүй ч гэсэн маш их хөдөлмөр, хүчин чармайлт гаргасан. Зүгээр л хэчнээн жил зовсныг нь бодоход л түүнийг хэлтрүүлэх ёстой байсан юм. Тэр зүгээр л үйлчлэл үзүүлэгч байсан ч зүгээр байх байсан. Түүнийг шийтгэж, там руу явуулах ёсгүй байсан.” Энэ нь хүний хар ухаан, сэтгэл татагдалт болохоос үнэн биш. Бурханы хамгийн хайр татам тал юу вэ? Түүнд хүний хар ухаан байдаггүй. Түүний хийдэг бүхэн үнэн ба мөн чанартай нь нийцдэг. Тэрээр зөвт зан чанар харуулдаг. Бурхан чиний субьектив хүсэл, хийсэн зүйлийн чинь обьектив баримтын аль алиныг нь огт тоодоггүй. Бурхан чиний юу хийдэг, юу харуулдаг, ямар замаар явж буй дээр чинь тулгуурлан ямар хүн болохыг чинь тодорхойлж, тогтоож, дараа нь чамд хамгийн их тохирох хандлагыг тогтоодог. Паулын төгсгөл ингэж бий болсон юм. Паулын хэргийг харахад Бурхан түүнд хайргүй байсан юм шиг санагддаг. Петр, Паул хоёр хоёулаа бүтээгдсэн зүйл байсан ч Бурхан Петрийг сайшааж, ерөөх зуураа Паулыг илчилж, задлан шинжилж, шүүж, ялласан. Паулын төгсгөлийг хэрхэн шийдсэнээс чи Бурханы хайрыг харж чадахгүй. Тэгвэл Паулд тохиолдсон зүйлд үндэслээд чи Бурханд хайр байдаггүй гэж хэлж болох уу? Үгүй, тэгж болохгүй, учир нь Бурхан олон удаа сахилгажуулж, гэрэлтүүлж, гэмших олон боломжийг олгосон боловч Паул зөрүүдлэн татгалзаж, Бурханыг эсэргүүцэх замаар алхсан. Тиймээс эцэст нь Бурхан түүнийг яллаж, шийтгэсэн. Энэ асуудлыг өнгөн талаас нь харахад хүмүүст Бурханы ажил, авралд сонголт байхгүй мэт санагддаг. Бурхан хүмүүсийн сонголтод хөндлөнгөөс оролцдоггүй хэдий ч хэрвээ хүн ерөөл эрж хайх замыг сонговол Бурхан түүнийг яллаж, шийтгэнэ. Бурхан хүнд өөрөө замаа сонгохыг зөвшөөрдөггүй, Бурхан зөвхөн үнэнийг эрэлхийлэх замыг сонгох боломжийг олгодог бөгөөд хүнийг шүүж, ариусгах, эсвэл төгс болгох нь бүгд Бурханаас шалтгаалдаг юм шиг санагддаг. Бурханы ажлыг ингэж харж, Бурханд ийм хаяг зүүх нь утгагүй алдаа, туйлын инээдтэй зүйл биш үү? Бурханы зан чанар зөвт бөгөөд ариун гэдгийг хүн огт мэддэггүй; тэр үргэлж өөрийнхөө замыг—Бурханыг эсэргүүцэх замыг сонгох боловч Бурханы шүүлт эсвэл яллалтыг хүлээн авахыг хүсдэггүй. Энэ бол огт үндэслэлгүй юм! “Бурхан өөрсдөд нь хэрхэн хандах, Бурхан тэдэнд ямар үүрэг даалгавар өгөх, Бурханы тэднээр ямар ажил хийлгэх, ямар үүрэг гүйцэтгүүлэхийг хүн өөрөө сонгох боломжгүй. Эцсийн эцэст, өөрийнхөө замаар явахыг сонгосон хүн бүр яллагдана. Зөвхөн Бурханы чамд замчлах замыг, үнэнийг эрэлхийлэх замыг сонгож гэмээ нь Бурхан чамайг ерөөж, сайшаана” гэж боддог олон хүн бий. Зарим хүн үүнийг Бурхан шударга бус загнаж, хүмүүсийн чөлөөт сонголтод хөндлөнгөөс оролцож байна гэж үздэг. Гэхдээ энэ нь бодит үнэн мөн үү? (Үгүй.) Бурхан энэ бүгдийг зарчмын дагуу хийдэг. Баримт болон үнэнийг ойлгохгүй үедээ Бурханыг буруугаар ойлгож, шүүх нь чамд амархан байдаг, харин чи баримт болон үнэнийг ойлгох үедээ эдгээр үл ойлголцол нь туйлын зохисгүй, тун жигшүүртэй, бузар булай гэж бодно. Тэр үед чи Бурханы хийдэг бүхэн зөв гэдгийг мэднэ. Хүмүүс хэтэрхий аминч, мунхаг учраас үүнийг ойлгож чаддаггүй. Тэд үнэнийг ойлгодоггүй, асуудлыг тодорхой харж чаддаггүй тул өөрсдийн үзэл, төсөөллийн дагуу Бурханд хаяг зүүдэг. Үүнийг ойлгосноор чи ахиж Паулыг өмөөрч, Бурханыг буруугаар ойлгохгүй. “Бурханы хийдэг зүйл үнэхээр зөв. Хүмүүс л завхарсан байдаг. Тэд бол явцуу бодолтой, тэнэг хүмүүс, нөхцөл байдлыг тодорхой харж чадахгүй. Хүн энэ асуудлаас Бурханы зөвт зан чанарыг харж, эсвэл Бурханы хайрыг харж байгаа эсэхээс үл хамааран Бурханы хийдэг бүхэн зөв бөгөөд бүгд Түүний зөвт зан чанарын илчлэл, Түүний мөн чанар юм. Энэ бүхэн үнэнтэй нийцэж байгаа бөгөөд буруу биш!” гэж чи хэлнэ. Өнөөдөр Бурхан та нарын дотор ажиллаж, та нарыг аварч байгаа үед та нар аль замыг сонгох ёстой вэ? Бурхан та нарт хөндлөнгөөс нөлөөлж байна уу? Та нар ямар сонголт хийх ёстой вэ? Паулын алдаанаас суралцах ёстой юу? Петр шиг байж, үнэнийг эрэлхийлэх замаар явах ёстой юу? Та нар энэ асуудалд хэрхэн хандаж байна вэ? Энэ нь та нар үнэнийг ойлгож байгаа эсэхээс хамаарна. Үнэнийг ойлгох нь ямар асуудлыг шийдэх вэ? Үнэнийг ойлгохын зорилго нь хүний завхарсан зан чанар болон хүний янз бүрийн бэрхшээлийг шийдвэрлэх явдал юм. Чи шийдэх боломжгүй асуудалтай тулгарах үед; эсвэл үзэлтэй чинь үл нийцэх хүмүүс, үйл явдлууд, зүйлстэй тааралдах үед үнэн чиний дотор ажиллаж эхэлнэ. Тэгвэл Паулын хэрэг чиний хувийн амь-оролт, замаа сонгоход чинь хэрхэн тусалдаг вэ? (Энэ нь биднийг Бурханы өмнө ирж, өөрсдийгөө эргэцүүлэхэд түлхэц өгч чадна.) (Энэ нь Бурхан, хүн хоёрын хоорондох ханыг нурааж, үл ойлголцлыг арилгаж чадна.) Энэ бол үүний нэг хэсэг бөгөөд та нар энэ хэлэлцүүлгээс ямар нэг зүйлийг олж авсан. Хамгийн чухал нь үнэнийг эрэлхийлэх замыг сонгохын ач холбогдол, Бурхан яагаад ийм хүмүүсийг ерөөж, сайшаадаг вэ гэдгийг ойлгох явдал. Энэ асуултын хариултыг ойлгох нь хамгийн чухал зүйл юм.

Дөнгөж сая би иудейчүүд хэрхэн цөлөгдөж, дэлхийн улс орон бүр лүү нүүсэн тухай дурдсан. Энэ баримтыг хүмүүс юу гэж хардаг вэ? Ямар үнэнийг ойлгодог вэ? Энэ үйл явдал хүмүүсийг жаахан эргэцүүлүүлэх ёстой. Нэгдүгээрт, хүмүүс хэрхэн хэрэгжүүлэх ёстой талаар, хоёрдугаарт, энэ үйл явдлаар дамжуулан Бурханы зан чанарыг ойлгохын тулд. Эхлээд ийм нөхцөлд хүмүүс хэрхэн хэрэгжүүлэх ёстой талаар ярилцъя. Бурханы хийдэг юу ч хүний хүслийн нөлөөнд автдаггүй; Бурханд Өөрийн гэсэн төлөвлөгөө, аливаа зүйлийг хийх Өөрийн гэсэн зарчим бий. Тэгвэл хүмүүс ямар хандлагатай байх ёстой вэ? Ямар ч нөхцөл байдалтай тулгарсан эсвэл энэ нь өөрсдийнх нь үзэлтэй нийцэж байгаа эсэхээс үл хамааран хүмүүс хэзээ ч Бурхантай зөрчилдөж болохгүй. “Хэдийгээр би тэрслүү, Бурханыг эсэргүүцдэг ч үүргээ гүйцэтгэдэг минь хангалттай биш гэж үү?” гэж зарим хүн хэлдэг. Энэ ямар хандлага вэ? Үүнийг хүлээн зөвшөөрөх боломжгүй нь ойлгомжтой юм. Энэ бол жинхэнэ дуулгавартай байдал биш. Тэгвэл “Бурхантай зөрчилдөхгүй байх”-ыг хүмүүс яг яаж хэрэгжүүлж, үйлдэл болгох ёстой вэ? Хэрэгжүүлэлтийн хоёр зарчим байдаг: Эхнийх нь, Бурханы хүслийг, хүмүүс ямар үнэнийг ойлгох ёстой, мөн хэрхэн хамтран ажиллаж, Бурханы даалгаврыг биелүүлэх вэ гэдгийг идэвхтэй эрж хайх—энэ бол хүмүүсийн хийх ёстой зүйлийн идэвхтэй тал юм. Хоёр дахь нь, хаана Бурханы талаар буруу ойлголттой, Түүнд дуулгавартай биш, үзэл төсөөлөлтэй, Түүнтэй нийцэхгүй зүйлстэй байгаагаа шалгаж, таних явдал. Ингэснээр чи үүргээ биелүүлэх явцдаа үнэнийг үнэн зөв хэрэгжүүлж, аливааг зарчмын дагуу хийж, Бурханы даалгаврыг гүйцэтгэж, Бурханд дурсагдаж чадна. Эдгээр хэрэгжүүлэлтийн зарчим энгийн үү? (Тийм ээ, энгийн.) Би “энгийн” гэдгээрээ юу хэлж байна вэ? Логик, үг хоёр харьцангуй ойлгомжтой байдаг; “нэг” нь нэг, “хоёр” нь хоёр гэсэн утгатай; чи сонссон даруйдаа үүнийг хэрхэн хэрэгжүүлэхээ мэддэг. Гэсэн хэдий ч үүнийг амьдралд хэрэгжүүлэх нь тийм ч хялбар биш, учир нь хүмүүс завхарсан зан чанартай байдаг. Тэд үргэлж аливаа зүйл дээр мэтгэлцдэг бөгөөд Бурханы талаар маш их үзэл, төсөөлөл, буруу ойлголттой байдаг. Хүмүүс эдгээр зүйлийг задлан шинжилж, Бурханы шүүлт, гэсгээлтийг хүлээн авах ёстой, гэвч энэ нь сүнслэг ойлголтгүй хүмүүсийг шинэ үзэл сэдэхэд хүргэдэг: “Хүмүүс бүгд Бурханыг хайр гэж хэлдэг, тэгвэл Бурхан яагаад үргэлж хүмүүсийн бодол, үзлийг илчилж, шүүдэг юм бэ? Би Бурханаас хайрыг харж чадахгүй байна; Бурханы зан чанар халдлагыг тэвчихгүйг л би харж байна.” Энэ нь хүний үзлийн нэг биш үү? Хэрвээ завхарсан хүмүүсийн үзэл, төсөөллийн үлгэрээр Бурхан бүх хүн төрөлхтний хөгжлийн явцад зөвхөн өршөөл нигүүлсэл, хайр энэрлийг илчлэн харуулж, зөвт байдал, уур хилэнг хэзээ ч харуулаагүй байсан бол хүн өнөөг хүртэл оршин тогтнож чадах байсан болов уу? (Үгүй, чадахгүй.) Хүн аль эрт Сатанд залгиулсан байх байсан. Чөтгөрүүд, Сатан, Бурханыг эсэргүүцдэг завхарсан хүмүүсийн асуудлыг зохицуулахдаа Бурхан юу илчлэн харуулдаг, Өөрийгөө хэрхэн илэрхийлдэг нь хүмүүсийн ярьдаг хайр биш, харин зөвт зан чанар юм; энэ бол үзэн ядалт, жигшил, шүүлт, гэсгээлт, шийтгэл, устгал юм. Зөвхөн үүнийг хийснээр л Бурхан зан чанараа зөвт, ариун бөгөөд халдлагыг тэвчдэггүй гэдгийг харуулж; Сатаныг бүрэн шившиглэж, жинхэнэ хүн төрөлхтнийг үр дүнтэй хамгаална. Бурхан үргэлж ингэж л хүн төрөлхтнийг удирдахын зэрэгцээ аварсаар ирсэн юм.

Хүмүүс зүрх сэтгэлдээ Бурхантай үл нийцэх ямар нэг зүйл, эсвэл Түүний талаарх буруу ойлголт байгаа эсэхийг байнга шалгаж байх ёстой. Буруу ойлголт хэрхэн үүсдэг вэ? Хүмүүс яагаад Бурханыг буруу ойлгодог вэ? (Өөрсдийнх нь хувийн ашиг сонирхол хөндөгддөг болохоор.) Иудейгаас цөлөгдсөн иудейчүүдийн тухай баримтуудыг хараад хүмүүс гомдож, “Эхэндээ Бурхан израильчуудыг маш их хайрладаг байсан. Тэр тэднийг Египетээс гаргаж, Улаан тэнгисийг гатлуулж, тэдэнд тэнгэрээс манна, уух булгийн ус өгч, дараа нь тэднийг удирдан чиглүүлэх хуулийг биечлэн өгч, хэрхэн амьдрахыг заасан. Хүнийг гэх Бурханы хайр хальж байсан—тэр үед амьдарч байсан хүмүүс үнэхээр ерөөлтэй байсан! Бурханы хандлага яаж нүд ирмэх зуур зуун наян хэм өөрчлөгдсөн юм бэ? Түүний бүх хайр хаачсан юм бэ?” гэцгээдэг. Хүмүүсийн мэдрэмж үүнийг давж чаддаггүй бөгөөд тэд эргэлзэж эхлэн, “Бурхан хайр уу, эсвэл биш үү? Израильчуудад хандах Түүний анхны хандлага яагаад ахиад харагдахгүй байна вэ? Түүний хайр ул мөргүй алга болжээ. Түүнд ерөөсөө хайр бий юу?” гэдэг. Эндээс л хүмүүсийн буруу ойлголт эхэлдэг. Хүмүүс ямар нөхцөл байдалд буруу ойлголттой болдог вэ? Энэ нь Бурханы үйлдэл хүмүүсийн үзэл, төсөөлөлтэй нийцэхгүй байгаагаас болсон байж болох уу? Энэ нь хүмүүсийг Бурханыг буруу ойлгоход хүргэдэг зүйл мөн үү? Хүмүүс Бурханыг буруугаар ойлгодог шалтгаан нь тэд Түүний хайрын тухай тодорхойлолтоо хязгаарладгаас биш үү? “Бурхан бол хайр. Тиймээс, Тэр хүмүүсийг харж, хамгаалж, тэднийг нигүүлсэл, ерөөлөөр булах ёстой. Бурханы хайр гэж үүнийг хэлнэ! Бурхан хүмүүсийг ингэж хайрлах нь надад таалагддаг. Бурхан хүмүүсийг Улаан тэнгис дундуур хөтлөхдөө тэдэнд ямар их хайртай байсныг нь би сайн харж чадсан. Тэр үеийн хүмүүс маш их ерөөгдсөн байсан! Би тэдний нэг байж болдог ч болоосой” гэж хүмүүс боддог. Та нар энэ түүхэнд дурласан үедээ тэр агшинд Бурханы илчлэн харуулсан хайрыг хамгийн дээд үнэн, Түүний мөн чанарын цорын ганц тэмдэг гэж үздэг. Чи Түүний талаарх тодорхойлолтоо зүрх сэтгэлдээ хязгаарлаж, тэр үед Бурханы хийсэн бүхнийг хамгийн дээд үнэн гэж үздэг. Энэ бол Бурханы хамгийн хайр татам тал, мөн хүмүүс Түүнийг хүндэлж, эмээхэд хамгийн их түлхдэг тал бөгөөд энэ бол Бурханы хайр гэж та нар боддог. Бодит байдал дээр Бурханы үйлдлүүд нь өөрөө эерэг байсан ч чиний хязгаарлагдмал тодорхойлолтуудаас болж тэдгээр нь чиний оюун ухаанд үзэл болж, мөн Бурханыг тодорхойлдог үндэс чинь болсон. Тэдгээр нь Бурханы хайранд гагцхүү өршөөл, халамж, хамгаалалт, удирдамж, нигүүлсэл, ерөөл байдаг мэт—Бурханы хайр бүхэлдээ ийм байдаг мэт Бурханы хайрыг буруугаар ойлгоход чамайг хүргэдэг. Чи яагаад хайрын эдгээр талыг маш их эрхэмлэдэг вэ? Энэ нь чиний хувийн ашиг сонирхолтой холбоотой учраас уу? (Тийм.) Энэ нь ямар хувийн ашиг сонирхолтой холбоотой вэ? (Махан биеийн таашаал ба тав тухтай амьдрал.) Хүмүүс Бурханд итгэх үедээ Түүнээс бусад зүйлийг биш зөвхөн эдгээр зүйлийг авахыг хүсдэг. Хүмүүс шүүлт, гэсгээлт, шалгалт, цэвэршүүлэлт, Бурханы төлөө зовж шаналах, бүх зүйлээ орхиж, өөрсдийгөө зарлагадах, эсвэл бүр амиа золиослох тухай бодохыг хүсдэггүй. Хүмүүс зүгээр л Бурханы хайр, халамж, хамгаалалт, удирдамжийг эдлэхийг хүсдэг, тиймээс тэд Бурханы хайрыг Түүний мөн чанарын цорын ганц шинж чанар, Түүний цорын ганц мөн чанар гэж тодорхойлдог. Израильчуудыг удирдан Улаан тэнгисийг гатлуулахдаа Бурханы хийсэн зүйлс хүмүүсийн үзлийн эх сурвалж болоогүй гэж үү? (Тийм ээ, тэгсэн.) Энэ нь хүмүүсийг Бурханы талаар үзэлтэй болох нөхцөлийг бүрдүүлсэн. Хэрэв тэд Бурханы тухай үзэлтэй болсон бол Бурханы ажил болон зан чанарын талаар жинхэнэ ойлголтод хүрч чадах уу? Тэд үүнийг ойлгохгүй төдийгүй буруугаар тайлбарлаж, энэ талаар үзэлтэй болох нь ойлгомжтой. Энэ нь хүний ойлголт хэтэрхий явцуу бөгөөд жинхэнэ ойлголт биш гэдгийг нотолж байна. Учир нь энэ бол үнэн биш, харин ч хүмүүс үзэл, төсөөлөл, аминч хүсэлдээ үндэслэн Бурханыг задлан шинжилж, тайлбарладаг нэг төрлийн хайр, ойлголт юм; энэ нь Бурханы жинхэнэ мөн чанарт нийцэхгүй. Бурхан өршөөл, аврал, халамж, хамгаалалт үзүүлж, залбирлыг нь сонсохоос өөр ямар арга замаар хүмүүсийг хайрладаг вэ? (Цээрлүүлэх, сахилгажуулах, засах, шүүх, гэсгээх, шалгах, цэвэршүүлэх замаар.) Тийм ээ. Бурхан хайраа олон янзаар харуулдаг: цохих, сахилгажуулах, зэмлэх, шүүх, гэсгээх, шалгах, цэвэршүүлэх гэх мэт. Эдгээр нь бүгд Бурханы хайрын талууд юм. Зөвхөн энэ үзэл бодол нь иж бүрэн бөгөөд үнэнтэй нийцдэг. Хэрэв үүнийг ойлгож байгаа бол өөрийгөө шалгаж үзээд, Бурханы талаар буруу ойлголттой байгаагаа ухаарах үедээ чи гажуудлаа хүлээн зөвшөөрч, хаана алдсанаа сайтар эргэцүүлж чадахгүй гэж үү? Энэ Бурханы талаарх буруу ойлголтоо шийдвэрлэхэд чинь тус болж чадахгүй гэж үү? (Тийм ээ, чадна.) Үүнийг хийхийн тулд чи үнэнийг эрж хайх ёстой. Хүмүүс үнэнийг эрж хайж байгаа цагт Бурханы талаарх буруу ойлголтоо арилгаж чадна, мөн Бурханы талаарх буруу ойлголтоо арилгасны дараа тэд Бурханы бүх зохицуулалтыг дуулгавартай дагаж чадна. Хэрэв чи Бурханы талаарх буруу ойлголтоо арилгаж чадвал Иудейгаас цөлөгдсөн иудейчүүдийг хараад “Хүн, бүтээгдсэн зүйлдээ хандах Бурханы хандлага нь зөвхөн хайр биш юм, Тэрээр бас цохилт, цөллөгөөр удирддаг. Хүмүүс Бурханд хандах хандлагадаа сонголт хийх ёсгүй; эсэргүүцэх биш дуулгавартай байх ёстой” гэж хэлнэ. Хүний үзэл, төсөөллийн үүднээс авч үзвэл, иудейчүүдэд хандах Бурханы хандлага нь хайхрамжгүй санагдаж байсан ч одоо эргээд харахад Бурхан итгэмээргүй ажил хийсэн; Түүний илчлэн харуулсан бүхэн зөвт зан чанар байв. Бурхан хүмүүст нигүүлсэл, ерөөл хайрлаж, өдөр тутмын талхыг нь өгч чадна, гэхдээ Тэрээр бас тэр бүхнийг буцааж авч чадна. Энэ бол Бурханы эрх мэдэл, мөн чанар, зан чанар юм.

Олон хүн Иудейгаас цөлөгдсөн иудейчүүдийн тухай үзэлтэй байдаг ч үнэнийг эрж хайдаг хүмүүс энэ үйл явдлаас гэгээрлийг олж авч чадна. Хэрэв хүн ухамсарлах чадвартай бол энэ үйл явдал тэдэнд Бурханы зөвт зан чанар нь халдлагыг тэвчихгүй гэдгийг харуулах болно. Гэтэл зарим хүнд ухамсарлах чадвар байдаггүй. Хэрэв Бурханы хийсэн зүйл үзэлтэй нь нийцэхгүй гэж үзвэл тэд эхлээд Бурхан зөвт бөгөөд Түүний зан чанар нь халдлагыг тэвчдэггүй гэдэгтэй санал нийлэх ёстой; энэ бол гарцаагүй. Дараа нь залбирч, үнэнийг эрж хайж, иудейчүүд Бурханы зан чанарт халдаж, Түүний уур хилэнг хүртэх юу хийснийг харах ёстой. Зөвхөн ийм маягаар хүмүүс үзлээ сайтар шийдэж, энэ үйл явдлаар дамжуулан Бурханы зан чанарыг ойлгож, Бурханы зохион байгуулалт, зохицуулалтыг дуулгавартай дагаж чадна. Үнэнийг ойлгох нь хүмүүст амар ажил биш юм. Чи өмнө нь Бурханы нигүүлсэл, ерөөлийг эдэлсэн эсэх, эсвэл Түүний удирдамж, даалгаврыг хүлээн авснаар ажил хийсэн эсэх, эсвэл ямар нэгэн зүйл өргөсөн эсэх, эсвэл ямар нэг зүйлийг орхисон эсэхээс үл хамааран—хүмүүс чамайг ямар нэг хувь нэмэр оруулсан гэж үзэж байсан ч хамаагүй, ямар ч тохиолдолд чи эдгээр зүйлийг хөрөнгө гэж үзэх ёсгүй. Энэ бол эхний зүйл. Хоёр дахь зүйл бол чи хэзээ ч эдгээр зүйлийг Бурханыг нээнтэглэх, Тэр чамтай хэрхэн харьцахыг шийдэх хэрэгсэл гэж үзэх ёсгүй. Хамгийн гол нь Бурханы үг, чамд хандах хандлага нь үзэлтэй чинь нийцэхгүй, эсвэл эелдэг бус байвал чи Бурханыг эсэргүүцэж, сөрөх ёсгүй. Энэ бол гурав дахь зүйл. Чи энэ гурван зүйлийг хийж чадах уу? Энэ гурван зүйл бодит байдалтай холбоотой. Эдгээр байдал хүмүүст амархан тохиолддог уу? (Тийм ээ.) Яагаад эдгээр байдал хүмүүст тохиолддог вэ? Тэд яагаад ийм маягаар өөрсдийгөө илэрхийлдэг вэ? Бурхан хүн төрөлхтнийг бүхэлд нь удирдаж, бүх зүйлийг захирдаг, гэвч Бурхан эдгээр зүйлийг хөрөнгө гэж үздэг үү? Бурхан үүнийг гавьяа болгодог уу? Бурхан “Би та нарын төлөө энэ бүх агуу зүйлийг хийсэн. Та нар яагаад надад талархдаггүй юм?” гэж хэлэн Өөрийгөө илчилдэг үү? (Үгүй, Тэр тэгдэггүй.) Бурханы оюун ухаанд ийм зүйл байдаггүй. Тэгвэл хүн яагаад татгалзсан эсвэл зарлагадсан жижиг зүйл болгоныхоо төлөө, эсвэл оруулсан жаахан хувь нэмэр болгондоо Бурханаас гавьяа хүлээдэг вэ? Хүн яагаад өөрийгөө ингэж илэрхийлж, илчлэн харуулдаг вэ? Хариулт нь энгийн. Учир нь хүний зан чанар завхарсан байдаг. Бурхан яагаад Өөрийгөө ийм маягаар илэрхийлж, илчлэн харуулдаггүй юм бэ? Учир нь Бурханы мөн чанар нь үнэн бөгөөд үнэн бол ариун юм. Хариулт нь энэ. Хүмүүс завхарсан зан чанартай учраас өөрсдийгөө ингэж илэрхийлж, илчлэн харуулдаг. Энэ асуудлыг шийдвэрлэж болох уу? Миний сая дурдсан гурван зүйл энэ асуудлыг шийдэж чадах уу? (Тиймээ, чадна.) Миний дурдсан гурван зүйлийн аль нь ч хэрэгжүүлэхэд хялбар биш, гэхдээ шийдэл бий. Энэ гурван зүйлийг сонссоны дараа хүмүүс “Бид ингэж ч болохгүй, тэгж ч болохгүй. Бид зүгээр л хоосон толгойтой хүүхэлдэй байх ёстой” гэж бодож магадгүй. Тийм байдаг гэж үү? (Үгүй, тийм биш.) Тэгээд ямар гэж? Би та нарт хэлье, Бурхан та нарыг эдгээр зүйлийг хийхийг зөвшөөрдөггүй нь та нарыг хамгаалах зорилготой юм. Энэ бол хамгийн эхний зүйл. Эрэл хайгуулын арга барил чинь үнэнд нийцдэггүй, зөв зам биш юм. Та нарын өмнө байсан хүмүүсийн алдааг бүү давт. Хэрэв чи орхисон, зарлагадсан зүйлээ хөрөнгө хэмээн үзэж, мөнгө болгож болох хасаа гэж үзвэл, мөн Бурханы чамд хандах хандлага хайхрамжгүй мэт санагдах үед Бурханыг эсэргүүцвэл чиний хандлага үнэнд нийцэхгүй, хүн чанаргүй, зөв биш болно. Чамд мянган шалтгаан байсан ч хандлага чинь буруу хэвээр байна; энэ нь үнэнтэй яавч нийцэхгүй бөгөөд Бурханыг эсэргүүцсэнтэй адил юм. Энэ бол хүнд байх ёстой хандлага биш. Энэ бол хоёр дахь зүйл. Гурав дахь зүйл бол хэрэв энэ хандлагатай зууралдвал чи үнэнийг хэзээ ч ойлгохгүй, олж авахгүй. Чи үнэнийг олж авахгүй төдийгүй алдахад хүрнэ; бүтээгдсэн зүйлд байх ёстой нэр төр, үүргээ алдана. Хэрэв чи “Би хандлагадаа үнэнч байна, хэн ч энийг яаж ч чадахгүй! Би өөрийнхөө зөв гэдэгт итгэдэг, тиймээс би өөрийнхөө сэтгэлгээнд тууштай байна. Миний бодол санаа үндэслэлтэй тул би эцсээ хүртэл тууштай байна!” гэж бодоод ямар нэгэн зүйлтэй гуйвшгүй зууралдвал чамд ямар ч ашиггүй. Чи шийдэмгий, ямар нэг зүйлд тууштай байлаа гээд Бурхан хандлагаа өөрчлөхгүй. Өөрөөр хэлбэл, чи хандлагадаа үнэнч байлаа гээд Бурхан хандлагаа хэзээ ч өөрчлөхгүй. Эсрэгээрээ, Бурхан чиний тэрслүү байдал, гуйвшгүй эсэргүүцэлтэй дүйцэхүйц хандлагыг бий болгоно. Энэ бол дөрөв дэх бөгөөд хамгийн чухал зүйл юм. Та нарт энэ дөрвөн зүйлийн талаар ойлгохгүй байгаа зүйл байна уу? Миний дурдсан зүйлс хүний бодит байдалд үл нийцэх, хүний амьдралын практик талд ямар ч нэмэргүй хоосон үгс мөн үү? (Үгүй ээ, тэд бүгд тустай.) Эдгээр зүйлийн аль нэг нь хэрэгжүүлэлтийн зам гэхээсээ илүү хоосон онол мөн үү? (Үгүй.) Хүмүүс өдөр тутмын амьдралдаа үнэн-бодит байдалд хэрхэн орох талаар эдгээр дөрвөн зүйл ашиг тустай юу? (Тийм ээ, ашиг тустай.) Хэрэв та нар энэ дөрвөн зүйлийн талаар тодорхой ойлгож, хэрэгжүүлээд, туулж чадвал Бурхантай харилцах харилцаа чинь хэвийн хэвээр байх болно. Эдгээр дөрвөн зүйл чамайг янз бүрийн уруу таталтуудын үед эсвэл янз бүрийн хүмүүс, үйл явдал, зүйлстэй тулгарах үед чинь хамгаалах болно. Чи тэрслүү байдалд байхдаа үнэний эдгээр талын талаар бодож, өөрийгөө эдгээртэй харьцуулж, эдгээрийн дагуу хэрэгжүүл. Хэрэв чи эхэндээ эдгээрийг хэрэгжүүлж чадахгүй байгаа бол залбирахын зэрэгцээ Бурхан яагаад тийн үйлдсэнийг ойлгох хэрэгтэй. Чи бас ямар завхарсан байдал, завхралын илчлэлүүд чамайг хэрэгжүүлж, захирагдаж чадахгүй болгож байгаа талаар эргэцүүлэх хэрэгтэй. Хэрэв ийм маягаар үнэнийг эрж хайж чадвал чиний байдал хэвийн хэвээр байх бөгөөд эдгээр үнэн-бодит байдалд аяндаа орох болно.

Ямар асуудал байхаас үл хамааран, хэрвээ чи үнэнийг ойлгохгүй бол үзэл, төсөөллөөрөө үйлдэнэ, аль эсвэл тэрслүү авирлаж, эсэргүүцнэ. Энэ нь зуун хувь тодорхой. Заримдаа чи гаднаа Бурханыг эсэргүүцэж, муу зүйл хийж, эсвэл үймээн, саад тотгор учруулж байгаа мэт харагдахгүй байж болох ч тэр нь чиний үйлдэл үнэнд нийцдэг гэсэн утгатай байх албагүй. Заримдаа чи үзэл, төсөөлөлдөө үндэслэн үйлдэж магадгүй бөгөөд энэ нь үймээн тарьж, хохирол учруулаагүй байж болох ч үнэнд нийцэхгүй байгаа л бол үйлдэл чинь Бурханы хүсэлд нийцэхгүй. Заримдаа чи оюун ухаандаа Бурханы талаар үзэл тээж болзошгүй. Чи тэрийгээ хэзээ ч үгээр илэрхийлээгүй байсан ч гэсэн дотроо эдгээр үзэл, төсөөллөө баримталж, Бурхан энийг, эсвэл тэрийг хийх ёстой гэж бодоод, Бурхан ямар байхыг тушааж зааварлаж байгаа. Чи гаднаа ямар ч буруу юм хийгээгүй боловч дотроо Бурханыг байнга эсэргүүцэж, Бурханд тэрсэлсэн байдалтай байдаг. Жишээ нь, Би сая Бурханы хайрын талаар үзэлтэй, хязгаарлагдмал тодорхойлолттой байх тухай ярилаа. Үзэл, төсөөлөл чинь Бурханы ажилд ямар нэг саад тотгор, үймээн учруулаагүй байсан ч гэсэн зүрх сэтгэл чинь байнга Бурханыг хязгаарлаж, буруу ойлгож байдгийг чиний байр байдал нотолдог. Бид үүнээс ямар дүгнэлт хийж болох вэ? Дүгнэж хэлбэл, чи Бурханыг тасралтгүй эсэргүүцэж байгаа. Миний хэлсэн үнэн биш гэж үү? (Тийм ээ, үнэн.) Иудейчүүд Иудейгаас цөлөгдсөнтэй ижил төстэй зүйл тохиолдох өдөр ирвэл чи өөрийнхөө үзлээс үүдэн Бурханы үйлдэлд “Амен” гэж хэлж чадахгүй, эсвэл Бурханы үйлдлийн хариуд Бурханыг магтаж, эмээж, дуулгавартай байж чадахгүй. Харин ч зүрх сэтгэлдээ Бурханыг буруугаар ойлгож, Бурханд гомдоллож, тэр ч байтугай бага зэрэг дайсагнана. Зүрх сэтгэлийнхээ гүнд чи Бурханд хандан “Бурхан минь, Та ингэх ёсгүй байсан юм. Үнэхээр хайхрамжгүй хэрэг байлаа! Та Өөрийнхөө бүтээлд яаж ингэж хандаж чадаж байна аа? Өөрийнхөө сонгосон хүмүүст Та яаж ингэж хандаж чадаж байна вэ? Таны хийсэн зүйлийг харсныхаа дараа би Таныг магтан дуулж чадахгүй, Таны үйлдлийг сайшааж чадахгүй. Өөрийнхөө хязгааргүй шүтэн мөргөдөг Бурханд найдаж болохгүй юм шиг санагдаад би дотроо шаналж, ганцаардаж байна. Миний итгэдэг Бурхан ийм биш. Миний итгэдэг Бурхан Өөрийнхөө бүтээлүүдэд ингэж хандах ёсгүй. Миний итгэдэг Бурхан ийм хүйтэн сэтгэлтэй, харгис биш. Миний итгэдэг Бурхан хүмүүст яг л нялх хүүхэд шиг эелдэг зөөлөн, анхааралтай хандаж, тэдэнд арвин их ерөөл, халуун дулааныг мэдрүүлдэг болохоос одоогийнх шиг хүйтэн хөндий, хайхрамжгүй ханддаггүй” гэж хэлнэ. Зүрх сэтгэлийн чинь гүнд ийм гомдол төрөх үед чи урдаа байгаа баримтыг Бурханы ажил гэж үздэггүй. Чи үүнийг магтах нь бүү хэл, хүлээн зөвшөөрдөггүй, эсвэл “Амен” гэж хэлдэггүй. Тийм болохоор сэтгэл хөдлөл болон байдал чинь Бурханд дуулгавартай байдаг уу, Бурханыг эсэргүүцдэг үү? (Эсэргүүцдэг.) Энэ нь жинхэнэ дуулгавартай байдал биш гэдэг нь илэрхий юм. Энд ямар ч дуулгавартай байдал байхгүй, зөвхөн гомдол, эсэргүүцэл, дуулгаваргүй байдал, бүр уур хилэн байдаг. Энэ нь бүтээгдсэн зүйлсийн Бүтээгчдээ хандах ёстой хандлага мөн үү? Үгүй, биш. Зүрх сэтгэл чинь зөрчилддөг; “Бурхан үүнийг хийсэн юм бол яагаад миний зүрх сэтгэл зөвшөөрдөггүй юм бэ? Яагаад ихэнх хүн үүнийг хүлээн авдаггүй юм бэ? Яагаад Бурханы үйлдэл хүнийг үл хайхарч, цус, аллага хядлагаар дүүрэн байдаг юм бэ?” гэж чи боддог. Тэр хоромд чиний зүрх сэтгэл дэх Бурхан болон бодит амьдрал дээр бодитоор оршин байдаг Бүтээгч хоёр зөрчилдөж, өөр хоорондоо нийцдэггүй, тийм биз дээ? (Тийм ээ, тэгдэг.) Тэгвэл чи аль Бурханд итгэх ёстой вэ? Энэ мөчид чи зүрх сэтгэлийнхээ гүн дэх үзлийн Бурханд итгэхээр сонгох ёстой юу, эсвэл яг өмнө чинь бодитой үйлдэл хийж байгаа Бурханд итгэх сонголт хийх ёстой юу? (Яг бидний өмнө бодитой үйлдэл хийж байгаа Бурханд.) Субьектив хүслийнхээ тухайд бол хүмүүс яг нүднийх нь өмнө бодитой үйлдэл хийж байгаа Бурханд итгэхэд үнэхээр бэлэн байдаг ч хүний үзэл, аминч хүсэл, сэтгэл татагдалтаас болоод зүрх сэтгэл дэх Бурханаа нуун далдалж, яг өмнө нь бодитой үйлдэл хийж байгаа Бурханыг хүлээн авахаар өөрсдийгөө хүчилдэг. Гэвч зүрх сэтгэлийнхээ гүнд тэд Бүтээгчийн хийж байгаа зүйлийн бүх баримтыг хүлээн авч чадахгүй хэвээр байдаг; тэд өөрсдийгөө нууж, өөрсдийн жижигхэн ертөнцдөө амьдарсаар, өөрсдийнхөө төсөөллийн Бурхантай алжааж ядралгүй ярилцаж, харилцдаг, харин бодит Бурхан үргэлж бүдэг бадаг санагддаг. Тэр ч байтугай “Жинхэнэ Бурхан байгаагүй ч болоосой. Миний Бурхан бол миний зүрх сэтгэлдээ төсөөлдөг, хайраар дүүрэн, хүмүүст халуун дулаанаа мэдрүүлдэг Бурхан. Тэр бол жинхэнэ Бурхан. Бодитой Бурхан бол миний төсөөлдөг нэгэн биш, учир нь Түүний хийдэг зүйл намайг гонсойлгодог, надад ямар ч халуун дулааныг мэдрүүлдэггүй. Ялангуяа Түүний шүүлт, гэсгээлтээр хэчнээн олон хүн яллагдаж, таягдан хаягдаж байгааг би тэвчиж чадахгүй” гэж боддог хүмүүс бий. Ямар төрлийн хүн ингэж хэлдэг вэ? Энэ бол үл итгэгчид болон үнэнийг хүлээн авдаггүй хүмүүсийн хэлдэг зүйл юм. Энэ бүхэн нь Бурханы үйлсийг ойлгохгүй байх үед, мөн өөрсдийнх нь төсөөлөл Бурханы бодит ажилтай зөрчилдөх үед хүмүүст бий болдог янз бүрийн байдал юм. Тэгвэл эдгээр байдал хэрхэн бий болдог вэ? Нэг талаар, хүмүүс завхарсан зан чанартай байдаг; нөгөө талаар, ямар нэгэн зүйл тохиолдоод, бодит баримтууд хүмүүсийн үзэл, төсөөлөлтэй нийцэхгүй, хуурамч төсөөллийг нь эвдэж, мөрөөдлийг нь нурааж, санаархал, ерөөл хүртэх хүсэл нь хангагдах боломжгүй гэдгийг мэдрүүлэх үед тэд эцэст нь юу хийхээр шийддэг вэ? Зугтаж, буулт хийдэг, эсвэл санаа бодлоо өөрчилдөггүй. Зарим хүн бүр дундыг баримталж, “Би хоёр талыг хоёуланг нь хүлээн авна. Анх миний зүрх сэтгэлд байсан Бурхан бол Бурхан, бас хайр. Нүдний минь өмнө агуу үйл хийж, эрх мэдэл атгаж байгаа Нэгэн ч бас Бурхан. Би хоёуланг нь хүлээн авна, алийг нь ч орхихгүй” гэдэг. Хүмүүс үргэлж иймэрхүү байдалтай амьдарч, аль алийг нь дэмжсээр байдаг. Хүмүүс оюун ухаандаа Бурханы талаарх санаанд үргэлж автдаг. Тэд энэ тодорхойгүй Бурханы төлөө ийш тийш гүйж, өөрсдийгөө зарлагадаж, тахил өргөж, ажилладаг. Тэд үүргээ гүйцэтгэхийн тулд ямар ч төлөөс төлнө, тэр ч байтугай өөрсдийнхөө амийг өгч, өөрт байгаа бүхнийг золиосолно. Хүмүүс яаж ч авирласан, ямар ч байдал үүссэн бай, ийм Бурхан хүмүүсийн оюун ухаанд оршин байх үед жинхэнэ Бүтээгчийн нүдэнд тэдний үйлдэл сайн байх уу, муу байх уу? Энэ нь дуулгавартай байдал уу, эсвэл эсэргүүцэл үү? Мэдээж энэ нь сайн үйл биш бөгөөд дурсан тэмдэглэхэд зохисгүй. Энэ нь хүмүүс үнэхээр дуулгавартай байгаагүй, өөрсдийгөө өргөн бариагүй; харин ч эсэргүүцэл, тэрслүү байдал, сөргөлдөөнөөр дүүрэн байдгийг бас харуулдаг. Чухамдаа хүмүүс ийм байдалтай байдаг, ихэвчлэн эдгээр байдал дунд амьдардаг учраас зүүднээсээ сэрж, бодит ертөнцөд амьдрах үед бодит амьдрал дээрх Бурханы үйлдэл өөрсдийнх нь сэтгэл зүйн болон сүнслэг хэрэгцээг хангаж чадахгүйг ухаардаг. Харин ч Бурханы үйлдэл хүмүүсийг янз бүрээр шархлуулж, Бурхан янз бүрийн байдлаар хайхрамжгүй хандаж, хүмүүсийг элдэв янзаар үл тоомсорлодог гэж санагдуулдаг. Тэр ч бүү хэл зарим хүн эргэлзэж, “Бурхан хайр мөн үү? Бурхан хүмүүсийг хайрласаар байгаа юу? Бурхан хүнд санаа тавьж, Өөр шигээ хайрладаг гэдэг. Тэрийг хаанаас харах юм бэ? Би яагаад үүнийг хэзээ ч хараагүй байдаг билээ?” гэдэг. Энэ нь асуудал юм! Хүмүүс ихэвчлэн ийм байдалтай амьдардаг бөгөөд хүн Бурхан хоёрын хоорондох зөрчилдөөн улам туйлширч, хоорондох зай нь улам ихсэхэд хүрдэг. Бурхан өөрийнх нь үзэлтэй нийцэх зүйл хийхийг харах үедээ хүмүүс “Миний Бурхан газар доргиом зүйл хийлээ. Тэр бол үнэхээр миний итгэхийг хүсдэг Бурхан мөн. Зөвхөн Тэр л миний Бурхан. Би Түүний бүтээл байхад бэлэн байна. Зөвхөн Тэр л Бүтээгч мөн” гэж боддог. Гэвч өдөр тутмын амьдралд нь бэрхшээл, сөрөг байдал юм уу сул дорой байдал гарч ирж, өөрсдийнх нь төсөөлсөн Бурхан тусалж чадахгүй, цаг ямагт хэрэгцээг нь хангаж чадахгүй бол Бурханд итгэх итгэл нь суларч, эсвэл бүр алга болдог. Хүмүүст байдаг энэ бүх байдал болон тэдний авирлаж, өөрсдийгөө илчлэн харуулдаг бүх арга зам юунаас болдог вэ? Хүмүүс Бүтээгчийг огт ойлгодоггүйгээс болдог. Чи Түүнийг ойлгодоггүй; энэ бол цорын ганц шалтгаан нь юм. Энэ нь хүн Бурхан хоёрын хоорондох бүх зөрчилдөөн, зай, буруу ойлголцлын үндэс юм. Тэгвэл хүмүүс энэ асуудлыг хэрхэн шийдвэрлэх вэ? Нэгдүгээрт, тэд үзлээ шийдвэрлэх ёстой. Хоёрдугаарт, хүмүүс өөрсдөд нь Бурханы хийдэг ажлын хэсэг бүрийг мэдэрч, туулж, эрж хайж, тунгаан бодоод, өөрсдөд нь зориулсан Бурханы зохицуулалт бүрийг, өөрсдийнх төлөө Бурханы зохион байгуулсан бүх хүн, үйл явдал, зүйлийг бүрэн дуулгавартай дагаж чаддаг хэмжээнд очих ёстой. Дуулгавартай дагахын зорилго юу вэ? Энэ бүх үнэнийг таньж, ойлгох явдал.

Бидний саяын нөхөрлөсөн зүйл та нарт гүн гүнзгий санагдаж байна уу? Та нар үүнийг ойлгож чадах уу? Ухамсарлаж чадах уу? (Тийм ээ, чадна.) Та нар үүнийг онолын хувьд ойлгож чаддаг байх ёстой ч онолын хувьд ойлгох нь үнэнийг ойлгож, хүлээн авахтай дүйцэх үү? (Үгүй, дүйцэхгүй.) Тэгвэл үнэнийг ойлгож, хүлээн авах нь юутай дүйцэх вэ? Та нар өдөр тутмын амьдралдаа өөрийгөө байнга шалгах ёстой, гэхдээ юуг шалгах ёстой вэ? (Бурханы ярьсан эдгээр байдал болон илрэл бидэнд байдаг эсэхийг, хүмүүс Бурханы талаар ямар үзэл, буруу ойлголттойг шалгана.) Яг зөв. Чи эдгээр зүйлийг шалгах ёстой; ямар завхрал илчлэн харуулдгаа, ямар үзэл, төсөөлөлтэйгөө шалгах ёстой. Зарим хүн өөрийгөө шалгаж чаддаггүй гэж хэлдэг. Бусдыг эхэлж харснаар тэрийг амархан засаж болно. Бусад хүн бол чиний толь юм. Хүмүүс тодорхой зан чанар, байдал илчлэн харуулахыг харах үедээ чи үүнийг эргүүлээд өөрийгөө шалгаж, өөрийгөө харьцуул; тэдэнтэй адилхан үзэл, төсөөлөлтэй эсэхээ, адилхан байдалтай байгаа эсэхээ хар. Хэрвээ адилхан байх юм бол яах ёстой вэ? Чи өөрийгөө илчилж, эдгээр зүйлийг задлан шинжлэх ёстой юу, эсвэл эдгээртэй зууралдаж, “цэцэглэж, үр жимсээ өгөхийг” нь хүлээх ёстой юу? (Бид өөрсдийгөө илчилж, үүнийг задлан шинжлэх ёстой.) Чи эдгээр зүйлийг илчилж, задлан шинжлэх ёстой, ингэснээр хүн бүр ашиг тусыг нь хүртэж чадна, үүгээр дамжуулан хүн бүр завхарсан байдлаа үнэн зөв танин мэдэж, үнэнийг ойлгож, гарц олж, иймэрхүү асуудлыг хамтдаа шийдвэрлэж чадна. Үзэл болон идэвхгүй, сөрөг байдлыг задлан шинжлэхийн зорилго юу вэ? (Ингэснээр хүмүүс үзэл болон идэвхгүй байдлаасаа гарах гарц олно.) Гарц олохын зорилго юу вэ? Үнэнийг олж авах. Үзлийг чинь засаж залруулахын зорилго нь тэр бол буруу гэдгийг, тэр нь чамд байх ёстой зүйл биш гэдгийг чамд ойлгуулах явдал юм. Чи тэдгээртэй зууралдах биш, харин орхих ёстой. Дараа нь юу зөв болохыг, эерэг зүйл гэж үнэндээ юу болохыг, үнэн гэж үнэндээ юу болохыг идэвхийлэн эрж хайх ёстой. Чи эерэг зүйлс болон үнэнийг хүлээн авч, тэдгээрийг өөрт байх ёстой хэрэгжүүлэлтийн зарчим, сэтгэлгээ, үзэл бодол гэж үзвэл өөрчлөлт гарч, чи үнэнийг олж авсан байх болно. Тэгвэл эдгээр үнэнийг харгалзан үзвэл иудейчүүд Иудейгаас цөлөгдсөнийг хүмүүс хэрхэн үзэх ёстой вэ? Энэ үйл явдлын талаар хүмүүст байдаг түгээмэл үзэл юу вэ? (Бурхан иудейчүүдийг Иудейн нутгаас хөөн гаргах ёсгүй байсан, Бурхан иудейчүүдийг хамгаалах ёстой байсан. Тэд Бурханыг яаж ч эсэргүүцэж, загалмайд цовдолсон бай, Бурхан тэдний нүглийг үүрд уучлах ёстой байсан, зөвхөн тэгэх нь л Бурханы хайр.) Эдгээр нь хүний үзэл юм. Энэ нь утгагүй биш үү? Хэрвээ Бурхан хүний үзлийн дагуу үйлдсэн бол зөвт зан чанартай хэвээр байх уу? Хэдий хүмүүс цөлөгдсөндөө бухимдаж байсан ч Бурханыг эсэргүүцэж, ялласан нь Бурханы хувьд, хил хязгаарыг давсан хэрэг байв; тэдний үйлдэл Сатаныхаас ялгаагүй байхад Бурхан яаж уурлахгүй байж чадах юм бэ? Зарим хүн үнэнийг хүлээн авч чаддаггүй бөгөөд “Бурхан хүмүүст яаж ингэж хандаж чадаж байна аа? Хүмүүс иймэрхүү хайрыг хүлээн авч чадахгүй, энэ нь тэднийг үл тоомсорлож байгаа хэрэг! Энэ нь хайр шиг харагдахгүй байна. Бурхан иудейчүүдэд ингэж хандсан юм бол Бурханд ямар ч хайр байхгүй юм байна” гэж боддог. Энэ нь Бурханы хайрыг үгүйсгэдэг бөгөөд хүний үзэл юм. Хүний үзэл гэж юу вэ? (Хүн Бурханы хайрын талаарх тодорхойлолтоо хязгаарладаг.) Тийм ээ, хүмүүс ямар нэг зүйлийн талаарх тодорхойлолтоо хязгаарлах үед энэ нь үзэл бөгөөд үнэнтэй нийцдэггүй, бас үнэн биш. Хүмүүс юуны талаарх тодорхойлолтоо хязгаарласан бэ? Тэд Бурхан хэрхэн ажилладаг тухай тодорхойлолтоо хязгаарласан; Бурхан тодорхой арга замаар ажиллаж байж энэ нь Бурханы ажил болох ёстой, Бурханы ажиллах ёстой арга зам бол энэ гэж тэд боддог. Хүмүүс Бурхан хэрхэн ажилладаг тухай хязгаарлагдмал тодорхойлолттой байдаг ба энэ хязгаарлагдмал тодорхойлолт нь тэдний үзэл юм. Тэгвэл аливааг хийх Бурханы арга замын талаар хүмүүс ямархуу тодорхойлолттой байдаг вэ? Тэдний тодорхойлолтын юу нь энэ нөхцөл байдалд Бурханы үйлдсэн арга замыг зэвүүцэж, Бурханыг буруу ойлгож, эсэргүүцэхэд хүргэдэг вэ? (Бурхан иудейчүүдэд элбэг арвин нигүүлсэл, ерөөл хайрлах ёстой байтал эдгээр үзэл, төсөөллөөс гадуур, хүний хүлээлтийн гадуур үйлдсэн; Тэрээр иудейчуудыг хөөж, газар дэлхийгээр хэрэн явахад хүргэсэн гэж хүмүүс боддог. Хүмүүс үүнийг ойлгодоггүй нь нэлээд их үзэл бий болгосон.) Иудейчүүдэд хандан Бурханы хийсэн үйлдлийн талаар олон хүн үзэл, буруу ойлголттой байдаг. Өөрөөр хэлбэл, хүмүүс Бурханы үйлдэлд эвгүйцэж, Бурхан тэгж үйлдэх ёсгүй байсан гэж боддог. Энэ нь үзэл мөн үү? (Тийм ээ, мөн.) Тэгвэл Бурхан тэгж хийх “ёсгүй” байсан гэж хүмүүс бодох үедээ Бурханы үйлдлийн талаарх тодорхойлолтоо хязгаарлаж байгаа биш үү? Бурхан тэгж үйлдэх ёсгүй байсан гэдгийг чи яаж мэдэж байгаа юм бэ? Бурхан ингэж үйлдэх ёсгүй гэж хэлж байгаа үндэслэл чинь юу вэ? Бурхан тэгэх ёсгүй гэж чи бодож байгаа ч Бурхан тэгж хийсэн бол Тэр Бурхан биш гэсэн үг үү? Бурханы хийсэн зүйл үнэнд нийцэхгүй, буруу байсан гэсэн үг үү? Энэ тухайд хүн мунхаг биш гэж үү? Хүн туйлын мунхаг, мэдлэггүй, биеэ тоосон, өөрийгөө зөвтгөдөг; хүний хувьд Бурханы талаар үзэл бий болгож, Бурханы талаарх тодорхойлолтоо хязгаарлах нь хамгийн амархан юм. Ийм хүмүүс үнэнийг хүлээн авч чадахгүй бол маш аюултай бөгөөд таягдан хаягдах магадлал нь хамгийн өндөр байх болно.

Олон хүн Иудейгээс цөлөгдсөн иудейчүүдийн тухай үзэл, санаа бодолтой байдаг бөгөөд Бурханы санаа зорилгыг ойлгодоггүй ч энэ нь засахад маш хялбар асуудал юм. Үүнийг хийх энгийн аргыг Би та нарт хэлье. Сонсоод, энэ арга та нарын бэрхшээлийг шийдэж чадах эсэхийг хар. Хамгийн энгийн арга бол юун түрүүнд хүмүүс бүтээгдсэн зүйл гэдгээ, мөн бүтээгдсэн зүйлс Бүтээгчээ дуулгавартай дагах нь тун жам ёсны, үндэслэлтэй гэдгийг мэдэх явдал юм. Хэрвээ бүтээгдсэн зүйлс Бүтээгчийнхээ талаар байнга үзэл өвөрлөж, Бүтээгчийг дуулгавартай дагаж чадахгүй бол энэ нь дэндүү тэрслүү хэрэг мөн. Бүтээгч бүтээгдсэн зүйлд хандах үндсэн зарчим гэж байдаг бөгөөд энэ нь ч бас хамгийн өндөр дээд зарчим гэдгийг хүмүүс ойлгох ёстой. Бүтээгдсэн зүйлд Бүтээгч хэрхэн хандах нь Түүний удирдлагын төлөвлөгөө болон ажлын шаардлагад бүрэн үндэслэдэг; Тэр нэг ч хүнтэй зөвлөлдөх хэрэггүй, мөн нэг ч хүнээр зөвшөөрүүлэх шаардлагагүй. Тэр хийх учиртай бүхнээ хийж, хүмүүст хандах ёстой байдлаараа ханддаг бөгөөд юу ч хийсэн, хүмүүст яаж ч хандсан бай, бүгд үнэн-зарчим болон Бүтээгчийн ажилладаг зарчимд нийцдэг. Бүтээгдсэн зүйлсийн хувьд Бүтээгчийг дуулгавартай дагахад л болно; хүн өөрийнхөө сонголтыг хийх ёсгүй. Энэ бол бүтээгдсэн зүйлд байх учиртай эрүүл ухаан бөгөөд хэрвээ хүн эрүүл ухаангүй бол түүнийг хүн гэж нэрлэхэд тохиромжгүй. Бүтээгч үргэлж Бүтээгч байх болно; Тэрээр ямар ч бүтээгдсэн зүйлийг хүссэнээрээ зохион байгуулж, захирах хүч чадалтай, эрхтэй бөгөөд ингэхэд нь ямар ч шалтгаан хэрэггүй гэдгийг хүмүүс ойлгох ёстой. Энэ бол Түүний эрх мэдэл. Бүтээгчийн хийж байгаа зүйлийн зөв, бурууг, эсвэл Тэрээр хэрхэн үйлдэх ёстойг шүүх эрхтэй, эсвэл шүүх шаардлага хангасан бүтээгдсэн зүйл гэж нэг ч байхгүй. Ямар ч бүтээгдсэн зүйл Бүтээгчийн дээд эрх, зохицуулалтыг хүлээн авах эсэхээ сонгох эрхгүй; мөн ямар ч бүтээгдсэн зүйл Бүтээгч өөрсдийнх нь хувь заяаг хэрхэн захирч, зохицуулах талаар шаардлага тавих эрхгүй. Энэ бол хамгийн өндөр дээд үнэн. Бүтээгч Өөрийн бүтээгдсэн зүйлсэд юу ч хийлээ гэсэн, яаж ч хийлээ гэсэн, Түүний бүтээсэн хүмүүсийн хийх ёстой ганц зүйл бол Бүтээгчийн тогтоосон бүхнийг эрж хайж, захирагдаж, мэдэж, хүлээн авах явдал юм. Эцсийн дүнд, Бүтээгч удирдлагын төлөвлөгөөгөө биелүүлж, ажлаа гүйцэлдүүлсэн байх бөгөөд удирдлагын төлөвлөгөөгөө ямар ч саадгүй явуулна; харин бүтээгдсэн зүйлс Бүтээгчийн дээд эрх, зохицуулалтыг хүлээн авч, Түүний дээд эрх, зохицуулалтад захирагдсан тул үнэнийг олж авч, Бүтээгчийн хүслийг ойлгон, Түүний зан чанарыг мэдэж авсан байх болно. Та нарт хэлэх ёстой өөр нэг зарчим байна: Бүтээгч юу ч хийж, яаж ч харагддаг бай, хийдэг зүйл нь агуу үйл ч бай, өчүүхэн жаахан үйл ч бай хамаагүй, Тэр бол Бүтээгч хэвээр; харин Түүний бүтээсэн бүх хүн төрөлхтөн юу хийсэн нь, хэр ур чадвартай, хэчнээн авьяас билигтэй нь хамаагүй, бүтээгдсэн зүйл хэвээр үлдэнэ. Бүтээгдсэн хүн төрөлхтний хувьд Бүтээгчээс хэчнээн их нигүүлсэл, хэр их ерөөл хүртсэн нь хамаагүй, эсвэл хэр их өршөөл, хайр энэрэл, нинжин сэтгэл хүлээн авсан нь хамаагүй, өөрсдийгөө олноос онцгой гэж бодож, Бурхантай эн зэрэгцэж чадна гэж үзэж, бүтээгдсэн зүйлийн дунд өндөр зиндаатай болсон гэж бодож болохгүй. Бурхан чамд хэчнээн их билиг авьяас хайрлаж, хэдий их нигүүлсэл өгч, хэр сайн хандсан ч бай, эсвэл цөөн хэдэн онцгой авьяас заяасан ч бай хамаагүй, эдгээрийн аль нь ч чиний хөрөнгө биш. Чи бол бүтээгдсэн зүйл, иймээс чи үүрд бүтээгдсэн зүйл байх болно. “Би Бурханы гар дахь бяцхан хонгор нь. Бурхан намайг хэзээ ч орхихгүй, Бурхан үргэлж хайр, халамж, зөөлөн энхрийлэл, мөн тайтгарал, ятгалгын халуун дулаан шивнээгээр надад хандана” гэж чи хэзээ ч бодох ёсгүй. Харин ч Бүтээгчийн нүдэнд чи бусад бүх бүтээгдсэн зүйлтэй адил; Бурхан чамайг хүссэнээрээ ашиглаж, хүссэнээрээ зохион байгуулж чадах бөгөөд янз бүрийн хүмүүс, үйл явдал, юмс дунд чамаар ямар нэг үүрэг гүйцэтгүүлэхээр хүссэнээрээ зохицуулж чадна. Хүмүүст байх ёстой мэдлэг, хүмүүсийн эзэмших ёстой эрүүл ухаан энэ юм. Хэрвээ хүн эдгээр үгийг ойлгож, хүлээн авч чадвал Бурхантай харилцах харилцаа нь илүү хэвийн болж, Бурхантай хамгийн зүй ёсны харилцаа тогтооно; хэрэв хүн эдгээр үгийг ойлгож, хүлээн авч чадвал байраа зөв тохируулж, тэнд байрандаа очиж, үүргээ сахих болно.

Та нар эдгээр үгийг сонсоод юу гэж бодож байна? Бурханыг буруу ойлгосон хэвээр л байх уу? Зарим хүн: “Бурхан хүмүүст ингэж ханддагийг харгалзан үзвэл, хүмүүс бол шоргоолж шиг, Бурханы нүдээр өтнөөс ч дор гэж Бурхан хэлсэн нь зөвхөн онол биш, харин бодит байдал юм шиг байна! Хүмүүсийн төсөөлдөг шиг хүн Бурханд төдийлөн эрхэм биш бөгөөд Бурхан хүнд ойр дотно биш” гэж хэлдэг. Хүмүүсийн зүрх сэтгэл гал руу ус цацсан мэт хүйтэн болж, халуун сэтгэл нь хөрдөг. Та нар тэдний зүрх сэтгэл хөрсөн нь дээр гэх үү, эсвэл тэд Бурханы талаар байнга буруу ойлголттой байх нь дээр гэх үү? (Тэдний зүрх сэтгэл хөрсөн нь дээр.) Хэсэг зуур хөрж байж л тэд Бурханы зан чанарыг ойлгож чадна. Бүтээгдсэн зүйлд байх ёстой эрүүл ухаан бол бүх зүйлд үнэнийг зарчмаа болгон ашиглах явдал юм; тэд үнэнийг бүх зүйлийг авч үзэх үндэс болгон ашиглах ёстой, мөн хийдэг бүх зүйлдээ үнэнийг зарчим, сууриа болгон ашиглах ёстой. Энэ бол зөв зам юм. Гэтэл эсрэгээрээ Бурхантай харилцах харилцаа нь өөр хүнтэй харилцах харилцаатай адил бөгөөд тэдний харилцаа ижил түвшинд байх ёстой гэж хүмүүс зүрх сэтгэлдээ үргэлж боддог. Энэ сайн нөхцөл байдал мөн үү? (Үгүй, тийм биш.) Яагаад үгүй гэж? Хүмүүс өөрсдийгөө буруу байр сууринд тавьсан; тэд Бурханыг Бурхан гэж үздэггүй. Учир нь хүмүүс Бурханы талаар хэтэрхий олон буруу ойлголттой байдаг, гэхдээ Бурхан хүмүүсийн буруу ойлголт юм уу сэтгэл хямралаас болоод хандлагаа өөрчлөхгүй. Эсрэгээрээ Тэрээр хандлагаа өөрчлөхгүй төдийгүй, урьдын адил зарчмын дагуу хүмүүс дээр үргэлжлүүлэн ажиллаж, бүх хүн төрөлхтний амьдралыг зохицуулж, захирсаар байх болно. Гэсэн хэдий ч хүн Бурханы тухай үзэл бий болгож, Бурханыг эсэргүүцэж, тэрслэх хандлагатай байдаг тул асар их зовох ёстой. Хүмүүс Бурхан дээр сэмхэн очиж, холбоогоо зузаатгахыг хүсдэг бөгөөд өөрсдийн сэтгэл хөдлөл, хөрөнгө, авьяас, чадвар, хичээл чармайлт, урьдын амжилтууд болон элдэв янзын шалтгааны талаар ярьдаг. Хүмүүс үргэлж ийм байдалд амьдарч байвал үнэнийг олж авч чадах уу? Үгүй, чадахгүй. Хэрвээ чи Бурханыг дуулгавартай дагах зүрх сэтгэлгүй, үргэлж эндүү ташаа үзэл бодолтой байдаг, бүтээгдсэн зүйлийн байр сууринд зогсож чаддаггүй, цадиггүй амбицтай, үргэлж өндөр байр сууринд шунадаг бол эцэстээ үүрэгтээ зөв хандаж чадахгүй, эсвэл Бурханы шаардлага, чамд хандах хандлагыг зөв ойлгож чадахгүй байхад хүрнэ. Хэдийгээр чи тогтмол цэвэршүүлэгдэж, байнга зовж шаналж байгаа ч үзэл, төсөөллөө орхиж чаддаггүй, бүр өөрийгөө Бурханы хамгийн их хайрладаг, хамгийн их санаа тавьдаг хүн гэж боддог. Үүний үр дүнд, чамд ямар нэг бодитой зүйл тохиолдож, Бурхан тийм маягаар үйлддэггүй, энэ нь зүгээр л өөрийн чинь бүтэшгүй мөрөөдөл гэдгийг харах үедээ чи бүтэлгүйтлийг мэдэрч, дайралтад өртсөн мэт санагддаг; чи гомдоллож, хэлмэгдсэн мэт санагддаг. Сэтгэл чинь ч хямардаг. Ингэж зовох нь үнэ цэнтэй юу? (Үгүй, үнэ цэнтэй биш.) Хүмүүс бүтэшгүй мөрөөдөл, үзэл, төсөөллөөсөө болж зовлон зүдүүрийг өөртөө авчирсан. Энэ нь тэдний хувьд хамгийн асуудалтай зүйл тул тэд эргэх шаардлагатай! Тэд үүнийг яаж хийх ёстой вэ? Бурхан хүн бүрд зөвт ханддаг бөгөөд хийдэг бүх ажил нь хүн төрөлхтнийг аврахын төлөө байдаг—Түүнд өөр ямар ч зорилго байхгүй гэдгийг ухаарснаар. Хүмүүсийн хийх ёстой зүйл бол бүтээгдсэн зүйлийн байр сууринд очих, Бүтээгчийн дээд эрх, зохион байгуулалт, зохицуулалтад захирагдах, Бүтээгчийн хийдэг бүхнийг хүлээн авч, захирагдах, эдгээр зүйлээс үнэнийг болон Бурханы хүслийг эрж хайх, Бурханы үйлсийг танин мэдэх явдал юм. Хэрвээ хүмүүс Бурханы үйлдлийг үнэлж, тодорхойлохдоо үргэлж өөрсдийн үзлийг ашигладаг бол, Бурханд үргэлж үндэслэлгүй шаардлага тавьж, юу хүссэнээ Бурханаар хийлгэхээр зүтгэдэг бол Бурханы эсрэг тэрсэлж байгаа бөгөөд тэд үнэнийг ойлгож чадахгүй байгаа төдийгүй эцэстээ гагцхүү Бурханд гологдож, таягдан хаягдана. Хэрвээ хүмүүс Бурханаар ерөөгдөхийг хүсэж байвал тэдний хийх хэрэгтэй цорын ганц зүйл бол Бүтээгчийн хийдэг бүхнийг эрж хайж, дуулгавартай дагаж, танин мэдэж, хүлээн авах явдал юм. Энэ бол хүмүүс үнэнийг ойлгож, Бурханыг мэдэж, Бурханд үнэхээр дуулгавартай болж, аврагдах цорын ганц арга зам билээ.

Бурхан, хүн хоёрын харилцааг залруулах нь чухал

Бурхантай хэвийн харилцаа тогтооход хамгийн чухал зүйл бол Бурханы үгэнд хэрхэн хандах тухай асуудал юм. Бурхан ямар ч хэлбэрээр, ямар ч сэдвээр, ямар ч хэмжээгээр ярьж байгаа нь хамаагүй, үнэндээ Түүний хэлдэг бүхэн хүнд хамгийн их хэрэгтэй зүйл, хүний ойлгох ёстой зүйл бөгөөд хүмүүс үүгээр зэвсэглэх ёстой. Түүнээс гадна, Бурханы хэлсэн үг хүний оюун ухаан, хүний бодол санаа, өөрөөр хэлбэл хүний төрөлх чадвараар бүрэн хүрэх боломжтой. Бурханы үг хүнд тодорхой, ойлгомжтой байдаг. Бурхан юу ч хэлсэн, эсвэл юу ч хийсэн бай, Ариун Сүнс хүн дээр ажилласан, эсвэл Бурхан янз бүрийн хүмүүс, үйл явдал, зүйлс, орчныг зохицуулсан ч бай, энэ нь хүний төрөлх чадварын цар хүрээ юм уу бодлын хүрээнээс хэтэрдэггүй; харин ч тодорхой, жинхэнэ, бодит байдаг. Хэрвээ хүн үүнийг ойлгохгүй аваас түүнд ямар нэгэн асуудал байна. Энэ нь тэр хүн дэндүү муу хэв чанартай гэсэн үг юм. Ямар ч тохиолдолд Бурханы ярих арга барил, өнгө аяс, ярианых нь сэдэл болон хүнд өгдөг бүх үг нь Бурханд итгэгчдийн ойлгох ёстой бүх зүйл бөгөөд бүгдээрээ хүнд ойлгомжтой байдаг. Учир нь Бурхан хүнтэй ярьдаг, хүний хэлээр ярьдаг бөгөөд Өөрийн эдгээр үгийг илэрхийлэхдээ аль болох хүмүүст хүртээмжтэй, дөхөмтэй олон янзын ярианы хэл, үгийн санг ашиглан тэдгээрийг дамжуулж, хүмүүсийг хангадаг, ингэснээр өөр өөр бодол санаа, харах өнцөгтэй, янз бүрийн түвшинд бичиг үсэгт тайлагдсан, өөр өөр боловсрол, гэр бүлийн суурьтай хүмүүс бүгд тэдгээрийг ухамсарлаж, ойлгож чадна. Бурханы хэлдэг энэ бүх үгэнд чиний ойлгох ёстой нэг зүйл бий: Түүний үгэнд хэт нарийн төвөгтэй юм уу хийсвэр зүйл байхгүй, хүний ойлгож чадахгүй үг нэг ч байхгүй. Хүн тодорхой хэв чанартай бөгөөд Бурханы үгийг хэрэгжүүлэх, туулахад анхаарлаа төвлөрүүлдэг л бол үнэний тухай ойлголтод хүрч, Бурханы хүслийг ойлгож чадна. Бурханы илэрхийлдэг үнэн Бурханаас ирдэг боловч тэдгээрийг илэрхийлэхдээ ашигладаг хэлний хэлбэрүүд, тодорхой үг хэллэг нь хүртэл бүгд хүний хэл юм. Тэдгээр нь хүний хэлний хил хязгаараас хальдаггүй. Бурхан ямар хэлбэрээр үгээ хэлдэг, эсвэл ярихдаа ямар арга барил, өнгө аяс ашигладаг, үг хэллэг нь Өрнө эсвэл Дорноос гаралтай эсэх, эртний эсвэл орчин үеийн хүний хэлээр ярьдаг эсэхээс үл хамааран Бурханы ярианд хүн төрөлхтөнд ойлгомжгүй юм уу хүний бус ямар нэгэн хэл байдаг уу? (Байдаггүй.) Өнөөг хүртэл хэн ч олоогүй. Зарим хүн: “Тийм биш; би ‘зөвт байдал’ ба ‘сүр жавхлан’ гэх хоёр тийм үг олсон” гэж хэлдэг. “Зөвт байдал”, “сүр жавхлан” гэдэг нь бурханлаг мөн чанарын нэг талын тухай хоёр тодорхойлолт буюу илэрхийлэл боловч энэ үгс хүмүүсийн дунд ч бас байдаг биш үү? (Тийм ээ, байдаг.) Энэ хоёр үгийг хэчнээн ойлгодог байлаа ч чи ядаж л тэдгээрийн хамгийн үндсэн, анхны тодорхойлолтыг толь бичгээс олж, тэдгээр хамгийн анхны тодорхойлолтыг Бурханы мөн чанар, зан чанар, мөн Түүнд юу байгаа, Тэр юу болохтой харьцуулж болно, ийн хослуулснаар тэдгээр үг хүмүүст илүү бодитой болж, хийсвэр байхаа больдог. Бурханы үгэн дэх эдгээр үгийн баримт, тайлал, тайлбарын урт дүрслэлтэй үүнийг хослуулснаар тэдгээр үг бүх хүнд илүү бодитой, дүрслэлийн хувьд илүү тод, илүү жинхэнэ болж, хүмүүсийн мэдэх учиртай Бурханы мөн чанар, эзэмшил, оршихуйд улам ойр болдог. Иймээс, Бурханы зан чанар гэх мэт зүйлтэй холбоотой нэр томьёо, үг хэллэг нь та нарт хийсвэр, эсвэл нууцлаг биш юм шиг санагддаг. Тэгвэл Надад хэл дээ: Хүний ердийн хэрэгжүүлэлт, алхаж буй зам, үнэн-зарчмыг хөнддөг тэдгээр үнэнд ямар нэг хийсвэр зүйл бий юу? (Байхгүй.) Дахин хэлэхэд үүнд ямар ч хийсвэр зүйл байхгүй.

Би үгээ илэрхийлж, номлол айлдаж эхэлснээсээ хойш та нарыг үнэнийг илүү сайн ойлгоосой гэсэндээ номлож, үнэний талаар нөхөрлөж, үнэн-зарчмыг хэлэлцэхийн тулд хүний хэлийг буюу хүмүүсийн ойлгож, харилцаж, ухамсарлаж чадах хэлийг ашиглахын тулд асар их хүчин чармайлт гаргасан. Энэ нь хүн чанарт илүү ойр биш үү? Та нарт ямар давуу талтай вэ? Энэ нь та нарт илүү их үнэнийг илүү сайн ойлгуулж чаддаг. Ингэж ярьж байгаа Миний зорилго юу вэ? Та нарт илүү баялаг, илүү олон янзын хэлийг сонсох боломж олгож, дараа нь тэр олон янзын хэлийг ашиглан хүмүүст үнэнийг ойлгоход илүү хялбар болгох зорилготой бөгөөд ингэснээр хүмүүст нэгэн хэвийн санагдахгүй. Библи, Хуучин болон Шинэ Гэрээний олон янзын хэл нь ялгаагүй, бүгд нэг төрлийн өвөрмөц хэллэгт багтдаг, ингэснээр хүмүүс зарим үг нь Библийнх, Библиэс гаралтай гэдгийг ганц хараад л таньж чадна. Эдгээр үгэнд ямар нэгэн шинж тэмдэг, эсвэл бэлгэдэл байдаг. Миний хийдэг зүйл бол өнөөгийн хэлний хэв маяг, үг хэллэгийг бэлгэ тэмдгийн шинж чанаргүй болгохоор чармайх явдал, тэгж байж л хүмүүс энэ хэл нь библийн өвөрмөц хэллэгээс давж гарсныг харж чадна. Хэдий хүмүүс Бурханы хэлсэн үгийн агуулга, өнгө аясаас харахад үүний эх сурвалж болон Библи дэх Бурханы хэлсэн үг нэг юм шиг санагдаж болох ч энэ нь Библи, Хуучин Гэрээ, Шинэ Гэрээнээс давж, олон мянган жилийн туршид бүх сүнслэг хүмүүсийн хэрэглэж байсан сүнслэг нэр томьёоноос ч илүү өндөр түвшинд хүрсэн гэдгийг үг хэллэгээс нь харж болно. Тэгвэл Бурханы одоо ярьж байгаа үг хэллэг дунд ямар нэр томьёо байдаг вэ? Тэдгээрийн зарим нь хүмүүсийн байнга хэрэглэдэг эерэг, сайшаасан хэл байдаг бол өөр зарим үг, хэл нь хүний завхарсан зан чанарыг илчилж, илэрхийлэхэд илүү тохиромжтой байдаг. Мөн уран зохиол, хөгжим, бүжиг, орчуулга гэх мэт зүйлтэй хамааралтай мэргэжлийн зүйлс ч бий. Энэ нь Миний хэлдэг үнэн бодит амьдрал, хүмүүсийн гүйцэтгэдэг үүрэгтэй нягт холбоотой бөгөөд үнэн аль ч талаараа хүмүүсийн бодит амьдрал, гүйцэтгэдэг үүрэгтэй салшгүй холбоотой гэдгийг, үүргийн цар хүрээ, эсвэл мэргэжлийн ноу-хаунаас нь үл хамааран, хэн бүхэнд мэдрүүлэх зорилготой юм. Иймээс эдгээр үнэн та нарт асар их тус болдог биш үү? (Тийм.) Хэрвээ Би ийм зүйлд санаа тавьдаггүй, орчуулга, кино, урлаг, зохиол, хөгжмийн сэдэвтэй холбоотой ямар ч зүйлээс эрс зайлсхийж, ийм үгсийг хэзээ ч ашиглалгүй, тэдгээрээс зориуд зайлсхийдэг байсан бол Өөрийн ажлыг сайн хийж чадах байсан уу? Хэрвээ тийм байсан бол Би ажлынхаа нэг хэсгийг хийж чадах байсан ч та нартай харилцахад хэцүү байх байлаа. Тиймээс Би ийм хэлийг судалж, эзэмшихийн тулд маш шаргуу ажилладаг. Нэг талаар, энэ нь та нарын мэргэжлийн ажлын онол, зарчмуудад тусалж чадна; нөгөө талаар, эдгээр чиглэлээр үүргээ гүйцэтгэх үедээ, үүрэгтэй чинь холбоотой мэргэжлийн ажил үнэнээс салшгүй гэдгийг мэдрэхэд чинь тусалдаг. Мэргэшил чинь юу ч бай, ямар ч давуу талтай бай, ямар ч мэргэжлээр суралцдаг бай, чи эдгээр үгийг уншиж, ойлгож чадах бөгөөд үүргээ гүйцэтгэх зуураа үнэнд орох зорилгод хүрэх боломжийг энэхүү үнэн чамд олгодог. Энэ сайн зүйл биш үү? (Мөн.) Энэ бол сайн зүйл. Тэгвэл яаж ийм сайн үр дүнд хүрч болох вэ? Энэ нь Бурханаас хүн чанартаа зарим зүйлийг эзэмшихийг шаарддаг. Тэдгээр нь юу вэ? Бие махбодтой болсон Бурханы хэвийн хүн чанар янз бүрийн мэргэжлийн салбарын талаар бага зэрэг ойлгох ёстой, гэхдээ Би үүнийг эзэмшихийн тулд шаргуу ажиллаж, эдгээр зүйлийг судлах шаардлагагүй. Зүгээр л Би үнэний талаар нөхөрлөж, Бурханыг гэрчлэх үедээ бүх салбарын мэдлэгийг ашиглаж чаддаг байх ёстой. Энэ нь аль ч салбарын хүмүүст Бурханы гэрийн гэрчлэл, түүнчлэн Бурханы гэрийн олон янзын дэлгэцийн бүтээлүүдийг ойлгож, үнэлэх боломжийг олгодог болохоор сайн мэдээг түгээх ажилд маш их ашиг тустай байдаг. Хэрвээ Би үнэний тухай нөхөрлөхдөө зөвхөн Бурханы гэрийн хэлийг ашиглаад, нийгмийн янз бүрийн, тусгай салбаруудын хэл болон мэдлэгийг ашиглаагүй бол үр дүн тун муу байх байлаа. Иймээс энэ ажлыг сайн хийхийн тулд Би юунд хүрэх ёстой вэ? Би тодорхой хэмжээний мэргэжлийн мэдлэгтэй байх ёстой, тиймээс Би заримдаа дуу сонсож, мэдээ үзэж, сэтгүүл уншиж, хааяа сонин уншдаг. Заримдаа Би бас шүтлэггүй хүмүүсийн зарим хэрэг явдалд анхаарал хандуулдаг. Шүтлэггүй хүмүүсийн хэрэг явдал нь олон янзын зүйлийг хамардаг бөгөөд тэдний зарим хэл Бурханы гэрт байдаггүй—гэхдээ энэ хэлийг номлолын хэл болгон ашиглавал заримдаа маш үр дүнтэй байж, та нарт тусалж, Бурханд итгэх итгэлийн зам өргөн, нэгэн хэвийн биш, сонирхолгүй бус гэдгийг та нарт мэдрүүлнэ. Энэ нь та нарт асар их тус болох бөгөөд та нар үүнээс зарим хэрэгтэй зүйлийг сурах ёстой. Хэдийгээр та нарын ихэнх нь амжилттай сурч чадахгүй ч хангалттай хэв чанартай хүмүүс зарим хэрэгцээтэй зүйлийг сурч чадах бөгөөд тэгэх нь үүргээ гүйцэтгэхэд нь тус болно. Хийх юмгүй үедээ Би мэдээ үзэж, хөгжим сонссоноор санаандгүйгээр зарим зүйлийг сурдаг. Энэ нь онцгой хүчин чармайлт шаарддаггүй; Би чөлөөт цагаараа зүгээр л юм сурч, үзэж, сонсож, заримыг нь өөрийн мэдэлгүй эзэмшдэг. Эдгээр зүйлийг эзэмшсэн минь ажилд нөлөөлөх үү? Өчүүхэн ч нөлөөлөхгүй—үнэндээ Би тэгэх зайлшгүй шаардлагатай. Энэ нь Бурханы гэрийн ажилд болон сайн мэдээг түгээхэд тустай. Би эдгээр асуудлыг та нарт хэлж байгаа нь ямар утгатай вэ? Бурханы хэлдэг эдгээр үг та нарт ойр дөхөм байх ёстой, тэдгээр нь бүгд ойлгомжтой, хэрэгжүүлэхэд хялбар байх ёстой. Ядаж л эдгээр нь хүн чанарт байх ёстой зүйл юм. Эдгээрийг хүн чанарт байх ёстой зүйл гэж хэлэхдээ Би Бурхан Өөрийн ажлыг хийж, Өөрийн үгийг илэрхийлэх үед тэдгээр нь Түүний хүн чанараар дамжин аль хэдийн боловсруулагдсан гэж хэлж байгаа юм. “Боловсруулагдсан” гэдэг нь юу гэсэн үг вэ? Жишээ татвал, цайруулсан улаан буудайг тээрэмдэж, нунтаглаад гурил болгон талх, бялуу, гоймон хийдэгтэй адилхан. Боловсруулсны дараа эдгээр зүйлийг та нарт өгдөг бөгөөд эцэстээ та нарын идэж уух зүйл бол эцсийн бүтээгдэхүүн, бэлэн хоол юм. Үүнд та нарын оролцоо юу вэ? Та нарын оролцоо бол өнөөдөр Бурханы хэлж буй үгийг бүгдийг нь аль болох хурдан идэж уух явдал. Илүү ихийг идэж ууж, илүү ихийг хүлээн авч, бага багаар туулж, боловсруулж, шингээж ав. Тэдгээрийг өөрсдийн амь, өөрсдийн биеийн хэмжээ болгон хувирга, Бурханы үг өдөр тутмын амьдралыг чинь болон гүйцэтгэдэг үүргийг чинь захираг. Бурханы хэлдэг бүх үг хүн чанарын хэл дээр байдаг бөгөөд ойлгоход амархан хэдий ч доторх үнэнийг нь ойлгох, ороход маш амаргүй; хэлийг нь ойлгоход хялбар ч үнэн рүү орох нь олон үе шаттай үйл явц юм. Бурхан маш олон үг хэлж, хүнийг өдий хүргэсэн бөгөөд Түүний хэлсэн үг бүр та нарын дотор бага багаар биеллээ олж байна, мөн Түүний илэрхийлдэг үнэн, түүнчлэн хүмүүсийг үнэнд орж, авралын замд хөл тавих үед нь залж чиглүүлдэг үйл явц та нарын дотор нэлээд тодорхой, ойлгомжтойгоор бага багаар бодит болж, биеллээ олж байна. Ийм үр дүн та нараас бага багаар харагддаг. Үүнд ямар ч хийсвэр зүйл байхгүй. Одоо, Бурханы үгс хүн чанараар нь дамжин хэрхэн боловсруулагддагийг бодохоо больцгооё. Энэ үйл явцыг судлах шаардлагагүй—хүний судалгаа нэвтэрч чадахгүй нууцлаг зүйл үүнд бий. Үнэнийг хүлээн авахаа л бод. Энэ бол хамгийн мэргэн сонголт, хамгийн зөв хандлага юм. Үргэлж юмыг судлахыг хүсэх нь нь ямар ч ашиггүй. Энэ бол цаг хугацаа, хүчин чармайлтын гарз. Үнэн бол шинжлэх ухаанаар нээж илрүүлэх нь бүү хэл, судалж байж олж авдаг зүйл биш. Үүнийг Бурхан шууд илэрхийлдэг бөгөөд зөвхөн туршлагаар л ойлгож, мэдэх боломжтой. Хүн Бурханы ажлыг туулснаар л үнэнийг олж авч чадна. Хэрвээ хүн аливаа зүйлийг судлахын тулд оюун санааны үйл явцыг л ашигладаг боловч хэрэгжүүлдэггүй, туршлагагүй бол үнэнийг олж авч чадахгүй. Бурханы үгэнд хандах эерэг хандлага нь аливаа зүйлийг судлахгүй байхаас өөр юу байж болох вэ? Хүлээн авах, хамтран ажиллах, тууштай дуулгавартай байх. Үнэхээр судлах шаардлагыг хамгийн их хангасан хүн гэж байдаг бол тэр нь Би, гэхдээ Би хэзээ ч тэгдэггүй. Би хэзээ ч “Эдгээр үг хаанаас гаралтай вэ? Хэн Надад хэлсэн бэ? Би эдгээрийг яаж мэддэг вэ? Би хэзээ мэддэг болсон бэ? Бусад хүн эдгээрийг мэддэг үү? Намайг энийг хэлсний дараа үр дүн гарах болов уу? Эдгээрээс юу гарах вэ? Би маш олон хүнийг удирддаг—хэрвээ Би эцэст нь хүссэн үр дүндээ хүрэхгүй бол, тэднийг авралын замд хөтлөхгүй бол яах вэ?” гэж хэзээ ч хэлдэггүй. Надад хэл дээ—эдгээр зүйлийг судлах хэрэгтэй юу? (Үгүй ээ, хэрэггүй.) Би эдгээр зүйлийг хэзээ ч судалдаггүй. Би юу ч ярихыг хүссэн, та нарт юу ч хэлэхийг хүссэн шууд л хэлдэг. Би оюун санаагаараа судлах үйл явцыг дамжих шаардлагагүй. Миний бодолцож үзэх ёстой бүхэн бол үүнийг тодорхой нэг байдлаар хэлбэл та нар ойлгож чадах эсэх; Би илүү тодорхой ярих шаардлагатай эсэх; та нар илүү тодорхой мэдээлэл, илүү тодорхой хэрэгжүүлэлтийн замыг олж авахын тулд Би илүү олон жишээ, түүх ярих шаардлагатай эсэх; та нар Миний хэлснийг ойлгосон эсэх; Миний үгийн сонголт, ярианы хэв маяг, өнгө аяс, эсвэл Миний хэл зүй юм уу үг хэллэг дэх ямар нэг зүйл та нарыг буруугаар ойлгоход, эсвэл будилахад хүргэсэн эсэх; эсвэл Миний яриан дахь ямар нэгэн зүйл та нарт хийсвэр, нууцлаг, хоосон мэт санагддаг эсэх юм. Би зөвхөн эдгээр зүйлийг ажиглаж, бодолцож үзэх хэрэгтэй. Би үлдсэнийг нь судалдаггүй. Миний хувьд аливаа зүйлийг судлахгүй байх нь хэвийн зүйл, харин та нарын хувьд хэвийн үү? Та нарын хувьд аливааг судлах нь нэлээд хэвийн; судлахгүй байх нь хэвийн бус байх болно. Энэ нь завхарсан хүн төрөлхтний зөн совин, уг чанарын хүслээс үүдэлтэй. Та нар бүх зүйлийг судалж үзэх нь гарцаагүй. Гэсэн хэдий ч энэ асуудлыг шийдвэрлэж чадах нэг зүйл бий: Хүн аажмаар Бурхантай харилцдаг болохын хэрээр хүн, Бурхан хоёрын хоорондох харилцаа улам хэвийн болж, хүн өөрийн байрыг зөв тогтоож, Бурханд өөрийн зүрх сэтгэл дэх зөв байр суурийг өгдөг. Энэ нь улам сайжирч, улам хор хөнөөлгүй болохын хэрээр Бурханы хийдэг зүйлийн талаарх хүний ухамсар, мэдлэг, итгэлтэй байдал, хүлээн авах байдал нь тодорхой хэмжээнд гүнзгийрэх бөгөөд ингэхийн хэрээр бие махбодтой болсон Бурханы талаарх хүний итгэлтэй байдал, ухамсар, мэдлэг, хүлээн зөвшөөрөх байдал ч бас гүнзгийрнэ. Эдгээр зүйл гүнзгийрэх тусам Бурханыг судалж, эргэлзэх чинь улам багасаж, буурна.

Хүн яагаад Бурханыг судалдаг вэ? Учир нь хүмүүст Бурханы талаарх дэндүү олон үзэл, төсөөлөл, хэтэрхий олон тодорхойгүй хүчин зүйл, эргэлзээ, үл ойлгогдох зүйл, ухааршгүй зүйл, нууцлаг зүйл байдаг тул тэд судалж учрыг нь олохыг хүсдэг. Гадаад үзэгдэл, тусгай мэдлэг, оюуны дүгнэлтийг ашиглан хийсэн аливаа судалгаа чинь ойлголтод хөтлөхгүй; чи ихээхэн хүчин чармайлтаа дэмий үрж, Бурхан болон үнэн юу болохыг ойлгохгүй хэвээр байх болно. Харин үнэнийг эрэлхийлдэг хүмүүсийн хувьд үр дүнд хүрч, Бурханы талаарх жинхэнэ мэдлэгийг олж авч, эмээсэн, дуулгавартай зүрх сэтгэлтэй хэдхэн жил л шаардагддаг. Зарим хүн Бурханы үг бодитой эсвэл баримттай гэдэгт итгэдэггүй, тиймээс тэд үргэлж Бурханыг, Бурханы үгийг, тэр ч байтугай бие махбодтой болсон Бурханыг судлахыг хүсдэг. Амийн болон сүнсний хэрэг явдлыг судлах боломжгүй. Чи эдгээр үнэнийг туулж, бүх оюун ухаан, төлдөг бүх төлөөс, бүх анхаарлаа үнэнийг хэрэгжүүлэх, үүргээ биелүүлэхэд зориулах өдөр ирэхэд чи авралын замд орсон байх бөгөөд бие махбодтой болсон Бурханыг судлахаа болино. Өөрөөр хэлбэл, Тэр хүн үү, Бурхан уу гэдэг асуултын хариулт тэр үед олдоно. Түүний хүн чанар хэчнээн хэвийн байсан ч, Тэрээр жирийн хүмүүстэй хэчнээн адилхан байсан ч энэ нь чухал байхаа болино. Хамгийн гол нь чи эцэст нь Түүний бурханлаг мөн чанарыг олж мэдэж, Түүний илэрхийлдэг үнэнийг хүлээн зөвшөөрнө, тэр үед л чи энэ хүн бол Бурханы махбод болсон бие гэдгийг зүрх сэтгэлийнхээ гүнээс хүлээн авна. Цөөн хэдэн баримт, цөөн хэдэн үйл явц, цөөхөн туршлага, бүдэрч, бүтэлгүйтсэнээс сурсан цөөн хэдэн сургамжаасаа үүдэн чи сэтгэлийнхээ гүнд үнэнийг жаахан ойлгож, өөрийн бурууг хүлээн зөвшөөрч чаддаг болно. Чи энэ хүнд эргэлзэж, судлахаа больж, харин Тэр бол бодит Бурхан гэдгийг, энэ нь маргашгүй баримт болон шийдэгдсэн гэдгийг мэдэрнэ. Дараа нь чи Тэр бол бие махбодтой болсон Бурхан гэдгийг ямар ч эргэлзээгүйгээр зөнгөөрөө хүлээн авна. Түүний хүн чанар хэчнээн хэвийн байсан ч, Тэр жирийн хүн шиг ярьж, үйлддэг, өчүүхэн ч ер бусын, агуу биш ч гэсэн чи Түүнд эргэлзэхгүй, Түүнийг басамжлахгүй. Урьд нь чи бие махбодтой болсон Бурханыг үзэлтэй чинь нийцдэггүй гэж боддог, Түүнийг судалж, басамжилж, дооглож, зүрх сэтгэлдээ тоодоггүй байсан—харин өнөөдөр бүх зүйл өөр. Өнөөдөр чи Түүний үгийг таашаан, анхааралтай сонсонгоо Түүний илэрхийлсэн бүхнийг өөр үзэл бодлоор хүлээн авдаг. Тэгвэл тэр чинь ямар үзэл бодол вэ? “Би бол бүтээгдсэн зүйл. Христ өндөр биш, дуу хоолой нь чанга биш, мөн Тэр огт онцгой харагдахгүй байж болох ч Түүний ялгамж чанар минийхээс өөр. Тэр бол завхарсан хүн төрөлхтний гишүүн биш; Тэр бидний нэг биш. Бид Түүнтэй эн тэнцүү биш, адилхан түвшнийх ч биш.” Энэ нь урьдын үзэл бодлоос чинь ялгаатай. Энэ ялгаа яаж үүсдэг вэ? Чи дотоод сэтгэлийнхээ гүнд, анх хүлээн авахгүй, өөрийн эрхгүй судалдаг байснаа Түүний үгийг амь, хэрэгжүүлэлтийн зам болгон хүлээн авах, Түүнд үнэн байгаа гэдгийг мэдрэх; Тэр бол үнэн, зам, амь мөн гэдгийг мэдрэх; Түүнд Бурханы сүүдэр, Бурханы зан чанарын илчлэл байгааг мэдрэх; мөн Бурханы даалгавар, ажил нь Түүний биед байгаа мэт санагдах байдал руу шилждэг. Тэр үед чи Түүнийг бүрэн дүүрэн хүлээн зөвшөөрч, хүлээн авсан байх болно. Түүнд үзүүлэх аливаа хариу үйлдэл болон хандлага чинь бүтээгдсэн зүйлд байх учиртай зөн совин, зөв хариу үйлдэл болох үед чи махбод дахь энэ хүний Хүүд Бурхан мэт хандаж чаддаг болох бөгөөд яагаад ээж, аавынхаа хүүхэд болон төрсөн, яагаад тэдэнтэй адилхан харагддагаа судалдаггүйн адилаар чамд Түүнийг судал гэж хэлсэн ч гэсэн Түүнийг цаашид судлахаа болино. Чи энэ цэгт хүрмэгцээ зөнгөөрөө ийм зүйлийг судлахаа болино. Эдгээр нь чиний өдөр тутмын амьдралын цар хүрээтэй холбоотой сэдэв биш бөгөөд цаашид асуудал байхаа болино. Эдгээр зүйлд хандах хандлага чинь анхны, судалгааны болзолт рефлексээс зөнгөөрөө судлахгүй байх явдал болж хувирсан бөгөөд зөн совин чинь ийн өөрчлөгдсөнөөр бие махбодтой болсон Бурханы байр суурь болон хэмжээ ямар ч хүнээр орлуулшгүй улам өндөрт очиж, зүрх сэтгэлийн чинь доторх Бурхан Өөрөө болж, Бурханы байр суурьтай болно. Тэгээд Бурхантай харилцах харилцаа чинь бүрэн хэвийн болно. Яагаад? Учир нь чи сүнслэг ертөнцийг харж чадахгүй бөгөөд ямар ч хүний хувьд сүнслэг ертөнцийн Бурхан харьцангуй хийсвэр байдаг. Тэр хаана байдаг, Тэр ямархуу байдаг, хүнд хандах Түүний хандлага ямар байдаг, хүнтэй ярилцахдаа Түүний илэрхийлэл ямар байдаг—хүмүүс эдгээрийн алийг нь ч мэдэхгүй. Өнөөдөр чиний өмнө зогсож байгаа Нэгэн бол хэлбэр, төрхөөрөө хүн, Тэрээр Бурхан гэж нэрлэгддэг. Эхэндээ чи Түүнийг ойлголгүй, эсэргүүцэж, эргэлзэж, таамаглаж, үл ойлгож, тэр ч байтугай басамжилдаг; дараа нь чи Түүний үгийг туулж, улмаар тэдгээрийг амь, үнэн, хэрэгжүүлэлтийн зарчим, явах замынхаа зорилго, чиглэл болгон хүлээн авдаг; тэгээд дараа нь энэ бодитой хүнийг яг л чиний зүрх сэтгэл дэх үл үзэгдэх Бурханы биеллээ олсон дүр мэтээр, хүлээн авдаг. Үүнийг мэдрэх үед Бурхантай харилцах харилцаа чинь хоосон байх уу? (Үгүй.) Үгүй, тэгэхгүй. Чи Бурханыг тодорхой бус, үл үзэгдэх дүр төрх гэж үздэг байснаа Түүнийг хүмүүсийн дундах хэн ч тоож харахгүй хүн буюу махбод болох хүртэл бодитой болгоод, Түүнтэй бүтээгдсэн зүйл болон Бүтээгчийн харилцаагаа хадгалж чаддаг хэвээр байвал Бурхантай харилцах харилцаа чинь тун хэвийн байх болно. Тэгвэл чи Түүнд юу ч хийсэн, энэ нь үндсэндээ бүтээгдсэн зүйлээс зөнгөөрөө гарах ёстой хариу үйлдэл байх болно. Чамаас шаардсан ч чи Түүнд эргэлзэж чадахгүй, Түүнийг судалж ч чадахгүй; “Бурхан яагаад тэгж ярьдаг юм бэ? Түүний илэрхийлэл яагаад тийм байдаг вэ? Тэр яагаад тэгж инээмсэглэж, тийн авирладаг вэ?” гэж хэлээд, Түүнийг судлах гэж оролдохгүй. Эдгээр нь чиний хувьд туйлын хэвийн зүйл байх болно. Чи өөртөө “Бурхан ийм байдаг, ийм байх ёстой—тийм ээ! Тэр юу ч хийсэн миний Түүнтэй харилцах харилцаа хэвийн байх бөгөөд өөрчлөгдөхгүй” гэж хэлнэ. 

 Бүх хүн төрөлхтний бодол, үзлээр бол Бурхан бие махбодтой эгэл жирийн хүн болох нь Бурханы авах ёстой хамгийн эцсийн хэлбэр юм, учир нь эгэл жирийн хүмүүс нийгэмд доогуур байр суурьтай, бусдад нүд үзүүрлэгддэг, харин ийм сүрлэг Бурхан тийм үл анзаарагдам нэгэн болж бие махбодтой болох ёсгүй. Энэ нь хүмүүсийн үзэлтэй маш их зөрчилддөг зүйл юм. Өнөөдөр Бурханыг ийм нэг онц гойд зүйлгүй хүн болсон байхад чи Түүнийг өөрийн Бурханаа гэж хүлээн авч, хүлээн зөвшөөрч чадсан баримт нь өөрөө гэрчлэл юм. Тийм байхад Бурхантай харилцах хэвийн харилцаанд чинь юу нөлөөлж, хор хөнөөл учруулж чадах билээ? Юу ч чадахгүй. Үүнийг харгалзан үзвэл Христийг өөрийн Бурханаа гэж хүлээн зөвшөөрч чаддаг байх нь Бурхан та хоёрын харилцааг хэмжих хамгийн чухал шалгуур юм. Олон хүн Бурханд итгэдэг ч Бурхан бол үнэн гэдгийг хүлээн зөвшөөрдөггүй, Бурханыг үнэн гэдгийг хүлээн зөвшөөрдөггүй хүмүүс Бурханыг өөрсдийн Бурхан гэж хүлээн зөвшөөрч чадах уу? Бурхан бол үнэн гэдгийг хүлээн зөвшөөрдөггүй хүмүүс Бурхантай чухам ямар төрлийн харилцаатай байдаг вэ? Тэд үнэхээр Бурханд дуулгавартай байж чадах уу? Тэд Бурханыг эсэргүүцэж чаддаг биш үү? Чи эдгээр зүйлийг тодорхой харах ёстой. Бие махбодтой болсон Бурхан та хоёр хоёулаа хүний дүр, хүний хэлбэр, хүний дур сонирхол, хүний хэлтэй бөгөөд хоёулаа хүний ертөнцөд амьдардаг. Гэхдээ чи байр сууриа зөв тогтоож чаддаг, Бурханы болон өөрийнхөө байр суурийн ялгааг мэддэг, Бурхантай харилцах харилцаагаа засаж чаддаг. Чи энэ харилцаанаас хэтэрч чадахгүй бөгөөд үүнийг давж чадахгүй. Хэрвээ чи ийм биеийн хэмжээнд хүрч чадвал Бурханы хувьд хангалттай бөгөөд Бурхантай харилцах харилцааг чинь ямар ч хүч сүйрүүлж чадахгүй. Энэ нь хамгийн тогтвортой харилцаа байх ёстой бөгөөд стандартыг хангасан байх болно. Хэрвээ энэ махбод болсон биетэй харилцах харилцаа чинь Бурхан, хүн хоёрын хоорондох харилцааны түвшинд хүрээгүй, тийм харилцаатай биш бол “Би тэнгэр дэх Бурхантай сайн харилцаатай байдаг, энэ харилцаа маш хэвийн” гэж хэлж байгаа чинь үнэн үү? Үгүй. Чи өөрийгөө Бурхантай сайн харилцаатай гэж хэлдэг, гэхдээ хэн ер нь үүнийг харсан юм бэ? Хаана харагдсан юм бэ? Үүнд ямар ч бодит үндэслэл байхгүй. Хүмүүс махан биедээ амьдардаг бөгөөд сүнслэг ертөнцөд нэвтэрч, Бурханд хүрч чадахгүй учраас Бурханы Сүнстэй харьцаж яахан чадах билээ? Одоо та нар махбод дахь Бурхантай хамт хүн, Бурхан хоёрын хоорондох хэвийн харилцаанд хүрч чадах уу? (Үгүй.) Бэрхшээл нь хаана оршиж байна? Хүн олон үнэнийг ойлгодоггүй. Хүн ойлгодоггүй гэж юу гэсэн үг вэ? Энэ нь завхарсан хүн төрөлхтөн бие махбодтой болсон Бурханы үзэл бодол, саналтай олон талаар нийцэхгүй үзэл бодол, саналтай байдаг, аливааг зохицуулах хүний зарчим бие махбодтой болсон Бурханы зарчимтай нийцдэггүй, тэр ч бүү хэл Бурханы талаарх олон үзэл, төсөөлөл хүнд байдаг гэсэн үг юм. Эдгээр асуудал одоог хүртэл шийдвэрлэгдээгүй. Тэгвэл эдгээр асуудлын уг үндэс хаана оршдог вэ? Бурхан болон хүн төрөлхтний хоорондох харилцаанд ямар хүчин зүйл нөлөөлж байна вэ? Хүн төрөлхтний завхарсан зан чанар нөлөөлж байна. Өөрөөр хэлбэл, хүн төрөлхтөн одоо ч Сатаны талд зогсож, Сатаны хоронд найдан амьдарч, Сатаны зан чанар, мөн чанарыг амьдран харуулдаг. Бурханы мөн чанар бол үнэн. Түүний мөн чанар хувиршгүй. Тэгвэл Бурхантай нийцэлтэй байхын тулд хэн өөрчлөгдөх ёстой вэ? Мэдээж хүн төрөлхтөн; энэ бол тодорхой. Тэгвэл хүн төрөлхтөн хэрхэн өөрчлөгдөх ёстой вэ? Тэд Бурханы ажилд захирагдаж, үнэнийг хүлээн авч, шүүлт, гэсгээлт, засалтыг хүлээн авах ёстой. Энэ бол хүн Бурхантай нийцэлтэй байх цорын ганц зам юм. Чи энэ замд хөл тавих үедээ л үнэнийг аажмаар ойлгож авч, завхарсан зан чанараа таягдан хаяж, хүмүүс, зүйлсийн аль алийг Бурханы үг болон үнэний дагуу харж чадна. Ийм маягаар чиний үйлдэж буй зарчим, аливааг харах өнцөг, амьдралыг үзэх үзэл, үнэт зүйлс бүгд Бурханыхтай нийцэх болно. Бурхан та хоёрын хоорондох саад бэрхшээл улам бүр багасаж, зөрчилдөөн байхаа болино, Бурханыг судлах чинь улам багасаж, дуулгавартай байдал чинь аяндаа улам өснө, мөн чи аажмаар Бурхантай бүрэн нийцнэ.

Та нар Надтай харилцахаас айж байна уу? (Үгүй.) Та нар айхгүй байж болох ч Би айж байна. Би юунаас айдаг вэ? Та нарын биеийн хэмжээ маш жижигхэн, мөн та нарын ойлгодоггүй олон үнэн байдаг тул хийдэг, хэлдэг зарим зүйлдээ Би та нарын биеийн хэмжээ гүйцэж чадах эсэхийг бодолцох ёстой. Би тэдгээрийг шууд хэлж эсвэл хийж болохгүй, харин тэдгээр үнэнийг туулж, мэдрэх хангалттай орон зай, хангалттай хугацааг та нарт өгөх ёстой. Тэгээд Би хүлээдэг. Би та нарыг тэдгээр үнэнийг ойлгож, аажмаар хүлээн авч, биеийн хэмжээгээ өсгөхийг хүлээж, тэр үед Би дахин, бага багаар та нарт ойртохыг оролддог. Дараа нь Би та нарыг ажиглаж, биеийн хэмжээ чинь өссөн эсэхийг хардаг. Хэрвээ өссөн байвал Би та нарт арай ихийг хэлдэг; хэрвээ биеийн хэмжээ чинь жижиг хэвээр байвал Би арай илүү зай барьдаг. Би яагаад та нараас арай илүү зай барих ёстой вэ? Хэрвээ Би та нарт хэтэрхий их ойртож, дэндүү ихийг, хэт хурдан шаардах юм бол яарвал даарна гээч болно. Яарвал даарна гээч болбол үр дагавар нь юу байх вэ? Үр дагавар нь та нарын тэвчиж чадахаас илүү аюултай байж магадгүй. Одоогийн байдлаар бид харилцаандаа эв зохицол, зөвшилцөлд хүрч чадахгүй төдийгүй, жинхэнэ ойлголцолд ч хүрэхгүй байх магадлалтай. Хэрвээ Би та нартай байнга холбоотой байж, эсвэл хамт амьдарч, үүрэгтэй чинь хамаатай хэрэг явдал дээр бүх талаар зааварчилбал та нарт дарамттай байх болно. Энэ тохиолдолд та нарт зовж байна гэж санагдах болно. Энэ нь Миний тэвчих ёстой зүйл биш гэж үү? Үүнийг тэвчихдээ Би зовох уу? Би ч бас зовох ёстой болно. Хэрвээ тэр зовлон та нарт ашиг тустай, та нарын ахиц дэвшлийг хурдасгаж чадах бол Би бага зэрэг зовохыг тоохгүй. Би зүгээр л илүү их тэвчиж, арай бага ярьж, илүү их уучилж, жаахан тэвчээртэйгээр арай илүү хүлээнэ. Энэ нь төвөг удахгүй. Хэрвээ та нар цагаасаа өмнө зарим зовлонг туулсан бол тодорхой хэмжээнд үр дүнд хүрч чадах байсан уу? Магадгүй үнэнийг ойлгож чаддаг, мөс чанар, эрүүл ухааны аль алийг нь эзэмшсэн, шударга, үндэслэлтэй, цаашлаад үнэнийг онцгойлон хайрладаг, үнэнийг тууштай эрэлхийлж чаддаг, зүрх сэтгэлийнхээ гүнд гэрэл гэгээтэй, эерэг зүйлийг хайрлах, эрэлхийлэхдээ гуйвшгүй байдаг онцгой цөөн хэдэн хүн—үнэнийг эрэлхийлэхдээ идэвх санаачилгатай, эерэг байсан Петр мэтийн хүмүүс—зөвхөн ийм хүн чанар, ийм эрэл хайгуул, ийм хүлээж авах чадвартай хүмүүс л тийм зовлонг цагаас нь өмнө туулж чадна. Та нарын дунд эдгээр шалгуурыг хангасан хүн байна уу? (Байхгүй.) За тэгвэл ингэж хэлж байгааг минь уучлаарай, гэхдээ бид зайгаа барих хэрэгтэй болно, тэгж гэмээ нь та нар тийм зовлонг хугацаанаас нь өмнө туулахгүй. Тэгвэл та нар хэзээ үүнийг туулах вэ? Та нарыг тодорхой биеийн хэмжээтэй болж өсөх үед Бурхан аяндаа орчин, хүмүүс, үйл явдал, зүйлсийг чамд зориулан зохицуулна. Яг л Иовынх шиг: Иовыг тодорхой биеийн хэмжээтэй болох үед Сатан түүнийг буруутгаж Бурханы өмнө ирсэн ба Бурхан Сатанд Иовыг сорьж, уруу таталтад оруулахыг зөвшөөрсний үр дүнд Иов хамаг эд хөрөнгөөсөө салсан. Энэ та нарын хувьд хол байна уу? Хэр хол байна? Энэ нь нэг талаар та нарын эрэл хайгуулаас шалтгаална; нөгөө талаар Бурханы ажлын шаардлагаас, Бурханы төлөвлөгөөндөө тусгасан цаг хугацаанаас шалтгаална. Тэр нь ямар цаг хугацаа вэ? Тэр цаг ирэх үед хүмүүс үндсэндээ бүх үнэнээр зэвсэглэсэн, үнэнийг ойлгодог болсон байх болно. Гэсэн хэдий ч зарим хүн биеийн хэмжээний хувьд болоогүй хэвээр байвал яах вэ? Цаг нь болоход Бурхан үйлдэнэ. Чи нуугдаж чадна гэж бодож байна уу? Хэн ч энэ үеийг сэмхэн тойроод гарч чадахгүй. Үүнийг хүний ажлыг шалгах гэж нэрлэдэг бөгөөд хүн бүр үүнийг туулах ёстой. Хэн ч түрүүлж болохгүй, хэн ч хоцорч болохгүй. “Хэн ч түрүүлж болохгүй” гэдэг нь хэрвээ хүний биеийн хэмжээ болоогүй бол, мөн үнэнийг тийм ч их сонсоогүй бол тэр хүн Бурханаас өөрийг нь сорихыг гуйхад Бурхан сорихгүй гэсэн үг. Үүнээс хэн ч ангид биш, учир нь Бурхан хүн бүрийг адил тэгш гэж үзэж, хүн бүрд тэгш боломж олгож, бүгдийг нь адилхан хангаж, бүгдийнх нь төлөө адилхан ажилладаг. Тэгвэл одоо та нарын байдал болон биеийн хэмжээнд нийцүүлэн ийм хандлагаар хандаж байгаа минь та нарт ашиг тустай биш үү? (Ашиг тустай). Энэ бол та нарт яг тохирох, та нарт яг одоо хэрэгтэй зүйл юм. Нэг талаар та нар салбар бүрд үүргээ хэвийн гүйцэтгэж байгаа, нөгөө талаар та нарыг эзэмшиж, ойлгох ёстой үнэнээр чинь цаг алдалгүй хангаж байгаа, ингэснээр та нар хангалт, тусламжийг цаг тухайд нь, хувь хэмжээгээр нь авах боломжтой. Дараа нь та нар үүргээ гүйцэтгэж байхдаа эдгээр үнэнийг аажмаар боловсруулж, шингээж, туулж, үнэний зарчмууд болон хэрэгжүүлэлтийн замыг олно; та нар Бурханы хүслийг бага багаар ухамсарлаж, улмаар хүн, Бурхан хоёрын харилцаа зөв болж, та нар бүтээгдсэн зүйлийн байр суурийг эзэлнэ, өөрөөр хэлбэл, өөрийнхөө байранд зогсож, үүргээ тууштай биелүүлнэ. Үүний дараа зарим хүн өөрийн мэдэлгүй шалгалт, цэвэршүүлэлт туулж магадгүй. Энэ нь хэзээ болох вэ? Би та нарт үүнтэй хамаатай нэг л өгүүлбэрээр хэлье: Шалгалтууд төлөвлөсөн ёсоор ирнэ. Энэ нь арай хийсвэр байж болох ч Бурханы хувьд ийм л байдаг. Бурханы үйлдэх цаг ирэхэд чи хэчнээн хичээсэн ч нуугдаж чадахгүй. Би одоо юу хийх вэ? Би Өөрийн байр суурийг хадгалж, байраа эзэлж, хойш суухгүйгээр, эсвэл яарахгүйгээр Өөрийн ажлыг тогтсон дарааллын дагуу хийх болно. Та нарын авралд хүрэх бүх зам нээлттэй—Би та нарыг саатуулах нь бүү хэл, тэдгээр замыг битүүмжлэхгүй.

Хэн нэгэн санаа зовсон байдалтайгаар “Таныг дагаснаар бид аврагдаж чадах уу?” гэж асуудаг уу? Магадгүй зарим хүн энэ асуултыг хэзээ ч бодож үзээгүй байх, гэхдээ энэ нь эргэлзэж байгаагүй гэсэн үг биш бөгөөд ийм эргэлзээ одоо ч байж магадгүй. Иймээс, Би чамд нэг үнэн юм хэлье: Чи санаа зовох шаардлагагүй. Чамаас өмнө Би санаа зовох ёстой; хамгийн их санаа зовох ёстой нь гэвэл Би, гэхдээ Би хэзээ ч санаа зовдоггүй, тэгэхээр чи юунд санаа зовдог юм бэ? Чи хэт их санаа зовж байгаа юм биш үү? Чи хэтэрхий их санаа зовдог, тэгэх шаардлагагүй. Би энэ асуудалд хэзээ ч санаа зовдоггүй, учир нь энэ бол Миний хариуцлага хүлээх ёстой зүйл биш. Энэ сайн зүйл биш гэж үү? Тэгвэл үүний хариуцлагыг хэн хүлээх вэ? Зарим хүн: “Таны ингэж хэлж байгаа нь үнэхээр хариуцлагагүй хэрэг! Та хариуцлага хүлээхгүй бол хэн хариуцлага хүлээх юм бэ?” гэдэг. Би хэзээ ч ингэж санаа зовж байгаагүй учраас хариуцлага хүлээх шаардлагагүй. Би болгоомжлох шаардлагагүй, энэ асуудлыг шалгах хэрэггүй. Хэрвээ Би санаа зовж, “Өө! Би та нарын төгсгөл, хүрэх газрын ачааг үүрч чадахгүй! Би хийж буй алхам, хэлж буй үг бүрээ сайтар судалж, задлан шинжилж, үр дүнг нь харсныхаа дараа үйлдэл хийх ёстой” гэвэл үүргээ умартсан хэрэг болно. Гэхдээ Би хэзээ ч санаа зовдоггүй; ямар нэг зүйл юунд хүргэж болохыг Би хэзээ ч судалдаггүй. Яагаад тэр вэ? Зарим нь “Та энэ асуудлыг нэвт шувт харсан” гэж хэлдэг. Үгүй. Ер нь аливаа зүйлийг судалж, шинжилсний дараа л нэвт шувт харсан гэж хэлж болно, харин Би энэ асуудлыг зөнгөөрөө хэзээ ч судалдаггүй, яг л хүн яагаад эцэг эхтэйгээ адилхан харагддагаа хэзээ ч судалдаггүй шиг. Би ийм зүйлийг зөнгөөрөө судалдаггүй—тэдгээр нь Миний бодолд байдаггүй. Аливаа зүйлийг судлахгүй байх нь маш сайн үр дүнтэй байна, иймээс та нар яаж ингэдгийг сурах ёстой биш үү? Зарим нь “Та зөнгөөрөө юмыг судалдаггүй. Бид яаж тэгж сурах юм бэ? Тэр бол бидний сурч чадах зүйл биш!” гэж хэлж магадгүй. Үүнд бага зэрэг нөхөрлөх хэрэгтэй зүйл бий. Бурхан бие махбодтой болж, махбодод биеллээ олж, хүн болсон—энэ хүн яг яаж бий болсон бэ гэдэг нь судлах шаардлагагүй үйл явц юм. Энгийнээр хэлбэл Бурхан хүн болсон. Энэхүү хүний биед Бурхан юу хийдэг, хэрхэн илэрдэгт нууц байдаг уу? (Байдаг.) Энэ хэргийг судлах шаардлагатай юу? Үүнийг судлах шаардлагагүй, харин та нар үүний үнэнийг эрж хайх шаардлагатай. Үүний үнэн гэж юу вэ? Та нар үүнийг нэвт харж чадах уу? Хүний мөн чанар, байр суурь, үүрэг даалгавар нэгдмэл байдаг. Тэдний үүрэг даалгавар бол тэдний мөн чанар, зөн совин; тэдний амьдран харуулдаг зүйл, илчилдэг зүйл, хийхийг хүсдэг зүйл, тэднийг дүүргэдэг зүйл—тэр нь тэдний мөн чанар, мөн тэдний зөн совин, үүрэг даалгавар бөгөөд бүгд нэгэн нэгдлийг бүрдүүлдэг. Энэ юу гэсэн үг вэ? Энд та нарын харж чаддаг байх ёстой нэг баримт бий, тэр бол Бурхан бие махбодтой болсон асуудал маргаангүй гэдэг баримт юм. Бурхан маш олон үнэнийг илэрхийлдэг бөгөөд хүн тэдгээрийг хэдий чинээ их уншина, төдий чинээ их ойлгодог; унших тусам үнэн гэдгийг нь улам мэдэрдэг; тэдгээрийг туулж, хэрэгжүүлэх тусам зүрх сэтгэл нь улам цэлмэж, ингэх явцад Бурхантай харилцах харилцаа нь ч улам хэвийн болдог. Үүнийг үнэхээр судлах шаардлагатай юу? Хүссэнээрээ л судал; чи судалгаа хийснээр үнэн гэж юу болохыг ойлгохгүй. Үнэнийг ойлгох нь туршлага дээр тулгуурладаг. Хүн илүү их туршлага хуримтлуулахын хэрээр үнэн гэж юу болохыг аяндаа ойлгодог бөгөөд үнэнийг ойлгосноор аяндаа Бурханыг мэдэж авдаг. Тийм учраас Би Бурханы ажлын талаарх мэдлэгийг олж авах нь үнэнийг ойлгохоос шалтгаална гэж хэлдэг. Зарим утгагүй хүн үнэнийг хайрладаггүй, хэзээ ч хэрэгжүүлдэггүй ба Бурханд итгэж эхэлсэн цагаасаа Бурханыг судалсаар ирсэн. Тэд хэчнээн их судаллаа ч ийм маягаар Бурханыг мэдэж авч чадах уу? Энэ нь боломжгүй. Шашны ертөнц олон мянган жил Бурханыг судалж ирсэн бөгөөд Бурханыг үнэхээр мэддэг нэг ч хүн үгүй. Тэд олон жил Бурханд итгэсэн бөгөөд эцэст нь “Би Бурханы оршин тогтнолд гүнээ итгэдэг” гэж л хэлж чадна. Энэ нь Бурханыг мэддэг хүний үг мөн үү? Чи одоо ч гэсэн Бурханыг судалсаар байна уу? Хэдэн жил Түүнийг судалж байна вэ? Чиний судалгаа ямар нэг үр дүнд хүрсэн үү? Би чамд хэлье: Бие махбодтой болсон Бурхан Өөрийнхөө хэн болохыг хэзээ ч судалдаггүй, мөн Түүнд өөр дуу хоолой байдаггүй, ганц л дуу хоолой бий. Хүний харж байгаагаар Бурханы бодож, амьдран харуулж, хийж байгаа бүхэн нь нэг хүний бодол, үйлдэл бөгөөд Бурхан ч бас үйлдэж, бодож байгаа нэг хүн гэдгээ мэдэрдэг. Энд юу болоод байна вэ? Бурханд зөвхөн нэг амь байдаг бөгөөд өөр амь байхгүй. Тэгвэл энэхүү амийн мөн чанар юу вэ? Хүн үүнийг гаднаас нь нэвт харж чадалгүй, зүгээр л энгийн хүний амь гэж бодож болох ч үүнийг Түүний үүрэг даалгавар, хийж буй ажлын мөн чанарын үүднээс харах юм бол Бурханы сүүдэр яахаараа Түүн дээр байдаг билээ? Үүнийг ойлгох нь зүйтэй. Бурханы сүүдэртэй, Бурханы мөн чанарын илчлэлтэй энэ махан бие нь яг хэн бэ гэдгийг эрж хайж, гүн гүнзгий судлах нь зүйтэй. Тэр яагаад ийм хүн болохыг, эсвэл мөн чанартаа хэн болохыг тэр махан бие мэдэхгүй байх нь хэвийн зүйл үү? Энэ нь хэтэрхий хэвийн; ер бусын биш. Зарим хүн: “Ер бусын биш ээ? Наад чинь Бурхан шиг сонсогдохгүй байна. Бурхан ер бусын байх ёстой!” гэж хэлнэ. Энэ “ёстой” гэдэг нь хаанаас үүдэлтэй вэ? Хүмүүсийн үзэл, төсөөллөөс үүдэлтэй. Үнэн хэрэгтээ, хүний мэддэг, хүнд сэтгэгдэл төрүүлсэн Бурханы хамгийн анхны үйлдэл, анхны зан авир нь юу вэ? Эхэндээ Бурхан тэнгэр, газар, бүх зүйлийг бүтээж, зургаа дахь өдөр нь атга шавар авч, хүнийг бүтээгээд, Адам гэж нэрлэсэн. Дараа нь Адамыг унтуулж, биеэс нь нэг хавирга аваад, Ева хэмээх өөр хүнийг бүтээжээ. Бурханы үйлдэл, зан авирын энэ бүх дарааллыг харвал энэ нь яг зураг шиг биш гэж үү? Үйлдэл бүр нь үнэхээр бодитой бөгөөд хүмүүсийн үзэл, төсөөллийн Бурхантай нийцдэггүй. Энэ нь ер бусын талаарх хүний төсөөллөөс давж гардаг. Тэгвэл одоо хүмүүс бие махбодтой болсон Бурхантай харилцаж, хэлж буй үгийг нь сонсож, хийдэг бүхнийг нь харах үедээ эдгээр зүйлийг анх хүнийг бүтээх үеийн Бурханы бодит үйлдэл, зан авиртай харьцуулбал энд зөрүү бий юу? Ялгаа байдаг уу? Байж магадгүй, учир нь чи тэдгээр үйлдлийг хэзээ ч харж байгаагүй. Гэсэн хэдий ч бодитоор авч үзвэл, эхэн үед Бурханы айлдсан үгийн хэв маяг, эх сурвалжийг одоо Бурханы ярьж буй хэв маяг, эх сурвалжтай харьцуулж үзвэл үндсэндээ ялгаа байхгүй. Би яагаад “үндсэндээ” гэж хэлдэг вэ? “Үндсэндээ” гэдэг үг өөрийн гэсэн утгатай. Энд “үндсэндээ” гэдэг нь юу гэсэн утгатай вэ? Бурханы хийдэг бодит зүйл болон Бурханы ярьж буй хэв маяг гэж өөрсдийнх нь боддог зүйлд ямар нэг ер бусын элемент бий гэж хүн зүрх сэтгэлдээ боддог, харин хүний одоо харж, сонсдог Бурханы ярианы хэв маяг, арга барил, өнгө аяс нь нэлээд бодитой, барьж, харж болохуйц, ямар ч ер бусын элементгүй, хүний төсөөллөөс ангид байдаг гэсэн үг. Энэ хоёрын хооронд зай байдаг бөгөөд энэ зай нь та нарын үзэл бодлоор бол эцсийн дүндээ, үндсэндээ ижил юм. Тэр “үндсэндээ” гэдэг үг эндээс л үүдэлтэй. 

Өнөөдөр та нарт эдгээр хамгийн үнэн, чин сэтгэлийн үгийг хэлэх шаардлага байна уу? (Байгаа.) Яагаад ийм зүйлийн тухай ярина гэж? Олон хүн бие махбодтой болсон Бурханы эдгээр асуудал нэлээд нууцлаг, ойлгохын аргагүй гэж байнга бодоод, тэдгээрийг судлахыг үргэлж хүсдэг. Эдгээр зүйлийг судлах нь Бурхантай харилцах харилцаанд чинь саад болдог. Хэрвээ чи үргэлж Бурханыг судалдаг бол үнэнд орж чадах уу? Хэрвээ чи үргэлж Бурханыг судалдаг бол Түүний үгийг үнэн гэж үзэхгүй бөгөөд Бурхантай харилцах харилцаа чинь гажууд, буруу, хэвийн бус байх болно. Тэгвэл харилцаагаа хэрхэн улам бүр хэвийн болгох вэ? Бурханы махбодыг оролцуулаад Бурханы хийдэг бүхнийг хэвийн байдлаар авч үзэж, Бурханыг зүрх сэтгэлдээ бага багаар хүлээн авахаар эрж хайснаар. Бурханы ярианы хэв маяг, өнгө аяс, тэр ч байтугай гадаад төрх, харагдах байдал гээд Бурханыг бүх талаар нь хүлээн ав. Чи үүнийг хүлээн авах ёстой. Хэрвээ чи хүлээж авахгүй, харин үргэлж Бурханыг судалж, энийг ч, тэрийг ч судлаад байвал эцэст нь муугаа үзэж, хохирол амсах хүн чи байх болно. Бурханы бий болгосон энэ баримт өөрчлөгдөхгүй. Бурхан шинэ эрин үеийг эхлүүлсэн бөгөөд бүгдэд нь нөлөөлж, бүгдийг нь удирдах болно. Энэ баримт өөрчлөгдөхгүй. Тэгэхээр энэ асуудалд хүн ямар сонголт хийх ёстой вэ? Бурханыг судлах бус, харин хүлээн авч, мэдэх, Бурхантай харилцах харилцаагаа зогсолтгүй засаж залруулж, өөртөө үргэлж “Би бол бүтээгдсэн зүйл, завхарсан хүн; Бурхан гаднаа эгэл жирийн хүн боловч доторх мөн чанар нь Бурханых. Тэр бол Бурхан гэдэг баримтыг үгүйсгэх аргагүй; Тэр гаднаа юу ч хийсэн, юу ч хэлсэн, яаж ч авирласан, тэр нь миний судалгааны хамрах хүрээ биш. Энэ бол надад байх ёстой эрүүл ухаан, миний эзлэх ёстой байр” хэмээн сануулах ёстой. Өнөөдөр Би та нарт Өөрийнхөө талаар бага зэрэг ярилаа, ингэснээр та нар эдгээр зүйлийг ойлгож, тодорхой мэдэж авч, та нарт мэдэгдэхгүй гэсэндээ Би ямар нэг юм нуусан мэт энэ талаар үргэлж будилаад байхаа болино. Үнэндээ Надад та нарт хэлж болохгүй нууц гэж байхгүй. Энэ бол Миний бодож байгаа зүйл, Миний хийхээр зорьсон зүйл. Үүнд хийсвэр зүйл юу ч байхгүй, ямар нэг нууцлаг зүйл ч байхгүй. Та нарын харж байгаа Би ийм байна, хөшигний ард байгаа, та нарын харж чадахгүй Би ч бас ийм. Үнэхээр ийм л байдаг. Гэсэн хэдий ч та нарын ойлгох ёстой нэг зүйл бий: Чиний өмнө ямар ч баримт, гадна талын үзэгдэл байсан, хэрвээ чи үнэнийг ойлгодоггүй бол тэдгээр үзэгдлийг үнэн, баримт гэж үзнэ; харин үнэнийг ойлгодог бол эдгээр үзэгдэл, гаднах өнгөц байдлаар дамжуулан мөн чанар болон үнэнийг мэдэж авах тул Бурхантай харилцах харилцаа чинь улам хэвийн болно. Чиний хувьд Бурханы ялгамж чанар, байр суурь, мөн чанар хэзээ ч өөрчлөгдөхгүй. Тэр бол Бүтээгч, бүх зүйлийг захирдаг Нэгэн. Энэ бол тогтсон зүйл. Чи бол бүтээгдсэн зүйл бөгөөд үргэлж Бурханы махбодын дүр төрхийг судалдаг бол асуудалд орно. Бурхантай харилцах харилцаа чинь үгүй болно, өөрөөр хэлбэл, бүтээгдсэн зүйл болон Бүтээгчийн хоорондох харилцаа чинь байхгүй болно. Үүний үр дагаврыг дэлгэрэнгүй ярих шаардлагагүй. Үр дагавар нь маш муу. Ямар ч үр дагавартай байх боломжтой—юу ч тохиолдож болно. Энэ харилцаа байхгүй бол бидний хооронд яриад байх ямар ч харилцаа байхгүй. Ингэж хэлбэл ойлгомжтой байна уу? Хэрвээ бид ойр дотно харилцаагаа хамгаалж, харилцаагаа хадгалахыг хүсвэл хүний ялгамж чанар ямар байх ёстой вэ? (Бүтээгдсэн зүйлийн байр суурь.) Үүрд бүтээгдсэн зүйлийн байр суурьтай байх ёстой. Энэ бол бидний холбогдох цорын ганц арга зам, жинхэнэ харилцаа оршин байх цорын ганц арга зам юм. Хэрвээ чи бүтээгдсэн зүйл гэдгээ хүлээн зөвшөөрдөггүй бол бидний хооронд ямар ч харилцаа байхгүй. Би чамтай харилцахгүй, хэн болохыг чинь мэдэхийг ч хүсэхгүй. Биднийг юу ч холбохгүй. Би хөндлөнгөөс оролцохгүй. Чи хүссэнээрээ амьдар—энэ нь Надтай ямар ч хамаагүй. Чи Намайг судлах, эсвэл Намайг яллах шаардлагагүй. Миний ялгамж чанар, байр суурь, Миний хийдэг бүхэн бол жирийн нэг хүн чиний яллаж, дүгнэлт хийж чадах зүйл биш. Энэ бүхнийг хүн биш, Бурхан шүүдэг. Ингэж хэлбэл ойлгомжтой байгаа биз дээ? Энэ үнэн биз дээ? (Тийм ээ.) Тэгвэл эндээс хүмүүсийн ойлгох ёстой үнэн юу вэ? Хүн ямар үндэслэлээр, ямар суурин дээр Бурхантай хэвийн харилцаатай байж чадах вэ? Тэд бүтээгдсэн зүйл гэдгээ мэддэг байх ёстой. Хэрвээ чи бүтээгдсэн зүйл гэдгээ хүлээн зөвшөөрдөг, тийм үндэс суурьтай бол урагш ахих тусмаа олон зүйл дээр төөрөлдөхгүй. Гэсэн хэдий ч хэрвээ чи үргэлж Бурханыг судлахыг хүсэж, энэхүү харилцаанд бүтээгдсэн зүйлийн өнцгөөс хандахгүй бол үр дагавар нь хэцүү, төсөөлөхийн аргагүй аймшигтай байх болно. Ойлгож байна уу?

“Хэрэв би бүтээгдсэн зүйл гэдгээ хүлээн зөвшөөрөхгүй бол бид бие биетэйгээ ямар ч хамаагүй гэж үү? Бид бие биеэ мэдэхгүй гэж үү? Тийм түвшний харилцаагүйгээр бид анд, найз, хамаатан байж чадна, тийм үү?” гэж зарим хүн хэлдэг. Үгүй. Надад “анд” байхгүй, найзууд ч байхгүй, мэдээж тийм хамаатан садан ч байхгүй. “Тэгвэл Таны жинхэнэ хамаатан садан хэн бэ? Таны гэрийнхэн үү?” гэж хүмүүс асуудаг. Үгүй ээ, Надад ямар ч хамаатан садан, зэвсэг нэгт ахан дүүс байхгүй. Надад харьяат албад, туслахууд байхгүй. Бүтээгчийн хувьд зөвхөн бүтээгдсэн зүйлс л Түүнтэй холбоотой. Бүх бүтээгдсэн хүн төрөлхтний хувьд, бүх бүтээгдсэн зүйлийн хувьд Бурхан Бүтээлийн Эзэн гэсэн цорын ганц ялгамж чанартай байдаг. Энэ бол цорын ганц харилцаа юм. Хэрвээ хэн нэгэн: “Бид нэлээн сайн харилцаатай. Бид найзууд байж болохгүй гэж үү? Бид андууд болж болохгүй гэж үү?” хэмээн асуувал үгүй ээ, Би чамайг танихгүй; хэн болохыг чинь мэдэхгүй. Би яагаад чамтай найз болно гэж? Бидний хувьд тийм харилцаа байхгүй. “Та энд ямар ч эргэлзээгүй ярьж байна, тийм биз дээ? Та хэтэрхий цэвдэг байгаа юм биш үү?” гэж тэд хэлдэг. Энэ нь ийм л тодорхой. Надад ийм харилцаа хэрэггүй. Миний хийж, хэлж байгаа бүхэн хангах боломжтой байнуудыг хангахад чиглэдэг—тэдгээр бай нь хэн бэ? Тэд бол бүтээгдсэн хүн төрөлхтөн, үнэнийг хайрладаг хүн төрөлхтөн; тэд бол Бурханы аврах бай, зөвхөн ийм харилцаа л байдаг. Энэ харилцаанаас өөр Миний хүлээн зөвшөөрдөг нэг ч харилцаа байхгүй. Ойлгож байна уу? (Ойлголоо.) Зарим нь “Та харилцахад хэцүү хүн байна!” гэж хэлж магадгүй. Би харилцахад хэцүү юм биш, харин ийм харилцаа байх ямар ч боломжгүй. Тиймээс хэн ч “Би Тантай олон жил холбоотой байсан. Бид найзууд биш гэж үү?” хэмээн хэлэх ёсгүй. Хэрвээ чи бүтээгдсэн зүйл гэдгээ хүлээн зөвшөөрвөл бид хамгийн ойр дотно, хамгийн сайн, хамгийн хууль ёсны, цэвэр ариун харилцаатай болно. Зарим хүн: “Би Танд маш олон жил үйлчилсэн. Бид бие биеэ нэлээд сайн мэддэггүй гэж үү? Би Таны итгэлт хүн, дотнын найз биш гэж үү?” гэдэг. Биш. Надад дотнын найз байхгүй. “Та надад юу өмсөх дуртай, ямар хүмүүст дуртайгаа үргэлж хэлдэг, би ч бас Танд хэлдэг. Бидэнд ярилцдаггүй зүйл байдаггүй, тиймээс бид найзууд биш гэж үү?” гэж зарим нь хэлдэг. Үгүй ээ, Би хүмүүстэй найзалдаггүй. Надад найз байхгүй. Хэрвээ чи бүтээгдсэн зүйл мөн бол бидэнд ярилцах зүйл бий; бид харилцаж, харилцаа тогтоож, найзын харилцаатай болж болно. Гэхдээ бидний хооронд найзын харилцаа бий болсон гээд бид найзууд мөн үү? Үгүй. Бүтээгдсэн зүйл болон Бүтээгчийн хоорондын харилцаа хэзээ ч өөрчлөгддөггүй. Зарим хүн Намайг гэртээ оруулж, Намайг хамгаалсныхаа төлөө өөрсдийгөө гавьяатай, Миний аврагчид гэж боддог. Ингэж хэлж болохгүй; бүхнийг Бурхан зохион байгуулдаг. Тэд: “Та тусыг усаар хариулж байгаа юм биш үү?” гэж асуувал энэ үгийг хэрхэн тайлбарлах вэ? Хэрвээ хүн ямар нэг зүйлийг тодорхой харж чадахгүй бол тухайн зүйлд дур зоргоороо дүрэм журам хэрэглэж болохгүй. Ингэх нь амархан шүүлт хийхэд хүргэдэг. Хэрвээ чи бүтээгдсэн зүйл гэдгээ мэдэж байгаа бол энэ асуудлыг хэрхэн авч үзэх ёстой вэ? Хэрвээ чи энэ харилцаагаар далайлган Намайг албадаж, Надад ойртож, эсвэл Надад зулгуйдах юм бол Би чамд хэлье, чи эндүүрч байна. Ингэж битгий оролд, хэрвээ чи Надад тал засах гэж оролдвол Би чамд ой гутна. Зарим хүн: “Та үүнийг тэвчихгүй гэж үү?” хэмээн асуудаг. Үгүй. Хүмүүс Надад тал засах гэж оролдох нь буруу—энэ нь хэвийн харилцааг бий болгохгүй. Зарим хүн: “Би залуу, царайлаг, цэцэн цэлмэг. Бурхан над шиг хүмүүст дуртай биш үү?” гэж хэлж магадгүй. Чи ингэж ярих ёсгүй. Хэрвээ чамд ийм бодол байгаа бол Бурханы үгээс хариулт хайж болно. Намайг хэзээ ч битгий тэгж жигшин зэвүүцүүл. Ойлгомжтой юу? Үүнээс илүү тодорхой хэлэх боломжгүй. Тэгэхээр чи үүнийг хэрхэн хүлээж авах ёстой вэ? (Хүн, Бурхан хоёрын хоорондох цорын ганц харилцаа бол бүтээгдсэн зүйл болон Бүтээгчийн харилцаа юм.) Зөв. Хүн байр сууриа зөв байлгах ёстой. Ямар ч үед чадвараа бүү гайхуул, ахлах зиндаандаа бүү найд, эсвэл ялихгүй заль бүү гарга, амьдралын гүн ухааныг ашиглан өөрийн ялгамж чанар юм уу Бурхантай харилцах харилцаагаа өөрчлөхөөр бүү оролд. Ямар ч нөхцөлд ингэж бүү оролд; чи гологдоно шүү. Ийм утгагүй тэмцэл бүү хий. Ингэх нь дэмий! Хүмүүс яагаад дандаа хуучин хэвдээ ордог вэ? Өнөөдрийн ярианы дараа та нарын ихэнх нь үүнийг дахиад буруу ойлгохгүй, тийм ээ? (Тийм.) Тэгвэл Миний санаа их амарлаа. Би эдгээр зүйлийг санаашран бодмооргүй байна—эдгээр зүйл Намайг шаналгадаг! Эрүүл ухаантай хүнд эдгээрийг ойлгоход хялбар байдаг. Бурханы олон үгэнд эдгээр зүйлийн талаар дурддаг бөгөөд үнэхээр ухамсарлах чадвартай хүмүүст үүнийг ойлгоход хэцүү байх ёсгүй. Олон жил Бурханыг дагасан, зарим үнэнийг ойлгодог хүмүүсийн хувьд эдгээр зүйлийг ойлгох нь асуудал биш, учир нь хүмүүс Бурханаас ихийг олж авсан бөгөөд Бурханы ажлыг бүрэн мэддэг.

Хоёрдугаар хэсэг

Удирдагч, ажилчидтай ярьсан Төгс Хүчит Бурханы яриа

(53 бүлэг, 1995 он—2020 оны 1-р сарын 12)


Шинэ эрин үед хүн хэрхэн орох вэ

Өнөөдөр бидний нөхөрлөлийн сэдэв бол хүн шинэ эрин үе, Хаанчлалын эрин үе рүү орох тухай, мөн хүмүүс Хаанчлалын эрин үед хэрхэн амьдарч, Хаанчлалын эрин үед Бурханы ажлыг хэрхэн туулж, шинэ эрин үе рүү жинхэнээсээ орох ёстой тухай юм. Хүн шинэ эрин үе рүү хэрхэн орох тухай энэ хэлэлцүүлэг юунд голлон анхаарах вэ? Хаанчлалын эрин үед Бурхан маш олон үгийг илэрхийлж, шүүлт, гэсгээлтийн ажил хийж байгаа бөгөөд Бурханы сонгосон хүмүүс бүгд Бурханы шаардлагад нийцэхийн тулд Хаанчлалын эрин үед хүн Бурханд хэрхэн итгэх ёстойг яг таг мэдэх ёстой. Өнгөрсөнд ихэнх хүн Эзэнд итгэж, Бурханы асар их нигүүлслийг эдэлсэн. Яг одоо тэд Бурханы шүүлт, гэсгээлтийн ажлыг туулж эхэлж байгаа учраас Бурханд итгэх итгэлийн талаарх хуучин үзэл бодлоосоо Бурханы шаардлагад нийцэх шинэ үзэл бодол руу хэрхэн шилжиж болох вэ? Бурханд итгэх итгэлийн талаарх өмнөх үзэл бодол чинь зөв эсвэл буруу байсан ч тэрийг шалгаж мөрдөх шаардлагагүй, чи бодит байдалтай нүүр тулж, одоо хэрхэн итгэж, хэрхэн эрэлхийлэхээ мэдэх ёстой. Хэрэв чи Нигүүлслийн эрин үед итгэж байсан шигээ үргэлжлүүлэн эрэлхийлж, өмнөх үзэл бодолдоо тулгуурлан Бурханд итгэсэн хэвээр байвал шинэ эрин үе рүү ороогүй байх болно. Энэ асуудлыг тайлбарлах нэг жишээ үг би юуны түрүүнд хэлье. Энэ ямар үг вэ? Энэ үг Нигүүлслийн эрин үед байнга хэлэгддэг байсан: “Хүн Бурханд итгэх үед гэр бүл нь бүхэлдээ ерөөгддөг.” Өөрөөр хэлбэл, хүн Есүст итгэсэн үед хөгшин залуу бүх гэр бүлийнхэн нь бүлгэмийн үр шимийг хүртэж, бүгд амар амгалан, баяр баясгаланг эдэлж байсан. Есүс золин авралын ажил хийсэн учраас хүнд маш их хүлээцтэй, тэвчээртэй, өршөөнгүй, уучлангүй хандсан. Амь-оролт, хэв чанар чинь ямар байсан, өнгөрсөн хугацаанд хэр их нүгэл үйлдсэн чинь хамаагүй чи зөвхөн Эзэнд нүглээ улайснаар тэр бүгд өршөөгдөж, чамд амар амгалан, баяр баясгалан өгөгддөг байсан. Чиний хийх ёстой ганц зүйл бол “итгэх” байсан бөгөөд итгэхэд л хангалттай, маш энгийн байсан. Одоо тэгвэл хүн Бурханд итгэх үед гэр бүл нь бүхэлдээ ерөөгдөх үү? Үгүй. Тэр ажил яагаад одоо хийгдэхгүй байна вэ? Учир нь цаг нь ирж, Бурхан шүүлтийн ажил хийж, хүн төрөлхтнийг Сатаны нөлөөнөөс бүрмөсөн аврахаар ирээд байна. Тиймээс Бурхан одоо хүмүүсээс Өөрт нь үнэнч байж, чин сэтгэлээсээ хандаж, шүтэн мөргөж, дуулгавартай байж, Бурханаас эмээдэг сэтгэлтэй байхыг шаарддаг—энэ нь хүмүүсийн хийх ёстой зүйл юм. Бурханд итгэдэг хүмүүс үнэнийг хүлээн авч, үнэнийг хүлээн зөвшөөрч, үнэнийг ойлгож, үнэнийг олж авч чадвал бүрэн аврагдах болно. Харин үнэнийг хүлээн авдаггүй, ердөө Бурханы нигүүлсэлд шунадаг хүмүүс таягдан хаягдах болно. Хэрэв чи Бурханд итгэх үед гэр бүл чинь бүгд ерөөгдөнө гэж бодсоор, Нигүүлслийн эрин үеийн ажлыг хийхийг Бурханаас одоо шаардаж байгаа бол энэ нь хэтэрхий тэнэг явдал юм! Бурхан Нигүүлслийн эрин үеийн ажлыг хийхгүй байгаа. Тэр эрин үе дууссан. Та нар ойлгов уу?

Энэ “шинэ эрин үе рүү орох” гэдэг нь өнөөдрийн Хаанчлалын эрин үе рүү орох гэсэн үг бөгөөд Бурханд итгэх итгэлийн талаарх үзэл бодол, санаа зорилго, итгэл, амьдралын хэв маяг, туршлагажих байдал чинь бүгд өөрчлөгдөх ёстой. Хэрэв чи нэг л зүйлийг өөрчилсөн бол, өмнө нь Есүст итгэдэг байснаа өнөөдөр Төгс Хүчит Бурханд итгэж, чиний итгэдэг Бурханы нэр л өөрчлөгдсөн бол бодит байдал дээр чиний итгэх арга барил, алхаж буй зам, эрэлхийлж буй зүйлс чинь өөрчлөгдөөгүй байна. Өөрөөр хэлбэл, эрэл хайгуул, ойлголт, үзэл бодолд чинь тодорхой өөрчлөлт орох ёстой. Үүнд тулгуурлан үнэнийг эрэлхийлж байж л итгэл чинь цэвэр бөгөөд жинхэнэ байх болно. Яагаад зарим хүн Бурханд итгэх итгэл нь өмнөх шигээ эрч хүчтэй биш, утга учиргүй байна гэж бодож, үргэлж сөрөг хандлагатай байдаг вэ? Учир нь Бурханд итгэх итгэлийн талаарх тэдний үзэл бодол хараахан өөрчлөгдөөгүй байна. Тэд Есүст итгэдэг байсан үеийнхээ үзэл бодолдоо баригдсаар байгаа бөгөөд зөвхөн бага зэрэг нигүүлсэл олж авах юм уу илүү их зарлагадаж, ийш тийш гүйхэд л анхаардаг; тэд авьяас чадвар, гадна харагдах ажил, гадна харагдах номлол, урам зоригт төвлөрдөг. Гэсэн хэдий ч Бурханы одоогийн ажилтай хөл нийлүүлэн алхдаггүй, Бурханы үгийг идэж, уухад анхаардаггүй, мөн Ариун Сүнсний гэгээрлийг хүртдэггүй учраас үргэлж сөрөг байдаг. Ийм хүмүүс Бурханд итгэдэг мэт харагддаг ч үнэн хэрэгтээ зүрх сэтгэлдээ үнэнийг хүлээн аваагүй бөгөөд тийм учраас сөрөг байдал нь хэзээ ч шийдвэрлэгддэггүй. Тэдэнд амь-оролт огт байдаггүй, ердөө ч өөрчлөгдөхгүйгээр Бурханд итгэх итгэлийн талаарх хуучин үзэл бодолтойгоо зууралдсаар байдаг. Тийм биш гэж үү? Ариун Сүнсний ажил өөрчлөгдсөн бөгөөд хүний Бурханд итгэх итгэл нь Ариун Сүнсний ажилтай зэрэгцэн өөрчлөгдөх ёстой. Хэрэв эрэл хайгуул, амьдралын хэв маяг, туршлагажих байдал, Бурханд итгэх хандлага, Бурханд итгэх санаа зорилго, үзэл бодол чинь өөрчлөгдөөгүй бол энэ нь Ариун Сүнсний ажлын үе шаттай хөл нийлүүлэн алхахгүй байгааг чинь харуулж байна. Хэрэв хүмүүс Ариун Сүнсний шинэ ажилтай хөл нийлүүлэн алхаж, шинэ арга замаар өөрчлөгдөж, шинэ ойлголттой болохыг хүсэж байгаа бол үнэнийг эрж хайж, үнэнд орж, өөрсдийнхөө хөдөлгөөн, үйл хөдлөл бүрийг, бодол, үзэл санаа, санаа зорилго, үзэл бодол зэрэг нарийн ширийн зүйлсийг бүгдийг нь өөрчлөх ёстой—ингэснээр л тэд ахиц гаргана. Хэрэв хүмүүс зүгээр л тэгсэн дүр эсгэж, зан авираа бага зэрэг өөрчилвөл үүнийг өөрчлөлт гэж үзэхгүй. Хамгийн чухал нь чи өөрийнхөө бодол санаа, үзэл бодол, амьдралын хэв маягтаа өөрчлөлт хийх ёстой. Хэрэв чи хуучин үзэл, төсөөллөө орхиж, Бурханд итгэх итгэлийн талаарх хуучин үзэл бодлоо ялган таньж, мэдвэл энэ нь чамайг өөрчлөгдсөн гэдгийг батална. Чиний аль хэсэг хараахан өөрчлөгдөөгүй байгаа, аливааг ярих, харах хуучин арга барилаа хадгалсан хэвээр байгаа эсэх, мөн өмнө нь илрүүлж амжаагүй гүн гүнзгий нэвчсэн өнгөрсний ямар зүйл байгааг мэдэхийн тулд өөрийгөө шалгаарай. Хэрэв чи огт ухахгүй бол юу ч байхгүй байна гэж бодож болох ч сайтар ухвал ил гаргах зүйл их байгааг олж харах болно. Яагаад одоо зарим хүн Бурханы ажлын алхмуудыг огт гүйцэж чадахгүй байна вэ? Үүнд саад болдог олон зүйл хүмүүсийн дотор байдаг учраас, тэд шинэ зүйлийг ойлгодоггүй, хүлээж авч чаддаггүй юм. Хүмүүс яагаад үргэлж Бурханы тухай үзэл тээдэг вэ? Тэд Бурханы үг, ажлын талаар үзэлтэй, Бурханы шүүлт, гэсгээлтийн талаар ч үзэлтэй, Бурхан ямар хүмүүсийг аварч, ямар хүмүүсийг таягдан хаядгийг хүлээн авч чаддаггүй, мөн Бурхан тэмдэг, гайхамшгийг харуулдаггүй гэдгийг ойлгож чаддаггүй. Үүний шалтгаан нь яг юу вэ? Нэг шалтгаан нь хүний биеэ тоосон, өөрийгөө зөвтгөдөг уг чанараас болдог, хүмүүс аливаа зүйлийн талаар үргэлж өөрийн гэсэн үзэл, төсөөлөлтэй байдагтай холбоотой—энэ бол асуудлын үндэс; өөр нэг шалтгаан нь объектив шалтгаан бөгөөд хүмүүс Бурханд итгэх итгэлийн талаар өөрчлөгдөөгүй олон буруу үзэлтэй байдаг, тэдгээр гүнзгий шингэсэн зүйлүүд өөрчлөгдөөгүй хэвээр байгаатай холбоотой юм. Есүст эсвэл Еховад итгэх итгэлийнхээ дагуу ямар нэг зүйлийг хэлэх хуучин арга барил нь тэдний зүрх сэтгэлд үндэслэсэн хэвээр байгаа тул тэд Бурханы шинэ ажилтай тулгарах үедээ үнэн замыг хүлээн авдаг боловч Бурханы хэлэх, хийх шинэ арга барилыг хүлээн авах боломжгүй байдаг. Та нар яагаад эдгээр шинэ зүйлийг хүлээн авч чадахгүй байна вэ? Учир нь чи өнгөрсний хуучин зүйлстэй зууралдсаар, тэдгээрийг орхиж чадахгүй байгаа нь эдгээр шинэ зүйлийг эсэргүүцэхэд хүргэдэг. Хэрэв өнгөрсний тэдгээр зүйлс байгаагүй бол Бурханы одоо хийж буй зүйлийг чи хүлээн авах боломжтой байх байсан. Хэрэв өнгөрсний тэдгээр зүйлээс татгалзаж чадахгүй бол чи Бурханы талаар үзэл бий болгож, Түүний эсрэг тэрслэх магадлалтай бөгөөд үр дүнд нь өөрөө хохирох болно. Хэрэв чи өөрийгөө Бурханы эсрэг тавих юм бол Бурханаар таягдуулж болзошгүй бөгөөд Бурханаар шийтгэгдэх болно.

Та нар бүгд ухаж, нягтлаад ямар хуучин дадал зуршил, хуучин ойлголт, хуучин үзэл бодол чиний дотор гүн шингэсэн байгааг олж харах ёстой. Би нэг энгийн жишээ хэлье. Зарим хүн хэзээ ч Христийг харж, ярихыг нь сонсож байгаагүй. Тэд зөвхөн Христийн илэрхийлсэн үгийг уншиж, эдгээр үг нь сайн бөгөөд эрх мэдэлтэй, шүүлтийн үг гэж хэлдэг боловч Христтэй бодитоор харилцсаны дараа тэдний дотор үзэл үүсэж эхэлдэг бөгөөд “Бурхан яагаад ийм ширүүн ярьдаг юм бэ? Бурхан яагаад хүмүүст ингэж сургадаг вэ? Тэр яагаад ийм чанга ярьдаг вэ? Түүний ярьж байгаа байдал нь үнэхээр аймшигтай, хүмүүсийг үргэлж илчилж, шүүж байдаг. Хэн үүнийг хүлээн авч чадах юм бэ? Есүст итгэх бидний итгэл өөр. Хүн бүр намуухан ярьж, хоорондоо эв найртай харьцдаг. Хэн ч Түүн шиг ярьдаггүй. Би зүгээр л ийм Бурханыг хүлээн авч чадахгүй, Түүн шиг Бурханыг тэвчиж чадахгүй. Хэрэв Тэр Эзэн Есүс шиг эелдэг, дотносог ярьдаг байсан бол, хэрвээ Тэр хүмүүст эелдэг, энэрэнгүй хандсан бол би Түүнийг хүлээн авч чадах байсан. Харин би ийм Бурханыг хүлээн авч чадахгүй. Би Түүнтэй харилцаж ч чадахгүй!” гэж боддог. Чи энэ бол үнэн зам, бие махбодтой болсны үг гэдгийг, үүнд чин сэтгэлээсээ итгэсэн гэдгээ хүлээн зөвшөөрдөг хэр нь яагаад Христтэй харилцахдаа Түүний дууны өнгө аяс, ашигладаг үг, ярианы хэв маягийн талаар үзэл тээж, үүнийг орхиж чаддаггүй юм бэ? Энэ юуг баталж байна вэ? Энэ нь тэр хуучин зүйлс аль хэдийнэ зүрх сэтгэлийг чинь эзэгнэж, үзэл, дүрэм болсныг нотолж байна. Үнэн хэрэгтээ эдгээр зүйл нь бүгд хүнээс гаралтай, бүгд хүний дүгнэлт, төсөөлөл бөгөөд үнэнтэй нийцдэггүй. Хэрэв хэн нэгэн нь өнөөгийн Бурханд эдгээр зүйлийг тулгах гэж оролдвол тэгж чадахгүй төдийгүй Бурханыг амархан эсэргүүцэх болно. Янз бүрийн эрин үед Бурханы хийдэг ажил өөр өөр байдаг учраас Түүний илэрхийлдэг зан чанар өөр бөгөөд Бурханд юу байгаа болон Түүний илчлэх зүйл бас өөр байдаг. Чи үүнд дүрэм тогтоож болохгүй; дүрэм тогтоох юм бол чи Бурханы талаар үзэл бий болгож, Бурханыг эсэргүүцэж чадна. Хэрэв чи өөрийгөө эргэцүүлэхгүй, гэмшихээс эрс татгалзвал Бурхан чамайг яллаж, шийтгэх болно. Эрин үе бүрд Бурханы ажил ийм байдаг—Бурханыг хүлээн авч, дуулгавартай дагаж, Бурханаар ерөөгддөг хүмүүс, мөн Бурханыг эсэргүүцэж, яллаж, Бурханаар устгагдах хүмүүс үргэлж байх болно. Бурхан эцсийн өдрүүдийн ажилдаа маш олон үг хэлж, маш олон үнэнийг илэрхийлдэг. Тэр хүмүүсийн үзэл тээхээс нь айдаггүй, харин хүмүүс Түүний үгийг уншихгүй, Түүний илэрхийлсэн үнэнийг хүлээн авахгүй байх вий гэхээс айдаг—энэ бол хамгийн аймшигтай зүйл. Хэрэв чиний үзэл, санаа бодол Бурханы илэрхийлдэг үнэнтэй нийцдэггүй бол үнэнтэй харшилж, Бурханыг эсэргүүцэх бөгөөд байж болшгүй юм. Хүмүүс завхарсан зан чанартай, тэрслүү, эсэргүү бөгөөд бодол санаатай байдаг—тэдний бодол санааг захирдаг зүйл юу вэ? Бодол санаа нь хүмүүсийн санаа зорилго, аливаа зүйлийг харах өнцөг, үзэлд захирагддаг тул Ариун Сүнснээс ирдэггүй, үнэнд суурилан гарч ирдэггүй. Та нарын үзэл, санаа бодол хүний болон махан биеийн зүйл гэж би яагаад хэлж байна вэ? Энэ нь бодол чинь үнэнд захирагддаггүй, мөн үнэнд тулгуурласан эргэцүүллийн замаар гарч ирдэггүй учраас тэр юм. Зарим хүний бодол Библид үндэслэсэн эргэцүүллээс үүдэлтэй бөгөөд энэ нь бүр ч буруу юм. Бид Библи өөрөө буруу гэж хэлж байгаа юм биш, зөвхөн Бурханы өнгөрсөнд гүйцэтгэсэн ажлыг Түүний шинэ ажилтай харьцуулах нь зохисгүй—та нар Түүний ажлыг ингэж харьцуулах ёсгүй. Жишээ нь, Нигүүлслийн эрин үед хүмүүс Еховагийн ажлыг Эзэн Есүсийн ажилтай харьцуулах нь тохиромжтой байсан гэж үү? Эзэн Есүсийн ажлыг өнөөгийн Хаанчлалын эрин үеийн Бурханы ажилтай харьцуулах нь чамд тохиромжтой гэж үү? Мэдээж үгүй, тэдгээрийг харьцуулах боломжгүй юм. Учир нь Бурханы ажлын үе шат бүр өмнөхөөсөө илүү дээшилдэг бөгөөд Бурхан Өөрийн ажлыг давтдаггүй. Яагаад Бурхан ажлын шинэ үе шатыг гүйцэтгэж, шинэ эрин үеийг эхлүүлэх бүрд хэсэг бүлэг хүн юм уу, олон тооны хүмүүс үргэлж Бурханы ажлыг эсэргүүцэж, Бурханы эсрэг босдог юм бэ? Эрин үе бүрд яагаад ийм зүйл тохиолддог вэ? Учир нь хүмүүс Бурханы шинэ ажлыг хүлээн авсан эсэхээс үл хамааран Библийн талаарх өнгөрсний тайлбар, Бурханы нэр, дүр төрх, Бурханд итгэх итгэлийн талаарх тэдний үзэл бодол, Бурханд итгэх арга зам нь тэдний зүрх сэтгэлд хэдийн бүрэлдэн тогтсон байдаг. Түүнчлэн тэд эдгээр зүйлийг эрхэмлэн дээдэлж, өөрсдийгөө тодорхой зүйл олж авсан гэж итгэн, хязгааргүй ихээр биеэ тоож, өөрсдийгөө гайхалтай, агуу гэж боддог бөгөөд өнөөдөр Бурханы хийж буй ажил Бурханы өнгөрсөнд хийсэн ажлаас ялгаатай болохыг хараад үүнийг шүүмжилдэг. Тэд үргэлж Нигүүлслийн эрин үеэс юмсыг авч, өнөөгийн Бурхантай, Бурханы одоо хийж буй ажил, өнөөдрийн үнэнтэй харьцуулдаг—тэдгээрийг харьцуулж болох уу? Юунд ч дүрэм бүү тогтоо, үүний оронд чи ийм ухамсартай байх ёстой: “Би одоо Бурханы шинэ ажлыг хүлээн авсан ч зарим зүйлийг хүлээн зөвшөөрөх боломжгүй байна. Би тэдгээрийг аажмаар мэдэрч, таньж, бага багаар эрэлхийлж, яс мэрэх шоргоолж шиг бага багаар зүтгэж, цаг хугацаа өнгөрөхөд ойлгох болно.” Бурханы ажил эцэс төгсгөлгүй нууцлаг бөгөөд ойлгохын аргагүй; Хүн хэзээ ч үүний ёроолд хүрч чадахгүй. Нэг, хоёр жил туулсны дараа хүмүүс бага зэрэг ойлголттой болж магадгүй юм; гурав дөрвөн жилийн дараа арай илүү ойлголттой болж, бага багаар өсөж, өөрчлөгдөж болох юм. Хуучин зүйлсийн талаарх тэдний үзэл бодол бага багаар өөрчлөгдөж, бага багаар тэдгээрийг хаях болно; хүмүүс хуучин зүйлсээ хаясан цагт л шинэ зүйлийг ойлгох болно. Тэдгээр хуучин зүйлс чиний дотор гүн гүнзгий шингэсэн хэвээр байгаа бөгөөд чи тэдгээрийг ухан гаргаж эхлээгүй байгаа хэр нь үзлээ дур зоргоороо түгээж, үзэл бодлоо илэрхийлж зүрхлэн, хүссэнээрээ ярьдаг нь ухаангүй хэрэг юм. Хүмүүс хэтэрхий биеэ тоосон болдог гэж Би яагаад хэлдэг вэ? Шалтгаан нь энэ юм. Хүмүүсийн доторх энэ ялзарсан зүйлс үнэ цэнгүй боловч тэд үүнийг дур зоргоороо илэрхийлж, түгээж зүрхэлсээр байна. Энэ нь тэр чигтээ ухаангүй хэрэг бус уу? Тиймээс зарим хүн ажлын энэ үе шатыг хүлээн авч, Бурханы үгийг уншсан ч үнэн хэрэгтээ дотроо тээж явдаг хуучин зүйлсээ орхиогүй байдаг. Зарим газрын удирдагч, ажилчид өөрсдийнхөө үзэлд нийцсэн ажлыг хийж, хэрэгжүүлж чаддаг мөртлөө өөрсдийнх нь үзэлд нийцэхгүй, өөрсдөө хийхийг хүсэхгүй байгаа ажлыг яагаад хэрэгжүүлдэггүй вэ? Энэ нөхцөл байдал яаж үүсдэг вэ? Учир нь хүмүүс дотроо тээж явдаг хуучин зүйлсээ хаяж чаддаггүй. Чиний доторх энэ хуучин зүйлс хэлбэржих тусам чи улам хүчтэй эсэргүүцдэг. Тийм биш гэж үү? Яагаад одоо шашны ертөнцийн зарим удирдагч өндөр албан тушаал хашиж, илүү олон хүнийг удирдах тусмаа улам биеэ тоож, эцсийн өдрүүдийн Бурханы ажлыг хүлээн авахад улам амаргүй болдог вэ? Учир нь хүмүүс үргэлж өнгөрсний зүйлстэй зууралдаж, Бурханы үгийг үнэн, амь гэж хүлээж авдаггүй, Бурханыг бүх зүйлийн хамгийн агуу, хамгийн дээд гэж хүндэлж чаддаггүй юм. Харин тэд өөрсдийнхөө шашны үзэл, бодол санаа, үзэл бодлыг үнэн, жинхэнэ зам гэж үздэг—энэ нь аймшигтай том алдаа биш гэж үү? Ийм маягаар чи үнэнийг хаанаас ч олох боломжтой юу? Хэрэв чи өөрсдийнхөө эдгээр зүйлийг үнэн гэж итгэдэг бол Бурханаас үнэнийг олж авч чадах уу? Чи үнэнийг эрэлхийлж, хүсэн эрмэлзсэн хэвээр байж чадах уу?

Зарим хүн “Би Бурханы олон үгийг уншсан, Бурханы дуу хоолойг сонссон, би үнэн замыг хүлээн авч, Бурханы үгийг хэрхэн уншихаа мэддэг. Би өөрийнхөө асуудлыг шийддэг, бусдын тусламж хэрэггүй, миний амь өсөх нь баталгаатай” гэж хэлдэг. Чи ингэж ярихдаа юмыг хэтрүүлдэг. Хэрэв чи зөвхөн өөртөө найдан уншиж, Ариун Сүнс чамайг гэгээрүүлэхгүй бол Бурханы үгийг ойлгож чадах уу? Хэрэв Бурханы үг чамайг илчилж, доторх завхралыг чинь задлан шинжлээгүй бол чи өөрчлөгдөх, ойлгох боломжгүй байх байсан—ямар нэг зүйлийг ойлгоход хэцүү байх болно. Хүмүүс тууж зохиол унших үедээ сайн ойлгож, олон үзэгдлийг санаж, уншиж дуусаад тэр даруй бусдад ярьж өгч чаддаг. Гэхдээ амийн асуудал юутай ч адилгүй. Амийн асуудал маш гүн гүнзгий бөгөөд бага ч гэсэн ойлгохын тулд олон жилийн турш итгэх ёстой. Чи Бурханы нэг айлдварыг насан туршдаа тууллаа ч үүнийг хэзээ ч бүрэн дүүрэн туулж мэдэрч чадахгүй. Бурхан ямар ч айлдвар хэлсэн бай чи энэ насандаа хэзээ ч бүрэн дүүрэн туулахгүй; Хэв чанар чинь хэчнээн сайн байсан ч үнэнийг ойлгохын тулд чи Бурханы үгийг туулж, хэрэгжүүлэхэд найдах ёстой. Жишээ нь үнэнч шударга хүн байхыг авч үзье. Худал хэлэх асуудлыг шийдвэрлэхийн тулд чи хэдэн жил туулах ёстой вэ? Ганц хоёр жил туулаад л болоо, худлаа ярихаа болино, хуурч мэхлэхээ болино, үнэнч шударга хүн болчихоно гэж байхгүй. Энэ боломжгүй. Үр дүн харахын тулд чамд хэдэн арван жилийн туршлага байх ёстой. Учир нь хүмүүс маш ээдрээтэй бөгөөд завхарсан зан чанар нь тэдний дотор гүн гүнзгий үндэслэж, үзэл нь тэднийг үнэнд орох, Бурханыг мэдэхэд саад болж, санаа зорилго нь зан чанараа өөрчилж, үнэнийг хэрэгжүүлэхэд саад болж, үйлдэл, яриандаа баримталдаг үзэл бодол, байр суурь нь үнэнийг ойлгоход саад болдог. Хэрэв чи үнэний талд, Бурханы хүнээс Хаанчлалын эрин үед хүрэхийг шаарддаг үнэний талд ярьж, үйлдэж чадвал Бурханы ажилд амархан дуулгавартай байж, Бурханд итгэх итгэлийн зөв замд орж чадна. Хэрэв чи үнэний талд зогсохгүй бол Бурханаас хол төөрөх юм уу, Бурханы эсрэг зогсох болно. Маш олон номлол сонсож, Бурханд ийм удаан хугацаанд итгэсэн болохоор биеийн хэмжээ чинь хангалттай байгаа гэж битгий бодоорой! Үнэнийг эрэлхийлэх нь амийг олж авах, мөнх амийг олж авах явдал юм. Үнэн бол үүрд хувиршгүй, үргэлж хэрэглэгдэх, хэзээ ч хаяж болохгүй, няцаашгүй, үгүйсгэхийн аргагүй зүйл—энэ бол үнэний үнэ цэн, ач холбогдол юм. Үнэн бол хамгийн дээд, хамгийн гүн, хамгийн үнэ цэнтэй зүйл. Энэ нь эрхэм нандин зүйл бөгөөд насан туршдаа туулсныхаа дараа хүний ойлгож, олж авах зүйл хязгаартай.

Хэн нэгэн “Би Төгс Хүчит Бурханд итгэдэг, тэгээд гэртээ ганцаараа итгэлээ хэрэгжүүлж, магтан дуу дуулж, Бурханд залбирдаг. Би ажил ямар шатанд байсан ч дагадаг, эцсээ хүртэл ингэж итгэснээр Бурхан намайг орхихгүй” гэж хэлдэг. Чи үүнийг юу гэж бодож байна? Итгэлээ гэртээ хэрэгжүүлснээр чи үнэнийг эрэлхийлж чадах уу? Үүргээ гүйцэтгэхгүйгээр чи Бурханы ажлыг туулж чадах уу? Үүргээ гүйцэтгэхгүй бол илчлэгдэхгүй завхарсан зан чанарууд бий, тэгэхээр чи яаж өөрийгөө эргэцүүлэх юм бэ? Чи Бурханы үгийн шүүлт, гэсгээлтийг яаж туулах юм бэ? Бурханы үг яаж чамайг илчилж, чамайг засах юм бэ? Хүмүүс гэртээ эдгээр зүйлийг туулах боломжгүй. Бодит туршлагагүйгээр чи өөрийгөө үнэхээр таньж чадах уу? Чи үнэхээр өөрчлөгдөж чадах уу? Өөрчлөгдөх боломжгүй. Бурханы ажлыг туулахын тулд чи чуулганы амьдралаар амьдрах ёстой бөгөөд үүргээ гүйцэтгэж байж л аливааг зохих ёсоор туулж чадна. Арав, хорин жил гэртээ итгэлээ хэрэгжүүлээд, агуу улаан луу нурж, их гамшиг дуусахад чи жинхэнэ туршлагын гэрчлэлээ ярьж үнэхээр чадах болов уу? Бурханы амссан зовлонг чи амссан байх болов уу? Ийм сайхан гэрчлэлийг хийсэн Бурханы хүмүүс үнэхээр өөрчлөгдөж, Бурханд үнэхээр дуулгавартай байж, Түүнд үнэнч байх болно—чи ийм гэрчлэл хийж чадах уу? Тэр үед чамайг бүрмөсөн ичиж зовох вий гэхээс би айж байна. Яагаад Бурхан дуудагдсан нь олон ч сонгогдсон нь цөөхөн гэж хэлсэн бэ? Учир нь завхарсан хүн төрөлхтний дунд үнэнийг хайрладаг хүн маш цөөхөн байдаг. Дийлэнх нь үнэнийг хайрладаггүй бөгөөд үнэнийг хүлээн авч бүр ч чаддаггүй. Би яагаад ингэж хэлээд байна вэ? Зарим хүн Бурханд итгэдэг бөгөөд гэрт нь бүх зүйл сайхан байвал тэд ямар ч гомдол гаргадаггүй. Гэвч ямар нэг зүйл болохгүй бол гэр бүлийн хэн нэг нь өвдөж эмнэлэгт хэвтэх, хүүхэд нь сургуульд орохгүй байх эсвэл ямар нэг гамшиг тохиолдоход тэд ширээ цохиж, Бурханы талаар гомдоллож, “Хм! Бурханд итгээд надад ямар нэмэр байна? Бурхан намайг ерөөсөнгүй! Та намайг ерөөж, миний бүх зүйл, гэр бүлийнхэн, үр хүүхдүүд, нөхөр (эсвэл эхнэр), ээж, аав, бүх хүнийг ерөөх ёстой. Гэр бүлд минь ийм зүйл тохиолдоогүй бол би үнэнийг чин сэтгэлээсээ эрэлхийлэх байсан бус уу?” гэдэг. Тэд үнэнийг олж аваагүйн төлөө ийм шалтаг хэлдэг! Тэдний шалтаг үнэнийг орлож чадах уу? Тэдний шалтаг нь үндэслэлтэй, тун хангалттай бөгөөд гомдоллох нь зөв гэж тэд үздэг. Хүмүүс шалгалт, гай зовлон туулаагүй үедээ Бурханы талаар гомдоллодоггүй. Тэд Бурхан ямар агуу, гайхалтай юм бэ гэж хашхирдаг. Гэвч шалгалт, гай зовлон ирэх тэр мөчид Бурханы талаар гомдоллох хүсэл нь хэдийд ч гарч ирдэг. Тэд аливааг тунгаадаггүй, юу ч боддоггүй; Тэд зүгээр л аяндаа мэдрэмжээ гаргадаг. Зарим хүний хувьд гэр бүлд нь биш мал сүрэгт нь ямар нэг зүйл тохиолдоход тэд Бурханд гомдоллодог. Энэ үнэхээр ухаангүй хэрэг биш үү? Хэрэв хүн гэр бүлд нь юу ч тохиолдсон эсвэл өөрт нь ямар ч гай гамшиг тохиолдсон Бурханы талаар гомдоллодоггүй, асуудалд зүрх сэтгэлээрээ автахгүй, юу ч тохиолдсон үүрэгт нь, Бурханы төлөө өөрийгөө зарцуулахад нь саад болдоггүй, Бурханд дуулгавартай байх байдалд нь нөлөөлдөггүй, мөн тохиолдсон зүйл нь Бурханыг магтан алдаршуулахад нь саад болдоггүй үед энэ нь Бурханд итгэдэг тэдний зүрх сэтгэл цэвэр ариун гэдгийг баталдаг. “Хүн Бурханд итгэх үед гэр бүл нь бүхэлдээ ерөөгддөг” гэсэн үзэл бодол буруу юм. Хэрэв чи Бурханд итгэх итгэлдээ үргэлж энэ үзэл бодолд баригдаж байвал хэзээ ч үнэнийг олж авахгүй. Өдөр бүр завгүй амьдарч байгаа үл итгэгч гэр бүлийн гишүүд, хамаатан саднаа хараарай; гамшиг ирэхэд тэд үүнээс мултарч чадах болов уу? Үгүй, чадахгүй. Хэрэв чи Бурханд итгэх итгэлдээ үнэнийг эрэлхийлэхгүй, хамаатан садан шигээ гамшгийн шийтгэлээс мултарч чадахгүй үлдвэл тэдний хамт устгагдах болно. Хэрэв чи үнэнийг эрэлхийлж, мөн чанарыг нь нэвт харж чадвал Сатанаас татгалзаж, “Тэд Бурханд итгэдэггүй. Тэд чөтгөрүүд бөгөөд гамшгийн үед устгагдах ёстой. Тэд намайг Бурханд итгэхийг болиулах гэж оролдож, Бурханыг эсэргүүцсэн, Бурханыг доромжилсон зүйлсийг хэлдэг байсан. Тэд гамшгийн үед үхсэн нь шангаа хүртэж байгаа хэрэг. Ингэснээр Бурханы үг үнэхээр биеллээ” гэж бодох болно. Чамд өмнө нь ийм итгэл байгаагүй бөгөөд чөтгөрүүдийг харааж зүрхэлдэггүй байсан. Одоо та нар чөтгөрүүдийн жинхэнэ царайг харж, зүрх сэтгэл чинь Бурханыг эсэргүүцдэг энэ чөтгөрүүдийг үзэн ядах болсон бөгөөд хэрэв тэд үхвэл та нар тэднийг оршуулахад л болно. Тэдэнд ингэж хандаж чадаж байгаа нь чиний зүрх сэтгэл үнэхээр Бурханд хандсаныг харуулж байна. Хэрэв та нар үзэл, төсөөлөлд баригдсан хэвээр, “хүн Бурханд итгэх үед гэр бүл нь бүхэлдээ ерөөгддөг, тэжээсэн мал нь хүртэл ерөөгддөг, гэр орон нь ерөөгддөг, газар дээрх үр тариа нь ерөөгддөг” гэж үргэлж итгэдэг бол эдгээр зүйл үнэнийг эрэлхийлж, Бурханыг дагаж, үүргээ гүйцэтгэхэд чинь саад болно. Хэрэв хүний зүрх сэтгэл зөвхөн Бурханд, гагцхүү Бурханд ханддаг бол зүрх сэтгэл нь маш цэвэр, энгийн болох бөгөөд тэр цаг ирэхэд тэд маш бага зовдог. Чи яагаад одоо ийм их зовж байна вэ? Учир нь чи бүхэл өдрийг гэр бүл, хүүхдүүдийнхээ араас яаран, завгүй өнгөрөөж, тэдний төлөө маш их хүчин чармайлт гаргадаг. Хэрэв чи өөрийгөө зөвхөн чуулганд зарцуулсан бол илүү тайван байх байсан гэж Би хэлж байна, тийм биш гэж үү? Учир нь чи одоо гэр бүлийн асуудалд хэт их, чуулганы асуудалд хэт бага цаг зарцуулж, мөн гэрийн асуудал чинь тэвчиж чадахааргүй болтол хүнд болсон учраас чи Бурханы талаар гомдоллож эхэлдэг. Гэтэл үнэндээ чи Бурханд хэр ихийг өргөсөн бэ? Дурдах үнэ цэнтэй зүйл чи ерөөсөө өргөөгүй! Чи гэр орны болон махан биеийнхээ төлөө маш их яарч, завгүй байсаар байгаа хэр нь яаж Бурханы талаар гомдоллож чадаж байна вэ? Та нар дахиж Бурханы талаар гомдоллох ёсгүй. Бурханд итгэдэг хэн бүхэн үнэнийг олж авч чадах бөгөөд тэдэнд Бурханыг мэдэх боломж бий—энэ нь юу юунаас ч илүү гол, чухал бөгөөд авралд хүрэх эсэхтэй чинь шууд холбоотой. Юуны өмнө чи өөрийн өмнөх буруу санаа зорилго, үзэл бодол, ойлголт, мөн өөрийнхөө дотор эрэлхийлдэг зүйлсээ Бурханы үгийн дагуу задлан шинжилж, олж мэдэх ёстой. Хэрэв чи эдгээр зүйлийг тодорхой харж чаддаг болсон бол тэдгээрийг багасгаж, орхихоор хэрэгжүүлж болно. Эдгээр зүйлийг илүү тодорхой, гүнзгий харж чадах тусам энэ бүх хуучин, буруу зүйлээс татгалзаж чадах хүртлээ чи олон зүйлийг орхих болно. Дараа нь чи илүү амар тайван болох бөгөөд ойлгосон үнэнүүдээ хэрэгжүүлж, тэдгээрийг гэрчилж чадах үед чи бага багаар өөрчлөгдөж эхлэх болно. Чи одоо энэ чиглэлд хэрэгжүүлж, дадлагажуулж эхлэх ёстой бөгөөд аажимдаа тэдгээр зүйл чамайг удирдаж, үймүүлэхээ болино—тэгвэл чи Бурханд итгэх итгэлийн зөв замд орсон байх болно.

Та нар Миний хэлсэн бүх зүйлийг үнэхээр ойлгосон уу? Та нар шинэ эрин үед яаж орохоо мэдэж байна уу? Мөн ямар талыг өөрчлөх, ямар талаас нь орох хэрэгтэйг мэдэх үү? Магадгүй та нар ойлгохгүй байгаа байх. Хэдийгээр хүмүүс өнгөрсөнд бага зэрэг оролтод хүрсэн ч бас олон талаараа дутуу, Бурханы шаардлагад нийцэж чадахгүй байсан. Одоо Бурхан хүмүүсийг шинэ эрин үе рүү хөтлөх маш олон үг хэлдэг. Хүмүүс яагаад Бурханы үг болон ажлын талаар үргэлж үзэл тээдэг вэ? Энэ нь тэд өмнө нь үнэнийг олж аваагүй, үнэн-бодит байдалгүй болохыг харуулж байна. Магадгүй чи Бурханы үгийг одоо уншиж байхдаа хүлээн авч чаддаг ч яагаад бодит амьдрал дээр үнэнийг хэрэгжүүлж чадахгүй, харин үргэлж Бурханы эсрэг тэрсэлж, эсэргүүцдэг юм бэ? Ямар нэг зүйл тохиолдоход чи яагаад үргэлж өөрийн гэсэн санаа бодолтой байж, өөрийнхөө хүслийн дагуу үйлдэж, харин Бурханыг дуулгавартай дагаж чаддаггүй юм бэ? Учир нь чиний дотор маш олон махан биеийн зүйлс, өөрийн чинь хүслийн зүйлс байдаг бөгөөд чи өөрийнхөө замыг зөв зам гэж үргэлж боддог. Та нар номлол сонсохдоо гайхалтай мэдрэмж авч, ямар ч үзэл тээдэггүй хэр нь та нарт ямар нэг зүйл тохиолдоход үнэнийг хэрэгжүүлэхийг хүсэж байгаа ч хяналтаа алдаж, доторх тэрслүү зүйлс чинь өөрсдийгөө илчилдэг. Би та нарыг хэтэрхий тэрслүү гэж хэлж байна, хэрэв та нар Надад итгэхгүй байвал тэмдэглэл хөтөлж болно. Бурханы айлдварыг сонсох бүрдээ зүрх сэтгэлд чинь ямар үзэл, ямар бодол төрж байгааг тэмдэглэж аваад, дараа нь өөрийнхөө дотор байгаа зүйлсийг ухаж, задлан шинжилж, Бурханы үгийн дагуу шалгаад үзвэл тэрслүү байдал чинь хэр их байгааг мэдэх болно. Ийм маягаар хэрэгжүүлэх нь чиний амь-оролтод тустай. Чи бодит байдалтай нүүр тулж, өөрийгөө илчилж зүрхлэх ёстой. Хэрэв өөрийгөө илчилж зүрхлэх юм бол энэ нь чамайг үнэнийг хүлээн авч, үзлээсээ ангижирч, Бурханд дуулгавартай байх зүрх сэтгэлтэй гэдгийг нотолж байна. Чи өөрийгөө орхих ёстой; Бурханыг байнга эсэргүүцэх нь буруу учраас тэгж болохгүй. Бурханд итгэдэг хэр нь Бурханд дуулгавартай байхыг мэдэхгүй байх нь зохисгүй. Бурханыг дуулгавартай дагахад хялбар байх тэр үед чи зүрх сэтгэлдээ амар амгалан, баяр баясгалантай байх болно; Бурханы үгийг уншаад маш их таашаал авч, Бурханд залбирах үедээ хэлэх үгээ олж, Бурханд улам бүр ойртох болно. Бурханыг үргэлж эсэргүүцдэг хүмүүс огт үнэнийг хэрэгжүүлэхийг хүсдэггүй бөгөөд Бурханы үгийг уншихдаа гүйцэд ойлгодоггүй—тэд яаж зүрх сэтгэлдээ амар амгалан, баяр баясгалантай байх вэ? Хүмүүс асуудалтай тулгарах үед тэдний үзэл, төсөөлөл ил гарч ирдэг бөгөөд тэд үүнээс зайлсхийх боломжгүй. Дараа нь чи эргэцүүлэн тунгааж, “Энэ асуудал яаж үүсэв? Ийм үзэл яаж бий болов? Хаанаас үүсэлтэй вэ?” гэж бодох ёстой. Чи Бурханд залбирч, Бурханы үгийг уншиж, энэ асуудлыг сайтар нягталж үзэх ёстой бөгөөд асуудал шийдэгдэхэд чи амь-оролтыг олж авсан байх болно. Хэрэв ийм маягаар асуудлаа бодитоор шийдэхгүй, зарим нэг үзэл тээх нь тийм ч том асуудал биш, хэд хоногийн дараа аяндаа алга болно, алга болчихвол үзэл тээхгүй байна гэсэн үг гэж итгэх юм бол чи өөртөө үзэл байхгүй гэж үргэлж бодох болно, үнэндээ чи үзэл үүсэх үед тэрийг үл тоомсорлож, хойш тавьж байгаа хэрэг юм. Тэр үед чи өөрийгөө ямар ч хор хөнөөл учруулаагүй гэж бодож, дараа нь хор хөнөөл учруулсан гэдгээ огт хүлээн зөвшөөрдөггүй. Ер нь хүмүүс засалт туулаагүй, ямар нэгэн сөргүү нөхцөл байдалтай тулгараагүй үедээ үзэл тээдэггүй бөгөөд нэгэн цагт үзэл тээж байсан гэдгээ ч мартдаг. Тэд өөрсдийгөө гайхалтай, үнэхээр ямар ч үзэлгүй гэж боддог. Гэвч ямар нэг зүйл тохиолдоход үзэл гарч ирж, тэд Бурханыг эсэргүүцдэг, дараа нь хэсэг хугацааны дараа тэр үзэл нь алга болж, тэд үүнийг мартаж, дахиад л өөрсдийнхөө байдлыг гайхалтай, Бурханы талаар ямар ч үзэл тээдэггүй гэж мэдэрдэг—тэдэнд ямар асуудал байна вэ? Асуудал нь тэд үнэнийг жинхэнэ утгаар ойлгодоггүй, өөрсдийнхөө үзлийг эх үндэс дээр нь шийдвэрлээгүй юм. Тийм ч учраас хэн нэгэн тэдэнтэй үнэний талаар бүрэн дүүрэн нөхөрлөж, улмаар үзэл нь бүрэн шийдэгдэх хүртэл ийм үзлүүд байнга гарч ирдэг. Үзлээ шийдвэрлэхийн тулд үнэнийг чин сэтгэлээсээ эрж хайх нь зохистой—зөвхөн хоосон сургаалыг ойлгох нь ашиггүй. Үнэнийг ойлгодоггүй хүмүүс өөрсдийнхөө талаар хязгаарлагдмал, өнгөн мэдлэгтэй байдаг. Заримдаа тэдний дотор үзэл үүсэхэд тэд олж илрүүлэх нь байтугай мэдэрч ч чаддаггүй. Шийдэгдээгүй өчүүхэн үзэл нь хэн нэгнийг алдаа гаргахад хүргэхгүй, харин шийдэгдээгүй том үзэл нь түүнийг шууд алдаа гаргахад хүргэдэг. Өөрийгөө таньж мэдэхийн тулд эхлээд өөрийнхөө үзэл, төсөөллийг шийдвэрлэж, байнга гарч ирдэг буруу үзэл бодлоо шийдвэрлэх ёстой. Дараа нь өнгөцхөнөөс эхлээд илүү гүн гүнзгий янз бүрийн завхарсан зан чанараа шийдвэрлэх ёстой, ингэснээр чи үнэн-бодит байдалд аажмаар орох болно. Өөрийгөө таньж мэдэх нь эхлээд өөрийн дотор байгаа үзэл, төсөөллийг мэдэхээс эхэлдэг. Үнэний талаарх ойлголт чинь улам гүнзгийрэх тусам чи өөрийгөө илүү гүн гүнзгий таньж мэдэх болно. Өөрийгөө таньж мэдэхийн тулд чи маш чамбай байх ёстой. Хэрэв өөрийгөө огт таньж чадахгүй бол амь-оролтгүй; амь-оролт нь өөрийгөө танихаас эхэлдэг. Хэрэв чи амь-оролтыг олж авахыг хүсвэл үнэнийг нухацтай эрж хайж, асуудлуудаа шийдвэрлэх боломжийг ашиглах ёстой бөгөөд нэгийг ч орхигдуулж болохгүй. Үзлүүдээ тэмдэглэж авсны дараа үнэнийг эрэлхийлж, өөрийгөө илэн далангүй нээж, нөхөрлөлд оролцож, Бурханы үгийн дагуу тэдгээрийг задлан шинжлэх ёстой. Үнэнийг ойлгосноор ийм үзлүүд бүрэн шийдвэрлэгдэх болно. Хэрэв ижил асуудалтай дахин тулгараад үзэл чинь дахин гарч ирж, зүрх сэтгэл чинь түүнд захирагдах юм бол энэ нь чи үнэнийг үнэхээр ойлгосон бус, харин хоосон сургаалыг л ойлгосон төдий гэдгийг харуулж байна, тийм болохоор үзлүүд чинь хэвээр үлддэг. Үнэнийг жинхэнэ утгаар нь ойлгосон цагт л үзлүүд чинь бүрмөсөн алга болох бөгөөд ирээдүйд дахин гарч ирсэн ч чи үнэнийг ойлгодог учраас тэдгээрийг амархан шийдвэрлэж, эрхшээлд нь орохгүй. Надад хэл дээ, ийм маягаар өөрийгөө таньж, үнэнд ороход хэцүү юу? Маш их хүчин чармайлт шаарддаг уу? Тийм! Өөрийн талаарх мэдлэгт чинь өнгөц зүйлсийг өнгөцхөн таних л орж байгаа бол, чи өөрийгөө биеэ тоосон, өөрийгөө зөвтгөдөг, Бурханы эсрэг тэрсэлж, Бурханыг эсэргүүцдэг гэж ердөө хэлдэг бол энэ нь жинхэнэ мэдлэг биш, харин хоосон сургаал юм. Чи бодит баримтыг үүнтэй нэгтгэх ёстой: Өөрийнхөө буруу ташаа санаа зорилго, үзэл бодол, утга учиргүй санаа бодол тээдэг ямар ч асуудлыг ил гаргаж, нөхөрлөж, задлан шинжлэх ёстой. Энэ л өөрийгөө үнэхээр таньж мэдэх явдал юм. Зөвхөн өөрийнхөө үйлдэлд тулгуурлан өөрийгөө ойлгож болохгүй; чи гол зүйл нь юу болохыг ойлгож, асуудлын үндсийг шийдвэрлэх ёстой. Хэсэг хугацаа өнгөрсний дараа чи өөрийнхөө талаар эргэцүүлж, аль асуудлыг шийдвэрлэж, аль нь хэвээр байгааг нэгтгэн дүгнэх ёстой. Тиймээс чи эдгээр асуудлыг шийдвэрлэхийн тулд үнэнийг эрж хайх ёстой. Чи идэвхгүй байж болохгүй, үргэлж бусдаар ятгуулж, түлхүүлж, бүр бурантагтай тэмээ шиг хөтлүүлэх шаардлагагүй; чи амь-оролтод зориулсан өөрийн гэсэн замтай байх ёстой. Чи үнэнтэй зөрчилдөж буй хэлсэн, хийсэн зүйлээ, мөн ямар санаа зорилго чинь буруу байгааг, ямар завхарсан зан чанар илчилснээ харахын тулд өөрийгөө байнга шалгаж байх ёстой. Хэрэв чи ийм маягаар үргэлж хэрэгжүүлж, орж, өөртөө хатуу шаардлага тавьдаг бол аажмаар үнэнийг ойлгож, амь-оролттой болж чадна. Үнэнийг жинхэнээсээ ойлгох үед чи өөрийгөө үнэхээр юу ч биш гэдгээ харах болно. Нэг талаас завхарсан зан чанар чинь ноцтой байна; нөгөө талаас чамд маш их зүйл дутагдаж, чи ямар ч үнэнийг ойлгохгүй байна. Хэрэв чи нэг л өдөр өөрийнхөө талаар үнэхээр сайн мэддэг болох юм бол биеэ тоосон зан гаргахаа больж, олон зүйлд эрүүл ухаантай, дуулгавартай байх болно. Яг одоо гол асуудал нь юу байна вэ? Үзлүүдийн мөн чанарыг нөхөрлөж, задлан шинжилснээр хүмүүс үзэл бий болгодог шалтгааныг ойлгодог; тэд зарим үзлийг шийдвэрлэж чаддаг ч энэ нь үзэл бүрийн мөн чанарыг тодорхой харж чаддаг гэсэн үг биш бөгөөд ердөө өөрсдийнхөө талаар бага зэрэг мэддэг гэсэн үг юм, гэхдээ тэдний мэдлэг хангалттай гүнзгий, тодорхой биш байна. Өөрөөр хэлбэл, тэд өөрсдийнхөө уг чанар-мөн чанарыг тодорхой харж чадахгүй, мөн зүрх сэтгэлд нь үндэслэсэн завхарсан зан чанарыг харж чадахгүй байна. Ийм маягаар хүн өөрийгөө таньж мэдэх нь хязгаарлагдмал. Зарим хүн “Миний зан чанар маш их биеэ тоосон гэдгийг би мэдэж байгаа—энэ чинь би өөрийгөө мэддэг гэсэн үг биш гэж үү?” гэж хэлдэг. Ийм мэдлэг нь хэтэрхий өнгөц юм; энэ нь асуудлыг шийдэж чадахгүй. Хэрэв чи өөрийгөө үнэхээр мэддэг юм бол яагаад хувийн амжилтыг эрэлхийлсээр, байр суурь, онцгойрлыг хүссээр байгаа юм бэ? Энэ нь биеэ тоосон уг чанар чинь арилаагүй байна гэсэн үг. Тиймээс өөрчлөлт чиний бодол санаа, үзэл бодол, үг, үйлдлийн чинь цаана байгаа санаа зорилгоос эхлэх ёстой. Хүмүүсийн хэлж байгаа үгийн ихэнх нь өргөстэй, хортой бөгөөд ярианы өнгө аяс нь биеэ тоосон шинжтэй гэдгийг та нар хүлээн зөвшөөрч байна уу? Тэдний үг нь тэдний санаа зорилго, хувийн санаа бодлыг агуулдаг. Ухаантай хүмүүс үүнийг сонсоод ялган таньж чадна. Зарим хүн биеэ тоосон зан нь илчлэгдээгүй үед ихэнхдээ тодорхой байдлаар ярьж, тодорхой илэрхийлэмжтэй байдаг ч биеэ тоосон зан нь илчлэгдэх үед ааш авир нь тэс өөр байдаг. Заримдаа тэд уран цэцэн юм ярьж, заримдаа соёо, сарвуугаа харуулж, толгойгоо өндөрт өргөнө. Тэд өөрсдийгөө гарцаагүй аварга гэж боддог бөгөөд Сатаны муухай дүр төрх энд ил гардаг. Хүн бүрийн дотор янз бүрийн санаа зорилго, завхарсан зан чанар байдаг. Яг л зальжин хүмүүс ярихдаа нүдээ ирмэж, хүмүүсийг нүднийхээ булангаар хардаг шиг энэ үйлдлүүдэд завхарсан зан чанар нуугдаж байдаг. Зарим нь булзайруулсан үгээр ярих бөгөөд бусад хүн яг юу гэх гээд байгааг нь хэзээ ч мэддэггүй. Тэдний үгэнд үргэлж далд утга санаа, арга заль нуугддаг ч гаднаасаа тэд их тайван, төвлөрсөн харагддаг. Ийм хүмүүс бүр илүү зальжин бөгөөд тэдний хувьд үнэнийг хүлээн авна гэдэг маш хэцүү. Тэднийг аврах маш хэцүү байдаг.

Өмнө нь хүмүүс Бурханд итгэхдээ амар амгалан гэр оронтой болж, хийж байгаа бүх зүйл нь саадгүй явахад үргэлж сэтгэл хангалуун байсан бөгөөд энэ нь Бурхан тэднийг үнэхээр хайрлаж, таалдаг гэсэн үг гэж тэд итгэдэг байв. Хэрэв чи ердөө л ийм зүйлд сэтгэл ханах юм бол үнэнийг эрэлхийлэх замд хэзээ ч орохгүй. Амьдрал чинь гаднаа сайн, саадгүй явж байгаад сэтгэл бүү хана; эдгээр өнгөц зүйл чухал биш. Хүмүүсийг аврах Бурханы аврал нь одоо хүмүүсийн дотор гүн гүнзгий шингэсэн Сатантай холбоотой зүйлсийг цэвэрлэж, өөрчлөх, үндсээр нь ухаж гаргах, хүний мөн чанар, уг чанараас гаргаж ирэх явдал юм. Бурхан яагаад үргэлж хүний үзэл бодол, санаа зорилгыг задлан шинждэг вэ? Учир нь хүний уг чанар маш гүн гүнзгий тогтсон байдаг. Бурхан чиний аливааг хэрхэн хийдэг, ямар харагддаг, хэр өндөр болохыг чинь хардаггүй, ямар гэр бүлтэй, ажилтай эсэхийг чинь ч хардаггүй. Бурхан ийм зүйлийг хардаггүй. Асуудлыг чинь мөн чанараас нь, үндсээр нь шийдвэрлэхийн тулд Бурханы хардаг гол зүйл бол чиний мөн чанар юм. Тиймээс Бурхан чамайг ерөөж байна гэж бодоод зөвхөн амар амгалан гэр орон, бүх зүйл саадгүй явж байгаад сэтгэл ханаж болохгүй. Энэ бол буруу. Ийм гадаад зүйлсийн араас хөөцөлдөж, тэрүүндээ баригдахыг өөртөө бүү зөвшөөр. Хэрэв чи ийм зүйлд сэтгэл ханаж байгаа бол Бурханд итгэх итгэлдээ эрэлхийлж буй зорилго чинь хэтэрхий доогуур байгааг харуулж байгаа бөгөөд чи Бурханы шаардлагад хүрэхэд дэндүү хол байна. Чи зан чанар, хүн чанар, мөн Бурханд итгэх итгэлдээ баримталж буй санаа зорилго, үзэл бодлоосоо эхлэн зан чанарын өөрчлөлтөд анхаарах ёстой. Ийм маягаар Бурханд дөнгөж итгэж эхэлсэн, эсвэл Бурханыг хараахан хүлээн аваагүй байгаа хүмүүс чамтай харьцах үедээ харагдах байдлаас чинь чамайг өөрчлөгдсөнийг, чиний эрэлхийлж буй зүйл үнэн хэрэгтээ өөр гэдгийг чинь харж чадна. Тэд “Бурханд итгэх итгэлээс бид илүү их мөнгө олж, байр суурьтай болох, хүүхдүүд минь коллежид элсэж, охид минь тохирсон ханиа олоосой гэж эрэлхийлдэг. Чи яагаад ийм зүйлийг эрэлхийлдэггүй юм бэ? Чи ийм зүйлийг ялгадас, ямар ч үнэ цэнгүй гэж харах юм. Тэгвэл чи яаж Бурханд итгэх юм бэ?” гэж хэлдэг. Тэгээд чи тэдэнтэй туршлага чинь ямар байдаг, чамд ямар завхарсан зан чанар байдаг, Бурхан чамайг хэрхэн засаж, гэсгээж, шүүдэг, өөрийгөө хэрхэн эргэцүүлж, ойлгодог, яаж гэмшиж, өөрчлөгддөг талаараа тэдэнтэй нөхөрлө. Хүмүүс чамтай уулзах үедээ чиний нөхөрлөл ямар бодит болохыг, тэднийг ямар нэг хэмжээгээр хангаж, тэдэнд ашиг тустай байгааг, мөн чамайг зүгээр л хүмүүсийг ятгаж, ухуулахын тулд өнгөцхөн номлол хийдэггүй гэдгийг мэдэрнэ. Чи амь-оролт, өөрийгөө танин мэдэх тухай ярьж чадах бөгөөд энэ нь чамайг үнэхээр шинэ эриний хүн, үнэхээр шинэ хүн гэдгийг батлах болно. Одоо ч гэсэн өнгөрсөн үеийн зүйлсийн талаар ярьж, “Би Эзэн Есүст итгэдэг байсан, намайг хаашаа ч ажиллахаар явсан Ариун Сүнс агуу ажил хийж байсан. Намайг сайн мэдээ түгээх үед олон хүн намайг сонсохыг хүсэж, миний залбирсан хүн бүр маш хурдан дээрддэг байсан...” гэж хэлдэг хүмүүс бий. Тэд ийм зүйл ярьсан хэвээр байгаа, энэ нь маш хоцрогдсон зүйл юм! Та нар үнэн, амь-оролт, зан чанарын өөрчлөлт, өөрийгөө мэдэх гэх зэрэг амь-оролттой холбоотой мөн чанарт хамаарах зүйлсийн талаар ярихад илүү их цаг зарцуулах хэрэгтэй. Үнэнтэй ямар ч хамаагүй асуудал бүү ярь. Үргэлж ийм маягаар хэрэгжүүлбэл та нар зарим нэг үнэн-бодит байдлыг олж авна. Одоогийн биеийн хэмжээг чинь харгалзан үзвэл та нар амиар хангах ажил хийж, эсвэл асуудлыг шийдвэрлэхэд үнэнийг ашиглаж чаддаггүй. Та нар хүмүүсийг ятгаж, уриалж, “Бурханд битгий дуулгаваргүй бай, Бурханыг бүү эсэргүүц. Бид маш их завхарсан ч гэлээ Бурхан биднийг мөн л авардаг, бид Түүний үгийг анхаарч, Түүнд дуулгавартай байх ёстой” гэж хэлж л чадна. Үүнийг сонссоныхоо дараа хүмүүс хоосон сургаал ойлгодог ч эрч хүчгүй хэвээр байдаг бөгөөд Бурханы үгийг хэрхэн хэрэгжүүлж, туулахаа мэддэггүй. Удирдагч, ажилчдын хувиар та нар бас үнэн-бодит байдалгүй байгааг энэ нь нотолдог. Хэрвээ та нар өөрсдөө оролтод хүрээгүй бол яаж бусдыг хангаж чадах юм бэ? Та нар одоо ч өөрийгөө мэддэггүй тул бусад хүмүүсийн бэрхшээл, завхарсан зан чанарын уг үндэст хүрч чаддаггүй бөгөөд гол түлхүүр нь юу болохыг ухаарч чаддаггүй. Иймээс чуулган дахь ажлаа амиар хангана гэдэг та нарын хэрээс хэтэрсэн зүйл бөгөөд та нар зөвхөн хүмүүсийг ятган, сайн байж, чин сэтгэлээсээ дуулгавартай дага гэж хэлээд бодит асуудлыг шийдвэрлэж чадахгүй. Та нар үнэнийг үнэхээр ойлгоогүй, ямар ч амь-оролттой болоогүй гэдгийг чинь энэ нь хангалттай нотолдог. Та нарын ихэнх нь сүнслэг хоосон сургаал, хоосон теологийн онол номлож л мэддэг боловч амиар хангаж чаддаггүй; тийм болохоор та нарын биеийн хэмжээ дэндүү жаахан. Бурханд итгэх итгэлийн талаарх үзэл бодол чинь хараахан өөрчлөгдөөгүй. Чиний ойлголт, санаа зорилго хэвээр үлддэг. Өөрийнхөө асуудлыг шийдвэрлээгүй байж бусдаас өөрчлөгдөхийг хүсэж байгаа бол чамд урагшлах зам байх уу? Чи бусдыг хангаж чадах уу? Тэдний асуудлыг шийдвэрлэж чадах уу? Хэрэв чи эдгээрээс нэгийг нь ч хийж чадахгүй бол бусдаас өөрчлөгдөхийг хүсээд ямар үр дүнд хүрч чадах вэ? Хэрвээ чи зөвхөн хүмүүсийг сургаж, ухуулахын тулд бичиг үсэг, хоосон сургаал л номлож чаддаг бол бусдад үнэнийг ойлгуулж чадах уу? Чи өөрөө Бурханы ажлын талаар жинхэнэ ойлголтгүй бол Бурханы сонгосон хүмүүс нөхөрлөлийг чинь сонсоод Бурханы ажлыг ойлгож чадах уу? Чи өөрөө үүргээ зарчимгүйгээр гүйцэтгэдэг байж яаж Бурханы сонгосон хүмүүсээр үүргийг нь сайн гүйцэтгүүлэх юм бэ? Тэд яаж Бурханыг дагах эрч хүчийг олж авах юм бэ? Удирдагч, ажилчны үүрэг гүйцэтгэдэг хүмүүс чуулган дахь янз бүрийн хүмүүсийн байдал, тэдний дундаас хэн нь Бурханы үг, ажлын талаар туршлагатай, ойлголттой, хэн нь үнэхээр өөрийгөө мэддэг, үнэхээр гэмшдэг талаар ойлгож, сайн мэддэг байх ёстой. Эдгээрийг сайн мэддэг удирдагч, ажилчид зарим нэг бодит ажлыг гүйцэтгэх чадвартай байх болно. Үүргээ гүйцэтгэхдээ хамт ажиллаж байгаа хүмүүс чинь яг чам шиг өөрийгөө огт таньж мэдэхгүйгээр бусдыг сургадаг бол чи ч гэсэн үнэн-бодит байдлыг эзэмшээгүй, өөрийгөө танин мэддэггүй бөгөөд та хоёрын хооронд ямар ч ялгаа байхгүй гэдгийг баталж байна. Та нар өмнө нь энэ зүйлийг бодож үзэж байсан уу? Та нар “Надад эрх мэдэл өгөгдсөн, би байр суурьтай боллоо, би чуулганы албан тушаалтан, одоо би бусдад сургамжлах газартай боллоо” гэхээ л мэддэг. Чи байр суурь, нэр хүндэд, яаж бусдыг сургаж, номлол хийх вэ гэдэгт, бусдыг үгэндээ оруулж, хэд хэдэн чуулганд нөлөөтэй болж, өндөр нэр хүнд олж авч, байр сууриа баттай тогтоохын тулд юу хэлэх вэ гэдэгт л анхаардаг. Зөвхөн ийм зүйлд анхаарч байгаа нь чамайг төөрөлдсөнийг нотолж байна. Хуучин эрин үеэс шинэ эрин үед орно гэдэг нь хүмүүсийн хийх, хэлэх арга барил өөрчлөгдөөд зогсохгүй илүү өндөр оролттой болж, илүү өндөр төлөөс төлж, махан биеэ бүрмөсөн орхиж, махан биеийн дуртай зүйлсээсээ татгалзаж, зөвхөн үнэнийг өөрсдийнхөө амь болгон эрэлхийлж, жинхэнэ хүний төрхийг амьдран харуулахыг тэднээс бас шаарддаг. Зөвхөн ийм маягаар тэд үнэхээр бүрэн өөрчлөгдөж чадна. Шинэ ажил хийхдээ Бурхан хүнд заавал шинэ шаардлага тавих ёстой бөгөөд тэдгээр хуучин, уламжлалт үзэлтэй зууралдсанаар хүн зөвхөн ажлыг удаашруулдаг. Зарим хүн Библид сохроор итгэдэг бөгөөд түүнээс хэзээ ч салдаггүй. Ингэснээр тэд амийг олж авч, Бурханыг мэдэж чадах уу? Үгүй, огт чадахгүй. Фарисайчууд үеэс үед Библийг уншиж байсан хэр нь эцэст нь үнэнийг илэрхийлж байсан Эзэн Есүсийг загалмайд цовдолсон. Яаж ийм зүйл болов? Тэд Библийг үнэхээр ойлгосон бол Бурханыг мэдэх ёстой байсан бөгөөд Эзэн Есүсийг ирэх үед Түүнийг угтан авч, яллахгүй байх байсан. Одоо хүртэл энэ асуудалд хандахдаа ойлголтгүй байгаа хүмүүс олон байна. Тэд зүрх сэтгэлдээ Бурхан одоо хэчнээн олон айлдвар айлдсан ч Библийг уншиж, түүнээс салах ёсгүй гэж үргэлж боддог. Энэ нь эцэстээ тэд Библид бичигдсэн их зүйлийг санаж чаддаг ч Бурханы одоо илэрхийлж буй үнэнийг ойлгож, хэрэгжүүлж чадахгүй гэсэн үг юм. Эцэст нь тэд ямар ч бодитой туршлагын гэрчлэл хийдэггүй бөгөөд таягдан хаягдана. Ингэх нь ичгүүртэй биш гэж үү? Үнэн хэрэгтээ одоо Библийг байнга уншдаг ч Бурханы үгийг дэндүү бага уншдаг олон хүн байдаг. Ингэх нь ухаалаг хэрэг үү, мунхаг хэрэг үү? Өмнө нь хүмүүс Эзэнд итгэх үедээ асар их урам зоригтой байх нь агуу амьтай, сайн итгэдэг гэсэн үг гэж үздэг байсан. Зөвхөн урам зориг байгаад зан чанарын өөрчлөлт байхгүй бол Бурхан хүнийг сайшаахгүй гэж одоо хэлэхэд зарим хүн Бурхан энэ хүмүүст шударга бус хандлаа гэж үргэлж боддог. Би өмнө нь зарим нэг ийм хүмүүсийг засаж байсан бөгөөд тэдний зарим нь үүнийг хүлээж авахгүй, тийм хүмүүсийг өмөөрөн “Тэд олон жил Бурханд итгэсэн. Төлөөс төлж, асар их зовлон амссан, тэд ямар нэгэн хувь нэмэр оруулаагүй ч шаргуу хөдөлмөрлөсөн. Чи тэдэнд яаж ингэж хандаж чадаж байна аа?” гэж хэлдэг. Зарим хүн үзэл бодлоо засаж залруулж чаддаггүй. Үүнийг ойлгоход хэцүү байна уу? Хүмүүс бусад хүний аливааг гаднаа яаж хийж байгааг нь хардаг бол Бурхан мөн чанарыг нь хардаг бөгөөд энэ нь асар ялгаатай зүйл юм. Гаднаа хэр их үнэн сүсэгтэй харагдаж, хэр сайн ярьж чаддаг, хэр их ийш тийш гүйж, төлөөс төлж байгааг нь л чи хардаг. Тэд хэр их үзэл тээдэг, хэчнээн өөрийгөө зөвтгөж, биеэ тоодог болохыг чи яагаад хэлэхгүй байна вэ? Чи яагаад эдгээр зүйлийг харахгүй байна вэ? Тийм учраас та нарын аливаа зүйлийн талаарх үзэл бодол хэтэрхий хуучинсаг, хоцрогдсон хэвээр байна гэж Би хэлж байна. Бурхан одоо хүмүүсийн гаднаа төлдөг төлөөсийг хардаггүй; Тэр төлсөн төлөөс эсвэл хөрөнгийн чинь тухай, мөн хэр их зовж шаналсныг чинь ярьдаггүй. Тэр чиний мөн чанарыг хардаг. Өмнөх үеийн хүмүүсийг ашиглах зарчим юу байсан бэ? Хэн нь асар их урам зоригтой байна, хэн нь ийш тийш гүйж, өөрийгөө зарлагадаж чадаж байна, хэн нь Бурханд хамгийн удаан итгэсэн, хэн нь хамгийн ахмад настай бөгөөд гэрлээгүй байна, энэ тодорхойлолтод нийцэх тусам тухайн хүний нэр хүнд нь нэмэгдэж, удирдагч болох илүү чадамжтай байсан. Ийм зүйл одоо чухал биш болсон. Хүний мөн чанар нь чухал, учир нь Бурханд итгэх гол зүйл бол хүний мөн чанар нь ямар болох, Бурханыг шүтэн мөргөж чаддаг эсэх, Бурханы шинэ ажлыг хүлээн авч чаддаг эсэх юм. Одоо Бурхан махбод болж ирсэн ч чи Түүнийг мэдэхгүй байгаа бол энэ нь чиний мөн чанарын талаар юу хэлж байна вэ? Мөн чанар чинь Бурханыг эсэргүүцдэг биш гэж үү? Энэ нь үзэл бодол, санаа зорилго чинь Бурхантай нийцэж чаддаг эсэхээс хамаарна. Хэрэв чи үнэн замыг хүлээн авч, өмнөх санаа зорилго, үзлээ орхиж чадвал чам шиг ийм хүмүүсийг Бурхан хүлээн авч, ерөөж чадна. Бурхан Өөрийн ажилд хүмүүсийг ашигладаг зарчмууд байдаг. Тэр чиний хөрөнгө, гэр бүлийн байдал, нэр хүнд, байр суурийг хардаггүй. Тэр Өөрийг нь эсэргүүцдэг хүмүүсийг ашигладаггүй, ашиглалаа гээд зөвхөн Түүний ажлыг хойшлуулах бус уу? Хүмүүс үргэлж хөрөнгийнхөө тухай ярьдаг, хэмжээлшгүй их биеэ тоосон байдаг, тэд бол диаволууд! Бид тахил өргөх, өөрийгөө зарлагадах, хөрөнгө мөнгө, нэр хүнд зэрэг зүйлийн талаар ярьдаггүй. Эдгээр зүйлийн талаар ярих нь шал хэрэггүй! Бурханд хамгийн чин сэтгэлээсээ хандаж, Бурханыг дуулгавартай дагахыг хамгийн их хүсдэг хэн бүхэн үнэн-бодит байдалтай болно, бид ийм хүмүүсийг сайшаадаг. Гаднаас нь харахын хэрэг байна уу? Хүний хувьд зарим зүйл гаднаасаа өөрчлөгдөж болох ч уг чанарт нь байгаа олон зүйл өөрчлөгдөөгүй бөгөөд хэзээ нэгэн цагт гарч ирэх болно. Тийм учраас чи эдгээр зүйлийг мэдэж, тэдгээрийг ил гаргах ёстой. Хүний уг чанарт маш олон зүйл байдаг! Мэдээжийн хэрэг, хүний уг чанар биеэ тоосон, өөрийгөө зөвтгөдөг, тэрслүү байдаг бөгөөд эдгээр нь хамгийн том, хамгийн үндсэн асуудлууд юм. Эдгээрээс гадна хүний дотор хэд хэдэн завхарсан зан чанар бас байдаг. Тиймээс өөрийгөө таньж мэдэх нь энгийн зүйл биш. Тодорхой хэмжээний хэв чанартай хүмүүс ямар нэг буруу зүйл хийх юм уу нүгэл үйлдэхдээ амархан ухаарч, ойлгоно. Гэсэн хэдий ч тэдний уг чанар, зан чанарт байгаа зүйлс, ялангуяа гол сул талуудтай холбоотой зүйлс нь тэдний хувьд олж харж, мэдэхэд хамгийн хэцүү байдаг. Та ямар нэг буруу зүйл хийгээд Бурханд залбирах юм уу, эсвэл нүгэл үйлдээд Бурханд улайдаг бол энэ нь өөрийгөө таньж мэддэг гэсэн үг гэж битгий бодоорой. Энэ нь өөрийгөө танин мэдэхээс хол зүйл юм! Надад итгэхгүй байгаа бол зүгээр л яваад хараарай. Магадгүй нэг өдөр чамд ямар нэг асуудал тулгарч чи унах өдөр ирэх болно, эсвэл магадгүй чи баривчлагдаж, нэг шөнийн дотор Иудас болж, мэгдэх үе ирж болно. Хэрэв чи амь-оролттой болохыг хүсэж байвал эхлээд өөрийгөө мэдэх ёстой; Хэрэв чи зан чанарын өөрчлөлтөд хүрэхийг хүсэж байвал тэр тусмаа Бурханы үгээр дамжуулан өөрийгөө эргэцүүлж, мэдэх ёстой. Өөрийгөө танин мэдэхэд урагшлах замтай болж, өөрийгөө улам гүнзгий мэддэг болж, үнэнийг хэрхэн хэрэгжүүлэхээ мэддэг болох үед чи аяндаа амь-оролттой болох болно. Зан чанарын өөрчлөлт чинь бас энэ үеэс эхэлдэг. Хэрэв чи үнэхээр өөрийгөө мэдэж чаддаг бол амь-оролт, зан чанарын өөрчлөлтөд хүрэх замтай болох бөгөөд ийм зүйл чамд илүү хялбар болно. 

1995 оны сүүлч


Хаанчлалын эрин үе дэх Бурханы захиргааны зарлигийн тухай

Юуны өмнө захиргааны зарлиг гэж юу болох талаар болон захиргааны зарлигийн тодорхойлолтын талаар ярилцъя. Энэ бол ойлгох ёстой зүйл юм. Зарим хүн “захиргааны зарлиг”-ийн тухай сонсоод, “Захиргааны зарлиг гэж юу гэсэн үг вэ? Хууль юм уу? Дүрэм журам уу? Систем үү? Овгийн хориг цааз уу? Тушаал уу? Яг юу юм бэ?” гэж гайхширдаг. Хүмүүс ойлгодоггүй. Захиргааны зарлиг гэж яг юу болох, яаж ажилладгийг хэн ч ойлгодоггүй. Хүмүүс байнга л “Бурханд Өөрийн захиргааны зарлиг байдаг. Хэрэв чи дуулгаваргүй байвал Бурхан тэр зарлигийг ашиглан чамайг хянаж, шийтгэнэ” гэдэг. Тэд мөн чанарыг нь ойлгохгүйгээр “захиргааны зарлиг” гэдэг үгийг чалчиж байна. Тэгвэл захиргааны зарлиг гэж яг юу юм бэ? Энэ бол хүмүүсийн уг чанар, завхарсан зан чанарт хандсан, хүнийг хянаж байхын тулд Бурханы тогтоосон үгсийн нэгэн ангилал юм. Захиргааны зарлиг нь хууль, эрх зүйн дүрэм биш, хүний ертөнцийн үндсэн хуультай бүр ч харьцуулшгүй. Энэ бол хүмүүсийн зан авирыг хянах зорилгоор Бурханы тогтоосон цар хүрээ юм. Захиргааны зарлигийн нарийн ширийн нь Бурханаас хэрхэн эмээх, Бурханд хэрхэн шүтэн мөргөх, Бурханыг хэрхэн дуулгавартай дагах, бүтээгдсэн зүйлийн хувьд хэрхэн үйлдэх, хүний хувьд хэрхэн үйлдэх, Бурханыг хэрхэн гэрчлэх, Бурханы нэрийг шившиглэхээс хэрхэн зайлсхийх талаар хөнддөг. Бурханы захиргааны зарлигийн нарийн ширийн нь олон зүйлийг хөнддөг. Зарим хүн: “Бурханы Сүнс аливаа зүйлийг хийж чадна. Тэрээр хүмүүсийг шийтгэж, хүн бүрд шанг нь хүртээж чадна. Бурхан бас бүх хүнд зааварлахын тулд үнэнийг айлдсан. Яагаад захиргааны зарлиг байх ёстой юм бэ” гэж хэлдэг. Үнэн нь хүмүүсийн амийн оролт, завхарсан зан чанарын талаарх хүмүүсийн ойлголттой холбоотой байдаг. Захиргааны зарлиг бол тодорхой заасан заалт юм. Чи ямар ч байдалтай байсан, ямар ч хүн байсан, хэрвээ Бурханд итгэдэг бол Бурханы гэрт захиргааны зарлигт заасан бүхнийг биелүүлэх ёстой. Хэрвээ чадахгүй бол чиний нэр хасагдаж, Бурханы нүдэнд чи жигшигдэн гологдоно. Захиргааны зарлиг нь үнэн хэрэгтээ израильчууд тахил өргөж, Амралтын өдрийг сахин Еховаг шүтэн мөргөж байсантай адил Бурханд итгэгчдийн хийх ёстой хамгийн наад захын үйлдэл юм. Хуулийн эрин үед Ехова тодорхой ажил хийж, олон үг хэлж, олон хууль гаргасан. Тэдгээр хууль нь мэдээж хүний хийх ёстой олон зүйлийг багтаасан: жишээлбэл, Еховаг хэрхэн шүтэн мөргөх, Еховад хэрхэн тахил өргөх, аравны нэгийн өргөл өргөх, тахил өргөх гэх мэт. Тухайн үед эдгээрийг хууль гэж нэрлэдэг байсан бөгөөд Нигүүлслийн эрин үед ижил төстэй заалтуудыг тушаал хэмээн нэрлэж, тэдгээрийг дагаж мөрдөхийг бүх хүнээс шаарддаг байв. Эдүгээ Хаанчлалын эрин үед, эцсийн өдрүүдийн ажлын энэ үе шатанд шинэ эриний тушаалуудыг илэрхийлсэн бөгөөд тэдгээрийг одоо захиргааны зарлиг гэж нэрлэдэг. Хаанчлалын эрин үед эдгээр тушаал нь захиргааны зарлигийн нэг хэсэг юм. Гэхдээ Нигүүлслийн эрин үеийн тушаал нь өнөөдөр захиргааны зарлиг болж чадахгүй, учир нь эрин үе бүрд Бурханы хүнээс шаарддаг зүйл өөр өөр байдаг.

Эрин үе бүрд тушаал байдаг, эрин үе бүрд Бурханы шаардлага, хүнд тавигдах шалгуур байдаг бөгөөд энэхүү шалгуур нь эрин үеийн өөрчлөлт болон Бурханы ажлын шаардлагын дагуу өөрчлөгдөж байдаг. Өнөөдөр Хуулийн эрин үеийн зарим хуулийг ашиглах нь зохисгүй, гэхдээ мэдээж зарим нь тохиромжтой хэвээр байдаг. Нигүүлслийн эрин үед Есүсийн хэлсэн тушаалуудын ихэнх нь өнөө үед тохиромжтой, зарим нь тохиромжгүй байдаг. Зарим хүн: “Эцэг эхээ хүндэл, бүү нүгэл үйлд, бүү садар самуун үйлд, хуурамч шүтээн бүү шүт—эдгээр нь яаж тохиромжгүй байх юм бэ?” гэдэг. Би ердөө цөөн хэдийнх нь тухай л ярьж байна. “Эцэг эхээ хүндэл” гэх зэргийн тухайд бол энэ нь нөхцөл байдлаас шалтгаалах учраас битгий буруугаар ойлго. Зарим хөгийн хүн: “Урьдын хууль, тушаалыг бүгдийг нь хүчингүй болгосон бөгөөд маш цөөхнийг нь хэрэглэх боломжтой гэж Бурхан хэлсэн” гэдэг. Чи ийм ойлголтыг цааш дамжуулах ёсгүй. Ийм үг тараах нь алдаа бөгөөд саад учруулдаг. Энэ бол Бурханы үгийг буруу тайлбарласан явдал юм. Бурханы үгийг буруу тайлбарладаг хүмүүс Бурханы зан чанарт халддаг ба Бурханы зан чанарт халдагчид бол чөтгөрүүд юм. Цаг хугацаанаас үл хамааран чи ариун хүний ёс журмын хамгийн наад захын шаардлагыг хангах ёстой. Тодорхой хэмжээнд хүний төрхтэй байхын тулд наад зах нь ийм зүйл шаардлагатай. Тэдгээр хууль, тушаал нь бүгд тухайн эрин үе, нөхцөл байдлын дагуу, тухайн үеийн ажил, хүний хэрэгцээний дагуу бий болсон. Өнөөгийн энэ эринд Бурхан зарим үгийг хэлж, хүмүүсийг хяналтдаа байлгахын тулд өөр хэдэн дүрэм тэдэнд өгсөн. Өөрөөр хэлбэл, Бурханд хэрхэн итгэх, Бурханд итгэхдээ юу хийх ёстой, юу хийх ёсгүй вэ гэх мэт шалгуурыг Бурхан тэдэнд өгсөн. Нигүүлслийн эрин үед Есүс: “Би хуулийг хүчингүй болгох гэж ирээгүй, харин биелүүлэхийн тулд ирсэн” гэсэн юм. Гэсэн хэдий ч дараа нь Тэрээр олон хуулийг хүчингүй болгосон. Тухайн эрин үед таарахгүй, тухайн үеийн ажилд тохиромжгүй, тухайн орчинд тохирохгүй байсан тул Есүс тэдгээр хуулийг хүчингүй болгосон. Өнөөдөр мэдээж тэдгээрийг хүчингүй болгох шаардлага бүр ч их байна. Үүний нэгэн адилаар шинэ эрин үед Шинэ Гэрээний зарим тушаалыг хүчингүй болгож, заримыг нь үргэлжлүүлэх ёстой, учир нь өнөөгийн ажлын орчин өөр, хүмүүсийн хэрэгцээ ч өөр юм. Ажлын үе шат бүр өмнөхөөсөө өндөр байдаг. Зарим хөгийн хүн: “Эзэн Есүс хуулийг биелүүлэхээр ирсэн гэж хэлсэн байтлаа яагаад ийм ихийг нь хүчингүй болгож, халсан юм бэ? Түүний үйл хэрэг яагаад хууль зөрчсөн юм бэ?” гэж хэлдэг. Есүс хуулийг хүчингүй болгосон нь үнэндээ хуулийг гүйцэлдүүлсэн хэрэг байсан юм. Учир нь Түүний хийсэн ажил ийм үр дүнд хүрсэн тул эдгээр хуулийг цаашид дагаж мөрдөх шаардлагагүй болсон. Яг л Есүс нүглийн тахил болсны дараа тэр хуулийн дагуу нүглийн тахил өргөх шаардлагагүй болсонтой адил, учир нь Бурханы ажил дүрэм журмыг дагаж мөрддөггүй. Зарим хууль, тушаалыг хүчингүй болгож, шинэ ажлаар орлуулж болно. Хэрэв та нар “Урьдын бүх тушаал хүчингүй болсон, хэрэгцээгүй болсон” гэх үгийг тараавал энэ нь утгагүй хэрэг болно. Өнөөдөр Бурхан хүн төрөлхтний байдал болон хэрэгцээнд тохирсон захиргааны зарлигийг гаргасан. Зарим хүн: “Бурхан яагаад эрин үе бүрд захиргааны зарлиг гаргана гэж? Аль хэдийн нэгэнтээ гаргачихсан, хүмүүс тэдгээрийг мэддэг, шаардлагыг нь биелүүлдэг. Ингэхэд л болно шүү дээ. Яагаад шинийг гаргасаар байдаг юм бэ?” гэж асуудаг. Надад хэл дээ, хүмүүс одоо ийм завхарсан байхад захиргааны зарлиг гаргахгүй байх боломжтой гэж үү? Бүх хүн завхарсан зан чанартай. Хүмүүс завхарсан уг чанартаа захирагдаж байхдаа Бурханыг дуулгавартай дагаж чадах уу? Бурханд итгэдэг болж, тушаалыг биелүүлж, дуулгавартай дагаж чаддаг болсныхоо дараа хүмүүс ариун, зөв шударга болсон гэж хэлж болохгүй. Тийм юм болдоггүй. Хүмүүс завхарсан зан чанартай бөгөөд үргэлж тэр завхарсан зан чанараараа амьдардаг болохоор тэдний зан авирыг хянаж байхын тулд холбогдох захиргааны зарлиг үргэлж хэрэгтэй болдог. Хэрвээ хүмүүс эдгээр захиргааны зарлигийг үнэхээр зөрчих юм бол тэднийг сахилгажуулж, тэдэнд хориг тавьж, эсвэл таягдан хаяж, хөөж болно. Бүх төрлийн үр дагавар бий. Хуулийн эрин үе болон Нигүүлслийн эрин үед хууль, тушаал байсан. Одоо Хаанчлалын эрин үед тушаалаас гадна захиргааны зарлиг байх ёстой. Тэгвэл Хаанчлалын эрин үеийн үндсэн гол захиргааны зарлигууд юу вэ? Одоо арвыг нийтэлж байна.

1. Хүн өөрийгөө дөвийлгөж, өргөмжлөх ёсгүй. Бурханыг шүтэн мөргөж, өргөмжлөх ёстой.

“Хүн өөрийгөө дөвийлгөж, өргөмжлөх ёсгүй. Бурханыг шүтэн мөргөж, өргөмжлөх ёстой.” Энэ дөрвөн зүйл нь үнэндээ нэг асуудлыг хэлж байна: Хүмүүс үг хэлэхдээ хүний байр суурийг баримтлах ёстой бөгөөд өөрөөрөө сайрхах ёсгүй. Тодорхой нэг сүмийг хэр сайн удирдсан тухайгаа бүү сайрх, энэ нь өөрт чинь харьяалагддаг гэж бүү сайрх, мөн Бурхан чамайг ашигладаг, чамд онцгой сайн ханддаг гэж бүү сайрх. “Бурхан бидэнтэй хамт хооллож, бидэнтэй ярилцсан” гэх мэт зүйл бүү чалч. Чиний хэлсэн эдгээр зүйл бодит байдалтай нийцдэггүй. Бурхан Өөрийн сонгосон бүх хүнд адилхан ханддаг. Илчлэгдээгүй, таягдан хаягдаагүй байгаа л бол Бурхан хүн бүрд адилхан ханддаг. Хэрвээ Бурхан чамтай үнэний талаар нөхөрлөсөн бол энэ нь бусдаас илүү гэдгийг чинь нотлохгүй, харин чамд зүгээр л тийм тохиолдол таарсан хэрэг. Тэгвэл ямар эрүүл ухаантай зүйл хэлж болох вэ? Хэрэв үнэний талаар нөхөрлөж чадахгүй, ах эгч нараа амиар хангаж чадахгүй бол чи биеэ шинжиж, өөрийгөө танин мэдэж, задлан шинжлэх ёстой, зүрх сэтгэлдээ байгаа зүйлийг хэлж, сэтгэлээ нээж, хүн бүрийн өмнө өөрийгөө илчилж чаддаг байх ёстой. Үүнийг хэрэгжүүлбэл үр дүнд хүрнэ. Сэтгэлээ нээнэ гэдэг өөрийгөө зөвтгөх гэсэн үг биш. Энэ нь өөрийнхөө дотор байгаа буруу сэдэл, бодлыг задлан шинжилж, үүнийг хүн бүр хамтдаа танин мэдэж, бусдад ч бас ашиг тусыг нь хүртэх боломжийг олгоно гэсэн үг юм. Ингэснээр чи өөрийгөө өргөмжилж байгаа юм биш. Хэрвээ чи өөртөө зөв хандаж, зөв байраа эзэлбэл, өөрөөр хэлбэл, өөрийн сэдлийг хойш тавьж, задлан шинжилж, өөрийнхөө доторх бохир зүйлсийг ил гаргаж, ингэснээр өөрийгөө илчилж чадвал энэ нь зөв байр сууринд байгааг чинь харуулна. Олон удирдагч хүмүүст сургаал айлдаж, өндөр дээрээс номлож л чаддагаас биш, бусадтай ижил түвшинд харилцаж чаддаггүй гэдгийг Би олж мэдсэн. Тэд хүмүүстэй хэвийн харилцаж чаддаггүй. Зарим хүн ярихдаа үргэлж илтгэл тавьж, тайлагнаж байгаа мэт байдаг. Тэд үргэлж бусад хүмүүсийн байр байдлыг л ярьдаг боловч өөрсдийнхөө талаар хэзээ ч сэтгэлээ нээдэггүй. Завхарсан зан чанараа хэзээ ч задлан шинжилдэггүй, харин бусад хүмүүсийн асуудлыг задлан шинжилж, бусдад мэдлэг өгөх үлгэр жишээ болгон ашигладаг. Тэд яагаад ингэдэг вэ? Яагаад иймэрхүү номлол номлож, ийм зүйл хэлдэг вэ? Энэ нь тэд өөрсдийгөө огт мэддэггүй, эрүүл ухаангүй, хэт биеэ тоосон, өөрийгөө зөвтгөдөг гэдгийн нотолгоо юм. Бусад хүмүүсийн завхарсан зан чанарыг таних чадвар нь өөрсдийг нь бусдаас дээр, хүмүүс болон юмсыг ялган танихдаа бусдаас гаргууд, бусдаас бага завхарсан гэдгийг нотолно гэж тэд боддог. Бусдыг задлан шинжилж, бусдад сургаал айлдаж чаддаг ч өөрсдийгөө ил болгодоггүй, завхарсан зан чанараа илчилж, задлан шинжилдэггүй, үнэн төрхөө харуулдаггүй, өөрсдийнхөө сэдлийн талаар юу ч хэлдэггүй. Тэд зөвхөн зохисгүй авирлалаа гэж бусдад зааж сургадаг. Энэ нь өөрийгөө дээдэлж, өргөмжилж байгаа хэрэг юм. Чи удирдагч байж яаж ийм үндэслэлгүй асуудал үүсгэж чадаж байна аа? Чи яагаад чуулганы удирдагч болсныхоо дараа бусдыг тоомжиргүй загнаж, дураараа авирлаж, хүссэнээ хийдэг юм бэ? Чи яагаад үгийнхээ үр дагаврыг хэзээ ч бодож үздэггүй, өөрийнхөө ялгамж чанарыг хэзээ ч бодож үздэггүй юм бэ? Чи яагаад ингэж авирладаг юм бэ? Учир нь чи удирдагч хэдий ч өөрийн байр суурь, ялгамж чанарыг мэддэггүй. Чамайг удирдагч болгож зохицуулсан нь ердөө л чамайг өргөж, хэрэгжүүлэх боломж олгож буй хэрэг юм. Энэ нь чи бусдаас илүү бодит байдалтай, эсвэл бусдаас илүү дээр байдгаас болоогүй. Үнэн хэрэгтээ чи бусадтай л ижил. Та нарын хэн нь ч бодит байдалгүй, зарим талаараа бүр бусдаас илүү завхарсан байж ч магадгүй. Тэгвэл чи яагаад үндэслэлгүйгээр асуудал үүсгэж, бусдыг дур мэдэн сургаж, загнаж, хязгаарладаг юм бэ? Чиний буруу байхад хүртэл яагаад бусдыг үгэндээ оруулах гэж албаддаг юм бэ? Энэ юуг нотолж байна вэ? Энэ нь буруу байр сууринд байгааг чинь нотолж байна. Чи хүний байр сууринаас ажилладаггүй, харин Бурханы байр сууринаас, бусдаас дээгүүр байр сууринаас ажлаа хийж байна. Хэрвээ чиний хэлдэг зүйл зөв бөгөөд үнэнд нийцэж байвал бусад хүмүүс чамайг сонсож болно. Энэ тохиолдолд үүнийг хүлээн зөвшөөрөх боломжтой. Гэхдээ чиний буруу байхад яагаад бусдыг үгэндээ оруулах гэж албаддаг юм бэ? Чи эрх мэдэлтэй юу? Чи өндөр дээд үү? Чи үнэн үү? Зарим хүн сайн мэдээг номлохоор нэг газар очиж, тэндхийн хүмүүс, тэдний амьдрах орчин өөрт нь таалагдахгүй байхыг хараад, эцэст нь тэр газарт дургүй болж, өөр тийшээ явахыг хүсдэг. Өөр хүн тэдэнд “Энд сайн мэдээг номлох хүн хэрэгтэй байна. Чамайг явах юм бол ажил хойшлогдоно шүү дээ” гэж хэлнэ. Гэвч тэд сонсохгүй, явахаар зүтгэж, “Тэгвэл чи өөрөө үлдвэл яасан юм бэ? Би явах ёстой! Та нар намайг сонсож, дуулгавартай байж сурах хэрэгтэй” гэж хэлнэ. Тэд санаснаараа хийж, дуртай газраа сонгохын тулд чуулганы ажлыг саатуулахыг илүүд үзнэ. Тэд хүссэн бүхнээ хийж, өөрийнх нь хэлснээр хийхийг бусдаас шаарддаг. Тэд өөрсдийгөө агуу гэж байгаа биш үү? Өөрсдийгөө өргөмжилж байгаа биш үү? Тэд биеэ тоосон хүмүүс биш үү? Үүргээ гүйцэтгэхдээ тэд үнэнийг өчүүхэн төдий ч хэрэгжүүлэлгүйгээр аль болох өөрсдийн дур сонирхлыг дагадаг. Тиймээс тэд хүмүүсийг удирдахдаа хүмүүсээс үнэнийг хэрэгжүүл гэж шаарддаггүй. Харин өөрийнх нь үгийг сонсож, арга замыг нь дагахыг шаарддаг. Энэ нь өөрийг нь Бурхан мэт үзэж, Бурхан шиг дуулгавартай дагахыг хүмүүсээс шаардаж байгаа хэрэг биш үү? Тэдэнд үнэн байдаг уу? Тэд үнэнгүй, Сатаны зан чанараар дүүрэн, чөтгөрлөг байдаг. Тэгвэл тэд яагаад өөрийг нь дуулгавартай дагахыг хүмүүсээс шаардсаар байдаг вэ? Ийм хүн өөрийгөө агуу гэдэггүй гэж үү? Өөрийгөө өргөмжилдөггүй гэж үү? Иймэрхүү хүмүүс бусдыг Бурханы өмнө авчирч чадах уу? Хүмүүсийг Бурханд шүтэн мөргөдөг болгож чадах уу? Тэд бол хүмүүс өөрийг нь дуулгавартай дагаасай гэж хүсдэг хүмүүс юм. Тэд ингэж ажиллах үедээ хүмүүсийг үнэн-бодит байдалд ороход нь үнэхээр хөтөлж байгаа юу? Бурханы даалгасан ажлыг үнэхээр хийж байгаа юу? Үгүй, тэд өөрийн гэсэн хаанчлалыг байгуулахаар оролдож байгаа. Тэд Бурхан болохыг хүсдэг, хүмүүс өөрийг нь Бурхан мэт үзэж, өөрийг нь Бурхан шиг дуулгавартай дагаасай гэж хүсдэг. Тэд антихрист биш гэж үү? Антихристүүдийн арга зам үргэлж ийм байсаар ирсэн; чуулганы ажлыг хэр их саатуулах, Бурханы сонгосон хүмүүсийн амийн оролтод хэчнээн их саад болж, хор хүргэх нь хамаагүй, хүн бүр өөрийг нь дуулгавартай дагаж, сонсох ёстой байдаг. Энэ нь чөтгөрүүдийн уг чанар биш гэж үү? Сатаны зан чанар биш гэж үү? Ийм хүмүүс бол хүний арьс нөмөрсөн амьд чөтгөрүүд. Тэд хүний төрхтэй байж болох ч тэдний доторх бүх зүйл чөтгөрийнх. Тэдний хэлдэг, хийдэг бүхэн чөтгөрийнх. Тэдний хийдэг юу ч үнэнтэй нийцдэггүй, аль нь ч эрүүл ухаантай хүмүүсийн хийдэг зүйл биш, тиймээс энэ нь чөтгөр, Сатан, антихристүүдийн үйлдэл гэдэгт эргэлзэх зүйлгүй. Та нар үүнийг тодорхой ялган таньж чаддаг байх ёстой. Тиймээс та нар үйлдэж, ярьж, бусадтай харилцахдаа—амьдралдаа хийдэг юм бүхэндээ—энэ зарлигийг зүрх сэтгэлдээ санаж байх ёстой: “Хүн өөрийгөө дөвийлгөж, өргөмжлөх ёсгүй. Бурханыг шүтэн мөргөж, өргөмжлөх ёстой.” Ийм маягаар хүмүүст хязгаарлалт тавьдаг, ингэснээр тэд Бурханы зан чанарт халдах хэмжээнд очихгүй. Энэхүү захиргааны зарлиг нь нэн чухал бөгөөд та нар бүгд энэ захиргааны зарлиг ямар утгатай болох, Бурхан яагаад хүн төрөлхтнөөс үүнийг шаарддаг, юунд хүрэхийг зорьж байгаа талаар сайн бодох хэрэгтэй. Үүнийг сайтар бодож үз. Нэг чихээрээ оруулаад, нөгөө чихээрээ гаргаж ер болохгүй. Энэ нь та нарт үнэхээр ашиг тустай байх болно.

2. Бурханы ажилд ашигтай бүхнийг хий, харин Бурханы ажлын ашиг сонирхолд хор хүргэх юуг ч бүү хий. Бурханы нэр, Бурханы гэрчлэл, Бурханы ажлыг хамгаал.

Бурханы гэрийн ашиг сонирхолтой холбоотой, эсвэл Бурханы гэрийн ажил болон Бурханы нэртэй хамаатай ямар ч зүйлийг чи хамгаалж, хариуцлага хүлээх ёстой. Энэ бол та нарын нэг бүрийн чинь хариуцлага, даалгавар, энэ бол та нарын хийх ёстой зүйл.

3. Бурханы гэр дэх мөнгө, материаллаг эд зүйл болон бүх эд хөрөнгө нь хүмүүсийн өргөх ёстой тахил юм. Эдгээр тахилыг өөр хэн ч биш, тахилч болон Бурхан л эдэлж болно, учир нь хүний өргөсөн тахил Бурханы таашаалд зориулагддаг. Бурхан эдгээр тахилыг зөвхөн тахилчтай хуваалцдаг ба өөр хэн ч тахилын аль нэг хэсгийг эдлэх эрхгүй, эдлэхэд ч тохирохгүй. Хүний өргөсөн бүх тахил (мөнгө болон эдэлж болох материаллаг эд зүйлийг оролцуулаад) хүнд биш, Бурханд өгөгддөг. Тиймээс, эдгээр зүйлийг хүн эдлэх ёсгүй; хэрвээ хүн эдлэх юм бол тахил хулгайлж байгаа хэрэг болно. Ийм зүйл хийдэг хэн боловч Иудас юм, учир нь Иудас урвагч байгаад зогсохгүй бас мөнгөний уутанд хийсэн зүйлээс зөвшөөрөлгүй авсан.

Би эдгээр үгийг тайлбарлах хэрэгтэй. Хэрэв Би тайлбарлахгүй бол маш ичгүүр сонжуургүй, ширэн нүүртэй зарим хүн тахил хулгайлна. Одоогийн байдлаар чуулганы бүх түвшний удирдагч, ажилчид түр туршилтын хугацаанд байгаа. Тохиромжтой хүмүүс ашиглагдаж, харин тохиромжгүй нь халагдах юм уу таягдан хаягдана. Эдгээр албан тушаал тогтмол биш юм. Удирдагч, ажилчин боллоо гээд байр суурь чинь тогтвортой, хэзээ ч халагдахгүй, эсвэл таягдан хаягдахгүй гэсэн үг гэж битгий бод. Энэ төөрөгдөлд бүү авт. Энэ бол хэрээс хэтэрсэн хүсэл юм. Тахилч бол жирийн нэг удирдагч биш. Түүнд Бурханд шууд үйлчлэх эрх, мэргэшил бий. Мэдээж энэ эрх, мэргэшлийг Бурхан түүнд өгдөг. Энэ нь Хуулийн эрин үеийн тахилчидтай яг адилхан. Тэд сүмд орж болох боловч өөр хэн ч орж болохгүй, мөн тэд тахилын өргөлийг идэж болох боловч өөр хэн ч болохгүй. Өнөөдөр Хаанчлалын эрин үед тахилч гэж ямар хүн бэ? Өмнө нь тахилч гэдэг байсан хүнийг одоо Ариун Сүнсний ашигладаг хүн гэж нэрлэдэг. Тэгэхээр энэ нь та нарыг дүрсэлж байна уу? Та нар ерөөсөө тахилч биш! Тахилч бол Ариун Сүнсний ашиглагддаг хүн бөгөөд ийм хүнээс өөр хэн ч тахилыг эдлэх ёсгүй. Өөр хэн ч зохистой биш. Хэрвээ чи өөрийгөө зохистой гэж үзэж байгаа бол өөрийн дураар тэгж хэлж байна. Чамд тахилыг эдлэхийг зөвшөөрөхгүй. Тахил чамд зориулагдаагүй.

Би та нарын нөхцөл байдлын талаар илүү их яръя. Чуулганд тодорхой ажил хийдэг удирдагч, ажилчид болох та нар шиг хүмүүсийн хувьд, чуулган чиний замын зардлыг хариуцаж болох боловч өдөр тутмын хэрэгцээг чинь хариуцахгүй. Чи Бурханд итгэдэг бөгөөд Бурханы төлөө зарлагадах нь сайн дурын хэрэг. “Би үүнийг сайн дураараа хийдэггүй, үүнийг Бурханы гэр зохицуулсан” гэж хэлдэг бол чи явж болно. Зарим хүн: “Бурхан намайг дуудсан, Бурхан намайг ашиглахыг хүссэн учраас би ирсэн. Би сайн дураараа ирээгүй” гэдэг. Хэрэв тийм бол одоо чи Надад хэрэггүй. Чи явж болно. Би хүмүүсийг хэзээ ч хүчилдэггүй. Чи сайн дураараа энд байлаа ч гэсэн чамайг авч үлдэх эсэх нь мэргэшлээс чинь хамаарна. Хэрвээ чи шаардлага хангахгүй бол чамайг ашиглахгүй. Чиний байрыг эзлэх өөр хүн олдож л таарна. Энэ бол Бурханы гэр хүмүүсийг ашигладаг зарчим юм. Үүнд үл хамаарах ямар ч онцгой хүн гэж байхгүй. Бурханы гэрийн мөнгө Бурханы гэрийн ажилд зарцуулагддаг, хувь хүмүүсийн амьдралыг тэтгэхэд зориулагдаагүй, хүмүүсийн хувийн таашаалд ч зориулагдаагүй.

4. Хүн ялзарсан зан чанартайгаас гадна сэтгэл хөдлөлтэй байдаг. Ийм болохоор Бурханд үйлчлэх үед эсрэг хүйсийн хоёр гишүүн хоёулхнаа хамт ажиллах туйлаас хориотой. Ийм үйлдэл хийж байгаад баригдсан хэн боловч гарцаагүй хөөгдөнө, хэнийг ч ялгахгүй.

Зарим ах зөвхөн эгч нартай нөхөрлөж, тэгэхдээ бүр хоёулхнаа байх гэж зүтгэдэг. Тэд эгч нартай нөхөрлөх үедээ зүрх сэтгэлээ нээдэг ч өөр хүмүүст болохоор татгалздаг. Ийм хүмүүс сайн биш! Зарим эгч бусад эгч нартайгаа нөхөрлөдөггүй, тэдэнд хэзээ ч зүрх сэтгэлээ нээдэггүй, зөвхөн ах нарыг л нөхөрлөхөөр эрж хайдаг. Тэд ямар төрлийн хүмүүс вэ? Чамд тусалж дэмжиж чадах ганц ч эгч байхгүй гэж үү? Чамтай нөхөрлөх ганц ч эгч байхгүй байна гэж үү? Тэд бүгд чамайг дорд үздэг үү? Чамд тохирох хэн ч алга уу? Чи зөвхөн ах нартай нийцэлтэй байж чаддаг уу? Чамд өөр сэдэл байна гэж Би бодож байна! Үргэлж эсрэг хүйстэнтэйгээ сээтгэнэдэг хүмүүс байдаг. Энэ нь аюултай. Чи биеэ барьж, бага зэрэг мэдлэг ухаантай болж, жаахан эрүүл ухаантай байх ёстой. Хүмүүс завхарсан зан чанартай тул өөрийгөө зориуд битгий өөгшүүл. Чи тодорхой хэмжээ хязгаартай байх ёстой бөгөөд ингэснээр чиний зан авир сайжирна. Хязгаарлалтгүйгээр, Бурханаас эмээдэг сэтгэлгүйгээр хүмүүс туйлын цадиггүй болдог. Захиргааны зарлигийг зөрчсөн тохиолдолд үр дагавар нь маш ноцтой байдаг тул тэд энэхүү захиргааны зарлигийг үргэлж санаж байх ёстой.

5. Чи Бурханд шүүмжлэлтэй хандах ёсгүй, Бурхантай холбоотой хэрэг явдлыг хамаагүй хэлэлцэж ч болохгүй. Чи хүний хийх учиртай зүйлсийг хийж, хүний ярих учиртайг ярь, харин хэрээс хэтэрч, хил хязгаараа давах ёсгүй. Бурханы зан чанарт халдах зүйл хийхээс сэргийлэхийн тулд хэл үгээ хянаж, зам мөрөө хичээ.

6. Чи хүний хийх учиртай зүйлийг хийж, даалгавраа хэрэгжүүлж, хариуцлагаа биелүүлж, үүргээ гүйцэтгэх ёстой. Чи Бурханд итгэдэг учир Бурханы ажилд хувь нэмрээ оруулах хэрэгтэй; хэрвээ тэгэхгүй бол чи Бурханы үгийг идэж уухад болон Бурханы гэрт амьдрахад тэнцэхгүй.

Зургаадугаар зарлиг хүмүүсийн үүрэгтэй холбоотой. Өмнөх амийн оролт чинь, эсвэл хувийн эрэл хайгуул чинь ямар байсан нь хамаагүй, мөн чиний хэв чанар, хүн чанар ямар ч байсан, чуулганы ажил чамаас ямар нэг зүйлийг хийхийг шаардаж байгаа л бол хүндрэл, бэрхшээл хэчнээн их байсан ч чи үүнийг хийх ёстой. Тэгэхгүй бол чи Бурханы гэрт үлдэхэд тохирохгүй. Бурханы гэр хүмүүсийг үнэгүй хоол ундаар хангадаггүй, ямар ч хэрэггүй хүмүүсийг байлгадаггүй! Хэрэв хүн үнэнийг эрэлхийлдэггүй бол ядаж л үйлчлэл үзүүлэгч байж чаддаг байх ёстой. Тэд өчүүхэн ч болов үйлчлэл үзүүлэхийг хүсдэггүй бол, эсвэл зөвхөн хоол идэхийн тулд л өчүүхэн хичээл чармайлт гаргадаг бол тэднийг цэвэрлэж, Бурханы үгийн номыг нь буцааж авч, үл итгэгчдийн хувиар зохицуулах ёстой. Наад зах нь хүмүүс Бурханд чин сэтгэлээсээ итгэж, Бурханы гэрт үлдэхэд зохистой байхын тулд Бурханаас эмээдэг сэтгэлтэй байж, Бурханыг шүтэн мөргөж буйн зарим илрэлийг харуулах ёстой. Бурханы гэр хүмүүсээс их юм шаарддаггүй. Хүн мөс чанар, эрүүл ухаантай, үнэнийг ойлгож, хүлээн авч, үүргээ гүйцэтгэхдээ хариуцлагатай байж чаддаг байхад л хангалттай. Ядаж л чиний зан авир, үйлдэл хүлээн зөвшөөрөгдөхүйц байх ёстой. Чи тодорхой хэмжээнд Бурханаас эмээдэг сэтгэлтэй, Бурханд дуулгавартай байх ёстой. Хэрэв чи ингэж ч чадахгүй бол аль болох хурдан гэртээ харьж, Бурханы гэрт аргацааж байдгаа болих ёстой. Хэрвээ чи хамгийн өчүүхэн үүргээс ч татгалзаж, Бурханы гэрт зүгээр л үнэгүй хооллохыг хүсдэг бол Бурханд чин сэтгэлээсээ итгэдэг хүн мөн үү? Миний бодлоор ийм хүн бол үл итгэгч бөгөөд шүтлэггүй хүнээс өөрцгүй. Тэднийг харахаас ой гутаж байна! Хэрэв чи Бурханд итгэхийг хүсвэл зөв хий, эсвэл огт бүү хий. Бурханд итгэх нь сайн дурын зүйл. Хэн ч чамайг хүчлээгүй. Хэрвээ чи энэ жаахан асуудлыг ойлгохгүй бол Бурханд итгэх итгэлийн талаар өөр юу хэлэх юм бэ? Бурханы гэр хог хаягдлыг хүсдэггүй. Чуулган бол хаягдал цуглуулах газар биш. Үнэнийг хамгийн энгийнээр ч хүлээн авдаггүй хүмүүс таягдан хаягдаж, зайлуулагдана! Бурханы гэрт үнэн захирдаг. Хэрвээ хэн нэгэн нь ямар нэг утгагүй зүйл хийх гэж оролдсон, эсвэл ямар нэгэн саад хийж, үймээн тарьсан бол тэднийг зайлуулж, бүрмөсөн таягдан хаях ёстой.

7. Чи чуулганы ажил болон хэрэг явдалд Бурханд дуулгавартай байхаас гадна, Ариун Сүнсээр ашиглагдсан хүний зааврыг бүх зүйл дээр дага. Өчүүхэн төдий ч зөрчлийг зөвшөөрөхгүй. Чанд дагаж мөрд, харин зөв бурууг бүү шинж; аль нь зөв, аль нь буруу вэ гэдэг нь чамд ямар ч хамааралгүй. Чи бүрэн дуулгавартай байхад л анхаарах ёстой.

Ариун Сүнсний ашигладаг хүн юу ч хэлж, юу ч хийсэн чи сонсож, дуулгавартай дагах ёстой. Чамд хий гэж хэлснийг нь, яаж хий гэж хэлснээр хий. “Бурхан мэдэж байгаа юу? Би Бурханаас асуух ёстой” гэж бүү хэл. Асуух шаардлагагүй, зүгээр л Ариун Сүнсний ашигладаг хүний хий гэснийг хий. Ойлгов уу? Энэ талаар цааш нь ярих шаардлагагүй. Та нар аль хэдийн тодорхой ойлгосон байх ёстой.

8. Бурханд итгэдэг хүмүүс Бурханыг дуулгавартай дагаж, шүтэн мөргөх ёстой. Чи ямар нэг хүнийг өргөмжилж, эсвэл бишрэн шүтэх ёсгүй; чи Бурханыг эн тэргүүнд, хүндэлдэг хүмүүсээ хоёрдугаарт, өөрийгөө гуравдугаарт тавих учиргүй. Ямар ч хүн зүрх сэтгэлд чинь орон зай эзлэх ёсгүй ба чи хүмүүсийг, ялангуяа өөрийнхөө дээдэлдэг хүмүүсийг Бурхантай дүйцүүлж, адилтган бодох ёсгүй. Бурхан үүнийг тэвчихгүй.

Зарим хүн аялдан дагалдаж, бусдад ая тал засахдаа гаргууд байдаг. Тэд Миний магтдаг, сайн ханддаг, эсвэл цаг гарган байнга нөхөрлөдөг хэнд ч бай ая тал засах зорилго тавьдаг. Тэдний оюун санаанд “Бурханы дараа энэ ах, дараа нь энэ эгч байдаг” гэх үзэл бий болсон байдаг. Бурхан нэгдүгээрт, хэн нэгэн хоёрт, гуравт, дөрөвт гэж оюун ухаандаа бүү ялган салга. Ийм зэрэглэл ямар хэрэгтэй юм бэ? Энэ нь эзэн хаан нэгдүгээрт, ерөнхий сайд хоёрдугаарт, өөр албан тушаалтан гуравдугаарт ордог эзэн хааны ордон шиг байгаа биш үү? Бурханы гэрт ийм зэрэг дэв байхгүй, зөвхөн Бурхан болон Бурханы сонгосон хүмүүс л байдаг ба Бурханы сонгосон хүмүүс зөвхөн Бурханыг л дуулгавартай дагаж, шүтэн мөргөх ёстой! Үнэн хэрэгтээ та нар бүгд эн тэнцүү. Бурханыг эхэлж хүлээн авсан, эсвэл дараа нь хүлээн авсан эсэхээс үл хамааран, нас, хүйс, хэв чанараасаа үл хамааран Бурханы өмнө бүгд эн тэнцүү. Хүмүүсийг бүү шүт, өөрийгөө өндрөөр бүү үнэл. Зэрэглэл, ангилал битгий үүсгэ. Хэрэв чи тэгдэг бол чиний зүрх сэтгэлд байгаа зүйлд хүний олон үзэл, төсөөлөл холилдсон гэдгийг энэ нь нотолно, тиймээс чи зарлигийг зөрчих магадлалтай.

9. Ухаан бодлоо чуулганы ажил дээр төвлөрүүл. Махан биеийнхээ хэтийн ирээдүйг хойш тавьж, гэр бүлийн хэрэг явдал дээр шийдэмгий байж, Бурханы ажилд бүхий л зүрх сэтгэлээсээ өөрийгөө зориулж, Бурханы ажлыг эн тэргүүнд тавин, өөрийн амьдралыг хоёрдугаарт тавь. Энэ бол ариун хүний ёс журам юм.

10. Чи итгэл үнэмшилгүй төрөл төрөгсдөө (үр хүүхэд, хань ижил, эгч дүүс, эцэг эх гэх мэт) хүчээр чуулганд оруулах ёсгүй. Бурханы гэр гишүүдээр дутахгүй бөгөөд ашиггүй хүмүүсээр орон тоо дүүргэх хэрэг үгүй. Дуртайяа итгэдэггүй бүх хүнийг чуулган руу хөтлөх ёсгүй. Энэ зарлиг бүх хүнд хамаатай. Энэ талаар та нар бие биеэ хянаж, шалгаж, нэг нэгэндээ сануулж байх ёстой бөгөөд хэн ч үүнийг зөрчиж болохгүй. Итгэл үнэмшилгүй төрөл төрөгсөд чуулганд дурамжхан орж ирсэн ч гэсэн, тэдэнд ном өгч, шинэ нэр оноох ёсгүй; ийм хүмүүс Бурханы гэрт харьяалагддаггүй бөгөөд чуулганд орохыг нь шаардлагатай бүх аргаар зогсоох хэрэгтэй. Хэрвээ чөтгөрүүдийн халдлагаас үүдэн чуулганд хүндрэл учирвал өөрийг чинь чуулганаас хөөж, өөрт чинь хязгаарлалт тогтоох болно. Товчоор хэлбэл, энэ хэрэгт бүх хүн хариуцлага хүлээнэ, гэхдээ чи болчимгүй загнаж, хувийн өс хонзон авахад үүнийг ашиглаж болохгүй.

Эдгээр нь Хаанчлалын эрин үед Бурханы сонгосон хүмүүсийн дагах ёстой Бурханы захиргааны арван зарлиг юм. Бүгдийг нь санаж яв.

1995 оны сүүлч


Бие махбодтой болсны ач холбогдлын хоёр дахь тал

Бие махбодтой болсон Бурханы эгэл жирийн, хэвийн байдлын утга учир юу вэ? Эдгээр нь Тэр ажиллаж чаддаг байхын тулд л оршдог зүйлс гэж үү? Тэр бол Христ гэдгийг нотлохын тулд байдаг гэж үү? Зарим хүн: “Бие махбодтой болсон Бурхан мэдээж эгэл жирийн, хэвийн махан биетэй байх ёстой” гэж хэлдэг. Энэ зөвхөн ийм л утгатай юу? “Хэрэв Тэр Христ мөн юм бол мэдээж эгэл жирийн, хэвийн махан биетэй байх ёстой” гэж хэлснээрээ Бурханыг хязгаарладаггүй гэж үү? “Мэдээж” гэдэг нь юу гэсэн үг вэ? Зарим хүн: “Энэ нь Бурханы үгийг илэрхийлэхийн төлөө байдаг, ингэснээр хүн Бурхантай амархан харилцаж чадна” гэж хэлдэг. Энэ цорын ганц зорилго мөн үү? Үүнийг Христийн мөн чанарын үүднээс авч үзвэл, Христийн мөн чанар бол бүрэн дүүрэн Бурхан Өөрөө юм. Бурханы хийдэг бүхэн утга учиртай. Тухайлан оноосон дүр төрх, тухайлан оноосон гэр бүл, тухайлан оноосон амьдрах орчинтой тухайлан оноосон махан бие—Бурханы хийдэг эдгээр зүйл бүгд утга учиртай. Зарим хүн: “Бурхан эгэл жирийн, хэвийн махбод өмссөний ар дахь агуу ач холбогдлыг би яагаад харж чаддаггүй билээ? Түүний махбод ердөө л гадаад бүрхүүл биш үү? Бурхан ажлаа дуусгасны дараа энэ гадаад бүрхүүл хэрэггүй болохгүй гэж үү?” гэж асуудаг. Төсөөлөл, ухамсартаа хүмүүс энэ эгэл жирийн, хэвийн махбодын гадаад бүрхүүл нь нэг их нэмэргүй, Бурханы ажилд, мөн Түүний удирдлагын төлөвлөгөөнд их ашиг тус болдоггүй бөгөөд зөвхөн ажлын энэ үе шатыг дуусгахын тулд оршдог гэж боддог. Хүмүүс Бурхантай амархан харилцаж, Бурханы үгийг сонсож, Бурханыг харж, мэдрэг гэж гаднах бүрхүүл оршдог, өөр ямар ч ашиггүй гэж хүмүүс боддог. Урьд нь хүмүүс, бие махбодтой болохын ач холбогдлыг ингэж ойлгодог байсан. Гэвч үнэн хэрэгтээ, эгэл жирийн, хэвийн махбодын ажлын явцад болон бие махбодтой болох хугацаандаа Бурхан Өөрийн ажлыг хариуцахаас гадна хэн ч хараахан бодож үзээгүй ажлыг хийдэг. Энэ ямар ажил вэ? Бурханы Өөрийн ажлыг хийхээс гадна Тэрээр мөн хүний зовлонг туулахаар ирдэг. Урьд нь хүмүүс үүнийг мэддэггүй байсан.

Бие махбодтой болсон Бурхан яагаад үргэлж өвчнөөр шаналж байдгийг, эсвэл энэ зовлон юуны төлөө байдгийг урьд нь хүмүүс хэзээ ч ойлгодоггүй байсан. Зарим хүн: “Бурхан даруу бөгөөд нуугдмал, Бурхан хүнийг аврахын тулд энэ зовлонг туулдаг, Бурхан хүнийг хайрладаг…” гэж хэлсэн. Энэ бол тэдний өгдөг будилуу тайлбар юм. Хүн төрөлхтнийг аврахын тулд Бурхан эдгээр зовлонг амсах нь зайлшгүй шаардлагатай юу? Хэрэв бие махбодтой болсон Бурхан энэ зовлонг амсаагүй бол Бурхан Өөрөө үүнийг хийж чадах уу? Чадна. “Нигүүлслийн эрин үед бид зөвхөн Бурханд залбирах хэрэгтэй, тэгвэл ямар ч өвчнийг туссан даруйдаа эдгээх боломжтой. Бид хэзээ ч эм уудаггүй байсан, зарим хүн залбирч, бүр хорт хавдраа эдгээсэн. Тэгтэл бие махбодтой болсон Бурхан яагаад үргэлж өвчнөөр шаналдаг юм бэ? Тэр яагаад ерөөсөө эрүүл саруул байдаггүй юм бэ? Бие махбодтой болсон Бурхан яагаад хүн шиг их нигүүлслийг олж аваагүй юм бэ?” гэж зарим хүн хэлдэг. Энэ нь хүн төрөлхтний хувьд үргэлж нууцлаг байсаар ирсэн. Энэ бол хүний зүрх сэтгэл дэх зангилаа боловч хүмүүс энэ асуудалд нэг их нухацтай ханддаггүй. Үүний оронд тэд Бурхан хүнийг хайрладаг, Бурхан хүн төрөлхтний төлөө зовдог гэсэн мунгинуу тайлбар хийдэг. Одоо ч гэсэн хүмүүс үүнийг бас л зөв ойлгодоггүй. Ертөнцийн зовлонг туулах нь бие махбодтой болсон Бурханы хариуцлага юм. Ертөнцийн зовлонг туулах нь ямар зорилготой вэ? Энэ нь гэхдээ өөр асуудал юм. Бурхан ертөнцийн зовлонг туулахаар ирдэг бөгөөд энэ нь Сүнсний яавч хүрч чадахгүй зүйл билээ. Эгэл жирийн, хэвийн, бүрэн махан биетэй, бүхэлдээ хүн болсон бие махбодтой Бурхан л ертөнцийн зовлонг бүрэн дүүрэн туулж чадна. Хэрэв Сүнс энэ ажлыг хийсэн бол Тэр ямар ч зовлон туулж огт чадахгүй байх байсан. Тэр зөвхөн харж, ойлгож л чадах байсан. Харах, ойлгох, туулах нь бүгд нэг, адилхан зүйл үү? Үгүй, тийм биш. Өмнө нь Бурхан: “Би ертөнцийн хоосон байдлыг мэднэ, хүний амьдралд оршдог бэрхшээлийг мэднэ. Би ертөнцийн үүгээр түүгээр явж, туйлын өрөвдөлтэй байдлыг харсан. Би хүний амьдралын бэрхшээл, зовлон, хоосон байдлыг харсан” гэж хэлсэн. Харин Тэр үүнийг туулсан эсэх тухай асуултын хувьд энэ бол тэс өөр хэрэг юм. Жишээлбэл, амь зуухын төлөө тэмцэж буй нэг гэр бүлийг авч үзье. Чи үүнийг харж, зарим талаар ойлгож байвч өөрөө тэдний нөхцөл байдлыг туулж үзсэн үү? Чи тэдний бэрхшээл, зовлонг мэдэрч, ийм мэдрэмжийг мэдэрч байсан уу, эсвэл ийм зүйлийг туулж байсан уу? Үгүй, тэгээгүй. Өөрөөр хэлбэл, харах болон туулах нь хоёр өөр зүйл юм. Энэ зүйлийг, энэ ажлыг бие махбодтой болсон Бурхан хийх ёстой гэж хэлж болно. Ийм хэрэг явдал дээр Сүнс ямар ч чадваргүй байдаг. Энэ бол Бурхан бие махбодтой болохын ач холбогдлын өөр нэг тал юм: Бурхан ертөнцийн зовлон болон хүний амсаж эдэлдэг зовлонг туулахаар ирдэг. Бурхан ямар зовлон туулдаг вэ? Тэрээр хүний амьдралд байдаг бэрхшээл, гэр бүлийн золгүй явдал, хүний хууран мэхлэлт, хаялт, хавчлага, түүнчлэн биеийн өвчин эмгэгийг туулдаг—энэ бүхэн нь ертөнцийн зовлон зүдүүртэй тэнцэнэ. Өвчний зовуурь, эргэн тойрны хүмүүс болон зүйлсийн дайралт, гэр бүлийн золгүй явдал, хүмүүсийн хаялт, доромжлол, гүтгэлэг, эсэргүүцэл, тэрслүү явдал, гутамшиглал, үл ойлголцол гэх мэт—бие махбодтой болсон Бурхан энэ бүх дайралтыг туулдаг. Энэ бүхнийг амсдаг хүмүүсийн хувьд энэ нь бас дайралт юм. Агуу хүн ч бай, ер бусын хүн ч бай, эсвэл уужуу ухаантай хүн ч бай энэ зовлон, эдгээр зүйл нь тэдний хувьд дайралт юм. Бурхан толгой хоргодох газаргүй, орох оронгүй, итгэлт хүнгүйгээр хорвоо ертөнцийн хавчлагыг амсдаг… Энэ бүх зүйл шаналгаатай. Хэдийгээр эдгээр зүйл нь зовлонгийн туйлд хүрэхгүй байж болох ч Тэр бүгдийг нь туулдаг. “Бие махбодтой болсон Бурханы ажлаас Бурхан эдгээр өвчнийг арилгаж чадахгүй гэж үү? Ажлаа хялбархан хийх боломжийг Өөртөө олгох, Өөрийнх нь эсрэг босож, эсэргүүцэх боломжийг хүмүүст олгохгүй байх—Тэр эдгээр зүйлийг хийж чадахгүй гэж үү? Хэрэв Тэр хүмүүсийг шийтгэсэн бол хүмүүс Түүнийг эсэргүүцэж зүрхлэхгүй байсан. Бурханд эрх мэдэл бий, гэтэл Тэр яагаад Өөрийгөө өвдөхийг зөвшөөрнө гэж? Хэрэв хүн өвчин тусвал зөвхөн залбирах хэрэгтэй, тэгээд эдгэрнэ, гэтэл Бурхан яагаад Өөрөө өвчин тусдаг юм бэ?” гэж зарим хүн гайхдаг байсан. Тэрээр ертөнцийн зовлонг туулахын тулд үүнийг хийдэг. Өөрийнхөө махбод болсон биеэс Тэр өвчний бэрхшээл болон зовуурийг арилгадаггүй, хүнд хаягдахын зовлонг ч арилгадаггүй. Тэр энэхүү хүнд хэцүү орчинд ерийн байдлаар өсөж, ажилладаг. Ийм маягаар Тэр ертөнцийн зовлонг туулж чадна. Хэрэв эдгээр зүйлийн аль нь ч байгаагүй бол Тэр энэ зовлонг амсахгүй байх байлаа. Хэрэв Түүнд өвчин хүрээгүй бол, эсвэл Тэр энгийн хүмүүсийг шаналгадаг ямар ч өвчин эмгэг тусаагүй бол Түүний зовлон бага байх биш үү? Бусад хүмүүс тархиа хэт их ажиллуулсныхаа дараа толгой нь өвддөг, Тэрээр ерөөсөө толгой нь өвддөггүй, эсвэл ядардаггүй байхаар зохицуулж болох байсан уу? Тийм ээ, тэгж зохицуулж болох байсан; гэхдээ энэ удаа юмс өөрөөр хийгдэж байна. Өөрийнхөө ажиллаж байсан эрин үед Есүс 40 өдөр, шөнийн турш хоол, ундгүй, өлсөхгүй явж чадсан. Харин одоогийн эрин үед бие махбодтой болсон Бурхан ганц хоол алгасахад л өлсдөг. Зарим хүн: “Бурхан төгс хүчит биш гэж үү? Миний харж байгаагаар Тэр тийм биш. Тэр иймхэн жижиг зүйл ч хийж чадахгүй. Бид Түүний ярианаас Тэр бол Бурхан гэдгийг хардаг, тэгвэл Тэр яагаад эдгээр зүйлд хүрч чадахгүй байна вэ?” гэдэг. Бурхан эдгээр зүйлд хүрч чадахгүйдээ биш, харин Тэр тэдгээрийг ийм байдлаар хийдэггүйд учир нь байгаа юм. Бурхан бие махбодтой болохын зорилго нь Бурхан хийж чадна гэж хүмүүсийн боддог зүйлийг хийх явдал биш. Тэрээр ертөнцийн зовлонг туулдаг бөгөөд Түүний ингэж байгаа нь ач холбогдолтой. Тэгвэл “Бурхан минь, ертөнцийн зовлонг туулах Танд ямар хэрэгтэй юм бэ? Та хүний оронд зовж чадах уу? Хүмүүс одоо ч зовж байгаа биш үү?” гэж асуудаг хүмүүс бий. Бурхан юуг ч санамсаргүй байдлаар хийдэггүй. Тэрээр ертөнцийн зовлонг амсмагцаа, ертөнц ямар гэдгийг үзэж, харсныхаа дараа яваад өгдөггүй. Үүний оронд Тэр бие махбодтой болсон Өөрийн хийх шаардлагатай бүх ажлыг нэгд нэггүй гүйцэлдүүлэхээр ирдэг. Бурхан зүгээр л амар тайван, тав тухтай амьдрал эдэлж дэндүү дассан байх, Тэр зүгээр л бага зэрэг зовохыг хүсдэг, аз жаргалтай амьдардаг, зовлонгийн амтыг мэддэггүй, тиймээс зүгээр л зовлонгийн амтыг мэдэхийг хүсдэг гэж зарим хүн боддог. Энэ бүхэн зөвхөн хүмүүсийн төсөөллийн үр дүн юм. Ертөнцийн зовлонг одоо амсах нь гагцхүү бие махбодтой болсон үед л хийж болох зүйл. Хэрэв бие махбодтой болсон Бурханы ажил аль хэдийн бүрэн дуусчхаад, ажлын дараагийн үе шат аль хэдийн эхэлчихсэн бол “ертөнцийн зовлонг туулах” гэсэн юм байх ёсгүй. Тэгвэл Бурхан яг ямар шалтгаанаар ертөнцийн зовлонг туулдаг вэ? Мэддэг хүн байна уу? Хүн нулимс унагахгүй, уйлахгүй, зовохгүй, мөн дэлхий ертөнцөд өвчин эмгэг байхаа болино гэж зөгнөсөн байдаг. Бие махбодтой болсон Бурхан одоо энэ зовлонг туулж байгаа бөгөөд дууссаныхаа дараа хүн төрөлхтнийг үзэсгэлэнтэй сайхан хүрэх газарт авчирч, урьдын бүх зовлон байхаа болино. Зовлон яагаад цаашид байхаа болих вэ? Бие махбодтой болсон Бурхан Өөрөө энэ бүх зовлонг аль хэдийн туулсан байх бөгөөд хүн төрөлхтнийг энэ зовлонгоос ангижруулсан байх учраас энэ зовлон цаашид байхаа болино. Бурхан ийм зорилгоор хүний зовлонг туулдаг.

Бие махбодтой болсон Бурхан хүн төрөлхтний ирээдүйн хүрэх газрыг илүү сайн бэлдэж, илүү сайхан, илүү төгс болгохын тулд ертөнцийн зовлонг туулдаг юм. Энэ бол бие махбодтой болсон Бурханы хамгийн чухал тал бөгөөд бие махбодтой болсон Бурханы ажлын нэг хэсэг юм. Энд өөр нэг асуудал бий. Махан бие болж, энэ зовлонг туулснаар Бурхан хожим хүн төрөлхтнөөс энэ зовлонг арилгах болно. Харин Бурхан бие махбодтой болох, туулах гэж байхгүй бол, энэ зовлонг арилгах боломжтой байсан уу? Тийм ээ, тэгсэн ч арилгах боломжтой байсан. Нигүүлслийн эрин үед Есүс загалмайд цовдлогдохдоо Тэрээр нүгэлт махан биеийн төрх болж, Өөрийгөө нүглийн тахил болгосон зөв шударга хүн байсан, ингэснээр бүх хүн төрөлхтнийг золин аварч, Сатаны савраас чөлөөлсөн. Энэ бол Есүс цовдлогдсоны зорилго, ач холбогдол байсан: Тэрээр хүн төрөлхтний нүглийг өршөөлгөхийн тулд Өөрийн үнэт цусаараа хүн төрөлхтнийг золин аварч байсан юм. Одоо Бурхан хүний зовлонг туулдаг, энэ нь Тэр бүгдийг хүний оронд туулдаг гэсэн үг бөгөөд үүний дараа хүн дахин хэзээ ч зовох шаардлагагүй. Чи дараах үгсийг мартаж болохгүй: Ажлынхаа үе шат бүр дээр Бурхан Сатантай дайтдаг, Бурханы ажлын үе шат бүр Сатантай хийж буй энэ дайнтай ямар нэг байдлаар холбоотой байдаг. Нигүүлслийн эрин үед хийгдсэн ажлын үе шатанд хүн төрөлхтний бүх нүгэл өршөөгдсөн—тэд уг цовдлолоор дамжуулан золин аврагдсан. Хэрэв энэ баримт, цовдлолын баримт байгаагүй бол, үүний оронд хүний нүглийн уучлал зөвхөн үгэнд тулгуурласан байсан бол Сатан үнэмшихгүй байх байсан. “Чи яаж ч зовоогүй бөгөөд хүний нүглийг үүрээгүй. Нэг үгээр л хүн төрөлхтний нүгэл уучлагдчихаж байгаа юм уу? Энэ чинь хүлээн зөвшөөрч болшгүй зүйл! Хүн төрөлхтнийг чи бүтээсэн тул хүн төрөлхтний оронд чи нүгэл үүрэхгүй бол тэдний нүглийг уучилж болохгүй” гэж Сатан хэлэх байсан. Одоо, ажлын өнөөгийн үе шатанд аврагдсан бүх хүмүүсийг сайхан хүрэх газар, дараагийн эрин үед аваачих ёстой. Хүн төрөлхтөн цаашид зовохгүй, өвчин зовлонд ахин нэрвэгдэхгүй. Гэхдээ ямар үндэслэлээр хүн өвчний зовлонг ахин амсахгүй байх вэ? Ямар үндэслэлээр ертөнцөд ахин зовлон байхгүй байх вэ? Хүмүүс завхарсан зан чанартай бөгөөд Бурханыг эсэргүүцэх чадвартай учраас тэд энэ зовлонг туулах ёстой гэж хэлэх үндэслэлтэй юм. Энэ асуудлыг хэрхэн шийдвэрлэж болох вэ? Иймээс, энэ удаад бие махбодтой болсон Бурхан бас хамгийн чухал ач холбогдолтой зүйлийг хийж байгаа нь хүн төрөлхтний оронд орж, тэдний бүх зовлонг туулах явдал юм. Бурхан махан бие болж, хүний зовлонг туулах энэхүү “туршлага” нь Тэрээр хүн төрөлхтний оронд зовж шаналж буй хэрэг юм. Зарим хүн: “Одоо Бурхан хүн төрөлхтний оронд зовж байхад бид яагаад зовсон хэвээр байгаа юм бэ?” гэж хэлдэг. Чи одоогоор Бурханы ажлыг туулж байгаа. Чи хараахан бүрэн төгс болоогүй, дараагийн эрин үед бүрэн ороогүй байгаа бөгөөд зан чанар чинь завхарсан хэвээр байна. Бурханы ажил хараахан эцэс төгсгөлдөө хүрээгүй ба одоо ч үргэлжилж байна. Иймээс хүмүүс зовлонгийнхоо талаар гомдоллох ёсгүй; хүн битгий хэл Бие махбодтой болсон Бурхан ч зовсоор байна. Бурхан хүний зовлонг туулах нь асар их ач холбогдолтой биш үү? Бие махбодтой болсон Бурхан хэдхэн жаахан ажил хийчхээд, явахаар ирээгүй. Хүмүүсийн ойлголт хэтэрхий өнгөцхөн байдаг—тэд бие махбодтой болсон Бурхан нь Бурханы Өөрийн ажлыг хийхээр ирсэн, энэ махан бие нь зүгээр л Бурханы үгийг илэрхийлж, Бурханы өмнөөс ажиллахаар ирсэн гэж үздэг. Энэ махан биеийг зүгээр л гаднах хэлбэр гэж боддог зарим хүн байдаг, гэхдээ энэ нь тун ташаа үзэл бодол бөгөөд бие махбодтой болсон Бурханы эсрэг цэвэр доромжлол юм. Махан биеийн ажил гэдэг нь Бурхан Өөрөө ирж, хүний зовлонг туулахын тулд махбод болсон гэсэн үг; энэ нь Бурхан хүний зовлонг туулахаар нэг хүн болсон гэсэн үг юм. Хүмүүс Бурханы махбодын гаднах хэлбэр нь энэхүү зовлонг туулах гэж ирсэн бөгөөд Түүний Сүнс дотроо зовоогүй гэж боддог нь зөв үү? Бурханы Сүнс махан бие зовдог шиг зовдог. Есүс цовдлогдох гэж байхдаа “Өө Эцэг минь, хэрвээ боломжтой бол энэ аягыг Надаас өнгөрүүлээч; гэхдээ Миний хүслээр биш, харин Таны хүслээр болог” (Матай 26:39) гэж залбирсан. Тэр үүнийг хүссэн, учир нь Түүний махан бие зовж байсан шиг Түүний Сүнс ч бас махан бие дотор зовж байсан. Хэрвээ чи махан биеийн гаднах бүрхүүл л зовдог, Бурхан Өөрийн бурханлаг чанартаа огтхон ч зовдоггүй, Тэр огт тарчилдаггүй гэж хэлдэг бол эндүүрч байна. Хэрвээ чи үүнийг ингэж ойлгож байгаа бол энэ нь бие махбодтой болсон Бурханы мөн чанарын талыг хараагүй гэдгийг чинь нотолж байна. Яагаад Бурхан одоо махан бие дотор биеллээ олсон гэж хэлдэг вэ? Бурхан хүссэн үедээ ирж, явж чадна, гэхдээ Тэр тэгдэггүй. Тэрээр энэ зовлон буюу бодитой, мэдрэгдэхүйц зовлонг туулахын тулд хүн болсон, ингэж гэмээ нь хүмүүс үүнийг болж байгааг харж, мэдрэх болно. Тэр амсаж буй зовлонгоо мэдэрч чаддаг, Өөрийнхөө төлөө туулдаг. Түүний махан биеийн мэдэрсэн аливаа зовлон, тарчлалыг Сүнс нь мэдрээгүй удаа нэгээхэн ч үгүй—Түүний махан бие болон Сүнс хоёр нь зовлонг мэдэрч, тэвчихийн хувьд нэг юм. Энэ нь ойлгоход амархан уу? Амар биш юм. Бүх хүний харж чадах зүйл бол махан бие бөгөөд махан бие зовох үед Сүнс ч гэсэн зовж байгааг тэд харж чадахгүй учраас энэ нь амаргүй байдаг юм. Хүн зовж шаналах үед сүнс нь ч бас зовдог гэдэгт чи итгэдэг үү? Хүмүүс яагаад иймэрхүү мэдрэмжийг зүрх сэтгэлийнхээ гүнд мэдэрдэг гэж ярьдаг вэ? Хүний махан бие, сүнс хоёр нэг болохоор тэр. Хүн бүрийн сүнс ба махан бие нь нэг бөгөөд адилхан; Тэд адилхан зовж, баяр баяслыг адилхан мэдэрдэг. Бодит өвдөлтөөр зовж байх үедээ үүнийг зөвхөн махан биедээ мэдрээд, энэ зуур зүрх сэтгэл нь баясан хөөрдөг нэг ч хүн үгүй; мөн зүрх сэтгэл нь зовж байхад махан бие нь огтхон ч зовдоггүй гэж хэлэх хүн байдаггүй. Зүрх сэтгэлд мэдрэмж, өвдөлтийг төрүүлдэг зүйлс, эсвэл зүрх сэтгэлдээ мэдэрч болох зүйлс—эдгээр зүйлийг махан бие ч бас мэдэрч чаддаг.

Бие махбодтой болсон Бурхан Өөрийн ажлыг хийхээр—ертөнцийн зовлонг туулахаар—хүний бүх зовлон шаналлыг Өөр дээрээ авахаар ирсэн. Нэгэнт Тэрээр энэ зовлонг дуусах хүртэл нь тэвчсэн бол дараагийн ажлын үе шатанд ийм төрлийн ажлыг дахин хийх шаардлагагүй юм. Үүний оронд хүн төрөлхтнийг сайхан хүрэх газарт аваачиж чадна. Хүний оронд ийм зовлон амссан учраас Тэрээр хүнийг сайхан хүрэх газарт аваачих чадвартай—энэ бол Түүний төлөвлөгөө юм. Зарим утгагүй хүн: “Би яагаад бие махбодтой болсон Бурханыг энэ бүх зовлонг тэвчихийг хараагүй юм бэ? Бүх зовлонг нийтэд нь туулаагүй байна. Бүх төрлийн зовлонг туулах ёстой, Тэр наад зах нь цовдлогдох ёстой” гэдэг. Цовдлогдох зовлонг өмнө нь туулсан учраас, ахин амсах шаардлагагүй юм. Түүнээс гадна хүмүүс ийм зүйл ярих ёсгүй. Эдгээр жилүүдэд бие махбодтой болсон Бурхан маш их зовоогүй гэж үү? Зөвхөн утгагүй хүмүүс л ингэж боддог. Бие махбодтой болсон Бурханы туулж чадах зовлонгийн хүрээнд үндсэндээ хүн төрөлхтнийг зовоож буй бүх зовлон Түүнд тохиолдож болно. Хэтэрхий их зовлонгийн тухайд, мянган хүн тутмын нэг нь л тэвчиж чадах зовлонгийн хувьд Бурхан үүнийг амсах шаардлагагүй, учир нь энэ бүх зовлон аль хэдийн төлөөлөл болсон. Бурхан ийм төрлийн зовлон туулж чаддаг ба энэ нь Тэрээр хэвийн хүмүүсээс өөрцгүй, Түүнийг хүмүүсээс ялгах ямар ч зүйл байхгүй, Түүний болон хүмүүсийн хооронд ямар ч ялгаа байхгүй, Тэрээр хүмүүстэй адил зовдог гэдгийг нотолж байна. Хүмүүс зовох үед Бурхан ч гэсэн зовдог. Хүмүүс үе үе өвчин олж, өвдөж зовдог ба Бурхан үүнийг биечлэн туулдаг—Тэр энэ бүх зовлонг амссан. Энэ удаад бие махбодтой болсон Бурханы зовлон нь загалмай дээр үхэхийг амсах ёстой байсан өмнөх үеийнхтэй адилгүй. Үүнийг аль хэдийн туулсан тул ингэх шаардлагагүй. Энэ удаад бол зөвхөн хүний зовлонг туулж, хүний зовлонг Өөр дээрээ авах нь гол юм. Өмнө нь Ехова Сүнсээр ажилладаг байсан бөгөөд үүнээс хүн зарим зүйлийг олж авч чаддаг байсан. Харин бие махбодтой болсон Бурханы ажлыг хүмүүс харж, мэдэрч чаддаг нь үүнийг хүмүүст Сүнсний ажлаас илүү тохиромжтой, илүү ойр дөхөм болгодог. Энэ бол нэг тал нь. Нөгөө тал нь бие махбодтой болсон Бурхан ертөнцийн зовлонг туулж чаддаг. Үүнд Сүнсний ажлаар үнэхээр хүрч чадахгүй; шаардлагатай бол зөвхөн бие махбодтой болсноор л хүрч чадна. Хэрэв Сүнс ажиллаж байсан бол Сүнс хэлэх ёстой зүйлээ хэлээд дараа нь явах байсан. Тэр хүмүүстэй харьцаж байсан ч ертөнцийн зовлонг туулж чадахгүй. “Хэрэв бие махбодтой болсон Бурхан зовдог бол Сүнс бас зовдоггүй гэж үү? Сүнс ч бас үүнийг туулж чадахгүй гэж үү?” гэж зарим хүн асуумаар байгаа байх. Энэ санаа бас утгагүй зүйл биш үү? Сүнс Өөрийгөө махан биеэр хувцасласны дараа л зөвхөн зовлонг туулж чадна. Сүнс, махан бие хоёр нь салшгүй; Сүнс ч гэсэн махан биеийн зовлонг туулдаг. Хэрэв Өөрийгөө махан биеэр хувцаслаагүй байсан бол Сүнс үүнийг туулж чадахгүй байх байсан. Махан биеийн зовлонгийн мэдрэмж нь илүү нарийн, илүү бодитой, илүү тодорхой байдаг. Эд бол Сүнсний хүрч чадахгүй зүйл юм. Материаллаг ертөнцөд Сүсний ажил орлож чадахгүй зарим зүйл байдаг. Энэ бол Бурхан бие махбодтой болохын хамгийн чухал ач холбогдол юм.

Христ дэлхий дээрх гэр бүлийн аз жаргалд оролцоогүй гэж өмнө нь хэлдэг байсан. “Христийг хаана ч явсан сайхан хүлээж авсан. Зарим хүн бүр Түүнд сайхан зүйл худалдаж авч өгч байсан бөгөөд Тэрээр хаа сайгүй ихэд хүндлэгдсэн. Тэр үүнээс таашаал авч байсан байж таарна, Тэр нэг их зовоогүй, тиймээс Тэр үүнд оролцоогүй гэж яаж хэлж болох билээ?” гэж зарим нь хэлдэг. Энэ үгийг юу гэх вэ? Тэр үүнд оролцоогүй гэж хэлэх нь Тэр эдгээр зүйлээс таашаал аваагүй гэсэн үг биш, харин ч эдгээр зүйлээс болж илүү бага зовсон юм биш гэсэн утгатай. “Тэр үүнд оролцоогүй” гэдэг ийм утгатай ажээ. Жишээлбэл, чи ямар нэгэн өвчин тусч, гэтэл хүн чамд сайхан хувцас өгсөн гэж бодъё. Хувцас өглөө гээд чиний өвчин намдах уу? Үгүй. Чиний зовлон огтхон ч нимгэрэхгүй. Чи зовж шаналахаараа зовж шаналах ёстой бөгөөд “үүнд оролцохгүй байх” гэдэг нь ийм утгатай юм. Жишээлбэл, өвчний улмаас үүсдэг зовлон шаналал эсвэл орчны дарамт шахалтыг биеийн таашаалаар хөнгөвчлөх боломжгүй бөгөөд Христ эдгээр зүйлийг таашаагаагүй. Тиймээс л “Тэрээр үүнд оролцоогүй” гэж хэлдэг юм. Зарим утгагүй хүн: “Хэрэв Бурхан дэлхийн гэр бүлийн аз жаргалд огтхон ч оролцдоггүй бол бид Түүнийг хэрхэн хүлээж авах нь хамаагүй, учир нь Бурхан бидний юу хийж байгаагаас үл хамааран зовох болно” гэж боддог. Энэ ойлголт нь үнэхээр утгагүй бөгөөд энэ нь тэдний зүрх сэтгэлд хорон санаа байгааг харуулж байна. Хүмүүс зүрх сэтгэлээ хамгийн сайнаар ашиглах ёстой, хүмүүс үүргээ хамгийн сайн чадахаараа хийх ёстой. Бас ингэж ойлгодог хүмүүс байдаг. “Бурхан урьд нь туйлын аз жаргалыг эдэлдэг байсан бол одоо өөр зүйл буюу ертөнцийн зовлонг туршиж үзэхээр ирсэн.” Энэ ийм энгийн гэж үү? Бурхан яагаад ертөнцийн зовлонг туулахаар ирдгийг чи ойлгох ёстой. Бурханы хийдэг юм бүхэн гүн гүнзгий утга учиртай. Жишээ нь, Есүсийн цовдлолыг аваад үз. Есүс яагаад цовдлогдох ёстой байсан бэ? Бүх хүн төрөлхтнийг золин аврахын төлөө байсан бус уу? Тиймээс Бурхан одоо бие махбодтой болж, хорвоо дэлхийн зовлонг туулж байгаа нь ч бас асар утга учиртай—энэ нь хүн төрөлхтний үзэсгэлэнтэй сайхан хүрэх газрын төлөө байдаг. Өөрийнхөө ажилд Бурхан үргэлж яг хамгийн бодитой зүйлийг хийдэг. Бурхан яагаад хүнийг нүгэлгүй, Бурханы өмнө ирэх сайн хувьтай гэж үздэг вэ? Учир нь Есүс загалмайд цовдлогдож, хүний нүглийг үүрч, хүн төрөлхтнийг золин аварсан. Тэгвэл хүн төрөлхтөн яагаад дахиж зовохгүй, гунихгүй, нулимс унагахгүй, санаа алдахгүй байх вэ? Учир нь одоогийн бие махбодтой болсон Бурхан энэ бүх зовлонг Өөртөө үүрч, хүний өмнөөс энэ зовлонг туулсан. Яг л хүүхдээ өвдөхийг хараад Тэнгэрт залбирч, хүүхэд нь эдгэрч л байвал өөрийнх нь нас богиноссон ч яахав гэж хүсэх ээжтэй адил юм. Бурхан ч бас ийм маягаар ажиллаж, Өөрийнхөө зовлон зүдүүрийн хариуд ирээдүйд хүн төрөлхтний очих үзэсгэлэнтэй сайхан хүрэх газрыг авчирна. Дахиж уй гашуу, нулимс, санаа алдалт, зовлон гэж байхгүй. Бурхан хүн төрөлхтөнд үзэсгэлэнтэй сайхан хүрэх газрыг авчрахын тулд хариуд нь хорвоо дэлхийн зовлонг биечлэн амсах төлөөс төлдөг. Үзэсгэлэнтэй сайхан хүрэх газрын “хариуд” хийдэг гэдэг нь хүн төрөлхтөнд үзэсгэлэнтэй сайхан хүрэх газрыг өгөх хүч чадал, эрх мэдэл Бурханд байхгүй гэсэн үг биш, харин Бурхан хүмүүсийг бүрэн үнэмшүүлэхийн тулд илүү бодитой, хүчирхэг нотолгоо олохыг хүсдэг. Бурхан энэ зовлонг аль хэдийн туулсан учраас хүн төрөлхтнийг үзэсгэлэнтэй сайхан хүрэх газар аваачиж, хүн төрөлхтөнд энэ үзэсгэлэнтэй сайхан хүрэх газар болон амлалтыг өгөх шаардлага хангасан, хүч чадалтай, үүнээс ч илүүтэйгээр эрх мэдэлтэй. Сатан бүрмөсөн үнэмшинэ; орчлон ертөнцийн бүх бүтээл бүрэн үнэмшинэ. Эцэст нь Бурхан хүн төрөлхтөнд Бурханы амлалт, хайрыг хүлээн авахыг зөвшөөрнө. Бурханы хийдэг юм болгон бодитой бөгөөд Түүний хийдэг юу ч хоосон биш, Тэр энэ бүхнийг Өөрөө туулдаг. Хүн төрөлхтний хүрэх газрын хариуд Өөрөө зовлон зүдүүр туулах төлөөсийг Бурхан төлдөг. Энэ бодитой ажил биш гэж үү? Эцэг эх нь үр хүүхдүүдийнхээ төлөө үнэн сэтгэлийн төлөөс төлж болох бөгөөд энэ нь үр хүүхдээ гэсэн хайрыг нь төлөөлдөг. Мэдээж, үүнийг хийснээрээ бие махбодтой болсон Бурхан хүн төрөлхтөнд хамгийн чин үнэнч, итгэмжит байгаа юм. Бурханы мөн чанар итгэмжит байдаг; Тэр хэлснээ хийдэг бөгөөд хийсэн болгоноо гүйцээдэг. Хүний төлөө Түүний хийдэг бүхэн чин сэтгэлийнх байдаг. Тэр зүгээр л үг айлддаггүй; Тэр төлөөс төлнө гэж хэлэх үедээ бодитоор төлөөс төлдөг. Хүн төрөлхтний зовлон зүдүүрийг үүрч, тэдний оронд зовно гэж хэлэх үедээ Тэр үнэхээр тэдний дунд амьдрахаар ирж, энэ зовлон зүдүүрийг биечлэн мэдэрч, туулдаг. Үүний дараа, Бурханы хийдэг бүхэн зөв зүйтэй агаад зөвт, Бурханы хийдэг бүхэн бодитой гэдгийг орчлон ертөнц дэх бүх зүйл хүлээн зөвшөөрнө: Энэ бол хүчирхэг нотолгоо юм. Мөн түүнчлэн, хүн төрөлхтөн ирээдүйд сайхан хүрэх газартай болох бөгөөд үлдэх бүх хүн Бурханыг магтана; үнэхээр хүн төрөлхтнийг гэх хайраас үүдэн Бурханы үйл хэрэг хийгдсэн гэдгийг хүмүүс магтан дуулна. Бурхан хүмүүсийн дунд эгэл хүн болон даруухнаар ирдэг. Тэгээд зүгээр ч нэг ажил хийж, хэдэн үг хэлчхээд явчихдаггүй; харин дэлхий ертөнцийн зовлон шаналлыг туулангаа үнэхээр үг хэлж, ажилладаг. Энэ зовлон шаналлыг туулж дууссаныхаа дараа л Тэр явна. Бурханы ажил ийм л үнэн, бодитой байдаг; үлдэх бүх хүн үүнээс үүдэн Түүнийг магтаж, Бурханы хүнд итгэмжтэй байдал, сайхан сэтгэлийг харна. Бурханы гоо үзэсгэлэн, сайн сайхны мөн чанарыг бие махбодтой болсных нь ач холбогдлоос харж болно. Түүний хийдэг юу ч чин сэтгэлийнх байдаг; Түүний хэлдэг юу ч үнэн сэтгэлийнх бөгөөд итгэмжит байдаг. Тэрээр хийхийг зорьдог бүхнээ үнэхээр хийдэг; төлөөс төлөх ёстой байвал үнэхээр төлдөг; Тэр зүгээр л үг айлддаггүй. Бурхан бол зөвт Бурхан; Бурхан бол итгэмжит Бурхан билээ.

1997 оны хавар


Бурхан дэлхий ертөнцийн зовлонг амсахын ач холбогдол

Бие махбодтой болсон Бурхан ирээдүйд хүний очих үзэсгэлэнтэй сайхан хүрэх газрын хариуд хүний өмнөөс зовдог. Есүсийн гүйцэтгэсэн ажлын алхам нь нүгэлт махбодын төрхтэй болон цовдлогдож, нүглийн тахил болж, бүх хүн төрөлхтнийг золин аварч, хүн сайхан хүрэх газарт орох суурийг тавих явдал байв. Тэрээр цовдлогдож, хүний нүглийг үүрч, хүн төрөлхтнийг нүглээс золин аварсан. Өөрөөр хэлбэл, Есүс нь хүн нүглээсээ уучлагдаж, Бурханы өмнө ирэх боломжтой болсны нотолгоо болсон, Тэрээр Сатантай хийсэн тулааны тохиролцооны зүйл байв. Одоо эцсийн өдрүүд ирсэн тул Бурхан ажлаа дуусгаж, энэ эрин үеийг эцэслэж, үлдсэн хүмүүсийг сайхан хүрэх газар луу хөтлөхийг хүсдэг. Бурхан дахин нэг удаа махбод болж, хүнийг байлдан дагуулж, шүүж, ариусгахын зэрэгцээ хүний өмнөөс зовж, хүнийг бүх зовлонгоос ангижруулахын тулд үүнийг нотолгоо, баримт болгодог; өөрөөр хэлбэл, Бурхан Өөрийнхөө гэрчлэлийг хийдэг бөгөөд Сатаныг ялан дийлж, диаволуудыг шившиглэхийн тулд, мөн хүний үзэсгэлэнтэй сайхан хүрэх газрын хариуд энэхүү нотолгоо, энэхүү гэрчлэлийг ашигладаг.

Зарим хүн “Бурханы махбод болсон бие ажиллаж байгаа нь Бурхан ажиллаж байгаа хэрэг. Энэ бол махан бие ажиллаж байгаа хэрэг биш; Бурханы Сүнс Түүнийг дотроос нь удирддаг” гэж хэлдэг. Энэ зөв үү? Үгүй. Бие махбодтой болсон Бурханы хэрэгжүүлэх байлдан дагуулалтын ажлын алхам хэвийн хүн чанараар хийгдэнэ гэж урьд нь хэлсэн байдаг; чиний харж байгаа зүйл бол хэвийн хүн чанар, үнэндээ Бурхан өөрөө ажиллаж байгаа хэрэг; энэ махан бие ажиллах үед үнэндээ Бурхан өөрөө ажилладаг. Ийнхүү тайлбарлаж, нөхөрлөсөн байхад хүмүүс энэ махан бие нь зөвхөн хэрэгсэл, гаднах бүрхүүл, Бурханы Сүнс дотроос нь ярьж, Түүнийг удирдах үед л Тэр үйлддэг бөгөөд Тэр энэ удирдлагагүйгээр үйлддэггүй; уг махан бие Сүнсээр удирдуулан хэлсэн бүхнийг нь хэлдэг ба ингэж чиглүүлээгүй үед Тэр юу ч хэлдэггүй гэж үргэлж боддог. Тийм гэж үү? Үгүй. Сүнс махбодод биеллээ олсон үед Сүнс, махбод хоёр нэг болдог. Махбод үйлдэж байгаа нь Сүнс үйлдэж байгаа хэрэг, Сүнс үйлдэж байгаа нь махбод үйлдэж байгаа хэрэг—зөвхөн үүнийг бие махбодтой болсон гэж нэрлэж болно. Өнөөдөр хамгийн хүчирхэг тайлбаруудын нэг нь энэ юм: Бурхан эцсийн өдрүүдэд махан биетэй болохдоо нэг талаараа байлдан дагуулалтын ажлыг хийж, энэ эрин үеийг дуусгахаар ирж байна. Нөгөөтээгүүр, хүний зовлонг амсахаар ирж буй махан бие нь хүний зовлонг амсахаар ирж буй Бурхан Өөрөө юм; Бурханы махбод, Бурхан Өөрөө хоёр нэг юм. Уг махан бие нь хүмүүсийн боддог шиг хэрэгсэл эсвэл ердөө л нэг бүрхүүл төдий биш—хүмүүсийн боддог шиг удирдаж болдог ямар нэгэн биет оршихуй биш. Энэ махбод бол Бурханы Өөрийн биелэл юм. Хүмүүсийн өмнөх ойлголт хэт өнгөц байсан. Хэрэв нөхөрлөл нь хүний үзлийг дагасан бол хүмүүс махан биеийг махан бие, Сүнсийг Сүнс хэмээн махан бие болон Сүнсийг салгах магадлалтай. Энэ бол гажуудал. Тэгэхээр хүмүүст ч гэсэн үзэлтэй болоход амархан байна.

Мөн өнөөдөр хүмүүсийн ойлгох ёстой зүйл бол энэ: Бурхан хүний зовлонг туулахын тулд махбод болсон боловч бие махбодтой болсон Бурханы амсаж буй зовлон, өвчин нь Түүний амсах ёстой зүйл биш юм. Зарим хүн Тэр жирийн, хэвийн махан бие, ямар нэгэн ер бусын оршихуй биш, харин жирийн хүн учраас энэ өвдөлт зайлшгүй гэж үздэг. Тэр хүний толгойны өвчин, бэрхшээлийг амсах ёстой, хүмүүс халууцах үед халууныг мэдрэх ёстой, цаг агаар хүйтэн үед бусадтай хамт даарах ёстой гэж тэд боддог. Хэрэв ингэж боддог бол чи энэ энгийн бөгөөд хэвийн махбодыг ямар ч хүнтэй яг адилхан, ялгаагүй гэж хардаг юм байна. Гэвч үнэндээ энэ бие махбодын амсаж байгаа зовлон утга учиртай. Хэвийн хүний өвчин эсвэл бусад зовлон бол хүмүүсийн амсах ёстой зүйл юм, эдгээр нь завхарсан хүн төрөлхтний амсах зовлон юм—энэ бол хэвийн хууль. Гэвч Бурханы махан бие ямар зорилгоор эдгээр зовлонг амсдаг вэ? Загалмайд хадагдсан нь Есүст тохиолдох ёстой зүйл байсан уу? Есүс бол бие махбодтой болсон Бурхан байсан, нүгэлгүй байсан, тухайн үеийн хуулиар, тэр үед Түүний хийсэн зүйлээр бол Тэр цовдлогдох ёсгүй байсан—тэгтэл Тэр яагаад цовдлогдсон юм бэ? Энэ бол бүх хүн төрөлхтнийг золин аврах явдал байв. Одоогийн бие махбодтой болсон Бурханы амссан бүх зовлон, Түүнд тохиолдсон бүх хавчлага—энэ бүхэн санамсаргүй тохиолдсон уу? Эсвэл тэдгээрийг Бурхан зориудаар зохицуулсан уу? Тэдгээр нь зориудаар зохицуулагдсан ч биш, санамсаргүйгээр тохиолдсон ч биш; харин тэдгээр нь хэвийн хуулийн дагуу болсон юм. Би яагаад ингэж хэлж байна вэ? Учир нь Бурхан хүмүүсийн дунд орж, ийм байдлаар үйлдэх эрх чөлөөг Өөртөө өгсөн бөгөөд энэ ажлын хугацаанд Тэр хүнтэй адил зовлонг амссан. Хэрэв Бурхан зовлонг зориудаар зохицуулсан бол Тэрээр хэдхэн хоногийн зовлонг амсах байсан; ихэнхдээ Тэр зовохгүй байх байв. Иймээс Бурхан ажиллаж байхдаа хүний дунд туулж буй зовлон зүдүүр нь зориудаар зохицуулагдаагүй, гэхдээ Тэр бас санамсаргүйгээр бага зэрэг зовлон амсаагүй; харин Тэр хүмүүсийн дунд байдаг зовлонг туулахаар ирсэн, Тэр хүмүүсийн дунд орж, хүний адил зовж шаналж, ямар ч ялгаагүйгээр бусдын үздэгийг үзсэн. Та нар хавчигдаж байгаа шиг Христ ч бас хавчигдаагүй гэж үү? Та нар агнагдаж байна; Христ ч бас агнагдаагүй гэж үү? Хүмүүс өвчнөөр тарчилдаг; Христ арай бага зовдог уу? Тэр ч ялгаагүй зовдог. Үүнийг ойлгоход амархан биш байна гэж үү? Агуу улаан луугийн оронд ажиллахаар ирснийхээ дараа Бурхан зовж зүдрэх ёстой гэж үздэг хүмүүс бас байдаг—энэ ч бас буруу биш гэж үү? Бурханы хувьд Тэр зовох ёстой юу, үгүй юу гэдэг нь хамаагүй. Хүмүүс цаашид битгий зовоосой гэсэндээ Бурхан хүний дунд зовлонгийн төлөөсийг биечлэн төлдөг ба дараа нь Тэр хүнийг үзэсгэлэнтэй сайхан хүрэх газар луу хөтөлж, Сатаныг бүрэн үнэмшүүлнэ. Бурханы хувьд эдгээр зовлонг амсах зайлшгүй шаардлагатай. Хэрэв Бурхан ажлын энэ үе шатанд энэхүү зовлонг амсахыг хүсээгүй, харин хүний зовлонг ойлгохоос хэтрэхгүй байж, Өөрийнхөө оронд цөөн хэдэн элч эсвэл Ариун Сүнсний ашигладаг хүмүүсийг ашиглаж, тэд дараа нь Бурханд өөрсдийн амссан зовлонг тайлагнасан бол, эсвэл хэрэв Бурхан гэрчлэл хийлгэхийн тулд цөөн хэдэн онцгой хүнийг ашиглаж, тэдэнд хүмүүсийн дундах хамгийн их гашуун зовлонг амсуулсан бол, тэгээд тэд энэ зовлонг амсаж, энэ гэрчлэлийг хийж чадсан бол Сатан өөрөө бүрэн үнэмшиж, хариуд нь хүн ирээдүйд зовохгүй байх байв. Бурхан ингэж чадах байсан уу? Тэр чадах байсан, гэхдээ Бурханы ажлыг зөвхөн Бурхан Өөрөө хийдэг. Хүмүүсийн гэрчлэл хэчнээн сүртэй байсан ч Сатанд чанга сонсогддоггүй, Сатан: “Чи нэгэнт махан бие болсноос хойш хүний зовлонг өөрийн биеэр туулбал яасан юм бэ?” гэж хэлэх болно. Өөрөөр хэлбэл, хэрэв Бурхан ингэж ажиллаагүй бол ийм гэрчлэл тийм ч хүчтэй биш байх байсан. Бурханы өөрийн ажлыг Бурхан Өөрөө хийх ёстой, учир нь зөвхөн тэгж байж л энэ ажил жинхэнэ, бодитой байх болно. Мөн Бурханы хийсэн ажлын энэ үе шатаас харахад Бурханы хийдэг бүх зүйл утга учиртай, бие махбодтой болсон Бурханы амссан бүх зовлон утга учиртай, Тэр санамсаргүй байдлаар юу ч хийдэггүй, ямар ч ашиггүй ажил хийдэггүйг харж болно. Бие махбодтой болсон Бурхан ажиллаж, хүний зовлонг туулахаар ирсэн нь сонголт биш, харин зайлшгүй шаардлагатай зүйл юм: Энэ нь хүн төрөлхтөн болоод хүн төрөлхтний ирээдүйн хүрэх газрын хувьд хамгийн чухал хэрэгцээ, үүнийг хүнийг аврах, хүнийг олж авах, хүнийг үзэсгэлэнтэй сайхан хүрэх газарт аваачихын тулд хийж, зарлагаддаг юм.

Бие махбодтой болохтой холбоотой үнэнийг хэд хэдэн талаас авч үзэх хэрэгтэй:

1. Энгийн болон хэвийн махан биеийн хэрэгцээ.

2. Энэхүү энгийн болон хэвийн махан биеийн ажлын бодит тал.

3. Хүний зовлонг туулахын тулд Бурхан хүмүүсийн дунд ирэхийн утга учир—өөрөөр хэлбэл, зайлшгүй шаардлага.

Бурхан яагаад хүний зовлонг биечлэн туулах ёстой вэ? Тэр үүнийг хийхгүй байх нь зүгээр биш гэж үү? Энд бас утга санааны өөр нэг тал бий. Энэхүү эгэл бөгөөд хэвийн махан биеийн ажил нь хүмүүсийг байлдан дагуулж, төгс болгож чадна, гэхдээ хүмүүсийн мөн чанар болон хүний оршихуйн хуулийн улмаас тэд хоосрол, зовлон, шаналал, санаа алдалт дунд амьдарсаар байх бөгөөд өвчин эмгэгээсээ ангижирч чадахгүй хэвээр байх болно. Жишээлбэл, Бурханыг хайрлах хайр чинь тодорхой хэмжээнд хүрсэн, чи Бурханыг ойлгох багагүй туршлагатай, завхарсан зан чанар чинь шийдвэрлэгдсэн, чамайг төгс болгосон бөгөөд чи бол Бурханыг хайрладаг хүн гэж Бурхан хэлдэг. Хэрэв Бурхан хүмүүсийг ийм хэмжээнд хүртэл авраад, дараа явах юм бол—хэрэв бие махбодтой болсон Бурханы ажил ийн дуусвал—тэгвэл хүмүүсийн өвчин эмгэг, хоосрол, махан биеийн уй гашуу, асуудал бэрхшээл байсаар байх бөгөөд энэ нь хүмүүсийг аврах Бурханы ажил дуусахгүй гэсэн үг юм. Хүн төгс болгуулж, Бурханыг таньж, хайрлаж, шүтэн мөргөдөг байж болох ч өвчин эмгэг, асуудал бэрхшээлээ шийдэж чадаж байна уу? Үнэнтэй байлаа гээд үүнийг шийдвэрлэж чадахгүй. Өөрсдөд нь үнэн байгаа тул махан биеийн өвчин тэднийг өвтгөхөө больсон, эсвэл зовоохоо больсон гэж хэн ч хэзээ ч хэлээгүй—хэн ч ийм өвдөлтийг засаж чадахгүй. Чи зөвхөн “Одоо амьдрал надад маш утга учиртай санагддаг, гэхдээ би өвчтэй байхдаа өвддөг хэвээр байна” гэж хэлж л чадна. Ийм юм болдог уу? Энэ мэдрэмж бодитой юу? Иймээс хэрэв бие махбодтой болсон Бурхан хүнийг байлдан дагуулж, төгс болгох л ажлыг хийсэн бол, хэрэв бие махбодтой Бурхан хүмүүсийг зөвхөн төгс болгоод тэдний махан биеийн амсдаг зовлонг шийдвэрлээгүй бол дэлхий дээрх хүмүүст тохиолддог бүх зовлон шаналал, хүмүүсийн өвчин эмгэг, хүний баяр баясал, уй гашуу, хүмүүсийн хувийн санаа зовнил—эдгээр нь бүгд шийдвэрлэгдэх боломжгүй байх бөгөөд хүмүүсийг дэлхий дээр мянга, арван мянган жил амьдрахыг зөвшөөрсөн ч эдгээр асуудал бэрхшээл, төрөлт, хөгшрөлт, өвчин, үхлийн асуудлууд шийдвэрлэгдэхгүй байх болно. Бурхан хүний энэ зовлон шаналлыг туулахаар ирсэн; үүнийг туулсныхаа дараа Тэр үүнийг үндсээр нь шийддэг ба үүний дараа нь хүн төрөлт, хөгшрөлт, өвчин, үхлийн асуудалд санаа зовдоггүй. Есүс үхлийг туулсан. Энэ бие махбодтой болсон Бурхан нь амьдралын зовлон шаналал, өвчин эмгэгийг туулдаг (хөгшин насыг туулах шаардлагагүй, ирээдүйд хүмүүс хөгшрөхгүй). Тэр энэ бүх зовлонг туулсны дараа хүний зовлон эцэстээ арилах болно. Бурхан хүний өмнөөс бүх зовлонг амссаны дараа Тэрээр эцэст нь хүний төрөлт, хөгшрөлт, өвчин, үхлийг байхгүй болгож, хүн төрөлхтний сайхан хүрэх газраар солих хүчирхэг нотлох баримттай болох болно. Үүнд утга учир байхгүй гэж үү? Иймээс амьдрал, өвчин, бэрхшээл, зовлон аль нь ч бай, бие махбодтой болсон Бурхан хүний зовлонг туулдаг ба ийм зовлонгийн аль талаас нь үл хамааран бие махбодтой болсон Бурхан хүний өмнөөс ийн хийж, бэлгэ тэмдэг, зөнч дохио тэмдэг болдог. Тэр энэ бүх зовлонг туулсан бөгөөд хүн төрөлхтөн үүнээс болж ахин зовох шаардлагагүй болгохын тулд Тэр үүнийг биечлэн үүрсэн юм. Ач холбогдол нь үүнд байгаа юм. Төгс болгуулсныхаа дараа хүмүүс Бурханыг шүтэн мөргөж, Бурханыг хайрлаж, Бурханы хүслийн дагуу үйлдэж, Бурханы үгийн дагуу үйлдэж, Бурханы шаардлагын дагуу үйлдэж чаддаг бөгөөд үүний дараа тэдний асуудал, зовлон шийдвэрлэгддэг. Энэ нь Бурхан хүний өмнөөс зовохын ач холбогдол бөгөөд энэ нь хүмүүст дэлхий дээр Бурханыг шүтэн мөргөх төдийгүй эдгээр өвчний тарчлал, дарамтаас, төрөлт, хөгшрөлт, өвчин эмгэгээс, амьдралын орчлоос ангид байх боломжийг олгодог. Одоогийн бие махбодтой болоод зовж шаналж, энэ өвдөлтийг мэдрэхдээ Бурхан эдгээр зүйлийг хүний өмнөөс үүрдэг бөгөөд нэгэнт Тэр тэдгээрийг үүрсний дараа үлдсэн хүмүүс энэ өвдөлтийг амсах шаардлагагүй—энэ нь зөнч дохио тэмдэг юм. Зарим утгагүй хүн: “Тэгээд Бурхан үүнийг хүний өмнөөс ганцаархнаа хийдэг гэж үү?” гэж асуудаг. Бурхан махан бие болж, хүний өмнөөс зовж байгаа нь хангалттай—өөр хэн хэрэгтэй гэж? Учир нь Бурхан бүх зүйлийг ганцаараа хийж чаддаг, юуг ч орлож чаддаг, бүгдийг төлөөлж чаддаг, бүх зүйлийг, сайхан, сайн, эерэг бүх зүйлийг бэлгэдэж чаддаг. Түүнээс гадна, одоо хүний зовлонг үнэхээр, бодитоор туулсан болохоор Бурхан хүний ирээдүйн бүх зовлонг арилгахын тулд илүү хүчтэй гэрчлэл, нотлох баримт ашиглах чадвартай болсон.

Ингэж гүйцэтгэснээр, бие махбодтой болсон Бурханы хоёр алхамт ажил төгсөж, тодорхой нэг шугам болно: Бие махбодтой болсон Бурханы эхний алхмаас энэ алхам хүртэл энэхүү хоёр алхамт ажил нь хүний оршихуйн бүх зовлон, хүмүүсийн хувийн зүдүүрийг шийдсэн. Бурхан яагаад үүнийг биечлэн махан биеэр хийх ёстой вэ? Юун түрүүнд, хүмүүс амьдралынхаа туршид амсдаг төрөх, хөгшрөх, өвдөх, үхэх зовлон хаанаас ирсэн, хүн яагаад эдгээр зүйлийг туулдгийг ойлгох ёстой. Бурхан анх хүнийг бүтээх үед хүн эдгээр зовлонгоос ангид байсан биш гэж үү? Тэгвэл хүний хожим нь амсаж эхэлсэн эдгээр зовлон хаанаас ирсэн бэ? Тэдгээр нь Сатанаас ирсэн юм. Хүн Сатанд уруу татагдан завхарч, улмаар доройтсоны дараа эдгээр зовлон бий болсон. Хүний махан биеийн өвдөлт, санаа зовнил, хоосрол, хүний ертөнц дэх бүх эмгэнэлт байдал—тэдгээр нь бүгд Сатан хүнийг завхруулсны дараа гарч ирсэн. Сатан хүнийг завхруулсныхаа дараа тарчлааж эхэлсэн, иймээс хүн улам цааш унаж, өвчин нь улам хүндэрч, зовлон нь бүр нэмэгдэж, ертөнц хоосон бөгөөд гаслантай, энэ ертөнцөд цаашид оршин тогтнох боломжгүй, энэ ертөнцөд амьдрах нь улам бүр найдваргүй гэж улам их санагдах болсон. Иймээс энэ бүх зовлонг хүн дээр Сатан авчирсан ба Сатан хүнийг завхруулж, хүн доройтмол болсны дараа энэ нь бий болсон юм. Хүмүүсийг Сатаны гараас эргүүлж, тэдэнд сайхан хүрэх газар өгөхийн тулд Бурхан энэ зовлонг биечлэн туулах шаардлагатай байлаа. Хүмүүс гэм нүгэлгүй байсан ч тэдэнд зовлонтой зүйлс байсаар байна, Сатан тэднийг хянаж, явуулга хийсээр, тэдэнд хамгийн их зовлон, тарчлалыг амсуулж чадсаар байна. Иймээс, бие махбодтой болсон Бурхан биечлэн эдгээр зовлонг туулж, хүмүүсийг Сатаны савраас эргүүлэн авчирч, дахин зовж шаналахыг нь болиулж байна—энэ нь гүн гүнзгий утга учиртай биш гэж үү? Есүс золин аврах ажлыг хийхээр ирэх үед гаднаас нь харахад Тэрээр хууль, дүрмийг дагаж мөрдөөгүй мэт харагдсан ч үнэн хэрэгтээ энэ нь хуулийг биелүүлж, Хуулийн эрин үеийг төгсгөл болгож, Нигүүлслийн эрин үеийг эхлүүлж, хүнд өршөөл нигүүлслийг авчирч, дараа нь Есүсийг цовдлогдох үед энэ нь хүний бүх нүглийг цайруулсан юм. Хүнийг Бурханы сэнтийн өмнө эргэж ирэх эрхтэй болгохын тулд Есүс Өөрийн үнэт цусаа ашигласан. Тэрээр хүнийг золин аврахын тулд цовдлолын нотолгоо, баримтыг ашигласан гэж хэлж болно. Хэдийгээр хүний нүглийг Бурхан өршөөсөн ч Сатан хүнийг аль хэдийн хэтэрхий гүнзгий завхруулсан байсан, нүгэлт уг чанар нь хэвээр үлдсэн тул хүн нүгэл үйлдэж, Бурханыг эсэргүүцсээр байв. Энэ бол үгүйсгэх аргагүй баримт бөгөөд иймээс Бурхан хүнийг нүгэлт уг чанараас нь цэвэрлэх ажлыг хийхээр хоёр дахь удаагаа махан бие болсон, өөрөөр хэлбэл, Тэрээр завхарсан зан чанараас нь ариусгахын тулд хүнийг шүүж, гэсгээдэг. Бурхан анх удаа махан биетэй болохдоо хүн төрөлхтний нүглийн төлөө цовдлогдож, хүн төрөлхтнийг золин аварч, хүн Бурханы өмнө буцаж ирсэн юм. Бурхан хоёр дахь удаагаа махан биетэй болохдоо хүнийг байлдан дагуулж, байлдан дагуулснаараа хүнийг аврахаар ирсэн. Хэдийгээр олон хүн Бурханы ажлыг хүлээн авч, Бурханы үгийг байнга идэж, уудаг ч тэд Бурханы талаар мэдлэггүй хэвээр үлддэг, хаана байгааг нь мэддэггүй, яг нүднийх нь өмнө байсан ч Бурханыг танихгүй, мөн тэд Бурханы тухай үзэл, үл ойлголцолтой байх магадлалтай ба заримдаа аливаа зүйлийг харах байдал нь Бурханд дайсагнасан байдаг. Яагаад ийм байдаг юм бэ? Учир нь тэд үнэнийг ойлгодоггүй, Бурханы талаар жинхэнэ мэдлэггүй байдаг. Хүмүүс Бурханы тухай мэдлэгтэй байх үедээ зовж зүдэрч, Бурханы төлөө амьдрахдаа баяртай байдаг ч Сатан тэдний доторх сул талуудыг хянасан хэвээр байдаг, Сатан тэднийг зовоож чаддаг хэвээрээ байдаг, муу ёрын сүнснүүд тэдний дотор ажиллаж, үймүүлж, тэднийг эзэмдэж, солиоруулж, түгшээж, бүрэн үймүүлж чаддаг хэвээр байдаг. Хүмүүсийн бодол санаа, ухамсарт Сатан хянаж, аргандаа оруулж болзошгүй зүйлс байдаг. Тиймээс заримдаа чи өвдөж, түгшдэг, хорвоо ертөнц эзгүй, амьдрах утгагүй мэт санагдах, үхлийг эрж хайж, амиа хорлохыг хүсэх үе ч бий. Өөрөөр хэлбэл, эдгээр зовлонг Сатан удирддаг бөгөөд тэдгээр нь хүний үхлийн аюултай сул тал юм. Завхруулж, дэвсэлсэн зүйлээ Сатан ашигласаар байж чаддаг; энэ бол Сатаны дөрөөлдөг зүйл юм. Иймээс Бурхан эцсийн өдрүүдэд шүүлтийн ажлыг хийхээр дахин нэг удаа махан бие болсон ба байлдан дагуулалтын ажлыг хийхтэйгээ зэрэгцэн Тэрээр хүний оронд зовж, махан биеэр зовлонгийн төлөөсийг төлж байна, хүний зовлон, үхлийн аюултай сул талтай харьцаж, үүнийг шийдвэрлэхээр энэ төлөөсийг төлж байна. Нэгэнт Тэрээр хүний дундах зовлонгийн төлөөсийг төлснөөр хүнийг эргүүлэн авсны дараа Сатан хүнээс нээнтэг олж чадахаа больж, хүн Бурхан руу бүрэн буцаж ирэх бөгөөд зөвхөн тэр үед л тэрээр Бурханд бүрэн харьяалагдана! Яагаад чи Бурханы төлөө амьдарч, Бурханыг шүтэн мөргөж чаддаг мөртөө Бурханд бүрэн харьяалагддаггүй юм бэ? Муу ёрын сүнснүүд чиний сул тал дээр дөрөөлж, чамаар тоглож, чамайг ашиглаж чаддаг хэвээрээ байгаа, учир нь хүмүүс хэтэрхий тэнэг байдаг. Зарим хүн Ариун Сүнс сэтгэл хөдөлгөх, муу ёрын сүнс үймүүлэх хоёрыг ялгаж чаддаггүй. Тэд Ариун Сүнсний ажил, муу ёрын сүнсний ажлыг ч ялгаж чаддаггүй. Энэ үхлийн аюултай сул тал биш гэж үү? Муу ёрын сүнс ажиллах үед түүний ашиглахгүй сул орон зай гэж байдаггүй. Тэд чиний дотроос, эсвэл чихэнд чинь ярьж магадгүй, эсвэл оюун санааг чинь үймүүлж, бодолд чинь саад хийж, Ариун Сүнсний хөдөлгөхийг мэдрэхгүй болгож, үүнийг мэдрэхийг чинь болиулж, үүний дараа муу ёрын сүнснүүд чамайг үймүүлж, бодол санааг чинь эмх замбараагүй байдалд оруулж, эрүүл ухаангүй болгож, бүр сүнсийг чинь биеэ орхиход хүргэнэ. Энэ бол муу ёрын сүнснүүдийн хүмүүст хийдэг ажил бөгөөд хэрвээ хүмүүс энэ үнэндээ юу болохыг мэдэхгүй бол маш их аюулд ордог. Өнөөдөр Бурхан хүний төлөө энэ зовлонг үүрсэн бөгөөд сайхан хүрэх газартай болмогцоо хүн Бурханы төлөө зөвхөн амьдраад зогсохгүй цаашид Сатанд харьяалагдахаа больж, Сатан дөрөөлж чадах ямар ч зүйл байхгүй болно; хүний бодол, сүнс, сэтгэл, бие бүгд Бурханд харьяалагдана. Өнөөдөр чиний зүрх сэтгэл Бурхан руу эргэсэн байж болох ч Сатанд яаж ч чадалгүй ашиглуулах үе чамд байдаг, иймээс хүмүүс үнэнийг олж авснаар Бурханд бүрэн дуулгавартай байж, шүтэн мөргөж чаддаг, гэхдээ тэдний хувьд Сатаны үймээнээс бүрэн ангижрах боломжгүй, ямар нэг өвчин эмгэггүй байх бүр ч боломжгүй, учир нь хүмүүсийн бие болон сэтгэл Сатанд дэвслүүлсэн байдаг. Хүмүүсийн сэтгэл бол бохир заваан газар, тэр бол Сатаны амьдарч байсан газар, Сатаны далимдуулдаг газар юм. Сатан чиний оюун санааг самууруулж, үнэнийг ялгаж салгахад саад болж, үймүүлж, хянаж мөн л чадна. Иймээс, хүний зовлонг туулж, хүний өмнөөс зовж шаналахын тулд Бурхан махбод болох нь сонголт биш, харин зайлшгүй шаардлагатай зүйл юм!

Хүн төрөлхтнийг аврах ажлыг гүйцэлдүүлэхийн тулд Бурхан хоёр удаа махбод болсныг та нар ойлгох ёстой. Зөвхөн анхны бие махбодтой болсон Бурхан гэж байсан бол хүн төрөлхтнийг бүрэн аврах боломжгүй байв, учир нь анх бие махбодтой болохдоо золин аврах ажлыг хийж, гол нь хүний нүглийг уучлах асуудлыг шийдвэрлэж, хүнийг Бурханы өмнө очиход зохистой болгосон. Хоёр дахь бие махбодтой болсон Бурхан хүний завхралыг цэвэрлэж, хүний завхарсан зан чанарыг засахын тулд шүүлтийн ажлыг хийж байгаа боловч хүн Бурханд бүрэн харьяалагдах асуудлыг шийдэх боломжгүй хэвээр байх болно. Үүнээс гадна, Сатаны завхруулсан хүний хэсгийг бүрэн залруулж, хүний зовлон, тарчлалын асуудлыг үндсээр нь бүхэлд нь шийдэхийн тулд хоёр дахь удаа бие махбодтой болохдоо хүний зовлонг бас заавал туулах ёстой. Эдгээр нь хоёр бие махбодтой болсон Бурханы ажлын алхмууд юм. Нэгийг нь ч алгасаж болохгүй. Иймээс чи бие махбодтой болсон Бурханы амсаж буй зовлонг үл тоомсорлож болохгүй. Заримдаа Тэр уйлж, заримдаа өвдөж, бухимддаг, заримдаа сул дорой, уй гашууд автсан мэт санагддаг. Чи эдгээрийн алинд нь ч хөнгөн хандаж болохгүй, энэ талаар үзэлтэй байж бүр ч болохгүй. Хэрэв энэ талаар үзэлтэй байгаа бол чи туйлын тэнэг, тэрслүү хүн юм. Түүнээс гадна, чи үүнийг хэвийн махан биеийн амсах ёстой зүйл гэж үзэх ёсгүй; энэ нь бүр буруу бөгөөд хэрвээ чи ингэж ярьдаг бол Бурханыг доромжилж байна. Бурханы хоёр бие махбодын амссан зовлон зайлшгүй гэдгийг хүмүүс ойлгох ёстой. Энэ нь Бурханд Өөрт нь биш, харин хүн төрөлхтөнд зайлшгүй хэрэгцээтэй зүйл юм. Хүн төрөлхтний завхрал маш их тул үүнийг хийхгүй байж болохгүй, завхарсан хүн төрөлхтнийг бүрэн аврахын тулд үүнийг заавал хийх ёстой. Бурханы ажилладаг арга замыг хүмүүс өөрсдийнхөө нүдээр харж болно. Түүний хийдэг бүх зүйл нийтэд ил байдаг бөгөөд хэнээс ч нууж хаадаггүй. Тэрээр хүмүүсийг хараад, үзэлтэй болох вий гэдгээс эмээж, нууцаар, ганцаараа тэвчдэггүй. Бурханд итгэсэн хугацаа нь урт эсвэл богино эсэх, хөгшин эсвэл залуу хүн эсэх, үнэнийг ойлгож чаддаг эсвэл чаддаггүй эсэхээс үл хамааран Тэр Өөрийгөө хэнээс ч нуудаггүй. Учир нь энэ бол нотолгоо бөгөөд бие махбодтой болсон Бурхан дэндүү их зовлон амссан, хүн төрөлхтний зовлонг үнэхээр үүрсэн гэдгийг хэн ч баталж чадна. Тэр зүгээр нэг хэний ч мэдэхгүй газар хэдхэн өдөр зовж шаналсан юм биш, Тэр ихэнх цагаа таашаал ханамж авч өнгөрөөдөггүй—тийм биш. Христийн ажил болон зовлон хэн бүхэнд ил байдаг; Тэрээр чамайг сул дорой байна, эсвэл үзэлтэй болно, эсвэл итгэхээ болино гэж айдаггүй. Хэнээс ч нуугдаагүй байдаг гэдэг нь юуг харуулж байна вэ? Энэ нь хамгийн их утга учиртай! Бие махбодтой болсон Бурхан хэзээ ч сул чөлөөтэй байдаггүй. Тэр үг хэлэхгүй, дуугарахгүй байх үе байдгийг чи хардаг, гэвч Тэр ажилласаар байдаг, зүрх сэтгэлдээ зовсоор байдаг! Хүн үүнийг ухаардаг уу? Хүмүүс үүнийг харсан ч ойлгодоггүй. Өнөөдөр Бурхан бол жирийн бөгөөд хэвийн махан биетэй гэдгийг зарим хүн мэддэг, гэвч энэ жирийн болон хэвийн махан бие өнөөдөр ямар ажил хийж байгааг чи мэдэх үү? Чи мэдэхгүй. Чиний нүд зөвхөн гадна талыг хардаг, дотоод мөн чанарыг харж чаддаггүй. Иймээс, бие махбодтой болсон Бурхан албан ёсоор хэчнээн жил ажилласан мэт харагдахаас үл хамааран Бурхан үнэндээ хэзээ ч тэр хоромхон зуурын амралт авч байгаагүй; хэдийгээр ярихгүй, дуугарахгүй, мөн асар өргөн хүрээгээр ажиллахгүй байх үе байдаг ч гэлээ Түүний ажил зогсоогүй, Тэрээр хүний өмнөөс зовсоор байна. Зарим хүн Бурхан махан бие болсон эсэх, Тэр бол Христ мөн эсэхийг хэмжих гэж оролдохдоо Бурхан ярьж байгаа эсэхийг хардаг: Хэрвээ хоёр, гурван жилийн хугацаанд яриагүй бол Тэр Бурхан биш гэж бодон тэд яаран явж, Бурханд итгэхээ больдог. Ийм хүмүүс Бурханд итгэх итгэлдээ “хүлээж, харзнах” хандлагатай байдаг ба Бурханы талаар ямар ч мэдлэггүй байдаг. Өнөөдөр “хүлээж, харзнаж байгаа” хүмүүс байж магадгүй бөгөөд Бурхан тодорхой хугацааны турш үг хэлээгүйг хараад тэд зүрх сэтгэлдээ “Бурханы Сүнс яваад тэнгэрт одсон уу?” гэж боддог. Ингэж бодох нь буруу гэж үү? Хэнэггүй дүгнэлт бүү хий. Хэрэв чамд үзэл, эргэлзээ байгаа бол Бурханд залбир, үнэнийг эрж хай, Бурханы үгийг илүү их унш, тэгвэл энэ бүх асуудал шийдвэрлэгдэнэ. Асуудлыг “магадгүй энэ, аягүй бол тэр” гэж сохроор бүү тодорхойл—чиний “магадгүй” болон “аягүй бол” гэсэн эдгээр үг нь төөрөгдөл бөгөөд тэдгээр нь диавол Сатаны бодол юм! Бурханы ажил хором ч зогсдоггүй. Тэр амардаггүй, үргэлж ажиллаж байдаг, үргэлж хүн төрөлхтөнд үйлчилдэг!

Христийн мөн чанарыг бүх талаар ойлгох ёстой. Христийн мөн чанарыг яаж мэдэж чадах вэ? Хамгийн гол нь чи энэ махан биеийн хийсэн бүх ажлыг мэдэх ёстой. Хэрэв чи зөвхөн Сүнс ингэж үйлддэг, харин махан бие нь тэгдэггүй, махан бие нь ердөө л Сүнсээр удирдагддаг гэдэгт итгэдэг бол энэ нь буруу юм! Яагаад зовж зүдэрч, цовдлогдож, бүх хүн төрөлхтнийг байлдан дагуулж, хүний зовлонг туулах нь Христийн хийсэн ажил гэж хэлж байна вэ? Учир нь Бурхан хүн болж, хүмүүсийн дунд ажилладаг. Сүнс ба махан бие нэгэн зэрэг ажилладаг; махан бие ярьдаггүй бөгөөд Сүнс Түүнийг ярихыг албаддаг гэж хүмүүсийн төсөөлдөг шиг биш юм—тэр тийм биш. Харин ч асар чөлөөтэй байдаг: Сүнс, махан бие хоёр ижил зүйлийг хийдэг; махан бие асуудлыг бараг дуусах гэж байна гэж харах үед Сүнс ч мөн адил асуудлыг тэгж хардаг. Тэд нэгэн зэрэг ажилладаг. Тэгэхээр бас бие махбод нь давамгайлдаг гэж хэлэх нь буруу юм. “Бие махбод нь давамгайлах” гэж юу гэсэн үг вэ? Энэ нь үндэслэлтэй: Бурхан нэгэнт хүн болсны дараа хүний харж буй бүх зүйл бол бие махбодын үйлдэл бөгөөд бие махбод нь бие махбодтой болох үед давамгайлдаг. Аль ч тохиолдолд Сүнс, махан бие хоёр нэгэн зэрэг ажилладаг. Сүнс махан биеийг ярихыг албадаж, харин махан бие нь дургүй байдаг, эсвэл махан бие ярихыг хүсдэг ч Сүнс үгсийг нь өгдөггүй юм хэзээ ч байхгүй. Тийм юм хэзээ ч болохгүй. Хэрэв хүмүүс ингэж боддог бол энэ нь буруу бөгөөд инээдтэй юм. Сүнс, махбод хоёр нэг юм. Сүнс махбодод биеллээ олсон тул Сүнс ярихыг хүсэхэд махбод нь ярихгүй байж яаж болох юм бэ? Эсвэл махбод ярихыг хүсэх үед Сүнс үг өгөхгүй байж яаж болох юм бэ? Тийм юм байж таарахгүй. Бие махбодтой болсон Бурхан нь махбод дахь Сүнсний биелэл юм. Махбодыг ажиллах үед Сүнс хэдийд ч, хаана ч ярьж чаддаг бөгөөд энэ нь Ариун Сүнс хүний дотор ажиллахаас шал өөр. Зөвхөн махбодод биеллээ олсон Ариун Сүнс л бие махбодтой болсон Бурхан бөгөөд Ариун Сүнс явах тухай асуудал байхгүй юм. Ариун Сүнс хүмүүсийн дотор ажиллах үед сонголт, нөхцөл байдал хамаатай байдаг. Хэрэв хүмүүс үнэнийг эрэлхийлэхгүй, өөрсдийн замаар явбал Ариун Сүнс тэднийг орхиж, тэд үүнийг мэдрэх болно. Хүмүүсийн ойлголтод үргэлж төөрөгдөл байдаг. Ажил нь энэ үе шатанд хүрсэн тул Бурханд өөр үг байхгүй, хүссэн ч ярьж чадахгүй гэж тэд боддог. Энэ тийм гэж үү? Бурхан ямар ч үед ярьж чадна, Сүнс болон бие хоёрын хооронд хэзээ ч завсарлага байгаагүй. Үнэний ямар ажил эсвэл талыг илэрхийлж байгаагаас үл хамааран, та үүнийг аль талаас нь харж байгаагаас үл хамааран энэ нь махан бие дэх Сүнсний биелэл, Бурхан хүн болсон, өөрөөр хэлбэл, махан биеийн амссан бүх зовлон нь Сүнс хүний зовлонг биечлэн туулж байгаа хэрэг юм. Бие махбод болон Сүнс хоёрыг яав ч тусад нь авч үзэх ёсгүй. Бие махбодтой болохын үнэн нь хамгийн гүн гүнзгий бөгөөд үүнийг үнэхээр мэдэхийн тулд хүмүүс арав, хорин жил, бүр насан туршдаа туршлагажих шаардлагатай.

1997 оны хавар


Хүний биеэ тоосон уг чанар бол Бурханыг эсэргүүцдэгийнх нь уг үндэс юм

Өнөөдөр Би завхарсан хүн төрөлхтний уг чанар, мөн чанар, зан чанарын асуудлаар ярих болно. Уг чанар гэж юу вэ? Уг чанар бол хүмүүсийн төрөлх мөн чанар, тэдний дотор хянах, чиглүүлэх нөлөө үзүүлдэг зүйл. Хүний жигшдэг, үзэн яддаг, дуртай зүйл нь бүгд тэдний зан чанарыг төлөөлдөг, тэдний уг чанар-мөн чанартай шууд холбоотой байдаг. Үнэн хэрэгтээ уг чанар бол мөн чанар бөгөөд хүний уг чанар мөн чанарыг нь тодорхойлдог. Зан чанар бол хүний уг чанар болон мөн чанараас гарч ирдэг зүйл. Хүмүүсийн үг яриа, үйлдэл, биеэ авч явах байдлаараа илчилдэг зан чанар нь тэдний уг чанарыг төлөөлдөг бөгөөд энэ нь тэдний мөн чанар юм. Энэ бол уг чанарын тухай ухагдахуун. Өөрөөр хэлбэл, хүн юунд дуртай, юуг үзэн ядаж, жигшиж, эрэлхийлдэг нь бүгд түүний уг чанарыг төлөөлдөг. Эдгээр нь эцсийн эцэст хүний уг чанар-мөн чанар сайн уу, эсвэл муу юу гэдгийг харах гол зүйлс юм. Жишээ нь хэрвээ хүн мууг хийх дуртай бол тэр хүний уг чанар-мөн чанар нэлээд муу байна; харин сайныг хийж, зөв шударгаар үйлдэх дуртай бол тэр хүний уг чанар-мөн чанар нь сайн байна. Ингэж хэлэхээр та нар бүгд уг чанарын тухай ухагдахууныг ойлгож байна уу? Уг чанар бол мөн чанар юм. Хүмүүс сүнстэйгээ ижил мөн чанартай байдаг, тэдний дотор ямар сүнс байна, ямар төрлийн сүнс байна, тэд тийм л уг чанартай байдаг гэж өмнө нь хэлдэг байсан. Мэдээж энэ нь буруу биш, гэхдээ одоо зөвхөн сүнс нь уг чанарыг тодорхойлдог гэж хэлэх нь арай бүдэг бадаг, бодит биш байх болно. Одоо Би юу ашиглаж үүнийг тайлбарлах вэ? Би зан чанарыг ашиглан хүний уг чанар, мөн чанарыг тайлбарлана, учир нь зан чанар бол ил гардаг, хүмүүсийн харж, хүрч, харилцаж чадах зүйл, тиймээс энэ нь илүү тодорхой, бодитой байдаг. Сүнсний тухайд бол хүмүүс үүнийг төсөөлж, харж, хүрч ч чадахгүй, мөн тэдэнд үүнийг илэрхийлэх арга зам байхгүй учраас сүнсийг бүрхэг шинж чанартай, нууцлаг, харьцангуй хоосон гэж боддог. Сүнс, дотоод сэтгэлийн тухай байнга ярих нь зохимжгүй бөгөөд шаардлагагүй. Бид үүнийг ашиглан уг чанарын асуудлыг тайлбарлах шаардлагагүй, учир нь тэдгээр зүйл үл үзэгддэг, тодорхой бус юм. Бидний одоо ярилцаж буй зүйл хамгийн тодорхой, бодитой бөгөөд энэ нь хүмүүсийн завхралын асуудлыг шийдэж чадна. Ийм хэлийг ашиглан энэ асуудлыг илэрхийлж, тайлбарласнаар бид үр дүнд хүрч чадна.

Бид дөнгөж сая уг чанар гэдэг ухагдахууны талаар ярьсан, гэхдээ хүний уг чанар гэж яг юу вэ? Та нар мэдэх үү? Сатан хүн төрөлхтнийг завхруулсан учраас тэдний уг чанар буюу мөн чанар нь өөрчлөгдсөн. Тэгвэл хүний мөн чанар гэж юу вэ? Миний одоо ярьж байгаа зүйл бол бүх хүний мөн чанар, уг чанар бөгөөд тодорхой нэг хувь хүнд чиглэдэггүй. Сатан хүн төрөлхтнийг завхруулснаас хойш хүмүүсийн уг чанар дордож эхлэн, хэвийн хүмүүст байдаг эрүүл ухаанаа аажмаар алдсан. Тэд одоо хүний байр сууринаас хүн шиг авирлахаа больж, харин цадиггүй хүсэл эрмэлзлээр дүүрсэн; тэд хүний байр суурийг даван гарсан хэр нь бүр ч өндөрт гарахыг хүсэн эрмэлздэг. Тэгвэл энэ “илүү өндөр” зүйл нь юуг хэлж байна вэ? Тэд Бурханаас давж, тэнгэрийг давж, бусад бүхнийг даван гарахыг хүсдэг. Хүмүүс ийм зан чанар харуулдгийн үндсэн шалтгаан нь юу вэ? Эцсийн эцэст, хүний уг чанар дэндүү биеэ тоосон байдаг. Ихэнх хүн “биеэ тоосон” гэдэг үгийн утгыг ойлгодог. Энэ нь доромжилсон нэр томьёо юм. Хэрэв хэн нэгэн нь биеэ тоосон зан гаргавал бусад нь түүнийг сайн хүн биш гэж боддог. Хэн нэгэн асар их биеэ тоосон зан гаргах бүрд бусад нь үргэлж түүнийг мууг үйлдэгч гэж үздэг. Хэн ч энэ нэр томьёог өөртөө зүүхийг хүсдэггүй. Гэхдээ үнэндээ хүн бүр биеэ тоосон зантай бөгөөд завхарсан бүх хүн ийм мөн чанартай байдаг. Зарим хүн “Би өчүүхэн төдий ч биеэ тоодоггүй. Би тэргүүн тэнгэрэлч байхыг хэзээ ч хүсээгүй, Бурханаас юм уу өөр бусдаас давж гарахыг ч хэзээ ч хүсээгүй. Би үргэлж хүмүүжилтэй, хариуцлагатай байсан” гэж хэлдэг. Заавал тийм байх албагүй; эдгээр үг буруу юм. Хүмүүс уг чанар, мөн чанартаа биеэ тоосон байдалтай болмогцоо үргэлж Бурханд дуулгаваргүй хандаж, Бурханыг эсэргүүцэж, Бурханы үгийг үл сонсож, Бурханы талаар үзэл үүсгэн, Бурханаас урвах, өөрсдийгөө өргөмжилж, гэрчлэх зүйл хийж чадна. Чи биеэ тоодоггүй гэж хэлдэг ч чамд нэг чуулган хүлээлгэн өгч, удирдах боломж олголоо гэж үзье; Би чамайг засаагүй, Бурханы гэр бүлийн хэн ч чамайг шүүмжилж, эсвэл чамд туслаагүй гэж үзье: Чи хэсэг хугацаанд удирдсаныхаа дараа хүмүүсийг хөлдөө аваачиж, тэднийг өөртөө дуулгавартай болгож, бүр чамайг шүтэж, хүндлэх хэмжээнд аваачна. Яагаад тэр вэ? Энэ нь чиний уг чанараар тодорхойлогддог; энэ бол гагцхүү төрөлхийн илчлэл юм. Чи үүнийг бусдаас онцлон сурах хэрэггүй, бусдаар онцлон заалгах ч шаардлагагүй. Үүнийг хийхийн тулд бусдаар тушаалгаж, албадуулах хэрэггүй; иймэрхүү нөхцөл байдал аяндаа бий болдог. Хийдэг бүхэн чинь хүмүүст өөрийгөө өргөмжлүүлж, магтуулж, шүтүүлж, тэднийг өөртөө дуулгавартай байлгаж, бүх зүйл дээр үгэндээ оруулахын төлөө байдаг. Чамайг удирдагч болговол аяндаа ийм нөхцөл байдал үүсэх бөгөөд үүнийг өөрчлөх боломжгүй. Тэгвэл энэ нөхцөл байдал яаж бий болдог вэ? Энэ нь хүний биеэ тоосон уг чанараар тодорхойлогддог. Биеэ тоосон зангийн илрэл нь Бурханы эсрэг тэрсэлж, эсэргүүцэх явдал юм. Хүмүүс биеэ тоож, өөрийгөө чухалчилж, өөрийгөө зөвтгөдөг бол бие даасан хаант улсаа байгуулж, аливааг хүссэнээрээ хийх хандлагатай байдаг. Түүнчлэн тэд бусдыг гартаа оруулж, өөртөө татдаг. Хүмүүс ийм биеэ тоосон зүйл хийх чадвартай гэдэг нь биеэ тоосон уг чанарынх нь мөн чанар Сатаных, тэргүүн тэнгэрэлчийнх гэдгийг л нотолдог. Тэдний биеэ тоосон, өөрийгөө чухалчилдаг байдал тодорхой түвшинд хүрэхэд зүрх сэтгэлд нь Бурханыг гэх орон зай байхаа больж, тэд Бурханыг хойш тавьдаг. Тэгээд тэд өөрсдөө Бурхан байж, хүмүүсийг өөртөө дуулгавартай байлгахыг хүсэж, тэргүүн тэнгэрэлч болдог. Хэрвээ чи тийм биеэ тоосон сатанлаг уг чанартай бол зүрх сэтгэлд чинь Бурхан ямар ч зай эзлэхгүй. Чи Бурханд итгэлээ ч Бурхан чамайг хүлээн зөвшөөрөхгүй, харин мууг үйлдэгч гэж үзээд, таягдан хаяна.

Бид шашны хүрээний олон удирдагчид сайн мэдээг ахин дахин номлосон боловч үнэнийг яаж ч нөхөрлөлөө гэсэн тэд хүлээн авахгүй. Яагаад тэр вэ? Учир нь тэдний биеэ тоосон зан дадал зуршил болж, зүрх сэтгэлд нь Бурхан зай эзлэхээ больсон байдаг. “Шашны ертөнцийн зарим пасторын удирдлага дор байгаа хүмүүс үнэхээр их эрч хүчтэй байдаг; тэдний дунд Бурхан байгаа мэт байдаг” гэж зарим хүн хэлж магад. Чинийхээр урам зоригтой байна гэдэг нь эрч хүчтэй байна гэсэн үг үү? Онол нь хэчнээн сүрлэг сонсогддог байлаа ч гэсэн тэр пасторууд Бурханыг мэддэг гэж үү? Хэрэв тэд зүрх сэтгэлийнхээ гүнд Бурханаас үнэхээр эмээдэг байсан бол хүмүүсээр өөрсдийгөө дагуулж, өргөмжлүүлэх үү? Бусдыг хянаж чадах уу? Үнэнийг эрж хайж, үнэн замыг судлахад нь бусдад саад болж зүрхлэх үү? Хэрвээ тэд Бурханы хоньд бол үнэндээ өөрсдийнх нь, бүгд өөрийг нь сонсох ёстой гэж боддог бол өөрсдийгөө Бурхан мэт үзэж байгаа хэрэг бус уу? Ийм хүмүүс бүр фарисайчуудаас ч долоон дор. Тэд жинхэнэ антихристүүд бус уу? Тиймээс тэдний биеэ тоосон зан нь хөнөөлтэй бөгөөд тэднийг тэрслүү зүйл хийхэд хүргэдэг. Та нарын дунд ийм зүйл тохиолддоггүй гэж үү? Та нар хүмүүсийг ингэж урхидаж чадах уу? Чадна, зүгээр л чамд боломж олдоогүй бөгөөд чи тасралтгүй засалт туулж байгаа учраас тэгж зүрхлэхгүй. Зарим хүн бас тойруу байдлаар өөрийгөө өргөмжилдөг ч маш ухаалаг ярьдаг тул энгийн хүмүүс үүнийг ялган таньж чаддаггүй. Зарим нь асар биеэ тоосон зантай болохоор “Өөр хэн нэгэн энэ чуулганыг удирдаж болохгүй! Энд ирэхийн тулд Бурхан надаар дамжих ёстой бөгөөд энэ чуулганы нөхцөл байдлыг Бурханд тайлбарласны минь дараа л Бурхан та нарт номлож болно. Надаас өөр хэн ч энд ирж та нарыг усалж болохгүй” гэж хэлдэг. Ингэж хэлж байгаагийн цаад санаа зорилго юу вэ? Ямар зан чанарыг илчилж байна вэ? Энэ бол биеэ тоосон зан юм. Ингэж авирлах үед хүмүүсийн зан авир Бурханыг эсэргүүцэж, тэрсэлдэг. Тиймээс хүмүүсийн биеэ тоосон уг чанар нь тэд өөрсдийгөө өргөмжилж, Бурханы эсрэг тэрсэлж, Бурханаас урваж, бусдыг урхидаж, бусдыг болон өөрсдийгөө сүйрүүлнэ гэдгийг нь тодорхойлдог. Хэрвээ тэд гэмшихгүйгээр үхвэл эцэстээ таягдан хаягдана. Хүний хувьд биеэ тоосон зантай байх нь аюултай бус уу? Хэрвээ тэд биеэ тоосон зан чанартай ч үнэнийг хүлээн авч чаддаг бол тэднийг аврах боломж байсаар байгаа. Тэд жинхэнэ авралд хүрэхийн тулд шүүлт, гэсгээлтийг туулж, завхарсан зан чанараа хаях ёстой.

Зарим хүн үргэлж “Бурхан яагаад эцсийн өдрүүдэд хүмүүсийг аврахын тулд шүүлт, гэсгээлт ашигладаг юм бэ? Шүүлтийн үгс яагаад ийм хатуу байдаг юм бэ?” гэж хэлдэг. “Бурханы ажил хувь хүн бүрд өөр өөр байдаг; энэ нь уян хатан бөгөөд Бурхан дүрэм журмыг дагаж мөрддөггүй” гэсэн нэг үг бий, та нар мэдэж байж магадгүй. Эцсийн өдрүүд дэх шүүлт, гэсгээлтийн ажил нь үндсэндээ хүмүүсийн биеэ тоосон уг чанарт чиглэдэг. Биеэ тоосон зан нь маш олон зүйлийг, маш олон завхарсан зан чанарыг хамардаг; хүмүүсийн биеэ тоосон зан чанарыг бүрэн арилгахын тулд шүүлт, гэсгээлт нь “биеэ тоосон зан” хэмээх энэ үг рүү шууд чиглэдэг. Эцэст нь хүмүүс Бурханы эсрэг тэрслэхгүй, Бурханыг эсэргүүцэхгүй, тиймээс өөрсдийн бие даасан хаант улсыг байгуулах гэж чармайхгүй, өөрсдийгөө өргөмжлөхгүй, гэрчлэхгүй, бузар муу үйл хийхгүй, Бурханд хэрээс хэтэрсэн шаардлага тавихгүй—ийм маягаар тэд биеэ тоосон зан чанараа хаяна. Биеэ тоосон зан олон янзаар илэрдэг. Жишээ нь Бурханд итгэдэг хүн Бурханы нигүүлслийг шаардлаа гэе—чи ямар үндэслэлээр үүнийг шаардаж болох вэ? Чи бол Сатанаар завхруулсан хүн, бүтээгдсэн зүйл; амьдарч, амьсгалж байгаа чинь аль хэдийн Бурханы хамгийн агуу нигүүлсэл юм. Чи газар дэлхий дээр Бурханы бүтээсэн бүх зүйлийг эдэлж чадна. Бурхан чамд хангалттай өгсөн атал яагаад Түүнээс илүү ихийг шаарддаг юм бэ? Учир нь хүмүүс хувь тавиландаа хэзээ ч сэтгэл хангалуун байдаггүй. Тэд өөрсдийгөө бусдаас дээр, мөн илүү ихийг хүртэх ёстой гэж байнга боддог учраас үүнийг үргэлж Бурханаас шаарддаг. Энэ нь тэдний биеэ тоосон зан чанарыг илэрхийлдэг. Хэдийгээр амаараа хэлээгүй байж болох ч хүмүүс Бурханд анх итгэж эхлэхдээ зүрх сэтгэлдээ “Би тамд биш, диваажинд очмоор байна. Зөвхөн би төдийгүй бүх гэр бүл минь ерөөгдөөсэй гэж хүсэж байна. Би сайхан хоол идэж, сайхан хувцас өмсөж, сайхан зүйл эдлэхийг хүсэж байна. Би сайн гэр бүл, сайн нөхөр (эхнэр), сайн хүүхдүүдтэй болохыг хүсэж байна. Эцэст нь би хаан суухыг хүсэж байна” гэж бодож байж болох юм. Энэ бүхэн тэдний шаардлага, хүсэлт юм. Тэдний энэ зан чанар, зүрх сэтгэлдээ боддог эдгээр зүйл, эдгээр хэрээс хэтэрсэн хүсэл нь бүгд хүний биеэ тоосон уг чанарыг илтгэдэг. Юунаас болоод Би ингэж хэлж байна вэ? Энэ нь хүмүүсийн байр суурьтай холбоотой. Хүн бол хумхын тоосноос бүтээгдсэн зүйл; Бурхан хүнийг шавар шороогоор бүтээж, түүн рүү үлээснээр амь оруулсан. Хүний байр суурь ийм дорд байдаг ч хүмүүс энийг, тэрийг хүсэж Бурханы өмнө ирдэг. Хүний байр суурь үнэхээр олиггүй тул ам нээж, Бурханаас юу ч шаардах ёсгүй. Тэгвэл хүмүүс яах ёстой вэ? Тэд шүүмжлэлийг үл хайхран шаргуу хөдөлмөрлөж, ачаа үүрч, баяртайгаар дуулгавартай дагах ёстой. Энэ нь баяртайгаар номхон даруу байх явдал биш—баяртайгаар номхон даруу байж болохгүй; хүмүүс ийм байр суурьтай төрсөн; тэдний байр суурь даруу учраас тэд төрөлхөөсөө дуулгавартай, даруу байх ёстой, тиймээс тэд Бурханаас юм шаардах ёсгүй, Бурханаас хэт ихийг хүсэх ч ёсгүй. Ийм зүйл тэдэнд байх ёсгүй. Энгийн нэг жишээ хэлье. Нэгэн чинээлэг айл үйлчлэгч хөлсөлжээ. Энэ үйлчлэгчийн чинээлэг айлд эзлэх байр суурь маш доогуур байсан ч тэрээр гэрийн эзэнд хандан: “Би танай хүүгийн малгайг өмсмөөр байна, танай будааг идмээр байна, таны хувцсыг өмсмөөр байна, таны орон дээр унтмаар байна. Алт ч бай мөнгө ч бай таны хэрэглэдэг бүх зүйлийг би хүсэж байна! Би ажилдаа асар их хувь нэмэр оруулж, танай гэрт амьдардаг болохоор ингэж хүсэж байна!” гэж хэллээ. Эзэн түүнд хэрхэн хандах ёстой вэ? Эзэн нь: “Чи юу болохоо, ямар үүрэг роль гүйцэтгэдгээ мэдэх ёстой. Чи бол үйлчлэгч. Би хүүдээ юу хүссэнийг нь өгдөг, учир нь энэ бол түүний байр суурь. Чиний байр суурь, ялгамж чанар ямар билээ? Чи ийм зүйл шаардах эрхгүй. Чи байр суурь, ялгамж чанарынхаа дагуу хийх ёстой зүйлээ хийж, үүргээ биелүүлэх ёстой” гэж хэлнэ. Ийм хүн эрүүл ухаантай юу? Бурханд итгэдэг, төдийлөн ухаантай биш олон хүн бий. Бурханд итгэж эхэлсэн цагаасаа л тэд далд сэдэл тээдэг бөгөөд үргэлжлүүлэн Бурханаас “Намайг сайн мэдээ түгээх үед Ариун Сүнсний ажил намайг дагалдаж байх ёстой! Та ч гэсэн намайг муу зүйл хийх үед уучилж, тэвчих ёстой! Хэрвээ би их ажил хийвэл Та намайг шагнах ёстой!” гэж тасралтгүй шаарддаг. Товчхондоо хүмүүс үргэлж Бурханаас юм хүсдэг, үргэлж шунаж байдаг. Багахан ажил хийж, чуулганыг нэлээд сайн удирдсан зарим хүн өөрийгөө бусдаас илүү гэж бодоод, “Бурхан яагаад намайг чухал байр сууринд тавьдаг вэ? Бурхан яагаад миний нэрийг байнга дурддаг вэ? Яагаад надтай байнга ярьдаг вэ? Би хэв чанартай, жирийн хүмүүсээс дээгүүр учраас Бурхан намайг өндрөөр үнэлдэг. Бурхан надад илүү сайн ханддаг болохоор та нар бүр атаархдаг. Яалаа гэж атаархаж байгаа юм бэ? Намайг хэчнээн их ажил хийж, ямар их золиослол гаргадгийг харахгүй байна уу? Бурханы надад өгдөг сайн сайхан зүйлд та нар атаархах ёсгүй, учир нь би үүнийг хүртэх эрхтэй. Би олон жил ажиллаж, өчнөөн их зовсон. Би гавьяа хүртэх эрхтэй бөгөөд шаардлага хангасан” гэх мэт үгийг байнга тараадаг. “Бурхан надад хамтран зүтгэгчдийн цуглаанд оролцож, Өөрийнх нь нөхөрлөлийг сонсох боломж олгосон. Би шаардлага хангасан—та нар шаардлага хангасан уу? Нэгдүгээрт, би хэв чанар өндөртэй, та нараас илүүтэйгээр үнэнийг эрэлхийлдэг. Үүнээс гадна би өөрийгөө та нараас их зарлагаддаг, чуулганы ажлыг хийж чадна—та нар чадах уу?” гэж хэлдэг өөр хүмүүс ч бий. Энэ бол биеэ тоосон зан. Хүмүүсийн үүргээ, ажлаа гүйцэтгэх үр дүн өөр өөр байдаг. Зарим нь сайн үр дүнтэй байхад зарим нь тааруухан үр дүнтэй байдаг. Зарим хүн хэв чанар сайтай төрсөн, бас үнэнийг эрж хайж чаддаг тул үүргийнх нь үр дүн хурдан сайжирдаг. Энэ нь тэдний сайн хэв чанартай холбоотой бөгөөд үүнийг Бурхан урьдаас тогтоосон байдаг. Харин үүргээ гүйцэтгээд үр дүн муутай байдаг асуудлыг хэрхэн шийдвэрлэх вэ? Чи үргэлж үнэнийг эрж хайж, шаргуу ажиллах ёстой, тэгвэл чи ч гэсэн аажмаар сайн үр дүнд хүрч чадна. Үнэний төлөө мэрийж, чадлынхаа хязгаарт хүрсэн цагт Бурхан сайшаах болно. Гэхдээ ажлын үр дүн чинь сайн байгаа эсэхээс үл хамааран чи буруу санаа бодолтой байж болохгүй. “Би Бурхантай эн тэнцүү байх шаардлагыг хангасан”, “Би Бурханы надад өгсөн зүйлийг эдлэх шаардлагыг хангасан”, “Би Бурханаар магтуулах шаардлагыг хангасан”, “Би бусдыг удирдах шаардлага хангасан”, “Би бусдыг сургамжлах шаардлага хангасан” гэж бүү бод. Өөрийгөө шаардлага хангасан гэж бүү хэл. Хүмүүс ийм бодолтой байж болохгүй. Хэрвээ чамд ийм бодол байгаа бол зөв газартаа байхгүй байгааг чинь энэ нь нотлох бөгөөд хүнд байх ёстой наад захын эрүүл ухаан ч чамд байхгүй байна. Тэгвэл чи яаж биеэ тоосон зан чанараа арилгаж чадах юм бэ? Чи чадахгүй.

Зарим хүн өөрсдийгөө завхарсан зан чанаргүй, биеэ тоосон биш гэдэг. Энэ ямар хүмүүс вэ? Тэд бол эрүүл ухаангүй, бас хамгийн тэнэг, хамгийн их биеэ тоосон хүмүүс юм. Үнэн хэрэгтээ тэд өөр хэнээс ч илүү биеэ тоосон, тэрслүү байдаг; хүн өөрийгөө хэдий чинээ завхарсан зан чанаргүй гэж хэлнэ, төдий чинээ биеэ тоосон, өөрийгөө зөвтгөдөг зантай байдаг. Яагаад бусад нь өөрсдийгөө мэддэг, Бурханы шүүлтийг хүлээн авч чаддаг байхад чи чадахгүй байгаа юм бэ? Чи онцгой гэж үү? Чи ариун хүн гэж үү? Вакуум орчинд амьдардаг гэж үү? Хүн төрөлхтнийг Сатан гүн гүнзгий завхруулсан, хүн болгон завхарсан зан чанартай гэдгийг чи хүлээн зөвшөөрдөггүй. Энэ нь чи үнэнийг огт ойлгодоггүй гэсэн үг бөгөөд чи бол хамгийн тэрслүү, мэдлэггүй, хамгийн биеэ тоосон хүн юм. Чинийхээр бол дэлхий дээр өчнөөн сайн хүн, цөөн хэдхэн л муу хүн бий—тэгвэл дэлхий яагаад харанхуйгаар дүүрэн, бузар, завхралаар дүүрэн, зөрчилдөөнөөр дүүрэн байдаг юм бэ? Хүний ертөнцөд хүн бүр яагаад бие биеэсээ авдаг, булаадаг юм бэ? Бурханд итгэгчид ч үүнээс ангид биш. Хүмүүс үргэлж бие биетэйгээ зөрчилдөж, тэмцэлдэж байгаа. Энэ тэмцэл хаанаас үүдэн гардаг юм бэ? Энэ нь мэдээж тэдний завхарсан уг чанараас үүдэн гардаг, завхарсан зан чанарынх нь илчлэл юм. Завхарсан уг чанартай хүмүүсээс биеэ тоосон зан, тэрслүү байдал гарч ирдэг; сатанлаг зан чанараар амьдардаг хүмүүс эзэрхий, түрэмгий байдаг. Эзэрхий, түрэмгий хүмүүс хамгийн биеэ тоосон хүмүүс бөгөөд хэнд ч захирагддаггүй. Хүмүүс ихэнхдээ нүглээ улайдаг ч яагаад гэмшдэггүй юм бэ? Бурханд итгэдэг ч яагаад үнэнийг хэрэгжүүлж чаддаггүй юм бэ? Тэд Бурханд олон жил итгэсэн мөртөө яагаад Түүнтэй нийцэж чаддаггүй юм бэ? Энэ бүхэн хүмүүсийн биеэ тоосон уг чанараас үүдэлтэй. Хүн төрөлхтөн үргэлж Бурханы эсрэг тэрсэлж, Бурханыг эсэргүүцэж, үнэнийг хүлээн авахыг огт хүсэлгүй, бүр үнэнийг үзэн ядаж, голсоор ирсэн. Энэ нь хүмүүст тавих Бурханы шаардлага хэтэрхий өндөр байгаагаас бус, харин хүмүүс Бурханыг хэтэрхий харгис, хэрцгий эсэргүүцдэг болохоор Бурханыг өөрсдийнхөө дайсан болгож, цовдлохдоо тулдгаас болж байгаа юм. Ийм завхарсан хүн төрөлхтөн хэтэрхий харгис, биеэ тоосон, эрүүл ухаангүй бус уу? Бурхан маш олон үнэнийг илэрхийлдэг, хүмүүсийг энэрч, аварч, нүглийг нь уучилдаг—гэвч хүн төрөлхтөн үнэнийг огт хүлээн авдаггүй, Бурханыг үргэлж яллаж, эсэргүүцэж, өөрсдийгөө Бурхантай эвлэршгүй болгодог. Одоо хүн төрөлхтний Бурхантай харилцах харилцаа ямар түвшинд байгаа вэ? Хүн Бурханы дайсан, Бурханы эсрэг зүйл болсон. Бурхан хүмүүсийг илчилж, шүүж, аврахын тулд үнэнийг илэрхийлдэг; хүмүүс үнэнийг хүлээн авдаггүй, эсвэл Бурханд анхаарал хандуулдаггүй. Хүмүүс Бурханы шаарддаг зүйлийг хийдэггүй; харин Бурханы үзэн яддаг, жигшдэг зүйлсийг хийдэг. Бурхан үнэнийг илэрхийлдэг ч хүмүүс үүнийг хаядаг. Бурхан хүмүүсийн завхарсан зан чанарыг шүүж, гэсгээдэг бөгөөд хүмүүс үнэнийг хүлээн авдаггүй төдийгүй Бурхантай маргаж, Бурханы эсрэг босдог. Хүмүүс ямар биеэ тоосон юм бэ? Завхарсан хүн төрөлхтөн Бурханыг улайм цайм үгүйсгэж, эсэргүүцдэг. Тэд Бурханд итгэлээ ч гэсэн үргэлж том аз завшаан, шагнал, тэнгэрийн хаанчлалд орох оролтын араас хөөцөлддөг; тэд бас захирагч болж, эрх мэдэл эзэмшихийг хүсдэг. Энэ бол биеэ тоосон зангийн ердийн төлөөлөл бөгөөд хүний завхарсан зан чанар юм.

Бурхан хүнийг аврахын тулд махан бие болсон ч Бурханыг хүлээн авсныхаа хариуд хүмүүс амьжиргааны зардал, шагнал урамшуулал, адислал шаардаж, тэр ч байтугай бусдад өөрсдийгөө өндрөөр бодогдуулах гэсэндээ өөрсдийгөө Бурханыг хүлээн авсан гэж сайрхаж, Бурханы хайртай хүн гэж ярьж байсан. Тэдний хүлээн авсан Нэгэн нь Бурхан гэдгийг цөөн тооны хүн нь тодорхой мэдэж байсан ч хариуд нь чуулганаас мөнгө нэхэж байв. Ийм биеэ тоосон хүмүүс өөрсдийгөө завхарсан зан чанаргүй, итгэл үнэмшил нь хэнээс ч илүү, Бурханд бусдаас илүү үнэнч бөгөөд бусдаас илүү сайн үйлддэг гэж хэлдэг. Зарим хүн өөрөөрөө сайрхаж: “Би Бурханд хорин жил итгэсэн. Намайг анх элсэх үед чуулган гэж байгаагүй—би явсан газар бүрдээ сайн мэдээг түгээсэн!” гэдэг. Та нар яагаад сайрхаад байгаа юм бэ? Та нарт сайрхах зүйл байхгүй. Одоогийн зан авиртаа үндэслэх юм бол чи өөрийгөө алгадаж, өөрийгөө харааж, өөрийгөө жигшиж, өөрийгөө үзэн ядах ёстой. Тэгтэл та нар яагаад өөрөөрөө сайрхаад байгаа юм бэ? Биеэ тоосон зан чинь хэтэрхий ноцтой байна—чи хэдийн туйлдаа, хязгаартаа хүрчээ! Их, бага ярихаас үл хамааран хүмүүсийн ярианы өнгө аяс, санаа зорилго, үг яриа нь бүгд биеэ тоосон шинж, мөн чанартай байдаг. Би энгийн нэг жишээ хэлье. Чуулганд дөнгөж итгэж эхэлсэн, нэлээд найдвартай, чин сэтгэлээсээ эрэлхийлдэг нэг хүн байлаа гэе. Зарим хүн тэднийг дорд үзэж, их зантайгаар “Чи хэдэн жил Бурханд итгэсэн юм бэ? Хаанаас ирсэн юм? Чамд үзэл байдаг уу? Чамд ямар үнэн одоо болтол тодорхойгүй хэвээр байгаа вэ? Чи эдгээр үндсэн үнэнээр хангагдсан уу? Өөрийгөө үүгээр хангасны дараа сайн мэдээг түгээх ёстой!” гэдэг. Чи ямар чадалтайдаа хэн нэгнийг ингэж сургамжлах ёстой юм бэ? Чи ч бас хүн, зүгээр л арай эрт хүлээж авсан. Тэгсэн хэр нь чи завхарсан зан чанарынхаа мөн чанар дахь биеэ тоосон зангаа хаяагүй л байна. Чи ямар чадалтайдаа бусдыг сургамжлах ёстой юм бэ? Мэдээж чи тэдэнтэй нөхөрлөж болно, гэхдээ үзэл бодол, санаа зорилго чинь алдаатай, хандлага чинь буруу, ёс жудаг чинь жигшмээр юм! Сайн мэдээний ажлын нөхцөл байдлыг ойлгохын тулд Дээрх зарим хүнтэй холбогдож, сайн мэдээг түгээхэд хүндрэлтэй байгаа эсэх, сайн мэдээний ажилд ямар асуудлыг шийдвэрлэх шаардлагатай байгааг асуудаг. Тэд “Ажил хэвийн байна, ямар ч асуудал байхгүй” гэж хэлээд санаатайгаар үл тоомсорлодог. Тэд сайн мэдээний ажилд ямар асуудал байгааг, тэр нь хэрхэн шийдэгдсэнийг, тэр дундаа Дээрхээс шийдвэрлэх шаардлагатай ямар бэрхшээл байгааг мэдээлэх нь ховор. Энэ ямар асуудал вэ? Энэ нь үүргээ хариуцлагатай гүйцэтгэж байгаагийн илрэл мөн үү? Энэ нь Бурханд үнэнч байгаагийн илрэл мөн үү? Тэд Бурханд захирагдаж, Бурханыг дагадаг гэдгээ дахин дахин хэлдэг бөгөөд өөрсдийгөө жинхэнэ Бурханыг харсан, өөрсдийгөө үнэхээр дуулгавартай, Бурханы төлөө зарлагдаж, төлөөс төлөхөд үнэхээр бэлэн байна гэж хэлдэг, гэвч эцэст нь ийм зан чанар харуулж, ийм үг хэлж чаддаг—ийм хүнд үнэндээ ямар мөн чанар байгаа гэж та нар бодож байна? Ийм хүний үр дүн юу байж болох вэ? Тэд юунд зохистой вэ? Хэрэв Би эдгээр үгийг хэлээгүй, ийм асуудлыг огтхон ч сонирхоогүй бол ийм хүмүүс ямар цэгт хүрч чадна гэж та нар хэлэх байсан бэ? Үр дагаварыг нь эргэцүүлэхэд хэтэрхий аймшигтай. Зарим хүнтэй жирийн л өнгө аястай ярьж, харилцахад тэд намайг энгийн хүн гэж бодоод биеэ тоосон зан гаргадаг. Тэд сэтгэл хөдлөлдөө автаж, тасралтгүй ярьж, бүх зүйлд хөндлөнгөөс оролцож, үнэлэлт дүгнэлт өгөхийг хүсэж, үргэлж гайхуулахыг хүсдэг. Тэднийг тийм хүн гэдгийг нь хараад Би тоодоггүй. Та нарт үнэнийг хэлэхэд ихэнх хүн нэлээд жигшмээр байгааг Би харж байна. Тэдэнтэй уулзаад Би гурван өгүүлбэр ч хэлж дуусаагүй байхад тэд толгой дохин инээж эхэлдэг; тэдэнтэй уулзаад долоо ч хоноогүй байхад тэд хэдийн Бурханыг сургамжилж зүрхлэх болно. Тийм хүнийг Би хэсэг хугацаанд таниад дургүй минь хүрч, тэдэнд анхаарал тавьдаггүй, хожим нь Би тэднийг муу зүйл хийсэн, хорон муу хүн гэж сонсдог. Өөрийгөө бусдын оронд тавиад хэсэгхэн зуур бодоод үз: Хэрэв та нар хүүхдүүдээ өсгөж байхдаа ийм нөхцөл байдалтай тулгарвал ямар санагдах вэ? Хүмүүс өтөл насанд нь өөрсдийг нь асарч, зохих ёсоор оршуулаасай гэсэндээ хүүхдүүдээ өсгөдөг; хэрэв хүүхдүүд нь хөгширсөн хойно нь тоохгүй, ямбархаж, сургамжилж, эсвэл тэднийг зовоон дарамталж, өчүүхэн төдий ч ачлалгүй байх юм бол тэдэнд ямар санагдах вэ? Тэд уурлаж, бас гуниглах бус уу? Та нар яг одоо нас залуу, туршлага чинь нимгэн байгаа бөгөөд үүнийг ухаарч чадахгүй байна. Би олон газраар явж, олон хүнтэй уулзсан. Зэрэгцэж суугаад нөхөрлөж, амьдралын талаар ярилцаж чадсан хүмүүсийн дундаас нэг нь ч: “Бурхан надад сайн. Би жаахан мөс чанартай, эрүүл ухаантай байх хэрэгтэй, би мөс чанараа зөрчсөн зүйл хийхгүй” гэж хэлж байсангүй. Хүмүүс мөс чанар юм уу хүн чанараараа бүр өчүүхэн ч зүйл хийж чадахгүй. Тэд өөрсдийнхөө байр сууринаас ярьж, эсвэл үүргээ амласан ёсоороо биелүүлж чаддаггүй, үнэнийг хэрэгжүүлэх талаар юу ч хэлж чаддаггүй, бас хэрэгжүүлж чаддаггүй. Хэрэв хүмүүс хэтэрхий биеэ тоосон зантай болох юм бол тэргүүн тэнгэр элчээс ч илүү ноцтой, улам дор байх болно.

Зарим хүн арай дээр хэв чанартай байдаг; тэд бага зэрэг ажил хийж чаддаг бөгөөд чуулганы удирдагч болохоор сонгогддог. Удирдагч болсныхоо дараа тэд бодитой ажил хийхээсээ өмнө биеэ тоож эхэлдэг. Хүмүүс өөрсдийнхөө алдаа мадгийг засаж, хэлж зүрхэлдэггүй; Хэрэв чи тэдэнтэй хатуу, бага зэрэг нухацтай ярих юм бол тэд уурлаж “Би үүнийг хийхгүй. Хийлгэмээр байгаа хүнээрээ хийлгэ. Надаас сайн хийж чадах хүн байгаа эсэхийг харъя л даа. Ариун Сүнс тэднийг илчлэг!” гэж хэлдэг. Ямар биеэ тоосон үг вэ! Хүмүүс ямар тэрслүү юм бэ? Тэд хэлж буй үг, хийж буй зүйлийнхээ талаар огтхон ч мэдрэмжгүй байдаг. Тэд огт мэддэггүй. Би тэдний биеэ тоосон үг, биеэ тоосон үйлдэл, зүрх сэтгэлдээ тээсэн сэдэл, илчилж буй муухайг нь бага багаар задлан шинжлэхэд хүмүүс өөрсдийгөө ойлгож эхэлдэг. Хүмүүс ийм л мэдрэлгүй байдаг. Ингэж задлан шинжилж, тодруулахгүй бол хүмүүс өөрсдийгөө танин мэдэж чадах уу? Тэд хүнлэг зүйл хийж чадах уу? Хэрэв Би тэднийг тасралтгүй саваагаар цохих л юм бол тэд жаахан хүмүүжилтэй болно, ийм л хэрэггүй хүмүүс! Хүмүүсийн биеэ тоосон зан хэдийн ийм түвшинд ирсэн байна; сахилга бат ямар ч хэрэггүй. Зарим хүн “Бурханы олон үгийг уншаад би тэдгээр нь үнэн гэдгийг, Бурханы хүмүүсийн тухай илчилсэн үг нь зөв гэдгийг мэдэрсэн, гэхдээ Бурханд итгээд хэдэн жил болсон байхад Бурхан яагаад намайг сахилгажуулаагүй юм бэ?” гэдэг. Та нар юу гэж бодож байна: Тэргүүн тэнгэр элч Бурханаас урвах үед Бурхан тэр даруйд нь сахилгажуулж, шийтгэсэн бол тэр урваж чадах байсан уу? Түүний урвалтын уг чанарыг шийдвэрлэж чадах байсан уу? Түүний биеэ тоосон зан чанарыг арилгаж чадах байсан уу? Чадахгүй байсан! Тэгэхээр өнөөдөр хүмүүс тэргүүн тэнгэр элчээс арав, хорь дахин их болтлоо биеэ тоожээ. Сахилга бат ганцаараа хангалттай биш, тэд шүүлт, гэсгээлтийг хүлээн авах ёстой, тэд үнэнийг хүлээн авч, эрэлхийлэх ёстой—зөвхөн тэр үед л Бурхан тэдэн дээр ажиллаж чадна, зөвхөн тэр үед л Бурхан тэднийг шалгаж, цэвэршүүлж чадна. Хэрэв чи үнэнийг хүлээн авч чаддаггүй бол хэчнээн олон жил Бурханд итгэх чинь хамаагүй, учир нь Бурхан чиний дээр ажиллахгүй. Хэрэв мөс чанар ч, эрүүл ухаан ч байхгүй бол чи араатнуудын нэг юм; Бурхан чамд хэлэх зүйл байхгүй, чи юу ч хийсэн сахилгажуулагдаагүй бөгөөд хэрэв чуулганыг үймүүлэх юм бол та нарыг цэвэрлэх болно. Маш их үнэнийг ярьсны дараа хүмүүс үнэнийг эрэлхийлж байгаа эсэхийг л харна. “Би эрэлхийлэхийг огт хүсэхгүй байна, би доройтолд автмаар байна. Би доройтоход бэлэн байна” гэж хэлж байгаа бол чи шийтгэлээ хүлээж байна. Би яг одоо хэнийг ч сахилгажуулдаггүй, Би зүгээр л тэдэнтэй ярьж, завхралыг нь илчилж, шүүдэг. Хэрэв чи үүнийг зүрх сэтгэлдээ авбал дээшилж байна; Хэрэв чи үүнийг зүрх сэтгэлдээ авахгүй бол хожмын шийтгэлээ хүлээж байгаа хэрэг. Яг одоо үнэний хангалтаас гадна илчлэл, шүүлт, гэсгээлт бас байгаа, дараа нь шийтгэл, цээрлүүлэлт байгаа. Мэдээж цээрлүүлэлт, шийтгэл эрт орой хэзээ нэгэн цагт ирнэ; Магадгүй чи нэг өдөр захиргааны зарлигийг зөрчөөд үхэх болно. Гэхдээ Би та нарт сэрж, эрэлхийлэхийн тулд шийтгэл ирэхийг хүлээх хэрэгггүй гэж ятгаж байна; тэр үед харамсахад хэтэрхий оройтсон байх бөгөөд чи мөхөх болно. Дахин гэмших боломж байхгүй болно. Тэр үед эрэлхийлэх нь хэтэрхий оройтож, бас хэрэггүй болно. Та нар бас эрт сэрж, хүнлэг зүйл хийж, бага зэрэг мөс чанартай зүйл хийхийн тулд одоо байгаа боломжийг ашиглаж болох юм. Буруу замаар бүү гөжүүдлэн зүтгэ.

Зарим хүн өөрсдийгөө хүн чанар сайтай гэж зарладаг, гэхдээ чи үнэхээр хүн чанартай юм бол яагаад биеэ тоосон зүйл хийдэг юм бэ? Чи яагаад хүнлэг зүйл хийж чаддаггүй юм бэ? Яагаад чамд өчүүхэн ч гэсэн мөс чанар, эрүүл ухаан байдаггүй юм бэ? Хүмүүс маш их биеэ тоосон учраас Бурханаас бусад бүх зүйлийг хүсдэг; од болгоныг, диавол, Сатаныг биширдэг, гэвч тэд Бурханд шүтэн мөргөдөггүй, Бурханыг дуулгавартай дагадаггүй; тэд ямар ч муу зүйлийг хийж чадна. Би олон газар очиж үзсэн. Намайг хүлээн авсан зарим хүн хоол унд, байрны төлбөрийг асар их хэмжээгээр авдаг, түүнчлэн хоол хүнс, өдөр тутмын хэрэглээний зардлыг нь чуулганаас төлдөг. Би чамаас асууя, энэ хүмүүс яаж ийм мөс чанаргүй байдаг юм бэ? Би тэдний бэлдсэн хоолыг идэх эрхгүй гэж үү? Тэд өмнө нь Намайг хүлээн авахад бэлэн гэж хэлсэн ч Намайг ирэхэд ингэж ичгүүр сонжуургүй авирладаг. Тэд хүн хэвээр гэж үү? Тэдэнд хүн чанар байна уу? Бүү арга заль гарга—чи чадахгүй, чамд хүн чанар байхгүй, чи бол араатан. Чиний уг чанар, биеэ тоосон зан чамайг ялладаг. Хүмүүсийн итгэл дэндүү бага. Тэд маш биеэ тоосон, тэрслүү тул Бурханд ямар ч орон зай үлдээдэггүй! Ийм хэмжээний завхарсан хүнийг хүн гэж дуудах нь зохистой юу? Энэ бол яалт ч үгүй диаволын, Сатаны үлгэр жишээ юм. Хүмүүс “Хэдийгээр Танд үнэн байгаа ч Та зүгээр л хүн болохоор юу хийж чадах юм бэ? Та надад юугаар тусалж чадах юм бэ? Та надад юу хийж чадах юм бэ? Та намайг хаана аваачиж чадах юм бэ? Би Таныг дорд үзэж байна. Та Бурхан мөн эсэх нь надад хамаагүй” гэж боддог. Тэд энэ талаар огт хайхардаггүй. Хэрэв танай компанийн удирдагч танай гэрт очих юм бол түүнийг явах гэж оролдсон ч чи явуулахгүй гэж Би зориглон хэлье; чи түүнийг хоёр өдрийн турш гэртээ байлгаж, түүнд сайн хандана. Тийм болохоор хүмүүс үргэлж биеэ тоосон байдлаар ярих ёсгүй, мөн өөрсдийгөө Бурханыг хэнээс ч илүү хүсдэг, үнэнийг хэрэгжүүлэхдээ бусдаас илүү, өөрсдийгөө зарлагадахдаа бусдаас илүү, бусдаас илүү их төлөөс төлсөн, бусдаас илүү үнэнч гэж хэлж болохгүй. Битгий өөрөөрөө сайрх—чи тэгэх чадалгүй, чи тийм их төлөөс төлж, бодит ажил хийж байгаагүй. Хэдийгээр чи бага зэрэг ажилласан ч энэ нь Бурханы төлөө чин сэтгэлээсээ өөрийгөө зарлагадах биш, Бурханд бүрэн дүүрэн үнэнч байж, үхэх хүртлээ захирагдах явдал бүр ч биш юм. Чи гурваас таван жил тэсэж чадна, гэхдээ цаг хугацаа өнгөрөх тусам цаашид тэсвэрлэж чадахгүй тул хааш яаш болж, гомдоллох болно. Өөрийгөө бусад хүнээс дээгүүр гэж бүү бод. Бусадтай харьцуулах юм бол чи тийм ч өндөр стандарттай биш, тэднээс хамаагүй доогуур байгаа; өөрийгөө эрин үеүдийн ариун хүмүүстэй харьцуулж бүр ч болохгүй. Чи үнэхээр ямар нэгэн зүйлээр сайрхах шаардлага хангасан уу? Та нар бүгдээрээ “Хэрэв би Бурхантай хожим харьцах юм бол Бурханыг хууран мэхлэхгүй гэдгээ баталж байна” гэж хэлдэг. Чиний баталгааг хэсэг хугацаанд шалгах шаардлагатай. Би илүү олон хүнтэй харилцах хүсэлгүй байна; Тэдэнтэй харилцаж, тэдний үйлдлийг харах нь Намайг уурлуулахад хангалттай байдаг! Та нарын зарим нь энэ асуудлаас болж Намайг ямар их уурлаж байгааг мэдэх байх. Үнэнийг огт эрэлхийлдэггүй, бусдыг хянах эрх мэдэлтэй байхыг хүсдэг хүмүүсийг хараад Би маш их уурладаг. Би тэднийг үзэн яддаг. Үнэнийг огт эрэлхийлдэггүй хүмүүс бүгд маш муу, тэдэнд хүн чанар байхгүй; Би ийм хүмүүстэй огт харилцахгүй. Ийм хүмүүс Намайг өөрсдийг нь тоохгүй байгааг хараад гомдоллож магадгүй. Энэ хүмүүс үнэхээр эрүүл ухаангүй! Яг одоо хүмүүсийн дийлэнх нь үнэнийг хэрхэн эрэлхийлэхээ мэдэхгүй байна—тэдний биеийн хэмжээ дэндүү жижиг, тэдэнд байгаа жаахан хүн чанар, эрүүл ухаан нь дэндүү ядмаг тул надад тэдэнтэй орооцолдох шаардлага алга. Хэрэв чи ийм хүнтэй хоёр өдөр харилцах юм бол тэд чамайг дорд үзэж, биеэ тоож, аймшигтай биеэ тоож, юу ч хэлсэн ч сонсохгүй.

Нэг удаа Би чуулгануудаар явж, янз бүрийн хүлээн авагч гэр бүл, Бурханд итгэгч янз бүрийн хүнтэй уулзсан. Би яагаад одоо хэтэрхий олон хүнтэй харилцах хүсэлгүй байна вэ? Хүмүүс дэндүү муу, тэдний дийлэнх нь мөс чанаргүй, эрүүл ухаангүй, тэдэнд Бурханыг гэх орон зай байхгүй, тэд үргэлж Бурханы эргэн тойронд башир арга мэх гаргадаг учраас Би хүмүүсээс хол байж, зөвхөн хийх ёстой ажлаа л хийхээр сонгосон. Зарим хүн “Бурхан хүмүүсийн дунд амьдардаггүй гэж үү?” гэж хэлдэг. Би хүмүүсийн дунд амьдардаг нь үнэн ч Би хорон муу хүмүүсийн дунд амьдарч чадахгүй, энэ хэтэрхий аюултай. Би сүнслэг биетэй байсан бол зүгээр, Би хүмүүсийн дунд юуг ч хийж болох байсан—Есүс шиг сүнслэг бие байсан бол зүгээр байх байлаа, Тэр Өөрийн хүссэнээр үйлдэж, хүмүүс хяхан хавчиж зүрхлэхгүй байсан—гэтэл Би одоо хэвийн махан биетэй, ер бусын зүйлгүй маш хэвийн махан бие тул хүмүүс үүнийг хүлээн авч чаддаггүй; тэд үргэлж үзэлтэй байдаг бөгөөд Бурханыг шалгахыг хүсдэг. Ийм зан чанартай ийм хүнийг бага зэрэг сахилгажуулж, шийтгэж, сарын турш толгойг нь өвтгөвөл ашиг тустай гэж та нар бодож байна уу? Нэмэргүй. Сар үргэлжилсэн толгойн өвдөлтийнхөө дараа тэд буцан хэвэндээ орж, уур хилэнгээ гаргана. Сахилгажуулалт ганцаараа өөрчлөлт авчирч чадна гэж та нар бодож байна уу? Чадахгүй. Тийм болохоор өнгөрсөн хугацаанд Надтай харилцсан хүн олон байгаа ч маш цөөхөн нь үнэнийг хайрладаг. Хүмүүс Бурханаас ямар нэг юм авахын тулд Бурханд итгэх ёсгүй гэдгийг л Би та нарт хэлж чадна. Чи бүх хүч чадлаараа үүргээ сайн гүйцэтгэхэд л санаа тавих ёстой. Хэрэв хэв чанар чинь хэтэрхий ядмаг, ашиглахад тохиромжгүй бол чи яаравчлан огцрох ёстой. Чи дуулгавартай, хүмүүжилтэй байж, хийх ёстой зүйлээ хийж, хийх ёсгүй зүйлээ хийхгүй байх ёстой, чи эрүүл ухаантай байх ёстой. Чи бол хүн. Хэрэв Бурхан чамд амьсгал, амь, эрч хүч өгөөгүй бол чи юу ч хийж чадахгүй байсан. Хүмүүс юу ч хүсэх ёсгүй, шаардлага хангасан байдлаа харьцуулах ёсгүй; шаардлага хангасан байлаа гээд та нарт хэрэггүй! Хэрэв чуулган чамайг удирдагч болговол энэ нь чиний хариуцлага, хэрэв өөр хэн нэгнийг удирдагч болговол энэ нь тэдний хариуцлага. Мэдээж ажлын хувьд чи нөхөрлөх ёстой, гэхдээ шаардлага хангасан байдлаа харьцуулж “Би тэр чуулганд удаан хугацаанд шаардлага хангаж ирсэн, тэд намайг хүндэтгэх ёстой. Би хамгийн ахмад нь, чи хоёрдугаарт” гэж бодох ёсгүй. Ийм зүйл битгий ярь, энэ нь хэтэрхий ухаангүй хэрэг. Зарим хүн “Би Бурханы төлөө өөрийгөө зарлагдахын тулд ажлаа хойш тавьж, гэр бүлээ орхисон, тэгээд би юу олж авав? Би юу ч олж аваагүй, Бурхан хүмүүсийг сургасаар л байна” гэж бас хэлдэг. Энэ үгийг чи юу гэж бодож байна? Хүмүүс зөв байр суурин дээр зогсож, эхлээд өөрийгөө хүн гэдгээ, завхарсан хүн төрөлхтөн хэвээр байгаа гэдгээ тодорхой ойлгох ёстой. Хэрэв чи удирдагч болсон бол удирдагч бай; удирдагч болоогүй бол жирийн дагалдагч бай; хэрэв чамд хийх ажил өгөгдсөн бол ямар нэг зүйл хийх боломж байна; хийх ажил өгөгдөөгүй бол чи яаж ч чадахгүй. Битгий сайрх, өөрөөрөө сайрхах нь туйлшрал, үхэл рүү явж байгааг чинь нотлох муугийн шинж. “Би хаа нэгтээ бүлэг хүнийг олж авсан, тэд миний үр жимс. Хэрэв би олж аваагүй бол өөр хэн ч үүнийг хийж чадахгүй байсан. Намайг очиход Ариун Сүнс агуу ажил хийсэн!” гэж бүү сайрх. Ингэж сайрхах хэрэггүй. Харин чи “Эдгээр хүнийг олж авсан нь Ариун Сүнсний ажлын үр дүн байсан, хүн бага зэрэг л ажил хийж чадна. Хэрэв бид сайн мэдээг түгээж дуусаад, Бурхан биднийг гэр лүү маань буцаавал бид гэртээ харих болно” гэж хэлэх ёстой. “Намайг гэр лүү маань явуулах ямар буруу зүйл би хийсэн юм бэ? Хэрэв Та шалтгааныг нь хэлж чадахгүй бол би гэртээ харихгүй!” гэж бүү хэл. Битгий ингэж шаард. Хэрэв чамд ийм шаардлага байгаа бол зан чанар чинь хэтэрхий биеэ тоосон болохыг нотолж байна. Чи алдаа гаргаагүй бол гэртээ харьж болохгүй гэж үү? Зөв үйлддэг бол гэртээ харьж болохгүй гэж үү? Хэдийгээр зөв үйлдэж, сайн хийсэн ч гэртээ харь гэвэл чи гэртээ харих ёстой. Хэрэв чи засалт туулсан бол хүлээн авч, дуулгавартай байх ёстой. Энэ бол үүрэг, хариуцлага бөгөөд чи өөрсдийгөө өмөөрөх ёсгүй. Иов Бурханд итгэж, зөвхөн Бурханаас эмээж, бузар муугаас зайлахад анхаардаг байсан. Иов юу ч хүсээгүй бөгөөд Ехова түүнийг ерөөсөн. Зарим хүн “Иов Бурханд сайн байсан учраас Бурхан яалт ч үгүй түүнийг ерөөсөн; энэ нь Иовын итгэл, зөв шударга ажлын хариу байсан” гэж хэлдэг. Энэ буруу, энэ бол солилцоо биш, харин Ехова түүнийг ерөөхийг хүссэн. Ехова түүнээс бүх зүйлийг булаан авахад тэр яагаад гомдоллоогүй вэ? Тэр яагаад “Би зөв шударгаар үйлддэг, үнэхээр шаардлага хангасан, тийм учраас Та надад ингэж хандах ёсгүй” гэж хэлээгүй юм бэ? Энэ бол ёстой, ёсгүй гэх асуудал биш! Бурханд итгэх итгэлийн тухайд хүмүүс үргэлж өөрийн гэсэн сонголттой байж, үргэлж хүний үзэл, хоосон номлолын тухай ярьдаг байсан бол буруу байх байсан. Энэ нь хүний биеэ тоосон зан, тэрслэл юм. Хүний сонголт бол хүний хольц юм.

Та нар биеэ тоосон зан чанараа илчлэх үедээ тэрийгээ мэддэг үү? Зарим хүн мэддэггүй бөгөөд “Би биеэ тоосон зантай биш, хэзээ ч биеэ тоосон зүйл хэлж байгаагүй” гэж хэлдэг. Үнэн хэрэгтээ чи үүнийгээ мэддэггүй ч гэсэн биеэ тоосон зан чанар байсаар байгаа, зүгээр л илчлэгдээгүй байгаа. Чи үүнийг гадагшаа илчлээгүй гэдэг нь биеэ тоосон зантай биш гэж батлахгүй; Чиний зүрх сэтгэл хэнээс ч илүү биеэ тоосон байж магадгүй, зүгээр л чи яаж дүр эсгэхээ мэддэг учраас ил гаргадаггүй, харин ялган таних чадвартай хүмүүс үүнийг харж чаддаг. Тэгэхээр хүн болгонд биеэ тоосон зан байдаг, энэ бол хүн төрөлхтний нийтлэг чанар юм. Биеэ тоосон уг чанартай хүмүүс Бурханд дуулгаваргүй хандаж, Бурханыг эсэргүүцэж, Түүнийг шүүх үйл үйлдэж, Түүнээс урван, өөрсдийгөө өргөмжилж, тусгаар тогтносон хаант улсаа байгуулах гэж оролдох чадвартай. Бурханы ажлыг хүлээн авсан нэг улсад хэдэн түмэн хүн байлаа, тэгээд Бурханы сонгосон хүмүүсийг удирдаж, хариул гээд Бурханы гэр чамайг тийш нь илгээлээ гэе. Бас Бурханы гэр чамд эрх мэдэл өгч, Миний юм уу өөр хэн нэгний хараа хяналтгүйгээр дангаараа ажиллах боломж олголоо гэе. Хэдэн сарын дараа чи бүрэн эрхт захирагч шиг болчхоод бүх эрх мэдлийг гартаа атган, шийдвэр гаргаж, сонгогдсон бүх хүн чамайг биширч, шүтэж, Бурхан мэт дуулгавартай дагаж, үг бүрээрээ чамайг магтан дуулж, чамайг гүн ухвартай номлодог гэлцэх ба чиний айлдварууд тэдэнд хэрэгтэй, чи тэднийг хангаж, удирдаж чаддаг гэж зогсоо зайгүй хэлэх бөгөөд тэдний зүрх сэтгэлд Бурханыг гэх орон зай байдаггүй. Ийм ажил асуудалтай байх биш үү? Чи үүнийг яаж хийсэн байх вэ? Энэ хүмүүс ийм хариу өгөх чадвартай байна гэдэг бол Бурханд гэрчлэл хийх нь чиний хийж байсан ажилд огт багтаагүй байсныг батална; харин ч чи зөвхөн өөртөө гэрчлэл хийж, өөрийгөө гайхуулжээ. Чи яаж ийм үр дагаварт хүрч чадах вэ? Зарим хүн “Миний нөхөрлөдөг зүйл бол үнэн; би хэзээ ч өөрийгөө гэрчлээгүй!” гэж хэлдэг. Чиний тэр хандлага—тэр байдал бол Бурханы байр сууринаас хүмүүст нөхөрлөхөөр оролддог хүний байдал мөн, энэ бол завхарсан хүний байр сууринд зогсож байгаа этгээдийнх биш юм. Чиний хэлдэг бүхэн хоосон яриа бөгөөд бусдад шаардлага тавьж байгаа явдал; энэ нь чамтай ямар ч хамаагүй. Тиймээс чиний хүрэх үр дагавар бол хүмүүсээр өөрийгөө шүтүүлж, өөртөө атаархуулах явдал бөгөөд эцэстээ тэд бүгд чамд захирагдаж, чамайг гэрчилж, өргөмжилж, тэнгэрт тултал магтана. Тэр үед чи дуусна; чи бүтэлгүйтнэ! Энэ нь та бүгдийн яг одоо явж байгаа зам биш гэж үү? Хэрвээ чамаас хэдэн мянга, эсвэл хэдэн арван мянган хүмүүсийг удирдаач гэж хүсвэл чи баярлан хөөрөх байсан. Тэгээд биеэ тоох болж, Бурханы байр суурийг эзлэхээр оролдож, үг хэлж, дохиж зангаж эхлэх ба юу өмсөж, юу идэж, яаж алхахаа мэдэхгүй болох байсан. Чи амьдралын тав тухад умбаж, өөрийгөө өргөмжлөх ба жирийн ах эгч нартай уулзаж доош орохгүй. Чи бүрэн доройтмол болж, илчлэгдэж, таягдан хаягдаж, тэргүүн тэнгэрэлч шиг доош цохигдон унана. Та нар бүгд ингэх чадвартай, тийм биз дээ? Тэгвэл та нар юу хийх ёстой вэ? Хэрвээ нэг л өдөр улс орон болгон дахь сайн мэдээний ажлыг та нарт хариуцуулах зохицуулалт хийгдэж, та нар антихристийн замаар алхах чадвартай байх юм бол ажил яаж өргөжиж чадах юм бэ? Энэ нь төвөгтэй байх бус уу? Тэгвэл хэн та нарыг тийш нь явуулж зүрхлэх юм бэ? Чи тийшээ очсоныхоо дараа хэзээ ч буцаж ирэхгүй; чи Бурханы хэлсэн юуг ч анхаарахгүй бөгөөд Бурханы ажлыг хийж хүмүүст аврал авчрах гэж байгаа мэтээр өөрийгөө гайхуулж, гэрчилсээр байх бөгөөд Бурхан гарч ирээд энд ажиллаж байгаа мэт хүмүүст санагдуулах байсан—хүмүүс чамайг шүтэхийн хэрээр чи хөөрцөглөн баярлаж, тэр ч байтугай чамайг Бурхан шиг үзэж хандахыг нь үг дуугүй зөвшөөрөх байсан. Энэ үе шатанд хүрмэгц чи дуусна; чи хаягдана. Ийм биеэ тоосон уг чанар нэг л мэдэхэд чамайг сүйрүүлнэ. Ийм хүн антихристийн замаар алхдаг. Энэ түвшинд хүрсэн хүмүүс бүх ухамсраа алдаж, мөс чанар, мэдрэмж нь ямар ч үүрэг гүйцэтгэхээ больсон бөгөөд залбирч, хайхаа ч мэддэггүй. Тэгэхээр “Би өөрийгөө анхааралтай ажиглаж, чин сэтгэлээсээ залбирах ёстой!” гэж бодох хүртлээ бүү хүлээ. Тэр үед хэтэрхий оройтсон байх болно. Чи энэ асуудлыг урьдчилан мэдэж байх ёстой. Чи “Өөрийгөө гэрчлэхгүйгээр Бурханыг гэрчилж, ажлаа сайн хийхийн тулд би яаж ажиллах ёстой вэ? Би бусадтай нөхөрлөж, тэднийг удирдахын тулд ямар арга хэрэглэх ёстой вэ?” гэж эрж хайх хэрэгтэй. Чи ингэж бэлдэх ёстой. Нэг өдөр та нарт үнэхээр гадагш гарч ажиллахаар зохицуулалт хийгдэж, харин та нар өөрийгөө өргөмжилж, гэрчилж чадсаар байгаа бол чиний гарт байгаа олон хүнийг энэ нь сүйрэлд хүргэж, чи асуудалд орж, дараа нь Бурханы шийтгэлийг амсах болно. Би та нарт эдгээр үгийг хэлэхгүй байж болно гэж үү? Намайг хэлэхээс өмнө та нар үүнийг хийж чадаж байсан; намайг хэлсний дараа хийж чадсаар байгаа бол та нар асуудалд орохгүй гэж үү? Та нар бүгдээрээ хэрхэн ажлаа хийж, өөрийгөө хэрхэн хамгийн зохистойгоор авч явах талаар бодох ёстой. Та нарын хэлж, хийж байгаа бүхэн, үйлдэл, хөдөлгөөн бүр, үг, үйл хэрэг бүр, зүрх сэтгэлийн чинь санаа зорилго бүр бүгд стандартад нийцсэн байх ёстой; нэгийг ч орхигдуулж болохгүй бөгөөд та нар ямар ч цоорхойг ашиглаж болохгүй. Хэдийгээр биеэ тоосон зан нь хүний уг чанар бөгөөд үүнийг өөрчлөхөд амаргүй ч хүмүүс биеэ тоосон зан чанараа мэдэж, хэрэгжүүлэлтийн зарчимтай байх хэрэгтэй байна. Та нар “Хэрэв надад үнэхээр хэдэн чуулган хүлээлгэн өгвөл Бурханы байр суурийг эзлэхгүйн тулд би яаж ажиллах хэрэгтэй вэ? Биеэ тоосон зан гаргахгүйн тулд яаж ажиллах хэрэгтэй вэ? Яаж зөв зүйтэй ажиллах вэ? Хүмүүсийг Бурханы өмнө авчирч, Түүнийг гэрчлэхийн тулд би яаж ажиллах вэ?” гэдгийг ойлгох ёстой. Эдгээр асуудлыг тодорхой болтол тунгаан бодох ёстой. Хэн нэгэн нь чамаас “Чи чуулгануудыг сайн удирдаж чадах уу?” гэж асуухад чи “Чадна” гэж хэлсэн гэж бодъё. Гэтэл чи хүмүүсийг өөрийнхөө дэргэд авчирч, тэд чамд захирагдах ч Бурханд захирагдахгүй бол энэ нь асуудал биш гэж үү? Удирдагч эсвэл ажилчны хувьд чи хүмүүсийг Бурханы өмнө авчрах юм уу, өөрийнхөө өмнө авчрах гэдэг нь юу болохыг мэдэхгүй бол Бурханд үйлчилж чадах уу? Чи Бурханаар ашиглуулахад тохиромжтой байж чадах уу? Мэдээж үгүй. Бусад хүнийг өөрсдийнхөө өмнө авчирч чаддаг хүмүүс бүгд антихристүүд биш гэж үү? Хэрэв хэн нэгэн Бурханд итгэдэг ч зүрх сэтгэлд нь Бурханыг гэх орон зай байхгүй, Бурханаас эмээдэггүй, Бурханд дуулгавартай сэтгэлгүй, эсвэл Бурханд захирагдах хүсэлгүй бол тэр хүн Бурханд итгэдэггүй гэсэн үг. Тэгвэл тэр үнэхээр хэнд итгэдэг вэ? Өөртөө дүн шинжилгээ хийгээрэй. “Би биеэ тоосон зантай биш, би сайн хүн, зөвхөн сайн зүйл хийдэг” гэж дараа битгий хэлээрэй—ийм үг үнэхээр хүүхэд шиг! Бусад бүх хүн биеэ тоосон, харин чи тийм биш гэж үү? Чи ингэж илчлэгдсэн ч өөрийгөө мэдэхгүй хэвээр, өөрийгөө биеэ тоосон биш гэж хэлсээр байна—чи үнэхээр ичгүүргүй юм! Та нар үнэхээр мэдрэлгүй болохоор яаж ч илчлэгдсэн хамаагүй байдаг! Эдгээр үгийг ямар зорилгоор хэлж байгааг минь мэдэх үү? Би яагаад хүмүүсийг ингэж илчилж байгаа вэ? Би ингэж илчлэхгүй бол тэд өөрсдийгөө таньж мэдэх үү? Хэрэв Би үүнийг илчлэхгүй бол хүмүүс өөрсдийгөө маш сайн, ажлаа тун сайн хийдэг, хэлээд байх алдаа мадаг байхгүй, бүх зүйл зүгээр гэж бодсон хэвээр байх болно. Хэдийгээр энэ бүгд зүгээр байсан ч тэд биеэ тоосон байдалд байх ёсгүй, өөрсдийгөө шаардлага хангасан гэж бодох ёсгүй, бас сайрхах ёсгүй. Би хүмүүсийг үхэх ялаар шийтгэж, аврагдах боломжгүй гэж хэлэх гэсэндээ бус харин тэдэнд өөрсдийгөө жинхэнэ утгаар нь мэдэж, завхарсан мөн чанар болон уг чанараа ойлгох боломж олгохын тулд байдлыг нь илчилдэг, тэгснээр тэд өөрсдийгөө үнэхээр мэдэж чадах юм. Завхарсан зан чанараа хаяхаар хичээхэд нь энэ ашиг тустай. Хэрвээ та нар Миний илчлэлийн үгс болон хүмүүсийг засах засалтад зөвөөр хандаж, идэвхгүй байхаас зайлсхийж, үүргээ хэвийн гүйцэтгэж, Бурханы гэрийн асуудлыг өөрийнхөө болгож чадвал, хэрэв чи хааш яаш хандахгүйгээр хариуцлагатай байж чадвал, хэрвээ чи зөвхөн Бурханд үнэнч байж чадвал энэ хандлага зөв бөгөөд чи үүргээ сайн гүйцэтгэж чадна.

Үйлдэл хийхдээ зарчмыг ихэвчлэн зөрчдөг хүмүүс байдаг. Тэд засалтыг хүлээн авдаггүй, бусдын хэлж байгаа зүйл үнэнтэй нийцэж байгааг зүрх сэтгэлдээ мэддэг ч хүлээж авдаггүй. Ийм хүмүүс үнэхээр биеэ тоосон, өөрийгөө зөвтгөдөг! Тэднийг яагаад биеэ тоосон зантай гэж хэлэх болов? Хэрэв засалтыг хүлээн авахгүй бол тэд дуулгавартай биш бөгөөд дуулгаваргүй байдал нь биеэ тоосон зан биш гэж үү? Тэд өөрсдийгөө сайн байна гэж боддог, алдаа гаргадаггүй гэж боддог, энэ нь тэд өөрсдийгөө мэддэггүй гэсэн үг бөгөөд энэ нь биеэ тоосон зан юм. Тиймээс та нар зарим зүйлийг сайтар задлан шинжилж, бага багаар ухан гаргах шаардлагатай. Та нарыг чуулганы ажил хийх үед бусад хүн биширч, зөвлөгөө өгч, нөхөрлөл дээр өөрсдийнхөө сэтгэлийг нээж байгаа бол энэ нь та нарыг ажлаа сайн хийснийг нотолдог. Хэрэв хүмүүс чамаар үргэлж хязгаарлагддаг бол аажмаар чамайг ялган таньж, чамаас холдох болно, энэ нь чамд үнэн-бодит байдал байхгүй гэдгийг нотолдог, тэгэхээр чиний хэлж байгаа бүх зүйл зүгээр л бусдыг хязгаарлах зорилготой бичиг үсэг, хоосон сургаал гэдэг нь дамжиггүй. Чуулганы зарим удирдагч солигддог, тэд яагаад солигддог вэ? Учир нь тэд зөвхөн бичиг үсэг, хоосон сургаал ярьж, үргэлж өөрсдийгөө гайхуулж, гэрчилдэг. Өөрсдийг нь эсэргүүцэх нь Бурханыг эсэргүүцэж байгаа хэрэг, нөхцөл байдлын талаар Дээрхэд мэдээлдэг хэн ч чуулганы ажлыг үймүүлж байна гэж тэд хэлдэг. Энэ ямар асуудал вэ? Энэ хүмүүс хэдийн маш их биеэ тоосон тул тэдэнд ямар ч эрүүл ухаан байхгүй. Энэ нь тэдний жинхэнэ антихрист дүр төрхийг харуулж байгаа бус уу? Энэ нь хөгжсөөр тэд тусгаар тогтносон хаант улсаа байгуулж эхлэхгүй гэж үү? Бурханд дөнгөж итгэж эхэлсэн зарим хүн тэднийг шүтэн мөргөж, гэрчлэх бөгөөд тэд үүнээс маш их таашаал авч, баярлана. Ийм их биеэ тоосон хэн нэгэн хэдийн сүйрсэн. “Намайг эсэргүүцэх нь Бурханыг эсэргүүцэж байгаа хэрэг” гэж хэлж чаддаг хүн хэдийн өнөө цагийн Паул болсон; Энэ нь Паулын “Миний хувьд амьдрах нь Христ” гэж хэлснээс ялгаагүй юм. Ингэж ярьдаг хүмүүс том аюулд орсон байгаа бус уу? Хэдийгээр тэд тусгаар тогтносон хаант улс байгуулаагүй ч жинхэнэ антихристүүд хэвээр юм. Хэрэв ийм хүн чуулганыг удирдахаар болбол тэр чуулган даруй антихристийн хаант улс болох болно. Зарим хүн чуулганы удирдагч болсныхоо дараа бусдаар хүндүүлэх гэсэндээ сүртэй номлол айлдаж, гайхуулж, онцгой ер бусын зүйл ярихад анхаарал хандуулдаг, үр дүнд нь тэд үнэн-бодит байдлаас улам холддог. Энэ нь дийлэнх хүмүүсийг сүнслэг онолыг шүтэхэд хүргэдэг. Ихэмсэг сүртэй ярьж байгаа хэнийг ч хүмүүс сонсдог; амь-оролтын тухай ярьж байгаа хэнд ч анхаарал хандуулдаггүй. Энэ нь хүмүүсийг төөрөлдүүлж байгаа бус уу? Хэн нэгэн нь үнэн-бодит байдлын талаар нөхөрлөвөл хэн ч сонсдоггүй, энэ бол асуудал юм. Энэ хүнээс өөр хэн ч чуулганыг удирдаж чаддаггүй, учир нь хүн бүр сүнслэг онолыг шүтдэг; сүнслэг онолын талаар ярьж чадахгүй хүмүүс бат зогсож чадахгүй. Ийм чуулган Ариун Сүнсний ажлыг олж авч чадах уу? Хүмүүс үнэн-бодит байдалд орж чадах уу? Тэд яагаад үнэний тухай нөхөрлөж, бодит туршлагын тухай ярихыг үгүйсгэж, тэр ч байтугай Намайг үнэний талаар нөхөрлөхөд сонсохыг хүсдэггүй юм бэ? Энэ удирдагчид тэр хүмүүсийг хэдийн хууран мэхэлж, хянасныг энэ нь нотолж байна. Энэ хүмүүс Бурханд захирагдахын оронд тэднийг сонсож, захирагддаг. Энэ хүмүүс Бурханд бус, харин удирдагчдаа дуулгавартай дагадаг хүмүүс гэдэг нь илт байна. Учир нь Бурханд чин сэтгэлээсээ итгэж, үнэнийг эрэлхийлдэг хүмүүс хүнийг шүтэн мөргөж, дагадаг хүмүүс биш; тэдний зүрх сэтгэлд Бурханыг гэх орон зай байдаг бөгөөд тэд Бурханаас эмээдэг сэтгэлтэй учир хэрхэн хүмүүсээр хязгаарлагдах билээ? Үнэн-бодит байдалгүй хуурамч удирдагчдад тэд хэрхэн дуулгавартай захирагдах билээ? Хуурамч удирдагчийн хамгийн их айдаг зүйл бол үнэн-бодит байдалтай, Бурханаас эмээж, муугаас зайлдаг хүн юм. Өөрт нь үнэн байдаггүй атал өөрийг нь дуулгавартай дагахыг бусдаас хүсдэг бол энэ нь байж болох хамгийн биеэ тоосон чөтгөр, Сатан биш гэж үү? Чи чуулганыг дангаараа ноёрхдог, эсвэл Бурханы сонгосон хүмүүсийг хянадаг бол Бурханы зан чанарт халдаж, өөрийгөө сүйрүүлсэн гэсэн үг бөгөөд чамд гэмших боломж ч байхгүй байж магадгүй юм. Та нар бүгд болгоомжтой байх ёстой; энэ бол маш аюултай асуудал, хэн ч тун амархан хийж болох зүйл. “Би үүнийг хийхгүй, би өөрийгөө гэрчлэхгүй!” гэж хэлэх хүмүүс байж магадгүй юм. Энэ нь чиний ажилласан хугацаа бага учраас юм. Дараа нь чи үүнийг хийж зүрхлэх болно. Чи аажмаар илүү их зүрхлэх болно—хийх тусам илүү их зүрхлэх болно. Хэрэв чиний удирддаг хүмүүс чамайг магтан сайшааж, сонсох юм бол чи угаасаа өөрийгөө өндөр байр суурьтай, мундаг гэж мэдэрч, “Намайг хар даа, би үнэхээр сайн байна. Би энэ бүх хүнийг удирдаж чаддаг, тэд бүгд намайг сонсдог; намайг сонсдоггүй хүмүүсийг би эрхшээлдээ оруулдаг. Энэ нь намайг ажиллах чадвартай, ажилдаа тэнцэхүйц гэдгийг нотолж байна” гэх болно. Цаг хугацаа өнгөрөх тусам чиний уг чанарын биеэ тоосон хэсгүүд гарч ирж эхлэх бөгөөд чи маш ихээр биеэ тоосондоо эрүүл ухаанаа алдаж, аюулд орох болно. Чи үүнийг тодорхой харж чадаж байна уу? Биеэ тоосон, дуулгаваргүй зан чанараа илчлэх даруйд чи асуудалд орно. Намайг ярихад чи сонсдоггүй, Бурханы гэр чамайг сольдог ч чи “Ариун Сүнс үүнийг илчлэг” гэж хэлж зүрхэлсээр байдаг. Ингэж хэлж байгаа нь чи үнэнийг хүлээн авдаггүйг нотолж байна. Тэрслэл чинь хэтэрхий их бөгөөд энэ нь чиний уг чанар-мөн чанарыг илчилсэн. Чи Бурханыг огт мэддэггүй. Тиймээс та нар өөрсдийгөө анхааралтай ажиглаж байхын тулд би өнөөдөр энэ бүгдийг та нарт хэлж байна. Өөрийгөө бүү өргөмжил, бүү гэрчил. Хүмүүс тусгаар тогтносон хаант улс байгуулах гэж оролдох магадлал өндөртэй, учир нь тэд бүгд байр суурь, эд баялаг, алдар нэр, хоосон зүйлд, өндөр албан тушаалын зарц байх, “Би эдгээр үгийг ямар хатуу хэлснийг хараач. Намайг заналхийлсэн үйлдэл хийх тэр мөчид тэд ухаанаа алдаж, дуулгавартай боллоо” гэж эрх мэдлийг батлан харуулах дуртай. Ийм эрх мэдлийг батлан харуулах хэрэггүй; энэ нь ашиггүй бөгөөд юу ч нотлохгүй. Энэ нь чамайг маш их биеэ тоосон, зан чанар муутай гэдгийг л нотолж байна; Энэ нь чамайг ямар нэгэн ур чадвартай гэдгийг батлахгүй, үнэн-бодит байдалтай гэдгийг бүр ч батлахгүй. Хэдэн жил номлол сонссоны дараа та нар бүгд өөрсдийгөө мэддэг үү? Та нар өөрсдийгөө аюултай нөхцөл байдалд байгаа гэж бодохгүй байна уу? Хэрэв Бурхан хүнийг аврахаар ярьж, ажиллаагүй бол та нар тусгаар тогтносон хаант улс байгуулахгүй байсан гэж үү? Та нар хариуцдаг чуулгануудаа дангаараа ноёрхож, тэр хүмүүсийг өөрсдийнхөө нөлөөнд оруулж, улмаар хэн нь ч чиний хяналтаас мултарч чадахгүй, чиний үгэнд орох учиртай гэж хүсдэггүй гэж үү? Хэрэв чи үүнийг хийсэн даруйдаа хүмүүсийг хянадаг бол чөтгөр, Сатан юм. Ийм бодолтой байх нь чамд маш аюултай; чи хэдийн антихристийн замд орсон байна. Хэрэв чи өөрийгөө эргэцүүлдэггүй, Бурханд нүглээ улайж, гэмшиж чаддаггүй бол гарцаагүй орхигдож, Бурхан чамд анхаарал хандуулахгүй. Чи Бурханы хүсэлтэй нийцэж, Бурханы зан чанарт халддаггүй гэдгээ батлахын тулд хэрхэн гэмшиж, хэрхэн өөрсдийгөө эргүүлэхээ мэддэг байх ёстой. Бурханы гэр та нарыг антихрист гэдгийг тогтоож, хөөх хүртэл хүлээх хэрэггүй—тэр үед хэтэрхий оройтсон байх болно.

1997 оны намар


Залбирлын ач холбогдол ба хэрэгжүүлэлт

Та нар одоо Бурханд яаж залбирдаг вэ? Энэ яаж шашны залбирлаас илүү дээр байх юм бэ? Залбирлын ач холбогдлыг та нар үнэндээ юу гэж ойлгодог вэ? Та нар эдгээр асуултыг эргэцүүлж үзсэн үү? Залбирдаггүй хүн бүр Бурханаас холддог, залбирдаггүй бүх хүн өөрсдийнхөө хүслийг дагадаг. Залбирахгүй байгаа нь Бурханаас холдож, урвасныг илтгэнэ. Та нарын залбирлын бодит туршлага чинь ямар вэ? Бурхан, хүн хоёрын хоорондох харилцааг хүмүүсийн залбирлаас харж болно. Ажилдаа гаргасан үр дүнгийн чинь төлөө ах эгч нар чамайг биширч, магтахад чи хэрхэн авирладаг вэ? Хүмүүс чамд зөвлөгөө өгөхөд чи яадаг вэ? Бурханы өмнө залбирдаг уу? Та нар бүгдээрээ асуудал, бэрхшээлтэй тулгарах үедээ цаг гаргаж залбирдаг хэр нь сайнгүй байдалтай байх үедээ Бурханд хандаж залбирдаг уу? Та нар завхрал харуулах үедээ залбирдаг уу? Та нар үнэхээр залбирдаг уу? Үнэхээр залбирдаггүй бол ахиж дэвшихгүй. Ялангуяа цуглаан дээр залбирал, магтаал өргөх хэрэгтэй. Зарим хүн Бурханд олон жил итгэсэн хэр нь байнга залбирдаггүй нь харамсалтай. Тэд цөөн хэдэн бичиг үсэг, хоосон сургаал ойлгоод биеэ тоож, үнэнийг ойлгосон, биеийн хэмжээтэй болсон гэж бодон, өөртөө тун сэтгэл хангалуун байдаг. Үр дүнд нь тэд энэхүү хэвийн бус байдалдаа шигддэг бөгөөд дараагийн удаа залбирах болоход тэдэнд хэлэх юм байдаггүй, Ариун Сүнсний ажил байдаггүй. Хүн байдлаа хянаж чадахгүй байх үедээ багахан ажил хийчхээд хөдөлмөрийнхөө үр шимийг эдэлнэ, эсвэл сөрөг болж, ажилдаа хойрго хандаж эхлэн, багахан бэрхшээл тулгармагц үүргээ гүйцэтгэхээ болих боломжтой бөгөөд ингэх нь маш аюултай. Мөс чанаргүй, эрүүл ухаангүй хүмүүс ийм байдаг. Ихэнх хүн бэрхшээл тулгарсан үед юм уу асуудлыг бүрэн ойлгохгүй байгаа үедээ л цаг гарган залбирдаг. Тэд эргэлзээ, тээнэгэлзэлд автах юм уу завхарсан зан чанар харуулах үедээ л залбирдаг. Тэд хэрэгтэй үедээ л залбирдаг. Ингэх нь хэвийн зүйл боловч ажилдаа үр дүн гаргасан үедээ ч бас Бурханд залбирч, талархах ёстой. Хэрвээ чи баяр хөөртэй байхад л анхаараад, залбирдаггүй, үргэлж баярлан хөөрч, үргэлж ийм мэдрэмжийг таашаадаг ч Бурханы нигүүлслийг мартдаг бол эрүүл ухаанаа бүрэн алдсан хэрэг. Бурханаас дэндүү их холдсон үед заримдаа чи сахилгажуулалт туулахад хүрдэг; эсвэл магадгүй ямар нэгэн юм хийх гэж оролдох үедээ хана мөргөж, эсвэл алдаа гаргаад, засалт туулж, зүрх зүсэм үг сонсоход хүрч, дарамт шахалт, зовлон зүдүүр туулангаа Бурханыг гомдоох яг юу хийснээ мэдэхгүй байдаг. Үнэндээ Бурхан үргэлж гадаад орчныг ашиглан чамайг сахилгажуулж, шаналгаж, цэвэршүүлдэг бөгөөд эцэст нь чи Бурханы өмнө залбирч, эргэцүүлэхээр ирэхдээ байдал чинь буруу—өөртөө сэтгэл хангалуун, маадгар, өөрийгөө бишрэх сэтгэлээр дүүрэн гэдгийг ухаарч, магадгүй өөрийгөө жигшиж, бүрэн харамсдаг. Бурханд залбирч, улаймагцаа чи өөрийгөө жигшиж, гэмшихийг хүсдэг бөгөөд энэ үед буруу байдал чинь өөрөө засарч эхэлдэг. Хүмүүс чин сэтгэлээсээ залбирах үед Ариун Сүнс ажлаа хийж, тодорхой нэг мэдрэмж төрүүлэх юм уу гэгээрэл өгч, энэ нь тэднийг хэвийн бус байдлаас гаргадаг. Залбирах гэдэг нь зүгээр нэг жаахан эрж хайж, хэдэн ёс журам дагаж мөрдөөд л болчихдог юм биш. Чамд Бурхан хэрэгтэй үед хэдхэн залбирлын үг хэлээд, хэрэггүй үедээ юу ч хэлдэггүй юм биш. Залбирахгүй удаан явбал байдал чинь гаднаасаа хэвийн харагдаж байсан ч гэсэн үүргээ гүйцэтгэхдээ чи өөрийн хүсэлд найдаж, юу хүссэнээ хийх бөгөөд ийм маягаар зарчмын дагуу үйлдэж чадахгүй. Бурханд залбирахгүйгээр удаан явбал Ариун Сүнс чамайг хэзээ ч гэгээрүүлж, гэрэлтүүлэхгүй. Чи үүргээ гүйцэтгэсэн ч гэсэн зүгээр л дүрэм журмыг дагаж байгаа хэрэг бөгөөд ийм маягаар үүргээ гүйцэтгэвэл Бурханыг гэрчлэх үр дүнд хүрэхгүй.

Олон хүн үүргээ гүйцэтгэх явцдаа өөрийн ажил хэргийг зохицуулж, өөрийнхөө юмыг хийдэг гэж Би өмнө нь хэлж байсан, хүмүүс өнөөдөр ч ийм хэвээр байна. Хэсэг хугацаанд ажилласны дараа тэд залбирахаа больж, Бурхан зүрх сэтгэлд нь байхаа больдог. Тэд “Би ажлын зохицуулалтад заасны дагуу л хийнэ. Ямар ч байсан би ямар ч алдаа гаргаагүй, ямар ч саад учруулж, үймээн тариагүй...” гэж боддог. Чи залбирахгүйгээр аливаа юмыг хийж, сайн хийсэн үедээ Бурханд талархдаггүй бол байдал чинь асуудалтай байна. Байдал чинь буруу гэдгийг чи мэддэг ч өөрөө засаж чаддаггүй, үргэлж хүссэнээрээ үйлддэг бол үнэнийг ойлголоо ч гэсэн хэрэгжүүлж чадахгүй. Чи үргэлж өөрийнхөө бодлыг зөв гэж бодож, үүнтэйгээ зууралдаж, дуртай зүйлээ хийж, Ариун Сүнс хэрхэн ажилладгийг үл тоож, үйл хэрэгтээ өөрийгөө бүрэн зориулдаг ба үр дүнд нь Ариун Сүнс чамайг хаядаг. Ариун Сүнс чамайг хаямагц чамд харанхуй, хатаж гандсан мэдрэмж төрнө. Чи тэжээл, таашаал мэдэрч огт чадахгүй. Хагас жилд ганц ч удаа чин сэтгэлээсээ залбирдаггүй олон хүн бий. Ийм хүний зүрх сэтгэлд нь Бурхан байхаа больсон байдаг. Зарим хүн байнга залбирдаггүй, аюулд орсон, өвдөж шаналсан үедээ л залбирдаг. Хэдийгээр тэд үүргээ гүйцэтгэсээр байдаг ч сүнс нь хатаж гандсан учраас гарцаагүй сөрөг бодол төрдөг. Заримдаа тэд “Үүргээ би хэзээ гүйцэтгэж дуусах бол?” гэж боддог. Тэд удаан хугацаанд залбираагүй, Бурханаас холдсон учраас л ийм бодол ч төрөх боломжтой. Ингэх нь итгэдэггүй, ёрын муу зүрх сэтгэлийг төрүүлбэл энэ нь маш аюултай. Залбирал маш чухал! Залбиралгүй амьдрал тоос шиг хуурай байдаг бөгөөд Ариун Сүнсний ажлыг олж авч чадахгүй; ийм хүмүүс Бурханы өмнө амьдардаггүй, аль хэдийн харанхуйд унасан. Тиймээс чи үргэлж залбирч, Бурханы үгийг нөхөрлөх хэрэгтэй, тэгвэл чи Ариун Сүнсний ажлыг эдэлж, чин сэтгэлээсээ Бурханыг магтаж чадна. Ийм маягаар л амьдрал чинь амар тайван, баяр хөөрөөр бялхах болно. Бүх зүйл дээр залбирал, магтаал өргөдөг хүмүүст Ариун Сүнс онцгойлон хүчтэй ажилладаг. Хүмүүст өгдөг Ариун Сүнсний хүч хязгааргүй, хүмүүс хэзээ ч үүнийг хэрэглэж дуусгаж, барж чадахгүй. Хүмүүс эцэс төгсгөлгүй ярьж, номлож, олон сургаал ойлгож болох ч Ариун Сүнсний ажил байхгүй бол ямар ч хэрэггүй, хий дэмий байна. Хүмүүс өдрийн талыг залбирч өнгөрөөдөг ч залбирахдаа “Бурхан минь, би Танд талархаж, Таныг магтъя!” гэх мэт хэдхэн үг л хэлдэг олон тохиолдол бий. Хэсэг хугацааны дараа тэд өнөөх өгүүлбэрээ дахиад л хэлж магад. Тэд Бурханд хэлэх өөр юу ч бодож олж чаддаггүй, Бурханд хэлэх сэтгэлийн үг тэдэнд байдаггүй. Энэ нь маш аюултай! Бурханд итгэдэг хүмүүс Бурханыг магтаж, алдаршуулж, Түүнд талархсан үг ч хэлж чадахгүй бол зүрх сэтгэлд нь Бурханы орон зай байгаа гэж яаж хэлж болох юм бэ? Чи Бурханд итгэдэг, зүрх сэтгэлдээ Бурханыг хүлээн зөвшөөрсөн гэж хэлдэг ч Бурханы өмнө очдоггүй, залбирахдаа зүрх сэтгэлдээ байгаа зүйлийг Түүнд хэлж чаддаггүй, зүрх сэтгэл чинь Бурханаас дэндүү холдсон учраас Ариун Сүнс ажлаа хийхгүй. Та нар өглөө болгон сэрээд залбирахдаа зүрх сэтгэлээ чин сэтгэлээсээ уудалж, Бурханы үгийг уншаад, дараа нь гэрлийг олж, хэрэгжүүлэлтийн замтай болох хүртлээ тунгаан бодох ёстой. Ингэвэл тэр өдөр тун сайхан, сэтгэл ханамжтай байх ба Ариун Сүнс үргэлж чамтай хамт байж, чамайг хамгаалж байгааг мэдэрнэ.

Олон хүнд нийтлэг нэг асуудал байгааг Би анзаарлаа. Асуудал гарвал тэд Бурханы өмнө ирж залбирдаг боловч юу ч сэтгэлийг нь зовоохгүй бол Бурханыг үл тоодог. Тэд махан биеийн таашаалтай хүссэнээрээ зууралддаг боловч хэзээ ч сэрдэггүй. Ингэх нь Бурханд итгэж байгаа хэрэг үү? Жинхэнэ итгэлтэй байгаа хэрэг үү? Жинхэнэ итгэл байхгүй бол алхах зам байхгүй. Жинхэнэ итгэл байхгүй бол Бурханд итгэх итгэлийн ямар үйлдэл нь Бурханы хүсэлтэй нийцдэг, эсвэл ямар үйлдлээр үнэнийг олж авч, амиа өсгөж болохыг хүн мэдэж чадахгүй. Итгэл байхгүй бол хүн эрэлхийлэх хүсэлтэй ч зүг чиг, зорилгогүй сохор байдаг. Тэгэхээр яаж итгэлийг бий болгох вэ? Бурханд залбирч, Бурхантай нөхөрлөснөөр итгэл бий болдог, Бурханы үгийг уншиж, Ариун Сүнсний гэгээрлийг олж авснаар бүр ч их итгэл бий болдог. Үнэнийг ойлгох тусам итгэл чинь улам нэмэгдэнэ. Үнэний талаар ойлголтгүй хүмүүст итгэл огт байдаггүй, чуулганд холилдсон ч тэд бол үл итгэгчид юм. Бурханд итгэдэг хүмүүс залбиралгүйгээр, Бурханы үгийг уншихгүйгээр итгэж чадахгүй. Тэд цуглаанд оролцсон хэвээр боловч чин сэтгэлээсээ залбирах нь ховор бол Бурханаас улам их холдоно. Та нар бүгдээрээ чин сэтгэлээсээ залбирах нь ховорхон, зарим хүн яаж залбирахаа одоо болтол мэддэггүй. Үнэндээ залбирал бол голчлон чин сэтгэлээсээ ярих явдал юм. Энэ бол зүрх сэтгэлээ Бурханд нээж, гагцхүү Түүний өмнө илэн далангүй байх явдал билээ. Зүрх сэтгэл нь зөв бол хүн чин сэтгэлээсээ ярьж чаддаг бөгөөд ийм маягаар Бурхан залбирлыг нь сонсож, хүлээж авдаг. Зарим хүн Бурханд залбирахдаа юм гуйхыг л мэддэг. Тэд Бурханаас байнга нигүүлсэл гуйж, өөр юу ч хэлдэггүй болохоор залбирах тусам хатаж хуурайшсан мэдрэмж төрдөг. Залбирахдаа чи ямар нэгэн зүйл хүсэмжилж, Бурханаас ямар нэгэн зүйл эрж хайж, зохицуулж буй тодорхой харж чадахгүй байгаа асуудалдаа мэргэн ухаан, хүч чадал өгөөч гэж Бурханаас гуйж, эсвэл Бурханаас гэгээрэл гуйсан ч бай, чи хэвийн хүн чанарын эрүүл ухаантай байх ёстой. Эрүүл ухаангүй бол чи өвдөг сөгдөн, “Бурхан минь, итгэл, хүч чадал надад хайрлаач гэж Танаас гуйж байна, намайг гэгээрүүлж, уг чанараа олж харах боломж олгооч гэж Танаас гуйж байна, Та ажлаа хийж, надад нигүүлсэл, ерөөл хайрлаач гэж гуйж байна” гэж хэлнэ. Ингэж “гуйх” нь албадлагын шинжтэй байдаг. Энэ бол Бурханд дарамт шахалт үзүүлж, урьдаас тогтоосон мэт, энэ асуудлыг шийдэх ёстой гэж Бурханд хэлж буй хэрэг юм. Энэ бол чин сэтгэлийн залбирал биш. Ариун Сүнсний хувьд, чи хэдийнээ болзлоо тавиад, юу хийхээ шийдчихсэн байгаа болохоор зүгээр л хэлбэрдэж байгаа биш үү? Ингэх нь Бурханыг хуурч байгаа хэрэг биш гэж үү? Хүн эрж хайсан, дуулгавартай сэтгэлээр залбирах ёстой. Жишээлбэл ямар нэгэн зүйл тохиолдоод, тэрийг яаж шийдэхээ мэдэхгүй байх үедээ чи “Бурхан минь, үүнийг би яахаа мэдэхгүй байна. Энэ хэрэг явдал дээр Таныг сэтгэл хангалуун байлгаж, Таны хүслийг эрж хайхыг хүсэж байна. Би өөрийнхөө биш, Таны хүссэнээр хийхийг хүсэж байна. Хүний хүсэл Таны санаа зорилгоос огт эсрэг, Таныг бүрэн эсэргүүцэж, үнэнд нийцдэггүй гэдгийг Та мэднэ. Та энэ асуудал дээр намайг гэгээрүүлж, удирдан чиглүүлж, Танд халдахгүй байлгах болтугай...” гэж хэлж болох юм. Энэ нь залбирах зөв өнгө аяс юм. Хэрвээ чи “Бурхан минь, надад тусалж, удирдан чиглүүлж, тохиромжтой орчин, тохиромжтой хүмүүсийг бэлдэж, ажлыг минь сайн хийлгээч гэж би Танаас гуйж байна” гэж хэлбэл залбирсныхаа дараа Бурханы санаа зорилгыг ойлгож чадахгүй хэвээр байх болно, учир нь чи Бурханаас чиний хүслийн дагуу үйлдэхийг гуйж байна. Одоо чи залбиралдаа хэрэглэдэг үгс чинь эрүүл ухаантай эсэх, чин сэтгэлээс чинь гардаг эсэхийг тогтоох ёстой. Залбирал чинь эрүүл ухаангүй бол Ариун Сүнс чам дээр ажиллахгүй. Тиймээс чи залбирахдаа эрүүл ухаантайгаар, зөв өнгөөр ярих ёстой. “Бурхан минь, Та миний сул тал, тэрслүү байдлыг мэднэ. Та надад хүч чадал өгч, зөвхөн Таны хүслийн дагуу нөхцөл байдлаа даван туулахад минь туслаач гэж гуйя. Таны хүсэл юу болохыг би мэдэхгүй, зүгээр л ийм хүсэлт тавьж байна. Ямартай ч Таны хүсэл гүйцэлдэх болтугай. Би үйлчлэл үзүүлэх байлаа ч, эсвэл товойлгогчийн үүрэг гүйцэтгэх байлаа ч дуртайяа хийх болно. Та надад хүч чадал, мэргэн ухаан өгч, энэ хэрэг явдал дээр Таныг сэтгэл хангалуун болгохыг зөвшөөрөөч гэж би гуйя. Би зөвхөн Таны зохицуулалтад захирагдахыг л хүсэж байна...” гэж хэл. Ингэж залбирсны дараа зүрх сэтгэл чинь тун амар тайван болно. Чи гуйхаас өөрийг хийдэггүй бол хэчнээн их юм хэлсэн ч бай, бүгд хоосон үг байх болно; чи юу хүсэж байгаагаа урьдчилаад шийдчихсэн учраас Бурхан гуйлтын чинь хариуд ажиллахгүй. Өвдөг сөгдөн залбирахдаа чи “Бурхан минь, Та хүний сул талыг мэднэ, Та хүний байдлыг мэднэ. Энэ хэрэг явдал дээр намайг гэгээрүүлээч гэж би Танаас гуйя. Таны хүслийг ойлгохыг минь зөвшөөрөөч. Таны зохицуулдаг бүхнийг дуулгавартай дагахыг л би хүсэж байна, зүрх сэтгэл минь Таныг дуулгавартай дагахыг хүсэж байна...” гэж хэл. Ингэж залбирвал Ариун Сүнс сэтгэлийг чинь хөдөлгөнө. Залбирах үедээ буруу санаа зорилготой, өөрийн хүсэлд үндэслэж Бурханаас үргэлж шаарддаг бол залбирал чинь хуурай, үр дүнгүй байх бөгөөд Ариун Сүнс сэтгэлийг чинь хөдөлгөхгүй. Хэрвээ чи нүдээ аниад л, Бурханыг аргацаах гэж хэдэн улиг болсон үгийг залхтал яриад байвал Ариун Сүнс сэтгэлийг чинь хөдөлгөх үү? Хүмүүс Бурханы өмнө ирэхдээ дуулгавартай авирлаж, сүсэглэсэн хандлагатай байх ёстой. Чи цор ганц жинхэнэ Бурханы өмнө очиж, Бүтээгчтэй ярьж байна. Чи үнэн сүсэгтэй байх ёстой биш үү? Залбирах энгийн зүйл биш. Хүмүүс Бурханы өмнө очихдоо араа шүдээ ярзайлгаж, хумс хуруугаа арзайлган, огт үнэн сүсэггүй байдаг; залбирахдаа гэртээ дээшээ харж хэвтээд, хэдхэн энгийн өнгөц үг хэлчхээд өөрийгөө залбирч байна, Бурхан өөрийг нь сонсож чадна гэж боддог—энэ нь өөрийгөө хуурч байгаа хэрэг биш гэж үү? Би ингэж хэлж байгаа нь хүмүүсийг тодорхой нэг дүрэм журмыг баримтал гэж шаардах зорилготой биш. Гэхдээ хүн ядаж л Бурханыг дуулгавартай дагах сэтгэлтэй байж, Бурханы өмнө сүсэглэсэн хандлагатай ирэх ёстой. Та нарын залбирал эрүүл ухаангүй байх нь дэндүү олон. Та нар үргэлж “Өө Бурхан минь! Та надад энэ үүргийг гүйцэтгэ гэж өгсөн болохоор Таны ажлыг саатуулж, Бурханы гэрийн ашиг сонирхлыг хохироохгүйн тулд миний хийсэн бүхнийг зөв зүйтэй болгож өг. Та намайг хамгаалах ёстой...” гэсэн өнгөөр залбирдаг. Ингэж залбирах нь дэндүү эрүүл ухаангүй биш үү? Өөрийнх нь өмнө очоод, ийм маягаар залбирвал Бурхан чам дээр ажиллах уу? Чи Миний өмнө ирээд, эрүүл ухаангүй яривал Би сонсоно гэж үү? Миний жигшлийг төрүүлбэл Би чамайг шууд хөөж гаргана! Чи Христийн өмнө байдаг шигээ Сүнсний өмнө байдаггүй гэж үү? Чи Бурханы өмнө залбирахаар очихдоо яаж эрүүл ухаантай ярих, үнэн сүсэгтэй, дуулгавартай захирагдаж чаддаг болохын тулд дотоод байдлаа яаж өөрчлөх талаар бодох ёстой. Ингэмэгцээ дахиж залбирах нь сайн бөгөөд Бурхан байгааг мэдрэх болно. Хүмүүс өвдөг сөгдөн залбирахдаа нүдээ аниад, “Өө Бурхан минь! Өө Бурхан минь!” гэж орилохоос өөрийг хэлж чадахгүй байх нь олонтоо. Тэд яагаад ийм маягаар удаан хугацаанд үггүй хашхирдаг вэ? Энэ нь хүмүүсийн буруу сэтгэлгээ, хэвийн бус байдлаас болдог. Хүн зүрх сэтгэлдээ Бурханд хүрч чадахгүй бол залбирал нь үггүй байдаг. Та нар ингэж байсан уу? Та нар одоо хэмжээгээ мэдэж байгаа ч байдал чинь хэвийн бус байх үед өөрийгөө эргэцүүлж, үнэнийг эрж хайдаггүй, Бурханы өмнө очиж залбирахыг, эсвэл Бурханы үгийг идэж уухыг хүсдэггүй. Ингэх нь аюултай. Хүний байдал хэвийн, хэвийн бус байх, ямар асуудал гарахаас үл хамааран залбирлаас холдох ёсгүй. Залбирахгүй бол байдал чинь одоо хэвийн байлаа ч гэсэн удаан хугацааны явцад хэвийн бус болно. Залбирч, Бурханы үгийг унших нь хэвийн байх ёстой. Үнэнийг эрж хайхын тулд Бурханы үгийг уншсанаар жинхэнэ залбиралд хүрч болно, залбирлаар Бурханы гэгээрлийг олж авч болно, ингэснээр хүн Бурханы үгийг ойлгож чадна. Бурханд залбирахад хамгийн чухал зүйл бол эхлээд сэтгэлгээгээ засах явдал юм. Энэ бол залбирлын зарчим билээ. Сэтгэлгээ чинь буруу бол чи үнэн сүсэгтэй биш байх бөгөөд зүгээр л хэлбэрдэж, Бурханыг хуурч байх болно. Хэрвээ чи зүрх сэтгэлдээ Бурханаас эмээж, Бурханыг дуулгавартай дагаж, Бурханд залбирдаг л бол зүрх сэтгэл чинь амар амгалан болно. Тиймээс залбирахдаа чи зөв сэтгэлгээтэй байх ёстой, тэгвэл залбирал чинь үр дүнтэй байна. Чи үргэлж ийм маягаар хэрэгжүүлж, залбирахдаа үнэхээр зүрх сэтгэлдээ байгаа зүйлийг Бурханд хэлж, Бурханд хамгийн ихээр хэлэхийг хүсдэг зүйлээ хэлбэл өөрийн мэдэлгүй Бурханд залбирч чаддаг болж, Бурхантай хэвийн нөхөрлөж чаддаг болно.

Залбирал нь боловсролтой, соёлтой байхыг шаарддаггүй, энэ нь эсээ бичиж байгаа хэрэг биш. Зүгээр л чин сэтгэлээсээ, хэвийн хүний эрүүл ухаантайгаар ярь. Есүсийн залбирлыг бодоод үз. Гетсеманийн цэцэрлэгт Есүс “Хэрвээ боломжтой бол…” гэж залбирсан юм. Өөрөөр хэлбэл, “Хийж болохоор бол” гэсэн. Ингэж хэлэлцсэн болохоос Тэрээр “Танаас гуйя” гэж хэлээгүй. Тэр дуулгавартай зүрх сэтгэл, хүлцэнгүй байр байдалтайгаар “Хэрвээ боломжтой бол энэ аягыг Надаас өнгөрүүлээч: гэхдээ Миний хүслээр биш, харин Таны хүслээр болог” хэмээн залбирсан. Тэр хоёр дахь удаад ч ийнхүү үргэлжлүүлэн залбирсан бөгөөд гурав дахь удаад “Таны хүслээр болог” гэж залбирсан юм. Тэрээр Эцэг Бурханы санаа зорилгыг ухаараад “Таны хүслээр болог” гэж хэлсэн. Тэгээд хувийн ямар ч сонголтгүйгээр бүрэн захирагдаж чадсан юм. Залбирахдаа Есүс “Хэрвээ боломжтой бол энэ аягыг Надаас өнгөрүүлээч” гэж хэлсэн. Энэ юу гэсэн утгатай байв? Тэр эцсийн амьсгаагаа тасартал загалмай дээр цус асгаруулах асар их зовлонгийн тухай бодож—энэ нь үхлийн асуудлыг хөндсөн учраас—Эцэг Бурханы санаа зорилгыг хараахан бүрэн ухаараагүй байсан учраас тийнхүү залбирсан юм. Тэрээр тийм зовлонгийн тухай бодсон мөртөө ийн залбирч чадсан нь асар дуулгавартай байсныг нь харуулдаг. Түүний залбирлын хэв маяг хэвийн байсан юм. Тэр залбиралдаа ямар ч болзол тавиагүй, уг аягыг өнгөрүүлэх ёстой гэж ч хэлээгүй. Харин ч Өөрийнхөө ойлгоогүй нөхцөл байдалд Бурханы санаа зорилгыг эрж хайх зорилготой байсан юм. Тэрээр эхний удаа залбирахдаа ойлгоогүй бөгөөд “Хэрвээ боломжтой бол … гэхдээ Таны хүслээр болог” хэмээсэн. Тэрээр дуулгавартай байдалтайгаар Бурханд залбирсан. Хоёр дахь удаад ч ийм байдлаар залбирсан. Есүс нийтдээ гурван удаа залбирсан бөгөөд эцсийн залбиралдаа Бурханы санаа зорилгыг бүрэн ойлгож авч, үүнийхээ дараа өөр юу ч гуйхаа больсон билээ. Эхний хоёр залбиралдаа Тэрээр зүгээр л эрж хайж байсан ба дуулгавартай байдалтайгаар эрж хайсан юм. Гэтэл хүмүүс ердөө ингэж залбирдаггүй. Хүмүүс залбирахдаа үргэлж “Бурхан минь, Танаас энийг, тэрийг хийгээч гэж гуйя, бас намайг үүн дээр, түүн дээр замчлаач гэж гуйя, надад зориулсан нөхцөл байдлыг бүрдүүлээч гэж гуйя…” гэцгээдэг. Магадгүй Бурхан чамд тохирсон нөхцөл байдлыг бэлдэхгүй. Магадгүй Бурхан чамд сургамж өгөхийн тулд чамайг бэрхшээл туулахад хүргэнэ. Хэрвээ чи үргэлж “Бурхан минь, надад зориулан бэлдэж, надад хүч чадал өгөөч гэж Танаас гуйя” гэх маягаар залбираад байвал ингэх нь туйлын эрүүл ухаангүй хэрэг! Бурханд залбирахдаа чи эрүүл ухаантай байж, дуулгавартай зүрх сэтгэлээр залбирах ёстой. Юу хийхээ тодорхойлох гэж бүү оролд. Залбирахаасаа өмнө юу хийхээ тодорхойлох гэж оролдвол Бурханд дуулгавартай байгаа хэрэг биш. Залбирахдаа зүрх сэтгэл чинь дуулгавартай байх ёстой, эхлээд Бурханыг эрж хайх ёстой. Ингэвэл залбирлын үеэр зүрх сэтгэл чинь аяндаа цэлмэж, юу хийвэл зохистойг мэдэх болно. Залбирлын өмнөх төлөвлөгөөнөөс эхлээд залбирлын дараа зүрх сэтгэлд чинь гардаг өөрчлөлт бол Ариун Сүнсний ажлын үр дүн юм. Хэрвээ чи хэдийнээ шийдвэрээ гаргаж, юу хийхээ тодорхойлоод, дараа нь Бурханаас зөвшөөрөл хүсэж, хүссэнийг чинь хийж өгөөч гэж Бурханаас гуйж залбирдаг бол ийм залбирал эрүүл ухаангүй юм. Хүмүүс юу хийхээ хэдийн шийдээд, Бурханаас ердөө л зөвшөөрөл хүсэж байгаа учраас Бурхан олон удаа залбиралд нь хариу өгдөггүй. Бурхан: “Чи юу хийхээ шийдчихсэн байж Надаас асуух хэрэг юун?” гэж хэлдэг. Иймэрхүү залбирал нь Бурханыг бага зэрэг хуурч байгаа юм шиг санагддаг учраас залбирал нь хуурай болдог.

Хүмүүс өвдөг сөгдөн залбирахдаа Бурхантай ярьж байгаа ч залбирал бол Ариун Сүнс хүмүүс дээр ажиллах арга зам гэдгийг чи тодорхой харах ёстой. Ариун Сүнс хүмүүсийг залбирч байхад нь үргэлж гэгээрүүлж, гэрэлтүүлж, хөтөлдөг. Хүмүүс зөв байдалтай байхдаа залбирч, эрж хайвал Ариун Сүнс нэгэн зэрэг ажил хийж байх болно. Энэ бол Бурхан болон хүмүүсийн хоорондох нэг төрлийн яригдаагүй хэлэлцээр юм; мөн хэрэг явдлыг зохицуулахад нь Бурхан хүмүүст тусалж байна гэж ч хэлж болно. Залбирал бол хүмүүс Бурханы өмнө очиж, Түүнтэй хамтран ажиллах нэг арга зам юм. Энэ нь бас хүмүүсийг аварч, ариусгах Бурханы арга зам билээ. Түүнчлэн энэ нь амь-оролтын нэг зам болохоос зан үйл биш. Залбирал нь зүгээр нэг хүмүүсийг зоригжуулах арга зам биш, Бурханыг сэтгэл хангалуун байлгах улиг болсон арга зам ч бас биш. Ингэж бодох нь буруу. Залбирал гүн гүнзгий утга учиртай! Хэрвээ чи Бурханд итгэдэг бол залбирлаас ч, Бурханы үгийг уншихаас ч зугтаж чадахгүй. Ариун Сүнс залбирлаар дамжуулан хүмүүс дээр ажиллаж, тэднийг гэгээрүүлж, удирдан чиглүүлдэг. Хүмүүс Бурханд залбирахгүй бол Ариун Сүнсний ажлыг олж авахад хэцүү байх болно. Хэрвээ чи тогтмол залбирч, залбирлыг байнга хэрэгжүүлж, Бурханд дуулгавартай сэтгэлээр тогтмол залбирдаг бол дотоод байдал чинь хэвийн байна. Хэрвээ чи залбирахдаа ихэвчлэн хоосон сургаалын хэдхэн өгүүлбэр л хэлж, зүрх сэтгэлээ Бурханд нээдэггүй, үнэнийг эрж хайдаггүй, Бурханы хүсэл, шаардлагыг ч тунгаан боддоггүй бол чин сэтгэлээсээ залбирахгүй байна. Байнга үнэнийг тунгаан бодож, зүрх сэтгэл нь байнга Бурхантай ойр байдаг, үргэлж Бурханы үгээр амьдардаг хүмүүс л жинхэнэ залбиралтай байдаг, зүрх сэтгэлд нь Бурханд хэлэх үг байдаг, Бурханаас үнэнийг эрж хайж чаддаг. Залбирч сурахын тулд Бурханы үгийг байнга тунгаан бодох ёстой. Бурханы хүслийг ойлгож чадвал Түүнд хэлэх зүйл зүрх сэтгэлд чинь их байх бөгөөд аль үг нь эрүүл ухаантай залбирал, аль нь биш; аль залбирал нь жинхэнэ шүтлэг мөргөл, аль нь жинхэнэ биш; аль залбирал нь Бурханы хүслийг ухамсарлахаар эрж хайж байгаа, аль залбирал нь чи аль хэдийн шийдчихээд зүгээр л Бурханы зөвшөөрлийг гуйж байгаа хэрэг болохыг ойлгож чадна. Ийм асуудлыг хэзээ ч нухацтайгаар авч үзэхгүй бол залбирал чинь хэзээ ч амжилттай болохгүй, дотоод байдал чинь үргэлж хэвийн бус байна. Юу нь хэвийн эрүүл ухаан, юу нь жинхэнэ дуулгавартай байдал, юу нь жинхэнэ шүтлэг мөргөл, залбирахдаа ямар байр суурь баримтлах ёстой гэх мэт хичээлүүд нь бүгд залбирлын үнэнтэй хамаатай. Эдгээр нь бүгд дэлгэрэнгүй асуудал юм. Ихэнх хүн Намайг үнэндээ харж чадахгүй болохоор Сүнсний өмнө залбирах явдлаар хязгаарлагддаг. Чамайг залбирч эхэлмэгц энэ нь хэлэх үг чинь эрүүл ухаантай эсэх, үг чинь үнэхээр шүтэн мөргөсөн байдалтай эсэх, гуйж байгаа зүйл чинь Бурханы сайшаалд нийцэх эсэх, залбиралд чинь наймааны элемент байгаа эсэх, эсвэл хүний хольц холилдсон эсэх, залбирал, үг яриа чинь Бурханы хүсэлд нийцдэг эсэх, Бурханаас онцгойлон эмээж, Бурханыг хүндэлж, дуулгавартай дагадаг эсэх, Бурханыг үнэхээр Бурхан гэж үзэж байгаа эсэхийн асуудал болдог. Чи залбирлаараа хэлэх зүйлдээ нухацтай хандаж, Бурханы хүслийг мэдэрч, Бурханы шаардлагад нийцүүлэх ёстой. Ингэж залбирч байж л зүрх сэтгэлдээ амар амгалан, баяр хөөрийг мэдэрнэ. Ингэж байж л чи Христийн өмнө очихдоо хэвийн эрүүл ухаантай байж чадна. Хэрвээ чи Сүнсний өмнө залбирахгүй, зүрх сэтгэлдээ байгаа зүйлийг хэлэхгүй бол Христийн өмнө очихдоо үзэл тээж, Түүнээс тэрсэлж, Түүнийг эсэргүүцэх магадлалтай, эсвэл эрүүл ухаангүй ярьж, худал хэлж, үг яриа, үйлдлээрээ байнга саад учруулж, дараа нь үргэлж зэмлүүлнэ. Яагаад үргэлж зэмлүүлнэ гэж? Яагаад гэвэл, ерөнхийдөө чамд Бурханыг хэрхэн шүтэн мөргөж, Бурханд хэрхэн хандах талаарх үнэний мэдлэг өчүүхэн ч байхгүй учраас асуудалтай тулгарах үедээ будилж, яаж хэрэгжүүлэхээ мэдэхгүй, байнга алдаа гаргадаг. Бурханд итгэдэг хүмүүс Бурханы өмнө яаж очих ёстой вэ? Мэдээжийн хэрэг залбирлаар дамжин очих ёстой. Залбирахдаа хандлагаа засаж, зүрх сэтгэл чинь амар амгалан болсон бол чи Бурханы өмнө очжээ. Залбирсныхаа дараа чи залбирахдаа хэлсэн үг чинь эрүүл ухаантай эсэхийг, тохиромжтой байр сууринд зогссон эсэхээ, Бурханд дуулгавартай сэтгэлтэй эсэхээ, хүний хольц, хуурамч зан чамд байгаа эсэхийг шинжих ёстой. Хэрвээ чи асуудал олбол үргэлжлүүлэн Бурханд залбирч, Бурханы өмнө хольц, өө сэвээ хүлээн зөвшөөрөх ёстой. Ийм маягаар зүрх сэтгэлдээ байгаа зүйлийг Бурханд хэлснээр байдал чинь улам хэвийн болж, чи улам мөс чанартай, эрүүл ухаантай болж, буруу байдал чинь улам багасна. Хэсэг хугацаанд ийм маягаар хэрэгжүүлсний дараа залбирал чинь сайжирсаар, Бурхан ихэнхдээ залбирлыг чинь сонсож, хүлээж авах болно. Бурханд үргэлж ийм маягаар залбирч чаддаг хүмүүс бол Бурханы өмнө амьдардаг болсон хүмүүс юм. Залбиралд нухацтай хандахгүй, залбирах буруу арга замаа засахгүй бол чи яаж залбирахаа мэдэхгүй. Яаж залбирахаа мэдэхгүйн үр дагавар гэвэл Бурханы өмнө амьдрахад хэцүү санагдана. Ийм хүнд ямар ч амь-оролт байхгүй, Бурханы үгийн гадна байх болно. Бурханы өмнө хэрхэн залбирч, ярихаа мэддэггүй, ярихдаа нухацтай хандахгүй, юу дуртайгаа хэлдэг, буруу зүйл хэлэхэд ямар ч асуудалгүй гэж санагддаг, үргэлж хайхрамжгүй, мунгинаж байдаг бол үр дүнд нь Христийн өмнө очих үедээ чи буруу зүйл хэлж, хийхээс айна. Буруу зүйл хийхээс айх тусам, улам их алдаа гаргах бөгөөд алдаагаа засаж хэзээ ч чадахгүй. Хүмүүс Христтэй байнга холбоотой байх юм уу Христ өөртэй нь нүүр тулан ярихыг байнга сонсож чаддаггүй учраас, мөн Би байнга та нарын өмнө байж чадахгүй учраас та нар үнэнийг эрж хайж, Сүнсний өмнө тогтмол залбирахдаа чин сэтгэлээсээ ярьж л чадах бөгөөд Бурханыг дуулгавартай дагадаг, Бурханаас эмээдэг зүрх сэтгэлтэй болж чадвал тэр нь хангалттай. Би та нартай нүүр тулан ярилаа ч гэсэн, үнэнийг хүлээн авч, эрэлхийлж, Бурханыг дагах замаар алхах эсэх нь та нараас хамаарна. Одоогоос эхлэн та нар залбирахдаа хэлсэн зүйлдээ илүү их анхаарал хандуулах ёстой. Залбирч, тунгаан бодож, мэдрэх цаг гарга. Тэгвэл Ариун Сүнс гэгээрүүлмэгц та нар ахиц гаргана. Ариун Сүнс гэгээрүүлэх үед төрөх мэдрэмж нь тун нарийн байдаг. Ийм нарийн мэдрэмж, мэдлэгтэй болсны дараа чи зарим нэг зүйлийг хийвэл, эсвэл тодорхой асуудлыг шийдвэрлэхийн тулд Христтэй холбоо тогтоовол ямар үгийг эрүүл ухаанаар хэлж, ямрыг нь эрүүл ухаанаар хэлэхгүй байна, ямар зүйлийг эрүүл ухаанаар хийж, ямрыг нь тэгэхгүй байна гэдгээ таньж чаддаг болно. Тийнхүү чи залбирлын зорилгодоо хүрсэн байх болно.

Библид олон хүний залбирал тэмдэглэгдсэн байдаг бөгөөд тэд залбиралдаа нөхцөл болзлоо аль хэдийн тавиагүй байдаг. Харин ч тэд залбирал ашиглан Бурханы хүслийг эрж хайж, ойлгож, Ариун Сүнсээр шийдвэр гаргуулдаг. Жишээ нь израильчууд залбирлаар дамжуулан Иерихо руу дайрсан. Ниневегийн ард түмэн ч бас залбирлаар дамжуулан гэмшиж, Бурханы өршөөлийг хүртсэн. Залбирал бол нэг төрлийн зан үйл биш. Энэ нь хүн Бурхан хоёрын хоорондох жинхэнэ яриа бөгөөд гүн гүнзгий ач холбогдолтой. Хүмүүсийн залбирлаас Бурханд шууд үйлчилж байгааг нь харж болно. Хэрвээ чи залбирлыг зан үйл гэж харвал залбирал чинь үр дүнгүй байх бөгөөд чи дотоод мэдрэмжээ Бурханд хэлж, зүрх сэтгэлээ нээдэггүй учраас энэ нь жинхэнэ залбирал биш байх болно. Бурханы тухайд бол залбирал чинь тооцогдохгүй. Бурханы зүрх сэтгэлд чи байдаггүй. Тэгвэл Ариун Сүнс яаж чам дээр ажиллах юм бэ? Үүний үр дүнд чи хэсэг хугацаанд ажилласныхаа дараа эцэж цуцна. Одоогоос эхлээд чи залбиралгүйгээр ажиллаж чадахгүй. Залбирлаар ажил бий болж, залбирлаар үйлчлэл бий болдог. Чи удирдагч, Бурханд үйлчилдэг хүн мөртөө хэзээ ч залбиралд өөрийгөө зориулж, нухацтай хандаж байгаагүй бол Бурханд илэрхийлэх бодол чамд байхгүй бөгөөд ийм маягаар чи үүргээ гүйцэтгэхдээ буруудах магадлалтай, үйлдэл хийхдээ байнга өөрийн санаа зорилгод найддаг учраас бүдрэх магадлалтай. Хангалттай залбирахгүйгээр Бурханд итгэх нь хүлээн зөвшөөрөгдөшгүй. Зарим хүн ховорхон залбирч, Бурхан бие махбодтой болсон болохоор Бурханы үгийг шууд уншихад хангалттай гэж боддог. Үүнийг чи дэндүү энгийнээр бодож байна. Бурханд залбирахгүйгээр зүгээр л Бурханы үгийг уншаад Ариун Сүнсний гэгээрэл, гэрэлтүүлэлтийг хүртэж чадна гэж үү? Хэрвээ хүн хэзээ ч Бурханд залбирдаггүй, Бурхантай ярьж, чин сэтгэлээсээ нөхөрлөдөггүй бол завхарсан зан чанараа таягдан хаяж, үүргээ гүйцэтгэхдээ Бурханыг сэтгэл хангалуун байлгахад маш хэцүү байх болно. Бие махбодтой болсон Бурхан ч заримдаа залбирдаг! Эзэн Есүс бие махбодтой болж ирэх үедээ чухал асуудлын талаар бас залбирдаг байсан. Тэрээр уулан дээр, завин дээр, цэцэрлэгт залбирч байсан. Мөн шавь нараа дагуулан залбирч байсан. Хэрвээ чи байнга Бурханы өмнө очиж, Түүнд залбирдаг бол Бурханыг Бурхан гэж үздэгийг чинь энэ нь нотолно. Харин үргэлж өөрийнхөө хүслээр үйлдэж, залбирахаа үргэлж умартаж, Бурханы ар хударгаар энэ, тэрийг хийдэг бол чи Бурханд үйлчилж байгаа биш, харин зүгээр л өөрийнхөө ажил хэргийг явуулж байна. Тийм болохоор чи яллагдахгүй гэж үү? Гаднаа чи ямар нэг үймээн дэгдээсэн зүйл хийсэн мэт харагдахгүй, Бурханыг доромжилсон мэт санагдахгүй ч өөрийнхөө ажил хэргийг л явуулж байх болно. Чи өөрийн хэргийг бүтээж, алдар нэр, ашиг хонжоо, байр суурь, хувийн ашиг тусыг эрэлхийлнэ. Ингэх нь чуулганы ажилд саад хийж байгаа хэрэг биш гэж үү? Өнгөн дээрээ чи саад хийхгүй байгаа юм шиг харагдсан ч гэсэн мөн чанартаа үйлдэл чинь Бурханыг эсэргүүцэж байна. Хэрвээ чи хэзээ ч гэмшиж, өөрчлөгдөхгүй бол аюулд орно.

Сэтгэл ханамжгүй ямар нэг зүйл тохиолдоход хүн бүр шаналж, зовсон байдалтай болж, хэнтэй ч ярихыг хүсдэггүй. Хэсэг хугацааны дараа тэдний сэтгэл санаа дээрддэг ч энэ байдал нь шийдвэрлэгдээгүй. Заримдаа тэд үүргээ гүйцэтгэхдээ завхарсан зан чанар харуулж, ажлыг саатуулах юм уу засалт туулж, шаналж, сэтгэл нь хямардаг боловч үүнийг шийдвэрлэхээр үнэнийг эрэлхийлэхгүй бол энэхүү хэвийн бус байдал шийдвэрлэгдэхгүй. Та нар шаналж, хямарч байхдаа хэдэн удаа Бурханы өмнө залбирахаар очсон бэ? Та нар бүгд тайван сэтгэлгээгээр хандаж, зүгээр л аргацаадаг. Ийм маягаар, Бурханд итгэдэг гэж хэлдэг ч зүрх сэтгэлд нь Бурхан байдаггүй олон хүн бий. Тэд ямар ч үүрэг гүйцэтгэлээ гэсэн, асуудалтай тулгарах болгондоо хэзээ ч залбирч, үнэнийг эрж хайдаггүй. Юмыг сохроор хийх хүсэлдээ найдан, зовлон зүдүүр туулж, эрч хүч зарж байгаа юм шиг харагддаг бөгөөд ямар ч нэмэргүй, хүчин чармайлт нь талаар өнгөрч байгаа ч өөрсдийгөө үүргээ сайн гүйцэтгэж байна гэж тэд боддог. Хүмүүс үргэлж өөрийн хүсэлд найдаж, алхах явцдаа төөрч оддог. Тэд багахан ажил хиймэгцээ биеэ тоож, хөрөнгөтэй болсон мэт санагддаг бөгөөд зүрх сэтгэлд нь Бурханы орон зай байдаггүй. Хүмүүсийн уг чанар бол урвалт гэдгийг үүнээс харж болно. Хүмүүс “Би Бурханд итгэдэг байхад зүрх сэтгэлд минь Бурханы орон зай байхгүй байж яаж болох юм бэ? Яг одоо би чуулганд ажиллаж байгаа биш үү? Бурхан яаж намайг хаяж чадах юм бэ?” гэж хүртэл боддог. Бурхан чамайг хаяхыг хүсдэг юм биш, зүгээр л зүрх сэтгэлд чинь Бурханы орон зай байдаггүй. Чи хэчнээн их ажил хийсэн ч үүнийгээ эргүүлэн авч чадахгүй, Ариун Сүнсний ажлыг яагаад ч олж авахгүй, юу ч хийсэн өөрийгөө Бурханаас холдуулсаар, Түүнээс урвах болно. Залбирлын хичээл хамгийн гүн гүнзгий. Чи бүр залбирал ч хийлгүйгээр үүргээ гүйцэтгэж эхэлбэл гүйцэтгэл чинь шаардлага хангахгүй, хөдөлмөр чинь дэмий үрэгдэнэ. Байдал чинь хэвийн бус байх тусам төдий чинээ их залбирах ёстой. Залбирахгүй бол байдал чинь улам дордож, үүрэг чинь үр дүнгүй болно. Хэлж байгаа зүйл чинь хэчнээн сайхан сонсогдож байгаагаас залбирал хамаардаггүй. Харин ч чин сэтгэлээсээ ярьж, бэрхшээлийнхээ үнэн мөнийг хэлж, бүтээгдсэн зүйлийн байр сууринаас, дуулгавартай байдлын өнцгөөс ярих шаардлагатай: “Бурхан минь, хүмүүс ямар хатуу болохыг Та мэднэ. Энэ асуудал дээр намайг залж чиглүүлээч. Би сул дорой, асар их дутагдалтай, Танаар ашиглагдахад тохирохгүй, тэрслүү, юм хийх болгондоо Таны ажилд саад хийж, Таны хүсэлд нийцэхгүй зүйл хийдэг гэдгийг Та мэднэ. Ажлаа хийгээч гэж би Танаас гуйя, би зүгээр л дуулгавартай дагаж, хамтран ажиллахыг хүсэж байна...” Хэрвээ чи иймхэн үг ч хэлж чадахгүй бол чамд найдлага алга. “Залбирахдаа эрүүл ухаанаар залбирч байна уу үгүй юу гэдгээ би ялган таних хэрэгтэй. Тэгвэл би яаж залбирах ёстой вэ?” гэж зарим хүн боддог. Эрүүл ухаантай байгаа эсэхээ ялган танихад удах уу? Залбирал болгоныхоо дараа чин сэтгэлээсээ эргэцүүлбэл ойлгомжтой болно. Ингэх явцдаа чи залбирах үед зарим үг зохимжгүй гэдгийг мэдэж авах учраас дараа дараагийн залбиралдаа улам л эрүүл ухаантай болно. Хүн залбирах үед Бурхантай харилцах харилцаа нь хамгийн шууд, хамгийн ойр байдаг. Ердийн үед аливааг хийхдээ чи даруйхан өвдөг сөгдөн, залбирч чадах уу? Үргэлж чадахгүй, орчноос хамаарна. Чи гэртээ ганцаараа, өвдөг сөгдөн Бурханд залбирах үед Бурхантай харилцах харилцаа чинь хамгийн ойр байдаг. Чи зүрх сэтгэлдээ байгаа бүхнийг хэлж, асар их баяр хөөрийг мэдэрч чадна. Бурханы үгийг уншихдаа эхлээд залбирвал Түүний үгийг уншихад өөр санагдана. Үүргээ гүйцэтгэх үедээ эхлээд залбирч, эрж хайвал зүрх сэтгэл чинь нухацтай болж, үүргээ гүйцэтгэх үед үр дүн нь өөр байна. Чи Бурханы үгийг уншаад гэрлийг олсон бол Бурханд залбир, тэгвэл чи илүү их баяр хөөрийг олно. Чи огт залбирахгүй бол Бурханы үгийг уншиж, үүргээ гүйцэтгэх үедээ Бурханы байгааг мэдрэхгүй. Заримдаа Бурханы үгийг уншлаа гээд чи гэгээрэхгүй, Бурханы үгийг уншсаны дараа илэрхий үр дүн гарахгүй. Бурханд итгэхдээ хийж байгаа юуг ч залбирахгүйгээр хийж болохгүй. Бурханд байнга залбирч, Бурхантай харилцах харилцаа чинь хэвийн болбол чи амь-оролттой болж, итгэл чинь улам хүчтэй болно. Удаан хугацаанд залбирахгүй бол чи итгэлээ алдана, тэгвэл чи яаж амь-оролтод хүрэх юм бэ? Жинхэнэ итгэлтэй хүмүүс залбирлаар дамжуулан Бурханы өмнө амьдарч, залбирлаар дамжуулан үнэнийг эрж хайснаар тэрхүү итгэлийг олж авдаг. Олон хүн залбирахдаа зүгээр л хэлбэрдээд, үнэнийг эрж хайдаггүй. Ямар нэгэн зүйл тохиолдож, өөр хийж чадах зүйл огт байхгүй үед л тэд Бурханы өмнө очиж залбирч, гуйдаг. Тэд хүссэнээ хийлгэж, өөрсдийгөө сэтгэл хангалуун болгуулах гэж үргэлж Бурханыг хүчилдэг. Энэ жинхэнэ залбирал мөн гэж үү? Ийм залбирлыг Бурхан сонсдог уу? Бурханы өмнө залбирч, эрж хайх нь Бурханыг албадан юу хүссэнээ хийлгэх явдал биш, энийг эсвэл тэрийг хий гэж Бурханаас шаардах явдал бүр ч биш. Эдгээр нь бүгд эрүүл ухаангүйн илрэл юм. Эрүүл ухаантай залбирал гэж юу вэ? Эрүүл ухаангүй залбирал гэж юу вэ? Чи хэсэг хугацааны дараа туршлагаасаа эдгээр зүйлийг мэддэг болно. Жишээ нь, залбирсныхаа дараа чи Ариун Сүнс залбирсан зүйлийг чинь хийхгүй, бас чиний залбирснаар чамайг залж чиглүүлэхгүй байгааг мэдэрч магадгүй. Тэгээд дараагийн удаа залбирахдаа чи өөрөөр залбирна. Өмнөх удаад оролдсон шигээ чи Бурханыг албадах юм уу өөрийн хүсэлд тулгуурлаж Түүнд хүсэлт тавихгүй. Чи: “Өө Бурхан минь! Бүх зүйл Таны хүслийн дагуу хийгдэх болтугай” гэж хэлнэ. Чи ийм хандлагад анхаарлаа төвлөрүүлж байгаа л бол хэсэг хугацаанд тэмтчиж явсныхаа дараа эрүүл ухаантай залбирал гэж юу болох, эрүүл ухаангүй залбирал гэж юу болохыг мэдэх болно. Түүнчлэн өөр нэг байдал байдаг нь чи өөрийнхөө хүслийн дагуу залбирах үед залбирал чинь үлбэгэр байгааг сүнсээрээ мэдэрч, удалгүй хэлэх юмгүй болдог. Юм хэлэхээр оролдох тусам яриа чинь улам болхи болдог. Ингэж залбирах үедээ чи махан биеийг бүрэн дагаж байгаа бөгөөд Ариун Сүнс тийм маягаар чам дээр ажиллаж, чамайг залж чиглүүлэхгүй гэдгийг энэ нь нотолдог. Энэ нь ч бас эрж хайж, туршлагажих явдал билээ. Ийм зүйлийг илүү их туулах тусам аажмаар ойлгож авна. 

Залбирал нь үндсэндээ Бурхантай үнэнч шударгаар ярьж, зүрх сэтгэлдээ байгаа зүйлийг Түүнд хэлэх явдал юм. Чи: “Бурхан минь! Та хүний завхралыг мэддэг. Өнөөдөр би бас нэг эрүүл ухаангүй зүйл хийчихлээ. Би санаархал өвөрлөсөн—би бол ов мэхтэй хүн. Таны хүсэл юм уу үнэний дагуу би үйлдээгүй. Би хүссэнээрээ үйлдэж, өөрийгөө зөвтгөх гэж оролдсон. Одоо би завхралаа таньж байна. Намайг улам их гэгээрүүлэн, үнэнийг ойлгож, хэрэгжүүлж, эдгээр завхралаас ангижрах боломж олгооч гэж би Танаас гуйя” гэдэг. Ийм маягаар залбир; бодит зүйлийг бодитоор хэлж, ярь. Ихэнх хүн Бурханы өмнө залбирахаар очих үед ихэнх үг нь хоосон сургаалын үг байдаг. Тэр бол зүрх сэтгэлээс гарсан жинхэнэ залбирал биш. Тэд бага зэрэг мэдлэгтэй, зүрх сэтгэл нь гэмших хүсэлтэй гэж боддог ч үнэнийг тунгаан бодож, бүрэн ойлгоход ямар ч хүчин чармайлт гаргадаггүй. Энэ нь тэдний амийн ахиц дэвшилд нөлөөлдөг. Чи залбирахдаа Бурханы үгийг тунгаан бодож, үнэнийг эрж хайж, Ариун Сүнсний гэгээрлийг хүртэж чаддаг бол энэ талаар бодож, үүнийг ойлгохоос хавьгүй илүү үнэ цэнтэй; чи үнэн-зарчмыг ойлгож чадна. Ариун Сүнс ажиллах явцдаа хүмүүсийн сэтгэлийг хөдөлгөж, Бурханы үгээр хүмүүсийг гэгээрүүлж, гэрэлтүүлдэг, ингэснээр хүмүүс чин сэтгэлээсээ ойлгож, жинхэнээсээ гэмшдэг нь хүмүүсийн бодол, ойлголтоос хавьгүй гүн гүнзгий юм. Чи үүнийг нэгд нэггүй ойлгох ёстой. Хэрвээ чи ердөө л өнгөцхөн, эмх цэгцгүй бодож, шинжилж, дараа нь хэрэгжүүлэх тохиромжтой замгүй, үнэнд багахан ордог бол өөрчлөгдөж чадахгүй хэвээр үлдэнэ. Жишээ нь, чи чин сэтгэлээсээ Бурханы төлөө өөрийгөө зарлагадаж, Бурханы хайрыг чин сэтгэлээсээ хариулахаар шийдэх үе бий. Зүрх сэтгэлдээ ийм хүсэлтэй байлаа ч гэсэн чи нэг их эрч хүчтэйгээр өөрийгөө зарлагадахгүй, зүрх сэтгэлээ зорилгынхоо төлөө бүрэн дүүрэн зориулахгүй байж магадгүй. Гэхдээ хэрэв залбирч, сэтгэл чинь хөдлөөд шийдэмгийгээр “Бурхан минь, би зовлон бэрхшээл туулахыг хүсэж байна; Таны шалгалтыг хүлээн авахыг хүсэж байна; Таныг бүрэн дүүрэн дуулгавартай дагахыг хүсэж байна. Би хэчнээн их зовж зүдэрсэн ч гэсэн, Таны хайрыг хариулахыг хүсэж байна. Би Таны агуу хайрыг эдэлдэг, Та намайг өргөсөн. Үүний төлөө би зүрх сэтгэлийнхээ гүнээс Танд талархаж, бүх алдрыг Танд өгч байна” гэж хэлбэл, ингэж залбирсны дараа бүх бие чинь хүч орж, чи хэрэгжүүлэх замтай болно. Энэ бол залбирлын үр нөлөө юм. Хүнийг залбирсны дараа Ариун Сүнс түүн дээр ажиллахад бэлэн болж, түүнийг гэгээрүүлж, гэрэлтүүлж, залж чиглүүлэн, итгэл, эр зориг өгч, үнэнийг хэрэгжүүлэх боломж олгодог. Бурханы үгийг өдөр болгон уншаад ийм үр дүнд хүрдэггүй зарим хүн бий. Гэсэн хэдий ч тэд Бурханы үгийг уншсаныхаа дараа тэр талаар нөхөрлөх үед зүрх сэтгэл нь цэлмэж, замаа олдог. Түүнчлэн хэрвээ Ариун Сүнс сэтгэлийг чинь бага зэрэг хөдөлгөж, чамд багахан ачаа өгөхийн зэрэгцээ жаахан удирдамж өгдөг бол үр дүн нь үнэхээр маш өөр байх болно. Бурханы үгийг унших үед сэтгэл чинь бага зэрэг л хөдөлж магадгүй бөгөөд тэр үед чи уйлж магад. Хэсэгхэн хугацааны дараа тэр мэдрэмж үгүй болно. Харин чи нулимс унаган, үнэн сэтгэлээсээ, жинхэнээсээ, чин сэтгэлээсээ залбирч, Ариун Сүнс сэтгэлийг чинь хөдөлгөвөл олон өдөр баяр хөөртэй байх болно. Энэ нь залбирлын үр нөлөө юм. Залбирал нь Бурханы өмнө очиж, хүмүүст Бурханы өгөх зүйлийг хүлээн авах зорилготой. Хэрвээ чи байнга залбирч, үргэлж Бурханы өмнө очиж, Бурхантай нөхөрлөж, Бурхантай хэвийн харилцаатай байдаг бол Бурхан үргэлж сэтгэлийг чинь хөдөлгөнө. Хэрвээ чи үргэлж Бурханы хангалтыг хүлээн авч, үнэнийг хүлээн авдаг бол өөрчлөгдөж, нөхцөл байдал чинь сайжирсаар байх болно. Ялангуяа, ах эгч нар хамтдаа залбирсны дараа онцгой их энерги бий болж, асар их зүйлийг олж авсан мэт тэдэнд санагддаг. Үнэндээ, хамтдаа байх хугацаандаа тэд нэг их нөхөрлөөгүй байж болох ч гэр бүлээсээ, хорвоогоос татгалзахын тулд нэг хором ч хүлээж чадахааргүй болтол нь залбирал тэднийг сэрээдэг бөгөөд тэд юу ч хүсдэггүй, гагцхүү Бурхантай байхад л хангалттай байдаг. Ямар агуу итгэл вэ! Ариун Сүнсний ажлын хүмүүст өгдөг тэр хүчийг эцэс төгсгөлгүй эдэлж болно! Өөрт чинь Бурханы өгдөг хүч чадалд найдахын оронд гөжүүдэлж, тэсвэр хатуужилдаа найдаад чи хэр хол явж чадах вэ? Чи алхсаар байгаад хүч тамираа барна, дараа нь асуудал, бэрхшээлтэй тулгарах үед явах газаргүй байх болно. Замын төгсгөлд хүрэхээсээ өмнө чи унаж, доройтно. Бурханыг дагах замд бүтэлгүйтэж, унасан маш олон хүн бий; үнэнгүйгээр тэд босож чадахгүй. Тиймээс хүмүүс байнга Бурханд залбирч, Бурханд найдаж, Бурхантай харилцах хэвийн харилцаагаа эцсээ хүртэл хадгалах ёстой. Гэтэл хүмүүс алхах тусмаа Бурханаас холдож оддог. Бурхан бол Бурхан, хүн төрөлхтөн бол хүн төрөлхтөн. Дор бүрнээ тус тусын замаар явдаг. Бурхан Бурханы үгийг хэлдэг, хүн төрөлхтөн өөрсдийнхөө замаар алхдаг, энэ нь Бурханыхтай адилгүй. Хүн Бурханд итгэх хүч чадлаа алдах үедээ Бурханы өмнө очиж, залбирлын хэдэн үг хэлээд, багахан хүч зээлдэж авдаг. Тэд жаахан эрч хүчтэй болсныхоо дараа дахин нэгэнтээ яваад өгдөг. Хэсэг хугацааны дараа түлш нь дуусаж, дахиад л Бурхан руу эргэж ирдэг. Хүн ийм байдлаар үргэлжлүүлбэл тийм ч удаан тэсэж чадахгүй. Хүн Бурханыг орхин явбал түүнд урагшлах зам гэж байхгүй.

Олон хүний өөрийгөө хянах чадвар нь тун тааруу гэдгийг Би одоо олж мэдсэн. Шалтгаан нь юу вэ? Яагаад гэвэл, хүмүүс анхнаасаа үнэнийг ойлгодоггүй бөгөөд залбирдаггүй бол эх захгүй болох магадлал өндөртэй. Тэд бичиг үсэг, хоосон сургаал л ойлгодог, тэглээ гээд нэмэргүй, тэд өөрсдийгөө хазаарлаж огт чаддаггүй. Ийм байдалд зөвхөн залбирлаар дамжуулж Ариун Сүнснээс гэгээрэл, гэрэлтүүлэлт олж авч чадах бөгөөд зарим үнэнийг ойлгож байж л зарим талаар хазаарлагдаж, бага зэрэг хүний төрхтэй болж чадна. Бурханд итгэгчид байнга Бурханы үгийг уншиж, үнэнд ач холбогдол өгч, тогтмол залбирах ёстой. Тэгсэн цагт л хүмүүс сайжирч, өөрчлөгдөж, бага зэрэг хүний төрхийг амьдран харуулж чадна. Өөрийгөө мэдэх, хэвийн хүн чанарыг амьдран харуулах талаар л яриад байх нь зүгээр биш; Ариун Сүнсний ажил байхгүй бол үр дүн гарахгүй. Ариун Сүнс яг яаж ажиллаж, хүмүүсийн сэтгэлийг хөдөлгөдөг, хүмүүс өдөр тутмын амьдралдаа үнэнийг хэрхэн эрж хайж, хэрэгжүүлэх ёстойг орхигдуулбал Бурханд итгэж яаж чадах юм бэ? Ямар үүрэг гүйцэтгэж чадах юм бэ? Хүмүүс зүрх сэтгэлдээ зөвхөн Бурханы оршин тогтнолд итгэдэг бол, итгэл бишрэлээс нь зөвхөн Бурханыг хүлээн зөвшөөрөх сэтгэл л үлдсэн бол, Бурханы үг, үнэнийг хойш тавьдаг бол тэд амь-оролтгүй, Бурхан ч, үнэн ч зүрх сэтгэлд нь байдаггүй. Хүмүүсийн бодол, үзэл зөвхөн материаллаг ертөнцөөр дүүрэн байх болно. Бурханд иймэрхүү байдлаар итгэх нь шашны зан үйл болсон. Үнэнийг хайрладаггүй хүмүүс бурхангүй үзэл, материализмыг ч хүлээн авч чадах бөгөөд Бурхан оршин тогтнодог эсэхэд аажмаар эргэлзэж, сүнсний ертөнц, сүнслэг амийн хэрэг явдлыг үгүйсгэж магадгүй. Ингэх нь үнэн замаас бүрэн холдсон хэрэг бөгөөд тэд ёроолгүй нүхэнд уначихсан. Хүмүүс залбирахгүйгээр үнэнийг хэрэгжүүлэхийг хүсэх нь ердөө л субьектив хүсэл юм; тэд ердөө л дүрэм журам баримталж байх болно. Чи Дээрхийн зохицуулалтад нийцүүлэн үйлдэж, Бурханд халдахгүй байлаа ч гэсэн ердөө л дүрэм журмыг даган мөрдөж байгаа учраас үүргээ хэзээ ч сайн гүйцэтгэхгүй. Хүмүүсийн сүнс нь одоо бүгд хөшүүн, хойрго байгаа. Бурхантай харилцах хүмүүсийн харилцаанд Сүнс сэтгэлийг нь хөдөлгөж, гэгээрүүлэх гэх мэт олон нарийн учир байдаг ч хүмүүс тэрийг мэдэрч чадахгүй—хэтэрхий хөшүүн байна! Хүмүүс Бурханы үгийг уншиж, залбирдаггүй, сүнслэг амийн хэрэг явдлыг хэзээ ч туулж мэдрээгүй, өөрийн байдлыг хянаж чаддаггүй бол Бурханы өмнө амьдарч байгааг нь баталгаажуулах ямар ч аргагүй. Бурханы өмнө амьдрахыг хүсдэг бол залбирахгүй байхыг зөвшөөрөхийн аргагүй, Бурханы үгийг уншихгүй байх нь бүр ч зөвшөөрөгдөхгүй. Чуулганы амьдралаар амьдрахгүй байхыг ч бас зөвшөөрөх аргагүй. Хүн Бурханы үгээс холдсон бол Бурханд итгэхээ болино, залбирлаас холдох нь Бурханаас холдож байгаа хэрэг. Бурханд итгэхийн тулд залбирах ёстой. Залбирал байхгүй бол Бурханд итгэж байгаа шинж байхгүй. Та нар дүрэм журмыг баримтлах шаардлагагүй, хэзээ ч, хаана ч залбирч болно гэж Намайг хэлсэн болохоор хааяахан залбирдаг зарим хүн бий. Тэд өглөө сэрээд залбирдаггүй, харин оронд нь Бурханы үгийн хэдэн хэсгийг уншсан болж, магтан дуу сонсдог. Өдөр нь тэд гадна талын хэрэг явдлаар өөрсдийгөө завгүй байлгаж, орой унтахаар хэвтэхээсээ өмнө залбирдаггүй. Ердөө Бурханы үгийг л уншаад, залбирдаггүй бол Бурханы үгийг уншаад ойлгодоггүй шүтлэггүй хүнтэй адил гэдэг нь үнэн гэж та нарт санагдахгүй байна уу? Хүмүүс залбирахгүй бол зүрх сэтгэл нь Бурханы үгэнд орж чадахгүй, уншаад гэгээрэхгүй. Сүнсний нарийн мэдрэмж ч байхгүй, сэтгэл нь ч хөдлөхгүй. Тэд хөшүүн, хойрго байдаг; чуулганы ажил, үүргээ гүйцэтгэх талаар л өнгөцхөн нөхөрлөдөг. Ямар нэгэн зүйл тохиолдох үед зүрх сэтгэлийнхээ гүнд байгаа мэдрэмжийг ухан ойлгож чаддаггүй. Энэ нь Бурхантай харилцах хэвийн харилцаанд нь нөлөөлөхгүй гэж үү? Зүрх сэтгэлд нь Бурханыг гэх орон зай хэдийнээ байхгүй, залбиръя гээд үг гардаггүй, Бурханыг мэдэрч чаддаггүй. Энэ нь аль хэдийн маш аюултай. Энэ нь тэд Бурханаас хэтэрхий холдож төөрсөн гэсэн үг. Үнэндээ залбирахын тулд сүнс рүүгээ буцлаа гээд гадна талын ажил хэрэгт саад болохгүй; аливаа юмыг огт саатуулахгүй. Харин асуудал гараад, шийдвэрлэгдэхгүй бол саатна. Бурханд залбирах нь асуудлыг шийдвэрлэж, хүмүүст Бурханы өмнө амьдарч, Бурханы үгийг эдлэх боломжийг олгох зорилготой. Ингэх нь хүмүүсийн үүргийн гүйцэтгэл болон амь-оролтод илүү ашиг тустай юм.

Петрийн замаар хэрхэн алхах вэ

Тодорхой хэлбэл, итгэлдээ Петрийн замаар явах гэдэг нь үнэнийг эрэлхийлэх замаар алхах явдал бөгөөд энэ нь бас өөрийгөө үнэхээр мэдэж авч, зан чанараа өөрчлөх зам юм. Петрийн замаар алхсанаар л хүн Бурханаар төгс болгуулах зам дээр байх болно. Хүн, Петрийн замаар яг хэрхэн явах болон үүнийг хэрхэн хэрэгжүүлэх талаар тун тодорхой мэдэж байх ёстой. Нэгдүгээрт, хүн өөрийнхөө санаа зорилго, зохисгүй эрэл хайгуул, тэр ч бүү хэл гэр бүл, махан биеийн бүх зүйлийг хойш тавих ёстой. Тэрээр бүх зүрх сэтгэлээ зориулах ёстой; өөрөөр хэлбэл, Бурханы үгэнд өөрийгөө бүрэн зориулж, Бурханы үгийг идэж, уухад анхаарлаа төвлөрүүлэн, Бурханы үгээс үнэнийг болон Бурханы санаа зорилгыг хайхад төвлөрч, бүх зүйл дээр Бурханы хүслийг ухаарахаар хичээх ёстой. Энэ бол хэрэгжүүлэлтийн хамгийн үндсэн, хамгийн чухал арга юм. Энэ нь Есүсийг харсныхаа дараа Петрийн хийсэн зүйл бөгөөд ийм маягаар хэрэгжүүлснээр л хүн хамгийн сайн үр дүнд хүрч чадна. Бурханы үгэнд үнэн сэтгэлээ зориулна гэдэг нь үндсэндээ Бурханы үгээс үнэн болон Бурханы санаа зорилгыг эрж хайх, Бурханы хүслийг ухаарахад анхаарлаа төвлөрүүлэх, Бурханы үгээс илүү их үнэнийг ойлгож, олж авах явдлыг агуулдаг. Бурханы үгийг уншиж байхдаа Петр хоосон сургаалыг ойлгоход анхаарлаа төвлөрүүлээгүй, теологийн мэдлэг олж авахад бүр ч анхаараагүй. Харин ч үнэнийг ойлгож, Бурханы хүслийг ухаарч, Бурханы зан чанар болон хайр татам байдлыг ойлгоход анхаарлаа төвлөрүүлж байлаа. Петр бас хүний янз бүрийн завхарсан байдал, мөн түүнчлэн хүний уг чанар-мөн чанар, бодит дутагдлыг Бурханы үгээс ойлгохоор оролдож, улмаар Бурханыг хангалуун байлгахын тулд Бурханы шаардлагыг хялбархан хангасан юм. Петрт Бурханы үгийг баримталсан маш олон зөв хэрэгжүүлэлт байв. Энэ нь Бурханы хүсэлд хамгийн их нийцэж байсан бөгөөд энэ бол хүн Бурханы ажлыг туулах зуураа хамтран ажиллах хамгийн сайн арга зам билээ. Бурханы илгээсэн хэдэн зуун шалгалтыг туулах үедээ Петр, хүнийг шүүсэн, илчилсэн Бурханы үг болгонтой, хүнд тавих Бурханы шаардлагын үг бүртэй өөрийгөө чанд харьцуулан шалгаж, тэдгээр үгийн утга учрыг үнэн зөв ухан ойлгохоор чармайсан юм. Тэрээр Есүсийн өөрт нь хэлсэн үг бүрийг тунгаан бодож, цээжлэхээр үнэн сэтгэлээсээ хичээж, тун сайн үр дүнд хүрчээ. Ийм маягаар хэрэгжүүлснээр тэрээр Бурханы үгээс өөрийнхөө тухай ойлголтод хүрч чадсан бөгөөд хүний янз бүрийн завхарсан байдал, дутагдлыг ойлгож аваад зогсохгүй, мөн хүний мөн чанар, уг чанарыг ойлгож авсан. Өөрийгөө үнэхээр ойлгох гэдэг нь энэ юм. Бурханы үгээс Петр өөрийгөө үнэхээр ойлгож аваад зогсохгүй, Бурханы зөвт зан чанар, Бурханд юу байгаа, Бурхан юу болох, Бурханы ажлын талаарх Бурханы хүсэл, хүн төрөлхтөнд тавих Бурханы шаардлагыг бас харсан. Эдгээр үгээс тэрээр Бурханыг үнэхээр мэдэж авсан юм. Тэрээр Бурханы зан чанар, мөн чанарыг мэдэж авсан; бас Бурханд юу байгаа, Тэр юу болохыг, түүнчлэн Бурханы хайр татам байдал, хүнд тавих Бурханы шаардлагыг мэдэж, ойлгож авчээ. Хэдийгээр Бурхан тэр үед өнөөдрийнх шигээ их яриагүй ч Петр ямартай ч эдгээр тал дээр үр дүнд хүрсэн юм. Энэ нь ховор, эрхэм нандин зүйл байлаа. Петр хэдэн зуун шалгалт туулсан боловч хий дэмий зовоогүй. Тэрээр Бурханы үг болон ажлаас өөрийгөө ойлгож аваад зогсохгүй, бас Бурханыг мэдэж авсан билээ. Үүнээс гадна тэрээр Бурханы үгэнд байсан хүн төрөлхтөнд тавих Бурханы шаардлагад онцгой анхаарал хандуулжээ. Бурханы хүсэлтэй нийцэлтэй байхын тулд хүн Бурханыг хангалуун байлгах ёстой аль ч талуудад Петр асар их хичээл чармайлт гаргаж, тов тодорхой ойлгож чадсан юм. Энэ нь түүний амийн оролтод туйлын ашиг тустай байв. Бурхан юу ч ярьсан бай, тэдгээр үг амь болж чаддаг, үнэн байх л бол Петр тэдгээрийг байн байн тунгаан бодож, ойлгохын тулд зүрх сэтгэлдээ шингээж чаддаг байлаа. Есүсийн үгийг сонсоод тэрээр тэдгээрийг үнэн сэтгэлээсээ авч үзэж чаддаг байсан нь Бурханы үгэнд анхаарлаа төвлөрүүлдэг байсныг нь ялангуяа харуулдаг бөгөөд тэрээр эцэст нь үнэхээр үр дүнд хүрсэн юм. Өөрөөр хэлбэл, тэрээр Бурханы үгийг чөлөөтэй хэрэгжүүлж, үнэнийг үнэн зөв хэрэгжүүлж, Бурханы хүсэлтэй нийцэлтэй байж, бүхэлдээ Бурханы санаа зорилгод нийцүүлэн үйлдэж, хувийн санал бодол, төсөөллөө орхиж чаддаг байлаа. Ийм маягаар Петр Бурханы үгийн бодит байдалд орсон юм. Петр үндсэндээ ингэж хийсэн учраас үйлчлэл нь Бурханы хүсэлд нийцэж байлаа.

Хүн үүргээ гүйцэтгэж байхдаа Бурханыг хангалуун байлгаж, үг болон үйлдэлдээ зарчимтай байж, үнэний бүх талын бодит байдалд орж чаддаг бол Бурханаар төгс болгуулдаг хүн мөн. Бурханы үг болон ажил тэдэнд туйлын үр нөлөөтэй байсаар ирсэн, Бурханы үг тэдний амь болсон, тэд үнэнийг олж авсан, бас Бурханы үгийн дагуу амьдарч чаддаг гэж хэлэхэд болно. Үүний дараа тэдний махан биеийн уг чанар буюу анхдагч оршин тогтнолынх нь гол суурь ганхаж, нуран унана. Хүмүүс Бурханы үгийг амиа болгосныхоо дараа л шинэ хүмүүс болцгооно. Хэрэв Бурханы үг хүмүүсийн амь болдог бол, хэрэв Бурханы ажлын үзэгдэл, Түүний илчлэл, хүн төрөлхтөнд тавьдаг шаардлага, Бурханы хүр гэж шаарддаг хүний амьдралын стандарт тэдний амь болдог бол, хэрэв хүмүүс эдгээр үг, үнэний дагуу амьдардаг бол тэд Бурханы үгээр төгс болгуулдаг. Ийм хүмүүс Бурханы үгээр дахин төрж, шинэ хүмүүс болцгоосон юм. Энэ бол үнэнийг эрэлхийлсэн Петрийн зам. Энэ нь төгс болгуулах зам байсан юм. Петр Бурханы үгээр төгс болгуулж, Бурханы үгээс амь олж авч, Бурханы илэрхийлсэн үнэн түүний амь болсон бөгөөд тэрээр үнэнийг олж авсан хүн болсон билээ. Есүсийг дээш өргөгдөх үеэр Петр олон үзэл, дуулгаваргүй байдал, сул талтай байсныг бид бүгд мэднэ. Эдгээр зүйл яагаад хожим нь бүрэн өөрчлөгдсөн бэ? Энэ нь түүний үнэний эрэл хайгуултай шууд холбоотой. Амийн эрэл хайгуулын явцад хүн үнэнийг хэрэгжүүлэхэд анхаарлаа төвлөрүүлэх ёстой. Хоосон сургаалыг ойлгох төдий нь нэмэргүй, хүний ярьж чаддаг хоосон сургаалын хэмжээ ч нэмэргүй. Эдгээр зүйл хүний амь зан чанарт өөрчлөлт гаргаж чадахгүй. Бурханы үгийн үгчилсэн утгыг ойлгох нь үнэнийг ойлгохтой адилгүй. Бурханы үгэнд дүрслэгдсэн тэдгээр мөн чанарын зүйлс болон зарчим нь үнэн юм. Хүмүүс үүнийг ойлгох албагүй ч гэсэн Бурханы айлдварын мөр бүр нь үнэнийг агуулдаг. Жишээлбэл, Бурхан: “Та нар үнэнч шударга байх ёстой” гэж хэлэхэд энэ үгэнд үнэн агуулагдаж байна. Түүний хэлсэн “Та нар Бурханы өмнө захирагддаг, Бурханыг хайрлаж, Түүнд шүтэн мөргөдөг хүмүүс болох ёстой. Та нар хүний хувиар үүргээ биелүүлэх ёстой” гэх зэрэг үгэнд бүр ч их үнэн агуулагдаж байдаг. Бурханы үгийн мөр бүр үнэний нэг талыг тайлбарладаг бөгөөд эдгээр үнэн бүр нь бусад үнэнтэй нягт холбоотой байдаг. Тиймээс Бурхан Өөрийнхөө хэлсэн бүхнээр үнэнийг илэрхийлж, үнэн бүрийн талаар өргөн хүрээнд ярьдаг. Үүний зорилго нь хүмүүст үнэний мөн чанарыг ойлгуулах явдал юм. Бурханы үгийг ийм хэмжээнд ойлгодог хүмүүсийг л Бурханы үгийг ойлгодог гэж хэлж болно. Хэрэв чи Бурханы үгийг үгчилсэн утгынх нь дагуу л ойлгож, тайлбарлаж, сургаалын хий хоосон үгийг ярьдаг бол үнэнийг ойлгоогүй байна. Чи зүгээр л онгирч, юу ч хийлгүй дэмий ярьж, хоосон сургаалаар тоглож байна.

Хүмүүс Бурханы ажлыг туулж, үнэнийг ойлгох хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь хүний дотор Сатаны хор байдгаас болж байгаа гэдгийг одоо та нар бүгд ойлгож авсан. Тэгвэл Сатаны хор гэж юу вэ? Үүнийг хэрхэн илэрхийлж болох вэ? Жишээ нь, хэрвээ чи “Хүмүүс хэрхэн амьдрах ёстой вэ? Юуны төлөө амьдрах ёстой вэ?” гэж асуувал хүмүүс “Хүн бүр өөрийгөө боддог, би үхэхээр чи үх” гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны гүн ухаан, логик хүмүүсийн амь болсон. Хүмүүс юу ч эрэлхийллээ гэсэн өөрсдийнхөө төлөө л хийдэг—иймээс тэд өөрсдийнхөө төлөө л амьдардаг. “Хүн бүр өөрийгөө боддог, би үхэхээр чи үх”—энэ бол хүний амийн гүн ухаан бөгөөд бас хүний уг чанарыг төлөөлдөг. Эдгээр үг аль хэдийн завхарсан хүн төрөлхтний уг чанар болсон бөгөөд завхарсан хүн төрөлхтний сатанлаг уг чанарын жинхэнэ дүрслэл юм. Энэхүү сатанлаг уг чанар аль хэдийн завхарсан хүн төрөлхтний оршин тогтнолын үндэс болсон. Завхарсан хүн төрөлхтөн өнөөдрийг хүртэл хэдэн мянган жилийн турш Сатаны энэ хороор амьдарч ирсэн. Сатаны хийдэг юм бүхэн өөрийнх нь дур сонирхол, жолоогүй хүсэл, зорилгын төлөө байдаг. Сатан Бурханыг давж, Бурханаас зугтаж, Бурханы бүтээсэн бүх зүйлийг хянахыг хүсдэг. Өнөөдөр, Сатаны завхруулсан хүмүүс ийм хэмжээнд очсон: Тэд бүгд сатанлаг уг чанартай, бүгд Бурханыг үгүйсгэж, эсэргүүцэхээр оролддог, өөрсдийнхөө хувь заяаг хянахыг хүсэж, Бурханы зохион байгуулалт, зохицуулалтыг эсэргүүцэхээр оролддог. Тэдний жолоогүй хүсэл, дур сонирхол Сатаныхтай яг адилхан. Тиймээс хүний уг чанар бол Сатаны уг чанар юм. Үнэн хэрэгтээ олон хүний уриа, онч мэргэн үг нь хүний уг чанарыг төлөөлж, хүний завхралын мөн чанарыг тусгадаг. Хүмүүсийн сонгодог зүйл бол өөрсдийнх нь дур сонирхол бөгөөд тэдгээр нь бүгд хүмүүсийн зан чанар, эрэл хайгуулыг төлөөлдөг. Хэчнээн дүр эсгэлээ ч гэсэн, хүний хэлдэг үг, хийдэг юм бүхэн өөрсдийнх нь уг чанарыг далдалж чадахгүй. Жишээлбэл: фарисайчууд ихэвчлэн нэлээд сайхан номлодог байсан ч Есүсийн илэрхийлсэн номлол болон үнэнийг сонсоод хүлээн авахын оронд тэдгээрийг ялласан. Энэ нь фарисайчуудын үнэнээс залхаж, үнэнийг үзэн яддаг уг чанар-мөн чанарыг илчилсэн юм. Зарим хүн нэлээд сайхан ярьж, дүр эсгэхдээ гаргууд байдаг боловч бусад нь тэдэнтэй хэсэг зуур харилцсаныхаа дараа тэдний уг чанар нэлээд зальтай, шударга биш гэдгийг олж мэддэг. Удаан хугацаанд харилцсаныхаа дараа бусад бүх хүн тэдний уг чанар-мөн чанарыг олж мэддэг. Эцэст нь бусад хүн дараах дүгнэлтэд хүрдэг: Тэд хэзээ ч үнэн үг хэлдэггүй, бас ов мэхтэй. Энэ үг тийм хүмүүсийн уг чанарыг илэрхийлдэг бөгөөд энэ нь хүмүүсийн уг чанар-мөн чанарын хамгийн сайн дүрслэл, нотолгоо юм. Тэдний амьдралын гүн ухаан нь хэнд ч үнэнийг хэлэхгүй, бас хэнд ч итгэхгүй байх явдал. Хүний сатанлаг уг чанарт асар их сатанлаг гүн ухаан, хор агуулагддаг. Заримдаа чи өөрөө ч үүнийг ухаардаггүй, ойлгодоггүй; гэсэн хэдий ч амьдралын хором бүр чинь эдгээр гүн ухаанд үндэслэж байдаг. Түүнчлэн, чи эдгээр зүйл маш зөв, үндэслэлтэй бөгөөд огтхон ч алдаа мадаггүй гэж боддог. Сатаны гүн ухаан хүмүүсийн уг чанар болсон бөгөөд тэд огтхон ч гэмшилгүйгээр, ингэж амьдрах нь сайн гэж бодон, үүнд бүрэн нийцэж амьдардаг гэдгийг энэ нь хангалттай харуулдаг. Тиймээс тэд байнга сатанлаг уг чанараа илчилж, байнга сатанлаг гүн ухаанаар амьдарсаар байдаг. Сатаны уг чанар бол хүний амь, хүний уг чанар-мөн чанар юм. Уг чанар гэж юу болохыг үгээр дүгнэн бүрэн илэрхийлж болно. Хүний уг чанарт биеэ тоосон, ихэрхүү зан, гоц гойд байх хүсэл байдаг. Мөн ашиг хонжоог бүхнээс дээгүүр тавьдаг, амийг үл тоомсорлодог хомхой шунал агуулагддаг. Бас ов мэхтэй байдал, шударга бус зан, сав л хийвэл хүмүүсийг хуурч мэхлэх чиг хандлага, түүнчлэн тэвчихийн аргагүй ёрын муу байдал, бузар булай байдаг. Энэ бол хүний уг чанарын хураангуй юм. Хэрвээ чи уг чанараас чинь илчлэгдэх олон талыг ялган таньж чаддаг бол энэ талаар ойлголттой болжээ. Харин өөрийн уг чанар дотор илчлэгдсэн зүйлийн талаар огт ойлголтгүй бол чи уг чанараа ерөөсөө ойлгоогүй байна гэсэн үг юм. Петр Бурханы үгийн цэвэршүүлэлтээр дамжуулан, өөрт нь Бурханы өгсөн олон янзын шалгалт дунд өөрийгөө мэдэж авах, өөрөөс нь юу илчлэгдсэнийг харахаар эрж хайсан. Өөрийгөө үнэхээр ойлгож авах үедээ Петр хүмүүс хэчнээн гүн гүнзгий завхарсныг, хэчнээн үнэ цэнгүй, Бурханд үйлчлэхэд зохисгүй болохыг, Бурханы өмнө амьдрах эрхгүй болохыг ухаарчээ. Тэгээд Петр Бурханы өмнө нүүрээрээ газар унан мөргөсөн юм. Маш ихийг туулаад эцэст нь Петр: “Бурханыг мэдэх нь хамгийн эрхэм нандин зүйл! Хэрвээ би Бурханыг мэдэлгүйгээр үхсэн бол үнэхээр харамсалтай байх байсан. Бурханыг мэдэх нь хамгийн чухал, хамгийн утга учиртай зүйл. Хэрвээ хүн Бурханыг мэддэггүй бол амьдрах эрхгүй, амьтантай адил бөгөөд түүнд ямар ч амьдрал байхгүй” гэж боджээ. Петрийн туршлага энэ хэмжээнд хүрэх үед тэрээр уг чанараа мэдэж авч, энэ талаар харьцангуй сайн ойлголттой болсон байлаа. Магадгүй Петр үүнийг өнөөгийн хүмүүс шиг тодорхой тайлбарлаж чадахгүй байсан байж болох ч энэ байдалд үнэхээр хүрсэн юм. Тиймээс үнэнийг эрэлхийлэх замаар алхаж, Бурханаар төгс болгуулах нь Бурханы айлдварууд дотроос өөрийнхөө уг чанарыг мэдэж авч, түүнчлэн уг чанарынхаа янз бүрийн талуудыг ухамсарлаж, үгээр үнэн зөв илэрхийлж, тодорхой, илэн далангүй ярихыг шаарддаг. Зөвхөн энэ л өөрийгөө үнэхээр мэдэх явдал бөгөөд чи ийм маягаар л Бурханы шаарддаг үр дүнд хүрсэн байх болно. Хэрвээ мэдлэг чинь энэ цэгт хараахан хүрээгүй ч чи өөрийгөө мэддэг хэмээн зүтгэж, амийг олж авсан гэж хэлж байгаа бол ердөө сагсуурч байгаа бус уу? Чи өөрийгөө мэддэггүй, мөн Бурханы өмнө юу болохоо, хүн байх стандартад үнэхээр нийцсэн эсэхээ, хэчнээн олон сатанлаг элементийг дотроо агуулсаар байгаагаа ч мэддэггүй. Чи хэнд харьяалагддаг тухайгаа одоо ч тодорхой мэддэггүй бөгөөд өөрийгөө огт мэддэггүй, тэгвэл чи яаж Бурханы өмнө эрүүл ухаантай байж чадах юм бэ? Амийг эрэлхийлж байхдаа Петр шалгалтуудын үеэр өөрийгөө ойлгож, зан чанараа өөрчлөхөд анхаарлаа төвлөрүүлж, Бурханыг мэдэхээр чармайсан. Эцэст нь “Хүмүүс амьдралдаа Бурханыг ойлгохоор эрж хайх ёстой; Бурханыг мэдэх нь хамгийн шийдвэрлэх чухал зүйл. Хэрвээ би Бурханыг мэддэггүй бол үхэх үедээ тайван байж чадахгүй. Намайг Бурханыг мэдсэний дараа Бурхан намайг үхүүлэх юм бол би хамгийн их талархана. Би өчүүхэн ч гомдоллохгүй, бүх амьдрал минь ханамжтай байх болно” гэж бодсон юм. Петр Бурханд итгэж эхэлсэн даруйдаа ийм түвшний ойлголт олж авч, ийм цэгт хүрч чадаагүй юм; оронд нь тэрээр асар олон шалгалт туулсан. Түүний туршлага тодорхой хэмжээнд хүрэх ёстой байсан бөгөөд өөрийгөө бүрэн ойлгосныхоо дараа л тэрээр Бурханыг мэдэхийн үнэ цэнийг мэдэрч чадсан билээ. Тиймээс Петрийн явсан зам бол үнэнийг эрэлхийлэх, амийг олж авах, мөн төгс болгуулах зам байв. Түүний тусгай хэрэгжүүлэлт үндсэндээ энэ тал дээр төвлөрч байлаа.

Бурханд итгэхдээ та нар одоо ямар замаар алхаж байна вэ? Хэрвээ та нар Петр шиг амийг эрж хайж, өөрийгөө ойлгож, Бурханыг мэдэхээр эрэлхийлдэггүй бол Петрийн замаар алхаагүй байна. Өнөө үед ихэнх хүн ийм байдалтай байдаг: Би ерөөл хүртэхийн тулд Бурханы төлөө өөрийгөө зарлагадаж, төлөөс төлөх ёстой. Ерөөл хүртэхийн тулд Бурханы төлөө бүхнээ орхих ёстой; Бурханы даалгасан зүйлийг гүйцэлдүүлж, үүргээ сайн биелүүлэх ёстой. Ийм байдалд ерөөл хүртэх санаархал ноёрхдог бөгөөд энэ нь гагцхүү Бурханаас шагнал олж авч, титэм хүртэх зорилгоор өөрийгөө Бурханы төлөө зарлагадаж буйн нэг жишээ юм. Ийм хүмүүсийн зүрх сэтгэлд үнэн байдаггүй бөгөөд хаа сайгүй гайхуулдаг хоосон сургаалын үгээс л тэдний ойлголт бүрддэг нь лавтай. Тэдний зам бол Паулын зам юм. Ийм хүмүүсийн итгэл нь байнга хөдөлмөрлөх үйл бөгөөд ихийг хийх тусам Бурханд үнэнчээ төдий чинээ нотолно; бас ихийг хийх тусам нь Бурхан гарцаагүй сэтгэл ханамжтай байна; ихийг хийх тусмаа Бурханы өмнө титэм хүртэх эрхтэй байж, олж авах ерөөл нь төдий чинээ их байна гэж зүрх сэтгэлдээ боддог. Христийн төлөө зовлон туулж, номлож, үхэх юм бол, мөн өөрсдийн амийг золиосолж, Бурханы даалгасан бүх үүргийг гүйцэтгэж чадах юм бол хамгийн агуу ерөөлийг хүртэх хүмүүс болж, гарцаагүй титэм хүртэнэ гэж тэд боддог. Энэ бол яг Паулын төсөөлж, эрж хайж байсан зүйл юм. Энэ нь Паулын алхсан яг тэр зам бөгөөд тэрээр ийм л бодолд хөтлөгдөж, Бурханд үйлчлэхээр ажилласан. Ийм бодол, санаа зорилго сатанлаг уг чанараас төрөн гардаг бус уу? Газар дэлхий дээр байхдаа мэдлэгээр хөөцөлдөх ёстой, үүнийг олж авсны дараа олноос онцгойрч, албан тушаалтан болж, байр суурьтай болж чадна гэж боддог хорвоогийн хүмүүсийн адилаар тэд байр суурьтай болмогцоо санаархлаа гүйцэлдүүлж, гэр бүлийн бизнес, карьераа тодорхой түвшний хөгжил цэцэглэлтэд хүргэж чадна гэж боддог. Бүх үл итгэгч энэ замаар алхдаг бус уу? Ийм сатанлаг уг чанарт захирагддаг хүмүүс итгэлдээ Паул шиг л байж чадна. “Би Бурханы төлөө өөрийгөө зарлагдахын тулд бүхнийг хаях ёстой. Би Бурханы өмнө үнэнч байх ёстой бөгөөд эцэст нь агуу шагнал, агуу титмийг хүртэнэ” гэж тэд боддог. Энэ нь дэлхий ертөнцийн зүйлсийг эрэлхийлдэг хорвоогийн хүмүүсийнхтэй адилхан хандлага юм. Тэд ямар ч ялгаагүй бөгөөд адилхан уг чанартай байдаг. Хүмүүс иймэрхүү сатанлаг уг чанартай байх үедээ дэлхий ертөнцөөс мэдлэг, эрдэм, байр суурь олж авч, олноос онцгойрохоор эрэлхийлнэ. Тэд Бурханд итгэдэг бол агуу титэм болон агуу ерөөл хүртэхээр эрэлхийлнэ. Хэрэв хүмүүс Бурханд итгэхдээ үнэнийг эрэлхийлдэггүй бол энэ замаар явах нь лавтай. Энэ бол хэний ч өөрчилж чадахгүй баримт, байгалийн хууль. Үнэнийг эрэлхийлдэггүй хүмүүсийн явдаг зам Петрийнхээс яг эсрэг байдаг. Та бүхэн одоогоор аль зам дээр байна вэ? Хэдийгээр чи Паулын замаар явна гэж төлөвлөөгүй байж магадгүй ч уг чанар чинь чамайг энэ замаар явуулахаар шийдсэн бөгөөд чи өөрийн мэдэлгүй энэ замаар явж байгаа. Хэдийгээр чи Петрийн зам дээр хөл тавихыг хүсдэг боловч үүнийг яаж хийхээ тодорхой мэддэггүй бол өөрийн мэдэлгүй Паулын замаар орно: Энэ бол бодит нөхцөл байдал. Өнөө үед хүн Петрийн замаар яг хэрхэн алхах ёстой вэ? Хэрвээ чи Петр, Паул хоёрын замыг ялгаж чаддаггүй бол, эсвэл тэднийг огт мэддэггүй бол Петрийн замаар алхаж байна гэж хэчнээн хэллээ ч гэсэн чиний үг бол зүгээр л хоосон үг юм. Чи эхлээд Петрийн зам, Паулын зам гэж юу болохыг тодорхой ойлгох хэрэгтэй. Хэрвээ Петрийн зам бол амийг эрэлхийлэх зам, төгс болгуулах цорын ганц зам юм гэдгийг үнэхээр ойлговол, тэр үед л чи Петрийн замаар алхах, түүний эрэлхийлснийг эрэлхийлэх, хэрэгжүүлсэн зарчмыг нь хэрэгжүүлэх боломжтой болно. Хэрвээ чи Петрийн замыг ойлгодоггүй бол чиний явах зам Паулынх байх нь гарцаагүй, учир нь чиний хувьд өөр ямар ч зам байхгүй; энэ асуудал дээр чамд сонголт байхгүй. Хэдий шийдэмгий байсан ч үнэнийг ойлгодоггүй, эрэлхийлж чаддаггүй хүмүүст Петрийн замаар алхахад хэцүү санагдана. Бурхан одоо та нарт аврагдах, төгс болгуулах замыг илчилсэн нь Бурханы нигүүлсэл, өргөмжлөл юм гэж хэлж болно. Бурхан л та нарыг Петрийн зам руу залж чиглүүлдэг. Бурханы удирдамж, гэгээрэл байхгүй бол хэн ч Петрийн замаар явж чадахгүй, цорын ганц сонголт нь Паулын замаар явж, сүйрэл рүү хүргэх Паулын мөрийг дагах явдал юм. Тухайн үед тэр замаар алхах нь буруу гэж Паулд санагдаагүй; энэ нь зөв гэдэгт тэр бүрэн итгэж байсан. Тэр үнэнийг олж аваагүй, тэр тусмаа зан чанарын өөрчлөлт туулаагүй. Тэрээр өөртөө хэтэрхий их итгэж, тийм маягаар итгэхэд өчүүхэн ч асуудал байхгүй гэж үзсэн. Тэр итгэл дүүрэн, өөртөө туйлын итгэлтэйгээр үргэлжлүүлэн урагшилсан. Эцэст нь тэр хэзээ ч сэхээрээгүй. Түүний хувьд амьдрах нь Христ гэж бодсоор байсан. Тийм болохоор Паул бүр эцсээ хүртэл тэр замаар үргэлжлүүлэн явж, эцэст нь шийтгүүлэх цаг болоход түүний хувьд бүх юм дууссан байв. Паулын зам зан чанарын өөрчлөлтийг эрж хайх нь бүү хэл, өөрийгөө мэдэж авах явдлыг ч агуулаагүй. Тэрээр уг чанараа хэзээ ч задлан шинжлээгүй, өөрийгөө юу болохыг ч огт мэдэж аваагүй. Есүсийг хяхан хавчсан гол буруутан нь гэдгээ л мэдэж байв. Гэвч Паул өөрийн уг чанарыг өчүүхэн төдий ч ойлгоогүй бөгөөд ажлаа дуусгасны дараа өөрийгөө Христ шиг амьдарч байгаа тул шагнуулах ёстой гэж бодож байсан. Паулын хийсэн ажил ердөө л Бурханд үйлчлэл үзүүлсэн хэрэг байсан юм. Паул өөрөө Ариун Сүнснээс зарим илчлэлийг хүлээн авсан хэдий ч тэр үнэнийг, эсвэл амийг огт олж аваагүй. Тиймээс тэр Бурханаар авруулаагүй. Харин оронд нь Бурханд шийтгүүлсэн билээ. Петрийн зам бол төгс болгуулах зам гэж яагаад хэлдэг вэ? Яагаад гэвэл, Петр хэрэгжүүлэхдээ амь, Бурханыг мэдэхээр эрж хайх, өөрийгөө мэдэхэд онцгой ач холбогдол өгсөн юм. Бурханы ажлыг туулснаараа тэр өөрийгөө мэдэж авч, хүний завхарсан байдлын талаар ойлголттой болж, дутагдлаа мэдэж авч, хүмүүсийн эрэлхийлэх ёстой хамгийн үнэ цэнтэй зүйлийг олж илрүүлсэн билээ. Тэрээр Бурханыг чин сэтгэлээсээ хайрлаж чаддаг болж, Бурханы хайрыг хариулж сурч, зарим үнэнийг олж авч, Бурханы шаарддаг бодит байдалтай болсон. Шалгалтынхаа үеэр хэлсэн бүх зүйлээс нь Петр үнэхээр Бурханыг хамгийн сайн ойлгодог нэгэн байсныг харж болно. Бурханы үгээс маш их үнэнийг ойлгож авсан учраас түүний зам улам бүр гэрэлтэй болж, Бурханы хүсэлтэй улам бүр нийцсэн юм. Хэрвээ Петр энэ үнэнийг эзэмшээгүй бол түүний явсан зам тийм ч зөв байж чадахгүй байх байлаа.

Яг одоо нэг асуулт байсаар байна: Хэрэв чи Петрийн зам гэж юу болохыг мэддэг бол тэр замаар алхаж чадах уу? Энэ бол бодит асуулт юм. Чи Петрийн замаар ямар хүн явж чадах, ямар хүн явж чадахгүйг тодорхой ялган салгаж чаддаг байх ёстой. Петрийн замаар явдаг хүмүүс зөв хүн байх ёстой. Чи зөв хүн байвал л төгс болгуулж чадна. Зөв хүн биш бол төгс болгуулж чадахгүй. Паул шиг хүмүүс Петрийн замаар явж чадахгүй. Тодорхой төрлийн хүн тодорхой төрлийн замаар явах болно. Энэ нь тэр чигтээ тэдний уг чанараар тодорхойлогддог. Чи Петрийн замыг хэчнээн тодорхой тайлбарлалаа ч Сатан үүгээр явж чадахгүй. Хүссэн ч зөв замд орж чадахгүй. Сатан Петрийн замаар явж чадахгүй гэдэг нь уг чанараар нь тодорхойлогдсон. Зөвхөн үнэнийг хайрладаг хүмүүс л Петрийн замаар явж чадна. “Тэнгэрийн муухай арилдаг, хүний муухай арилдаггүй” гэдэг нь үнэн юм. Хэрвээ уг чанарт чинь үнэнийг хайрлах ямар ч элемент байхгүй бол чи Петрийн замаар алхаж чадахгүй. Хэрвээ чи үнэнийг хайрладаг хүн бол, хэрвээ чи завхарсан зан чанараа үл харгалзан үнэнийг хүлээн авч чаддаг, Ариун Сүнсний ажлыг олж авч, Бурханы хүслийг ойлгож чаддаг бол ийм маягаар махан биеэ хаяж, Бурханы төлөвлөгөөг дуулгавартай дагаж чаддаг болно. Зарим шалгалтыг даван туулсны дараа зан чанарт чинь өөрчлөлт гарвал энэ нь төгс болгуулах Петрийн зам руу аажмаар алхан орж байна гэсэн үг юм.

1998 оны өвөл


Зан чанарын өөрчлөлтийн талаар мэдэх ёстой зүйл

Олон жилийн турш Бурханы ажлыг туулж, номлол сонссон зарим хүн өөрсдийгөө бага зэрэг ойлгож авч, бодитой туршлагаасаа ярьж, өөрсдийн жинхэнэ байдал, хувийн оролт, хувийн ахиц дэвшил, дутагдал болон хэрхэн орохоор төлөвлөж байгаагаа нөхөрлөж чаддаг. Гэхдээ өөрсдийгөө ойлгодоггүй, ямар ч бодит туршлагын талаар ярьж чаддаггүй зарим хүн бий. Тэд бичиг үсэг, хоосон сургаалын үг, гадна талын ажил, одоогийн нөхцөл байдал, сайн мэдээ түгээх ахиц дэвшил гэх мэт гадна талын хэрэг явдлын талаар л ярьж чаддаг ч амийн оролт юм уу хувийн туршлагын тухай ямар ч бодитой зүйл ярьдаггүй. Тэд амийн оролтын зөв замд ороогүй хэвээр байгааг энэ нь харуулдаг. Зан чанарын өөрчлөлт нь зан авирын өөрчлөлт биш, гадаад талын хуурамч өөрчлөлт ч биш, эсвэл зүтгэлээс үүдсэн түр зуурын өөрчлөлт ч биш. Эдгээр өөрчлөлт нь хэчнээн сайн байсан ч амь зан чанарын өөрчлөлтийг орлож чадахгүй, учир нь эдгээр гадаад өөрчлөлтөд хүний хүчин чармайлтаар хүрч болох ч амь зан чанарын өөрчлөлтөд ганцхан өөрийнхөө хүчин чармайлтаар хүрэх боломжгүй. Үүнд хүрэхийн тулд Бурханы шүүлт, гэсгээлт, шалгалт, цэвэршүүлэлтийг туулах шаардлагатай, мөн Ариун Сүнсээр төгс болгуулах шаардлагатай. Хэдийгээр Бурханд итгэдэг хүмүүс зарим нэг сайн зан авирыг харуулдаг ч нэг нь ч Бурханыг үнэхээр дуулгавартай дагаж, Бурханыг үнэхээр хайрлаж, Бурханы хүслийг биелүүлж чаддаггүй. Яагаад тэр вэ? Учир нь энэ нь амь зан чанарын өөрчлөлтийг шаарддаг бөгөөд зан авирын өөрчлөлт төдийхөн нь огт хангалтгүй. Зан чанарын өөрчлөлт гэдэг нь чи үнэнийг мэдэж, туулж, үнэн чиний амь болж, чиний амьдрал, бүх зүйлийг чиглүүлж, захирч чадна гэсэн үг. Энэ бол амь зан чанарын өөрчлөлт. Үнэнийг амиа болгосон хүмүүс л зан чанар нь өөрчлөгдсөн хүмүүс юм. Урьд нь чамд ойлгосон хэр нь хэрэгжүүлж чаддаггүй зарим үнэн байсан байж болох ч одоо чи өөрийнхөө ойлгодог үнэний ямар ч талыг саад, бэрхшээлгүйгээр хэрэгжүүлэх боломжтой. Үнэнийг хэрэгжүүлэх үедээ чи амар амгалан, аз жаргалаар бялхдаг, харин үнэнийг хэрэгжүүлж чадахгүй бол зовж шаналж, мөс чанар чинь түгшдэг. Чи бүх зүйл дээр үнэнийг хэрэгжүүлж, Бурханы үгээр амьдарч, амьдрах үндэс суурьтай байж чадна. Энэ нь зан чанар чинь өөрчлөгдсөн гэсэн үг. Одоо чи үзэл, төсөөлөл, махан биеийн дур сонирхол, эрэл хайгуул, өмнө нь орхиж чаддаггүй байсан тэдгээр зүйлийг амархан орхиж чадна. Бурханы үг үнэхээр сайн, үнэнийг хэрэгжүүлэх нь хамгийн сайн зүйл болохыг чи мэдэрнэ. Энэ нь чиний зан чанар өөрчлөгдсөн гэсэн үг. Зан чанарын өөрчлөлт маш энгийн сонсогддог ч үнэндээ ихээхэн туршлага агуулдаг үйл явц юм. Энэ хугацаанд хүмүүс олон бэрхшээл туулах хэрэгтэй, биеэ захирч, махан биеэ хаяж, шүүлт, гэсгээлт, засалт, харьцалт, шалгалт, цэвэршүүлэлт амсах хэрэгтэй, бас олон бүтэлгүйтэл, уналт, дотоод тэмцэл, зүрх сэтгэлийн тарчлааныг мэдрэх хэрэгтэй. Эдгээрийг туулсны дараа л хүмүүс уг чанараа бага зэрэг ойлгож чадах ч зарим ойлголт нь тэр даруй бүрэн өөрчлөлтийг бий болгодоггүй; тэд урт хугацааны туршлагыг туулсны эцэст л завхарсан зан чанараасаа бага багаар ангижирч чадна. Ийм учраас зан чанарын өөрчлөлтөд нэг насны амьдрал шаардагддаг. Жишээ нь хэрэв чи нэг асуудал дээр завхрал харуулбал үүнийг ойлгонгуутаа үнэнийг нэн даруй хэрэгжүүлж чадах уу? Чадахгүй. Ойлголтын энэ үе шатанд бусад хүн чамайг засаж, чамтай харьцдаг ба үнэн-зарчимд нийцүүлэн үйлдэхэд хүрээлэн буй орчин чинь чамайг албадан, хүчилдэг. Заримдаа чи үүнтэй эвлэрэхгүй, өөртөө “Би ингэж хийх ёстой гэж үү? Би яагаад хүссэнээрээ хийж болохгүй гэж? Яагаад надаас үнэнийг хэрэгжүүлэхийг дандаа шаарддаг юм бэ? Би энийг хиймээргүй байна, залхаж байна!” гэж хэлдэг. Бурханы ажлыг туулахад дараах үйл явцыг дамжих шаардлагатай байдаг: үнэнийг хэрэгжүүлэх дургүй байснаа үнэнийг дуртайяа хэрэгжүүлдэг болох; сөрөг, сул дорой байснаа хүчтэй болж, махан биеийг хаях чадалтай болох. Хүмүүсийн туршлага тодорхой хэмжээнд хүрээд дараа нь шалгалт, цэвэршүүлэлтийг туулж, эцэст нь Бурханы хүсэл болон зарим үнэнийг ойлгож авах үед үнэн-зарчмын дагуу үйлдэхдээ бага зэрэг аз жаргалтай, дуртай байх болно. Эхэндээ хүмүүс үнэнийг хэрэгжүүлэхдээ дурамжхан байдаг. Үүргээ үнэнчээр биелүүлэхийг жишээ болгон аваад үз. Өөрийн үүргийг биелүүлж, Бурханд үнэнч байх талаар чи бага зэрэг ойлгодог, бас үнэнийг жаахан ойлгодог боловч хэзээ Бурханд үнэнч байж чадах юм бэ? Хэзээ чи өөрийнхөө үүргийг үг хэл, үйл хэргээрээ биелүүлэх юм бэ? Үүнд үйл явц шаардагдана. Энэ явцад чи олон бэрхшээл туулж болох юм. Зарим хүн чамтай харьцаж, бусад нь чамайг шүүмжилж магадгүй. Хүн бүрийн нүд чамайг харж, чамайг шинжих ба тэр үед л чи буруутайгаа ухаарч, тааруухан ажилласан нэгэн мөн гэдгээ, үүргээ биелүүлэхэд үнэнч зан дутмаг байх нь хүлээн зөвшөөрөх аргагүй гэдгийг, мөн хааш яаш, хайхрамжгүй байх ёсгүй гэдгээ ухаарч эхэлнэ! Ариун Сүнс чамайг дотроос чинь гэгээрүүлж, алдаа гаргах үед чинь зэмлэнэ. Энэ явцад чи өөрийнхөө талаар зарим зүйлийг ойлгож авч, үүргээ биелүүлэхдээ хэтэрхий их хольцтой, хэтэрхий олон хувийн сэдэл өвөрлөдөг, дэндүү олон давруу хүсэлтэй байдаг гэдгээ мэднэ. Эдгээр зүйлийн мөн чанарыг ойлгомогцоо чи Бурханы өмнө ирж залбиран, үнэхээр гэмшиж чадвал тэдгээр завхарсан зүйлээс цэвэрлэгдэж чадна. Хэрэв чи өөрийн бодит асуудлуудыг шийдэхийн тулд ийм маягаар байнга үнэнийг эрж хайвал итгэлийн зөв замд аажмаар хөл тавина; чи амийн жинхэнэ туршлагатай болж эхлэн, завхарсан зан чанар чинь аажмаар ариусгагдаж эхэлнэ. Чиний завхарсан зан чанар ариусах тусам амь зан чанар чинь төдий чинээ өөрчлөгдөнө.

Хэдийгээр одоо олон хүн үүргээ гүйцэтгэж байгаа ч мөн чанартаа хэр олон хүн үүргээ аргацааж байгаа вэ? Хэр олон хүн үнэн-зарчмын дагуу үнэнийг хүлээн авч, үүргээ гүйцэтгэж чаддаг вэ? Зан чанар нь өөрчлөгдсөний дараа хэр олон хүн Бурханы шаардсанаар үүргээ гүйцэтгэдэг вэ? Эдгээр зүйлийг илүү их нягталж шалгаснаар чи үүргээ гүйцэтгэхдээ үнэхээр стандартад нийцэж байгаа эсэхээ мэдэж чадна, зан чанар чинь өөрчлөгдсөн эсэхийг ч тодорхой харж чадна. Зан чанарын өөрчлөлтөд хүрэх нь энгийн хэрэг биш; энэ нь ердөө зан авирын цөөн хэдэн өөрчлөлт гаргаж, үнэний талаар бага зэрэг мэдлэг олж авч, үнэний тал бүрийг туулсан туршлагаа бага зэрэг ярьж чаддаг байж, эсвэл сахилгажуулагдсаныхаа дараа бага зэрэг өөрчлөлт гаргаж, бага зэрэг дуулгавартай болж чаддаг байна гэсэн үг биш. Эдгээр зүйл амь зан чанарын өөрчлөлт гэж тооцогддоггүй. Би яагаад ингэж хэлдэг вэ? Чи зарим талаар өөрчлөгдсөн байж болох ч үнэнийг үнэхээр хэрэгжүүлэхгүй хэвээр байгаа. Магадгүй чи түр зуур тохиромжтой орчинд байж, нөхцөл байдал бүрдсэнээс болоод, эсвэл одоогийн орчин нөхцөл чинь чамайг албадсанаас болоод ийм маягаар авирладаг байх. Түүнчлэн, сайхан ааштай, байдал чинь хэвийн, Ариун Сүнсний ажилтай байх үедээ чи үнэнийг хэрэгжүүлж чаддаг. Гэтэл чи шалгалт туулж, шалгалтынхаа үеэр Иов шиг зовж, эсвэл үхлийн шалгалттай нүүр туллаа гэж бодъё. Энэ үед чи үнэнийг хэрэгжүүлж, гэрчлэлдээ бат зогсож чадах уу? Петрийн хэлсэн шиг “Таныг мэдэж авсныхаа дараа үхэх байсан ч би хэзээд бэлэн, дуртай байх болно” гэж хэлж чадах уу? Петр юуг үнэлсэн бэ? Петрийн үнэлж байсан зүйл нь дуулгавартай байдал бөгөөд Бурханыг мэдэх нь хамгийн чухал зүйл гэж үзсэн учраас үхэх хүртлээ дуулгавартай байж чадсан. Зан чанарын өөрчлөлт нь нэг шөнийн дотор тохиолддоггүй; үүнд хүрэхэд насан туршдаа туршлагажих шаардлагатай. Үнэнийг ойлгох нь арай амархан ч янз бүрийн нөхцөлд үнэнийг хэрэгжүүлж чаддаг байх хэцүү. Хүмүүст яагаад үнэнийг хэрэгжүүлэх төвөгтэй байдаг вэ? Үнэндээ эдгээр бэрхшээл нь бүгд хүмүүсийн завхарсан зан чанартай шууд холбоотой бөгөөд бүгд завхарсан зан чанараас үүдэлтэй саад тотгор юм. Тиймээс чи үнэнийг хэрэгжүүлж чаддаг байхын тулд их зовлон амсаж, төлөөс төлөх ёстой. Хэрэв чамд завхарсан зан чанар байгаагүй бол үнэнийг хэрэгжүүлэхийн тулд заавал зовлон амсаж, төлөөс төлөх шаардлагагүй байсан. Энэ мэдээжийн хэрэг бус уу? Заримдаа чи үнэнийг хэрэгжүүлж байгаа мэт харагдаж болох ч бодит байдал дээр үйлдлийн чинь уг чанараас тэгж байгаа чинь харагддаггүй. Бурханыг дагахдаа олон хүн, гэр бүл, ажил мэргэжлээ хойш тавьж, үүргээ гүйцэтгэж чаддаг, тиймээс тэд өөрсдийгөө үнэнийг хэрэгжүүлж байгаа гэж боддог. Гэвч тэд хэзээ ч жинхэнэ туршлагаар мэдэрсэн гэрчлэлээ ярьж чаддаггүй. Энд яг юу болоод байна вэ? Хүний үзлээр тэднийг дүгнэвэл тэд үнэнийг хэрэгжүүлж байгаа мэт харагддаг ч Бурхан тэдний хийж байгаа зүйлийг үнэнийг хэрэгжүүлж байна гэж хүлээн зөвшөөрдөггүй. Хэрвээ хийдэг юм бүхэн чинь хувийн сэдэлтэй, хольцтой байдаг бол чи зарчмаас хазайх магадлалтай бөгөөд үнэнийг хэрэгжүүлж байна гэж хэлж болохгүй; энэ нь ердөө нэг төрлийн зан байдал юм. Хатуухан хэлбэл, чиний ийм зан байдлыг Бурхан магадгүй яллана; Тэр үүнийг сайшаахгүй, эсвэл дурсан тэмдэглэхгүй. Үүний мөн чанар, уг үндсийг цааш нь задлан шинжилбэл чи мууг үйлддэг хүн бөгөөд гадна талын эдгээр зан авир чинь Бурханыг эсэргүүцдэг. Гаднаа чамд юу ч саад болж, чамайг үймүүлээгүй, бодитой хохирол учруулаагүй. Энэ нь логиктой, үндэслэлтэй харагддаг ч дотроо хүний хольц, санаа зорилгыг агуулдаг бөгөөд үүний мөн чанар нь мууг үйлдэж, Бурханыг эсэргүүцэх явдал юм. Тиймээс чи Бурханы үгийг ашиглан, үйлдлийнхээ ар дахь сэдлийг харснаар, зан чанарт чинь өөрчлөлт гарсан эсэхийг болон үнэнийг хэрэгжүүлж байгаа эсэхээ тодорхойлох ёстой. Энэ нь, чиний үйлдэл хүний төсөөлөл, хүний бодол санаанд нийцэж байгаа эсэх, эсвэл чиний дур сонирхолд нийцэж байгаа эсэхээс хамаардаггүй; тийм зүйлс чухал биш. Харин ч энэ нь, Бурхан чамайг Өөрийнх нь хүсэлд нийцэж байна гэж хэлэх эсэхээс, мөн үйлдэл чинь үнэн-бодит байдалтай эсэхээс, Түүний шаардлага, стандартад нийцдэг эсэхээс хамаардаг. Бурханы шаардлагуудтай өөрийгөө харьцуулан үзэх нь л үнэн зөв юм. Зан чанарын өөрчлөлт болон үнэнийг хэрэгжүүлэх нь хүмүүсийн төсөөлдөг шиг энгийн, амархан биш. Та нар одоо ойлгов уу? Та нарт энэ талаар ямар нэгэн туршлага байгаа юу? Асуудлуудын мөн чанарын тухайд бол та нар ойлгохгүй байж магадгүй; та нарын оролт дэндүү өнгөцхөн байсан. Та нар үүрийн гэгээнээс үдшийн бүрий хүртэл бүхий л өдөржингөө гүйж, эрт босож, орой унтдаг атлаа амь зан чанартаа өөрчлөлт гаргаагүй, зан чанарын өөрчлөлт нь юу болохыг ухаарч чадаагүй. Энэ нь оролт чинь хэтэрхий өнгөцхөн байна гэсэн үг биз дээ? Бурханд хэчнээн олон жил итгэснээс үл хамааран та нар амь зан чанарын өөрчлөлттэй холбоотой мөн чанар болон гүн гүнзгий зүйлсийг мэдэрдэггүй байж магадгүй. Та нарын зан чанар чинь өөрчлөгдсөн гэж болох уу? Бурхан чамайг магтах уу, үгүй юү гэдгийг яаж мэдэх вэ? Хамгийн наад зах нь, өөрийнхөө хийж байгаа бүхний талаар чи зүрх сэтгэлдээ гойд тууштай байх бөгөөд Бурханы гэрт үүргээ биелүүлж, ямар нэгэн ажил хийж байх үедээ, эсвэл ердийн үед Ариун Сүнс чамайг замчилж, гэгээрүүлж, чиний дотор ажиллаж байгааг мэдэрнэ. Биеэ авч явах байдал чинь Бурханы үгтэй нягт зохицох ба тодорхой түвшний туршлагатай болмогцоо чи урьд нь авирлаж байсан байдал чинь харьцангуй тохиромжтой байсан гэдгийг мэдэрнэ. Гэхдээ, хэсэг хугацаанд туршлага олж авсныхаа дараа чи, урьд нь хийсэн зарим зүйл чинь зохисгүй байсныг мэдэрч, тэдгээрт сэтгэл дундуур байж, тэдгээр нь үнэнд нийцээгүйг мэдэрвэл хийсэн бүхэн чинь Бурханыг эсэргүүцэж байсан гэдгийг энэ нь нотолдог. Чиний үйлчлэл тэрслүү байдал, эсэргүүцэл, хүний арга замаар дүүрэн байсан гэдгийг, зан чанарын өөрчлөлтөд огт хүрч чадаагүй гэдгийг чинь энэ нь нотолдог. Энэ нөхөрлөлөөс та нар зан чанарын өөрчлөлтийг хэрхэн ойлгох ёстойгоо тодорхой мэдэж авсан уу? Та нар зан чанараа өөрчлөх талаар ихэнхдээ ярьдаггүй, мөн хувийн туршлагаа ховорхон нөхөрлөдөг байж магадгүй. Сайндаа л та нар “Би хэсэг хугацааны өмнө идэвхгүй байсан. Тэгээд би Бурханд залбирсан бөгөөд Бурханд итгэгчид туршигдах ёстой гэж Бурхан намайг гэгээрүүлсэн. Би үүнийг хэсэг хугацаанд тунгаан бодоод, тийм юм байна гэдгийг нь ойлгосон. Бас үүргээ биелүүлэхдээ би зарим талаар үнэнч бус байдаг учраас үүнийг зүгээр л хүлээн авсан. Дараа нь миний урам зориг эргэн ирж, би идэвхгүй байхаа больсон” гэж нөхөрлөдөг. Нөхөрлөсний дараа бусад нь бас “Бидний байдал нэлээд төстэй юм, завхарсан зан чанар маань ч гэсэн” гэж хэлдэг. Хэрвээ та нар эдгээр зүйлийн талаар үргэлж нөхөрлөдөг бол энэ нь асуудал болно—чи аливаа зүйлийн мөн чанарыг ухамсарлаж, тодорхой харж чадахгүй. Хэчнээн олон жил итгэсэн чинь хамаагүй, амь зан чанар чинь өөрчлөгдөж чадахгүй.

Зан чанарын өөрчлөлт гэдэг нь үндсэндээ хүний уг чанарын өөрчлөлтийг хэлдэг. Хүний уг чанарын зүйлсийг гаднах зан авираас нь харах боломжгүй. Тэдгээр нь хүний оршин тогтнолын үнэ цэн, ач холбогдол, амьдралыг үзэх үзэл, үнэт зүйлтэй шууд холбоотой бөгөөд зүрх сэтгэлийнх нь гүн дэх зүйлс болон мөн чанарыг нь хамардаг. Хэрвээ хүн үнэнийг хүлээн авч чаддаггүй бол эдгээр тал дээр ямар ч өөрчлөлт гарахгүй. Бурханы ажлыг туулж, үнэнд бүрэн орж, өөрийн үнэт зүйл болон оршин тогтнол, амьдралын талаарх үзэл бодлоо өөрчилж, аливаа зүйлийн талаарх өөрийн үзэл бодлыг Бурханы үгтэй нийцүүлж, Бурханд бүрэн захирагдаж, үнэнч байж чаддаг болсноор л хүний зан чанарыг өөрчлөгдсөн гэж хэлж болно. Одоо чамайг харахад үүргээ биелүүлж байхдаа бэрхшээлтэй тулгараад жаахан хүчин чармайлт гаргаж, уян хатан байж, Дээрхээс ирсэн ажлын зохицуулалтыг гүйцэтгэж, яв гэсэн газар луу явж чаддаг байж магадгүй. Гаднаасаа чи бага зэрэг дуулгавартай мэт харагдаж болох ч үзэлтэй чинь нийцэхгүй ямар нэг зүйл тохиолдох үед тэрслүү байдал чинь гарч ирдэг. Жишээ нь чи засалт, харьцалтад захирагддаггүй, гамшиг тохиох үед бүр ч дуулгаваргүй байдаг; тэр ч байтугай дотроо Бурханыг буруутгадаг. Тиймээс гадна талын тэр үл ялиг дуулгавартай байдал болон өөрчлөлт бол ердөө л зан авирын жаахан өөрчлөлт юм. Багахан өөрчлөлт гардаг ч үүнийг зан чанарын өөрчлөлт гэж тооцоход хангалтгүй. Чи олон замаар явж, олон бэрхшээл туулж, ихээхэн доромжлолыг тэсвэрлэж чаддаг байж болно; Бурхантай маш ойр мэт чамд санагдаж, Ариун Сүнс чам дээр жаахан ажил хийж болно. Гэсэн хэдий ч үзэлтэй чинь нийцдэггүй зүйлийг Бурхан хий хэмээн хүсэх үед чи мөн л захирагдахгүй байж магадгүй, харин ч шалтаг хайж, Бурханы эсрэг тэрсэлж, эсэргүүцэж, ноцтой тохиолдолд бүр Бурханд эргэлзэн, Бурханы эсрэг тэмцэж магад. Энэ нь ноцтой асуудал байх болно! Чи одоо ч Бурханыг эсэргүүцдэг уг чанартай, үнэнийг үнэхээр ойлгодоггүй, амь зан чанарт чинь ямар ч өөрчлөлт гараагүй гэдгийг энэ нь харуулна. Өөрсдийг нь халах юм уу цэвэрлэсний дараа зарим хүн дотроо мөн л Бурханыг шүүсээр, Бурхан зөвт биш гэж хэлдэг. Тэд бүр Бурхантай маргалдаж, тэмцэлдэж, хаа явсан газартаа Бурханы талаарх үзэл болон Бурханд сэтгэл дундуур байдлаа тарааж байдаг. Иймэрхүү хүмүүс бол Бурханыг эсэргүүцдэг диаволууд юм. Диаволын уг чанартай хүмүүс хэзээ ч өөрчлөгдөхгүй бөгөөд тэднийг орхих ёстой. Нөхцөл байдал болгонд үнэнийг эрж хайж, хүлээн авч чаддаг, Бурханы ажлыг дуулгавартай дагадаг хүмүүст л үнэнийг олж авч, зан чанарын өөрчлөлтөд хүрэх найдлага бий. Туршлагаараа чи гаднаа хэвийн харагддаг байдлуудыг ялган таньж сурах ёстой. Чи залбирлын үеэр мэгшиж, цурхиран уйлж, эсвэл зүрх сэтгэл чинь Бурханыг маш их хайрладаг, Бурханд маш ойр дотно гэдгийг мэдэрч болох ч эдгээр байдал нь зөвхөн Ариун Сүнсний ажил бөгөөд Бурханыг хайрладаг хүн гэдгийг чинь илтгэдэггүй. Чи Ариун Сүнсийг ажиллаагүй байх үед, Бурханыг үзэлтэй чинь нийцэхгүй зүйл хийх үед ч гэсэн Бурханыг хайрлаж, дуулгавартай дагаж чаддаг хэвээр байх л юм бол Бурханыг үнэхээр хайрладаг хүн мөн. Тэр үед л чи амь зан чанар нь өөрчлөгдсөн хүн болно. Зөвхөн энэ л үнэн-бодит байдалтай хүн билээ.

Зан чанарын өөрчлөлт хаанаас эхэлдэг вэ? Өөрийнхөө уг чанарыг ойлгохоос эхэлдэг. Энэ л гол түлхүүр нь. Тэгвэл яаж уг чанараа ойлгох вэ? Ямар завхарсан зан чанартайгаа задлан шинжилснээр. Чи эдгээр завхарсан зан чанарыг тодорхой ялган таньсныхаа дараа өөрийнхөө уг чанар-мөн чанарыг ойлгоно. Зарим хүн: “Би завхарсан зан чанараа яаж ойлгох вэ?” гэж асуудаг. Мэдээж чи Бурханы үгийн дагуу ойлгож, үнэнд нийцүүлэн ялган таних ёстой. Тэгвэл үүнийг яаж хэрэгжүүлэх вэ? Өөрийнхөө харуулдаг завхарсан зан чанарыг Бурханы илчилсэн үгтэй харьцуулснаар. Хэдий чинээ тааруулж тохируулж чадна, төдий чинээ ялган таних ёстой. Ихийг тааруулж, ихийг ялган таньж чадвал чи завхарсан зан чанараа ойлгож чадна. Удаан хугацаанд Бурханд итгэж, ийм маягаар олон жил хэрэгжүүлсэн та хэд одоо өөрсдийнхөө уг чанарыг ойлгосон уу? Тэгэх болоогүй байх! Харьцуулалт чинь нэг замыг дагах ёстой; юунд ч үндэслээгүй үг хэлж болохгүй. Чи хүний завхарсан зан чанарыг илчилсэн Бурханы үгийг илүү их унших ёстой. Энэ бүх үгийг хайж олоод, дараа нь үргэлж уншиж, өөрийгөө байнга эргэцүүлж, өөрийнхөө байдлыг тэр үгтэй харьцуулах ёстой. Завхарсан зан чанар чинь бүрэн таарч, мөн Бурханы үг чиний байдлыг яг таг, асар үнэн зөв илчилснийг мэдэрч, энэ нь яагаад ч буруу биш гэдгийг мэдэрснийхээ дараа чи үнэмшихгүй гэж үү? Зарим хүн: “Уг чанараа ойлгосноор үүнийг өөрчилж чадна” гэж хэлдэг. Үүнийг хэн ч амархан хэлж чадна. Гэхдээ үүнийг юу гэж ойлгож байна вэ? Нэг зам байх ёстой. Хэрвээ зам байгаа бол чи хэрхэн туулахаа мэднэ. Зам байхгүй бол чи ердөө “Бид бүгд уг чанараа ойлгох ёстой. Бидний уг чанар сайн биш, Сатанд харьяалагддаг. Бид уг чанар-мөн чанараа ойлгох үедээ зан чанараа өөрчилж чадна” хэмээх уриа лоозонг хашхирч байгаа хэрэг. Хашхирч дууссаныхаа дараа өөр юу ч хийдэггүй, хэн ч юу ч ойлгодоггүй. Энэ нь замгүйгээр хоосон сургаал ярьж буй хэрэг юм. Ийм маягаар ажиллах нь асуудал үүсгэдэг биш үү? Ийм маягаар ажиллахын үр дүн юу байх вэ? Та нар ихэвчлэн “Бид уг чанараа ойлгох ёстой! Бүгдээрээ Бурханыг хайрлах ёстой! Бүгд Бурханыг дуулгавартай дагах ёстой! Бид бүгдээрээ Бурханы өмнө нүүрээрээ газар унан мөргөх ёстой! Бүгдээрээ Бурханыг шүтэн мөргөх ёстой! Бурханыг хайрладаггүй хэн боловч хүлээн зөвшөөрөгдөхгүй!” гэх уриа лоозон хашхирдаг. Эдгээр хоосон сургаалын талаар ярих нь ямар ч хэрэггүй бөгөөд асуудлыг шийдвэрлэдэггүй. Хүний уг чанарыг хэрхэн ойлгох вэ? Уг чанараа ойлгох гэдэг нь үнэндээ сэтгэлийнхээ угт орших зүйлс—чиний амийн доторх зүйл, амьдарч ирсэн Сатаны бүх логик, гүн ухаан—өөрийнхөө амьдарч ирсэн Сатаны амийг задлан шинжилнэ гэсэн үг юм. Сэтгэлийнхээ гүн дэх зүйлийг ил гаргаснаар л чи уг чанараа ойлгож чадна. Эдгээр зүйлийг хэрхэн ил болгож болох вэ? Тэдгээрийг ганц хоёрхон хэрэг явдал төдийхнөөр ил болгож, задлан шинжилж болдоггүй. Ихэнхдээ ямар нэг зүйлийг хийж дууссаныхаа дараа чи мөн л ойлгож аваагүй байдаг. Жаахан ухаарах юм уу ойлгож автал чинь гурваас таван жил шаардагдаж болох юм. Тиймээс олон нөхцөл байдалд чи өөрийгөө эргэцүүлж, мэдэж авах ёстой. Чи ямар нэг үр дүн үзэхийн тулд Бурханы үгийн дагуу өөрийгөө гүн гүнзгий ухаж төнхөж, задлан шинжлэх ёстой. Үнэний талаарх ойлголт чинь улам гүн гүнзгий болохын хэрээр өөрийгөө эргэцүүлж, өөрийгөө мэдсэнээр дамжуулан чи уг чанар-мөн чанараа аажмаар мэдэж авна.

Уг чанараа мэдэхийн тулд чи цөөн хэдэн зүйлээр дамжуулан үүнийг ойлгох ёстой. Нэгдүгээрт, чи юунд дуртай болохоо тодорхой ойлгох ёстой. Энэ нь идэж ууж, өмсөж зүүх дуртай зүйлийг чинь хэлж байгаа юм биш, харин чамд таалагддаг зүйлс, чиний атаархдаг зүйлс, шүтдэг зүйлс, эрж хайдаг зүйлс, зүрх сэтгэлдээ анхаарал хандуулдаг зүйлс, холбоо тогтооход таатай байдаг хүмүүс, зүрх сэтгэлдээ биширч, шүтдэг хүмүүсийг чинь хэлж байгаа юм. Жишээлбэл, ихэнх хүн дээгүүр байр суурьтай, гоёмсог үг яриа, ааш аягтай хүмүүст дуртай байдаг, эсвэл цэцэн цэлмэгээр зусардан ярьдаг, дүр эсгэдэг хүмүүст дуртай байдаг. Тэд ямар хүмүүстэй харилцах дуртай талаар дээр дурдлаа. Харин хүмүүст таалагддаг зүйлсийн тухайд гэвэл, зарим амархан юмыг хийх дуртай байх, бусдын сайн гэж боддог, хүмүүсээр магтуулж, сайшаалгах зүйлсийг хийх дуртай байх зэрэг багтдаг. Хүмүүсийн уг чанарт, дуртай зүйлсийнх нь нийтлэг шинж байдаг. Өөрөөр хэлбэл, тэд гаднах үзэмжид нь бусдын атаархдаг хүмүүс, үйл явдал, зүйлсэд дуртай байдаг, мөн маш үзэсгэлэнтэй, тансаг харагддаг, бусдын шүтэн биширдэг хүмүүс, үйл явдал, юмсад дуртай байдаг. Хүмүүсийн таалдаг эдгээр зүйл нь агуу, нүд гялбам, гоёмсог, сүрлэг байдаг. Хүмүүс бүгд ийм зүйлсийг шүтдэг. Хүмүүс ямар ч үнэнийг эзэмшдэггүй, мөн жинхэнэ хүний ямар ч төрхгүй байдгийг харж болно. Эдгээр зүйлийг шүтэх нь огтхон ч ач холбогдолгүй атал хүмүүс эдгээрт дурласаар л байдаг. Хүмүүсийн дуртай эдгээр зүйл нь Бурханд итгэдэггүй хүмүүст тун сайхан санагддаг бөгөөд тэдгээр нь хүмүүсийн эрэлхийлэхийг онцгойлон хүсдэг бүх зүйл юм. Нэг энгийн жишээ хэлье: Шүтлэггүй хүмүүсийн дунд оддыг шүтэн бишрэгчид байдаг. Тэд жүжигчид, дуучдын араас хөөж, гарын үсэг зуруулж, үг бичүүлж авдаг, эсвэл тэдэнтэй гар барьж, тэвэрдэг. Итгэгчдийн зүрх сэтгэлд эдгээр зүйл байдаг уу? Чи шүтдэг алдартнуудынхаа дууг хааяа дуулдаг уу? Эсвэл хааяа тэднийг дуурайж, хүсэн эрмэлздэг оддынхоо хэв маягаар хувцасладаг уу? Чи эдгээр од болон алдартай хүмүүсийг шүтлэг бишрэлийнхээ бай болгож, шүтлэг бишрэлийнхээ үлгэр загвар болгодог. Эдгээр нь хүмүүсийн дуртай түгээмэл зүйл юм. Шүтлэггүй хүмүүсийн шүтдэг эдгээр зүйлийг итгэгчид үнэхээр шүтэн биширдэггүй гэж үү? Дотроо ихэнх хүн тэдгээрийг бишрэн шүтэх зүрх сэтгэлтэй хэвээр байдаг. Чи Бурханд итгэдэг бөгөөд тэдгээр зүйлийн араас илт хөөцөлдөхөө больсон мэт харагддаг. Гэсэн хэдий ч зүрх сэтгэлдээ чи тэдгээр зүйлд атаархсаар, тэдгээр зүйлд дурласаар байдаг. Хааяа чи: “Би түүний хөгжмийг сонсмоор л байна, тоглосон ТВ нэвтрүүлгүүдийг нь үзмээр л байна. Тэр яаж амьдардаг бол? Яг одоо хаана байгаа бол? Би түүнтэй уулзаж, гар барьж чадах юм бол сайхан аа, үүний төлөө үхсэн ч үнэ цэнтэй” гэж боддог. Хэнийг шүтдэг нь хамаагүй, хүмүүс бүгд ийм зүйлд дуртай. Магадгүй чамд энэ хүмүүс, зүйлс, обьектуудтай уулзах боломж олдохгүй, эсвэл тийм нөхцөл байдал бүрдэхгүй байлаа ч эдгээр зүйл зүрх сэтгэлд чинь байдаг. Хүмүүсийн эрэлхийлж, хүсэн эрмэлздэг зүйлс дэлхийн чиг хандлагад хамаардаг, эдгээр зүйл нь Сатаных, диаволынх, үүнийг Бурхан жигшдэг бөгөөд үүнд ямар ч үнэн байдаггүй. Хүмүүсийн хүсэн эрмэлзэх дуртай зүйлс нь тэдний уг чанар-мөн чанарыг ил гаргадаг. Хүмүүсийн дуртай зүйлийг хувцаслаж байгаа байдлаас нь харж болно. Зарим хүн анхаарал татахаар, тод өнгөтэй, эсвэл этгээд хачин хувцас өмсөхийг хүсдэг. Тэд өмнө нь хэний ч зүүж байгаагүй зүүсгэл чимэглэл зүүхийг хүсдэг бөгөөд эсрэг хүйстнийхээ сэтгэлийг татаж чадах зүйлд дуртай байдаг. Тэд ийм хувцас, зүүсгэл өмсөж зүүж байгаа нь амь болон зүрх сэтгэлийнхээ гүнд ийм зүйлд дуртай болохыг нь харуулж байгаа юм. Тэдний дуртай зүйл нь эрхэмсэг, аятайхан биш. Тэдгээр нь хэвийн хүний эрэлхийлэх ёстой зүйлс биш юм. Ийм зүйлд дурлаж байгаа нь зөв шударга бус. Тэдний үзэл бодол хорвоогийн хүмүүсийнхтэй яг адилхан бөгөөд үнэнд нийцэх зүйл байдаггүй. Тиймээс чиний дурлаж, анхаарч, шүтэж, атаархдаг, зүрх сэтгэлдээ өдөр бүр боддог зүйлс бүгд уг чанарын чинь төлөөлөл юм. Хорвоо ертөнцийн эдгээр зүйлд дуртай байх нь чиний уг чанар зөвт бус байдалд дуртай, мөн ноцтой нөхцөлд уг чанар чинь ёрын муу, засаршгүй байдгийг хангалттай нотолдог. Уг чанараа ийм маягаар задлан шинжлэх ёстой: Амьдралдаа юуг таалдаг, юуг хаядгаа шинжил. Чи хэн нэгэнд хэсэг зуур сайн хандаж болох ч түүнд дуртай гэдгийг чинь энэ нь нотолдоггүй. Чиний үнэхээр таалдаг зүйл бол яг уг чанарт чинь байгаа зүйл юм; яс чинь хугарлаа ч чамд таалагдсаар байх бөгөөд хэзээ ч орхиж чаддаггүй. Үүнийг өөрчлөх амаргүй. Жишээ нь хань ижлээ олохдоо хүмүүс өөрсөдтэйгөө адилхан хүмүүсийг хайдаг. Хэрвээ нэгэн эмэгтэй хэн нэгэнд үнэхээр дурласан бол хэн ч түүнийг зогсоож чадахгүй. Хөлийг нь хугалсан ч гэсэн тэр эмэгтэй түүнтэй хамт байхыг хүсэх л болно; үхэх байсан ч түүнтэй гэрлэхийг хүснэ. Яагаад тэр вэ? Яагаад гэвэл, хүмүүсийн яс, зүрх сэтгэлийн гүнд байгаа зүйлийг хэн ч өөрчилж чадахгүй. Хүн амьсгаа хураасан ч гэсэн сүнс нь мөн л адилхан зүйлд дуртай хэвээр байна; эдгээр нь хүний уг чанарын зүйлс бөгөөд хүний мөн чанарыг төлөөлдөг. Хүмүүсийн дуртай зүйл зарим зөв шударга бус байдлыг агуулдаг. Зарим нь тийм зүйлсэд илэрхий дурладаг байхад зарим нь үгүй байдаг; зарим нь тэдгээрт ихэд дуртай байдаг байхад бусад нь үгүй байдаг; зарим хүн өөрийгөө хянадаг, харин зарим нь өөрсдийгөө хянаж чаддаггүй. Зарим хүн харанхуй, ёрын муу зүйлсэд живэх магадлалтай байдаг нь тэдэнд амь байдаггүй гэдгийг нотолдог. Зарим хүн махан биеийн уруу таталтыг даван гарч, эдгээр зүйлд эзэмдүүлж, хязгаарлуулахгүй байж чаддаг нь тэд багахан биеийн хэмжээтэй, зан чанар нь бага зэрэг өөрчлөгдсөн гэдгийг нотолдог. Зарим хүн бага зэрэг үнэнийг ойлгодог бөгөөд өөрсдөд нь амь байгаа, өөрсдөө Бурханыг хайрладаг гэдгээ мэдэрдэг ч үнэндээ энэ нь мөн л хэтэрхий эрт байна, зан чанараа өөрчлөх нь энгийн хэрэг биш. Хүний уг чанар-мөн чанарыг ойлгох амархан уу? Хүн бага зэрэг ойлгодог ч гэсэн тэр ойлголтод хүрэхийн тулд олон ээдрээ нугачааг туулах ёстой, бага зэрэг ойлголттой байлаа ч гэсэн өөрчлөгдөх амархан биш. Эдгээр нь бүгд хүмүүст тулгардаг бэрхшээл бөгөөд үнэнийг эрэлхийлэх хүсэл байхгүй бол хүмүүс өөрсдийгөө мэдэж чадахгүй. Эргэн тойрны чинь хүмүүс, хэрэг явдал, эсвэл зүйлс хэрхэн өөрчлөгдөхөөс үл хамааран, дэлхий ертөнц хэрхэн орвонгоороо эргэхээс үл хамааран, хэрвээ үнэн дотроос чинь замчилдаг бол, хэрвээ үнэн чиний дотор үндэслэж, Бурханы үг чиний амьдрал, дур сонирхол, туршлага, оршин тогтнолыг залж чиглүүлдэг бол тэр үед чи үнэхээр өөрчлөгдсөн байх болно. Одоо хүмүүсийн өөрчлөлт гээч зүйл нь ердөө бага зэрэг хамтран ажиллаж, засалт, харьцалтыг дурамжхан хүлээн авч, үүргээ идэвхтэйгээр гүйцэтгэж, бага зэргийн урам зориг, итгэлтэй байж чадах явдал боловч үүнийг зан чанарын өөрчлөлт гэж үзэж болохгүй ба хүмүүст амь байгааг энэ нь нотолдоггүй. Энэ нь зүгээр л хүмүүсийн дур сонирхол, дур хүслээс цаашгүй.

Уг чанарын талаарх ойлголтод хүрэхийн тулд хүмүүсийн уг чанартаа дуртай байдаг зүйлсийг ухан гаргахаас гадна уг чанарт нь хамаарах хамгийн чухал хэд хэдэн талыг ч бас ухан гаргах хэрэгтэй. Жишээлбэл, хүмүүсийн аливааг үзэх үзэл бодол, амьдралын арга барил, зорилго, амьдралын үнэт зүйлс, амьдралыг үзэх үзэл, бас үнэнтэй холбоотой бүх зүйлийн талаарх бодол санаа, үзэл бодол гэх мэт. Энэ бүх зүйл хүмүүсийн сэтгэлийн гүнд байдаг бөгөөд зан чанарын өөрчлөлттэй шууд хамаатай юм. Тэгвэл завхарсан хүн төрөлхтний амьдралыг үзэх үзэл ямар байдаг вэ? Үүнийг ингэж хэлж болно: “Хүн бүр өөрийгөө боддог, би үхэхээр чи үх.” Хүмүүс бүгд өөрсдийнхөө төлөө амьдардаг; шуудхан хэлэх юм бол тэд махан биеийн төлөө амьдарч байгаа. Ердөө амандаа хоол хийхийн төлөө л амьдарч байгаа. Энэ оршин тогтнол амьтныхаас ямар ялгаатай юм бэ? Ингэж амьдрахад ямар ч үнэ цэн байдаггүй, тэр ч бүү хэл ямар ч утга учир байдаггүй. Амьдралыг үзэх үзэл чинь дэлхий ертөнцөд амьдрахдаа юунд түшиглэдэг, юуны төлөө амьдардаг, хэрхэн амьдардаг вэ гэдгийг агуулдаг—энэ нь хүний уг чанарын мөн чанартай холбоотой бүх зүйл юм. Хүмүүсийн уг чанарыг задлан шинжилснээр чи хүмүүс бүгд Бурханыг эсэргүүцдэгийг харна. Тэд бүгд диавол бөгөөд үнэхээр сайн хүн гэж байдаггүй. Хүмүүсийн уг чанарыг задлан шинжилснээр л хүний завхрал, мөн чанарыг мэдэж, хүмүүс үнэндээ юунд харьяалагддаг, тэдэнд үнэндээ юу дутагддаг, тэд юугаар зэвсэглэх ёстой, яаж хүний төрхийг амьдран харуулах ёстойг ойлгож болно. Хүний уг чанарыг үнэхээр задлан шинжлэх нь амаргүй бөгөөд Бурханы үгийг туулж, жинхэнэ туршлагатай болохгүйгээр үүнийг хийж чадахгүй.

1999 оны хавар


Хүний уг чанарыг хэрхэн мэдэх вэ

Хүний уг чанарыг хэрхэн мэдэх вэ? Хүний уг чанарыг ямар зүйлс бүрдүүлдэг вэ? Чи хүний дутагдал, өө сэв, санаархал, үзэл, сөрөг байдал, дуулгаваргүй байдлын талаар л мэддэг ч хүний уг чанарын доторх зүйлсийг олж илрүүлж чаддаггүй. Чи эх үүсвэрийг нь олж илрүүлж чадалгүй, гаднах давхаргыг л мэддэг ба энэ нь хүний уг чанарын тухай мэдлэгийг бүрдүүлдэггүй. Зарим хүн дутагдал, сөрөг байдлаа хүлээн зөвшөөрч, “Би уг чанараа ойлгож байна. Харж байна уу, би биеэ тоосон зангаа хүлээн зөвшөөрдөг. Энэ нь уг чанараа мэдэж байгаа гэсэн үг биш үү?” гэдэг. Биеэ тоосон зан бол хүний уг чанарын нэг хэсэг гэдэг нь үнэн. Гэхдээ үүнийг онолын үүднээс хүлээн зөвшөөрөх нь хангалттай биш. Уг чанараа мэдэх гэж юу вэ? Үүнийг яаж мэдэж болох вэ? Ямар талаас нь үүнийг мэддэг вэ? Хүний илчилдэг зүйлсээс уг чанарыг нь яг яаж харах ёстой вэ? Юун түрүүнд, хүний сонирхлоос уг чанарыг нь харж болно. Жишээлбэл, зарим хүн алдартай, агуу хүмүүсийг тун их биширдэг, зарим нь ялангуяа дуучид, кино оддод дуртай байдаг байхад зарим нь тоглоом тоглох тун дуртай байдаг. Эдгээр сонголтоос бид энэ хүмүүс ямар уг чанартайг харж болно. Нэгэн энгийн жишээ хэлье: Зарим хүн нэг дуучныг үнэхээр шүтдэг байж болно. Тэд ямар хэмжээнд тэднийг шүтдэг вэ? Энэ дуучныхаа үйл хөдлөл, инээмсэглэл, үг болгонд донтох хэмжээнд. Тэд уг дуучинд анхаарал хандуулж, бүр өмсдөг бүхнийх нь зургийг авч, түүнийг үргэлжлүүлэн дуурайдаг. Хүнийг ийм түвшинд шүтэх нь ямар асуудлыг харуулдаг вэ? Ийм хүний зүрх сэтгэлд өнөөх шүтлэггүй хүний зүйлс л байдаг, тэр хүнд үнэн байхгүй, эерэг зүйлс байхгүй, зүрх сэтгэлд нь Бурхан бүр ч байхгүй гэдгийг энэ нь харуулдаг. Энэ хүний бодож, хайрлаж, эрж хайдаг бүх зүйл Сатаных юм. Эдгээр зүйл энэ хүний зүрх сэтгэлийг эзэмдэж, уг хүн зүрх сэтгэлээ тэдгээр зүйлд өгдөг. Түүний уг чанар-мөн чанар юу болохыг та нар хэлж чадах уу? Нэг юманд хэтэрхий их дурлах юм бол тэр юм нь хүний амь болж, зүрх сэтгэлийг нь эзэмддэг бөгөөд тухайн хүн Бурханыг хүсдэггүй, харин диаволыг хайрладаг шүтээн шүтэгч гэдгийг бүрэн нотолдог. Тиймээс тухайн хүн диаволыг хайрлаж, шүтэн мөргөдөг, үнэнийг хайрладаггүй, Бурханыг хүсдэггүй уг чанартай хэмээн дүгнэж болно. Энэ нь хүний уг чанарыг харах зөв зүйтэй арга бус уу? Энэ нь бүхэлдээ зөв. Хүний уг чанарыг ийнхүү задлан шинжлэх ёстой. Жишээ нь, зарим хүн Паулыг онцгойлон шүтдэг. Тэд гадуур явж илтгэл тавьж, ажиллах дуртай, цуглаан хийж, номлох дуртай бөгөөд хүмүүс өөрсдийг нь сонсож, шүтэж, өөрсдийг нь тойрон эргэлдэхэд дуртай байдаг. Тэд бусдын зүрх сэтгэлд байр суурь эзлэх дуртай, бусад хүн өөрсдийнх нь харуулж буй дүр төрхөд анхаарал хандуулахад дуртай байдаг. Эдгээр илрэлээс тэдний уг чанарыг задлан шинжилцгээе. Тэдний уг чанар юу вэ? Хэрвээ тэд үнэхээр эдгээр илрэлийг харуулдаг бол энэ нь тэднийг биеэ тоосон, ихэрхүү, Бурханыг огт шүтэн мөргөдөггүй, өндөр байр суурь хөөцөлдөж, бусдыг захирч, эзэмдэж, зүрх сэтгэлд нь байр суурь эзлэхийг хүсдэг гэдгийг харуулахад хангалттай. Энэ бол Сатаны сонгодог дүр төрх юм. Тэдний уг чанарын тун тод томруун тал нь гэвэл тэд биеэ тоосон, ихэрхүү, Бурханыг шүтэн мөргөдөггүй, бусдаар өөрсдийгөө шүтүүлэхийг оролддог. Ийм илрэлүүдээс тэдний уг чанарыг нэвт шувт харж чадна. Жишээлбэл, зарим хүн бусдыг хохироон байж завшааныг шударга бусаар ашиглах үнэхээр дуртайн дээр бүх зүйл дээр өөрсдийн ашиг сонирхлыг хангах гэж хичээдэг. Тэд юу ч хийсэн өөрсдөд нь ашиг тустай байх ёстой, эс бөгөөс хийхгүй. Өөрсдөд нь тодорхой хэмжээний давуу тал өгөхгүй л бол тэд аливаа зүйлд санаа зовдог ч үгүй, үйлдлийнх нь ард үргэлж далд сэдэл байдаг. Өөрсдөд нь ашигтай хэнийг ч сайнаар ярьж, өөрсдөд нь зусарддаг хэнийг ч дэвшүүлдэг. Өөрийнх нь дуртай хүмүүс асуудалтай байсан ч гэсэн тэдний зөв гэхийн зэрэгцээ тэднийг өмгөөлж, хаацайлах гэж ихэд хичээдэг. Ийм хүмүүс ямар уг чанартай байдаг вэ? Эдгээр зан авираас тэдний уг чанарыг тодорхой харах боломжтой. Тэд үйлдлээрээ дамжуулан завшааныг шударга бусаар ашиглах гэж чармайн, нөхцөл байдал бүрд байнга наймаа хийх гэсэн зан авир гаргадаг бөгөөд тэд бүх зүрх сэтгэлээрээ олз ашигт шунадаг уг чанартай гэдэгт эргэлзэх зүйлгүй. Тэд бүх зүйлийг зөвхөн өөрсдийнхөө төлөө хийдэг. Өөрсдөд нь ашигтай биш л бол тэд эрт босохгүй. Тэд бол хамгийн аминчхан хүмүүс, огт ханаж цаддаггүй. Олз ашигт дурладаг, үнэнийг ер хайрладаггүйгээс нь тэдний уг чанар харагддаг. Зарим эрчүүд хүүхнүүдэд татагдаж, хаа явсан газартаа хүүхнүүдийг эргүүлж байдаг. Ийм хүмүүсийн дурладаг, зүрх сэтгэлдээ хамгийн их эрхэмлэдэг зүйл нь үзэсгэлэнтэй эмэгтэйчүүд юм. Тэд үзэсгэлэнтэй эмэгтэйчүүдийн төлөө амиа өгч, бүхнийг золиослоход бэлэн байдаг; тэдний зүрх сэтгэлийг дүүргэж байдаг зүйл бол эмэгтэйчүүд юм. Ийм эрчүүдийн уг чанар нь ямар байдаг вэ? Тэдний уг чанар нь үзэсгэлэнтэй эмэгтэйчүүдийг хайрлаж, тэднийг тахин шүтэж, ёрын мууг хайрлах явдал. Тэд бол ёрын муу, шунахай уг чанартай завхай эрчүүд юм. Би яагаад үүнийг тэдний уг чанар гэдэг вэ? Үйлдлээрээ тэд шунахай уг чанараа харуулдаг. Энэхүү зан авир нь зүгээр нэг тохиолдлын гэм буруу биш, ийм хүмүүс ердийн хүмүүсээс бага зэрэг муу ч байдаг юм биш, харин ч тэд эдгээр зүйлд бүрэн эзэмдүүлсэн байдаг ба энэ нь тэдний уг чанар, мөн чанар болсон. Тиймээс ийм зүйлс тэдний уг чанарын илрэл болсон юм. Хүний уг чанарт байдаг зүйл хором бүрд илэрч байдаг. Хүн юу ч хийсэн уг чанар нь илчлэгддэг. Хүмүүс хийдэг бүхэндээ өөрсдийн гэсэн сэдэл, зорилготой байдаг бөгөөд зочлох үүрэг гүйцэтгэх, сайн мэдээ номлох, эсвэл өөр ямар ч ажил хийсэн бай, тэд өөрсдөө ч мэдэлгүй уг чанарт нь байдаг зүйлсийг харуулж байдаг, учир нь хүний уг чанар бол амь нь бөгөөд хүмүүс бүгд уг чанарынхаа эрхшээл дор амьдардаг. Хүний уг чанарын илчлэл нь хааяа нэг гардаг, түр зуурын илрэл биш; харин ч тухайн хүний мөн чанарыг бүрэн төлөөлж чаддаг. Хүмүүсийн яс, цуснаас илчлэгдэн гардаг бүхэн нь тэдний уг чанар, амийг төлөөлдөг. Зарим хүн үзэсгэлэнтэй эмэгтэйчүүдийг хайрладаг. Бусад нь мөнгийг хайрладаг. Зарим нь байр суурийг онцгойлон хайрладаг. Зарим нь нэр хүнд, хувийн дүр төрхөө тун үнэлдэг. Зарим нь ялангуяа шүтээнийг хайрлаж, шүтдэг. Зарим хүн тун биеэ тоосон, ихэрхүү зантай, зүрх сэтгэлдээ хэнд ч бууж өгөлгүй, байр суурийг эрмэлздэг, бусдаас онцгойрч, бусдыг захирах дуртай. Янз бүрийн өөр уг чанар байдаг. Хүмүүсийн уг чанар ялгаатай ч нийтлэг элемент нь Бурханыг эсэргүүцэж, Бурханаас урвах явдал юм. Үүгээрээ тэд бүгд адилхан.

Хүний уг чанар юу болохыг мэдэхийн тухайд гэвэл дахиад хэдэн жишээ харцгаая. Жишээлбэл: аминч занг авч үзье. Аминч занг хүний уг чанарын элемент гэж хэлж болно. Хүн бүрд ийм элемент байдаг. Зарим хүн аймаар аминч, туйлын аминч байдаг бөгөөд бүх зүйл дээр өөрсдийгөө л бодож, ганцхан хувийн ашиг хонжоог хайдаг, өрөөл бусдыг өчүүхэн төдий ч боддоггүй. Тэрхүү аминч зан уг чанарыг нь төлөөлдөг. Хүн бүр бага зэрэг аминч боловч ялгаа бий. Бусадтай харилцахдаа зарим хүн бусдыг анхаарч, халамжилж, бусдад санаа тавьж, хийж байгаа бүхэндээ бусдыг бодож чаддаг. Гэхдээ зарим хүн тийм биш. Энэ хүмүүс тун аминч байдаг бөгөөд ах, эгч нарыг гэртээ байлгахдаа үргэлж өөдгүй зан гаргадаг. Тэд гэрийнхэндээ хамгийн том аягатай, хамгийн сайхан хоолыг өгөөд, ах эгч нарт илүү жижиг аягатай, арай амт муутай хоол л өгдөг. Хамаатан садан нь ирэх үед тэд маш тухтай байлгадаг. Харин ах, эгч нарыг ирэхэд шалан дээр унтуулдаг. Ах, эгч нарыг зочлоход гэртээ хонуулж байгаа нь хангалттай гэж тэд боддог. Ах эгч нар өвдөх ч юм уу өөр бусад бэрхшээл тулгарахад тийм хүн тэднийг бүр огт бодох ч үгүй, анзаараагүй мэт авирладаг. Тийм хүмүүс бусдыг огтхон ч тоодоггүй, бусдын талаар санаа зовнидоггүй. Тэд зөвхөн өөрсдөдөө болон төрөл садандаа л санаа тавьдаг. Тэдний энэхүү аминч уг чанар бусдад санаа тавих хүсэлгүй байдгийг нь тодорхойлдог. Бусдад санаа тавихад алдагдал хүлээдэг, маш төвөгтэй гэж тэд боддог. Зарим хүн “Аминч хүн бусдад хэрхэн санаа тавихаа мэддэггүй” хэмээн хэлж магадгүй. Тэр нь буруу. Хэрвээ яаж санаа тавихаа мэддэггүй юм бол аминч хүмүүс яагаад төрөл садандаа тийм сайн хандаж, хэрэгцээ шаардлагад нь бүрэн санаа тавьдаг юм бэ? Юу дутагдаж байгааг нь, ямар үед юу өмсөж, юу идэхэд тохиромжтойг тэд яагаад мэддэг юм бэ? Тэд бусад хүнд яагаад тэгж хандаж чаддаггүй юм бэ? Үнэндээ тэд бүхнийг ойлгодог боловч аминч, жигшүүртэй байдаг. Энэ нь уг чанараар нь тодорхойлогддог. Аминч хүмүүс бусдад шударгаар хандаж чаддаггүй. Бас ёрын муугийн талтай байдаг. Байнга завхайрдаг хүмүүсийг зайлуулах ёстой гэж Бурханы гэр тогтоосон. Гэхдээ зарим хүний хувьд энэ нь ердөө түр зуурын гэм буруу байсан. Тэднийг байнга завхайрдаг хүмүүстэй яг адилхан зохицуулах ёстой гэж үү? Энэ бол зарчмын асуудал. Хааяа завхайрсан хүмүүсийг ёрын муу уг чанартай гэж үзэж болохгүй. Хүн хаа явсан газартаа эсрэг хүйснийхээ хүмүүстэй байнга аальгүйтдэг, хүний харилцааны хувьд ичгүүр сонжуургүй, ёс суртахуунгүй бол ёрын муу хүн бөгөөд ёрын муу уг чанартай. Тийм хүн ямар ч үйлдэл хийсэн, ямар ч ажил хийсэн уг чанараа илчилнэ. Түүний уг чанар хяналтгүй, зүрх сэтгэл нь ийм бузар зүйлсээр дүүрэн байдаг. Тэд хаашаа ч явсан эсрэг хүйстэнтэйгээ аальгүйтдэг бөгөөд хэсэг хугацаанд болилоо ч гэсэн орчин нь бүрдээгүйгээс, эсвэл тохиромжтой хамтрагч олдоогүйгээс болж ингэдэг. Хүний уг чанарын зүйлс хэдийд ч, хаана ч гарч ирж болно; тэдгээрийг юу ч хязгаарлаж чадахгүй. Зарим хүн хувцас хунар, гоо сайхан, хоосон зүйлд тун их татагддаг; тэд маш нэрэлхүү. Тэд өдөрт хувцсаа хэд хэд сольж, хэн сайхан хувцас өмссөнийг, хэн сайхан хувцасладгийг харж, тэдгээр зүйлийг олж авч чадахгүй бол унтаж чаддаггүй бөгөөд эдгээр зүйлийг олж авахын тулд мөнгө зээлнэ, эсвэл ямар ч хамаагүй төлөөс төлнө. Хэрвээ эдгээр зүйлийг олж авч чадахгүй бол Бурханд итгэх сонирхлоо алдаж, цуглаанд оролцохыг хүсэхээ больж, Бурханы үгийг унших сэтгэлгүй болдог. Эдгээр зүйл бол тэдний оюун ухааныг эзэмддэг бүхэн юм. Тэд өөр юу ч бодож чаддаггүй. Тийм хүмүүс тун нэрэлхүү, жирийн хүмүүсээс хамаагүй илүү нэрэлхүү байдаг. Энэ бол тэдний уг чанар болон ясанд байдаг зүйл юм. Тэдний уг чанар нэрэлхүү. Хүний уг чанар дахь зүйлс агшин зуурын сул дорой байдлаас болж илчлэгддэггүй, харин ч тэдгээр нь тууштай илрэл юм. Хүмүүс юу ч хийсэн, уг чанарынхаа элементийг агуулдаг. Тэдгээр нь гаднаасаа илэрхий биш байсан ч гэсэн дотор нь хольц байсаар байдаг. Хэрвээ ов мэхтэй хүн үнэнч шударгаар ярих юм бол үнэндээ хэлсэн үгийнх нь цаана далд утга нуугдаж байдаг. Тэдний үгэнд ов мэх холилдсон хэвээр байдаг. Ов мэхтэй хүн бол бүх хүнд, бүр хамаатан садан, үр хүүхдүүддээ ч ов мэх гаргадаг. Чи тэдэнтэй хэчнээн ний нуугүй ярилаа ч гэсэн, тэд чамайг залилж мэхэлнэ. Энэ бол тэдний үнэн төрх, чухамдаа тэдний уг чанар бөгөөд үүнийг өөрчлөхөд амаргүй, үргэлж ийм байх болно. Үнэнч шударга хүн заримдаа гажууд, ов мэхтэй үг хэлдэг ч ихэвчлэн үнэнч шударга байж, харьцангуй чин сэтгэлээсээ үйлддэг, бусадтай харилцахдаа далимдуулж ашигладаггүй, юм ярих үедээ бусдыг уруу татахаар оролддоггүй. Тэд бусдад сэтгэлээ нээж, чин сэтгэлээсээ нөхөрлөж чаддаг, бусад бүх хүн тэднийг заль мэхгүй гэдэг. Тэд заримдаа ов мэхтэй үг хэлдэг нь ердөө л завхарсан зан чанар нь гарч ирж буй хэрэг. Тэд ов мэхтэй хүмүүс биш учраас энэ нь тэдний уг чанарыг төлөөлдөггүй. Тиймээс хүний уг чанарын тухайд гэвэл, юу нь тэр уг чанарын элементүүд, юу нь завхарсан зан чанар болохыг чи ойлгох ёстой. Энэ хоёрыг чи тодорхой ялган таньж чаддаг байх ёстой. Одоо хүмүүсээс уг чанараа задлан шинжлэхийг шаардвал зарим нь “Заримдаа би ширүүн ярьдаг”, “Би соёлгүй, яаж авирлахаа мэддэггүй”, эсвэл “Үүргээ гүйцэтгэж байхдаа заримдаа би хольцтой байдаг” гэж хэлнэ, гэхдээ тэд уг чанар нь ямархуу болохыг, хүн чанар нь сайн эсэхийг ярьдаггүй. Тэд тиймэрхүү зүйлээс үргэлж зайлсхийдэг бөгөөд өөрсдийгөө үнэхээр мэддэг байх боломжгүй. Үргэлж нуун далдалж, нэр нүүрээ алдахаас айх нь хүлээн зөвшөөрөгдөхгүй. Уг чанарт чинь байгаа зүйлийг ухан гаргах ёстой. Ухан гаргаж чадахгүй бол ойлгож чадахгүй, хэрвээ ойлгож чадахгүй бол өөрчилж чадахгүй. Чи өөрийгөө мэдэхийн тулд маш хатуу байх ёстой. Өөрийгөө хуурч болохгүй, мөн энэ асуудал дээр аргацааж болохгүй.

Уг чанараа ойлгоно гэдэг нь үндсэндээ яг ямар хүн бэ гэдгээ ойлгох явдал юм. Ямар хүн байх нь ямар уг чанартайг чинь илтгэдэг. Жишээлбэл: хүнийг ийм тийм хүн гэж хэлэх нь өөрийнх нь уг чанарыг хамгийн сайн илэрхийлдэг. Хүн ямар уг чанартай байх нь ямар хүн болохыг нь тодорхойлдог. Хүний уг чанар бол хүний амь юм. Хүний уг чанар ямар болохыг чи хэрхэн харж болох вэ? Тэр хүнтэй илүү олон удаа холбогдож, ямар хүн болохыг нь ажиглахад цаг зарцуулах ёстой. Түүнээс хамгийн их цухалздаг, мөн чанар, онцлог шинжийнх нь илэрхийлэл болсон юуг ч түүний уг чанар-мөн чанар гэж хэлж болно. Түүний мөн чанарын тэр элементүүд уг чанарыг нь бүрдүүлдэг. Хүнийг үнэндээ ямар хүн бэ гэдгийг нь харах тухайд бол энэ нь илүү үнэн зөв арга зам юм. Хүний мөн чанар ямар байна, уг чанар нь тийм байдаг. Хүний уг чанар ямархуу хүн болохыг нь тодорхойлдог. Жишээлбэл, хэн нэгэн хүн мөнгөнд гойд дуртай бол тэрээр мөнгөнд дуртай хүн гэсэн хэдхэн үгээр түүний уг чанарыг нэгтгэн дүгнэж болно. Хэрэв хүний хамгийн гол онцлог шинж нь эмэгтэйчүүдэд дуртай байдал бөгөөд тэрээр үргэлж хүүхэн эргүүлж байдаг бол тэр хүн ёрын мууд дурладаг, ёрын муу уг чанартай юм. Зарим хүн юм идэх хамгийн дуртай байдаг. Тийм хүнд жаахан сархад, жаахан мах өгвөл чиний талд ажиллана. Тиймээс энэ нь тухайн хүн яг л гахай шиг өлөн ховдог уг чанартай гэдгийг харуулдаг. Хүн бүрд завхарсан зан чанар, хөнөөлт тал байдаг бөгөөд бодит амьдрал дээр завхарсан зан чанар нь тэднийг хянаж байдаг. Тэд энэхүү завхарсан зан чанараар амьдардаг, энэ нь тэдний уг чанарыг төлөөлдөг. Уг чанар нь тэдний хөнөөлт тал гэж хэлж болно—тэдний хөнөөлт тал бол тэдний уг чанар юм. Зарим хүн боломжийн хүн чанартай юм шиг байж, гаднаа ямар нэг томоохон дутагдал гаргадаггүй боловч хамгийн том сул тал нь эмзэг дорой байдал байдаг. Тэдэнд амьдралын зорилго, тэмүүлэл байдаггүй, ердөө л аргацаан амьдарч, ялихгүй бүтэлгүйтэхэд унаж, бэрхшээл тулгарахад сөрөг болдог. Тэд эцэст нь үзэлтэй болж, Бурханд итгэхийг хүсэхгүй болохдоо тулбал хамгийн том сул тал нь эмзэг дорой байдал юм; тэдний уг чанар эмзэг дорой, ямар ч нэмэргүй, яах ч аргагүй. Зарим хүн сэтгэл хөдлөл асар ихтэй байдаг. Өдөр бүр юм ярихдаа, бусадтай харилцахдаа сэтгэл хөдлөлөөрөө амьдардаг. Тэд энэ ч хүн, тэр ч хүнд сэтгэл татагдаж, сэтгэл хөдлөлд автан өдөр хоногийг өнгөрүүлдэг. Юутай ч тулгарсан, сэтгэл хөдлөлийн ертөнцөд амьдардаг. Тийм хүний үл итгэгч төрөл садан нь нас барахад тэр гурван өдөр уйлна. Бусад нь талийгаачийг оршуулахыг хүссэн ч тэр үүнийг зөвшөөрдөггүй. Тэрээр талийгаачийг бодсоор байдаг, түүний сэтгэл хөдлөл дэндүү хурц. Сэтгэл хөдлөл нь энэ хүний хөнөөлт тал гэж хэлж болно. Тэр бүх хэрэг явдал дээр сэтгэл хөдлөлдөө захирагддаг, үнэнийг хэрэгжүүлэх юм уу зарчмын дагуу үйлдэж чаддаггүй, байнга Бурханы эсрэг тэрслэх хандлагатай байдаг. Сэтгэл хөдлөл бол түүний хамгийн том сул тал, хөнөөлт тал бөгөөд сэтгэл хөдлөл нь түүнийг бүрмөсөн сүйрүүлж, устгаж чадна. Хэт их сэтгэл хөдлөлтэй хүмүүс үнэнийг хэрэгжүүлэх юм уу Бурханыг дуулгавартай дагаж чаддаггүй. Тэд махан биед санаа тавьдаг, мунхаг, мунгинуу байдаг. Тиймэрхүү хүний уг чанар тун сэтгэл хөдлөл ихтэй бөгөөд тэд сэтгэл хөдлөлөөрөө амьдардаг. Тиймээс чи зан чанараа өөрчлөхөөр эрэлхийлэхийг хүсэж байвал уг чанараа мэдэх ёстой. “Тэнгэрийн муухай арилдаг, хүний муухай арилдаггүй.” Уг чанарыг өөрчилж болно гэж бүү бод. Хэрвээ хүний уг чанар хэтэрхий муу бол тэрээр хэзээ ч өөрчлөгдөхгүй бөгөөд Бурхан түүнийг аврахгүй. Зан чанарын өөрчлөлт гэдэг нь юу гэсэн утгатай вэ? Үнэнийг хайрладаг хүн Бурханы ажлыг туулангаа Бурханы үгийн шүүлт, гэсгээлтийг хүлээн авч, бүх төрлийн зовлон, цэвэршүүлэлтийг туулдаг. Тийм хүн өөрийнхөө доторх сатаны хорыг цэвэрлэж, завхарсан зан чанараасаа бүрэн ангижирдаг, ингэснээр Бурханы үг болон Бурханы бүх зохион байгуулалт, зохицуулалтад захирагдаж, дахин хэзээ ч Бурханы эсрэг тэрсэлж, эсэргүүцэхгүй байж чаддаг. Энэ нь зан чанарын өөрчлөлт юм. Хэрвээ хүний уг чанар маш муу бол, хэрвээ тэр ёрын муу хүн бол Бурхан түүнийг аврахгүй, Ариун Сүнс түүний дотор ажиллахгүй. Өөрөөр хэлбэл, энэ нь эмч өвчтөнийг эмчилж байгаатай адилхан: Үрэвсэлтэй хүнийг эмчилж болох боловч хорт хавдар туссан хүнийг аврах боломжгүй. Зан чанарын өөрчлөлт гэдэг нь хүн үнэнийг хайрлаж, хүлээн авч чаддаг учраас эцэстээ Бурханд дуулгаваргүй, Бурханыг эсэргүүцдэг уг чанараа мэдэж авна гэсэн үг. Тэгээд тэрээр хүмүүс хэтэрхий гүн гүнзгий завхарсан гэдгийг ойлгож, хүн төрөлхтний утгагүй, ов мэхтэй байдал, ядуу дорой, өрөвдөлтэй байдлыг ухаарч, эцэст нь хүн төрөлхтний уг чанар-мөн чанарыг ойлгож авдаг. Энэ бүхнийг мэдсэнээр тэр өөрийгөө бүрмөсөн үгүйсгэж, хаяж, Бурханы үгээр амьдарч, бүх зүйл дээр үнэнийг хэрэгжүүлэх чадвартай болдог. Энэ нь Бурханыг мэддэг хүн, зан чанараа өөрчилсөн хүн юм.

Бүх хүн төрөлхтнийг Сатан завхруулсан бөгөөд Бурханаас урвах нь хүний уг чанар юм. Гэхдээ Сатаны завхруулсан бүх хүний дунд Бурханы ажилд захирагдаж, үнэнийг хүлээн авч чаддаг зарим хүн байдаг. Тэд бол үнэнийг олж авч, зан чанарын өөрчлөлтөд хүрч чаддаг хүмүүс юм. Зарим хүн үнэнийг эрэлхийдэггүй, оронд нь зүгээр л олныг дагадаг. Тэд дуулгавартай байж, хэлсэн болгоныг чинь хийнэ, аливааг хаяж, өөрсдийгөө зарлагадаж чадна, ямар ч зовлонг туулж чадна. Тийм хүмүүс багахан мөс чанартай, эрүүл ухаантай байдаг бөгөөд аврагдаж, амьд үлдэх найдлага байдаг ч үнэнийг эрэлхийлдэггүй, хоосон сургаалыг ойлгоод л сэтгэл ханадаг учраас зан чанар нь өөрчлөгддөггүй. Тэд мөс чанараа зөрчих зүйлийг хэлж, хийдэггүй, үүргээ чин сэтгэлээсээ гүйцэтгэж чаддаг, ямар ч асуудлын талаарх үнэний нөхөрлөлийг хүлээн авч чаддаг. Гэхдээ тэд үнэнийг эрж хайхаар чин сэтгэлээсээ чармайдаггүй, сэтгэл санаа нь төөрөлдөөд, үнэний мөн чанарыг хэзээ ч ойлгож чаддаггүй. Тэдний зан чанар өөрчлөгдөх боломжгүй. Хэрвээ чи завхралаа цэвэрлэж, амь зан чанартаа өөрчлөлт гаргахыг хүсвэл үнэнийг гэх хайр болон үнэнийг хүлээн авах чадвартай байх ёстой. Үнэнийг хүлээн авах гэдэг нь юу гэсэн үг вэ? Үнэнийг хүлээн авах гэдэг нь чи ямар ч завхарсан зан чанартай бай, эсвэл агуу улаан лууны буюу Сатаны ямар ч хор уг чанарт чинь байдаг бай, Бурханы үг эдгээр зүйлийг илчлэх үед тэрийг хүлээн зөвшөөрч, дуулгавартай дагах ёстой, өөр сонголт хийж болохгүй, Бурханы үгийн дагуу өөрийгөө мэдэх ёстой гэсэн үг. Энэ нь Бурханы үгийг хүлээн авч, үнэнийг хүлээн авч чаддаг байна гэсэн үг юм. Бурхан юу ч хэлсэн, Түүний айлдвар хэчнээн хатуу ширүүн ч байсан, Тэр ямар ч үг хэрэглэсэн бай хамаагүй, хэлдэг зүйл нь үнэн мөн л бол чи хүлээн авч чадах ба бодит байдалтай нийцэж байгаа л бол үүнийг хүлээн зөвшөөрч чадна. Бурханы үгийг хэчнээн гүн гүнзгий ойлгодгоосоо үл хамааран чи үүнд захирагдаж чадах бөгөөд Ариун Сүнсний илчилсэн, ах эгч нарынхаа нөхөрлөсөн гэрлийг хүлээн авч, захирагддаг. Ийм хүн тодорхой хэмжээнд үнэнийг эрэлхийлэх үедээ үнэнийг олж авч, зан чанараа өөрчилж чадна. Үнэнийг хайрладаггүй хүмүүс бага зэрэг хүн чанартай, зарим сайн үйлийг хийж чаддаг, Бурханы төлөө хаяж, зарлагадаж чаддаг байлаа ч гэсэн, үнэний тухайд төөрөлдөж, нухацтай ханддаггүй учраас амь зан чанар нь хэзээ ч өөрчлөгддөггүй. Петр бусад шавь нартай төстэй хүн чанартай байсан боловч үнэнийг гал цогтойгоор эрэлхийлж байснаараа бусдаас ялгарч байв. Есүсийн хэлсэн зүйлээс үл хамааран, Петр үнэн сэтгэлээсээ тунгаан боддог байлаа. Есүс: “Ионагийн хүү Симон оо, чи Надад хайртай юу?” гэж асуухад Петр: “Би тэнгэр дэх Эцэгт л хайртай хэр нь газар дээрх Эзэнийг хайрлаж байгаагүй” гэж үнэнчээр хариулсан. Хожим нь тэр ойлгоод, “Энэ буруу юм байна, газар дээрх Бурхан бол тэнгэр дэх Бурхан юм байна. Тэнгэр, газарт хоёуланд нь ганцхан Бурхан байдаг бус уу? Хэрэв би зөвхөн тэнгэр дэх Бурханыг хайрладаг бол миний хайр бодитой биш юм, би газар дээрх Бурханыг хайрлах ёстой, учир нь тэгж байж л миний хайр бодитой болно” гэж боджээ. Тиймээс Петр Есүсийн асуусан асуултаас Бурханы үгийн жинхэнэ утгыг ойлгож авсан. Бурханыг хайрлахын тулд, энэхүү хайр нь бодитой байхын тулд хүн газар дээрх бие махбодтой болсон Бурханыг хайрлах ёстой. Тодорхой бус, үл үзэгдэгч Бурханыг хайрлах нь бодитой ч биш, баримттай ч биш, харин бодит, нүдэнд харагдах Бурханыг хайрлах нь үнэн билээ. Есүсийн үгээс Петр үнэнийг олж авч, Бурханы хүслийг ойлгосон. Бурханд итгэх Петрийн итгэл зөвхөн үнэнийг эрэлхийлэхэд л чиглэж байсан нь тодорхой юм. Эцэст нь тэрээр бодитой Бурхан—газар дээрх Бурханыг гэх хайранд хүрсэн. Петр тун нухацтайгаар үнэнийг эрэлхийлж байсан. Есүс өөрт нь зөвлөгөө өгөх бүрд тэрээр Есүсийн үгийг чин сэтгэлээсээ тунгаан бодож байсан. Ариун Сүнс түүнийг гэгээрүүлж, Бурханы үгийн мөн чанарыг ойлгохоосоо өмнө тэр магадгүй сар жилээр, бүр хэдэн жилээр ч тунгаан бодсон байх. Ийм маягаар Петр үнэнд орж, үүнийх нь дараа түүний амь зан чанар өөрчлөгдөж, шинэчлэгдсэн. Хэрвээ хүн үнэнийг эрэлхийлдэггүй бол үнэнийг хэзээ ч ойлгохгүй. Бичиг үсэг, хоосон сургаалын талаар хэдэн арван мянган удаа ярьж болох ч тэдгээр нь ердөө л бичиг үсэг, хоосон сургаал хэвээрээ байна. Зарим хүн: “Христ бол үнэн, зам, амь” гэж л хэлдэг. Эдгээр үгийг чи хэдэн арван мянган удаа давтаж хэлсэн ч гэсэн ямар ч хэрэггүй хэвээр байх болно; үүний утгыг чи огт ойлгодоггүй. Христ бол үнэн, зам, амь гэж яагаад хэлдэг вэ? Туршлагаараа энэ талаар олж авсан мэдлэгээ чи ярьж чадах уу? Чи үнэн, зам, амийн бодит байдалд орсон уу? Та нарыг үгийг нь туулж, мэдлэгтэй болоосой гэсэндээ Бурхан үгээ айлдсан. Зүгээр л бичиг үсэг, хоосон сургаал ярих ямар ч хэрэггүй. Чи Бурханы үгийг ойлгож, үүнд орсон цагт л өөрийгөө мэдэж чадна. Хэрэв чи Бурханы үгийг ойлгодоггүй бол өөрийгөө мэдэж чадахгүй. Үнэнийг ойлгох үедээ л чи ялган таньж чаддаг болно. Үнэнийг ойлгохгүйгээр ялган таньж чадахгүй. Үнэнийг ойлгох үедээ л хэрэг явдлыг тодорхой харж чадна. Үнэнийг ойлгохгүйгээр хэрэг явдлыг тодорхой харж чадахгүй. Үнэнийг ойлгох үед л чи өөрийгөө мэдэж чадна. Үнэнийг ойлгохгүйгээр өөрийгөө мэдэж чадахгүй. Үнэнийг олж авах үедээ л чи зан чанараа өөрчилж чадна. Үнэнгүй бол зан чанараа өөрчилж чадахгүй. Үнэнийг олж авсны дараа л Бурханы хүслийн дагуу үйлчилж чадна. Үнэнийг олж авахгүйгээр Бурханы хүслийн дагуу үйлчилж чадахгүй. Үнэнийг олж авсны дараа л чи Бурханд шүтэн мөргөж чадна. Үнэнийг ойлгохгүйгээр Бурханыг шүтэн мөргөлөө ч гэсэн шашны зан үйл гүйцэтгэхээс цаашгүй байна. Үнэнгүй бол юу ч хийлээ гэсэн бодит биш. Үнэнийг олж авснаар, хийдэг бүхэн чинь бодитой байна. Энэ бүхэн Бурханы үгээс үнэнийг олж авахаас хамаардаг. Зарим хүн: “Бурханы үгээс үнэнийг олж авах гэдэг нь яг юу гэсэн үг юм бэ?” гэж асууна. Энийг үнэхээр асуух шаардлагатай гэж үү? Бүх үнэнийг Бурхан илэрхийлдэг, бүгд Бурханы үгэн дотор байдаг. Бурханы үгийн гадна ямар ч үнэн байхгүй. Бичиг үсэг, хоосон сургаалын талаар ярьж чадна гэдэг нь үнэнийг мэдэж буй хэрэг гэж боддог олон хүн байдаг бөгөөд энэ бол утгагүй зүйл. Чи зүгээр л хоосон сургаал яриад үнэнийг олж авч чадахгүй. Бурханы үгийн үгчилсэн утгын талаар л нөхөрлөх нь ямар хэрэгтэй юм бэ? Чи Бурханы үгийн утга учир, Бурханы үгийн эх сурвалж болон хүрэхээр зорьдог үр нөлөөг ойлгох хэрэгтэй. Бурханы үгэнд үнэн, амь, гэрэл, зарчим, зам агуулагддаг. Бурханы үг болгон олон зүйлийг агуулдаг; тэдгээрийн үгчилсэн утгыг хэлээд л орхичих юм бол хангалтгүй. Би нэг жишээ хэлье. Бурхан: “Ов мэхтэй биш, үнэнч шударга хүмүүс бай” гэж хэлсэн. Энэ үг юу гэсэн утгатай вэ? Зарим хүн: “Энэ нь хүмүүст ов мэхтэй биш, үнэнч шударга байх талаар хэлж байгаа биш үү?” гэдэг. Өөр юу гэсэн утгатай болохыг тэднээс асуувал тэд: “Энэ нь үнэнч шударга хүн байх ёстой, ов мэхтэй хүн байж болохгүй гэсэн үг. Энэ хоёр зүйлийг л хэлж байна” гэж хариулна. Дараа нь тэднээс “Үнэнч шударга хүн байх гэдэг нь яг юу гэсэн үг юм бэ? Ямар хүнийг үнэнч шударга хүн гэж тооцох вэ? Үнэнч шударга хүний зан авир юу вэ? Ов мэхтэй хүний зан авир юу вэ?” гэж асуувал тэд “Үнэнч шударга хүн бол үнэнч шударгаар ярьдаг, үг нь худал хуурмагийн хольцгүй, худлаа хэлдэггүй хүн. Ов мэхтэй хүн бол мушгин гуйвуулж ярьдаг, үнэн үг хэлдэггүй, үг нь үргэлж хольц агуулдаг, худлаа ярих дуртай хүн” гэж хариулна. Тэд ингэж л хэлж чадна. Хүний сэтгэлгээ хэтэрхий энгийн. Чи үнэнч шударга хүмүүсийг ийм энгийнээр тайлбарласнаар үнэн-бодит байдалд орж ер нь чадах уу? Бурханы үгэнд үнэнч шударга хүмүүсийн талаар юу гэж хэлдэг вэ? Нэгдүгээрт, үнэнч шударга хүмүүс бусдыг сэжиглэдэггүй, хоёрдугаарт, үнэнч шударга хүмүүс үнэнийг хүлээн авч чаддаг. Энэ нь үндсэн хоёр шинж чанар юм. Бурхан үүгээрээ юу хэлж байна вэ? Бурхан яагаад ингэж хэлдэг вэ? Бурханы үгээс чи үнэнч шударга хүн байх гэдгийн гүн гүнзгий утга учир, энэ нь юуг хэлдэг, үнэнч шударга хүний тодорхойлолт яг юу болохыг ойлгож чадна. Энэ тодорхойлолтыг үнэн зөв ойлгомогцоо чи үнэнч шударга хүний илрэл юу болох, ов мэхтэй хүмүүс гэж юу болох, ов мэхтэй хүний илрэл юу болохыг Бурханы үгээс харж чадна. Дараа нь чи эдгээр илрэлийг үндэслэн цэгнэх юм бол үнэнч хүн гэж юу болох, ов мэхтэй хүн гэж юу болох, түүнчлэн ов мэхтэй хүмүүс Бурханы үгэнд хэрхэн ханддаг, Бурханд хэрхэн ханддаг, бусад хүнд хэрхэн ханддагийг яг таг ойлгох болно. Ийм маягаар чи Бурханы үгийг үнэхээр ойлгож авч, үнэнч шударга болон ов мэхтэй хүмүүсийн талаарх хүмүүсийн үзэл Бурханы үгэнд хэлдгээс хэчнээн өөр болохыг мэднэ. “Ов мэхтэй биш, үнэнч шударга хүн бай” хэмээх Бурханы үгэнд олон нарийн ширийн зүйл бий. Чи энэ үгийн утга учрыг үнэхээр ойлгох үедээ үнэнч хүн гэж юу болох, ов мэхтэй хүн гэж юу болохыг мэдэх болно. Тэгээд хэрэгжүүлэх үедээ үнэнч хүний илрэлийг гарцаагүй харуулахуйц байдлаар хэрхэн хэрэгжүүлэхээ мэдэж, үнэнч шударга хүн байх хэрэгжүүлэлтийн зам болон хэрэгжүүлэлтийн зарчмыг тодорхой харж, Бурханы шалгуурт баталгаатай тэнцэнэ. Хэрэв чи эдгээр үгийг үнэхээр ойлгож, хэрэгжүүлбэл Бурханы сайшаалыг хүртэж чадна. Харин эдгээр үгийг ойлгодоггүй бол үнэнч хүн болохгүй бөгөөд Бурханы сайшаалыг хэзээ ч хүртэхгүй. Бурханы үгийг бодитоор ойлгож авна гэдэг энгийн хэрэг биш юм. “Би Бурханы үгийн үгчилсэн утгыг тайлбарлаж чадна, миний тайлбарыг хүн бүр сайн байна гэцгээн, намайг сайшаадаг тул би Бурханы үгийг ойлгодог гэсэн үг” гэж бүү бод. Энэ нь Бурханы үгийг ойлгохтой адилгүй. Хэрэв чи Бурханы айлдварууд дотроос гэрэл олж авч, Түүний үгийн жинхэнэ утга учрыг мэдэрсэн бол, Бурханы үгийн ар дахь санаа зорилго болон тэдгээр нь эцэстээ ямар үр нөлөөнд хүрэхийг илэрхийлж чаддаг бол, энэ бүх зүйлийг тодорхой ойлгодог бол Бурханы үгийн талаар тодорхой түвшний ойлголттой гэж тооцож болно. Тиймээс Бурханы үгийг ойлгоно гэдэг тийм ч энгийн хэрэг биш. Чи Бурханы үгийн үгчилсэн утгыг уран яруу тайлбарлаж чаддаг байлаа гээд үүнийг ойлгодог гэсэн үг биш юм. Үгчилсэн утгыг нь хэчнээн их тайлбарлаж чаддаг ч бай, чиний тайлбар мөн л хүний төсөөлөл, хүний сэтгэлгээнд суурилдаг. Энэ нь ямар ч хэрэггүй! Бурханы үгийг чи хэрхэн ойлгож болох вэ? Гол түлхүүр нь тэдгээрийн дотроос үнэнийг эрж хайх явдал юм. Ийм маягаар л чи Бурханы үгийг үнэхээр ойлгож чадна. Бурхан хэзээ ч хоосон үг хэлдэггүй. Бурханы айлддаг өгүүлбэр бүр нь Бурханы үгэнд цаашдаа гарцаагүй илчлэгдэх дэлгэрэнгүй агуулгыг агуулдаг бөгөөд тэдгээрийг өөрөөр илэрхийлж болно. Үнэнийг илэрхийлдэг Бурханы арга замыг хүн ухан ойлгож чадахгүй. Бурханы айлдварууд маш гүн гүнзгий бөгөөд хүний сэтгэлгээгээр амархан ухан ойлгох боломжгүй. Хүмүүс хичээл чармайлт гаргаж байгаа цагт үнэний тал бүрийн бүхий л утга учрыг ойролцоогоор олж илрүүлж чадна. Үлдсэн нарийн ширийн зүйлийг нь дараагийн туршлагынхаа явцад Ариун Сүнсний гэгээрлээр дамжуулан олох ёстой. Нэг талаар, Бурханы үгийг тунгаан бодож, ойлгож, тэдгээрийг уншсанаар тодорхой агуулгыг нь эрж хайх ёстой. Нөгөө талаар, Бурханы үгийг туулснаар утгыг нь ойлгож, Ариун Сүнснээс гэгээрэл олж авах явдал билээ. Энэ хоёр талын байнгын ахиц дэвшлээс чи Бурханы үгийг ойлгож авч чадна. Хэрвээ чи үүнийг үгчилсэн, үсэгчилсэн түвшинд юм уу өөрийнхөө бодол, төсөөллөөр тайлбарлавал гоёмсог, уран яруу тайлбарлалаа ч гэсэн үнэнийг үнэхээр ойлгохгүй хэвээр байгаа бөгөөд энэ нь бүгд хүний бодол, төсөөлөлд үндэслэсэн хэвээр байдаг. Үүнийг Ариун Сүнсний гэгээрлээс олж авдаггүй. Хүмүүс өөрсдийн үзэл, төсөөлөлд үндэслэн Бурханы үгийг тайлбарлах магадлалтай, тэд бүр Бурханы үгийг агуулгаас нь гажуудуулан тайлбарлаж, Бурханыг буруугаар ойлгож, шүүх магадлалтай бөгөөд энэ нь төвөгтэй юм. Тиймээс голчлон Бурханы үгийг ойлгож, Ариун Сүнсний гэгээрлийг хүртсэнээр үнэнийг олж авдаг. Бурханы үгийн үгчилсэн утгыг ойлгож, тайлбарлаж чаддаг байх нь үнэнийг олж авсан гэсэн үг биш. Бурханы үгийн үгчилсэн утгыг ойлгох нь үнэнийг ойлгосон гэсэн үг мөн бол чамд багахан боловсрол, мэдлэг л хэрэгтэй болно, тэгвэл чамд Ариун Сүнсний гэгээрэл яагаад хэрэгтэй гэж? Бурханы ажил нь хүний оюун санаагаар ойлгож болох зүйл мөн үү? Тиймээс үнэнийг ойлгох нь хүний үзэл, төсөөлөлд үндэслэдэггүй. Бодит туршлага, мэдлэгтэй байхын тулд чамд Ариун Сүнсний гэгээрэл, гэрэлтүүлэлт, удирдамж хэрэгтэй. Энэ нь үнэнийг ойлгож, олж авах үйл явц, мөн зайлшгүй нөхцөл юм.

Хүний уг чанарыг хэрхэн ойлгох вэ? Хамгийн чухал зүйл бол ертөнцийг үзэх үзэл, амьдралыг үзэх үзэл болон үнэт зүйлээс нь хүний уг чанарыг таних явдал юм. Диаволын хүмүүс бүгд өөрсдийнхөө төлөө амьдардаг. Амьдралын талаарх тэдний үзэл бодол, уриа лоозон нь гол төлөв “Хүн бүр өөрийгөө боддог, би үхэхээр чи үх”, “Хүн эд баялгийн төлөө, шувуу хоолны төлөө үхдэг” гэх мэт Сатаны сургаал болон иймэрхүү өөр төөрөгдлүүдээс үүдэн гардаг. Тэрхүү диавол хаад, агуу хүмүүс, гүн ухаантнуудын хэлсэн энэ бүх үг хүний жинхэнэ амь болсон. Ялангуяа Хятадын ард түмний “мэргэн” хэмээн шагшдаг Күнзийн дийлэнх үг хүний амь болсон. Түүнчлэн Буддын шашин, Бумбын шашны алдартай зүйр үг болон янз бүрийн алдартай хүмүүсийн байнга эшлэгддэг сонгодог үгс бий. Эдгээр нь бүгд Сатаны гүн ухаан, Сатаны уг чанарын нийлбэр юм. Эдгээр нь мөн Сатаны уг чанарын хамгийн сайн дүрслэл, тайлбар болдог. Хүний зүрх сэтгэлд нэвчсэн эдгээр хор бүгд Сатанаас гаралтай, өчүүхэн төдий нь ч Бурханаас үүдэн гараагүй. Ийм диаволын үг нь бас Бурханы үгийн шал эсрэг байдаг. Бүх эерэг зүйлийн бодит байдал Бурханаас гаралтай, хүнийг хордуулдаг бүх сөрөг зүйл Сатанаас гаралтай гэдэг нь туйлын тодорхой юм. Тиймээс амьдралыг үзэх үзэл болон үнэт зүйлийг нь харснаар хүний уг чанар болон хэнд харьяалагддагийг нь харж болно. Улс орны засгийн газар, алдартай, агуу хүмүүсийн боловсрол болон нөлөөллөөр дамжуулан Сатан хүмүүсийг завхруулдаг. Тэдний диаволын үг хүний амь, уг чанар болсон. “Хүн бүр өөрийгөө боддог, би үхэхээр чи үх” гэдэг нь хүн бүрд шингэсэн сатаны алдартай үг бөгөөд энэ нь хүний амь болсон. Амьдралын гүн ухааны иймэрхүү өөр үг ч бас бий. Сатан хүмүүсийг боловсруулж, мэхэлж, завхруулахын тулд улс орон бүрийн уламжлалт соёлыг ашиглан, хүн төрөлхтнийг сүйрлийн эх захгүй ангал руу унаж, залгиулахад хүргэсэн бөгөөд Сатанд үйлчилж, Бурханыг эсэргүүцдэг учраас эцэстээ хүмүүс Бурханаар устгагддаг. Зарим хүн хэдэн арван жилийн турш нийгэмд төрийн албан хаагчаар ажилласан. Тэднээс “Та ийм хэмжээнд маш сайн ажиллалаа, ямар алдартай үгийг голчлон баримталдаг вэ?” гэж асуулаа гээд төсөөлөөд үз. Тэд: “Миний ойлгосон нэг зүйл бол ‘Албан тушаалтнуудад бэлэг өгдөг хүн цохилтод нь өртдөггүй, бялдуучилдаггүй хүн юунд ч хүрдэггүй’ гэдэг юм” хэмээн хэлнэ. Тэдний албан тушаал ийм сатанлаг гүн ухаанд үндэслэдэг. Эдгээр үг тийм хүмүүсийн уг чанарыг төлөөлдөг бус уу? Албан тушаал олж авахын төлөө аливаа аргыг ичгүүр сонжуургүйгээр ашиглах нь тэдний уг чанар болсон бөгөөд албан тушаал, ажил мэргэжлийн амжилт нь тэдний зорилго болсон. Хүмүүсийн амьдрал, биеэ авч явах байдал, зан авирт олон сатанлаг хор байсаар байгаа. Жишээлбэл, тэдний амьдралын гүн ухаан, аливааг хийх арга зам, онч мэргэн үг нь бүгд агуу улаан лууны хороор дүүрэн байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, цусаар урсдаг бүхэн Сатаных юм. Тэр бүх албан тушаалтан, эрх баригчид, амжилт гаргасан хүмүүст амжилтад хүрэх өөрсдийн гэсэн зам болон нууц байдаг. Тийм нууц тэдний уг чанарыг төгс төлөөлдөггүй гэж үү? Тэд дэлхий ертөнц дээр тийм том зүйл хийсэн бөгөөд тэдгээрийн ард орших арга заль, далд явуулгыг хэн ч нэвт харж чаддаггүй. Тэдний уг чанар хэчнээн башир, хорлонтой болохыг энэ нь харуулдаг. Хүн төрөлхтнийг Сатан гүн гүнзгий завхруулж ирсэн. Сатаны хор хүн бүрийн цусаар урсдаг бөгөөд хүний уг чанар завхарсан, ёрын муу, дайсагнасан, Бурханыг эсэргүүцдэг, мөн Сатаны гүн ухаан, хороор дүүрч, үүнд автсан байдаг гэж хэлж болно. Энэ нь тэр чигтээ Сатаны уг чанар-мөн чанар болсон. Ийм учраас хүмүүс Бурханыг эсэргүүцэж, Бурханыг сөрөн зогсдог. Ийм маягаар уг чанарыг нь задлан шинжилбэл хүн өөрийгөө амархан мэдэж авч чадна.

Хүмүүс Бурханы зан чанарыг үнэхээр ойлгож, Бурханы зан чанар бодитой, үнэхээр ариун, үнэхээр зөвт гэдгийг олж харж, Бурханы ариун байдал, зөвт байдлыг зүрх сэтгэлээсээ магтаж чадвал тэд Бурханыг үнэхээр мэдэж, үнэнийг олж авсан байх болно. Бурханыг мэддэг хүмүүс л гэрэлд амьдардаг. Бурханыг үнэхээр мэдэхийн шууд нөлөө нь Бурханыг үнэн голоосоо хайрлаж, дуулгавартай дагаж чаддаг байх явдал юм. Хүмүүс Бурханыг үнэхээр мэдэж, үнэнийг ойлгож, үнэнийг олж авах үед тэдний ертөнцийг үзэх үзэл, амьдралын талаарх үзэл бодолд бодитой өөрчлөлт гарч, дараа нь тэдний амь зан чанарт ч бодит өөрчлөлт бий болдог. Амьдралын зөв зорилготой, үнэнийг эрэлхийлж, үнэний дагуу биеэ авч явж чаддаг, Бурханыг туйлын дуулгавартай дагаж, Бурханы үгээр амьдардаг, зүрх сэтгэлийнхээ гүнд амар тайван, гэрэл гэгээтэй, зүрх сэтгэл нь харанхуйгаас ангид, Бурханы өмнө бүрэн эрх чөлөөтэй, чөлөөлөгдсөн байдлаар амьдардаг хүмүүс л жинхэнэ хүний амьдралыг олж авдаг, тэр үед л тэд үнэнтэй, хүн чанартай хүмүүс болдог. Үүнээс гадна, чиний ойлгож, олж авсан бүх үнэн Бурханы үгээс, Бурханаас Өөрөөс нь ирсэн. Чи Дээдийн Дээд Бурхан—Бүтээгчийн сайшаалыг хүртэж, Тэр чамайг стандартад нийцсэн, хүний төрхийг амьдран харуулдаг бүтээгдсэн зүйл хэмээн хэлэх үед амьдрал чинь хамгийн их утга учиртай байх болно. Бурханы сайшаалыг хүртэх гэдэг нь чи үнэнийг олж авсан бөгөөд үнэнтэй, хүн чанартай хүн мөн гэсэн үг юм. Сатаны ноёрхдог өнөөдрийн дэлхийд, ядаж л мянга мянган жилийн түүхийн туршид бүх хүн төрөлхтөн дундаас хэн жинхэнэ хүний амьдралыг олж авсан бэ? Хэн ч олж аваагүй. Сатан гүн гүнзгий завхруулсан учраас хүмүүс Сатаны гүн ухаанаар амьдардаг бөгөөд хийдэг бүх зүйл нь Бурханыг эсэргүүцэж, хэл яриа, онол бүр нь Сатаны завхралаас үүдэлтэй байдаг болохоор Бурханы үгтэй шууд зөрчилддөг. Иймээс тэд бол Бурханыг эсэргүүцдэг төрлийн хүмүүс яг мөн юм. Хэрвээ тэд Бурханы авралыг хүлээн авахгүй бол мөхөл, сүйрэл рүү унаж, амьдрал гээд байх юмгүй болно. Тэд алдар нэр, ашиг хонжоо хөөцөлдөж, ямар нэгэн агуу, алдартай хүн байхыг хичээж, “үеийн үед нэрээ үлдээнэ”, “түүхэнд алдартай” болно гэж найддаг. Энэ бол диаволын үг, огт бүтэшгүй зүйл юм. Агуу эсвэл алдар цуутай хүн бүр яг үнэндээ Сатаны төрөл бөгөөд ахин хэзээ ч төрөхгүйгээр, тамын арван найм дахь түвшин рүү аль хэдийн уначихсан. Завхарсан хүн төрөлхтөн энэ хүмүүсийг шүтэж, диаволын үг болон төөрөгдлийг нь хүлээн авах үедээ диаволууд болон Сатаны хохирогч болдог. Бүтээгдсэн зүйлс Бүтээгчийг шүтэн мөргөх ёстой. Энэ нь тун жам ёсны, үндэслэлтэй зүйл, учир нь зөвхөн Бурхан л үнэн бөгөөд Бурхан тэнгэр, газар, бүх зүйлийг удирдаж, бүгдийг захирдаг. Хэрвээ хүмүүс Бурханд итгэхгүй, Бурханыг дуулгавартай дагахгүй бол үнэнийг олж авч чадахгүй. Хэрэв чи Бурханы үгийн дагуу амьдардаг бол зүрх сэтгэлийнхээ гүнд сэргэж, тайвширч, харьцуулшгүй жаргалыг бас эдэлнэ. Энэ үед чи үнэхээр амьдралыг олж авсан байх болно. Дэлхийн эрдэмтдийн ололт амжилтууд хэчнээн агуу байсан ч гэсэн, үхэх дөхмөгцөө тэд гар хоосноо мэдэрч, юу ч олж аваагүй санагдана. Эйнштейн, Ньютон зэрэг өндөр түвшний сэхээтнүүдэд ч хоосон санагдаж байсан. Учир нь тэдэнд үнэн байгаагүй, Бурханы талаарх жинхэнэ ойлголт байгаагүй. Хэдийгээр тэд Бурханд итгэдэг байсан боловч Бурханы оршин тогтнолд л итгэсэн, харин үнэнийг эрэлхийлээгүй. Тэд шинжлэх ухаан болон судалгаанд тулгуурлан, Бурхан оршин байдаг гэдгийг нээн илрүүлж, нотлохыг л хүссэн. Үр дүнд нь тэд дор бүрнээ юу ч олж авалгүйгээр насан туршдаа судалгаа хийсэн бөгөөд бүх амьдралынхаа туршид Бурханд итгэсэн ч үнэнийг огт олж аваагүй. Тэд зөвхөн шинжлэх ухааны мэдлэгийг л эрж хайсан ч Бурханыг мэдэх гэж эрж хайгаагүй. Тэд үнэнийг олж аваагүй, жинхэнэ амийг ч олж аваагүй. Та нарын өнөөдөр алхаж буй зам тэдний алхаж байсан зам биш. Та нар Бурханыг мэдэх гэж, мөн Түүнд хэрхэн захирагдах вэ, Түүнд хэрхэн шүтэн мөргөх вэ, утга учиртай амьдралыг хэрхэн амьдран харуулах вэ гэж эрж хайдаг. Энэ бүхэн тэдний эрж хайж байсан зүйлээс огт өөр. Хэдийгээр тэд Бурханд итгэдэг хүмүүс байсан ч үнэнийг олж аваагүй. Одоо, бие махбодтой болсон Бурхан үнэний бүх талыг та нарт хэлж өгч, үнэн болон амийн замыг өгсөн. Та нар үнэнийг эрэлхийлэхгүй бол мунхаг хэрэг болно.

Одоо үнэний талаарх та нарын ойлголт хангалтгүй байна. Та нар хоосон онол ярьж л чадна. Мөн дутуу дулимаг гэдгээ мэдэрч, ямар ажил хийхээ мэддэггүй. Энэ нь амийн оролт чинь хэтэрхий өнгөц байсныг, үнэнийг хараахан олж аваагүйг чинь харуулдаг. Чи үнэнийг үнэхээр ойлгож, Бурханы үгийн бодит байдалд орох үедээ эрч хүчтэй болж, шавхагдашгүй эрч хүч биеийг чинь дүүргэнэ. Тэр үед дотор чинь улам цэлмэж, хол алхах тусам зам чинь улам гэрэлтэй болно. Өдгөө Бурханд итгэдэг олон хүн хараахан зөв замд ороогүй, үнэнийг ойлгож аваагүй байгаа тул дотор нь хоосон, амьдрал нь зовлонтой, үүргээ биелүүлэх эрч хүчгүй мэт санагддаг. Бурханд итгэгчид зүрх сэтгэлдээ үзэгдэлтэй болохоос өмнө ийм байдаг. Хүмүүс үнэнийг олж аваагүй, Бурханыг хараахан мэддэггүй тул тэдэнд тийм ч таатай санагддаггүй. Ялангуяа та нар бүгд хавчлага амсаж, гэртээ харихдаа бэрхшээл туулсан. Зовох үедээ бас үхлийн талаар бодоод, амьдрахыг хүсдэггүй. Энэ нь махан биеийн сул тал юм. Тэр ч байтугай зарим хүн: “Бурханд итгэх нь таатай байх ёстой. Нигүүлслийн эрин үед Ариун Сүнс хүмүүст амар амгалан, баяр хөөр өгсөн. Одоо амар амгалан, баяр хөөр дэндүү бага байдаг, Нигүүлслийн эрин үеийнх шиг таашаал байхаа больсон. Өнөөдөр Бурханд итгэх нь туйлын ядаргаатай” гэж боддог. Махан биеийн таашаал өөр юунаас ч илүү дээр гэдгийг л чи мэддэг. Бурхан өнөөдөр ямар ажил хийж байгааг чи мэддэггүй. Бурхан зан чанарыг чинь өөрчлөхийн тулд та нарын махан биеийг зовоох ёстой. Махан бие чинь зовсон ч гэсэн чамд Бурханы үг, Бурханы ерөөл байгаа. Чи хүссэн ч үхэж чадахгүй. Чи Бурханыг мэдэхгүй, үнэнийг олж авахгүй байхтай эвлэрч чадах уу? Одоо ихэнхдээ хүмүүс үнэнийг л хараахан олж аваагүй, амьгүй байдаг. Тэд аврал эрж хайх явцдаа байгаа учраас энэ хугацаанд багахан зовох ёстой. Өнөөдөр дэлхий дээрх хүн бүр шалгалт туулж, Бурхан хүртэл зовж байгаа учраас та нар зовох нь зүйтэй биш гэж үү? Агуу гамшгийн цэвэршүүлэлт байгаагүй бол жинхэнэ итгэл байж чадахгүй, үнэн, амийг олж авах боломжгүй. Шалгалт, цэвэршүүлэлт байхгүй бол болохгүй. Петрийг л хар—тэрээр эцэст нь долоон жилийн шалгалт туулсан (тавин гурван настай болсныхоо дараа). Тэрхүү долоон жилийн хугацаанд Петр хэдэн зуун шалгалт туулсан. Тэрээр хэдэн өдөр тутамд энэ шалгалтуудын нэгийг туулах ёстой байсан бөгөөд бүх төрлийн шалгалтыг туулсныхаа дараа л амийг олж авч, зан чанартаа өөрчлөлт гаргасан юм. Чи үнэхээр үнэнийг олж авч, Бурханыг мэдэх үедээ Бурханы төлөө амьдрах ёстой гэдгээ мэдэрнэ. Бурханы төлөө амьдрахгүй бол харамсалтай; чи үлдсэн амьдралаа үхтлээ харамсаж, дээд зэргээр харуусаж өнгөрөөнө. Чи үхэж ч чадахгүй. Чи нударга зангидан, шийдэмгийгээр үргэлжлүүлэн амьдрах ёстой. Бурханы төлөө амьдрах ёстой. Хүмүүс дотроо үнэнтэй байх үедээ ийм шийдвэртэй байдаг бөгөөд үхэхийг дахиад хэзээ ч хүсдэггүй. Үхэл чамд заналхийлэх үед чи “Өө Бурхан минь, би үхэхийг хүсэхгүй байна. Би Таныг мэдэхгүй хэвээр байгаа. Би Таны хайрыг хариулаагүй л байгаа. Таныг сайн мэдэх хүртлээ би үхэж чадахгүй” гэж хэлнэ. Та нар одоо ийм хэмжээнд хүрсэн үү? Хараахан үгүй, тийм үү? Зарим хүн гэр бүлийн шаналалтай нүүр тулж, зарим нь гэрлэлтийн зовлон шаналалтай тулгарч, зарим нь хавчигдан зовж, амьдрах ч газаргүй байдаг. Тэд хаашаа ч очсон, тэр нь өөр хүний гэр бөгөөд тэд зүрх сэтгэлдээ шаналж зовдог. Та нарын яг одоо туулж буй зовлон шаналал Бурханы туулсан зовлон шаналал биш үү? Та нар Бурхантай хамт зовж байгаа бөгөөд Бурхан зовлон шаналалд нь хүмүүсийг дагалддаг. Та нар бүгдээрээ Христийн өнөөдрийн гай зовлон, хаанчлал, тэсвэр тэвчээрийг хуваалцдаг ба эцэст нь алдрыг олж авна! Энэ зовлон утга учиртай. Тийм биз дээ? Чи ийм хүсэлгүй байж болохгүй. Чи өнөөдрийн зовлонгийн утга учрыг, мөн яагаад ингэж их зовдгоо ойлгох ёстой. Үнэнийг эрж хайж, Бурханы хүслийн талаарх ойлголтод хүрэх ёстой, тэгвэл зовох хүсэлтэй болно. Хэрвээ чи Бурханы хүслийг ойлгодоггүй, зүгээр л зовлонгийн талаар боддог бол энэ талаар бодох тусам улам тавгүйтэж, улам сэтгэлээр унаж, амьдралын зам чинь төгсөж буй мэт санагдана. Чи үхлийн тарчлааныг амсаж эхэлнэ. Хэрвээ чи зүрх сэтгэл, бүх хичээл чармайлтаа үнэнд зориулдаг, үнэнийг ойлгож чаддаг бол зүрх сэтгэл чинь цэлмэж, таашаалыг мэдэрнэ. Чи амьдралдаа зүрх сэтгэлээсээ амар амгалан, баяр хөөрийг олж, өвчин тусах юм уу үхэл ойртох үед “Би үнэнийг хараахан олж аваагүй учир үхэж болохгүй. Би Бурханы төлөө сайн зарлагадаж, Бурханыг сайн гэрчилж, Бурханы хайрыг хариулах ёстой. Би эцэстээ хэрхэн үхэх нь хамаагүй, учир нь би сэтгэл хангалуун амьдралаар амьдарсан байх болно. Юу ч боллоо гэсэн би хараахан үхэж болохгүй. Би тууштай амьдарсаар байх ёстой” гэж хэлнэ. Чи одоо энэ асуудлыг тодорхой мэдэж байх ёстой, эдгээр зүйлээс үнэнийг ойлгох ёстой. Хүмүүс үнэнтэй байх үедээ хүчтэй байдаг. Үнэнтэй байх үедээ биеийг нь дүүргэдэг шавхагдашгүй эрч хүчтэй байдаг. Үнэнтэй байх үедээ шийдэмгий байдаг. Үнэнгүй бол хүмүүс илжирсэн ногоо мэт зөөлөн; үнэнтэй байх үедээ ган төмөр мэт хатуу болдог. Юмс хэчнээн гашуун байсан ч огтхон ч гашуун санагдахгүй. Та нарын багахан зовлон хэр хэмжээтэй гэж бодож байна? Бие махбодтой Бурхан одоо ч зовсоор байгаа! Та нар бол Сатаны завхруулсан, Бурханаас урвадаг уг чанартай хүмүүс. Та нар Бурханы эсрэг тэрсэлж, Бурханыг эсэргүүцэх олон зүйлийг өөрийн мэдэлгүй хийсэн бөгөөд шүүлт, гэсгээлт туулах ёстой. Яг л өвчтэй хүмүүс эмчлэгдэх ёстой байдагтай адил, тэдний хувьд зовлонгоос айх нь зохистой юу? Та нар завхарсан зан чанартай, тиймээс огт зовж шаналалгүйгээр зан чанараа өөрчилж, амийг олж авч чадна гэж бодож байна уу? Та нарын зовлон завхарсан зан чанараас чинь үүдэлтэй. Энэ зовлонг хүртэх ёстой, туулах ёстой. Энэ нь гэм зэмгүй ч биш, Бурханаас оноосон зүйл ч биш. Та нарын одоо туулдаг зовлон үүргээ гүйцэтгэхээр ийш тийш гүйж, шаргуу ажиллахаас цаашгүй. Заримдаа чи завхарсан зан чанар чинь огт өөрчлөгдөөгүй болохыг олж хардаг, тиймээс жаахан цэвэршүүлэлт туулдаг. Заримдаа чи Бурханы үгийг ойлгодоггүй, эсвэл уншихад шаналгаатай үгийг ойлгодоггүй, тиймээс Бурханы үгэн дэх цэвэршүүлэлтээс болж бага зэрэг зовдог. Эсвэл магадгүй бодит ажлаа тааруу хийгээд, үүрэгтээ алдаа гаргасаар, ажлаа хийж чадахгүй байгаагийнхаа төлөө өөрийгөө буруутгаж, үзэн яддаг бөгөөд үүнээсээ болж жаахан зовдог. Магадгүй бусад хүн ахиц гаргаж байхад чиний ахиц дэндүү удаан явагддаг, Бурханы үгийг ойлгохдоо хэтэрхий удаан ахиц гаргадаг, хэтэрхий бага гэрэлтэй гэдгээ чи харж, эдгээр зүйл чамд зовлон учруулдаг байх. Заримдаа агуу улаан лууны баривчилгаа, хавчлагаас үүдэн хатуу ширүүн орчны заналхийлэлд өртдөг учраас чи үргэлж сандарч, тайван бус, айдастай амьдарч, энэ нь чамд зовлон учруулдаг. Энэ зовлонгоос гадна өөр ямар зовлон туулсан бэ? Та нараар хүнд хүчир биеийн хүчний ажил хийлгээгүй, зодож, загнадаг дарга, босс ч та нарт байхгүй, хэн ч та нарт боол шиг ханддаггүй. Та нар тийм зовлон туулдаггүй. Үнэн хэрэгтээ та нарын туулдаг эдгээр хүндрэл бэрхшээл бол үнэхээр бэрхшээл биш. Бодоод үз дээ. Тийм биш гэж үү? Та нар Бурханы төлөө зарлагадахын тулд гэр бүлээ орхихын ач холбогдол юу болохыг, яагаад үүнийг хийж байгаагаа ойлгох ёстой. Үнэн болон амийг эрэлхийлэхийн сацуу үүргээ гүйцэтгэж, Бурханы хайрыг хариулахын тулд үүнийг хийдэг бол энэ нь тун зөв шударга юм. Энэ нь эерэг зүйл, тун жам ёсны, үндэслэлтэй бөгөөд чи үүндээ хэзээ ч харамсахгүй. Гэр бүлд чинь юу ч тохиолдсон, чи зүгээр орхиж чадна. Хэрвээ чи энэ ач холбогдлыг тодорхой ойлгодог бол огт харамсахгүй, сөрөг болохгүй. Чи Бурханы төлөө чин сэтгэлээсээ өөрийгөө зарлагаддаггүй, зүгээр л ерөөл хүртэхийн тулд өөрийгөө зориулдаг бол энэ нь утга учиргүй. Энэ асуудлыг нэвт шувт хармагц чинь асуудал шийдвэрлэгдэж, чи гэр бүлийнхэндээ санаа зовох шаардлагагүй болно. Бүх зүйл Бурханы гарт байдаг. Одоо та нар бүгд зарим нэг шалгалт туулсан. Зарим хүн бага зэрэг үнэнийг олж авсан ч зарим нь зүгээр л хоосон сургаалыг ойлгосон, гэхдээ ямар ч үнэнийг олж аваагүй. Зарим нь сайн хэв чанартай тул харьцангуй гүн гүнзгий ойлгодог, хэв чанар муутай зарим хүн харьцангуй өнгөц ойлголттой байдаг. Ойлгох чадвар чинь гүн гүнзгий юм уу өнгөц байх нь хамаагүй, зарим үнэнийг ойлгож, шалгалтын үеэр гэрчлэлдээ бат зогсож чаддаг л бол зовлон чинь утга учир, үнэ цэнтэй. Хэрвээ чи аливааг Бурханаас хүлээн авч чаддаггүй, юманд үргэлж хүний үзэл, төсөөллөөр ханддаг бол хэчнээн их зовсон ч хэзээ ч жинхэнэ туршлагын гэрчлэлтэй болохгүй. Чи үнэнийг олж аваагүй учраас чиний зовлон ямар ч үнэ цэнгүй байх болно.

Чи бүх зүйлээс Бурханы санаа зорилгыг эрж хайх хэрэгтэй, бүх зүйлээс үнэнийг эрж хайх ёстой. Жишээлбэл: хоол хүнс, хувцас хунар, хувийн амьдралын асуудал гэх мэт юмсаас чи хэрхэн үнэнийг эрж хайдаг вэ? Эдгээр зүйлд эрж хайх үнэн байдаг уу? Зарим хүн: “Чи Бурханд итгэдэг ч бай, үгүй ч бай, аз жаргал бол сайн хооллож, сайхан хувцаслах явдал. Ингэхгүй бол бүх юм зовлон” гэж хэлдэг. Энэ нь үнэнтэй нийцэж байна уу? Сайн хооллож, сайхан хувцаслаж, махан биеийн таашаалд шунаж, элбэг дэлбэг амьдралаар амьдардаг олон хүн бий. Тэд үнэнийг амархан хүлээн авч, хэрэгжүүлэхгүй, Бурханы төлөө өөрсдийгөө зарлагадахын тулд бүхнийг орхино гэж бүр ч байхгүй. Тийм төрлийн хүн Бурханы сайшаалыг хүртэхгүй, эцэст нь бүгд гамшигт унаж, уйлж, шүдээ хавирна. Тийм хүн аз жаргалтай байж чадах уу? Олон хүн ажилчин, тариачны гэр бүлд төрж, багаасаа л нэлээд их зовсон. Хэрвээ тэд үнэнийг ойлгож чаддаг бол үнэнийг хүлээн авч, хэрэгжүүлэхэд амархан бөгөөд тэд зовлонгоос айхгүйгээр аливаа зүйлийг орхиж, Бурханы төлөө өөрсдийгөө зарлагадаж чаддаг. Тэд Бурханы даалгаврыг үнэнчээр биелүүлж чаддаг, зарим нь бүр Бурханы төлөө амиа өгч ч чадна. Тийм хүнийг Бурханы гэрт үнэлдэг. Олон хүн махан биеийн таашаалд онцгой анхаарал хандуулдаг. Сайхан хоол хүнс, хувцас хунартай байх нь үнэндээ чухал гэж та нар хэлэх үү? Огтхон ч үгүй. Хэрвээ хүн Бурханыг мэдэж, үнэнийг олж авч үнэхээр чаддаг бол тэр хүн хийдэг бүхнээрээ Бурханд гэрчлэл хийж, Бурханыг сэтгэл хангалуун байлгадаг. Тийм хүн хэчнээн муу хооллож, тааруу хувцасласан ч амьдрал нь үнэ цэнтэй хэвээр байдаг, мөн тэрээр Бурханы сайшаалыг хүртэж чадна. Энэ хамгийн утга учиртай зүйл бус уу? Сайн хооллосон ч, сайхан хувцасласан ч ерөөгдөнө гэсэн баталгаа байхгүй. Бурханы эсрэг тэрсэлж, буруу замаар явбал бас л хараагдана, харин ноорхой хувцаслаж, муухан хооллодог ч үнэнийг олж авсан хүн ялгаагүй л Бурханаар ерөөгдөнө. Тиймээс хоол, хувцасны асуудалд хэрхэн хандах талаар эрж хайх үнэн гэж бий, үүргээ гүйцэтгэхэд хэрхэн хандах талаар эрж хайх үнэн бүр ч их бий. Бурханы даалгаварт хэрхэн хандах чинь туйлын чухал. Энэ бол маш ноцтой асуудал юм. Хэрэв чи Бурханы даалгасан зүйлийг гүйцэлдүүлж чадахгүй бол Бурханы өмнө амьдрахад тохирохгүй бөгөөд шийтгэлээ хүлээн авах ёстой. Хүмүүс Бурханы даалгасан даалгаврыг гүйцэлдүүлэх нь тун жам ёсны, үндэслэлтэй зүйл. Энэ нь хүний хамгийн өндөр дээд үүрэг хариуцлага, яг л өөрийнх нь амь шиг чухал. Хэрвээ чи Бурханы даалгаварт хөнгөн хуумгай ханддаг бол хамгийн ноцтой байдлаар Бурханаас урваж байгаа хэрэг. Ингэвэл чи Иудасаас илүү эмгэнэлтэй бөгөөд хараагдах ёстой. Хүмүүс Бурханы даалгаварт хэрхэн хандахыг нэгд нэггүй ойлгох ёстой, ядаж л тэд дараахыг ойлгох ёстой: хүнд даалгадаг Бурханы даалгаврууд нь хүнийг гэх Бурханы өргөмжлөл, хүнд өгсөн онцгой ивээл, хамгийн алдар суутай зүйл, бусад бүх зүйлийг—бүр өөрийн амийг ч орхиж болно, харин Бурханы даалгаврыг гүйцэлдүүлэх ёстой. Харж байна уу, эрж хайх үнэн энд байхгүй гэж үү? Зан чанарын өөрчлөлтөд хүрэх нь эцэстээ үнэнийг эрж хайхтай холбоотой байдаг! Хэрвээ чи, хүмүүс яагаад амьдардаг, амьдралыг ямар өнцгөөс харах ёстой тухай үнэнийг ойлговол амьдралын талаарх үзэл бодол чинь өөрчлөгдөх бус уу? Энд эрж хайх үнэн бүр ч их бий. Бурханыг хайрлахаас ямар үнэнийг олж авч болох вэ? Хүмүүс яагаад Бурханыг хайрлах ёстой вэ? Бурханыг хайрлахын ач холбогдол юу вэ? Хүн Бурханыг хайрлах тухай үнэнийг тодорхой ойлгож, зүрх сэтгэлийнхээ гүнд Бурханыг хайрлаж, багахан ч болов Бурханыг хайрладаг зүрх сэтгэлтэй болж чадвал жинхэнэ амьдралтай болж, хамгийн их ерөөгдсөн хүмүүсийн нэг болдог. Бүх зүйлээс үнэнийг эрж хайдаг хүмүүсийн амь хамгийн хурдан өсөж, зан чанарын өөрчлөлтөд хүрч чадна. Бүх зүйлээс үнэнийг эрж хайдаг тэр л хүмүүсийг Бурхан хайрладаг. Хэрвээ хүн үзэл, хоосон сургаалд найдаж, эсвэл бүх зүйл дээр дүрэм журмыг дагадаг бол ахиц гаргахгүй. Тэрээр хэзээ ч үнэнийг олж авахгүй бөгөөд эрт орой хэзээ нэгэн цагт таягдан хаягдана. Бурхан ийм хүнийг хамгийн их жигшдэг.

1999 оны хавар


Үнэнийг эрэлхийлснээр л зан чанарын өөрчлөлтөд хүрч чадна

Зөвхөн үнэнийг эрэлхийлснээр л зан чанарын өөрчлөлтөд хүрч чадна: Энэ бол хүмүүсийн ойлгох ёстой зүйл бөгөөд хүмүүс бүгд энэ хэрэг явдлыг тодорхой харах хэрэгтэй. Хэрэв чи үнэнийг хэтэрхий бага ойлгодог бол амархан бүдэрч, замаа алдана. Хэрэв чи амиа өсгөхийг хүсвэл бүх зүйл дээр үнэнийг эрж хайх ёстой. Чи юу ч хийж байлаа гэсэн, үнэнтэй нийцэлтэй байхын тулд хэрхэн авирлах талаар эрэлхийлэх ёстой, үнэнийг зөрчдөг ямар хольц дотор чинь оршиж байгааг олж мэдэх ёстой; чи эдгээр зүйлийг тодорхой ойлгох ёстой. Юу хийж байгаагаас үл хамааран чи үнэнтэй нийцдэг эсэхийг нь, үнэ цэнтэй, утга учиртай эсэхийг нь бодолцон үзэх ёстой. Чи үнэнтэй нийцдэг зүйлсийг хийж болох боловч нийцдэггүй зүйлсийг хийх ёсгүй. Хийж ч болох, хийхгүй ч байж болох зүйлсийн тухайд гэвэл орхих боломжтой бол орхих ёстой. Эс бөгөөс, тэдгээр зүйлийг хэсэг хугацаанд хийж байгаад хожим нь болих хэрэгтэй гэж санагдвал шийдвэрээ хурдан гаргаж, даруй орхи. Энэ бол хийж байгаа бүх зүйлдээ чиний баримтлах ёстой зарчим юм. Зарим хүн ийм асуулт тавьдаг: Үнэнийг эрж хайж, хэрэгжүүлнэ гэдэг урсгал сөрж завиа сэлүүрдэх мэт, урагш сэлүүрдэхээ больчихвол арагш хөвөх мэт яагаад тийм их хэцүү байдаг юм бэ? Гэтэл ёрын мууг юм уу утга учиргүй зүйл хийх нь завиараа урсгал даган явж байгаа мэт яагаад үнэндээ хавьгүй илүү амархан байдаг юм бэ? Яагаад тэгдэг юм бэ? Учир нь хүн төрөлхтөн Бурханаас урвадаг уг чанартай. Сатаны уг чанар хүмүүсийн дотор зонхилох үүрэгтэй болсон бөгөөд энэ нь дайсагнагч хүчин юм. Бурханаас урвадаг уг чанартай хүмүүс мэдээж, Бурханаас урвах зүйлийг хийх тун магадлалтай бөгөөд эерэг үйлдэл хийх нь тэдэнд угаасаа хэцүү байдаг. Энэ нь хүн төрөлхтний уг чанар-мөн чанараар бүрэн шийдэгддэг. Үнэнийг үнэхээр ойлгож, чин сэтгэлээсээ хайрлаж эхэлмэгц үнэнд нийцэлтэй зүйлийг хийхэд амархан санагдах болно. Чи хэвийн байдлаар бүр ядах юмгүйгээр, баяртайгаар үүргээ гүйцэтгэж, үнэнийг хэрэгжүүлэх бөгөөд ямар нэг сөрөг зүйлийг хийхэд асар их хүчин чармайлт шаардагдах мэт чамд санагдана. Яагаад гэвэл, үнэн чиний зүрх сэтгэлд зонхилох үүрэгтэй болсон. Хэрэв чи хүний амьдралын тухай үнэнийг үнэхээр ойлговол ямархуу хүн байх, хэрхэн ний нуугүй, шулуун шударга, үнэнч хүн байх, хэрхэн Бурханд гэрчлэл хийж, Түүнд үйлчилдэг хүн байх тухайд дагах замтай болно. Эдгээр үнэнийг ойлгомогцоо чи Бурханыг эсэргүүцдэг муу үйл дахин хэзээ ч үйлдэж чадахгүй, мөн хуурамч удирдагч, хуурамч ажилчин, антихристийн үүргийг ч хэзээ ч гүйцэтгэхгүй. Сатан чамайг мэхэлж, муу хүн чамайг өдөөн хатгасан ч гэсэн, чи үүнийг хийхгүй; хэн чамайг албадахаар оролдох нь хамаагүй, чи мөн л тийнхүү авирлахгүй. Хүмүүс үнэнийг олж авч, амиа болгох үедээ ёрын мууг үзэн ядаж, сөрөг зүйлийг дотроо зэвүүцэж чаддаг болно. Амь зан чанар нь өөрчлөгдөж, Бурханаар төгс болгуулсан тул тэдний хувьд мууг үйлдэх нь хэцүү байх болно.

Хэрэв чи зүрх сэтгэлдээ үнэнийг үнэхээр ойлгодог бол хэрхэн үнэнийг хэрэгжүүлж, Бурханыг дуулгавартай дагахаа мэдэх бөгөөд үнэнийг эрэлхийлэх замд аяндаа хөл тавина. Алхдаг зам чинь зөв, Бурханы санаа зорилгод нийцдэг бол Ариун Сүнсний ажил чамайг орхихгүй, энэ тохиолдолд Бурханаас урвах магадлал чинь улам багасна. Үнэн байхгүй бол мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ чи биеэ тоосон, ихэрхүү зан чанартай бол Бурханыг битгий эсэргүүц гэж чамд хэлээд ямар ч нэмэргүй, учир нь чи өөрийгөө хянаж чадахгүй, энэ бол чиний өөрийн эрхгүй хийдэг зүйл юм. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг басамжилж, Түүнийг үл тоомсорлоход хүрнэ; энэ зан чамайг өөрийгөө өргөмжлөх хандлагатай болгож, алхам тутамдаа өөрийгөө гайхуулахад хүргэнэ; эдгээрээс болж чи бусдыг дорд үзэж, зүрх сэтгэлдээ гагцхүү өөрийгөө л тээнэ; эдгээр нь чиний зүрх сэтгэл дэх Бурханы байр суурийг булааж аваад, эцэст нь чамайг Бурханы тэр байр сууринд суулгаж, хүмүүсээс дуулгавартай дагахыг шаардаж, өөрийнхөө санаа, бодол, үзлийг үнэн гэж дээдлэхэд хүргэнэ. Биеэ тоосон, ихэрхүү уг чанарынхаа эрхшээл дор хүмүүс маш их ёрын муу үйл хийсэн байдаг! Ёрын мууг үйлддэг асуудлаа шийдэхийн тулд тэд эхлээд уг чанараа шийдвэрлэх ёстой. Зан чанарын өөрчлөлтгүйгээр энэ асуудлыг сууриар нь шийдвэрлэх боломжгүй. Бурханы талаар зарим нэг ойлголттой болох үед, мөн өөрийн завхралыг харж, биеэ тоосон, ихэрхүү зангийн жигшүүртэй, муухай байдлыг таних үед чамд зэвүүцмээр, ой гутмаар, гансрам санагдана. Бурханыг сэтгэл хангалуун болгох зарим зүйлийг чи ухамсартайгаар хийж чадах бөгөөд дараа нь сэтгэл амар санагдана. Чи ухамсартайгаар Бурханы үгийг уншиж, Бурханыг өргөмжилж, Бурханд гэрчлэл хийж чаддаг болж, зүрх сэтгэлдээ таашаалыг мэдэрнэ. Чи ухамсартайгаар багаа хуулж, булай муухай байдлаа ил болгоно, ингэснээр дотор чинь сайхан санагдаж, сэтгэл санаа чинь дээрдэнэ. Зан чанараа өөрчлөхөөр эрэлхийлэх эхний алхам нь Бурханы үгийг ойлгож, үнэнд орохоор эрэлхийлэх явдал юм. Зөвхөн үнэнийг ойлгосноор л чи ялган таних чадвартай болж чадна; ялган таних чадвартай болсноор л юмыг нэвт шувт харж чадна; юмыг нэвт шувт харснаар л чи өөрийгөө үнэхээр мэдэж чадна; өөрийгөө үнэхээр мэдэх үедээ л чи махан биеэс урваж, үнэнийг хэрэгжүүлж, аажмаар Бурханыг дуулгавартай дагадаг болж чадна. Ийм маягаар чи Бурханд итгэх итгэлийн зөв замд алхам алхмаар орно. Энэ нь хүн үнэнийг эрэлхийлэхдээ хэр зэрэг шийдэмгий байхаас хамаарна. Хүн үнэхээр шийдсэн бол зургаан сар юм уу жилийн дараа зөв замд орж эхэлнэ. Гурав юм уу таван жилийн дотор тэд үр дүн харж, аминдаа ахиц гаргаж байгаагаа мэдэрнэ. Хэрэв хүмүүс Бурханд итгэдэг боловч үнэнийг эрэлхийлдэггүй, үнэнийг хэрэгжүүлэхэд хэзээ ч анхаарлаа төвлөрүүлдэггүй бол ямар ч өөрчлөлт гаргалгүй арав, хорин жил ч итгэх боломжтой. Эцэст нь тэд Бурханд итгэх гэдэг нь энэ юм байна гэж бодно; өмнө нь хорвоо ертөнцөд амьдарч байсантай нь бараг л адилхан юм, амьд байна гэдэг утга учиргүй юм гэж тэд бодно. Үнэн байхгүй бол амьдрал хоосон гэдгийг энэ нь үнэхээр харуулдаг. Тэд хоосон сургаалын хэдэн үг хэлж чаддаг байж магадгүй ч чамд тайван бус, түгшүүртэй санагдсаар байх болно. Хүмүүс Бурханы талаар бага зэрэг мэдлэгтэй, хэрхэн утга учиртай амьдралаар амьдрахыг мэддэг, Бурханыг сэтгэл хангалуун болгохын тулд зарим зүйлийг хийж чаддаг бол жинхэнэ амьдрал энэ юм, ингэж амьдарч байж л амьдрал утга учиртай болно, Бурханыг сэтгэл хангалуун болгож, Бурханы ачийг хариулж, сэтгэл амар байхын тулд ингэж амьдрах ёстой гэж тэдэнд санагдана. Хэрэв тэд ухамсартайгаар Бурханыг сэтгэл хангалуун байлгаж, үнэнийг хэрэгжүүлж, өөрсдийгөө хаяж, санаа бодлоо орхиж, Бурханы хүслийг дуулгавартай дагаж, санаа тавьж чадвал—энэ бүхнийг ухамсартайгаар хийж чаддаг бол—үнэнийг яг таг хэрэгжүүлнэ, жинхэнээсээ үнэнийг хэрэгжүүлнэ гэж үүнийг хэлэх бөгөөд урьдын адилаар зүгээр л төсөөлөлд найдаж, дүрэм журмыг дагаж, энэ нь үнэнийг хэрэгжүүлж буй хэрэг гэж бодохтой адилгүй. Үнэндээ төсөөлөлд найдаж, дүрэм журмыг дагах нь маш ядаргаатай, үнэнийг ойлгохгүй байж, аливааг зарчимгүй хийх нь ч бас маш ядаргаатай, юмыг зорилгогүйгээр, сохроор хийх нь бүр ч ядаргаатай байдаг. Үнэнийг ойлгох үедээ чи хэн нэгэнд, эсвэл ямар нэг зүйлд хязгаарлагдахгүй, үнэхээр чөлөөлөгдөж, эрх чөлөөтэй байх болно. Чи зарчимч байдлаар үйлдэж, тайван, баяр баясгалантай байх бөгөөд энэ нь хэтэрхий их хичээл чармайлт шаардаж, дэндүү их зовлон учруулдаг гэж бодохгүй. Чи ийм байдалтай байвал үнэнтэй, хүн чанартай байх бөгөөд зан чанар нь өөрчлөгдсөн хүн мөн.

Амийн туршлагын явцад юу ч тохиолдлоо гэсэн чи үнэнийг эрж хайж, Бурханы үг болон үнэний дагуу хэрэг явдлыг нэгд нэггүй тунгаан бодож сурах ёстой. Аливааг яаж Бурханы хүсэлд бүрэн нийцүүлэн хийхээ мэдэх үедээ чи өөрийнхөө хүслээс үүдэн гарсан зүйлсийг орхиж чаддаг болно. Бурханы хүсэлд нийцүүлэн хэрхэн үйлдэхээ мэдмэгцээ чи зүгээр л урсгалаараа явж байгаа мэт тийм маягаар үйлдэнэ. Аливааг ингэж хийхэд маш хөнгөн, амар хялбар байдаг бөгөөд үнэнийг ойлгодог хүмүүс юмыг ингэж хийдэг. Үүргээ гүйцэтгэхдээ үнэхээр үр дүнтэй, аливааг хийдэг арга зам чинь зарчимтай, амь зан чанар чинь үнэхээр өөрчлөгдсөн, Бурханы сонгосон хүмүүсийн төлөө олон сайн зүйл хийсэн гэдгээ хүмүүст харуулж чадвал чи үнэнийг ойлгодог хүн бөгөөд гарцаагүй хүний төрхтэй юм; мэдээж Бурханы үгийг идэж, ууж байгаа чинь ч үр дүнтэй байдаг. Хүн үнэнийг үнэхээр ойлгомогцоо янз бүрийн байдлаа ялган таньж чаддаг болж, ээдрээтэй асуудлыг тодорхой харж чадах учраас хэрхэн зөв хэрэгжүүлэхээ мэддэг болно. Хэрвээ хүн үнэнийг ойлгодоггүй, өөрийнхөө байдлыг ялган таньж чаддаггүй бол өөрийгөө хаяхыг хүсэх үедээ юуг, яаж хаяхаа мэдэхгүй. Хэрвээ тэр хүн өөрийнхөө хүслийг орхихыг хүсвэл өөрийнх нь хүслийн юу нь бурууг мэдэхгүй, өөрийнх нь хүсэл үнэнтэй нийцдэг гэж бодох бөгөөд өөрсдийнхөө хүслийг бүр Ариун Сүнсний гэгээрэл гэж авч үзэж ч магадгүй. Тийм хүн яаж өөрийнхөө хүслийг орхих вэ? Орхиж чадахгүй, махан биеэ хаяж бүр ч чадахгүй. Тиймээс үнэнийг ойлгохгүй байх үедээ чи өөрийнхөө хүслээс төрөн гарсан зүйлийг буюу хүний үзэлд нийцдэг зүйлс, өөрийнхөө сайхан сэтгэл, хайр, зовлонг, мөн төлөөс төлж буй байдлаа зөв зүйл, үнэнтэй нийцдэг гэж амархан эндүүрэх боломжтой. Тэгвэл чи яаж эдгээр хүний зүйлийг хаяж болох вэ? Чи үнэнийг ойлгодоггүй, үнэнийг хэрэгжүүлэх гэж юу болохыг мэддэггүй. Чи юу ч мэдэхгүй, юу хийхээ мэдэх бараг боломжгүй учраас өөрийнхөө сайн гэж боддог зүйлийг л хийж чадах бөгөөд үүний үр дүнд зарим зүйл дээр гажуудал гаргана. Эдгээрийн зарим нь дүрэм журмыг дагадгаас, зарим нь урам зоригоос, зарим нь Сатаны үймээнээс үүдэлтэй. Үнэнийг ойлгодоггүй хүмүүс ийм байдаг. Тэд юм хийх үедээ асар замбараагүй, байнгын гажууд, огтхон ч оновчтой биш байдаг. Үнэнийг ойлгодоггүй хүмүүс яг л шүтлэггүй хүмүүсийн адилаар аливааг утгагүй байдлаар хардаг. Тэд яаж үнэнийг хэрэгжүүлж чадах юм бэ? Тэд яаж асуудлыг шийдвэрлэж чадах юм бэ? Үнэнийг ойлгох нь энгийн хэрэг биш. Хүний хэв чанар хэчнээн өндөр, эсвэл дорд байх нь хамаагүй, насан туршийн туршлагын дараа ч тэдний ойлгодог үнэний хэмжээ хязгаарлагдмал, тэдний ойлгодог Бурханы үгийн хэмжээ ч хязгаарлагдмал байдаг. Харьцангуй илүү туршлагатай хүмүүс бол зарим үнэнийг ойлгодог хүмүүс бөгөөд сайндаа л тэд Бурханыг эсэргүүцэх зүйл хийхээ больж, илт ёрын муу зүйл хийхээ больж чадна. Тэдний үйлдэлд хувийн санаа зорилго огт холилдохгүй байх боломжгүй. Хүмүүс хэвийн сэтгэлгээтэй байдаг бөгөөд бодол санаа нь Бурханы үгтэй үргэлж нийцэхгүй байж болох учраас өөрсдийнх нь хувийн хүсэл холилдох нь гарцаагүй. Хамгийн чухал нь өөрийнх нь хүслээс үүдэлтэй, Бурханы үг, үнэн, Ариун Сүнсний гэгээрэлд харшилдаг зүйлийг ялган таньдаг байх явдал юм. Ингэхийн тулд Бурханы үгийг ойлгохоор шаргуу ажиллах шаардлагатай; үнэнийг ойлгох үедээ л чи ялган таних чадвартай болно, тэр үед л ёрын мууг үйлдэхгүй байх чинь баталгаатай болно.

Зан чанараа өөрчлөхөөр эрж хайхдаа чи өөрийгөө мэдэж авахаар хичээл чармайлт гаргаж, дараа нь тодорхой гүнд хүрэх ёстой бөгөөд ингэснээр уг чанарын чинь дотор оршдог сатаны хорыг олж илрүүлж чадна. Чи Бурханыг эсэргүүцэх, Бурханы эсрэг тэрслэх гэж юу гэсэн үг болохыг мэдэх ёстой, мөн бүх хэрэг явдал дээр ямар төрлийн хэрэгжүүлэлт үнэнд нийцэхийг мэдэж авах ёстой. Түүнчлэн Бурханы хүсэл, хүнд тавьдаг Түүний шаардлагын талаар зарим нэг ойлголт авах ёстой. Бурханы өмнө мөс чанар, эрүүл ухаан эзэмшсэн байх ёстой бөгөөд онгироо байдлаар ярьж, Бурханыг хуурах ёсгүй, мөн Бурханыг эсэргүүцэх зүйл хийхээ болих ёстой. Тийнхүү зан чанар чинь өөрчлөгдсөн байх болно. Зан чанар нь өөрчлөгдсөн хүмүүс Бурханаас эмээдэг болж, Бурханы эсрэг тэрслүү байдал нь аажмаар багасдаг. Түүнчлэн тэднийг үүргээ биелүүлэхэд нь бусад хүн санаа зовох шаардлагагүй болж, Ариун Сүнс ч тэдэн дээр үргэлж сахилгажуулах ажил хийх хэрэггүй болдог. Тэд үндсэндээ Бурханд дуулгавартай байж чаддаг бөгөөд аливаа зүйлийн талаарх үзэл бодол нь үнэнтэй нийцдэг. Энэ бүхэн нь Бурхантай нийцэлтэй болсонтой дүйцнэ. Хэн нэгэн чамд ямар нэг ажил даалгасан гэж бодъё. Хэн ч чамайг удирдах, хянах шаардлагагүй. Чи энэ ажлыг Бурханы үг болон залбирлаар л гүйцэлдүүлж чадна. Энэ ажлын үеэр чи хааш яаш, биеэ тоосон, өөрийгөө зөвтгөдөг зан гаргахгүй, бас юмыг өөрийнхөөрөө хийхгүй; өөр хэнийг ч хязгаарлахгүй, харин бусдад хайраар тусалж чадна. Чи хангалт, ашиг тус олж авахад нь хүн бүрд тусалж, хүмүүсийг Бурханд итгэх зөв замд ороход нь хөтөлж чадна. Үүнээс гадна, энэ ажлын явцад чи өөрийнхөө байр суурь, ашиг сонирхлыг эрж хайдаггүй, өөрийнхөө олоогүй зүйлийг өөртөө авдаггүй, өөрийгөө өмөөрдөггүй, хүн чамд яаж ч хандсан, түүнд зөв зохистой ханддаг. Тэгвэл чи харьцангуй том биеийн хэмжээтэй хүн байх болно. Хүн ямар нэгэн ажил хариуцан хийж, Бурханы сонгосон хүмүүсийг Бурханы үгийн бодит байдал руу аваачих нь хялбар хэрэг биш. Үнэн-бодит байдалгүйгээр үүнийг хийх боломжгүй. Их авьяас билигт найдаж ажиллаад унаж, бүтэлгүйтдэг хүн олон бий. Үнэнгүй хүмүүс туйлын найдваргүй, зан чанараа өөрчлөөгүй бол бүр ч найдваргүй байдаг. Чиний биеийн хэмжээ одоо ямар байна вэ? Чамд зусарддаг хүнд чи хэрхэн хандах ёстой вэ? Хэн нэгэн хүн чиний талаар санал бодолтой, эсвэл чамайг шүүмжилсэн байдлаар хардаг бол чи тэдэнд яаж шударга, ухаалаг хандах вэ? Чи сэтгэл хөдлөлдөө автахгүйгээр, гагцхүү Бурханы шаардлагын дагуу хүмүүсийг дэвшүүлж, сонгож чадах уу? Чи одоо байгаа биеийн хэмжээгээрээ эдгээр зүйлийг үнэхээр хийж чадах уу? Тухайн газарт хэдэн жил ажилласны чинь дараа ихэнх хүмүүс чамайг төдийлөн сайн үнэлдэггүй бол чи үүргээ хангалттай сайн биелүүлдэггүй, Бурхан ашиглахад тохирохгүй гэсэн үг юм. Хэрвээ ихэнх хүмүүс чиний хийдэг зүйлийг сайн, зохистой гэж үздэг бол чи үндсэндээ ашиглагдахад тохирно. Чамд үнэн байхгүй бол Бурханд ашиглагдахад тохирох шатанд хүрэх боломжгүй; чи тохиромжтой болохын тулд үнэнийг олж авах ёстой.

Амийг эрэлхийлэхдээ хоёр зүйлд анхаарах ёстой: нэгдүгээрт, Бурханы үгэн дотроос үнэнийг ойлгох; хоёрдугаарт, Бурханы үгэн дотроос өөрийгөө ойлгох. Энэ нь хамгийн үндсэн хоёр зүйл юм. Бурханы үгийн гадна ямар ч амь, ямар ч үнэн байхгүй. Хэрвээ чи Бурханы үгэн дотроос үнэнийг эрж хайдаггүй бол хаанаас эрж хайж болох вэ? Дэлхий ертөнцийн хаана үнэн байна вэ? Дэлхийн сонин, хэвлэл мэдээлэл Бурханы үгийг мэдээлдэг үү? Дэлхийн улс төрийн намууд Бурханд гэрчлэл хийдэг үү? Дэлхийн аль ч улс оронд Бурханы үгийг ил тод түгээх нь хийж болмоор зүйл үү? Огт үгүй. Ийм учраас энэ дэлхийд үнэн байдаггүй, диавол Сатан дэлхий дээр ноёрхож, дэлхий ертөнц харанхуй, ёрын муу байдаг. Ганц ч болов хумсын чинээхэн үнэн хаана байна вэ? Бурханы үгээс үнэнийг ойлгохын хамгийн чухал хэсгүүд бол: Бурханы үгэн дотроос Бурханыг ойлгох, Бурханы үгэн дотроос хүний амьдралыг ойлгох, Бурханы үгэн дотроос өөрийгөө үнэхээр ойлгож, хүний оршин тогтнолын утга учир болон үнэний бусад талыг олж илрүүлэх явдал юм. Бүх үнэн Бурханы үгэн дотор байдаг. Бурханы үгээр дамжихгүйгээр үнэнд орж чадахгүй. Бурханы үгийг туулж, хэрэгжүүлснээр л чи үнэний талаарх ойлголтод хүрч чадна, үнэнийг үнэхээр ойлгох гэдэг нь Бурханы үгийг ойлгоно гэсэн үг юм. Энэ бол хамгийн үндсэн зүйл. Зарим хүн ажиллаж, номлодог ч гаднаа Бурханы үгийн талаар нөхөрлөж байгаа мэт харагддаг мөртөө Бурханы үгийн үгчилсэн утгыг л яриад, ямар ч мөн чанарын зүйл дурддаггүй. Тэдний номлол нь хэлний сурах бичгээс зааж байгаа мэт, төрөл төрлөөр нь, тал бүрээр нь эмхэлсэн байдаг бөгөөд тэднийг ярьж дуусах үед хүн бүхэн магтаж, “Энэ хүн бодит байдалтай юм. Тэр маш сайн, ийм дэлгэрэнгүй номлолоо” гэдэг. Номлож дууссаныхаа дараа тийм хүмүүс өөрсдийнх нь номлолыг эмхэтгэж, чуулган дотор тараа гэж бусдад хэлдэг. Ингэснээрээ тэд хүмүүсийг мэхлэгч болдог. Тэд номлолдоо Бурханы үгээс эш татдаг, тэдний номлол үнэнд нийцдэг мэт сонсогддог боловч тэд аливааг агуулгаас нь гажуудуулан эш татаж, зарчимд харшилсан зөрүү буруу тайлбар хийдэг. Илүү анхааралтай ялган салгавал тэдгээр нь бичиг үсэг, хоосон сургаалын үг, хүний төсөөлөл, үзэл, түүнчлэн Бурханыг хязгаарладаг зарим зүйл төдий гэдгийг чи харна. Ийм нөхөрлөл, номлол нь Бурханы ажилд саад болохтой адил биш үү? Энэ бол Бурханыг эсэргүүцдэг үйлчлэл юм. Эрүүл ухаантай хүн үг ярианыхаа цар хүрээг хязгаарлах ёстой—тэд ямар үг хэлэх ёстой, үүргээ гүйцэтгэхэд аль нь таарах, ямар үгийг зөвхөн Бурхан л хэлж чадахыг мэдэх учиртай. Хүн Бурханы байранд зогсож, үг хэлж болохгүй. Бурхан яаж ажилладгийг хэн ч ухан ойлгож чадахгүй, тэгвэл хэн Бурханыг тодорхойлж чадах юм бэ? Хүн Бурханыг тодорхойлох шалгуурт тэнцэхгүй. Эрүүл ухаангүй юм хийхээс зайлсхийхийн тулд үүнийг ойлгох ёстой. Эрүүл ухаантай хүний хувьд чи өөрийнхөө байрыг мэдэж, юу хэлэх нь зөв болохыг мэдэх ёстой, мөн хэлэх ёсгүй юуг ч хэлж болохгүй. Бурхан чамд урьд нь ямар нэг зүйл хэлсэн байсан ч бусдад давтан хэлж болохгүй. Хэрвээ чи итгэлтэй бол, Бурханы үг үнэн гэдгийг хүлээн зөвшөөрдөг бол үүнийг хэрэгжүүлэх ёстой. Зүгээр л энэ талаар ярих нь нэмэргүй. Бусдыг үгэндээ оруулж, хэлсэн зүйлдээ дуулгавартай байлгахыг үргэлж хүсэх нь биеэ тоосон зан биш үү? Бурханы хэрэг явдлын тухайд гэвэл, хэрвээ чи тэдгээрийг ойлгодоггүй бол зүгээр л ойлгодоггүй бай. Ойлгодог дүр хэзээ ч бүү эсгэ, бүү мэдэмхийр—тэгэх нь дэндүү жигшүүртэй! Чи бүхнийг ойлгосон мэт, Бурханы байранд зогсож, гайхуулахыг үргэлж хүсэж, анхаарлын төвд байхыг хүсдэг. Бас энэ тэрийг хийнгээ Бурханы далбааг намируулахыг хүсдэг. Энэ нь хэвийн хүний ухаалаг зан мөн үү? Үнэнийг хэрэгжүүлж байгаа нь энэ үү? Чи Бурханы бодлыг мэдэх үү? Бурханы мэргэн ухаан чамд бий юу? Хүмүүс үнэнээр зэвсэглэх нь бүү хэл, өөрсдөө үнэнийг ойлгодоггүй. Тэд Бурханд гэрчлэл хийж ч чаддаггүй, Бурханд дуулгавартай байж ч чаддаггүй. Тэгсэн мөртөө Бурханы далбааг намируулангаа үг хэлж, үйлдэхийг хүсдэг. Хүн бүр ийм амбицтай, энэ бол хамгийн ичгүүртэй, ухаангүй зүйл юм.

Одоо дэлхийн өнцөг булан бүрээс хүмүүс үнэн замыг эрж хайхаар ирж байна, тэгэхээр чи яаж Бурханд гэрчлэл хийх ёстой вэ? Чи эрүүл ухаангүй бол, биеэ тоосон, ихэрхүү, олон ааштай, цадиггүй бол Бурханыг эсэргүүцэж, Бурханыг доромжилж байгаа биш үү? Энэ нь үүргээ гүйцэтгэж буй хэрэг биш, Бурханыг гэрчилж байгаа хэрэг бүр ч биш. Энэ нь үнэндээ сатанлаг төрхийг чинь илчилж байна. Үнэхээр байлдан дагуулагдсан хүмүүс чин сэтгэлээсээ ярьж, бодит гэрчлэл хийж сурах ёстой. Амийн туршлагаа хуваалцах нь өөр юунаас ч илүү дээр. Сайрхаж, том онол ярих нь ямар хэрэгтэй юм бэ? Бурханы ажлыг хэдэн жил туулчхаад хүмүүс хүмүүжилгүй хэвээр байдаг. Ялгамж чанарт нь үндэслэвэл хүмүүс Бурханд гэрчлэл хийх нь зохисгүй. Эрүүл ухаангүй, биеэ тоосон хүмүүс Бурханд гэрчлэл хийхийг хүссээр байдаг—чи Бурханыг шившиглэж, доромжилж байгаа биш үү? Чи Бурханыг ойлгодоггүй. Түүнчлэн зан чанар чинь Бурханыг эсэргүүцсээр байдаг. Гэрчлэл хийнэ гэдэгт чинь жигшмээр шинж байдаг бус уу? Тиймээс хүн Бурханд гэрчлэл хийх нь зохисгүй. Хэрвээ хэн нэгэн: “Чи Хятадын эх газар дахь Бурханы ажлын тухай бидэнд гэрчилж чадах уу?” гэвэл чи: “Бид Бурханы ажлыг хэдэн жил туулсан учраас Бурханд гэрчлэл хийх шалгуурыг хангасан гэж би бодож байна” гэнэ, энэ чинь асуудал биш үү? Дахин хэлэхэд энэ нь эрүүл ухаангүй хэрэг. Хүн Бурханд гэрчлэл хийхэд зохисгүй. Чи зүгээр л “Бид Бурханд гэрчлэл хийхэд зохисгүй. Гэхдээ Бурхан биднийг аварч, бидэнд нигүүлсэл хайрласан. Бид жаахан нигүүлсэл хүртэж, Бурханы ажлын заримыг туулсан учраас нөхөрлөл хийж чадна, харин Бурханд гэрчлэл хийх тухайд бол үнэндээ ярьж чадахгүй. Бид өөрсдийнхөө туршлагыг л ярьж чадна” гэж хэлэх ёстой. Чи Бурханаар хэрхэн байлдан дагуулагдсан, тухайн үед ямар завхрал харуулсан, яаж биеэ тоосон, байлдан дагуулагдсаны дараа эцэст нь ямар үр дүн гарсан, ямар шийдвэр гаргасан талаараа нөхөрлөж болно. Үнэн хэрэгтээ Бурханы төлөө гэрчлэл хийхийн тулд бодит туршлагын талаар ярих нь Бурханы хүсэлд хамгийн их нийцдэг бөгөөд энэ бол Бурханы шаарддаг зүйл. Бурханы төлөө гэрчлэл хийхийн тулд байр суурь эзлэхийг хүсэх нь асар том алдаа—чи эрүүл ухаангүй, бас биеэ тоосон зантай юм. “Би өөрийнхөө зарим туршлагыг ярья, харин би Бурханы төлөө гэрчлэл хийхэд тохирохгүй. Би эхлээд өөр зүйлийн талаар нөхөрлөе. Бурхан яагаад Хятадад бие махбодтой болсон бэ? Та нар үүнийг сайн ойлгохгүй байгаа байх. Бид Бурханы ажлаас үүнийг ойлгосон. Хятадууд бид агуу улаан лууны цагариглан хэвтэж буй газар төрж, бузар заваан газар өссөн. Биднийг Сатан хамгийн гүн завхруулсан, бид хэнээс ч илүү худал ярьдаг, хүн чанар хамгийн муутай, хамгийн дорд ёс жудагтай, огтхон ч хүний төрхгүй. Бусад бүх улс орон, бүс нутгаас Бурханы сонгосон хүмүүстэй харьцуулахад бид хамгийн дорд, хамгийн бузар, хамгийн их завхарсан хүмүүс. Тийм учраас бид Бурханы төлөө гэрчлэл хийх нь зохисгүй, гэхдээ бид Бурханы агуу авралд хүргэгдэж, Бурханы агуу хайрыг олж авсан учраас хувийн туршлагын гэрчлэлийнхээ тухай ярих ёстой. Бид Бурханы нигүүлслийг дарж болохгүй” гэж хэлэх ёстой. Иймэрхүү зүйл хэлэх нь илүү ухаалаг юм. Хүмүүс Бурханаар байлдан дагуулагдсаныхаа дараа ядаж л биеэ тоосон байдлаар яасан ч ярихгүй байх эрүүл ухаантай байх ёстой. Тэд “газар дээрх өтөг баас” мэт дорд байр суурь эзэлж, зарим нэг үнэн юм хэлсэн нь дээр. Ялангуяа Бурханд гэрчлэл хийх үед хэрвээ чи хэтрүүлэгтэй, хий дэмий яриагүйгээр, худал хуурмаг, хууран мэхлэлтгүйгээр чин сэтгэлээсээ үнэхээр бага зэрэг үнэн үг ярьж чаддаг бол зан чанар чинь үнэхээр өөрчлөгдсөн байх болно; энэ бол Бурханаар байлдан дагуулагдмагц гарах ёстой өөрчлөлт юм. Хэрвээ чи ийм хэмжээний ч эрүүл ухаантай байж чадахгүй бол огт хүнтэй төстэй биш. Ирээдүйд бүх улс орон, бүс нутгаас Бурханы сонгосон хүмүүс Бурханы өмнө эргэн ирж, Бурханы үгээр байлдан дагуулагдах үед Бурханыг магтсан томоохон цуглаан дээр чи дахиад л биеэ тоон авирлаж эхлэн, байнга сайрхаж, онгирох юм бол бүрмөсөн хаягдаж, таягдуулна. Хүмүүс үргэлж зөв зүйтэй авирлаж, ялгамж чанар, байр сууриа танин мэдэх ёстой, бахь байдагтаа буцаж орох ёсгүй. Хүний биеэ тоосон, ихэрхэг зан бол Сатаны нийтлэг дүр юм. Өөрийнхөө энэ талыг өөрчлөхгүйгээр чи хэзээ ч хүн шиг харагдахгүй ба үргэлж Сатаны зүс царайтай байна. Биеэ тоосон, ихэрхүү занг шийдвэрлэх нь хамгийн хэцүү зүйл бөгөөд биеэ тоосон, ихэрхүү зангийнхаа талаар багахан мэдлэгтэй байлаа гээд бүрэн өөрчлөгдөх боломжгүй; чи бас олон удаагийн цэвэршүүлэлтийг туулах хэрэгтэй. Шүүлт, гэсгээлт, засалт, харьцалт амсахгүйгээр чи алсдаа аюулд өртсөөр байх болно. Ирээдүйд дэлхий дахинаас Бурханы сонгосон хүмүүс Бурханы ажлыг хүлээн авч, “Бурхан Хятадад бүлэг ялагчийг олж авсан талаар биднийг аль хэдийн гэгээрүүлсэн” хэмээн хэлэх үед үүнийг сонсоод та нар: “Бидэнд бардамнах юм юу ч үгүй, бүгд Бурханы нигүүлслээр өгөгдсөн. Бид ялагчид гэж нэрлэгдэх эрхгүй” гэж бодно. Гэвч цаг хугацаа өнгөрөхийн хэрээр чи өөрийгөө ямар нэг зүйл хэлж чаддаг, бага зэрэг бодит байдалтай гэж үзэж эхлэх үедээ “Гадаадынхан Ариун Сүнсний гэгээрлийг олж авч, Бурхан Хятадад бүлэг ялагчдыг бий болгосон гэж хэлдэг тул бид ялагчид хэмээн нэрлэгдэх ёстой!” хэмээн бодолхийлнэ. Чи одоо зүрх сэтгэлдээ үүнийг чимээгүйхэн зөвшөөрөх бөгөөд эцэст нь зүгээр л ил тод хүлээн зөвшөөрнө. Хүмүүс магтаал, байр суурийн туршилтыг давж чаддаггүй. Хүмүүс чамайг үргэлж магтдаг бол чи аюулд орно. Зан чанар нь өөрчлөгдөөгүй хүмүүс эцэстээ бат зогсож чадахгүй.

Завхарсан хүн төрөлхтний шийдвэрлэхэд хамгийн хэцүү асуудал нь улиг болсон алдаагаа гаргадаг асуудал юм. Үүнээс сэргийлэхийн тулд хүмүүс эхлээд, үнэнийг хараахан олж аваагүй, амь зан чанарт нь өөрчлөлт гараагүй, хэдийгээр Бурханд итгэдэг ч Сатаны эрхшээл дор амьдарсаар байгаа, аврагдаагүй гэдгээ мэддэг байх ёстой; тэд хэдийд ч Бурханаас урваж, Бурханаас холдох магадлалтай. Хэрвээ тэдний зүрх сэтгэлд хямралын ийм мэдрэмж байдаг бол—хүмүүсийн үргэлж хэлдгээр, энхийн цагт аюулд бэлдэж байдаг бол тодорхой хэмжээнд биеэ барьж чадах бөгөөд өөрт нь ямар нэгэн зүйл үнэхээр тохиолдвол Бурханд залбирч, Бурханд найдаж, улиг болсон алдаагаа гаргахаас зайлсхийж чадна. Чи зан чанар чинь өөрчлөгдөөгүй, Бурханаас урвадаг уг чанар чинь арилаагүй, гүн шингэсэн хэвээр байгаа, Бурханаас урвах эрсдэлтэй, мөхөж, устгагдах боломж байсаар байгаа гэдгийг тодорхой харах ёстой. Энэ бол бодитой учраас чи болгоомжтой байх ёстой. Санаж явах ёстой хамгийн чухал гурван зүйл бий: Нэгдүгээрт, чи Бурханыг мэдэхгүй хэвээр байгаа; хоёрдугаарт, зан чанарт чинь ямар ч өөрчлөлт гараагүй; гуравдугаарт, чи хүний жинхэнэ төрхийг хараахан амьдран харуулаагүй. Энэ гурван зүйл баримттай нийцдэг, бодитой, тэдгээрийг чи тодорхой мэдэх ёстой. Өөрийгөө мэддэг байх ёстой. Хэрвээ чамд энэ асуудлыг шийдэх хүсэл байвал өөрийн гэсэн уриагаа сонгох ёстой: Жишээ нь, “Би бол газар дээрх өтөг баас”, “Би бол диавол”, “Би үргэлж хуучин замдаа буцаад ордог”, “Би үргэлж аюулд байдаг.” Эдгээрийн аль нь ч чиний хувийн уриа болоход тохирно, үүнийг чи өөртөө цаг үргэлж сануулж байвал тустай. Өөртөө дахин давтан хэлж, энэ талаар эргэцүүл, тэгвэл чи арай цөөхөн алдаа гаргаж, эсвэл алдаа гаргахаа больж магадгүй. Гэсэн хэдий ч үнэнийг ойлгож, уг чанараа мэдэж, завхарсан зан чанараасаа ангижрахын тулд илүү их цаг гарган Бурханы үгийг унших нь хамгийн чухал. Тэгсэн цагт л чи аюулгүй байна. Өөр нэг зүйл бол, “Бурханыг гэрчлэгчийн” байр сууринд хэзээ ч бүү зогс, өөрийгөө Бурханыг гэрчлэгч гэж хэзээ ч бүү нэрлэ. Зөвхөн хувийн туршлагаа л ярьж болно. Бурхан та нарыг хэрхэн аварсан тухай ярьж, Бурхан та нарыг хэрхэн байлдан дагуулсан тухай нөхөрлөж, өөрсдөд чинь Бурханы хайрласан нигүүлслийн талаар ярьж болно. Та нар хамгийн гүн гүнзгий завхарсан хүмүүс; та нар бол өтөг бууц, хог хаягдал. Бурхан та нарыг өргөсний ачаар л та нар одоо Бурханы эцсийн өдрүүдийн ажлыг хүлээн авч чадсан. Та нар хамгийн завхарсан, хамгийн бузар булай хүмүүс учраас, бие махбодтой болсон Бурхан та нарыг аварч, ийм үлэмж их нигүүлсэл хайрласан учраас л ингэсэн. Иймээс та нарт бардамнах зүйл юу ч байхгүй бөгөөд Бурханыг магтаж, Түүнд талархахаас өөр аргагүй. Та нар Бурханы нигүүлслийн ачаар л аврагддаг. Та нарыг яагаад хамгийн азтай хүмүүс гэдэг вэ? Та нарыг зарим нэг давуу талтай, эсвэл сайн чанартай учраас азтай гэдэггүй, харин Хятадад төрж, Сатанаар хамгийн их завхруулагдаж, бузарлагдсан учраас л азтай гэдэг. Бурхан Өөрийнхөө удирдлагын төлөвлөгөөгний дагуу агуу улаан лууны цагариглан хэвтэж буй газар нутгийн хамгийн бузар, хамгийн завхарсан хүмүүсийг эхлээд аварч, нэг багц үлгэр дуурайл, загварыг эхлээд бий болгосон. Тийм учраас Бурхан та бүхнийг сонгосон; та нар бол Бурханы урьдчилан тогтоож, сонгосон хүмүүс юм. Хэрвээ Бурханд ийм төлөвлөгөө байгаагүй бол та нар үүрд мөхөх байлаа. Тиймээс та нарыг хамгийн азтай хүмүүс гэж хэлж болно. Гэсэн хэдий ч та нарт бахархаад байх юм үгүй, та нар яасан ч сайрхаж болохгүй.

Бурханы үгийн шүүлт, гэсгээлтийг туулснаар ямар нэг зүйл олж авч, жинхэнэ туршлагатай болдог учраас чи Бурханыг гэрчлэх ёстой. Бурханд гэрчлэл хийхдээ Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай голчлон ярих ёстой. Та нар бас туршлагаараа хэчнээн их завхрал харуулсан, хэр их зовсон, Бурханыг эсэргүүцэх зүйл хэр ихийг хийсэн, эцэст нь Бурханаар хэрхэн байлдан дагуулагдсанаа ярих ёстой. Мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж аливааг туулах ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар бодит туршлагаасаа бодитой зүйлсийн талаар ярьж, илүү үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм. Та нар Бурханыг хамгийн их эсэргүүцдэг, Бурханыг дуулгавартай дагахдаа хамгийн тааруу хүмүүс байсан боловч одоо байлдан дагуулагдсан—үүнийг хэзээ ч бүү март. Энэ асуудлуудыг та нар илүү их эргэцүүлж, бодох ёстой. Хүмүүс үүнийг тодорхой ойлгомогцоо хэрхэн гэрчлэл хийхээ мэдэх болно; эс бөгөөс тэд ичгүүргүй, эрүүл ухаангүй үйлдэл хийж болзошгүй. Энэ нь Бурханд гэрчлэл хийж байгаа биш, харин Бурханыг гутааж байгаа хэрэг. Үнэнийг жинхэнээсээ туулж, ойлгохгүйгээр Бурханд гэрчлэл хийх боломжгүй. Бурханд итгэх итгэл нь мунгинаж, будилсан хүмүүс Бурханыг гэрчилж хэзээ ч чадахгүй.

1999 оны хавар


Хүн төрөлхтнийг гэх Бурханы хайрыг чи ойлгодог уу?

Хүн төрөлхтнийг гэх Бурханы хайр эцсийн өдрүүдэд Бурханы илрэлт ба ажлын хаанаас харагддаг вэ? Та нар энэ ажлын алхам бүрийг туулснаар үүнийг харж чадна. Бурхан ажиллаж, үг хэлэх алхам бүрдээ тодорхой арга барил ашиглаж, тодорхой зөгнөл хэлж, зарим үнэн болон Өөрийн зан чанарыг илэрхийлдэг бөгөөд хүмүүс энэ бүхэнд хариу үзүүлдэг. Хүмүүс ямар хариу үйлдэл үзүүлдэг вэ? Тэдний хэн нь ч Бурханыг дуулгавартай дагах хариу үйлдэл үзүүлдэггүй, үүнээс ч илүүтэйгээр хэн нь ч үнэнийг идэвхтэй эрэлхийлэх, эсвэл Бурханы ажлыг дуртайяа хүлээн авах хариу үйлдэл үзүүлдэггүй. Тэдгээр нь бүгд сөрөг байдал, эсэргүүцэл, сөргөлдөөн, татгалзал, үл хүлээн зөвшөөрөх байдлын хариу үйлдлүүд байдаг. Гэсэн хэдий ч Бурхан ажлаа нэгэн адил гүйцэтгэдэг ба хүн төрөлхтнийг гэх Түүний хайр өөрчлөгддөггүй. Хүмүүсийн хандлага ямар ч байсан, хүмүүс татгалзах, дурамжхан хүлээн авах, үл ялиг өөрчлөгдөх эсэхээс үл хамааран Бурханы хайр өөрчлөгддөггүй, Бурханы ажлын алхамд хэзээ ч саад учирдаггүй. Энэ бол хүнийг гэх Түүний хайрын илрэл юм. Түүнчлэн, Бурхан ажлынхаа нэг алхмыг дуусгах бүрд хүмүүсийн илрэл ямар ч байсан, тэднийг гэх Бурханы хайр өөрчлөгддөггүй; Тэрээр ажлаа тасралтгүй хийж, хүмүүсийг байнга аварсаар байдаг. Ирээдүйд хийх ажлын алхам бүрд хүмүүсийг шүүж, ил болгодог Бурханы үг илүү гүнзгий, илүү нарийн болж, хүмүүсийн одоогийн байдалд илүү тодорхой байх болно. Тэрээр хүмүүст Бурханыг илүү сайн ойлгож, мэдэж, Бурханы санаа зорилгыг илүү сайн ойлгож, ухамсарлах боломж олгох зүйлсийг хэлэх бөгөөд Бурхан хүн төрөлхтнийг хайрласаар байгааг хүмүүс харж чадна. Хүмүүс үргэлж сөрөг эсвэл эсэргүүцсэн хариу өгч, ажлын алхам бүрд ийм маягаар хариу үйлдэл үзүүлж байсан ч Бурхан үргэлж үргэлжлүүлэн ярьж, ажиллаж ирсэн бөгөөд хүмүүсийг гэх Түүний хайр өнөөдөр ч гэсэн өөрчлөгдөөгүй. Тиймээс хүн төрөлхтнийг гэх Бурханы бүх ажил бол хайр, энэ нь гарцаагүй. “Хэрэв энэ бүхэн хайр юм бол яагаад Бурхан хүмүүсийг тэгтлээ их үзэн ядаж байгаа юм шиг шүүж, гэсгээдэг юм бэ? Тэр яаж хүмүүсийг үхлийн шалгалтад оруулдаг юм бэ?” гэж зарим хүн хэлдэг. Тийм ээ, хүн төрөлхтнийг гэх Бурханы бүх зүйл хайр юм! Хүмүүсийн тэрслүү байдлыг Бурхан гэсгээж, шүүдэг нь хүмүүст үнэнийг ойлгуулж, тэднийг гэмшүүлж, шинээр эхлүүлэхийн төлөө, мөн тэдэнд Бурханы зан чанарыг мэдүүлэхийн төлөө байдаг, ингэснээр тэд Бурханаас эмээж, дуулгавартай дагаж чадна. Хэдийгээр зарим хүн бага зэрэг эсэргүүцэл өвөрлөсөн хэвээр байгаа ч Бурхан хүмүүсийг аврах хүчин чармайлтаа өчүүхэн төдий ч багасгаагүй, мөн тэднийг орхиогүй. Энэ нь Бурханы үлэмж их хайрыг агуулдаг.

Үйлчлэл үзүүлэгчдийн шалгалтын үеэр олон хүн маш сөрөг болж, шаналсандаа тэнгэр газарт хандан халаглаж, бүр эсэргүүцэн хашхирч, “Би олон жил Бурханд итгэж, ийм их зовсон хойноо яахаараа үйлчлэл үзүүлэгч болчихдог байна аа? Миний хүссэн зүйл энэ биш шүү дээ!” гэж боддог. Хүмүүс сэтгэл нь ханахгүй, ойлгохгүй байсан ч Бурхан тэднийг ойлгосон, энэ хайр биш байсан гэж үү? Бурханы хайр нь хүмүүсийг ойлгох, тэдний мөн чанарыг нэвт харах, тэднийг нэгд нэггүй мэдэх зэргийг агуулдаг. Тэрээр төөрөгдөл, дүр эсгэлт, эсвэл хуурамч байдалгүйгээр хайрладаг. Түүний хайр жинхэнэ бөгөөд үнэн. Чамайг зарим талаар дутагдалтай, мулгуу, мэдлэггүй гэдгийг хараад Тэр чамайг өрөвдөж, хайрлаж, үргэлж сэтгэлийг чинь хөдөлгөдөг. Үйлчлэл үзүүлэгчдийн хувьд хүмүүст хэчнээн дургүй, сэтгэл дундуур санагдсан ч Бурхан завхрал, тэрслүү байдлаас нь болж хэзээ ч хүмүүсийг орхиогүй. Тэрээр үргэлж үг хэлж, хүмүүсийг тэтгэж, дэмжиж байсан бөгөөд хэдэн сарын цэвэршүүлэлтээр дамжуулан тэдний завхралыг илчилж, үзэшгүй муухай байдлыг нь мэдэгдсэн юм. Энэ гурван сарын хугацаанд Бурхан хүмүүсийг хайрласан уу? Хэрэв хайрлаагүй бол Тэр чамд хэзээ ч анхаарал хандуулахгүй байсан. Зарим хүн үйлчлэл үзүүлэгчдийн шалгалтаар таягдан хаягдсан бөгөөд тэр хүмүүс үнэхээр үл итгэгчид байсан. Тэд үйлчлэл үзүүлэгч гэдгээ сонсмогцоо л сөрөг болж, хэдэн сарын дараа ч хүлээж авч чадаагүй. Чи үйлчлэл үзүүлэгч байхыг хүсээгүй, Бурханыг дагахдаа зовохыг хүсээгүй ч ерөөгдөнө гэдгийг сонсоод баярлаж, бүр хэт хөөрсөн. Хэрэв Бурханд хайр байхгүй, зөвхөн үзэн ядалт л байгаад, хүмүүс ийм завхрал илчилж байгааг харсан бол тэд таягдан хаягдах ёстой байв. Гурван сарын цэвэршүүлэлт нь тийм ч урт хугацаа биш. Яагаад Би үүнийг огтхон ч урт хугацаа биш гэж хэлдэг вэ? Учир нь хүмүүсийн тэвчиж чадах хугацаа л энэ юм. Арай жаахан урт байвал хүмүүс тэвчиж чадахгүй. Хэдийгээр хүмүүс үргэлж магтан дуу дуулж, цуглаанд оролцож, нөхөрлөж байсан ч зөвхөн эдгээр зүйлээс таашаал авснаар бат зогсож чадахгүй нь лавтай. Тийм ч учраас Бурхан хүмүүсийг эртнээс Өөрийн ардууд болгосон ба энэ нь ч бас Түүний хайрыг агуулдаг. Бурхан Өөрийн зүрх сэтгэл, хайрыг ашиглан хүмүүсийн сэтгэлийг хөдөлгөж, хүмүүсийг шинэчилж, барьж авдаг ба энэ ч бас хайрын илрэл юм. Бид ч бас Бурханы хайрыг энэ цаг хугацаанд олж харж чадна. Тэр нэг өдрөөр ч хойшлуулдаггүй, ярих цаг нь болоход даруй ярьдаг. Хэрэв Тэр хэдэн сараар хойшлуулбал зарим хүн аажмаар ухрах байсан. Тэрээр хүмүүсийн бодит байдалд нийцүүлэн, огт саатуулж, сунжруулалгүйгээр ажилладаг. Бурхан хүн бүрд онцгой анхаарал хандуулдаг бөгөөд хүмүүсийг аварч байгаа учраас тэдний төлөө эцсээ хүртэл хариуцлага хүлээдэг. Гэвч зарим хүнд шийдэмгий байдал юм уу шийдвэр байгаагүй тул өөрсдөө ухарсан. Тэднийг явахын өмнө Ариун Сүнс онцгойлон зарим хүний сэтгэлийг хөдөлгөж, тэднийг үлд гэж шавдуулж, тэднийг барьж чадахгүй болсон үедээ л бууж өгсөн юм. Бурхан үнэхээр хүмүүсийг маш их хайрласан боловч хүмүүс Түүний хайрыг хүртэхэд зохисгүй байлаа. Зарим ухарч няцсан хүмүүсийг Бурхан цаашид хайрлаж чадахаа больж, тэднийг гэх Бурханы хайр үзэн ядалт болон хувирсан бөгөөд Тэрээр тэдэн шиг хүмүүсийг хайхрахаа больсон юм. Бурханы ажлын алхам, цаг хугацаа, алхам бүр нь хэр удаан явагддаг, алхам бүрд хэдэн үг хэлдэг, мөн алхам болгонд ямар өнгө аяс, арга барил ашигладаг, хүмүүст ойлгуулахын тулд ямар үнэнийг ашигладаг тухайд бол энэ бүх зүйл нь Бурханы уйгагүй санаа зорилгыг агуулдаг бөгөөд бүгд Бурханы нарийн зохицуулалт, төлөвлөгөө юм. Бурхан үргэлж үнэнийг илэрхийлж, мэргэн ухаанаа ашиглан хүн төрөлхтнийг залж чиглүүлж, удирдаж, хүмүүсийг хангаж, хүмүүст үйлчилж, хүмүүсийг бага багаар тэжээн тэтгэж, энэ өдрийг хүртэл гараас нь хөтлөн удирдсаар ирсэн. Ийм туршлагатай хэн боловч одоо энэ талаар тодорхой хэмжээнд мэдэж байгаа, мөн туршлагын гэрчлэлийнхээ талаар бага зэрэг ярьж чадна. Алхам алхмаар явагддаг энэ үйл явц тэдний ой санамжид шинэхэн хэвээр бөгөөд үүнд орших хайрыг үгээр илэрхийлэх аргагүй. Хүмүүсийг гэх Бурханы хайр маш гүн гүнзгий болохоор хүмүүс үүнийг бүрэн туулж мэдэрч, үгээр тодорхой илэрхийлж хэзээ ч чадахгүй. Бурханы ажлын цаг хугацаанаас бид хүмүүсийг гэх Бурханы хайр хэчнээн гүн гүнзгий болохыг харж болно. Бурхан жижиг сажиг юм бүрд нямбай ханддаг, цэвэршүүлэлтийг цааш үргэлжлүүлэхийг зөвшөөрдөггүй, цэвэршүүлэлт удаан үргэлжилбэл хүмүүс ухарч няцаж, Өөрийг нь орхино гэж эмээдэг. Бурханы хайр хүмүүсийг чанга атгадаг ба өчүүхэн төдий ч сулардаггүй. Бас Бурхан гэсгээлт, шүүлтийн ажлын алхмуудыг нарийн чанд хянадаг. Хэрвээ Бурхан дахиад нэг арга барил нэмсэн бол Бурхан өөрсдийг нь мэхэлж, залилж байна гэж хүмүүс бодоод, биеийн хэмжээ нь хангалтгүй байх үедээ ухарч няцах магадлалтай. Тиймээс гурван сарын цэвэршүүлэлтийн дараа Бурхан үйлчлэл үзүүлэгчдийг Өөрийнхөө ардууд болгохын тулд дахин нэгэнтээ үг хэлж, бүх хүн баярласан юм. Бурхан хэчнээн мэргэн ухаантай, сайн болохыг хараад маш их догдолсондоо тэд нулимс урсгаж байлаа. Хэдэн сарын цэвэршүүлэлтийн дараа хүмүүс үнэхээр өөрсдийгөө үйлчлэл үзүүлэгч гэж бодсон. “Бидэнд сайн хүрэх газар байхгүй. Бурхан биднийг цаашид хүсэхгүй. Бидэнд ямар ч найдвар алга” гэж тэд бодсон юм. Тухайн үеийн тэр уур амьсгалд хэрвээ Би хүмүүсийг үхүүлэхгүй гэж хэлсэн бол хэн ч Надад итгэхгүй байх байв. Бурхан аль хэдийн хэлсэн бол энэ нь бодит баримт байж таарна гэж тэд бодох байлаа. Гэвч гурван сарын дараа Би үгийн өөр нэг бүлгийг илэрхийлж, үйлчлэл үзүүлэгчдийн шалгалтыг дуусгасан юм. Хэдийгээр хүний уг чанар Сатаны завхралд өртсөн ч хүмүүс заримдаа хүүхэд шиг тун гэм зэмгүй байдаг. Хүмүүс Бурханы өмнө үргэлж нялх хүүхэд шиг байдаг гэж яагаад хэлдэг вэ? Хүмүүсийн харж байгаагаар хүмүүс бүгд завхарсан, доройтмол санагддаг ч Бурханы харж байгаагаар бол хүмүүс үргэлж нялхаараа, бүгд тун гэнэн, гэм зэмгүй байсаар ирсэн. Тиймээс Бурхан хүмүүсийг дайснаа гэж үздэггүй, харин Өөрийнх нь аврал, хайрын бай гэж үздэг. 

Хүмүүсийг гэх Бурханы хайр хүмүүсийн төсөөлдөг шиг зүгээр л хүмүүст нигүүлсэл хайрласаар байхын төлөө, эсвэл ерөөлийн үг юм уу сонсохыг хүссэн үгийг нь хүмүүст хэлэхийн төлөө байдаггүй. Энэ нь үнэнийг илэрхийлж, хүмүүсийг завхралаас нь ариусгаж, Сатаны нөлөөнөөс аварч, тэднийг Бурханы ерөөл болон амлалтыг хүлээн авахуйц болгохын төлөө байдаг. Энэ нь Бурханы жинхэнэ хайр юм. Бурхан үнэхээр хүмүүсийн мэдрэмжийг харгалзан үзэлгүй хэлсэн үгээрээ хүмүүсийн завхралыг илчилж, тэднийг шүүж, ялладаг. Эдгээр үг нь бүр хүмүүсийн зүрх сэтгэлийг сийчиж, шаналал авчирдаг. Бурхан хүмүүсийг үнэхээр үзэн яддаг мэт, шүүлтийн зарим үг нь хүмүүсийг яллаж, хараадаг боловч бүгд бодит нөхцөл байдалтай байдаг. Энэ нь бодит баримттай бүрэн нийцдэг, ямар ч хэтрүүлэггүй байдаг. Бурхан хүмүүсийн завхарсан мөн чанарт үндэслэн ярьдаг бөгөөд хүмүүс үүнийг мэдэж авахын тулд хэсэг хугацаанд туулах ёстой. Бурхан эдгээр зүйлийг хэлж байгаа нь хүмүүсийг өөрчилж, аврах зорилготой. Бурхан ингэж ярьж байж л хамгийн сайн үр дүнд хүрч чадна. Бурханы уйгагүй хичээл чармайлт нь хүмүүсийг аварч, бүгдийг нь Бурханы хайрын биелэл болгохын төлөө байдаг гэдгийг чи харах ёстой. Бурханы ажлын мэргэн ухааныг харсан ч, уг ажлын алхам, арга барил, цаг хугацааны урт, эсвэл Бурханы нарийн зохицуулалт, төлөвлөгөөг харсан ч бүгд Бурханы хайрыг агуулдаг. Нэг жишээ хэлье. Бүх эцэг эх үр хүүхдүүдээ хайрлаж, зөв замаар явж байгааг нь харахын тулд асар их ажилладаг. Тэд хүүхдүүдийнхээ дутагдлыг олж мэдэх үедээ, хэтэрхий эелдгээр ярих юм бол сонсохгүй, өөрчлөгдөхгүй байх вий гэж санаа зовдог ч хэтэрхий хатуу яривал өөрийгөө үнэлэх сэтгэл нь шархалж, үүнийг тэвчиж чадахгүй байх вий гэж бас санаа зовдог. Тэд үүнийг хүүхдүүдийнхээ өнцгөөс бодолцон үзэж чаддаг нь бүгд хайранд захирагддаг бөгөөд тэд маш их хүчин чармайлт гаргадаг. Хүүхэд байхдаа бүгд эцэг эхийнхээ хайрыг мэдэрсэн байх. Зөвхөн сайхан сэтгэл, анхаарал халамж л хайр биш, хатуу цээрлүүлэлт ч бас хайр юм. Бурхан хүн төрөлхтнийг аварч буй нь хайранд бүр ч их захирагддаг, хайрын урьдач нөхцөл дор байдаг, тийм учраас Тэрээр завхарсан хүн төрөлхтнийг аврахын тулд чадах бүхнээ хийдэг. Бурхан юмыг хааш яаш хийгээд орхичихдоггүй, харин нарийн төлөвлөгөө гаргаж, алхам алхмаар үг хэлж, ажилладаг. Цаг хугацаа, байршил, Бурханы ярианы өнгө, ярих арга зам, Бурханы гаргасан хүчин чармайлт ... энэ бүх зүйл Бурханы хайрыг илчилдэг бөгөөд хүн төрөлхтнийг гэх Бурханы хайр хязгааргүй, хэмжээлшгүй гэдгийг тус бүрдээ асар их харуулдаг гэж хэлж болно. Үйлчлэл үзүүлэгчдийн шалгалтын үеэр олон хүн тэрслүү үг хэлж, зарим нэг гомдол гаргасан ч Бурхан үүгээр хүмүүсийг нээнтэглээгүй, үүнийх нь төлөө хэнийг ч шийтгээгүй. Бурхан хүмүүсийг хайрладаг учраас бүх зүйл дээр хүлээцтэй ханддаг. Бурханд хайр байдаггүй, зөвхөн үзэн ядалт л байсан бол хүн бүрийг аль эрт яллах байлаа. Хайр байдаг учраас л Бурхан юуг ч тоодоггүй, харин хүмүүст хүлээцтэй хандаж, бэрхшээлийг нь ойлгож чаддаг бөгөөд Түүний хийдэг бүх зүйл хайранд захирагддаг. Зөвхөн Бурхан л хүмүүсийг ойлгодог, чи өөрөө өөрийгөө ч ойлгодоггүй. Сайн бодоод үз, тийм байгаа биз дээ? Зарим хүн шалгалттай тулгарах үедээ энэ, тэрийн талаар гомдоллодог. Хүмүүс дэмий юманд бухимддаг, бас ерөөл дунд амьдардаг хэр нь үүнийгээ ч мэддэггүй. Тэнгэрээс газарт бууж ирэхдээ Бурхан хэр их зовох шаардлагатай болсныг хэн ч мэдэж чадахгүй. Бурхан маш агуу; Бурханы хувьд хүн болж, ийм өчүүхэн, даруухан хүн, ийм доромжлуулсан хүн болохын тулд хэчнээн их зовох ёстой болсон бол! Дэлхий ертөнцийн нэг жишээ хэлье. Сайн эзэн хаан албатуудаа үр хүүхэд шигээ хайрладаг. Эгэл ардуудын зовлонг нимгэлэхийн тулд тэрээр эгэл жирийн хүний хувиар энгийн хувцас өмсөн тэдний дунд явж, бэрхшээлийг нь шинжилж, ойлгодог. Байр суурийг нь харгалзан үзвэл, эгэл хүний байр сууринд доошилж очих нь өөрөө доромжлол. Тэрээр эгэл хүн шиг амьдрах ёстой бөгөөд эзэн хаан гэдгийг нь мэдэхгүй ард түмэн түүнийг эгэл жирийн хүн гэж үзнэ. Ард түмний дунд олон аюул занал байдаг, эзэн хааныг хөнөөж, эрх мэдлийг нь булаах гэсэн хүн хэчнээн олон болохыг хэн ч мэдэхгүй учраас эзэн хаан ард түмний нөхцөл байдлыг ойлгохоор тэдний дунд явах үедээ илүү болгоомжтой байх хэрэгтэй. Байр суурь, албан тушаалынхаа дагуу бол тэрээр үнэндээ ингэж зовох ёсгүй хэр нь яаж ийм юм хийж чаддаг вэ? Тэр зүгээр л сайн эзэн хаан байж, эгэл ардуудын төлөө үнэхээр ямар нэг зүйл хийхийг хүсдэг. Бурхан эцсийн өдрүүдэд хүн төрөлхтнийг бүрэн аврахыг хүсдэг, Тэр өнөөдөр хүн төрөлхтнийг ийм маягаар ил болгож, шүүж чаддаг, учир нь Түүний удирдлагын төлөвлөгөө энэ алхамд хүрсэн. Бурхан хүн төрөлхтнийг хайрладаг учраас авардаг. Бурхан хүн төрөлхтнийг хайрладаг, хайраар жолоодуулж, өдөөгддөг учраас бие махбодтой болж, хүн төрөлхтнийг биечлэн аврахын тулд чөтгөрийн үүрэнд орсон. Бурхан хүн төрөлхтнийг хайрладаг учраас үүнийг хийж чаддаг. Энэ завхарсан хүн төрөлхтнийг аврахаар махбод болохдоо Бурхан асар их доромжлолыг амсдаг нь Бурханы хайр маш агуу гэдгийг бүрэн нотолж байна. Бурханы үгийн мөрүүдийн хооронд ятгалга, тайтгарал, зоригжуулалт, хүлээцтэй байдал, тэвчээр байдаг; шүүлт, гэсгээлт, хараал, олон нийтэд ил болголт, сайхан амлалтууд бүр ч их байдаг. Арга барил нь ямар ч байсан, хайранд захирагддаг бөгөөд энэ нь Бурханы ажлын мөн чанар юм. Өнөөдөр та нар бүгд Бурханы хайрын талаар бага зэрэг мэдлэгтэй болсон, гэхдээ энэ нь тийм ч гүн гүнзгий биш. Энэ мэдлэгт хүний төсөөлөл холилдсон, бас Бурханы хайраас мэдэрч чадах зүйл чинь хязгаарлагдмал. Хожим нь та нар дахиад хэдэн жил туулсныхаа дараа энэ хайр хэчнээн гүн гүнзгий, хэчнээн их болохыг, бас хүний хэлээр тайлбарлахын аргагүй гэдгийг мэдэрнэ. Хүмүүс Бурханы хайрыг мэдэж авах үедээ Бурханыг хайрладаг зүрх сэтгэлтэй болдог. Хэрвээ хүмүүс Бурханыг хайрладаг зүрх сэтгэлгүй бол яаж Бурханы хайрыг хариулж чадах юм бэ? Чи амиа зориуллаа ч гэсэн Бурханы хайрыг хариулж чадахгүй. Дахиад хэдэн жил туулсныхаа дараа та нар Бурханы хайр гэж юу болохыг мэднэ. Тэгээд одоогийнхоо байдал болон илрэлийг эргэн санах үедээ дээд зэргээр харамсаж, Бурханы өмнө унана. Яагаад өнөөдөр ихэнх хүн Бурханыг маш ойроос, тун их мэрийн дагадаг вэ? Учир нь тэд Бурханы хайрыг мэддэг, Бурханы ажил хүн төрөлхтнийг аврахын төлөө гэдгийг хардаг. Бодоод үз дээ, Бурханы ажил цаг хугацааны хувьд маш нарийн, огт сааталгүйгээр нэг алхмаас нөгөө рүү шилждэг. Яагаад Бурхан саатуулдаггүй вэ? Энэ нь хүн төрөлхтнийг аврахын төлөө байдаг. Бурхан аль болох дээд зэргээр хүмүүсийг авардаг, аврагдах боломжтой хүнийг алдахыг хүсдэггүй, харин хүмүүс өөрсдөө хувь заяагаа тоодоггүй. Тиймээс хүмүүс энэ дэлхийд хэн өөрийг нь хамгийн их хайрладгийг ч мэдэхгүй. Чи өөрийгөө ч хайрладаггүй, өөрийнхөө амийг хэрхэн нандигнаж, эрхэмлэхээ ч мэддэггүй бөгөөд зөвхөн Бурхан л хүмүүсийг хамгийн их хайрладаг. Цөөхөн хүн л Бурханы хайрыг мэдэрсэн, гэхдээ ихэнх нь хараахан мэдрээгүй байгаа. Тэд өөрсдийгөө хайрлах нь хамгийн найдвартай гэж үздэг ч өөрсдийгөө ямар хайраар хайрладгаа арай илүү тодорхой ойлгох учиртай. Хүмүүс өөрийгөө хайрласнаар өөрийгөө аварч чадах уу? Бурханы хайр л хүмүүсийг аварч чадна, тэр нь л жинхэнэ хайр бөгөөд жинхэнэ хайр гэж юу болохыг хожим нь чи аажмаар мэдрэх болно. Хэрвээ Бурхан ажиллаж, хүмүүсийг нүүр тулан залж чиглүүлэхээр махбод болж, тэдэнтэй өдөр, шөнөгүй харилцаж, хамт амьдраагүй бол Бурханы хайрыг үнэхээр мэдэж авах нь хүмүүсийн хувьд амаргүй байх байлаа. Бурхан махбод болж, маш их үнэнийг илэрхийлээгүй бол хүмүүс хэзээ ч Бурханыг мэдэж авч чадахгүй, хэн ч Бурханы хайрыг мэдэхгүй байх байсан юм.

Бурхан хүн хоёр адил төрлийнх биш бөгөөд хоёр өөр ертөнцөд амьдардаг. Хүмүүс Бурханы бодлыг мэдэх нь бүү хэл, Бурханы хэлийг ойлгож чадахгүй. Бурхан л хүмүүсийг ойлгож чадна, хүмүүс Бурханыг ойлгож чадахгүй. Бурхан махбод болж, хүмүүстэй адил төрлийнх болж (адилхан харагдаж), хүмүүсийг аврахын тулд асар их доромжлол, шаналлыг туулснаар л хүмүүс Бурханы ажлыг ойлгож, мэдэж авч чадна. Яагаад Бурхан хүмүүсийг аврахаа больдоггүй вэ? Энэ нь Бурхан хүмүүсийг хайрладгаас болдог бус уу? Хүн төрөлхтнийг Сатан завхруулж байгааг Бурхан хардаг бөгөөд тэднийг тавьж явуулж, эсвэл орхиж тэвчдэггүй. Тийм учраас Бурханд удирдлагын төлөвлөгөө байдаг. Хүмүүсийн төсөөлдөг шиг Бурхан уурламагцаа хүн төрөлхтнийг устгах байсан бол тэднийг аврахын тулд өнөөдрийнх шиг ийм зовлон туулах шаардлагагүй байсан юм. Чухамдаа махбод болсны дараах Бурханы зовлон л Бурханы хайрыг илчилдэг. Тэр үед л хүн төрөлхтөн Бурханы хайрыг бага багаар олж илрүүлж, бүх хүн мэддэг болсон. Хэрвээ өнөөдрийн ийм ажил байгаагүй бол хүмүүс тэнгэрт Бурхан байдаг, Бурхан хүн төрөлхтнийг хайрладаг гэдгийг л мэдэх байлаа. Энэ нь зөвхөн хоосон сургаал байх бөгөөд хүмүүс Бурханы жинхэнэ хайрыг хэзээ ч мэдэрч чадахгүй. Махбодод Бурханы хийдэг ажлаар л дамжуулан хүмүүс Бурханы талаар жинхэнэ ойлголттой болж чадна. Энэхүү ойлголт нь бүдэг бадаг, хоосон биш, эсвэл зүгээр л хоосон сургаалын үг биш, харин үндэслэлтэй, бодитой байдаг, учир нь хүмүүст Бурханы өгдөг хайр ашиг тустай. Энэхүү ажлыг зөвхөн Бурхан махбодоор хийж чадах бөгөөд Сүнс үүнийг хийж чадахгүй. Хүмүүст Есүсийн өгсөн хайр хэчнээн их байсан билээ? Тэрээр хүн төрөлхтнийг аврахын тулд загалмайд цовдлогдож, хүмүүсийн төлөө мөнхийн нүглийн тахил болсон. Тэрээр цовдлогдох хүртлээ хүн төрөлхтнийг золин аврах ажлыг хийхээр ирсэн юм. Энэ хайр маш агуу. Бурханы ажил маш их утга учиртай. Бурхан махбод болсон талаар үргэлж тодорхой үзэл өвөрлөдөг олон хүн байдаг бөгөөд энэ нь тэдний алдаа юм. Яагаад чи үргэлж ийм үзэлтэй байдаг юм бэ? Бурхан махбод болоогүй бол хүмүүсийн Бурханд итгэх итгэл хоосон үг төдий, дэмий, бодит бус байх бөгөөд Бурханд итгэхээс үл хамааран тэд эцэстээ мөн л устгагдах байсан! Хүн төрөлхтнийг гэх Бурханы хайр нь махбодоор ажиллаж, хүмүүсийг биечлэн аварч, хүмүүстэй нүүр тулан ярилцаж, тэдэнтэй нүүр тулан амьдарч байгаагаас нь голчлон харагддаг. Өчүүхэн төдий ч зай завсар байхгүй, ямар ч дүр эсгэлт байхгүй; энэ нь бодитой байдаг. Бурхан хүн төрөлхтнийг аврахын тулд махбод болж, дэлхий ертөнц дээр хүмүүстэй хамт шаналгаат он жилүүдийг өнгөрүүлж чаддаг нь хүн төрөлхтнийг гэх Бурханы хайр, өршөөлөөс үүдэлтэй. Хүн төрөлхтнийг гэх Бурханы хайр болзолгүй, ямар ч шаардлага тавьдаггүй. Бурхан хариуд нь хүмүүсээс юу хүлээн авч чадах вэ? Хүмүүс Бурханд хүйтэн хөндий ханддаг. Хэн Бурханыг Бурхан гэж үзэж чадах вэ? Хүмүүс Бурханд өчүүхэн төдий ч болов тайтгарал өгдөггүй, өнөөг хүртэл Бурхан хүмүүсээс жинхэнэ хайрыг хүлээн аваагүй. Бурхан харамгүй өгч, харамгүй хангасаар байдаг атал хүмүүс одоо ч сэтгэл ханадаггүй, Бурханы нигүүлсэл, ерөөлийг гуйсаар байдаг. Хүмүүс хэчнээн хэцүү, төвөгтэй гээч! Гэвч эрт орой хэзээ нэгэн цагт Бурханы ажил үр дүнд хүрэх өдөр ирж, Бурханы сонгосон хүмүүсийн дийлэнх нь чин сэтгэлийн угаас талархлаа илэрхийлнэ. Удаан хугацаанд туулсан хүмүүс үүнийг мэдэрч чадна. Хүмүүс хөшүүн байж болох ч хүмүүс хэвээр бөгөөд амьгүй зүйлс биш. Бурханы ажлыг туулаагүй хүмүүс эдгээр зүйлийг ойлгож чадахгүй байж магадгүй. Тэд Бурханы илэрхийлсэн эдгээр үнэн нь зөв гэдгийг л хүлээн зөвшөөрдөг ч ямар ч туршлагагүй учраас төдийлөн гүн гүнзгий ойлголттой байдаггүй.

Бурхан хэдэн жил махбодоор ажиллаж, тоо томшгүй олон зүйл хэлсэн. Бурхан эхлээд хүмүүст үйлчлэл үзүүлэгчдийн шалгалт өгч, дараа нь зөгнөл хэлж, шүүлт, гэсгээлтийн ажил хийж эхлэн, улмаар хүмүүсийг цэвэршүүлэхийн тулд үхлийн шалгалтыг ашигласан. Тэгээд хүмүүсийг Бурханд итгэх итгэлийн зөв зам руу хөтөлсөн юм. Бурхан үг хэлж, бүх үнэнээр хүмүүсийг хангаж, хүний элдэв янзын үзлийн эсрэг тэмцсэн. Дараа нь Бурхан хүн хоёр хамтдаа үзэсгэлэнтэй сайхан хүрэх газарт орох найдлага байгаа гэдгийг ойлгуулахын тулд Тэрээр хүмүүст багахан найдвар өгсөн. Хэдийгээр энэ ажил нь бүгд Бурханы төлөвлөгөөний дагуу явагддаг ч хүн төрөлхтний хэрэгцээний дагуу хийгддэг. Энэ нь санамсаргүй хийгддэггүй; Бурхан энэ бүх ажлыг хийхийн тулд мэргэн ухаанаа ашигладаг. Бурханд хайр байдаг учраас мэргэн ухаанаа ашиглан энэ завхарсан хүмүүст ингэж нухацтай ханддаг. Бурхан хэзээ ч, яавч хүмүүсээр тоглодоггүй. Бурханы өнгө аяс, үг хэллэгээс харахад заримдаа Тэрээр хүмүүсийг шүүж, гэсгээдэг, эсвэл хүмүүсийг туршдаг, заримдаа тодорхой нэг үг хэллэг нь хүмүүсийг шалгаж, тарчлаадаг, заримдаа Тэрээр хүмүүсийг чөлөөлж, тайвшруулах тодорхой үгийн сонголтыг хүмүүст өгдөг. Тэрээр хүмүүсийг асар их бодож, харгалзан үздэг. Хэдийгээр хүмүүс бүтээгдсэн зүйл, бүгд Сатаны завхралыг туулсан ч, хэдийгээр хүмүүс үнэ цэнгүй, хог хаягдал төдий бөгөөд ийм уг чанартай байдаг ч Бурхан хүмүүст мөн чанарынх нь дагуу ханддаггүй, хүртэх ёстой цээрлүүлэлтийнх нь дагуу ханддаггүй. Бурханы үг хатуу ширүүн байж болох ч Бурхан хүмүүст үргэлж тэвчээртэй, хүлээцтэй байдал, өршөөлөөр ханддаг. Хүмүүс үүнийг алгуур, анхааралтай тунгаан бодох ёстой! Бурхан хүмүүст хүлээцтэй байдал, өршөөл, нигүүлслээр хандаагүй бол тэднийг аврахын тулд энэ бүх зүйлийг хэлж чадах уу? Бурхан яагаад тэднийг зүгээр л ялладаггүй юм бэ? Тэгсэн ч гэсэн хүмүүс Бурханы хайрыг мэдэхгүй хэвээр байдаг. Тэд маш мунхаг, мэдлэггүй! Хүмүүсийн мөн чанарт ямар ч хайр байдаггүй. Тэд хайр гэж юу болохыг мэддэггүй, Бурхан яагаад үүнийг хийдгийг мэддэггүй. Хүмүүс Бурханы хайрыг мэдрээгүй байх үедээ Бурханы ажил нэлээд сайн, хүмүүст ашиг тустай, хүмүүсийг өөрчилж чадна гэдгийг л мэдэрдэг боловч нэг ч хүн “Бурханы ажил маш сайн, Бурханы ажил маш их утга учиртай! Хүмүүсийг гэх Бурханы хайр үнэхээр гүн гүнзгий. Бурхан үнэхээр хүмүүсийг бохир заваан гэж үзээгүй!” хэмээн боддоггүй. Хүмүүс Бурханыг Бурхан гэж үздэггүй ч Бурхан хүмүүсийг хүмүүс гэж үздэг. Тийм биз дээ? Бурхан чамайг адгуус гэж хэлдэг ч чамд огтхон ч адгуус шиг хандаагүй. Бурхан чамд адгуус амьтан шиг хандсан бол чамайг үнэнээр хангасаар байж чадах уу? Чамайг аврахын тулд маш их зовсоор байх уу? Зарим хүн дээд зэргээр гомдоллож, “Бурхан намайг үнэ цэнгүй гэсэн. Би үргэлжлүүлэн амьдрахаас дэндүү их ичиж байна” гэдэг. Хүмүүс үнэндээ Бурханы санаа зорилгыг ойлгодоггүй. Бурханы ажлын мэргэн ухаан, уйгагүй хичээл чармайлтыг чи насан туршдаа гүн гүнзгий мэдрэхгүй байж магадгүй гэж хэлж болно. Гэхдээ туулж мэдэрсэн чинь хэчнээн гүн ч бай, өнгөц ч бай хамаагүй, эцэстээ үүнийг ойлгож, бага зэрэг мэдлэгтэй болох л юм бол тэр нь хангалттай. Бурхан хүмүүсээс үнэнийг ойлгож, зан чанараа өөрчлөхөд анхаарлаа төвлөрүүлж, Бурханд үнэнч, дуулгавартай байдал, зүрх сэтгэлдээ Бурханыг хайрлах хайрын талаарх үнэнийг аажмаар гүн гүнзгий ойлгохыг шаардсаар байдаг. Хэрвээ хүмүүс бага зэрэг зарлагадаж, зовох юм бол Бурханы өмнө асар их хувь нэмэр оруулсан мэт, одоо өндөр чадамжтай болсон мэт тэдэнд санагддаг бөгөөд арай илүү хувь нэмэр оруулах юм бол тэд чадамжаа гайхуулна, үүнийг дурдахгүй бол тэдэнд найдваргүй санагдаж, дотроо дургүйцнэ. Хүмүүст яаж хайр байх юм бэ? Хүмүүст байгаа хайр ямар хайр вэ? Бурхан хүн төрөлхтнөөс жинхэнэ хайрыг олж авсан уу? Бурхан хүн төрөлхтний хайрыг хүртвээс зохистой биш гэж үү?

1999 оны өвөл


Хүмүүс Бурханд хэтэрхий олон шаардлага тавьдаг

Хүн төрөлхтөн дэндүү гүн завхарсан учир хүмүүс Өөрийг нь Бурхан гэж үздэггүй, харин хүн гэж үздэг тул Өөрийг нь Бурхан гэж үзэхийг Бурхан хүмүүсээс шаарддаг. Хүмүүс Бурханд үргэлж шаардлага тавьдагт ямар асуудал байна вэ? Хүмүүс үргэлж Бурханы тухай үзэлтэй байхад ямар асуудал байна вэ? Хүний уг чанарт юу агуулагддаг вэ? Тэдэнд юу тохиолдсон, тэд юутай харилцаж байгаагаас үл хамааран хүмүүс үргэлж өөрсдийн ашиг сонирхлыг хамгаалж, өөрсдийн махан биеийн төлөө санаа зовдог бөгөөд үргэлж өөрсдийг нь зөвтгөх шалтаг, шалтгаан хайдаг гэдгийг би олж мэдсэн. Тэд үнэнийг өчүүхэн төдий ч эрж хайдаггүй, хүлээн авдаггүй бөгөөд тэдний хийдэг бүх зүйл нь өөрсдийн махан биеийг хамгаалахын тулд, өөрсдийн хэтийн төлөвийн төлөөх явуулгын тулд байдаг. Тэд олж авч чадах бүх давуу талаа олж авахыг хүсэн бүгдээрээ Бурханаас нигүүлсэл гуйдаг. Хүмүүс яагаад Бурханд ийм олон шаардлага тавьдаг вэ? Энэ нь хүмүүс уг чанараасаа шуналтай, Бурханы өмнө ямар ч эрүүл ухаангүй болохыг баталж байна. Хүмүүс юу ч хийсэн—залбирч байгаа, нөхөрлөж байгаа, эсвэл номлож байгаа эсэхээс нь үл хамааран—тэдний эрэл хайгуул, бодол санаа, хүсэл тэмүүлэл, эдгээр зүйл нь бүгд Бурханыг шаардах, Бурханаас аливааг гуйх оролдлого бөгөөд эдгээрийг бүгдийг нь хүмүүс Бурханаас ямар нэг зүйл олж авна хэмээн найдан хийдэг. Зарим хүн “энэ бол хүний уг чанар” гэж хэлдэг нь зөв юм! Нэмж хэлэхэд, хүмүүс Бурханд хэт их шаардлага тавьж, хэт олон хэрээс хэтэрсэн хүсэл эрмэлзэлтэй байгаа нь хүмүүс үнэхээр мөс чанар, эрүүл ухаангүй байгааг нотолж байна. Тэд бүгд өөрсдийнхөө төлөө аливааг шаардаж, гуйж, эсвэл өөрсдийнхөө төлөө маргаж, шалтаг олохыг хичээж байна—тэд энэ бүгдийг өөрсдийнхөө төлөө хийдэг. Олон зүйл дээр, хүмүүсийн хийдэг зүйл огт эрүүл ухаангүй гэдгийг харж болно, энэ нь “Хүн бүр өөрийгөө боддог, би үхэхээр чи үх” гэсэн сатанлаг логик аль хэдийн хүний уг чанар болсны бүрэн нотолгоо юм. Хүмүүс Бурханд хэт их шаардлага тавьж байгаа нь ямар асуудлыг харуулсан бэ? Энэ нь Сатан хүмүүсийг тодорхой цэгт хүртэл завхруулсан бөгөөд Бурханд итгэх итгэлдээ, тэд Түүнийг огт Бурхан гэж үздэггүйг харуулдаг. Зарим хүмүүс: “Хэрэв бид Бурханыг Бурхан гэж үздэггүй байсан бол яагаад Бурханд итгэсээр байх юм бэ? Хэрэв бид Бурханыг Бурхан гэж үздэггүй байсан бол өнөөг хүртэл Түүнийг дагасаар байж чадах байсан гэж үү? Бид энэ бүх зовлонг тэвчиж чадах байсан гэж үү?” гэж хэлдэг. Гаднаа чи Бурханд итгэдэг бөгөөд Бурханыг дагаж чаддаг ч Бурханд хандах хандлагадаа, мөн олон зүйлийн талаарх үзэл бодолдоо чи Бурханыг Бүтээгч гэж ер үздэггүй. Хэрэв чи Бурханыг Бурхан гэж үздэг бол, Бурханыг Бүтээгч гэж үздэг бол чи бүтээгдсэн зүйлийн хувиар байр суурь дээрээ зогсох ёстой, ингэснээр Бурханд ахин ямар нэг шаардлага тавих, эсвэл ямар нэг хэрээс хэтэрсэн хүсэл эрмэлзэлтэй байх чиний хувьд боломжгүй байх болно. Үүний оронд чи зүрх сэтгэлдээ үнэнхүү дуулгавартай байдалтай байж, Өөрийнх нь шаардлагын дагуу Бурханд итгэж, Түүний бүх ажлыг дуулгавартай дагаж бүрэн чадна.

Бие махбодтой болсон Бурхан гэрчлэгдэж эхлэхэд хүмүүс бүгд “Бурхан минь, Та биднийг оюун санааны хувьд бэлтгэхийн тулд махан бие болохоосоо өмнө биднийг гэгээрүүлээгүй. Хэрэв бид оюун санааны хувьд бэлтгэлтэй байсан бол тэрсэлж, эсэргүүцэхийн оронд Таныг хүлээн авч чадах байсан. Та бүхнийг чадагч биш гэж үү? Сатан биднийг завхруулсан учраас бид Танд тэрсэлж, эсэргүүцсэн. Та бидний эсэргүүцэхийг зогсоож, бидэнд саадгүй өнгөрөхийг зөвшөөрөх ямар нэгэн зүйл хийж чадахгүй гэж үү?” гэж гомдоллодог. Хүмүүсийн боддог байсан зүйл энэ биш гэж үү? Мөн олон хүн болзол тавьж: “Бид тэрслүү байдал, эсэргүүцлээ яаж ч чадахгүй. Бурхан бие махбодтой болсон нь бидний үзэлтэй ерөөс нийцэхгүй байна. Хэрвээ Бурханы махбодтой болсон бие арай өндөр, эсвэл гоц гойд дүр төрхтэй, эсвэл мэдлэгээр баян бөгөөд уран яруу ярьдаг байсан бол, эсвэл өөрийн дураараа биежиж, тэмдэг, гайхамшиг үзүүлж чаддаг байсан бол, эсвэл Бурхан илүүтэйгээр хүмүүсийн төсөөллийн дагуу бие махбодтой болж гарч ирж, ажилласан бол бид Бурханыг эсэргүүцэхгүй байх байсан” гэж хэлдэг. Тэр үед олон хүн эдгээр шаардлагыг тавьсан боловч Бурхан хүний төсөөлөл, үзлийн дагуу үйлдсэнгүй. Харин ч эсрэгээрээ, Тэрээр хариу цохилт өгч, хүний үзлийн шал эсрэгээр үйлдсэн. Энэ юуг нотолсон бэ? Энэ нь хүний үзэл, шаардлага үндэслэлгүй асуудал үүсгэдэг гэдгийг нотолсон. Зарим хүн чуулганы удирдагч болсон ч ямар ч бодит ажил хийгээгүй, ердөө л зарим нэгэн гадаад хэргээр өөрсдийгөө завгүй байлгасан. Би энэ хүмүүсийг засаж, зэмлэсэн хэдхэн үг хэлэхэд тэд дотроо гуниглаж, гашуунаар цурхиран уйлж, сөрөг болсон. Тэд өөрсдөдөө: “Бурхан өршөөнгүй, хайраар дүүрэн биш билүү? Би маш их зовж байна, Бурхан яагаад намайг тайвшруулах хэдэн сайхан үг хэлдэггүй юм бэ? Тэр яагаад надад ганц ч болтугай ерөөлийн үг хайрладаггүй юм бэ?” гэж хэлдэг. Хүмүүс ийм маягаар Бурханд шаардлага тавьсан бөгөөд өөрсдийн үндэслэлээр дүүрэн байв. Зарим хүн сайн мэдээг бусад олон хүнд амжилттай түгээж чадсан учраас өөрсдийгөө хөрөнгөтэй гэж бодсон тул ямар нэг буруу зүйл хийж, засалт туулсныхаа дараа “Би маш олон хүнд сайн мэдээг ямар ч шагналгүйгээр амжилттай түгээсэн, гэтэл намайг ингэж заслаа. Би маш их зовсон ч эцэст нь засалт туулсан хэвээр байна. Бурхан яагаад миний сэтгэлийг тоодоггүй юм бэ?” гэж маргадаг. Ингэж боддог хүмүүсийн зүрх сэтгэлд үнэн байдаг болов уу? Эдгээр шаардлага үндэслэлтэй юу? Хэрэв Би зассаныхаа дараа хэн нэгнийг тайтгаруулсан бол тэрээр “Бурхан маш сайн, Бурхан намайг тайвшруулах юм гэж би огт санасангүй” гэж бодох байсан. Харин дараа нь Би өөр хэн нэгнийг засаад, тэр хүн маш их гонсойж, харин Би түүнийг тайвшруулаагүй бол тэр хүн “Бурхан бусдыг зассаныхаа дараа тайвшруулдаг мөртөө яагаад намайг тайвшруулдаггүй юм бэ? Бурхан надад шударга хандахгүй байна” гэж бодох байсан бөгөөд түүний зүрх сэтгэлд үзэл үүсэх байв. Хүмүүс зүрх сэтгэлдээ олон үндэслэлгүй шаардлага, төсөөлөл, хүсэл тэмүүлэл тээдэг бөгөөд эдгээр нь тодорхой цаг үед, тохиромжтой орчин нөхцөл үүсэх үед тэсрэн гарч ирнэ. Учир нь хүний харуулсан бодол, санаа, шаардлагын аль нь ч Бурхантай нийцэхгүй бөгөөд хүний уг чанар сатанлаг зүйлсээр дүүрэн байдаг: Түүний хийж буй бүхэн өөрийнх нь төлөө байдаг, тэрээр аминч, шуналтай, хэтэрхий хэрээс хэтэрсэн хүсэл эрмэлзэлтэй, дэндүү бузар, хэт гүн завхарсан байдаг.

Хүмүүс ямар ч нөхцөл байдалд Бурханд үргэлж шаардлага тавьдаг. Үүнд ямар асуудал байна вэ? Зарим хүн тав тух эдлэх үедээ Бурханд залбирч, “Өө, Бурхан минь, намайг хамгаалж, үргэлж ийм байдалд амьдруулаач” гэж хэлдэг. Хүмүүс бас аз жаргалгүй юм уу сэтгэлээр унасан үедээ “Бурхан минь, Та яагаад надад сайхан сэтгэл гаргахгүй байгаа юм бэ? Та яагаад намайг гэгээрүүлэхгүй байна вэ? Яагаад бусад хүмүүст ийм сайхан, харин миний хувьд ийм муу байдаг юм бэ?” гэж шаарддаг. Гай зовлонтой тулгарах үед хүмүүс орчныг нь өөрчлөхийг Бурханаас хатуу шаарддаг; бүх зүйл сайхан байгаа үед хүмүүсийн шаардлага улам ихэсдэг. Хүмүүс ямар нэг зүйлийг олж авах үедээ улам шунадаг, авахгүй бол олж авахыг аргаа баран хүсдэг. Хүмүүс юу олж авахыг хүсдэг вэ? Тэд өөрт таалагдсан, махан биеийн ашиг сонирхол нь шаарддаг зүйлийг олж авахыг хүсдэг. Иймээс хүний шаардлагын аль нь ч үндэслэлтэй эсвэл зохистой зүйл биш юм. Намайг хэдэн ядуу айлд хувцас юм уу хэрэглэх юм өгөхөд зарим хүн үүнийг хараад дургүйцсэн. Тэд “Бурхан яагаад намайг биш тэднийг үргэлж халамжилдаг юм бэ? Бурхан шударга бус байна!” гэж бодсон. Тэр үед бусад хүмүүс үүнийг нухацтай хүлээж аваагүй бөгөөд тэд “Хэдийн Бурханы нигүүлслээр би Бурханд итгэх замаар алхаж, өнөөг хүртэл үүнийг дагаж чадсан юм. Би тэдгээр материаллаг зүйлийн хойноос хөөцөлдөх ёсгүй" гэж бодсон. Гэвч дараа нь тунгаан бодсоны эцэст тэд сэтгэл гонсгор байв. Тэд энэ мэдрэмжийг даван туулж чадахгүй гэдгээ мэдрэх үедээ ахин дахин залбирч, бодлогошрохоо түр зогсоосон ч тэдгээр зүйл зүрх сэтгэлд нь байсаар л байсан—тэдгээрийг эргэцүүлсэн ч зүрх сэтгэл нь жаахан тогтворгүй байсан хэвээр санагдаж, дотроо “Бурханы зөвт байдал хаана байна вэ? Би яагаад харж чадахгүй байна вэ? Бурхан эдгээр гадаад хэргийн алийг нь ч шударгаар эсвэл үндэслэлтэй зохицуулдаггүй, тэгвэл Түүний зөвт байдал хаана илэрдэг вэ?” гэж боддог. Дараа нь тэд бодлоо өөрчилж, “Зөвт байдал нь шударга ёс, үндэслэлтэй байхтай адил биш бөгөөд тэдгээрийг хооронд нь холбож болохгүй” гэж бодсон ч тэд бухимдаж, асуудлыг орхиж чадаагүй хэвээр байв. Хүмүүс материаллаг ашиг сонирхлын талаар маш их санаа зовдог, тэд үүний адилаар үнэний талаар санаа тавьж чаддаг бол үнэхээр сайхан байх байлаа. Гэсэн хэдий ч зүрх сэтгэлдээ Бурханд үргэлж шаардлага тавих нь хүний уг чанарын нэг хэсэг бөгөөд үнэнийг хайрладаггүй хүмүүс бүгд материаллаг ашиг тусыг хайрладаг. Товчхондоо, хүмүүсийн бүх шаардлага, төлөвлөгөө—Бурханаас энийг ч тэрийг ч шаардах, ийм тийм төлөвлөгөө зохиох нь—үнэнтэй нийцэхгүй бөгөөд Бурханы шаардлага, хүсэлд харшилдаг. Бурхан тэдний хэнийг нь ч хайрладаггүй, тэд бүгдээрээ Бурханд үзэн ядагдаж, жигшигддэг. Хүмүүсийн Бурханд тавьсан шаардлага, эрэлхийлдэг бүх зүйл, тэдний алхаж буй замууд бүгд үнэнтэй ямар ч холбоогүй. Зарим хүн “Би чуулганд олон жил ажиллаж байна—намайг өвдвөл Бурхан эдгээж, ерөөх ёстой” гэж боддог. Ялангуяа, Бурханд удаан хугацаанд итгэсэн хүмүүс Бурханаас бүр ихийг шаарддаг; богинохон хугацаанд итгэсэн хүмүүс өөрийгөө зохисгүй гэж боддог ч хэсэг хугацааны дараа өөрсдөө бүрэн эрхтэй гэж санагдаж эхэлнэ. Хүмүүс яг ийм байдаг; энэ бол хүний уг чанар бөгөөд үүнээс хэн ч ангид биш юм. Зарим хүн “Бүтээгдсэн зүйл учраас би Бурханаас хэзээ ч хэт их зүйл шаардаж байгаагүй бөгөөд би Бурханаас юу ч шаардахад зохисгүй” гэж хэлдэг. Ингэж хэлэх гэж бүү яар, цаг хугацаа бүгдийг харуулна. Хүмүүсийн уг чанар, санаа зорилго эцэстээ илчлэгдэж, хэзээ нэгэн цагт тэсрэн гарч ирэх болно. Хүмүүс тэгэх шаардлагагүй, эсвэл зөв цаг нь биш гэж боддог, эсвэл Бурханд аль хэдийн маш олон шаардлага тавьсан учраас Бурханд шаардлага тавьдаггүй, гэтэл тэд энэ бол шаардлага гэдгийг ойлгодоггүй. Товчхондоо хүмүүс иймэрхүү уг чанартай учраас үүнийгээ харуулахгүй байх аргагүй юм. Зөв нөхцөл, боломж бүрдэхэд аяндаа илчлэгдэнэ. Яагаад өнөөдөр энэ талаар нөхөрлөж байна вэ? Хүмүүст өөрсдийнх нь уг чанарт юу байдгийг ойлгуулахын тулд юм. Хэдэн жилийн турш Бурханд итгэлээ эсвэл чуулганы төлөө хэдэн өдрийн ажил хийлээ гээд чи Бурханы төлөө өөрийгөө их зарлагадаж, зориулж, эсвэл зовж шаналсан бөгөөд материаллаг зүйлс, бие махбодын тэжээл эдлэх, бусдад илүү хүндлэгдэж, үнэлэгдэж, Бурхан чамтай зөөлнөөр ярих эсвэл чамд илүү их анхаарал тавих, сайн идэж, хувцаслаж байгаа эсэх, бие махбодын хувьд ямаршуу байгааг чинь байнга асуух гэх мэт цөөн хэдэн зүйлийг олж авах эрхтэй гэсэн үг гэж бүү бод. Эдгээр шаардлага нь хүмүүс Бурханы төлөө удаан хугацаа зарлагадсан үед ухамсаргүйгээр үүсдэг ба өөрсдийгөө Бурханаас юуг ч шаардах эрхтэй гэж боддог. Хүмүүс Бурханы төлөө ердөө богинохон хугацаанд зарлагадсан бол өөрсдөд нь тийм эрх байхгүй гэж боддог тул Бурханд шаардлага тавьж зүрхэлдэггүй. Гэвч цаг хугацаа өнгөрөхөд тэд өөрсдийгөө хөрөнгөтэй гэж бодож, тэдний шаардлага гарч эхлэх бөгөөд уг чанарынх нь эдгээр талууд илчлэгдэнэ. Хүмүүс ийм биш гэж үү? Бурханд иймэрхүү шаардлага тавих нь зөв эсэх талаар хүмүүс яагаад тунгаан боддоггүй юм бэ? Чи эдгээр зүйлийг хүртэх эрхтэй юу? Бурхан чамд тэдгээрийг амласан уу? Хэрэв ямар нэг зүйл чамд харьяалагдахгүй боловч чи үүнийг зөрүүдлэн шаардаж байгаа нь үнэнтэй зөрчилддөг бөгөөд бүхэлдээ чиний сатанлаг уг чанараас үүдэлтэй юм. Тэргүүн тэнгэрэлч эхэндээ хэрхэн биеэ авч явсан бэ? Түүнд хэтэрхий өндөр зэрэг зиндаа өгсөн, хэтэрхий их зүйл өгсөн тул тэрээр хүссэн, олж авсан бүхнээ хүртэх эрхтэй гэж бодсон бөгөөд эцэст нь “Би Бурхантай адил тэгш байхыг хүсэж байна!” гэж хэлэхдээ тулсан. Тийм ч учраас хүмүүс хэтэрхий их шаардлага, хэт их хүсэл эрмэлзэлтэйгээр Бурханд итгэдэг. Хэрэв өөрсдийгөө шинжихгүй, асуудлын ноцтойг ойлгохгүй бол нэг л өдөр тэд “Бурхан минь, доошоо буу. Би бараг өөрөө Бурхан байж чадна” гэх юм уу “Бурхан минь, би таны юу өмссөнийг өмсөж, юу идсэнийг иднэ” гэж хэлнэ. Ийм түвшинд хүрсэн хүмүүс аль хэдийн Бурханыг хүн гэж үздэг болсон. Хэдийгээр хүмүүс бие махбодтой болсон Бурхан бол Бурхан Өөрөө гэдгийг амаараа хүлээн зөвшөөрдөг ч эдгээр нь бүгд зүгээр л өнгөцхөн үг юм. Бодит байдал дээр тэдний зүрх сэтгэлд Бурханд захирагдах эсвэл Түүнээс эмээх мэдрэмж өчүүхэн ч гэсэн байдаггүй. Зарим хүн бүр Бурхан болохыг хүсдэг бөгөөд тэдний санаархал, хүсэл эрмэлзэл нь ийм хэмжээнд хүртэл томорвол асуудал үүснэ. Тэдэнд гай гамшиг тохиолдох магадлалтай бөгөөд чуулганаас хөөгдсөн ч гэсэн Бурхан тэднийг шийтгэх болно.

Бурханд итгэгчид Бурханыг Бурхан гэж үзэх ёстой бөгөөд ингэж гэмээ нь л тэд Бурханд үнэхээр итгэж байна. Тэд Бурханы байр суурийг зүгээр нэг хүлээн зөвшөөрөх ёсгүй, Бурханы мөн чанар, зан чанарын талаар жинхэнэ ойлголттой байж эмээж, туйлын дуулгавартай байх ёстой. Үүнийг хэрэгжүүлэх хоёр арга зам ийм байна: Нэгдүгээрт, Бурхантай харилцахдаа ямар ч үзэл, төсөөлөлгүйгээр сүсэг бишрэл, үнэнч шударга хандлагыг хадгалж, дуулгавартай зүрх сэтгэлтэй бай. Хоёрдугаарт, хэлдэг бүх зүйл, асуудаг бүх асуулт, хийдэг бүх зүйлийнхээ ар дахь санаа зорилгыг Бурханы өмнө авчран шинжилж, залбир. Үнэн-зарчмуудын дагуу, Бурханы үгийн үндэслэлтэйгээр хэрхэн хэрэгжүүлэхээ мэдэж байж л чи үнэн-бодит байдалд орж чадна. Хэрэв үнэнийг эрж хайхгүй бол чи үнэн-бодит байдалд орж чадахгүй төдийгүй улам их үзлийг өөртөө хуримтлуулж, энэ нь асуудал үүсгэнэ. Хэрэв чи Бурханыг хүн гэж үздэг бол чиний итгэдэг Бурхан бол тэнгэр дэх тодорхой бус Бурхан юм; чи бие махбодтой болсон Бурханыг бүрмөсөн үгүйсгэж, зүрх сэтгэлдээ бодит Бурханыг хүлээн зөвшөөрөхөө болино. Энэ үед чи антихрист болж, харанхуйд унана. Чамд хэдий чинээ олон шалтаг байна, чи Бурханд төдий чинээ их шаардлага тавьж, Бурханы талаар төдий чинээ их үзэлтэй болох бөгөөд энэ нь чамайг улам бүр аюулд оруулна. Чи Бурханд хэдий чинээ их шаардлага тавина, энэ нь Бурханыг Бурхан гэж үздэггүйг чинь л төдий чинээ их нотолно. Хэрэв чи зүрх сэтгэлдээ Бурханд тавих шаардлага үргэлж тээдэг бол цаг хугацаа өнгөрөхийн хэрээр өөрийгөө Бурхан гэж үзэж, чуулганд ажиллахдаа өөрийгөө гэрчлэх, тэр ч байтугай “Бурхан Өөрийгөө гэрчилдэггүй гэж үү? Би яагаад болохгүй гэж?” гэж хэлэх магадлалтай. Чи ажлыг нь ойлгодоггүй учраас Бурханы тухай үзэлтэй болно, Бурханаас эмээдэг сэтгэлгүй байх болно. Дуу хоолойны чинь өнгө өөрчлөгдөж, зан чанар чинь биеэ тоосон болж, эцэст нь аажмаар өөрийгөө өргөмжилж, гэрчлэх болно. Энэ бол хүний доройтлын үйл явц бөгөөд энэ нь үнэнийг эрэлхийлээгүйгээс бүрэн үүдэлтэй. Антихристийн замаар алхаж буй хүн бүр өөрийгөө өргөмжилж, гэрчилж, алхам тутамдаа өөрийгөө дөвийлгөж, гайхуулдаг ба Бурханыг огтхон ч хайхардаггүй. Та нар миний яриад байгаа эдгээр зүйлийг туулсан уу? Олон хүн өөрийгөө цөхрөлтгүй гэрчилж, яаж ингэж тэгж зовж шаналж, ажилладаг, Бурхан өөрийг нь хэрхэн үнэлж, өөрт нь ийм ажлыг даатгадаг, мөн өөрсдөө ямархуу болохоо ярьж, ярихдаа зориуд тодорхой өнгө аяс ашиглаж, тодорхой хэв маяг гаргаснаар эцэст нь зарим хүн магадгүй өөрийг нь Бурхан гэж бодож эхэлнэ. Энэ хэмжээнд хүрсэн хүмүүсийг Ариун Сүнс аль эрт орхисон бөгөөд тэд хараахан цэвэрлэгдэж, хөөгдөөгүй, үүний оронд үйлчлэл үзүүлэхээр үлдсэн байлаа ч тэдний хувь заяа аль хэдийн шийдэгдсэн бөгөөд тэд зүгээр л шийтгэлээ хүлээж байна. Энэ нь зарим газарт аль хэдийн тохиолдсон. Шинэ итгэгч нэг эгчийг ярьж буйг болоод нэлээн хүндлүүштэй харагдахыг хараад түүнийг Бурхан гэж эндүүрчээ. Явах цаг болоход энэ шинэ итгэгч тэр эгчийн гуянаас зууран, “Өө, Бурхан минь! Битгий яв! Өө, Бурхан минь! Би таныг санана шүү дээ!” гэж хашхирчээ. Тэр эгч өөрийгөө Бурхан биш гэдгээ тодорхой мэдэж байсан ч үүнийг үгүйсгэж, эсвэл залруулга хийсэнгүй. Ийм хүн эрүүл ухаантай юу? (Ухаангүй.) Тэр ямар ч эрүүл ухаангүй, мэдээж сайн хүн биш! Зарим хүн будилсан, мэдлэггүй байдаг бөгөөд хэн нэгнийг Бурхан гэж үздэг—энэ бол үнэхээр аймшигтай зүйл! Түүний гуянаас зуурч, уйлсан нь зүгээр л засаршгүй мэдлэггүй хэрэг юм! Хэрэв Сатанаас гаралтай завхарсан хүнийг Бурхан гэж үзэж чадвал чи ямар байдлаар Бурханд итгэж байна вэ? Энэ нь Сатанд итгэж байгаа хэрэг биш үү? Яаж төөрөлдөхөөрөө хүнийг Бурхан гэж үздэг байна вэ? Хэрэв чи Бурханд итгэсэн хэр нь үнэнийг хүлээн авч, эрэлхийлж чадахгүй бол бусдад мэхлэгдэж, мунхаг зүйл хийж, төөрөлдөх магадлалтай. Мунхаг, мэдлэггүй хүмүүс үнэхээр аюулд орсон, тэд бүх төрлийн тэнэг зүйлийг хийж чадна.

Хүмүүс Бурханаас өөрсдийнх нь үзлийн дагуу энийг эсвэл тэрийг хийхийг шаардаж, Бурханд үргэлж шаардлага тавьдаг. Чи Бурханаас өөрийг чинь аврахыг, өрөвдөхийг, хайрлахыг, нигүүлсэл үзүүлэхийг шаарддаг—бүгд чиний санааны дагуу. Ингэснээрээ чи өөрийн санаа, арга барилаараа Бурханд шаардлага тавьж, Бурханыг өөртөө дуулгавартай болгож байна. Үүнд ямар асуудал байна вэ? Энэ нь Бурханд итгэх явдал мөн үү? Чиний итгэдэг зүйл бол зөвхөн чи өөрөө юм. Зүрх сэтгэлд чинь Бурхан байдаггүй, мөн яриад байх ямар ч үнэн байдаггүй. Нэг хүн Надад сайхан сэтгэлээр гутал авч өгсөн боловч таарахгүй байсан тул Би буцааж өгөхийг хүссэн. Харин дараа нь буцаагаад өгчихвөл тэр хүн буруугаар ойлгож магадгүй гэж бодоод өөр хүнд өмс гээд өгчихсөн юм. Тэр хүн үүнийг олж мэдээд хүлээн авч чадаагүй бөгөөд “Та намайг хэчнээн их хүчин чармайлт, мөнгө зарцуулсныг, тэр гутлыг худалдаж авахын тулд хэр хол явсныг мэдэх үү? Та тэр гутлыг маш амархан өглөө, тэр мөнгийг олох надад тийм амархан байсан гэж Та бодож байна уу? Хэрэв Та тэр гутлыг өмсөхийг хүсэхгүй байгаа бол буцаагаад өгчих—Та яаж тэр гутлыг бусдад өгч чадаж байна аа?” гэж хэлсэн. Би: “Би чамд Надад гутал худалдаж авах даалгавар өгөөгүй. Чи худалдаж аваад Надад өгсөн боловч тэр чинь таарахгүй байсан тул Би бусдад өмсүүлэхээр өгсөн юм. Үүнд асуудал байна уу? Хэрэв Би тэр гутлыг чамд буцааж өгсөн бол чи сөрөг, сул дорой болж, Намайг буруугаар ойлгох байсан биш үү? Би боломжийн зохицуулалт хийж болохгүй гэж үү?” гэж хэлсэн. Хүмүүс Надтай ингэж харьцах нь тохиромжтой юу? Хүмүүс Бурханд ямар нэгэн зүйл өргөх үедээ ч гэсэн санаа зорилго, шаардлагатай байдаг юм шиг санагддаг. Энэ үнэнийг ойлгодог хүн мөн үү? Чи Бурханд ямар нэг зүйлийг өргөхөд тэр зүйл чинийх байхаа больж, Бурханд харьяалагдах болно. Бурхан түүгээр чинь хүссэнээ хийж болно, өргөлийг яаж зохицуулах нь Бурханы хэрэг. Хүмүүс жаахан эрүүл ухаантай байж, захирагдаж сурах ёстой бөгөөд Бурханы хэрэгт үргэлж хөндлөнгөөс оролцох ёсгүй. Бурхантай байнга маргах нь эрүүл ухаантай хэрэг үү? Надад зориулж юм худалдаж авахдаа хүмүүс Бурханыг гэсэн агуу нинжин сэтгэл, хайраар дүүрэн мэт харагддаг ч дараа нь тэд Надаас тэрийг нь таашаах ёстой гэж шаарддаг, Надад таалагдахгүй бол гомдоллодог. Бүр цаашилбал, Би өгснийг нь ашиглахгүй бол зүгээр биш бөгөөд хүмүүс тэрийг нь хэнд өгч болох талаар хязгаарлалт тавьж, энийг, эсвэл тэрийг хийхийг Надад зөвшөөрдөггүй. Хүмүүс “Яагаад Бурхан хүний хүслийг хангаж чаддаггүй юм бэ?” гэж бодож, өдөржин Бурханыг шинжиж, тунгаан боддог. Хүмүүст эрүүл ухаан сох дутаж байна, тэд үнэхээр үндэслэлгүй байна! Хүмүүс бүгдээрээ “Би Бурханыг сайн хайрлаж, хайрыг нь хариулах ёстой” гэж хэлдэг ч Бурханыг хайрлана гэдэг юу гэсэн үг болох талаар зүрх сэтгэлдээ өчүүхэн төдий ч ойлголтгүй байдгийг Би олж мэдсэн. Хүмүүсийн зүрх сэтгэл тэдний завхарсан зан чанараар дүүрэн байдаг, тиймээс тэнд яаж хайр байх юм бэ? Хэрэв хүмүүс хэвийн хүний эрүүл ухаан ч үгүй болтлоо их завхарсан юм бол Бурханыг хайрлаж, дуулгавартай дагах тухай яриа нь зүгээр л хоосон үгээс өөрцгүй биш үү? Хүмүүсийн дотор байдаг зүйл бол зөвхөн үзэл, төсөөлөл, гомдол, хэрээс хэтэрсэн хүсэл эрмэлзэл, тэдний үндэслэлгүй шаардлага юм. Тэдний дотор хайр, дуулгавартай байдал ер байдаггүй. Хүмүүсийн хувьд хайр бол ердөө л эрэлхийлэх зорилго, Бурханы тавьсан шаардлага юм. Тэдний хэд нь үүнд хүрдэг вэ? Хэд нь бодит туршлагын гэрчлэлтэй вэ?

Одоо та нар бүгдээрээ үнэнийг эрэлхийлж, зан чанараа өөрчлөхөөр мэрийхэд бэлэн байгаа тул Бурханд шаардлага тавихдаа өөрийнхөө тухай хэрхэн эргэцүүлэх ёстой вэ? Чиний шаардлага үнэнтэй нийцэж байна уу? Бурханд хандах чиний хандлага ямар байх ёстой вэ? Чи ер нь эдгээр асуултыг тунгаан бодож үзсэн үү? Зарим хүн хэдэн чуулганыг удирдсаныхаа дараа Бурханы гэр өөрсөдгүйгээр нь байж чадахгүй, өөрсдөд нь онцгой анхаарал хандуулах ёстой гэж бодоод биеэ тоодог. Хүмүүс сатанлаг уг чанартай байдаг ба байр суурь нь өндөр байх тусам Бурханд тавих шаардлага нь улам их болдог; хоосон сургаалыг ойлгох тусмаа шаардлага нь улам нуугдмал, зальжин болдог. Тэд үг хэлээрээ хэлэхгүй байж болох ч шаардлага нь зүрх сэтгэлд нь нуугдаж байдаг. Бусад хүн тэднийг илрүүлэхэд амаргүй, гэхдээ аливаа хүний доторх гомдол, эсэргүүцэл хэзээ тэсрэн гарахыг хэн мэдэх вэ дээ? Энэ нь бүр ч их асуудал үүсгэх бөгөөд Бурханы зан чанарт халдах магадлалтай. Шашны удирдагч болон алдартнууд яагаад илүү их аюултай антихрист байдаг вэ? Хүний байр суурь өндөр байх тусам санаархал нь их байдаг; хүн хоосон сургаалыг ойлгох тусам зан чанар нь улам биеэ тоосон болдог. Иймээс Бурханд итгэхдээ үнэнээс илүү байр суурийг эрэлхийлэх нь аюултай юм. Бурхан маш олон үнэнийг илэрхийлсэн бөгөөд Өөрийн гэрээс үнэнийг хайрладаггүй бүх хүнийг илчилж, таягдан хаясан, шашны хүрээлэл дэх хүмүүсийг бол хэлэхийн ч хэрэггүй. Бурхан хүмүүсийг шүүж, гэсгээх зайлшгүй шаардлагатайг та нар харж байна уу? Үнэнийг үнэхээр ойлгож, амийн оролттой болох үедээ хүмүүс өөрсдийнхөө завхралын бодит байдлыг харж, үнэнийг эрэлхийлэхгүй байх нь тэдэнд аюултай гэдгийг мэдрэх болно. Яг одоо хүмүүс өөрсдийн уг чанарыг огт ойлгодоггүй, мөн бага зэрэг өнгөц ойлголттой байсан ч энэ нь ердөө хоосон сургаал бөгөөд үнэнийг олж аваагүй. Тиймээс тэд өөрсдийгөө аюулд орчихлоо гэж боддоггүй, айж эмээж, өөрсдөдөө санаа зовохоо ч мэддэггүй. Зарим шинэ итгэгч юу ч хэлж, хийж зүрхэлдэг ч шүүлт, гэсгээлтийг туулсан хүмүүс өөр байдаг. Тэд тодорхой хэмжээнд Бурханаас эмээдэг сэтгэлтэй бөгөөд зарим нэг үзэл тээдэг байсан ч тэд үүнийгээ хэлж зүрхэлдэггүй, “Өө, Бурхан минь, би Таныг гомдоолоо…” гэж хурдан залбирахаа мэддэг. Зарим шинэ итгэгч “Бурхан зовдог оо? Юунаас болж тэр вэ? Сайн идэж, сайхан хувцаслаж, хаа сайгүй айлд уригдаж залагдах нь зовлон биш шүү дээ! Гэхдээ би эдгээрийг тоодоггүй. Би хүнд биш Бурханы Сүнсэнд итгэдэг” гэж хэлэн доромжлолын үгийг бодолгүй чалчиж зүрхэлдэг. Тэд бие махбодтой болсон Бурханыг үгүйсгэж зүрхэлдэг. Энэ хүмүүс ийм бүдүүн зүрхтэй байдаг. Тэдэнд Бурханаас эмээдэг сэтгэл огт байдаггүй, тэд юунаас ч айдаггүй, юуг ч хэлж зүрхэлдэг, бүгд чөтгөрлөг, араатанлаг уг чанартай байдаг. Хэрэв Дээрх хэн нэгний талаар сайхан сэтгэгдэл эсвэл бодолтой байвал зарим хүн “Энэ бол чуулганд алдартай, таалалд багтсан, Бурханы гэрт ихэд сайшаагдсан хүн” гэж хэлдэг. Ийм төрлийн хүн үнэнийг ойлгодог уу? Өчүүхэн ч ойлгодоггүй. Тэдний аливааг харах өнцөг нь тэдний зүрх сэтгэлд байгаа бүх зүйл ертөнцийнх хэвээр байгааг бүрэн илчилсэн. Энэ бол жинхэнэ хорвоо ертөнцийн үзэл бодол, уур амьсгал юм. Бурханд итгэж, Бурханы үгийг унших нь энэ хүмүүст үр нөлөө үзүүлж чадах уу? Тэд үнэнийг огт хүлээн авдаггүй бөгөөд аливаа зүйлийг харах хандлага нь шүтлэггүй хүнтэй адилхан. Тэд үнэндээ үл итгэгчид юм.

Бурханд үргэлж шаардлага тавих нь хүний уг чанарын нэг хэсэг бөгөөд та нар энэ уг чанарыг Бурханы үгийн дагуу задлан шинжлэх ёстой. Чи үүнийг хэрхэн задлан шинжлэх ёстой вэ? Эхний алхам бол хүмүүс Бурханы талаар ямар үндэслэлгүй шаардлага, ямар хэрээс хэтэрсэн хүсэлтэй байдгийг тодорхой болгох бөгөөд чи тэдгээрийг нэг бүрчлэн задлан шинжлэх хэрэгтэй: Хүмүүс яагаад ийм шаардлага тавьдаг вэ? Тэдний сэдэл юу вэ? Тэдний зорилго юу вэ? Ингэж нухацтайгаар үүнийг задлан шинжлэх тусам чи өөрийн уг чанарын талаар илүү их, илүү нарийвчилсан ойлголттой болох болно. Хэрэв чи үүнийг нарийвчлан задлан шинжилдэггүй, харин хүмүүс Бурханд шаардлага тавих ёсгүй гэдгийг л мэддэг, Бурханд шаардлага тавих нь эрүүл ухаангүй гэдгийг л ойлгодог, ингээд л болоо бол эцсийн дүндээ чи ямар ч ахиц дэвшил гаргахгүй, мөн өөрчлөгдөхгүй. Зарим хүн: “Бид хэтэрхий аминч учраас Бурханд маш их шаардлага тавьдаг. Бид юу хийх ёстой вэ?” гэдэг. Уг нь хүмүүс үнэнийг ойлгодог, аминч байдлын мөн чанарыг мэддэг байх ёстой. Чи хүний аминч байдлын мөн чанарыг жинхэнэ утгаар нь ойлгох үедээ өөрт юу дутагдаж байгааг мэдэх болно; хүмүүс үүнийг ойлгож чадахгүй байгаа нь аймшигтай. Задлан шинжилгээгээр илт хэрээс хэтэрсэн эсвэл үндэслэлгүй шаардлагыг танихад хялбар бөгөөд өөрийгөө үзэн ядах боломжтой юм. Заримдаа чи өөрийн шаардлагыг үндэслэлтэй, шударга гэж бодож магадгүй, бас чи үүнийг үндэслэлтэй гэж үзэж, аливаа зүйл ийм байх ёстой гэж боддог учраас, мөн бусад хүн ижил төстэй шаардлага тавьдаг учраас, чамд шаардлага чинь хэтэрсэн биш, харин ч зөвтгөж болмоор, ердийн санагдаж магадгүй. Энэ нь чамд үнэн байхгүй учраас чи тэдгээрийг тодорхой ойлгож чадахгүй байгааг харуулж байна. Жишээ татъя: Бурханыг олон жил дагаж, маш олон шуурга, сорилтыг даван туулсан хүн байсан гэж бодъё. Тэр үргэлж сайхан авирладаг, хүн чанартай байх, зовлон зүдүүр туулах, Бурханд үнэнч байх талаараа зүгээр юм шиг харагддаг. Тэр бүр мөс чанартай, Бурханы хайрыг хариулахад бэлэн байсан бөгөөд ажлаа гүйцэтгэхдээ болгоомжтой алхахаа ихэвчлэн мэддэг байв. Хожим нь Би энэ хүн тодорхой, сайхан ярьдаг ч өчүүхэн ч дуулгавартай байгаагүйг олж мэдээд түүнийг сольж, цаашид дахин ашиглахгүй байхыг тушаасан. Тэрээр чуулганы төлөө хэдэн жил ажилласан бөгөөд маш их зовж зүдэрсэн ч эцэст нь түүнийг сольсон юм. Үүнээс гадна Би түүний зарим бодит бэрхшээлийг шийдвэрлээгүй. Ийм нөхцөл байдлын талаар хүмүүс юу гэж бодох байсан бэ? Эхлээд олон хүн түүнийг өмгөөлж, “Тэгж болохгүй шүү дээ. Ийм нөхцөлд Бурхан түүнд агуу өршөөл, нигүүлслийг үзүүлэх ёстой, учир нь тэр Бурханыг хайрлаж, Бурханы төлөө зарлагаддаг. Хэрэв түүн шиг олон жил Бурханд итгэсэн хүнийг таягдан хаяж болдог юм бол бидэн шиг шинэ итгэгч нарт ямар найдвар байх юм бэ?” гэж хэлэх байсан. Энд хүмүүсийн шаардлага дахин гарч ирж, Бурхан тэр хүнийг ерөөж, түүнийг үлдээнэ гэж үргэлж найдаж, “Тэр залуу Бурханы хувьд зөв зүйл хийсэн, Бурхан түүнийг гонсойлгох ёсгүй!” гэж бодсоор байна. Хүмүүсийн Бурханд тавьдаг олон шаардлага нь хүний үзэл, төсөөллөөс урган гардаг. Хүмүүс Бурхан хүмүүст юу өгөх ёстойг, мөн өөрсдөд нь хэрхэн хандах ёстойг хэмжихдээ хүмүүсийн дундах шударга, үндэслэлтэй байдлын мөс чанарын стандартад үндэслэдэг, гэвч энэ нь хэрхэн үнэнтэй нийцэж чадах билээ? Би яагаад хүн төрөлхтний шаардлага бүгд шал дэмий төвөг уддаг гэж хэлж байна вэ? Учир нь тэдгээр нь хүмүүсийн бусад хүмүүсээс шаарддаг стандарт юм. Хүмүүст үнэн байдаг уу? Тэд хүний мөн чанарыг нэвт харж чаддаг уу? Зарим хүн Бурханаас мөс чанарын стандартын дагуу хүмүүст хандахыг шаардаж, хүнээс шаарддаг стандарттай Бурханыг харьцуулдаг. Энэ нь үнэнтэй нийцэхгүй бөгөөд үндэслэлгүй юм. Хүмүүс зарим нэг жижиг хэргийг тэсвэрлэж чаддаг ч эцэстээ өөрсдийнх нь төгсгөл тодорхой болсон үед тэсвэрлэж чадахгүй байж магадгүй. Тэдний шаардлага гарч ирж, амнаас нь гомдол, яллалтын үгс эрээ цээргүй урсаж, үнэн төрхөө харуулж эхэлнэ. Тэр үед тэд өөрсдийн мөн чанарыг мэддэг болно. Хүмүүс үргэлж хүний үзэл, өөрсдийн хүслийн дагуу Бурханд шаардлага тавьдаг бөгөөд тэд ийм төрлийн олон шаардлага тавьдаг. Та нар ихэвчлэн анзаардаггүй, хааяа ямар нэг зүйлийг хүсэн Бурханд залбирах нь шаардлагад тооцогдохгүй гэж боддог байж магадгүй ч үнэн хэрэгтээ нарийн задлан шинжилгээ нь хүний олон шаардлага үндэслэлгүй, эрүүл ухаангүй, бүр инээдтэй байдгийг харуулдаг. Чи өмнө нь энэ хэргийн ноцтой байдлыг мэддэггүй байсан ч ирээдүйд үүнийг аажмаар мэддэг болж, улмаар өөрийн уг чанарын талаар жинхэнэ ойлголттой болох болно. Туршлагаараа чи өөрийнхөө уг чанарыг бага багаар мэдэж, ялган таньдаг болно, мөн үүний хамт үнэний талаар нөхөрлөснөөр чи үүнийг тодорхой мэдэж авна—тэр үед чи энэ талаар үнэнд орсон байх болно. Хүний уг чанар-мөн чанарыг үнэхээр тодорхой ойлгох үед зан чанар чинь өөрчлөгдөж, дараа нь чи үнэнийг олж авна.

Хүмүүс Бурханд байнга шаардлага тавьдаг явдлыг шийдвэрлэхэд хамгийн хэцүү байдаг. Бурханы үйлдэл санаа бодолд чинь нийцэхгүй, эсвэл санаа бодлын чинь дагуу явагдахгүй болмогц чи эсэргүүцэх магадлалтай бөгөөд уг чанартаа Бурханыг эсэргүүцдэг гэдгийг чинь харуулахад энэ нь хангалттай. Байнга өөрийгөө эргэцүүлж, үнэнийг ойлгосноор л энэ асуудлыг танин мэдэх боломжтой бөгөөд үнэнийг эрэлхийлснээр л үүнийг бүрэн шийдвэрлэж болно. Хүмүүс үнэнийг ойлгохгүй байх үедээ Бурханд олон шаардлага тавьдаг, харин үнэнийг үнэхээр ойлгох үедээ ямар ч шаардлага тавьдаггүй; тэд Бурханыг хангалттай сэтгэл хангалуун байлгаагүй, Бурханыг хангалттай дуулгавартай дагадаггүй гэдгээ л мэдэрдэг. Хүмүүс Бурханд байнга шаардлага тавих нь тэдний завхарсан уг чанарыг илтгэдэг. Хэрвээ чи энэ асуудалтай холбоотойгоор өөрийгөө мэдэж, үнэхээр гэмшиж чадахгүй бол Бурханд итгэх итгэлийн замдаа далд аюул, гай барцадтай нүүр тулна. Чи эгэл жирийн зүйлсийг даван туулж чаддаг ч хувь заяа, хэтийн ирээдүй, хүрэх газар гэх мэттэй чинь холбоотой чухал асуудлыг даван туулж чадахгүй байж магадгүй. Тэр үед чи үнэнгүй хэвээр байх юм бол урьдын байдалдаа эргэн орж тун магад бөгөөд улмаар устгагдах хүмүүсийн нэг болно. Олон хүн үргэлж ийм байдлаар дагаж, итгэж ирсэн; Тэд Бурханыг дагасан хугацаандаа биеэ зөв авч явсан ч энэ нь ирээдүйд юу болохыг тодорхойлохгүй. Учир нь чи хүний сул тал эсвэл Бурханыг эсэргүүцэхээр гарч ирж болох хүний уг чанарт буй зүйлсийн талаар хэзээ ч мэддэггүй бөгөөд тэдгээр нь чамайг гамшигт хүргэхээс өмнө чи эдгээр зүйлийн талаар мэдлэггүй хэвээр байдаг. Бурханыг эсэргүүцдэг уг чанарын чинь асуудал шийдвэрлэгдээгүй явдаг учраас энэ нь чамайг сүйрэлд хүргэж, чиний аялал төгсөж, Бурханы ажил дуусах үед чи Бурханыг хамгийн их эсэргүүцдэг зүйлийг хийж, Түүнийг доромжилсон зүйлийг хэлэх боломжтой, ийнхүү чи яллагдаж, таягдан хаягдана. Эцсийн мөчид, хамгийн аюултай үед Петр зугтахыг оролдсон. Тэр үед тэрээр Бурханы хүслийг ойлгоогүй бөгөөд амьд үлдэж, чуулганы ажлыг хийхээр төлөвлөсөн. Хожим нь Есүс түүнд үзэгдэж, “Чи Намайг өөрийнхөө төлөө дахин цовдлуулах байсан уу?” гэж хэлсэн. Петр тэгэхэд Бурханы хүслийг ойлгож, бушуухан дуулгавартай дагасан. Тэр үед тэр өөрийн гэсэн шаардлага тавьж, “Би одоо үхмээргүй байна, би өвдөлтөөс айж байна. Та бидний төлөө цовдлогдоогүй гэж үү? Та яагаад намайг цовдлогдохыг гуйгаад байгаа юм бэ? Би загалмайд цовдлогдохоос хэлтэрч болох уу?” гэж хэлсэн гэж бодъё. Хэрвээ тэр ийм шаардлага тавьсан бол туулсан зам нь хий дэмий болох байсан юм. Гэвч Петр үргэлж Бурханыг дуулгавартай дагадаг, Бурханы хүслийг эрэлхийлдэг хүн байсаар ирсэн ба эцэст нь тэрээр Бурханы хүслийг ойлгож, бүрэн захирагдсан. Хэрэв Петр Бурханы хүслийг эрэлхийлээгүй, өөрийнхөө бодлын дагуу үйлдсэн бол буруу замаар явах байсан юм. Хүмүүс Бурханы хүслийг шууд ойлгох чадваргүй байдаг ч үнэнийг ойлгосныхоо дараа дуулгавартай байхгүй бол тэд Бурханаас урваж байна. Өөрөөр хэлбэл, хүмүүс үргэлж Бурханд шаардлага тавьдаг нь тэдний уг чанартай холбоотой: Хэдий чинээ шаардлага ихтэй байна, тэд төдий чинээ тэрслүү, эсэргүү, их үзэлтэй байдаг. Хүн Бурханд хэдий чинээ их шаардлага тавина, төдий чинээ тэрээр Бурханд тэрслэх, эсэргүүцэх, бүр Бурханыг сөрөх магадлал өндөртэй байдаг. Магадгүй нэг өдөр тэд урваж, Бурханыг орхиж болох юм. Хэрэв чи энэ асуудлыг шийдэхийг хүсэж байгаа бол үнэний хэд хэдэн талыг ойлгох хэрэгтэй, мөн үүнийг сайтар ойлгож, бүрэн шийдвэрлэхийн тулд зарим бодит туршлагатай байх хэрэгтэй.

Хүмүүс Бурханыг дуулгавартай дагаж чадах эсэхийг шалгахад гол нь тэд Бурханаас хэрээс хэтэрсэн зүйл хүсдэг эсэхийг, далд сэдэл өвөрлөдөг эсэхийг харах явдал юм. Хэрвээ хүмүүс үргэлж Бурханд шаардлага тавьдаг бол Бурханд дуулгавартай биш гэдгийг энэ нь нотолдог. Чамд юу ч тохиолдсон бай, чи үүнийг Бурханаас хүлээн авдаггүй, үнэнийг эрж хайдаггүй, үргэлж өөрийнхөө төлөө маргаж, үргэлж өөрийнхөө зөв гэж боддог бол, тэр ч бүү хэл Бурхан бол үнэн, зөвт байдал гэдэгт ч эргэлзэж чаддаг бол асуудалд орох болно. Ийм хүмүүс хамгийн их биеэ тоосон, Бурханд тэрслүү байдаг. Бурханд үргэлж шаардлага тавьдаг хүмүүс Бурханыг үнэхээр дуулгавартай дагаж чадахгүй. Хэрвээ чи Бурханд шаардлага тавьдаг бол энэ нь Бурхантай наймаацахаар оролдож байгааг чинь, мөн өөрийнхөө хүслийг сонгож, үүнийхээ дагуу үйлдэж байгааг чинь нотолдог. Үүгээрээ чи Бурханаас урваж байгаа ба дуулгавартай байдал чамд байдаггүй. Бурханд шаардлага тавих нь өөрөө эрүүл ухаангүй хэрэг; Тэр бол Бурхан мөн гэдэгт чи үнэхээр итгэдэг бол Түүнд шаардлага тавьж зүрхлэхгүй, шаардлагаа үндэслэлтэй гэж бодсон ч бай, үгүй ч бай, Бурханд шаардлага тавихад чи тохирохгүй. Хэрвээ чи Бурханд жинхэнээсээ итгэдэг бөгөөд Тэр бол Бурхан мөн гэдэгт итгэдэг бол зөвхөн Түүнд шүтэн мөргөж, дуулгавартай дагана, өөр сонголт чамд байхгүй. Өнөөдөр хүмүүс өөрийнхөө сонголтыг хийгээд зогсохгүй, бүр өөрийнх нь хүслээр үйлдэхийг Бурханаас шаарддаг. Тэд Бурханд дуулгавартай байхыг сонгодоггүй, харин ч бүр өөрсдөд нь дуулгавартай байхыг Бурханаас шаарддаг. Энэ нь үнэхээр эрүүл ухаангүй хэрэг бус уу? Тиймээс хүнд жинхэнэ итгэл байдаггүй, ямар ч бодит итгэл байдаггүй ба Бурханы магтаалыг хүлээн авч хэзээ ч чадахгүй. Хүмүүс Бурханд тавих шаардлагаа багасгаж чадвал жинхэнэ итгэл, дуулгавартай байдал нь нэмэгдэж, эрүүл ухаан нь ч бас харьцангуй хэвийн болно. Хүмүүс маргах хандлагатай байх тусам, илүү их зөвтгөх шалтгаантай байх тусам, тэдэнтэй харилцахад төдий чинээ хэцүү байдаг. Тэд олон юм шаарддаг төдийгүй гар бариад бугуй барина. Нэг талаар сэтгэл ханамжтай байх үедээ нөгөө талаар шаардлага тавина. Тэд бүх талаар сэтгэл ханамжтай байх ёстой байдаг бөгөөд тэгэхгүй бол гомдоллож эхлэн, аливаа зүйлийг найдваргүйд тооцож, болчимгүй авирладаг. Хожим нь тэд өртэйгөө мэдэрч, харуусаж, гашуун нулимс урсган уйлж, үхэхийг хүсдэг. Тэгэх ямар хэрэг байна вэ? Тэд эрүүл ухаангүй, байнгын түгшүүртэй байгаа бус уу? Энэ цуврал асуудлыг үндсээр нь шийдвэрлэх ёстой. Чи завхарсан зан чанартай бөгөөд үүнийгээ шийдвэрлэхгүй бол, асуудалд орж, гамшиг учрах хүртэл үүнийг шийдвэрлэхээ хүлээх юм бол энэ хохирлоо яаж нөхөх юм бэ? Энэ нь орсон борооны араас цув нөмөрсөн хэрэг болох бус уу? Иймээс завхарсан зан чанарынхаа асуудлыг бүрэн шийдвэрлэхийн тулд анх гарч ирэх үед нь үнэнийг эрэлхийлж, шийдвэрлэх ёстой. Чи завхарсан зан чанарыг анхан шатанд нь шийдвэрлэж, улмаар ямар ч буруу юм хийхгүй байх баталгаа гаргаж, ирээдүйн асуудлаас сэргийлэх ёстой. Хэрэв завхарсан зан чанар үндэслэж, хүний бодол санаа, үзэл бодол болох юм бол ёрын мууг хийхэд нь уг хүнийг чиглүүлж чадна. Тиймээс өөрийгөө эргэцүүлж, өөрийгөө мэдэх нь үндсэндээ завхарсан зан чанараа олж илрүүлж, үүнийг шийдвэрлэхийн тулд үнэнийг хурдан эрж хайхын төлөө байдаг. Уг чанарт чинь юу байгааг, юунд дуртайгаа, юуг эрэлхийлдэгээ, юу олж авахыг хүсдэгээ чи мэдэх ёстой. Эдгээр зүйл нь Бурханы хүсэлтэй нийцэж байгаа эсэхийг, юугаараа эндүү ташаа байгааг харахын тулд Бурханы үгээр задлан шинжлэх ёстой. Эдгээр зүйлийг ойлгомогцоо чи хэвийн бус эрүүл ухааны асуудлаа, өөрөөр хэлбэл, үндэслэлгүй, байнга төвөгтэй байдаг асуудлаа шийдвэрлэх ёстой. Энэ нь зөвхөн завхарсан зан чанарын асуудал биш, харин эрүүл ухаангүй байдлыг чинь хөнддөг. Ялангуяа ашиг сонирхолтой нь холбоотой асуудал дээр, ашиг сонирхолдоо хэт автсан хүмүүс хэвийн эрүүл ухаангүй байдаг. Энэ бол сэтгэл зүйн асуудал, мөн хүмүүсийн эмзэг цэг юм. Зарим хүн өөрт нь тодорхой хэв чанар, билиг авьяас байгаа мэт санагдаж, үргэлж удирдагч байж, бусдаас онцгойрохыг хүсдэг учраас Бурханаас өөрийг нь ашиглахыг шаарддаг. Хэрэв Бурхан өөрийг нь ашиглахгүй бол “Бурхан намайг таалахгүй байж яаж болох юм бэ? Хэрэв Та намайг ашиглаж, ямар нэг чухал зүйл хийлгэвэл Таны төлөө өөрийгөө зарлагадана гэдгээ амлая!” гэж хэлдэг. Ийм санаа зорилго зөв үү? Бурханы төлөө зарлагадах нь сайн зүйл боловч Бурханы төлөө зарлагадах хүслийнх нь ард сэдэл байдаг. Тэдний хайрладаг зүйл нь байр суурь бөгөөд энэ бол тэдний анхаардаг зүйл. Хүмүүс үнэхээр дуулгавартай байж, Бурхан өөрийг нь ашигладаг эсэхээс үл хамааран Бурханыг чин сэтгэлээсээ дагаж, байр суурьтай эсэхээсээ үл хамааран Бурханы төлөө зарлагадаж чаддаг бол тэднийг эрүүл ухаантай, Бурханд дуулгавартай гэж тооцож болно. Хүмүүс Бурханы төлөө зарлагадах хүсэлтэй байгаа нь сайн зүйл бөгөөд Бурхан ийм хүмүүсийг ашиглах хүсэлтэй байгаа ч хэрэв тэд үнэнээр зэвсэглээгүй бол Бурхан тэднийг ашиглах аргагүй. Хэрвээ хүмүүс үнэний төлөө чармайж, хамтран ажиллах хүсэлтэй бол бэлтгэл үе шат байх ёстой. Хүмүүс үнэнийг ойлгож, Бурханыг үнэхээр дуулгавартай дагаж чаддаг болсны дараа л Бурхан тэднийг албан ёсоор ашиглаж чадна. Сургуулилалтын энэ үе шат зайлшгүй чухал. Өнөөдрийн удирдагчид, ажилчид бүгд сургуулилалтын энэ үе шатанд байдаг. Амийн туршлагатай болж, асуудлыг зарчимтайгаар шийдвэрлэж чадсаны дараа тэд Бурханаар ашиглагдахад тохирно.

Хүний уг чанарт байгаа зүйлс нь зарим нэг гадаад зан авир, хэрэгжүүлэлт, эсвэл зүгээр л засаад болчих боломжтой бодол, санаа шиг биш юм; тэдгээрийг бага багаар ил болгох ёстой. Түүгээр ч зогсохгүй, тэдгээр нь хүмүүст амар танигдахгүй, танигдсан ч өөрчлөхөд амаргүй—үүнийг хийхэд хангалттай гүн гүнзгий ойлголт шаардлагатай. Яагаад бид үргэлж хүний уг чанарыг задлан шинжилдэг вэ? Энэ нь юу гэсэн үг болохыг та нар ойлгохгүй байна уу? Хүмүүсийн завхарсан зан чанарын илчлэлүүд хаанаас үүдэлтэй вэ? Тэд бүгд хүмүүсийн уг чанараас үүдэлтэй ба бүгд хүмүүсийн уг чанарт захирагддаг. Хүний завхарсан зан чанар, бодол, санаа, санаа зорилго бүхэн бүгд хүний уг чанартай холбоотой. Тиймээс хүний уг чанарыг шууд ил болгосноор завхарсан зан чанарыг нь амархан шийдвэрлэж болно. Хүмүүсийн уг чанарыг өөрчлөх нь амаргүй ч, хэрэв тэд ил болгосон завхарсан зан чанараа ялган таньж, нэвт харж чадвал, мөн тэдгээрийг шийдвэрлэхийн тулд үнэнийг эрж хайж чадвал зан чанараа аажмаар өөрчилж чадна. Нэгэнт хүн амь зан чанарын өөрчлөлтөд хүрсэн бол Бурханыг эсэргүүцдэг зүйл тэдэнд улам бүр цөөхөн болно. Хүний уг чанарыг задлан шинжлэхийн зорилго бол зан чанарыг нь өөрчлөх явдал юм. Та нар энэ зорилгыг ойлгоогүй байгаа бөгөөд өөрийнхөө уг чанарыг задлан шинжилж, ойлгосноор л та нар Бурханд дуулгавартай байж, эрүүл ухаанаа сэргээж чадна гэж бодож байна. Та нарын хийдэг ганц зүйл бол дүрмийг сохроор хэрэгжүүлэх явдал юм! Би яагаад хүмүүсийн биеэ тоосон зан, өөрийгөө зөвтгөдөг байдлыг зүгээр нэг ил болгодоггүй юм бэ? Бас Би яагаад тэдний завхарсан уг чанарыг задлан шинжлэх ёстой гэж? Би тэдний өөрийгөө зөвтгөдөг байдал, биеэ тоосон занг зөвхөн илчлэх юм бол энэ нь асуудлыг шийдэхгүй. Харин би тэдний уг чанарыг задлан шинжлэх юм бол үүний талууд нь маш өргөн хүрээг хамардаг бөгөөд уг чанар нь бүх завхарсан зан чанарыг агуулдаг. Энэ нь зүгээр нэг өөрийгөө зөвтгөдөг байдал, өөрийгөө чухалчлах үзэл, биеэ тоосон зангийн явцуу хүрээнээс илүү юм. Уг чанар үүнээс ч илүүг агуулдаг. Иймээс, хүмүүс Бурханд тавьсан янз бүрийн шаардлага, өөрөөр хэлбэл хэрээс хэтэрсэн хүсэл эрмэлзлээрээ хэчнээн олон завхарсан зан чанар харуулж байгаагаа таньж чаддаг бол сайн. Хүмүүс өөрсдийн уг чанар-мөн чанарыг ойлгомогц өөрсдийгөө жигшиж, үгүйсгэж чадна; завхарсан зан чанараа шийдвэрлэхэд хялбар байх болно, мөн тэд замтай болно. Үгүй бол та нар хэзээ ч үндсэн шалтгааныг ухаж чадахгүй бөгөөд энэ бол өөрийгөө зөвтгөх байдал, биеэ тоосон зан, бардам зан, эсвэл ямар ч үнэнч зан байхгүй хэрэг гэж л хэлэх болно. Ийм өнгөцхөн юмны талаар ярих нь асуудлыг чинь шийдэж чадах уу? Хүний уг чанарыг ярих хэрэг байна уу? Эхэндээ Адам, Ева хоёр ямар уг чанартай байсан бэ? Тэдний дотор ямар ч зориудын эсэргүүцэл байгаагүй, тэр байтугай ил тод тэрслүү байдал ч байсангүй. Тэд Бурханыг эсэргүүцэх гэж юу гэсэн үг болохыг, тэр бүү хэл Түүнд дуулгавартай байх гэж юу гэсэн үг болохыг ч мэддэггүй байв. Сатан юу ч түгээсэн бай, тэд зүрх сэтгэлдээ хүлээн авсан. Эдүгээ бүх зүйл дээр Бурханд тэрсэлж, эсэргүүцэж, Түүнийг эсэргүүцэх янз бүрийн арга бодож чаддаг болтол хэмжээнд Сатан хүн төрөлхтнийг завхруулжээ. Хүний уг чанар Сатаныхтай адилхан гэдэг нь илэрхий. Хүний уг чанар бол Сатаны уг чанар гэж би яагаад хэлж байна вэ? Сатан бол Бурханыг эсэргүүцэгч бөгөөд хүмүүс сатанлаг уг чанартай байдаг тул тэд Сатаных байдаг. Хүмүүс Бурханыг эсэргүүцэх зүйлийг санаатайгаар хийдэггүй байж болох ч сатанлаг уг чанараасаа болоод бүх бодол нь Бурханыг эсэргүүцдэг. Юу ч хийгээгүй ч гэсэн хүмүүс Бурханыг эсэргүүцсээр байна, учир нь хүний дотоод мөн чанар Бурханыг эсэргүүцдэг зүйл болж өөрчлөгдсөн. Тиймээс одоогийн хүн шинээр бүтээгдсэн хүнээс ялгаатай. Өмнө нь хүмүүсийн дотор ямар ч эсэргүүцэл, урвалт байгаагүй, тэд амиар дүүрэн байсан бөгөөд ямар ч сатанлаг уг чанарт захирагддаггүй байв. Хэрэв хүмүүсийн дотор ямар ч сатанлаг уг чанарын ямар ч ноёрхол, үймээн байхгүй бол тэд юу ч хийсэн бай, үүнийг Бурханыг эсэргүүцсэн гэж үзэж болохгүй.

Уг чанар гэж юу вэ? Уг чанар бол хүний мөн чанар юм. Зан чанар нь хүний уг чанараас илрэн гарсан зүйл бөгөөд зан чанар өөрчлөгдөх нь хүний завхарсан зан чанар ариун болж, үнэнээр солигдсон гэсэн үг юм. Тиймээс илчлэгдсэн зүйл бол завхарсан зан чанар биш, харин хэвийн хүн чанарын илрэл юм. Сатан хүнийг завхруулсны дараа хүн Сатаны биелэл болсон ба Бурханыг эсэргүүцдэг, Түүнээс урвах бүрэн боломжтой сатанлаг маягийн зүйл болсон. Бурхан яагаад хүмүүсээс зан чанараа өөрчлөхийг шаарддаг вэ? Учир нь Бурхан хүмүүсийг төгс болгож, олж авахыг хүсдэг учраас эцэст нь Бурханыг мэдэх олон нэмэлт бодит байдал, үнэний бүх талын бодит байдалтай хүмүүсийг бий болгохыг хүсдэг. Ийм хүмүүс Бурханы хүсэлд бүрэн нийцдэг. Өмнө нь хүмүүс завхарсан зан чанартай байсан, ямар нэгэн зүйл хийх бүрдээ алдаа гаргадаг эсвэл эсэргүүцдэг байсан бол одоо хүмүүс зарим үнэнийг ойлгодог, Бурханы хүсэлд нийцсэн олон зүйлийг хийж чаддаг. Гэсэн хэдий ч энэ нь хүмүүс Бурханаас урвадаггүй гэсэн үг биш юм. Хүмүүс үүнийг одоо ч хийж чадна. Тэдний уг чанараас урган гарч буй зүйлийн нэг хэсэг нь өөрчлөгдөж болох ба өөрчлөгдөж болох хэсэг нь хүмүүс үнэний дагуу хэрэгжүүлж чаддаг хэсэг байдаг. Гэхдээ чи одоо үнэнийг хэрэгжүүлж чаддаг байлаа гээд мөн чанар чинь өөрчлөгдсөн гэсэн үг биш юм. Энэ нь хүмүүс хэрхэн үргэлж Бурханы тухай үзэлтэй байж, Түүнд шаардлага тавьж байсантай адил бөгөөд одоо олон талаараа тэд тэгдэггүй—гэхдээ тэд зарим асуудалд үзэлтэй байдаг эсвэл шаардлага тавьдаг хэвээр байж магадгүй, мөн Бурханаас урваж чаддаг хэвээр байна. “Би Бурханы хийсэн бүхэнд захирагдаж, гомдол, шаардлагагүйгээр олон хэрэг дээр дуулгавартай байж чадна” гэж чи хэлж магадгүй ч зарим хэрэг дээр чи Бурханаас урваж чадах хэвээрээ байгаа. Хэдийгээр чи Бурханыг зориуд эсэргүүцдэггүй ч Түүний хүслийг ойлгохгүй байвал чи үүний эсрэг явдаг хэвээр байж чадна. Тэгэхээр өөрчлөгдөж болох хэсэг гэж юу гэсэн үг вэ? Энэ нь чи Бурханы хүслийг ойлгосон үедээ дуулгавартай байж, үнэнийг ойлгосон үедээ түүнийгээ хэрэгжүүлж чадна гэсэн үг. Хэрэв чи зарим зүйл дээр үнэнийг эсвэл Бурханы хүслийг ойлгохгүй байгаа бол завхрал харуулах боломж байсаар байна. Хэрэв чи үнэнийг ойлгож байгаа ч тодорхой зүйлд хязгаарлагдсан учраас үнэнийг хэрэгжүүлэхгүй байгаа бол энэ нь урвалт бөгөөд энэ бол чиний уг чанарт байгаа зүйл юм. Мэдээжийн хэрэг, зан чанар чинь хэр их өөрчлөгдөж болох дээр ямар ч хязгаар байхгүй. Чи хэдий чинээ их үнэнийг олж авна, өөрөөр хэлбэл, Бурханы талаарх мэдлэг чинь гүнзгийрэх тусам Түүнийг эсэргүүцэж, урвах чинь төдий чинээ багасна. Зан чанараа өөрчлөхийг зорих нь голчлон үнэнийг эрэлхийлэх замаар, харин өөрийн уг чанар-мөн чанарыг ойлгох нь үнэнийг ойлгох замаар хэрэгждэг. Хүн үнэхээр үнэнийг олж авбал бүх асуудал нь шийдвэрлэгдэнэ.

1999 оны өвөл


Христийн мөн чанар бол хайр

Христийн мөн чанарыг мэдэх нь нэг талаар бие махбодтой Христийг завхарсан хүн төрөлхтнөөс салгаж, махбод дахь Бурханыг бодитой Бурхан гэж үзэж, дуулгавартай дагах явдал. Нөгөө талаар чи бас бие махбодтой болсон Бурхан бодитоор ажиллаж, үнэнийг бодитоор илэрхийлж, хүн төрөлхтний дунд бодитоор амьдарч байгааг харах ёстой. Тэрээр хүн төрөлхтнийг хэрхэн ариусгаж, авардгийг, мөн Тэр бол эш үзүүлэгч, элч, зөнч биш, Бурханы илгээсэн өчүүхэн хүн биш, харин бие махбодтой Бурхан буюу Христ, Бурхан Өөрөө гэдгийг харах ёстой. Хэдий энэ махбод нь хүн төрөлхтний нэг боловч Тэр бол бурханлаг мөн чанартай эгэл жирийн хүн юм. Бие махбодын энэхүү бурханлаг мөн чанарыг мэдэх нь хамгийн чухал бөгөөд Христийн бурханлаг мөн чанарыг нотлохын тулд өөрийнхөө ажиглаж болох баримтуудыг ашиглах нь чиний хийх ёстой наад захын зүйл юм. Христийн бурханлаг мөн чанарыг мэдэхийн тулд Бурханы үгийг идэж, ууж, Бурханы ажлыг туулж, зан чанарыг нь мэдэх ёстой. Бие махбодтой Бурханы мөн чанарыг мэдэх нь хүмүүст Бурхан үнэхээр махбод болсон бөгөөд энэхүү махбод нь жинхэнэ Бурхан гэдэгт итгэх боломжийг олгох үр нөлөөтэй. Энэ нь хүмүүс Бурханд жинхэнэ итгэлтэй болж, жинхэнэ дуулгавартай байдал болон жинхэнэ хайранд хүрч болох цорын ганц арга зам бөгөөд энэ үр дүнд хүрсэн үед л чи Бурханы мөн чанарын тухай ойлголттой гэдгээ баталж чадна.

Өнөө цагт хүмүүс Христийн талаар жинхэнэ мэдлэггүй байдаг. Тэд Бурханы үгийг уншиж, энэ нь үнэн бөгөөд Ариун Сүнсний илэрхийлэл гэдгийг хүлээн зөвшөөрдөг хэр нь махан биеийг бүрэн үл тоомсорлодог. Тэд махан биеийн гарал үүсэл юу болохыг, махан бие, Сүнс хоёр хоорондоо хэрхэн холбогддогийг мэддэггүй. Махан бие үг илэрхийлэхийн тулд оршдог, Тэрээр үүнийг ашиглан үг хэлж, ажилладаг, энэ нь Түүний үйлчлэл гэж олон хүн боддог. Тэр яг л мэдээ хүргэгч мэт, Түүний сэтгэл хөдлөх болгонд махан бие нь үг илэрхийлж, Түүнийг ярьж дуусмагц ажил нь дуусдаг гэж хүмүүс боддог. Хэрэв хүн ингэж боддог бол түүний хүлээн зөвшөөрч, итгэдэг зүйл нь бие махбодтой Бурхан юм уу Христ биш, харин зүгээр л эш үзүүлэгчтэй төстэй хүн юм. Мөн зарим хүн “Христ бол хүн бөгөөд бие махбодтой болсон Бурханы мөн чанар юу болох, эсвэл Бурханы ямар зан чанарыг илэрхийлэхээс үл хамааран тэнгэр дэх Бурханыг юм уу орчлон ертөнц, бүх зүйлийг захирдаг Бүтээгчийг бүрэн төлөөлж чадахгүй. Тэр бие махбодтой Бурхан, тэнгэрээс газарт ирсэн Бурхан байж яагаад Түүнд ер бусын гайхамшиг байдаггүй юм бэ? Хэрэв Тэр эрх мэдэлтэй бол яагаад агуу улаан лууг устгадаггүй юм бэ?” гэж боддог. Ийм үг хэлж байгаа хүмүүс сүнслэг ойлголтгүй хүмүүс юм. Тэд Бурхан махбод болох гэж юу болохыг ойлгодоггүй, махбод дахь Бурханы ажлын удирдлагын цар хүрээ, Бурханы авралын бай нь хэн болох, Тэр юу илэрхийлдэг, эсвэл хүмүүс юуг мэдэх ёстойг бүр ч ойлгодоггүй. Бие махбодтой Бурханы мөн чанар нь Бурханы мөн чанар бөгөөд Тэрээр Бурханы өмнөөс бүхнийг хийж чадна. Тэр бол Бурхан Өөрөө бөгөөд хүссэн бүхнээ хийж чадна. Гэсэн хэдий ч энэ удаад Бурхан Өөрийнхөө удирдлагын цар хүрээн дэх ажлын эцсийн үе шатыг хийхийн тулд бие махбодтой болсон бөгөөд энэ нь бүх зүйлийг юм уу улс үндэстнүүдийг захирахтай ямар ч холбоогүй. Тэдгээртэй огт хамаагүй. Тиймээс чиний мэдэх ёстой зүйл бол ажлын энэ үе шатанд хүмүүс юутай тулгарах, юуг ойлгож чадах, ажлын энэ үе шатны мөн чанар, Христэд юу байгаа, Тэр юу болох, Түүний зан чанарын илэрхийлэл юм. Христийн илэрхийлдэг зүйл Бурханы мөн чанар мөн үү? Бурханы зан чанар мөн үү? Мэдээж мөн. Гэхдээ энэ нь бүх зүйл мөн үү? Би одоо та нарт хэлье, энэ нь бүх зүйл биш, зөвхөн жаахан, хязгаарлагдмал хэсэг бөгөөд Бурханыг бие махбодтой болох хугацаанд хүмүүсийн энгийн нүдээр харж, харилцаж, оюун ухаанаараа ухамсарлаж чадах зүйл юм. Энэ бол бүх зүйл биш, зөвхөн Бурханы төлөвлөгөөний хүрээнд хийх ёстой ажил билээ.

Бие махбодтой Бурханыг хэрхэн хамгийн тодорхой тайлбарлаж болох вэ? Энгийнээр тайлбарлавал дэлхий дээр Бурхан дүр төрхтэй болж, Бурханы Сүнс жирийн хүн шиг махбодоор хувцасласан гэсэн үг юм. Хэрэв Бурханы Сүнс махбодод байгаа бол Тэр өөр газар байсаар байх уу? Тийм ээ. Бурхан орчлон ертөнц, бүх зүйлийг захирдаг бөгөөд бүх орчлон ертөнцийг цорын ганц Бурхан удирдаж байдаг. Тэр бол төгс хүчтэй бөгөөд одоо бие махбод болж, газар дээр бууж ирсэн. Тэрээр хүмүүсийн төсөөлдөг шигээр махбод болж, зөвхөн газар дээр л ажиллаад, өөр юуг ч анхаардаггүй биш юм. Би өмнө нь нэг эгчээс “Бурхан газар дээр махбодод байгаа юм чинь тэнгэрт Бурхан байсаар байгаа юу?” гэж асуусан. Тэр эгч хэсэг бодоод, “Цорын ганц Бурхан байдаг бөгөөд одоо газар дээр байгаа тул тэнгэрт одоо ямар ч Бурхан байхгүй” гэж хэлсэн. Энэ нь дахиад л буруу байсан. Бурхан орчлон ертөнц, бүх зүйлийг захирдаг ба Бурхан бол Сүнс, Тэрээр энд газар дээр байгаа ч тэнгэр дэх бүх зүйлийг захирч, газар дээр ажлаа хийсээр байдаг. Би дараа нь “Тэгэхээр Бурханы Сүнс заримдаа бас яваад өгдөг гэсэн үг үү?” гэж асуулаа. Тэр эгч хэсэг бодолхийлээд, “Тэр явах шаардлагатай болж, заримдаа махбод нь юу ч мэддэггүй байж болох юм. Махбодыг хэвийн байдлаар амьдрах үед Сүнс явдаг бөгөөд махбод ярих ёстой болоход буцаж ирдэг. Магадгүй махбодыг унтах үед Сүнс нь өөр зүйл хийдэг ч махбодыг сэрэх үед буцан ирж, махбодтой хамт ярьж, ажилладаг байх. Хэрвээ хийх ажил байхгүй бол махбод нь жирийн хүн шиг үйлдэж, хэвийн хүний илрэлийг харуулдаг байж магадгүй” гэж хариулсан юм. Олон хүн ингэж боддог. Зарим хүн “Бурханы мөнгийг яаж тараадгийг би мэдэхгүй, үүнийг өөр хэн нэгэнд өгдөг юм болов уу?” гэж санаа зовдог. Хүний оюун ухаан үнэхээр төвөгтэй. Атгаг санаатай хүмүүс яаж үнэнийг эрэлхийлж чадна гэж найдаж болох юм бэ? Товчхондоо махбод болсон Бурханы мөн чанарыг мэдэх ч бай, Түүний зан чанарыг мэдэх ч бай, Бурханыг мэдэх нь тийм ч хялбар ажил биш юм. Бурханыг махбодод ажиллах явцад юуг туулж, юутай тулгарч чадах вэ гэдэг чинь чиний мэдэх ёстой зүйл бөгөөд чи холбогдож чадахгүй зүйлсийнхээ талаар үндэслэлгүй таамаглал дэвшүүлэх ёсгүй. Жишээлбэл “Бурханы махбодыг явсны дараа Бурхан ямар хэлбэрээр гарч ирж, ажлаа дахин хийх вэ? Тэр газар дэлхий дээр бидэнтэй уулзахаар ирэх болов уу?” Өнөөдрийн ихэнх хүмүүс эдгээр гадаад зүйлд анхаарал хандуулдаг бөгөөд тэдгээр нь Христийн мөн чанартай огтхон ч хамааралгүй; тэдгээрийг ойлгох нь үнэндээ хэрэггүй юм. Чиний ойлгох шаардлагагүй зарим зүйл байдаг бөгөөд ойлгох хэрэгтэй цаг нь ирэхэд чи тэдгээрийг ойлгоно. Чи эдгээр зүйлийг ойлгодог эсэх нь хамаагүй, тэдгээр нь бие махбодтой болсон Бурханд итгэх хүмүүсийн итгэл, Христэд итгэх итгэл, эсвэл Христийг дагахад өчүүхэн төдий ч нөлөө үзүүлдэггүй. Тэдгээр нь мөн хүмүүс үнэнийг эрж хайж, үүргээ сайн биелүүлэхэд өчүүхэн төдий ч нөлөө үзүүлдэггүй, тэдгээрийг мэдлээ гээд итгэлийг чинь нэмэгдүүлэхгүй. Өнгөрсөн үед эш үзүүлэгчид тэмдэг, гайхамшгууд үзүүлж байсан ба хүмүүс юу олж авсан бэ? Энэ бүхэн нь хүмүүсээр Бурханы оршин тогтнолыг хүлээн зөвшөөрүүлсэн. Тэр эш үзүүлэгчид Бурханы мөн чанаргүй учраас хэчнээн олон гайхамшиг үзүүлж чадсан ч Бурхан биш юм. Бие махбодтой Бурхан нь Бурханы мөн чанартай тул гайхамшиг үзүүлэхгүй байсан ч Бурхан хэвээр байна. Тэрээр тэмдэг, гайхамшиг үзүүлдэггүй нь тэдгээрийг үзүүлж чадахгүй гэсэн үг биш. Түүний үг бүхнийг гүйцэлдүүлж чаддаг нь тэмдэг, гайхамшиг үзүүлэхээс ч илүү төгс хүчтэй; энэ нь бүр ч агуу гайхамшиг юм. Бурханы мөн чанар, зан чанарын талаарх мэдлэгийг эрэлхийлэх нь маш чухал, та нарын амийн оролтод ихээхэн ашиг тустай бөгөөд Бурханд итгэх итгэлийн зөв зам билээ.

Бурханыг махбодод ажиллах үед хүмүүс Бурханд юу байгаа, Бурхан юу болох, Бурханы мөн чанар болон зан чанарын ихэнхтэй тулгарч, тэдгээрийг харж чадна гэдгийг та нар мэдэж байх ёстой. Энэ бол Бурханыг мэдэх хамгийн сайхан боломж юм. Урьд нь хүмүүсийн ярьдаг байсан Бурханы үйлдлүүд болон зан чанарын талаарх мэдлэгт хүрэхэд хэцүү байсан, учир нь хүмүүс Бурханд хүрэх аргагүй байлаа. Мосе Еховаг өөрт нь харагдах тэр үед Еховагийн хийсэн зарим зүйлийг л харсан. Тэр Бурханы талаар хэр их бодит мэдлэгтэй байсан бэ? Энэ нь өнөөгийн хүмүүсийн мэддэгээс илүү байсан уу? Өнөөгийн хүмүүсийн мэддэг зүйлээс илүү бодитой байсан уу? Мэдээж үгүй. Бурхан Израильд ажиллах үедээ Өөрийнхөө олон үйлсийг илчилсэн. Ехова тэмдэг, гайхамшиг үзүүлж байхыг олон хүн харсан бөгөөд зарим нь бүр Еховагийн ар нурууг харсан. Мөн олон хүн тэнгэрэлчүүдийг харсан. Гэхдээ эцэст нь хэчнээн хүн Бурханыг мэдэж авсан бэ? Дэндүү цөөхөн! Бурханыг үнэхээр мэддэг хүн бараг байгаагүй. Зөвхөн эцсийн өдрүүдийн хүмүүс л Бурханыг бие махбодтой байх үед Бурханы ажлыг туулснаар Бурханы талаар маш их мэдлэгтэй болж чадна, учир нь Бурхан хүмүүст Өөрийнхөө ямар ажил хийдэг, Өөрийнх нь ажлын зорилго юу болох, Өөрийнх нь хүсэл юу болох, хүн төрөлхтөнд хандах хандлага нь юу болох, Сатаны завхруулсан хүн төрөлхтний байдал, мөн чанар юу болох гэх мэтийг нүүр тулан хэлдэг. Зөвхөн эдгээр илчлэлийн үгээр дамжуулан хүмүүс Бурхан үнэхээр ийм бодитой, ийм жинхэнэ, Түүнд хүн төрөлхтнийг гэх ийм хүсэл үнэхээр байдаг, Түүнд ийм зан чанар үнэхээр байдаг гэдгийг харж чадна. Бурханы үйлс үнэхээр гайхалтай, Түүний мэргэн ухаан маш гүн гүнзгий бөгөөд хүн төрөлхтнийг гэх өршөөл нь үнэхээр бодитой. Бурханы хэлсэн энэ бүх үг Түүний ажил, хайр, зан чанар болон үйл хэргийг гэрчилдэг. Бид Бурханы ажлыг туулснаар эдгээр зүйлийг эхлээд мэдэрдэг. Бурханы хэлдэг үг үнэхээр бодитой, үнэхээр жинхэнэ. Хүн төрөлхтнийг гэх Бурханы хайр, хүлээцтэй байдал үнэхээр эцэс төгсгөлгүй гэдгийг хүмүүс мэдэрдэг. Хүмүүсийг аврах Бурханы хүсэл нь Түүний ажил болон Түүний хэлсэн үгээс харагддаг бөгөөд ингэснээр хүмүүс бодит туршлагаараа үүнийг мэдэрч чадна. Тиймээс Бурхан махбодтой болохын мөн чанарыг мэдэх нь Бурханыг махбодод ажиллах хугацаанд л биелэх боломжтой ба энэ цаг хугацаанаас бусад үед чиний ойлгосон бүхэн бодит биш юм. Бурханыг махбод дахь ажлаа дуусгаад, явсны дараа үүнийг туулж мэдрэхээр оролдох үед чинь Бурханы ажил одоогийнх шиг ийм бодитой байхгүй. Учир нь чи өнөөдөр махбод дахь Бурханы ажлыг харж, хүрч чадна. Бурхан мөн хүмүүстэй нүүр тулан ажлаа байнга хийж байгаа бөгөөд Бурхан хэрхэн ярьж, хэрхэн ажилладгийг тэд биечлэн туулсан. Тухайн үеийн Петрийн туршлага өнөөдрийн та нарынх шиг бодитой байгаагүй. Петр Есүсийг дагаж, Есүсийг Иудейд ажиллах үеэр Бурхан бодитой, хайр татам болохыг туулж мэдэрсэн боловч тухайн үед Петрийн биеийн хэмжээ жижиг, туулсан зүйл нь өнгөцхөн байсан. Есүсийг явсны дараа Петр Есүсийн үгийг сайтар эргэн санаж, амталж, ойлголтоо гүнзгийрүүлж, илүү ихийг хүлээн авсан. Есүс ажлынхаа үеэр бас Бурханд юу байгаа, Тэр юу болох, Түүний хайр энэрэл, өршөөл, хүн төрөлхтнийг аврах аврал, хүн төрөлхтнийг гэх хязгааргүй хүлээцтэй байдал, нигүүлслийн заримыг илэрхийлсэн. Тэр үед Түүнийг дагасан хүмүүс эдгээр зүйлийн заримыг туулж чадсан бөгөөд хожим ирсэн хүмүүс хэзээ ч тухайн үеийн хүмүүс шиг гүн гүнзгий туулж чадаагүй. Мөн хүмүүсийн сэтгэлийг Ариун Сүнс хөдөлгөж, хүмүүс Бурханы хүслийг ойлгон Бурханд залбирах үед тухайн үед тэдний туулсан зүйл тодорхойгүй, бүдэг бадаг байсан. Заримдаа үүнийг үнэн зөв ухамсарлахад хэцүү байсан бөгөөд өөрсдийнх нь ойлголт зөв гэдэгт хэн ч итгэлтэй байж чадаагүй. Тиймээс Петрийг эцэст нь баривчлагдаж, шоронд хоригдох үед зарим хүн бүр түүнийг тэндээс яаж гаргахаа бодож олохоор оролдсон юм. Үнэндээ тухайн үеийн Есүсийн санаа зорилгоор бол Петр сүүлчийн гэрчлэл болон цовдлогдох байв. Петрийн аян дуусаж, Бурхан түүнийг сайн хүрэх газартай болгохын тулд ийм маягаар гэрчлэл хийлгэхээр зохицуулсан юм. Энэ бол Петрийн явсан зам байв. Петр замынхаа төгсгөлд ирэх үедээ Есүсийн жинхэнэ санаа зорилгыг ойлгоогүй хэвээр байсан. Есүсийг өөрт нь хэлэх үед л тэр юу гэсэн утгатай болохыг ойлгосон юм. Тиймээс хэрвээ чи Бурханы мөн чанарыг ойлгохыг хүсвэл Бурханыг махбодод байхад үүнийг хийх нь хамгийн ашиг тустай. Учир нь чи энэ үед харж, хүрч, сонсож, гүн гүнзгий мэдэрч чадна. Хэрвээ чи махбод дахь Бурханы ажил дууссаны дараа Ариун Сүнс хэрхэн ажилладгийг мэдрэхээр оролдож, эргээд бодвол чиний туршлага тийм ч гүн гүнзгий биш байх бөгөөд чиний олж авах ойлголт өнгөцхөн байх болно. Тэр үед Бурхан хүмүүсийн завхарсан зан чанарыг л цэвэршүүлж чадна. Нэгэнт цэвэршүүлэгдсэний дараа хүмүүс үнэнийг арай илүү ойлгож, өөрсдийн олж авсан үнэнийг амьдралынхаа суурь болгон ашиглаж, өөрсдийн доторх завхарсан зан чанарыг өөрчилж чадна. Гэхдээ чи Бурханыг хайрлаж, мэдэхээр хэчнээн их эрэлхийлсэн ч төдийлөн их ахиц гаргахгүй. Хүний ахиц дэвшил хязгаартай бөгөөд энэ нь махбод дахь Бурханы ажлыг туулж, Бурханыг мэдэж авахаас хамаагүй бага ашиг тустай байдаг. Бурхан махбодод байхдаа маш их үнэнийг илэрхийлсэн бөгөөд олон хүн үүнийг хардаг ч ойлгодоггүй, сонсдог ч мэддэггүй. Энэ хүмүүс сүнслэг ойлголтгүй, бодлогогүй хүмүүс юм. Хүмүүс мөс чанар, эрүүл ухаангүй тул Бурхан өөрсдийг нь хэчнээн их хайрлаж, хүлцэж байгааг мэдэрч чаддаггүй. Хүмүүс маш хөшүүн болохоор Бурханы ажил дуусахад л бага зэрэг ойлголттой болж, зөв замд орж эхэлдэг.

Христийн мөн чанар юу вэ? Хүмүүсийн хувьд Христийн мөн чанар бол хайр. Түүнийг дагадаг хүмүүсийн хувьд энэ нь хязгааргүй хайр юм. Хэрвээ Есүст хайр, өршөөл байгаагүй бол хүмүүс өнөөг хүртэл Түүнийг дагаж чадахгүй байх байлаа. Зарим хүн: “Гэхдээ Бурхан бас зөвт” гэж хэлдэг. Бурхан зөвт гэдэг нь үнэн боловч Түүний зан чанарын хувьд Түүний зөвт байдал нь хүн төрөлхтний завхарсан зан чанарыг үзэн ядах, диавол Сатаныг хараах, Өөрийнх нь зан чанарт халдахыг хэнд ч зөвшөөрөхгүй байхаар голчлон илэрхийлэгддэг. Тэгвэл Түүний зөвт байдал хайрыг агуулдаг уу? Тэрээр хүмүүсийн завхралыг шүүж, ариусгах нь хайр биш гэж үү? Хүн төрөлхтнийг аврахын тулд Бурхан асар их доромжлолыг дээд зэргээр тэвчиж ирсэн. Энэ хайр биш гэж үү? Тиймээс Би та нарт үнэнийг хэлье: Бурхан махбодод байхдаа хүн төрөлхтний төлөө хийдэг ажилд Бурханы мөн чанар дахь хамгийн илэрхий, тод томруун зүйл бол хайр; энэ нь хязгааргүй хүлээцтэй байдал юм. Хэрвээ хайр байгаагүй, харин та нарын төсөөлдөг шиг Бурхан дуртай үедээ хүмүүсийг цохиж, эсвэл үзэн яддаг хүн бүрээ шийтгэж, харааж, шүүж, гэсгээдэг байсан бол энэ нь маш ширүүн байх байсан! Хэрвээ Бурхан хэн нэгэнд уурлавал тэр хүн айсандаа дагжин чичирч, Түүний өмнө зогсож чадахгүй... Энэ бол ердөө Бурханы зан чанарыг илэрхийлэх нэг арга зам юм. Эцсийн эцэст Түүний зорилго нь аврал хэвээр байх бөгөөд Түүний хайр илчилдэг бүх зан чанараар нь дамждаг. Одоо эргээд нэг бодоод үз, махбод дахь ажлынхаа үеэр Бурхан юуг хамгийн их илчилдэг вэ? Энэ бол хайр, тэвчээр юм. Тэвчээр гэж юу вэ? Тэвчээр бол өршөөл, учир нь үүн дотор хайр байдаг. Бурханд хайр байдаг учраас хүмүүсийг өршөөж чаддаг, энэ нь хүмүүсийг аврахын төлөө байдаг. Энэ нь бие биеэ жинхэнээсээ хайрладаг хосууд нэг нэгнийхээ алдаа, дутагдлыг зүгээр өнгөрөөдөгтэй адилхан. Чамайг уурлуулах үед чи тэвчиж чаддаг бөгөөд энэ бүхэн хайранд суурилдаг. Хэрвээ энэ нь үзэн ядалт байсан бол ийм хандлага гарахгүй, ийм байдлаар илэрхийлэгдэхгүй, ийм үр дүн гарахгүй. Хэрвээ Бурхан хайргүйгээр зөвхөн үзэн ядаж, уурлаж, эсвэл зөвхөн шүүж, гэсгээдэг байсан бол нөхцөл байдал одоо та нарын харж байгаа шиг биш байх бөгөөд та нарын ихэнх нь асуудалд орох байсан. Бурхан та нарыг үнэнээр хангаж чаддаг хэвээр байх уу? Шүүлт, гэсгээлтийн ажил дуусмагц үнэнийг өчүүхэн төдий ч хүлээн аваагүй хүмүүс хараагдах байсан. Тэд тэр дороо үхэхгүй байлаа ч өвчилж, тахир дутуу, галзуу, сохор болж, муу ёрын сүнс, бузар чөтгөрүүдэд гишгэлүүлэхээр өгөгдөнө. Тэд одоогийнх шигээ байхгүй. Тиймээс та нар Бурханы хайр, хүлээцтэй байдал, өршөөл, хайр энэрлийг маш их эдэлсэн. Гэвч хүмүүс үүнийг нухацтай авч үзэлгүй, “Бурхан хүмүүст ингэж хандах ёстой. Бурханд бас зөвт байдал, уур хилэн байдаг бөгөөд бид үүнийг багагүй мэдэрсэн!” гэж боддог. Чи үнэхээр тэдгээрийг мэдэрсэн үү? Хэрвээ мэдэрсэн бол чи аль хэдийн үхчихсэн байх байлаа. Өнөөдөр хүн төрөлхтөн хаана байх байсан бэ? Бурханы үзэн ядалт, уур хилэн, зөвт байдал бүгд энэ бүлэг хүмүүст аврал авчрахыг хүссэн суурин дээр илэрхийлэгддэг. Энэхүү зан чанар нь бас Бурханы хайр, өршөөл, түүнчлэн Бурханы агуу тэвчээрийг агуулж байдаг. Энэхүү үзэн ядалт нь өөр сонголтгүй гэсэн мэдрэмжийг агуулдаг бөгөөд хүн төрөлхтнийг гэх хязгааргүй анхаарал халамж, итгэл найдварыг агуулдаг! Бурханы үзэн ядалт нь хүн төрөлхтний завхрал, хүмүүсийн тэрслүү байдал, нүгэл рүү чиглэдэг. Энэ нь өрөөсгөл бөгөөд хайран дээр суурилдаг. Хайр байгаа учраас л үзэн ядалт байдаг. Бурхан хүн төрөлхтнийг үзэн ядах нь Сатаныг үзэн ядахаас өөр, учир нь Бурхан Сатаныг биш, хүмүүсийг авардаг. Бурханы зөвт зан чанар үргэлж байсаар ирсэн. Уур хилэн, зөвт байдал болон шүүлт үргэлж байсаар ирсэн; Бурхан тэдгээрийг хүн төрөлхтөнд чиглүүлэх үед л тэдгээр нь бий болсон юм биш. Хүмүүсийг харахаас ч өмнө Бурханы зан чанар ийм байсан бөгөөд тэд үүнийг мэдсэнийхээ дараа л Бурханы зөвт байдал ийм болохыг мэдсэн. Үнэндээ Бурхан зөвт байдал, сүр жавхлан, уур хилэн харуулах цаг болсон эсэх, эсвэл Тэрээр хүн төрөлхтнийг аврахын төлөө элдэв янзын ажил хийх цаг болсон эсэх нь хамаагүй энэ бүхэн хайраас үүдэлтэй. Зарим хүн: “Тэгвэл Тэр хэр их хайрладаг юм бэ?” гэдэг. Энд хэр их байх нь хамаагүй; Тэр үнэхээр зуун хувь хайрладаг. Хэрвээ үүнээс бага хайрладаг байсан бол хүн төрөлхтөн аврагдахгүй байх байлаа. Бурхан бүх хайраа хүн төрөлхтөнд зориулсан. Бурхан яагаад махбод болсон бэ? Бурхан хүн төрөлхтнийг аврахын тулд хүчин чармайлтаа гамнадаггүй, Бурхан махбод болох нь Түүний бүх хайрыг агуулдаг гэж өмнө нь хэлсэн. Хүн төрөлхтний Бурханд хандах дуулгаваргүй байдал туйлдаа хүрч, тэр хүн төрөлхтөн аль хэдийн аврагдах боломжгүй болсон учраас л Бурхан хүн төрөлхтөнд Өөрийгөө өргөн барихын тулд махбод болохоос өөр сонголтгүй болсон гэдгийг энэ нь та нарт харуулж байна. Бурхан бүх хайраа өгсөн. Хэрвээ Тэр хүн төрөлхтнийг хайрлаагүй бол махбод болохгүй байх байсан. Бурхан тэнгэрээс аянга буулгаж, Өөрийн сүр жавхлан, уур хилэнг шууд илгээж, хүмүүс газарт унах байлаа. Бурхан махбодоор бэрхшээл туулж, ийм төлөөс төлж, ийм доромжлол амсах шаардлагагүй байв. Энэ бол тод жишээ юм. Тэрээр хүн төрөлхтнийг аврахын тулд зовлон шаналал, доромжлол амсаж, хаягдаж, хавчигдахыг илүүд үзнэ. Ийм дайсагнасан орчинд ч Тэр мөн л хүн төрөлхтнийг аврахаар ирсэн. Энэ хамгийн агуу хайр биш гэж үү? Хэрвээ Бурхан зүгээр л зөвт байсан бөгөөд хүн төрөлхтнийг хязгааргүй их үзэн яддаг байсан бол Өөрийн ажлыг хийхийн тулд махбод болохгүй байх байсан. Тэрээр хүн төрөлхтөн туйлдаа хүртэл завхрахыг хүлээж, дараа нь бүгдийг нь устгаж, дуусгавар болгох байсан. Бурхан хүн төрөлхтнийг хайрладаг учраас, хүн төрөлхтнийг дээд зэргээр хайрладаг учраас хэтэрхий их завхарсан энэ хүмүүсийг аврахын тулд махбод болсон. Бурханы шүүлт, гэсгээлтийг туулж, өөрсдийнхөө уг чанарыг мэдсэнийхээ дараа олон хүн: “Миний хувьд бүх зүйл дууссан. Би хэзээ ч аврагдаж чадахгүй” гэж хэлдэг. Чи аврагдах боломжгүй гэж бодох үедээ л Бурхан хүмүүсийг дээд зэргээр тэвчиж, хайрладаг гэдгийг мэддэг болно! Бурханы хайргүйгээр хүмүүс юу хийж чадах вэ? Хүний уг чанар маш их завхарсан ч Бурхан та нартай ярьсаар байдаг. Та нарыг асуулт асуух болгонд Тэр яаран хариулж, хүмүүс ойлгохгүй байх вий, эсвэл төөрөлдөж, туйлшрах вий гэж айдаг. Ийм байхад Бурхан хүн төрөлхтөнд хэчнээн их хайртайг та нар ойлгохгүй л байна уу?

Өнөөдөр олон хүн “Ажил нь дуусчихсан байхад махбод дахь Бурхан яагаад одоо газар дэлхий дээр байсаар байгаа юм бэ? Ажлын өөр үе шат байгаа байж болох уу? Яагаад ажлын дараагийн үе шатыг хурдхан хийдэггүй юм бэ?” хэмээн ажиглаж байгаа. Мэдээж энэ нь утга учиртай. Махбод дахь Бурхан олон үг хэлснийхээ дараа хүмүүст ямар үр дүн үзүүлсэн бэ? Хүмүүс Түүний үгийг зөвхөн сонсож, сэтгэлдээ хадгалсан ч олонх үг рүү нь ороогүй бөгөөд тэдэнд илэрхий өөрчлөлт гараагүй. Та нарын одоогийн байдалд олон үнэн тодорхойгүй хэвээр үлддэг бөгөөд бодит байдалд орох ямар ч боломжгүй. Бурхан махбод болж, маш олон үг хэлсэн нь ямар зорилготой гэж та нар бодож байна вэ? Эцсийн үр дүн нь юу вэ? Бурхан одоо ажлын дараагийн үе шатыг эхлүүлж, энэ хүмүүсийг зөнд нь орхисон бол ажил дутуу үлдэх байлаа. Хүмүүсийг бүрэн аврахын тулд махбод дахь Бурханы ажил хоёр бүтэн үе шатаар хийгдэх ёстой. Яг л Нигүүлслийн эрин үед Есүс ирж, төрсөн цагаасаа эхлээд загалмайд цовдлогдож, тэнгэр өөд гарах хүртлээ гучин гурван жил хагас болсонтой адилхан. Хэвийн хүний амьдрах хугацааны дагуу бол энэ нь урт хугацаа биш, гэхдээ газар дээрх Бурханы цаг хугацааны хувьд бол богино хугацаа биш юм! Гучин гурван жил хагас нь нэлээд шаналгаатай байсан! Махбод дахь Бурханд Бурханы мөн чанар, зан чанар байдаг бөгөөд завхарсан хүн төрөлхтөнтэй хамт гучин гурван жил амьдарсан нь шаналгаатай байлаа. Хүмүүс Түүнд сайн хандсан эсэх, Тэрээр толгой тавих газартай байсан эсэх нь хамаагүй, энэ бүхнийг үл харгалзан Түүний бие нь махбодын зовлонг төдийлөн их туулаагүй байлаа ч гэсэн хүмүүстэй хамт амьдрах нь Бурханы хувьд шаналгаатай байв, учир нь тэд ижил төрлийнх биш! Жишээ нь, хэрвээ хүмүүс бүхэл өдөржингөө гахайтай хамт амьдрах юм бол адилхан төрлийнх биш учраас хэсэг хугацааны дараа аймшигтай их цухалдана. Хүмүүс гахайтай ямар нийтлэг хэлтэй байж чадах юм бэ? Тэд зовохгүйгээр гахайтай хамт амьдарч яаж чадах юм бэ? Бие биетэйгээ бүрэн зохицолтой биш бол эхнэр, нөхөр хоёрт ч хамт амьдрахад дургүй хүрмээр санагдана. Бурхан газар дээр махбодод гучин гурван жил хагас байсан нь өөрөө туйлын шаналгаатай зүйл байсан, хэн ч Бурханыг ойлгож чадаагүй. Хүмүүс бүр “Махбод дахь Бурхан хүссэнээ хийж, хэлж чадна, бас Өөрийг нь дагадаг маш олон хүн Түүнд бий. Түүнд ямар зовлон байгаа гэж? Тэр зүгээр л толгойгоо тавих газаргүй, махбод нь бага зэрэг зовлон, шаналал туулдаг. Энэ нь тийм ч шаналгаатай сонсогддоггүй!” гэж ч боддог. Эдгээр шаналал нь хүмүүсийн тэвчиж, туулж чадах зүйл гэдэг нь үнэн бөгөөд махбод дахь Бурхан ч үүнээс ангид биш. Тэр ч бас үүнийг даван туулж чадна, Түүний хувьд энэ нь тийм ч том зовлон биш. Түүний туулдаг ихэнх зовлон бол туйлдаа хүртэл завхарсан хүн төрөлхтөнтэй хамт амьдарч, элдэв янзын хүмүүсийн тохуурхал, доромжлол, шүүлт, яллалтыг амсахын сацуу чөтгөрүүдэд хөөгдөж, шашны ертөнцийн гололт, дайсагналцлыг амсаж, хэний ч нөхөж чадахгүй сэтгэлийн шархтай болох явдал юм. Энэ бол шаналгаатай зүйл. Тэрээр асар их тэвчээр гарган завхарсан хүн төрөлхтнийг аварч, Өөрийнхөө шархыг үл харгалзан хүмүүсийг хайрладаг бөгөөд энэ нь тун зовлонтой ажил юм. Хүн төрөлхтний харгис эсэргүүцэл, яллалт, гүжирдлэг, хуурамч буруушаалт, хавчлага, мөшгөлт, аллага хядлага нь Өөрийгөө асар их эрсдэлд оруулан энэ ажлыг хийхэд Бурханы махбодыг хүргэдэг. Энэ шаналал зовлонг амсахад нь хэн Түүнийг ойлгож, хэн Түүнийг тайтгаруулж чадах билээ? Хүмүүс багахан л урам зоригтой байдаг, мөн гомдоллож, Түүнд идэвхгүй, хайхрамжгүй хандсаар байх боломжтой. Үүнээс болоод Тэр яаж зовохгүй байж чадах билээ? Тэрээр зүрх сэтгэлдээ асар их шаналал мэдэрдэг. Хүн төрөлхтний Бурханд учруулсан хохирлыг багахан материаллаг тайтгарал нөхөж чадах уу? Сайн хооллож, сайхан хувцаслах нь аз жаргал мөн гэж чи бодож байна уу? Ийм үзэл бодол инээдтэй! Эзэн Есүс газар дээр ажлаа хийж, гучин гурван жил хагас амьдарсан бөгөөд цовдлогдож, үхлээс дахин амилж, хүмүүсийн дунд дөч хоног харагдсаныхаа дараа л чөлөөлөгдөж, хүмүүсийн дунд амьдарсан шаналгаат он жилүүдээ төгсгөсөн юм. Гэхдээ Бурханы зүрх сэтгэл хүмүүсийн хүрэх газрын төлөө санаа зовсондоо үргэлж нэгэн адил шаналсаар байдаг. Энэхүү шаналлыг хэн ч ойлгож, тэвчиж чадахгүй. Эзэн Есүс хүн төрөлхтний авралын суурийг тавих гэсэндээ бүх хүний нүглийг үүрэхийн тулд цовдлогдсон. Тэрээр Өөрийнхөө цовдлолоор хүн төрөлхтнийг Сатаны гараас золин аварсан бөгөөд золин авралын ажлыг бүхэлд нь дуусгасныхаа дараа л энэ ертөнц дэх шаналгаат амьдралаа төгсгөсөн юм. Бүх ажил нь дуусмагц Тэрээр ганц ч хоног хойшлуулаагүй. Бурхан хүн төрөлхтнийг золин аврах ажлыг үнэхээр гүйцэлдүүлж, махбод дахь Өөрийнхөө төлөвлөгөөг дуусгасан гэдгээ хүн бүрд мэдэгдэхийн тулд л хүмүүст харагдсан. Тэрээр ажлын ямар ч хэсгийг дутуу орхиогүй. Нигүүлслийн эрин үед Есүс “Миний цаг хараахан болоогүй байна” гэж байнга хэлдэг байсан. Түүний цаг хараахан ирээгүй гэдэг нь Түүний ажил товлосон хугацаандаа очоогүй байсан гэсэн үг байв. Өөрөөр хэлбэл, махбод дахь Бурханы ажил нь хүмүүсийн төсөөлдөг шиг зүгээр л нэг газраас нөгөө рүү явж, очиж, үг хэлж, чуулганы амьдралыг шалгаж, хэлэх шаардлагатай бүх зүйлийг хэлэх явдал биш юм. Махбод дахь Бурхан ажлаа дуусгаж, энэ бүх зүйлийг хэлснийхээ дараа эцсийн үр дүнг хүлээж, Өөрийнхөө хэлсэн зүйлийн үр нөлөөг хүлээж, хүн төрөлхтөн аврал хүртсэнийхээ дараа ямархуу байхыг харах ёстой байдаг. Энэ нь жам ёсны зүйл биш гэж үү? Тэрээр уйгагүй төлөөс төлснийхөө дараа энэ ажлыг зүгээр л орхино гэж үү? Тэрээр эцсийг нь хүртэл тууштай байх бөгөөд үр дүн гарсны дараа л ажлын дараагийн алхам руу сэтгэл амар шилжинэ. Бурханы ажил болон удирдлагын төлөвлөгөө нь ялангуяа Бурханы Өөрийн л хийж чадах зүйл юм. Хүн төрөлхтөн болон Бурханыг дагадаг хүмүүс эцэстээ юу болох, аврагдсан хүмүүс эцэстээ юу болох, хэчнээн хүн Бурханы хүсэлд нийцдэг, хэчнээн хүн Бурханыг үнэхээр хайрладаг, хэр олон хүн Бурханыг үнэхээр мэддэг, хэчнээн хүн өөрийгөө Бурханд зориулдаг, хэр олон хүн Бурханд үнэхээр шүтэн мөргөдөг—энэ бүх асуулт үр дүнтэй байх ёстой. Хүмүүсийн төсөөлдөг шиг “Газар дээрх Бурханы ажил дуусмагц Бурхан таашаал авах ёстой. Бурхан эрх чөлөөтэй, амар хялбар амьдрах боломжтой!” байдаг юм биш. Үүнийг мэдэж ав: Энэ нь эрх чөлөөтэй, амар хялбар амьдарч байгаа хэрэг биш, харин ч шаналгаатай! Зарим хүн үүнийг ойлгодоггүй, “Хэрвээ Бурхан махбод дахь ажлаа дуусгаад, цаашид ярихгүй юм бол Сүнс нь явчихсан гэсэн үг үү?” гэж боддог. Тэгээд тэд Бурханд эргэлзэж эхэлдэг. Түүнчлэн зарим хүн: “Бурхан махбод дахь ажлаа дуусгаж, үгээ хэлж дуусаад, заавал хүлээх ёстой гэж үү?” гэдэг. Бурхан хүлээх ёстой. Бурханы махбод дахь ажил тодорхой цар хүрээтэй байдаг. Хүмүүсийн төсөөлдөг шиг ажил дуусмагц бүх юм бүтчихдэг, үүнийг зүгээр л Ариун Сүнс хийж чаддаг юм биш. Ийм байдаггүй. Зарим зүйлийг махбод биечлэн залж чиглүүлж, зохицуулах шаардлагатай байдаг. Эдгээр зүйлийг хэн ч хариуцаж чадахгүй, энэ нь бас махбод дахь Бурханы ажлын ач холбогдол юм. Үүнийг ойлгов уу? Урьд нь Би зарим хүнд “Та нартай харилцах зовлонтой юм” гэж ууртай хэлж байсан. Зарим хүн: “Хэрвээ Та бидэнтэй хамт байхыг хүсдэггүй юм бол яагаад энд хүлээгээд байгаа юм бэ?” гэж хариулдаг. Энэ бол хүн төрөлхтнийг гэх Бурханы хайр! Хайр байгаагүй бол Бурхан өдий хүртэл тэвчиж чадах уу? Заримдаа Бурхан уурлаж, хатуу ширүүн ярьдаг ч ажлаа ер дутуу хийдэггүй. Ганц ч алхмыг алгасдаггүй. Бурхан хийх ёстой ажлаа хийж, хэлэх ёстой үгээ хэлэхээс булзахгүй. Тэрээр хийх ёстой, хэлэх ёстой бүхнийг хийж, хэлдэг. Зарим хүн: “Бурхан одоо яагаад урьдынхаасаа бага ярьж байгаа юм бэ?” гэдэг. Учир нь ажлын тэр алхмууд гүйцэлдсэн бөгөөд эцсийн алхам бол хүлээх явдал. Би зөвхөн удирдамж өгөх ажил хийж байгаа ба чадлынхаа хэрээр Өөртөө төвөг удах ёстой. Сүүлийн энэ үе шатанд яагаад Миний эрүүл мэнд үргэлж тааруухан байсан бэ? Энэ ч бас утга учиртай зүйл шүү дээ. Энэ нь хүн төрөлхтний зарим өвчин болон өвдөлтийг үүрэх зорилготой. Махбод дахь Бурхан зарим өвчин, өвдөлтийг туулж болох ч эдгээр нь бүгд үе шатаар явагддаг. Хийх шаардлагагүй ажил нь махан биеийн өвчин эмгэгээр хязгаарлагддаг, хийх боломжгүй байдаг; цаг нь ирэхэд махан бие бага зэрэг зовох ёстой болдог. Олон хязгаарлалт байхгүй бол Тэрээр хүн төрөлхтөнтэй илүү их ярьж, илүү их тусламж үзүүлэхийг үргэлж хүсдэг, учир нь Тэр авралын ажил хийж байгаа. Махбод дахь Бурханы ажлын эхнээсээ дуустал илчилсэн зүйл бүгд Бурханы хайр юм. Түүний ажлын мөн чанар нь хайр бөгөөд Тэрээр хүн төрөлхтний төлөө Өөрт байгаа бүхнээ зориулдаг. 

1999 оны өвөл


Бурханд итгэх итгэл дэлхий ертөнцийн ёрын муу чиг хандлагыг нэвт харснаар эхлэх ёстой

Хэдийгээр зарим залуус Бурханд итгэдэг ч компьютер тоглоом тоглох дуртай муу зуршлаасаа ангижрах нь тэдэнд маш хэцүү байдаг. Компьютерын тоглоом ямар төрлийн зүйлс багтаах хандлагатай байдаг вэ? Тэдгээр нь маш их хүчирхийлэл агуулдаг. Тоглоом тоглох нь диаволын ертөнц юм. Ихэнх хүн ийм тоглоомуудыг урт хугацаанд тоглосны дараа ямар ч бодитой ажил хийж чадахаа больдог; тэд сургууль, ажилдаа явах, ирээдүйгээ бодох хүсэлгүй болж, амьдралынхаа талаар бүр ч боддоггүй. Нийгэм дэх залуусын зүрх сэтгэл одоо юугаар дүүрэн байдаг вэ? Идэж, ууж, зугаацахаас гадна, зүрх сэтгэл нь тоглоом тоглох явдлаар дүүрэн байдаг. Тэдний хэлдэг, боддог юм бүхэн утгагүй, хүн-бус. Тэдний боддог зүйлийг дүрслэхэд “бохир”, “ёрын муу” гэдэг үг хэрэглэхэд ч багадна; тэдгээр нь хэвийн хүн чанартай хүмүүст байх учиртай зүйл биш, бүгд утгагүй, хүний үнэргүй зүйл юм. Хэрвээ чи хэвийн хүн чанартай холбоотой асуудал юм уу сэдвийн талаар яривал тэд үүнийг сонсож тэвчдэггүй; тэд сонирхдоггүй, сонсохыг ч хүсдэггүй, тэр ч байтугай чамд дургүйцнэ. Хэвийн хүмүүстэй адилхан нийтлэг хэл, нийтлэг сэдэв тэдэнд байдаггүй. Тэдний бүх сэдэв нь идэх, уух, хөгжилдөхтэй холбоотой. Зүрх сэтгэл нь дэлхийн чиг хандлагаар дүүрэн байдаг. Тэдэнд ямар хэтийн ирээдүй байна вэ? Тэд ирээдүйтэй юу? (Байхгүй, энэ хүмүүс хог хаягдал болно.) “Хог хаягдал” гэдэг нь маш тохиромжтой үг юм. Энэ юу гэсэн үг вэ? Хэвийн хүн чанарын оролцох ёстой үйл ажиллагаанд тэд оролцож чадах уу? (Үгүй.) Энэ хүмүүс хичээл сурлагадаа хүчин чармайлт гаргадаггүй бөгөөд тэднийг хүн ажилд нь шамдуулах гэвэл тэд тэгэхийг хүсэх үү? (Үгүй.) Тэд юу гэж бодох вэ? Тэд “Ажиллах ямар хэрэг байна? Энэ ажил их ядаргаатай юм. Би үүнээс юу олж авч чадах вэ? Ядарч, зовохоос өөр юу ч биш. Тоглоом тоглох нь маш зугаатай, тайвшруулж, баярлуулдаг! Компьютерийн ард сууж, виртуал ертөнцөд амьдрах үед надад бүх зүйл байдаг” гэж боддог. Хэрвээ тэднийг есөөс тав хүртэл ажиллуулж, ажилдаа цагтаа ирж, тогтсон цагаар ажилладаг болговол тэдэнд ямар санагдах вэ? Тэд тэр хуваарийг мөрдөж, үүнд хүлэгдэхийг хүсэх үү? (Хүсэхгүй.) Хүмүүс байнга тоглоом тоглож, компьютер дээр цагаа үрэхэд хэсэг хугацааны дараа хүсэл зориг нь үгүй болж, доройтдог. Шүтлэггүй хүмүүс чиг хандлагыг дагах дуртай бөгөөд моод хөөх дуртай, ялангуяа залуучууд, тэдний ихэнх нь зохих ажилдаа анхаарал хандуулдаггүй, зөв замаар явдаггүй; эцэг эх нь тэднийг удирдаж чадахгүй, багш нар тэднийг яаж ч чадахгүй, аль ч улсын боловсролын тогтолцоо энэ чиг хандлагын талаар юу ч хийж чадахгүй. Диаволууд болон Сатан хүмүүсийг уруу татаж, самууралд хүргэхийн тулд аливааг хийдэг. Виртуал ертөнцөд амьдардаг хүмүүс хэвийн хүн чанарын амьдралтай холбоотой ямар ч зүйлийг сонирхдоггүй; тэд зүгээр л ажиллаж, сурах хүсэлгүй байдаг. Тэд ямар нэгэн зүйлд уруу татагдсан мэт тоглоом тоглоход л анхаардаг. Тоглоом тоглодог хүмүүс тоглоомын дүрд ормогц тархи нь тэдний сэтгэлийг хөөргөх, бүр зарим талаар хий юм харах зүйлийг ялгаруулж эхэлдэг бөгөөд улмаар тоглоом тоглохдоо донтож, тоглох талаар үргэлж боддог гэж эрдэмтэд нотолсон. Тэд уйдах үедээ юм уу зарим нэг жинхэнэ ажил хийхийн оронд тоглоом тоглохыг хүсдэг бөгөөд яваандаа тоглоом тоглох нь тэдний бүхэл амьдрал болдог. Тоглоом тоглох нь нэг төрлийн мансууруулах бодис хэрэглэхтэй адилхан: Хүн үүнд донтсон л бол үүнийг болиход хэцүү болж, хаяхад маш бэрх болж, энэ нь тэднийг сүйрүүлдэг. Залуу ч бай, хөгшин ч бай, хүмүүс ийм муу зуршилтай болсон бол хаях гэж хэцүүддэг. Зарим хүүхэд шөнөжин унтахгүй, хэдэн шөнө дараалан тоглоом тоглодог бөгөөд эх, эцэг нь тэднийг хянаж ч чаддаггүй, ажигладаг ч үгүй учраас эцэст нь хүүхдүүд тоглоом тоглосоор компьютерын өмнө нас бардаг. Тэд яаж үхсэн бэ? Шинжлэх ухааны нотолгоогоор бол тэдний тархи гэмтсэн—тэд үхтлээ тоглоом тоглосон. Тоглоом тоглох нь хэвийн хүмүүсийн хийх ёстой зүйл гэж та нар хэлэх үү? Хэрвээ энэ нь хүмүүсийн хэвийн хүн чанарт хэрэгтэй байсан бол—зөв зам байсан бол хүмүүс яагаад тоглохоо больж чаддаггүй юм бэ? Тэд яаж ийм хэмжээнд хүртлээ татагдаж чадна вэ? Тоглоом тоглох нь сайн зам биш гэдгийг энэ нь нотолдог. Өдөржингөө интернэтэд умбаж, интернэтээр энэ, тэрийг ухаж, эрүүл бус зүйл үзэж, тоглоом тоглох нь—өдөржингөө ийм зүйл тоглох нь хүмүүсийг утга учиргүй зүйлээр өөрийгөө доройтуулахад л хүргэдэг бөгөөд хүмүүсийг хорлож, хохироодог. Эдгээрийн аль нь ч зөв зам биш. Өнөө үед өсвөр насныхан, залуучууд, бүр дунд болон ахмад насныхан бүгд видео тоглоом тоглож байна. Тэрийг тоглож байгаа хүн улам олон болж байна. Энэ нь сайн зүйл биш гэдгийг ихэнх хүн мэддэг ч яаж ч чаддаггүй. Энэ тоглоом нь залуу үеийнхэнд хор хөнөөл учруулж, маш олон хүнийг хохироосон. Тэгвэл тоглоом яаж үүсдэг вэ? Сатанаас ирдэггүй гэж үү? “Видео тоглоом нь орчин үеийн шинжлэх ухааны дэвшлийн бэлгэдэл, шинжлэх ухааны ололт” гэж хэлдэг утгагүй хүмүүс байдаг. Энэ тайлбарыг юу гэж хэлэх вэ? Дотор муухайрч байна! Тоглоом тоглох нь сайн зам биш, бас зөв зам биш! Энэ тоглоом тоглох нь зүгээр нэг нийгмийн чиг хандлагыг дагах асуудал биш, тэр байтугай шүтлэггүй хүмүүс хүртэл тоглоом тоглох нь зорилгын мэдрэмжийг устгадаг гэж хэлдэг. Хэрэв чи ийм энгийн зүйлийг орхиж чадахгүй, энэ зүйлд өөрийгөө хянаж чадахгүй бол аюулд орно. Орчин үед хөгшин залуу гэлтгүй видео тоглоом тоглох, хар тамхи хэрэглэх явдал түгээмэл болж, дэлхий нийт ийм болчихоод байна. Чи Бурханд хэчнээн удаан итгэсэн ч видео тоглоом тоглох гэх мэт зүйлийг хяналтандаа байлгаж чадахгүй бол нэг л өдөр Бурханд итгэх нь утгагүй, уйтгартай, тэнэг мэт санагдах үед шүтлэггүй хүмүүс шиг хар тамхи хэрэглэж, бүх төрлийн өдөөгч бодис хэрэглэж эхлэхгүй гэж үү? Энэ бол үнэхээр аюултай! Чи Бурханд итгэдэг байж болох ч ямар ч үндэс суурь байхгүй, үнэнийг олж аваагүй тул тэр чигтээ Бурханаас урвах аюулд байна. Чамд тохиолдсон аливаа зүйлийн өмнө чи тэр чигтээ унаж магадгүй юм. Энэ ёрын муу ертөнцөд маш олон уруу таталтууд байдаг бөгөөд Бурханд итгэдэг ч үнэнийг эрэлхийлдэггүй хүмүүсийг уруу татахын тулд Сатан бүх төрлийн арга замыг ашигладаг. Хэрэв чи Бурханы үгийг байнга идэж, уудаггүй, зүрх сэтгэл, оюун ухаан чинь ихэвчлэн хоосон байдаг бол маш их аюулд орно. Та нарын зүрх сэтгэл ихэнхдээ хоосон байдаг уу? Залуу хүмүүс ихэнхдээ хоосон байдаг! Энэ асуудлыг шийдэхгүй орхих нь маш аюултай. Чи Бурханд итгэдэг учраас Бурханы үгийг илүү их унших ёстой бөгөөд зарим үнэнийг хүлээн авч чадах үед энэ нь эргэлтийн цэг болж, энэ аюултай цаг үеэс зугтаж, чуулганд бат зогсож чадна.

Залуучууд улам олноор Бурханы гэрт нэгдэж байгаа бөгөөд цөөнгүй нь хориод насныхан байна. Тэд амьдралынхаа оргил үе дээр байгаа бөгөөд амьдралын зорилгоо хараахан тодорхойлоогүй, ямар ч хүсэл тэмүүлэлгүй, амьдрал гэж юу байдгийг хараахан ойлгоогүй байна. Энэ хүмүүст юу илэрдэг вэ? Надад та нарт зориулсан хоёр илэрхийлэмж байна. залуу насны бардам зан, ялган таних чадваргүй байдал. Би яагаад ингэж хэлж байна вэ? Эхлээд “залуу насны бардам зан” гэж юу болохыг ярилцъя. Та нар “залуу насны бардам зан” гэж юу болохыг тайлбарлаж чадах уу? Энэ нь ямар зан чанар вэ? Үүнд ямар төрлийн илрэлүүд байдаг вэ? (Энэ нь хүмүүс өөрт таалагдсан зүйлээ хамгийн сайн, өөрийнхөө төсөөлж байгаа зүйлийг зөв гэж бодож, хэнийг ч сонсохыг хүсэхгүй байх юм.) Нэг үгээр хэлбэл ийм зан чанар нь “биеэ тоосон зан” юм. Энэ бол энэ насны хүмүүсийн түгээмэл зан чанар. Амьдарч буй орчин, гарал үүсэл, аль үеийнх гэдгээс үл хамааран энэ насны хүн бүр залуу насны бардам зантай байдаг. Би яагаад ингэж хэлээд байна вэ? Энэ нь тэдэнд өрөөсгөлөөр хандаж, дорд үзсэндээ бус харин энэ насны хүмүүс туйлын биеэ тоосон, хөнгөмсөг, бардам төрлийн зан чанартай байдаг. Тэд хорвоо ертөнцийн туршлага багатай, амьдралын талаар маш бага ойлголттой тул хорвоо ертөнц, амьдрал дээр зарим зүйлтэй тулгарах мөчид “Би ойлгож байна, учрыг нь олчихсон, би одоо бүгдийг мэддэг! Би хөгшин хүмүүсийн хэлж байгаа зүйлийг ойлгож, нийгэмд алдаршсан зүйлд хөл нийлүүлж чаддаг. Одоо гар утас ямар хурдацтай хөгжиж, функцууд нь ямар нарийн цогц болсныг хар л даа. Би бүгдийг мэднэ, юу ч ойлгодоггүй хөгшин та нар шиг биш” гэж боддог. Ахимаг насны хүн ямар нэгэн зүйлд тусламж хүсэхэд тэд бүр “Хүмүүс хөгшрөхөрөө ямар ч хэрэггүй. Компьютер ч ашиглаж чадахгүй, амьд байх хэрэг байна уу?” гэж хэлдэг. Энэ юу вэ? Энэ бол залуу насны бардам зангийн илрэл. Залуучууд ой санамж сайтай, шинэ санааг илүү хурдан хүлээж авдаг бөгөөд шинэ зүйл сурах бүрдээ настай хүмүүсийг дорд үздэг. Энэ бол завхарсан зан чанар. Ийм зан чанар нь хэвийн хүний зан чанар мөн үү? Үүнийг хэвийн хүний илэрхийлэл гэж үзэх үү? (Үгүй.) Ийм учраас үүнийг залуу насны бардам зан гэж хэлдэг. Тэгвэл яагаад үүнийг “биеэ тоосон зан” биш “бардам зан” гэж хэлдэг юм бэ? Учир нь энэ бол зөвхөн залуу хүмүүст байдаг зан чанар—тэд жаахан юм сураад л хамраа сөхдөг, энэ орчлон ертөнц дэх өөрсдийн байрыг мэддэггүй, сурсан зүйлээ хөрөнгө гэж үздэг. Хүмүүс залуу байхдаа, жаахан нас ахиж, илүү ихийг ойлгож, амьдралын сайн мууг илүү их мэдрэх хүртлээ бүгд ийм байдаг. Дараа нь тэд илүү төлөвшиж, тогтвортой болж, даруу байхыг илүүд үздэг—ямар нэг зүйл хийж сурах үедээ нэг их ач холбогдол өгдөггүй, хийж чадахгүй үедээ гонсойдоггүй. Залуу хүмүүс үнэхээр их зантай байдаг: ямар нэг зүйл хийж сурах болгондоо түүнийгээ заавал гайхуулж, хамраа сөхдөг. Заримдаа догдлох үедээ өөрийгөө хэнээс ч илүү гэж мэдэрч, дэлхий хангалттай том биш санагдаж, өөр гараг дээр амьдрахыг хүсэж эхэлдэг. Энэ бол бардам зан юм. Залуу насны бардам зангийн гол шинж нь орчлон ертөнц дэх өөрийн байрыг мэддэггүй, хүмүүст юу хэрэгтэй, тэд амьдралд ямар замаар явах ёстой, ямар нөхцөлд амьдрах нь аюултай, юу хийх ёстойгоо мэддэггүй явдал юм. Хүмүүсийн байнга хэлдэг шиг “Тэд ялган таних чадваргүй бөгөөд амьдралын талаар мэддэггүй.” Энэ насны хүмүүс бардам зан чанартай тул эдгээр зүйлийг илчилдэг. Хүн болгоныг өөрөөсөө доогуур гэж боддог залуу хүмүүс байдаг бөгөөд тэдэнд таалагдахгүй зүйл хэлэхэд тэд зүгээр л чамайг үл тоомсорлох болно. Эцэг эхчүүд залуу хүмүүсийн юу бодож байгааг ойлгоход хэцүү байдаг—нэг буруу үг хэлэхэд тэд уурлаж, уцаарладаг. Тэдэнтэй харилцах хэцүү. Өнөө үед эцэг эхчүүдэд хүүхдээ удирдаж, сургахад яагаад хэцүү байдаг вэ? Эцэг эх нь боловсрол муутай, залуучуудын сэтгэхүйг ойлгодоггүйгээс бус харин залуучуудын сэтгэхүй хэвийн бус болсонд байгаа юм. Залуу хүмүүс бүгд дэлхийн чиг хандлагад дурлаж, автдаг; тэд бүгдээрээ Сатаны золиос болж, маш хурдан доройтож байгаа бөгөөд тэдний хувьд сэрэх нь хэцүү. Тийм ч учраас эцэг эх байх амаргүй—зарим эцэг эх хүүхдээ хүмүүжүүлэхийн тулд хүүхдийн сэтгэлзүйд хүртэл суралцдаг. Өнөө үед олон хүүхэд аутизм, сэтгэл гутрал зэрэг хачирхалтай өвчнөөр шаналж байгаа нь тэднийг удирдахад хэцүү болгож байна. Хүмүүст эдгээр асуудлыг шийдэх арга зам, тодорхой тайлбар байдаггүй бөгөөд сургууль, нийгмийн сэхээтнүүд “тэрслүү сэтгэлгээ” эсвэл “тэрслүү үе шат” гэх мэт хэллэгүүдийг зохион бүтээжээ. Эдгээр нэр томьёо яагаад өмнөх үеийнхэнд байгаагүй юм бэ? Өнөөдөр шинжлэх ухаан маш өндөр хөгжиж, янз бүрийн хачин хэллэг гарч ирэв; энэ хүн төрөлхтөн улам бүр доройтож, хэвийн хүний зүйлс цөөрсөөр байна—энэ нь нийгмийн ёрын муу чиг хандлагаас үүдэлтэй биш гэж үү? (Тийм.) Тэгэхээр залуучууд та нар одоо энд Миний ярихыг сонсох чин хүсэлтэй, Миний нөхөрлөлийг сонсоод сууж чадаж байгаа нь та нар агуу бөгөөд үнэнийг эрэлхийлэх замыг сонгоход бэлэн байгаадаа бус—харин энэ нь Бурханы нигүүлсэл бөгөөд Бурхан та нарыг хорвоо ертөнцөд эсвэл Сатанд өгөөгүй учраас юм. Хэн ч ятгах гэж оролдсон Бурханд итгэдэггүй залуу хүмүүсийг та нар нийгмээс харж байгаа. Тэдэнтэй Би ярьсан ч нэмэргүй. Энэ зөвхөн залуу насны бардам зангийн асуудал мөн үү? Тэд ямар хүмүүс вэ? Хэрэв мөс чанар, эрүүл ухаангүй бол тэд гагцхүү араатан, чөтгөр юм! Та нар тэдэнтэй хүний үгээр ярьвал тэд ойлгох болов уу? Асуудал одоо харилцахад хэцүү байхаа больж, тэд огт сонсохгүй байна. Бурханы нигүүлсэл, хамгаалалтын ачаар та нар одоо Түүний ажлыг хүлээн авч, Түүний үгийг ойлгож, үнэний замыг сонирхох боломжтой болсон! Тиймээс та нар үүргээ гүйцэтгэх энэ боломжийг нандигнан, энэ хугацаанд Бурханд итгэх итгэлийнхээ суурийг баттай суулгахыг хичээх ёстой. Тэгвэл та нар аюулгүй байж, эдгээр ёрын муу чиг хандлагад амархан автахгүй. Хүмүүс эдгээр ёрын муу чиг хандлагад баригдмагц тэдгээрт амархан автдаг бөгөөд тэдгээрт дахин автах үед Бурхан та нарыг хүсэх болов уу? Үгүй, хүсэхгүй! Бурхан та нарт хэдийн боломж өгсөн бөгөөд цаашид та нарыг огт хүсэхгүй. Бурхан чамайг хүсээгүй үед та нар аюулд орох бөгөөд юу ч хийж чадахгүй.

“Залуу насны бардам зан”-ийн талаар ярилцсан болохоор одоо “ялган таних чадваргүй байдал”-ын талаар ярилцъя. “Ялган таних чадваргүй байдал” гэдэг нь нэг талаар албан ёсны нэр томьёо юм. Энэ нь яг ямар утгатай болохыг тайлбарла даа. (Хүн сайн мууг ялгаж чадахгүй, сайн гэж үзсэн зүйлээ үргэлж сайн, муу гэж үзсэн зүйлээ үргэлж муу гэж бодож, аливаа зүйлийг яаж ч тайлбарласан сонсохгүй байх.) (Зөв бурууг ялгаж мэдэхгүй, ялган таних чадваргүй байх.) Энэ бол шууд утга нь—зөв, бурууг ялган хэлж чадахгүй, аль нь эерэг, аль нь сөрөг болохыг мэдэхгүй байх. Залуу насны бардам зангаасаа болоод тэд хүмүүсийн хэлсэн юуг ч сонсохгүй, “Бусдын хэлсэн бүхэн буруу, миний хэлсэн зөв. Надад юм хэлэх гэж хэн ч оролдох хэрэггүй, би тэдний үгэнд орохгүй. Би үнэхээр зөрүүдлэх болно, миний буруу байсан ч би зөрүүдэлж, үзэл санаандаа тууштай байх болно” гэж боддог. Энэ бол тэдний зан чанар бөгөөд тэд ялган таних чадваргүй. Өнгөн дээрээ тэд хоосон сургаалын араас хоосон сургаал урсгаж, тэрийг хэнээс ч илүү тодорхой, ойлгомжтой ярьж чаддаг хэр нь яагаад үйлдэх болоход байнга мунгинаж, будилдаг юм бэ? Тэд юу зөв болохыг маш сайн мэддэг ч зүгээр л сонсохгүй—тэд хүссэнээрээ хийж, хүссэнээрээ үйлддэг. Энэ бол дураараа, утгагүй байдал юм. Дэлхийн чиг хандлагыг дагадаг хүмүүс үнэхээр утгагүй. Тэд паркур, банги харайлтад дуртай, бүх төрлийн экстрим спортод дуртай. Энэ утгагүй хэрэг биш үү? Та нар бас бүгдээрээ паркурт дуртай юу? (Би дуртай байсан.) Яагаад дуртай байсан бэ? Паркур аюултай гэдгийг мэддэггүй байсан уу? Паркур хийж байхдаа амиа эрсдэлд оруулж байгаагаа мэддэггүй байсан уу? Хүмүүс аалз, геккон биш. Хэрвээ тэд хананд авирвал унах нь гарцаагүй. Хүмүүст ийм чадвар байдаггүй бөгөөд энэ нь хэвийн хүн чанартай хүмүүст байдаг зүйл биш. Та нар яаж дуртай байдаг юм бэ? Эдгээр нь хүмүүст нэг төрлийн харааны болон сэтгэл хөдлөлийн өдөөлтийг өгдөг учраас хүмүүс паркур хийхийг хүсдэг. Энэ сэтгэлгээг юу удирддаг вэ? Энэ нь “Хүн аалз” киноноос үүсэлтэй юу? Хүний дотор дэлхийг аврах, супер баатар болохыг хүсдэг сэтгэлзүй, хүсэл байдаггүй гэж үү? Олон кино, телевизийн шоун дээр дээврээс дээвэр дамжиж, нисдэг баатрууд байдаг, хүмүүс тэднийг үнэхээр биширдэг. Ингэж л эдгээр зүйл залуучуудын оюун санаанд суудаг. Тэднийг яаж ингэж хордуулж чаддаг вэ? Энэ нь хүмүүсийн дур сонирхол, эрэл хайгуултай холбоотой. Хүн бүр баатар болохыг, супермэн болохыг, онцгой хүч чадалтай болохыг хүсдэг учраас Сатаныг шүтдэг. Надад хэл дээ, жирийн хүмүүс ийм утгагүй зүйлд дуртай байдаг уу? Жирийн хүмүүс эдгээр онцгой хүч чадлыг эзэмшдэг үү? Мэдээж үгүй. Энэ бүгдийг хүмүүс төсөөлж, зохиосон бус уу? Ийм хачирхалтай зүйлс үнэхээр оршдог байсан бол тэр хүмүүс муу ёрын сүнснүүдэд эзэмдүүлсэн хэрэг бус уу? Адам Евагийн үед паркур байсан уу? Библид паркурын талаар бичсэн зүйл байдаг уу? (Байхгүй.) Паркур бол орчин үеийн бузар муу нийгмийн бүтээгдэхүүн; хүмүүсийг төөрөгдүүлж, завхруулдаг Сатаны нэг арга юм. Сатан залуу хүмүүсийн хачирхалтай, сэтгэл хөдөлгөм зүйлд дурладгийг нь далимдуулж, зарим түүхийг зохиож, санаанаасаа ургуулж, тоглодог. Ялган таних чадваргүй өсвөр насныхныг ингэж төөрөлдүүлж, Сатаны хачин чигтэй, сэтгэл хөдөлгөсөн онцгой хүч чадлын араас хөөцөлдөхөд хүргэдэг. Энэ нь хүмүүсийг хордуулж байгаа хэрэг биш үү? Эдгээр зүйл хүмүүсийн оюун санаанд орох мөчид хор болдог. Хэрэв чи энэ хорыг таньж чадахгүй бол үүнээс бүрэн татгалзаж чадахгүй бөгөөд үүний нөлөө, үймээн самуун, хяналтаас хэзээ ч ангижрахгүй. Энэ хорноос амархан салж болох уу? (Амархан биш.) Энэ асуудлыг яаж шийдвэрлэж болох вэ? Зарим хүн эдгээр зүйлээс салах дургүй байдаг. Эдгээр зүйлийг хор биш, сайхан гэж боддог бөгөөд ингэж бодох үедээ тэдгээрээс салж чаддаггүй. Иймээс Сатаны уруу таталтанд автахгүйн тулд биеийн хэмжээ чинь жижиг байх үед сэтгэл зүрхийг чинь зэврүүлж, хордуулж чадах зүйлээс хол байхын тулд чадах бүхнээ хийх ёстой, учир нь чи ялган таних чадваргүй, тэнэг, бардам зан ихтэй. Чи өөрийгөө эерэг зүйлээр хангалттай тоноглоогүй бөгөөд ямар ч үнэн-бодит байдал байхгүй. Итгэлийн үгээр ярих юм бол чамд амь ч байхгүй, биеийн хэмжээ ч байхгүй. Чамд байгаа зүйл бол зөвхөн багахан хэмжээний бэлэн байдал, Бурханд итгэх хүсэл юм. Та нар Бурханд итгэх нь сайн, явах зөв зам, сайн хүн байх зам мөн гэж боддог ч “Би шүтлэггүй хүмүүсийн дунд муу хүн биш, би паркурт дуртай, гэхдээ би ямар ч буруу зүйл хийгээгүй, би сайн хүн хэвээрээ байгаа” гэж сэтгэдэг. Энэ нь үнэнтэй нийцэж байна уу? Чи ямар ч буруу зүйл хийгээгүй учраас завхарсан зан чанар байхгүй гэж бодож байна уу? Чи ёрын муу чиг хандлага дотор амьдардаг бөгөөд энэ нь зүрх сэтгэл чинь муу зүйлээр дүүрэн байгааг харуулахад хангалттай.

Надад хэл дээ, хүрээлэн буй орчин хүнд их нөлөөлдөг үү? Чи одоо чуулганд үүргээ гүйцэтгэж байна, энэ бол та нарын байгаа орчин юм; та нар өдөр бүр ах эгч нартайгаа хамт байж, Бурханд итгэдэг хүмүүсээр хүрээлэгдэж, Бурханд итгэх итгэлдээ бас тууштай байдаг. Хэрэв чи шүтлэггүй хүмүүсийн дунд байж, чамайг тэдний дунд байлгавал зүрх сэтгэлд чинь Бурхан байсаар байх байсан уу? Хэрэв чи тэдэнтэй харьцаж, тэдний дунд амьдарч байсан бол тэдэн шиг чиг хандлагыг дагахгүй байсан гэж үү? Зарим нь “Зүгээр дээ, намайг харж, хамгаалдаг Бурхан байгаа болохоор би хэзээ ч тийм замаар явахгүй” гэж хэлдэг. Чи тийм амлалт өгч зүрхэлж байна уу? Эдгээр зүйлийг хайрлаж, араас нь хөөцөлдөж байгаа цагт чи чиг хандлагыг санаатайгаар дагах боломжтой. Зүрх сэтгэлдээ буруу гэдгийг мэдэж байгаа ч гэсэн чи “Бурхан минь, намайг уучлаач, энэ миний буруу байсан” гэж зүгээр л өөртөө хэлэх болно. Цаг хугацааны явцад чи гэм бурууг эсвэл өөр юуг ч огт мэдрэхээ больж, “Бурхан хаана байна? Би яагаад Түүнийг хараагүй юм?” гэж тунгаах болно. Бурханд байнга эргэлзэж, урьд өмнө байсан итгэл чинь бага багаар алга болно. Зүрх сэтгэл чинь Бурханыг бүрмөсөн үгүйсгэх үед чи Түүнийг дагахыг эсвэл үүргээ гүйцэтгэхийг хүсэхээ больж, эхлээд үүргээ гүйцэтгэхээр сонгосондоо харамсах болно. Хүмүүс яагаад ийм амархан өөрчлөгдөж чаддаг юм бэ? Үнэндээ чи өөрчлөгдсөн юм биш, харин чамд анхнаасаа үнэн-бодит байдал байгаагүй юм. Хэдийгээр өнгөн дээрээ чи Бурханд итгэж, үүргээ гүйцэтгэж байгаа ч чиний доторх дэлхийн болон сатанлаг бодол санаа, үзэл бодол, хүмүүстэй харилцах арга зам, завхарсан зан чанар хэзээ ч арилаагүй бөгөөд чи сатаны зүйлсээр дүүрэн хэвээр байна. Чи эдгээр зүйлээр амьдарсаар байгаа тул биеийн хэмжээ чинь жижиг хэвээр байна. Чи аюултай үе шатандаа байна; чи хараахан найдвартай, аюулгүй биш байна. Чи сатанлаг зан чанартай байгаа л бол Бурханыг эсэргүүцэж, урвасаар байх болно. Энэ асуудлыг шийдвэрлэхийн тулд чи эхлээд ямар зүйл ёрын муу бөгөөд Сатаных, тэдгээрийн хор хөнөөл, Сатан яагаад тэдгээр зүйлийг хийдэг, хүмүүс тэдгээрийг хүлээж авах үед ямар хор амсдаг, тэр хүмүүс ямар хүмүүс болох, түүнчлэн Бурхан хүмүүсээс ямар хүн байхыг хүсдэг, ямар зүйлс хэвийн хүн чанарынх, ямар зүйл эерэг, ямар зүйл сөрөг болохыг ойлгох ёстой. Чи эдгээр зүйлийг тодорхой харж, ялган таньж чадах л юм бол чамд зам бий болно. Түүнээс гадна, эерэг талаасаа чи үүргээ гүйцэтгэхдээ чин сэтгэлтэй, үнэнч байхын зэрэгцээ идэвх санаачилгатай байх ёстой. Заль мэхтэй, хайнга бүү бай, үүрэгтээ эсвэл Бурханы чамд даатгасан зүйлд шүтлэггүй хүмүүсийн байр сууринаас эсвэл Сатаны гүн ухаанаар бүү ханд. Чи Бурханы үгийг илүү их идэж, ууж, үнэний бүх талыг ойлгохыг эрж хайж, үүргээ гүйцэтгэхийн ач холбогдлыг тодорхой ойлгож, дараа нь үүргээ гүйцэтгэх явцдаа үнэний бүх талыг хэрэгжүүлж, орж, Бурханыг, Бурханы ажлыг, Бурханы зан чанарыг аажмаар мэдэж авах ёстой. Ингэж өөрөө ч мэдээгүй байхад дотоод байдал чинь өөрчлөгдөж, чиний дотор илүү эерэг, идэвхтэй зүйл нэмэгдэж, сөрөг, идэвхгүй зүйл цөөрч, аливаа зүйлийг ялган таних чадвар тань өмнөхөөсөө илүү хүчтэй болно. Биеийн хэмжээ чинь ийм хэмжээнд өсөх үед энэ ертөнцийн янз бүрийн хүмүүс, хэрэг явдал, юмсыг ялган таних чадвартай болж, асуудлын мөн чанарыг олж харж чадна. Хэрэв чи шүтлэггүй хүмүүсийн хийсэн киног үзсэн бол түүнийг үзсэнийхээ дараа хүмүүс ямар хор авч болохыг, түүнчлэн Сатан эдгээр арга хэрэгсэл, чиг хандлагаар дамжуулан хүмүүст юу суулгаж, тарихаар зорьж байгааг, хүмүүсийн юуг элэгдэлд оруулахаар зорьж байгааг ойлгох болно. Чи эдгээр зүйлийг аажмаар харж чадна. Чи кино үзсэнийхээ дараа хордохгүй, харин ялган танина—тэр үед л үнэхээр биеийн хэмжээтэй болно.

Супер баатрын болон уран зөгнөлт хэд хэдэн кино үзсэнийхээ дараа зарим залуус гол дүрүүд шиг ер бусын чадвартай болох гэсэн хүсэлд автдаг. Тэд ингэж хорддоггүй гэж үү? Хэрэв чи тийм кино үзээгүй бол тэр хороор хорлогдох уу? Хорлогдохгүй. Би үүгээр юу хэлэх гээд байна вэ гэвэл чи ёрын муу нийгэмд амьдардаг, тиймээс биеийн хэмжээ чинь жижиг, ялган таних чадваргүй үедээ тийм зүйлстэй хамгийн түрүүнд учрахаараа ёрын муу чиг хандлагад хамаарах зүйлсэд захируулж, тэдгээрийг эерэг, хэвийн, зөв зүйл гэж үзэх болно. Энэ бол хүмүүсийг хордуулдаг Сатаны нэг арга юм. Надад хэл дээ, Сатан ёрын муу биш гэж үү? Сатанд хүмүүсийг завхруулах маш олон арга бий! Ийм төрлийн кино үзсэн хүн бүр ийм хүсэлтэй байдаг гэж хэлж болно. Уран зөгнөлт кино үзээд цаг гарах бүрд шүүр бариад хашаагаа тойрон гүйдэг нэгэн хүүхэд байв. Эхлээд тэр хэчнээн хичээсэн ч нисэж чадаагүй, тэгээд нэг өдөр үнэхээр нисэж эхэлсэн. Тэр өөрөө нисээгүй, түүнийг нисэхэд хүргэсэн гадны хүчин байсан. Нисэж эхэлснийхээ дараа тэр өөрийн эрхгүй киноны дүрийн адилаар хачин хашгирсан нь нэг төрлийн сүнс түүний дотор орж ирсэн юм. Шүүр унах чинь хүний хэвийн амьдралын нэг хэсэг мөн үү? Морь, илжиг унаж болно, яагаад шүүр унаж, нисэх ёстой гэж? Энэ боломжтой зүйл мөн үү? Энэ хэвийн хүмүүсийн хийдэг зүйл биш гэдгийг та нар шууд хэлж чадна. Шүүр нисэж чадахгүй, зөвхөн муу сүнснүүдийн тусламжтайгаар нисэж болох тул энэ нь Сатан болон муу сүнснүүдийн ажил юм. Сатан болон муу сүнснүүд хэвийн хүмүүсийн хийдэггүй сонин, хачин, инээдтэй зүйлсийг хийдэг. Та нар Сатаны хийдэг зүйлсийг бага зэрэг ялган таньдаг уу? Та нар тэдгээр зүйлд ямар хандлагатай байх ёстой вэ? Та нар тэдгээрээс татгалзах ёстой бус уу? Та нар завтай үедээ өөрсдийгөө эргэцүүлж, оюун санаанд чинь ямар гаж зүйлс байгааг шалгах хэрэгтэй. Оюун санаанд чинь яагаад олон хачин зүйл байдаг вэ? Танай үеийн хүмүүс маш их хордсон учраас та нар бүгд дээврээс дээвэр рүү нисэж, хүн аалз юм уу Бэтмэн болохыг, гоц гойд хүн болохыг хүсдэг. Энэ нь хэвийн хүн чанартай хүмүүст байх ёстой зүйл биш юм. Хэрэв чи хэвийн хүн чанартай хүмүүст хэрэггүй зүйлсийг эрж хайхаар зүтгэж, тэдгээрийг туршиж үзэхээр тууштай ажиллах юм бол муу ёрын сүнснүүдийн ажлыг өөртөө татах боломжтой. Хүмүүс муу ёрын сүнсэнд эзэмдүүлж, Сатанд олзлогдох үед асуудалд орж, улмаар аюулд ордог. Энэ асуудлыг хэрхэн шийдвэрлэх вэ? Хүмүүс Бурханыг байнга дуудах ёстой. Уруу таталтад автаж, эсвэл Сатанд хууртаж болохгүй. Чөтгөрүүд болон бузар сүнснүүд багширч, газар авсан энэ ёрын муу эрин үед хэрэв та нар Бурханы нигүүлсэл, хамгаалалтын төлөө, үргэлж чамтай хамт байхын төлөө залбирч, Бурханаас өөрийгөө харж, хамгаалахыг гуйснаар зүрх сэтгэл чинь Бурханаас холдохгүй, үнэнч шударгаар, чин сэтгэлээсээ Бурханд шүтэн мөргөж чадах юм бол энэ нь зөв зам биш гэж үү? (Мөн.) Та нар энэ замаар алхах хүсэлтэй байна уу? Та нар үргэлж Бурханы халамж, хамгаалалт дор, Бурханы сахилгажуулалт дор амьдрахад бэлэн үү, эсвэл өөрийнхөө чөлөөт ертөнцөд амьдрахыг хүсэж байна уу? Бурхан та нарыг сахилгажуулах юм бол энэ нь заримдаа бие махбодийн хувьд бага зэрэг зовоож болно. Та нар үүнийг давахад бэлэн үү? (Тийм.) Та нар одоо бэлэн гэж хэлж байгаа ч бодит байдалтай тулгарах үедээ гомдоллож эхэлдэг. Зовоход бэлэн байх нь хангалттай биш, мөн үнэн рүү тэмүүлэх хүсэлтэй байх ёстой. Үнэнийг ойлгосон цагт л бат зогсож чадна. Залуу хүмүүс маш тогтворгүй, зохих үүргээ биелүүлдэггүй, зөв зүйлд санаа тавьдаггүй, мөн Бурханы үгийг унших юм уу үнэн рүү тэмүүлэх хүсэлгүй байгаа нь аюултай юм. Тэдний төгсгөл амьдрал уу, үхэл үү гэдгийг хэлэхэд хэцүү. Хэдэн жилийн турш номлол сонссон залуус өнөөдөр байна; тэд үнэнийг сонирхож эхэлсэн бөгөөд номлол сонсохдоо тэмдэглэл хөтлөхөд бэлэн байдаг. Тэд зөв шударга байдлын төлөө өлсөж цангаж, үнэнийг ойлгох чадвартай байдаг. Энэ нь тэдэнд аль хэдийн суурь бий болсон гэсэн үг бөгөөд үнэн тэдний зүрх сэтгэлд суурилсан цагт тэд илүү найдвартай болно. Хэрвээ тэд үнэнд тэмүүлсээр байх юм бол үнэнийг ойлгож, үнэн-бодит байдалд орж, авралд хүрэх нь гарцаагүй.

Хамгийн агуу мэргэн ухаан юу болохыг та нар мэдэх үү? Та нар одоогийн биеийн хэмжээндээ үндэслэн итгэлдээ юуг анхаарах ёстойгоо, мөн эрэлхийлж, хэрэгжүүлэхэд хамгийн агуу мэргэн ухаан юу болохыг мэдэх үү? Зарим хүн гаднаасаа тийм ч ур чадвартай биш юм шиг харагдаж, үргэлж чимээгүй, даруухан байдаг. Тэд нэг их ярьдаггүй ч зүрх сэтгэлд нь бусдад байдаггүй агуу их мэргэн ухаан байдаг. Ихэнх хүн үүнийг харж чаддаггүй, чадсан ч үүнийг мэргэн ухаан гэж үзэхгүй. Тэд үүнийг шаардлагагүй, үнэ цэнгүй гэж бодох болно. Тэдний энэ хамгийн агуу мэргэн ухаан юу болохыг та нар бодож үзэж чадах уу? (Бурханы өмнө үргэлж тайван байж, үргэлж Бурханд залбирч, үргэлж Бурханд ойртдог зүрх сэтгэлтэй байх.) Зөв хариултад бага зэрэг ойртлоо. Бурханд ойртохын зорилго юу вэ? (Бурханы хүслийг эрж хайх.) Бурханы хүслийг эрж хайхын зорилго юу вэ? Түүнд найдах явдал уу? (Тийм.) Зорилго нь Бурханд найдахын төлөө юм. Хэрэв бүх зүйл дээр Бурханд найдвал Бурхан чамайг гэгээрүүлж, удирдан чиглүүлж, замчлах болно. Чи харанхуйд сохор хүн шиг тэмтчих шаардлагагүй, зүгээр л Бурханы үгийн дагуу үйлдэж чадна. Энэ нь хамаагүй хялбар биш гэж үү? Чи дахиж тэмтэрч явах шаардлагагүй, зүгээр л Бурханы зааж өгснөөр хийж болно. Энэ нь хялбар, хурдан бөгөөд тойруу замаар явж өөрийгөө ядраах шаардлагагүй. Бурхан Өөрийн үгийг маш тодорхой хэлсэн тул чи яаж үйлдэхээ шийдэхдээ санаа зовох хэрэггүй. Энэ мэргэн ухаан биш гэж үү? Та нар одоо ойлгож байна уу? Би та нарт хэлье: Хамгийн агуу мэргэн ухаан бол бүх зүйл дээр Бурханд хандаж, Бурханд найдах явдал юм. Үүнийг эгэл жирийн хүмүүс ухаардаггүй. Илүү олон цуглаанд оролцож, илүү олон номлол сонсож, ах эгч нартайгаа илүү их нөхөрлөж, илүү ихийг орхиж, илүү их зовж, илүү их төлөөс төлбөл Бурханы сайшаал, авралыг хүртэнэ гэж хүмүүс бүгд боддог. Ийм маягаар хэрэгжүүлэх нь хамгийн агуу мэргэн ухаан гэж тэд боддог ч Бурханд хандаж, Бурханд найдах гэсэн хамгийн том асуудлыг үл ойшоодог. Тэд хүний ялихгүй ухаалаг байдлыг мэргэн ухаан гэж үзээд, өөрсдийнхөө үйлдлийн хүрэх ёстой эцсийн үр нөлөөг үл тоодог. Энэ нь алдаа юм. Хүн хэр их үнэнийг ойлгодог ч бай, хэчнээн олон үүрэг гүйцэтгэсэн ч бай, тэдгээр үүргийг гүйцэтгэж байхдаа хэчнээн их зүйл туулсан ч бай, биеийн хэмжээ нь хэчнээн том ч бай, жижиг ч бай, эсвэл ямар орчинд байгаа ч бай, хийдэг бүхэндээ заавал Бурханд хандаж, Түүнд найдах ёстой. Энэ бол хамгийн агуу мэргэн ухаан юм. Би яагаад үүнийг хамгийн агуу мэргэн ухаан гэдэг вэ? Хүн зарим үнэнийг ойлгож авлаа ч гэсэн Бурханд найддаггүй бол болно гэж үү? Зарим хүн Бурханд олон жил итгэсэн, хэд хэдэн шалгалт туулсан, тодорхой бодит туршлагатай, зарим үнэнийг ойлгодог, үнэний талаар багагүй бодит мэдлэгтэй байдаг ч Бурханд хэрхэн найдахаа мэддэггүй, хэрхэн Бурханд хандаж, найдахаа ч ойлгодоггүй. Ийм хүмүүс мэргэн ухаантай юу? Тэд хамгийн мунхаг хүмүүс бөгөөд өөрсдийгөө ухаалаг гэж бодогсод юм; тэд Бурханаас эмээж, муугаас зайлдаггүй. “Би олон үнэнийг ойлгодог, үнэн-бодит байдалтай. Аливааг зүгээр л зарчимч байдлаар хийхэд болно. Би Бурханд үнэнч, бас Бурханд яаж ойр дотно болохыг мэднэ. Надад ямар нэг зүйл тохиолдох үед үнэнийг хэрэгжүүлдэг бол хангалттай биш үү? Бурханд залбирч, Бурханд хандах ямар ч шаардлагагүй” гэж зарим хүн хэлдэг. Үнэнийг хэрэгжүүлэх нь зөв, гэвч хүмүүс ямар үнэн, ямар үнэн-зарчим хамаатай байгааг мэдэхгүй байх тохиолдол, нөхцөл байдал олон байдаг. Бодит туршлагатай бүх хүн үүнийг мэднэ. Жишээлбэл, чи зарим асуудалтай тулгарах үедээ уг асуудал ямар үнэнтэй хамаатайг юм уу тухайн асуудалтай холбоотой үнэнийг хэрхэн хэрэгжүүлэх, эсвэл хэрхэн ашиглах ёстойг мэдэхгүй байж магадгүй. Ийм үед чи яах ёстой вэ? Чи хэчнээн их бодит туршлагатай ч бай, бүх нөхцөл байдалд үнэн-зарчмыг ойлгож чадахгүй. Бурханд хэчнээн олон жил итгэж, хэдий олон зүйл туулж, хэр их засалт, сахилгажуулалт туулсан ч гэсэн, хэдий үнэнийг ойлгодог ч гэсэн, чи өөрийгөө үнэн гэж хэлж зүрхлэх үү? Өөрийгөө үнэний эх сурвалж гэж хэлж зүрхлэх үү? “Үг нь махбодоор илэрсэн гэх номын тэдгээр алдартай айлдвар болон хэсгийг би цээжээр мэднэ; Би Бурханд найдаж, Бурханд хандах шаардлагагүй. Цаг нь ирэхэд Бурханы тэдгээр үгэнд найдахад л болно” гэж зарим хүн хэлдэг. Чиний цээжилсэн үг үхширмэл, харин тулгардаг орчин, байгаа байдал чинь хөдөлгөөнтэй байдаг. Чи бичиг үсэг, хоосон сургаал чалчиж чаддаг боловч ямар нэг зүйл тохиолдоход юу ч хийж чаддаггүй нь үнэнийг ойлгодоггүй гэдгийг чинь нотолдог. Чи бичиг үсэг, хоосон сургаалыг цээжээр уншихдаа хэчнээн сайн байх нь хамаагүй, энэ нь үнэнийг ойлгодог гэсэн үг биш, үнэнийг хэрэгжүүлж чаддаг гэсэн үг бүр ч биш. Иймд эндээс сурах маш чухал нэг хичээл бий. Энэ хичээл нь юу вэ? Энэ бол, хүмүүс бүх зүйл дээр Бурханд хандах хэрэгтэй бөгөөд ингэснээр л тэд Бурханд найддаг болж чадна. Бурханд найдсанаар л тэд дагах замтай, Ариун Сүнсний ажилтай болно. Эс тэгвэл чи ямар нэг зүйлийг зөв зүйтэй, үнэнийг зөрчихгүйгээр хийж чадах ч Бурханд найддаггүй бол үйлдэл чинь ердөө л хүний сайн үйл бөгөөд Бурханыг хангалуун болгож чадахгүй. Хүмүүс үнэний талаар маш өнгөцхөн ойлголттой байдаг тул янз бүрийн нөхцөл байдалтай тулгарах үедээ нэг л үнэнийг хэрэглэснээр дүрэм журмыг дагаж, бичиг үсэг, хоосон сургаалтай гөжүүдлэн зууралдах магадлалтай байдаг. Тэд олон асуудлыг ерөнхийдөө үнэн-зарчимд нийцэлтэйгээр гүйцэтгэж болох ч Бурханы удирдамжийг үүнээс харах боломжгүй, Ариун Сүнсний ажлыг ч харах боломжгүй. Энд нэг ноцтой асуудал байгаа нь хүмүүс өөрсдийн ойлгосон туршлага, дүрэм журам, хүний тодорхой нэг төсөөлөл дээр тулгуурлаж олон зүйлийг хийдэг явдал юм. Бурханд чин сэтгэлээсээ залбирч, хийж буй бүхэндээ Бурханыг үнэхээр харж, Бурханд найддаг болоход хэцүү байдаг. Хүн Бурханы хүслийг ойлгодог байсан ч гэсэн Бурханаар замчлуулж, үнэн-зарчмын дагуу үйлдэх үр нөлөөнд хүрэхэд хэцүү байдаг. Энэ шалтгааны улмаас бүх зүйл дээр Бурханд хандаж, Түүнд найдах нь хамгийн агуу мэргэн ухаан юм гэж Би хэлдэг.

Бүх зүйл дээр Бурханд хандаж, Бурханд найдахыг хүмүүс хэрхэн хэрэгжүүлж чадах вэ? Зарим хүн: “Би залуу байна, биеийн хэмжээ минь жижиг байна, Бурханд итгээд удаагүй. Ямар нэг зүйл тохиолдоход яаж Бурханд хандаж, Бурханд найдахыг хэрэгжүүлэхийг мэдэхгүй байна” гэж хэлдэг. Энэ асуудал мөн үү? Бурханд итгэхэд олон бэрхшээл байдаг бөгөөд олон гай зовлон, шалгалт, шаналлыг туулах хэрэгтэй. Хүнд хэцүү үеийг туулахын тулд Бурханд хандаж, Бурханд найдахыг энэ бүх зүйл шаарддаг. Хэрвээ чи Бурханд хандаж, Бурханд найдахыг хэрэгжүүлж чадахгүй бол бэрхшээлийг туулж чадахгүй, Бурханыг дагаж чадахгүй. Бурханд хандаж, Бурханд найдах нь дэмий хоосон сургаал биш, Бурханд итгэх тарни ч биш. Харин ч гол үнэн буюу Бурханд итгэж, Бурханыг дагахын тулд эзэмших ёстой үнэн юм. Зарим хүн: “Бурханд хандаж, Бурханд найдах нь томоохон үйл явдал тохиолдоход л хамаатай. Жишээлбэл, чи гай зовлон, шалгалт, баривчилгаа, хавчлагатай тулгарах үедээ, эсвэл үүргээ гүйцэтгэхдээ бэрхшээлтэй тулгарах үедээ, харьцалт туулах үедээ л Бурханд хандаж, Бурханд найдах хэрэгтэй. Хувийн амьдралын ялихгүй асуудлууд дээр Бурханд хандаж, Бурханд найдах шаардлагагүй, учир нь Бурхан тэдгээрийг тоодоггүй” гэж хэлдэг. Энэ үг зөв үү? Мэдээж зөв биш. Энд гажуудал байна. Томоохон асуудал дээр Бурханд хандах зайлшгүй хэрэгтэй боловч амьдралын аар саар зүйлс, жижиг асуудлуудыг чи зарчимгүйгээр зохицуулж чадах уу? Хувцаслах, хооллох зэрэг асуудал дээр чи зарчимгүйгээр үйлдэж чадах уу? Мэдээж чадахгүй. Хүмүүс болон хэрэг явдалтай харьцах тухайд ямар вэ? Мэдээж чадахгүй. Өдөр тутмын амьдрал болон аар саар асуудлууд дээр ч гэсэн чи ядаж л хүний төрхийг амьдран харуулж чадах зарчимтай байх ёстой. Зарчимтай холбоотой асуудлууд бол үнэнтэй хамаатай асуудлууд юм. Хүмүүс тэрийг өөрсдөө шийдвэрлэж чадах уу? Мэдээж үгүй. Иймээс чи Бурханд хандаж, Бурханд найдах ёстой. Бурханы гэгээрлийг хүртэж, үнэнийг ойлгох үед л эдгээр аар саар асуудлыг шийдвэрлэх боломжтой. Бурханд ханддаггүй, Бурханд найддаггүй бол зарчимтай холбоотой эдгээр асуудлыг шийдвэрлэж чадна гэж та нар бодож байна уу? Шийдвэрлэхэд мэдээж амаргүй. Хүмүүс тодорхой харж чаддаггүй, үнэнийг эрж хайх шаардлагатай байдаг бүх зүйл дээрээ Бурханд хандаж, Бурханд найдах ёстой гэж хэлж болно. Хэр том, жижиг байх нь хамаагүй, үнэнээр шийдвэрлэх хэрэгтэй ямар ч асуудал дээр Бурханд хандаж, Бурханд найдах шаардлагатай. Энэ бол зайлшгүй зүйл юм. Хүмүүс үнэнийг ойлгодог, асуудлыг өөрсдөө шийдвэрлэж чаддаг байлаа ч эдгээр ойлголт, шийдэл нь хязгаарлагдмал, өнгөцхөн байдаг. Хэрвээ хүмүүс Бурханд хандаж, Бурханд найдахгүй бол оролт нь хэзээ ч гүн гүнзгий байж чадахгүй. Жишээлбэл, хэрвээ чи өнөөдөр өвчтэй байгаад, энэ нь үүргийн чинь гүйцэтгэлд нөлөөлбөл энэ асуудлын талаар залбирч, “Бурхан минь, өнөөдөр бие минь сайнгүй, юм идэж чадахгүй байгаа нь үүргийн минь гүйцэтгэлд нөлөөлж байна. Би өөрийгөө шинжлэх ёстой. Өвчтэй байгаагийн минь жинхэнэ шалтгаан юу юм бэ? Үүргээ үнэнчээр гүйцэтгээгүйн минь төлөө Бурхан намайг сахилгажуулж байгаа юм уу? Бурхан минь, намайг гэгээрүүлж, залж чиглүүлээч гэж Танаас гуйя” гэж хэлэх хэрэгтэй. Чи ингэж хашхирах ёстой. Энэ нь Бурханд хандаж буй хэрэг. Гэхдээ чи Бурханд хандах үедээ зүгээр л нэг ёсорхож, дүрэм журмыг мөрдөж болохгүй. Хэрвээ чи асуудлыг шийдвэрлэхийн тулд үнэнийг эрж хайдаггүй бол аливааг саатуулна. Бурханд залбирч, Бурханд хандсаныхаа дараа чи гүйцэтгэх ёстой үүргээ хойш тавилгүйгээр зохих ёсоор амьдрах ёстой. Хэрвээ чи өвчин тусвал эмчид үзүүлэх ёстой, энэ нь зүй ёсны зүйл. Үүний зэрэгцээ чи залбирч, өөрийгөө эргэцүүлж, асуудлыг шийдвэрлэхийн тулд үнэнийг эрж хайх ёстой. Ингэж хэрэгжүүлэх нь л бүхэлдээ зүй ёсны юм. Хүмүүс тодорхой зүйлсийг яаж зөв зохистой хийхээ мэддэг бол тэгж хийх ёстой. Хүмүүс ингэж хамтран ажиллах ёстой. Гэхдээ эдгээр асуудал дээр хүссэн үр дүн, зорилгодоо бүрэн хүрч чадах эсэх нь Бурханд хандаж, Бурханд найдахаас шалтгаална. Хүмүүс тодорхой харж чаддаггүй, өөрсдөө сайн зохицуулж чаддаггүй асуудлууд дээрээ бүр ч их Бурханд хандаж, тэдгээрийг шийдвэрлэх үнэнийг эрж хайх ёстой. Үүнийг хийх чадвар бол хэвийн хүн чанартай хүмүүст байх ёстой зүйл юм. Бурханд хандахдаа сурах ёстой олон хичээл бий. Бурханд хандах явцдаа чи Ариун Сүнсний гэгээрлийг хүртэж магадгүй бөгөөд замтай болно, эсвэл Бурханы үг чам дээр ирвэл чи яаж хамтран ажиллахаа мэдэж, эсвэл магадгүй Бурхан чамд сургамж өгөх зарим нөхцөл байдлыг зохицуулна, үүнд Бурханы сайн санаа зорилго агуулагддаг. Бурханд хандах явцдаа чи Бурханы удирдамж, удирдлагыг харна, эдгээр нь олон сургамж авч, Бурханыг илүү сайн ойлгоход чинь тусална. Энэ бол Бурханд хандсанаар гарах үр дүн юм. Тиймээс Бурханд хандах нь Бурханыг дагадаг хүмүүсийн үргэлж сурах ёстой хичээл бөгөөд насан туршдаа туулаад ч дуусахгүй зүйл юм. Хэтэрхий бага туршлагатай, Бурханы үйлдлийг харж чадахгүй олон хүн байдаг, иймээс тэд “Миний өөрөө хийж чадах олон жижиг зүйл бий, тэрэн дээр би Бурханд хандах шаардлагагүй” гэж боддог. Энэ бол буруу юм. Зарим жижиг зүйл том зүйл рүү хөтөлдөг бөгөөд зарим жижиг зүйлд Бурханы хүсэл нуугдаж байдаг. Олон хүн жижиг зүйлийг үл тоодог, үүний үр дүнд тэд багахан асуудлаас болоод томоохон ухралттай тулгардаг. Үнэхээр Бурханаас эмээдэг сэтгэлтэй хүмүүс том, жижиг асуудлын алинд ч Бурханд хандаж, Бурханд залбирч, бүхнийг Бурханд даатгаад, дараа нь Бурхан өөрсдийг нь яаж удирдаж, залж чиглүүлэхийг хардаг. Чи ийм туршлагатай болох л юм бол бүх зүйл дээр Бурханд хандаж чаддаг болох ба ингэж туршлагажих тусмаа бүх зүйл дээр Бурханд хандах нь маш бодитой юм гэдгийг улам мэдэрнэ. Ямар нэг асуудал дээр Бурханд хандах үед чинь Бурхан чамд мэдрэмж, тодорхой утга учир, эсвэл бүр тодорхой зааварчилгаа өгөхгүй байх боломжтой, гэхдээ Бурхан энэ асуудалтай яг таг холбоотой нэг санааг чамд ойлгуулна, энэ нь Бурхан өөр арга барил ашиглан чамайг залж чиглүүлж, чамд зам өгч буй хэрэг юм. Хэрвээ чи үүнийг мэдэрч, ойлгож чадвал ашиг тус хүртэнэ. Чи тухайн үедээ юу ч ойлгоогүй байж болох ч үргэлжлүүлэн залбирч, Бурханд хандах ёстой. Үүнд ямар ч буруу юм байхгүй бөгөөд эрт орой хэзээ нэгэн цагт чи гэгээрнэ. Ингэж хэрэгжүүлэх нь дүрэм журмыг мөрдөнө гэсэн үг биш. Харин энэ нь сүнсний хэрэгцээг хангах явдал бөгөөд хүмүүс ингэж хэрэгжүүлэх ёстой. Чи Бурханд залбирч, Бурханд хандах болгондоо гэгээрэл, удирдамж хүлээн авахгүй байж болох ч хүмүүс ингэж хэрэгжүүлэх ёстой бөгөөд үнэнийг ойлгохыг хүсвэл тэд ингэж хэрэгжүүлэх хэрэгтэй. Энэ бол амь болон сүнсний хэвийн байдал, зөвхөн ийм маягаар л хүмүүс Бурхантай хэвийн харилцаагаа хадгалж чадна, ингэснээр тэдний зүрх сэтгэл Бурханд ойр байна. Тиймээс Бурханд хандах нь хүмүүсийн зүрх сэтгэл дэх Бурхантай харилцах хэвийн харилцаа юм гэж хэлж болно. Чи Бурханы гэгээрэл, удирдамжийг хүлээн авч чадах эсэхээс үл хамааран бүх зүйл дээр Бурханд залбирч, Бурханд хандах ёстой. Энэ нь ч бас Бурханы өмнө амьдрах зайлшгүй арга зам юм. Хүмүүс Бурханд итгэж, Бурханыг дагах үедээ үргэлж Бурханд хандах сэтгэлгээтэй байх ёстой. Энэ бол хэвийн хүн чанартай хүмүүст байх ёстой сэтгэлгээ юм. Заримдаа Бурханд хандана гэдэг нь тусгай үг ашиглан Бурханаас ямар нэг зүйл хийхийг гуйх юм уу Түүнээс тусгай удирдамж, хамгаалалт хүсэхийг хэлдэггүй. Харин ч хүмүүс асуудалтай тулгарах үедээ Бурханыг чин сэтгэлээсээ дуудаж чаддаг байхыг хэлдэг. Тэгвэл хүмүүсийг дуудах үед Бурхан юу хийж байдаг вэ? Хүний зүрх сэтгэл хөдөлж, “Өө Бурхан минь, би үүнийг өөрөө хийж чадахгүй, яаж хийхээ мэдэхгүй, тэгээд надад сул дорой, сөрөг санагдаж байна…” гэсэн бодол төрөх үед Бурхан энэ талаар мэддэггүй гэж үү? Хүмүүст ийм бодол төрөх үед зүрх сэтгэл нь чин үнэнч байдаг уу? Тэд Бурханыг ийм маягаар чин сэтгэлээсээ дуудах үед Бурхан туслахаар зөвшөөрдөг үү? Тэд ганц ч үг ган хийгээгүй байж болох ч чин сэтгэлээ харуулдаг тул Бурхан туслахаар зөвшөөрдөг. Хүн тун хүнд бэрхшээлтэй тулгараад, түшиж тулах хүнгүй болж, тун арга мухардсан үедээ цорын ганц найдвараа Бурханд тавьдаг. Тэдний залбирал ямар байдаг вэ? Сэтгэл санааных нь байдал ямар байдаг вэ? Тэд чин үнэнч байдаг уу? Тухайн үед ямар нэг нэмэлт хольц байдаг уу? Чи эцсийн ганц найдвар мэтээр Бурханд итгэж, Бурхан чамд тусална гэж найдах үед л зүрх сэтгэл чинь чин үнэнч байдаг. Чи төдийлөн их зүйл хэлээгүй байж болох ч зүрх сэтгэл чинь аль хэдийн хөдөлсөн байдаг. Өөрөөр хэлбэл, чи чин сэтгэлээ Бурханд өгч, Бурхан сонсдог. Бурхан сонсох үедээ бэрхшээлийг чинь хардаг ба чамайг гэгээрүүлж, залж чиглүүлж, чамд тусална. Хүний зүрх сэтгэл хэдийд хамгийн чин үнэнч байдаг вэ? Гарах гарцгүй үед Бурханд хандахдаа хүн чин сэтгэлээсээ байдаг. Бурханд хандах үедээ байлгах хамгийн чухал зүйл бол чин үнэнч зүрх сэтгэл юм. Чамд Бурхан үнэхээр хэрэгтэй байдалд чи байх ёстой. Өөрөөр хэлбэл, хүмүүсийн зүрх сэтгэл ядаж л хуумгай бус, чин үнэнч байх ёстой; тэд зүрх сэтгэлээ биш, зөвхөн амаа хөдөлгөх ёсгүй. Хэрвээ чи Бурхантай ярилцахдаа аргацаадаг ч зүрх сэтгэл чинь хөдөлдөггүй, хэлж байгаа чинь “Би өөрийн гэсэн төлөвлөгөөгөө аль хэдийн гаргасан, Бурхан минь би Танд зүгээр л мэдэгдэж байна. Таныг зөвшөөрсөн ч, үгүй ч би төлөвлөгөөгөө хэрэгжүүлнэ. Би зүгээр л хэлбэрдэж байна” гэсэн утгатай бол асуудал гарлаа гэсэн үг. Чи Бурханыг мэхэлж, Бурханаар тоглож байна, энэ ч бас Бурханыг үл хүндэлдгийн илэрхийлэл юм. Үүний дараа Бурхан чамд яаж хандах вэ? Бурхан чамайг үл тоож, хойш тавина, тэгээд чи бүрмөсөн шившиглэгдэнэ. Хэрвээ чи Бурханыг идэвхтэйгээр эрж хайдаггүй, үнэнд хичээл чармайлт гаргадаггүй бол таягдан хаягдана.

Бурханд итгэдэг ихэнх хүн ийм байдалд байдаг. Ихэнх тохиолдолд тэд бодолгүй, ухамсаргүй нөхцөлд амьдардаг бөгөөд ер бусын зүйл тохиолдоогүй, хүнд хэцүү байдалд ороогүй үедээ тэд Бурханд залбирах юм уу Бурханд найдахаа мэддэггүй; тэд байнгын асуудлуудтай тулгараад үнэнийг эрж хайдаггүй, харин өөрсдийнхөө мэдлэг, хоосон сургаал, дур хүслээр амьдардаг. Тэд Бурханд найдах нь зөв зүйл гэдгийг сайн мэдэж байдаг ч ихэнхдээ өөрсдөдөө болон өөрсдийнхөө эргэн тойрон дахь таатай нөхцөл, орчин, өөрсдөд нь ашигтай хүмүүс, үйл явдал, зүйлсэд найддаг. Хүмүүс үүндээ хамгийн сайн. Бурханд найдаж, Бурханд хандахдаа хамгийн муу, учир нь тэд Бурханд хандах нь дэндүү яршигтай, Бурханд хэчнээн залбирсан ч ямар ч гэгээрэл, гэрэлтүүлэг, шууд хариулт хүлээж авахгүй гэж боддог; тиймээс тэд өөрсдөдөө яршиг удахгүй байж, асуудлыг засах хүнийг хайж олъё гэж боддог. Иймээс тэд сургамжийнхаа энэ тал дээр хамгийн тааруу гүйцэтгэлтэй, оролт нь хамгийн өнгөц байдаг. Хэрвээ чи Бурханд хандаж, Бурханд найдаж сурахгүй бол Бурхан чам дээр ажиллаж, чамайг замчилж, гэгээрүүлж байгааг хэзээ ч харахгүй. Эдгээр зүйлийг харж чадахгүй бол “Бурхан оршдог эсэх, хүн төрөлхтний амьдрал дахь бүх зүйлийг залж чиглүүлдэг эсэх” гэх мэт асуултууд чиний зүрх сэтгэлийн гүнд цэг юм уу анхаарлын тэмдгээр бус, асуултын тэмдгээр төгсөнө. “Бурхан хүн төрөлхтний амьдрал дахь бүх зүйлийг залж чиглүүлдэг үү?”, “Бурхан хүний зүрх сэтгэлийн гүнийг шинждэг үү?” Хэрэв ийм бодолтой байгаа бол та нар асуудалд орсон байна. Ямар шалтгаанаар чи эдгээрийг асуулт болгодог юм бэ? Хэрэв чи Бурханд үнэхээр найдаж, Бурханд ханддаггүй бол Бурханд жинхэнээсээ итгэдэг болж чадахгүй. Бурханд жинхэнээсээ итгэдэг болж чадахгүй бол өнөөх асуултын тэмдгүүд үүрд тэндээ байж, Бурханы хийдэг бүхнийг дагалдах бөгөөд ямар ч цэг байхгүй байх болно. Та нар завтай үедээ өөрөөсөө “‘Бурхан бол бүх зүйлийг Захирагч гэдэгт би итгэдэг’—үүний ард асуултын тэмдэг, цэг, анхаарлын тэмдгийн аль нь байх вэ?” гэж асуу. Үүнийг тунгаан бодох үед яг ямар байдалд байгаагаа чи хэсэг хугацаанд хэлж чадахгүй. Бага зэрэг туршлага хуримтлуулсны дараа чи бүх зүйлийг тодорхой харж, “Бурхан бол үнэхээр бүх зүйлийг Захирагч!!!” гэж итгэлтэйгээр хэлж чадна. Үүний дараа гурван анхаарлын тэмдэг тавигдах бөгөөд чи ямар ч эргэлзээгүйгээр Бурханы дээд эрхийн талаар үнэхээр мэддэг учраас ийм байх болно. Та нар эдгээр байдлын алинд нь байна вэ? Та нар одоогийн байдал, биеийн хэмжээгээ харахад ихэвчлэн асуултын тэмдэг байх нь тодорхой бөгөөд нэлээд олон нь тийм байдаг. Энэ нь та нар ямар ч үнэний ойлголтгүй бөгөөд зүрх сэтгэлд чинь эргэлзээ байсаар байна гэсэн үг. Бурханы талаар маш их эргэлзэх үед хүмүүс хэдийн аюулын ирмэг дээр байгаа юм. Тэд ямар ч үед унаж, Бурханаас урвах боломжтой. Тэгээд би яагаад хүмүүсийг биеийн хэмжээ жижигтэй гэж хэлдэг вэ? Хүний биеийн хэмжээг юун дээр үндэслэн тодорхойлдог вэ? Энэ нь Бурханд итгэх жинхэнэ итгэл болон жинхэнэ мэдлэг чинь хэр их вэ гэдгээр тодорхойлогддог. Та нарт хэр их байгаа вэ? Та нар эдгээр зүйлийг өмнө нь шалгаж үзэж байсан уу? Эцэг эхээрээ дамжуулан Бурханд итгэсэн олон залуус бий. Тэд эцэг эхээсээ Бурханд итгэх итгэлийн талаарх зарим хоосон сургаалыг суралцсан бөгөөд Бурханд итгэх нь сайн зүйл, эерэг зүйл гэж боддог ч Бурханд итгэгчдийн ойлгох ёстой үнэнүүдийг үнэхээр ойлгож, туулж, батлаагүй байгаа. Тиймээс тэд маш олон асуултын тэмдэг, үзэлтэй байдаг. Тэдний амнаас гарч буй ихэнх үг нь баталгаа, анхааруулга биш, харин асуулт юм. Учир нь тэд хэтэрхий олон дутагдалтай бөгөөд юмыг нэвт харж чаддаггүй, бат зогсож чадах эсэхийг нь хэлэхэд хэцүү байдаг. Та нар 20, 30 насандаа олон асуултын тэмдэгтэй байх нь хэвийн үзэгдэл боловч тодорхой хугацаанд үүргээ гүйцэтгэсний дараа эдгээр асуултын тэмдгийн хэдээс нь салж чадах вэ? Та нар эдгээр асуултын тэмдгийг анхаарлын тэмдэг болгон өөрчилж чадах уу? Энэ нь та нарын туршлагаас хамаарна. Энэ чухал уу, үгүй юу? (Чухал.) Маш чухал! Хамгийн агуу мэргэн ухааныг би дөнгөж сая юу гэж хэлсэн бэ? (бүх зүйлд Бурханд хандаж, Бурханд найдах.) Үүнийг сонсоод зарим хүн “Энэ хариулт хэтэрхий энгийн бөгөөд хэтэрхий нийтлэг байна. Энэ бол үеэ өнгөрөөсөн үг, одоо цагт хэн ч ингэж хэлэхгүй” гэж хэлдэг. Бурханд хандах нь хэрэгжүүлэлтийн мэдээжийн арга мэт сонсогдож болох ч энэ нь Бурханы дагалдагч бүр амьдралынхаа туршид суралцаж, орох ёстой сургамж юм. Иов 70 настайдаа Бурханд хандсан уу? (Тийм.) Тэгээд тэр Бурханд хэрхэн хандсан бэ? Бурханд хандсаны тодорхой илрэлүүд нь юу байсан бэ? Эд хөрөнгө, хүүхдүүдийг нь түүнээс авахад тэр Бурханд хэрхэн хандсан бэ? Тэр зүрх сэтгэлдээ залбирч, зарим зүйлийг гаднаа хийсэн бөгөөд энэ талаар Библид юу гэж бичсэн байдаг вэ? (“Тэгээд Иов ... нөмрөгөө урж, толгойн үсээ хусаж, газар унан мөргөв” (Иов 1:20).) Тэр газар унаад мөргөв. Энэ бол Бурханд хандаж буйн илрэл! Үнэхээр сүсэг бишрэлтэй байсан. Энэ та нарын хийж чадах зүйл мөн үү? (Бид арай хийж чадахгүй.) Тэгвэл та нар үүнийг хийх хүсэлтэй байна уу? (Тийм.) Хэрэв хүн Иовын түвшинд хүрч, Бурханаас эмээж, муугаас зайлж, гэм зэмгүй хүн болж чадвал тэд төгс юм! Гэхдээ та нар үүргээ гүйцэтгэж байхдаа зовлон зүдгүүрийг даван туулах хүсэлтэй байх ёстой. Та нар үнэн рүү тэмүүлсээр байх ёстой. Үнэнийг ойлгож, зарчмын дагуу асуудлыг зохицуулж чадвал та нар Бурханы шаардлагыг биелүүлсэн байх болно. Та нар үүнийг л санаж байх ёстой.

Бурханд чин сэтгэлээ өгснөөр л үнэнийг олж авч чадна

Та нар өнөөдөр ямар шалгалтуудыг даван туулж чадах вэ? Өөрийгөө суурьтай гэж хэлж зүрхлэх үү, сорилттой тулгарвал бат зогсож чадах уу? Жишээ нь, Сатанд мөрдөгдөж, хавчигдах сорилт юм уу байр суурь, нэр хүнд, гэрлэлт, эд баялгийн сорилтыг чи даван туулж чадах уу? (Бид заримыг нь их бага хэмжээгээр даван туулж чадна.) Хэдэн зэрэглэлийн сорилт байдаг вэ? Чи аль зэрэглэлийг нь давж чадах вэ? Жишээ нь, хэн нэгэн Бурханд итгэснийхээ төлөө баривчлагдсаныг сонсохдоо чи айхгүй байж магадгүй, бусдыг баривчилж, тамлан зовоож байгааг хараад айхгүй байж магадгүй, гэвч өөрөө баривчлагдах үедээ, ийм нөхцөл байдалд орох үедээ бат зогсож чадах уу? Энэ бол том сорилт, тийм биш гэж үү? Жишээ нь, Бурханд итгэх итгэлдээ чин сэтгэлээсээ ханддаг, үүргээ гүйцэтгэхийн тулд гэр бүл, карьераа орхиж, маш их зовлон зүдүүрийг туулсан, хүн чанар нэлээд сайтай хэн нэгнийг чи таньдаг гэе. Бурханд итгэх итгэлийнхээ төлөө тэр гэнэт баривчлагдаж, шоронд хоригдож, дараа нь зодуулж үхсэн гэж чи сонслоо. Энэ чиний сорилт мөн үү? Хэрэв чамд ийм зүйл тохиолдвол ямар хариу үйлдэл үзүүлэх вэ? Үүнийг хэрхэн туулах вэ? Чи үнэнийг хайх уу? Үнэнийг хэрхэн хайх вэ? Ийм сорилтын үеэр чи хэрхэн бат зогсож, Бурханы хүслийг ойлгож, үүнээс үнэнийг олж авах вэ? Чи ийм зүйлийг бодож үзсэн үү? Ийм сорилтыг давахад хялбар уу? Тэдгээр нь ер бусын зүйл мөн үү? Онцгой бөгөөд хүний үзэл, төсөөлөлтэй зөрчилддөг зүйлсийг хэрхэн туулах ёстой вэ? Хэрэв чамд зам байхгүй бол гомдол гаргах магадлалтай юу? Чи Бурханы үгээс үнэнийг эрж хайж, асуудлын мөн чанарыг олж харж чадах уу? Хэрэгжүүлэлтийн зөв зарчмуудыг тодорхойлохын тулд үнэнийг ашиглаж чадах уу? Үнэнийг эрэлхийлдэг хүмүүс ийм байх ёстой биш гэж үү? Чи Бурханы ажлыг яаж мэдэх вэ? Бурханы шүүлт, ариусгалт, аврал, төгс болголтын үр жимсийг олж авахын тулд чи үүнийг хэрхэн туулах ёстой вэ? Хүмүүсийн Бурханы талаарх тоо томшгүй олон үзэл, гомдлыг шийдвэрлэхийн тулд ямар үнэнийг ойлгох ёстой вэ? Янз бүрийн шалгалтын дунд чамайг бат зогсоох хамгийн хэрэгтэй ямар үнэнүүдээр чи өөрийгөө зэвсэглэх ёстой вэ? Биеийн хэмжээ чинь яг одоо хэр том байгаа вэ? Чи ямар түвшний сорилтыг даван туулж чадах вэ? Чамд ямар нэг санаа бодол байна уу? Хэрэв байхгүй бол эргэлзээтэй байна. Та нар түрүүхэн “заримыг нь давж чадна” гэж хэлсэн. Энэ бол будилуу үг. Ямар биеийн хэмжээтэй, ямар үнэнээр өөрийгөө зэвсэглэсэн, ямар сорилтыг даван туулж чадах, ямар шалгалтыг хүлээн авч чадах, ямар шалгалтын үеэр ямар үнэнийг, Бурханы ажлын талаарх ямар мэдлэгийг эзэмшиж, Бурханыг сэтгэл хангалуун байлгахын тулд ямар замыг сонгох ёстой вэ гэдгээ та нар тодорхой мэдэж байх ёстой—энэ бүгдийн талаар сайн мэддэг байх ёстой. Үзэл, төсөөлөлд чинь тохирохгүй зүйлтэй тулгарвал чи түүнийг хэрхэн туулах вэ? Ийм тохиолдолд чи зөвхөн өөрийнхөө үзлийг шийдвэрлээд зогсохгүй Бурханы талаарх жинхэнэ мэдлэгийг олж авч, төвөггүй даван гарахын тулд үнэнээр—үнэний ямар талуудаар—өөрийгөө хэрхэн зэвсэглэх ёстой вэ—энэ эрж хайх ёстой зүйл чинь биш гэж үү? Та нар ихэвчлэн ямар төрлийн сорилт туулдаг вэ? (Байр суурь, нэр хүнд, ашиг орлого, мөнгө, эрэгтэй, эмэгтэй хүмүүсийн харилцаа.) Эдгээр нь үндсэндээ нийтлэг байдаг. Өнөөдрийн ийм биеийн хэмжээгээрээ та нар ямар сорилтын үеэр биеэ барьж, бат зогсож чадах вэ? Эдгээр сорилтыг даван туулах жинхэнэ биеийн хэмжээ та нарт байгаа юу? Та нар үүргээ сайн гүйцэтгэж, үнэнийг зөрчих, саад болох, үймүүлэх, эсэргүү, тэрслүү, Бурханыг бухимдуулах ямар ч зүйл хийхгүй гэдгээ үнэхээр баталж чадах уу? (Үгүй.) Тэгэхээр чи үүргээ сайн гүйцэтгэхийн тулд юу хийх ёстой вэ? Нэгд, чи бүх зүйлд өөрийгөө шалгаж, үйлдэл чинь үнэн-зарчимд нийцэж байгаа эсэх, үйлдэл чинь хайнга эсэх, тэрслэгч юм уу эсэргүүцэгч хэсгүүд байгаа эсэхийг шалгах ёстой. Хэрэв байгаа бол тэдгээрийг шийдвэрлэхийн тулд үнэнийг эрж хайх ёстой. Түүнчлэн өөрийнхөө талаар мэдэхгүй зүйлс байвал шийдвэрлэхийн тулд чи үнэнийг эрж хайх ёстой. Чамтай харьцаж, чамайг зассан бол хүлээж аваад захирагдах ёстой. Хүмүүс бодит байдалтай нийцүүлэн ярьж байгаа л бол чи үндэслэл гаргаж, тэдэнтэй маргаж болохгүй; тэгж байж л чи өөрийгөө таньж мэдэж, чин сэтгэлээсээ гэмшиж чадна. Хүмүүс аливаа зүйлийн энэ хоёр талын шаардлагыг биелүүлж, жинхэнэ оролттой байх ёстой. Ингэснээр тэд үнэний талаар ойлголттой болж, бодит байдалд орж, үүргээ стандартад нийцэхүйц байдлаар гүйцэтгэж чадна.

Зарим хүн: “Ихэнхдээ надад ямар нэг зүйл тохиолдоход би үнэнийг хэрхэн эрж хайхаа мэддэггүй, хайсан ч хариулт олдоггүй. Би залбирч, хайж, хүлээсэн ч үр дүнд хүрсэнгүй. Би юу хийхээ мэдэхгүй байна. Би үүнийг шийдэх Бурханы үгийг олмоор байна, гэхдээ Бурханы үг маш олон болохоор аль хэсгийг нь уншиж, энэ асуудлыг шийдэж чадахыг мэдэхгүй байна” гэж хэлдэг. Тэд тэгвэл яах ёстой вэ? Үүнд наад захын стандарт байдаг: Чамд ямар нэг зүйл тохиолдож, юу хийхээ мэдэхгүй байгаа үед чиний хийх ёстой хамгийн чухал зүйл бол мөс чанараа дагах явдал; Энэ бол амьдралын шугам, бүхнээс түрүүнд баримтлах ёстой улаан шугам, бас хэрэгжүүлэлтийн зарчим юм. Тэгэхээр мөс чанар нь хүн бүрийн хувьд хэр их захирах байр суурьтай байдаг вэ? Хүн үнэнийг ойлгохгүй бол мөс чанар нь ямар том үүргийг гүйцэтгэж чадах нь түүний хүн чанар ямар гэдгээс шалтгаалж байдаг. Хэрэв энэ хүн үнэнийг ойлгодоггүй, мөс чанарынхаа дагуу үйлддэггүй бол, мөн чи түүний үйлдлээс Бурханы санаа зорилгод санаа тавьдаг болохыг нь ч, Бурханаас эмээдэг сэтгэлтэйг нь ч харуулах ямар нэг талыг олж харахгүй байгаа бол энэ хүнийг мөс чанар, хүн чанартайд тооцож болох уу? (Болохгүй.) Энэ ямар төрлийн хүн бэ? Энэ төрлийн хүнийг чухамдаа хүн чанаргүй нэгэн гэж тодорхойлдог. Тэрээр аливааг хийхдээ эрүүл ухааныг ч үндэс болгодоггүй, мөс чанарыг ч дагадаггүй, хүний биеэ авч явах улаан шугамыг давдаг. Зарим хүн олон үнэнийг ойлгодоггүй. Хийж байгаа зүйлийнхээ зарчмыг ойлгодоггүй, асуудалтай тулгарах үедээ юу хийвэл зөв болохыг мэддэггүй. Энэ нөхцөл байдалд тэд хэрхэн хэрэгжүүлэх ёстой вэ? Хамгийн наад захын стандарт бол мөс чанарынхаа дагуу үйлдэх явдал юм—энэ бол улаан шугам. Чи мөс чанарын дагуу хэрхэн үйлдэх ёстой вэ? Чин сэтгэлээсээ үйлдэж, Бурханы сайхан сэтгэл, Бурханы өгсөн энэ амь, Бурханы өгсөн аврагдах энэ боломжийг хүртэхэд зохистой байх ёстой. Энэ нь мөс чанарын үр нөлөө мөн үү? Энэхүү хамгийн наад захын стандартад хүрмэгцээ чи хамгаалалтыг олж авсан байх бөгөөд ноцтой алдаа гаргахгүй. Тэр үед чи Бурханд дуулгаваргүй хандах юм уу үүрэг хариуцлагаасаа бултах зүйлийг амархан хийхгүй, хуумгай байдлаар үйлдэл хийх магадлалтай байхаа болино. Байр суурь, алдар нэр, ашиг хонжоо, ирээдүйнхээ төлөө явуулга хийх гээд байдгаа ч болино. Энэ бол мөс чанарын гүйцэтгэх үүрэг. Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, туйлын хүн чанар муутай хүн юм. Илүү нарийвчлан авч үзвэл, энэ хүн хүн чанараа алдсаны ямар илрэлийг харуулдаг вэ? Ийм хүмүүс ямар онцлог шинжтэй байдаг, ямар онцгой илрэл харуулдгийг задлан шинжилцгээе. (Тэд аминч, жигшүүртэй байдаг.) Аминч, жигшүүртэй хүмүүсийн үйлдэл хааш яаш байдаг бөгөөд өөрт нь хамаагүй юм бүхэнд хүйтэн хөндий ханддаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд үүргээ гүйцэтгэх, эсвэл Бурханы төлөө гэрчлэл хийх ачаа үүрдэггүй бөгөөд хариуцлагын мэдрэмж огт байдаггүй. Юм хийх болгондоо тэд юуны талаар боддог вэ? Тэд: “Би үүнийг хийвэл Бурхан мэдэх болов уу? Бусад хүнд харагдах уу? Энэ бүх хүчин чармайлтыг гаргаж, шаргуу ажиллаж байгааг минь бусад хүн харахгүй, Бурхан ч бас харахгүй бол ийм хүчин чармайлт гаргаж, ингэж зовж зүдрэх хэрэг надад байхгүй” гэж эхлээд боддог. Ингэх нь туйлын аминч биш үү? Энэ нь бас жигшүүртэй санаа зорилго юм. Тэднийг ингэж бодож, үйлдэх үед мөс чанар нь ямар нэг үүрэг гүйцэтгэдэг үү? Мөс чанар нь буруушаалтыг мэдэрдэг үү? Үгүй, тэдний мөс чанар огт тус болдоггүй, буруушаалтыг мэдэрдэггүй. Гүйцэтгэж байгаа үүргээсээ үл хамааран ямар ч хариуцлага хүлээдэггүй зарим хүн бий. Тэд олж илрүүлсэн асуудлаа дээд тушаалтандаа даруйхан мэдээлдэггүй. Хүмүүс саад болж, үймүүлж байгааг хараад нүдээ анин өнгөрүүлдэг. Хорон муу хүмүүс мууг үйлдэж байгааг хараад болиулах гэж оролддоггүй. Бурханы гэрийн ашиг сонирхлыг хамгаалдаггүй, өөрсдийн үүрэг, хариуцлагыг ч бодолцон үздэггүй. Ийм хүмүүс үүргээ биелүүлэхдээ ямар ч бодит ажил хийдэггүй; тэд тав тухад шунадаг бялдууч хүмүүс бөгөөд өөрсдийн нэрэлхүү зан, нэр нүүр, байр суурь, ашиг сонирхлын төлөө л ярьж, үйлддэг, өөрсдөд нь ашигтай зүйлд цаг зав, хүчин чармайлтаа зориулахад бэлэн байдаг. Ийм хүний үйлдэл, санаа зорилго бүгдэд тодорхой байдаг: Нүүрээ харуулах, эсвэл жаахан ерөөл эдлэх боломж гарах болгонд тэд гарч ирдэг. Харин нүүрээ харуулах боломж байхгүй, эсвэл зовж шаналах үе ирмэгц яст мэлхий хуяг дотроо толгойгоо нууж байгаа юм шиг алга болдог. Ийм хүнд мөс чанар, эрүүл ухаан байдаг уу? (Үгүй.) Ийнхүү авирладаг мөс чанар, эрүүл ухаангүй хүн өөрийгөө зэмлэдэг үү? Ийм хүмүүс өөрийгөө огт зэмлэдэггүй; ийм төрлийн хүний мөс чанар ямар ч хэрэггүй байдаг. Тэд мөс чанарынхаа зэмлэхийг хэзээ ч мэдэрч байгаагүй тул Ариун Сүнсний зэмлэл юм уу сахилгажуулалтыг мэдэрч чадах уу? Үгүй, чадахгүй.

Ариун Сүнсний ажил нь зарчимтай бөгөөд урьдчилсан нөхцөлтэй. Ариун Сүнс ажлаа ихэвчлэн ямар төрлийн хүн дээр хийдэг вэ? Ариун Сүнсний ажлыг хүлээн авахын тулд хүн ямар урьдчилсан нөхцөлүүдийг биелүүлэх ёстой вэ? Бурханд итгэдэг хүмүүс Ариун Сүнсний ажлыг хүлээн авахын тулд эзэмших ёстой хамгийн бага зүйлийг ойлгох ёстой. Наад зах нь тэд мөс чанар, үнэнч шударга сэтгэлтэй байх ёстой бөгөөд мөс чанар нь шударга байдлын элементтэй байх ёстой. Зүрх сэтгэл чинь үнэнч шударга байж, Бурханы шинжилтийг хүлээн авах ёстой. Бурханы шинжилтийг хүлээн авч зүрхлэхгүй байгаа хүмүүс үнэнч шударга хүмүүс биш бөгөөд Бурханд чин сэтгэлээсээ итгэдэггүй. Бурхан хүмүүсийн дотоод сэтгэлийг шинждэг, Тэр бүгдийг хардаг, хүн гаднах байдлыг хардаг бол Бурхан зүрх сэтгэлийг хардаг гэж хүмүүс үргэлж хэлдэг мөртөө яагаад Бурханы шинжилтийг хүлээн авч чаддаггүй юм бэ? Тэд яагаад Бурханы үгийг сонсож, Бурханд захирагдаж чаддаггүй юм бэ? Тайлбар нь гэвэл, хүмүүс зөвхөн бичиг үсэг, хоосон сургаалыг ойлгодог болохоос үнэнийг хайрладаггүй. Яагаад зарим хүн Ариун Сүнсний ажлыг хэзээ ч хүлээн авч чаддаггүй, ямар ч баяр баясгалан, амар амгалангүйгээр үргэлж сөрөг, сэтгэлээр унасан байдалтай байдаг вэ? Хэрэв чи тэдний байдлыг сайтар нягталж үзвэл тэд ерөнхийдөө мөс чанараа ухамсарладаггүй, үнэнч шударга зүрх сэтгэлгүй, хэв чанар муутай, үнэнд хүчин чармайлт гаргадаггүй учраас тэдний байдал хэвийн байх нь маш ховор байдаг. Үнэнийг хайрладаг хүмүүс өөр. Тэд үргэлж үнэний төлөө хүчин чармайлт гаргадаг, үнэний хэсгүүдийг ойлгох тусам тэдний байдал сайжирдаг бөгөөд үнэний хэсгүүдийг ойлгох тусам зарим бодит асуудлыг шийдвэрлэж чаддаг учраас тэдний байдал байнга сайжирч, улам хэвийн болдог. Тэдэнд юу ч тохиолдсон тэд сөрөг байх нь ховор бөгөөд Бурханы оршихуйд амьдарч чаддаг. Ямар ч үед тэд үргэлж ололт, мэдлэгтэй байж, үүргээ гүйцэтгэхдээ үргэлж амжилттай байдаг. Тэд сайн мэдээ түгээхдээ хүмүүсийг олж авч чаддаг бөгөөд ямар ч үүргийг зарчмын дагуу хийдэг. Эдгээр ололт хаанаас ирдэг вэ? Эдгээр нь Бурханы үгийг байнга уншиж, гэгээрэл, гэрэлтүүлэг, үнэний талаарх ойлголтыг олж авснаар хүрсэн үр дүн, Ариун Сүнсний ажлаар дамжуулан хүрсэн үр дүн юм. Чи үнэнч шударга зүрх сэтгэлтэй, хүн чанарт байх учиртай мөс чанар, эрүүл ухаантай байх үед л Ариун Сүнс чам дээр ажлаа хийж чадна. Та бүхэн Ариун Сүнсний ажлын дүрмийг мэдэх үү? Ариун Сүнс ямар хүн дээр ажлаа хийдэг вэ? Ариун Сүнс ихэвчлэн зүрх сэтгэлдээ үнэнч шударга хүмүүс дээр ажлаа хийдэг. Тэр бэрхшээлтэй тулгарч, үнэнийг эрж хайдаг хүмүүс дээр ажилладаг. Бурхан ямар ч хүн чанаргүй, ямар ч мөс чанар, эрүүл ухаангүй хүмүүсийг үл тоомсорлодог. Хэрэв хэн нэгэн нь үнэнч шударга боловч зүрх сэтгэл нь Бурханаас түр зуур холдож, илүү сайн байхыг хүсэхгүй, сөрөг байдалд гацаж, энэ бүхнийг шийдвэрлэхээр залбирахгүй, үнэнийг эрэлхийлэхгүй, хамтран ажиллах хүсэлгүй байвал—энэ түр зуурын харанхуй, түр зуурын доройтсон байдалд Ариун Сүнс ажлаа хийдэггүй. Үндсэндээ хүн чанарын ухамсаргүй хүний төлөө Ариун Сүнс ажиллана гэж үү? Мэдээж, Ариун Сүнс ажиллахгүй. Мөс чанаргүй, эрүүл ухаангүй, үнэнийг огт хайрладаггүй ийм хүнийг Бурхан яах вэ? Бурхан түүнийг үл тоомсорлоно. Энэ хүмүүст ямар нэг итгэл найдвар байгаа юу? Итгэл найдварын ганц утас бий. Тэдний хувьд цорын ганц гарц бол үнэхээр гэмшиж, үнэнч шударга хүн болох явдал бөгөөд тэр үед л тэд Ариун Сүнсний ажлыг хүлээн авч чадна. Хүн яаж үнэнч шударга хүн болох вэ? Юуны өмнө чи зүрх сэтгэлээ Бурханд нээж, Бурханаас үнэнийг эрж хайх ёстой бөгөөд үнэнийг ойлгох үед үүнийг хэрэгжүүлж, Бурханы зохицуулалтад захирагдаж чадна, энэ бүгд нь зүрх сэтгэлээ Бурханд өгөхтэй адил юм. Тэгж байж л чи Бурханд хүлээн зөвшөөрөгдөж чадна. Та нар эхлээд махан биеэ орхиж, нэрэлхүү зан, бахархлаа орхиж, өөрийн ашиг сонирхлыг орхиж, бие болон оюун санаагаа үүрэгтээ зориулж, дуулгавартай зүрх сэтгэлээр үүргээ гүйцэтгэж, зүрх сэтгэлдээ Бурханыг сэтгэл хангалуун байлгаж байгаа л бол яаж зовох нь хамаагүй гэж итгэх ёстой. Хэрэв бэрхшээлтэй тулгараад, Бурханд залбирч, үнэнийг эрж хайж байгаа бол Бурхан чамайг хэрхэн удирдан чиглүүлж байгааг, зүрх сэтгэлд чинь амар амгалан, баяр баясгалан байгаа эсэх, ийм нотолгоо чамд байгаа эсэхийг хараарай. Хэрэв чи Ариун Сүнсний ажлыг хүлээн авахыг хүсвэл эхлээд чин сэтгэлээсээ гэмшиж, өөрийгөө Бурханд хүлээлгэн өгч, Түүний оршихуйд зүрх сэтгэлээ нээж, нэр төр, ашиг хонжоо, байр суурь гэх мэт маш ихээр нандигнадаг хог хаягдлаа орхих ёстой. Хэрэв чи эдгээр зүйлийн араас хөөцөлдсөөр байгаа хэр нь Бурханаас агуу ерөөлийг хүсэж байгаа бол Тэр чамайг тоох уу? Ариун Сүнсний ажилд урьдчилсан нөхцөл бий. Бурхан бол хартай Бурхан, ариун Бурхан юм. Хэрэв хүмүүс үргэлж нэр хүнд, ашиг хонжоо, байр суурийн араас хөөцөлдөж, эхнээсээ эцсээ хүртэл эдгээр зүйлээс татгалзаж чадахгүй, зүрх сэтгэл нь Бурханд хаалттай, Түүнд нээлттэй байж зүрхлэхгүй, Түүний ажил, удирдамжаас үргэлж татгалзаж байвал Тэр юу ч хийхгүй. Бурхан хүн бүр дээр Өөрийн ажлыг хийж, та нараас энийг, тэрийг хий гэж албадах шаардлага байхгүй. Ёрын муу сүнснүүд л хүмүүст энэ, тэрийг хийхийг албадаж, бүр хүмүүсийг хянахын тулд тэднийг хүчээр эзэмддэг. Ариун Сүнсний ажил маш зөөлөн бөгөөд Тэр сэтгэлийг чинь хөдөлгөхөд тэрийг чи мэдрэх ч үгүй. Чи санаандгүй ойлгож, сэргэсэн юм шиг л бодно. Ариун Сүнс хүмүүсийг ингэж хөдөлгөдөг. Тиймээс хэрэв хэн нэгэн хүн Ариун Сүнсний ажлыг хүлээн авахыг хүсвэл чин сэтгэлээсээ гэмшиж, чин сэтгэлээсээ хамтран ажиллах ёстой.

Зүрх сэтгэлээ хэрхэн Бурханд өгөх вэ? Чамд ямар нэгэн зүйл тохиолдоход чи өөртөө найдахгүй гэдгээ Бурханд тунхаглах ёстой. Бурханд зүрх сэтгэлээ өгнө гэдэг нь Бурханд гэрийнхээ Эзэн байхыг зөвшөөрнө гэсэн үг. Түүнчлэн нэр хүнд, байр суурь, нэрэлхүү зан, нэр нүүр зэрэг үнэнийг хэрэгжүүлэхэд чинь саад болж буй зүйлсээс татгалзаж, өөрийгөө удирдан чиглүүлэхийг Бурханд зөвшөөрч, зүрх сэтгэлдээ Бурханд дуулгавартай байж, зүрх сэтгэлээ Бурханд захируулж, Бурханы үгийн дагуу үйлдэх ёстой. Нэгэнт чи махан биеийн таашаал авдаг зүйлсээсээ татгалзаж чадаад, Бурхан чамайг ачаа үүрэхээ больж, харин Түүний өмнө дуулгавартай зүрх сэтгэлээр ирж, Түүний үгийг сонсож, Түүний зохицуулалт, зохион байгуулалтад захирагдахад бэлэн, Түүнд үйлдэхийг зөвшөөрч, Түүгээр удирдуулж байгааг харсан бол—Бурхан чамайг чин сэтгэлээсээ байгааг харсан бол тэр үед Ариун Сүнс ажлаа хийх болно. Нэгд, чи үнэхээр гэмшиж, зүрх сэтгэлээ Бурханд хандуулж, Түүний хүслийн талаар бодож, үнэний төлөө хүчин чармайлт гаргах ёстой. Чи сөрөг юм уу залхуу байж болохгүй, дур зоргоороо байж бүр болохгүй. Хэрэв чи үргэлж удирдаж, гэрийнхээ эзэн байж, өөрийнхөө дур сонирхлоор үйлдэхийг хүсэж байвал энэ ямар хандлага вэ? Энэ ямар байдал вэ? Энэ бол тэрслэл, эсэргүүцэл юм. Бурхан чамайг аврах ёстой, чамгүйгээр байж чадахгүй гэж чи бодож байна уу? Ийм байна уу? Эцсийн өдрүүд дэх Бурханы ажил яагаад харь үндэстнүүдэд хандсан бэ? Тэр яагаад үүнийг Израильд хийдэггүй юм бэ? Тэр яагаад үүнийг шашны ертөнцөд хийдэггүй юм бэ? Тэд хэтэрхий тэрслүү бөгөөд Бурханыг эсэргүүцдэг учраас Тэр энэ ажлыг харь үндэстнүүдэд чиглүүлсэн. Бурхан энэ асуудлыг хэрхэн авч үздэг вэ? Бурхан үнэнийг хүлээн авдаг хүмүүсийг авардаг. Тэд шашин дотроос элссэн байна уу, эсвэл энэ ажлыг хүлээн авдаг шашингүй хүмүүс байна уу хамаагүй—Бурхан үнэнийг хүлээн авдаг хүмүүст нигүүлсэнгүй хандаж, авардаг. Та нар бүгд эдгээр асуудлыг ойлгов уу? Бурханы хийдэг бүх зүйл хамгийн утга учиртай бөгөөд Бурханы зан чанар, мэргэн ухаантай байдаг. Мэдээжийн хэрэг хүмүүст Бурханы хүслийг ойлгох, эсвэл Бурханы зохицуулалтад захирагдах үедээ онгирох юм юу ч үгүй. Өөрийгөө ухаантай, үнэнийг хайрладаг, бусад хүмүүсээс хамаагүй хүчтэй гэж бүү бод. Нэг зүйлд ухаантай байна гэдэг нь өөр зүйлд заавал ухаантай байна гэсэн үг биш, тиймээс чи байнга залбирч, бүх зүйлд үнэнийг эрж хайх ёстой. Чи Бурханаас эмээдэг сэтгэлтэй юу, үгүй юу гэдгээ, үйлдэл чинь үнэнд нийцэлтэй байна уу, үгүй юу, Бурханы хүслийг хангаж чадаж байна уу, үгүй юу гэдгийг харахын тулд бүх үйлдлээ шалгах ёстой.

Хүн чанар чинь стандартад нийцсэн байна уу, хэвийн мөс чанар, эрүүл ухааны стандартад нийцсэн байна уу гэдгээс үл хамааран Бурхан зөвхөн үнэнийг эрэлхийлдэг хүмүүст л сэтгэл хангалуун байдаг. Үнэн болон амийн оролтыг эрэлхийлэх нь эцэс төгсгөлгүй юм. Хэрэв хүн зөвхөн мөс чанартай, мөс чанарынхаа дагуу үйлддэг бол энэ зарчим үнэний стандартад нийцэхгүй. Тэд мөн үнэний төлөө хүчин чармайлт гаргаж, Бурханы шаардлагын дагуу биеэ авч явж, Түүний шаардлагын дагуу үүргээ сайн гүйцэтгэхэд төлөөс төлөх ёстой. Ийм маягаар эрэлхийлснээр тэд амийн оролтод хүрч, үнэнийг ойлгож, олж авч, Бурханы хүслийг хангаж чадна. Тодорхой хүн чанартай, мөс чанар, эрүүл ухаантай хүмүүс байдаг, тэгээд тэд: “Өөрийнхөө мөс чанарын дагуу үүргээ гүйцэтгэх нь Бурханаар үнэлүүлэх болно” гэж боддог. Энэ зөв үү? Мөс чанарын стандарт үнэнийг орлож чадах уу? Мөс чанарынхаа дагуу үйлдсэнээр Бурханд захирагдаж чадах уу? Чи Бурханы хүслийг биелүүлж чадах уу? Чи Сатаныг жигшиж, хаяж чадах уу? Чи Бурханыг үнэхээр хайрлаж чадах уу? Чи Сатаныг ичээж чадах уу? Мөс чанарынхаа дагуу үйлдэх нь жинхэнэ гэрчлэл мөн үү? Эдгээрийн аль нь ч боломжгүй. Мөс чанарын стандарт юунаас бүрддэг вэ? Мөс чанар бол хэн нэгний зүрх сэтгэл дэх мэдрэмж, зүрх сэтгэлийн шүүлт бөгөөд энэ нь хэвийн хүн чанарын дур сонирхлыг илэрхийлдэг. Ихэнхдээ хуулийн олон зүйл заалт, ёс суртахууны үзэл нь мөс чанарын мэдрэмж дээр суурилдаг, тиймээс мөс чанарын мэдрэмж нь хуулийн зүйл заалт, ёс суртахууны үзлийг стандарт болгон хялбархан ашигладаг. Тэгэхээр мөс чанарын мэдрэмж үнэний стандартаас хол дутаж, цаашилбал сэтгэл санааны хязгаарлалтад өртөх юм уу эсвэл сайхан сонсогдох үгэнд хууртагдаж, төөрөлдсөнөөр олон алдаа гаргадаг. Хэрэв хүмүүс үнэнийг ойлгохгүй бол диаволын ов мэхэнд өртөж, Сатанд өөрсдийг нь ашиглахыг зөвшөөрдөг. Тиймээс мөс чанарынхаа дагуу үйлдэх нь Бурханы шаардлагын хаана ч хүрдэггүй. Чи мөн үнэний төлөө хүчин чармайлт гаргах ёстой. Үнэнийг ойлгож, зарчмын дагуу үүргээ гүйцэтгэж байж л Бурханы шаардлагыг биелүүлж чадна. Үнэний стандарт нь мөс чанарын стандартаас хамаагүй давж гардаг. Хэрэв чи зүгээр л мөс чанарынхаа дагуу үүргээ гүйцэтгэвэл Бурханы магтаалыг хүлээн авч чадах уу? Чадахгүй. Мөс чанар үнэнийг орлож чадахгүй, Бурханы шаардлагыг орлож бүр ч чадахгүй учраас чи мөс чанарынхаа дагуу үүргээ гүйцэтгэснээр сэтгэл хангалуун байж болохгүй. Энэ нь Бурханы магтаалыг хүртэж чадахгүй.

Үнэнийг эрэлхийлэхийн тулд чи бүх зүйлд өөрийгөө шалгаж, чамд ямар үнэн дутагдаж, Бурханд бүрэн захирагдаж, Түүнээс эмээж, муугаас зайлж, үүргээ үнэнчээр гүйцэтгэхэд саад болж байгааг олж харах ёстой. Тэгээд өөртөө дутагдаж буй үнэнүүдээр өөрийгөө хурдан зэвсэглэх ёстой, ингэснээр чи стандартад нийцэхүйц байдлаар биеэ авч явах төдийгүй стандартад нийцэхүйц байдлаар үүргээ гүйцэтгэх болно. Бусдын муу юм хийж байгааг хараад мэдээлдэггүй, ил гаргадаггүй зарим нэг хүн бол бялдууч хүн юм. Тэд эелдэг бөгөөд амархан нөлөөнд автдаг. Тэд чуулганы ажлыг үймүүлдэг хуурамч удирдагчид, антихристүүдэд захирагдаж, хэнийг ч гомдоохгүй, үргэлж буулт хийж, баруун, зүүн аль руу нь ч хазайдаггүй. Өнгөн дээрээ тэд хүн чанартай юм шиг харагддаг—тэд хэтрүүлдэггүй, бага зэрэг мөс чанар, эрүүл ухаантай—гэвч ихэвчлэн тэд дуугүй байж, санаа бодлоо илэрхийлдэггүй. Чи ийм хүмүүсийг юу гэж ойлгох вэ? Тэд бялдууч, ов мэхтэй биш гэж үү? Ов мэхтэй хүмүүс ийм л байдаг. Ямар нэг зүйл тохиолдоход магадгүй тэд дуугарахгүй, ямар нэг үзэл бодол илэрхийлэхгүй, харин байнга чимээгүй байдаг. Энэ нь тэд ухаалаг хүн гэсэн үг биш, эсрэгээрээ, нэлээд сайн дүр эсгэдэг, юм нуудаг, арга заль нь илүү гүнзгий болохыг харуулдаг. Чи өөр хэнд ч сэтгэлээ нээдэггүй бол Бурханд сэтгэлээ нээж чадна гэж үү? Бурханд ч чин сэтгэлээсээ хандаж, сэтгэлээ нээж чаддаггүй бол зүрх сэтгэлээ чи Бурханд өгч чадна гэж үү? Мэдээж чадахгүй. Чи зүрх сэтгэлээрээ Бурхантай нэг байж чадахгүй, харин ч зүрх сэтгэлээ Түүнийхээс салангид байлгадаг! Та нар бусадтай нөхөрлөхдөө сэтгэлээ уудалж, зүрх сэтгэлд чинь үнэндээ юу байгааг хэлж чаддаг уу? Хүн зүрх сэтгэлдээ үнэхээр байгаа зүйлийг үргэлж хэлдэг, үнэнч шударгаар ярьдаг, илэн далангүй ярьдаг, чин сэтгэлтэй, үүргээ гүйцэтгэж байхдаа огт хайхрамжгүй, хааш яаш биш, ойлгодог үнэнээ хэрэгжүүлж чаддаг бол энэ хүнд үнэнийг олж авах найдвар бий. Хэрвээ хүн үргэлж өөрийгөө нуун далдалж, хүмүүст өөрийгөө тодорхой харуулахгүйн тулд зүрх сэтгэлээ нуудаг бол, бусдыг хуурахын тулд хуурамч сэтгэгдэл төрүүлдэг бол ноцтой аюулд, асар төвөгтэй байдалд орсон бөгөөд тэдний хувьд үнэнийг олж авахад маш хэцүү байх болно. Хүний өдөр тутмын амьдрал, үг, үйлдлээс хэтийн ирээдүйг нь харж болно. Хэрвээ энэ хүн үргэлж дүр үзүүлж, үргэлж өөрийгөө дөвийлгөж байгаа бол үнэнийг хүлээн авдаг хүн биш бөгөөд эрт орой хэзээ нэгэн цагт илчлэгдэж, таягдан хаягдана. Та нар аль замаар нь явж байна вэ? Үнэнч шударга хүний замаар явах нь хэзээ ч алдаа болохгүй! Зарим хүн “Чи ах, эгч нартай үнэний талаар нөхөрлөхдөө тэдэнд яагаад сэтгэл зүрхний бодлоо хэлдэг юм бэ? Тэр чинь тэнэг хэрэг биш үү?” эсвэл “Муу хүмүүс, үл итгэгчдийг илчилснээр чи хүмүүсийг гомдоох бус уу? Бурханд итгэдэг хүмүүс ийм тэнэг байж болохгүй!” гэж хэлж болох юм. Ийм үгийг сонсоод чамд ямар санагддаг вэ? Чи “Үнэнч шударга хүн байж, үнэнийг хэлж, зарчмыг баримтлах нь ухаантай зүйл, огтхон ч тэнэг биш. Энэ бол Бурхан руу ирдэг хүмүүсийн хэрэгжүүлэх ёстой үнэн. Бурханд итгэгчид бүх зүйлд Бурханд захирагдаж, Бурханыг сэтгэл хангалуун байлгах ёстой. Үнэнийг нөхөрлөж, зүрх сэтгэлээ нээх нь зөв. Үнэнийг нөхөрлөхдөө чи өөрийнхөө жинхэнэ байдлын талаар ярих ёстой. Энэ нь бусдад босгон байгуулалттай, чамд ашиг тустай байх болно. Муу хүмүүс, үл итгэгчдийг илчлэх нь Бурханы сонгосон хүмүүсийн үүрэг хариуцлага. Хэрэв бусдыг гомдоохоос айдаг бол чи үүргээ сайн гүйцэтгэж чадах уу? Бурханы сонгосон хүмүүс үнэн-зарчмыг баримталж, муу хүмүүсийг, үл итгэгчдийг илчлэх ёстой. Үнэнч шударга хүн байна гэдэг нь үнэнийг хэрэгжүүлж, зарчмыг баримтлах. Үнэнийг хэрэгжүүлдэггүй хүмүүс, бас зарчмыг баримталдаггүй хүмүүс бол үнэнч шударга хүмүүс биш” гэж хэлэх ёстой. Энэ няцаалтыг чи юу гэж бодож байна вэ? Бусад хүн юу гэж бодох нь хамаагүй Бурханд итгэгчид үнэнч шударга хүн байхаа, үнэнийг эрэлхийлэх замаа өөрчилж болохгүй. Тэд хуурамч удирдагчид, антихристүүд, үл итгэгчдийн нөлөөнд автаж, хязгаарлагдаж болохгүй. Тэд ямар ч үед Бурханыг дагаж, Түүний үгийг сонсож, Бурханы шаардлагын дагуу үнэнч шударга хүн байх ёстой. Энэ бол зөв. Үнэнч шударга хүн болохын тулд хэрхэн хэрэгжүүлэх ёстой вэ? Тэд ямар асуудалд худал хэлэх, хуурах, мэхлэх зан чанар нь илчлэгдэж байгааг харахын тулд үргэлж өөрсдийгөө эргэцүүлэх ёстой. Өөрсдийгөө, худал ярих гэсэн санаа сэдлээ, ов мэхтэй, завхарсан зан чанараа мэдэж байж л тэд махан биеэ орхиж, аажмаар үнэнч шударга хүн болж чадна. Зүрх сэтгэлээ огт нээдэггүй, аливааг үргэлж нууж, далдлах гэж оролддог, шударга журамтай мэт дүр эсгэдэг, хүмүүс өөрийг нь өндрөөр үнэлээсэй гэж хүсдэг, бусдад өөрсдийгөө бүрэн таниулдаггүй, хүмүүс өөрсдийг нь бишрээсэй гэж хүсдэг хүмүүс тэнэг биш гэж үү? Энэ бол хамгийн тэнэг хүмүүс юм! Учир нь хүмүүсийн талаарх үнэн эрт орой хэзээ нэгэн цагт илчлэгдэх болно. Тэд ийм зан байдалтай ямар замаар явдаг вэ? Энэ бол фарисайчуудын зам юм. Хоёр нүүртнүүд аюулд орсон байгаа уу, үгүй юу? Тэд бол Бурханы хамгийн ихээр жигшдэг хүмүүс, тэгэхээр чи тэднийг аюулд орсон гэж бодож байна уу, үгүй юу? Фарисайчууд бүгд сүйрлийн замаар алхаж байгаа!

Ариун Сүнс чамайг гэгээрүүлэхээр ажиллах үед заримдаа ямар нэг зүйлийг чамд маш хурдан ойлгуулдаг бол заримдаа Ариун Сүнс чамаар хэсэг хугацаанд туршлага туулуулсныхаа дараа аажмаар ойлгуулдаг. Чи юу ч туулах шаардлагагүй гэсэн үг биш, эсвэл бичиг үсэг, хоосон сургаалыг чамд ойлгуулаад Түүний хувьд болсон гэсэн үг биш юм. Ариун Сүнс ямар зарчмаар ажилладаг вэ? Ариун Сүнс чиний орчныг зохицуулж, хүмүүс, үйл явдал, зүйлсийг зохицуулж ажилладаг ба тэдгээрээр дамжуулан төлөвшиж, тэдгээрийг туулах явцдаа үнэнийг аажмаар ойлгох боломжийг чамд олгодог. Тэр чамайг зоригжуулж, гэгээрүүлэх цөөн хэдэн энгийн үг өгөөд, эсвэл бага зэрэг гэрлээр чамайг хангаад дуусчихдаггүй. Харин Тэр чамд өөр өөр хэрэг явдал, өөр өөр орчин, өөр өөр хүмүүс, үйл явдал, зүйлсийг туулснаар сургамж авч, аажмаар өсөх боломж олгодог, ингэснээр чи аажмаар үнэнийг ойлгож бодит байдалд орж чадах юм. Тиймээс Ариун Сүнс тун ердийн зарчмаар ажилладаг; Тэр ямар ч албадлага ашиглалгүй, яг хүний хөгжлийн ердийн хуульд бүрэн дүүрэн нийцүүлэн ажилладаг. Ариун Сүнсний ажлын зарчим, цар хүрээний дагуу хүнд байх ёстой хамгийн наад захын эрүүл ухаан, мөс чанар хүнд байхгүй бол тэр Ариун Сүнсний ажлыг олж авч чадах уу? Тэд Бурханы удирдамж, гэгээрлийг олж авч чадах уу? Огт чадахгүй. Би үүгээр юу хэлэх гээд байна вэ? Хүмүүс үргэлж үнэнийг эрэлхийлдэг, үнэнийг илүү сайн ойлгох ёстой гэж хэлдэг ч тэд зүрх сэтгэлээ Бурханд өгөх ёстой гэсэн зүйлийг анзааралгүй орхисон. Тэд “Хүн чанар минь ямар байх нь хамаагүй, надад мөс чанар байгаа эсэх, зүрх сэтгэлээ Бурханд даатгасан эсэхээс үл хамааран би үнэнийг илүү эрж хайж, номлол илүү их сонсож, Бурханы үгийг илүү их уншиж, мөн үнэний талаар байнга нөхөрлөдөг. Тэгээд би үүргээ гүйцэтгэхдээ илүү их хүчин чармайлт гаргаж, илүү их зовж шаналах болно, тэгвэл бүх зүйл сайхан болно” гэж боддог. Гэхдээ ийм хүн хамгийн наад захын суурийг ойлгоогүй, мэддэггүй. Хэрэв хүн үнэнийг ойлгож, олж авахыг хүсвэл хамгийн наад зах нь юу эзэмших ёстойг чи одоо ойлгож байна уу? (Мөс чанар, эрүүл ухаан.) Энгийнээр хэлбэл хүн хамгийн багадаа үнэнч шударга зүрх сэтгэлтэй байх ёстой. Үнэнч шударга зүрх сэтгэлтэй хүмүүс л үнэнийг хүлээн авч, Бурханы төлөвлөгөөнд захирагдаж, Бурханы шаардлагын дагуу үүргээ гүйцэтгэж чадна. Хэрэв чамд үнэнч шударга зүрх сэтгэл байхгүй бол чи Бурханы шаардлагыг биелүүлж чадахгүй, мөн бүтээгдсэн зүйлийн үүргийг ч сайн биелүүлж чадахгүй. Үнэнч шударга зүрх сэтгэлгүй гэдэг нь юу гэсэн үг вэ? Энэ нь чамд хүн чанар байхгүй—чи диавол гэсэн үг. Үнэнч шударга зүрх сэтгэл яаж илэрдэг вэ? Наад зах нь хүн сайн хүн чанартай байх ёстой. Хүн сайн хүн чанар, чин сэтгэл, мөс чанар, эрүүл ухаантай бол эдгээр нь харж, барьж болохгүй хоосон юм уу тодорхойгүй зүйлс биш, харин ч өдөр тутмын амьдрал дээр хаана ч илрүүлж болохоор зүйлс юм; тэдгээр нь бүгд бодит байдлын зүйлс. Нэг хүн агуу, төгс байлаа гэж бодъё: Энэ чиний харж чадах зүйл мөн үү? Төгс эсвэл агуу байна гэдэг юу болохыг чи харж, хүрч, бүр төсөөлж ч чадахгүй. Гэхдээ хэн нэгнийг аминч гэж хэлбэл чи тэр хүний үйлдлийг харж чадах уу—тэр тодорхойлолтод нийцэж байна уу? Хэн нэгнийг чин сэтгэлтэй үнэнч шударга гэлцдэг бол тэр зан авирыг нь чи харж чадах уу? Хэн нэгнийг ов мэхтэй, шударга бус, жигшүүртэй гэлцдэг бол чи тэдгээрийг нь харж чадах уу? Хэдий нүдээ анивч хүний хүн чанар нь хэвийн эсвэл ой гутмаар аль нь болохыг хэлж байгаа зүйл, ямар үйлдэл гаргаж байгаагаас нь чи мэдэрч чадна. Тиймээс “сайн эсвэл муу хүн чанар” гэдэг бол хоосон үг биш. Жишээ нь, аминч, жигшүүртэй, шударга бус байдал, ов мэх, биеэ тоосон, өөрийгөө зөвтгөдөг байдал нь бүгд амьдрал дээр хүнтэй харилцах үедээ чиний ухаарч чадах зүйлс; эдгээр нь хүн чанарын сөрөг шинж юм. Тиймээс үнэнч шударга зан, үнэнийг хайрлах хайр зэрэг хүмүүст байх ёстой эерэг шинжүүдийг өдөр тутмын амьдрал дээр мэдрэх боломжтой юу? Хэн нэгэнд Ариун Сүнсний гэгээрэл байгаа эсэх; тэр Бурханы удирдамжийг хүлээн авч чадах эсэх; түүнд Ариун Сүнсний ажил байгаа эсэх—та нар энэ бүх зүйлийг харж чадах уу? Энэ бүгдийг ялган таньж чадах уу? Ариун Сүнсний гэгээрлийг олж авч, Бурханы удирдамжийг хүлээн авч, бүх зүйл дээр үнэн-зарчмын дагуу үйлдэхийн тулд хүний эзэмших ёстой нөхцөлүүд нь юу вэ? Үнэнч зүрх сэтгэлтэй, үнэнийг хайрладаг, бүх зүйл дээр үнэнийг эрж хайдаг, үнэнийг ойлгомогцоо хэрэгжүүлж чаддаг байх ёстой. Эдгээр нөхцөлтэй байна гэдэг нь Ариун Сүнсний гэгээрэлтэй, Бурханы үгийг ойлгож чаддаг, үнэнийг амархан хэрэгжүүлж чаддаг байна гэсэн үг. Хэрвээ хүн үнэнч биш, зүрх сэтгэлдээ үнэнийг хайрладаггүй бол Ариун Сүнсний ажлыг олж авахад бэрх байх бөгөөд тэдэнтэй үнэнийг нөхөрлөлөө ч гэсэн ямар ч нэмэргүй. Үнэнч хүн гэдгийг нь хэрхэн таньж болох вэ? Худал хэлж, зальддаг эсэхийг нь харахаас гадна үнэнийг хүлээн авч, хэрэгжүүлж чаддаг эсэхийг нь харах нь хамгийн чухал. Тэр л хамгийн чухал нь. Бурханы гэр хүмүүсийг үргэлж таягдан хаяж ирсэн бөгөөд одоо хэдийнээ олон хүнийг таягдан хаяад байна. Тэд үнэнч биш, бүгд ов мэхтэй хүмүүс байсан. Тэд зөв шударга бус зүйлийг хайрладаг, үнэнийг огт хайрладаггүй байсан. Бурханд хэчнээн олон жил итгэсэн ч гэсэн тэд үнэнийг ойлгож, бодит байдалд орж чадаагүй. Ийм хүмүүс жинхэнээсээ өөрчлөгдөж бүр ч чаддаггүй. Тиймээс тэд таягдан хаягдах нь гарцаагүй байсан. Чи хүнтэй уулзаад эхлээд юуг нь хардаг вэ? Тэр үнэнч эсэх, үнэнийг хайрладаг эсэх, үнэнийг хүлээн авч чадах эсэхийг нь харахын тулд үг, үйлдлийг нь хараарай. Эдгээр нь нэн чухал. Тэд үнэнч шударга хүн мөн эсэх, үнэнийг хүлээн авч, хэрэгжүүлж чаддаг эсэхийг тодорхойлж чадаж байгаа цагт чи мөн чанарыг нь үндсэндээ харж чадна. Хэрэв хүний ам нь чихэнд чимэгтэй үгээр дүүрэн боловч ямар ч бодитой зүйл хийдэггүй бол—ямар нэг бодит зүйл хийх болоход тэд өөрсдийгөө л бодоод хэзээ ч бусдыг боддоггүй бол—энэ нь ямар төрлийн хүн чанар вэ? (Аминч, жигшүүртэй. Түүнд хүн чанар алга.) Хүн чанаргүй хүн үнэнийг олж авахад амархан уу? Тэдэнд хэцүү байдаг. Зовлонтой цаг үетэй тулгарах юм уу зарим нэг төлөөс төлөх хэрэгтэй болох үед тэд “Та хэд түрүүлээд тэр бүх зовлонг туулж, төлөөсийг төлж бай, тэгээд үр дүн нь бараг гарсны дараа би ирье” гэж боддог. Энэ нь ямар төрлийн хүн чанар вэ? Иймэрхүү зан авирыг нийтэд нь “хүн чанаргүй байх” гэдэг юм. Хүн болгон завхарсан зан чанартай байдаг ч асуудалтай тулгарах үед зарим хүний мөс чанар нь ажиллаж, тэд өөрийгөө зэмлэх сэтгэл төрдөг болохоор мөс чанарынхаа дагуу үйлдэж чаддаг. Хэдий тэд “Би үнэнийг эрэлхийлж байгаа бөгөөд сайн хүн байх ёстой” гэж хэлдэггүй ч тэдний мөс чанар ажиллаж эхлэн, мөс чанартаа найдан “Би Бурханы нигүүлсэл, сонголтод нийцэх ёстой” гэж хэлж чаддаг. Тэгвэл мөс чанар нь нөлөөлсөн үед тэд үнэнийг хэрэгжүүлж чадах болов уу? Гарцаагүй бол биш, гэхдээ ядаж тэдэнд ийм хүсэл байгаа бол үнэнийг хэрэгжүүлэхэд хялбар болох бөгөөд энэ нь хүмүүсийн хувьд үнэнийг олж авах хамгийн үндсэн суурь зүйл юм. Аюултай тулгарах үедээ зарим хүн зөвхөн нуугдахад анхаарал тавьдаг. Зарим нь бусдыг хамгаалж, өөртөө анхаарал тавьдаггүй. Ямар нэгэн зүйл тохиолдоход зарим нь тэвчиж, зарим нь тэмцдэг. Эдгээр нь хүний мөн чанарт байдаг ялгаа юм. Тэгэхээр ямар хүн үнэнийг олж авах магадлалтай вэ? Олон хүн Бурханы өмнө хатуу шийдвэр гаргаж, бүхий л амьдралаа Түүнд өргөн барьж, Түүний төлөө зарлагадаж, хариуд нь юу ч хүсэхгүй байх тангараг өргөдөг. Гэтэл хүн чанар муутай хүмүүс үргэлж ашиг хонжооны төлөө тэмцэж, хэзээ ч буулт хийж, хүлцэнгүй загнаж, мөс чанарын дагуу үйлддэггүй. Ийм хүний хувьд үнэнийг олж авах амархан уу? Тэдний хувьд Бурханаар төгс болгуулах амархан уу? (Үгүй.) Ямар төрлийн хүнд Бурханаар төгс болгуулж, үнэнийг олж авахад амархан байх вэ? (Хүн чанар сайтай хүмүүст.) Сайн хүн чанартай байх гэдэг стандарт байх ёстой. Энэ нь дундыг баримтлах явдал биш, зарчимтай зууралдахгүй, хэн нэгнийг гомдоохгүй байхаар хичээж, явсан газар бүрдээ зусардаж, уулзсан хүн бүрдээ дөлгөөн, зальжин хандаж, хүн бүхэнд сайнаар хэлүүлэх явдал биш. Энэ нь стандарт биш юм. Тэгвэл стандарт нь юу вэ? Бурхан болон үнэнийг дуулгавартай дагаж чаддаг байх. Энэ нь үүрэгтээ болон бүх төрлийн хүмүүс, үйл явдал, зүйлсэд зарчимтайгаар, хариуцлагын мэдрэмжтэйгээр хандаж байгаа хэрэг. Энэ нь бүгдэд илэрхий байдаг; үүнийг хүн бүр зүрх сэтгэлдээ тодорхой мэдэж байгаа. Түүнчлэн, Бурхан хүмүүсийн зүрх сэтгэлийг шинжиж, жинхэнэ нөхцөл байдлыг нь нэг бүрчлэн мэддэг; тэд хэн ч байлаа гэсэн нэг нь ч Бурханыг мэхэлж чадахгүй. Зарим хүн сайн хүн чанартай гэж үргэлж бардамнан, өөрсдийгөө бусдыг хэзээ ч муулж байгаагүй, хэзээ ч хэний ч ашиг сонирхлыг хохироодоггүй, бусдын хөрөнгөд хэзээ ч шунаж байгаагүй гэдэг. Ашиг сонирхлын маргаан гарах үед тэд бусдыг ашиглахын оронд өөрсдөө хохирол амсахыг ч илүүд үздэг. Бусад хүн бүр тэднийг сайн хүмүүс гэж боддог. Гэвч тэд Бурханы гэрт үүргээ гүйцэтгэж байхдаа овжин, зальжин байж, өөрсдийнхөө төлөө үргэлж явуулга хийдэг. Бурханы гэрийн ашиг сонирхлыг бодолцон үздэг нэг ч зүйл тэдэнд байхгүй, Бурханы яаралтай гэж үздэг зүйлийг хэзээ ч яаралтай гэж үздэггүй, Бурханы боддог шиг боддоггүй, үүргээ биелүүлэхийн тулд өөрсдийн ашиг сонирхлыг хойш тавьж хэзээ ч чаддаггүй. Тэд өөрсдийн ашиг сонирхлыг хэзээ ч хаядаггүй. Муу хүмүүс мууг үйлдэж байгааг харах үедээ ч тэднийг ил болгодоггүй; тэдэнд ямар ч зарчим гэж үгүй. Энэ ямархуу хүн чанар вэ? Сайн хүн чанар биш. Ийм хүмүүсийн хэлдэг зүйлийг бүү анхаар; юуг амьдран харуулдаг, юу илчилдэг, үүргээ гүйцэтгэхдээ ямар хандлагатай байдаг, мөн дотоод байдал нь ямар байдаг, юуг хайрладгийг нь харах ёстой. Бурханд үнэнч байхаас илүү алдар нэр, ашиг хонжоогоо хайрладаг бол, Бурханы гэрийн ашиг сонирхлоос илүү алдар нэр, ашиг хонжоогоо хайрладаг бол, Бурханд анхаарал тавихаас илүү алдар нэр, ашиг хонжоогоо хайрладаг бол тийм хүмүүс хүн чанартай юу? Тэд бол хүн чанартай хүмүүс биш. Тэдний зан авирыг бусад хүн, Бурхан харж чадна. Тийм хүмүүсийн хувьд үнэнийг олж авах маш хэцүү байдаг.

Ямар хүмүүс үнэнийг олж авч чаддаг болохыг яг одоо та нар ойлгож байна уу? Хүн бүр үнэнийг эрэлхийлэхэд бэлэн, бүгд л Бурханд итгэж, цуглаж, номлол сонсож, үүргээ гүйцэтгэж, үнэний талаар нөхөрлөдөг ч зарим хүн хэдэн жилийн дараа туршлагаар олж авсан гэрчлэлийнхээ талаар ярьж, Бурханыг гэрчилж чадаж байхад яагаад заримд нь туршлагаар олж авсан гэрчлэл огт байхгүй, бас ямар ч үүргийг сайн гүйцэтгэж чаддаггүй юм бэ? Ялгаа нь юу вэ? Үнэндээ ялгаа нь тэдний хүн чанарт байдаг. Зарим хүнд мөс чанар, эрүүл ухаан байдаг бол заримд нь байдаггүй; зарим хүн үнэнийг хайрладаг байхад зарим нь хайрладаггүй. Тэгвэл ямар хүн үнэнийг амархан олж авч чадах вэ? (Бурханд чин сэтгэлээсээ ханддаг, үнэнч шударга, хүн чанартай, мөс чанар, эрүүл ухаантай хүмүүс.) Энэ маш чухал. Одоо та нар ойлгосон болохоор үүнийг бодож үзэх хэрэгтэй: Үнэнийг ойлгож, олж авах нь хүмүүсийн гадаад төрх, хэв чанар, боловсролын түвшин, төрсөн гарал үүсэл, нас, гэр бүлийн орчин, авьяас чадвар, эзэмшсэн мэргэжлийн ур чадвартай холбоотой юу? Үнэндээ холбоогүй гэж хэлж болно. Зарим хүн хэв чанар багатай ч өөрсдөө маш найдвартай байдаг. Тэд өөрт байгаа эрч хүчийг аль болох их зарцуулж, заль, ов мэх гаргалгүй, аливаа зүйлд нухацтай, хариуцлагатай ханддаг. Хэрвээ тэд алдаа гаргавал үнэнийг хүлээн авч, зарчмын дагуу хэрэгжүүлж чаддаг; бэрхшээл тулгарах үед үнэнийг эрж хайж чаддаг. Тэдний үүргээ гүйцэтгэсэн үр дүн улам сайжирдаг бөгөөд авьяастай хүмүүс тэднийг дорд үздэг ч Бурхан ийм хүнд дуртай. Бурхан хүмүүст нигүүлсэл хайрлаж, үнэнийг ойлгох боломж олгохдоо гадаад төрх байдал, боловсролын түвшин, хэв чанар, уран яруу үгийг нь хардаггүй—Бурхан эдгээрийн алийг нь ч хардаггүй. Зарим хүн: “Би хэлж ярихдаа тааруу, гэтэл хүмүүс үг хэлэхдээ үнэхээр чадварлаг байх юм. Би өндөр биш, онцгой харагддаг ч биш, боловсролгүй, хэв чанар минь ч тийм сайн биш. Би дууссан гэсэн үг биш үү?” гэж хэлдэг. Энэ ямар гээчийн бодол вэ? Энэ нь Бурханы талаарх буруу ойлголт биш гэж үү? Бурханы хүслийг ойлгодоггүй гэсэн үг биш үү? (Тийм.) Ийм үзэл бодолтой хүмүүс тэрслүү биш гэж үү? Тэд Бурханы хүслийг огт ойлгодоггүй. Бурханаар авруулж, төгс болгуулдаг юм уу гэгээрүүлж, удирдуулдаг бүх хүн авьяастай, маш сайн ярьж чаддаг, өндөр боловсрол, мэдлэгтэй, бүгдээрээ суут хүмүүс бөгөөд Бурхан тэдэнд дуртай гэж тэд боддог. Энэ нь Бурханы эсрэг гүтгэлэг биш гэж үү? Тэд Бурханы оюун санааг огт ойлгодоггүй! Хүмүүс үргэлж Бурхан бол зөвт бөгөөд хүмүүсийн зүрх сэтгэлийг хардаг гэж хэлдэг ч ямар нэгэн зүйл тохиолдоход Бурханыг буруугаар ойлгодог. Одоо арай илүү ойлгож байна уу? Бурхан хүмүүсийг харахдаа юуг нь хардаг вэ? Тэдний зүрх сэтгэлийг хардаг. Хүмүүсийн хэлж, хийдэг бүхнийг зүрх сэтгэл нь удирддаг. Зүрх сэтгэл чинь үнэнч шударга бол чи хүн чанар сайтай байх болно. Чи аажмаар үнэнийг ойлгож, Бурханы шаардлагыг тодорхой хэмжээгээр хангаж, Бурханы хүслийг харгалзан үзэж чадна. Хэрвээ зүрх сэтгэл чинь хэтэрхий ов мэхтэй, хаалттай, гөжүүд бол, чи аминч, хүн чанар муутай, үргэлж үзэлтэйгээ зууралдаж, Бурхан яаж үйлдэх ёстойг төсөөлж, үзэлтэй чинь нийцэхгүй зүйлтэй тулгарах үедээ Бурханыг буруу ойлгож, Бурханы хүслийг хэзээ ч ухан ойлгодоггүй бол үнэнийг олж авч чадах уу? Үгүй, чадахгүй. Эцэст нь чи үнэнийг олж авч чадахгүй үедээ өөрийгөө юм уу бусдыг буруутгах уу, эсвэл Бурханыг буруутгаж, Бурхан шударга бус гэж хэлэх үү? (Өөрийгөө буруутгана.) Зөв, өөрийгөө буруутгана. Тэгвэл ийм хүн үнэнийг олж авахын тулд юу хийх ёстой вэ? Тэд үнэнийг эрж хайж, хэрэгжүүлэх ёстой бөгөөд тодорхой арга замаар биеэ авч явж, хэрэгжүүлэх ёстой. Хэрвээ тэд хэрэгжүүлэхгүйгээр ойлгодог бол үнэнийг бас л олж авч чадахгүй. Аминч, ашиг хонжооныхоо төлөө хуйвалддаг зан чамаас харагдахад үүнийгээ ухаарах үедээ чи үүнийг шийдвэрлэхийн тулд Бурханд залбирч, үнэнийг эрж хайх ёстой. Мөн чанартаа ийм маягаар үйлдэх нь үнэн-зарчмыг зөрчиж буй хэрэг, энэ нь чуулганы ажилд хор хөнөөлтэй, энэ бол аминч, жигшүүртэй зан авир, мөс чанар, эрүүл ухаантай хүмүүсийн хийх учиртай зүйл биш гэдгийг чи эн түрүүнд мэдэж байх ёстой. Чи өөрийнхөө ашиг сонирхол, аминч занг хойш тавьж, чуулганы ажлыг бодох ёстой, энэ нь Бурханы хүсдэг зүйл юм. Залбирч, өөрийгөө эргэцүүлснийхээ дараа чи ийнхүү үйлдэх нь аминч, жигшүүртэй гэдгийг үнэхээр ухаарвал аминч зангаа хойш тавихад амархан болно. Чи аминч, ашиг хонжооны төлөө хуйвалддаг зангаа хойш тавих үедээ ул суурьтай болж, амар тайван, баяр хөөртэй болно, мөн мөс чанар, эрүүл ухаантай хүн чуулганы ажлыг бодох ёстой, хувийн ашиг сонирхолд анхаарлаа төвлөрүүлэх ёсгүй, энэ нь маш аминч, жигшүүртэй, мөс чанар, эрүүл ухаангүй хэрэг гэдгийг мэдэрнэ. Хувиа хичээлгүй үйлдэж, чуулганы ажлыг бодож, Бурханыг сэтгэл хангалуун байлгахын тулд л аливааг хийх нь зөв шударга, эрхэм хүндтэй бөгөөд амьдралд чинь үнэ цэн авчирна. Газар дэлхий дээр ийм маягаар амьдарснаараа чи нээлттэй, үнэнч шударга байж, хэвийн хүн чанар болон хүний жинхэнэ төрхийг амьдран харуулж байгаа бөгөөд цэвэр мөс чанартай байгаад зогсохгүй, бас чамд Бурханы хайрласан бүх зүйлийг хүртэхэд зохистой байна. Ингэж амьдрах тусам чамд улам ул суурьтай санагдаж, улам амар тайван, баяр хөөртэй болж, улам гэгээлэг санагдана. Тэгснээрээ чи Бурханд итгэх итгэлийн зөв замд хөл тавьсан байх бус уу?

Хүмүүсийн аминч, жигшүүртэй, ов мэхтэй, худал хуурмаг завхарсан зан чанар шийдвэрлэгдэж чадах эсэх нь үнэнийг хүлээн авч чадах эсэхээс нь хамаардаг. Үнэнийг хүлээн авч чаддаг хүмүүс бүгд завхарсан зан чанараа үзэн яддаг, аминч, жигшүүртэй зан, ов мэх, худал хуурмагаа үзэн яддаг. Эдгээр зүйл өөрсдийг нь бохирдуулж, хязгаарлахыг тэд хүсдэггүй. Үнэнийг хайрладаг хүмүүс завхарсан зан чанараа мэдэж авах л юм бол энэ сөрөг хог, хаягдлыг амархан хаядаг. Үнэнийг хайрладаггүй хүмүүс эдгээр сөрөг зүйлийг эрдэнэс гэж үздэг. Тэд өөрсдийнхөө ашиг хонжоог хэт их хайрлаж, махан биеэ орхихыг хүсдэггүй бөгөөд дэндүү гөжүүд байдаг. Үүний үр дүнд тэд Бурханы хүсэл юу болохыг хэзээ ч ойлгож чаддаггүй, Бурханыг дуулгавартай дагаж ч чаддаггүй. Хүмүүс үнэнийг хайрладаггүй, хүлээн авдаггүй учраас ийм олон жил мунгинуу байдлаар Бурханд итгэсээр ирсэн. Гэрчлэл хийх цаг ирэхэд тэдний хэл нь татаж, юу ч хэлж чаддаггүй. Хүмүүс үнэний тухай номлолыг олон жил сонссон бөгөөд Бурханы зан чанар тэдэнд үргэлж нээлттэй байсан тул үнэнийг эрэлхийлдэг хүмүүс аль хэдийн үүнийг ойлгосон байх ёстой, харин үнэнийг хайрладаггүй хүмүүс Бурханы өмнө сэтгэлээ нээхийг хүсдэггүй. Тэдний зүрх сэтгэл махан биеийн дур сонирхлыг орхихыг хүсдэггүй учраас тэд зүгээр л Бурханд сэтгэлээ нээж зүрхэлдэггүй. Тэд хүмүүст Бурханы өгдөг нигүүлслийг чөлөөтэй эдлэхийг л хүсдэг ч Бурханыг сэтгэл хангалуун байлгахын тулд үнэнийг хэрэгжүүлэхийг хүсдэггүй. Бурхан: “Хэрвээ чи Миний нигүүлслийг олж авахыг хүсэж байгаа бол, эдгээр үнэнийг олж авахыг хүсэж байгаа бол ганцхан нөхцөл бий—чи өөрийнхөө ашиг хонжоог орхиж, үнэн зүрх сэтгэлээ Надад өгөх ёстой” гэдэг. Хүмүүс энэ нэг нөхцөлийг ч хангаж чадахгүй хэр нь Бурханы нигүүлслийг шаардаж, амар амгалан, баяр баясгаланг шаардаж, үнэнийг олж авахыг хүссээр байдаг; гэхдээ үнэн зүрх сэтгэлээ Бурханд өгөхийг хүсдэггүй, тэгвэл тэд ямар төрлийн хүмүүс вэ? Сатаны төрлийнх биш гэж үү? Тэд нэг сумаар хоёр туулай буудаж чадах уу? Үнэндээ тэгж чадахгүй. Бурханы хүслийг ойлгодог эсэхээс чинь үл хамааран Бурханы зан чанар хүмүүст үргэлж нээлттэй байдаг. Хэрвээ хүн үнэнийг огт хүлээн авдаггүй бол, эсвэл үнэнийг хэрэгжүүлэхгүйгээр ойлгодог бол хэтэрхий гөжүүд, зүрх сэтгэлээ Бурханд өгөөгүйгээс энэ нь үүдэлтэй. Тиймээс тэд хэзээ ч үнэнийг олж авч чадахгүй, Бурханы зан чанарыг мэдэж авч ч чадахгүй. Энэ нь Бурхан хүмүүст шударга бус ханддагаас болсон юм биш. “Бурхан хүссэн хүндээ нигүүлсэнгүй ханддаг” гэсэн Бурханы үгийг хүмүүс ихэвчлэн эш татдаг ч энэ үгийн утгыг ойлгодоггүй. Эсрэгээрээ тэд Бурханыг буруугаар ойлгодог. Тэд нигүүлсэл Бурханаас ирдэг, Бурхан үүнийг хүссэн хүндээ өгдөг, Бурхан хүссэн хүндээ сайн ханддаг гэж боддог. Тийм гэж үү? Энэ нь хүний үзэл, төсөөлөл биш үү? Бурхан мөн чанарт нь тулгуурлан хүмүүст ханддаг. Хүмүүс Бурханы хүслийг анхаарч, үнэнийг хүлээн авч чадах үед Бурхан тэднийг ерөөдөг. Хэрвээ хүмүүс үнэнийг хүлээн авахгүй, Бурханыг эсэргүүцвэл үр дүн нь өөр. Үнэндээ Бурхан хүн бүрд шударгаар, зарчмын дагуу ханддаг, гагцхүү зарим хүний зүрх сэтгэл хэтэрхий хатуу байдаг учраас Бурхан тэдэнд өөрөөр хандах ёстой болдог. Бурханы хүн бүрд хийдэг зүйл өөр байдаг нь Бурхан аливааг зарчмын дагуу хийдэг гэдгийг харуулдаг. Бурхан хүн бүрд зөвт байдаг. Жишээ нь үнэнийг эрж хайхаар Бурханы өмнө ирдэггүй олон хүн бий. Тэд зөвхөн өөрсдийнхөө хоёр гарт найдан сайхан амьдрал, ирээдүйгээ бүтээхийг хүсдэг. Тэд хувь заяа, ирээдүйгээ өөрсдөө хянахыг хүсдэг бөгөөд хувь заяа нь өөрсдийнх нь гарт бий гэж боддог. Тэд Бурханы дээд эрх, төлөвлөгөөг хүлээн авдаггүй, Бурханыг дуулгавартай дагадаггүй бөгөөд Бурхан өөрсдийг нь сэтгэл хангалуун байлгаасай гэж хүсдэг. Бүдэрч, бүтэлгүйтэх үедээ тэд Бурхан шударга бус гэж гомдоллодог. Энэ нь ухаалаг уу? Тэд хэтэрхий мунхаг, зөрүүд. Гэхдээ өөрсдийгөө ухаантай гэж үргэлж боддог. Тэд “Зарим хүн гэр бүлээ орхиж, юу ч хүсдэггүй. Хамаг цагаа үүргээ гүйцэтгэхэд зарцуулж, үнэн зүрх сэтгэлээ Бурханд зориулдаг, тэгээд хариуд нь юу авдаг вэ? Бурхан ирээдүйд юу хийхийг тэд мэдэхгүй ч байгаа бүхнээ өргөн бариад, өөрсдөдөө гарах гарц үлдээдэггүй. Энэ хүмүүс үнэхээр тэнэг! Намайг ямар ухаантай болохыг хар л даа, би хоёуланг нь хослуулах замаар явдаг. Би юуг ч орхих шаардлагагүй, юуг ч хойшлуулах шаардлагагүй, эцэст нь би бас аврагдана” гэж боддог. Энэ хүмүүс ухаантай юу, тэнэг үү? (Тэнэг.) Тэд бол гарцаагүй тэнэг. Ухаантай хүмүүс болон мэдлэггүй, зөрүүд хүмүүсийг харьцуулбал хүн чанараараа ялгаатай байдаг. Ухаантай хүмүүс хүн чанар сайтай байдаг бол мэдлэггүй, зөрүүд хүмүүс хүн чанар муутай байдаг. Ухаантай хүмүүс үнэнийг хүлээн авдаг бол мунхаг, зөрүүд хүмүүс хүлээн авдаггүй бөгөөд тэдний эцсийн үр дүн өөр байх болно.

Үүргээ гүйцэтгэхэд хоёр үндсэн төрлийн хүмүүс байдаг. Нэг нь Бурханы төлөө чин сэтгэлээсээ өөрсдийгөө зарлагаддаг төрөл, харин нөгөө нь үргэлж өөрсдөдөө гарах гарц үлдээдэг төрөл. Бурхан аль төрлийн хүнийг нь магтаж, аварна гэж та нар бодож байна? (Бурханы төлөө чин сэтгэлээсээ өөрсдийгөө зарлагаддаг хүмүүсийг.) Бурханы төлөө чин сэтгэлээсээ өөрсдийгөө зарлагаддаг хүмүүсийг олж авахыг Бурхан хүсдэг. Үнэндээ Бурхан хүмүүст тийм ч олон шаардлага тавьдаггүй. Бурхан хүмүүсээс үүргээ чин сэтгэлээсээ гүйцэтгэхийг л шаарддаг; Бурхан хувийн ашиг хонжоог чинь булаан авахыг хүсдэггүй. Бурхан та нарт үүргээ гүйцэтгэхэд дадлагажих, бүх төрлийн авьяасаа хөгжүүлэх боломж олгосон бөгөөд Түүний хүсдэг зүйл бол хүмүүсийн чин сэтгэл юм. Хаана, ямар үүрэг гүйцэтгэж байгаагаас үл хамааран Бурхан чамд авьяас, ур чадвараа хөгжүүлэх хамгийн том орон зайг өгсөн бөгөөд эцэст нь чамд бүх төрлийн орчин, үүргээс үнэнийг олж авч, Бурханы хүслийг ойлгож, хүний төрхийг амьдран харуулах боломж олгохыг хүсдэг. Энэ бол Бурханы хүсэл. Бурхан чамаас бүх зүйлийг булаан авахыг хүсдэггүй, харин ч чиний төлөө бүх зүйлийг гүйцэлдүүлж, бүх зүйлийг чамд өгөхийг хүсдэг. Зарим хүн хэзээд явцуу сэтгэлгээтэй байдаг; тэд хорвоо ертөнцөд зарим мэргэжлийн мэдлэгт суралцсан ч үүргээ гүйцэтгэвэл мэргэжлийн мэдлэгээ бүгдийг нь умартана гэж боддог. Ашиглахгүй байлаа ч энэ нь үнэхээр гарзтай гэж үү? Чи одоо үүргээ гүйцэтгэснээр үнэн ба амийг олж авна. Харьцуулбал аль нь илүү үнэ цэнтэй вэ: ашиггүй, умартсан бага зэрэг мэдлэг үү, эсвэл үнэн ба амь уу? Үүнээс гадна, сурч мэдсэн үнэхээр хэрэгтэй зүйлсийг үүргээ гүйцэтгэж байхдаа хөгжүүлж, ашиглаж болно. Үүргээ гүйцэтгэхдээ эдгээр зүйлийг ашигласан бол эдгээрийг санах ой ухаан чинь илүү бэхжих бус уу? Хэрэглэдэггүй зүйлээ санах нь яршигтай, таагүй болохоор ашиглахгүй байх нь харамсалтай биш юм. Яг одоо үүргээ гүйцэтгэж байхад чинь хобби, ур чадвар чинь хөгжиж байна. Түүнчлэн та нар энэ хугацаанд бүтээгдсэн зүйлийн үүргийг гүйцэтгэнгээ үнэнийг ойлгож, амьдралын зөв зам руу орж чадна. Ямар баяртай үйл явдал, ямар их зол завшаан бэ! Үүнийг яаж ч харсан, энэ нь гарз хохирол биш. Бурханыг дагаж, нүглийн газраас холдож, хорон муу хүмүүсийн бүлгээс холдсоноор ядаж л бодол санаа, зүрх сэтгэл чинь Сатаны завхралд өртөж, Сатанд гишгэлүүлэхээ болино. Та нар цэвэр газарт, Бурханы өмнө ирэх болно. Энэ нь асар их аз завшаан биш гэж үү? Хүмүүс үеэс үе дамжин өнөөдрийг хүртэл дахин төрж байгаа бөгөөд тэдэнд ийм боломж хэр их байдаг вэ? Зөвхөн эцсийн өдрүүдэд төрсөн хүмүүст л ийм боломж байдаг бус уу? Ямар гайхалтай хэрэг вэ! Энэ бол гарз хохирол бус, харин хамгийн том аз завшаан юм. Чи маш их баярлах ёстой! Бүтээгдсэн зүйлийн хувьд бүх бүтээлийн дундаас, дэлхий дээрх хэдэн тэрбум хүний дундаас бүтээгдсэн зүйлийн ялгамж чанараараа Бүтээгчийн үйл хэргийг гэрчлэх, Бурханы ажилд үүрэг, хариуцлагаа гүйцэтгэх боломж хэр олон хүнд олддог вэ? Хэнд ийм боломж байдаг вэ? Ийм хүн олон байдаг уу? Маш цөөн байгаа! Ямар харьцаатай вэ? Арван мянгад нэг үү? Үгүй ээ, бүр цөөхөн! Ялангуяа ур чадвар, сурсан мэдлэгээ үүргээ гүйцэтгэхэд ашиглаж чадах та нар үнэхээр ерөөгдсөн биш гэж үү? Чи хүнийг гэрчилдэггүй бөгөөд хийдэг зүйл чинь ажил мэргэжил биш—чиний үйлчилдэг Нэгэн бол Бүтээгч юм. Энэ бол хамгийн сайхан, үнэ цэнтэй зүйл! Та нар бахархах ёстой бус уу? (Бахархах ёстой.) Үүргээ гүйцэтгэх явцдаа та нар Бурханы усалгаа, хангалтыг олж авдаг. Ийм сайхан орчин, боломж байхад бодитой зүйл олж авахгүй, үнэнийг олж авахгүй бол насан туршдаа харамсахгүй гэж үү? Тиймээс та нар үүргээ гүйцэтгэх боломжийг ашиглах ёстой бөгөөд үүнийг алдаж болохгүй; үүргээ гүйцэтгэхдээ үнэнийг чин сэтгэлээсээ эрэлхийлж, олж ав. Энэ бол хийж болох хамгийн үнэ цэнтэй зүйл, хамгийн утга учиртай амьдрал! Бүх бүтээгдсэн зүйлийн дунд та нараас илүү ерөөгдсөн хүн юм уу бүлэг хүмүүс байхгүй. Шүтлэггүй хүмүүс юуны төлөө амьдардаг вэ? Тэд дахин төрөхийн төлөө, хорвоо дэлхийн хөөр хөгжөөнтэй байдлын төлөө амьдардаг. Та нар юуны төлөө амьдардаг вэ? Бүтээгдсэн зүйлийн үүргийг гүйцэтгэхийн тулд амьдардаг. Ийм амьдралын үнэ цэн үнэхээр агуу! Тиймээс та нар гүйцэтгэж буй үүргээ дорд үзэж болохгүй, тэр үүргээ орхиж бүр ч болохгүй. Үүргээ сайн гүйцэтгэж, Бурханы даалгаврыг гүйцэлдүүлэх нь л хамгийн үнэ цэнтэй, утга учиртай зүйл юм.

Завхарсан зан чанараа хаяснаар л эрх чөлөө, чөлөөлөлтөд хүрч чадна

Чуулганы удирдагчийн хувиар чи асуудал шийдвэрлэхдээ үнэнийг ашиглаж сурах шаардлагатай төдийгүй, мөн авьяастай хүмүүсийг олж илрүүлж, хөгжүүлж сурах хэрэгтэй бөгөөд тэдэнд атаархаж, тэднийг дарж яасан ч болохгүй. Ийм маягаар хэрэгжүүлэх нь чуулганы ажилд ашиг тустай. Хэрвээ өөртэй чинь хамтран ажиллаж, бүх ажлыг сайн хийдэг цөөн хэдэн үнэнийг эрэлхийлэгчийг хөгжүүлээд, эцэст нь бүгдээрээ туршлагын гэрчлэлтэй болж чадвал чи шаардлага хангасан удирдагч юм. Хэрвээ чи бүх зүйлийг зарчмын дагуу зохицуулж чаддаг бол үнэнч зан гаргаж байна. Бусад хүн өөрөөс нь илүү сайн, илүү дээгүүр байж, өөрийг нь үл ойшоогдож байх зуур үнэлэгдэх вий гэж зарим хүн үргэлж айж, үүнээсээ болоод бусад руу дайрч давшилж, бусдыг гадуурхдаг. Ингэх нь чадвартай хүнд атаархаж байгаа хэрэг биш үү? Аминчхан, жигшүүртэй биш үү? Энэ нь ямар зан чанар вэ? Энэ нь хорлонтой байдал! Өөрийнхөө ашиг сонирхлыг л бодож, өөрийнхөө аминч хүслийг л хангадаг, бусдыг боддоггүй, эсвэл Бурханы гэрийн ашиг сонирхлыг бодолцон үздэггүй хүмүүс муу зан чанартай бөгөөд Бурхан тэднийг огт хайрладаггүй. Хэрвээ чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрвээ чи сайн хүнийг санал болгож, сургалтад хамруулж, үүрэг гүйцэтгүүлээд, улмаар Бурханы гэрт өөр нэг авьяастай хүнийг нэмэх юм бол энэ нь ажлыг чинь хөнгөвчлөх биш үү? Тэгвэл чи үүргээ биелүүлэхдээ үнэнч байх биш үү? Энэ бол Бурханы өмнөх сайн үйл; удирдагчаар ажилладаг хүнд байх ёстой наад захын мөс чанар, эрүүл ухаан юм. Үнэнийг хэрэгжүүлж чаддаг хүмүүс хийж буй зүйлдээ Бурханы шинжилтийг хүлээн авч чаддаг. Бурханы шинжилтийг хүлээн авах үед зүрх сэтгэл чинь зөв болно. Хэрвээ чи бусдад харуулахын тулд л аливааг хийж, үргэлж бусдаар магтуулж, бишрүүлэхийг хүсэж, Бурханы шинжилтийг хүлээн авдаггүй бол Бурхан зүрх сэтгэлд чинь байсаар байдаг уу? Ийм хүмүүст Бурханыг хүндлэх сэтгэл байдаггүй. Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; хүний ашиг сонирхлыг бүү харгалзан үз, бахархал, нэр хүнд, байр сууриа бүү бод. Чи эхлээд Бурханы гэрийн ашиг сонирхлыг бодолцон үзэж, эн тэргүүнд тавих ёстой. Бурханы хүслийг анхааран үзэж, үүргийн чинь гүйцэтгэлд хольц байсан эсэхийг, үнэнч байж, хариуцлагаа биелүүлж, бүхнээ зориулсан эсэхээ, мөн өөрийнхөө үүрэг болон чуулганы ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээрийг ахин дахин бодож, танин мэдвэл үүргээ сайн биелүүлэхэд амархан байх болно. Хэв чанар чинь дорд, туршлага чинь өнгөц, мэргэжлийн ажилдаа чадварлаг биш бол ажилд чинь зарим алдаа, дутагдал байж болох бөгөөд сайн үр дүнд хүрэхгүй байж магад—гэхдээ л чи чадлынхаа хэрээр хичээсэн байх болно. Чи аминч хүсэл, дур сонирхлоо хангадаггүй. Харин чуулганы ажил, Бурханы гэрийн ашиг сонирхлыг байнга бодолцдог. Хэдий чи үүрэгтээ сайн үр дүнд хүрэхгүй байлаа ч зүрх сэтгэл чинь шулуудна; дээр нь нэмээд хэрвээ чи үүргээ гүйцэтгэхдээ асуудлыг шийдвэрлэхийн тулд үнэнийг эрж хайж чаддаг бол үүргийн гүйцэтгэл чинь стандартад нийцэхийн зэрэгцээ чи үнэн-бодит байдалд орж чадна. Гэрчлэлтэй байх гэдэг нь энэ юм.

Зарим хүн Бурханд итгэдэг боловч үнэнийг эрэлхийлдэггүй. Тэд үргэлж махан биеэр амьдарч, бие махбодын таашаалд шунаж, аминч хүслээ байнга хангаж байдаг. Тэд хэчнээн олон жил Бурханд итгэлээ ч үнэн-бодит байдалд хэзээ ч орохгүй. Энэ нь Бурханыг шившиглэсний тэмдэг юм. “Би Бурханд тэрслэх юу ч хийгээгүй. Би яаж Бурханыг шившиглэсэн юм бэ?” гэж чи хэлдэг. Чиний бүх санаа, бодол ёрын муу. Чиний санаархал, зорилго, хийсэн зүйлийн чинь ар дахь сэдэл, үйлдлийн чинь үр дагавар үргэлж Сатаныг хангалуун болгож, чамайг Сатаны тоглоом тохуу болгож, түүнд сул талаа атгуулахад хүргэдэг. Чамд Христэд итгэгчид байх ёстой гэрчлэл огтхон ч алга. Чи Сатанд харьяалагддаг. Чи бүх зүйл дээр Бурханы нэрийг шившиглэдэг бөгөөд жинхэнэ гэрчлэлгүй. Чиний хийсэн зүйлийг Бурхан санах уу? Эцэст нь Бурхан чиний үйлдэл, зан авир, гүйцэтгэсэн үүргийн чинь талаар ямар дүгнэлт хийх вэ? Үүнээс чинь ямар нэг зүйл, ямар нэг үг гарах ёсгүй гэж үү? Библид Эзэн Есүс ингэж хэлсэн байдаг: “Тэр өдөр олон хүн, ‘Эзэн минь, Эзэн минь, бид Таны нэрээр тунхаглаагүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?’ гэх болно. Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс бусыг үйлдэгчид та нар Надаас зайл’ гэж хэлнэ” (Матай 7:22–23). Эзэн Есүс яагаад ингэж хэлсэн бэ? Эзэний нэрээр номлож, чөтгөрүүдийг хөөж, өч төчнөөн гайхамшиг үзүүлсэн маш олон хүн яагаад мууг үйлдэгчид болсон бэ? Учир нь тэд Эзэн Есүсийн илэрхийлсэн үнэнийг хүлээн аваагүй, тушаалуудыг нь сахиагүй, зүрх сэтгэлдээ үнэнийг огт хайрлаагүй. Тэд Эзэний төлөө хийсэн ажил, туулсан зовлон бэрхшээл, гаргасан золиослолоо тэнгэрийн хаанчлалын ерөөлөөр солихыг л хүссэн. Ийм маягаар тэд Бурхантай наймаа хийхээр оролдож, Бурханыг ашиглаж, мэхлэхээр хичээж байсан тул Эзэн Есүс тэднийг жигшиж, үзэн ядаж, мууг үйлдэгчид гэж ялласан. Өнөөдөр хүмүүс Бурханы үгийн шүүлт, гэсгээлтийг хүлээн авч байгаа ч зарим нь нэр хүнд, байр суурийн араас хөөцөлдсөөр, бусдаас ялгарч, удирдагч ажилчин болж, нэр хүнд, байр суурьтай болохыг үргэлж хүсдэг. Хэдийгээр тэд бүгд Бурханд итгэж, Бурханыг дагадаг гэж хэлж, Бурханы төлөө татгалзаж, зарлагаддаг ч алдар нэр, ашиг хонжоо, байр суурь олж авахын тулд үүргээ гүйцэтгэдэг бөгөөд үргэлж хувийн төлөвлөгөөтэй байдаг. Тэд Бурханд дуулгавартай юм уу үнэнч биш, өөрсдийгөө огт эргэцүүлэлгүй мууг үйлдэн цадиггүй авирладаг учраас мууг үйлдэгчид болсон. Бурхан тийм мууг үйлдэгчдийг үзэн яддаг, тэднийг авардаггүй. Хүний үйлдэл, зан авирыг сайн, муу гэж шүүдэг стандарт юу вэ? Тэдний бодол, илэрхийлэл, үйлдэл үнэнийг хэрэгжүүлж, үнэн-бодит байдлыг амьдран харуулах гэрчлэлтэй эсэх юм. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч гэдэг чинь эргэлзээгүй. Бурхан мууг үйлдэгчдийг хэрхэн үздэг вэ? Бурханы хувьд чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин ч Бурханыг шившиглэж, Бурханыг гутамшигт автуулах тэмдгээр дүүрэн байдаг. Чи Бурханыг гэрчилж, Бурханы төлөө өөрийгөө зарлагадаж байгаа юм биш, Бурханы өмнө хүлээсэн үүрэг, хариуцлагаа биелүүлж байгаа ч юм биш; харин өөрийнхөө төлөө үйлдэж байгаа. “Өөрийнхөө төлөө” гэдэг нь юу гэсэн үг вэ? Нарийн яривал энэ нь Сатаны төлөө гэсэн үг. Тиймээс эцэст нь Бурхан: “Ёс бусыг үйлдэгчид та нар Надаас зайл” гэж хэлнэ. Бурханы нүдээр бол чиний үйлдэл сайн үйл хэрэг биш, харин ёрын муу үйл хэрэг гэж тооцогдоно. Тэр нь Бурханы сайшаалыг хүртэж чадахгүйгээр үл барам яллагдана. Хүн Бурханд ингэж итгээд юу олж авна гэж найддаг вэ? Тийм итгэл нь эцэстээ талаар болох биш үү?

Үүрэг биелүүлдэг бүх хүний хувьд, үнэний талаарх ойлголт нь хэчнээн гүн гүнзгий, эсвэл өнгөц байх нь хамаагүй, үнэн-бодит байдалд орох явдлыг хэрэгжүүлэх хамгийн энгийн арга зам нь бүх зүйл дээр Бурханы гэрийн ашиг сонирхлыг бодож, аминч хүсэл, хувийн санаархал, сэдэл, нэр нүүр, байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь хүний хийх ёстой наад захын зүйл билээ. Үүргээ биелүүлж буй хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлж болох юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодож, Бурханы хүслийг анхаарч, чуулганы ажлыг бодолцох ёстой. Эдгээр зүйлийг эн тэргүүнд тавь; үүний дараа л байр суурийнхаа тогтвортой байдал, бусад хүмүүс чамайг хэрхэн үздэг талаар бодож болно. Үүнийг хоёр алхамд хувааж, жаахан буулт хийх үед энэ нь арай амархан болж байгааг та нар мэдрэхгүй байна уу? Хэсэг хугацаанд ингэж хэрэгжүүлэх юм бол чи Бурханыг хангалуун байлгах тийм ч хэцүү биш гэдгийг мэдрэх болно. Түүнчлэн чи хариуцлагаа биелүүлж, даалгавар, үүргээ гүйцэтгэн, аминч хүсэл, санаархал, сэдлээ орхих ёстой; Бурханы хүслийг анхаарч, Бурханы гэрийн ашиг сонирхол, чуулганы ажил, гүйцэтгэх учиртай үүргээ нэгдүгээрт тавьж чаддаг байх ёстой. Хэсэг хугацаанд ингэж туулсныхаа дараа чи энэ нь биеэ авч явах сайн арга зам мөн гэдгийг мэдэрнэ. Энэ бол илэн далангүй, үнэнч шударгаар амьдарч, жигшүүртэй, өөдгүй хүн биш байх явдал; жигшмээр, өөдгүй, ямар ч хэрэггүй байхын оронд шударгаар, нэр төртэйгөөр амьдарч байгаа хэрэг юм. Энэ бол хүний хийх ёстой зүйл, амьдран харуулах ёстой дүр төрх гэдгийг чи мэдэрнэ. Яваандаа өөрийнхөө ашиг сонирхлыг хангах гэсэн хүсэл чинь багасна. Бурханд хэр удаан итгэснээс үл хамааран та нар яг одоо үнэнийг эрэлхийлэх, үнэнийг хэрэгжүүлэх, үнэн-бодит байдалд орохтой холбоотой сургамжууд руу гүн гүнзгий ороогүй, гүнзгий мэдэж аваагүй, гүн гүнзгий туулаагүй учраас жинхэнэ гэрчлэл хийж чадахгүй. Сая Би та нарт энгийн энэ нэг аргыг хэлж өглөө: Ийм маягаар хэрэгжүүлж эхэл, хэсэг хугацааны дараа дотоод байдал чинь өөрийн мэдэлгүй өөрчлөгдөж эхэлнэ. Бурханд итгэхийг айхтар сонирхдог ч үгүй, үүнээс айхтар уйддаг ч үгүй өнөөх хоёрдмол байдлаас Бурханд итгэж, үнэнч хүн байх нь сайн зүйл гэж үзэн, үнэнч хүн байхаар сонирхож, ингэж амьдрах нь утга учиртай, ингэснээр хангалт хүртэнэ гэж боддог байдалд шилжинэ. Чи зүрх сэтгэлдээ ул суурьтай, амар амгалан байж, таашаалыг мэдэрнэ. Чи тийм байдалтай болно. Энэ бол хувийн санаа зорилго, ашиг сонирхол, аминч хүслээ орхисны үр дагавар юм. Энэ бол үр дүн. Энэ нь нэг талаар хүний хамтын ажиллагааны үр дүн, нөгөө талаар Ариун Сүнсний ажил юм. Хүмүүсийн хамтын ажиллагаа байхгүй бол Ариун Сүнс ажиллахгүй. Бүх хүн дотроо идэвхгүй, сул дорой, эмзэг байдал болон гутрал гэх мэт зарим нэг буруу байдалтай байдаг; эсвэл тэд жигшмээр санаа зорилготой байдаг; эсвэл нэр нүүр, аминч хүсэл, хувийн ашиг сонирхолдоо байнга автдаг; эсвэл өөрсдийгөө хэв чанар муутай гэж бодоод, идэвхгүй байдалтай болдог. Хэрвээ чи байнга ийм байдалтай амьдардаг бол Ариун Сүнсний ажлыг олж авахад маш хэцүү байх болно. Ариун Сүнсний ажлыг олж авахад хэцүү байдаг бол чиний доторх идэвхтэй зүйл цөөн байх бөгөөд идэвхгүй зүйлс гарч ирж, чамайг үймүүлнэ. Хүмүүс тэрхүү идэвхгүй, сөрөг байдлыг дарахын тулд өөрийнхөө хүсэл зоригт үргэлж найддаг боловч яаж ч дарсан бай, тэдгээрээс ангижирч чадахгүй. Үүний гол шалтгаан нь хүмүүс эдгээр идэвхгүй, сөрөг зүйлийг бүрэн ялган таньж чаддаггүйд оршино; тэд мөн чанарыг нь тодорхой харж чаддаггүй. Иймээс махан бие ба Сатаныг хаяхад тэдний хувьд маш хэцүү байдаг. Түүнчлэн хүмүүс эдгээр идэвхгүй, дүнсгэр, доройтмол байдалдаа үргэлж гацдаг бөгөөд Бурханыг харах юм уу Бурханд залбирахын оронд зүгээр л аргацааж байдаг. Үүний үр дүнд Ариун Сүнс тэдний дотор үл ажиллаж, улмаар тэд үнэнийг ойлгож чадахгүй, юу ч хийлээ гэсэн замгүй байж, ямар ч хэрэг явдлыг тодорхой харж чадахгүй. Чиний дотор хэт олон идэвхгүй, сөрөг зүйл байдаг бөгөөд тэдгээр нь зүрх сэтгэлийг чинь дүүргэсэн тул чи үргэлж идэвхгүй, сүнсээрээ дүнсгэр байж, Бурханаас улам холдож, улам сул дорой болсоор байдаг. Хэрвээ чи Ариун Сүнсний гэгээрэл болон ажлыг олж чадахгүй бол ийм байдлаас зайлсхийж үл чадах ба идэвхгүй байдал чинь өөрчлөгдөхгүй, учир нь Ариун Сүнс чиний дотор ажиллахгүй бол чи зам олж чадахгүй. Энэ хоёр шалтгааны улмаас идэвхгүй байдлаасаа ангижирч, хэвийн байдалд ороход маш хэцүү байдаг. Хэдийгээр та нар одоо үүргээ гүйцэтгэж, хүндрэл бэрхшээлийг даван туулж, шаргуу ажиллаж, ихээхэн хүчин чармайлт гаргаж, гэр бүл, ажил мэргэжлээсээ татгалзаж, бүхнээ орхиж чаддаг ч чиний доторх идэвхгүй байдал одоо ч үнэхээр өөрчлөгдөөгүй. Та нарын үзэл, төсөөлөл, мэдлэг, амьдралын гүн ухаан, аминч хүсэл, завхарсан зан чанар гэх мэт, үнэнийг эрэлхийлж, хэрэгжүүлэхэд чинь та нарыг хүлдэг дэндүү олон ээдрээ бий. Эдгээр сөрөг зүйл та нарын зүрхийг дүүргэсэн. Хэдийгээр та нар нас залуу ч бодол санаа чинь маш төвөгтэй. Та нар Миний үг, илэрхийлэл бүрийг ажиглаж, судалж, дараа нь тэдгээрийг эцэс төгсгөлгүй хэтрүүлэн боддог. Яагаад тэр вэ? Та нар хэдэн жилийн турш Бурханыг дагасан ч Би та нараас ямар нэг ахиц юм уу өөрчлөлтийг хараахан олж хараагүй. Хүмүүсийн зүрх сэтгэлийг сатанлаг зүйл бүрэн эзэмдсэн. Үүнийг бүгд тодорхой харж байна. Хэрвээ чи эдгээр зүйлээс салахгүй бол, эдгээр идэвхгүй байдлаас ангижирч чадахгүй бол хүүхэд шиг болж, цоглог, хайр татам, гэмгүй, энгийн, үнэнч, цэвэр байдлаар Бурханы өмнө очиж чадахгүй. Тэгвэл чиний хувьд Ариун Сүнсний ажил юм уу үнэнийг олж авахад хэцүү байх болно.

Яг одоо, та нарыг сайшаах цөөн хэдэн сайн чанар байна, тухайлбал, зовох хүсэл болон итгэл та бүхэнд байна. Эдгээр сайн чанар та бүгдийг аварсан. Хэрвээ эдгээр сайн чанар—бэрхшээл туулах хүсэл болон өөрийгөө Бурханы төлөө зарлагадах жинхэнэ итгэл байхгүй бол чи үүргээ гүйцэтгэх урам зориггүй байх бөгөөд өдий хүртэл бат зогсож чадахгүй байх байлаа. Зарим хүн хэсэг зуур үүргээ гүйцэтгэдэг ч үнэнийг үл сонирхдог, мөн үүнээс ямар ч ашиг тус хүртдэггүй учир ажил хийж, мөнгөтэй болж, гэрлэхийн тулд шашингүй ертөнц рүү буцан очдог. Тэд ямар ч үр дүнгүй энд цаг нөхцөөх нь залуу нас, хамгийн сайхан цаг хугацаа болон амиа дэмий үрсэн хэрэг гэж боддог. Энэ хүмүүс бол илчлэгдсэн үл итгэгчид юм. Бурханы төлөө өөрсдийгөө үнэн сэтгэлээсээ зарлагадаж чаддаг хүмүүс л үүргээ биелүүлж, бат зогсож чадна. Яг одоо та нар бүгдээрээ үүргээ бүтэн цагаар биелүүлдэг. Та нар гэр бүл, гэрлэлт, мөнгөнд хязгаарлагдаж, хүлэгддэггүй. Аль хэдийн үүнээс гарч ирсэн. Гэхдээ та нарын толгойг дүүргэдэг үзэл, төсөөлөл, мэдлэг, хувийн санаархал, хүсэл чинь бүрэн бүтэн үлддэг. Тиймээс нэр хүнд, байр суурь, эсвэл гялалзах боломжтой холбоотой ямар нэг зүйлийн тухайд—жишээ нь Бурханы гэр янз бүрийн авьяастай хүмүүсийг хөгжүүлэхээр төлөвлөж байгааг сонсох үедээ—та нар бүгд хорхойсож, нэрээ гаргаж, анхаарлын төвд орохыг хүсдэг. Та нар бүгд нэр хүнд, байр суурийн төлөө өрсөлдөхийг хүсдэг. Ийм зан авир гаргахаасаа ичдэг ч тэгэхгүй байхтай эвлэрдэггүй. Сонгогдсон, анхаарлын төвд орсон хүмүүсийг хараад та нар атаархаж, үзэн ядаж, гомдоллож, үүнийг шударга бус гэж бодон, “Би яагаад онцгойрч чаддаггүй юм? Яагаад бусад хүмүүс үргэлж анхаарлын төвд байдаг юм бэ? Яагаад миний ээлж хэзээ ч ирдэггүй юм бэ?” гэж боддог. Та нар зүрх сэтгэлдээ гомдол тээж, үүнийгээ дарах гэж хичээсэн ч чаддаггүй. Бурханд залбираад байдал чинь хэсэг зуур сайжирдаг ч дахин ийм зүйлтэй тулгарах үедээ даван туулж чадахгүй хэвээр байдаг. Энэ нь биеийн хэмжээ жижиг байгаагийн илрэл биш үү? Ийм байдалд орохдоо та нар Сатаны урхинд унасан биш үү? Сатанлаг завхарсан уг чанар хүмүүсийг ингэж хүлдэг. Хүмүүс эдгээр завхарсан зан чанараас ангижирвал сул, эрх чөлөөтэй санагдах биш үү? Бодоод үз: Алдар нэр, ашиг хонжооны төлөө тэмцэх байдалд орохоос зайлсхийж—эдгээр завхарсан байдлаас чөлөөлөгдөж, байр суурь, нэр төрийн түгшүүр, хүлээсээс ангижрахын тулд ямар үнэнийг ойлгох ёстой вэ? Эрх чөлөө, чөлөөлөлт олж авахын тулд ямар үнэн-бодит байдлыг эзэмших ёстой вэ? Нэгдүгээрт, Сатан хүмүүсийг төөрөлдүүлж, завхруулж, ноцтой хорлож, хянахын тулд алдар нэр, ашиг хонжоо, байр суурийг ашиглан, тэднийг доройтуулж, нүгэлд унагадаг гэсэн баримтыг та нар нэвт харах ёстой; алдар нэр, ашиг хонжоо, байр суурь эрэлхийлэх нь хүмүүсийг Бурханыг эсэргүүцэх зам руу хөтөлнө. Түүнчлэн, хэрвээ хүмүүс алдар нэр, ашиг хонжоо, байр суурийн хүлээсээс мултрахыг хүсвэл үнэнийг хүлээн авч, эдгээр зүйлийг эрэлхийлэхийн мөн чанарыг нэвт харах ёстой. Тэгж байж л тэдгээрийг хаяж, орхиж чадна. Эдгээр зүйлийг орхих нь залуу, хөгшин, шинэ юм уу удаан хугацаанд итгэсэн итгэгч хэн бүхэнд маш хэцүү байдаг. Хэдийгээр зарим хүн бүрэг, олон үггүй мэт харагдавч үнэн хэрэгтээ тэдний зүрх сэтгэлд бусдынхаас илүү их бэрхшээл нуугдаж байдаг. Алдар нэр, ашиг хонжоо, байр суурийг орхих нь хүн бүрд хэцүү; эдгээр зүйлийн уруу таталтыг хэн ч даван гарч чаддаггүй—хүмүүсийн дотоод байдал бүгд ижилхэн. Сатан ердөө алдар нэр, ашиг хонжоог л ашиглан хүнийг завхруулсан; хэдэн мянган жилийн уламжлалт соёл эдгээр зүйлийг хүмүүст суулгасаар ирсэн юм. Тиймээс хүний завхарсан уг чанар нь алдар нэр, ашиг хонжоо, байр суурьт дурлаж, эрэлхийлдэг бөгөөд гагцхүү эрэлхийлж, илэрхийлдэг арга зам нь л ялгаатай байдаг. Зарим хүн энэ талаар хэзээ ч ярилгүй, зүрх сэтгэлдээ нууцалдаг байхад зарим нь үүнийг үгээрээ илчилдэг. Эдгээр зүйлийн төлөө юунд ч санаа зовохгүйгээр тэмцдэг хүмүүс байдаг бол зарим нь тэдгээрийн төлөө тэмцэлгүй, харин ганцаар байхдаа гомдоллож, үглэж, эд зүйл эвдэх нь бий. Хэдийгээр энэ нь янз бүрийн хүмүүст өөр өөрөөр илэрдэг ч тэдний уг чанар нь яг адилхан. Тэд бүгдээрээ Бурханыг эсэргүүцдэг завхарсан хүмүүс юм. Хэрвээ чи алдар нэр, ашиг хонжоо, байр суурьт үргэлж төвлөрдөг бол, эдгээр зүйлийг хэт өндрөөр үнэлдэг бол, эдгээр зүйл зүрх сэтгэлийг чинь эзэмддэг бол, хэрвээ чи эдгээрийг орхихыг хүсдэггүй бол тэдгээрт хянуулж, хүлэгдэнэ. Чи тэдгээрийн боол болж, эцэстээ энэ нь чамайг бүрэн сүйрүүлнэ. Чи эдгээр зүйлийг хаяж, орхиж сурах ёстой, бусдыг санал болгож, сайхан боломж гарах үед бусдыг онцгойруулж сурах ёстой. Онцгойрч, гялалзах боломж олдох бүрд бүү өрсөлд, бүү тэмцэлд. Чи хувийн ашиг сонирхлоо орхиж чаддаг байх ёстой ч үүргийн гүйцэтгэлээ саатуулж болохгүй. Анзаарагдалгүй ажилладаг, гайхуулдаггүй, үүргээ үнэнчээр гүйцэтгэдэг хүн бай. Чи нэр төр, байр сууриа хэдий чинээ хаяж, ашиг сонирхлоо хэдий чинээ орхино, төдий чинээ амар тайвныг мэдэрч, зүрх сэтгэл чинь төдий чинээ цэлмэж, байдал чинь төдий чинээ сайжирна. Өрсөлдөж, тэмцэлдэх тусам байдал чинь улам харанхуй болно. Хэрвээ Надад итгэхгүй байгаа бол туршаад үз! Хэрвээ чи ийм завхарсан байдлыг эргүүлж, алдар нэр, ашиг хонжоо, байр сууринд хянуулахгүй байхыг хүсвэл үнэнийг эрж хайж, алдар нэр, ашиг хонжоо, байр суурийн мөн чанарыг нэвт харж, дараа нь тэдгээрийг орхиж, хаях ёстой. Эс бөгөөс алдар нэр, ашиг хонжоо, байр суурийн төлөө хэдий чинээ өрсөлдөнө, зүрх сэтгэл чинь төдий чинээ харанхуй болно. Тэдгээрийн төлөө өрсөлдөх тусам бусдад атаархах, бусдыг үзэн ядах чинь төдий чинээ ихэснэ. Чи тэдгээрийн төлөө улам их тэмцэлдэхийг хүсэх бөгөөд олж авч чадахгүй байх үедээ улам их үзэн ядалтыг мэдэрнэ. Үзэн ядалтыг мэдрэх тусам дотор чинь улам харанхуйлж, үүргийн гүйцэтгэл чинь улам дордоно, үүргийн гүйцэтгэл чинь дордох тусам Бурханы гэр чамайг төдий чинээ бага ашиглана. Энэ бол хоорондоо холбоотой, ёрын тойрог юм. Хэрвээ чи хэзээ ч үүргээ сайн гүйцэтгэхгүй бол аажмаар таягдан хаягдана.

Ариун Сүнс хүний дотор ажиллаж, янз бүрийн идэвхгүй байдлыг нь өөрчлөхийн тулд уг хүн идэвхтэйгээр хамтран ажиллаж, эрж хайж, заримдаа зовж, төлөөс төлж, аливаа зүйлийг орхиж, махан биеийг хаяж, замналаа алхам алхмаар эргүүлэх ёстой. Энэ нь үр дүнд хүрч, тэр хүн зөв замд ороход удаан хугацаа шаардагдана—харин Бурхан хэн нэгнийг илчлэхэд хэдхэн секунд л болно. Хэрвээ чи үүргээ сайн гүйцэтгэдэггүй, харин үргэлж онцгойрохоор оролдон, байр суурийн төлөө тэмцэж, бусдаас ялгарч, гялалзахаар үргэлж хичээж, нэр хүнд, ашиг сонирхлынхоо төлөө тэмцдэг бол ийм байдалд амьдарч байхдаа зүгээр л үйлчлэл үзүүлэгч байх биш үү? Чи хүсвэл үйлчилж болох ч үйлчлэл чинь дуусахаас өмнө илчлэгдэх боломжтой. Хүмүүс илчлэгдэх үед яллагдаж, таягдан хаягдах өдөр нь ирдэг. Тийм төгсгөлийг эргүүлэх боломжтой юу? Ингэх нь амаргүй; Бурхан тэдний төгсгөлийг аль хэдийн тодорхойлсон байж болох бөгөөд тэр тохиолдолд тэд асуудалд орно. Хүмүүс ихэвчлэн гэм буруу үйлдэж, завхарсан зан чанар харуулж, хэдэн жижиг алдаа гаргаж, аминч хүслээ хангаж, үг хэлэх, заль гаргахдаа санаархал өвөрлөдөг ч чуулганы ажлыг үймүүлж, саад хийхгүй, ихээхэн эмх замбараагүй байдал үүсгэхгүй, Бурханы зан чанарт халдахгүй, эсвэл илт ёрын муу үр дүн гаргахгүй байгаа л бол тэдэнд гэмших боломж байсаар байна. Харин тэд томоохон ёрын мууг үйлдэж, эсвэл том гай гамшиг учруулах юм бол өөрсдийгөө залруулж чадах уу? Бурханд итгэдэг, үүрэг гүйцэтгэдэг хүн ийм байдалд хүрэх нь маш аюултай. Энэ нь гэрлэсэн хос хамт амьдрахтай адилхан. Тэр хоёр бага зэрэг зөрөлдөж, хааяа нэгийгээ гомдоох зүйл хэлдэг бол нэг нэгэндээ хүлээцтэй хандаж байгаа цагт үргэлжлүүлэн хамт амьдарч чадна. Харин аль нэг нь нууц амрагийн харилцаатай болж, хань ижил нь тэр хүнийг буцаан хүлээн авч яагаад ч чадахгүй, тэр хүн ч буцаж ирэхийг хүсэхгүй бол тэр хоёр хамт амьдарч чадах уу? Тэр хүнд илүү хүлээцтэй хандаад нэмэргүй, дэмий байх болно. Ийм гэрлэлт сүйрсэн, тэд салахаас өөр яаж ч чадахгүй. Хэрвээ хоёр хүн иймдээ тулбал нэгэн дээвэр дор амьдарсаар байлаа ч гэсэн гэрлэлт нь нэр төдий л оршино. Тэдний салах эсэх нь ямар ч хамаагүй. Чи Бурханд итгэж, үүргээ гүйцэтгэдэг бөгөөд тэр цэгт хүрсэн бол—чи үнэнийг эрэлхийлж, төгс болгуулах боломжоо алдаж, зүрх сэтгэл чинь хатуурч, хэзээ ч гэмшихгүй, эргэж буцахгүй, хэдийгээр Бурхан олон боломж олгосон ч өчүүхэн төдий ч үнэнийг хүлээн авалгүйгээр байр суурийг гөжүүдлэн эрэлхийлсээр байвал—эрт орой хэзээ нэгэн цагт илчлэгдэж, таягдан хаягдах өдөр чинь ирнэ. Хэрэг явдал, нөхцөл байдал, нэг үг, эсвэл хандлага чамайг бүрмөсөн илчлэх магадлалтай. Тиймээс хэрвээ хүн Ариун Сүнсний ажлыг олж авахгүй, үнэнийг олж авахгүй бол, завхарсан, сатанлаг зан чанартаа үргэлж хүлэгдэж, хянуулдаг бол, элдэв янзын амины хүсэл, санаархал тээн амьдарч, тэдгээрээс гарч ирж чаддаггүй бол асар том аюулд орсон байна. Эрт орой хэзээ нэгэн цагт тэд бүдэрч, илчлэгдэнэ. Магадгүй чи хараахан бүдрээгүй байж болох ч дараа бүдрэхгүй гэсэн үг биш. Чи одоо үүргээ гүйцэтгэж чаддаг хэвээр байж, өөрийгөө Бурханы төлөө зарлагадах, бэрхшээл зовлон туулах жаахан хүсэлтэй, төгс болгуулахаар эрэлхийлэх жаахан хүсэлтэй байж магадгүй ч энэ нь үнэнийг ойлгох явдлыг ч, үнэн-бодит байдалд орохыг ч орлохгүй, мөн хожим бүдрэхгүй, бат зогсож чадна гэсэн үг ч биш. Зарим хүн Бурханд хэдэн жил итгэдэг ч өчүүхэн төдий ч үнэнийг ойлгодоггүй. Аливаа зүйлийн талаарх үзэл бодол нь шүтлэггүй хүмүүсийнхтэй адилхан хэвээр үлддэг. Тэд хуурамч удирдагч юм уу антихристийн илчлэгдэж, таягдан хаягдахыг харах үедээ “Бурханд итгэж, Бурханыг дагаж, Бурханы өмнө амьдрах нь нимгэн мөсөн дээр алхахтай адилхан! Хутганы ирэн дээр амьдрахтай адилхан!” гэж боддог. Бусад нь “Удирдагч, ажилчин байж, Бурханд үйлчлэх нь эрсдэлтэй. Яг л хүмүүсийн хэлдгээр ‘Хаантай ойр байх нь барын дэргэд байхтай адил аюултай.’ Ямар нэг буруу юм хийх юм уу хэлэх юм бол Бурханы зан чанарт халдаж, таягдан хаягдаж, шийтгүүлнэ!” гэж хэлдэг. Ийм үг зөв үү? “Нимгэн мөсөн дээр алхах”, “хутганы ирэн дээр амьдрах”—эдгээр үг юу гэсэн утгатай вэ? Эдгээр үг нь асар их аюул бий, цаг хором бүрд асар их аюул байдаг, өчүүхэн төдий хайнга явдал л хөл алдахад хүргэнэ гэсэн утгатай. “Хаантай ойр байх нь барын дэргэд байхтай адил аюултай” гэдэг нь шүтлэггүй хүмүүсийн дундах түгээмэл үг хэллэг юм. Энэ нь диавол хаанд ойртвол аюултай гэсэн үг. Хэрвээ хүн Бурханд үйлчлэхэд энэ үгийг хэрэглэх юм бол түүний алдаа мадаг хаана байна вэ? Диавол хааныг Бурхантай, бүтээлийн Эзэнтэй харьцуулах нь Бурханы эсрэг доромжлол биш үү? Тэр нь ноцтой асуудал юм. Бурхан бол зөвт, ариун Бурхан; хүн Бурханыг эсэргүүцэж, Бурханд дайсагнасныхаа төлөө шийтгүүлэх нь тун жам ёсны, үндэслэлтэй юм. Сатан болон диаволуудад өчүүхэн төдий ч үнэн байдаггүй; тэд бузар, ёрын муу бөгөөд гэмгүй хүмүүсийг хөнөөж, сайн хүмүүсийг залгидаг. Тэднийг яаж Бурхантай зүйрлэж болох билээ? Хүмүүс яагаад баримтыг мушгин гуйвуулж, Бурханыг гүжирддэг юм бэ? Энэ нь Бурханы эсрэг асар том доромжлол юм! Үргэлж идэвхгүй байж, үүргээ чин сэтгэлээсээ гүйцэтгэдэггүй зарим хүн засалт, харьцалт туулах үедээ таягдан хаягдана гэж санаа зовдог бөгөөд дотроо үргэлж “Бурханд итгэх нь үнэхээр нимгэн мөсөн дээр алхахтай адил юм! Ямар нэг буруу зүйл хиймэгц харьцалт туулна; хуурамч удирдагч юм уу антихрист гэх хаяг зүүмэгцээ халагдаж, таягдан хаягдана. Бурханы гэрт Бурхан уурлах нь ховорхон биш бөгөөд хүмүүс хэдэн муу зүйл хийх үедээ ганц үгээр л таягдан хаягддаг. Тэдэнд хэзээ ч гэмших боломж олгодоггүй” гэж боддог. Үнэхээр ийм байдаг уу? Бурханы гэр үнэхээр хүмүүст гэмших боломж олгодоггүй юу? (Тийм биш.) Ёрын муу хүмүүс болон антихристүүд элдэв янзын ёрын мууг үйлдэж, засалт, харьцалт туулдаг хэр нь удаа дараагийн сануулгыг үл харгалзан арга замаа өөрчилдөггүй учраас л таягдан хаягддаг. Хүмүүс тэгж бодоход ямар асуудал байна вэ? Тэд өөрсдийнхөө төлөө хуурамч шалтаг тоочиж байна. Тэд үнэнийг эрэлхийлдэггүй, сайн үйлчлэл ч үзүүлдэггүй бөгөөд цэвэрлэгдэж, таягдан хаягдахаас айсандаа гашуунаар гомдоллож, үзлээ түгээдэг. Мэдээж тэд хүн чанар муутай, үргэлж хайнга, хааш яаш байдаг, ажлаа хийхдээ идэвхгүй, хойрго. Тэд илчлэгдэж, таягдан хаягдахаас айдаг болохоор бүх бурууг чуулган болон Бурханд үүрүүлдэг. Үүний уг чанар юу вэ? Энэ нь Бурханыг шүүж, Бурханы талаар гомдоллож, Бурханыг эсэргүүцэж байгаа хэрэг. Эдгээр үг нь хамгийн илэрхий төөрөгдөл, хамгийн утгагүй үг хэллэг юм. Энэ хүмүүс тийм зүйл хэлж чадаж байна гэдэг баримт нь тэд Бурханд олон жил итгэсэн мөртөө үнэнийг хэзээ ч эрэлхийлээгүйн нотолгоо мөн. Зөвхөн энэ нь л тэднийг Бурханыг шүүх, Бурханыг эсэргүүцэх, Бурханыг доромжлох хэмжээнд хүртэл унагана. Үргэлж идэвхгүй байдаг, үнэнийг эрэлхийлдэггүй хүмүүс үнэхээр аюул дунд амьдарч байгаа нь илэрхий. Тэгвэл Бурханд итгэгчид өөрсдийгөө аюулгүй байлгаж, эдгээр аюултай нөхцөл байдлаас гаргахын тулд хэрхэн хэрэгжүүлэх ёстой вэ? Гол нь үнэнийг эрэлхийлэх замаар алхах явдал юм. Хэрвээ хүн зарим үнэнийг ойлгож чаддаг бол, үндсэндээ Бурханд дуулгавартай байж чаддаг бол харьцангуй аюулгүй, найдвартай байх болно. Үнэнийг эрэлхийлдэггүй, үнэн-бодит байдалгүй, дандаа идэвхгүй байдаг хүмүүс үргэлж таягдан хаягдах аюулд байдаг. Зүрх сэтгэлдээ үнэнээс залхдаг, үнэнийг хэрэгжүүлэх нь хэтэрхий хэцүү, тэнэг гэж үргэлж боддог хүмүүс бол хамгийн их аюулд орсон хүмүүс юм. Эрт орой хэзээ нэгэн цагт тэд илчлэгдэж, таягдан хаягдана.

Хүн ов мэхтэй, эсвэл харьцангуй гэм зэмгүй, үнэнч шударга байхаас үл хамааран хүмүүсийн санаархал, хүсэл, хольц бүгд тодорхой хэмжээнд адилхан байдаг. Хэрвээ та нар замналаа эргүүлж, эдгээр завхарсан байдлаа арилгаж, ядаж л үүргээ сайн биелүүлж чадвал хүний төрхтэй байна. Хэрвээ чи үүргээ биелүүлэх явцдаа хувийн санаархал, сэдэл, хүслээ тээсээр байвал гажуудал, алдаа гаргах тун магадлалтай бөгөөд асуудлыг зарчмын дагуу шийдвэрлэхэд, эсвэл үүргээ сайн гүйцэтгэж, Бурханы хүсэлд нийцэхэд маш хэцүү байх болно. Яагаад гэвэл, хүмүүс дэндүү хайнга, хааш яаш, хэтэрхий олон хольцоор дүүрсэн байдаг. Хэрвээ чи үүргээ сайн гүйцэтгэхийг хүсвэл эхлээд хувийн санаархал, хүслээ шийдвэрлэх ёстой. Дараа нь дотоод байдал чинь аажмаар өөрчлөгдөж, сэтгэлгээ чинь сайжирч, чиний доторх идэвхтэй элемент нэмэгдэж, хольц чинь багасаж, зүрх сэтгэл чинь илүү цэвэр, энгийн болж, чи Бурханыг сэтгэл хангалуун байлгахын тулд үүргээ сайн гүйцэтгэхийг л хүснэ. Тийм маягаар чи сатанлаг бодол санаа, үзэл бодол, эсвэл амьдралын гүн ухаанд амархан хянагдахгүй. Чи эрх чөлөө, чөлөөлөлтийг аяндаа олж авч, хийдэг бүхэн чинь амархан, аятайхан байх болно. Энэ нь хүмүүс алхахтай яг адилхан—хэрвээ тэд олон ачаа үүрч явбал алхахад маш ядаргаатай байх бөгөөд ядарч туйлдсанаасаа болоод нуран унах хүртлээ улам удаан алхана. Хэрвээ тэд тэр ачаагаа буулгавал алхахад хамаагүй илүү амархан болж, бас эрх чөлөө, чөлөөлөлтийг мэдэрнэ. Та нар өөрийнхөө олж авсан эрх чөлөө, чөлөөлөлтийн аль нэг талын тухай тэмдэглэл, эсвэл гэрчлэлийн нийтлэл бичих ёстой. Чи үнэнийг хэрхэн эрж хайсан, ямар нэг зүйл тохиолдоход ачаагаа хэрхэн буулгасан, санаархал, сэдлийнхээ алийг нь хаясан, ямархуу гэгээрэл хүлээн авсан, ямар тааламжтай мэдрэмжийг туулсан тухайгаа—эдгээр байдал, мэдлэгийнхээ талаар бичих ёстой. Энэ нь туршлагын гэрчлэл бөгөөд чамд ч, бусад хүмүүст ч аль алинд нь асар их ашиг тустай. Ийм маягаар чиний туршлага нэмэгдэж, үнэний талаарх ойлголт чинь сайжирч, эрх чөлөөтэй, чөлөөлөгдсөн өдрүүд чинь олширно. Чи эрх чөлөөтэй хүн буюу Иов шиг хүн болно. “Ехова өгсөн, Ехова буцаан авчихлаа; Еховагийн нэр алдаршиг” (Иов 1:21) гэх алдартай үгийг Иов яагаад тийм амархан хэлж чадсан бэ? Тэрээр ганцхан шөнийн дотор тийм амархан хэлсэн үү? Яавч үгүй. Тэр үгс олон өдөр, олон жил, хэдэн арван жилийн туршлагын нийлбэр байсан юм. Тэдгээр нь хэдэн арван жил хуримтлагдсан амийн туршлагын үр жимс байлаа. Үнэнийг олж авах, гэрчлэлийн үг хэлэх нь энгийн асуудал биш. Бурханд итгэхдээ үр дүнд хүрэх цорын ганц арга зам бол үнэнийг эрэлхийлэх замаар алхах явдал юм. Алдар нэр, ашиг хонжоо, байр суурийн араас хөөцөлдөхөө больсны дараа чиний хувьд юмс хавьгүй илүү хялбар болно. Үнэнийг эрэлхийлэх замд ороход амархан байх болно. Чиний туршлага үнэнийг ойлгох, бодит байдалд орох цэгт хүрэхэд чи үнэнийг олж авч, эрх чөлөө, чөлөөлөлтийг олж авсан байх болно. Тэр үед чи өөрийгөө Христийг дагаж, үнэнийг эрэлхийлснээр асар ихийг олж авчээ гэж бодно. Үнэнийг олж авахын тулд чи алдар нэр, ашиг хонжоо, байр суурийг эрэлхийлэхээ больж, гэр бүлийн хэрэг явдалд орооцолдохоо больсон байх болно. Чи Бурханыг дагаж, бүтээгдсэн зүйлийн үүргийг биелүүлж, үнэнийг аажмаар ойлгож авч, олон зүйлийг нэвт харсан байх болно. Тэгээд дахин Сатанаас болж төөрөлдөж, Сатанд хүлэгдэхгүй. Үнэн болон амийг олж авах нь хамгийн үнэ цэнтэй зүйл; үнэн бол хамгийн хайрлууштай зүйл. Үнэн бол хамгийн эрхэм нандин зүйл гэдгийг хараад чи алдар нэр, ашиг хонжоо, байр суурь, мөнгө, нэрэлхүү зан, нэр нүүр үнэ цэнгүй гэдгийг, эдгээр зүйл чамайг хохироож байсныг ухаарна. Тиймээс чи эдгээр зүйлийг жигшиж, голдог болж, тэдгээрийг орхиж чадна. Энэ нь туйлын утга учиртай. Гэсэн хэдий ч зарим хүн нэр төр, байр суурийн хязгаарлалтаас ангижирч чадахгүй байсаар байдаг. Тэд алдар нэр, ашиг хонжоо, байр суурийн төлөө бүхэл өдөржин тархиа гашилгаж, бусадтай тэмцэлддэг. Тэр ч бүү хэл нэрэлхүү зан, нэр нүүрийн зарим асуудал дээр хэл ам хийж, хэрэлддэг. Тэд үнэнийг эрж хайдаггүй, Бурханы хүсэлд ч анхаарал хандуулдаггүй. Тэд алдар нэр, ашиг хонжоо, байр суурийг өөр юунаас ч илүү өндрөөр үнэлдэг ба үр дүнд нь өчүүхэн төдий ч үнэн-бодит байдалгүйгээр эдгээр зүйлийн төлөө олон жил үймрэн гүйдэг. Тэд ямар ч үүрэг гүйцэтгэлээ гэсэн тааруухан гүйцэтгэж, амьдралынхаа ид сайхан жилүүдийг алддаг. Энэ бол үнэнийг эрэлхийлдэггүй хүмүүсийн хөөрхийлөлтэй байдал юм. Энэ хүмүүс Бурханд итгэхдээ ийм маягаар хайхрамжгүй аргацаадаг. Арав, хорин жил өнгөрсөн ч тэд үнэн юм уу амийг олж аваагүй хэвээр байдаг бөгөөд Бурханы төлөө гэрчлэл хийж чадахгүй хэвээр байдаг. Гамшиг тохиолдоход тэд гамшиг дунд хэзээ насан эцэслэхээ мэдэлгүй мэгдэн сандрах ба тэр үед харамсахад дэндүү оройтсон байх болно. Тийм учраас Бурханд итгэдэг ч үнэнийг эрэлхийлдэггүй хүмүүс эрт орой хэзээ нэгэн цагт харамсана. Яг одоо олон хүн алдар нэр, ашиг хонжоо, байр суурийн араас сохроор хөөцөлдсөөр байгаа бөгөөд харьцалт, засалт туулах үедээ асар их доромжлол амссан мэт санагддаг. Тэд нэрэлхүү зан, нэр нүүрээ хамгаалахын тулд өөрсдийнхөө төлөө худлаа шалтаг тоочиж, тайлбар тавихаар чадах бүхнээ хийдэг. Тэд завхарсан зан чанараа шийдвэрлэхийн тулд үнэнийг хүлээн авдаггүй, алдар нэр, ашиг хонжоо, байр суурийг юм бүхнээс дээгүүр тавьсаар байдаг. Ийм хүн үнэхээр өрөвдмөөр амьдралаар амьдардаг! Тэд хамгийн мунхаг, мэдлэггүй хүмүүс юм.

Яг одоо та нарын хувьд үүргээ гүйцэтгэж, завхарсан зан чанараасаа хэрхэн ангижрах, Бурханы удирдамжийг хэрхэн олж авах, үүргээ яаж үнэнчээр гүйцэтгэх, Бурханы хүслийг хэрхэн хангах, яаж хариуцлагаа биелүүлж, үүргээ гүйцэтгэхдээ хайнга, хааш яаш байхаас зайлсхийх, Бурханд зүрх сэтгэлээ хэрхэн өгөх, үүргээ гүйцэтгэх явцдаа Бурханы үгийг хэрхэн туулж, мэдэж авч, Бурханы үйл хэргийг харах зэргийг туулах хамгийн сайхан боломж юм. Ямар сайхан боломж вэ! Хэзээ нэгэн цагт та нар өөрчлөгдсөн байх үедээ нэр нүүр, байр суурийн төлөө тэмцэлдэхээ болино. Та нараас юу ч шаардсан, та нар үүнийг маш хэцүү гэж бодохгүй, үүнийг хийхэд амархан байх болно. Үнэнийг хэрэгжүүлэх, зарчмын дагуу үйлдэх, олон зүйлийг нэвт харахад амархан байна. Чи үүргээ хэвийн гүйцэтгэж бүрэн чадах ба ямар нэг хүн, үйл явдал юм уу зүйлд дахин хэзээ ч хязгаарлагдахгүй. Энэ нь үнэн-бодит байдалд бүрэн дүүрэн орж буй хэрэг юм.

2015 оны 7 дугаар сарын 16


Үнэнийг олж авахын тулд ойр тойрныхоо хүмүүс, үйл явдал, зүйлсээс сургамж авах ёстой

Одоо Бурханд үнэн сэтгэлээсээ итгэдэг хүмүүс үүргээ хичээнгүйлэн гүйцэтгэхэд анхаарч байгаа бөгөөд үүргээ сайн гүйцэтгэхийг хүсдэг. Гэсэн хэдий ч хүн бүр завхарсан зан чанартай, өөрсдийн гэсэн бэрхшээл, дутагдалтай байдаг учраас үүргээ хангалттай гүйцэтгэхэд хэцүү байдаг—энэ нь хүмүүсээс үнэнийг эрэлхийлж, үнэний төлөө шаргуу ажиллахыг шаарддаг. Бэрхшээл тулгарах үед асуудлаа хамтран шийдвэрлэхийн тулд хүн бүр хамтдаа залбирч, үнэнийг эрж хайх ёстой. Энэ бол хүн бүрийн хариуцлага, үүрэг юм. Хүн бүр үүргээ сайн гүйцэтгэх үүрэг хариуцлага хүлээдэг. Энэ нь тодорхой нэг хүний хариуцлага биш; харин ч хүн бүрийн хамтын хариуцлага билээ. Тиймээс хүн бүр хамтдаа шаргуу ажиллаж, эв найртай хамтран ажиллаж сурах ёстой. Өөрсдийгөө үнэнээр зэвсэглэхээс гадна хүн бүр бас мэргэжлийн мэдлэгээр зэвсэглэж, давуу талаа ашиглаж, зарим бодитой зүйлийг сурч, бие биеэсээ суралцаж, нэг нэгэндээ тусалснаар сул талаа сайжруулах ёстой. Ингэснээр тэд үүргээ гүйцэтгэхдээ улам сайн үр дүнд хүрнэ.

Шүтлэггүй хүмүүсийн хувьд ямар нэг зүйлийг хийх нь яагаад маш хэцүү байдаг, яагаад тэдний саад бэрхшээл тийм их байдаг гэж та нар бодож байна? Учир нь хүмүүс сатанлаг уг чанартай; бүгд завхарсан зан чанарынхаа дагуу амьдардаг, онгирохыг хүсэж, эцсийн шийдвэр гаргахыг хүсдэг бөгөөд эв найртай хамтран ажиллах аргагүй байдаг. Тиймээс ямар нэг зүйлийг амжилттай хийхэд маш хэцүү. Тэд ямар нэг зүйлийг талд нь оруулаад, эв нэгдэлгүйгээсээ болоод салж, замаа хөөцгөөдөг. Хүн чанар сайтай хүмүүс арай хол явж чаддаг. Үнэнгүй хүмүүс эрт орой хэзээ нэгэн цагт бүдэрнэ. Хэрвээ та нар үүнийг тодорхой харж чадаж байгаа бол үнэнийг хүлээн авч, дуулгавартай дагаж, бусадтай эв найртай хамтран ажиллаж сурах учиртай. Хүмүүс яагаад эв найртай хамтран ажилладаггүй вэ? (Учир нь хүмүүс биеэ тоосон, өөрийгөө зөвтгөдөг зантай. Тэд үргэлж өөрсдийнхөө зөв гэж боддог, бусдын саналыг хүлээн авахыг хүсдэггүй.) Биеэ тоосон, өөрийгөө зөвтгөдөг зан нь хоёулаа завхарсан зан чанарын нэг хэсэг юм. Энэ асуудлыг шийдвэрлэхэд амархан уу? Шийдвэрлэж чадах хүн байна уу? Шүтлэггүй хүмүүс иймэрхүү асуудлыг яавч шийдвэрлэж чадахгүй. Яагаад? Учир нь тэд үнэнийг хүлээн авдаггүй. Тэд сатанлаг гүн ухаан, хүсэл, заль мэх, явуулга, ов мэх, сатанлаг зан чанарынхаа дагуу амьдардаг. Тэд үнэнийг хэрэгжүүлэх нь бүү хэл, хүлээн авдаггүй, өөрсдийгөө мэдэж авахаар эрэлхийлдэггүй, өөрсдийгөө хаядаггүй, үнэнийг дуулгавартай дагадаггүй. Тэд эдгээр эерэг зүйл, зөв замын талаар ерөөсөө ярьдаггүй. Бурхан бол үнэн гэдгийг хэзээ ч хүлээн зөвшөөрдөггүй, Бурханд хэзээ ч итгэхгүй, тиймээс ямар ч ажил мэргэжилтэй боллоо гэсэн, юу ч хийлээ гэсэн, эцэст нь үргэлж бүтэлгүйтэж, өөрсдийгөө сүйрүүлдэг. Бурханы гэрт бол өөр. Бурханы гэрт Бурхан л захирдаг; Бурханы үг болон үнэн захирдаг. Бурханы сонгосон хүмүүс өдөр бүр Бурханы үгийг идэж ууж, үнэний талаар нөхөрлөдөг. Тэдний зүрх сэтгэл улам гэрэлтэж, тэд үнэнийг эрмэлзэж, үнэнийг олж авахад бэлэн байдаг. Ах эгч нар хамтран ажиллах үедээ яагаад шүтлэггүй хүмүүсээс илүү үр дүнтэй байдаг вэ? Ядаж л тэдэнд суурь бий: Тэд бүгдээрээ Бурханд чин сэтгэлээсээ итгэдэг хүмүүс бөгөөд Бурханы гэрт тэд үүргээ гүйцэтгэхдээ бодол санаа, хичээл зүтгэлээрээ нэгдмэл байдаг. Үүнээс гадна тэд нийтлэг итгэл үнэмшилтэй, нийтлэг зорилготой бөгөөд тэдний сүнс хоорондоо холбоотой. Тэд хойд, өмнөд, эсвэл Төвийн нутгийн хаанаас ч ирсэн, аялга нь өөр хэдий ч итгэлийн талаар нөхөрлөж, туршлагаа ярилцах үедээ бие биетэйгээ хурдан танилцаж, яг л эртний танилууд мэт болдог. Тэдэнд нэг гэр бүлийнхэн шиг л санагддаг. Үүнээс гадна, асуудлыг бодитоор шийдвэрлэдэггүй, үргэлж арга сүвэгчилж, хууран мэхэлдэг, заль гаргадаг, үргэлж биеэ тоож, өөрийгөө зөвтгөдөг, өөрийнхөө хүслийг дагадаг, өчүүхэн төдий ч үнэнийг хүлээн авдаггүй хүмүүс Бурханы гэрт бат зогсож чадахгүй. Тэд аяндаа таягдан хаягдаж, цэвэрлэгдэнэ, учир нь Бурханы гэрт үнэн захирдаг билээ. Энэ нь бүгд илэрхий, аль хэдийн нотлогдсон зүйл юм. Чиний нас, хүйс, бүр ур чадварын түвшин ямар ч бай, хэрвээ чи “Би өөрийнхөө мэргэшсэн салбарыг ойлгодог учраас миний хэлсэн зүйл зөв. Би та нарыг сонсохгүй!” гэдэг бол хүн бүр чиний талаар ямар үзэл бодолтой байх вэ? Тэд ийм хүнийг магтах уу? (Үгүй, магтахгүй.) Ийм хүн үүргээ сайн биелүүлж, бат зогсож чадах уу? (Үгүй, чадахгүй.) Тэдний хувьд таягдан хаягдахад амархан. Зарим хүн сайхан ярьдаг бөгөөд яриаг нь сонсоход тун таатай байдаг ч ямар нэг бодитой зүйл хийдэггүй. Эхэндээ хүмүүс тэдний талаар сайхан сэтгэгдэлтэй байдаг ч дараа нь яадаг вэ? Хүн бүр тэдний үнэн мөнийг харах бөгөөд “Энэ хүн гаднаа сайхан ярьдаг ч ямар нэг бодитой зүйл хийдэггүй. Түүнийг ганц хараад л үнэнийг хайрладаггүй гэдгийг нь мэдэж болно. Тэр дүр эсгэж, өөрийгөө нуун далдлахад л анхаарлаа төвлөрүүлдэг, хэзээ ч үнэний талаар нөхөрлөөгүй, өөрийгөө эргэцүүлээгүй. Тэр бол шүтлэггүй хүмүүстэй адилхан, үл итгэгч юм” гэж хэлнэ. Үүнийг харсныхаа дараа хүмүүс түүнээс залхаж эхлэн, түүнтэй ярилцах юм уу хамт ажиллах нь босгон байгуулдаггүй, тус нэмэртэй биш гэж бодно. Ийм хүн бусдыг аз жаргалгүй болгож, сүнсийг нь эрх чөлөөгүй болгодог бөгөөд бусад нь аажмаар энэ хүнээс зай барьж эхэлнэ. Бусад хүнд хаягдаж, бүрмөсөн ганцаардмал болсноо харах үедээ энэ хүн өөрийгөө эргэцүүлж эхэлнэ. Тэр үед л тэд “Хүн үнэнийг эрэлхийлэхгүй байх нь хүлээн зөвшөөрөгдөшгүй. Ялихгүй заль мэх, чадвар, авьяас билиг юм уу өөрийн туршлага, сургамж, амьдралын гүн ухаан, тактикт найдах нь Бурханы гэрт ердөө нэмэргүй. Би таягдан хаягдахгүйн тулд үнэнийг хүлээн авч, эрэлхийлэх ёстой!” хэмээн ухаарна. Хэрвээ ийм хүн үнэхээр гэмшиж, өөрчлөгдөх юм бол аврагдах боломжтой гэсэн найдвар байсаар байгаа.

Бурханы гэрт ихэнх хүмүүс ямар хүнд дуртай байдаг вэ? (Тэд үнэнийг эрэлхийлдэг, хүлээн авч чаддаг, үнэн-бодит байдалтай хүмүүст дуртай.) Үнэн-бодит байдалтай хүмүүс үүнийгээ хэрхэн харуулдаг вэ? (Тэд илүү үнэнч шударга байдаг.) Тэд үнэнч шударга хүн чанартай. Өөр ямар вэ? (Тэд илүү сүсэгтэй.) Гаднаа тэд илүү сүсэгтэй байж, зөв зохистой амьдралыг амьдран харуулдаг, тэднийг хараад бусад хүн ашиг тус хүртдэг. Өөр? (Тэд үнэнийг хэрэгжүүлж чаддаг, зарчимтай үйлддэг.) Эдгээр нь тэдний харуулдаг зарим бодитой арга зам юм. Зарчимтай үйлдэх нь ямар зүйлсийг агуулдаг вэ? Ямар нарийн ширийн зүйл байдаг вэ? Жишээлбэл, байр суурьтай эсэхээс үл хамааран, эсвэл ах эгч, удирдагч, ажилчид эсэхээс үл хамааран, хүмүүст хандахдаа ямар зарчмыг баримтлах ёстой вэ? Тэдэнд Бурханы үг болон үнэний дагуу хандах нь л шударга, үндэслэлтэй гэдэг нь эргэлзээгүй. Чи сэтгэл хөдлөл юм уу хувийн дур сонирхолд найдаж, нэгд нь ойртсон ч нөгөөгөөс нь зай барьж, гэм зэмгүй хүмүүсийг далимдуулан ашигладаг хэр нь нэр нөлөөтэй хүмүүст зусардаж, эсвэл фракцуудын зөрчилдөөн үүсгэхийн тулд бүлэглэл байгуулж яасан ч болохгүй. Түүнчлэн үнэнийг эрэлхийлж, үүргээ гүйцэтгэдэг хүмүүс рүү дайрч давшилж, тэднийг ялгаварлаж болохгүй. Чи хүмүүст үнэн-зарчмын дагуу хандах ёстой. Тэр нь хүмүүст хэрхэн хандах тухай зарчим, бас бусадтай хэрхэн эвтэй байх тухай зарчим юм. Бурханд итгэдэг хүмүүс бүх хүнд шударгаар хандах ёстой. Ашиг тустай байх үед нь хүмүүсийг өөртөө татаж, ашиггүй хүмүүсийг ялгаварлах нь хүмүүст хандах ёстой зарчим мөн үү? Энэ нь шүтлэггүй хүмүүсийн ертөнцийн гүн ухаан, сатанлаг зан чанар, сатанлаг логик юм. Хүмүүст хандах ямар зарчим Бурханы гэрт байдаг вэ? Чи хүн болгонд үнэн-зарчмын дагуу хандаж, ах эгч болгондоо шударга хандах ёстой. Тэдэнд хэрхэн шударга хандах вэ? Энэ нь Бурханы үгэнд үндэслэж, ямар хүмүүсийг Бурхан авардаг, ямрыг нь таягдан хаядаг, ямар хүмүүст Бурхан дуртай, ямрыг нь үзэн яддагт үндэслэх ёстой; эдгээр нь үнэн-зарчим юм. Ах эгч нарт хайраар тусалж, харилцан хүлээцтэй байж, тэвчээртэй хандах ёстой. Мууг үйлдэгч, үл итгэгч нарыг ялган таньж, тусгаарлаж, хол байлгах ёстой. Ингэж байж л хүмүүст зарчимтай хандана. Ах эгч болгонд давуу тал, дутагдал байдаг, тэд бүгд завхарсан зан чанартай учраас хамтдаа байхдаа бие биедээ хайраар тусалж, хүлээн авч, тэвчээртэй байх ёстой бөгөөд өө эрж, хэтэрхий хатуу хандаж болохгүй. Ялангуяа Бурханд итгээд удаагүй, залуухан ах, эгч нарыг ихээхэн халамжилж, тэвчээртэйгээр дэмжих ёстой. Хэрвээ тэд завхрал харуулдаг бол үнэний талаар тэдэнтэй нөхөрлөж, тэвчээртэйгээр сургамжил. Тэднийг хайнга буруутгаж, асуудлыг нь дэгсдүүлж яасан ч болохгүй, учир нь ингэх нь хатуу ширүүн байдаг. Чи ёрын муу үйл үйлдэж байгаа хуурамч удирдагч юм уу антихристийн талаар олж мэдээд айж, нуугдаж, илчилж зүрхэлдэггүй; харин ах, эгч нар чинь завхрал харуулахыг олж мэдэх үедээ тэдэнтэй зууралдаж, бөөн сүр болдог бол энэ нь ямар зан авир вэ? Ингэдэг хүмүүс зэвүүн бөгөөд бусдыг далимдуулдаг. Энэ нь бусдад шударга хандах арга зам биш; харин ч хувийн дур сонирхлынхоо дагуу үйлдэж буй хэрэг. Энэ нь завхарсан, сатанлаг зан чанар буюу гэм буруу юм! Бурхан хүмүүсийн хийж буй юм бүхнийг хардаг. Чи яаж ч үйлдэж, зүрх сэтгэлдээ юу ч бодсон, Бурхан харж байгаа! Чи юу ч хийлээ гэсэн зарчмыг ухамсарлах шаардлагатай. Юун түрүүнд үнэнийг ойлгох ёстой. Үнэнийг ойлгомогц Бурханы хүслийг ойлгоход амархан байх бөгөөд хүмүүсээс Бурханы шаарддаг бусадтай харьцах зарчмуудыг мэдэж авна. Чи хүмүүст хэрхэн хандахаа мэдэж, Бурханы хүсэлд нийцүүлэн бусдад хандаж чаддаг болно. Хэрвээ чи үнэнийг ойлгодоггүй бол Бурханы хүслийг ойлгож чадахгүй, зарчимч байдлаар бусдад хандахгүй нь лавтай. Бусдад хэрхэн хандах вэ гэдгийг чинь Бурханы үгэнд тодорхой харуулж, эсвэл битүүхэн сануулдаг; хүн төрөлхтөнд ханддаг Бурханы хандлага бол хүмүүс нэг нэгэндээ хандахдаа баримтлах ёстой хандлага юм. Бурхан хүн нэг бүрд хэрхэн ханддаг вэ? Зарим хүн боловсорч гүйцээгүй биеийн хэмжээтэй; бага залуу; эсвэл богино хугацаанд л Бурханд итгэсэн; эсвэл уг чанар-мөн чанартаа муу биш, хорлонтой биш, харин зүгээр л бага зэрэг мэдлэггүй, хэв чанар муутай байдаг. Эсвэл тэд хэтэрхий олон хязгаарлалтад баригдаж, үнэнийг хараахан ойлгоогүй, амь руу хараахан ороогүй байдаг тул мунхаг юм хийхгүй, мэдлэггүй үйл үйлдэхгүй байх нь тэдэнд хэцүү байдаг. Гэхдээ Бурхан хүмүүсийн түр зуурын мунхаглалыг анхаардаггүй; зөвхөн зүрх сэтгэлийг нь л хардаг. Хэрвээ тэд үнэнийг эрэлхийлэхээр шийдсэн бол тэдний зөв бөгөөд ийм зорилготой байвал Бурхан тэднийг ажиглаж, тэднийг хүлээж, тэдэнд орох цаг хугацаа, боломж олгож байдаг. Ганцхан гэм буруугаас нь болж Бурхан тэднийг үгүй хийдэг юм биш. Тэр нь хүмүүсийн ихэвчлэн хийдэг зүйл; Бурхан хүмүүст хэзээ ч тэгж ханддаггүй. Бурхан хүмүүст тэгж ханддаггүй байхад хүмүүс яагаад бусдад тэгж ханддаг юм бэ? Энэ нь тэдний завхарсан зан чанарыг харуулж буй бус уу? Энэ бол тэдний завхарсан зан чанар яриангүй мөн. Бурхан мэдлэггүй, мунхаг хүмүүст хэрхэн ханддаг, боловсроогүй биеийн хэмжээтэй хүмүүст хэрхэн ханддаг, хүний завхарсан зан чанарын хэвийн илрэлд хэрхэн ханддаг, мөн хорлонтой хүмүүст хэрхэн ханддагийг чи харах учиртай. Бурхан өөр өөр хүмүүст ялгаатай байдлаар ханддаг бөгөөд өөр өөр хүмүүсийн тоймгүй олон нөхцөл байдлыг зохицуулах төрөл бүрийн арга байдаг. Чи эдгээр үнэнийг ойлгох ёстой. Эдгээр үнэнийг ойлгомогцоо чи хэрхэн зарчмын дагуу асуудлыг туулж, хүмүүст хандахаа мэдэх болно.

Хүн аврагдах эсэхийг Бурхан завхралынх нь түвшинд үндэслэн тодорхойлдог уу? Гэм буруугийнх нь хэмжээнд, эсвэл завхралынх нь хэр хэмжээнд үндэслэн, тэднийг шүүж, гэсгээх эсэхийг тодорхойлдог уу? Царай төрх, гэр бүлийн байдал, хэв чанарынх нь түвшин, эсвэл хэр их зовсонд нь үндэслэн Бурхан тэдний хүрэх газар, эцсийн үр дүнг тодорхойлдог уу? Бурхан эдгээр зүйлд үндэслэн шийдвэр гаргадаггүй; эдгээр зүйлийг бүр хардаг ч үгүй. Тиймээс нэгэнт Бурхан эдгээр зүйлд үндэслэн хүмүүсийг хэмждэггүй юм чинь чи ч бас эдгээр зүйлд үндэслэн хүмүүсийг хэмжих ёсгүй гэдгээ ойлгох ёстой. Чи царайлаг, сайн хүн мэт санагдах хүнийг харах үедээ түүнтэй илүү их ярьж, харилцаж, дотносож эхлэн, сайн найзууд боллоо гэе. Дараа нь чи царайлаг бус, үгийг нь сонсоход таагүй, бусадтай хэрхэн харилцахаа мэддэггүй, таарч тохирдоггүй хүнийг хараад түүнийг үл хүлээн зөвшөөрч, заримдаа бүр дээрэлхэхийг хүсэж, эсвэл түүнийг дарангуйлахын тулд муухай үг хэллээ гэе—энэ нь хүмүүст хандах ямар гээчийн арга зам бэ? Энэ бүх зүйл завхарсан, сатанлаг зан чанараас үүдэн гардаг. Та нар тийм завхарсан, сатанлаг зан чанараар амьдрахад бэлэн үү? Завхарсан, сатанлаг зан чанартаа хязгаарлагдаж, хүлэгдэж, үйлдлээ захируулахад бэлэн үү? (Үгүй.) Хүмүүсийн субьектив хүслийн дагуу бол Сатаны завхарсан зан чанар дотор амьдрангаа ямар нэг зүйл хийх юм уу үүргээ биелүүлэхийг хэн ч хүсдэггүй. Хүмүүсийн субьектив хүслээр бол тэд сайн зүйлийг зорьж, үнэнийг хэрэгжүүлэхэд бэлэн байдаг ч хэрвээ үнэнийг ойлгодоггүй, үнэнийг эрэлхийлдэггүй, үнэнд нухацтай ханддаггүй, ямар ч хичээл чармайлт гаргадаггүй бол үнэн-бодит байдалд орж чадахгүй. Хэрвээ чи үнэн-бодит байдалд орж чадахгүй бол чиний амьдран харуулдаг зүйл, хийдэг бүхэндээ баримталдаг зарчим, чиний хэлдэг үг үнэнд нийцэхгүй бөгөөд эдгээр зүйл ямар ч үнэнгүй байх болно. Чиний ойлгодоггүй үнэний ямар нэг тал байгаа бол чи үнэн-бодит байдалд орж яавч чадахгүй бөгөөд үнэн-бодит байдалд орж чадахгүй бол ямар ч үнэнгүй байх болно. Үнэнгүй хүмүүст хүн чанар бий юу? (Үгүй.) Ийм хүмүүсийн амьдран харуулдаг бүхэн Сатаны завхарсан зан чанар юм. Хүмүүс үүргээ гүйцэтгэж эхлэнгүүтээ л үнэн-бодит байдалтай хүн болчихдоггүй. Үүргээ гүйцэтгэнэ гэдэг нь нэг арга барил, нэг суваг төдий юм. Үүргээ гүйцэтгэхдээ хүмүүс Бурханы ажлыг туулахын тулд үнэний эрэл хайгуулыг ашиглаж, үнэнийг аажмаар ойлгож, хүлээн авч, дараа нь үнэнийг хэрэгжүүлдэг. Дараа нь тэд завхарсан зан чанараасаа ангижирч, Сатаны завхарсан зан чанарын хүлээс, хяналтаас ангижрах байдалд хүрдэг учраас үнэн-бодит байдалтай, хэвийн хүн чанартай хүн болдог. Чи хэвийн хүн чанартай байх үед л үүргийн чинь гүйцэтгэл болон үйлдэл чинь хүмүүсийг босгон байгуулж, Бурханыг сэтгэл хангалуун болгоно. Үүргээ гүйцэтгэсний төлөө Бурханаар магтуулах үедээ л хүмүүс Бурханы боломжийн бүтээл болж чадна. Тиймээс үүргээ биелүүлэхдээ одоо зарлагадаж, зориулдаг зүйл чинь та нарын эзэмшсэн янз бүрийн ур чадвар, эрдэм, мэдлэг хэдий ч яг энэ сувгаар л дамжуулан үүргээ биелүүлэх явцдаа үнэнийг ойлгож, үүргээ биелүүлэх гэж юу болох, Бурханы өмнө очих гэж юу болох, Бурханы төлөө чин сэтгэлээсээ зарлагадах гэж юу болохыг мэдэж, энэ сувгаар дамжуулан хэрхэн завхарсан зан чанараасаа ангижирч, биеэ тоож, өөрийгөө зөвтгөлгүйгээр өөрсдийгөө орхиж, үнэнийг дуулгавартай дагаж, Бурханыг дуулгавартай дагахаа мэднэ. Тэгж байж л авралд хүрч чадна.

Яг одоо үүргээ гүйцэтгэхийн хамгийн чухал хэсэг нь дуулгавартай байж сурах—үнэнийг болон Бурханаас ирдэг зүйлсийг дуулгавартай дагаж сурах явдал. Ийм маягаар та нар Бурханыг дагангаа сургамж авч чадна, мөн аажмаар үнэн-бодит байдалд орж чадна. Надад хэл дээ, хүн үнэнийг хэрэгжүүлэх, үнэнийг дуулгавартай дагах гэдгийг огт ойлгодоггүй бол, эсвэл үүргээ гүйцэтгэхдээ ямар зарчим баримтлах ёстойгоо ойлгодоггүй бол үүргээ сайн биелүүлж чадах уу? Энэ нь хэцүү байх нь гарцаагүй. Бурханы гэрт үүргээ гүйцэтгэх үедээ өчүүхэн ч болов үнэн-бодит байдлыг эзэмшээгүй, үүнд ороогүй бол үүргээ сайн гүйцэтгэхэд маш хэцүү байх болно гэдгийг та бүхэн ойлгосон байх. Хүлээн зөвшөөрөгдөхүйц стандартаар үүргээ гүйцэтгэж, бат зогсоход маш хэцүү байдаг. Үнэнгүйгээр ганц алхам алхахад ч хэцүү болохыг одоо та нар бүгд туулж мэдэрсэн үү? (Тийм ээ.) Юу та нарыг хамгийн гүн гүнзгий туршлагатай болгосон бэ? (Үнэнийг ойлгоогүйгээс, мөн үүргээ гүйцэтгэхдээ завхарсан зан чанарт найдсанаасаа болоод үргэлж засалт, харьцалт туулж, бүтэлгүйтэж, бүдрэх.) Та нар хэчнээн олон удаа бүтэлгүйтсэн бэ? (Цөөн хэдэн удаа.) Бурханы ажлыг туулах явцдаа хэчнээн удаа бүтэлгүйтэж, унаж, засалт, харьцалт туулж, илчлэгдсэн чинь хамаагүй, эдгээр нь муу зүйл биш. Чамайг яаж засаж, харьцсан, удирдагч, ажилчин, эсвэл ах, эгч нарын хэн тэгсэн нь хамаагүй, эдгээр нь бүгд сайн зүйл юм. Чи үүнийг санах ёстой: Чи хэчнээн их зовсон ч үнэндээ үр шимийг нь хүртэж байгаа. Туршлагатай хэн боловч үүнийг баталж чадна. Юу ч боллоо гэсэн засалт, харьцалт туулж, илчлэгдэх нь үргэлж сайн зүйл юм. Энэ нь яллалт биш. Энэ бол Бурханы аврал бөгөөд өөрийгөө мэдэж авах хамгийн сайхан боломж. Энэ нь амийн туршлагад чинь эргэлт авчирч чаддаг. Үүнгүйгээр завхралынхаа үнэнийг ойлгох боломж бололцоо, нөхцөл байдал, орчин чамд үгүй байх болно. Хэрвээ чи үнэнийг үнэхээр ойлгодог, зүрх сэтгэлийнхээ гүнд нуугдсан завхарсан зүйлсийг ухан гаргаж чаддаг, тэдгээрийг тодорхой ялган салгаж чаддаг бол энэ нь сайн зүйл, энэ нь амийн оролтын томоохон асуудлыг шийдвэрлэдэг бөгөөд зан чанарын өөрчлөлтөд асар их ашиг тустай юм. Өөрийгөө үнэхээр мэдэж чадна гэдэг нь арга замаа засаж залруулж, шинэ хүн болох хамгийн сайхан боломж мөн; энэ нь чиний хувьд шинэ амийг олж авах хамгийн сайхан боломж билээ. Өөрийгөө үнэхээр мэдмэгцээ чи, үнэн хүний амь болох нь үнэхээр эрхэм нандин зүйл гэдгийг харж чадах бөгөөд үнэнээр ангаж, үнэнийг хэрэгжүүлж, бодит байдалд орно. Энэ нь үнэхээр сайн зүйл! Хэрвээ чи энэ боломжийг шүүрэн аваад, бүтэлгүйтэж, унах бүрдээ өөрийгөө чин сэтгэлээсээ эргэцүүлж, өөрийнхөө талаар жинхэнэ мэдлэгтэй болж чадвал сөрөг, сул дорой байдал дундаас эргэн хөл дээрээ зогсож чадна. Энэ босгыг давмагцаа чи урагш том алхаж, үнэн-бодит байдалд орж чадна.

Хэрэв чи Бурханы дээд эрхэд итгэдэг бол өдөр тутмын сайн, муу аль ч тохиолдол санаандгүй тохиолддоггүй гэдэгт итгэх ёстой. Хэн нэгэн чамд зориуд хатуу хандаж, чамайг онилж байгаа юм биш; үүнийг бүгдийг нь Бурхан зохицуулж, зохион байгуулдаг. Бурхан яагаад энэ бүх зүйлийг зохион байгуулдаг вэ? Хэн болохыг чинь ил болгох, эсвэл чамайг илчилж, таягдан хаяхын төлөө биш; чамайг илчлэх нь эцсийн зорилго биш. Чамайг төгс болгож, аврах зорилготой. Бурхан яаж чамайг төгс болгодог вэ? Тэр чамайг яаж авардаг вэ? Тэр эхлээд чамд өөрийн чинь завхарсан зан чанарыг ухамсарлуулж, уг чанар-мөн чанар, дутагдал, дутагддаг зүйлийг чинь мэдүүлдэг. Эдгээр зүйлийг мэдэж, ойлгож байж л чи үнэнийг эрэлхийлж, завхарсан зан чанараа аажмаар хаяж чадна. Энэ нь Бурхан чамд боломж олгож байгаа хэрэг. Энэ бол Бурханы өршөөл. Чи энэ боломжийг ашиглаж мэддэг байх ёстой. Чи Бурханыг эсэргүүцэж, Бурхантай зөрчилдөж, эсвэл Бурханыг буруугаар ойлгох ёсгүй. Ялангуяа эргэн тойрон чинь Бурханы зохицуулсан хүмүүс, үйл явдал, зүйлстэй тулгарах үедээ юмс хүссэнээр чинь болохгүй байна гэж байнга бүү бод; байнга тэдгээрээс зугтахыг хүсэж, үргэлж Бурханы талаар гомдоллож, Бурханыг буруугаар бүү ойлго. Хэрвээ чи байнга ийм зүйлс хийдэг бол Бурханы ажлыг туулж байгаа хэрэг биш бөгөөд үнэн-бодит байдал руу ороход маш хэцүү болно. Чи бүрэн ойлгож чадахгүй зүйлтэй тулгарсан ч, бэрхшээл туулахад хүрсэн ч, дуулгавартай байж сурах ёстой. Эхлээд Бурханы өмнө очиж, илүү их залбирах ёстой. Ингэснээр, нэг л мэдэхэд дотоод байр байдалд чинь өөрчлөлт гарна, асуудлаа шийдвэрлэхийн тулд чи үнэнийг эрж хайж чадна. Ийнхүү чи Бурханы ажлыг туулж чадна. Ийм зүйл тохиолдоход үнэн-бодит байдал чиний дотор бий болж, ийнхүү чи ахин дэвшиж, амийн байдалд чинь өөрчлөлт гарна. Энэ өөрчлөлтийг туулж, үнэн-бодит байдалтай болмогцоо чи биеийн хэмжээтэй болно, биеийн хэмжээний хамтаар амь ирнэ. Хэрэв хүн үргэлж завхарсан сатанлаг зан чанарт үндэслэн амьдардаг бол хэчнээн их урам зориг, эрч хүчтэй байсан ч тэднийг биеийн хэмжээтэй, амьтай гэж тооцож болохгүй. Бурхан хүн нэг бүр дээр ажиллах үед Түүний арга барил ямар ч байсан, Өөртөө үйлчлэл хийлгэхээр ямар төрлийн хүмүүс, хэрэг явдал, зүйлсийг ашигладаг ч байсан, үг нь ямар ч өнгө аястай байсан хамаагүй, чамайг аврах гэсэн эцсийн ганц л зорилготой байдаг. Тэгвэл Бурхан чамайг яаж авардаг вэ? Тэр чамайг өөрчилдөг. Тэгэхээр чи жаахан зовохоос өөр яалтай билээ? Чи зовох ёстой болно. Энэ зовлонд олон зүйл багтаж болох юм. Нэгдүгээрт, хүмүүс Бурханы үгийн шүүлт, гэсгээлтийг хүлээн авах үедээ зовох ёстой. Бурханы үг дэндүү хатуу, шулуухан байх үед хүмүүс Бурханыг буруугаар ойлгож—бүр үзэлтэй болдог—тэр нь ч бас шаналгаатай байж болно. Заримдаа Бурхан хүмүүсийн завхралыг илчилж, өөрсдийгөө эргэцүүлж, мэдэхэд тэднийг хүргэхийн тулд эргэн тойронд нь аливаа нэг орчныг бүрдүүлдэг бөгөөд тэр үед ч бас хүмүүс бага зэрэг зовно. Заримдаа шууд засалт, харьцалт туулж, илчлэгдэх үедээ хүмүүс зовох ёстой. Энэ нь мэс засалд орж буй мэт байдаг—зовлон байхгүй бол үр дүн гарахгүй. Засалт, харьцалт туулах болгонд, аливаа нэг орчин чамайг илчлэх бүрд, энэ нь сэтгэлийг чинь хөдөлгөж, чамд түлхэц өгдөг бол энэ үйл явцаар дамжуулан чи үнэн-бодит байдалд орж, биеийн хэмжээтэй болно. Хэрэв чи засуулж, харьцуулж, аливаа нэг орчинд ичлэгдэх бүрдээ огтхон ч шаналж, тавгүйтдэггүй, юу ч мэдэрдэггүй, мөн Бурханы хүслийг эрж хайхаар Түүний өмнө очдоггүй, залбирч, үнэнийг эрж хайдаггүй бол үнэхээр тун хөшүүн юм! Сүнс чинь юу ч мэдрэхгүй, хариу үйлдэл үзүүлэхгүй байх үед Бурхан чам дээр ажилладаггүй. “Энэ хүн дэндүү хөшүүн, хэтэрхий гүн гүнзгий завхарсан байна. Би түүнийг яаж ч сахилгажуулж, түүнтэй харьцаж, хяналтдаа байлгах гэж хичээсэн, зүрх сэтгэлийг нь хөдөлгөж чадахгүй, сүнсийг нь сэрээж чадахгүй хэвээр л байна. Энэ хүн асуудалд орно; түүнийг аврахад амаргүй юм” гэж Бурхан хэлнэ. Хэрвээ Бурхан чиний төлөө тодорхой орчин, хүмүүс, хэрэг явдал, зүйлсийг зохицуулбал, Тэрээр чамайг засаж, харьцан, чи үүнээс сургамж авдаг бол, Бурханы өмнө ирж, үнэнийг эрж хайж сураад, өөрийн мэдэлгүй гэгээрч, гэрэлтэж, үнэнийг олж авч, эдгээр орчинд өөрчлөлт туулж, ололттой болж, ахиц гаргасан бол, хэрэв чи Бурханы хүслийг бага зэрэг ойлгож эхлэн, гомдоллохоо боливол энэ бүхэн нь чи эдгээр орчны шалгалт дунд бат зогсож, туршилтыг даван туулсан гэсэн үг болно. Ийнхүү чи энэ сорилтыг туулсан байх болно. Туршилтыг тэсвэрлэдэг хүмүүсийг Бурхан хэрхэн авч үзэх вэ? Тэд үнэн зүрх сэтгэлтэй, ийм төрлийн зовлонг тэсвэрлэж чаддаг, зүрх сэтгэлийнхээ гүнд үнэнийг хайрлаж, үнэнийг олж авахыг хүсдэг гэж Бурхан хэлнэ. Бурхан чамайг ийнхүү үнэлбэл чи биеийн хэмжээтэй хүн байх бус уу? Тэгвэл чи амьтай байх бус уу? Ийм амийг яаж олж авдаг вэ? Үүнийг Бурхан өгдөг үү? Бурхан янз бүрийн арга замаар чамайг хангаж, төрөл бүрийн хүмүүс, зүйлс, эд юмыг ашиглан чамайг сургадаг. Энэ бол Бурхан чамд хоол унд биечлэн өгч, чамайг цадтал идүүлж, таашаалгахын тулд биечлэн чамд янз бүрийн хүнсний бүтээгдэхүүн яг өмнө чинь барьж буйтай адилхан хэрэг юм; зөвхөн тэгж байж л чи өсөж, бат зогсож чадна. Эдгээр зүйлийг чи ингэж туулж, ойлгох ёстой; ингэх нь Бурханаас ирдэг бүх зүйлд дуулгавартай байх явдал юм. Чи ийм сэтгэлгээ, ийм хандлагатай байх ёстой бөгөөд үнэнийг эрж хайж сурах ёстой. Чи хүндрэл бэрхшээлдээ байнга гаднын шалтгаан хайж, бусдыг буруутгаж, эсвэл хүмүүсээс алдаа олох ёсгүй; Бурханы санаа зорилгыг тодорхой ойлгох ёстой. Гаднаа зарим хүн чиний тухай үзэл бодолтой, чамайг алагчилдаг мэт санагдаж болох ч аливааг чи ингэж харах ёсгүй. Хэрэв чи аливааг иймэрхүү өнцгөөс харвал шалтаг тоочихоос өөр зүйл хийхгүй бөгөөд юу ч олж авч чадахгүй. Чи аливааг бодитоор харж, юм бүхнийг Бурханаас хүлээн авах ёстой. Юмыг ийм маягаар харах үед Бурханы ажлыг дуулгавартай дагахад амархан байх бөгөөд чи үнэнийг эрж хайж, Бурханы хүслийг ухамсарлаж чадна. Үзэл бодол, сэтгэл санааны байдлаа залруулсан цагт үнэнийг олж авч чадна. Тэгвэл яагаад үүнийг хийж болдоггүй юм бэ? Чи яагаад эсэргүүцдэг юм бэ? Хэрэв эсэргүүцэхээ боливол чи үнэнийг олж авах болно. Эсэргүүцвэл чи юу ч олж авахгүйн дээр Бурханы сэтгэлийг өвтгөж, урмыг нь хугална. Яагаад Бурханы урам хугардаг вэ? Учир нь чи үнэнийг хүлээн авдаггүй, аврагдах найдлагагүй, Бурхан чамайг олж авч чадахгүй юм чинь Тэр яаж урам хугарахгүй байж чадах юм бэ? Үнэнийг хүлээн авахгүй байгаа чинь Бурханы биечлэн өөрт чинь өгсөн хоолыг цааш түлхэхтэй адилхан. Чи өлсөхгүй байна, надад хэрэггүй гэж хэлж байна; Бурхан чамайг ид гэж ахин дахин ятгах боловч чи идэхийг хүсэхгүй байсаар байна. Чи өлсгөлөн байхыг илүүд үзнэ. Үнэндээ юу ч үгүй хоосон байгаа хэр нь чи өөрийгөө цатгалан байна гэж боддог. Ийм хүмүүс үнэхээр эрүүл ухаангүй, өөрийгөө маш их зөвтгөдөг; үнэндээ сайн зүйлийг хараад ч мэддэггүй, хамгийн ядуу хоосон, өрөвдөлтэй хүмүүс билээ.

Үнэн-бодит байдалд орохын тулд чи эхлээд амьдралаа нэг бүрчлэн эргэцүүлж, эргэн тойрныхоо хүмүүс, үйл явдал, зүйлсээс сургамж авч эхлэх ёстой. Хэрвээ чи эргэн тойрныхоо хүмүүсийн чамд хандах байдлаас, эсвэл өдөр бүрд чамд тохиолддог хэрэг явдал, орчин нөхцөлөөс сургамж авч чаддаг бол, өөрөөр хэлбэл, үнэнийг эрж хайж, зарчмын дагуу хэрхэн үйлдэхээ сурч чаддаг бол үнэнийг ойлгож чадна, амь чинь өснө, үүргээ хэвийн гүйцэтгэж чадна. Зарим хүн засалт, харьцалт туулахдаа үргэлж маргалдаж, өөрийгөө хамгаалахаар оролддог. Тэд үргэлж асуудлын уг шалтгааныг онцолж, өөрсдийнхөө бүтэлгүйтэлд шалтаг тоочдог нь маш төвөгтэй. Тэдэнд дуулгавартай хандлага буюу үнэнийг эрж хайх хандлага байдаггүй. Ийм хүмүүс хэв чанар муутай, бас маш зөрүүд байдаг. Тэд бусад хүмүүсийн үгийг ойлгодоггүй, үнэнд хүрч чаддаггүй, ахиц дэвшил нь маш удаан байдаг. Яагаад ахиц дэвшил нь удаан байдаг вэ? Учир нь тэд үнэнийг эрж хайдаггүй, ямар ч асуудал гарсан үргэлж бусад хүнийг асуудлын шалтгаан гэж харж, хариуцлагыг тэр чигт нь бусдад тохдог. Тэд ертөнцийн гүн ухаанаар амьдардаг бөгөөд аюулгүй, эрүүл саруул амьдарч л байвал өөрсдөдөө тун сэтгэл ханамжтай байдаг. Тэд үнэнийг огт эрэлхийлдэггүй, үүнийгээ Бурханд итгэх дажгүй сайн арга зам гэж боддог. “Үнэнийг эрэлхийлэх, сургамж авах талаар үргэлж маш их ярьдаг ч үнэндээ сурах сургамж тийм их байдаг гэж үү? Бурханд ингэж итгэх үнэхээр ядаргаатай!” гэж боддог хүмүүс ч бий. Бусад хүмүүс асуудал тулгарахад үнэнийг эрж хайж, сургамж авч байгааг харах үедээ тэд: “Та нар яаж бүх зүйлээс сургамж авдаг юм бэ? Надад яагаад сураад байх сургамж тийм их байдаггүй юм бэ? Та нар бүгдээрээ тийм мэдлэггүй юм гэж үү? Зүгээр л дүрэм журмыг сохроор дагаж байгаа юм уу?” гэж хэлдэг. Энэ санааг та нар юу гэж бодож байна? Энэ нь үл итгэгчдийн үзэл бодол юм. Үл итгэгч хүн үнэнийг олж авч чадах уу? Ийм хүнд үнэнийг олж авах нь маш хэцүү байдаг. Зарим хүн: “Би том асуудал дээр Бурханаас гуйдаг ч жижиг асуудал дээр Бурханд төвөг уддаггүй. Бурхан өдөр бүр орчлон ертөнц дээрх бүх зүйлийг удирдаж, хүн бүрийг удирдаад маш завгүй байгаа. Хэчнээн ядаргаатай гээч! Би Бурханд төвөг удахгүй, энэ асуудлыг өөрөө л шийдвэрлэнэ. Бурхан сэтгэл хангалуун байгаа л бол тэр нь хангалттай. Би Бурханы санааг зовоохыг хүсэхгүй байна” гэж хэлдэг. Энэ үгийг юу гэж бодож байна? Энэ нь ч бас үл итгэгчдийн үзэл бодол, хүмүүсийн төсөөлөл юм. Хүмүүс бол бүр шоргоолжноос ч долоон дор бүтээгдсэн зүйлс. Тэд яаж Бүтээгчийг тодорхой харж чадах юм бэ? Бурхан өчнөөн сая, тэрбум жилийн турш орчлон ертөнц дээрх бүх зүйлийг удирдсан. Бурхан Өөрийгөө ядарч байна гэж хэлсэн үү? Хэтэрхий завгүй байна гэж хэлсэн үү? Үгүй, тэгж хэлээгүй. Хүмүүс Бурханы төгс хүчин, мэргэн ухааныг тодорхой харж хэзээ ч чадахгүй бөгөөд өөрсдийн үзэл, төсөөллөөр ярих нь маш мунхаг хэрэг юм. Бүтээгчийн хэлснээр бол, Бурханы сонгосон хүн нэг бүр, тэдний эргэн тойронд тохиолддог бүх зүйл Бурханы дээд эрхээр зохицуулагддаг. Бурханд итгэгчийн хувиар чи Бурханы дээд эрх, зохицуулалтад захирагдаж, үнэнийг эрж хайж, бүх зүйлээс сургамж авах учиртай. Үнэнийг олж авах нь хамгийн чухал зүйл. Хэрвээ чи Бурханы хүслийг бодолцон үзэж чаддаг бол Бурханд найдаж, үнэний зүг тэмүүлэх ёстой, учир нь энэ нь Бурханд таалагддаг. Чамайг үнэнийг олж авч, зарчмын дагуу үйлдэх үед Бурхан илүү их баярлана, харин чамайг Өөрөөс нь холдох тусам Бурхан улам гуниглана. Бурханыг юу гуниглуулдаг вэ? (Бурхан хүмүүст Бурханы үгийг туулж, үнэнийг олж авах боломж олгохын тулд орчин нөхцөлийг бүрдүүлсэн ч хүмүүс Бурханы сэтгэлийг ойлгодоггүй; тэд Бурханыг буруугаар ойлгодог бөгөөд энэ нь Бурханыг гуниглуулдаг.) Зөв. Бурхан хүн нэг бүрийн төлөө уйгагүй төлөөс төлсөн бөгөөд хүн бүрд зориулсан хүсэл Түүнд байдаг. Мөн Бурхан хүн бүрд хүлээлт, найдлага тавьдаг. Уйгагүй хүчин чармайлтаа хүн бүрд үнэ төлбөргүй, дуртайяа өгдөг. Бас Бурханы амийн болон үнэний хангалт хүн бүрд бэлхнээ өгөгддөг. Хэрвээ хүмүүс үүнийг хийдэг Бурханы шалтгааныг ойлгож чадвал Бурхан баярлана. Бурхан чамд ямар ч орчин нөхцөлийг бүрдүүлж өгсөн бай, чи үүнийг Бурханаас хүлээн авч, Бурханд дуулгавартай байж, энэ бүхний дундаас үнэнийг эрж хайж, сургамж авч чадвал Бурхан уйгагүй төлсөн төлөөс нь дэмий өнгөрлөө гэж бодохгүй. Чи Бурханы зориулсан бүх бодол санаа, хичээл зүтгэл, чамаас хүлээсэн Бурханы хүлээлтийг биелүүлж чадсан байх болно. Өөртөө тохиолдсон орчин нөхцөл бүрээс чи сургамж авч, үр шимийг нь хүртэж чадна. Ийм маягаар чам дээр хийсэн Бурханы ажил хүлээсэн үр дүндээ хүрч, Бурханы сэтгэл ханана. Хэрвээ чи Бурханы зохион байгуулалт, зохицуулалтад захирагдаж чаддаггүй бол, үргэлж Бурханыг эсэргүүцэж, голж, тэмцдэг бол Бурханы сэтгэл түгшинэ гэж бодохгүй байна уу? Бурхан сэтгэл зовж, түгшиж, “Би сургамж авах маш олон орчин нөхцөлийг чамд бүрдүүлж өгсөн. Яахаараа нэг нь ч үр дүнд хүрээгүй байдаг байна аа?” гэж хэлнэ. Бурхан гашуудан шанална. Чи хөшүүн, мэдлэггүй, удаан, гөжүүд байгаа учраас, Өөрийнх нь хүслийг ойлгохгүй, үнэнийг хүлээн авахгүй, чиний амийг хариуцахын тулд Өөрийнх нь хийсээр ирсэн бүх зүйлийг харж чадахгүй, чиний амийн төлөө санаа зовж, түгшдэг гэдгийг нь ойлгохгүй байгаа учраас, мөн Өөрийг нь дуулгавартай дагахгүй, гомдоллодог учраас Бурхан гунигладаг. Хүмүүстэй холбоотой юм бүхэн хаанаас үүдэлтэйг Надад хэл дээ? Хүний амийн төлөө хэн хамгийн хүнд ачаа үүрдэг вэ? (Бурхан.) Бурхан ганцаараа хүмүүсийг хамгийн их хайрладаг. Эцэг эх, хамаатан садан нь хүнийг үнэхээр хайрладаг уу? Тэдний өгдөг хайр жинхэнэ хайр мөн үү? Энэ нь хүмүүсийг Сатаны нөлөөнөөс аварч чадах уу? Чадахгүй. Хүмүүс хөшүүн, мулгуу, эдгээр зүйлийг нэвт харж чаддаггүй бөгөөд “Бурхан намайг яаж хайрладаг юм бэ? Би үүнийг мэдэрдэггүй. Ямартай ч ээж, аав хоёр минь намайг хамгийн их хайрладаг. Тэд миний сургалтын төлбөрийг төлж, намайг техникийн ур чадварт сургасан болохоор би өсөж том болоод чадвараа ашиглаж, амжилтад хүрч, од болж, алдартай болж чадна. Аав ээж хоёр намайг хөгжүүлж, боловсролтой болгохын тулд маш их мөнгө зарцуулж, хоол хүнсэндээ нарийлж, хэмнэдэг. Энэ ямар агуу хайр вэ! Би хэзээ ч ачийг нь хариулж чадахгүй!” гэж үргэлж хэлдэг. Та нар үүнийг хайр гэж бодож байна уу? Эцэг эх чинь чамд амжилтад хүрч, дэлхий ертөнцөд алдартай болж, сайн ажилтай болж, дэлхий ертөнцөд уусах боломж олгосны үр дагавар юу вэ? Тэд чамайг эцэс төгсгөлгүй амжилтын араас хөөцөлдөж, гэр бүлдээ нэр хүнд авчирч, дэлхий ертөнцийн ёрын муу чиг хандлагад уусаж, эцэст нь нүглийн эргүүлэгт унаж, мөхөлд нэрвэгдэж, сүйрч, Сатанд залгиулахад хүргэдэг. Энэ хайр мөн үү? Энэ нь чамайг хайрлаж байгаа биш, харин хорлож, устгаж байгаа хэрэг юм. Нэг л өдөр чи гэмшиж чадахааргүй болтлоо, мултран гарч чадахааргүй болтлоо доош живж, тамд очно. Тэр үед л чи “Өө, эцэг эхийн хайр бол махан биеийн хайр юм байна, энэ нь Бурханд итгэхэд, эсвэл үнэнийг олж авахад ямар ч нэмэр болохгүй—жинхэнэ хайр биш юм байна!” хэмээн ухаарна. Та нар үүнийг хараахан ухаараагүй байж магад. Зарим хүн: “Бурхан намайг хэчнээн их хайрладаг ч би мэдэрч чаддаггүй. Ээж намайг хамгийн их хайрладаг гэдгийг л мэдэрдэг. Ээж минь хорвоо дээрх хамгийн дотнын хүн. ‘Ээж бол хорвоогийн хамгийн сайн хүн’ гэдэг дуу бий. Тэр гарчиг бодит байдалтай нийцдэг; энэ нь туйлын үнэн!” гэж хэлдэг. Нэг л өдөр үнэхээр амийн оролттой болох үедээ, үнэнийг олж авсан үедээ чи: “Намайг хамгийн их хайрладаг хүн бол ээж ч биш, аав ч биш. Бурхан намайг хамгийн их хайрладаг. Тэрээр миний хамгийн эрхэм хайртай хүн, учир нь Бурхан надад амь өгсөн, мөн намайг үргэлж залж чиглүүлж, намайг хангаж, Сатаны нөлөөнөөс намайг авардаг. Бурхан л ганцаараа хүмүүст амь өгч чадах, хүмүүсийг удирдаж чадах, бүх зүйлийг захирч чадах Нэгэн” гэж хэлнэ. Үнэнийг ойлгож, үнэнийг бүрэн олж авсан үедээ л чи эдгээр үгийг гүн гүнзгий ойлгож чадна.

Үнэнийг олж авахыг хүсвэл хаанаас эхлэх вэ? Эргэн тойрныхоо хүмүүс, үйл явдал, зүйлсээс эхэлж, сургамж авах, үнэнийг эрж хайхад суралц. Эргэн тойрныхоо хүмүүс, үйл явдал, зүйлсээс үнэн болон Бурханы хүслийг эрж хайснаар л үнэнийг олж авч чадна. Зарим хүн жижиг зүйлд анхаарал хандуулдаггүй, хүлээн зөвшөөрдөггүй. Тэд үргэлж “Би яагаад ерөөсөө томоохон зүйлтэй тулгардаггүй юм бэ? Газар чичрүүлэм зүйл яагаад надад хэзээ ч тохиолддоггүй юм бэ? Хэрвээ газар чичрүүлэм, томоохон зүйл тохиолдвол би том сургамж авч, зарим агуу үнэнийг олж авч чадна шүү дээ. Тэгвэл хэчнээн гайхалтай байх билээ дээ!” гэж боддог. Энэ бодол бодитой юу? Энэ үг дэндүү сүртэй. Жижиг зүйлс тохиолдох үед чи Бурханд дуулгавартай байдаг уу? Чи сургамж авсан уу? Томоохон шалгалт чамд тохиолдвол чи гэрчлэлдээ бат зогсож чадах уу? Агуу улаан луу чамайг бариад авбал чи цангинасан гэрчлэл хийж чадах уу? Ийм үг хэлдэг хүмүүс бага зэрэг биеэ тоосон биш үү? Эрэл хайгуулын ийм арга барилыг ашиглаад чи үнэнийг олж авч чадах уу? (Үгүй.) Болгоомжтой алхахгүй бол бүдрэх боломжтой—гэсэн ч чи өөрийгөө нисэхэд бэлэн гэж боддог! Чи өөрт тулгарсан жижиг зүйлсээс үнэнийг эрж хайж, сургамж авч сурах ёстой. Жижиг зүйлээс сургамж авч чадахгүй бол том зүйлээс ч сургамж авч чадахгүй. Сургамж авч чадахгүй бол амь чинь өсөхгүй. Бүх зүйлээс сургамж авснаар л амийн өсөлтөд хүрдэг.

Амийн оролт нь үүргээ биелүүлэхээс эхэлдэг

Үүргээ гүйцэтгэсний дараа олон хүнд өөрсдөө дутуу дулимаг, үнэн-бодит байдалгүй юм шиг санагддаг тул илүү их номлол сонсохыг өөрсдөөсөө шаардаж, удирдагч, ажилчдаас илүү их цуглаан хийхийг шаардан, гагцхүү энэ нь амийн оролт, амийн өсөлтийг өгч чадах мэт байдаг. Хэрвээ тэд цуглаан, номлолд оролцолгүй хэсэг хугацаанд явах юм бол зүрх сэтгэлд нь юу ч байхгүй мэт хоосон, эзгүй санагддаг. Тэдний зүрх сэтгэлд зөвхөн өдөр тутмын цуглаан, өдөр тутмын номлол тэдэнд амийн оролт өгч, сүнсээрээ төлөвших боломж олгох юм шиг байдаг. Бодит байдал дээр ийм бодол санаа нь огт буруу юм. Бурханд итгэж, Бурханыг дагадаг хүмүүс үүргээ биелүүлэх ёстой—тэгж байж л тэд амийн туршлагатай болж чадна. Хэрвээ чи Бурханд чин сэтгэлээсээ итгэдэг гэж хэлдэг ч үүргээ биелүүлэхийг хүсдэггүй бол Бурханд итгэх чин сэтгэл чинь хаана байна вэ? Үүргээ чин сэтгэлээсээ гүйцэтгэдэг хүмүүс бол итгэлтэй хүмүүс юм. Итгэлтэй хүмүүс л амьдралаа Бурханд зориулж зүрхэлдэг бөгөөд Бурханы төлөө зарлагадахын тулд бүхнээ хаяхад бэлэн байдаг. Ийм хүмүүс үүргээ гүйцэтгэх явцдаа Ариун Сүнсний ажлыг туулдаг; Ариун Сүнс тэднийг гэгээрүүлж, удирдаж, сахилгажуулдаг. Энэ бүхэн амийн туршлагыг бий болгодог. Тиймээс амийн оролт нь албан ёсоор үүргээ гүйцэтгэхээс эхэлдэг.

Хэрвээ хүмүүс үүргээ гүйцэтгэхдээ хайхрамжгүй ханддаг, эсвэл үргэлж будилдаг бол энэ нь ямар хандлага гэж та нар бодож байна? Энэ нь зүгээр л хэлбэрдэж байгаа хэрэг бус уу? Энэ нь та нарын үүрэгтээ хандах хандлага мөн үү? Энэ нь хэв чанар, эсвэл зан чанарын асуудал мөн үү? Та нар бүгд энэ талаар тодорхой мэдэж байх ёстой. Хүмүүс яагаад үүргээ гүйцэтгэхдээ хайнга ханддаг вэ? Тэд Бурханы төлөө юм хийхдээ яагаад үнэнч байдаггүй вэ? Тэдэнд бүр эрүүл ухаан, эсвэл мөс чанар гэж байна уу? Үнэхээр мөс чанар, эрүүл ухаантай бол чи аливааг хийхдээ зүрх сэтгэлээ илүү зориулж, арай илүү сайхан сэтгэлтэй, хариуцлагатай, хайхрамжтай байвал илүү их хүчин чармайлт гаргаж чадна. Илүү их хичээл зүтгэл гаргаж чадах үед биелүүлдэг үүргийн чинь үр дүн сайжирна. Үр дүн чинь илүү сайн болж, бусад хүн төдийгүй Бурханыг сэтгэл хангалуун болгоно. Чи үүнд зүрх сэтгэлээ зориулах ёстой! Чи хорвоо ертөнцөд ажиллаж, зарцуулсан цаг хугацаандаа л үндэслэн мөнгө олж байгаа юм шиг хайнга байж болохгүй. Хэрвээ ийм хандлагатай бол чи асуудалд орно. Чи үүргээ сайн гүйцэтгэх боломжгүй. Энэ ямар гээч хүн чанар вэ? Мөс чанаргүй хүмүүст хүн чанар байх уу? Байхгүй. Хэрвээ чи өөрийгөө хүн чанартай гэж хэлж, үнэнийг хэрэгжүүлж, үүргээ сайн гүйцэтгэхийг хүсэж байгаа бол үүрэгтээ илүү их хүчин чармайлт гаргаж, зүрх сэтгэлээ зориулах ёстой. Чи өөрийгөө мөс чанартай гэж хэлдэг ч үүрэгтээ зүрх сэтгэлээ огт зориулдаггүй. Мөс чанар чинь үр нөлөө үзүүлж байна уу? Чи зүрх сэтгэлээ зөв газар тавих ёстой. Чи эдгээр зүйлийг байнга бодох ёстой—бүгдийг нь ойлгох ёстой. Үүргээ гүйцэтгэхдээ зүгээр л аргацаах нь томоохон хориотой зүйл. Хэрэв чи үүргээ гүйцэтгэхдээ үргэлж аргацаадаг бол үүргээ стандартад нийцэхүйц байдлаар гүйцэтгэх аргагүй. Үүргээ үнэнчээр гүйцэтгэхийг хүсэж байвал эхлээд аргацаадаг асуудлаа засах хэрэгтэй. Анзаарсан даруйдаа нөхцөл байдлыг засаж залруулах арга хэмжээ авах ёстой. Хэрвээ чи будилуу, асуудлыг огт анзаарч чаддаггүй, үргэлж аргацааж, хэлбэрдэж, оромдсон байдлаар хийдэг бол үүргээ сайн гүйцэтгэх ямар ч аргагүй. Тиймээс үүрэгтээ үргэлж зүрх сэтгэлээ зориулах ёстой. Хүмүүст ийм боломж ирэх нь маш хэцүү байсан! Бурхан боломж олгох үед тэд үүнийг шүүрэн авдаггүй бол тэр боломж алдагдана—тэгээд хожим нь тэд тийм боломж олохыг хүссэн ч гэсэн тийм боломж дахиад гарч ирэхгүй байж магадгүй. Бурханы ажил хэнийг ч хүлээдэггүй, үүргээ гүйцэтгэх боломж ч мөн адил. Зарим хүн “Би өмнө нь үүргээ сайн биелүүлээгүй, харин одоо үүргээ гүйцэтгэхийг хүссээр л байна. Би зүгээр л мориндоо дахин мордох ёстой” гэж хэлдэг. Ийм шийдэмгий байх нь гайхалтай боловч үүргээ хэрхэн сайн гүйцэтгэхээ тодорхой мэдэж, үнэнд шамдах ёстой. Үнэнийг ойлгодог хүмүүс л үүргээ сайн гүйцэтгэж чадна. Үнэнийг ойлгодоггүй хүмүүс үйлчлэл үзүүлэхэд ч тэнцэхгүй. Үнэнийг илүү тодорхой ойлгох тусмаа чи үүргээ гүйцэтгэхдээ илүү үр дүнтэй байх болно. Хэрвээ энэ асуудал юу болохыг олж харж чадвал чи үнэнд шамдах бөгөөд чамд үүргээ сайн гүйцэтгэх найдвар байна. Одоогоор үүрэг гүйцэтгэх боломж төдийлөн их байхгүй учир боломжтой үедээ чи тэдгээрийг ашиглах ёстой. Чухамдаа үүрэгтэй тулгарах үедээ л чи чармайх ёстой; тэр үед чи өөрийгөө Бурханд өргөн барьж, Бурханы төлөө зарлагадах ёстой, мөн төлөөс төлөх шаардлагатай. Юугаа ч бүү хайрла, ямар нэг явуулга бүү өвөрлө, ямарваа зай завдал бүү үлдээ, эсвэл өөртөө гарах гарц бүү өг. Хэрэв чи ямарваа зай завдал үлдээж, тооцоотой, овсгоотой, зальхай байвал тааруухан ажил хийх нь гарцаагүй. “Намайг заль мэх гаргаж байхыг хэн ч хараагүй. Ямар догь вэ!” гэж чи хэллээ гэж бодъё. Энэ ямар төрлийн сэтгэхүй вэ? Чи хүмүүсийн, бас Бурханы ч нүдийг хуурчихлаа гэж бодож байна уу? Гэвч үнэн хэрэгтээ Бурхан юу хийснийг чинь мэддэг үү, үгүй юу? Бурхан мэддэг. Үнэн хэрэгтээ чамтай хэсэг хугацаанд харилцсан хэн боловч завхрал, өөдгүй занг чинь мэдэж авах бөгөөд хэдийгээр тэд шулуухан хэлэхгүй байлаа ч зүрх сэтгэлдээ чамд үнэлгээ өгсөн байх болно. Маш олон хүн өөрсдийг нь ойлгож авснаас болоод илчлэгдэж, таягдан хаягдсан хүн мундахгүй олон байсан. Бүх хүн мөн чанарыг нь нэвт хармагцаа тэр хүмүүсийн хэн болохыг илчилж, хөөсөн. Тиймээс хүмүүс үнэнийг эрэлхийлдэг ч бай, үгүй ч бай үүргээ чадлынхаа хэрээр сайн гүйцэтгэх ёстой; тэд бодитой зүйл хийхдээ мөс чанараа ашиглах ёстой. Чи дутагдалтай байж болох ч үүргээ гүйцэтгэхдээ үр дүнтэй байж чаддаг бол таягдан хаягдах түвшинд очихгүй. Хэрвээ чи үргэлж өөрийгөө алзахгүй, яавч таягдан хаягдахгүй гэж бодоод, өөрийгөө эргэцүүлж, танихаар оролддоггүй, зүй ёсны ажлаа үл тоож, үргэлж хайнга, хааш яаш байдаг бол Бурханы сонгосон хүмүүс чамд тэвчээр алдрах үедээ хэн болохыг чинь илчлэх бөгөөд чи таягдан хаягдах тун магадлалтай. Учир нь хүн болгон чамайг нэвт харж, чи нэр төр, ёс жудгаа алджээ. Хэрвээ нэг ч хүн чамд итгэхгүй бол Бурхан чамд итгэж чадна гэж үү? Бурхан хүний зүрх сэтгэлийн гүнийг хардаг: Тэрээр ийм хүнд яавч итгэж чадахгүй. Хэрвээ хүн найдваргүй хүн бол ямар ч тохиолдолд түүнд ажил даалгаж болохгүй. Хэрэв чи тухайн хүний ямар болохыг мэдэхгүй, эсвэл бусад хүн тухайн хүнийг хийж байгаа зүйлдээ сайн гэж хэлэхийг сонссон ч зүрх сэтгэлдээ зуун хувь итгэлтэй биш байгаа бол түүнд эхлээд чухал биш, жижиг ажил даалгаж болно. Хэрэв хэд хэдэн жижиг даалгаврыг сайн хийвэл түүнд ердийн даалгавар өгч болно. Тэрхүү даалгаврыг амжилттай биелүүлсэн тохиолдолд л чи түүнд чухал ажил өгөх ёстой. Хэрэв тэр хүн ердийн даалгаврыг баллах юм бол найдвартай хүн биш. Том ч бай, жижиг ч бай ямар ч ажил түүнд даалгаж болохгүй. Сайхан сэтгэлтэй, хариуцлагатай, хэзээ ч аргацааж байгаагүй, бусдын даалгасан ажлыг өөрийн ажил мэт үзэж, ажилдаа бүх талаар анхаарч, чиний хэрэгцээг бодож, бүх өнцгөөс нь авч үздэг, маш нарийн нягт, аливааг зөв арга замаар зохицуулдаг, ажил нь тун сэтгэл ханамжтай байдаг хүнийг чи анзаарсан бол энэ нь итгэл даахуйц хүн юм. Итгэл даадаг хүмүүс бол хүн чанартай хүмүүс бөгөөд хүн чанартай хүмүүс мөс чанар, эрүүл ухаантай байдаг, мөн тэдний хувьд үүргээ сайн гүйцэтгэхэд маш амархан байдаг байж таарна, учир нь тэд үүргээ өөрсдийн даалгавар гэж үздэг. Мөс чанар, эрүүл ухаангүй хүмүүс үүргээ тааруу гүйцэтгэх нь гарцаагүй бөгөөд юу ч байлаа гэсэн үүрэгтээ хариуцлагагүй ханддаг. Бусад нь үргэлж тэдний төлөө санаа зовж, тэднийг хянаж, ахиц дэвшлийнх нь талаар асууж байх хэрэгтэй болдог; тэгэхгүй бол үүргээ гүйцэтгэх явцад нь юмс гажуудаж, ажлаа хийж байхад нь байдал буруугаар эргэх боломжтой бөгөөд тэр нь бүр ч чирэгдэлтэй байдаг. Товчхондоо хүмүүс үүргээ гүйцэтгэх явцдаа үргэлж өөрсдийгөө эргэцүүлэх шаардлагатай: “Би энэ үүргийг хангалттай биелүүлсэн үү? Зүрх сэтгэлээ үүнд зориулсан уу? Эсвэл зүгээр л аргацаасан уу?” Хэрвээ чи үргэлж хайнга, хааш яаш байдаг бол аюулд орно. Хамгийн наад зах нь, чи найдваргүй, хүмүүс чамд итгэж болохгүй гэсэн үг. Үүнээс ч ноцтой нь, хэрвээ чи үүргээ гүйцэтгэхдээ үргэлж оромдож, байнга Бурханыг мэхэлдэг бол асар их аюулд орно! Зориуд ов мэхтэй байхын үр дагавар юу вэ? Чамайг мэдсээр байж гэм бурууг үйлдэж, өөрийнхөө завхарсан зан чанарын дагуу л амьдарч, хайнга, хааш яаш байж, үнэнийг огт хэрэгжүүлэхгүй байгааг хүн бүр харж чадна—энэ нь чи хүн чанаргүй гэсэн үг юм! Хэрэв ийм илрэл чамаас цаг ямагт харагддаг бол, чи томоохон алдаанаас зайлсхийдэг ч жижиг алдаа тасралтгүй гаргаж, эхнээсээ дуустлаа гэмшдэггүй бол хорон муу нэгэн, үл итгэгч бөгөөд чамайг зайлуулах ёстой. Тийм үр дагавар ноцтой байдаг—чи үл итгэгч, хорон муу хүн гээд бүрэн илчлэгдэж, таягдан хаягдана.

Чиний биелүүлдэг аливаа үүрэг амийн оролтыг хамардаг. Үүрэг чинь тогтмол юм уу жигд бус, сонирхолгүй юм уу хөгжилтэй аль нь ч байсан, чи үргэлж амийн оролтод хүрэх ёстой. Зарим хүний гүйцэтгэдэг үүрэг үнэндээ нэгэн хэвийн байдаг; тэд нэг л зүйлийг өдөр бүр хийдэг. Гэвч энэ хүмүүсийн үүргээ гүйцэтгэхдээ илчилдэг байдал нь огтхон ч нэгэн хэвийн байдаггүй. Заримдаа хүмүүс сайхан ааштай байх үедээ арай илүү хичээнгүй байж, илүү сайн ажилладаг. Зарим үед зарим нэг үл мэдэгдэх нөлөөний улмаас завхарсан сатанлаг зан чанар нь тэднийг хутган үймүүлж, зүй бус үзэл бодолтой болгож, муу байр байдалтай, муухай ааштай болгодог; үүний үр дүнд тэд үүргээ хааш яаш гүйцэтгэдэг. Хүмүүсийн дотоод байдал байнга өөрчлөгдөж байгаа; тэдгээр нь хэдийд ч, хаана ч өөрчлөгдөж болно. Чиний байдал яаж ч өөрчлөгддөг бай, ааш зандаа үндэслэж үйлдэх нь үргэлж буруу байдаг. Сайхан ааштай байхдаа арай дээр хийж, муухай ааштай байхдаа арай муу хийх нь аливааг хийх зарчимч арга зам мөн үү? Энэ нь стандартад нийцэхүйц байдлаар үүргээ гүйцэтгэх боломжийг чамд олгох уу? Зан ааш нь ямар ч байсан, хүмүүс Бурханы өмнө залбирч, үнэнийг эрж хайхаа мэдэх ёстой; ийм маягаар л зан аашиндаа захирагдан, нааш цааш ганхахаа больж чадна гэдгээ хүмүүс мэдэх ёстой. Үүргээ биелүүлэхдээ чи, юмыг зарчмын дагуу хийж байгаа эсэх, үүргийн гүйцэтгэл чинь стандартад нийцэж байгаа эсэх, үүнийг зүгээр л хааш яаш байдлаар хийж байгаа эсэх, хариуцлагаасаа зайлсхийхийг оролдсон эсэх, хандлага болон бодол сэтгэлгээнд чинь ямар нэг асуудал байгаа эсэхийг үргэлж шинжлэх ёстой. Чи өөрийгөө эргэцүүлж, эдгээр зүйл чамд тодорхой болмогц үүргээ биелүүлэхэд арай хялбар байх болно. Сөрөг, сул дорой байдал, харьцалт туулсны дараа муухай ааштай байх гээд үүргээ гүйцэтгэх явцдаа юутай ч тулгарсан бай, чи үүнд зөв зохистой хандах хэрэгтэй, мөн үнэнийг эрж хайж, Бурханы хүслийг ойлгох ёстой. Эдгээр зүйлийг хийснээр чи хэрэгжүүлэх замтай болно. Үүргээ сайн биелүүлэхийг хүсэж байвал зан аашныхаа нөлөөнд автахгүй байх ёстой. Чамд хэчнээн сөрөг, сул дорой санагдаж байсан ч гэсэн, хийдэг бүхэндээ үнэнийг туйлын хатуу чанд хэрэгжүүлж, зарчмаа баримтлах ёстой. Ингэвэл бусад хүн чамайг сайшаагаад зогсохгүй Бурхан ч бас чамд дуртай байх болно. Ингэснээр чи хариуцлагатай, ачаа үүрдэг хүн болно; чи үүргээ үнэхээр стандартад нийцэхүйц биелүүлж, жинхэнэ хүний төрхийг бүрэн дүүрэн амьдран харуулдаг жинхэнэ сайн хүн болно. Ийм хүмүүс үүргээ биелүүлэх үедээ ариусгагдаж, бодит өөрчлөлтөд хүрдэг бөгөөд тэднийг Бурханы нүдэнд үнэнч байдаг гэж хэлж болно. Үнэнч хүмүүс л үнэнийг хэрэгжүүлэхдээ тууштай байж, зарчимтай үйлдэхэд амжилт олж чаддаг бөгөөд үүргээ стандартад нийцүүлэн биелүүлж чаддаг. Зарчимтай үйлддэг хүмүүс сайхан ааштай байхдаа үүргээ нягт нямбай биелүүлдэг; тэд хааш яаш байдлаар ажилладаггүй, бусдаар өөрсдийгөө үнэлүүлэх гэж биеэ тоож, онгирдоггүй. Муухай ааштай байхдаа өдөр тутмын үүргээ мөн л чин үнэнчээр, хариуцлагатай гүйцэтгэдэг бөгөөд үүргээ гүйцэтгэхэд нь нэмэргүй, өөрсдөд нь бага зэрэг дарамт үзүүлдэг, үүргээ гүйцэтгэх явцад нь үймээн учруулдаг ямар нэг зүйлтэй тулгарсан ч гэсэн Бурханы өмнө зүрх сэтгэлээ тайван байлгаж, залбиран, “Би ямар ч том асуудалтай тулгарсан, тэнгэр нурж ирлээ ч гэсэн, амьд байгаа цагтаа үүргээ биелүүлэхийн тулд чадах бүхнээ хийхээр шийдсэн. Бурханы надад хайрласан энэ үүрэг, мөн миний биед Түүний оруулсан энэ амьсгалыг хүртэхүйц байхын тулд би амьдарч буй өдөр бүрдээ үүргээ сайн гүйцэтгэх ёстой. Хэчнээн хэцүү байдалд байхаас үл хамааран би бүгдийг үл тооно, учир нь үүргээ биелүүлэх нь хамгийн чухал!” хэмээн хэлж мөн л чаддаг. Ямар ч хүн, үйл явдал, зүйл, орчны нөлөөнд автдаггүй, ямар нэг зан ааш, эсвэл гадаад нөхцөл байдалд хязгаарлагддаггүй, Бурханы даалгасан үүрэг, даалгаврыг эн тэргүүнд тавьдаг хүмүүс нь Бурханд үнэнч, Түүнд жинхэнээсээ дуулгавартай байдаг хүмүүс юм. Ийм хүмүүс амийн оролтод хүрч, үнэн-бодит байдалд орсон байдаг. Энэ бол үнэнийг амьдран харуулах хамгийн жинхэнэ, бодит илэрхийллийн нэг билээ. Ингэж амьдрах нь хүнийг сэтгэл амар байлгах уу? Бурхан чамайг хэрхэн хардаг талаар санаа зовох хэрэгтэй юу? Сэтгэл амар байхын тулд ямар үйлдэл хийх хэрэгтэй гэж та нар хэлэх вэ? (Ямар нэг хүн, үйл явдал, зүйлд хязгаарлагдалгүй, үүргээ тэргүүнд тавь. Энэ бол Бурханы урмыг хугалахгүй байх цорын ганц арга зам юм.) Зөв, энэ бол сэтгэл амар байхын нууц юм. Та нар бүгд энэ нууцыг эзэмшсэн үү? Хэн нэгэн чамтай ярилцахдаа онцгүй хандлага гаргаж, чамайг үл хайхарч, чамаас зориуд алдаа хайхыг санаархвал чи хутга тулгуулсан мэт сэтгэл дундуур байх болно. Чи идэхийг хүсэхгүй бөгөөд нойронд чинь нөлөөлнө. Ямар ч байсан ааш зан чинь таагүй болж, зүрх сэтгэл чинь шанална. Энэ үед чи юу хийх вэ? Чи магадгүй “Өнөөдөр би ааш муутай байгаа учраас үүргээ хоёр хоног хойшлуулъя”, эсвэл “Би үүргээ гүйцэтгэсээр байх ч хоёрдмол сэтгэлээр хийж, зүгээр л хэлбэрдэхэд болно. Бүх зүйл хүссэнээр болохгүй үе хүн бүрд байдаг болохоор ааш муутай байвал Бурхан надаас хэт их зүйл хүсэхгүй биз дээ? Би өнөөдөр үүргээ түр хойшлуулъя. Зүгээр ээ, би маргааш сайн хийнэ. Бурхан Өөрийн ажлыг зургаан мянган жилийн турш хийж байгаа болохоор намайг нэг өдрөөр хойшлууллаа гээд үнэхээр анхаарах уу?” гэж хэлнэ. Жижиг зүйл сэтгэл санаанд нь нөлөөлж, цаашлаад үүрэгт нь нөлөөлдөг бол энэ ямархуу хүн бэ? Энэ нь хүүхдэрхүү, олиггүй зан бус уу? Ямар нэгэн зүйл тохиолдоход тэд муухай аашилж, огт эрүүл ухаангүй болж, үүргээ гүйцэтгэхгүй, шийдэмгий бус болж, тангаргаа мартдаг. Энэ ямар асуудал вэ? Энэ дур зоргоороо байдлын асуудал бус уу? Ихэвчлэн ингэж авирладаггүй хүмүүс байдаг ч сэтгэл санаа онцгүй үедээ тэд хариуцлагаа орхидог. Иймэрхүү зүйлс дэндүү олон тохиолддог. Зарим хүн сэтгэл санаа нь тавгүйтэх үед гадны нөлөөнд бага зэрэг өртдөг учраас үүргээ гүйцэтгэж байхдаа эрч хүчгүй, хийж байгаа зүйлдээ анхаарч чаддаггүй. Ийм зүйл тохиолдоход юу хийх ёстой вэ? Эдгээр асуудлыг шийдэх шаардлагагүй гэж үү? Зарим хүн “Эдгээрийг шийдэх боломжгүй. Хэсэг хугацаанд би хиймээргүй байна, би зүгээр л урсгалаараа явна. Ямар ч байсан миний сэтгэл санаа онцгүй байгаа тул хэнтэй ч яримааргүй байна. Би зүгээр л жаахан л гуниглаадахъя” гэж хэлдэг. Хэдийгээр тэд энд үүргээ гүйцэтгэсээр байгаа ч оюун ухаан нь бус, зөвхөн бие нь л байдаг. Зүрх сэтгэл нь хаашаа тэнээд явсан нь тодорхойгүй. Тэд үүргээ гүйцэтгэхдээ хариуцлагагүй, хүчин чармайлт гаргадаггүй, сул дорой байдаг. Гэсэн хэдий ч сэтгэл санаа нь сайжрахад тэд дахин урам зоригтой болж эхэлдэг; тэд дахин бэрхшээл зовлонг тэсвэрлэж, ядарч зүдэрч чаддаг бөгөөд юу идэх вэ гэж санаа зовдоггүй. Энэ бүгд жаахан хэвийн бус биш гэж үү? Хүмүүс яагаад ийм олон янзын сэтгэл хөдлөл, орчин нөхцөлийн нөлөөнд автдаг вэ? Та нар ер нь шалтгааныг нь эрж хайж байсан уу? Эдгээр зүйл та нарт үргэлж төвөг уддаггүй гэж үү? Та нар ийм байдалд байнга гацдаггүй гэж үү? Энэ нь та бүхэнд тулгардаг асуудал бус уу? (Тийм.) Эдгээр асуудлыг шийдэхгүй бол хүмүүс хэзээ ч төлөвшихгүй; тэд үргэлж хүүхэд байх болно. Жишээ нь, хэрвээ хэн нэгэн чиний мэдрэмжийг бодолгүй, тодорхой хэмжээнд чамд чиглэсэн зүйл хэлбэл, эсвэл тойруу замаар чиний тухай яривал чамд бага зэрэг эвгүй санагдана. Хэн нэгэнтэй ярихад тэр чамд анхаарал хандуулахгүй, царай нь сайхан харагдахгүй байвал чамд таагүй байх болно. Хэрвээ нэг өдөр чиний үүрэг хүссэнээр чинь болохгүй байвал чамд эвгүй байх болно. Мууг зөгнөсөн юм шиг хар дарсан зүүд зүүдэлбэл чамд таагүй байх болно. Гэр бүлийнхээ талаар таагүй мэдээ сонсвол чи тавгүйтэж, сэтгэл санаа чинь дордож, эрч хүч орж чадахгүй байх болно. Өөр хэн нэгэн үүргээ сайн гүйцэтгэж, магтуулж, удирдагчаар дэвшихийг харвал чи бас тавгүйтэж, сэтгэл санаанд чинь нөлөөлнө... Чамд нөлөөлж чадах том, жижиг энэ бүх зүйл чамайг сөрөг байдалд автуулж, сэтгэл хямралд оруулж, үүргээ гүйцэтгэх чадварт чинь нөлөөлдөг. Ингэж авирладаг хүмүүст ямар асуудал байна вэ? (Тэдний зан чанар тогтворгүй байдаг.) Тогтворгүй зан чанар бол нэг тал нь. Тэдний хүн чанар төлөвшөөгүй, хүүхдэрхүү бөгөөд тэдэнд ямар ч мэдлэг ухаан байдаггүй. Амийн оролтын тухайд бол тэд үргэлж бүх төрлийн хүн, үйл явдал, зүйлээр хязгаарлагддаг тул үнэнийг хэрэгжүүлэхэд амаргүй байдаг. Хэрвээ тэд үнэнийг хэрэгжүүлж чадахгүй бол үнэн-бодит байдалд орж чадахгүй, үнэн-бодит байдалд орж чадахгүй бол амийн оролтгүй байх болно. Тийм биш гэж үү? Тэд хүмүүс, үйл явдал, зүйлээр хязгаарлагддаг нь юунаас болдог вэ? Учир нь тэд үнэнийг ойлгодоггүй, юу нь үнэн, юу нь худал болохыг ялган таньж чаддаггүй, хэний зөв, хэний буруу болохыг ялгаж чаддаггүй. Энэ нь тэднийг хэрхэн хэрэгжүүлэхээ мэдэхгүй, урагшлах юм уу ухрах зайгүй болоход хүргэдэг. Ийм л үр дагавартай. Ихэнх шинэ итгэгч ийм байдалд байна. Тэд үнэнийг ойлгож, аливааг тодорхой харж, хүмүүсийг ялган таньж чадах үед энэ асуудал аяндаа өөрөө шийдвэрлэгдэнэ. Гэвч үнэнийг хайрладаггүй хүмүүс өөрт нь ямар нэг зүйл тохиолдоход үнэнийг эрж хайдаггүй. Ийм төрлийн хүн бүх төрлийн хүмүүс, үйл явдал, зүйлийн хязгаарлалтаас үүрд ангижирч чадахгүй. Хүмүүс, үйл явдал, зүйлсийн хязгаарлалтад байнга өртдөг хүмүүс ямар төрлийн байдлыг харуулдаг вэ? Тэд амархан сөрөг болж, бүтэлгүйтэл, бэрхшээлтэй тулгарах үедээ бүдэрдэг. Эдгээр зүйл тэдний ааш зан, үүргээ гүйцэтгэх чадварт нөлөөлдөг. Үнэнийг ойлгодоггүй хүмүүс бүх төрлийн хүмүүс, үйл явдал, зүйлд амархан хязгаарлагддаг. Тэдний амийн оролт маш удаан бөгөөд Бурханд хэчнээн олон жил итгэсэн ч нүдэнд харагдахуйц ахиц дэвшил тэдэнд байдаггүй. Тэд огт өөрчлөгдөөгүй бөгөөд шүтлэггүй хүмүүстэй бараг адилхан. Энэ бүхэн нь үнэнийг эрэлхийлээгүйн үр дүн юм. Шалтгаан нь энэ. Нэг үгээр хэлбэл, чи хэчнээн олон жил Бурханд итгэсэн ч, ямар хэв чанартай, хэдэн настай байх чинь хамаагүй, үнэнийг хайрладаггүй, эсвэл бүх зүйл дээр үнэнийг эрэлхийлдэггүй л бол бүх төрлийн хүмүүс, үйл явдал, зүйлд амархан хязгаарлагдах болно. Чи хэрхэн зөв үйлдэхээ мэдэхгүй, яаж үнэнийг хэрэгжүүлж, зарчимд нийцүүлэхээ ч мэдэхгүй. Чи хүмүүсийн үзлийн дагуу үйлдэж, муу зүйл хийхгүй байсан ч Бурханы хүслийн дагуу байгаа эсэхээ мэдэхгүй хэвээр байх болно. Ийм төрлийн хүн хэчнээн олон жил Бурханд итгэсэн ч туршлагын гэрчлэлийнхээ талаар ярьж чадахгүй, учир нь тэд Бурханы ажлыг хэрхэн туулахыг ойлгодоггүй, үнэнийг өчүүхэн төдий ч ойлгодоггүй. Үнэнийг эрэлхийлдэггүй хүмүүс ийм байдаг; тэд Бурханд хэчнээн удаан итгэсэн ч яриад байх гэрчлэл байдаггүй. Тэдний биеийн хэмжээ хэтэрхий жижиг бөгөөд тэдэнд үнэн-бодит байдал байдаггүй.

Яг одоо хүмүүс үүргээ идэвхтэй гүйцэтгэж байна. Бас тэд үүргээ гүйцэтгэж, Бурханы төлөө өөрсдийгөө зарлагадаж, Түүний төлөө золиослол гаргаж, Түүнд өөрсдийгөө өргөх шийдвэртэй байдаг. Бүх амьдралаа Бурханд зориулж, Бурханы төлөө өөрсдийгөө зарлагадна гэж олон удаа тангарагласан хүмүүс ч бий. Тэдэнд энэ бүх зүйл байгаа ч амийн оролт байдаггүй. Хэрвээ хүн амийн оролтгүй бол элдэв янзын төвөгтэй хүмүүс, үйл явдал, зүйл байхад эдгээрийг нэгтгэж, асуудлыг шийдвэрлэхэд нэлээд хэцүү байх болно. Тэд зүг чигээ ч, замаа ч олж чаддаггүй бөгөөд сөрөг байдлаасаа ангижирч чадахгүй гэж үргэлж боддог. Тэд янз бүрийн хүмүүс, үйл явдал, зүйлд орооцолдож, хязгаарлагдаж, хянагдаж, хүлэгдэх бөгөөд хэрэгжүүлэлтийн хамгийн зөв замыг мэддэггүй. Одоо Би та нарт нэг хэрэгжүүлэлтийн зарчмыг хэлье: Чамд юу ч тохиолдсон, энэ нь шалгалт юм уу сорилт байсан ч, эсвэл чи харьцалт туулсан ч, эсвэл хүмүүс чамтай яаж ч харьцсан эхлээд эдгээр зүйлийг хойш тавиад, хичээнгүй залбирлаараа Бурханы өмнө очиж, үнэнийг эрж хайж, байдлаа засах ёстой. Үүнийг эхлээд шийдвэрлэх учиртай. “Энэ асуудал хэчнээн том байсан ч, бүр тэнгэр өөрөө нуран унасан ч би үүргээ сайн гүйцэтгэх ёстой. Амьсгалж байгаа цагтаа би үүргээ гүйцэтгэхээ болихгүй” гэж чи хэлэх ёстой. Тэгвэл чи үүргээ хэрхэн гүйцэтгэх вэ? Чи зүгээр л хэлбэрдэж болохгүй, эсвэл бие чинь байсан ч сэтгэл чинь өөр газар байж болохгүй—чи зүрх сэтгэл, оюун ухаанаа үүрэгтээ төвлөрүүлэх ёстой. Чамд хэчнээн том асуудал тохиолдсон ч эхлээд тэрийг хойш тавьж, Бурханы өмнө очоод үүргээ хэрхэн сайн гүйцэтгэхийг эрэлхийлэх ёстой, ингэх нь Бурханыг сэтгэл хангалуун болгоно. Чи “Өнөөдөр надад ийм зүйл тохиолдсон байхад би үүргээ яаж гүйцэтгэх вэ? Өмнө нь би хааш яаш авирладаг байсан учраас өнөөдөр арга барилаа өөрчилж, үүргээ сайн гүйцэтгэхийн тулд чармайх ёстой, ингэснээр хэн ч өө эрэхгүй. Гол нь би Бурханы урмыг хугалж болохгүй. Би Бурханы зүрх сэтгэлийг тайвшруулах ёстой, ингэснээр Бурхан үүргээ гүйцэтгэж байгааг минь хараад дуулгавартай, үгэнд ордог, бас үнэнч гэдгийг минь мэдэх болно” гэж бодохыг хичээх ёстой. Хэрвээ чи үүнийг хэрэгжүүлж, энэ чиглэлд хүчин чармайлт гаргавал юу ч үүргээ гүйцэтгэхэд чинь саад болохгүй, үүргийн чинь үр дүнд нөлөөлж чадахгүй. Чи тасралтгүй залбирч, үнэнийг эрж хайж, Бурханы үгийг олж мэдэхийг хичээнгээ махан биеийн сэтгэл хөдлөлийн асуудлыг амархан ойлгож, шийдвэрлэж чадна; гэхдээ үнэнийг хүлээн авахгүйгээр хүн тэгж чадахгүй. Үнэнийг ойлгож л байгаа бол аливаа асуудлыг шийдвэрлэх боломжтой. Зүрх сэтгэлийн чинь уйтгар гуниг, гутрал, санаа зовнил, эргэлзээ, сөрөг байдлыг бүгдийг нь бүрэн шийдвэрлэж болно. Сэтгэл санаа чинь аажмаар дээрдэж, чи бүрэн чөлөөлөгдөнө. Хэрвээ чамд үнэхээр бодит бэрхшээл байгаа бол үнэнийг эрж хайж, дуулгавартай байж сурах ёстой. Хүн иймэрхүү зүйлтэй тулгарах нь түүний биеийн хэмжээг шалгаж, хэн болохыг нь илчилж, үнэнийг хэрэгжүүлж чадах эсэхийг нь шалгах шалгалт юм.

Стандартад нийцэхүйц байдлаар үүргээ гүйцэтгэхийн тулд чи эхлээд зөв сэтгэлгээтэй байх ёстой. Завхарсан зан чанар чинь гарч ирэх үед өөрийнхөө байдлыг бас тохируулах ёстой. Чи үүрэгтээ зөв хандаж чаддаг болж, бүх төрлийн хүмүүс, үйл явдал, юмсын хязгаарлалт, нөлөөллөөс ангижирч, Бурханд бүрэн дуулгавартай байж чадах үедээ үүргээ сайн гүйцэтгэж чадна. Ингэж хийхийн нууц нь үүрэг, хариуцлагаа үргэлж нэгдүгээрт тавих явдал юм. Үүргээ гүйцэтгэх явцдаа чи “Би үүргээ гүйцэтгэхдээ хааш яаш ханддаг уу? Ямар зүйл намайг үймүүлж, үүргээ гүйцэтгэхдээ хааш яаш байхад хүргэдэг вэ? Би бүх зүрх сэтгэл, хүч чадлаараа үүргээ гүйцэтгэж байна уу? Ийм маягаар үйлдвэл Бурхан надад итгэх үү? Миний зүрх сэтгэл Бурханд бүрэн дуулгавартай юу? Ийм маягаар үүргээ гүйцэтгэх нь зарчимтай нийцдэг үү? Ингэж үүргээ гүйцэтгэснээр хамгийн сайн үр дүнд хүрэх үү?” хэмээн үргэлж өөрийгөө шалгаж байх ёстой. Чи эдгээр асуултыг байнга эргэцүүлэх ёстой. Асуудлыг олж илрүүлэх үедээ чи үнэнийг идэвхтэй эрж хайж, тэдгээрийг шийдвэрлэхийн тулд Бурханы холбогдох үгийг олох хэрэгтэй. Ийнхүү чи үүргээ сайн гүйцэтгэж чадна, зүрх сэтгэлдээ амар амгалан, баяр хөөртэй байж чадна. Хэрвээ үүргээ гүйцэтгэх явцад чинь байнга асуудал гардаг бол тэдгээрийн ихэнх нь чиний санаа зорилготой холбоотой асуудлаас үүдэлтэй байдаг—тэдгээр нь завхарсан зан чанарын асуудал юм. Хүний завхарсан зан чанар гарч ирэх үед зүрх сэтгэлд нь асуудал үүсэж, байдал нь хэвийн бус байх бөгөөд энэ нь үүргээ гүйцэтгэх чадварт нь шууд нөлөөлнө. Хүний үүргээ гүйцэтгэх чадварт нөлөөлдөг асуудал бол том, ноцтой асуудал юм; тэдгээр нь Бурхантай харилцах харилцаанд шууд нөлөөлж чадна. Жишээ нь, гэр бүлд нь гамшиг тохиолдоход зарим хүн Бурханы тухай үзэл, буруу ойлголттой болдог. Зарим хүн зовж шаналж, хэн ч өөрийг нь харахгүй юм уу магтахгүй үед сөрөг болдог. Зарим хүн үүргээ сайн гүйцэтгэхгүй, үргэлж хааш яаш ханддаг бөгөөд харьцалт, засалт туулах үедээ Бурханы эсрэг гомдоллодог. Зарим хүн зугтах замаа үргэлж бодож байдаг тул үүргээ гүйцэтгэх хүсэлгүй байдаг. Эдгээр асуудал бүгд Бурхантай харилцах хэвийн харилцаанд шууд нөлөөлдөг. Эдгээр нь бүгд завхарсан зан чанарын асуудал юм. Энэ бүхэн нь хүмүүс Бурханыг мэддэггүй, үргэлж өөрсдийнхөө төлөө явуулга хийж, өөрсдийгөө бодож байдгаас үүдэлтэй бөгөөд Бурханы хүслийн талаар бодох юм уу Бурханы төлөвлөгөөнд захирагдахад нь хүмүүст саад болдог. Энэ нь бүх төрлийн сөрөг сэтгэл хөдлөлийг бий болгодог. Үнэнийг эрэлхийлдэггүй хүмүүс ийм л байдаг. Бага зэрэг асуудал тулгарахад тэд сөрөг, сул дорой болж, үүргээ гүйцэтгэхдээ бухимдаж, Бурханыг дуулгавартай дагахгүй, эсэргүүцэж, хариуцлагаа орхиж, Бурханаас урвахыг хүсдэг. Энэ бүх зүйл нь завхарсан зан чанарын хязгаарлалтаас бий болсон янз бүрийн үр дагавар юм. Үнэнийг хайрладаг хүн өөрийнхөө амьдрал, ирээдүй, хувь заяаг хойш тавьж чаддаг бөгөөд зөвхөн үнэнийг эрэлхийлж, олж авахыг л хүсдэг. Тэд хангалттай цаг алга гэж бодоод, үүргээ гүйцэтгэж чадахгүй, төгс болгуулж чадахгүй байх вий гэж айдаг тул бүх зүйлийг хойш тавьж чаддаг. Тэдний сэтгэлгээ бол гагцхүү Бурханд хандаж, Бурханыг дуулгавартай дагах явдал юм. Тэд аливаа бэрхшээлээс шантардаггүй бөгөөд сөрөг юм уу сул дорой болбол Бурханы үгээс цөөн хэдэн хэсгийг уншаад үүнийгээ аяндаа шийдвэрлэдэг. Үнэнийг эрэлхийлдэггүй хүмүүс тавгүйтдэг бөгөөд тэдэнтэй үнэний талаар яаж ч нөхөрлөлөө гэсэн тэд асуудлаа бүрэн шийдвэрлэж чаддаггүй. Тэд хоромхон зуур нааштай хандаж, үнэнийг хүлээн авч чадлаа ч гэсэн дараа нь түүнээсээ няцах учраас ийм хүнтэй харьцахад маш хэцүү байдаг. Тэд ямар ч үнэнийг ойлгодоггүй юм биш, харин үнэнийг зүрх сэтгэлдээ нандигнаж, хүлээн авдаггүй. Эцэстээ энэ нь тэднийг өөрсдийнхөө хүсэл, аминч байдал, ирээдүй, хувь заяа, хүрэх газрыг хойш тавьж чадахгүйд хүргэж, улмаар тэдний тайван байдлыг алдагдуулдаг. Хэрвээ хүн үнэнийг хүлээн авч чаддаг бол үнэнийг ойлгохын хэрээр завхарсан зан чанарт хамаарах тэр бүх зүйл аяндаа алга болж, тэрээр амийн оролт болон биеийн хэмжээтэй болно; мөн мэдлэггүй мунхаг хүүхэд байхаа болино. Хүн биеийн хэмжээтэй байх үедээ илүү өсөж, аливаа зүйлийг илүү их ойлгож чаддаг болж, төрөл бүрийн хүмүүсийг илүү их ялган таньж чаддаг болох ба ямар нэг хүн, үйл явдал, зүйлээр хязгаарлагдахгүй. Хэн нэгний хэлсэн үг, хийсэн үйлдэл түүнд нөлөөлөхгүй. Тэрээр Сатаны ёрын муу хүчний хөндлөнгийн оролцоо, хуурамч удирдагчид болон антихристүүдийн ов мэх, үймээн самуунд өртөхгүй. Хэрвээ ийм зүйл тохиолдвол хүний биеийн хэмжээ аажмаар өсөх бус уу? Хүн үнэнийг ойлгох тусам амь нь илүү хурдан өсөх бөгөөд үүргээ амжилттай гүйцэтгэж, үнэн-бодит байдалд ороход хялбар болно. Амийн оролттой болж, амь чинь аажмаар өсөх үед биеийн хэмжээ чинь улам хэвийн болно. Нэгэн цагт чамайг үймүүлж, хязгаарлаж байсан хүмүүс, үйл явдал, зүйлс цаашид чамд асуудал болохгүй. Үүргээ гүйцэтгэхэд чинь ямар ч бэрхшээл гарахгүй, Бурхантай харилцах харилцаа чинь улам хэвийн болно. Бурханд хэрхэн найдаж, Бурханы хүслийг хэрхэн эрж хайхаа мэдэх үед, өөрийнхөө байрыг мэдэх үед, юу хийх ёстой, юу хийх ёсгүйгээ, ямар асуудалд хариуцлагатай байх шаардлагатай, шаардлагагүйгээ мэдэх үед байдал чинь улам хэвийн болохгүй гэж үү? Ингэж амьдарвал ядрахгүй биз дээ? Ядрах нь битгий хэл маш их тайвширч, аз жаргалтай болно. Үр дүнд нь зүрх сэтгэл чинь гэрлээр дүүрэхгүй гэж үү? Сэтгэлгээ чинь хэвийн болж, завхарсан зан чанарын чинь илчлэл багасаж, Бурханы өмнө амьдарч, хэвийн хүн чанарыг амьдран харуулж чадна. Хүмүүс сэтгэл санааны чинь байдлыг хараад, чамд асар их өөрчлөлт гарчээ гэж бодно. Тэд чамтай нөхөрлөхөд бэлэн байж, зүрх сэтгэлдээ амар амгалан, баяр хөөрийг мэдэрч, бас ашиг тус хүртэнэ. Биеийн хэмжээ чинь өсөхийн хэрээр үг яриа, үйлдэл чинь илүү зөв, зарчимч болно. Сул дорой, сөрөг хүмүүсийг хараад чи тэдэнд бодитой тусламж үзүүлж чадна—тэднийг хязгаарлах юм уу тэдэнд сургамжлах бус, харин өөрийнхөө бодит туршлагыг ашиглан тэдэнд тусалж, ашиг тус хүртээнэ. Ийм маягаар чи зөвхөн Бурханы гэрт өөрийгөө зориулаад зогсохгүй Бурханы гэрт хэрэгтэй хүн болж, өөртөө хариуцлага хүлээж, илүү утга учиртай зүйлсийг хийж чадна. Энэ нь Бурханд таалагддаг хүн биш гэж үү? Хэрвээ чи Бурханд таалагддаг бол хүн бүрд таалагдах бус уу? (Тийм ээ.) Ийм хүн яагаад Бурханд таалагддаг вэ? Учир нь тэрээр Бурханы өмнө бодитой зүйл хийж чаддаг, зусарддаггүй, бодит асуудлыг зохицуулдаг бөгөөд жинхэнэ туршлагаасаа ярьснаар бусдад тусалж, бусдыг удирдаж чаддаг. Аливаа асуудлыг шийдвэрлэхэд бусдад тусалж чаддаг, чуулганы ажилд бэрхшээл тулгарахад урагшлах замыг удирдан чиглүүлж, асуудлыг идэвхийлэн шийдэж чаддаг. Үүргээ үнэнчээр гүйцэтгэх гэдэг нь энэ юм. Асуудлаа шийдвэрлэхэд нь ах, эгч нартаа тусалж чаддаг нь тэднийг амийн оролттой гэдгийг нотолж байна. Тэд маш олон бодитой зүйл хийж чаддаг нь үнэнийг хэрэгжүүлж, Бурханы өмнө амьдардаг гэдгийг нь баталдаг. Тэд үнэн-бодит байдалтай учраас бусдыг үнэн-бодит байдалд ороход хөтөлж ч чаддаг. Хэрвээ чи үнэн-бодит байдалгүй, жинхэнэ туршлагагүй бол бусдыг Бурханы өмнө аваачиж чадах уу? Чи өөрөө Бурханы өмнө амьдардаггүй бол бусдыг Бурханы өмнө аваачиж чадахгүй. Хэрвээ чи үнэн-зарчмыг огт эрж хайлгүйгээр, Бурханыг сэтгэл хангалуун байлгах хүсэлгүйгээр зүгээр л хүчин зүтгэл гарган үүргээ гүйцэтгэдэг бол Бурханы өмнө амьдарч байгаа биш юм. Бурханы өмнө амьдардаггүй хүмүүс Бурханы шинжилтийг хүлээн авч чадах уу? Тэд Бурханы туршилтыг давж чадах уу? Шалгалтын үеэр бат зогсож чадах уу? (Үгүй, чадахгүй.) Ийм хүн Бурханд гэрчлэл хийж чадах уу? Бурханыг гэрчилж чадах уу? (Үгүй, чадахгүй.) Ямар хүн Бурханыг гэрчилж чадахгүй вэ? Тэр үнэхээр Бурханд итгэдэг хүн мөн үү? Наад зах нь тэд Бурханы үгийн үнэн-бодит байдалд хараахан ороогүй бөгөөд Бурханы үгийн гадна оршсоор байгаа. Ямар ч амийн оролтгүйгээр Бурханд олон жил итгэсэн, туршлагын гэрчлэлийнхээ талаар ярьж чаддаггүй, Бурханыг гэрчилж бүр ч чаддаггүй, сайн мэдээг хэнд ч амжилттай түгээж чаддаггүй хүмүүс Бурханыг гэрчлэгч гэж нэрлэгдэхэд зохисгүй. Тиймээс төлөвшөөгүй биеийн хэмжээтэй, амийн оролтгүй хүн Бурханыг хэзээ ч гэрчилж чадахгүй. Цаад утгаараа бол ийм хүн Бурханы өмнө амьдардаггүй. Хэрвээ чи Бурханы өмнө амьдардаггүй, амийн оролтгүй, Бурханыг гэрчлэгч биш бол Бурхан чамайг Өөрийн дагалдагчдын нэг гэж хүлээн зөвшөөрөх үү? Үгүй. Бурхан чамд үүргээ гүйцэтгэх боломж өгсөн бөгөөд чи үүнийг хийхэд бэлэн байгаа ч Бурхан зан авираар чинь дамжуулан, Бурханд маш удаан итгэсэн хэдий ч Бурханыг гэрчилж чадахгүй гэдгийг чинь харсан. Чамд жинхэнэ туршлагын мэдлэг байхгүй төдийгүй чи өөрийнхөө үзэл, төсөөллөөр амьдардаг, үнэн-бодит байдалгүй, Бурханы өмнө амьдардаггүй. Хэрвээ Бурхан чамд шалгалт өгөх юм бол чи даван туулж чадахгүй; чамайг засаж, харьцах юм бол чи тэсвэрлэхгүй; чамайг шүүж, гэсгээх юм бол чи хариуцлагаа орхиж, муухай аашлах бөгөөд “Энэ хүн хэн ч хүрч зүрхлэхгүй бартай адил юм! Би ажлаа хийх юм уу үг хэлэхээр хаашаа ч явсан, ийм хүн Намайг дагаж, Надтай хамт байхад зохисгүй” гэж Бурхан бодно. Бурхан яагаад ингэж хэлэх вэ? Учир нь ийм хүн үнэнийг ойлгодоггүй, түүнд цэвэр ойлголт байхгүй, жинхэнэ туршлага байхгүй, мөн Бурханы хүслийг ойлгодоггүй. Хэрэв тэрээр Бурханы хүслийг ойлгохгүй бол Бурхантай нийцэлтэй байж чадах уу? Хэрэв тэд Бурханы хүслийг ойлгохгүй бол үүнийг ухамсарлаж чадах уу? Тэд үнэнийг хүлээн авч чадах уу? Үүнийг хэлэхэд хэцүү бөгөөд эдгээр нь бүгд үл мэдэгдэх хэмжигдэхүүнүүд юм. Иймээс хэрвээ ийм хүн Бурхантай хамт байвал бүх зүйл дээр Бурханд эргэлзэж, Түүнийг ойлгохгүй бөгөөд алхам тутамдаа Бурханыг янз бүрээр буруу ойлгож, гомдож, шүүж, эцэст нь урвахад хүрнэ. Бурхан Өөрөөс нь урвадаг хэн нэгнийг хүсэх үү? Бурхан түүнийг Өөрийн дагалдагч болохыг зөвшөөрч чадах уу? Чадахгүй. Бурхан чамайг Өөрийн дагалдагчдын нэг хэмээн зөвшөөрөөсэй гэж чи хүсэж байвал эхлээд амийн оролтод төвлөрөх ёстой. Чи өөрийгөө ойлгож, завхарсан зан чанараа арилгаж чаддаг болж, үүргээ биелүүлэх чадвартай болж, Бурханы шаардлагын дагуу үүргээ гүйцэтгэхээс эхлэх ёстой—энэ нь эн тэргүүний зүйл. Амийн оролтод төвлөрөх нь үүргээ сайн гүйцэтгэхийн төлөө байдаг бөгөөд үндсэндээ ийм л байдаг. Чи үүргээ гүйцэтгэхээс амийн оролтыг эрэлхийлж эхлэх ёстой бөгөөд амийн оролтоос биеийн хэмжээтэй, амь чинь аажмаар өсдөг, үнэний бодит туршлагатай болох хүртлээ үнэнийг бага багаар ойлгож, олж авах ёстой. Дараа нь чи бүх төрлийн хэрэгжүүлэлтийн зарчмыг эзэмших ёстой, ингэснээр аливаа хүн, үйл явдал, зүйлд хязгаарлагдаж, үймрэхгүйгээр үүргээ гүйцэтгэж чадна. Ийм маягаар чи аажмаар Бурханы өмнө амьдарна. Чи ямар ч хүн, үйл явдал, зүйлээс болж үймрэхгүй бөгөөд үнэний талаар туршлагатай болно. Туршлага чинь улам арвижихын хэрээр Бурханыг илүү их гэрчилж чадах бөгөөд Бурханыг илүү их гэрчилж чадах тусам чи аажмаар хэрэгтэй хүн болно. Хэрэгтэй хүн болох үедээ чи Бурханы гэрт стандартад нийцэхүйц байдлаар үүргээ гүйцэтгэж чадна, бүтээгдсэн зүйлийн байранд зогсож, Бурханы зохицуулалт, зохион байгуулалтад захирагдаж, бат зогсож чадна. Ийм хүн л Бурханы магтаалыг хүртсэн хүлээн зөвшөөрөгдсөн бүтээгдсэн зүйл юм. Тэгвэл чи Бурханы чамд өгсөн бүхнийг хүртэхүйц болно.

Үнэн-бодит байдалд орох түлхүүр нь юу вэ? Чи үнэнийг хэрэгжүүлж, асуудлыг зарчмын дагуу шийдвэрлэж сурах ёстой. Үргэлж тангараг өргөж, хүслээ илэрхийлэх нь ямар хэрэгтэй юм бэ? Үргэлж тангараг өргөж, хүслээ илэрхийлдэг мөртөө үнэнийг хэрэгжүүлж чадахгүй бол энэ нь огт хэрэггүй. Хамгийн чухал, хамгийн бодит зүйл бол үүргээ гүйцэтгэх явцад гарч ирж буй янз бүрийн асуудлыг шийдвэрлэж, үүрэгтээ хандах буруу хандлагыг өөрчлөхийн тулд үнэнийг эрж хайснаар үүргээ гүйцэтгэх явцдаа амийн оролтод орох явдал юм. Амийн оролттой байх гэдэг нь юу гэсэн үг вэ? Амийн оролттой байх гэдэг нь үнэний талаар туршлага, мэдлэгтэй, үнэнийг зөв хэрэгжүүлж чаддаг гэсэн үг юм. Та нар бүгд яг одоо амийн оролттой байгаа юу? Та нар Бурханыг гэрчилж чадах уу? Ихэнхдээ хоосон сургаалд гацсан хэвээр байгаа биш гэж үү? Чи үнэнийг үнэхээр мэдэж, туулалгүйгээр хоосон сургаал дээр зогсож байгаа биш гэж үү? Хэрвээ чи үнэний талаарх жинхэнэ туршлага, мэдлэгт хүрч чадахгүй бол Бурханыг гэрчилж чадахгүй. Ихэнх тохиолдолд чиний мэдлэг ойлгоцод хамаарах мэдлэг юм. Чи хоёрдмол санаатай, чамд энэ нь ч, тэр нь ч зөв юм шиг санагддаг; Бурханыг нэг юм хэлэхэд тэр нь үнэн юм шиг, Бурханыг өөр нэг зүйл хэлэхэд тэр нь ч бас үнэн юм шиг байдаг. Бурханы бүх үг чамд үнэн юм шиг санагдаж, амен гэж хэлж, тэдгээрийг магтдаг ч өөрийгөө тэдгээртэй харьцуулж чаддаггүй. Чи аливаа зүйлийг хийхдээ төөрөлдсөн хэвээр байгаа бөгөөд асуудлаа шийдэхийн тулд аль үнэнийг ашиглахаа мэддэггүй. Та нарын ихэнх нь ийм байдалд байгаа биш үү? Хэдийгээр чи хоосон сургаалын талаар ихийг ойлгож, ярьж чаддаг ч үүнийг бодит амьдралдаа ашиглаж чаддаггүй. Та нар үнэнийг хэрхэн хэрэгжүүлэхээ мэдэхгүй, Бурханы үгийг бодит амьдралдаа хэрхэн ашиглахаа ч мэдэхгүй хэвээр байгаа бөгөөд юу ч тохиолдсон асуудлаа шийдвэрлэхийн тулд үнэнийг хэрхэн эрж хайхаа мэддэггүй. Учир нь биеийн хэмжээ чинь хэтэрхий жаахан. Та нар Бурханы үгийг бодит амьдралдаа хэрхэн туулж, хэрэгжүүлж, ашиглахаа мэдэж, ямар нэгэн зүйл тохиолдсоны дараа асуудлыг шийдэхийн тулд үнэнийг хэрхэн эрж хайхаа мэдэх үед амь чинь өсөх болно. Үнэнийг хэрхэн хэрэгжүүлэхээ мэдэх нь амь чинь өсөж буйн шинж юм. Хэзээ нэгэн цагт чи асуудлыг үнэнээр шийдэж чаддаг болж, Бурханы талаар бага зэрэг мэдэж авч, Бурханы талаарх жинхэнэ мэдлэгээ хуваалцах замаар Бурханы ажил, Бурханы ариун, зөвт зан чанар, Түүний бүхнийг чадагч байдал, мэргэн ухааныг гэрчилж чадах үедээ Бурханыг үнэхээр гэрчилж чаддаг болж, Бурханд ашиглагдах шаардлагыг хангана. Хэрвээ чи ихийг ойлгож, өдөржин хоосон сургаалын талаар ярьж чаддаг ч өөрийнхөө асуудалтай холбоотой ямар ч зүйлийг шийдвэрлэж чадахгүй юм уу хэрхэн шийдвэрлэхээ мэдэхгүй байгаа бол чиний ойлгодог зүйл үнэн биш, ердөө хоосон сургаалын бичиг үсэг болохыг энэ нь нотолно. Чи зарим хоосон сургаалыг маш бодитоор ярилаа ч гэсэн үнэн хэрэгтээ энэ нь ухаалаг байдалд хараахан хүрээгүй, зүгээр л ойлгоцод хамаарах мэдлэг юм. Хэдийгээр хүмүүс чамайг сонссоныхоо дараа босгон байгуулагдаж, чамтай адил мэдрэмж төрж, тэр ч байтугай мэдлэг чинь тэдэн дээр тодорхой үр дүнд хүрч чаддаг ч чи дэндүү тодорхой ярьж чадахгүй, асуудлыг бүрэн шийдвэрлэж ч чадахгүй. Энэ нь чиний ярьсан хоосон сургаал бол ердөө ойлгоцод хамаарах мэдлэг гэдгийг нотолдог. Чи тэрийг үнэн-бодит байдал гэж хэлж чадахгүй, өөрийгөө үнэн-бодит байдалд орсон гэж хэлж бүр ч чадахгүй. Тэгвэл хоосон сургаалын бичиг үсэг ярих асуудлыг яаж шийдвэрлэх вэ? Энэ нь үүргээ гүйцэтгэх явцдаа илчилсэн янз бүрийн завхрал болон өөрт тулгарсан асуудал бүрийнхээ эх үүсвэрийг эргэцүүлж, дараа нь үнэнийг эрж хайж, Бурханы үгийг ашиглан, өөрийнхөө илчилсэн завхарсан зан чанарыг бүрэн шийдвэрлэхийг чамаас шаарддаг. Чамаас гарч буй зүйл биеэ тоосон, өөрийгөө зөвтгөдөг зан, эсвэл шударга бус, ов мэхтэй, аминч байдал, өөдгүй зан, хааш яаш байдал, Бурханд худал хэлэх явдал байхаас үл хамааран чи эдгээр завхарсан зан чанарыг тодорхой харах хүртлээ эргэцүүлэх ёстой. Ийм маягаар чи үүргээ гүйцэтгэх явцад чинь ямар асуудал тулгардаг, мөн авралд хүрэхээс хэр хол байгаагаа мэднэ. Завхарсан зан чанараа тодорхой харж чадсан цагт л чи үүргээ биелүүлэхэд чинь бэрхшээл, саад хаана оршиж байгааг мэдэж чадна. Тэгж байж л асуудлыг уг үндсээр нь шийдвэрлэж чадна. Жишээ нь чи үүргээ гүйцэтгэхдээ хариуцлага хүлээдэггүй, харин үргэлж хааш яаш авирлаж, ажилдаа хохирол учруулдаг ч нэр нүүрээ анхаарсандаа өөрийн байдал, бэрхшээлийн талаар ил тод нөхөрлөхийг хүсдэггүй, эсвэл өөрийгөө задлан шинжилж, өөрийгөө танин мэддэггүй, оронд нь үргэлж аливаа зүйлд хааш яаш хандах шалтаг хайдаг гэе. Чи энэ асуудлыг хэрхэн шийдвэрлэх ёстой вэ? Бурханд хандан залбирч, өөрийгөө эргэцүүлж, “Өө, Бурхан минь, хэрэв би ингэж ярьдаг бол энэ нь зөвхөн өөрийнхөө нэр нүүрийг хамгаалахын төлөө юм. Энэ бол миний завхарсан зан чанар ярьж байгаа хэрэг. Би ингэж ярих ёсгүй. Би сэтгэлээ нээж, өөрийгөө илчилж, зүрх сэтгэлийнхээ жинхэнэ бодлыг хэлэх ёстой. Би нэрэлхүү зангаа хангаж байснаас ичгэвтэр байдалд орж, нэр нүүрээ алдсан нь дээр. Би Бурханыг сэтгэл хангалуун байлгахыг л хүсэж байна” гэж хэлэх ёстой. Ийм маягаар өөрийгөө хаяж, зүрх сэтгэлийнхээ жинхэнэ бодлыг хэлснээр чи үнэнч шударга хүн байх явдлыг хэрэгжүүлж байна, түүнчлэн өөрийн хүслээр үйлдэхгүй, нэр нүүрээ хамгаалахгүй байна. Чи Бурханы үгийг хэрэгжүүлж, Бурханы хүслийн дагуу үнэнийг хэрэгжүүлж, үүргээ чин сэтгэлээсээ гүйцэтгэж, хариуцлагаа бүрэн биелүүлж чадна. Тиймээс чи үнэнийг хэрэгжүүлж, үүргээ сайн гүйцэтгээд зогсохгүй, мөн Бурханы гэрийн ашиг сонирхлыг хамгаалж байгаа бөгөөд Бурханы зүрх сэтгэл хангалуун байна. Энэ бол Бурханы болон хүмүүсийн өмнө авчрахад зохистой, шударга бөгөөд нэр хүндтэй амьдрах арга зам юм. Энэ үнэхээр сайхан! Ингэж хэрэгжүүлэх нь жаахан хэцүү ч хичээл зүтгэл, хэрэгжүүлэлт чинь энэ зүгт чиглэж байгаа бол чи ганц хоёр удаа бүтэлгүйтсэн ч гэсэн амжилтад хүрэх нь гарцаагүй. Тэгвэл чиний хувьд амжилт гэж юу вэ? Энэ нь чи үнэнийг хэрэгжүүлэх үедээ, чамайг Сатаны хүлээсээс чөлөөлөх, чамд өөрийгөө хаях боломж олгох энэ алхмыг хийж чаддаг гэсэн үг. Мөн нэрэлхүү зан, нэр хүндээ хойш тавьж, ашиг хонжоо хайхаа больж, аминч, олиггүй зүйл хийхээ больж чаддаг гэсэн үг юм. Ингэж хэрэгжүүлэх үедээ чи үнэнийг хайрладаг, үнэнийг хүсэн эрмэлздэг, зөв шударга байдал, гэрлийг хүсэн эрмэлздэг хүн гэдгээ хүмүүст харуулдаг. Энэ бол үнэнийг хэрэгжүүлснээр хүрдэг үр дүн юм. Үүний зэрэгцээ чи бас Сатаныг шившиглэдэг. Сатан чамайг завхруулсан, чамайг өөртөө санаа тавьдаг, аминч, нэр хүндээ боддог болгосон. Харин одоо эдгээр сатанлаг зүйл чамайг цаашид хүлж чадахгүй, чи тэдгээрээс ангижирч, нэрэлхүү зан, нэр хүнд, эсвэл хувийн ашиг сонирхолдоо захирагдахаа больж, үнэнийг хэрэгжүүлдэг болохоор Сатан бүрмөсөн шившиглэгдэж, өөр юу ч хийж чадахгүй. Тэгвэл чи ялалт байгуулах бус уу? Ялалт байгуулах үедээ Бурханыг гэрчлэх гэрчлэлдээ бат зогсдог бус уу? Сайн тэмцлээр тэмцдэг бус уу? Сайн тэмцлээр тэмцсэний дараа зүрх сэтгэлдээ амар амгалан, баяр хөөртэй болж, сэтгэл амар мэдрэмж төрдөг. Хэрвээ чи амьдралдаа үргэлж буруушаасан мэдрэмжтэй, зүрх сэтгэл чинь тайвширч чадахгүй, амар амгалан, баяр хөөргүй, элдэв зүйлийн талаар үргэлж санаа зовж, түгшүүрт автдаг бол энэ нь юуг харуулдаг вэ? Чи үнэнийг хэрэгжүүлдэггүй, Бурханыг гэрчлэхдээ бат зогсдоггүй гэдгийг л харуулдаг. Чи Сатаны зан чанар дунд амьдардаг бол байнга үнэнийг хэрэгжүүлж чадахгүй, үнэнээс нүүр буруулж, аминч, жигшүүртэй байна; чи дүр төрх, нэр төр, байр суурь, ашиг сонирхлоо л хамгаалдаг. Үргэлж өөрийнхөө төлөө амьдрах нь чамайг асар их шаналгадаг. Чамд маш олон аминч хүсэл, татлаа түтлээ, дөнгө, болгоомжлол, уур уцаар байдаг болохоор өчүүхэн төдий ч амар амгалан, баяр хөөр байдаггүй. Завхарсан махан биеийн төлөө амьдрах нь дэндүү зовлонтой. Үнэнийг эрэлхийлдэг хүмүүс бол өөр. Үнэнийг ойлгох тусам тэд улам эрх чөлөөтэй болж, чөлөөлөгддөг; үнэнийг хэрэгжүүлэх тусам төдий чинээ амар амгалан, баяр хөөртэй байдаг. Тэд үнэнийг олж авах үедээ гэрэлд бүрэн амьдарч, Бурханы ерөөлийг хүртэнэ, огтхон ч зовж шаналахгүй.

Яг одоо та бүхэн ихэвчлэн ямар байдалд амьдардаг вэ? Ихэнхдээ эерэг байдалд амьдардаг уу, сөрөг байдалд амьдардаг уу? (Ихэнхдээ сөрөг байдалд амьдардаг.) Үргэлж сөрөг байдалд амьдардаг хүний хувьд хариуцлагаа орхилгүйгээр үүргээ тууштай гүйцэтгэнэ гэдэг амар зүйл биш! Та нар байнга идэвхгүй байдаг ч үүнийг хэрхэн шийдвэрлэхээ мэддэггүй. Заримдаа идэвхгүй байдлаа шийдвэрлэхэд чамаас асар их хүчин чармайлт шаардагддаг бөгөөд юм хүссэнээр чинь болохгүй бол чи дахиад л идэвхгүй болдог. Чи үргэлж идэвхгүй байдалдаа эргэлдэж, хүссэн ч босож зогсож чаддаггүй; чи ямар ч үүргийг сайн гүйцэтгэж чадахгүй, чи маш чадваргүй тул хэн ч чамд тусалж чадахгүй. Ингэж амьдрах нь ядаргаатай биш гэж үү? (Тийм ээ.) Тэгвэл идэвхгүй байдлын асуудлыг хэрхэн бүрэн шийдвэрлэх вэ? Чи зарим үнэнийг заавал ойлгох ёстой. Ярьж чадах хоосон сургаалын чинь хэмжээ чиний асуудлыг шийдэж чадахгүй. Хүн үнэнийг үнэхээр ойлгож, өөрт тулгарсан аливаа идэвхгүй байдал, бэрхшээлийг шийдэж чаддаг болмогц үүргээ гүйцэтгэх нь тийм ч хүнд бэрх биш болно. Үнэнийг олж авснаар л хүн эрх чөлөөтэй болж, чөлөөлөгдөж чадна. Яг одоо та бүхэнд хамгийн их дутагдаж байгаа зүйл бол үнэн, гэхдээ үнэнийг олж авах нь ганц шөнийн дотор болдог зүйл биш. Чи Бурханы ажлын талаар жинхэнэ мэдлэгтэй байх ёстой, хүмүүсийн завхарсан зан чанарыг тодорхой харж чаддаг байх ёстой. Үүнд цаг хугацаа шаардагдах бөгөөд үүнийг ойлгохын тулд чи үнэнийг эрж хайх ёстой. Та нар бүгд завхарсан зан чанараар амьдрахын шаналлыг мэдэрч чаддаг, үүнийг гүн гүнзгий ойлгодог. Үнэнийг хэрэгжүүлж, үнэн-зарчмыг мөрдөж чаддаг болох үед үнэнийг ойлгосны дараа зүрх сэтгэлд чинь амар амгалан, аз жаргал бий болохыг та нар мэдэрч байсан уу? Та нарт ийм туршлага олон бий юу? Хэрвээ ийм туршлага үнэхээр арвин бол чи үнэн-бодит байдлыг бүрэн эзэмшсэн гэсэн үг. Чи гэрэлд болон Бурханы өмнө амьдрах мэдрэмжийг мэдрэх болно. Хааяа Бурханы гэгээрлийг бага зэрэг эдэлбэл чи маш их баярлана. Хааяа хүмүүст бус Бурханд найдаж, Бурхан чамд бага зэрэг гэрэл, бодож байгаагүй урагшлах замыг чинь өгч, асуудал шийдвэрлэгдвэл чи маш их баярлана. Ийм жижиг туршлагуудыг байнга мэдрэх нь хангалтгүй; чи үнэний төлөө үргэлжлүүлэн хүчин чармайлт гаргах ёстой. Нэг талаас чи үзэгдлийн талаарх үнэнийг ойлгож, Бурханы ажлын талаар тов тодорхой ойлголттой, Бурханы зан чанарыг үнэхээр мэддэг байх ёстой. Ийм маягаар чи үүргээ гүйцэтгэх явцдаа дахин бэрхшээлтэй тулгарах үед энэ нь ядаж л үзэл бий болгохгүй, дуулгаваргүй байдал ч үүсгэхгүй. Энэ бол аливаа зүйлийн нэг тал юм. Түүнчлэн чи амийн оролтод хүчин чармайлт гаргах ёстой. Өөрийгөө мэдэх, үнэнч шударга хүн байх, Бурханд дуулгавартай байж сурах, Бурханд хэрхэн найдах, үүргээ хэрхэн үнэнчээр гүйцэтгэх, бүх төрлийн хүмүүсийг хэрхэн ялган таних, Сатанд хэрхэн хандах ёстой, ямар мэргэн ухааныг эзэмших ёстой гэх мэт хэрэгжүүлэх, орох ёстой үнэнийг нэгтгэн дүгнэх ёстой. Үнэний эдгээр янз бүрийн талыг туулж, үүнд орсноор л чи Бурханаас эмээж, муугаас зайлж, төгс хүн болж чадна. Тэгвэл та нар одоо үнэн-бодит байдлын хэдэн талд орсон бэ? Үнэн-бодит байдлын аль талд хараахан ороогүй байгаа вэ? Чи энэ оноог зүрх сэтгэлдээ бүртгэх ёстой. Хэрэгжүүлэлттэй холбоотой олон үнэнд орох үед амь чинь хэдийн өсөж, та нар үнэхээр биеийн хэмжээтэй болсон байх болно. Биеийн хэмжээ чинь тодорхой түвшинд өсөхөд та нар Бурханаар төгс болгуулах зам руу орж чадах бөгөөд жинхэнэ биеийн хэмжээтэй болно. Энэ бол яарах зүйл биш—чи зааныг нэг хазалтаар идэж чадахгүй. Яг одоо чиний шийдвэрлэх хэрэгтэй хамгийн гол, чухал зүйл юу вэ? Энэ нь үүргээ сайн гүйцэтгэж, үүргээ гүйцэтгэх явцдаа амийн оролттой байх явдал юм. Энэ бол гол зүйл. Зүгээр л хүчин чармайлт гаргаж болохгүй—чи үүнд зүрх сэтгэлээ зориулах ёстой. Бурхан чамайг бүтээгдсэн зүйлийн үүргээ гүйцэтгэж байхдаа хөлс хөдөлмөрөө зарах бус, харин Өөрт нь чин сэтгэлээ зориулаасай гэж хүсдэг. Чи үүргээ гүйцэтгэж байхдаа амийн оролттой болох ёстой. Амийн оролттой болсон цагт л чи амьтай болно, амьтай болох үедээ л чи өсөж чадах бөгөөд амьтай хүмүүст л үнэн байдаг.

Үнэнийг хэрэгжүүлснээр л завхарсан зан чанарын хүлээсээс ангижирч чадна

Амь-оролт гэж юу вэ? Энэ нь үнэнийг ойлгосныхоо дараа хүмүүс Бурханыг мэдэж авч, дуулгавартай дагаж, өөрсдийнхөө завхарсан зан чанарыг эргэцүүлж, мэдэж, хаяж, улмаар үнэнийг хэрэгжүүлж чаддаг байх явдал юм. Хүн үнэнийг бодитоор хэрэгжүүлж, Бурханыг үнэхээр дуулгавартай дагаж чадах үедээ үнэн-бодит байдалд ордог. Үнэнийг хэрэгжүүлж чаддаг хүмүүс бол амь-оролттой хүмүүс юм. Үнэн хэн нэгний амь болмогц тэрээр ямар ч хүн, асуудал, зүйлээр хязгаарлагдахаа болино—тэрээр Бурханыг үнэхээр дуулгавартай дагаж, Бурханыг үнэхээр хайрлаж, Бурханд үнэхээр шүтэн мөргөж чадна. Үнэн-бодит байдал болон жинхэнэ гэрчлэлтэй байх гэдэг нь энэ юм; энэ бол амь-оролтын эцсийн үр дүн. Хэрвээ хүн олон жил Бурханд итгэсэн ч сатанлаг зан чанараараа амьдарсаар, залбиралгүй, үнэнийг эрж хайлгүй хүссэнээрээ авирлаж, өчүүхэн ч өөрчлөгдөлгүй олон жил итгэж, шүтлэггүй хүнээс бараг ялгаагүй байгаа бол ийм хүн амь-оролтгүй, үнэнийг эзэмшээгүй, амийг олж аваагүй байдаг. Хэрвээ чи үнэнийг олж аваагүй бол Сатаны эрхшээл дор амьдарч байна. Чи хүссэн ч гэсэн Бурханыг дуулгавартай дагаж, Бурханыг хайрлаж, үнэнийг хэрэгжүүлж, эсвэл хүчтэй байж чадахгүй. Хэрвээ чи хүчирхэг байж чадахгүй бол ямар байдалд гацах вэ? Чи үргэлж сөрөг байдалд гацахгүй гэж үү? Чи үргэлж хүрээлэн буй орчны нөлөөгөөр ганхаж, таягдан хаягдах вий, Бурханд таалагдахгүй байх вий гэж эмээж, энэнээс ч, тэрнээс ч эмээж, багахан үүргээ идэвхгүй, дурамжхан гүйцэтгэж, хэдхэн сайн үйл бэлтгэнэ. Үндсэндээ чи татуулж, удирдуулж, хөтлүүлэх бөгөөд идэвхтэй, санаачилгатай хэсэг чинь маш бага байх учраас үүргээ гүйцэтгэснээр гарах үр дүн чинь хангалтгүй байх болно. Ийм хүмүүс хэзээ ч зүрх сэтгэлээ Бурханд өгч чаддаггүй тул олон хүн, асуудал, зүйлд хязгаарлагдаж, хүлэгдэж, үргэлж сөрөг байдалд гацдаг. Үүнээс болж тэд маш ядаргаатай амьдралаар амьдардаг. Тэд асар их шаналдаг бөгөөд эрх чөлөө, чөлөөлөлтийг олж чаддаггүй. Хэсэг хугацааны дараа сэтгэлийн тэнхээ нь тэднийг тэтгэж чадахаа больж, тэд яг л шүтлэггүй хүмүүс шиг өдөр бүр сатанлаг зан чанар дотор амьдардаг. Бурханд ингэж итгэх нь хүнийг авралд хүргэх үү? Зарим хүн: “Би урам зоригтой, Бурханы төлөө бүх зүйлийг хийхэд бэлэн. Би залуу, эрч хүчтэй, шийдэмгий, бэрхшээлээс айдаггүй” гэж хэлдэг. Энэ бүхэн хэрэгтэй юу? Үгүй. Эрч хүч чинь хэчнээн их байлаа ч ямар ч хэрэггүй. Хүний өчүүхэн хүч тамир түүнийг хэр удаан тэтгэж чадах вэ? Тэд байнга бүтэлгүйтэж, бүдэрнэ, сөрөг байдалд орох үедээ мэдээ алдана. Хэрвээ чи үнэнийг ойлгодоггүй, жинхэнэ итгэлгүй бол Бурханд итгэлээ гээд нэмэргүй. Зөвхөн урам зориг, эрч хүчтэй л байх юм бол ямар ч хэрэггүй. Эдгээр нь амь биш, зөвхөн тухайн хүний ​​түр зуурын урам зориг, ашиг сонирхол юм. Хүмүүс завхарсан зан чанартай. Эрэгтэй, эмэгтэй, хөгшин, залуу эсэхээс үл хамааран бүгд түр зуурын эрч хүчтэй, агшин зуурын урам зоригтой, түрхэн зуурын догдлолтой байдаг; бүгдэд нь эрч хүчээр бялхах, хөөрч догдлох үе байдаг, гэхдээ энэ нь сэтгэл хөөрлөөс төрсөн эр зориг бөгөөд удаан үргэлжилдэггүй. Хүмүүсийн онол, туйлын хүслэн, мөрөөдөл нүд ирмэхийн зуур нуран унана, үнэн байхгүй бол хүмүүс бат зогсож чадахгүй. Сэтгэл хөөрлөөр амьдардаг хүн үүргээ сайн гүйцэтгэж чадах уу? Бурханыг сэтгэл хангалуун байлгаж чадах уу? (Үгүй, чадахгүй.) Тиймээс хүмүүс амь-оролттой байх ёстой, үнэн-бодит байдалд орох ёстой. “Үнэн-бодит байдалд орох яагаад ийм хэцүү юм бэ? Би яагаад ийм олон зүйлтэй орооцолддог юм бэ? Би яах ёстой вэ?” гэж хэлдэг хүмүүс бий. Энэ асуудлыг шийдвэрлэхийн тулд хүмүүс өөрсдөдөө найдаж болох уу? Зарим нь “Надад сэтгэлийн тэнхээ, шийдвэр байна. Би бэрхшээлээс айдаггүй. Би шийдсэн. Би бүх саад бэрхшээлийг даван туулж, эдгээр саад тотгорыг давна. Би юунаас ч айдаггүй. Хэчнээн хэцүү байсан ч би эцсийг нь хүртэл тууштай байх болно!” гэж хэлдэг. Энэ нь ашигтай юу? Энэ нь үнэндээ тэднийг бага зэрэг тэтгэж болох ч бодит бэрхшээлүүд нь хэвээр үлдэж, завхарсан зан чанар нь тэдний дотор үндэслэсэн хэвээр байх бөгөөд энэ нь өөрчлөгдөхгүй. Хэрвээ чи эцсээ хүртэл Бурханыг тууштай дагалаа ч амь зан чанараа өөрчлөөгүй, үнэн-бодит байдалд ороогүй бол Бурханы сайшаалыг хүртэж чадах уу? Чадахгүй. Бурханд итгэх нь эцсээ хүртэл тууштай байж чадах эсэхийн асуудал биш. Гол нь үнэн, амь болон Бурханы сайшаалыг хүртэж чадах эсэх юм. Энэ бол хамгийн чухал зүйл. Хэрвээ хүн үнэн-бодит байдалд орж чадахгүй, үнэнийг амиа болгож чадахгүй бол тэдний урам зориг, хүч тамир тэгтлээ удаан үргэлжлэх үү? Удаан үргэлжлэх боломжгүй. Хүмүүс үнэнийг ойлгож, үүнийг үнэнээр орлуулах ёстой. Хүн завхарсан зан чанараа шийдвэрлэж, үнэнийг хэрэгжүүлэх итгэл болон зарчимтай болох үедээ гуйвшгүй тууштай байж, бүх саад бэрхшээлийг үл харгалзан хичээсээр байх болно. Тэд ямар ч орчин, саад бэрхшээл, эсвэл бүр уруу таталттай тулгарсан бай, үргэлж Бурханд найдаж, Сатаныг ялахын тулд Бурханд ханддаг. Энэ үр дүнд хүрэхийн тулд чи Бурханы өмнө байнга очиж, Түүнд итгэн нууцаа хэлж, Түүнд залбирахдаа бэрхшээлээ ярьж, үнэнээ хэлэх ёстой. Түүнчлэн, чи бодит байдал дээр үүргээ гүйцэтгэж байхдаа, мөн бодит амьдралынхаа явцад үнэнийг хэрэгжүүлэхийн тулд хэрхэн үйлдэхээ эрж хайх ёстой. Чи үнэнийг ойлгодог, үнэнийг ухамсарлах чадвартай хүмүүсийг эрж хайж, тэдэнтэй нөхөрлөж, ингэснээрээ бага зэрэг гэгээрэл, босгон байгуулалт олж авч, хэрэгжүүлэлтийн замыг олох ёстой. Үнэнийг хэрэгжүүлж чаддаг байх нь асуудлыг чинь шийдвэрлэх бус уу? Хэрвээ чи үргэлж биеэ барьдаг, нөхөрлөдөггүй, дотроо “Нэг өдөр л биеийн хэмжээ минь өсөж, би аяндаа л үнэнийг ойлгох байх, тэгэхээр үүнийг одоо шийдвэрлэх шаардлагагүй” гэж боддог бол ийм бодол нь бүдэг бадаг, бодитой бус бөгөөд аливаа зүйлийг хойш татах магадлалтай. Үнэнийг ойлгодог хүмүүсийг эрж хайж, нөхөрлөх замаар энэ асуудлыг шийдвэрлэж болно. Хэрвээ чи ухамсарлах чадвартай бол Бурханы үгийг уншсанаар асуудлыг шийдвэрлэж бас болно. Энэ асуудлыг шийдвэрлэх явдлыг чи яагаад нухацтай авч үздэггүй вэ? Хэрвээ чи үүнийг шийдвэрлэхийн тулд үнэнийг эрж хайдаггүй бол асуудал өөрөө алга болох уу? Ингэж бодох нь тэнэг юм.

Одоо ямар нэг зүйл тохиолдоход та нар үнэнийг эрж хайж чадах уу? Та нар үнэнийг эрж хайж сурсан уу? Мэргэжлийн талбартаа зарим нэг зарчмыг эзэмшихээс гадна амь-оролтынхоо тухайд—янз бүрийн байдлаа сайжруулж, завхарсан зан чанараа өөрчлөхийн тулд үнэнийг эрж хайж чаддаг уу? Чи зарчмыг зөрчсөн зүйл хийснээсээ болоод засалт туулах үедээ гомдоллодог бол, засалт туулснаасаа болж хязгаарлагддаг бол, мөн таягдан хаягдах нь гэж бодсондоо өөрийгөө орхихдоо тулж, сөрөг болж, хойрголдог бол сатанлаг зан чанар чинь чамайг боомилохуйц ноцтой байгаа бус уу? Үнэнийг ойлгож авах тухайд бол хүмүүсийн бэрхшээл хэтэрхий олон, дэндүү том байдаг; асуудалтай тулгарах үед тэдний сөрөг талууд хэтэрхий хурдан, хэт удаан хугацаанд гарч ирдэг бөгөөд тэд үнэнийг хэтэрхий удаан, хэтэрхий бага хэрэгжүүлдэг. Хүмүүс тодорхой орчинтой тулгарч, бусдын харцыг анзаарч, зарим нэг хэлсэн үгийг сонсож, тодорхой мэдээлэл олж мэдэх үед цаг хугацаа, орон зайнаас үл хамааран тэдний дотор сөрөг зүйл бий болно. Эдгээр нь завхарсан зан чанарын төрөлхийн илрэл юм. Энэ юуг нотолж байна вэ? Энэ нь хүний ​​аминд үнэний элемент байдаггүйг нотолж байна. Хүмүүсээс аяндаа урсан гардаг боловсруулагдаагүй зүйлсийг чи толгойдоо бодсон ч, амаараа хэлсэн ч, эсвэл хийхээр санаархсан юм уу төлөвлөсөн ч—санаатай, санамсаргүй байхаас үл хамааран—бүгд завхарсан зан чанартай холбоотой. Хүмүүсийн завхарсан зан чанар хаанаас гарч ирдэг вэ? Хүмүүсийн завхарсан зан чанар сатанлаг уг чанараас нь урсан гардаг гэдгийг баттай хэлж болно, энэ бол эх сурвалж нь юм. Хүмүүсээс урсан гардаг завхарсан зүйлсийг авч үзвэл хүмүүст ямар ч үнэн-бодит байдал, хэвийн хүн чанар, хэвийн эрүүл ухаан байдаггүй нь тодорхой. Яг одоо та нар өөрсдийгөө задлан шинжилж болно. Хэрвээ чи өөрийгөө эргэцүүлэхэд анхаарлаа хандуулж, төвлөрвөл санаархал, бодол санаа, үзэл бодол чинь зөв эсэх, үнэнд нийцэж байгаа эсэхийг мэдэж болно. Ерөнхийдөө чи эдгээрийг бага зэрэг ялган таньж, ойлгож чадна. Тэгвэл үүнийг ойлгож авсныхаа дараа чи шийдэл болох үнэнийг эрж хайж чадах уу? Эсвэл томрох боломжийг нь олгож, “Би ингэж бодмоор байна, ингэж бодох нь надад тустай. Бусад хүн хөндлөнгөөс оролцох эрхгүй. Хэрвээ би эдгээр зүйлийг чанга хэлэхгүй, эдгээрийн дагуу үйлдэхгүй, энэ тухай л боддог бол зүгээр биш гэж үү?” хэмээн бодох уу? Зарим хүн ингэдэг бус уу? Энэ юуны илрэл вэ? Ингэж бодох нь буруу гэдгийг тэд гарцаагүй мэддэг ч үнэнийг эрж хайдаггүй, энэ бодлуудаа хойш тавьдаггүй, орхидоггүй. Тэд огт тоолгүйгээр ингэж бодож, үйлдсээр байдаг. Ийм хүмүүс үнэнийг хайрладаггүй, бат зогсож чаддаггүй.

Зарим хүн үүргээ гүйцэтгэдэггүй, хэн ч тэдэнд нухацтай ханддаггүй—энэ хүмүүс Бурханд итгэгч нь ердөө л Бурханы үгийг уншиж, чуулганы амьдралаар амьдарч, ерөнхийдөө шүтлэггүй хүмүүс шиг муу зүйл хийхгүй, эсвэл ужид самуун авирлахгүй байхад хангалттай гэж боддог; эцэстээ жаахан ерөөл хүртэж, амьд үлдэж чадах байх гэж тэд боддог. Хүмүүс Бурханд итгэхдээ иймэрхүү горьдлого тээдэг. Гаднаас нь харахад тэд ямар ч ноцтой алдаа гаргадаггүй боловч, тэдэнд амь-оролт огт байдаггүй, үнэн-бодит байдлыг ч бас олж аваагүй. Хэн нэгэн тэдэнд нухацтай хандмагц тэд бөөн асуудал, дутагдалтай гэдгээ ухаарч, сөрөг болж, “Бүх зүйл дууслаа, тийм үү? Би олон жил Бурханд итгээд юу ч олж авсангүй. Бурханд итгэх үнэндээ амаргүй бололтой!” гэж боддог. Тэд хүйтэн хөндий болж, үнэний төлөө тэмүүлэх хүсэлгүй болдог. Хэсэг хугацааны дараа тэдэнд хоосон санагдаж, итгэл найдвар тээхийн тулд үнэнийг эрэлхийлэх хэрэгтэй юм шиг санагддаг. Үүргээ биелүүлж эхлэхэд нь хүмүүс тэдэнд дахин нухацтай хандаж, “Хүмүүс үнэнийг эзэмших ёстой, эс бөгөөс алдаа гаргах дэндүү амархан. Хэрэв хүмүүс үнэнийг эрэлхийлдэггүй бол үргэлж гэм буруу үйлдэж, засалт туулна. Аливаа зүйлийг хийхдээ урам зоригтоо найддаг бол тэд бас л засалт туулна. Би бүх зүйлд болгоомжтой байх ёстой. Би бодлогогүй ярьж, үйлдэж огт болохгүй. Би юм юманд хошуу дүрэх хэрэггүй. Онцгойрсноос хулчгар байсан нь дээр” гэж эцэстээ тэдэнд санагддаг. Ингэж хэрэгжүүлэх нь тун тохиромжтой, хэн ч үүнээс ямар ч алдаа олж хэлж чадахгүй гэж тэд боддог боловч хамгийн чухал зүйл болох үнэнийг эрэлхийлэх ёстойгоо орхигдуулсан. Тэд үнэнийг эрэлхийлдэггүй, өөрсдийнхөө амь-оролтыг ч эрэлхийлдэггүй, энэ бол тэднийг үхэлд хүргэх алдаа юм. Тэд үүргээ гүйцэтгэхдээ ажил бүтээснээр л сэтгэл ханадаг. Ажлаа дуусгахын тулд үүрийн гэгээнээс үдшийн бүрий хүртэл хөдөлмөрлөж, заримдаа хоёр хоолоо идэлгүй алгассан ч үл тоон ихэд завгүй байдаг. Тэд үнэхээр зовж, төлөөс төлж чаддаг боловч тэдэнд амь-оролт байдаггүй. Тэд алдаа гаргаж, засалт туулах вий гэж айгаад алхам тутамдаа бусдаас сэрэмжилдэг. Иймэрхүү байдал зөв үү? Үнэнийг эрэлхийлдэг хүн энэ мөн үү? Хүмүүс эцсээ хүртэл үүргээ ингэж гүйцэтгэвэл үнэнийг олж авч, үнэн-бодит байдалд орж чадах уу? (Үгүй.) Та нарын дунд ийм хүн олон байдаг бус уу? Та нар байнга яг ийм байдалтай байдаггүй гэж үү? (Тийм.) Та нар ингэж үйлдэх нь муу, өөрийгөө сөрөг байдалд амьдарч байна гэж бодоод сэрэмжтэй байдаг уу? Аливаа зүйл тохиолдоход чи дандаа хулчгар, бялдууч шиг аашлан үргэлж буулт хийж, үргэлж дундыг баримталж, хэнийг ч гомдоохгүй, юунд ч хошуу дүрэхгүй, огт хэтрүүлдэггүй, яг л байрандаа зогсож, үүргээсээ үл хазайж, хэлсэн болгоныг хийж, түрүүнд ч, ард ч зогсохгүй, олныг дагаж яваа мэт байдаг. Надад хэлээч, хэрвээ чи эцсээ хүртэл ийм маягаар үүргээ гүйцэтгэсээр байвал Бурханы сайшаалыг хүртэж чадна гэж бодож байна уу? Иймэрхүү байдал тун аюултай бөгөөд Бурханаар төгс болгуулж чадахгүй төдийгүй Бурханы зан чанарт халдах магадлалтай гэдгээ та нар мэдэж байна уу? Ийм бүлээн хүн үнэнийг эрэлхийлдэг үү? Тэрээр Бурханаас эмээж, муугаас зайлдаг хүн мөн үү? Ийм байдалтай амьдардаг хүнээс байнга бялдуучийн бодол санаа гардаг бөгөөд түүнд Бурханаас эмээдэг сэтгэл байдаггүй. Хүн зүгээр л ямар ч шалтгаангүйгээр айж, түгшдэг бол энэ нь Бурханаас эмээдэг сэтгэл мөн үү? (Биш.) Тэрээр үүрэгтээ өөрийгөө бүрэн дайчилж, ажлаасаа гарч, гэр бүлээсээ татгалзлаа ч гэсэн, Бурханд зүрх сэтгэлээ өгдөггүй, Бурханаас сэрэмжилдэг бол энэ нь сайн байдал мөн үү? Энэ нь үнэн-бодит байдалд орох хэвийн байдал мөн үү? Энэ байдал цаашид даамжирвал аймаар бус уу? Хэрэв хүн ийм байдалд байсаар байвал үнэнийг олж авч чадах уу? Амийг олж авч чадах уу? Үнэн-бодит байдалд орж чадах уу? (Үгүй.) Та нар өөрсдөө яг ийм байдалтай гэдгээ мэдэж байна уу? Та нар үүнийг мэдээд “Би яагаад үргэлж Бурханаас сэрэмжилдэг юм бэ? Яагаад дандаа ингэж боддог юм бэ? Ингэж бодох тун аймшигтай! Энэ бол Бурханыг эсэргүүцэж, үнэнийг голж байгаа хэрэг. Бурханаас сэрэмжлэх нь Бурханыг эсэргүүцэхтэй адил” гэж дотроо боддог уу? Бурханаас сэрэмжилдэг байдал нь яг л хулгайчтай адил—чи гэрэлд амьдарч зүрхлэхгүй, чөтгөрлөг дүр төрхөө ил гаргахаас айхын зэрэгцээ “Бурхан бол тоглоом биш. Тэр бүх цаг үе, газар нутагт хүмүүсийг шүүж, гэсгээж чадна. Хэрвээ чи Бурханыг уурлуулбал хөнгөн тохиолдолд Тэр чамайг засна, хүнд тохиолдолд чамайг шийтгэж, өвчлүүлж, зовооно. Хүмүүс ийм зүйлийг тэсвэрлэж чадахгүй!” гэж айдаг. Хүмүүст ийм буруу ойлголт байдаг бус уу? Энэ нь Бурханаас эмээдэг сэтгэл мөн үү? (Биш.) Ийм байдал аймаар бус уу? Хүн ийм байдалд байж, Бурханаас сэрэмжилж, үргэлж ийм бодол тээж, Бурханд үргэлж ингэж хандахдаа Бурханыг Бурхан гэж үзэж байна уу? Энэ нь Бурханд итгэх итгэл мөн үү? Хүн Бурханд ийм маягаар итгэж, Бурханд Бурхан шиг ханддаггүй бол энэ нь асуудал бус уу? Хүмүүс ядаж л Бурханы зөвт зан чанарыг хүлээн авдаггүй, Бурханы ажлын бодит байдлыг ч хүлээн авдаггүй. Тэд “Бурхан энэрэнгүй, хайр энэрэлтэй нь үнэн боловч бас уур хилэнтэй. Бурханы уур хилэн хүн дээр буухад сүйрэлд хүргэдэг. Тэр хүссэн хүнээ устгаж, хүмүүсийг хэдийд ч үхтэл нь цохиж чадна. Бурханы уур хилэнг бүү хүргэ. Түүний сүр жавхлан, уур хилэн халдахыг зөвшөөрдөггүй нь үнэн. Түүнээс зайгаа барь!” гэж боддог. Хэрэв хүн ийм хандлага, ийм үзэл санаатай байвал Бурханы өмнө бүрэн дүүрэн, чин сэтгэлээсээ ирж чадах уу? Чадахгүй. Тэгвэл Бурхан тэр хоёрын хооронд зай байх бус уу? Тэр хоёрыг тусгаарлах зүйл олон байх бус уу? (Тийм.) Хүмүүсийг Бурханы өмнө ирэхэд ямар зүйл саад болдог вэ? (Тэдний ирээдүй, хувь заяа.) (Алдар нэр, ашиг хонжоо, байр суурь.) Өөр? Ямар зүйлс хүмүүсийг үнэнээс залхаж, үнэнийг голж, Бурханы амийн хангалт болон авралыг голоход хүргэдэг вэ? Үүнийг тунгаан бод: Хүмүүсийн юу нь тэднийг Бурханы өмнө чин сэтгэлээсээ ирж, үнэнийг хэрэгжүүлэхэд, мөн бие махбод, зүрх сэтгэлээ Бурханд хариуцуулж, захируулахад саад болдог вэ? Ямар зүйлс хүмүүсийг Бурханаас эмээж, Бурханыг буруугаар ойлгоход хүргэдэг вэ? Хүмүүс завхарсан зан чанар, түүнчлэн сатанлаг гүн ухаан, сатанлаг бодолтой байдаг; тэд, ов мэхтэй, алхам бүрдээ Бурханаас сэрэмжилж, Бурханд үл итгэж, буруугаар ойлгодог. Энэ бүх зүйл холилдсон үед хүн Бурханд үнэхээр итгэж чадах уу? Бурханы үгийг өөрийнхөө амь болгон хүлээн авч чадах уу? Зарим хүн “Би өдөр бүр Бурханы үгийг идэж, уудаг. Бурханы үгийг уншаад сэтгэл хөдлөхдөө би залбирдаг. Би Бурханы үгийг үнэн гэж нандигнадаг. Би өдөр бүр уншиж, байнга чимээгүй залбирч, Бурханыг магтан дуулдаг” гэж хэлдэг. Хэдийгээр иймэрхүү сүнслэг амьдрал сайн боловч энэ хүмүүс өөртөө тохиолдсон зүйлд хариу үйлдэл үзүүлэхдээ өөрсдийнхөө үзэл санаанд найдсаар байдаг, үнэнийг огт эрж хайдаггүй бол, тэдний ойлгодог хоосон сургаал нь тэдэнд нөлөөлдөггүй бол юу болоод байна вэ? Хүмүүс үнэнийг хайрладаггүй. Тэд Бурханы үгийг нандигнадаг гэж хэлдэг ч өөрсдийгөө Бурханы үгтэй харьцуулдаггүй, Бурханы үгийг хэрэгжүүлдэггүй. Энэ нь маш төвөгтэй бөгөөд дараа нь үнэн-бодит байдалд ороход хүмүүст маш хэцүү байдаг. Хүмүүс хэзээ ч үнэнийг ойлгодоггүй, Бурханы талаар өчүүхэн ч мэдлэггүй учраас Бурханы тухай үзэл, буруу ойлголттой байх нь гарцаагүй бөгөөд Бурхан болон тэдний хооронд хана байдаг. Та нар бүгд ийм хувийн туршлагатай бус уу? Чи “Би Бурханаас сэрэмжлэхийг хүсэхгүй байна, Бурханд үнэхээр итгэмээр байна, гэхдээ надад ямар нэг зүйл тохиолдоход би өөрийн эрхгүй Түүнээс сэрэмжилдэг. Би өөрийгөө баглан Бурханаас тусгаарлаж, сатанлаг гүн ухааныг ашиглан өөрийгөө хамгаалахыг хүсдэг. Миний юу нь болохгүй байна вэ?” гэдэг. Энэ нь хүмүүст үнэн байдаггүй, тэд сатанлаг гүн ухаанаар амьдарсаар, сатаны хяналтад байсаар байгааг харуулдаг. Энэ бол сатанлаг уг чанараас нь шалтгаалсан хүмүүсийн өрөвдмөөр дүр юм—үнэнийг хэрэгжүүлэхэд тэдэнд хэцүү байдаг. Үнэнийг хэрэгжүүлэхгүй байх нь амь-оролтод хамгийн том саад болдог. Хэрвээ энэ асуудал шийдэгдэхгүй бол хүн зүрх сэтгэлээ Бурханд өгч, Бурханы ажлыг олж авч, үнэн-бодит байдалд ороход хэцүү. Та нар бүгдээрээ үүнийг туулж байсан уу? Энэ асуудлыг яаж шийдвэрлэж болох вэ? Чи өөрийгөө эргэцүүлж, мэдэхийг хичээж, үнэнийг хэрэгжүүлэхэд чинь ямар зүйл саад болж байгааг олж харах ёстой. Гол нь энэ асуудлыг шийдвэрлэх явдал юм.

Үнэнийг эрэлхийлэх нь эрдмийн салбар хөөцөлдөхтэй адил төвөгтэй эсвэл хэцүү юу? Энэ нь үнэндээ тийм ч хэцүү биш, зүгээр л хүн үнэнийг хайрладаг эсэхээс хамаарна. Үнэнийг эрэлхийлэх нь өөрөө хэцүү биш; энэ нь шинжлэх ухааны тусгай нэг салбарыг судлахаас бага хүчин чармайлт шаарддаг—амьжиргаагаа залгуулахаас ч хялбар. Яагаад тэр вэ? Үнэний бодит байдал бол хэвийн хүн чанартай хүмүүсийн амьдран харуулах, эзэмших ёстой зүйл юм. Энэ нь хүмүүсийн хэвийн хүн чанартай холбоотой тул тэдний бодол, үзэл санаа, бодож байгаа бүх зүйл, өдөр тутмын амьдрал дахь бүх үйлдэл, зан авир, эсвэл оюун ухаанаас нь салшгүй. Үнэн бол онол биш, академийн салбар ч биш, мэргэжил ч биш. Үнэн хоосон биш. Үнэн нь хэвийн хүн чанартай нягт холбоотой—үнэн бол хэвийн хүнд байх ёстой амь юм. Энэ нь чиний бүх дутагдал, муу зуршил болон сөрөг, эндүү ташаа бодлыг засаж залруулж чадна. Энэ нь сатанлаг зан чанарыг чинь өөрчилж, чиний амь болж, чамд хүн чанар, эрүүл ухаантай байх боломж олгож, чиний бодол санаа, сэтгэлгээг хэвийн болгож чадна—энэ нь чиний бүх хэсгийг хэвийн болгож чадна. Хэрвээ үнэн чиний амь болбол амьдран харуулж буй зүйл, хүн чанарын бүх илчлэл чинь хэвийн болно. Тиймээс үнэнийг эрэлхийлж, хэрэгжүүлэх нь бүдэг бадаг, ойлгомжгүй зүйл биш, тийм хэцүү зүйл ч биш. Яг одоо та нар үнэнийг бага зэрэг хайрлаж, илүү сайн болохоор чармайхад бэлэн байгаа хэдий ч замдаа огтхон ч ороогүй байна. Эхний алхам үргэлж хамгийн хэцүү байдаг. Үнэнийг хэрэгжүүлж, сайхан амтыг нь амталж чадах л юм бол үнэнийг эрэлхийлэх нь амархан зүйл гэж бодогдоно.

Хэрвээ хүн үнэнийг өөрийн амь гэж үзэхгүй, үргэлж завхарсан зан чанар дотроо амьдардаг бол энэ нь яаж илэрдэг вэ? Хүн үнэнийг олж аваагүй байх үедээ сатанлаг уг чанарынхаа хязгаарлалт, хүлээсээс ангижирч угаасаа чадахгүй. Тэднээс гардаг завхарсан зан чанар нь угаасаа биеэ тоосон, ихэрхүү зан, хуулийг гууль болгосон, дур зоргоороо, бодлогогүй, худалч, хууран мэхэлсэн, дотуур тамиртай, ов мэхтэй, алдар нэр, ашиг сонирхлыг эрэлхийлсэн, ашиг хонжоо хайсан, аминч, жигшүүртэй зан юм. Түүнчлэн бусад хүмүүстэй харилцахдаа тэд бусдад үл итгэх, бусдыг шүүмжлэх, дайрч давшлах хандлагатай байдаг. Тэд үргэлж өөрсдийн дур сонирхолд тулгуурлан ярьж, үйлддэг; үргэлж хувийн санаархал, зорилготой байдаг бөгөөд үргэлж бусдын талаар өрөөсгөл ойлголт тээдэг. Алдаа, бүтэлгүйтэлтэй тулгарах үедээ үргэлж сөрөг болдог. Заримдаа тэд хэтэрхий биеэ тоосон байдаг; заримдаа өөрсдийгөө газарт булж ч чадахуйц сөрөг болдог. Тэд үргэлж туйлширдаг—араа шүдээ ярзайлгаж, хумс хуруугаа арзайлгаагүй байгаа бол сөрөг болж, өрөвдөлтэй дүр эсгэхээр оролддог. Тэд хэзээ ч хэвийн байдаггүй. Энэ бол та нарын одоо байгаа байдал. Та нар зовж шаналж, төлөөс төлөхөд бэлэн, шийдвэр, шийдэмгий байдлаар дүүрэн байгаа ч үнэн-бодит байдал та нарт байхгүй. Хэрвээ хүн үнэн-бодит байдлыг амиа болгосон бол энэ нь яаж илрэх вэ? Юуны өмнө тэд Бурханд дуулгавартай байж, хүний ​​төрхийг амьдран харуулж чадна; тэд үнэнч шударга, амь зан чанар нь өөрчлөгдсөн хүн байх болно. Амь зан чанарын өөрчлөлтийн хэд хэдэн онцлог шинж байдаг. Эхний онцлог шинж нь зөв, үнэнд нийцдэг зүйлд дуулгавартай байж чаддаг байх явдал юм. Хэн ч санаа бодлоо хэлсэн, тэр хүн нь хөгшин байна уу, залуу байна уу, чи түүнтэй эвтэй байж чаддаг байна уу, үгүй ​​байна уу, түүнийг мэддэг байна уу, үгүй байна уу, түүнтэй танил байна уу, үгүй байна уу, түүнтэй харилцах харилцаа чинь сайн байна уу, муу байна уу хамаагүй хэлж байгаа зүйл нь зөв, үнэнд нийцдэг, Бурханы гэрийн ажилд тустай л бол чи өөр ямар ч хүчин зүйлийн нөлөөнд автахгүйгээр тэрийг сонсож, зөвшөөрч, хүлээн авч чадна. Зөв, үнэнд нийцсэн зүйлийг хүлээн авч, дуулгавартай байж чаддаг байх нь эхний онцлог шинж юм. Хоёр дахь онцлог шинж нь ямар нэг зүйл тохиолдоход үнэнийг эрж хайж чаддаг байх; энэ нь зөвхөн үнэнийг хүлээн авч чаддаг байхаас гадна үнэнийг хэрэгжүүлэх явдал бөгөөд асуудлыг өөрийн хүслээр шийдвэрлэхгүй байх юм. Чамд юу ч тохиолдсон бай, тодорхой харж чадахгүй байх үедээ чи эрж хайж, уг асуудлыг хэрхэн шийдвэрлэх, үнэн-зарчимд нийцэж, Бурханы шаардлагыг хангахуйц байдлаар хэрхэн хэрэгжүүлэхийг харж чадна. Гурав дахь онцлог шинж нь ямар ч асуудалтай тулгарсан Бурханы хүслийг харгалзан үзэж, Бурханд дуулгавартай болохын тулд махан биеийг эсэргүүцэх явдал юм. Ямар ч үүрэг гүйцэтгэж байсан чи Бурханы хүслийг харгалзан үзэж, Бурханы шаардлагын дагуу үүргээ гүйцэтгэнэ. Энэ үүргийн хувьд Бурхан ямар ч шаардлага тавьсан бай, чи үүргээ гүйцэтгэж байхдаа тэдгээр шаардлагын дагуу үйлдэж, Бурханыг сэтгэл хангалуун байлгахын тулд үйлдэнэ. Чи энэ зарчмыг ухамсарлаж, үүргээ хариуцлагатайгаар, үнэнчээр гүйцэтгэх ёстой. Бурханы хүслийг харгалзан үзэх гэдэг нь энэ юм. Хэрвээ чи тодорхой нэг асуудал дээр хэрхэн Бурханы хүслийг харгалзан үзэж, Бурханыг сэтгэл хангалуун байлгахаа мэдэхгүй байгаа бол эрж хайх ёстой. Та нар зан чанарын өөрчлөлтийн энэ гурван онцлог шинжтэй өөрийгөө харьцуулж үзээд ийм онцлог шинжтэй эсэхээ шалгах ёстой. Хэрвээ энэ гурван чиглэлээр бодит туршлага, хэрэгжүүлэлтийн замтай бол чи асуудлыг зарчмын дагуу шийдвэрлэнэ. Чамд юу тохиолдож, ямар асуудал тулгарч байгаагаас үл хамааран чи хэрэгжүүлэлтийн зарчим юу болох, үнэн-зарчим бүрд ямар нарийн ширийн зүйл багтсан, зарчмыг зөрчихгүйгээр хэрхэн хэрэгжүүлэх талаар үргэлж эрж хайх ёстой. Эдгээр асуудлыг тодорхой ойлгосны дараа чи үнэнийг хэрхэн хэрэгжүүлэхээ аяндаа мэдэж авна.

Бүх зүйл сайхан байхад зарим хүн илт завхарсан зан чанар гаргадаггүй мэт харагддаг учраас өөрсдийгөө сайн, өөрчлөгдсөн, үнэн-бодит байдалтай гэж боддог. Гэвч уруу таталт юм уу үнэн-зарчимтай холбоотой чухал асуудал тэдэнд тохиолдоход завхарсан зан чанар нь илчлэгддэг. Тэд сөрөг байдалд автаж, төөрөлдөж, хэрэгжүүлэх зөв арга замыг мэдэхгүй, бэрхшээлээр хүрээлүүлдэг. Жишээ нь, үнэнч шударга хүн байж, үнэнээ хэлэх нь үнэнийг хэрэгжүүлэх явдал юм. Үнэнээ хэлэх гэж хичээх үед чамд ямар бэрхшээл тулгардаг вэ? Ямар саад тотгор тулгардаг вэ? Ямар зүйл үнэнээ хэлэхэд чинь саад болж, хязгаарлаж, хүлдэг вэ? Нэр нүүр, байр суурь, нэрэлхүү зан, түүнчлэн чиний сэтгэл хөдлөл, хувийн дур сонирхол—энэ бүхэн хэдийд ч гарч ирж болох бөгөөд үнэнийг хэрэгжүүлэхэд хүмүүст саад болж, хязгаарладаг. Эдгээр нь завхарсан зан чанар юм. Чи ямар ч нөхцөл байдалд байсан завхарсан зан чанар чиний байдлыг хэвийн бус болгож, элдэв янзын сөрөг зүйлийг бий болгож, чамайг бүх талаар хязгаарлаж, хянаж, үнэнийг хэрэгжүүлж, Бурханд үйлчлэхэд чинь чамайг саатуулж, хүндрэл учруулдаг. Энэ бүхэн чамайг асар их ядраана. Гаднаа хүмүүс эрх чөлөөтэй мэт харагддаг ч үнэн хэрэгтээ завхарсан, сатанлаг зан чанартаа чанга хүлэгдсэн байдаг. Тэд сонголт хийх ямар ч эрх чөлөөгүй, ганц алхам хийхэд хүртэл туйлын хэцүү байдаг бөгөөд ядарч туйлдсан амьдралаар амьдардаг. Үнэнээ хэлж, ямар нэг бодит зүйл хийхэд ихэвчлэн тэднээс маш их хүчин чармайлт шаардагддаг. Тэд хүссэн ч үүргээ сайн гүйцэтгэж, Бурханд үнэнч байж чаддаггүй, хэрвээ тэд үнэнийг хэрэгжүүлж, Бурханыг гэрчлэхийг хүсвэл энэ нь бүр ч хэцүү байх болно. Хэчнээн ядаргаатай гээч! Тэд завхарсан, сатанлаг зан чанарынхаа торонд амьдарч байгаа бус уу? Тэд Сатаны харанхуй нөлөөн дор амьдарч байгаа бус уу? (Тийм.) Тэгвэл хүмүүс яаж үүнээс ангижрах вэ? Үнэнийг хэрэгжүүлж, амь-оролтод орохоос өөр зам бий юу? Огт байхгүй. Уламжлалт соёлын мэдлэг хүмүүсийг аварч, Сатаны нөлөөллөөс чөлөөлж чадах уу? Библийн мэдлэгийг ойлгодог бол яах вэ? Сүнслэг хоосон сургаалыг ярьж чаддаг бол яах вэ? Үгүй ээ, эдгээрийн аль нь ч хүмүүсийг аварч, Сатаны нөлөөллөөс чөлөөлж чадахгүй. Бурханы ажил болон Бурханы илэрхийлсэн бүх үнэнийг хүлээн авч байж л завхарсан зан чанарын асуудлыг шийдвэрлэж чадна; тэгж байж л хүмүүс үнэнийг ойлгож, үнэнийг олж авч, Сатаны нөлөөллөөс ангижирч чадна. Хэрвээ хүн сайн хүн байхаар чармайж, ямар нэг муу зүйл хийдэггүй ч зан чанараа өөрчлөөгүй бол Сатаны нөлөөллөөс ангижирч чадах уу? Хүн Тао Тэ Чинг, Буддын судар, эсвэл уламжлалт соёлыг судалснаар үнэнийг олж авч чадах уу? Бурханыг мэдэж авч чадах уу? Уламжлалт соёлтой зууралдаад, үнэнийг эрэлхийлдэггүй бол завхарсан зан чанар нь цэвэрлэгдэж чадах уу? Бурханы авралд хүрч чадах уу? Ингэж байгаа хүмүүс өөрсдийгөө хууран мэхэлж байгаа бөгөөд ямар ч асуудлаа шийдвэрлэж чадахгүй. Олон жил Бурханд итгэсэн ч итгэл нь будилуу хэвээр байгаа маш олон хүн бий. Тэд үнэнийг эрэлхийлэх сонирхолгүй; үүргээ гүйцэтгэж байгаадаа л сэтгэл ханадаг. Тэд ёрын муу зүйл хийхгүй байх юм уу аль болох бага хийж, сайн сайхан, буяны үйлс илүү их хийж, бусдад хайраар тусалж, чуулганыг хэзээ ч орхихгүй, Бурханаас урвахгүй л бол бусад хүнд таалагдаж, Бурханы таалалд нийцэж, Бурханы хаанчлалд хувь хүртэнэ гэж боддог. Энэ санаа хэрэгжих боломжтой юу? Сайн хүн байснаар завхарсан зан чанараасаа ангижирч чадах уу? Ийм маягаар авралд хүрч чадах уу? Тэд хаанчлалд хувь хүртэх үү? Та нар бүгд харж байгаа, энэ дэлхий дээр сайхан үг хэлдэг “сайн хүн” гэгдэгсэд олон байдаг—хэдийгээр гаднаа тэд ямар ч айхтар ёрын мууг үйлдээгүй мэт боловч үнэн хэрэгтээ маш ов мэхтэй, зальжин байдаг. Тэд юмны аясыг дагаж, аятайхан, зальжин байдлаар ярихдаа гарамгай. Тэд бол хоёр нүүртэй, хуурамч сайн хүмүүс—зүгээр л сайн дүр эсгэж байгаа. Дундыг баримталдаг хүмүүс бол хамгийн дотуур тамиртай хүмүүс. Тэд хэнийг ч гомдоодоггүй, аятайхан, залирхаг, бүх нөхцөл байдалд санал нийлж чаддаг ба хэн ч тэдний алдааг олж харж чаддаггүй. Тэд яг л амьд Сатантай адил! Та нарын дунд ийм хүмүүс байдаг уу? (Байдаг.) Ингэж амьдрах нь ядаргаатай гэж та нар бодохгүй байна уу? (Тийм ээ, ядаргаатай.) Тэгвэл та нар өөрчлөх арга замыг бодож үзсэн үү? Яаж өөрчлөх вэ? Хаанаас ахиц дэвшил эхлэх ёстой вэ? (Үнэнийг хэрэгжүүлснээр.) “Үнэнийг хэрэгжүүлснээр”, “үнэнийг ойлгосноор”, “үнэн-бодит байдалд орсноор” гэж бүү хэл. Энэ бол асар том үг бөгөөд хүн хүрч чадахгүй учраас ийм үг хоосон санагддаг. Үүний оронд бид нарийн ширийн зүйлээс эхлэх ёстой. (Үнэнч шударга хүн байснаар.) Энэ бол тодорхой хэрэгжүүлэлт юм. Үнэнч шударга хүн бай. Тодруулж хэлбэл, цайлган, нээлттэй хүн бай, ярих үедээ бодол санаагаа хэл, баримтын дагуу ярь, юуг ч бүү нуу, эсвэл ямар нэгэн хольцтой зүйл бүү хэл, хувийн санаархал бүү өвөрлө, хагас дутуу үнэнийг бүү ярь; энгийн, шулуун шударгаар ярь, үнэнч шударга, чигч хүн бай, үнэнээ хэл. Хүмүүс эхлээд үүнд хүрэх ёстой. Чуулганы ажлыг үймүүлэх зүйл хийдэг нэг ёрын муу хүн байлаа, удирдагч нөхцөл байдлыг илүү сайн ойлгохоор чам дээр ирлээ гэж бодъё. Чи хэн хийснийг мэдэж байгаа ч тэр хүнтэй сайн харилцаатай, түүнийг гомдоохыг хүсэхгүй байгаа тул мэдэхгүй гэж худлаа хэллээ. Удирдагч илүү нарийвчлан асуухад чи булзааруулж, тэр ёрын муу хүнийг нуух шалтаг гаргана. Энэ нь ов мэхтэй байдал биш гэж үү? Чи удирдагчид нөхцөл байдлын талаар үнэнийг хэлээгүй, харин нуусан. Чи яагаад ингэдэг юм бэ? Учир нь чи хэнийг ч гомдоохыг хүсээгүй. Чи хүн хоорондын харилцааг хамгаалж, хэнийг ч гомдоохгүй байхыг эн тэргүүнд тавьж, үнэнээ хэлж, үнэнийг хэрэгжүүлэхийг сүүлд нь тавьдаг. Чамайг юу хянаж байна вэ? Сатанлаг зан чанар чинь чамайг хянаж, чиний амыг таглаж, үнэнийг хэлэхэд саад болсон—чи зөвхөн сатанлаг зан чанараараа л амьдарч чаддаг. Завхарсан зан чанар гэж юу вэ? Завхарсан зан чанар бол сатанлаг зан чанар бөгөөд завхарсан зан чанараараа амьдардаг хүн бол амьд Сатан юм. Түүний яриа үргэлж уруу татсан, тойруу байх бөгөөд хэзээ ч шууд хэлдэггүй; үхтлээ зодуулсан ч үнэнээ хэлэхгүй. Хүний завхарсан зан чанар хэтэрхий ноцтой болох үед ийм зүйл тохиолддог; тэд хүн чанараа бүрмөсөн алдаж, диавол болдог. Та нарын ихэнх нь бусадтай харилцах харилцаа, бусад хүний дундах байр суурь, нэр хүндээ хамгаалахын тулд Бурханд халдаж, Бурханыг хуурахыг илүүд үзнэ. Ингэж авирладаг хүн үнэнийг хайрладаг уу? Үнэнийг эрэлхийлдэг хүн мөн үү? Тэд бол улайм цайм Бурханыг хуурдаг, өчүүхэн төдий ч Бурханаас эмээдэг сэтгэлгүй хүмүүс юм. Тэд Бурханыг хуурч зүрхэлдэг; тэдний амбиц, тэрслүү байдал үнэхээр их байж таарна! Ийм хүмүүс ихэнхдээ өөрсдийгөө Бурханыг хайрлаж, Бурханаас эмээдэг гэж боддог бөгөөд “Би Бурханы тухай бодох бүрдээ Бурхан ямар хэмжээлшгүй, ямар агуу, ямар ойлгошгүй юм бэ гэж боддог! Бурхан хүн төрөлхтнийг хайрладаг, Бурханы хайр үнэхээр бодит!” гэж үргэлж хэлдэг. Чи сайхан үг хэлж болох ч чуулганы ажлыг үймүүлж байгаа ёрын муу хүнийг харвал илчлэхгүй. Чи бол бялдууч, Бурханы гэрийн ашиг сонирхлыг хамгаалахын оронд зөвхөн өөрийнхөө алдар нэр, ашиг хонжоо, байр суурийг хамгаалдаг. Хэрэг явдлын үнэн мөнийг мэдэж байхдаа чи булзааруулж, үнэнээ хэлэлгүй, ёрын муу хүмүүсийг хамгаалдаг. Хэрвээ чамаас үнэнийг хэлэхийг хүсвэл чамд маш хэцүү байх болно. Үнэнээ хэлэхээс зайлсхийхийн тулд л чи маш их утгагүй юм ярьдаг! Ярьж байхдаа өөрийнхөө нэр хүнд, нэр нүүрийг хамгаалах гэсэндээ чи тойруу байдлаар ярьж, өчнөөн их юм бодож, үнэхээр ядаргаатай амьдардаг! Ийм маягаар авирладаг хүмүүс Бурханд таалагддаг уу? Бурхан ов мэхтэй хүмүүсийг хамгийн их жигшдэг. Хэрвээ чи Сатаны нөлөөллөөс ангижирч, авралд хүрэхийг хүсвэл үнэнийг хүлээн авах ёстой. Юун түрүүнд үнэнч шударга хүн болохоос эхлэх ёстой. Илэн далангүй бай, үнэнийг хэл, сэтгэл хөдлөлдөө бүү авт, дүр эсгэлт, заль мэхээ хойш тавь, зарчимтай байдлаар асуудлыг ярьж, шийдвэрлэ—энэ нь амар хялбар, аз жаргалтай амьдрах арга зам бөгөөд чи Бурханы өмнө амьдарч чадна. Хэрвээ чи үргэлж Сатаны гүн ухаанаар амьдарч, худал хуурмаг, заль мэхэнд найдсаар өдөр хоногийг өнгөрөөдөг бол Сатаны эрх мэдэл дор, харанхуйд амьдарна. Хэрвээ чи Сатаны ертөнцөд амьдарвал улам л ов мэхтэй болно. Чи олон жил Бурханд итгэж, маш олон номлол сонссон ч завхарсан зан чанар чинь хараахан ариусгагдаагүй, одоо ч гэсэн сатанлаг зан чанараараа амьдарсаар байна—чи үүнийгээ жигшихгүй байна уу? Ичихгүй байна уу? Бурханд хэр удаан итгэсэн чинь хамаагүй, хэрвээ шүтлэггүй хүнтэй адил хэвээр байгаа бол чи Бурханд итгээд ямар хэрэгтэй юм бэ? Бурханд ингэж итгэснээр чи үнэхээр авралд хүрч чадах уу? Чиний амьдралын зорилго өөрчлөгдөөгүй, зарчим, арга барил чинь ч өөрчлөгдөөгүй; шүтлэггүй хүнд байхгүй цорын ганц зүйл чинь “итгэгч” гэх цол юм. Хэдийгээр чи гаднаа Бурханыг дагадаг ч амь зан чанар чинь огт өөрчлөгдөөгүй бөгөөд эцэст нь чи авралд хүрэхгүй. Чи хоосон найдлага тээж байгаа бус уу? Бурханд ингэж итгэх нь үнэн болон амийг олж авахад чинь тус болж чадах уу? Яавч үгүй.

Өнөөдөр бид зан чанарын өөрчлөлтийн гурван онцлог шинжийн талаар нөхөрлөлөө. Тэр гурван онцлог шинжийг нэгтгэн дүгнэ. (Эхний онцлог шинж нь зөв, үнэнд нийцдэг зүйлийг хүлээн авч, дуулгавартай дагах чадвар. Хоёр дахь онцлог шинж нь ямар нэг зүйл тохиолдоход үнэнийг эрж хайж, хэрэгжүүлэх, аливаа асуудлыг өөрийн хүслээр шийдвэрлэхгүй байх чадвар. Гурав дахь онцлог шинж нь чамд юу ч тохиолдсон, Бурханы хүслийг бодолцон үзэж, махан биеийг эсэргүүцэж, Бурханд дуулгавартай байх чадвар.) Та нар бүгд энэ гурван онцлог шинжийн талаар тунгаан бодож, нөхөрлөх ёстой. Бодит амьдрал дээр өөрсдийгөө эдгээртэй харьцуулж, эдгээрийг хэрэгжүүлэх, эдгээрт ороход өөрийгөө дадлагажуулах ёстой—ийм маягаар та нар үнэнийг олж авч, зан чанарын өөрчлөлтөд хүрч чадна. Үнэний аль талыг нөхөрлөж байгаагаас үл хамааран үнэнийг хайрладаг хүмүүст үүнийг хүлээн авах амархан байх болно. Үнэнийг хэрэгжүүлэхэд бэлэн хүмүүс үнэнийг олж авч чадна, үнэнийг олж авсан хүмүүс зан чанарын өөрчлөлтөд хүрч чадна. Мөс чанаргүй, эрүүл ухаангүй, үнэнийг хайрладаггүй хүмүүс үнэнийг хүлээн авч, хэрэгжүүлж чаддаггүй учраас үнэнийг олж авч чадахгүй. Хүн үнэнийг олж авах, эсвэл зан чанараа өөрчилж чадах эсэх нь түүний хувийн эрэл хайгуулаас хамаарна.

Бурханд итгэх итгэлийн зөв замд орохын тулд хангах ёстой таван нөхцөл

Хүмүүсийн завхарсан зан чанарт нэг нийтлэг асуудал байдаг, энэ нь хүн болгоны хүн чанарт оршдог нийтлэг асуудал бөгөөд хамгийн ноцтой асуудал юм. Энэхүү нийтлэг асуудал нь хүмүүсийн хүн чанарын хамгийн сул дорой, үхлийн аюултай хэсэг бөгөөд уг чанар-мөн чанарт байдаг, ухан гаргаж, өөрчлөхөд хамгийн хэцүү зүйл юм. Энэ ямар асуудал вэ? Хүмүүс гоц гойд, супер хүн, төгс хүмүүс байхыг үргэлж хүсдэг. Хүмүүс өөрсдөө бүтээгдсэн зүйл. Бүтээгдсэн зүйлс бүхнийг чадагч болж чадах уу? Төгс, өө сэвгүй байдалд хүрч чадах уу? Бүх зүйлд чадварлаг болж, бүхний талаар ойлгож авч, бүхнийг нэвт харж, бүхнийг хийж чадах уу? Чадахгүй. Гэвч хүмүүсийн дотор завхарсан зан чанар, хөнөөлт сул тал байдаг. Тэд нэг чадвар юм уу мэргэжил сурмагцаа өөрсдийгөө чадвартай хэмээн санаж, байр суурьтай, үнэ цэнтэй хүмүүс, мэргэжилтнүүд гэж боддог. Тэд хэчнээн шалихгүй байх нь хамаагүй, олны танил, гоц гойд хүний дүр эсгэж, багахан алдартан болж, ганц ч дутагдалгүй төгс төгөлдөр, өө сэвгүй гэж хүмүүст бодогдохыг л хүсдэг; тэд бусдын нүдэнд алдартай, хүчирхэг, эсвэл агуу хүн болж, сүр хүчтэй, бүхнийг хийж чаддаг, хийж чадахгүй юмгүй мэт харагдахыг хүсдэг. Тэд бусдаас тусламж хүсвэл чадваргүй, сул дорой, дорд харагдаж, хүмүүст басамжлуулна гэж боддог. Иймээс үргэлж дүр эсгэхийг хүсдэг. Зарим хүнээс ямар нэг зүйл хийхийг хүсэхэд яаж хийхийг үнэндээ мэдэхгүй хэр нь мэднэ гэж хэлдэг. Дараа нь тэд нууцаар эрж хайж, яаж хийдгийг нь сурахаар оролддог ч хэдэн өдрийн турш судалсныхаа дараа ч яаж хийхийг нь ойлгохгүй хэвээр байдаг. Яажшуу хийж байгааг нь тэднээс асуувал “Дөхөж байгаа, дөхөж байгаа!” гэдэг. Гэвч зүрх сэтгэлдээ бол “Болоогүй байгаа шүү дээ, би юу ч мэдэхгүй, яахаа мэдэхгүй байна! Би нууцаа дэлгэж болохгүй, үргэлжлүүлэн дүр эсгэх ёстой, хүмүүст дутагдал, мэдлэггүй байдлаа харуулж болохгүй, тэдэнд дорд үзэгдэж болохгүй” гэж боддог. Энэ ямар асуудал вэ? Энэ бол ямар ч үнээр хамаагүй нэр нүүрээ хамгаалахаар хичээх амьдын там юм. Энэ ямар зан чанар вэ? Ийм хүмүүсийн биеэ тоосон зан нь дэндсэн, тэд хамаг эрүүл ухаанаа алдсан. Тэд өрөөл бусадтай адилхан байхыг хүсдэггүй, жирийн, хэвийн хүн байхыг хүсдэггүй, харин супер хүн, гоц гойд, авьяас чадвартай хүн байхыг хүсдэг. Энэ бол асар том асуудал юм! Хэвийн хүн чанарын сул тал, дутагдал, мэдлэггүй байдал, мунхаглал юм уу ойлголтоор дулимаг байдлын тухайд тэд бүгдийг нь далдалж, бусад хүнд харуулдаггүй бөгөөд дүр эсгэсээр байх болно. Бүх зүйлд харалган хэр нь зүрх сэтгэлдээ ойлгодог гэж хэлдэг зарим хүн байдаг. Тэднээс тайлбарлаач гэж хүсвэл тайлбарлаж чадахгүй. Өөр хэн нэгнийг тайлбарласны дараа тэд яг адилхан юм хэлэх гэж байсан ч цаг тухайд нь хэлж чадсангүй гэж мэлздэг. Тэд хуурамч дүр эсгэж, сайн болж харагдахын тулд чадах бүхнээ хийдэг. Та нар юу гэх вэ, ийм хүмүүс хоосон мөрөөдөлд автан амьдардаг бус уу? Тэд мөрөөдөж байгаа бус уу? Тэд хэн гэдгээ ч мэддэггүй, хэвийн хүн чанарыг хэрхэн амьдран харуулахаа ч мэддэггүй. Тэд ганц ч удаа бодитой хүн шиг аашилж байгаагүй юм. Хэрвээ чи юмыг хэрсүү байдлаар хийх биш, харин хоосон мөрөөдөлд автаж, аргацааж өдөр хоногийг өнгөрөөдөг, төсөөллөөрөө амьдардаг бол энэ нь асуудал юм. Чиний сонгосон амьдралын зам буруу байна. Хэрвээ чи ингэх юм бол Бурханд яаж ч итгэлээ гэсэн үнэнийг ойлгохгүй, үнэнийг олж авч ч чадахгүй. Үнэнийг хэлэхэд чи үнэнийг олж авч чадахгүй, учир нь эхлэх цэг чинь буруу байдаг. Чи газар дээр хэрхэн алхах, алхам алхмаар хэрхэн тууштай алхахыг сурах ёстой. Хэрэв алхаж чаддаг бол алх; гүйж сурах гэж бүү оролд. Нэг удаад нэг алхаж чаддаг бол хоёр алхах гэж бүү хичээ. Чи газарт хөлөө бат тавин биеэ авч явах ёстой. Супер хүн, агуу, сүрлэг байх гэж бүү хичээ. Сатанлаг зан чанартаа захирагддаг хүмүүс дотроо зарим нэг санаархал, хүсэл өвөрлөж, үүнийгээ зүрх сэтгэлдээ нуудаг. Тэд газар дээр хөлөөрөө амьдрахыг хүсдэггүй, харин ч агаарт дүүлж, үүл, манан дунд амьдрахыг үргэлж хүсдэг. Тэд мөрөөдөж байгаа бус уу? Хүмүүс агаарт амьдардаг уу? Энэ бол хүмүүсийн амьдрах газар биш, Сатаны эзэмшил. Бурхан хүнийг газрын тоос шорооноос бүтээсэн; Бурхан хүнийг газарт амьдруулж, хэвийн байдлаар, дүрэм журамтай амьдруулж, хэрхэн биеэ авч явах тухай нийтлэг мэдлэгийг сургаж, хэрхэн үйлдэж, хэрхэн амьдарч, хэрхэн Бурханыг шүтэн мөргөхийг сургасан. Бурхан хүмүүст даль жигүүр өгөөгүй, хүмүүсийг агаарт амьдруулдаггүй. Агаарт сэлгүүцэгчид нь хүмүүс биш, Сатан, бүх төрлийн ёрын муу сүнс билээ. Хүмүүс үргэлж ийм санаархалтай байж, супер хүн болж, ямар нэгэн өөр зүйл болж өөрчлөгдөхийг үргэлж хүсдэг бол гай дуудаж байгаа хэрэг. Тэр чигтээ хэнээрхэлд автахад маш амархан! Юуны түрүүнд энэ бодол, санаа чинь буруу. Энэ нь Сатанаас ирдэг, бодит байдлаас бүрэн давсан, Бурханы шаардлагад огт нийцдэггүй, Бурханы үгээс бүрэн давсан. Тэгэхээр энэ ямар бодол вэ? Бүдүүлэг биш, онцгой, хосгүй, харьцуулшгүй чамин тансаг байж, тусгаар тугаа намируулж, алдартай, агуу хүн болж, хүмүүсийн зүрх сэтгэлд шүтээн нь болохыг үргэлж хүсэх—хүний эрэлхийлэх учиртай зорилго энэ мөн үү? Яавч биш. Бурханы бүх үгэн дотор супер хүн, хүчтэн, алдартан, агуу хүн болохоор эрэлхийл гэж хүмүүст хэлдэг нэг ч үг байхгүй. Хүмүүсийн төсөөлдөг ийм зүйлсийн аль нь ч бодитой биш, аль нь ч оршин байдаггүй. Ийм зүйлээр хөөцөлдөх нь өөрийнхөө булшийг ухаж байгаа хэрэг. Ийм зүйлээр хөөцөлдөх тусам улам хурдан үхнэ. Энэ бол сүйрэлд хүрэх зам юм.

Бурхан маш олон үг хэлсэн болохоор хүмүүсийн зан авирт тавьдаг Бурханы шаардлагыг та нар мэдэх үү? (Хүмүүс ухамсартайгаар биеэ авч яваасай гэж Бурхан хүсдэг.) (Тэднийг нягт нямбай, анхаарал татахгүйгээр, ул суурьтайгаар биеэ авч явж, үйлдээсэй гэж Бурхан хүсдэг.) Хэдийгээр энэ хэдэн үг нь энгийн боловч ихэнх хүн хүрч чадахгүй; үнэнч шударга хүмүүс л чадна. Үнэндээ та нар яаж ч илэрхийлсэн бай, товчхондоо Бурхан хүмүүсээс үнэнч шударга байхыг шаарддаг. Үнэнч шударга хүмүүс л ухамсартайгаар биеэ авч явж, ул суурьтай үйлдэж, анхаарал татахгүй, нягт нямбай байж чаддаг учраас үнэнч шударга хүн байх нь зөв бөгөөд Бурхан үнэнч шударга хүмүүст дуртай. Бурхан ов мэхтэй хүмүүсийг жигшдэг. Ухамсартайгаар биеэ авч явдаггүй, үйлдэлдээ ул суурьтай байдаггүй хүмүүс ов мэхтэй байдаг. Ингэж хэлбэл ойлгож байна уу? Тэгэхээр Надад дахиад хэлээч, Бурхан үнэнч шударга хүмүүс байхыг шаардахаас гадна өөр ямар шаардлага хүмүүст тавьдаг вэ? (Тэд даруу байх хэрэгтэй.) Та нар “даруу” гэж хэлж байгаа ч хүмүүсийг тодорхойлоход ийм үг ашиглах нь үндэслэлтэй юу? (Үндэслэлтэй биш.) Яагаад үндэслэлтэй биш вэ? Сатаны завхруулсан хүн төрөлхтөнд анх байр суурь байгаагүй; тэд анх өтнөөс ч доор байсан юм чинь үүнээс даруу байж яаж чадах юм бэ? Тэд өөрсдийгөө улам доошлуулбал юу болох вэ? Диавол, араатан болох бус уу? Хүнийг Бурхан бүтээсэн, Бурханы бүтээсэн бүх хүнд хүний зөн совин байдаг. Өөрт нь байх учиртай зүйлд хүмүүс бүгд хүрч чаддаг бөгөөд тэр нь бүгд хэвийн зан авир, илэрхийллийнх нь нэг хэсэг юм. Эхлээд хүмүүст байдаг зарим нэг сэтгэл хөдлөл болох аз жаргал, уур уцаар, уй гашуу, баяр хөөрийн талаар ярилцацгаая. Хүн уйтай, гунигтай байх үед хамгийн түгээмэл илрэл нь уйлах явдал. Хэвийн хүн чанар аяндаа илэрч байгаа нь энэ. Уйтай, шаналантай байх үедээ чи уйлж, нулимс урсгаж болно. Бүү дүр эсгэ. Зарим хүн: “Би уйлдаггүй, би бол хүчтэй хүн, эрчүүд амархан уйлдаггүй юм!” гэж хэлдэг. Зарим нь: “Хэдийгээр эмэгтэй хүн боловч би шийдэмгий хүн. Би эр хүн шиг хүчтэй байх ёстой. Би сул дорой эмэгтэй биш, баатар болох болно” гэж хэлдэг. Ингэж бодох нь зөв үү? Энэ ямар төрлийн хүн чанар вэ? Энэ бол дүр эсгэж байгаа хэрэг; энэ нь үнэн биш. Дүр эсгэх нь хэвийн хүн чанарын илрэл биш. Харин энэ нь бусдад гаргадаг хуурамч дүр, хэвийн хүн чанарыг бүрэн гажуудуулж байгаа хэрэг. Тиймээс хүмүүс ямар нэг зүйлд шаналж, сэтгэл түгших үед, санаа алдаж, царай зүс нь харьцангуй нухацтай байх үед, юм идмээргүй байх үед энэ бүхэн нь хэвийн хүн чанарын илрэл бөгөөд үүнийг хэн ч далдалж чадахгүй. Хүн ямар нэгэн сайн зүйлтэй тулгарах үедээ инээмсэглэдэг нь бас л хэвийн илрэл юм. Баярласан үедээ чангаар инээж зүрхэлдэггүй зарим хүн бий. Тэд инээмсэглэлээ нуухын тулд үргэлж амаа дарж, хүмүүсийн дооглохоос үргэлж айдаг. Ингэх нь хэвийн үү? (Хэвийн биш.) Энэ ч бас дүр эсгэж байгаа хэрэг. Эмэгтэйчүүд олон нийтийн дунд, олон хүний өмнө инээж болохгүй, ялангуяа шүдээ харуулж болохгүй, эс тэгвэл хүмүүс тэднийг дорд үзэж, зэвүүцэх учраас биеэ барих ёстой, хөнгөн хийсвэр байж болохгүй гэж тэд боддог. Энэ бол Хятадын уламжлалт соёл хүмүүжлийн үр дүн юм. Аз жаргал, уур уцаар, уй гашуу, баяр хөөр нь хэвийн бус хүний хэвийн хүн чанарын илрэл, эсвэл хэрэгцээг бусад хүн олж харж чаддаггүй. Ийм хүн хэвийн хүн мөн үү? (Хэвийн биш.) Түүнийг захирдаг ямар нэг зүйл бодол санаанд байдаг бус уу? Сатан хүмүүсийг дэндүү гүнзгий завхруулсан. Ийм л байдаг. Тэд хүмүүс гэхээсээ илүү хорон санаатантай адилхан. Диаволын уг чанарт захирагдсан хүмүүсийн харагдах байдал энэ юм. Тэд туйлын хуурамч, хэтэрхий их дүр эсгэдэг. Бурханд хэдэн жил итгэсэн хүмүүс яагаад бараг огт өөрчлөгдөөгүй байдаг вэ? Нэг талаар, хэвийн хүн болох зам, зарчим, зүг чиг, зорилгын талаарх зөв мэдлэг, тодорхой үзэл бодол хүмүүст байдаггүй, үнэнийг эрэлхийлэх замын талаарх тодорхой үзэл бодол ч байдаггүй. Нөгөө талаар, иймэрхүү хүмүүс мэдлэггүй байдаг. Тэд дөч, тавь насалтлаа амьдарсан ч хэрхэн үнэнч шударга хүн болох, эсвэл хэвийн хүн чанарыг амьдран харуулахын тулд ямар шаардлагыг биелүүлэх ёстой талаар юу ч мэддэггүй. Учир нь уламжлалт соёл хүмүүсийн зүрх сэтгэлд хэтэрхий гүн үндэслэсэн бөгөөд хүмүүс өөрсдийнхөө төсөөлсөн шиг ариун, агуу хүний дүр эсгэхийг үргэлж хүсэж, энэ нь аливаа зүйлийг өрөөсгөл, хөгийн, хачин байдлаар ойлгоход хүргэдэг. Та нарын дунд ийм хүмүүс байна уу? Зарим хүн зүрх сэтгэлээ бусдад хэзээ ч нээж байгаагүй, сэтгэлийн гүн дэх бодлынхоо талаар яаж ярихаа ч мэддэггүй. Тэдэнд ямар ч бэрхшээл байхгүй мэт, хэзээ ч сөрөг, сул дорой байгаагүй мэт, амийн оролтод нь хэзээ ч, ямар ч бэрхшээл тулгарч байгаагүй юм шиг л байдаг. Тэд юу ч эрж хайх хэрэггүй, бусадтай нөхөрлөх ч хэрэггүй, өөр хэн нэгний нөхөрлөл, хангалт, тусламж, дэмжлэг ч хэрэггүй. Тэд бүхнийг өөрөө ойлгож, юуг ч шийдвэрлэж чаддаг юм шиг л байдаг. Хэн нэгэн тэднээс урьд нь сөрөг болж байсан эсэхийг нь асуухад тэд: “Би хааяа сөрөг болдог ч Бурханд залбирч, шийдвэр гаргаж, тангараг тавиад л зүгээр болчихдог” гэж хэлдэг. Энэ ямар төрлийн хүн бэ? Гаднаасаа иймэрхүү хүн олон биш харагдаж болох ч бодит байдал дээр ийм байдалтай олон хүн байдаг. Ийм хүн Бурханд итгэх гэж юу гэсэн үг болохыг одоо болтол мэддэггүй. Бурханд итгэнэ гэдэг нь зүгээр л Бурханыг хүлээн зөвшөөрч, сайн хүн байх гэсэн үг бөгөөд хүний хүсэл, тачаалаас ангижирч, цэвэр ариун зүрх сэтгэлтэй, шунал хүсэл багатай болох тухай Буддын шашинтнуудын ярьдаг шиг нэг л өдөр тэд “үхэшгүй мөнх болж, Замыг олж авч”, тэнгэрийн хаанчлалд орно гэж боддог. Тэд энэ чиглэлд мэрийн ажиллаж, хичээл зүтгэл гаргадаг ч ингэх нь Бурханд итгэж байгаа хэрэг мөн үү? Бурханд итгэх гэж юу болохыг тэд одоо ч мэддэггүй, бас юуг эрэлхийлэх учиртай, ямар хүн болох учиртайгаа ч мэддэггүй. Тэд үнэний талаар хэчнээн олон номлол сонслоо ч эрэлхийлдэг зорилго нь өөрчлөгддөггүй, Бурханд итгэх итгэлийн талаарх үзэл бодол нь ч өөрчлөгддөггүй. Энэ нь тун ярвигтай! Бурханд итгэх гэдэг нь юу гэсэн үг болохыг ч ойлгодоггүй бол чиний Бурхан хэн болохыг чи мэдэж чадна гэж үү? Бурханд итгэх нь юу гэсэн үг болохыг ч ойлгодоггүй бол чи үнэнийг эрэлхийлж чадна гэж үү? Бурханд итгэх тухай үзэгдлийн талаар ямар ч мэдлэггүй хүн үнэнийг хайрлаж чадна гэж үү? Бурханд итгэх тухай үзэгдлийг ойлгодоггүй хүмүүс бол үнэнийг ойлгож чаддаггүй хүмүүс юм. Ийм хүнээс үнэнийг хайрладаг эсэхийг нь асуугаад нэмэргүй; Бурханд итгэх, эсвэл үнэнийг эрэлхийлэх гэж юу болохыг тэд ойлгодоггүй. Ийм зүйлийг тэд ойлгодоггүй. Тэд гурав эсвэл таван жил, арав эсвэл найман жил Бурханд итгэсэн эсэх нь хамаагүй, хэн нь ч үнэнийг ойлгодоггүй. Бурханд итгэх нь сайн хүн байж, сайн зүйл хийж, сайхан сэтгэлтэй, өгөөмөр байх явдал гэдгийг л мэддэг бөгөөд энэ бол алдар нэртэй амьдрах арга зам гэж боддог. Ийм үзэл бодол хэтэрхий өнгөц, хоцрогдсон бус уу? Энэ нь Бурханд итгэх тухай үнэнтэй нийцдэггүй, үүнтэй ямар ч холбоогүй. Бурханд олон жил итгэсэн хэр нь Бурханд итгэх итгэлийн асуудалд шүтлэггүй хүмүүс, Буддистууд, Даосизмын үзэлтнүүдийн үзэл бодол, сэтгэлгээ, арга барилаар ханддаг, Бурханд итгэх замаар алхахдаа уламжлалт үзэл, төсөөлөлд найддаг, өөрсдийнх нь ойлголт цэвэр гэж андуурдаг, ийм маягаар Бурханд итгэх нь үнэнийг эрэлхийлэх цорын ганц зам гэж боддог хүн өөрийгөө хуурч байгаа бус уу?

Хятад хүмүүс Даосизм, Буддын шашны уламжлалт соёлтой. Энэхүү агуу уламжлалт нийгмийн орчинд бодол санаагаа эдгээр зүйлээс ангижруулах нь хятад хүмүүст маш хэцүү байдаг учраас хятадууд Бурханд итгэх итгэлийн талаар ярих үед хамгийн түрүүнд санаанд нь ордог зүйл бол цагаан хоолтон байх, Буддад залбирах, амь таслахгүй байх, өргөл барьц өгч, сайн үйл хийх, бусдад туслах, бусад руу дайрч давшилж, орилж хашхирахгүй байх, хүн алж, галдан шатаахгүй байх, сайн хүн байх гэх мэт Буддын шашин, Даосизмын үзэл бодол юм. Тэгэхээр ийм зүйлээс ангижирч, Бурханд итгэх итгэлийн жинхэнэ утгыг ойлгодог болоход хүнд хэр их хугацаа шаардлагатай вэ? Эдгээр буруу бодол, үзлийг бүрэн өөрчилж, бүрэн арилгахын тулд хүн аль үнэнийг ойлгохоор эрэлхийлэх хэрэгтэй вэ? Хүн Бурханы шаардлагыг үнэхээр ойлгож, үнэний зарчмын дагуу Бурханд итгэж байж л Бурханд итгэх зөв замд орж чадна; тэр үеэс л Бурханд итгэх итгэлийн амьдрал нь албан ёсоор эхэлдэг. Хүний зүрх сэтгэлд феодалын мухар сүсэг, эсвэл уламжлалт шашны үзэл, төсөөлөл, дүрэм журам байсаар байгаа бол зүрх сэтгэлдээ хадгалдаг тэр зүйлс нь Бурханы хамгийн их жигшиж, үзэн яддаг яг тэр зүйлс юм. Тэд үнэнийг эрж хайж, эдгээр зүйлийг ялган таньж, дараа нь бүрэн орхих ёстой. Тийм хүмүүс л үнэнийг хайрладаг, тэд л Ариун Сүнсний ажлыг хүлээж авч чадна. Энэ нь гарцаагүй. Бурханд итгэхдээ Бурханы үгийн үнэнд тулгуурладаггүй бол Бурханы ерөөлийг хэзээ ч хүртэж чадахгүй. Хүн Бурханд итгэх зөв замд ормогц, тэр босгыг давмагц дотоод байдалд нь өөрчлөлт гардаг. Юуны өмнө бодол санаа, үзэл бодол нь хий хоосон биш, бодитой болдог. Байдал, бодол, санаа нь хоосон биш, харин үнэнтэй нийцэж, Бурханы үгтэй бүрэн нийцдэг. Эрэлхийлдэг зорилго, чиглэл нь хоосон сургаалын биш, бас хүршгүй, харагддаггүй ч биш, харин ч эерэг, Бурханы шаардлагад нийцсэн, Бурханы сайшаадаг зүйл байдаг. Тэдний бүхий л байдал, бодол, санаа нь бүгд бодитой, жинхэнэ байдаг. Чи одоо Бурханд итгэдэг юм чинь бодол чинь хаана байна вэ? Зөв зүг чиглэлгүйгээр агаарт хөвсөн хэвээр байгаа бол, бодит байдалтай зохицохгүй олон бодол, хүний элдэв янзын санаа, үзэл, төсөөлөл бүхий олон хий дэмий, хоосон сургаалын бодол байсаар байгаа бол чи хоосон төсөөллөөрөө агаарт амьдарсаар, газар бууж ирээгүй байна. Ингэх нь маш аюултай, учир нь чиний юу бодох, юу хийх, зүрх сэтгэлдээ эрэлхийлэх зорилго чинь Бурханд итгэх итгэлийн талаарх үнэнтэй, эсвэл Бурханы шаардлагатай ямар ч хамаагүй, өчүүхэн төдий ч холбоогүй. Тэгвэл чи юунд үндэслэн үйлддэг вэ? Хүний нэгтгэн дүгнэсэн туршлага, ертөнцийн гүн ухаан, мөн түүнчлэн нийгэм, гэр бүл, бүх төрлийн орчноос сурсан зүйл, толгойдоо төсөөлж, нэгтгэн дүгнэсэн зүйлдээ үндэслэн үйлддэг. Жишээ нь чамд ямар нэгэн зүйл тохиолдох үед чи тэгж хийх ёстой гэж бодсоноороо үйлддэг бөгөөд тэр нь үнэнд нийцдэг, бодож байгаа зүйл чинь зөв бөгөөд эерэг зүйл бол үнэн гэж боддог. Нэг л өдөр хана мөргөх юм уу харьцалт туулах үедээ чи үйлдэл, бодол, санаа чинь бүгд үндсэндээ үнэн-зарчимд нийцдэггүй хүний төсөөлөл, үзэл болохыг ухаарна. Өөрөөр хэлбэл, Бурханд итгэх итгэлийн зөв замд албан ёсоор орохоосоо өмнө хүний хийдэг олон зүйл үнэн-зарчимтай ямар ч хамаагүй байдаг. Тэдгээр нь хүмүүсийн оюун санаа, төсөөллөөс, дур сонирхол, урам зориг, хүсэл зоригоос, сайн хүсэл, итгэл найдвараас, эсвэл бүр тэдний хүслээс гардаг. Энэ бүх зүйл бол хүмүүсийн үйлдлийн эхлэх цэг, эх сурвалж юм.

Бурханд итгэх итгэлийн зөв замд орохын тулд хүн ямар байдалтай байх ёстой тухайд нэг стандарт байдаг, өөрөөр хэлбэл, хүн Бурханы үгийг туулж байхдаа хэвийн байдалтай байх ёстой. Зарим хүн хэдийнээ ийм байдалтай амьдардаг байхад зарим нь үүнд хараахан ороогүй, эсвэл хааяа тийм байдалтай байдаг ч хэсэг хугацааны дараа хуучин байдалдаа эргээд ордог. Энэ ямар байдал вэ? Хүн хэсэг хугацаанд урам зориг, дур сонирхол, үзэл, төсөөлөлдөө найдаж явсныхаа дараа ийм маягаар итгэх нь хүлээн зөвшөөрөхийн аргагүй санагдаж, ингээд үнэнийг олж авч чадахгүй, ийм маягаар итгэх нь хоосон, бодит бус гэдгийг гэнэтхэн ухаардаг. Мөн үргэлж бүтээгдсэн зүйл байснаа, жинхэнэ бүтээгдсэн зүйл байж, бүтээгдсэн зүйлийн үүргийг бүх зүрх сэтгэл, чадлаараа чин сэтгэлээсээ гүйцэтгэх учиртайгаа ухаардаг. Тэгээд аливааг ул суурьтайгаар хийж эхэлдэг бөгөөд үүргээ үнэнчээр гүйцэтгэдэг. Аливааг хийж байхдаа тэрээр тунгаан бодож, хэрхэн үнэний дагуу үйлдэж, хэрхэн Бурханы хүслийг хангаж, хэрхэн Бурханд хүлээн зөвшөөрөгдөхийг эрж хайж эхэлдэг. Тэд үзэл, төсөөлөл, дур сонирхолдоо үндэслэн үйлддэггүй. Энэ үед л хүмүүс Бурханыг сэтгэл хангалуун байлгаж, Бурханы хайрыг хариулах хүсэлтэй болдог. Энэ үед тэд үнэнийг эрж хайж, Бурханы хүслийг эрж хайж, Бурханы шаардлагыг хангаж эхэлдэг. Ийм хүсэлтэй байх үедээ, зүрх сэтгэлдээ хэвийн байдалтай байх үедээ, нэг талаар чи зүй ёсны байрандаа зогсож, жинхэнэ бүтээгдсэн зүйл болдог. Нөгөө талаар, хамгийн гол нь чи зүрх сэтгэлийнхээ гүнээс Бурханыг өөрийн Эзэн, өөрийн Бурхан гэж үнэхээр хүлээн авч, Бурханы үгийг бүгдийг нь хүлээн авч, тэдгээр нь үнэн болохыг харсан. Мөн чи Бурханы үгийг хэрэгжүүлж, туулж чаддаг болж, Бурханы үгийг амь бодит байдлаа болгодог бөгөөд энэ нь чамд үнэн болон амийг олж авах боломж олгодог. Чамд ийм хүсэл, эрмэлзэл байхын зэрэгцээ Бурханы үг болон чамд тавьдаг Бурханы шаардлагыг хүлээж авах хэрэгцээ байгаа үед, мөн чи Бурханыг дуулгавартай дагаж, Бурханы хүслийг биелүүлэхийг хүсдэг болох үед амийн байдал чинь өөрчлөгдөж эхэлнэ. Энэ үеэс эхлээд чи Бурханд итгэх итгэлийн зөв замаар алхах болно.

Миний сая нөхөрлөсөн энэ үгийг нэгтгэн дүгнэхэд нэлээд энгийн; өөрөөр хэлбэл, хүн бүтээгдсэн зүйл гэдгээ ухаарч эхэлмэгц Бурханыг сэтгэл хангалуун болгохын тулд жинхэнэ бүтээгдсэн зүйл болох найдвар түүнд төрнө. Үүний зэрэгцээ тийм хүмүүс Бурханыг өөрсдийнхөө Эзэн, Бурхан хэмээн хүлээн авч, Бурханы бүх шаардлага болон захиралтыг дуулгавартай дагахыг хүснэ. Тиймээс тэд дураараа аашлахаа больж, хийдэг бүхэндээ Бурханы санаа зорилго, үнэн-зарчмыг эрж хайна. Тэд зүгээр л хүссэн бүхнээ хийхээ больж, өөрийн төлөвлөгөөний дагуу аливааг хийхээ болино. Тэгээд хувийн үзэл санаандаа найдан үйлдэхийн оронд Бурханыг байнга бодолдоо тээж эхэлдэг бөгөөд субьектив хүсэл нь Бурханыг бүх талаар сэтгэл хангалуун болгож, үйлдлээрээ үнэнд нийцэж, Бурханы шаардлагыг хангах явдал байх болно. Ийм байдалд байгаа хүмүүс үнэнийг эрж хайж, үнэнийг хэрэгжүүлж, үнэн-бодит байдалд ороход суралцаж эхэлсэн нь эргэлзээгүй. Хэрэв чи ийм байдалд байгаа бөгөөд ийм хүсэлтэй бол хар аяндаа л Бурханы хүслийг эрж хайхад суралцаж эхлэн, Бурханы нэрийг хэрхэн гутаахгүй байх, Бурханыг хэрхэн өргөмжлөх, Бурханаас хэрхэн эмээх, Бурханыг хэрхэн сэтгэл хангалуун болгохыг эрж хайж эхэлнэ; өөрийнхөө аминч хүслийг хангах юм уу өөр хэн нэгнийг сэтгэл хангалуун байлгахын оронд Бурханыг сэтгэл хангалуун байлгахаар оролдоно. Хүн ийм байдалд орох үедээ Бурханы өмнө амьдардаг болж, завхарсан зан чанартаа захирагдахаа больдог. Ийм байдалд орох үед субьектив хүслээр боддог зүйлс чинь эерэг байдаг. Хааяа завхарсан зан чанар харуулсан ч гэсэн тэрийгээ мэдэж, тэрийг шийдвэрлэхээр өөрийгөө эргэцүүлж, үнэнийг эрж хайж чаддаг болно. Тиймээс завхарсан зан чанар чамд байгаа ч гэсэн завхарсан зан чанар чинь чиний бүх зүйлийг удирдаж, чамайг захирч чадахаа болино. Энэ үед Бурханы үгийн үнэн чиний дотор ноёрхох бус уу? Чи Бурханы үгэн дотор амьдарч байгаа бус уу? Зүрх сэтгэлд чинь үнэн ноёрхохыг та нар бүгдээрээ зөвшөөрч чадах уу? Энэ нь үнэнийг эрэлхийлэх хүсэл байгаа эсэхээс хамаардаг. Хүн олон үнэнийг тодорхой ойлгодог бол зүрх сэтгэлд нь аяндаа үнэн ноёрхоно. Үнэнийг нэг их ойлгодоггүй, эсвэл Сатаны хор хэтэрхий их байгаа бол зүрх сэтгэлд нь үнэн ноёрхож чадахгүй. Үнэнийг хэрэгжүүлэхийг хүсдэг ч аливаа зүйл тохиолдоход өөрийн эрхгүй өөрийгөө гайхуулж, нэр төр, ашиг хонжоо, байр сууриар хөөцөлдөж, хязгаарлалт, хяналт байхгүй, завхарсан зан чанараа дураар нь ил гаргадаг олон хүн бий. Энэ ямар байдал вэ? Энэ бол хүн хэтэрхий бага үнэнийг ойлгодог, биеийн хэмжээ нь хэтэрхий жижиг, махан бие, Сатаны нөлөөг давж гарч чаддаггүй байх үе юм. Ийм хүнд зүрх сэтгэлдээ үнэн ноёрхохыг зөвшөөрөх маш хэцүү байдаг. Тиймээс үнэнийг эрэлхийлэх нь энгийн зүйл биш, ядаж хэдэн жилийн туршлагагүйгээр завхарсан зан чанарын асуудлыг шийдвэрлэхэд маш хэцүү. Жишээ нь зарим хүн маш ов мэхтэй, сэтгэлийн гүн дэх бодлоо хэзээ ч хэлдэггүй, ганц ч үнэн үг хэлж чаддаггүй. Тэд юу ч ярилцаж, хэдэн ч үг хэлсэн тодорхой ярьдаггүй, үргэлж дороо эргэлдэж, өөрийгөө хянаж чаддаггүй. Хүмүүс завхарсан зан чанарынхаа өмнө, жигшүүртэй, сатанлаг уг чанар-мөн чанарынхаа өмнө маш шалихгүй, сул дорой, хүчин мөхөс, бүхэлдээ арчаагүй болохоо харуулдаг учраас байнга нүгэл үйлдэж, алдаа гаргаж, идэвхгүй байдаг. Энд юу болоод байна вэ? (Тэд Бурханд итгэх зөв замаар алхаагүй.) Тэд Бурханд итгэх зөв замаар алхаагүй бөгөөд тэр нь юуг илтгэдэг вэ? (Тэд бүтээгдсэн зүйл гэдгээ хараахан ойлгоогүй, Бурханыг дуулгавартай дагаж, сэтгэл хангалуун байлгахыг хүсдэггүй.) Үнэнийг эрэлхийлээгүйгээс гарах үр дагавар нь энэ юм. Та нар ийм нөхцөл байдалд байгаа учраас үнэн-бодит байдалд хараахан орж эхлээгүй гэж хэлж болох уу? (Болно.) Үнэн-бодит байдалд ороогүй хүнийг үнэнийг олж авсанд тооцох уу? (Тооцохгүй.) Үнэнийг олж аваагүй хүний зүрх сэтгэлд нь үнэн байдаг уу? (Байдаггүй.) Үнэн байхгүй бол хүмүүс завхарсан зан чанартаа суурилж үйлддэг бус уу? Тиймээс үүргээ гүйцэтгэж байхдаа зарим нэг эерэг зүйл хийхийн тулд хүнд юу байх ёстой вэ? Тэд үнэнийг ойлгох ёстой бус уу? Хүн үүргээ гүйцэтгэж байхдаа үнэнийг хэрэгжүүлж чадахгүй, харин ч яаж өөрийн хүслээр үйлдэхийг л мэддэг бол тэр ямар чанар вэ? Энэ нь үйлчлэл үзүүлж байгаа хэрэг биш гэж үү? Энэ нь Бурхан Өөртөө үйлчлэл үзүүлэхээр шүтлэггүй хүн хөлсөлж авахтай адил. Хэрвээ чи үнэнийг эрэлхийлж, үнэн-бодит байдалд ордоггүй бол үйлчлэл үзүүлж байгаа хэрэг. Бурхан Өөрийнх нь аврахыг хүсдэг хүмүүс авралд хүрэхийн тулд Өөрийнх нь үгийн дагуу хэрэгжүүлэхгүй, Өөрт нь зүгээр нэг үйлчлэл үзүүлэхийг харахыг хүсдэг гэж та нар бодож байна уу? (Бурхан хүсдэггүй.) Тэр яагаад хүсдэггүй вэ? (Бурхан хүнийг олж авахын тулд бүтээсэн.) Тэр зөв, Бурхан хүнийг Өөрийн илрэл болгож, түүнээс илүүтэйгээр хүнийг олж авахын тулд бүтээсэн. Хүмүүс Өөрт нь зөвхөн үйлчлэл үзүүлэхэд Бурхан яагаад сэтгэл дундуур байдаг вэ? (Яагаад гэвэл хүмүүсийн үйлдэл нь Бурханы хүсдэг зүйл биш.) Тэгэхээр Бурхан юу хүсдэг вэ? (Бурхан хүмүүсийн чин сэтгэлийг хүсдэг.) Бурханд үйлчлэл үзүүлэх нь өөрөө чин сэтгэл биш гэж үү? Чиний үзүүлдэг үйлчилгээ жинхэнэ, чин сэтгэлийнх эсэхээс үл хамааран, чи үнэнийг эрэлхийлдэггүй бол бүх насаараа үйлчлэл үзүүлээ ч гэсэн үнэнийг олж авахгүй. Чи үнэнийг олж авахгүй бол Бурханыг олж авдаггүй, Бурхан чамайг олж авдаггүй учраас чиний үзүүлдэг үйлчлэл үнэ цэн, утга учиргүй гэсэн үг. Хэдэн жил үйлчлэл үзүүлэх чинь хамаагүй, үнэнийг эрэлхийлдэггүй бол Бурхан чамайг олж авахгүй, энэ нь чи Бурханыг эсэргүүцсээр байгаа гэсэн үг юм. Хэн ингэхэд хүргэдэг вэ? Өөрсдөө хамтран ажиллахаар чармайдаггүй, үнэнийг эрэлхийлдэггүй хүмүүс ингэхэд хүргэдэг. Энэ нь дангаараа суурь шалтгаан болдог. Юмны бодитой талаас нь харвал Бурханы хүнийг олж авахгүй байхыг яаж тайлбарлаж болох вэ? Тэд үүргээ гүйцэтгэж байхдаа үргэлж өөрийн гэсэн санаа зорилготой байдаг бөгөөд зүрх сэтгэлээ Бурханд өргөдөггүй учраас зүрх сэтгэл нь Бурхан руу эргэдэггүй, бас Бурханы төлөө ч байдаггүй. Тэд үүргээ гүйцэтгэж, Бурханыг сэтгэл хангалуун байлгахыг хичээх нь байтугай Бурханы хүслийг бодолцон үздэггүй. Хамгийн энгийн тайлбар нь энэ хүн Бурханд чин сэтгэлээсээ ханддаггүй учраас түүнд ямар ч найдвар байхгүй. Хүмүүс Өөрт нь чин сэтгэлээсээ итгэдэг эсэхийг харах гэж Бурхан хүмүүсийг шинждэг. Бурхан тэдний чин сэтгэлийг хүсдэг. Чин сэтгэлээсээ байна гэж юу гэсэн үг вэ? (Бурхан руу хандсан зүрх сэтгэлтэй, Бурханыг дуулгавартай дагадаг зүрх сэтгэлтэй байх.) Тэр зөв. Хүнд Бурхан руу хандсан, Бурханыг дуулгавартай дагадаг зүрх сэтгэл байхгүй бол түүнийг сайн хүн гэж хэлж болох уу? Ийм хүн Бурханд таалагдах уу? Бурхантай нэгэн сэтгэлтэй биш хүн үнэнийг хэрэгжүүлж чадах уу? Та нар Бурханыг дуулгавартай дагадаг зүрх сэтгэлтэй юу? Бүх зүйл дээр Бурханы талд зогсож чадах уу? Зүрх сэтгэл чинь Бурхан руу ханддаг уу? Та нарт чин сэтгэл огт байхгүй гэж хэлэх нь шударга бус боловч та нар Сатаныг үнэхээр үзэн яддаг, Сатаныг хаяж, Бурхан руу бүрэн эргэж чадна гэж хэлбэл бас ташаа болно. Үүний тулд та нар Бурханыг дуулгавартай дагадаг зүрх сэтгэлтэй, үнэнийг эрэлхийлж, илүү их үнэнийг ойлгодог болох шаардлагатай. Бурхан хүмүүсийг ямар зүрх сэтгэлтэй байгаасай гэж хүсдэг вэ? Юуны өмнө энэхүү зүрх сэтгэл нь үнэнч шударга байх ёстой, үүргээ ухамсартайгаар, ул суурьтайгаар гүйцэтгэж чаддаг, чуулганы ажлыг хамгаалж чаддаг, “агуу санаархал”, “сүржин зорилго”-той байхаа болих ёстой. Бурханыг дагаж, шүтэн мөргөхдөө алхам бүр нь мөр үлдээж, бүтээгдсэн зүйл шиг биеэ авч явж, онцгой, агуу хүн болохоор эрэлхийлэхээ больж, онцгой чадвартай хүн болохоор эрэлхийлэхээ бүр ч больж, харь гарагийн бүтээлийг шүтдэггүй. Түүнчлэн энэхүү зүрх сэтгэл нь үнэнийг хайрлах ёстой. Үнэнийг хайрлана гэдэг гол нь юу гэсэн үг вэ? Эерэг зүйлийг хайрлаж, шударга ёсны мэдрэмжтэй, Бурханы төлөө өөрийгөө чин сэтгэлээсээ зарлагадаж, Түүнийг үнэхээр хайрлаж, дуулгавартай дагаж, Түүнийг гэрчилж чаддаг байх гэсэн үг юм. Мэдээжийн хэрэг үнэнийг ойлгосныхоо дараа л үүнийг хийж чадна. Иймэрхүү зүрх сэтгэлтэй хүн бол хэвийн хүн чанартай хүн билээ. Хэвийн хүн чанартай хүн ядаж л мөс чанар, эрүүл ухаантай байх ёстой. Хүнд мөс чанар, эрүүл ухаан байгаа эсэхийг нь яаж хэлэх вэ? Хэл яриа, үйлдэл чинь үндсэндээ мөс чанар, эрүүл ухааны стандартад нийцэж байвал хүний өнцгөөс бол тэр сайн хүн, боломжийн стандартад нийцсэн хүн юм. Тэд мөн үнэнийг ойлгож, үнэн-зарчмын дагуу үйлдэж чаддаг бол Бурханы шаардлагыг биелүүлж байгаа хэрэг бөгөөд Бурханы шаардлага нь мөс чанар, эрүүл ухааны стандартаас өндөр юм. Зарим хүн: “Хүнийг Бурхан бүтээсэн. Бурхан бидэнд амийн амьсгаа өгсөн, Бурхан биднийг хангаж, тэжээн тэтгэж, нас биед хүргэдэг. Мөс чанар, эрүүл ухаантай хүмүүс өөрсдийнхөө төлөө эсвэл Сатаны төлөө амьдарч болохгүй, Бурханы төлөө амьдарч, үүргээ гүйцэтгэх учиртай” гэдэг. Энэ үнэн боловч энэ бол ерөнхий цар хүрээ, бүдүүн тойм зураг төдий юм. Бодит байдалд хэрхэн Бурханы төлөө амьдрах нарийн ширийний тухайд мөс чанар, эрүүл ухаан үүнд шаардлагатай. Тэгэхээр хүн хэрхэн Бурханы төлөө амьдардаг вэ? (Бүтээгдсэн зүйлийн гүйцэтгэх учиртай үүргийг сайн гүйцэтгэх.) Зөв. Яг одоо та нар хүний үүргийг л биелүүлдэг боловч бодит байдал дээр хэний төлөө биелүүлж байна вэ? (Бурханы төлөө.) Бурханы төлөө, Түүнтэй хамтран ажиллаж байгаа! Та нарт өгсөн Бурханы даалгавар бол та нарын үүрэг билээ. Үүнийг Бурхан заяаж, урьдчилан тогтоож, зохицуулсан, өөрөөр хэлбэл, Бурхан энэ даалгаврыг чамд өгч, чамайг үүнийг биелүүл гэж хүсдэг. Тиймээс чи үүнийг гүйцэлдүүлж, сайн хийхийн тулд мөс чанартаа найдаж яаж болох юм бэ? (Бид бүх хүчин чармайлтаа гаргах ёстой.) Та нар бүх хүчин чармайлтаа гаргах ёстой бөгөөд энэ нь мөс чанартаа найдаж байгаагийн илрэл юм. Түүнчлэн, чи бүх зүрх сэтгэлээ зориулж, хариуцлагаа биелүүлэх ёстой, үүнд хааш яаш хандаж болохгүй. Бурханд биднийг гэх хүлээлт, уйгагүй хүчин чармайлтын төлөөс бий. Биднийг энэ хариуцлагыг биелүүлж, энэ үүргийг гүйцэтгэ гэж Бурхан урьдчилан тогтоосон болохоор бид Түүний урмыг хугалж, гонсойлгож, гунигт автуулж болохгүй. Бид үүргээ сайн гүйцэтгэж, Бурханд төгс, шаардлага хангасан хариулт өгөх ёстой. Бид хийж чадахгүй зүйлдээ Бурханд найдаж, мэргэжлийнхээ талаар илүү их зүйл сурч мэдэж, үнэн-зарчмын дагуу илүү ихийг эрж хайдаг. Бурхан бидэнд амь өгдөг учраас бид үүргээ сайн гүйцэтгэх учиртай, амьдарч буй өдөр бүрийнхээ төлөө тухайн өдрийнхөө үүргийг гүйцэтгэх учиртай. Бид Бурханы бидэнд даалгасан зүйлийг үндсэн даалгавраа болгож, үүргээ сайн гүйцэлдүүлэхийн тулд үүргээ амьдралынхаа номер нэг зүйл болгох ёстой. Хэдийгээр бид төгс болохоор эрэлхийлдэггүй ч гэсэн үнэний төлөө хүчин чармайлт гаргаж, Бурханы үг, үнэн-зарчимд суурилан үйлдэж, тэгснээр Бурханыг сэтгэл хангалуун болгож, Сатаныг шившиглэж, харамсах зүйлгүй болж чадна. Бурханд итгэгчид үүрэгтээ ийм хандлагатай байх учиртай. Чи дөч, тавь хүртлээ, эсвэл бүр дал, ная хүртлээ амьдарсан бол залуу, юм мэдэхгүй байхдаа хийсэн зүйлээ эргэж хараад чамд маш залуухан байсан ч гэсэн бүх зүйлийг хамаг зүрх сэтгэл, чадлаараа хийсэн болохоо олж харна; чи үргэлж мөс чанартаа тулгуурлаж үйлддэг байсан, Бурханы урмыг хугалаагүй, Түүнийг гонсойлгож, гунигтай болгоогүй, зүрх сэтгэлдээ Бурханы шинжилт, шалгалтыг хүлээн авсан. Энэ бүхэн дуусаж, хийж дууссан шалгалтаа Бурханд өгөх үед чинь Бурхан: “Хэдийгээр чи сайн ажиллаагүй, үр дүн чинь дунд зэрэг байсан ч гэсэн чи бүхий л чадлаа шавхаж, үүргээ огоороогүй” гэж хэлнэ. Ингэх нь мөс чанартаа тулгуурлаж үйлдэж байгаа хэрэг бус уу? Тэгэхээр хүмүүс байнга завхрал харуулж, хувийн сонголт, дур хүсэл, эрхэмлэдэг зүйлтэй байж, мөс чанарын стандартаа бүрэн зөрчиж, хэвийн хүн чанараа алдах хэмжээнд хүрсэн бол яах хэрэгтэй вэ? Бурханд залбирч, өөрийгөө хаях ёстой, иймэрхүү зүйл өөрийг чинь хязгаарлаж, мөс чанар, эрүүл ухааныг чинь захирахыг зөвшөөрч болохгүй. Мөс чанар чинь үйлдэл, амьжиргаа, амийг чинь удирдаж чаддаг болбол махан биеийн аминч дур хүслээ даван туулахад чамд амархан болж, үнэний энэ талыг олж авч чаддаг болно. Энэ бол чамд байх ёстой наад захын зүйл. Хүн ямархуу зүрх сэтгэлтэй байгаасай гэж Бурхан хүсдэг тухайд дөнгөж сая Би хэдэн талыг нь ярьсан бэ? (Гурван тал: үнэнч шударга зүрх сэтгэл, үнэнийг хайрладаг зүрх сэтгэл, мөс чанар, эрүүл ухаантай байх.) Үнэнч шударга зүрх сэтгэл, үнэнийг хайрладаг зүрх сэтгэл дотор зарим нэг илүү нарийн ширийн зүйл байгаа, та нар дараа үүнийг эргэцүүлж, дүгнэх хэрэгтэй. Хүнд байх ёстой наад захын зүйл бол хэвийн хүн чанартай хүнд байх учиртай мөс чанар, эрүүл ухаан юм. Хүнд мөс чанар, эрүүл ухаан байхгүй бол хэвийн хүн чанараа алдаж, юуг ч сайн хийж чадахгүй, юу ч хийж бүтээж чадахгүй, эцэст нь бүрэн бүтэлгүйтнэ. Гэхдээ тэдэнд зөвхөн мөс чанар, эрүүл ухаан байдаг бол, мөс чанартаа суурилж амьдардаг, ямар ч муу зүйл хийдэггүй бол энэ нь Бурханд итгэх зөв замд орохтой дүйцэх үү? Ганцхан мөс чанар, эрүүл ухаандаа суурилж амьдарснаар Бурханы сайшаалыг хүртэж чадах уу? Гарцаагүй чадахгүй.

Бурханд итгэх итгэлийн зөв замд ороход бас Бурханаас эмээдэг сэтгэлтэй байхыг шаарддаг. Юуны өмнө байр суурийн тал дээр ярихад хүмүүс бол бүтээгдсэн зүйл бөгөөд маш дорд, Бурхан бол Бүтээгч бөгөөд Хамгийн Өндөр Дээд билээ. Хүний ухаалаг байдлын талаар ярихад хүмүүс Бурханаас эмээхийн тулд юу хийх хэрэгтэй вэ? Жишээ нь чамд ямар нэгэн зүйл тохиолдож, нэг байдлаар үйлдэх нь үнэнтэй нийцэхгүй гэж боддог боловч Бурханы хүсэлд нийцүүлэхийн тулд юу хийх ёстойгоо мэддэггүй байлаа гэж бодъё. Бурханаас эмээдэг сэтгэлтэй бол чи юу хийх ёстой вэ? Бурханд залбирч, үнэнийг эрж хайж, үнэнийг хэрэгжүүлэх замыг олоод үйлдэх ёстой. Бурханаас эмээдэг сэтгэлгүй бол хүн яаж авирлах вэ? Тэрээр: “Ямартай ч санаа зорилго минь сайн учраас үүнийг хийхэд зүгээр” гэж бодон хүссэнээ хийнэ. Тэд бусад хүний зөвлөсөн зүйлийг хийдэггүй, бас өөр хэний ч үгийг сонсдоггүй, өөртөө зориулж төлөвлөсөн бүхнээ хийхээр шийддэг ба юу ч тэднийг зогсоож чадахгүй. Энэ Бурханаас эмээдэг сэтгэлтэй хүн мөн үү? (Биш.) Бурхан үнэнч шударга хүмүүст дуртай, худал хэлж болохгүй гэдгээ мэддэг хэдий ч зарим нэг хэрэг явдал дээр үнэнийг хэлбэл нэр нүүрээ шившиглэнэ, ашиг хонжоогоо алдана, байр сууриа хадгалж чадахгүй гэж боддог зарим хүн бий. Тэд эргэж буцан боддог ч, “Нэг удаа худал хэллээ гээд юу ч болохгүй, би ямар үргэлж худал хэлж байгаа биш. Би худал хэллээ ч гэсэн, үр дагавар нь харагдахгүй байгаа учраас дахиад нэг худлаа хэлчихэд зүгээр” гэж бодон худлаа хэлдэг. Үүнийг тооцсоныхоо дараа тэд үйлдэхээр шийдэж, зүрх сэтгэлд нь буруушаах мэдрэмж төрдөггүй, бас залбирч, Бурханы шинжилтийг хүлээж авахыг хүсдэггүй. Бурханаас эмээдэг сэтгэлтэй хүн энэ мөн үү? (Биш.) Тэгвэл Бурханаас эмээдэг сэтгэлтэй хүн байвал яаж авирлах вэ? (Тэрээр цадиггүй, дур зоргоороо авирлахгүй.) Энэ хоёр үг тун тохирч байна. Тэгэхээр цадиггүй, дур зоргоороо авирлахгүй байхыг хэрхэн хэрэгжүүлэх вэ? (Бид эрж хайсан зүрх сэтгэлтэй байх ёстой.) Зарим хүн асуудалтай тулгарахаараа бусдаас хариулт хайдаг боловч нөгөө хүн нь үнэний дагуу яривал тэд хүлээж авдаггүй, дуулгавартай дагаж чаддаггүй, зүрх сэтгэлдээ “Ер нь би түүнээс дээр. Энэ удаад түүний зөвлөгөөг сонсвол тэр надаас илүү юм шиг харагдах бус уу? Үгүй ээ, энэ асуудал дээр би түүнийг сонсож болохгүй. Би өөрийнхөөрөө хийнэ” гэж боддог. Тэгээд тэд нөгөө хүний үзэл бодлыг үл ойшоох шалтаг, шалтгаан олдог. Хүмүүсийн сэтгэлд эзэлсэн орон зайгаа хамгаалахын тулд хүн, өөрөөсөө илүү дээр хэн нэгнийг харах үедээ доош дарахыг оролдож, тэр хүний талаар цуу яриа тарааж, эсвэл тэр хүнийг гутааж, нэр хүндийг нь унагахын тулд жигшүүртэй арга барил ашиглаж—тэр ч бүү хэл, түүн дээр гишгэлбэл энэ нь ямархуу зан чанар вэ? Энэ нь зүгээр ч нэг биеэ тоосон, ихэрхүү зан биш, харин Сатаны зан чанар, хорлонтой зан чанар юм. Ийм хүн өөрөөсөө илүү дээр, илүү хүчтэй хүмүүс рүү дайрч давшилж, тэднийг тусгаарладаг нь хорлонтой, ёрын муу хэрэг юм. Тэд хүмүүсийг доош дарахын тулд яахаас ч буцдаггүй нь тэдэн дотор томоохон диавол байгааг харуулдаг! Сатаны зан чанараар амьдардаг тэд хүмүүсийг дорд үзэж, зохиомлоор буруутгахаар оролдож, хүндрэл учруулах магадлалтай. Энэ нь мууг үйлдэж байгаа хэрэг биш үү? Ингэж амьдардаг тэд өөрсдийгөө зүгээр, сайн хүн гэж бодсоор байдаг ч өөрсдөөсөө илүү дээр хүнийг харах үедээ түүнд хүндрэл учруулж, түүн дээр гишгэлэх магадлалтай. Энд ямар асуудал байна вэ? Ийм муу үйл үйлдэх чадвартай хүмүүс ёс суртахуунгүй, дур зоргоороо биш гэж үү? Ийм хүмүүс зөвхөн өөрийн ашиг сонирхлыг л бодож, зөвхөн өөрийн сэтгэлийг л бодолцдог, өөрийн дур хүсэл, санаархал, зорилгод хүрэхийг л хүсдэг. Тэд чуулганы ажилд хэр их хохирол учруулахаа тоодоггүй, хүмүүсийн сэтгэл дэх байр суурь, өөрсдийн нэр хүндийг хамгаалахын тулд Бурханы гэрийн ашиг сонирхлыг золиослохыг илүүд үзнэ. Ийм хүмүүс биеэ тоосон, өөрсдийгөө зөвтгөдөг, аминч, жигшүүртэй биш үү? Тийм хүмүүс биеэ тоож, өөрийгөө зөвтгөдгөөр үл барам, туйлын аминч, жигшүүртэй байдаг. Тэд Бурханы хүслийг огтхон ч анхаардаггүй. Тийм хүмүүс Бурханаас эмээдэг сэтгэлтэй юу? Тэдэнд Бурханаас эмээдэг сэтгэл байдаггүй. Иймээс тэд ямар ч буруутгах мэдрэмжгүйгээр, ямар ч айдас хүйдэс, болгоомжлол, түгшүүргүй, мөн үр дагаврыг нь бодолцож үзэлгүйгээр хүссэн бүхнээ хийж, зоргоороо авирладаг. Тэд үргэлж ийм зүйл хийдэг, байнга л ийм маягаар аашилж ирсэн. Ийм зан авирын уг чанар ямар байдаг вэ? Зөөлрүүлж хэлбэл, ийм хүмүүс дэндүү атаархуу, хувийн алдар нэр, байр суурийг дэндүү их хүсэмжилдэг, дэндүү хуурамч, зальхай байдаг. Арай хатуухан хэлэхэд, асуудлын мөн чанар нь ийм хүмүүст Бурханаас эмээдэг сэтгэл огт байдаггүй. Тэд Бурханаас эмээдэг сэтгэлгүй бөгөөд өөрсдийгөө туйлын чухал гэж бодон, өөрсдийгөө бүх талаар Бурханаас дээгүүр, үнэнээс дээгүүр хэмээн үздэг. Тэдний зүрх сэтгэлд Бурхан дурдахад зохисгүй, өчүүхэн бөгөөд тэдний зүрх сэтгэлд Бурхан ямар ч байр суурьгүй байдаг. Зүрх сэтгэлд нь Бурханыг гэх орон зай байдаггүй, Бурханаас эмээдэг сэтгэлгүй хүмүүс үнэнийг хэрэгжүүлж чадах уу? Яагаад ч чадахгүй. Тэгвэл ихэвчлэн хөөр хөгжөөнтэйгөөр хаа сайгүй явж, өөрсдийгөө завгүй байлган, нэлээд их эрч хүч зарцуулж байх үедээ тэд юу хийж байгаа юм бэ? Ийм хүмүүс бүр Бурханы төлөө зарлагадахын тулд бүхнийг орхиж, асар их зовсон гэж хэлдэг ч үнэндээ тэдний бүх үйлдлийн сэдэл, зарчим, зорилго нь өөрсдийнхөө байр суурь, нэр төр, хамаг ашиг сонирхлоо хамгаалахын төлөө байдаг. Иймэрхүү хүн аймшигтай гэж та нар хэлэх үү, үгүй юү? Ямар хүмүүс Бурханд олон жил итгэсэн хэр нь Бурханаас эмээдэг сэтгэлгүй байдаг вэ? Тэр хүн биеэ тоосон бус уу? Сатан бус уу? Ямар зүйлд Бурханаас эмээдэг сэтгэл хамгийн бага байдаг вэ? Араатан амьтдаас гадна хорон муу хүмүүс, антихристүүд, Сатан, диаволын төрлийнхөн. Тэд үнэнийг огт хүлээн авдаггүй; Бурханаас эмээдэг сэтгэл тэдэнд огт байдаггүй. Тэд ямар ч ёрын мууг үйлдэж чадна; тэд бол Бурханы дайсан, Бурханы сонгосон хүмүүсийн дайсан юм.

Та нар өдөр тутмын амьдралын ямар асуудал дээр Бурханаас эмээдэг сэтгэлтэй байдаг вэ? Ямар асуудал дээр байдаггүй вэ? Чамайг гомдоож, ашиг сонирхлыг чинь хөндөх үед тэр хүнийг үзэн ядаж чаддаг уу? Хэн нэгнийг үзэн ядах үедээ түүнийг шийтгэж, хариугаа авч чаддаг уу? (Чаддаг.) Тэгвэл чи тун аймшигтай юм! Чи Бурханаас эмээдэг сэтгэлгүй, муу зүйл хийж чаддаг бол энэхүү харгис догшин зан чанар чинь дэндүү ноцтой юм! Хайр, үзэн ядалт хоёр нь хэвийн хүн чанарт байх ёстой зүйлс боловч юуг хайрлаж, юуг үзэн яддагаа тодорхой ялгаж салгадаг байх ёстой. Чи зүрх сэтгэлдээ Бурханыг хайрлаж, үнэнийг хайрлаж, эерэг зүйлсийг хайрлаж, ах эгч нараа хайрлах ёстой, харин диавол Сатаныг үзэн ядаж, сөрөг зүйлсийг үзэн ядаж, антихристийг үзэн ядаж, хорон муу хүмүүсийг үзэн ядах ёстой. Үзэн ядалтын улмаас ах эгч нараа дарангуйлж, өшөө авч чаддаг бол энэ нь маш аймаар, энэ бол ёрын муу хүний зан чанар юм. Зарим хүн зүгээр л үзэн ядсан бодол, санаа, муу бодол санаатай байдаг ч муу зүйл хэзээ ч хийхгүй. Энэ бол ёрын муу хүмүүс биш, учир нь ямар нэгэн зүйл тохиолдох үед тэд үнэнийг эрж хайж чаддаг, хэрхэн биеэ авч явах, аливаа юмтай харьцах зарчимд анхаарал хандуулдаг. Бусадтай харилцах үедээ байх ёстойгоос их зүйл шаарддаггүй, хэрвээ тэр хүнтэй эвтэй байдаг бол харилцсаар байна, эвтэй биш бол харилцахгүй. Тэдний үүргийн гүйцэтгэл, амийн оролтод энэ бараг нөлөөлдөггүй. Бурхан тэдний зүрх сэтгэлд байдаг, тэд Бурханаас эмээдэг сэтгэлтэй. Тэд Бурханд халдахыг хүсдэггүй, халдахаас айдаг. Хэдийгээр энэ хүмүүс зарим нэг буруу бодол, санаа өвөрлөж болох ч тэрнээсээ татгалзаж, хаяж чаддаг. Тэд даруулгатай үйлдэж, хэрээс хэтэрсэн эсвэл Бурханд халдсан ганц ч үг хэлдэггүй. Ийм маягаар ярьж, үйлддэг хүн зарчимтай, үнэнийг хэрэгжүүлдэг хүн юм. Зан ааш чинь өөр хүнтэй таарахгүй, тэр хүн таалагдахгүй байж болох ч тэдэнтэй хамт ажиллахдаа алагчлахгүй, үүргээ гүйцэтгэхдээ бухимдлаа гаргахгүй, Бурханы гэрийн ашиг сонирхолд бухимдлаа гаргахгүй, ажил хэргийг зарчмын дагуу зохицуулж чадна. Энэ юуны илрэл вэ? Наад зах нь Бурханаас эмээдэг сэтгэл байгаагийн илрэл. Чамд арай илүү зүйл байвал хэн нэгэнд дутагдал, сул тал байгааг харах үедээ тэр хүн чамайг гомдоож, чамд өрөөсгөл хандсан ч гэсэн түүнд зөв хандаж, элэгсгээр тусалдаг. Энэ нь чиний дотор хайр байдаг, чи бол хүн чанартай, энэрэнгүй, үнэнийг хэрэгжүүлж чаддаг, үнэн-бодит байдалтай үнэнч шударга хүн, Бурханаас эмээдэг сэтгэлтэй хүн гэсэн үг юм. Биеийн хэмжээ чинь бага боловч хүсэл зоригтой, үнэнийг эрмэлзэж, юмыг зарчмын дагуу хийхээр эрмэлзэхийг хүсдэг, зарчимтайгаар юмыг зохицуулж, бусдад хандаж чаддаг бол үүнийг бас тодорхой хэмжээнд Бурханаас эмээдэг сэтгэлтэй гэж тооцно; энэ бол хамгийн үндсэн зүйл юм. Хэрэв үүнд ч хүрч чадахгүй, өөрийгөө хорьж дийлэхгүй байгаа бол чи асар их аюулд орсон ба нэлээд аймшигтай хүн юм. Хэрэв чамд байр суурь өгвөл чи хүмүүсийг шийтгэж, тэднийг зовоож мэднэ; тэгээд хэдийд ч антихрист болон хувирах магадлалтай. Хүн сайн, муу байхаас үл хамааран, Бурханд яаж итгэдэг, ямар замаар алхдаг байх нь хамаагүй, хэдэн жил болоход илчлэгдэнэ. Тэдний төгсгөл ямар байх нь хамаагүй тэдэнд зарчимтай хандах ёстой, шийтгүүлэх, шагнуулах эсэх нь Бурханы хэрэг. Чи зарчмын дагуу тэднийг ялган таньж, тэдэнд хандаж чаддаг байхад л болно. Чи хэнтэй харилцаж байх нь хамаагүй, тийм хүмүүс ямар төгсгөлтэй байхыг Бурхан шийдээгүй, тэднийг чуулган хөөгөөгүй, Бурхан шийтгээгүй бөгөөд тэднийг аварч байгаа л бол чи тэдэнд хайрын сэтгэлээр тэвчээртэй туслах ёстой; чи ийм хүмүүсийн төгсгөлийг тодорхойлох ёсгүй, бас тэднийг шийтгэхийн тулд хүний арга барил ашиглах ч ёсгүй. Тийм хүмүүс завхрал харуулбал чи харьцаж, засаж болно, эсвэл тэдэнд туслахын тулд үнэнч шударгаар зүрх сэтгэлээ нээж, нөхөрлөл хийж болно. Гэвч энэ хүмүүсийг шийтгэж, гадуурхаж, зохиомлоор буруутгахаар санаархаж, Тэнгэрийн нэрээр шударга ёсыг тогтоохоор оролдож байвал чи асуудалд орно. Ингэх нь үнэнтэй нийцэх үү? Ийм бодолтой байх нь түргэн ууртай байхаас үүддэг; ийм бодол Сатанаас ирдэг бөгөөд хүний хорсол гомдлоос гадна хүний атаа жөтөө, зэвүүцлээс үүсдэг. Ингэж авирлах нь үнэнтэй нийцдэггүй. Энэ бол чамд залхаан цээрлүүлэлт авчрах зүйл бөгөөд чи ийм юм хийх ёсгүй. Та нар хүмүүсийг сэтгэлд чинь нийцэхгүй, таарамжгүй байлаа гээд шийтгэх элдэв арга зам бодож олж чадах уу? Урьд нь ер нь тиймэрхүү юм хийж үзсэн үү? Хэр их хийж байсан бэ? Та нар хүмүүсийг үргэлж шууд бусаар басамжилж, сэтгэлд сэвтэй үг хэлж, ёжилж байсан биш үү? Та нар тийм юм хийж байхдаа ямар байдалтай байсан бэ? Тэр үед сэтгэл чинь онгойж, баярлаж байсан; та нар хяналтыг гартаа авсан байсан. Гэхдээ дараа нь, “Би ёстой жигшүүртэй юм хийлээ. Бурханаас эмээдэг сэтгэлгүй би тэр хүнд маш шударга бус хандлаа” гэж дотроо бодсон. Сэтгэлийнхээ угт та нар буруутайгаа мэдэрсэн үү? (Тийм ээ.) Хэдийгээр та нар Бурханаас эмээдэг сэтгэлгүй ч ядаж л мөс чанараа бага зэрэг мэдэрдэг. Иймд та нар ирээдүйд бас дахиад иймэрхүү зүйл хийж чадах уу? Чи хүмүүсийг жигшиж, эвтэй байж чадахгүй байх болгондоо, аль эсвэл тэд өөрийг чинь дуулгавартай дагахгүй, үгэнд чинь орохгүй байх бүрд дайрч давшилж, өшөө авахаар эрэлхийлж чадах уу? Ийм юм хийдэг хүн ямархуу хүн чанартай вэ? Хүн чанарынхаа хувьд тэрээр хорлонтой байдаг. Үнэнээр хэмжвэл, тэр Бурханаас эмээдэг сэтгэлгүй. Түүний үг яриа, үйлдэл нь зарчимгүй, эх захгүй авирлаж, хүссэн болгоноо хэлж хийдэг. Ийм хүмүүст үнэн-бодит байдал байдаг уу? Мэдээжийн хэрэг байхгүй, хариулт нь зуун хувь “үгүй”. Бурханаас эмээдэг сэтгэлгүй хүн үнэхээр Бурханыг дуулгавартай дагаж, Түүнийг шүтэн мөргөж чадах уу? Яавч чадахгүй.

Зарим хүн: “Гамшиг ирж байгааг хараад би байнга Бурханд залбирдаг, Бурханыг хэзээ ч хамаагүй орхиж явж зүрхэлдэггүй, Бурханаас удирдан чиглүүлж, хамгаалаач гэж гуйдаг. Харанхуй шөнө замаар ганцаараа явж байхад аюул ирвэл би үргэлж Бурханд найддаг, Түүнийг орхиж зүрхэлдэггүй, надад туслахыг Түүнээс гуйдаг. Үүргээ гүйцэтгэх үед зүрх сэтгэл минь байнга Бурханд залбирч, Түүнээс юм гуйдаг, ингэснээр Тэр намайг хааш яаш байхыг зөвшөөрөхгүй, Тэр удирдлагыг гартаа авна. Би өмнө нь оролдож үзсэн, Бурхан ажиллахгүй бол би юу ч хийж чаддаггүй, надад өөрийн гэх юу ч байхгүй” гэдэг. Энэ Бурханаас эмээдэг сэтгэлтэй хүн мөн үү? (Биш.) Бурханд найдах нь буруу юу? Бурханаас хамгаалахыг гуйх нь буруу юу? Энд ярьсан үг буруу биш боловч ийм байдал хэвийн бус. Энэ нь өөрийгөө дэмжиж тэтгэх юм чамд юу ч байхгүй, явах газаргүй учраас л Бурханыг олсон, чи ингэхээс аргагүй болсон, энэ асуудал дээр сонголт чамд байхгүй, чи зорилгоо биелүүлэхийн тулд юмаа хийлгэхээр Бурханыг ашиглахыг хүсдэг гэсэн үг юм. Энэ нь Бурханаас эмээж байгаа хэрэг үү? Асуудал байхгүй болмогц чи Бурханыг хэдийн бүр мөсөн мартсан байх болно. Чи хамгийн аз жаргалтай байхдаа, амжилтаар дүүрэн байхдаа, байр суурь чинь бусдаас хавьгүй өндөр болж, тэд чамд тал засаж, шүтэж байхад яагаад Бурханд найддаггүй юм бэ? Яагаад чи Бурханы шинжилтийг хүлээн авч, Түүний удирдамжийг эрж хайдаггүй юм бэ? Хийж байгаа бүх зүйл чинь Бурханы хүсэлд нийцэж байгаа эсэхийг чи яагаад Түүнээс асуудаггүй юм бэ? Мууг үйлдэх үедээ, өөрийгөө өргөмжилж, гэрчлэх үедээ энэ нь Бурханы хүсэлд нийцэж байгаа эсэхийг чи яагаад Түүнээс асуудаггүй юм бэ? Чи яагаад өөрийгөө эргэцүүлдэггүй, бас өөрийгөө хязгаарлахын тулд Бурханд найддаггүй юм бэ? Энэ ямар асуудал вэ? Энэ бүх байдлыг юу гэж нэрлэдэг вэ? Бурханаас эмээдэг сэтгэлгүй байх. Бурханаас эмээдэг сэтгэлгүй хүн үүргээ сайн гүйцэтгэж чадах уу? Үнэхээр сайн хүн болж чадах уу? Үнэн-бодит байдалд орж чадах уу? (Үгүй, чадахгүй.) Тэд үнэхээр чадахгүй. Бурханаас эмээдэг сэтгэл байхгүй бол тэд үүргээ яавч сайн гүйцэтгэж чадахгүй, бас хүссэн ч гэсэн үнэнийг хэрэгжүүлж, Бурханыг дуулгавартай дагаж чадахгүй. Бурханаас эмээдэг сэтгэлгүй бол үнэнийг хэрэгжүүлэхэд амаргүй. Тэд үүргээ сайн гүйцэтгэхийг хүсэж байгаа бол дэндүү олон бэрхшээл, үймээн гарах нь дамжиггүй бөгөөд тэд үнэнийг амжилттай хэрэгжүүлж чадахгүй. Яг одоо та нар зүрх сэтгэлээ тайвшруулж, хэдэн хором бодох ёстой. Та нарын одоогийн биеийн хэмжээнээс харвал үүргээ боломжийн стандартад гүйцэтгэхэд бас л маш хэцүү байна, учир нь та нарын олонх чинь бичиг үсэг, хоосон сургаал дүрэм журмыг л ойлгосноос гадна зарим нэг хувийн хүсэл, туйлын зорилго, урам зориг та нарт байдаг. Гэхдээ та нарын эхлэх цэг, хэрэгжүүлэх стандарт Бурханы үгийн суурин дээр бий болоогүй. Та нар үнэн-бодит байдалд үнэхээр ороогүй л байгаа, та нар дүрэм журмыг л дагаж байна. Үнэнийг эрэлхийлдэггүй бол ирээдүйд маш аюултай болно. Бурханд итгэдэг боловч үнэнийг хэрэгжүүлж, Бурханыг дуулгавартай дагадаггүй бол эрт орой хэзээ нэгэн цагт чамайг таягдан хаяна. Хүний үнэхээр, эсвэл хуурамчаар итгэдэг эсэхийг жилээр нь тооцдоггүй. Бурханд олон жил, удаан хугацаанд итгэлээ гээд энэ нь чи үнэхээр итгэдэг, Бурхан чамайг сайшаадаг гэсэн үг биш. Үнэнийг хэрэгжүүлдэггүй хүмүүсийг эцэст нь Бурхан хүлээн зөвшөөрөхгүй. Бурхан тэднийг илчилж, таягдан хаяна. Та нар үүнийг ойлгох учиртай.

Бурханд итгэх зөв замаар алхаж эхлэхийн тулд биелүүлэх ёстой дөрвөн нөхцөлийн талаар бид сая нөхөрлөлөө. Гэхдээ дахиад нэг, сүүлчийн нөхцөл бий, тэр нь бусдаасаа хамгийн чухал нь бөгөөд бас та нарын байнга хэлдэг зүйл юм. Энэ юу байж болох талаар хэсэг зуур тунгаан бодоорой. (Бурханыг хайрлах.) Одоохондоо бид Бурханыг хайрлах талаар хөндөхгүй, ихэнх хүнд энэ тун хангалтгүй байдаг. Хүмүүсийн үнэхээр хүрч чаддаг үнэнтэй холбоотой арай илүү бодитой, жинхэнэ зүйлийг хөндөцгөөе. (Бурханыг дуулгавартай дагах.) Зөв. Бурханд дуулгавартай сэтгэлтэй байх. Аливаа юм тохиолдоход ихэнхдээ хүмүүс хэрэгжүүлэлтийн зөв зарчмыг үнэндээ мэддэггүй, бас хаашаа харах, аль зорилгын төлөө ажиллах ёстойгоо мэддэггүй. Гэхдээ тэдний хандлага, байдалд асуудал байдаг: Тэд Бурханд дуулгавартай сэтгэлтэй байх ёстой. Хүмүүст хамгийн их байх хэрэгтэй зүйл энэ юм. Жишээ нь: Чамд ямар нэгэн зүйл тохиолдож, чи яахаа мэдэхгүй, бас өөр хэн нэгэн яахыг хэлж өгөхийг сонсоогүй байлаа гэж бодъё. Энэ асуудал чиний үзэл, төсөөлөлд нийцэхгүй, чамд үнэндээ таалагдахгүй байгаа учраас зүрх сэтгэлдээ чи бага зэрэг эсэргүүцэж, бага зэрэг сэтгэл гонсойсон байж болно. Тэгвэл чи яах ёстой вэ? Хэрэгжүүлэх хамгийн энгийн нэг арга зам бий, тэр нь эхлээд дуулгавартай байх. Дуулгавартай байдал бол гаднаа гаргадаг үйлдэл, хэл яриа биш, бас амаараа баталдаг зүйл биш, дотроо байдаг байдал юм. Энэ та нарт танил байх ёстой. Өөрийн бодит туршлага дээр үндэслээд үнэхээр дуулгавартай байх үедээ хүмүүс яаж ярьж, үйлдэж, боддог, ямар байдал, хандлагатай байдаг гэж та нар бодож байна вэ? (Хараахан ойлгоогүй байгаа зүйл дээр эхлээд үзэл, төсөөллөө хаядаг. Тэд үнэнийг, Бурханы хүслийг эрж хайдаг. Эрж хайсны дараа ойлгохгүй хэвээр байвал Бурханы цагийг хүлээж сурдаг.) Энэ нэг тал нь. Өөр? (Тэд засалт, харьцалт туулах үедээ учирлаж, өөрийгөө өмгөөлөх гэж оролддоггүй.) Энэ байдлын өөр нэг тал нь энэ. Зарим хүн хэдийгээр нүүрэн дээр чинь учирлаж, өөрийгөө өмгөөлдөггүй ч гэсэн гомдол, сэтгэл дундуур байдлаар дүүрэн байдаг. Тэд нүүрэн дээр чинь хэлэхгүй ч ар хударгаар чинь хайхрамжгүй ярьж, хаа сайгүй тараадаг. Ингэх нь дуулгавартай хандлага мөн үү? (Биш.) Тэгэхээр дуулгавартай хандлага гэж яг юу вэ? Юуны өмнө чи эерэг хандлагатай байх ёстой: Засалт, харьцалт туулж байхдаа эхлээд зөв бурууг дүгнэж шинжилдэггүй, зүгээр л дуулгавартай зүрх сэтгэлээр хүлээж авдаг. Жишээ нь, хэн нэгэн чамайг буруу зүйл хийлээ гэж хэлж магад. Хэдийгээр чи зүрх сэтгэлдээ ойлгохгүй, юуг буруу хийснээ мэдэхгүй байгаа ч гэсэн хүлээж авдаг. Хүлээж авна гэдэг хамгийн гол эерэг хандлага юм. Түүнчлэн арай илүү идэвхгүй хандлага бий, энэ бол чимээгүй байж, огт эсэргүүцэхгүй байх. Үүний илрэл нь ямар зан авир вэ? Чи учирлаж, өөрийгөө өмгөөлөхгүй, өөртөө зориулж бодит шалтаг хэлдэггүй. Хэрвээ чи үргэлж шалтаг хэлж, өөрийгөө учирлаж, хариуцлагаа бусад хүн рүү чихдэг бол энэ нь эсэргүүцэж байгаа хэрэг мөн үү? Энэ бол тэрслүү зан чанар. Чи голж, эсэргүүцэж, учирлах ёсгүй. Чи зөв учирлалаа ч гэсэн тэр нь үнэн мөн үү? Энэ бол хүний бодит шалтаг болохоос үнэн биш. Яг одоо Би чамаас аливаа юм яагаад тохиолдсон, яагаад тийм зүйл болсон гэсэн бодит шалтгийн талаар асуугаагүй байна. Харин үйлдлийн чинь уг чанар үнэнтэй нийцэхгүй байна гэж Би хэлж байна. Хэрвээ чи энэ түвшний мэдлэгтэй бол эсэргүүцэхгүй, хүлээж авч үнэхээр чадна. Аливаа юм тохиолдоход дуулгавартай хандлагатай байх нь гол. Засалт, харьцалттай нүүр тулсныхаа дараа үргэлж учирлаж, өөрийгөө өмгөөлдөг зарим хүн бий: “Би ганцаараа үүнд буруутай биш байтал яагаад миний толгой дээр хариуцлага буудаг билээ? Яагаад хэн ч намайг өмгөөлж ярихгүй байгаа юм бэ? Би яагаад ганцаараа үүнд хариуцлага үүрч байгаа юм бэ? Энэ үнэхээр ‘бүх хүн ашиг шимийг нь хүртээд ганцхан хүн бурууг нь хүлээдэг’ нөхцөл байдал юм байна. Би маш азгүй юм!” Энэ ямар сэтгэл хөдлөл вэ? Энэ бол эсэргүүцэх сэтгэл. Гаднаа бол толгой дохиж, буруугаа хүлээж, аман дээрээ хүлээн зөвшөөрдөг ч зүрх сэтгэлдээ “Надад харьцалт хийх гэж байгаа бол хий л дээ, гэхдээ яагаад ингэж хатуухан ярих ёстой юм бэ? Чи намайг энэ олон хүний өмнө шүүмжилж байна, гэтэл би нүүрээ хааш нь хийх юм бэ? Чи надад харьцалт хийхдээ хайрлаж энэрэхгүй байна! Би ердөө жижигхэн алдаа гаргасан байтал чи яагаад эцэс төгсгөлгүй яриад байгаа юм бэ?” гэж гомдоллодог. Тэд ингэж хандахыг зүрх сэтгэлдээ ийнхүү эсэргүүцэж, голж, гөжүүдлэн эсэргүүцдэг, бодлогогүй, маргах дуртай байдаг. Иймэрхүү бодол, мэдрэмжтэй хүн эсэргүүцэж, дайсагнаж байгаа нь илэрхий учраас тэд яаж үнэхээр дуулгавартай хандлагатай байж чадах юм бэ? Засалт, харьцалттай нүүр тулах үед ямар үйлдэл хүлээж авдаг, дуулгавартай хандлагыг илэрхийлдэг вэ? Ядаж л чи үндэслэлтэй, эрүүл ухаантай байх ёстой. Чи эхлээд дуулгавартай байх ёстой, эсэргүүцэж, голж болохгүй, ухаалаг хандах ёстой. Ингэвэл чамд наад захын эрүүл ухаан байна. Хүлээж авдаг болж, дуулгавартай болохыг хүсвэл үнэнийг ойлгох ёстой. Үнэнийг ойлгох амаргүй хэрэг. Эхлээд аливааг Бурханаас хүлээн авах ёстой: Харьцалт, засалт туулах нь чамд тохиолдохыг Бурхан зөвшөөрдөг эсвэл Бурханаас ирдэг зүйл гэдгийг чи мэдэх ёстой. Засалт, харьцалт туулах нь бүрэн үндэслэлтэй эсэх нь хамаагүй, чи хүлээж авсан, дуулгавартай хандлагатай байх ёстой. Бурханыг дуулгавартай дагаж байгаа нь ингэж илрэхийн зэрэгцээ энэ нь бас Бурханы шинжихийг хүлээж авч байгаа хэрэг. Зүгээр л учирлаж, өөрийгөө өмгөөлөөд, засалт, харьцалт нь Бурханаас биш, хүнээс гардаг гэж боддог бол ойлголт чинь ташаа байна. Нэгд Бурханы шинжихийг чи хүлээж аваагүй, хоёрт чамд зориулж Бурханы бэлдсэн орчин нөхцөлд хандах дуулгавартай хандлага, дуулгавартай зан авирын аль аль нь чамд алга. Бурханыг дуулгавартай дагадаггүй хүн ийм байдаг. Зарим хүн засалт, харьцалттай нүүр тулахдаа үнэнийг хүлээж авч, өөрийгөө эргэцүүлдэггүй, зүгээр л сохроор дүрэм журам дагадаг. Тэдний үйлдэл зарчмыг илэрхий зөрчдөг бөгөөд тэд бүх бурууг Сатанд тохдог. Тэд: “Энийг ингэвэл таарна! Энэ хөгшин Сатаныг сохроор өөрийгөө ил болгож, сохроор үйлдэж, сохроор аливаад саад хийж, сохроор үймээн гаргахыг хэн зөвшөөрөв? Сатанд харьцалт, засалт хийж, царайгаа харуулахаас дэндүү ичгүүртэй байдалд оруулж, шившиглэх хэрэгтэй! Сатан үүний хариуцлагыг үүрэх хэрэгтэй, энэ надтай ямар ч хамаагүй! Бүх бурууг Сатан үүрэх ёстой!” гэж хэлдэг. Тэр үед тэдний зүрх сэтгэл баярлаж, Сатаныг ялсан гэж бодно. Ингэж бодох нь утгагүй хэрэг бус уу? Мэдээжийн хэрэг тэд өөрсдөө буруу юм хийсэн бөгөөд Сатан үүнийг хийсэн гэж тэд хэлдэг. Тэгэхээр үнэн хэрэгтээ тэд хийсэн үү, эсвэл Сатан уу? (Тэд өөрсдөө хийсэн.) Өөрсдийгөө Сатан гэдгийг тэд үнэхээр ойлгодог уу? (Ойлгодоггүй.) Тэгэхээр тэд үнэндээ Сатаныг үзэн яддаг уу, эсвэл өөрсдийгөө үзэн яддаг уу? Тэд тодорхой хэлдэггүй. Товчоор хэлбэл засалт, харьцалтыг хүлээж авдаггүй хүн бол Бурханыг огт дуулгавартай дагадаггүй хүн юм. Дуулгавартай байдал бол сурахад хамгийн хэцүү хичээл. Өөрийнх нь үзэл, төсөөлөлд нийцсэн, өөрт нь таалагддаг зүйл тохиолдох үед ихэнх хүнд тун аятайхан санагддаг учраас дуулгавартай дагахдаа баяртай байдаг бөгөөд бүх зүйл төвөггүй болдог. Зүрх сэтгэл нь амар, тайван болж, аз жаргалтай, баяртай байдаг. Гэхдээ үзэлтэй нь нийцдэггүй зүйл юм уу өөрт нь ашиггүй зүйлтэй тулгарах үедээ дуулгавартай байх ёстой гэдгээ мэддэг ч гэсэн тэгж чаддаггүй. Тэд шаналлыг мэдэрч, чимээгүйхэн зовж шаналахаас өөр сонголт байдаггүй, бэрхшээлийнхээ талаар ярихад хэцүү байдаг. Тэдний сэтгэл нь хямарч, хааш нь хийхээ мэдэхгүй гомдлоор дүүрэн учраас зүрх сэтгэл нь буцалдаг: “Бусад хүний зөв. Тэд надаас өндөр байр суурьтай. Би тэдний үгийг сонсохгүй байж яаж болох билээ? Хувь заяагаа хүлээж авсан минь дээр биз. Дараагийн удаа би илүү болгоомжтой байх ёстой, азаа үзэх хэрэггүй. Азаа үзсэн хүмүүс харьцалт туулдаг. Дуулгавартай дагах амаргүй. Маш хэцүү! Оргилсон их урам зориг дээр минь хувин дүүрэн хүйтэн ус цацчихлаа. Би энгийн, нээлттэй байхыг хүссэн ч үр дүнд нь буруу юм хэлсээр, харьцалт туулсаар байна. Ирээдүйд би дуугүй байж, хүмүүсийн ая талыг засна.” Энэ ямар хандлага вэ? Энэ бол нэг туйлаас нөгөө туйл руу явж байна. Бурхан дуулгавартай байх сургамж авах боломж хүмүүст олгож байгаагийн эцсийн зорилго нь юу вэ? Тухайн үедээ чи хэчнээн их буруудаж, хэчнээн их зовж зүдэрч, хэчнээн их ичгүүртэй байдалд орж, нэр нүүр, нэрэлхүү зан, нэр хүнд чинь хэчнээн их хохирол амсах нь хамаагүй, энэ чухал биш. Хамгийн чухал зүйл бол байр байдлаа эргүүлэх явдал юм. Ямар байдал вэ? Хэвийн нөхцөл байдалд хүмүүсийн зүрх сэтгэлийн гүнд нэг төрлийн гөжүүд, тэрслүү байдал оршдог бөгөөд энэ нь үндсэндээ тэдний зүрх сэтгэлд хүний тодорхой нэг төрлийн логик, нэг цогц хүний үзэл байдгаас болдог, өөрөөр хэлбэл, “Миний санаа зорилго зөв л бол үр дүн ямар байх нь хамаагүй; чи надтай харьцах ёсгүй, хэрвээ надтай харьцах юм бол би дуулгавартай байх албагүй” гэдэг. Тэд өөрсдийнх нь үйлдэл үнэн-зарчимтай нийцдэг эсэхийг, эсвэл үр дагавар нь ямар байхыг эргэцүүлдэггүй. Тэдний үргэлж баримталдаг зүйл бол “Миний санаа зорилго сайн, зөв байгаа цагт Бурхан намайг хүлээн авах ёстой. Үр дүн сайнгүй байлаа ч гэсэн чи намайг засаж, харьцах ёсгүй, намайг яллаж бүр ч болохгүй” гэдэг юм. Энэ нь хүний үндэслэл, тийм биз дээ? Эдгээр нь хүний үзэл мөн биз дээ? Хүн үргэлж өөрийн үндэслэлд анхаарал хандуулдаг, үүнд дуулгавартай байдал бий юу? Чи өөрийнхөө үндэслэлийг үнэн болгож, үнэнийг хойш тавьсан. Чиний үндэслэлтэй тохирдог зүйлийг үнэн, тохирдоггүйг нь үнэн биш гэж боддог. Үүнээс илүү утгагүй хүн гэж байх уу? Үүнээс илүү биеэ тоосон, өөрийгөө зөвтгөдөг хүн байх уу? Дуулгавартай байдлын хичээлийг сурахын тулд ямар завхарсан зан чанарыг шийдвэрлэх ёстой вэ? Энэ нь үнэндээ үнэнийг хэрэгжүүлж, Бурханыг дуулгавартай дагахад нь хүмүүст хамгийн их саад болдог, биеэ тоосон, өөрийгөө зөвтгөдөг зан чанар юм. Биеэ тоосон, өөрийгөө зөвтгөдөг зан чанартай хүмүүс үндэслэл хэлж, дуулгаваргүй байх хандлагатай байдаг, тэд өөрсдийнх нь зөв гэж үргэлж боддог, тиймээс хүний биеэ тоосон, өөрийгөө зөвтгөдөг зан чанарыг шийдвэрлэж, харьцахаас илүү яаралтай зүйл гэж үгүй. Хүмүүс хүмүүжил сайтай болж, өөрсдийнхөө өмнөөс шалтаг тоочихоо больсон цагт тэрслүү байдлын асуудал шийдвэрлэгдэж, тэд дуулгавартай байж чаддаг болно. Хүмүүс дуулгавартай байдалд хүрч чаддаг байхын тулд тодорхой хэмжээнд ухаалаг байх хэрэгтэй биш гэж үү? Тэд хэвийн хүний эрүүл ухаантай байх ёстой. Жишээлбэл, зарим хэрэг явдал дээр, зөв зүйл хийсэн эсэхээс маань үл хамааран Бурхан сэтгэл хангалуун бус байвал бид Бурханы хэлснээр хийж, Бурханы үгийг бүх зүйлийн стандарт гэж үзэх ёстой. Энэ нь ухаалаг хэрэг үү? Энэ нь хүмүүст юун түрүүнд байх ёстой эрүүл ухаан юм. Бид хэчнээн их зовсон ч, сэдэл, зорилго, шалтгаан маань ямар ч байсан, хэрвээ Бурхан сэтгэл хангалуун бус байвал—Бурханы шаардлага хангагдаагүй бол бидний үйлдэл үнэнтэй нийцэлтэй байгаагүй нь дамжиггүй учраас бид Бурханыг сонсож, дуулгавартай дагах ёстой, харин Бурханд шалтаг тоочиж, учирлахаар оролдох ёсгүй. Чи ийм ухаалаг байдалтай байвал, хэвийн хүний эрүүл ухаантай байвал асуудлаа шийдвэрлэхэд амархан бөгөөд чи үнэхээр дуулгавартай байх болно. Чи ямар ч нөхцөл байдалд байсан, тэрслүү хандахгүй, Бурханы шаардлагыг эсэргүүцэхгүй; Бурханы шаардсан зүйл зөв буруу, сайн муу эсэхийг задлан шинжлэхгүй, дуулгавартай байж чадна, улмаар үндэслэл хэлдэг, гөжүүд, тэрслүү байдлаа шийдвэрлэнэ. Хүн болгоны дотор ийм тэрслүү байдал байдаг уу? Ийм байдал хүмүүст байнга илэрдэг, тэд дотроо “Миний арга барил, санал, зөвлөгөө үндэслэлтэй л байвал би үнэн-зарчмыг зөрчсөн ч гэсэн муу үйл хийгээгүй учраас надад засалт, харьцалт хийх ёсгүй” гэж боддог. Энэ бол хүмүүст байдаг нийтлэг байдал юм. Тэд муу үйл хийгээгүй бол өөрт засалт, харьцалт хийх ёсгүй, муу үйл хийсэн хүмүүс л засалт, харьцалт туулах ёстой гэсэн бодолтой байдаг. Ийм үзэл бодол зөв үү? Яавч зөв биш. Засалт, харьцалт нь голчлон хүмүүсийн завхарсан зан чанарт чиглэдэг. Хүн завхарсан зан чанартай бол түүнд засалт, харьцалт хийх ёстой. Муу үйл хийснийх нь дараа л засалт, харьцалт хийвэл хэдийн оройтсон байна, учир нь аль хэдийн төвөг бэрхшээл учирсан байх болно. Бурханы зан чанарт халдвал чи асуудалд орох бөгөөд Бурхан чам дээр ажиллахаа болих бөгөөд тэр үед чамд харьцалт хийгээд ямар хэрэг байх вэ? Чамайг ил болгож, таягдан хаяхаас өөр арга байхгүй. Бурханыг дуулгавартай дагахад хүмүүст саад болдог гол бэрхшээл нь тэдний биеэ тоосон зан чанар юм. Хүмүүс шүүлт, гэсгээлтийг хүлээж авч үнэхээр чаддаг бол биеэ тоосон зан чанараа үр дүнтэй шийдвэрлэж чадна. Ямар хэмжээнд шийдвэрлэж чадах нь хамаагүй, үнэнийг хэрэгжүүлж, Бурханыг дуулгавартай дагахад энэ нь ашиг тустай. Шүүлт, гэсгээлтийг хүлээж авах нь юуны өмнө хүний завхарсан зан чанарыг шийдвэрлэж, Бурханаар авруулахын тулд байдаг. Хүмүүс Бурханыг бүрэн дүүрэн дуулгавартай дагаж үнэхээр чаддаг болсон бол шүүлт, гэсгээлт туулах хэрэг байгаа гэж үү? Засалт, харьцалт туулах хэрэгтэй гэж үү? Завхарсан зан чанар нь хэдийн шийдвэрлэгдсэн учраас тэгэх хэрэггүй. Бурханы шүүлт, гэсгээлт, засалт, харьцалттай нүүр тулаад хүмүүс үргэлж өөрийгөө өмгөөлж учирлах дуртай байдаг. Чи хэчнээн учирлаад ч аль нь ч үнэн биш, завхарсан зан чанар чинь засарсан гэсэн үг биш, Бурханыг үнэхээр дуулгавартай дагадаг гэсэн үг бүр ч биш. Тиймээс учирлах хэрэг байхгүй, асуудлыг шийдвэрлэх л хамгийн чухал.

Хүн Бурханд дуулгавартай сэтгэлгүй бол асуудалд ордог. Заримдаа Бурхан чиний төсөөлөөгүй нөхцөл байдлыг чамд зориулж зохицуулдаг учраас чи эсэргүүцдэг. Жишээ нь чи цэвэрхэн байдалд дуртай, салан задгай, хааш яаш хүмүүст дургүй хүн байлаа гэж бодъё. Чи тийм хүмүүсийг хараад жигшмээр гэж боддог. Чи биеэ барьж чадах уу? Чи юу хийх ёстой вэ? Эхлээд чи зөв хандлагатай байх хэрэгтэй. Ямар хандлага вэ? (Дуулгавартай дагадаг хандлага.) Чи яаж дуулгавартай дагах вэ? Ямар дотоод бодол дуулгавартай дагадаг хандлагыг бий болгодог вэ? Дуулгавартай дагадаг бодит байдлыг юу бий болгодог вэ? Ийм зүйлтэй тулгарах үед харилцан зохицох ёстой. Үүний аль нь ч асуудал биш. Хүний амьдралын туршид арван юмнаас ес нь хүний хүсэлд нийцдэггүй. Чи энэнд ч тэрэнд ч дургүй байж болно, чамд юу ч тохиолдсон байсан чи үргэлж өөрийгөө өмгөөлөн учирлаж, Бурхан чамд шударга бус хандаж байна гэж гомдоллодог. Бодит байдал дээр энэ чиний асуудал учраас хий сүржигнэх хэрэггүй. Удаан хугацаанд Бурханд итгэж, олон удаа бүтэлгүйтсэн бол үнэндээ тийм ч хүндтэй биш, өрөөл бусдаас дээрдэхгүй гэдгээ чи мэднэ. Өөрийгөө бусдаас илүү дээр, илүү эрхэмсэг, илүү хүндтэй гэж үздэг байснаа бодохоор чамд маш тэнэг санагддаг! Хүн багахан үнэнийг ойлгодог болох үед өмнөхөөсөө илүү эрүүл ухаантай болдог учраас үнэнийг хүлээж авахад амархан, ямар нэгэн зүйл тохиолдоход үнэнийг эрж хайж, Бурханыг дуулгавартай дагахад амархан байдаг. Орчин нөхцөлдөө хэрхэн зохицоход суралцах ёстой. Бурханд итгэдэг хүмүүс эхлээд ийм мэдлэгтэй болох ёстой: Чуулганд газар бүрээс ирсэн хүмүүс байдаг бөгөөд газар бүр өөр өөр ёс заншил, зуршилтай байдаг. Ийм зүйл хүний хүн чанарын чансааг төлөөлдөггүй, хүний амьдралын зуршил нь сайн, хэвийн, дүрэм журамтай, жудаг сайтай байлаа ч гэсэн энэ нь тэр хүн үнэнийг ойлгодог гэсэн үг биш. Чи үүнийг ойлгож, энэ талаар эерэг ойлголттой байх ёстой. Түүнчлэн, чи өөрөө олон алдаа дутагдалтай, хэтэрхий цамаан. Бурхан чамд сайн орчин нөхцөл өгдөг учраас бусад хүнээс өө эрэхгүйгээр тэр орчин нөхцөлд зохицож, түүнчлэн бусад хүнтэй элэгсэг сэтгэлээр ая эвээ олж, дотносож, давуу талыг нь олж харж, мэдэж авч, дараа нь Бурханд залбирч алдаа дутагдлаа даван туулахад туслуулах ёстой. Энэ бол дуулгавартай хандлага, хэрэгжүүлэлт юм. Хэрвээ чи бусад хүнд хэтэрхий дургүй бөгөөд энэ нь үүргээ гүйцэтгэхэд чинь нөлөөлдөг бол тэднээс бага зэрэг зай барьж, тэдний хэрэгт оролцохгүй байх хэрэгтэй. Тэдний хэрэгт оролцох гэж юу гэсэн үг вэ? “Тэдний энэ алдаа дутагдлыг би өөрчлөх ёстой, өөрчлөгдөхгүй бол би зүгээр орхихгүй!” гэж хэлж байгаа чинь тэдний хэрэгт оролцож байгаа хэрэг. Энэ ямар төрлийн зан авир вэ? Энэ бол бүдүүлэг, биеэ тоосон, мэдлэггүй байдал. Ийм хүн битгий бай. Бид бүгдээрээ жирийн хүмүүс, бид онцгой харагддаггүй. Бид дор бүрнээ нэг толгой, хоёр нүд, нэг хамар, нэг амтай. Бид идэж, алхаж, ажилласан ч бай, бүгд ижилхэн, ямар ч ялгаагүй, бас бид бусдаас дээрдэхгүй учраас өөрсдийгөө хүндтэй, эсвэл агуу гэж харах ёсгүй. Чамд багахан ур чадвар, авьяас чадвар байлаа ч гэсэн бардамнаад байх зүйл байхгүй. Юуны өмнө чи байр сууриа зөв шулуун болгох ёстой бөгөөд асуудалтай тулгарах үедээ Бурханы үгэнд тулгуурлаж тэрийг харах ёстой, тэгвэл чи дэмий зүйл дээр сүйд болохгүй. Чамд ямар нэгэн онцгой зүйл тохиолдоод, үнэхээр дуулгавартай байж чадахгүй, энэ нь үүргээ гүйцэтгэхэд чинь нөлөөлж байвал чи үүнийг шийдвэрлэхийн тулд Бурханд залбирч, үнэнийг эрж хайх ёстой. Бид байх ёсгүй газраа өөрийгөө хавчуулдаггүй. Бүх зүйлд Бурханы сайн санаа байдаг. Тэр төрөл бүрийн нөхцөл байдлаар дамжуулан хүмүүсийг сургаж, хатуужуулж, дуулгавартай байхад сургадаг бөгөөд ингэж хатуужуулах эцэст нь үр шимээ өгдөг: Тэд Бурханаас эмээж, муугаас зайлж, Бурханыг сэтгэл хангалуун байлгаж чаддаг болж, дараа нь жинхэнээсээ өөрчлөгддөг. Үнэнийг эрэлхийлэхийн тулд чи эхлээд зовж зүдрэх хүсэлтэй байх ёстой бөгөөд нөхцөл байдалдаа дуулгавартай байхад суралцах ёстой. Нөхцөл байдал чинь тийм ч энгийн биш байх нь олонтоо. Чи төрөл бүрийн хүмүүстэй тааралдаж, төрөл бүрийн хачин зүйлтэй тааралдаж болно. Чамд юу ч тохиолдсон, өөрийн хүсэл эсвэл ойворгон зандаа бүү найд, харин Бурханы өмнө очиж залбир. Ингэхийн тулд эхлээд бүх хэвийн хүнд байх учиртай дотоод чанар болох дуулгавартай хандлага чамд байх ёстой. Түүнчлэн хэрвээ чи Бурханд залбирч, үйлдэхийг гуйгаад Тэр үйлдэхгүй, чамд гарах гарц нээж өгөхгүй байвал бас дуулгавартай байх ёстой. Чи иймэрхүү нөхцөл байдалд үргэлжлүүлэн амьдарч, чамд зориулан аливаа юмыг зохион байгуулахыг Бурханд зөвшөөрөн, өөрийн гараар аливааг хүчлэхгүй, Бурханаас түрүүлж алхахгүй байх ёстой. Энэ бол үнэ цэнтэй амьдралаар амьдрах цорын ганц арга зам. Бурханыг дуулгавартай дагадаг бодит байдалд ороход амаргүй, учир нь хэн ч вакумд амьдардаггүй. Амьдралыг нь харахад хүн болгон өөрийн гэсэн зуршилтай, өөрийн гэсэн субьектив бодол, дур хүсэл, хүсэл эрмэлзэлтэй байдаг. Бодит нөхцөлийг харахад хэний ч үг, үйлдэл чиний хүсэлтэй бүрэн нийцэж чаддаггүй. Тиймээс хамгийн гол сургамж бол нөхцөл байдалдаа хэрхэн дуулгавартай байхад суралцаж, өөрт нь тулгарсан амьдралын нөхцөл байдалд Бурханы хүслийг эрж хайх боломжийг бүх хүнд олгох юм. Амьдралын нөхцөл байдал чинь сайн ч бай, муу ч бай, тав тухтай ч бай, ядруу ч бай, авах сургамж чамд байгаа. Тав тух, амар хялбар байдалд шунадаг хүмүүс дуулгавартай байж, зовж зүдрэх сургамжийг авах ёстой, тэд ямар ч нөхцөл байдалд амьд үлдэж, үүргээ сайн гүйцэтгэж, гэрчлэлдээ бат зогсох чадвартай болох ёстой. Тэгсэн цагт тэд Бурханы хүслийг биелүүлж чадна. Амьдралын ийм нөхцөл байдлыг Бурхан зохион байгуулж, зохицуулдаг бус уу? Бүх хүн сайн амьдралыг хүсэмжилдэг боловч огтхон ч юунд ч зовж зүдрэхгүйгээр, хэтэрхий тав тухтай, төгс нөхцөл байдалд амьдардаг бол Бурханыг дуулгавартай дагаж, Түүнийг гэрчилж чадна гэж үү? Бурхан чамд зориулж зарим нэг бэрхшээл, тааруу нөхцөл байдал зохицуулбал дуулгавартай байж чадах эсэх чинь гол асуулт юм. Хүн болгон ийм нөхцөл байдалд Бурханы хүсэлд санаа тавьж, Түүний шаардлагын дагуу хэрэгжүүлж чаддаг бол харахыг хүсдэггүй бүх зүйлээ, дургүй зүйлээ тэвчих ёстой, түүнчлэн ийм зүйлд хязгаарлагдахгүй, үүргээ хэвийн гүйцэтгэж чаддаг байх ёстой. Ийм маягаар туулбал амь чинь өснө. Зарим хүн: “Бусад хүн үнэнийг хэрэгжүүлэхгүй бол би ч бас үнэнийг хэрэгжүүлэхгүй. Тэд дуулгавартай байхгүй юм бол би яагаад дуулгавартай байх ёстой гэж? Тэд огт тэвчдэггүй юм бол би яагаад тэвчих ёстой гэж? Би яагаад үргэлж тэдний хийдэггүй зүйлийг хийх ёстой юм бэ? Би яагаад үргэлж маш их хүчин чармайлт гаргах хүн нь байх ёстой болдог юм бэ? Би ч бас үүнийг хийхгүй” гэдэг. Энэ хандлага ямар вэ? Үнэнийг хэрэгжүүлэх чинь чиний хэрэг, энэ бол Бурхан та хоёрын хоорондын асуудал, өөр хэн нэгэнтэй ямар ч хамаагүй. Өөр хэнд ч чамтай хамтран ажиллах үүрэг байхгүй. Чи бол чи, тэд бол тэд. Тэд үнэнийг хэрэгжүүлдэггүй, үнэн-бодит байдалд ордоггүй бол эцэст нь чи биш тэд л хаягдана, чи хохирол амсахгүй. Бурханыг дуулгавартай дагадаг хүмүүс хохирох уу? Тэд хохирохгүй. Та нар үүнийг ойлгож чадахгүй бол ердөө л дэндүү тэнэг юм!

Амийн оролтын асуудлын тухайд энэ нь нөхөрлөлийн хэдхэн үг ч гэлээ та нар үүнийг чин сэтгэлээсээ хүлээж авч, бодит амьдралдаа хэрэгжүүлж, бодит байдлаа болгож чадвал Би хий дэмий яриагүй хэрэг. Тиймээс энэ нь бодит байдлын ямар тал байх нь хамаагүй, хэдхэн үг байсан ч гэсэн, зүрх сэтгэлд чинь үнэн хүрч, үүнийг үнэн болгож хэрэгжүүлбэл энэ нь чиний дотор үндэслэж, цэцэглэж, үр жимсээ өгнө. Энэ чиний амь болж, үүнийг чи амьдран харуулж, биелүүлнэ. Энэ бол сайн үр дүн. Би өдөр бүр та нартай нөхөрлөж, хэчнээн их ярилаа ч гэсэн та нар үл тоож, хэн ч зүрх сэтгэлдээ тусгаж авахгүй, хүссэнээ хийж, эх захгүй, цадиггүй авирлаж, Миний хэлсэн зүйлийг сонсохгүй, өөрийн хүсэл, төсөөлөл, үзлээр амьдарсан хэвээр байвал Би хий дэмий ярьсан хэрэг болох бус уу? Би та нарт энэ талаар хэчнээн их үг хэлэх нь хамаагүй, та нар хичээнгүйлэн сонсож, хүлээж авч, хэрэгжүүлэх эсэх нь л чухал. Үнэн бол үнэхээр, яахын аргагүй хүний амь билээ. Энэ нь эрдэм мэдлэгийн нэг салбар биш, мэдлэг, ардын уламжлал, хэлэлцүүлэг ч бас биш, энэ бол хүний амь юм. Сатаны хүлээснээс мултарч, завхарсан зан чанараасаа ангижирч, тэнхээтэй, илүү их хүч чадалтай амьдарч, илүү тав тухтай амьдарч, зүг чиг, зорилготой амьдрах боломжийг чамд олгож чадна. Үнэн үнэхээр хүний амь болж чадна. Чи Надад итгэхгүй байгаа бол хэсэг хугацаанд туулж мэдэр, хэрэгжүүл, үр дүн гарах эсэхийг нь хар, тэгээд чи мэднэ. Чамд үргэлж сул дорой, идэвхгүй мэдрэмж төрдөг бол чи үнэнийг хараахан олж аваагүй байна гэж л Би хэлэх байна. Чи үнэнийг олж авсан бол яг одоо ийм байдалтай, маш арчаагүй, сул дорой, нунжгар байхгүй байсан, байнга ийм идэвхгүй, хаачихаа мэдэхгүй салаа зам дээр гацахгүй байсан. Зуун хувь тэгэх нь лавтай! Ойлгож байна уу? (Тийм ээ.)

Дөнгөж сая бид Бурханд итгэх зөв замаар алхаж эхлэхэд биелүүлэх ёстой таван нөхцөлийн талаар нөхөрлөж дууслаа. Тэрхүү таван нөхцөл нь юу вэ? (Нэгдүгээрт, хүн үнэнч шударга зүрх сэтгэлтэй байх ёстой, хоёрдугаарт хүн үнэнийг хайрладаг зүрх сэтгэлтэй байх ёстой, гуравдугаарт хүн мөс чанар, эрүүл ухаантай байх ёстой, дөрөвдүгээрт хүн Бурханаас эмээдэг сэтгэлтэй байх ёстой, тавдугаарт хүн Бурханд дуулгавартай сэтгэлтэй байх ёстой.) Энэ таван нөхцөлийг санаж яв, өөр юу ч болоогүй байх үед энэ талаар нөхөрлөж, үүнийг залбиран унш. Энэ хугацаанд та нар ямар үнэн-зарчмыг хэрэгжүүлсэн, үг, үйлдэл чинь үнэнч шударга эсэх, Бурханаас эмээдэг сэтгэлтэй эсэх, үүргээ гүйцэтгэхдээ үнэнч шударга зүрх сэтгэлтэй эсэх, хааш яаш байдалтай эсэх, назгайрч, хариуцлагаас зайлсхийж, хуурч мэхлэх бодолтой эсэх, Бурханы бүх шаардлагыг эрж хайж, дуулгавартай дагадаг эсэхээ хар. Энэ талаар чи үе үе эргэцүүлэх ёстой. Үр дүнд хүрч байж л аминд чинь ахиц дэвшил гарна.

Завхарсан зан чанараа шийдвэрлэснээр л жинхэнэ өөрчлөлтийг авчирч чадна

Яг одоо та нар бүгдээрээ үүргээ тун эрч хүчтэй гүйцэтгэж байгаа бөгөөд бага зэрэг зовж чадаж байгаа. Тэгэхээр амь-оролтын тал дээр урагшлах зам байгаа юу? Шинэ гэгээрэл, эсвэл шинэ гэрэл олж хардаг уу? Бурханд итгэдэг хүмүүсийн хувьд амь-оролт бол нэн чухал асуудал, үүргээ гүйцэтгэх ч мөн адил; харин үүргээ сайн гүйцэтгэж чаддаг, боломжийн стандартад нийцдэг, үүргээ үнэнчээр гүйцэтгэдэг байх—эдгээрт хүрэх ямар арга зам байдаг вэ? (Үнэнийг эрэлхийлэх.) Зөв, чи үнэнийг эрэлхийлэх ёстой. Үнэнийг эрэлхийлэх ямар арга зам байдаг вэ? Бурханы үгийг илүү их унших ёстой. Бурханы үг л үнэн. Чи үнэнийг олж авахын тулд Бурханы үгийг хэрэгжүүлж, илүү ойр ойрхон туулж мэдрэх ёстой бөгөөд тэгсэн цагт л үнэнийг ойлгож чадна. Тиймээс үнэнийг ойлгохын тулд Бурханы үгэнд хичээл зүтгэл гаргах ёстой бус уу? Зарим хүн: “Эдгээр жилүүдэд би Бурханд итгэж, Бурханы цөөнгүй үгийг уншиж, зарим үнэнийг үнэхээр ойлгосон ч ер бусын зүйл надад тохиолдох үед замаа олж чадахгүй, үнэнийг яаж хэрэгжүүлэхээ мэдэхгүй юм. Ойлгодог, ярьдаг зүйлээ би яагаад ашиглаж чаддаггүй юм бэ? Би бичиг үсэг, хоосон сургаал л мэддэг, аливаа зүйл тохиолдох үед үнэнийг хэрхэн хэрэгжүүлэхээ мэддэггүй болохоо энэ үед ухаардаг. Би маш ядуу, хөөрхийлөлтэй” гэдэг. Зарим хүн нөхөрлөхдөө ер нь тасралтгүй урсган ярьж, тэр ч байтугай Бурханы зарим үгийг цээжээр уншиж чаддаг болохоор өөрийгөө үнэнийг ойлгодог, сүнслэг, зарим нэг үнэн-бодит байдалтай болсон гэж боддог ч нэг л өдөр өөрсдийнх нь хүсэлд нийцэхгүй зүйл тохиолдох үед Бурханы талаар үзэлтэй болж эхэлнэ. Заримдаа тэд Бурханы талаар гомдоллож ч мэднэ. Тэдний завхарсан зан чанар илчлэгдэх бөгөөд хэчнээн их залбираад ч асуудлаа шийдвэрлэж чадахгүй. Бусад хүн үнэний талаар тэдэнтэй нөхөрлөх үед тэд: “Би энэ хоосон сургаалыг чамаас илүү ойлгодог. Үнэнийг ойлгох тал дээр би чамаас илүү ойлгодог, хоосон сургаал номлох тал дээр яаж ярихыг би чамаас илүү мэднэ, номлол сонсох тал дээр би чамаас илүү сонссон, хичээл зүтгэл гаргах тал дээр би чамаас илүү гаргадаг, Бурханд итгэх тал дээр би чамаас удаан итгэсэн. Надад сургах гэж бүү оролд, би бүгдийг ойлгодог” гэж хэлдэг. Тэд бүгдийг ойлгодог гэж боддог ч санаархал, дур хүсэлдээ хөтлөгдөж, завхарсан зан чанартаа захирагдахаараа яахаа мэддэггүй. Байнга улиг домог болтол ярьдаг сүнслэг сургаал нь тэдний бэрхшээлийг шийдвэрлэж чаддаггүй. Тэдний биеийн хэмжээ үнэндээ том уу, жижиг үү? Тэд үнэнийг ойлгодог гэж боддог мөртөө одоогийн бэрхшээлээ яагаад шийдвэрлэж чаддаггүй юм бэ? Энд юу болоод байна вэ? Та нар иймэрхүү асуудалтай байнга тулгардаггүй гэж үү? Энэ бол амь-оролтын тухайд итгэгчдэд тулгардаг нийтлэг бэрхшээл бөгөөд хүний хамгийн том бэрхшээл юм. Өөрт чинь ямар нэгэн зүйл тохиолдохоос өмнө өөрийгөө аль хэдийн хэсэг хугацаанд Бурханд итгэсэн, тодорхой хэмжээний биеийн хэмжээ, суурьтай болсон, бусад хүнд аливаа юм тохиолдоход тэднийг бага зэрэг нэвт харж чадна гэж чи бодож магадгүй. Тэр ч байтугай чи үүргээ гүйцэтгэхдээ нэлээд зовж зүдэрч, асар их төлөөс төлж, бие махбодын өвчин зовлон, өө сэв, алдаа дутагдал гэх мэт олон бэрхшээлээ давж гарч чадах боловч шийдвэрлэхэд хамгийн хэцүү асуудал бол хүмүүсийн үргэлж илчилдэг элдэв янзын завхарсан зан чанар юм. “Завхарсан зан чанар” гэдэг нь хүмүүст танил нэр томьёо боловч завхарсан зан чанар гэж яг юу болох, ямар илчлэл завхарсан зан чанарыг бүрдүүлдэг, ямар бодол, үйлдэл завхарсан зан чанарын үр дүн болохыг хүн бүр сайн мэддэггүй. Хүмүүс завхарсан зан чанар гэж юу болох, ямар үйлдэл завхарсан зан чанарын илчлэл болохыг ойлгож, ухаараагүй бол завхарсан зан чанараар амьдарч байхдаа ч гэсэн өөрсдийгөө нүгэл үйлдэхгүй л бол үнэнийг хэрэгжүүлж байгаа гэж бодож магадгүй бус уу? Та нар ийм байдалтай байдаг уу? (Байдаг.) Завхарсан зан чанар гэж юу болохыг огтхон ч ойлгож, ухаарахгүй бол чи өөрийгөө мэдэж чадах уу? Завхарсан уг чанараа ухаж ойлгож чадах уу? Яавч чадахгүй. Завхарсан зан чанар гэж юу болохыг мэдэхгүй бол үнэнийг хэрэгжүүлэхдээ хэрхэн үйлдэх, ямар үйлдэл нь зөв, ямар нь буруу болохыг чи мэдэж чадах уу? Яавч чадахгүй. Тиймээс өөрийгөө мэддэггүй хүмүүс амь-оролттой болохгүй.

Амь-оролтын зам олон байдлыг хөнддөг. Та нар “байдал” гэдэг энэ үгийг бүгдээрээ мэдэх байх, гэхдээ энэ нь юуг хэлдэг вэ? Та нар үүнийг юу гэж ойлгодог вэ? (Байдал гэдэг нь аливаа юм тохиолдох үед хүнээс гарч ирдэг үзэл санаа, бодол бөгөөд хүний хэл яриа, биеэ авч явах байдал, сонголтод нөлөөлж, тэдгээрийг удирдаж чадна. Энэ бүгд нь байдал юм.) Дөхөж байна. Өөр ярих хүн байна уу? (Байдал гэдэг нь хүн тодорхой хугацаанд, тодорхой асуудал дээр, жишээлбэл, ноцтой засалт туулах юм уу зарим нэг бэрхшээлтэй тулгарах үедээ нэг төрлийн завхарсан зан чанартаа захирагдсаны улмаас сөрөг, нэлээд хэвийн бус байдалтай амьдарч байна гэсэн үг.) (Саяхан үүргээ гүйцэтгээд жаахан үр дүнд хүрэх үедээ би нэг тийм сэтгэл ханамжтай, бардам байдалтай байсан. Би өөрийгөө өөрчлөгдөж, үнэн-бодит байдалтай боллоо, Бурхан намайг лавтай сайшаана гэж бодсон. Үнэн хэрэгтээ Бурханы шаардлагад хүрэх яагаа ч үгүй байсан. Энэ бол нэг төрлийн биеэ тоосон, ихэрхүү байдал байсныг одоо л би ойлгож байна.) Та нарын ярьсан байдлууд бүгд сөрөг байна, тэгэхээр зөв, эерэг байдал гэж байдаг уу? (Байдаг. Жишээ нь би хамаг чадлаараа Бурханыг сэтгэл хангалуун байлгахыг хүсэх үедээ махан биеэс урваж, үнэнийг хэрэгжүүлж чаддаг: Иймэрхүү байдал нь эерэг.) Одоог хүртэл та нар байдал гэж үнэндээ юу болохыг тодорхойлохгүйгээр зарим нэг байдлыг зөвхөн дүрсэллээ. Тэгэхээр одоо, та бүгдийн хэлсэн зүйлд үндэслэн байдал гэж үнэндээ юу болохыг нэгтгэн дүгнэцгээе. “Байдал” гэж үнэндээ юуг хэлдэг вэ? Энэ бол ямар нэгэн зүйл тохиолдох үед хүмүүст төрдөг үзэл санаа, эсвэл хүмүүсийн ордог нөхцөл байдал, мөн түүнчлэн энэхүү нөхцөл байдлаас үүдэн гардаг бодол, сэтгэл санааны байдал, үзэл бодол юм. Жишээ нь, үүргээ гүйцэтгэж байхдаа засалт туулах үедээ чи урвайж, сөрөг байдалтай болно. Энэ үед чиний харуулдаг үзэл санаа, хандлага, мөн түүнчлэн үзэл бодол чинь ямар байх нь байдалтай чинь холбоотой зарим нэг нарийн ширийн зүйлс юм. Энэ нь та нарын байнга туулж мэдэрдэг зүйлтэй хамаатай бус уу? (Хамаатай.) Энэ нь хүмүүсийн амьдралтай холбоотой, энэ бол өдөр тутмын амьдралдаа хүн бүрийн холбогдож чадах, мэдэрч, туулж, тааралдаж болох зүйлс юм. Тэгвэл та нар юу гэж бодож байна: Сөрөг байдалд байх үед хүнээс юу гардаг вэ? (Буруу ойлголт, зайлсхийх, өөрийгөө хязгаарлах, аливаа бүтэлгүйтлийн дараа бүрмөсөн бууж өгөх; ноцтой тохиолдолд хүн хариуцлагаасаа бүрмөсөн зайлсхийж ч магадгүй.) Ноцтой үед хариуцлагаас зайлсхийж байгаа нь хандлага уу, байр суурь уу? Эсвэл өөр зүйл үү? (Энэ бол нэг төрлийн нөхцөл байдал, сэтгэл санааны байдал.) Энэ бол нөхцөл байдал, сэтгэл санааны байдал. Энэ үед хүн үүргээ гүйцэтгэж байхдаа хандлага нь ямар байдаг вэ? (Тэр сөрөг болж, назгайрч, ямар ч урам зориггүй болж, зүгээр л оромддог.) Энэ нь хэрэг явдлын жинхэнэ байдлыг хөнддөг. “Тэд урам зориггүй байдаг” гэж хэлэх нь утгагүй хэллэг, чи хэрэг явдлын үнэн мөнийг ярих ёстой. Хүмүүс үүргээ урам зориггүйгээр гүйцэтгэх үедээ зүрх сэтгэлдээ юу бодож байдаг вэ? Энэ үед тэд ямар завхарсан зан чанарыг харуулдаг вэ? (Тэд үүргээ гүйцэтгэхдээ хааш яаш хандаж, юмыг хайнга хийдэг.) Энэ бол зан чанар биш, харин үйлдлээр чинь чамайг тодорхойлдог тодорхойлолт бөгөөд энэ бол үйлдэх нэг арга зам юм. Гэхдээ юу чамайг хааш яаш үйлдэхэд хүргэсэн тухайд илүү гүнзгий ухаж харах хэрэгтэй бус уу? Хангалттай гүнзгий ухаж төнхвөл завхарсан зан чанараа илрүүлнэ. Хааш яаш байх нь завхарсан зан чанарын илрэл юм. Зүрх сэтгэлдээ бодож байгаа байдал чинь үүргээ гүйцэтгэхдээ хааш яаш хандахад хүргэж, өмнөхөөсөө илүү эрч хүчгүй болоход хүргэж болно. Чиний тэрхүү бодол бол завхарсан зан чанар бөгөөд тэгж бодоход хүргэсэн зүйл бол чиний уг чанар юм. Зарим хүн үүргээ гүйцэтгэж байхдаа засалттай тулгарч, “Миний чадах зүйл хязгаарлагдмал болохоор үнэндээ би хэр ихийг хийж чадах юм бэ? Би нэг их ойлгодоггүй юм чинь энэ ажлыг сайн хиймээр байвал хийх явцдаа сурах ёстой болох бус уу? Тэгэх нь надад амархан байх уу? Бурхан ерөөсөө хүмүүсийг ойлгодоггүй: энэ нь азарган тахиа өндөглөхийн үлгэр бус уу? Надаас илүү дээр ойлгодог хүнээр хийлгэ. Би үүнийг ингэж л хийж чадна, үүнээс илүү хийж чадахгүй” гэж хэлдэг. Хүмүүс үргэлж ингэж хэлж, боддог, тийм биз дээ? (Тийм ээ.) Бүгд үүнийг хүлээн зөвшөөрч чадна. Хэн ч төгс биш, хэн ч тэнгэрэлч биш, хүмүүс вакум орчинд амьдардаггүй. Бүх хүн ийм бодолтой, ийм завхралын илчлэлтэй. Бүх хүн ийм зүйл харуулж, байнга ийм байдалтай амьдарч чаддаг бөгөөд өөрийн эрхгүй тэгдэг. Тэд өөрийн эрхгүй тэгж боддог. Ямар нэгэн зүйл тохиолдохоос өмнө хүмүүс нэлээд хэвийн байдалтай байдаг ч ямар нэгэн зүйл тохиолдох үед өөр болдог бөгөөд тэднээс сөрөг байдал маш амархан, ямар ч саадгүйгээр, торохгүйгээр, бусдын турхиралт, өдөөн хатгалгагүйгээр аяндаа илчлэгдэн гардаг. Тэдэнд тулгарсан зүйл тэдний хүсэлд нийцэхгүй байгаа л бол ийм завхарсан зан чанар тэднээс цаг үргэлж, хаа сайгүй илчлэгдэн гардаг. Яагаад тэд цаг үргэлж, хаа сайгүй илчилж чаддаг вэ? Хүмүүсийн дотор иймэрхүү завхарсан зан чанар, завхарсан уг чанар байдаг болохыг энэ нь баталдаг. Хүмүүсийн завхарсан зан чанарыг бусад хүн тэдэнд тулгадаггүй, бас бусад хүн суулгадаггүй, бусад хүн зааж, өдөөн хатгаж, турхирдаг юм бүр ч биш, харин хүмүүст өөрсдөд нь байдаг юм. Хүмүүс энэхүү завхарсан зан чанараа шийдвэрлэхгүй бол зөв, эерэг байдалд амьдарч чадахгүй. Энэхүү завхарсан зан чанар яагаад үргэлж илчлэгддэг вэ? Эдгээр байдал нь буруу, хэвийн бус, үүнийг өөрчлөх ёстой гэдгээ үнэндээ та нар бүгдээрээ хэдийн мэддэг болсон. Та нар одоог хүртэл энэхүү завхарсан зан чанараа таягдан хаяж, буруу бодол, үзэл санаагаа орхиогүй л байгаа бөгөөд байдалд чинь томоохон өөрчлөлт гараагүй л байна. Арав, хорин жилийн дараа ч огтхон ч өөрчлөгдөөгүй хэвээр, завхрал харуулж байсан үеийн нөгөө л байдалдаа, илт багассан юмгүй байгаа бол ямар асуудал байна вэ? Энэ нь юуг баталдаг вэ? Энэ бүх жилийн дараа та нарын дийлэнх нь огт өсөж хөгжөөгүй, зарим нэг бичиг үсэг, хоосон сургаалыг ойлгосон төдий болдог ч үнэнийг хэрэгжүүлж чаддаггүй, туршлагын гэрчлэл хийж чаддаггүй. Учир нь та нар энэ бүх жилүүдэд үнэнийг эрэлхийлээгүй, завхарсан зан чанар чинь их өөрчлөгдөөгүй. Та нарын амийн туршлага дэндүү нимгэн бөгөөд гүнзгий биш гэдгийг энэ нь баталдаг. Та нарын одоогийн биеийн хэмжээ дэндүү жижиг, үнэн-бодит байдлын аль нь ч та нарт байхгүй гэж лавтай хэлж болно. Миний хэлсэн зүйлийг та нар хүлээж авч чадаж байна уу? Багахан бодит туршлагатай хүмүүс Миний үгийг ойлгож чадах боловч үнэнийг ойлгодоггүй, амь-оролт гэж юу болохыг хараахан мэдэхгүй хүмүүс эдгээр үгийн утга учрыг ойлгохгүй байж магад. Байдал гэж юу вэ гэж Би сая яагаад та нараас асуусан бэ? Та нар байдал гэж юу болохыг ойлгохгүй бол Миний хэлж байгааг огт ойлгохгүй, ердөө л үг сонсож, тэдгээрт зөв мэт хандана. Та нар ийм үзэл санаатай бол энэ нь та нарт туршлага байхгүй, Бурханы үгийг ойлгодоггүй гэдгийг чинь баталдаг. Хүмүүс үнэн-бодит байдалд орж, жинхэнэ амь-оролттой болохыг хүсэж байгаа бол нэлээд хэдэн байдлыг ойлгох ёстой; өөрсдийнхөө асуудлыг ойлгож, учрыг нь олж, бодит амьдрал дээр ямар байдалтай байгаагаа, тэрхүү байдал нь зөв, буруу эсэх, буруу байдалд байх үедээ ямар завхарсан зан чанар илчилдэг, энэхүү завхарсан зан чанарын мөн чанар юу болохыг хүмүүс мэддэг болох ёстой. Тэд энэ бүгдийг ухаж ойлгох ёстой. Хэрвээ чи эдгээрийг ойлгож, ухамсарлахгүй бол нэг талаар завхарсан зан чанарын мэдлэгээ хаанаас эхлэх, өөртөө өөрчлөгдөх боломж олгох ёстойг мэдэхгүй, нөгөө талаар Бурханы үгийг идэж, уух, үнэнд орохдоо хаанаас эхлэхээ мэдэхгүй. Та нарт үргэлж дараах нөхцөл байдал тулгардаг уу? Ямар нэгэн зүйлийн талаар Миний ярихыг сонссоны дараа та нар зөвхөн тэр зүйлийн талаар мэддэг, харин тэр нь ямар байдлыг хэлээд байгааг мэддэггүй бөгөөд өөр дээрээ хэрэглэж чаддаггүй юу? (Тэгдэг.) Энэ нь та нарын туршлага тийм хэмжээнд хараахан хүрээгүйг харуулдаг. Миний ярьж байгаа зүйл та нарт хамаатай, амьдралтай чинь нягт холбоотой бол, жишээ нь өдөр болгон үүргээ гүйцэтгэх үед хүмүүст тулгардаг зүйлс, үүргээ гүйцэтгэх үед нь хүмүүсээс илчлэгддэг завхарсан зан чанар, хүмүүсийн санаа зорилго, биеэ тоосон зан чанарыг хөндсөн зүйл, хааш яаш байдал, эсвэл үүргээ гүйцэтгэхдээ гаргадаг хандлагынх нь талаар яривал та нар сонсмогцоо өөр дээрээ хэрэглэж чадаж магадгүй. Энэ талаар Би гүнзгийрүүлж яривал та нарын өөр дээрээ хэрэглэж чадахгүй байж магадгүй зүйлс байдаг. Заримдаа ийм зүйл болдог уу? (Болдог.) Өөртөө хэрэглэж чадахгүй зүйлийн тухайд та нар хоосон сургаал сонсож байгаа юм шиг, зүгээр л сонсоод өнгөрдөг үү? Тэгэхээр өөр дээрээ хэрэглэж чадах зүйлийг та нар яаж ойлгох ёстой вэ? (Өөрийгөө эргэцүүлж, мэдэж авч, завхралаа шийдвэрлэхийн тулд үнэнийг эрж хайх.) Энэ бол туршлагажих зөв зам юм.

Завхарсан зан чанараа эргэцүүлж, мэдэж авах нь чухал гэж хэлэх нь хэтэрхий ерөнхий юм. Үнэндээ өөрийгөө яаж эргэцүүлж, мэдэж авах ёстой вэ? Энд нэг зам бий: Ямар нэгэн зүйл тохиолдох үед үзэл санаа, хандлага, боддог бодол, энэ асуудлыг ямар үзэл бодлоор харж, шийдвэрлэж, ханддагаа харах ёстой. Эдгээр алхмаар дамжуулан завхарсан зан чанараа эргэцүүлж, мэдэж авч чадна. Ингэж эргэцүүлж, өөрийгөө мэдэх нь ямар зорилготой вэ? Завхарсан зан чанараа илүү сайн ойлгож, тэгээд асуудлаа шийдвэрлэхээр үнэнийг эрж хайж, зан чанарын өөрчлөлтөд хүрэхийн тулд юм. Тэгэхээр та нар бүгдээрээ одоо ямар шатанд байна вэ? Та нар өөрсдийгөө хэр их, хэр гүнзгий мэдэх вэ? Өөр өөр үед, эсвэл янз бүрийн зүйл тохиолдох үед ямар байдалтай байгаагаа та нар хэр их ойлгодог вэ? Энэ тал дээр хичээл зүтгэл гаргаж, гэрийн даалгавраа хийсэн үү? Аль нэгэн оролтыг туулж мэдэрсэн үү? (Хавьгүй илэрхий зүйл юм уу томоохон үйл явдал надад тохиолдох үед би өөрийн илчилж байгаа зарим зүйлийг олж харж магадгүй ч жижиг асуудлуудыг анзаарахгүй өнгөрөөх нь амархан байдаг. Буруу байдалд амьдарч байгаагаа би заримдаа мэддэггүй.) Мэдэхгүй байгаа үедээ чи ямар байдалд байдаг вэ? Ямар нөхцөл байдалд мэддэггүй вэ? (Үүргээ зүгээр нэг юм хийж байгаа юм шиг, Бурханы үгэн дэх үнэнд хичээл зүтгэл гаргахгүйгээр гүйцэтгэдэг учраас завхарсан зан чанар илчиллээ ч гэсэн би мэдэхгүй.) Зүгээр нэг юм хийж байгаа юм шиг, ажил, даалгавар, хариуцлага мэт үүрэгтээ хандаж, амь-оролттой холбохгүйгээр хөшүүнээр гүйцэтгэх нь маш түгээмэл байдал юм. Энэ бол үүрэгтээ амь-оролтод хүрэх зам, эсвэл арга барил гэхээсээ илүү зохицуулах ёстой асуудал төдий мэт хандаж байгаа хэрэг. Ажилд явахтай л яг адил: Зарим хүн ажлаа карьер гэж үзэж, үүнийг амьтайгаа холбож, сонирхол, хобби, мөн түүнчлэн амьдралын туйлын хүслэн, зорилготойгоо нэгтгэдэг. Тэгэхэд зарим хүн ажилд явахыг хариуцлага мэт үздэг, тэд ажилдаа явахгүй байж болохгүй. Тэд гэр бүлээ тэжээх мөнгө олохын тулд өдөр бүр яг цагтаа ирдэг ч амьдралын зорилго, эсвэл туйлын хүслэн тэдэнд байдаггүй. Яг одоо та нарын дийлэнх нь ийм байдалд байгаа бус уу? Үүрэг чинь Бурханы үгтэй, үнэнтэй уялдаагүй байдаг. Алдаагаа танилаа ч гэсэн ямар ч бодит өөрчлөлтөд хүрдэггүй, зүрх сэтгэлдээ багахан гэмших үедээ л амь-оролтын асуудлын талаар эргээд боддог. Бусад үед ер нь чи зүгээр л хүссэнээ хийдэг. Баяртай, маш сайхан зантай үедээ арай дээр гүйцэтгэдэг ч нэг л өдөр хүслийн чинь эсрэг зүйл тохиолдох юм уу хар дарж зүүдлээд муухай зантай болбол чиний сэтгэл санааны байдалд хэдэн өдөр нөлөөлөхийн зэрэгцээ үүргийн чинь үр дүнд нөлөөлж болно. Гэсэн ч чи зүрх сэтгэлдээ үүнийг мэддэггүй, мунгинаж, тэрхүү арван өдөр, эсвэл хоёр долоо хоногийн турш аливааг саатуулж, зүгээр л хааш яаш авирладаг. Хүн ийм байдалтай амьдрах үед амь-оролт нь зогсонги байдалд орохгүй гэж үү? Амь-оролт зогсонги байдалд орвол хүмүүсийн үйлдэл, гүйцэтгэдэг үүрэг нь Бурханыг сэтгэл хангалуун болгож чадна гэж үү? (Чадахгүй.) Яагаад чадахгүй вэ? Энэ тохиолдолд тэдний үйлдэл болон үүрэг үнэнтэй ямар ч хамаагүй болж, Бурханыг гэрчлэхтэй дүйцэхгүй учраас ийм маягаар үүргээ гүйцэтгээд Бурханыг сэтгэл хангалуун болгож чадахгүй. Чи хэсэг хугацаанд үүрэгтээ ямар ч алдаа гаргахгүй болохоор ийм маягаар үүргээ гүйцэтгэх нь тун зөв зүйтэй гэж бодож магадгүй. Ажлаа хаяхгүй, бусад зүйлийг тунгаан бодохгүй, үүргээ гүйцэтгээд үргэлж завгүй л байвал ийм маягаар үүргээ гүйцэтгэхэд зүгээр гэж чамд санагддаг. Иймэрхүү хандлага нь хааш яаш байдлын жишээ биш гэж үү? Үнэн-зарчимтай уялдаагүй, үйлдсэн төдий болоод сэтгэл ханадаг бол үүргээ гүйцэтгээд үр дүнд хүрч чадна гэж үү? Бурханы ажил дуусахад чи Бурханд яаж тайлангаа өгөх юм бэ? Үүргээ гүйцэтгэхдээ хариуцлага үүрэхгүй, үнэнийг эрж хайж, зарчмын дагуу асуудлыг зохицуулдаггүй бол үүргээ боломжийн стандартад нийцэхээр гүйцэтгэж байгаа хэрэг энэ мөн үү? Ингээд Бурханы сайшаалыг хүртэх үү? Чи гэнэтхэн шалгалттай нүүр тулах юм уу засалт туулаад Бурханы зан чанарт халдсан учраас шүүлт, гэсгээлт ирснийг тэгээд ухаарч, зүүднээсээ гэнэт сэрж, эцэст нь хэдэн өдөр аятайхан байхад хүрвэл энэ нь амь-оролтын хэвийн байдал мөн үү? (Биш.) Засалт туулсны дараа чамд гарсан илэрхий өөрчлөлт бол ташуураар шавхуурдсаны дараах өвдөлттэй адилхан. Чи өөрийгөө бага мэддэг юм байна. Та нар бага зэрэг өссөн юм шиг, засалт, шүүлт, гэсгээлт туулаад бага зэрэг ойлгосон юм шиг гаднаасаа харагдаж болно. Гэхдээ субьектив байдлаар хэлэхэд, хүмүүс завхарсан зан чанар, элдэв янзын завхарсан байдлаа огт ухаж, ойлгодоггүй бол, ийм зүйлийг хэзээ ч анхааралтай судалж байгаагүй, ийм асуудлыг хэзээ ч шийдвэрлэж байгаагүй бол амь-оролтын хэвийн байдалд хүрч чадна гэж үү? Үнэн-бодит байдалд орж чадна гэж үү? Үүнд хүрэхэд тэдэнд амар байна гэж Би бодохгүй байна. Зарим хүн: “Би үүргээ гүйцэтгэх асуудлын зарчмыг ойлгож чадсан. Энэ нь үнэнийг ойлгож, үнэн-бодит байдалд орж байгаа хэрэг биш гэж үү?” гэж хэлдэг. Дүрэм журмыг мөрдөхөд амархан, гадаад үйлдлийг баримтлахад амархан ч тэр нь үнэнийг хэрэгжүүлэхтэй дүйцэхгүй, асуудлыг зарчмын дагуу зохицуулахтай ч бас дүйцэхгүй. Жишээ нь, чи өдөр болгон өглөө тавд босож, орой аравт унтах ёстой байлаа гэж бодъё. Өдөр тутмын амьдралдаа чи энэ зарчмыг дагаж чадах уу? (Чадахгүй.) Таваас арав хүртэлх цагийн хуваарь тун аятайхан, хүмүүсийн байгалийн хэмнэлд нийцдэг, бие махбодод нь сайн боловч үүнийг хүлээж авахад тэдэнд яагаад хэцүү байдаг вэ? Энд л асуудал байгаа юм. Хүмүүс энэ учир шалтгааныг мэдэхгүй, энэхүү түгээмэл мэдлэгийг мэддэггүй юм биш, тэд үүнийг дэндүү сайн мэдэж байгаа. Тэгэхээр тэд яагаад үүнийг хүлээж авч чаддаггүй юм бэ? Хүмүүс яагаад энэ цагийн хуваарийг дагахыг хүсдэггүй, энэ арга барил, хэвшлээр амьдрахыг хүсдэггүй юм бэ? Энэ нь хүмүүсийн бие махбодын ашиг сонирхолтой холбоотой. Эрт босохыг хүсэхгүй байх нь их унтахыг хүсэж, бие махбодын дур сонирхол, бие махбодын мэдрэмжээ дагахыг хүсэхтэй адилхан биш гэж үү? Эрт босох нь хүмүүсийн бие махбодын тав тухтай зөрчилддөг учраас тэд үүнийг хийхийг хүсдэггүй бөгөөд энэ нь тэднийг баяр хөөргүй болгодог. Тэгэхээр хүмүүс “эрт босох нь биед чинь сайн” гэдэг баримтыг хүлээж авч чадах уу? Чадахгүй. Хүмүүс ийм өчүүхэн ашиг сонирхлоосоо ч татгалзаж чаддаггүй хэр нь бие махбодоо сахилгажуулж, залбирч, бодол санаан дээрээ ажиллах ёстой болдог. Орчин нөхцөл нь тэдэнд бас нөлөөлөх ёстой: Бусад хүн боссоныг хараад л тэд босдог бөгөөд унтах дур хүслээсээ ичдэг. Тэд өдөр бүр босохоос аргагүй болсон санагдаж, үүндээ тун сэтгэл дундуур байдаг. Юу ийм бодол, байдалтай болоход хүргэдэг вэ? Хүмүүс бие махбодын тав тухад шунадаг, хүссэнээрээ үйлдэхийг хүсдэг бөгөөд залхуу, өөрийгөө өөгшүүлсэн бодол өвөрлөдөг. Нэг талаар тэд бие махбодын ердийн хэвшлийг бодож үздэггүй, нөгөө талаар гүйцэтгэж байгаа үүргээ бодож үздэггүй, харин ч бие махбодын ашиг сонирхлоо хангахад эхлээд анхаардаг. Үнэн хэрэгтээ, хүний завхарсан зан чанарт нэг зүйл байдаг нь тэд махан биеэ зугаацуулж, баригдмал биш байхыг үргэлж хүсдэг. Засалт туулбал тэд учирлахаар оролдож, үргэлж өөрийгөө өмгөөлдөг нь бага зэрэг бодлогогүй хэрэг. Эрт босох нь хүмүүсийн ашиг хонжоо, алдагдлыг хөнддөггүй жижиг асуудал, илүү унтах хүслээ давж чадвал хүрч болох ч арай удаан амарснаас гарах бие махбодын багахан өгөөжөөс татгалзахад хүмүүст маш хэцүү байдаг. Их унтах хүсэл чинь чиний ажилд нөлөөлөх үед энэ нь үнэн-зарчимд нийцдэггүй гэдгийг мэддэг. Чи өөрийгөө эргэцүүлэхгүйгээр үл барам зүрх сэтгэлдээ гомдоллож, сэтгэл дундуур болж, үргэлж: “Би яагаад хэзээ ч бага зэрэг өөрийн зоргоор байж, хэсэг хугацаанд хүссэнээ хийж болдоггүй юм бэ?” гэж боддог. Зарим хүн үргэлж ийм бодолтой байдаг. Тэгэхээр энэ байдлыг хэрхэн шийдвэрлэх ёстой вэ? Чи залбирч, бие махбодын бэрхшээлээ давж гарч чаддаг болж, төлөвшихөөр чармайж, тав тухад шунахаа больж, зовж зүдэрч чаддаг болж, үүрэгтээ үнэнч байж, хүссэн болгоноо хийхгүй, өөрийгөө хязгаарлаж сурах ёстой. Өөрийгөө хязгаарлах амархан уу? (Амархан биш.) Яагаад амархан биш вэ? (Яагаад гэвэл хүмүүс баригдмал байхыг хүсдэггүй, захирагдах дургүй, өөрийн зоргоор байхыг хүсдэг.) Биеэ барихыг ойлгож чаддаггүй, биеэ барьж чаддаггүй, биеэ барихдаа тааруухан, үргэлж эх захгүй авирлаж, хий хоосон мөрөөддөг хүмүүс наснаас үл хамааран хүн чанар нь төлөвшөөгүй байдаг. Энэхүү жижиг асуудал хүмүүсийн ашиг сонирхлыг хөндөх үед завхарсан зан чанар нь илчлэгддэг. Ийм зүйл тохиолдох үед тэд үүнийг шийдвэрлэхээр үнэнийг эрж хайх хэрэгтэй, завхралынхаа асуудлыг шийдвэрлэхийн тулд өөрсдийгөө мэдэж авч, үнэнийг ойлгох хэрэгтэй. Хүмүүсийн завхарсан зан чанар цэвэрлэгдэх үед тэд өөрийн эрхгүй үнэн-бодит байдалд орж, амь нь өсөж, төлөвшин, амь зан чанар нь өөрчлөгддөг.

Өдөр тутмын дэглэм шиг өчүүхэн зүйл хүмүүсийн завхарсан зан чанарыг илчилж чаддаг бөгөөд тэдний оюун санаанд үнэндээ юу болж байдаг талаар Би сая энгийн жишээ ярьж өглөө. Энэ бүгд одоо ил болсон. Энэхүү завхарсан зан чанарыг ил болгосноор Сатан чамайг үнэхээр их завхруулсныг чи олж мэдсэн. Чи олон жил Бурханд итгэсэн бөгөөд багахан хоосон сургаал ойлгодог хэдий ч завхарсан зан чанараа хараахан таягдан хаяагүй. Чи ямар ч үүрэг гүйцэтгэсэн, боломжийн стандартад нийцэхээр гүйцэтгэж чаддаггүй; ямар ч асуудлыг зохицуулсан, зарчмын дагуу хийж чаддаггүй; Бурханыг үнэхээр дуулгавартай дагадаг хүн хараахан болоогүй. Тэгэхээр хүмүүсийн одоогийн байдалд үндэслэвэл тэд үнэхээр Бурханаар авруулсан уу? Хараахан үгүй, учир нь тэд завхарсан зан чанараа бүрэн таягдан хаяагүй, үнэний хэрэгжүүлэлт нь хэтэрхий хязгаарлагдмал хэвээр, Бурханыг үнэхээр дуулгавартай дагах яагаа ч үгүй байгаа; зарим хүн бүр Сатаныг, эсвэл хүнийг ч дагаж чадна. Эдгээр баримт нь хүмүүсийн биеийн хэмжээ аврагдахаар хэмжээнд үнэхээр хүрээгүйг хангалттай батална. Хүн болгон жинхэнэ байдалдаа тулгуурлан өөрийгөө ангилж, ямархуу хүн болохоо тодорхойлох учиртай. Зарим хүн завхарсан зан чанараа эргэцүүлснээр элдэв янзын дотоод байдлаа болон янз бүрийн зүйл өөрт нь тохиолдох үед бий болдог бодол санаа, үзэл бодол, хандлагаа мэдэж авдаг. Зарим хүн биеэ тоосон, ихэрхүү гэдгээ, онгирох дуртайгаа, их зан гаргаж, өөрийгөө бусдаас дээгүүр тавих дуртайгаа олж хардаг. Зарим хүн элдэв янзын заль мэх хэрэглэдэг шударга бус, ов мэхтэй гэдгээ, хорон муу зантайгаа олж хардаг. Зарим нь ашиг хонжоог эн тэргүүнд тавьдаг, бусдыг завших дуртай, аминч, жигшүүртэй хүмүүс болохоо олж хардаг. Зарим хүн хэсэг хугацаанд эргэцүүлээд хоёр нүүртэн болохоо ухаардаг. Зарим нь өөрийгөө авьяастай, хэв чанартай, мэргэжилдээ чадварлаг гэж боддог байсан ч хэсэг хугацаанд эргэцүүлсний дараа өөрт нь ганц ч сайн чанар байхгүй болохыг ухаардаг; тэд авьяасгүй, түүнчлэн мунхаг, үйлдэл нь зарчимгүй байдаг. Зарим хүн хэсэг хугацаанд эргэцүүлээд, өчүүхэн бодолтой, дэмий зүйлээр хөөцөлддөг хүн болохоо ухаардаг; бусад хүн өөрийнх нь ашиг сонирхлыг хөндсөн зүйл хэлэхийг тэд огт хүлээн зөвшөөрдөггүй бөгөөд хүлээцтэй байдал гэдгийг огт мэддэггүй. Өөрийгөө эргэцүүлээд ийм мэдлэг олж авбал амь-оролтод чинь тустай байх уу? (Тэгнэ.) Юугаараа тустай вэ? (Үнэнийг эрж хайх зүрх сэтгэлтэй болоход бидэнд тусалж чадна. Бид эдгээр асуудлыг мэдэж авахгүй бол завхарсан зан чанар байнга харуулж байгаагаа мэдэхгүй, асуудлаа шийдвэрлэхээр үнэнийг эрж хайж бүр ч чадахгүй.) (Бид энэ талаар мэдэхгүй бол хөөрхийлөлтэй нөхцөл байдалд байгаагаа мэдэхгүй. Үүнийг мэдэж авсны дараа бид асуудлаа шийдвэрлэхээр үнэнийг эрж хайхыг хүснэ. Бид завхарсан зан чанарынхаа дөнгөнөөс салахыг хүсэж, Бурханы үгийн дагуу биеэ авч явахаар үнэнийг эрж хайхыг хүснэ.) Өөрийгөө нэлээд агуу, шударга ёсны мэдрэмжтэй, тун уужим сэтгэлтэй, авьяастай, хүлээцтэй, сайхан сэтгэлтэй, үнэнч шударга, бусдад тун үнэнч бөгөөд өөрийнх нь завхарсан зан чанар жирийн хүмүүсийнхтэй адил биеэ тоодог, өөрийгөө зөвтгөдөг, үзэн яддаг, атаархдаг гэх мэт багахан өө сэвтэй гэж боддог, бас энэхүү багахан өө сэвээс бусдаар бол төгс, түүнчлэн бусдаас илүү хүндтэй, илүү эрхэм, илүү хайр энэрэлтэй гэж боддог хүнийг аваад үзье. Хүн үргэлж ийм байдалтай байдаг бол Бурханы өмнө очиж, чин сэтгэлээсээ гэмшиж чадна гэж бодож байна уу? (Чадахгүй.) Ямар нөхцөл байдалд хүн өөрийгөө мэдэж авахаар үнэхээр Бурханы өмнө очиж, Бурханы өмнө үнэхээр газарт унан мөргөж, “Өө Бурхан минь, Сатан намайг гүнээ завхруулсан. Ашиг сонирхолтой минь холбоотой ямар ч зүйлийг би орхихыг хүсдэггүй. Би ганц ч сайн чанаргүй аминч, жигшүүртэй хүн. Би үнэхээр гэмшиж, жинхэнэ хүний төрхийг амьдран харуулахыг хүсэж байна. Бурхан намайг авраасай гэж би хүсэж байна” гэж хэлж чадах вэ? Хүн үнэхээр гэмших хүсэлтэй байвал сайн, тийм байвал Бурханд итгэх зөв замд орж, авралд хүрэхэд амархан.

Зураг зурдаг хүн байлаа гэж бодъё. Тэр хүн зургаа төгс болсон гэж бодоод, сэтгэл ханамжтай байтал нэг өдөр хэн нэгэн хүн зурганд нь олон өө сэв байна гэж хэлжээ. Тэр хүн нарийн ширийнийг хэлэхээс өмнө, ингэж байгаа нь өөр лүү нь дайрч байгаа хэрэг гэж зураачид санагдана. Түүний сэтгэл гонсойж, “Чи намайг сайн зурдаггүй гээд байна уу? Чи надаас дор зурдаг шүү дээ, чиний бүтээл илүү олон асуудалтай! Тэрийг чинь бүр хэн ч харахыг хүсдэггүй!” гэж даруйхан няцаадаг. Тэр яагаад ийм зүйл хэлж чаддаг вэ? Тэр ямар байдалд байвал ийм зүйл хэлж чадах вэ? Яагаад ийм өчүүхэн зүйл түүнийг ингэж их уурлуулж, хилэгнүүлэн, хариугаа авах, түрэмгий сэтгэлгээтэй болгож чадав? Юу ингэхэд хүргэв? (Тэрээр зургаа төгс болсон гэж боддог бөгөөд өөр хэн нэгэн зурганд нь өө сэв байна гэж хэлэх нь түүнийг гомдоодог.) Чи түүний төгс дүр төрхийг сэвтүүлж болохгүйгээс болж байгаа юм. Тэр ямар нэгэн зүйлийг сайн гэж бодвол аливаа өө сэвийг нь хэлж өгч, ямар нэгэн эргэлзээ төрүүлэхгүй байсан чинь дээр. Чи: “Зураг чинь үнэхээр сайн юм. Шилдэг бүтээл гэж хэлж болохоор байна. Агуу мастеруудын ур чадвар ч чинийхээс дээр гэж би бодохгүй байна. Энэ бүтээлийг гаргаж тавивал энэ салбарт шуугиан тарьж, үеийн үед өндрөөр үнэлэгдэх эд хөрөнгө болох нь гарцаагүй!” гэж хэлэх ёстой. Тэгвэл тэр баярлана. Баяр хөөр, уур хилэн нэг хүнээс гардаг, тэгвэл тэр яагаад хоёр өөр илчлэлтэй байдаг вэ? Аль нь түүний завхарсан зан чанар вэ? (Хоёулаа.) Эдгээр завхарсан зан чанарын аль нь илүү ноцтой вэ? (Хоёр дахь нь.) Хоёр дахь нь түүний хоёр нүүртэй, мэдлэггүй, мунхаг занг илчилдэг. Хэн нэгэн чамайг муу зурдаг гэж хэлэхэд чи яагаад үзэн ядаж, түрэмгийлж, хариугаа авах сэтгэлгээтэй болтлоо тэгж их дургүйцдэг юм бэ? Хүн чамд хэдэн сайхан үг эвлүүлж хэлэх үед чи яагаад тэгж их баярладаг юм бэ? Яагаад ийм туйлын маадгар байдаг юм бэ? Ийм хүмүүс туйлын ичгүүргүй бус уу? Тэд ичихээ мэддэггүй, мунхаг бас хөөрхийлөлтэй. Энэ үгс тийм ч сайхан сонсогддоггүй хэдий ч энэ бол үнэн. Хүмүүсийн мэдлэггүй, мунхаг, муухай төрх хаанаас гардаг вэ? Хүмүүсийн завхарсан зан чанараас гардаг. Иймэрхүү зүйл тохиолдох үед хүн ийм хандлагатай байвал түүнээс илчлэгдэн гардаг зүйл нь хэвийн хүн чанартай хүнд байх учиртай эрүүл ухаан, мөс чанар биш, хэвийн хүн чанартай хүний амьдран харуулах учиртай зүйл ч биш. Тэгэхээр иймэрхүү асуудлыг яаж зохицуулах ёстой вэ? Зарим хүн: “Надад нэг арга бий. Хэн нэгэн намайг сайн гэж магтвал би чимээгүй байдаг, хэн нэгэн намайг муу гэвэл бас л чимээгүй байдаг. Би бүх зүйлд хүйтэн хөндий байдлаар ханддаг. Энэ нь зөв, буруу байхтай хамаагүй, завхарсан зан чанарын илчлэл ч бас биш. Энэ гайхалтай биш гэж үү?” гэдэг. Энэ үзэл бодол ямар байна? Энэ нь энэ хүмүүст завхарсан зан чанар байхгүй гэсэн үг үү? Хүн дүр эсгэхдээ хэр сайн байх нь хамаагүй, хэсэг хугацаанд дүр эсгэж чадлаа ч гэсэн насан туршдаа ингэх амаргүй. Чи дүр эсгэхдээ хэчнээн сайн, эсвэл хэчнээн сайн нуулаа ч гэсэн завхарсан зан чанараа далдалж, нууж чадахгүй. Чи зүрх сэтгэлдээ байгаа зүйлийнхээ талаар хүмүүсийг хуурч чадаж магадгүй ч Бурханыг хуурч чадахгүй, өөрийгөө ч хуурч чадахгүй. Эцэстээ илчлэгдэх эсэхээс үл хамааран хүний юу бодох, оюун санаанд нь ямар бодол төрөх нь хүчтэй ч бай, үгүй ч бай, илэрхий ч бай, үгүй ч бай, завхарсан зан чанарыг нь төлөөлдөг. Тэгэхээр энэхүү завхарсан зан чанар хэдийд ч, хаана ч аяндаа илчлэгдэн гардаг бус уу? Зарим хүн анхааралгүй байхдаа заримдаа үг алдаж, сэтгэлийн гүн дэх бодлоо ил болгоод, үүндээ харамсаж магадгүй гэж боддог. Тэд “Дараагийн удаа би юу ч хэлэхгүй; их ярьдаг хүн их алддаг. Би юу ч хэлэхгүй бол завхарсан зан чанар минь илчлэгдэхгүй, тийм биз дээ?” гэж боддог. Гэхдээ эцэст нь үйлдэх үедээ завхарсан зан чанараа дахин нэгэнтээ илчилж, санаа зорилгоо дахин нэг ил болгодог бөгөөд энэ нь хэдийд ч, хаана ч тохиолдож болно, үүнээс сэрэмжлэх боломжгүй. Тиймээс завхарсан зан чанараа шийдвэрлэхгүй бол тэрхүү завхарсан зан чанар байнга илчлэгдэх нь хэвийн зүйл. Үүнийг шийдвэрлэх цорын ганц арга зам бий, тэр нь үнэнийг үнэхээр ойлгож, завхарсан зан чанарынхаа мөн чанарыг нэвт шувт харах хүртлээ чи үнэнийг эрж хайж, бага зэрэг хичээл зүтгэл гаргах ёстой; тэгвэл чи Сатаныг болон махан биеэ үзэн ядаж чадна, ийм маягаар үнэнийг хэрэгжүүлэхэд амархан байх болно. Чи үнэнийг хэрэгжүүлж чаддаг болох үед чамаас илчлэгдэн гардаг зүйл завхарсан зан чанар биш, харин ч мөс чанар, эрүүл ухаан, хэвийн хүн чанарын илчлэл байх болно. Тиймээс үнэнийг эрж хайснаар л завхарсан зан чанарын асуудлыг шийдвэрлэж чадна; өөрийгөө хянаж, биеэ барьж, өөрийгөө сахилгажуулахад түшиглэх нь сайн арга барил биш бөгөөд завхарсан зан чанарыг шийдвэрлэж огт чадахгүй.

Тэгвэл завхарсан зан чанарыг яаж шийдвэрлэх вэ? Эхлээд энэхүү завхарсан зан чанарын эх үүсвэрийг таньж, задлан шинжилж, дараа нь үүнд таарах хэрэгжүүлэлтийн арга барилыг олох ёстой. Миний сая хэлсэн жишээг аваад үз. Энэ хүн өөрийнхөө зургийг төгс гэж боддог ч эцэст нь зураг ойлгодог хүн зургийг нь олон өө сэвтэй байна гэж хэлэхэд урвайж, өөрийгөө үнэлэх үнэлэмж нь шархалсан мэт санагддаг. Өөрийгөө үнэлэх үнэлэмж чинь шархлах үед, завхарсан зан чанар чинь илчлэгдэх үед юу хийж болох вэ? Бусад хүн өөр өөр санаа, үзэл бодол дэвшүүлэхэд хүлээн авч чадахгүй үедээ юу хийж болох вэ? Зарим хүн үүнд зөв хандаж чаддаггүй. Өөрт нь ямар нэгэн зүйл тохиолдох үед тэд эхлээд задлан шинжилдэг: “Тэр үүгээрээ юу хэлэх гэсэн юм бол? Тэр надад хандаж үүнийг хэлэв үү? Би өчигдөр түүн рүү муухай харсан болохоор өнөөдөр надаас хариугаа авахыг хүсэж байгаа юм болов уу? Хэрвээ тэр үүнийг надад хандаж хэлж байгаа бол би зүгээр өнгөрөөхгүй дээ: шүдийг шүдээр, нүдийг нүдээр. Тэр надад эелдэг хандахгүй бол би түүнд шударга хандахгүй. Би хариугаа авах ёстой!” Энэ нь юуны илчлэл вэ? Бас л завхарсан зан чанарын илчлэл. Хэрэг дээрээ, иймэрхүү завхарсан зан чанарын илчлэл нь хариугаа авах сонирхол, санаархлыг харуулдаг. Мөн чанартаа иймэрхүү үйлдэл нь ямар шинжтэй вэ? Энэ нь хорон муу биш гэж үү? Дотор нь хорон муу уг чанар агуулагдаж байдаг. Хүмүүс хорон муу уг чанаргүй байсан бол хариугаа авах байсан уу? Тэд энэ талаар бодохгүй байсан. Хариугаа авах талаар бодох үед л иймэрхүү үг тэднээс гардаг: “Чи намайг сайн зурдаггүй гэж байна уу? Чи надаас дор зурдаг, чиний бүтээл илүү олон асуудалтай! Бүр хэн ч бүтээлийг чинь харахыг хүсдэггүй!” Ийм үг нь ямар шинжтэй вэ? Энэ бол нэг төрлийн дайралт. Иймэрхүү үйлдлийг чи юу гэж бодож байна вэ? Дайрч давшилж, хариугаа авах нь эерэг үү, сөрөг үү? Тэдгээр нь сайшаасан үг үү, доромжилсон үг үү? Сөрөг, доромжилсон үг болох нь илэрхий байна. Дайрч давшилж, хариугаа авах нь хорон муу сатанлаг уг чанараас гардаг нэг төрлийн үйлдэл, илчлэл юм. Энэ нь мөн нэг төрлийн завхарсан зан чанар. Хүмүүс ингэж боддог: “Надад эелдэг хандахгүй бол би чамд буруу юм хийнэ шүү! Чи намайг хүндэлж хандахгүй байхад би яагаад чамайг хүндлэх ёстой гэж?” Энэ ямар төрлийн сэтгэлгээ вэ? Энэ нь хариугаа авах гэсэн бодол биш гэж үү? Жирийн хүний нүдээр бол энэ нь зөв зүйтэй үзэл бодол биш гэж үү? Энэ нь үндэслэлтэй биш гэж үү? “Над руу дайрахгүй л бол би дайрахгүй; над руу дайрвал би гарцаагүй хариу дайрна”, “Ачийг ачаар, бачийг бачаар”—шүтлэггүй хүмүүс үргэлж иймэрхүү зүйл хэлдэг; тэдний дунд эдгээр нь бүгд үнэн зөв үндэслэл бөгөөд хүний үзэлтэй бүрэн нийцдэг. Гэхдээ Бурханд итгэж, үнэнийг эрэлхийлдэг хүмүүс эдгээр үгийг яаж харах ёстой вэ? Эдгээр үзэл санаа зөв үү? (Үгүй.) Яагаад буруу гэж? Тэдгээрийг хэрхэн ялган таних ёстой вэ? Эдгээр зүйл хаанаас үүдэлтэй вэ? (Сатанаас.) Эдгээр нь Сатанаас үүсэн гардаг, үүнд эргэлзэх юмгүй. Тэр нь Сатаны ямар зан чанараас гардаг вэ? Сатаны хорлонтой уг чанараас гаралтай; тэдгээр нь хор агуулдаг бөгөөд Сатаны үнэн нүүр царайг бүх хорлонтой, муу муухай байдалтай нь агуулдаг. Тэдгээр нь ийм уг чанар-мөн чанарыг агуулж байдаг. Тийм уг чанар-мөн чанарыг агуулдаг харах өнцөг, бодол, илчлэл, үг яриа, үйлдэл ямар шинж чанартай вэ? Ямар ч эргэлзээгүйгээр энэ нь хүний завхарсан зан чанар—Сатаны зан чанар. Эдгээр сатанлаг зүйл Бурханы үгтэй нийцдэг үү? Үнэнтэй нийцдэг үү? Бурханы үгэнд үндэслэдэг үү? (Үгүй.) Бурханыг дагагчдын хийвэл зохих үйлдэл, эзэмшвэл зохих бодол, үзэл санаа мөн үү? Ийм бодол, үйлдэл үнэнтэй нийцдэг үү? (Үгүй.) Иймэрхүү зүйл үнэнтэй нийцдэггүйг харахад, тэдгээр нь хэвийн хүн чанарын мөс чанар, эрүүл ухаанд нийцдэг үү? (Үгүй.) Эдгээр зүйл үнэнтэй, хэвийн хүн чанартай нийцдэггүй болохыг одоо та нар сайн харж чадна. Өмнө нь та нар иймэрхүү үйлдэл, бодлыг зүй зохистой, зохимжтой, үндэслэлтэй гэж бодож байсан уу? (Тийм.) Эдгээр сатанлаг бодол болон онол хүмүүсийн зүрх сэтгэлд зонхилох байр суурь эзэлж, бодол, үзэл санаа, биеэ авч явах байдал, үйлдэл, түүнчлэн янз бүрийн байдлыг нь залж чиглүүлж байдаг; тэгвэл хүмүүс үнэнийг ойлгож чадах уу? Яавч чадахгүй. Эсрэгээрээ, хүмүүс зөв гэж боддог зүйлээ үнэн мэт хэрэгжүүлж, баримталдаг бус уу? Эдгээр зүйл үнэн юм бол тэдгээрийг баримталлаа гээд бодитой асуудлууд чинь яагаад шийдэгдэхгүй байгаа юм бэ? Тэдгээрийг баримталлаа гээд олон жил Бурханд итгэсэн хэр нь яагаад чамд жинхэнэ өөрчлөлт гарахгүй байгаа юм бэ? Чи яагаад Сатанаас үүдэлтэй эдгээр гүн ухааныг Бурханы үгийг ашиглан ялган таньж чадахгүй байгаа юм бэ? Чи эдгээр сатанлаг гүн ухааныг үнэн мэт баримталсаар байна уу? Чи үнэхээр ялган таних чадвартай юм бол асуудлын уг үндсийг олсон бус уу? Чиний баримталдаг зүйл үнэн хэзээ ч байгаагүй, харин сатанлаг төөрөгдөл, гүн ухаан байсан учраас тэнд асуудал байгаа юм. Та нар бүгдээрээ энэ замыг дагаж өөрсдийгөө шалгаж, шинжих хэрэгтэй; дотор чинь байгаа зүйлээс алийг нь та нар үндэслэлтэй, хар ухаан, амьдралын мэргэн ухаанд нийцдэг, гаргаж тавьж болно гэж боддогоо хар—энэ бол та нарын зүрх сэтгэлдээ хэдийнээ үнэн мэт хандаж ирсэн буруу бодол, үзэл санаа, үйлдэл, үндэс суурь чинь бөгөөд үүнийг та нар завхарсан зан чанар гэж боддоггүй. Иймэрхүү зүйлийг ухаж гаргасаар бай, дахиад зөндөө байгаа. Энэ бүх завхарсан, сөрөг зүйлийг бүгдийг нь ухаж гарган, ялган таньж, тэдгээрийг орхиж чаддаг болтлоо задлан шинжилбэл завхарсан зан чанар чинь амархан шийдвэрлэгдэж, та нар ариусгагдаж чадна.

Түрүүчийн жишээг дахиад авч үзье. Тэр зураач өөрийнх нь бүтээлийн талаарх бусдын сөрөг болон тааламжтай үнэлгээг сонсох үед ямар хариу үйлдэл нь зөв зүйтэй, хүн чанар, эрүүл ухаан агуулсан зан авир, илрэлтэй байх вэ? Зөв эсвэл буруу гэж боддог ч бай, хүмүүсийн доторх бодол бүгд Сатанаас гаралтай, тэдний завхарсан зан чанараас үүдэлтэй; тэр нь буруу, үнэн биш гэж Би дөнгөж сая хэлсэн. Чи хэчнээн зөв гэж бодлоо ч, бусад хүн чиний бодолтой санал нийлдэг гэж хэчнээн их бодлоо ч тэдгээр нь үнэнээс гардаггүй, үнэн-бодит байдлыг илчилж, амьдран харуулж байгаа хэрэг биш бөгөөд Бурханы хүсэлтэй нийцдэггүй. Тэгвэл энэ асуудалд үнэндээ хэрхэн ухаалаг байдал, хүн чанартайгаар хандах ёстой вэ? Юуны түрүүнд бусад хүний өөрийг чинь магтсан үгэнд бүү баярла; тэгэх нь нэг төрлийн байдал юм. Түүнчлэн, бусад хүн чиний талаар муу зүйл хэлэхэд бүү дургүйцэж, эгдүүц, хорон муу, хариугаа авдаг сэтгэлгээтэй байж бүр ч болохгүй. Тэд чамайг магтсан ч бай, үгүй ч бай, эсвэл чиний талаар муу зүйл хэлсэн ч бай, чи зүрх сэтгэлдээ зөв хандлагатай байх ёстой. Ямар хандлага вэ? Юун түрүүнд, чи тайван байж, дараа нь тэдэнд “Зураг зурах бол миний хувьд сонирхогчийн хобби төдий. Би ур чадварын түвшнээ мэднэ. Чиний юу хэлэхээс үл хамааран би чамд зөв хандаж чадна. Зураг ярихаа больё, надад сонирхолгүй байна. Би өөрөө хараахан ухаараагүй, мэдэхгүйгээр завхарсан зан чанар хаана илчилснийг надад хэлж өгч чадах эсэх чинь л сонирхолтой байна. Энэ асуудлыг нөхөрлөж, судалцгаая. Хоёулаа амь-оролтоо өсгөж, илүү гүнзгий орцгооё, тэгвэл маш сайхан шүү дээ! Гадна талын асуудлыг ярилцаад ямар хэрэг байна? Тэглээ гээд хүн үүргээ сайн гүйцэтгэхэд тус болж чадахгүй. Чи миний зургийг сайн, муу гэж хэлэх нь надад үнэндээ хамаагүй. Миний зургийг магтаж байгаа бол чамд далд сэдэл байж болох бус уу? Өөртөө зориулж ямар нэгэн юм хийхдээ чи намайг ашиглахыг хүсэж байгаа байж магадгүй бус уу? Асуудал зохицуулахдаа надаар туслуулмаар байгаа бол би чадах юмаараа үнэ төлбөргүй тусална, тусалж чадахгүй бол би чамд жаахан зөвлөгөө өгч чадна. Ийм маягаар надтай харилцах хэрэггүй. Ингэх нь хоёр нүүр гаргаж байгаа хэрэг бөгөөд миний жигшлийг төрүүлж, бөөлжис хүргэж байна! Миний зургийг муу гэж хэлж байгаа бол намайг чи урхидаж, урхиндаа оруулахаар оролдож байна уу? Намайг адгуу зан гаргаж, дараа нь чамаас хариугаа авч, чам руу дайрч давшлахыг чи хүсээд байна уу? Би тэгэхгүй, би тийм тэнэг биш. Би Сатаны заль мэхэнд автахгүй” гэж хэлэх ёстой. Ийм хандлагыг юу гэж бодож байна? (Сайн гэж бодож байна.) Ийм үйлдлийг юу гэж нэрлэдэг вэ? Үүнийг Сатанд хариу цохилт өгөх гэж нэрлэдэг. Үнэнийг эрэлхийлдэггүй зарим хүнд хийх юм байдаггүй, “Аан, чи өмнөх ажилдаа гялалзаж, үнэхээр атаархмаар байсан даа!”, “Аа! Ямар үзэсгэлэнтэй байгаагаа хараач! Чиний царай бол зол завшааны төгс жишээ шүү” гэсэн элдэв янзын хэрэггүй үг хэлдэг. Тэд хэн нь хүчирхэг, хэн нь царайлаг, эсвэл хэн өөрт нь хэрэг болж болохыг хараад дараа нь тэр хүнтэйгээ байнга ойрхон байж, түүнд тал засаж, магтаж, зусарддаг. Тэд хэлэхийн эцэсгүй санаа зорилго, дур хүслээ хангахын тулд төрөл бүрийн жигшүүртэй, ичгүүргүй арга барил ашигладаг. Ингэх нь жигшмээр биш гэж үү? (Жигшмээр.) Ийм хүнтэй таарвал яаж хандах ёстой вэ? Шүдийг шүдээр, нүдийг нүдээр гэх нь зөв үү? (Үгүй.) Чамд цаг байхгүй бол хариу цохилт болгож, түүнийг шившиглэх цөөн хэдэн хатуу үг л хэл. “Чи яагаад ийм уйтгартай юм бэ? Чамд хийх ажил байхгүй юм уу? Ийм зүйлийн талаар хов жив ярих ямар хэрэг байна вэ?” гэж хэлж болно. Хэрвээ чи түүний тал зассан үгийг хэтэрхий өнгөц, бөөлжис цутгамаар гэж боддог, сонсох дургүй, удаан ярих цаг завгүй бол ийм хэдэн өгүүлбэрээр хариулаад дуусга. Цаг байвал түүнтэй нөхөрлө. Нөхөрлөлийн тухайд гэвэл, үүнд завхарсан зан чанар, түргэн уур, төрөлх зан, дайралт, өс хонзон, үзэн ядалт, хүмүүсийн жигшдэг нэг ч юм байхгүй бөгөөд чамаас илчлэгдэн гардаг зүйл хэвийн хүн чанартай нийцдэг, мөс чанар, эрүүл ухаанд нийцдэг, үнэн-бодит байдалтай, бусдад тусалж чаддаг, бусдыг босгон байгуулдаг, ашиг тустай байх ёстой. Энэ бүхэн нь эерэг илчлэл юм. Тэгвэл зарим сөрөг илчлэл нь юу вэ? Тэдгээрийг нэгтгэн дүгнэхийг хичээ. (Хариугаа авах, дайрч давшлах, шүдийг шүдээр солих.) Хариугаа авах, дайрч давшлах, шүдийг шүдээр, нүдийг нүдээр болон “Ачийг ачаар, бачийг бачаар”, “Би шулуун шударга хүн байхыг хүсдэг; жигшүүртэй, хоёр нүүртэн байхыг хүсдэггүй” гэх мэт хүмүүсийн уламжлал ёсоор зөв гэж боддог байсан үзэл санаанууд. Хүмүүсийн зөв гэж боддог эдгээр зүйл үнэнтэй нийцдэг үү? (Үгүй.) Эдгээрийг судалбаас зохистой. Энгийн, тодорхой, олж харахад амархан зүйлсийг ялган танихад илүү хялбар байдаг. Хүмүүсийн дийлэнх нь харж чаддаггүй, олон хүний зөв, сайн гэж боддог зүйлсийн тухайд бол хүмүүс ялган таньдаггүй учраас тэдгээрийг үнэн мэт авч үзэж, баримтлахад амархан байдаг. Хүмүүс тэдгээрийг баримтлахдаа өөрсдийнх нь амьдран харуулдаг зүйл бол үнэн-бодит байдал, хэвийн хүн чанар гэж боддог; өөрсдөө хэчнээн төгс, ямар сайн, ямар шударга, хүндтэй, хэчнээн нээлттэй, илэн далангүй болохоо тэд боддог. Түргэн ууртай, төрөлхийн, махан биеийн, ёс зүйтэй, ёс суртахуунтай зүйлсийг үнэний бодит байдал мэт амьдран харуулж, үнэнийг орлуулах нь дийлэнх хүний амархан гаргадаг алдаа болохоор олон жил Бурханд итгэсэн хүмүүс ч үүнийг ялган таньж чаддаггүй; Бурханд итгэдэг бараг бүх хүн энэхүү үе шатыг туулах ёстой бөгөөд үнэнийг эрэлхийлдэг хүмүүс л энэхүү алдаатай үзэл санаанаас зайлсхийж чадна. Тиймээс хүмүүс адгуу зан, төрөлх зангаас гардаг эдгээр зүйлийг таньж, гүнээ судлах ёстой. Чи эдгээрийг нэвт харж, шийдвэрлэж чадвал ерөнхийдөө чамаас илчлэгдэн гардаг зарим зүйл үнэн-бодит байдалтай нийцдэг болно. Үнэнийг хэрэгжүүлэх нь хэвийн хүн чанараар хүрч болох зүйл; үнэнийг хэрэгжүүлэх нь хүн мөс чанар, эрүүл ухаантай гэдгийг батлах цорын ганц стандарт юм. Хэчнээн их үнэнийг хэрэгжүүлсэн ч бай, энэ нь бүгд эерэг; энэ бол завхарсан зан чанар яавч биш, түргэн ууртай зангаар үйлдэж байгаа хэрэг бүр ч биш. Хэн нэгэн өмнө нь чамайг гомдоож, чи түүнд адилхан хандвал энэ нь үнэн-зарчимд нийцэх үү? Тэр чамайг гомдоосон—тун их гомдоосон болохоор шударга, эсвэл бохир аргаар түүнээс хариугаа авч, шийтгэхийг оролдвол шүтлэггүй хүмүүсийнхээр энэ нь шударга, үндэслэлтэй, шүүмжлээд байх юм байхгүй; гэхдээ энэ ямар үйлдэл вэ? Энэ бол адгуу зан. Тэр чамайг гомдоосон бөгөөд энэхүү үйлдэл нь завхарсан сатанлаг уг чанарын илчлэл боловч чи түүнээс хариугаа авбал чиний үйлдэл түүнийхтэй адил болох бус уу? Хариугаа авч байгаагийн чинь цаад сэтгэлгээ, эхлэх цэг, эх үүсвэр түүнийхтэй адилхан, ялгаа байхгүй. Тиймээс чиний үйлдлийн шинж бол гарцаагүй түргэн ууртай, төрөлхийн, сатанлаг юм. Сатанлаг, түргэн ууртай байгаа юм чинь энэ үйлдлээ чи өөрчлөх ёстой биш гэж үү? Үйлдлийн чинь цаад эх үүсвэр, санаа зорилго, сэдэл өөрчлөгдөх ёстой юу? (Тийм.) Тэрийг яаж өөрчлөх вэ? Чамд тохиолдсон зүйл жижигхэн зүйл бол, чамайг тавгүй болгож байгаа ч гэсэн ашиг сонирхлыг чинь хөндөхгүй, чамайг их гомдоохгүй, үзэн ядахад хүргэхгүй, хариугаа авахын тулд амь насаа эрсдэлд оруулахад хүргэхээргүй бол чи түргэн ууртай зан гаргалгүй үзэн ядалтаа хойш тавьж чадна; харин ч эрүүл ухаан, хүн чанараа ашиглан энэ асуудлыг зүй ёсоор, тайван зохицуулж чадна. Чи энэ асуудлыг нөгөө хүндээ илэн далангүй, чин сэтгэлээсээ тайлбарлаж, үзэн ядалтаа шийдвэрлэж чадна. Гэхдээ энэ үзэн ядалт нь дэндүү гүнзгий бол, хариугаа авахыг хүсэж, маш ихээр үзэн ядах хэмжээнд хүрсэн бол чи тэвчээртэй байж чадах уу? Түргэн ууртай зан гаргахгүй, тайвнаар “Би ухаалаг байх ёстой. Би мөс чанар, эрүүл ухаанаар амьдарч, үнэн-зарчмаар амьдрах ёстой. Би мууд муугаар хариу барьж болохгүй, гэрчлэлдээ бат зогсож, Сатаныг шившиглэх ёстой” гэж хэлж чаддаг бол энэ нь өөр байдал биш гэж үү? (Мөн.) Өмнө нь та нар ямар байдалтай байсан бэ? Өөр хэн нэгэн чамаас ямар нэгэн юм хулгайлах юм уу чиний юмыг идвэл энэ нь асар их, гүнзгий үзэн ядахад хүргэхгүй учраас энэ асуудлаас болж тэдэн дээр очиж нүүрээ улайтал маргах шаардлагатай гэж чи бодохгүй—тэгэх нь өөрийгөө доош хийсэн хэрэг болно, тэгэх нь зохисгүй. Ийм нөхцөл байдалд чи асуудлыг ухаалгаар зохицуулж чадна. Асуудлыг ухаалгаар зохицуулж чаддаг байх нь үнэнийг хэрэгжүүлэхтэй дүйцэх үү? Энэ асуудал дээр үнэн-бодит байдалтай байхтай эн тэнцэх үү? Огтхон ч үгүй. Ухаалаг байдал болон үнэнийг хэрэгжүүлэх нь хоёр тусдаа зүйл юм. Чамайг тун их уурлуулсан зүйлтэй тулгарсан ч адгуу зан гаргаж, завхрал илчлэлгүйгээр ухаалгаар, тайвнаар зохицуулж чаддаг байхын тулд үнэн-зарчмыг ойлгож, мэргэн ухаанд найдан үүнийг зохицуулах шаардлагатай. Ийм нөхцөл байдалд Бурханд залбирч, үнэнийг эрж хайхгүй бол чамаас түргэн ууртай зан амархан гарна, тэр ч байтугай хүчирхийлэл гарна. Хэрвээ чи үнэнийг эрж хайдаггүй, хүний арга барил л хэрэглэж, өөрийн дур сонирхлоор асуудлыг зохицуулдаг бол бага зэрэг хоосон сургаал номлож, сууж, зүрх сэтгэлээ илчлээд үүнийг шийдвэрлэж чадахгүй. Энэ тийм энгийн зүйл биш.

Яг одоо бидний нөхөрлөж байгаа зүйл нь бүхэлдээ хүмүүсийн завхарсан зан чанар, завхарсан уг чанарын асуудлыг хөнддөг. Зарим хүн энгийн, шулуун шударга зантай төрсөн байдаг. Бусад хүн ашиг сонирхлыг нь хохироож, тэдэнд таагүй зүйл хэлэх үед тэд инээдэм болгож, зүгээр өнгөрөөдөг. Зарим хүн шалихгүй зантай бөгөөд зүгээр өнгөрөөж чаддаггүй, бүх насаараа өш хонзон өвөрлөдөг. Энэ хоёр төрлийн хүнээс аль нь завхарсан зан чанартай вэ? Үнэндээ тэд хоёулаа ийм зан чанартай, ердөө л төрөлх зан авир нь өөр юм. Зан авир хүний завхарсан зан чанарт нөлөөлж чадахгүй, зан авир бас тэдний завхарсан зан чанар хэр гүнзгий болохыг тодорхойлдоггүй. Хүмүүсийн хүмүүжил, боловсрол, гэр бүлийн нөхцөл байдал завхарсан зан чанар нь хэр гүнзгийг тодорхойлдоггүй. Тэгэхээр завхарсан зан чанар хүмүүсийн сурч мэдсэн зүйлтэй холбоотой юу? Зарим хүн: “Би уран зохиол судалж, олон ном уншсан, би сайхан зүйлийг таашаадаг, соёлтой учраас бусдаас илүү сайн биеэ барьж чадна, хүмүүсийн талаарх миний ойлголт бусдаас илүү, миний оюун ухаан бусдынхаас өргөн хүрээтэй. Аливаа зүйлтэй тулгарах үед тэдгээрийг шийдвэрлэх арга зам надад байдаг учраас завхарсан зан чанар минь тийм ч гүнзгий биш байх” гэдэг. Зарим хүн: “Би хөгжим судалсан учраас онцгой авьяастан. Хөгжим хүмүүсийн сэтгэлийг өргөж, сэтгэлийг нь ариусгадаг. Нот болгон нь хүний сэтгэлд нөлөөлж, сэтгэлийг нь ариусгаж, өөрчилдөг. Өөр өөр хөгжим сонсох нь хүмүүсийн сэтгэлийг янз бүрээр өөрчилж, сэтгэл санааны байдал нь өөр өөр болдог. Сэтгэл санааны байдал минь сөрөг байх үед тэрийгээ засахаар би дуу хөгжим сонсдог болохоор хөгжим сонсох явцад завхарсан зан чанар минь аажмаар зөөлөрдөг. Миний хөгжмийн чадвар сайжрахын хэрээр завхарсан зан чанар минь бас аажмаар шийдвэрлэгддэг” гэдэг. Дуулдаг зарим хүн: “Сайхан дуу хүмүүсийн сэтгэлд аз жаргал авчирч чадна. Дуулах тусам дуу хоолой минь улам сайхан болж, дуулах чадвар минь улам сайжирч, би улам мэргэжлийн болдог бөгөөд энэ нь тэгээд миний байдлыг дээрдүүлдэг. Байдал минь дээрдэх тусам завхарсан зан чанар минь улам багасгах бус уу” гэдэг. Ингэх ёстой гэж та нар бодож байна уу? (Үгүй.) Тэгэхээр олон хүний завхарсан зан чанарын талаарх мэдлэг, ойлголтод нь андуу ташаа үзэл санаа байдаг. Тэд багахан боловсрол олж авмагцаа завхарсан зан чанар нь багассан гэж боддог. Зарим ахмад хүмүүс бүр: “Бага байхдаа би их зовж зүдэрсэн бөгөөд амьдрал их энгийн байсан, би үрэхэд биш хуримтлуулахад анхаардаг байсан. Ямар ч ажил хийсэн би цэв цэвэрхэн, үг яриа минь сайхан, би илэн далангүй ярьдаг, цайлган хүн байсан. Тиймээс надад завхарсан зан чанар тийм ч олон байхгүй. Зарим залуу хүнд нийгмийн орчин нь нөлөөлдөг. Тэд мансууруулах бодис хэрэглэж, ёрын муу чиг хандлагыг дагадаг. Нийгмийн уур амьсгал тэдэнд ноцтой нөлөөлж, тэд завхралд гүнээ ордог!” гэж боддог. Завхарсан зан чанарын талаарх энэхүү эндүү ташаа ойлголт, мэдлэг нь хүмүүсийг өөрсдийн завхарсан мөн чанар, сатанлаг уг чанартай холбоотой янз бүрийн сэтгэгдэл, өрөөсгөл хандлагатай болоход хүргэдэг. Ийм сэтгэгдэл, өрөөсгөл хандлага нь ихэнх хүнд хэдийгээр өөрсдөө завхарсан зан чанартай, биеэ тоосон, өөрийгөө зөвтгөдөг, тэрслүү ч гэсэн дийлэнх зан авир нь сайн гэж санагдахад хүргэдэг. Ялангуяа хүмүүс дүрэм журмыг баримталж чаддаг, хэвийн тогтмол сүнслэг амьдралтай, сүнслэг сургаал хэлж чаддаг бол Бурханд итгэх замд амжилт гаргасан, завхарсан зан чанар нь бараг шийдвэрлэгдсэн гэдэгтээ бүр ч итгэлтэй байдаг. Муугүй байдалтай, үүргээ гүйцэтгээд амжилт гаргасан, ямар нэгэн зүйл амжилттай хийж чадсан бол өөрийгөө хэдийн сүнслэг болсон, аль хэдийн төгс болгуулж, цэвэрлэгдсэн ариун хүмүүс, завхарсан зан чанар нь арилсан гэж боддог зарим хүн хүртэл бий. Хүмүүсийн иймэрхүү бодол нь завхарсан, сатанлаг зан чанараа үнэхээр мэддэггүй байдлаас үүдсэн янз бүрийн буруу ойлголт биш гэж үү? (Мөн.) Эдгээр буруу ойлголт нь хүмүүст завхарсан зан чанар, бэрхшээлээ шийдвэрлэхэд тулгардаг хамгийн том саад тотгор биш гэж үү? Энэ бол хамгийн том саад тотгор, хүмүүст харьцалт хийхэд хамгийн хэцүү болгодог зүйл юм.

Өнөөдрийн бидний нөхөрлөсөн зүйлийг та нар ойлгож байна уу? Гол зүйлүүдийг нь ойлгож авсан уу? Хүмүүсийн завхарсан зан чанарыг шийдвэрлэхгүй бол тэд үнэн-бодит байдалд орж чадахгүй. Ямар завхарсан зан чанар өөрт нь байгаа, эсвэл сатанлаг уг чанар-мөн чанар нь юу болохыг мэддэггүй бол өөрсдийгөө завхарсан хүмүүс гэдгийг үнэхээр хүлээн зөвшөөрч чадах уу? (Чадахгүй.) Өөрсдийгөө сатанлаг, завхарсан хүн төрөлхтний нэг гэдгээ үнэхээр хүлээн зөвшөөрч чадахгүй бол хүмүүс үнэхээр гэмшиж чадах уу? (Чадахгүй.) Тэд үнэхээр гэмшиж чадахгүй бол өөрсдийгөө үргэлж муугүй, хүндтэй, өндөр дээд, байр суурьтай, нэр төртэй гэж бодож магадгүй бус уу? Тэд үргэлж ийм бодолтой, байдалтай байж магадгүй бус уу? (Тэгнэ.) Тэгэхээр яагаад ийм байдал харагддаг вэ? Энэ бүгд нэг өгүүлбэр дээр ирдэг: Хүмүүсийн завхарсан зан чанарыг шийдвэрлэхгүй бол зүрх сэтгэл нь үргэлж үймэрч, хэвийн байдалтай байхад хэцүү болдог. Өөрөөр хэлбэл чиний завхарсан зан чанарыг зарим талаар шийдвэрлэхгүй бол сөрөг байдлын нөлөөнөөс ангижрахад чамд маш хэцүү байх бөгөөд тэрхүү сөрөг байдлаас гарахад чамд маш хэцүү болж, энэ байдлаа чи зөв, зүйтэй, үнэнтэй нийцдэг гэж бодоход ч хүрч магадгүй. Чи үүнээс салахгүй, зууралдаж, аяндаа тэндээ гацдаг учраас тэндээс гарахад маш хэцүү байх болно. Тэгээд нэг л өдөр үнэнийг ойлгомогцоо ийм байдал чамайг Бурханыг буруу ойлгож, эсэргүүцэхэд хүргэж, Бурхантай зөрчилдөж, Бурханыг шүүхэд хүргэж, тэр ч бүү хэл Бурханы үг үнэн гэдэгт эргэлзэж, Бурханы ажилд эргэлзэж, Бурхан бүх зүйлийг ноёрхдог гэдэгт эргэлзэж, Бурхан бол бүх эерэг зүйлийн бодит байдал, эх үүсвэр гэдэгт эргэлзэхэд хүргэдэг болохыг ухаарна. Байдал чинь маш аюултай болохыг чи олж харна. Энэхүү сатанлаг гүн ухаан, үзэл санаа, онолын талаарх мэдлэг чамд үнэхээр байхгүй учраас ийм ноцтой үр дагавар гардаг. Энэ үед л чи Сатан ямар хар санаатай, хорон муу болохыг олж харж чадна. Сатан хүмүүсийг хуурч, завхруулан, Бурханыг эсэргүүцэж, Бурханаас урвах замаар явахад хүргэх зэгсэн чадвартай. Завхарсан зан чанарыг шийдвэрлэхгүй бол ноцтой үр дагавартай. Чи ийм мэдлэгтэй болж, үүнийг ухаарч чадвал энэ нь бүхэлдээ чи үнэнийг ойлгосны, Бурханы үг чамайг гэгээрүүлж, гэрэлтүүлсний үр дүн юм. Үнэнийг ойлгодоггүй хүмүүс Сатан хүмүүсийг яаж завхруулж, хуурч, Бурханыг эсэргүүцдэг болгож байгааг олж харж чаддаггүй. Энэ үр дагавар нь нэн аюултай. Хүмүүс Бурханы ажлыг туулж мэдрэх явцдаа хэрхэн өөрийгөө эргэцүүлж, сөрөг зүйлийг ялган таньж, сатанлаг гүн ухааныг ялган танихаа мэддэггүй бол Сатаны хууран мэхлэлт, завхруулалтаас яагаад ч ангижирч чадахгүй. Бурхан яагаад Өөрийнхөө үгийг илүү их унш гэж хүмүүсээс шаарддаг вэ? Ингэвэл хүмүүс үнэнийг ойлгож, өөрийгөө мэдэж авч, юунаас болж завхарсан байдалтай болдгийг тодорхой олж харж, өөрийнх нь үзэл санаа, үзэл бодол, ярьдаг, авирладаг, асуудлыг зохицуулдаг арга барил хаанаас гардгийг олж харна. Баримталдаг үзэл санаа чинь үнэнтэй нийцдэггүй, Бурханы хэлдэг бүх зүйлтэй зөрчилддөг, Бурханы хүсдэг зүйл биш гэдгийг чи мэддэг бол, Бурхан чамд шаардлага тавьж, Бурханы үг чам дээр ирэх үед байдал, сэтгэлгээ чинь Бурханыг дуулгавартай дагахыг, Бурханы зохицуулсан нөхцөл байдалд захирагдахыг ч зөвшөөрдөггүй, Бурханы дэргэд эрх чөлөөтэй, эрх дураараа амьдарч, Бурханыг сэтгэл хангалуун болгоход хүргэдэггүй бол чиний байгаа байдал буруу гэдгийг энэ бүгд баталдаг. Эерэг гэж боддог, өөртөө хамгийн хэрэгтэй гэж боддог зүйлээрээ чи амьдардаг боловч санаанд оромгүй нь, ямар нэгэн зүйл тохиолдох үед хамгийн зөв гэж бодсон зүйл чинь чамд эерэг нөлөө үзүүлэхгүй байх нь олонтоо. Эсрэгээрээ, тэдгээр нь чамайг Бурханд эргэлзэхэд хүргэж, чамайг замгүй болгож, Бурханы талаар буруу ойлголттой болгож, Бурхантай зөрчилдөхөд хүргэдэг—ийм цаг үе байсан уу? (Байсан.) Мэдээж чи буруу гэж боддог зүйлтэйгээ яавч зууралдахгүй, зөвхөн зөв гэж боддог зүйлтэйгээ л салахгүй, зууралдсаар, үргэлж ийм байдалтай амьдардаг. Нэг л өдөр үнэнийг ойлгох үедээ, тэр үед л баримталдаг зүйл чинь эерэг биш, тун андуу ташаа, хүмүүсийн сайн гэж боддог боловч үнэн биш зүйл гэдгийг ухаардаг. Баримталдаг зүйл чинь буруу гэдгийг та нар хэдийд нь ухаарч, мэддэг вэ? Буруу гэдгийг нь та нар ихэнхдээ мэддэг ч эргэцүүлдэггүй, зүрх сэтгэлдээ эсэргүүцэж, үнэнийг хүлээж авч, эдгээр зүйлтэй зүй ёсоор нүүр тулж чаддаггүй, өөрийгөө өмгөөлж учирладаг бол—иймэрхүү буруу ташаа байдлаа эрс өөрчлөхгүй бол маш аюултай. Ийм зүйлийг үргэлж баримталдаг бол муугаа үзэхэд маш амархан, бүдэрч, бүтэлгүйтэхэд амархан, түүнчлэн үнэн-бодит байдалд орохгүй. Хүмүүс үргэлж өөрийгөө өмөөрч маргадаг бол энэ нь тэрслүү байдал, энэ нь тэдэнд эрүүл ухаан байхгүй гэсэн үг. Тэд чанга хэлдэггүй ч гэсэн, зүрх сэтгэлдээ үүнийгээ өвөрлөдөг бол суурь асуудал нь шийдвэрлэгдээгүй л байна. Тэгэхээр ямар үед чи Бурханыг эсэргүүцэхгүй байж чаддаг вэ? Чи байдлаа өөрчилж, энэ тал дээрх асуудлынхаа уг үндсийг шийдвэрлэх ёстой, баримталдаг үзэл санаа чинь яг хаанаа алдаатайг сайн мэддэг болох ёстой, үүнийг тандан судалж, шийдвэрлэхээр үнэнийг эрж хайх ёстой. Тэгсэн цагт л чи зөв байдалтай амьдарч чадна. Зөв байдалтай амьдрах үедээ чи Бурханы талаар буруу ойлголттой байхаа больж, Бурханыг эсэргүүцэхээ больж, чамд үзэл төрөхөө бүр ч болино. Энэ үед энэ талаарх тэрслүү байдал чинь шийдвэрлэгдэнэ. Үүнийг шийдвэрлэж, хэрхэн Бурханы хүсэлд нийцүүлж үйлдэхээ мэддэг болох үед, тэр үеийн үйлдэл чинь Бурханд нийцтэй болох бус уу? Энэ асуудал дээр чи Бурхантай нийцтэй байдаг бол хийж байгаа бүх зүйл чинь Бурханы хүсэлд нийцдэг болох бус уу? Бурханы хүсэлд нийцдэг үйлдэл, хэрэгжүүлэлт үнэнтэй нийцдэг бус уу? Энэ асуудал дээр хатуу зогсох үедээ чи зөв байдалтай амьдарч байна. Зөв байдалтай амьдрах үед чамаас илчлэгдэн гардаг, чиний амьдран харуулдаг зүйл завхарсан зан чанар байхаа больж, чи хэвийн хүн чанарыг амьдран харуулж чаддаг болж, үнэнийг хэрэгжүүлэхэд чамд амархан болж, чи үнэхээр дуулгавартай байна. Яг одоо та нарын дийлэнхийн чинь туршлага энэ хэмжээнд хараахан хүрээгүй учраас Бурханы үгийг сайн ойлгохгүй, тэр талаар ойлголт чинь бүрхэг байж болно. Чи үүнийг онолын хувьд хүлээж авч чаддаг бөгөөд үүнийг ойлгож байгаа ч бас ойлгохгүй байгаа юм шиг санагддаг. Чиний ойлгодог хэсэг нь хоосон сургаал, ойлгодоггүй хэсэг нь байдал, бодит байдлын тухай хэсэг нь юм. Та нарын туршлага гүнзгийрэх тусам эдгээр үгийг ойлгодог болж, хэрхэн хэрэгжүүлэхээ мэддэг болно. Яг одоо туршлага чинь хэр гүнзгий байхаас үл хамааран, чамд тохиолддог элдэв янзын зүйл дээр тулгардаг бэрхшээл яавч цөөхөн биш, тэгэхээр тэдгээр бэрхшээлийг чи яаж шийдвэрлэж болох вэ? Тандаж судлах ёстой завхарсан байдлын талаар чи эхлээд эргэцүүлэх ёстой: Ямар өөр өөр талууд байдаг вэ? Хэн үүнийг тайлбарлаж үзмээр байна вэ? (Санаа, үзэл санаа, нөхцөл байдал, зан төлөв, үзэл бодол гэсэн ийм таван тал үүнд багтдаг.) Хоосон сургаалыг ойлгомогцоо аливаа зүйл тохиолдоход хэрхэн хэрэгжүүлж, туулах ёстой вэ? (Ямар нэгэн зүйл тохиолдох үед биднээс илрэн гардаг хандлага, санаа ямар зан чанар, уг чанарт хамаардгийг шинжилж, ийм сэтгэлгээ, санаа, үзэл санааг мэддэг болж, дараа нь эндээсээ тэдгээрийг шийдвэрлэж эхлэх хэрэгтэй.) Зөв. Өөрийнхөө жинхэнэ байдал, хандлага, санаа, үзэл санааг нэгд нэгэнгүй мэддэг бол энэ асуудлын тал нь бараг шийдэгдэж, тэгээд үнэнийг эрж хайж, хэрэгжүүлснээр бэрхшээл арилна.

Та нарын дунд нэлээд хэдэн залуус, мөн түүнчлэн хараахан гэр бүл зохиогоогүй хүмүүс байгаа. Та нар бүгд үүргээ гүйцэтгэхээр гэрээсээ яваад хэдэн жил болсон болохоор гэрээ санадаг уу? Эцэг эхээ санадаг уу? Үргэлж эцэг эхээ санасан байдалтай амьдардаг уу? Эцэг эхээ санадаг байдлын талаар сонсоцгооё. Энэ бол жинхэнэ туршлага. (Би хилийн чанадад дөнгөж ирээд ээж, эгч хоёроо онцгойлон санадаг байсан. Би үргэлж тэдэнд найддаг байсан болохоор ганцаараа явахдаа байнга тэднийг санадаг байсан. Гэхдээ хилийн чанадад ийм их туршлагатай болсон болохоор одоо орхиж явж чадахааргүй Нэгэн нь Бурхан болсон гэж надад санагддаг. Ямар нэгэн зүйл тохиолдох үед би Бурханд залбираад тэднийг санахаа больдог.) Энэ бол хоёр өөр байдал юм. Эхнийх нь ямар байдал вэ? Үргэлж гэрээ, ээж, эгчийгээ санах. Иймэрхүү байдлын нарийн ширийн нь юу вэ? Ямар нэгэн зүйл тохиолдох үед чи энэ, тэрийг яаж хийхээ мэддэггүй болохоор хүчин мөхөстсөн юм шиг санагдаж, хайртай хүмүүс чинь дэргэд чинь байхгүй бол байж чадахгүй болж, найдаж түших хүн чамд байдаггүй. Өглөө нүдээ нээхдээ тэднийг санаж эхлэн, орой унтахаасаа өмнө тэднийг боддог, хайртай хүмүүсээ санадаг ийм байдалдаа чи гацжээ. Тэгэхээр чи тэднийг яагаад тэгж их санадаг вэ? Нөхцөл байдал чинь өөрчлөгдөж, чи тэднийг орхиж явсан болохоор. Чи тэдэнд санаа зовохоос гадна тэдэнд найдаж амьдарч, тэднийг түшиж амьдраад дассан. Амийн олон зүйл дээр хэдийн нэг нэгээсээ хагацаж, салшгүй болсон учраас тэднийг маш их санадаг. Чи ийм байдалтай байдаг. Тэгэхээр тэднийг санахаа больсон болохоор одоо чи ямар байдалтай байгаа вэ? (Гэрээсээ явж, үүргээ гүйцэтгэж байгаа минь Бурханы хайр, аврал гэж надад санагддаг бөгөөд Бурханд яаж найдахыг энэ надад сургасан. Миний завхарсан зан чанар бага зэрэг өөрчлөгдөж, сүнс минь тайвширсан юм шиг санагддаг, түүнчлэн Бурханы дээд эрхийг таньснаараа би бүх хүний хувь заяа Бурханы гарт байгааг мэддэг болсон. Ээж, эгч хоёр минь өөрийн гэсэн үүрэг даалгавартай, би өөрийн гэсэн үүрэг даалгавартай болохоор би тэднийг санахаа больсон.) Асуудал шийдэгдсэн үү? (Тэгсэн юм шиг надад санагдаж байна.) Бүгдээрээ юу гэж бодож байна, шийдэгдсэн үү? (Түр хугацаанд шийдэгдсэн.) Түр хугацаанд шийдэгдсэн. Царай, хоолойны өнгө, чамд хандаж байгаа байдал нь ээжтэй чинь тун адилхан, эсвэл эгчтэй чинь тун адилхан нэг эгчтэй нэг өдөр таарвал чамд ямар санагдах вэ? (Би тэднийг дахиад л санаж эхэлнэ.) Чи тэднийг боддог байдалдаа дахиад л эргэж орох учраас асуудал шийдвэрлэгдэхгүй байх байсан. Тэгэхээр энэ асуудлыг яаж уг үндсээр нь шийдвэрлэх вэ? Та нар хайртай хүмүүсээ санахдаа юуг нь санаж байна? Ер нь хэн нэгнийг санаж, хайртай хүнээ санаж, эсвэл гэрээ санахдаа гунигтай болгодог зүйлсийг чи лавтай санадаггүй, чамайг баярлуулдаг, аз жаргалтай болгодог, сайхан санагддаг, ээж чинь чамайг яаж асарч халамжилж, эрхлүүлж, энхрийлдэг байсан, эсвэл аавынхаа худалдаж авч өгдөг байсан сайхан зүйлс гэх мэт таашаал авдаг байсан зүйлсээ санадаг. Энэ бүх сайхан зүйлсийг санадаг учраас хайртай хүмүүсээ санахаа больж чаддаггүй. Хайртай хүмүүсээ бодох тусам больж чадахгүй, биеэ барьж чаддаггүй. Зарим хүн: “Энэ олон жил болоход би ээжийгээ хэзээ ч орхиж явж байгаагүй. Ээж хаашаа л явна би дагаж явдаг, би ээжийнхээ нүдний цэцгий нь. Ингэж удаан явсны дараа би ээжийгээ санахгүй байж яаж чадах юм бэ?” гэдэг. Ээжийгээ санах нь жам ёсны зүйл, хүмүүсийн махан бие ийм байдаг. Завхарсан хүмүүс сэтгэл хөдлөлөөрөө амьдардаг. Тэд: “Ийм маягаар амьдрах л хүний төрх билээ. Хайртай хүмүүсээ ч санахгүй, тэднийг бодохгүй, тэднээс сэтгэл санааны дэмжлэг авахгүй бол би хүн мөн гэж үү? Би амьтантай адилхан болохгүй гэж үү?” хэмээн боддог. Хүмүүс ингэж боддоггүй гэж үү? Хайрлаж энэрч, нөхөрлөж, бусдыг боддоггүй бол бусад хүн тэднийг хүн чанаргүй, ингэж амьдарч болохгүй гэж боддог. Энэ үзэл санаа зөв үү? (Буруу.) Үнэн хэрэгтээ, эцэг эхээ санах эсэх чинь том асуудал биш. Тэднийг санах нь буруу биш, санахгүй байх нь ч буруу биш. Зарим хүн маш биеэ даасан байхад зарим хүн эцэг эхээсээ салдаггүй, гэхдээ та нар бүгд үүргээ гүйцэтгэхээр гэр орон, эцэг эхээ орхиж явж чадсан. Юуны түрүүнд, чи үүргээ гүйцэтгэхэд бэлэн, үүргээ гүйцэтгэх хүсэлтэй, Бурханы төлөө өөрийгөө зарлагадаж, аливааг хойш тавих хүсэлтэй байдаг. Гэхдээ ганцхан удаа хичээл зүтгэл гаргаад бэрхшээлээ шийдвэрлэж чадахгүй, ганцхан удаа хичээл зүтгэл гаргаж сайн үйл хийж, биеэ сайн авч яваад завхарсан зан чанараа шийдвэрлэж бас чадахгүй. Чи энэ хоосон сургаалыг ойлгож байгаа биз дээ? Тэгэхээр эцэг эхээ санадаг асуудлыг уг үндсээр хэрхэн шийдвэрлэх вэ? Зарим хүн гэрээсээ явж, бие дааж амьдраад хоёр, гурван жил болж, нас биед хэдийн хүрээд эцэг эхээ нэг их санадаггүй. Асуудал ингээд шийдэгдэв үү? Үгүй. Хэрвээ чи тэднээс хэнтэй хамгийн ойр болохыг нь асуувал: “Би Бурхантай хамгийн ойр, Бурхан надад хамгийн эрхэм нандин!” гэсэн үлгэр жишээ хариулт өгнө. Гэхдээ зүрх сэтгэлдээ тэд: “Бурхан миний дэргэд биш, Тэр надад санаа тавьдаггүй. Би ээжтэйгээ л хамгийн дотно хэвээр байгаа. Би түүний мах цуснаас гарсан, тэр намайг хамгийн их эрхлүүлдэг, тэр намайг хамгийн их ойлгодог. Юм хамгийн хэцүү, гашуун зовлонтой байх үед ээж минь үргэлж намайг тайтгаруулж, надад тусалж, санаа тавьдаг. Одоо гэрээсээ явсан болохоор өвдсөн үед миний ээж шиг намайг асарч халамжлах хүн байхгүй. Бурхан сайн гэдэг ч Бурханы нүүр царайг би харж чадахгүй, тэгэхээр Бурхан хаана байна вэ? Энэ бол бодитой биш” гэж боддог. Бурханд найдах нь бодитой бус гэж тэд боддог бөгөөд Бурхан тэдэнд хамгийн ойр байдаг гэдэг үг нь арай л хүчилсэн, арай л хоёр нүүртэй байдаг. Үнэн хэрэгтээ, зүрх сэтгэлийнхээ гүнд ээжтэйгээ хамгийн ойр гэж тэд боддог. Гэхдээ яагаад вэ? “Ээжийн минь надад түгээсэн сайн мэдээний улмаас би Бурханд итгэдэг, ээж минь байгаагүй бол би энд байхгүй байсан.” Тэд ингэж боддог бус уу? (Тэгдэг.) Ийм хүмүүс үнэнийг ойлгодог гэж та нар бодож байна уу? (Тэд ойлгодоггүй.) Ээж чинь чамайг төрүүлж, хорин хэдэн жил асарч халамжилсан л төдий. Тэр чамд үнэнийг өгч чадах уу? Тэр чамд амь өгч чадах уу? Тэр чамайг Сатаны нөлөөнөөс аварч чадах уу? Тэр чиний завхарсан зан чанарыг цэвэрлэж чадах уу? Тэр эдгээрийн алийг нь ч хийж чадахгүй. Тиймээс эцэг эхийн нигүүлсэл, эцэг эхийн хайр тун хязгаарлагдмал. Бурхан чамд юу хийж өгч чадах вэ? Бурхан хүмүүст үнэнийг өгч, Сатаны нөлөөнөөс, үхлээс аварч, тэдэнд мөнх амь өгч чаддаг нь агуу хайр биш гэж үү? Энэхүү хайр нь тэнгэр шиг өндөр, газар шиг гүн. Энэ нь ер бусын агуу: эцэг эхийн хайраас зуу, биш ээ, мянга дахин агуу. Хүмүүс Бурханы хайр ямар агуу болохыг үнэхээр мэддэг болбол эцэг эхийнхээ талаар ийм их сэтгэл хөдлөлтэй хэвээр байх уу? Шинэ жил, баярын өдрөөр бүхэл өдөржин тэднийг бодсоор байх уу? Тэд үнэнийг ойлговол Бурханы хайрын талаар илүү их бодно. Олон жил Бурханд итгэсэн хэр нь эцэг эхийнх нь хайр Бурханыхаас агуу гэж боддог тэр хүн сохор бөгөөд Бурханд итгэх итгэл түүнд огт алга. Хүн Бурханд итгэдэг ч үнэнийг эрэлхийлдэггүй бол завхарсан зан чанараа шийдвэрлэж чадах уу? Авралд хүрч чадах уу? Чадахгүй. Завхарсан зан чанар чинь шийдвэрлэгдээгүй, сүнслэг амь чинь өсөж тодорхой биеийн хэмжээнд хүрээгүй бол хэдэн уриа хашхирч чадах боловч хэрэгжүүлж чадахгүй, учир нь чамд биеийн хэмжээ байхгүй. Чи аливааг чадлынхаа хэрээр л хийж чадна. Биеийн хэмжээгээрээ туулж чадах шалгалтыг л чи давж чадна. Чи ойлгож чадахынхаа хэрээр л үнэн-бодит байдалд орж чадна, тийм хэмжээний үнэн-бодит байдлыг амьдран харуулж чадна. Үүний дагуу чи бас завхарсан зан чанарынхаа төдий чинээ илчлэлийг болон төдий хэмжээний бэрхшээлээ шийдвэрлэж чадна, энэ нь харилцан хамааралтай.

Нэг л өдөр чи зарим үнэнийг ойлгоод ээж чинь хамгийн сайн хүн, эцэг эх чинь хамгийн сайн хүмүүс гэж бодохоо болино. Тэд ч бас завхарсан хүн төрөлхтний гишүүд, завхарсан зан чанар нь ч адилхан гэдгийг ухаарна. Ялгаа нь чамтай бодит цусан холбоотойд л байгаа юм. Бурханд итгэдэггүй бол тэд шүтлэггүй хүмүүстэй адилхан. Чи тэднийг гэр бүлийн гишүүний өнцгөөс, эсвэл махан биеийн харилцааны өнцгөөс харахаа больж, харин үнэний талаас харна. Чи ямар гол талуудыг нь харах ёстой вэ? Бурханд итгэх итгэлийн талаарх, дэлхий ертөнцийн талаарх үзэл бодол, аливаа зүйлийг зохицуулах талаарх үзэл бодол, хамгийн чухал нь Бурханд хандах хандлагыг нь харах ёстой. Чи энэ талуудыг нь үнэн зөв үнэлбэл сайн хүмүүс үү, муу хүмүүс үү гэдгийг нь тодорхой харж чадна. Тэд яг чамтай адилхан, завхарсан зан чанартай хүмүүс гэдгийг чи нэг л өдөр тодорхой харна. Тэр ч байтугай тэд чиний төсөөлсөн шиг чамайг жинхэнээсээ хайрладаг сайхан сэтгэлтэй хүмүүс биш, чамайг үнэн рүү, эсвэл амьдралын зөв зам руу хөтөлж огт чадахгүй гэдэг нь илүү тодорхой болно. Мөн чиний төлөө тэдний хийсэн зүйл чамд нэг их тустай зүйл биш, амьдралын зөв замаар явахад чинь ямар ч хэрэггүй гэдгийг чи тодорхой харж болно. Түүнчлэн тэдний олон хэрэгжүүлэлт, санаа бодол үнэнтэй нийцдэггүй гэдгийг, тэд махан биед харьяалагддаг, энэ нь тэднийг жигшиж, зэвүүцэл, үзэн ядалтыг мэдрэхэд чамайг хүргэдэг гэдгийг олж мэднэ. Хэрвээ чи эдгээр зүйлийг олж харвал зүрх сэтгэлдээ эцэг эхдээ зөв хандаж чадах бөгөөд тэднийг санаж, тэдэнд санаа зовж, тэднээс тусдаа амьдарч чадахгүй байхаа болино. Тэд эцэг эх байх үүрэг даалгавраа биелүүлсэн тул чи тэднийг хамгийн дотнын хүмүүсээ гэж үзэж, тахин шүтэхээ болино. Харин тэдэнд жирийн хүмүүс шиг хандах бөгөөд тэр цагт чи сэтгэл хөдлөлийн хүлээсээс мултарч, сэтгэл хөдлөл, гэр бүлийн хайр энхрийллээс үнэхээр ангижрах болно. Тэгмэгц тийм зүйлийг нандигнах хэрэггүй болохыг чи ухаарна. Тэр үед чи хамаатан садан, гэр бүл, махан биеийн харилцаагаа үнэнийг ойлгож, сэтгэл хөдлөлөөс ангижрахад саад болдог бул хар чулуу гэж харна. Тэдэнтэй ийм гэр бүлийн харилцаатай учраас—чамайг мэдээ алдуулж, төөрөлдөхөд хүргэдэг, тэд чамд хамгийн сайн ханддаг, хамгийн дотно, хэнээс ч илүү чамд санаа тавьдаг, чамайг хамгийн их хайрладаг гэж итгүүлдэг ийм махан биеийн харилцаатай учраас—энэ бүхнээс болоод чи тэднийг сайн хүн үү, муу хүн үү гэдгийг тодорхой ялган таньж чадахгүйд хүрдэг. Чи ийм сэтгэл хөдлөлөөс үнэхээр салмагц тэднийг хааяа нэг бодсоор байх хэдий ч одоогийнх шигээ тэднийг бүх зүрх сэтгэлээрээ санаж, бодож, үгүйлэх үү? Тэгэхгүй. Чи: “Ээжгүйгээр би үнэхээр байж чадахгүй, намайг хайрлаж, намайг халамжилж, надад хамгийн их санаа тавьдаг хүн бол ээж” гэж хэлэхгүй. Ийм хэмжээнд ойлгож ухамсарласан үедээ чи тэднийг бодоод уйлсаар байх уу? Үгүй. Энэ асуудал шийдвэрлэгдэнэ. Тиймээс чамд бэрхшээл учруулдаг асуудал, хэрэг явдлын тухайд, хэрвээ чи үнэний тэр талыг олж аваагүй, үнэн-бодит байдлын тэр талд ороогүй бол ийм бэрхшээл болон байдалд гацах бөгөөд үүнээс хэзээ ч гарч чадахгүй. Хэрвээ чи иймэрхүү бэрхшээл, асуудалд амь-оролтын гол асуудал мэт хандаж, тэдгээрийг шийдвэрлэхээр үнэнийг эрж хайвал үнэн-бодит байдлын энэ тал руу орж чадна; эдгээр бэрхшээл, асуудлаас өөрийн мэдэлгүй сургамж авна. Асуудал шийдвэрлэгдэх үед эцэг эх, гэр бүлийн гишүүдтэйгээ тийм ч дотно байхаа больсноо мэдэрч, тэдний уг чанар-мөн чанарыг илүү тодорхой харж, тэд үнэндээ ямар хүмүүс болохыг олж харна. Хайртай хүмүүсээ тодорхой хардаг болох үедээ чи: “Миний ээж үнэнийг огт хүлээж авдаггүй, үнэндээ ээж үнэнийг зэвүүцдэг, үнэнийг үзэн яддаг. Мөн чанартаа ёрын муу хүн, диавол юм байна. Аав минь ээжийн талд ордог, хүмүүст ая тал засагч юм байна. Аав үнэнийг огт хүлээж авдаггүй, хэрэгжүүлдэг ч үгүй; үнэнийг эрэлхийлдэг хүн биш. Аав, ээжийнхээ зан авираас харвал тэр хоёр шүтлэггүй хүмүүс, хоёулаа диавол юм байна. Би тэднээс бүрэн урваж, тодорхой зааг хязгаар тавих ёстой” гэж хэлнэ. Ийм маягаар чи үнэний талд зогсож, тэднийг орхиж чадна. Тэдний хэн болох, ямар хүн болохыг ялган таньж чадах үедээ тэднийг гэсэн сэтгэл хөдлөл чамд байсаар байх уу? Тэдэнд сэтгэл татагдсаар байх уу? Тэдэнтэй махан биеийн харилцаатай байсаар байх уу? Чи тэгэхгүй. Чи сэтгэл хөдлөлөө барих хэрэгтэй хэвээр байх уу? (Үгүй.) Тэгвэл эдгээр бэрхшээлийг шийдвэрлэхдээ үнэндээ юунд түшиглэх вэ? Үнэнийг ойлгож, Бурханд найдаж, Бурхан руу харахад түшиглэнэ. Чи зүрх сэтгэлдээ эдгээр зүйлийг сайн мэдэж байвал биеэ барих хэрэгтэй хэвээр байх уу? Хэлмэгдсэн юм шиг санагдсаар байх уу? Ийм асар их шаналлыг туулах хэрэгтэй хэвээр байх уу? Бусад хүн чамтай нөхөрлөж, үзэл суртлын ажил хийх хэрэгтэй хэвээр байх уу? Хэрэггүй, учир нь чи өөрөө хэдийн зохицуулсан—энэ маш амархан. Дахиад хэлэхэд, тэднийг бодож, санахыг хүсэхгүй байх асуудлыг яаж шийдвэрлэх вэ? (Шийдвэрлэхийн тулд үнэнийг эрж хайна.) Тэр чинь маш албархуу сонсогддог том үгс байна, арай бодитой ярь даа. (Бурханы үгийг ашиглан тэдний мөн чанарыг нэвт харна, өөрөөр хэлбэл мөн чанарт нь үндэслэж тэднийг ялган танина. Тэгвэл бид сэтгэл татагдалт, махан биеийн харилцаагаа хойш тавьж чадна.) Зөв. Хүмүүсийн уг чанар-мөн чанарыг ялган танихдаа Бурханы үгэнд үндэслэх ёстой. Бурханы үг ил болгоогүй бол бусдын уг чанар-мөн чанарыг хэн ч нэвт харж чадахгүй. Хүн Бурханы үг болон үнэнд үндэслэж байж л хүмүүсийн уг чанар-мөн чанарыг нэвт харж чадна, тэгж байж л хүний сэтгэл хөдлөлийн асуудлыг үндсээр нь шийдвэрлэж чадна. Эхлээд сэтгэл татагдалт, махан биеийн харилцаагаа орхи; сэтгэлийг чинь хамгийн ихээр татдаг хүн хэн байна, тэр хүнийг чи эхлээд шинжиж, ялган таних ёстой. Энэ шийдлийг юу гэж бодож байна? (Сайн шийдэл.) Зарим хүн: “Сэтгэлийг минь хамгийн их татсаны төлөө хүмүүсийг ялган таньж, шинжих нь тун хатуурхаж байгаа хэрэг!” гэдэг. Чи тэднийг ялган таньж байгаа нь тэднээс харилцаагаа таслах—эцэг, эх, үр хүүхдийн харилцаагаа таслах зорилготой биш, тэднийг бүрмөсөн хаяж, дахиад хэзээ ч харилцахгүйн тулд ч бас биш. Чи хайртай хүмүүсийнхээ өмнө хүлээсэн үүрэг хариуцлагаа биелүүлэх ёстой ч тэднээр хязгаарлуулж, тэдэнтэй орооцолдож болохгүй, учир нь чи Бурханыг дагагч; чи ийм зарчимтай байх ёстой. Тэднээр хязгаарлуулж, тэдэнтэй орооцолдсоор байвал чи үүргээ сайн гүйцэтгэж чадахгүй, замын төгсгөл хүртэл Бурханыг дагаж чадна гэсэн баталгаа өгч ч чадахгүй. Чи Бурханыг дагагч, эсвэл үнэнийг хайрлагч биш байсан бол хэн ч чамаас ингэж шаардахгүй. Зарим хүн: “Одоохондоо би үнэнийг ойлгодоггүй, бусдыг хэрхэн ялган танихаа мэдэхгүй” гэдэг. Ийм биеийн хэмжээ чамд байхгүй бол одоохондоо ялган танихыг хойш тавь. Хангалттай биеийн хэмжээтэй болж, ийм шалгалтыг давж, ийм маягаар хэрэгжүүлэх санаачилга гаргаж чаддаг болсон үедээ үнэний энэ талыг хэрэгжүүлэхэд нэг их оройтохгүй.

Зарим хүн сэтгэл санааны хувьд ямар ч хэрэггүй зовж зүдэрдэг. Үнэндээ энэ бүхэн шаардлагагүй, хэрэггүй зовлон зүдүүр юм. Би яагаад ингэж хэлдэг вэ? Хүмүүс үргэлж сэтгэл хөдлөлдөө автдаг учраас үнэнийг хэрэгжүүлж, Бурханыг дуулгавартай дагаж чаддаггүй; үүнээс гадна сэтгэл хөдлөлдөө автах нь үүргээ гүйцэтгэж, Бурханыг дагахад огтхон ч үр ашиггүй, тэр ч байтугай амь-оролтод асар том саад болдог. Тиймээс сэтгэл хөдлөлдөө автах нь утгагүй бөгөөд Бурхан үүнийг санадаггүй. Тэгэхээр ийм утгагүй зовлонгоос хэрхэн ангижрах вэ? Чи үнэнийг ойлгож, махан биеийн эдгээр харилцааны мөн чанарыг нэвт харж, ойлгох хэрэгтэй. Тэгсэн цагт махан биеийн сэтгэл хөдлөлийн хүлээсээс ангижрахад амархан болно. Бурханд итгэдэг зарим хүнийг шүтлэггүй эцэг эх нь маш ихээр хяхан хавчдаг; тэднийг ханиа ол гэж шахдаггүй юм аа гэхэд ажил ол гэж шахдаг. Тэд хүссэнээ хийж болох боловч Бурханд итгэхийг нь зөвшөөрдөггүй. Зарим эцэг эх бүр Бурханыг доромжилдог учраас энэ хүмүүс эцэг эхийнхээ жинхэнэ диавол төрхийг олж хардаг. Тэр үед л зүрх сэтгэлдээ “Тэд үнэхээр диавол юм байна, тийм болохоор би тэднийг хайртай хүмүүсээ гэж авч үзэж чадахгүй нь!” хэмээн хашхирдаг. Тэр цагаас хойш тэд сэтгэл хөдлөлийн хүлээс, дөнгөнөөс чөлөөлөгддөг. Сатан сэтгэл татагдалтыг ашиглан хүмүүсийг хязгаарлаж, хүлэхийг хүсдэг. Хүмүүс үнэнийг ойлгодоггүй бол мэхлэгдэхэд амархан. Эцэг эх, хайртай хүмүүсийнхээ төлөө тэд гуниглаж, уйлж, зовлон бэрхшээл туулж, золиос гаргах нь олонтоо. Энэ бол тэдний харанхуй бүдүүлэг мэдлэггүй байдал юм; тэд үхтлээ нүдүүлж, хийсэн хэргийнхээ горыг амсдаг. Ингэж зовж зүдрэх нь үнэ цэнгүй, Бурханы огтхон ч санахгүй үр ашиггүй хичээл зүтгэл бөгөөд тэд үйл тамаа эдэлдэг гэж хэлж болно. Чи үнэнийг үнэхээр ойлгож, тэдний мөн чанарыг нэвт харах үедээ эрх чөлөөтэй болж, урьдын зовлон шаналал чинь харанхуй бүдүүлэг, мэдлэггүй хэрэг байсныг мэдэрнэ. Чи өөр хэнийг ч буруутгахгүй, өөрийн харалган, мунхаг байдал, үнэнийг ойлгодоггүй, асуудлыг тодорхой хардаггүй байсан бодит баримтыг буруутгана. Сэтгэл хөдлөлийн асуудлыг шийдвэрлэхэд амархан уу? Та нар шийдвэрлэсэн үү? (Хараахан үгүй. Бид Бурханы зааж өгсөн хэрэгжүүлэлтийн замыг хараахан хэрэгжүүлээгүй, түүнд ороогүй; зүгээр л иймэрхүү зүйл тохиолдоход лавлагаа болох үндэс суурь бидэнд байгаа.) Бодитой асуудал ч бай, та нарын зам гэж тайлбарласан зүйлийн талаар ч бай, энэ бүхнийг ярихдаа Би та нарт ингэж хэлж байна: Иймэрхүү зүйлтэй тулгарах үед үүнийг зохицуулах хамгийн сайн арга зам бол Бурханд залбирч, үнэнийг эрж хайх явдал, тэгвэл шийдвэрлэх арга замтай болно. Махан биеийн сэтгэл хөдлөлийн мөн чанарыг нэвт харах үед асуудлыг үнэн-зарчмын дагуу зохицуулахад амархан байх болно. Чи хайртай хүмүүстэйгээ харилцах махан биеийн харилцаанд үргэлж хязгаарлагддаг бол үнэнийг яавч хэрэгжүүлж чадахгүй; хоосон сургаалыг ойлгож, уриа лоозон хашхирлаа ч гэсэн бодит асуудлаа шийдвэрлэж чадахгүй хэвээр байх болно. Зарим хүн үнэнийг хэрхэн эрж хайхаа ердөө мэддэггүй. Зарим нь үнэнийг эрж хайж чаддаг ч хүмүүс тэдэнтэй үнэнийг тодорхой нөхөрлөх үед бүрэн итгэдэггүй, бүрмөсөн хүлээн авч чаддаггүй; зүгээр л хоосон сургаал мэт сонсдог. Тиймээс сэтгэл хөдлөлдөө автдаг асуудлыг хэзээ ч шийдвэрлэж чадахгүй. Үүнийг шийдвэрлэж чадахгүй бол чи дотроос нь хэзээ ч гарч ирж чадахгүй бөгөөд хязгаарлагдаж, хүлэгдсээр байна. Чи Бурханд итгэдэг боловч Бурханыг дагаж, гүйцэтгэх учиртай үүргээ гүйцэтгэж чаддаггүй бол эцэст нь Бурханы амлалтыг хүлээж авахад зохисгүй болж, нэг л өдөр гамшигт унаж, шийтгүүлнэ—уйлж, шүдээ хавираад нэмэргүй, хэн ч чамайг аварч чадахгүй. Завхарсан зан чанарыг шийдвэрлэхгүй байхын үр дагаврыг одоо сайн ойлгов уу?

Өнөөдөр бид юуны талаар нөхөрлөсөн бэ? Бид хүмүүсийн байдал, тэдний завхарсан зан чанар, түүнчлэн үнэн-бодит байдалд хэрхэн орох, тулгарсан асуудалдаа хэрхэн зөв хандах, ямар үзэл санаа баримтлах ёстой, завхарсан зан чанараа хэрхэн мэдэж авч, задлан шинжилж, шийдвэрлэх талаар нөхөрлөсөн. Амь-оролтын сургамжийг үргэлж авах ёстой, сурахад хэзээ ч оройтдоггүй, эхлэхэд хэзээ ч оройтдоггүй. Тэгвэл хэзээ хэтэрхий оройтсон байдаг вэ? Чи үхчихсэн бол хэтэрхий оройтно; одоогоор амьд байгаа бол тийм ч оройтоогүй байна. Яг одоо та нар бүгд амьд, үхээгүй байгаа ч амьд хүмүүс болон үхэгсдийн талаар та нар үнэндээ сайн мэдэх үү? Англи хэлэнд хүмүүс үргэлж “Би одоо ч амьд байна” гэдэг. Энэ юу гэсэн үг вэ? Ямар нэгэн зүйл чамд тохиолдоход юу хийхээ мэдэхээ болих юм уу нийгмийн давлагаанд татагдан орох үедээ, эсвэл ёс суртахууны доройтолд орсноо мэдэрч, тэгээд зүүгээр өөрийгөө хатгах үедээ тэрийг мэдэрч байвал өөрийгөө амьд байна, зүрх сэтгэл чинь арай үхчхээгүй байна гэдгийг мэдэрнэ. Чи амьд байгаа бол эрэл хайгуултай байж, хүний төрхийг амьдран харуулах ёстой. Өмнө нь чи доройтож, дэлхий ертөнцийн зүйлсийг дагаж, ёрын муугийн давлагаанд амьдарсан; одоо сэхээ орж, улам доройтохоос зайлсхийх цаг болсон бус уу? Хар даа, барууныхан үнэн замыг олоогүй, хүний амьдрал, амьдралын хэв маягийн тал дээр итгэл найдваргүй санагддаг учраас үг нь гүн сэтгэл хөдлөлөөр дүүрэн, нэг тийм цөхөрч, найдвар тасарсан, өөрөөр хэлбэл, дотоод сэтгэл нь горьдлого тасарсан байдаг. Амьдарч байхдаа өөрсдөө хүн биш юм шиг тэдэнд санагддаг ч тэд ийм маягаар амьдрах ёстой; сүнс сүг, амьтан, араатан шиг санагдсан ч гэсэн ингэж амьдарсаар байх ёстой. Юу хийж болох вэ? Тэдэнд хийж чадах зүйл байхгүй. Үхээгүй л бол тэд ингэж амьдрах ёстой, тэдэнд өөр зам байхгүй, тэд хөөрхийлөлтэй амьдардаг. Та нар бүгд ийм байдаг уу? Та нар нэг л өдөр гүнзгий сэтгэл хөдлөлд автаж, “Ай, би амьд байна, зүрх сэтгэл минь үхчхээгүй байна” гэж боддог бол—хүн иймдээ тултал амьдардаг бол юу болох вэ? Тэд хэдийн асар их аюулд оржээ! Итгэгчийн хувьд ингэх нь хэдийнээ маш аюултай. Та нар “Би амьд байгаа ч махан бие минь хясаа, би бол алхаж буй цогцос. Зүрх сэтгэл минь амьд, зүрх сэтгэлд минь байгаа цөөн хэдэн дур хүсэл, туйлын хүслэн л махан биеийг минь дэмжиж байна” гэх мэт зүйл хэлж яавч болохгүй. Тийм хэмжээнд бүү оч! Тийм хэмжээнд очвол чамайг аврахад маш хэцүү байх болно. Яг одоо та бүхнийг харахад та нарын нөхцөл байдал муугүй байна. Чи Бурханы үгийг шүтлэггүй хүнд уншиж өгвөл тэр юу ч мэдэж авахгүй; тиймээс Би одоо та нарыг хатуу үгээр засвал та нар ухамсарлах уу? (Тэгнэ.) Та нарын зарим нь засалт туулсныхаа дараа л өөрийгөө мэдэж авдаг, тэр үед л харамсдаг. Энэ нь та нар ухамсартай хэвээр, зүрх сэтгэл чинь арай бүрмөсөн үхчхээгүй байна гэсэн үг бөгөөд сэрүүн, амьд хэвээр байна гэдгийг чинь баталдаг! Хэрвээ чи үнэнийг хүлээж авч, хэрэгжүүлж чаддаг бол аврагдах найдвар чамд байна. Хүн үнэнийг ер хүлээж авахааргүй хэмжээнд хүрсэн бол бүрмөсөн үхчихсэн бөгөөд аврагдах аргагүй болжээ. Үнэнийг ердөө ч хүлээж авдаггүй нэлээд хэдэн хүн чуулганд бий. Энэ хүмүүс хэдийгээр амьсгалж байгаа ч үнэндээ тэдэнд сүнс байхгүй. Тэд сүнсгүй үхдэл, алхаж буй цогцос юм. Ийм хүмүүс бүрэн илчлэгдэж, таягдан хаягдсан.

Бурханд итгэхдээ Бурханы үгийг хэрэгжүүлж, туулах нь хамгийн чухал

Бурханд итгэх итгэлийн чинь тухайд үүргээ сайн гүйцэтгэхээс гадна үнэнийг ойлгож, үнэн-бодит байдалд орж, амь-оролтод илүү их хүчин чармайлт гаргах нь хамгийн чухал юм. Юу ч боллоо гэсэн авах сургамж байдаг тул үүнийг бүү хөнгөн хуумгай өнгөрүүл. Та нар энэ талаар бие биетэйгээ нөхөрлөх ёстой, тэгвэл Ариун Сүнсний гэгээрэл, гэрэлтүүлэлтийг хүртээд, үнэнийг ойлгож чадна. Нөхөрлөлөөр дамжуулан хэрэгжүүлэх замтай болж, Бурханы ажлыг яаж туулахаа мэдэх бөгөөд зарим асуудал чинь нэг л мэдэхэд шийдвэрлэгдэж, тодорхой харж чаддаггүй зүйл чинь улам бүр багасаж, чиний ойлгодог үнэн улам бүр ихэснэ. Ийм маягаар чиний биеийн хэмжээ нэг л мэдэхэд өснө. Чи үнэний төлөө чармайж, зүрх сэтгэлээ үнэнд зориулахын тулд санаачилгатай байх ёстой. Зарим хүн: “Би Бурханд хэдэн жил итгэж, олон сургаалыг ойлгосон. Би одоо суурьтай. Одоо гадаад дахь манай чуулганы амьдрал сайхан байна, ах эгч нар Бурханд итгэх итгэлийн асуудлыг өдөржингөө нөхөрлөхөөр цуглардаг, тийм болохоор би өөрийнхөө харж, сонсдог зүйлийн нөлөөнд автаж, үүгээр тэжээгддэг—энэ л хангалттай. Амь-оролтынхоо асуудлыг, эсвэл тэрслүү байдлынхаа асуудлыг шийдвэрлэхээр хүчин чармайлт гаргах хэрэг надад байхгүй. Хэрвээ би өдөр бүр цагийн хуваариа мөрдөн залбирч, Бурханы үгийг идэж, ууж, магтан дуу дуулж, үүргээ биелүүлж, гүйцэтгэх учиртай үүргээ гүйцэтгэвэл амь минь аяндаа өснө” гэж хэлдэг. Будилсан тэр итгэгчид ингэж боддог. Энэ хүмүүс үнэнийг огт хүлээн авдаггүй. Тэд ердөө л шашны зан үйл үйлдэж, уран цэцэн ярьж, хоосон уриа лоозон хашхирч, бичиг үсэг, хоосон сургаал хэлээд, сайн ажиллалаа гэж боддог. Үүнээс болоод, бусад хүн зарим үнэнийг хэрэгжүүлээд, өөрчлөлтөд хүрч чадаж байхад будилсан энэ итгэгчид ямар ч туршлагын гэрчлэлгүй байдаг. Тэд бүр өөрсдийнхөө талаарх ямар ч мэдлэгийг ярьж чаддаггүй. Тэгээд юу ч олж авалгүй гар хоосон хоцордог. Тэд ядмаг, хөөрхийлөлтэй биш үү? Үнэнийг хүлээн авч, эрэлхийлэхээс илүү авралд хүрэх жинхэнэ, бодит зам гэж үгүй. Үнэнийг олж авч чадахгүй бол Бурханд итгэх итгэл чинь хий хоосон байдаг. Хий дэмий бичиг үсэг, хоосон сургаал хэлж, уриа лоозон байнга давтаж, сүрхий сонсогдох зүйл хэлж, дүрэм журам дагаад, үнэнийг хэрэгжүүлэхэд хэзээ ч анхаардаггүй хүмүүс хэчнээн олон жил итгэлээ ч юу ч олж авдаггүй. Ямар хүмүүс юм олж авдаг вэ? Үүргээ чин сэтгэлээсээ биелүүлдэг, үнэнийг хэрэгжүүлэхийг хүсдэг, Бурханы даалгасан зүйлийг өөрсдийн үүрэг даалгавар гэж үздэг, Бурханы төлөө зарлагадахад бүхий л амьдралаа баяртайяа зарцуулдаг, өөрсдийнхөө төлөө явуулга хийдэггүй, ул суурьтайгаар биеэ авч явж, Бурханы зохион байгуулалтыг дуулгавартай дагадаг хүмүүс. Тэд үүргээ гүйцэтгэж байхдаа үнэн-зарчмыг ухамсарлаж чаддаг бөгөөд бүх хэрэг явдалд зохих ёсоор анхааралтай оролцдог нь Бурханд гэрчлэл хийх үр дүнд хүрч, Бурханы санаа зорилгыг хангах боломжийг олгодог. Тэд үүргээ гүйцэтгэж байгаад бэрхшээлтэй тулгарах үедээ Бурханд залбирч, Бурханы санаа зорилгыг ухан ойлгох гэж хичээдэг бөгөөд Бурханаас ирдэг зохион байгуулалт, зохицуулалтыг дуулгавартай дагаж чаддаг, юм хийхдээ үнэнийг эрж хайж, хэрэгжүүлдэг. Тэд уриа лоозон давтаж, сүрхий сонсогдох зүйл хэлэлгүй, ул суурьтайгаар аливааг хийж, зарчмуудыг нягт нямбай дагахад л анхаардаг. Тэд хийдэг бүх зүйлдээ зүрх сэтгэлээ зориулж, бүх зүйлийг чин сэтгэлээсээ сурч, ойлгох гэж шаргуу оролддог бөгөөд олон асуудал дээр үнэнийг хэрэгжүүлж чаддаг. Үүнийхээ дараа мэдлэг, ойлголттой болоод, сургамж авч, үнэхээр ямар нэг зүйл олж авч чаддаг. Мөн тэд буруу бодолтой юм уу эндүү ташаа байдалтай байх үедээ үүнийгээ шийдвэрлэхээр Бурханд залбирч, үнэнийг эрж хайдаг; ямар ч үнэнийг ойлголоо гэсэн зүрх сэтгэлдээ туршлагажиж, өөрсдийн туршлагын гэрчлэлийн тухай ярьж чаддаг. Ийм хүмүүс эцэстээ үнэнийг олж авдаг. Хайхрамжгүй, анзааргагүй хүмүүс үнэнийг яаж хэрэгжүүлэх талаар хэзээ ч боддоггүй. Тэд хүчин чармайлт гаргаж, аливааг хийж, өөрсдийгөө гайхуулж, онгироход л анхаардаг болохоос үнэнийг яаж хэрэгжүүлэх вэ гэж хэзээ ч эрж хайдаггүй болохоор үнэнийг олж авахад хэцүү байдаг. Бодоод үз дээ, ямар хүмүүс үнэн-бодит байдал руу орж чаддаг вэ? (Ул суурьтай, прагматик, аливаад зүрх сэтгэлээ зориулдаг хүмүүс.) Ул суурьтай, аливаад зүрх сэтгэлээ зориулдаг, зүрх сэтгэлтэй хүмүүс: тийм хүмүүс бодит байдалд болон үйлдэхдээ үнэн-зарчмыг хэрэглэхэд илүү их анхаарал хандуулдаг. Бас бүх зүйл дээр бодитой байдалд анхаарал хандуулдаг, прагматик байдаг, эерэг зүйлс, үнэн, бодит зүйлсэд дуртай байдаг. Ийм хүмүүс эцэстээ үнэнийг ойлгож, олж авдаг. Та нар ямар төрлийн хүн бэ? (Бодитой биш, аливааг үргэлж гадаад үзэмжийн төлөө хийхийг хүсдэг, арга зальд найддаг хүн.) Ингэвэл ямар нэг зүйл олж авч чадах уу? (Үгүй.) Чи асуудлаа шийдэх арга зам олсон уу? Хэрвээ чи үүнийг ухаарч, байдлыг эргүүлж эхэлж чадвал үзэл, төсөөлөл, аливааг харах үзэл бодол чинь өөрчлөгдсөн эсэхийг мэдэх үү? (Бага зэрэг өөрчлөгдсөн гэж бодож байна.) Үр дүн, ахиц дэвшил байгаа л бол чи энэ талаар нөхөрлөж, бусдыг босгон байгуулах ёстой. Хэдийгээр чиний туршлага хязгаарлагдмал боловч энэ нь мөн л амийн өсөлтийн туршлага юм. Амийн өсөлтийн үйл явц бол чиний Бурханд итгэх итгэлийн туршлага, Бурханы үгийг туулснаар амь чинь өсөх туршлага юм. Эдгээр туршлага хамгийн үнэ цэнтэй.

Бүгд л Бурханд итгэж, Бурханы үгийг уншиж, үүргээ биелүүлдэг байж хэдэн жилийн дараа яагаад хүмүүс нэг нэгнээсээ ялгаатай болж, сайн муу нь ялгарч, жинхэнэ төрх нь илчлэгддэг юм бэ? Үнэхээр хүн бүр төрлийнхөө дагуу ангилагддаг. Зарим хүн туршлагын гэрчлэлийнхээ талаар ярьж чаддаг байхад зарим нь ямар ч туршлагын гэрчлэлгүй байдаг. Зарим хүн олон үнэнийг ойлгож, бодит байдалд орж чаддаг байхад зарим нь ямар ч үнэнийг олж аваагүй, эсвэл зан чанараа өчүүхэн ч өөрчлөөгүй байдаг. Зарим хүн үүрэгтээ үр дүнд хүрч, асуудлыг шийдэхийн тулд үнэнийг эрж хайж, аажмаар үүргээ хангалттай гүйцэтгэж чаддаг. Зарим хүн үүргээ гүйцэтгэхдээ зальжин, назгай байж, зүгээр л аргацаадаг, үнэнийг ойлгосон ч гэсэн хэрэгжүүлдэггүй. Тэд бүгд цуглаанд оролцож, Бурханы үгийг уншиж, үүргээ биелүүлдэг байтал үр дүн нь яагаад өөр байдаг вэ? Яагаад зарим хүн үнэнийг эрэлхийлэх замд орж чаддаг байхад зарим нь өөрийнхөө замаар явдаг вэ? Яагаад зарим хүн үнэнийг хүлээн авч чаддаг байхад зарим нь чаддаггүй юм бэ? Яаж ийм байдаг байна аа? Яагаад зарим хүн засалттай нүүр тулах үедээ хүлээн авч, дуулгавартай байж чаддаг байхад зарим нь эсэргүүцэж, маргаж, тэрсэлж, бүр элдэв ааш гаргадаг вэ? Тэд бүгд л цуглаан дээр Бурханы үгийг идэж ууж, номлол, нөхөрлөл сонсож, чуулганы амьдралаар амьдарч, үүргээ гүйцэтгэдэг мөртөө тэдний хооронд яагаад ийм том ялгаа байдаг вэ? Чи энэ асуудлыг нэвт харж чадах уу? Энэ бол сайн, муу хүн чанарын ялгаа бөгөөд энэ нь хүмүүс үнэнийг хайрладаг эсэхтэй шууд холбоотой. Үнэн хэрэгтээ хэв чанар нь ямар байхаас үл хамааран хүн үнэнийг хүлээн авч, үүргээ хичээнгүйлэн биелүүлж, өөрийгөө эргэцүүлж, танин мэдэж чаддаг л бол амь-оролттой болж, жинхэнэ өөрчлөлт гаргаж, үүргээ хангалттай гүйцэтгэж чадна. Хэрвээ чи Бурханы үгийг уншихдаа махруу биш, үнэнийг ойлгодоггүй бол өөрийгөө эргэцүүлж чадахгүй; нэр төдий хүчин чармайлт гаргаж, ёрын муу зүйл юм уу гэм буруу үйлдэхгүй байгаадаа л сэтгэл ханаж, үүнийгээ хөрөнгө болгон ашиглана. Чи өдөр бүрийг аргацааж өнгөрөөн, төөрөлдөж будилсан байдалтай амьдарч, хуваарьт юмаа л хийгээд, зүрх сэтгэлээ ашиглан хэзээ ч өөрийгөө шинжлэхгүй, өөрийгөө мэдэхэд хичээл чармайлт гаргахгүй; үргэлж хааш яаш байна. Ийм маягаар чи үүргээ хэзээ ч стандартад нийцэхүйц байдлаар гүйцэтгэхгүй. Ямар нэгэн зүйлд бүхий л хүчин чармайлтаа зориулахын тулд эхлээд бүх зүрх сэтгэлээ зориулах ёстой; ямар нэгэн зүйлд эхлээд бүх зүрх сэтгэлээ зориулж байж л хүчин чармайлт гаргаж, чадах бүхнээ хийж чадна. Өнөөдөр үүргээ гүйцэтгэхдээ махруу болж эхэлсэн хүмүүс бий, тэд Бурханы зүрх сэтгэлийг хангалуун байлгахын тулд бүтээгдсэн зүйлийн үүргийг хэрхэн зүй зохистой гүйцэтгэх талаар бодож эхэлсэн. Тэд сөрөг, залхуу биш, Дээрхээс тушаал өгөхийг идэвхгүйгээр хүлээдэггүй, харин санаачилга гаргадаг. Та нарын үүргээ гүйцэтгэж байгааг харахад өмнөхөөсөө арай илүү үр дүнтэй болсон бөгөөд хэдийгээр стандартад хүрэхгүй хэвээр байгаа ч багахан өсөлт гарсан нь сайн хэрэг. Гэхдээ чи байгаа байдалдаа сэтгэл ханаж болохгүй, эрж хайж, өссөөр байх ёстой. Тэгсэн цагт л үүргээ илүү сайн гүйцэтгэж, боломжийн стандартад хүрнэ. Харин зарим хүн үүргээ гүйцэтгэхдээ хэзээ ч асар их хүчин зүтгэл гаргаж, бүхнээ зориулдаггүй, хичээл чармайлтынхаа ердөө 50-60 хувийг зориулж, хийж дуусгатлаа зүгээр л аргацаадаг. Тэд хэзээ ч хэвийн байдлыг хадгалж чадахгүй: Өөрсдөд нь хяналт тавьж, дэмжлэг үзүүлэх хэн ч байхгүй үед лазагнаж, зүрх алддаг; үнэнийг нөхөрлөх хүн байвал сэргэдэг ч хэсэг хугацаанд үнэнийг нөхөрлөхгүй бол сэргэдэггүй. Тэд үргэлж ингэж эргэж буцаад байвал ямар асуудал байна вэ? Хүмүүс үнэнийг олж аваагүй үедээ ийм байдаг, бүгд хадгалж үлдэхэд туйлын хэцүү хүсэл тэмүүллээр амьдардаг: Хэн нэгэн тэдэнд өдөр бүр номлож, нөхөрлөх ёстой; тэднийг усалж, хангах, дэмжиж тэтгэх хүн байхгүй болмогц зүрх сэтгэл нь дахин хөрж, дахиад л лазагнадаг. Зүрх сэтгэл нь лазагнахад үүрэгтээ үр дүн багатай болдог; шаргуу ажиллавал үр дүн нь нэмэгдэж, үүргээ гүйцэтгээд гарсан үр дүн нь улам сайжирч, тэд улам ихийг олж авдаг. Та нарын туршлага ийм үү? “Үүргээ гүйцэтгэхэд бидэнд яагаад үргэлж төвөгтэй байдаг юм бэ? Эдгээр асуудлыг шийдвэрлэх үед хүч ордог; шийдвэрлэхгүй бол бид эрч хүчгүй болдог. Үүргээ гүйцэтгэж байхад зарим нэг үр дүн гарвал, Бурхан биднийг өссөн гэж сайшаавал бид хөөрөн баярлаж, эцэст нь өссөн юм шиг санагддаг ч тун удалгүй бэрхшээлтэй тулгарах үедээ дахиад л сөрөг болдог, бидний байдал яагаад үргэлж тогтворгүй байдаг юм бэ?” гэж та нар хэлж магадгүй. Үнэндээ гол шалтгаан нь, та нар дэндүү цөөхөн үнэнийг ойлгодог, туршлага, оролт чинь дутуу дулимаг, олон үнэнийг ойлгодоггүй, ямар ч хүсэлгүй, үүргээ гүйцэтгэж чадаж байгаадаа л сэтгэл ханадаг. Үнэнийг ойлгодоггүй бол чи үүргээ яаж хангалттай гүйцэтгэж чадах юм бэ? Үнэндээ хүмүүсээс Бурханы шаарддаг бүх зүйлд хүмүүс хүрэх боломжтой; та нар мөс чанараа ашиглаж, үүргээ гүйцэтгэхдээ мөс чанараа дагаж чадаж байгаа цагт үнэнийг хүлээн авахад амархан байх болно. Үнэнийг хүлээн авч чадвал үүргээ хангалттай гүйцэтгэж чадна. Та нар ингэж бодох ёстой: “Энэ он жилүүдэд Бурханд итгэж, Бурханы үгийг идэж ууснаараа би асар ихийг олж авч, Бурхан надад үлэмж их нигүүлсэл, ерөөл хайрласан. Би Бурханы гарт, Бурханы ноёрхол, дээд эрх дор амьдардаг, Тэр надад энэ амьсгалыг өгсөн учраас би сэтгэлээ зориулж, хамаг чадлаараа үүргээ гүйцэтгэхээр мэрийх ёстой—энэ л гол нь.” Хүмүүст хүсэл байх ёстой; хүсэлтэй хүмүүс л үнэний төлөө үнэхээр чармайж чадах бөгөөд үнэнийг ойлгомогцоо л үүргээ зүй ёсоор гүйцэтгэж, Бурханыг сэтгэл хангалуун байлгаж, Сатаныг шившиглэж чадна. Хэрвээ чи ийм чин сэтгэлтэй, өөрийнхөө төлөө төлөвлөдөггүй, харин зөвхөн үнэнийг олж авч, үүргээ зүй ёсоор гүйцэтгэхийн тулд л төлөвлөдөг бол үүргийн гүйцэтгэл чинь хэвийн болж, үргэлж тогтвортой хэвээр байна; ямар ч нөхцөл байдалтай тулгарсан, үүргээ тууштай гүйцэтгэж чадна. Хэн чамайг төөрөлдүүлж, үймүүлэхээс үл хамааран, сэтгэл санаа чинь сайн муу ямар ч байсан, үүргээ хэвийн гүйцэтгэж чаддаг хэвээр байна. Ингэвэл чамайг гэх Бурханы санаа амарч, Ариун Сүнс үнэн-зарчмыг ойлгоход чинь гэгээрүүлж, үнэн-бодит байдалд ороход чинь замчилж чадах бөгөөд ингэснээр үүргийн гүйцэтгэл чинь гарцаагүй стандартад нийцнэ. Чи Бурханы төлөө чин сэтгэлээсээ зарлагадаж, үүргээ ул суурьтай гүйцэтгэж, барьцгүй зан, заль мэх гаргахгүй байгаа цагт Бурханы шалгуурт тэнцэнэ. Бурхан хүмүүсийн оюун ухаан, бодол санаа, санаархал, сэдлийг шинждэг. Хэрэв чиний зүрх үнэнийг хүсэн эрмэлздэг, чи үнэнийг эрж хайж чаддаг бол Бурхан чамайг гэгээрүүлж, гэрэлтүүлнэ. Ямар ч хэрэг явдал дээр, үнэнийг эрж хайж байгаа цагт Бурхан чамайг гэгээрүүлнэ. Тэр зүрх сэтгэлийг чинь гэрэлтүүлж, хэрэгжүүлэлтийн замыг өгөх бөгөөд үүргийн гүйцэтгэл чинь үр дүнтэй байна. Бурханы гэгээрэл бол Түүний нигүүлсэл, ерөөл билээ. Аар саар зүйл дээр ч гэсэн Бурхан гэгээрүүлэхгүй бол хүмүүс хэзээ ч онгодтой болохгүй. Онгодгүйгээр асуудлаа шийдэх хүмүүст хэцүү бөгөөд тэд үүргээ гүйцэтгэхдээ үр дүнд хүрэхгүй. Хэдий олон жил суралцсан ч зөвхөн хүний оюун ухаан, мэргэн ухаан, хэв чанараар даван туулж чадахгүй олон зүйл хүмүүст байдаг. Яагаад чадахгүй гэж? Бурханы тогтоосон цаг хараахан болоогүй болохоор тэр. Бурхан үйлдэл хийхгүй бол хүн хэчнээн чадварлаг байсан ч нэмэргүй. Чи үүнийг тодорхой харах ёстой. Бүх зүйл Бурханы гарт байдаг, хүмүүс зүгээр л хамтран ажиллаж байгаа гэдэгт чи итгэх ёстой. Чамайг чин сэтгэлтэй байвал Бурхан харна, Бурхан чамд ямар ч нөхцөл байдлаас гарах гарцыг нээж өгнө, даван туулшгүй нэг ч бэрхшээл байхгүй—чи ийм итгэлтэй байх ёстой. Тиймээс үүргээ гүйцэтгэх үедээ та нар ер болгоомжлох шаардлагагүй. Чи чадлынхаа хэрээр, хамаг зүрх сэтгэлээ зориулж байгаа цагт тэр нь хангалттай. Бурхан чамд хүндрэл учруулахгүй, дааж чадахаас чинь ч илүүг өгөхгүй. Чи амныхаа зоргоор ярьж, юу ч хийлгүй дэмий ярьж, чихэнд таатай зүйл хэлдэг мөртөө үүргээ зүй зохистой гүйцэтгэдэггүй бол санаа зовох ёстой—тэгвэл бүх зүйл дуусна. Хэрвээ чи үүрэгтээ болон Бурханд ийм хандлагаар хандвал Бурханы ерөөлийг хүртэх үү? Яавч үгүй. Хэрвээ чи Бурханд хааш яаш хандаж, Бурханыг мэхэлдэг бол Бурхан чамд ямар ч анхаарал хандуулахгүй бөгөөд чамайг таягдан хаяна; үр дүн нь ийм л байх болно. Хэрвээ чи Бурханыг хуурдаг бол өөрийгөө хуурч байна. Бурхан: “Энэ хүний зүрх сэтгэл хэтэрхий ов мэхтэй, үнэнч шударга байдлын ул мөр ч алга. Түүнд итгэж, эсвэл ямар нэг юм даатгаж болохгүй. Түүнийг хойш тавь” гэж хэлнэ. Энэ юу гэсэн үг вэ? Энэ нь чамайг ганцааранг нь орхиж, үл тооно гэсэн үг. Хэрвээ чи гэмшихгүй бол бүрмөсөн хаягдана. Чамайг шийтгэхээр Сатан, муу ёрын сүнснүүд болон бузар сүнснүүдэд хүлээлгэн өгнө. Ганцаараа үлдэж, үл тоогдох үедээ хүн ямар байдалд ордог вэ? Энэ нь Ариун Сүнс чиний дотор ажиллахаа больсон гэсэн үг юм. Чи юуг ч тодорхой харахгүй, бусад хүмүүс үргэлж гэгээрүүлэгдэж, гэрэлтүүлэгдэх бол чи тэгэхгүй; чи хөшүүн хэвээр үлдэнэ. Хүн үнэн болон амийн оролтын талаар нөхөрлөх үед чи үргэлж нойрмоглож, зүүрмэглэнэ. Энэ ямар үзэгдэл вэ? Бурхан ажиллахгүй байгаа хэрэг. Хэрвээ Бурхан ажиллахгүй бол хүн алхаж яваа цогцос болох биш үү? Бурханд итгэдэг ч Бурханы байгааг мэдрэхгүй байх нь маш аймшигтай. Ийм хүн амьдрах итгэл, урам зоригоо алддаг. Тэд амьдрах бүх хөрөнгөө алддаг. Ийм амьдрал ямар үнэ цэнтэй вэ? Чи гахай, нохойноос дор биш гэж үү? Үйлдэл, зан авираас чинь болоод Бурхан чамайг найдваргүй, итгэл даахааргүй гэж үздэг. Бурхан чамайг зүрх сэтгэлийнхээ гүнээс үзэн яддаг, улмаар чамайг орхиж, эсвэл түр зуур хойш тавьдаг. Би гайхаж байна, яагаад ийм хүн зүрх сэтгэлийнхээ шаналал, таагүй мэдрэмжийг мэддэггүй юм бэ? Тэдний зүрх сэтгэл яачихсан юм бэ? Мөс чанарын эрүүл ухаан байна уу? Хэдэн жил Бурханд итгэсэн, эсвэл итгэл чинь жинхэнэ үү, худал уу гэдгээс үл хамааран чи биеэ авч явах зарим хоосон сургаалыг аль хэдийн ойлгосон бөгөөд хэнд ч найдахгүйгээр амьдарч, оршин тогтнож чадна, гэхдээ хэрэв чи илчлэгдсэн гэдгээ, Бурхан чамайг аль хэдийн орхисон гэдгийг мэдвэл цаашид үргэлжлүүлэн амьдарч чадах уу? Амьдрал чинь утга учиртай хэвээр байх уу? Тэр үед чи харанхуйд уйлж, шүдээ хавирна. Илчлэгдэж, таягдан хаягдаад, чуулган өөрийг нь явуулах гэж байх үед нүдээ улайтал уйлж, бүр үхэх талаар боддог, цаашид амьдрах хүсэлгүй болсон хүмүүсийг чуулганд бид үргэлж хардаг. Тэд уйлаад, гэмших болно гэж тангарагладаг ч тэр үед хэтэрхий оройтсон байдаг. Энэ бол өнгөрсөн борооны хойноос цув нөмөрсөн хэрэг юм. Тиймээс хэрвээ чи гэмшихийг хүсэж байвал одоо гэмших ёстой. Үүргээ гүйцэтгэхэд чинь ямар асуудал гарсаар байна, хааш яаш хандаж байна уу, хариуцлагагүй хандсан зүйл байна уу гэдгээ яаран эргэцүүл. Үүргээ гүйцэтгэхдээ үнэхээр үр дүнд хүрсэн эсэхээ эргэцүүл—хэрвээ үр дүнд хүрсэн бол яагаад үр дүнд хүрснээ эргэцүүл, үр дүнд хүрээгүй бол яагаад хүрээгүй вэ гэдгээ эргэцүүл. Эргэцүүлэн бодох замаар эдгээр зүйлийг тодруул, хэрвээ асуудал гарсаар байвал тэдгээрийг шийдвэрлэхийн тулд үнэнийг эрж хай. Ингэснээр үүргээ гүйцэтгэхэд чинь бэрхшээл гарахгүй. Асуудал гарах үед уг асуудлыг шийдвэрлэхийн тулд үнэнийг эрж хайж чаддаг бүх хүний хувьд үүргээ гүйцэтгэхэд нь бэрхшээл улам багасаад зогсохгүй, үүргээ гүйцэтгэхдээ илүү үр дүнтэй болж, энэ зуураа амийн оролтыг олж авах болно. Жишээлбэл, зарим хүн хэд хэдэн удаа засалт туулж байж үнэнийг ойлгож эхэлдэг. Тэд өөрсдийгөө байнга эргэцүүлж чаддаг бөгөөд ямар нэг буруу зүйл хийснээ олж мэдэх бүрдээ үнэн-зарчмыг зөрчсөн гэдгээ мэдэж, Бурханд залбирч, тун их харамсдаг. Заримдаа тэд бүр өөрсдийгөө үзэн ядаж, нүүр лүүгээ алгадаад, “Би яаж дахин буруу зүйл хийж, Бурханыг шаналгаж чадав аа? Би үнэхээр хатуу сэтгэлтэй юм байна! Бурхан маш их зүйл хэлсэн—би яагаад үүнийг удаан санадаггүй юм бэ? Би яагаад Бурханд дуулгавартай байж, Бурханыг сэтгэл хангалуун байлгаж чаддаггүй юм бэ? Сатан намайг үнэхээр маш гүн завхруулжээ. Миний зүрх сэтгэлд Бурханы орон зай байхгүй, би үнэнийг эрхэмлэдэггүй. Би үргэлж сатанлаг гүн ухаанаар амьдардаг, Бурханы санаа зорилгод хайхрамжгүй ханддаг. Би үнэхээр мөс чанар, эрүүл ухаангүй юм. Би Бурханы эсрэг маш их тэрсэлжээ!” гэж хэлдэг. Тиймээс тэд гэмших шийдвэр гаргаж, үнэнийг хэрэгжүүлж, үүргээ сайн гүйцэтгэж, Бурханыг сэтгэл хангалуун байлгахаар шийддэг. Тэд үнэхээр гэмшсэн зүрх сэтгэлтэй байдаг ч завхарсан зан чанараа хаях нь тийм ч амар зүйл биш—хүн зарим шалгалт, цэвэршүүлэлтийг туулж байж л бага зэрэг өөрчлөгдөж чаддаг. Одоо үнэнд анхаарлаа хандуулж эхэлсэн, үнэн-бодит байдалд орж, Бурханыг дуулгавартай дагадаг хүмүүс болоход бэлэн олон хүн бий. Тэгвэл үнэхээр гэмшсэн зүрх сэтгэлтэй хүн яаж хэрэгжүүлэх ёстой вэ? Нэг талаар тэд Бурханд залбирч, үнэнийг илүү их эрж хайж, өөрт тулгараад буй асуудлыг шийдвэрлэж, үүргээ гүйцэтгэхдээ хэрэгжүүлэлтийн замыг олох ёстой. Нөгөө талаар тэд үнэнийг ойлгодог хүн олж, түүнтэй нөхөрлөж, өөрсдийн тэрслүү байдал, уг чанар-мөн чанар, Бурханыг эсэргүүцдэг талбарыг задлан шинжлэх ёстой. Тэд эдгээр асуудлын талаар тодорхой мэдэж, дараа нь Бурханы үгийг сайтар бодолцон үзэж, өөртөө хэрхэн хэрэглэхийг харах ёстой; тэд Бурханы нэн чухал үгсийг дахин дахин бодож үзэж, жинхэнэ мэдлэгт хүрэх хүртлээ өөрсдийн асуудал болон уг чанар-мөн чанарыг эргэцүүлэх ёстой. Ингэснээр тэд жинхэнээсээ харамсаж, өөрсдийгөө үзэн ядаж чадна. Дараа нь тэд үүргээ гүйцэтгэхэд нь гарч буй бэрхшээлийг олж мэдээд, үнэнийг ашиглан шийдвэрлэх ёстой. Ингэснээр үүргээ гүйцэтгэхэд нь тулгарч буй бэрхшээл багасаж, үр дүнд хүрнэ. Хэрвээ хүн үнэхээр гэмшихийг хүсэж байгаа бол ингэж хэрэгжүүлэх ёстой. Энэ бол жинхэнэ гэмшилд хүрэх цорын ганц зам юм.

Үнэнийг эрэлхийлэхэд ямар үр дүн гарах вэ? Нэг талаар үнэнийг эрэлхийлэх нь завхарсан зан чанараа хаях зорилготой; нөгөөтээгүүр энэ нь үүргээ гүйцэтгэх явцдаа үнэнийг хэрэгжүүлэх, Бурханыг үнэхээр дуулгавартай дагадаг хүн болох боломжийг хүнд олгодог. Энэ бол жинхэнэ гэмшлийн гэрчлэл юм. Үнэхээр гэмшихийн тулд хүн үр дүнд хүрэхээсээ өмнө үнэнийг ойлгож, хэрэгжүүлэх ёстой. Хэрвээ чи асуудлыг шийдвэрлэхийн тулд үнэнийг эрж хайдаггүй, гэмшил чинь ердөө л үг төдий бол үр дүнд хүрч чадахгүй. Чи ийм байдлаар амар амгаланг мэдрэхгүй, сэтгэл чинь амрахгүй. Чи залбирахдаа үнэхээр гэмшихийг хүсэж байна гэж л хэлдэг ч үүргээ гүйцэтгэхдээ асуудлаа шийдвэрлэх, үүргээ хангалттай гүйцэтгэхийн тулд үнэнийг эрж хайдаггүй бол Бурханыг хуурахаар оролдож байна. Жинхэнэ гэмшил нь үнэнч байх, зарчмын дагуу үйлдэх, үнэнийг хэрэгжүүлэх, үүргээ гүйцэтгэхдээ жинхэнэ гэрчлэл хийхээр голчлон илэрдэг. Эдгээр нь жинхэнэ гэмшлийн шинж тэмдэг, бас жинхэнэ гэмшлийн гэрчлэл юм. Хэрвээ хүн залбирахдаа гагцхүү гэмшлийн талаар Бурханд ярьдаг ч үүргээ сайн гүйцэтгэдэггүй бол Бурханыг хуурах гэж оролдож байгаа хэрэг биш үү? Хэрвээ ямар нэг зүйл ядаж мөс чанарыг чинь давж чадахгүй бол яаж Бурханыг давж чадах юм бэ? Одоогийн нөхцөл байдал чинь ямар ч байсан, чи Бурханы өмнө хүлээсэн үүргээ чин сэтгэлээсээ гүйцэтгэж чадахгүй, үүргээ гүйцэтгэхэд чинь олон асуудал байсаар байтал тэрийг шийдвэрлэхийн тулд үнэнийг эрж хайдаггүй бол энэ нь том асуудал бөгөөд чи энэ талаар чин сэтгэлээсээ залбирч, өөрийгөө эргэцүүлэх ёстой. Хэрвээ чи үнэхээр гэмшиж чаддаггүй, үүргээ үргэлж тааруу гүйцэтгэж байгаа бол таягдан хаягдах аюултай тулгарах нь гарцаагүй. Хэдэн жил Бурханд итгэсэн чинь хамаагүй—үүргээ гүйцэтгэхдээ үргэлж хааш яаш байж, үргэлж өөрийнхөө ашиг тусын төлөө явж, үргэлж Бурханы гэрийг далимдуулан ашиглаж, үнэнийг өчүүхэн ч хүлээн авдаггүй, эсвэл хэрэгжүүлдэггүй бол чи Бурханд үнэхээр итгэдэг хүн биш. Чи бол үнэнд зэвүүцдэг, зөвхөн цадталаа талх идэх гэсэн үл итгэгч юм. Чи одоохондоо Бурханы гэрт амьдардаг, өөрийгөө Бурханд итгэгч гэж хэлдэг байж болох ч үнэн хэрэгтээ Бурхантай харилцаатай байхаа больсон. Бурхан чамайг аль эрт хойш тавиад, чи сүнсгүй хальс, алхаж яваа цогцос болсон. Тэгвэл амьдрах ямар хэрэгтэй юм бэ? Энэ үе шатанд хүрсэн хүн аль хэдийн яриад байх хүрэх газаргүй болсон. Цорын ганц гарц нь Бурханы өмнө хурдан ирж нүглээ улайх явдал юм. Хэрвээ чи үнэхээр чин сэтгэлээсээ, жинхэнээсээ гэмшвэл Бурхан гэм бурууг чинь мартана. Гэхдээ чи нэг зүйлийг санаж байх ёстой: Хэдийд ч бай, Бурханы тухай мэдлэгтэй, эсвэл Бурханы талаар үзэл, буруу ойлголттой эсэхээс үл хамааран, чи хэзээ ч Бурхантай тэмцэлдэж, эсэргүүцэх ёсгүй. Эс бөгөөс чи гарцаагүй залхаан цээрлүүлэлт амсана. Хэрвээ зүрх сэтгэл чинь хатуурч, “Би үүнийг ингэж хийх гэж байна, Бурхан надад юу хийж чадахыг харъя л даа. Би хэнээс ч айдаггүй. Би өмнө нь үргэлж ингэж хийдэг байсан” гэж хэлэх байдалтай байгаа бол чи асуудалд оржээ. Энэ бол сатанлаг уг чанарын тэсрэлт; энэ бол гөжүүд зан. Хийж байгаа зүйл чинь буруу, угаасаа аюултай гэдгийг чи аль хэдийн маш сайн мэдэж байгаа ч үүнийг нухацтай авч үздэггүй. Чиний зүрх сэтгэл айдаггүй, ямар ч буруутгал, зэмлэлийг хүлээн зөвшөөрдөггүй, санаа зовдоггүй, гунигладаггүй—бүр гэмшиж ч мэддэггүй. Энэ бол гөжүүд байдал бөгөөд энэ нь чамайг асуудалд оруулна. Ингэснээр Бурхан чамайг амархан хойш тавьдаг. Хэрвээ хүн энэ цэгт хүрсэн ч маш хөшүүн хэвээр, эргэж буцах ёстойгоо мэдэхгүй байгаа бол Бурхантай харилцах харилцаа нь сэргэж чадах уу? Сэргээхэд амар биш. Тэгвэл чи Бурхантай харилцах харилцаагаа хэрхэн сэргээж, Бурханд ойртох нь тун жам ёсны, үндэслэлтэй гэдгийг мэдэрч чадах вэ? Чи дуулгавартай дагаж, бөхийж, өөрт байгаа бүхнээ Бурханд өргөж, Бурханаас эмээж, Бурханы үгийг ойлгосон эсэхээс үл хамааран үнэн гэж хүлээн авч, дараа нь үнэнийг эрж хайж, дуулгавартай байдлыг хэрэгжүүлж чадах вэ? Энэ байдал хэзээ сэргэх боломжтой вэ? Энэ байдлыг сэргээхийн тулд чи хэр хол явах ёстой вэ? Харамсалтай нь энэ бол цаг хугацаа, аяллын урт, аялах зайны асуудал биш тул хэцүү байх нь лавтай. Энэ бол чиний амийн байдал болон үнэн-бодит байдалд үнэхээр орсон эсэхийн чинь тухай асуудал юм. Хэрвээ чи олон жил Бурханд итгэсэн хэр нь өөрийн доторх асуудлуудыг шийдвэрлэхийн тулд үнэнийг огт ашиглаж чаддаггүй, эдгээр асуудал ноцтой гэдгийг мэддэггүй, ямар ч ойлголтгүйгээр үргэлж тэрслүү байдалд баяр хөөртэй амьдарч, буруу зүйл хийж, буруу үг хэлж, хатуу зүрх сэтгэлээр Бурханыг сөрж, эсэргүүцэж, тэрсэлж, өөрийн үзэл, төсөөлөл, бодол, үзэл бодолтой, өөрийн мэдэлгүй зөрүүдлэн зууралддаг бол чамд ямар ч үнэн-бодит байдал байхгүй, чи Бурханыг дуулгавартай дагадаг хүн биш бөгөөд Бурханы шаардлагад хүрэхээс хол хэвээр байна. Чи зүрх сэтгэлдээ энэ талаар тодорхой ойлголттой байх ёстой. Хэрвээ чи жинхэнэ байдлаа тодорхой харж чадахгүй, өөрийн итгэж буй байдлаа давгүй гэж үргэлж таамагладаг, өөрийгөө Бурханы төлөө зарлагадаж чаддаг, зовж, төлөөс төлсөн, тэнгэрийн хаанчлалд баталгаатай орно гэж боддог бол чамд ямар ч эрүүл ухаан алга. Чи ямар ч үнэн-бодит байдалгүй мөртөө үүнийгээ бүр мэддэг ч үгүй. Энэ нь чи бүүр түүр оюун ухаантай, будилсан, мунхаг хүн, мөн үнэнийг ойлгох юм уу өөрийгөө таньж мэдэх хангалттай хэв чанаргүй гэсэн үг, тиймээс чи Бурханаар авруулж чадахгүй.

Бурхан эцэстээ ямар хүмүүсийг орхидгийг та нар мэдэх үү? (Байнга гөжүүдэлж, Бурханы өмнө гэмшдэггүй хүмүүсийг.) Энэ төрлийн хүмүүс ямар тодорхой байдалтай байдаг вэ? (Үүргээ гүйцэтгэхдээ үргэлж хааш яаш байдаг бөгөөд асуудалтай тулгарахдаа шийдэл олохын тулд үнэнийг эрж хайдаггүй. Үнэнийг хэрхэн хэрэгжүүлэх ёстой талаараа чин сэтгэлээсээ ханддаггүй, бүх зүйлд хайнга ханддаг. Ёрын, муу зүйл хийхгүй байгаа төдийд л сэтгэл ханаад, үнэний төлөө чармайдаггүй.) Хааш яаш зан авир нь нөхцөл байдлаас шалтгаалдаг. Зарим хүн үнэнийг ойлгодоггүйгээсээ болж ингэдэг, тэр ч байтугай хааш яаш байх нь хэвийн гэж боддог. Зарим хүн зориуд хааш яаш байж, санаатайгаар ийм маягаар авирлахаар сонгодог. Тэд үнэнийг ойлгоогүй үедээ ингэж авирладаг ба ойлгосныхоо дараа ч зан авираа сайжруулдаггүй. Тэд үнэнийг хэрэгжүүлдэггүй, өчүүхэн ч өөрчлөлтгүйгээр ийм маягаар тууштай авирладаг. Хэн нэгэн өөрийг нь шүүмжлэх үед тэд сонсдоггүй, засалтыг ч хүлээн авдаггүй. Харин эцсээ хүртэл зөрүүдлэн байр сууриа хамгаалсаар байдаг. Үүнийг юу гэж нэрлэдэг вэ? Үүнийг гөжүүд зан гэж нэрлэдэг. “Гөжүүд зан” гэдэг нь сөрөг, доромжилсон нэр томьёо гэдгийг бүгд мэднэ. Энэ бол сайн үг биш. Хэрвээ “гөжүүд” гэсэн нэр томьёо хэн нэгэнд хэрэглэгдэж, тэр хүн энэ тодорхойлолтод таарч байвал түүний үр дүн ямар байна гэж та нар хэлэх вэ? (Бурхан түүнийг голж, хойш тавина.) Би та нарт хэлье, Бурханы хамгийн их жигшиж, орхихыг хүсдэг зүйл бол ийм төрлийн гөжүүд хүмүүс юм. Тэд хийсэн буруугаа бүрэн мэдэж байдаг ч гэмшдэггүй, алдаагаа хэзээ ч хүлээн зөвшөөрдөггүй, өөрсдийгөө зөвтгөх, буруушаалтаас зайлсхийхийн тулд үргэлж шалтаг, шалтгаан тоочдог бөгөөд өөрсдийн үйлдлийг бусдын нүднээс нуун далдалж, асуудлыг тойрон гарах аятайхан, тойруу замыг хайж олохыг хичээдэг, мөн зүрх сэтгэлдээ өчүүхэн ч гэмшихгүйгээр, эсвэл буруугаа хүлээхгүйгээр тасралтгүй алдаа гаргадаг. Ийм хүн маш асуудалтай байдаг бөгөөд авралд хүрэхэд амархан биш. Тэд бол Бурханы орхихыг хүсдэг яг тэр хүмүүс юм. Бурхан яагаад ийм хүмүүсийг орхино гэж? (Учир нь тэд үнэнийг огт хүлээн авдаггүй, мөс чанар нь мэдээгүй болсон.) Ийм хүмүүсийг аврах боломжгүй. Бурхан ийм хүмүүсийг авардаггүй; Бурхан ийм дэмий ажил хийдэггүй. Гаднаас нь харахад Бурхан тэднийг авардаггүй, тэднийг хүсдэггүй мэт боловч үнэн хэрэгтээ нэг бодит шалтгаан байгаа нь ийм хүмүүс Бурханы авралыг хүлээн авдаггүй; тэд Бурханы авралыг голж, эсэргүүцдэг. Тэд “Таныг дуулгавартай дагаж, үнэнийг хүлээн авч, хэрэгжүүлснээр би юу олж авах вэ? Ямар давуу талтай вэ? Надад ашиг тустай тохиолдолд л би үүнийг хийнэ. Хэрвээ ямар ч ашиггүй бол би хийхгүй” гэж боддог. Энэ ямар төрлийн хүмүүс вэ? Тэд бол хувийн ашиг сонирхолдоо хөтлөгдсөн хүмүүс бөгөөд үнэнийг хайрладаггүй хүмүүс бүгд хувийн ашиг сонирхолд хөтлөгддөг. Хувийн ашиг сонирхолд хөтлөгдсөн хүмүүс үнэнийг хүлээн авч чадахгүй. Хэрвээ чи хувийн ашиг сонирхолд хөтлөгдсөн хэн нэгэнтэй үнэний талаар нөхөрлөхийг хичээж, түүнээс өөрийгөө таньж мэдэж, буруугаа хүлээн зөвшөөрөхийг хүсвэл тэр хэрхэн хариулах вэ? “Алдаагаа хүлээн зөвшөөрөх нь надад ямар ашиг тустай вэ? Хэрвээ чи надаар буруу зүйл хийснийг минь хүлээн зөвшөөрүүлж, нүглийг минь улайлгаж, гэмшүүлбэл би ямар ерөөл хүртэх вэ? Миний нэр төр, эрх ашиг хохирно. Би хохирол амсана. Хэн миний хохирлыг барагдуулах вэ?” Энэ бол түүний сэтгэлгээ. Тэр зөвхөн хувийн ашиг хонжоо хайдаг бөгөөд Бурханы ерөөлийг хүртэхийн тулд тодорхой арга замаар үйлдэх нь маш бүрхэг гэж боддог. Тэрээр ингэх нь боломжтой гэж ер итгэдэггүй; зөвхөн нүдээр харсан зүйлдээ л итгэдэг. Ийм хүмүүс хувийн ашиг сонирхолдоо хөтлөгддөг, мөн “Хүн бүр өөрийгөө боддог, би үхэхээр чи үх” гэсэн сатанлаг гүн ухаанаар амьдардаг. Энэ бол тэдний уг чанар-мөн чанар юм. Зүрх сэтгэлдээ Бурханыг хүлээн зөвшөөрч, үнэнийг хүлээн зөвшөөрөх нь тэд Бурханд итгэдэг гэсэн үг юм. Ёрын мууг үйлдэхгүй байх нь тэдний хувьд хүлээн зөвшөөрч болохуйц зүйл боловч тэд үүнээс заавал ашиг тус хүртэх ёстой, яавч хохирол амсах ёсгүй байдаг. Ашиг сонирхол нь хөндөгдөөгүй үед л тэд үнэнийг хэрэгжүүлж, Бурханыг дуулгавартай дагах тухай ярина. Хэрвээ ашиг сонирхол нь хохирвол тэд үнэнийг хэрэгжүүлж, эсвэл Бурханыг дуулгавартай дагаж чадахгүй. Тэднээс Бурханы төлөө өөрийгөө зарлагадаж, зовж, эсвэл төлөөс төлөхийг хүсэх нь бүр ч боломжгүй. Ийм хүмүүс жинхэнэ итгэгчид биш. Тэд ашиг сонирхлынхоо төлөө амьдарч, ердөө ерөөл, ашиг тусыг эрж хайдаг бөгөөд зовлон зүдүүрийг тэвчих юм уу төлөөс төлөхийг хүсдэггүй ч үхлийн үр дүнгээс зайлсхийхийн тулд Бурханы гэрт зай эзлэхийг хүсдэг. Ийм хүмүүс үнэнийг өчүүхэн ч гэсэн хүлээн авдаггүй бөгөөд Бурханаар авруулах боломжгүй. Тэгсэн ч гэсэн Бурхан тэднийг аварч чадах уу? Бурхан тэднийг голж, таягдан хаях нь гарцаагүй. Энэ нь Бурхан тэднийг авардаггүй гэсэн үг үү? Тэд өөрсдийгөө орхисон. Тэд үнэний төлөө чармайдаггүй, Бурханд залбирдаггүй, Бурханд найддаггүй байхад Бурхан тэднийг яаж аварч чадах юм бэ? Цорын ганц зам бол тэднийг орхиж, хойш тавьж, тэдэнд өөрсдийгөө эргэцүүлэх боломж олгох явдал юм. Хэрвээ хүмүүс аврагдахыг хүсэж байвал үнэнийг хүлээн авч, өөрсдийгөө мэдэж, гэмшлийг хэрэгжүүлж, үнэн-бодит байдлыг амьдран харуулах нь цорын ганц зам билээ. Ийм маягаар тэд Бурханы сайшаалыг хүртэж чадна. Тэд үнэнийг хэрэгжүүлэх ёстой, тэгж гэмээ нь Бурханыг дуулгавартай дагаж, Бурханаас эмээж чадна, энэ бол авралын эцсийн зорилго юм. Бурханыг дуулгавартай дагаж, Бурханаас эмээх нь хүмүүст тусгалаа олсон, хүмүүс үүнийг амьдран харуулдаг байх ёстой. Хэрвээ чи үнэнийг эрэлхийлэх замаар явахгүй бол чиний сонгож болох хоёр дахь зам гэж байхгүй. Хэрвээ хүн энэ замаар явахгүй бол үнэн өөрийг нь аварч чадна гэдэгт итгэдэггүй гэж л хэлж болно. Бурханы хэлсэн бүх үг өөрийг нь өөрчилж, жинхэнэ хүн болгож чадна гэдэгт тэр итгэдэггүй. Цаашлаад, тэрээр Бурхан бол үнэн гэдэгт үндсэндээ итгэдэггүй, үнэн хүмүүсийг өөрчилж, аварч чадна гэдэгт ч итгэдэггүй. Тиймээс үүнийг хэрхэн задлан шинжлэх нь хамаагүй, тийм хүний зүрх сэтгэл хэтэрхий гөжүүд байдаг. Тэрээр юу ч болсон үнэнийг хүлээн авахаас татгалздаг, аврагдах найдлагагүй бөгөөд тэднийг аврах боломжгүй.

Та нарын аль нэгэнд гөжүүд байдал бий юу? (Тийм.) Тэгвэл та нар бүгд гөжүүд хүмүүс мөн үү? Гөжүүд байдалтай байх, гөжүүд хүн байх хоёрын ялгаа юу вэ? Энэ хоёр бол өөр хэрэг учраас хооронд нь ялгах ёстой. Гөжүүд байдалтай байна гэдэг нь ийм төрлийн завхарсан зан чанартай байна гэсэн үг. Үнэнийг хүлээн авч чадвал авралд хүрч чадна, харин чи гөжүүд хүн бол асуудалд орно. Гөжүүд хүмүүс үнэнийг огт хүлээн авдаггүй; тэд авралд хүрч чадахгүй. Энэ бол энэ хоёр төрлийн хүмүүсийн ялгаа юм. Гөжүүд байдалтай хүмүүс зарим нэг тэрслүү зан авир гаргаж, өөрсдийн доторх зарим завхралыг харуулдаг. Гэсэн хэдий ч завхрал харуулах явцдаа тэд үргэлж Бурханы өмнө нүглээ улайж, гэмшиж, Бурханы шүүлт, гэсгээлт, цээрлүүлэлтийг тасралтгүй хүлээн авдаг. Тэд хэчнээн олон удаа бүтэлгүйтэж, бүдэрсэн ч бай, өөрсдийгөө эргэцүүлж, асуудлыг шийдэж, эргээд босож, Бурханыг үргэлжлүүлэн дагаж чадна. Ингэх явцдаа тэд завхарсан зан чанарынхаа талаар жинхэнэ ойлголттой болж, Бурханы шүүлт, гэсгээлтийг туулах нь үнэхээр нэг төрлийн аврал бөгөөд Бурханы шүүлт, гэсгээлтгүйгээр байж чадахгүй гэдгээ ухаардаг. Байнга гэмшиж, зогсолтгүй наманчилж, Бурханы шүүлт, гэсгээлтийг тасралтгүй хүлээн авснаар тэдний амь аажмаар өсөж, сүнслэг байдал нь үргэлжлэн өөрчлөгддөг. Энэ явцад хүний завхарсан зан чанар аажмаар хаягдаж, өсөлт, өөрчлөлтийг туулдаг. Тэрслүү зан авираас нь харахад ийм хүмүүс ч бас нэлээн гөжүүд юм шиг санагддаг, мөн заримдаа гөжүүд байдалтай байдаг ч тэд тийм хүн биш юм. Тэд тийм хүн биш учраас эерэг зан авир, ахиц дэвшил гарцаагүй харуулдаг. Ийм хүмүүс аврагдаж чадна. Та нар ямархуу хүн бэ? (Бид буруу зүйл хийснээ хүлээн зөвшөөрдөг, Бурханд гэмшиж, алдаагаа засахад бэлэн байдаг.) Хэрвээ чи буруу үйлдэл, тэрслүү байдал, өөрийн илчилдэг завхарсан зан чанарыг ухамсарлаж, зүрх сэтгэлдээ гэмшиж, харамсаж байгаа бол энэ нь сайн хэрэг бөгөөд аврагдах найдвар байна. Гэсэн хэдий ч, хэрвээ чи өөрийн тэрслүү байдал, завхралыг субьектив байдлаар өчүүхэн төдий ч мэддэггүй бөгөөд хэн нэгэн хүн үүнийг хэлж өгөхөд зөрүүдэлж, хүлээн авахгүй хэвээр үлдэж, тэр ч байтугай цэцэрхэж, өөрийгөө зөвтгөдөг бол асуудал тулгарахад чиний хувьд аврагдахад амаргүй байх болно. Хэрвээ чи богино хугацаанд буюу 3-5 жилийн хугацаанд Бурханд итгэсэн ч итгэлийн талаар нэг их ойлгоогүй хэвээр байгаа бол энэ нь биеийн хэмжээ чинь хэтэрхий жижгээс болж байгаа юм. Харин чи арав гаруй жил итгэгч байсан боловч өөрийгөө таньж мэдээгүй, эсвэл засалтыг хүлээн авдаггүй хэвээр байгаа бол чи асуудалд оржээ. Энэ бол үнэнийг хүлээн авахаас татгалздаг гөжүүд зан чанартай хүн юм. Үнэнийг ойлгодоггүй, бодит байдалгүй хүмүүсийн тухайд бол тэд ямар цаг үед байгааг харах хэрэгтэй. Зарим хүн сайн хэв чанартай, үнэнд хурдан ордог, ердөө ганц хоёр жил итгэсний дараа амь-оролт гэж юу болохыг аль хэдийн ойлгосон байдаг. Мөн тэд амь-оролт сайтай, үнэн-бодит байдалтай, олон үнэнийг ойлгосон хүмүүстэй харилцдаг байх боломжтой. Шинэ итгэгчид ч бас эдгээр зүйлийг хүсэн эрмэлздэг тул маш ихийг сонсож, ихийг хүлээн авч, улмаар амь руу хурдан ордог. Зарим хүн хэв чанар муутай байдаг бөгөөд хэв чанар сайтай хүмүүстэй харилцлаа ч ахиц нь удаан байдаг. Зарим хүн угаасаа үнэнд дургүй байдаг бөгөөд хэчнээн жил итгэсэн ч үнэнийг хэрэгжүүлэхгүй, мөн аминдаа ахиц дэвшил гаргахгүй. Зарим хүн зүгээр л юм хийх дуртай, маш их урам зоригтой байдаг ч үнэний төлөө чармайх хүсэлгүй байдаг. Тэд өдөр бүр завгүй байдаг ч аминдаа ахиц дэвшил гаргадаггүй. Бурханд итгэдэг хүмүүс янз бүрийн нөхцөл байдалд байж болно. Гэсэн хэдий ч үнэнийг хайрладаг хүмүүс л үнэнийг хэрэгжүүлж, үнэнийг олж авч, авралд хүрч чадна. Итгэгчдийн хамгийн их санаа зовдог зүйл бол гөжүүд зан чанартай байж, үнэнийг хүлээн авахгүй байх явдал юм. Ийм хүмүүс хамгийн төвөгтэй байдаг бөгөөд энэ нь тэдний уг чанартай холбоотой асуудал юм. Тэд хоосон сургаалыг хүлээн авч болох ч үнэнийг хүлээн авахаас татгалздаг. Эд бол авралд хүрэх магадлал хамгийн багатай хүмүүс юм. Үнэнийг хайрладаггүй, үнэнд зэвүүцдэг хүмүүст хийж болох цорын ганц зүйл бол тэднийг орхих явдал юм.

Би худал хэлэх талаар хоёр жишээ хэлье. Худал хэлж чаддаг хоёр төрлийн хүн бий. Та нар ямар хүмүүс гөжүүд, аврагдахын аргагүй гэдгийг ялгаж салгах хэрэгтэй. Мөн аль нь аврагдаж болохыг ялгах хэрэгтэй. Хэдийгээр аврагдаж чадах хүмүүс үргэлж завхрал харуулдаг ч үнэнийг хүлээн авч, өөрсдийгөө эргэцүүлж, мэдэж чаддаг л бол найдвар байсаар байдаг. Эхний жишээнд байнга худлаа ярьдаг хүн байна. Гэхдээ үнэнийг ойлгосон хойноо дараагийн удаа худлаа ярихад түүний хариу үйлдэл өөр байв. Тэрээр гүн шаналал, тарчлалыг мэдэрч, “Би дахиад худлаа ярилаа. Би яагаад өөрчлөгдөж болохгүй гэж? Энэ удаад юу ч болсон би энэ асуудлыг илчилж, өөрийгөө нээн үнэн төрхөө илчилж, задлан шинжлэх ёстой. Би нэр нүүрээ аврахын тулд худлаа ярьж байснаа тодорхой илэрхийлэх хэрэгтэй” гэж тунгаан боджээ. Сэтгэлээ нээж, нөхөрлөсний дараа тэрээр тайвширч, “Үнэнч шударга хүн байх нь ийм амар тайван, сайхан байхад худал хэлэх нь үнэхээр шаналгаатай болж таарлаа! Бурхан хүмүүсээс үнэнч шударга байхыг шаарддаг; энэ бол хүмүүст байх ёстой төрх юм байна” гэж ухаарлаа. Энэ жаахан сайн сайхныг мэдэрснийхээ дараа тэр цагаас хойш бага худлаа ярих, аль болох худлаа ярихгүй байх, хэлэх юм байвал ярих, үнэнч шударгаар ярих, үнэнч шударга үйл хийх, үнэнч шударга хүн байх талаар анхаарчээ. Гэвч өөрийнх нь нэр нүүрийг хөндсөн нөхцөл байдалтай тулгарах үедээ тэрээр сурснаараа худал хэлж, дараа нь харамсав. Дараа нь өөрийгөө сайхан харагдуулж болох нөхцөл байдалд орох үедээ дахиад л худлаа ярьжээ. Тэгээд дотроо өөрийгөө үзэн ядаж, “Би яагаад амаа захирч чаддаггүй юм бэ? Энэ нь миний уг чанартай холбоотой асуудал байж болох уу? Би хэтэрхий ов мэхтэй юм уу?” гэж бодлоо. Тэрээр энэ асуудлыг шийдвэрлэх ёстой гэдгийг; эс бөгөөс Бурхан өөрийг нь голж, таягдан хаяна гэдгийг ухаарчээ. Тэрээр Бурханд хандан залбирч, дахиад худал яривал сахилгажуулахыг гуйж, шийтгэл хүлээн авахад бэлэн байв. Тэгээд цуглаан дээр зоригоо чангалан өөрийгөө задлан шинжилж, “Ийм нөхцөл байдалд худал хэлсэн маань би аминч сэдэл тээж, санаа зорилгодоо захирагдаж байснаас болсон юм. Өөрийгөө эргэцүүлэн бодоод би худал хэлэх болгондоо нэрэлхүү зан юм уу хувийн ашиг хонжооныхоо төлөө тэгдэг гэдгээ ухаарсан. Би одоо үүнийг тодорхой харж байна: Өөрийнхөө нэр нүүр, хувийн ашиг сонирхлын төлөө амьдардаг нь намайг бүх зүйлийн талаар үргэлж худал ярихад хүргэсэн юм” гэж хэлжээ. Тэрээр өөрийнхөө худал хуурмагийг задлан шинжлэхийн зэрэгцээ санаа зорилгоо илчилж, завхарсан зан чанарын асуудлаа олж мэдсэн юм. Энэ бол нэг сумаар хоёр туулай буудах нөхцөл байдал юм; тэрээр үнэнч шударга хүн байхыг хэрэгжүүлэхийн зэрэгцээ гэгээрэл хүртэж, завхарсан зан чанараа таньж чадна. Дараа нь тэр “Би өөрчлөгдөх хэрэгтэй! Би ийм асуудалтайгаа дөнгөж сая олж мэдлээ. Энэ бол Бурханаас ирсэн жинхэнэ гэгээрэл. Үнэнийг хэрэгжүүлдэг хүмүүсийг Бурхан ерөөдөг!” гэж тунгаан боджээ. Бас үнэнийг хэрэгжүүлэхийн сайхан амтыг бага зэрэг мэдэрсэн байна. Гэтэл нэг өдөр тэр хүн өөрийн мэдэлгүй дахин худлаа ярив. Тэрээр дахин нэгэнтээ Бурханд залбирч, Бурханы сахилгажуулалтыг эрж хайв. Түүгээр ч зогсохгүй яагаад ярихдаа үргэлж далд санаархал агуулдгаа, яагаад Бурханы санаа зорилгын оронд өөрсдийн нэрэлхүү зан, нэр нүүрийг үргэлж бодолцон үздэгээ эргэцүүлжээ. Эргэцүүлснийхээ дараа тэрээр завхарсан зан чанарынхаа талаар жаахан ойлголттой болж, өөрийгөө жигшиж эхлэв. Тэгээд ийм маягаар үргэлжлүүлэн үнэнийг эрж хайж, үнэний төлөө чармайжээ. Гурваас таван жилийн дараа түүний худал хэлэх нь үнэхээр улам цөөрч, юу бодсоноо хэлэх, биеэ үнэнч шударга авч явах нь нэмэгдлээ. Түүний зүрх сэтгэл аажмаар илүү цэвэр болж, улам амар амгалан, баяр хөөртэй болж байв. Тэрээр Бурханы өмнө илүү их цагийг өнгөрүүлж, түүний байдал улам бүр хэвийн болжээ. Энэ бол үргэлж худал хэлдэг байснаа үнэнч шударга хүн байх ямрыг үзэж туулсан хүний бодит байдал юм. Тэгвэл энэ хүн одоо ч худлаа ярьдаг уу? Тэр худал хэлж чаддаг хэвээр үү? Тэр үнэхээр үнэнч шударга хүн мөн үү? Түүнийг үнэнч шударга хүн гэж хэлж болохгүй. Үнэнч шударга хүн байх үнэнийг хэрэгжүүлж чаддаг, үнэнч шударга хүн байх явдлыг хэрэгжүүлэх шатандаа явж байгаа ч үнэнч шударга хүн болж хараахан бүрэн өөрчлөгдөөгүй гэж л хэлж болно. Өөрөөр хэлбэл, энэ бол үнэнийг хэрэгжүүлэхэд бэлэн хүн юм. Үнэнийг хэрэгжүүлэхэд бэлэн хүнийг үнэнийг хайрладаг хүн гэж хэлж болох уу? Тэрээр үнэнийг хэрэгжүүлсэн, баримт нь илчлэгдсэн тул түүнийг үнэнийг хайрладаг хүн гэж тодорхойлох нь зүйн хэрэг биш гэж үү? Мэдээж тэрээр үнэнч шударга хүн байх явдлыг хэрэгжүүлж байхдаа тэр даруйдаа цэвэр, нээлттэй нөхөрлөлийг хэрэгжүүлж, эсвэл дотроо нуугдаж буй бүхнийг юу ч үлдээлгүй илчилж чадахгүй байсан. Тэрээр зарим зүйлийг хадгалж, болгоомжтой урагшлахыг хичээсэн хэвээр байсан. Гэвч өөрийн оролдлого, туршлагынхаа явцад тэрээр үнэнч шударгаар амьдрах тусам төдий чинээ сайхан санагдаж, сэтгэл санаа нь улам амар амгалан болж, үнэнийг хэрэгжүүлэхэд төдий чинээ амархан болж, ямар ч том бэрхшээл гардаггүй гэдгийг ухаарчээ. Зөвхөн тэр үед л тэрээр үнэнч шударга хүн байхын сайхан амтыг мэдэрч, Бурханд итгэх итгэл нь нэмэгдсэн юм. Үнэнч шударга хүн байх гэж юу байдгийг үзэж туулснаар тэрээр үнэнийг хэрэгжүүлж чаддаг болохоос гадна зүрх сэтгэлдээ амар амгалан, баяр баясгаланг мэдэрдэг. Үүний зэрэгцээ үнэнч шударга байдлыг хэрэгжүүлэх замын талаар илүү тодорхой ойлголттой болдог. Үнэнч шударга хүн байх нь тийм ч хэцүү биш гэдгийг мэдэрдэг. Хүмүүст тавих Бурханы шаардлага нь үндэслэлтэй, хүрч болохуйц гэдгийг тэрээр харж, Бурханы ажлыг бага сага ойлгодог. Энэ бүхэн нь нэмэлт ашиг тус биш, харин ч амь-оролтын явцдаа хүний олж авах ёстой зүйл бөгөөд хүн үүнийг олж авч чадна.

Хоёр дахь жишээ бол худал хэлэх дуртай хүний тухай—энэ нь түүний уг чанарт байдаг. Ярихгүй үедээ зүгээр боловч ам нээх л юм бол яриа нь олон хольцоор дүүрэн байдаг. Тэр санаатайгаар тэгдэг ч бай, үгүй ч бай, товчхондоо түүний хэлсэн үгийн дийлэнхэд нь итгэж болохгүй. Нэг өдөр худлаа ярьсныхаа дараа тэр “Худлаа ярих нь буруу, бурхны дургүйцлийг төрүүлдэг. Хүмүүс худал хэлснийг минь мэдвэл би шившиг болно! Гэхдээ намайг худал хэлснийг хэн нэгэн анзаарсан юм шиг байна. За яах вэ, би үүнийг амархан зохицуулж чадна. Би өөр сэдэв олоод, өөр үг хэллэг ашиглан түүнийг сэрэмж алдуулж, төөрөлдүүлж, миний худал яриаг нэвт харж чадахгүй болгоно. Тэгвэл энэ нь бүр ч ухаалаг биш үү?” хэмээн тунгаан бодов. Тэгээд тэрээр өмнөх худал үгээ нуун дарагдуулж, дутууг нь дүүргэхийн тулд бүр ч том худал хэлж, хүмүүсийг амжилттай төөрөлдүүлжээ. Тэрээр маадайн өөртөө сэтгэл ханаж, “Ямар ухаантай болохыг минь хараач! Ямар ч завсаргүй худлаа ярилаа, завсар байсан ч тэрийг бөглөхийн тулд дахин худлаа хэлж чадах юм чинь. Ихэнх хүмүүс намайг нэвт харж чадахгүй. Худал хэлэх нь ур чадвар шаарддаг!” гэж бодов. Зарим хүн “Худлаа ярих хэцүү ажил. Нэг худлаа ярьсны дараа тэрийгээ нуун дарагдуулахын тулд илүү их худлаа ярих хэрэгтэй. Энэ нь маш их бодол, хүчин чармайлт шаарддаг” гэж хэлдэг. Гэвч ийм далан худалчид ингэж санагдаагүй. Энэ тохиолдолд түүний худал үг илчлэгдээгүй. Бусдыг хуурч мэхлэхийн тулд амжилттай худлаа ярьж, дараа нь илчлэгдэхээс айсандаа өмнөх худал үгээ нуун далдлах гэж дахин худал хэлсэн. Тэрээр бахархсан бөгөөд зүрх сэтгэлд нь өөрийгөө буруутгах, зэмлэх мэдрэмж төрөөгүй. Түүний мөс чанарт энэ нь огт нөлөөлөөгүй. Яаж ийм байх боломжтой вэ? Худал хэлэх нь өөрсдөд нь хэчнээн хор хөнөөлтэйг тэр мэддэггүй. Өмнөх худал үгээ нуун дарагдуулахын тулд худал үг ашиглах нь дүр төрхөө сайжруулж, ашиг тус олох боломж олгосон гэж тэр үздэг. Хэдий хэцүү, ядаргаатай байсан ч тэрээр худал хэлэх нь зохистой гэж боддог. Энэ нь үнэнийг ойлгож, хэрэгжүүлэхээс илүү үнэ цэнтэй гэж боддог. Тэр яагаад буруутайгаа мэдрэхгүйгээр байнга худлаа ярьдаг вэ? Учир нь түүний зүрх сэтгэлд үнэнийг хайрлах хайр байдаггүй. Тэрээр нэрэлхүү зан, нэр хүнд, байр сууриа үнэлдэг. Бусадтай нөхөрлөхдөө хэзээ ч зүрх сэтгэлээ нээдэггүй; оронд нь худал үгээ нуун далдлахын тулд хуурамч төрх, баг ашигладаг. Тэрээр хүмүүстэй ингэж харилцаж, харьцдаг. Хэчнээн удаа худлаа ярьж, хэчнээн олон худал хуурмагаа нууж, аминч, өөдгүй санаархлаа хэчнээн их нуусан ч зүрх сэтгэлд нь буруутай, эвгүй мэдрэмж огт төрдөггүй. Ерөнхийдөө бол бага зэрэг мөс чанартай, жаахан хүн чанартай хүмүүс худлаа ярьчхаад тавгүйтэж, худлаа ярьсантайгаа эвлэрэхэд хэцүү байдаг. Тэдэнд ичгүүртэй байх болно; харин худалч хүн ингэж боддоггүй. Худлаа ярьсныхаа дараа өөртөө сэтгэл ханаж, “Би өнөөдөр бас нэг худлаа яриад, тэр тэнэгийг хуурчихлаа. Би асар их сандарч байсан ч тэр яагаад ч юм огт анзаарсангүй!” гэж хэлдэг. Байнга худлаа ярьж, худал хуурмагийг нуун дарагдуулах энэ амьдралаас тэр залхдаггүй гэж үү? Энэ ямар төрлийн уг чанар вэ? Энэ бол диаволын уг чанар юм. Диаволууд өдөр бүр худлаа ярьдаг. Тэд ямар ч таагүй байдал, шаналалгүйгээр худал хуурмаг амьдралаар амьдардаг. Таагүй байдал, шаналлыг мэдэрсэн бол тэд өөрчлөгдөх байсан, гэхдээ тэд шаналлыг мэдрэх боломжгүй, учир нь худал хэлэх нь тэдний амьдрал—энэ нь уг чанарт нь байдаг. Тэд өөрийгөө байгаагаар нь илэрхийлэхдээ биеэ барьдаггүй, өөрийгөө эргэцүүлэн боддоггүй. Тэд хэчнээн худал ярьж, хууран мэхэлсэн ч зүрх сэтгэлд нь буруутай санагддаггүй, мөс чанартаа зэмлүүлдэггүй. Бурхан хүмүүсийн зүрх сэтгэлийн гүнийг шинждэг гэдгийг тэд мэддэггүй; худлаа хэлж, ов мэхтэй авирласныхаа дараа хүлээх хариуцлага, хүлээн авах цээрлүүлэлтээ ухамсарлаж чаддаггүй. Хэн нэгэн ов мэхтэй явуулгыг нь илчлэх вий гэдгээс хамгийн их айдаг тул тэд өөрсдийн явуулгыг нуун дарагдуулахын тулд бүр ч их худлаа ярихын зэрэгцээ өөрсдийн худал хуурмагийг болон өөрсдийнхөө хэн бэ гэдэг үнэнийг нуун дарагдуулах ямар нэг арга, замыг олохыг хичээн биеэ туйлдуулдаг. Ийм хүн энэ бүх үйл явцын туршид ер нь гэмшсэн үү? Тэд ямар нэг буруутгал, уйтгар гунигийг мэдэрдэг үү? Тэдэнд өөрсдийгөө эргүүлэх ямар нэг хүсэл байдаг уу? Үгүй. Тэд худал хэлэх, худал үгээ нуух нь нүгэл биш, ихэнх хүн ингэж амьдардаг гэж боддог бөгөөд өөрчлөгдөх санаа зорилгогүй байдаг. Үнэнч шударга хүн байх тухайд тэд “Яагаад би үнэнч шударга хүн байж, чин сэтгэлээсээ ярьж, үнэнийг хэлэх ёстой юм бэ? Би тэгдэггүй. Тэнэг хүмүүс л тэгдэг юм байгаа биз, харин би тийм ч тэнэг биш. Хэрвээ би худал хэлж, илчлэгдэхээс айдаг бол үүнийгээ нуух өөр шалтгаан, шалтаг хайж олно. Би үнэнч шударгаар ярьж чаддаг төрлийн хүн биш. Хэрвээ тийм байсан бол би усан тэнэг байх байсан!” гэж зүрх сэтгэлдээ боддог. Тэд үнэнийг хүлээн авдаггүй, хүлээн зөвшөөрдөггүй. Үнэнийг хүлээн зөвшөөрдөггүй хүмүүс үнэнийг хайрлаж чадахгүй. Ийм хүн эхнээсээ дуустал ямар байдалтай байдаг вэ? (Тэр өөрийгөө эргүүлэх хүсэлгүй байна.) Тэр аливааг эргүүлэх хүсэлгүй байгаа нь обьектив байр сууринаас илт байгаа ч түүний жинхэнэ байдал юу вэ? Үнэнч шударга хүн байх нь амьдралын зөв зам гэдгийг тэд үндсэндээ үгүйсгэдэг. Тэр бас үнэний оршин тогтнолыг, эцсийн өдрүүдэд хүн төрөлхтнийг шүүх Бурханы шүүлтийг, мөн Бурхан хүний эцсийн үр дүн болон хүний үйл хэргийн төлөөх цээрлүүлэлтийг тогтоодог гэдгийг үгүйсгэдэг. Энэ бол ялган таних чадваргүй, тэнэг, зөрүүд зан юм. Ийм сэтгэлгээ нь түүний гөжүүд байдал, үйлдэл, зан авирыг бий болгодог. Эдгээр зүйл хүний уг чанар-мөн чанараас урган гардаг. Тэд бол үнэхээр ов мэхтэй хүмүүс бөгөөд өөрчлөгдөж чадахгүй. Ийм хүмүүс үнэнийг хүлээн авахаас татгалзахыг хараад зарим хүнд итгэхэд бэрх санагдаж, ойлгож чаддаггүй. Үнэн хэрэгтээ ийм хүмүүс хэвийн хүн чанаргүй бөгөөд мөс чанар нь ажиллахгүй байна. Цаашлаад тэдэнд хэвийн хүн чанарын эрүүл ухаан байхгүй. Үнэн болон шүүлтийн үгийг сонсоод хэвийн хүн чанартай, эрүүл ухаантай хүн ядаж л өөрийгөө эргэцүүлж, чин сэтгэлээсээ гэмших боловч ийм хүн үнэн замыг сонсоод ямар ч хариу үйлдэл үзүүлдэггүй. Тэд олон жил Бурханд итгэхдээ өчүүхэн ч өөрчлөгдөлгүйгээр Сатаны гүн ухааны дагуу амьдарсаар байдаг. Ийм хүнд хэвийн хүн чанарын эрүүл ухаан байдаггүй, мөн ийм хүн аврагдахад хэцүү байдаг.

Энэ хоёр төрлийн хүмүүсийн алийг нь Бурхан авардаг гэж та нар бодож байна вэ? (Эхний төрлийг, учир нь тэд худал хэлдэг ч үнэнийг хүлээн авч, үнэнч шударга болж чадна.) Хүмүүс үүнийг хараад, “Бурханы авардаг хүмүүс яаж үргэлж худлаа ярьж, буруу зүйл хийсээр байдаг юм бэ? Тэд завхарсан хүмүүс хэвээрээ байгаа юм биш үү? Тэд төгс хүмүүс биш!” гэж хэлдэг. Тэд энд “төгс” гэдэг үгийг ашигласан. Энэ талаар юу гэж бодож байна вэ? Энэ нь амийн хэвийн өсөлтийн үйл явцыг ойлгодоггүй хүний үг юм. Бурхан алдаа дутагдалгүй төгс хүмүүсийг, эсвэл вакуум орчинд амьдардаг хүмүүсийг биш, харин Сатаны завхруулсан, завхарсан зан чанартай хүмүүсийг авардаг. Зарим хүн жаахан завхрал илчлээд, “Би Бурханыг дахин эсэргүүцлээ. Би олон жилийн турш Бурханд итгэсэн ч өөрчлөгдөөгүй. Бурхан намайг цаашид хүсэхгүй нь лавтай!” гэж боддог. Дараа нь тэд итгэл найдвараа алдаж, үнэнийг эрэлхийлэх хүсэлгүй болдог. Энэ хандлагын талаар юу гэж бодож байна вэ? Тэд өөрсдөө үнэнийг орхисон бөгөөд Бурхан тэднийг цаашид хүсэхгүй гэж боддог. Энэ нь Бурханы тухай буруу ойлголт биш үү? Ийм сөрөг байдал нь Сатанд ашиглагдах хамгийн хялбар арга юм. Сатан тэднийг шоолж, “Чи бол тэнэг! Бурхан чамайг аврахыг хүсэж байгаа ч чи ингэж зовсоор л байна! Тиймээс зүгээр л бууж өг! Хэрвээ чи бууж өгвөл Бурхан чамайг таягдан хаяна, энэ нь Бурхан чамайг надад хүлээлгэн өгч байгаатай адилхан. Би чамайг үхтэл чинь тарчлаана!” гэж хэлдэг. Сатаныг амжилтад хүрмэгц үр дагавар нь төсөөлшгүй байх болно. Иймээс хүн ямар ч бэрхшээл, сөрөг байдалтай тулгарсан бай, бууж өгөх ёсгүй. Тэд шийдэл олохын тулд үнэнийг эрж хайх ёстой бөгөөд идэвхгүй хүлээх ёсгүй. Амийн өсөлт, хүний авралын явцад хүмүүс заримдаа буруу замаар явж, хазайж, эсвэл амь нь төлөвшөөгүй байдал, зан авир гаргах үе байдаг. Тэдэнд сул дорой, сөрөг байх, буруу зүйл хэлэх, бүдрэх, бүтэлгүйтэх үе байж болно. Энэ бүхэн Бурханы нүдэнд хэвийн юм. Бурхан үүгээр хүмүүсийг нээнтэглэдэггүй. Зарим хүн өөрийнх нь завхрал хэтэрхий гүн гүнзгий, Бурханыг хэзээ ч сэтгэл хангалуун байлгаж чадахгүй гэж боддог тул харамсаж, өөрийгөө жигшдэг. Яг ийм гэмшсэн зүрх сэтгэлтэй хүмүүсийг л Бурхан авардаг. Нөгөөтээгүүр, өөрсдөд нь Бурханы аврал хэрэггүй гэж үздэг, өөрсдийгөө сайн хүмүүс, өөрсдөд нь ямар ч буруу зүйл байхгүй гэж боддог хүмүүс ихэвчлэн Бурханы авардаг хүмүүс биш. Энд Би та нарт юу хэлээд байна вэ? Ойлгосон хүн байвал яриарай. (Бид завхралын илчлэлдээ зөв хандаж, үнэнийг хэрэгжүүлэхэд анхаарлаа төвлөрүүлэх ёстой, тэгвэл Бурханы авралыг хүртэнэ. Хэрвээ бид Бурханыг байнга буруугаар ойлговол итгэл найдвараа амархан алдана.) Чи итгэлтэй байж, “Хэдийгээр би одоо сул дорой, бүдэрч, бүтэлгүйтэж байгаа ч өсөж, нэг л өдөр үнэнийг ойлгож, Бурханыг сэтгэл хангалуун байлгаж, авралд хүрнэ” гэж хэлэх ёстой. Чи ийм шийдэмгий байх ёстой. Ямар ч ухралт, бэрхшээл, бүтэлгүйтэл, саад тээг тулгарсан, чи сөрөг байх ёсгүй. Бурхан ямар хүмүүсийг авардгийг чи мэдэх ёстой. Түүнээс гадна, хэрвээ чи өөрийгөө Бурханаар авруулах шаардлага хангаагүй гэж бодож байвал, Бурханы үзэн яддаг юм уу дургүйцдэг байдалд байгаа бол, эсвэл чи тааруу авирлаж, Бурхан чамайг хүлээж авахгүй, эсвэл Бурхан чамайг голох тохиолдол байгаа бол энэ нь хамаагүй. Одоо чи мэдэж авлаа, одоо ч оройтоогүй байна. Чи гэмшиж байгаа л бол Бурхан чамд боломж олгоно.

Бурханд итгэхэд юу хамгийн чухал вэ? (Үнэнийг ойлгох, амь-оролттой болох.) Тийм ээ, амь-оролт бол хамгийн чухал, эн тэргүүний зүйл юм. Чи ямар үүрэг биелүүлдэг, хэдэн настай, Бурханд хэр удаан итгэсэн, хэчнээн их үнэнийг ойлгож байгаагаас үл хамааран амь-оролт нь эн тэргүүний зүйл юм. “Зарим хүн Бурханд хорин жил итгэсэн, харин би ердөө таван жил итгэсэн. Би тэднээс хол хоцорсон. Надад аврагдах найдвар байсаар байгаа гэж үү? Би хэтэрхий хоцорч байна уу?” гэж битгий бод. Хэдэн жилийн дараа итгэх нь тийм ч том асуудал биш. Хэрвээ чи үнэнийг эрэлхийлдэг хүн мөн бол Бурханд илүү эрт итгэсэн хүмүүсийг гүйцэж чадна. Библид “Гэхдээ эхнийх нь хүмүүс сүүлчийнх; сүүлчийнх нь эхнийх болно” (Матай 19:30) гэж хэлдэг биш үү? Хэрвээ хүн үнэнийг эрэлхийлэхгүй байх шалтгаан, шалтаг үргэлж тоочдог бол бүх насаараа итгэсэн ч хий дэмий байх болно, тэр юу ч олж авахгүй. Бурханы гэрт хорь гучин жил Бурханд итгэсэн ч үүргээ стандартад нийцүүлэн биелүүлээгүй, таягдан хаягдсан хүн олон бий. Үргэлж алдар нэр, ашиг хонжоо, байр суурь хөөцөлдөж, хуурамч удирдагч, антихрист болоод, таягдан хаягддаг хүн олон байдаг. Үнэнийг хүлээн авахаас зөрүүдлэн татгалзаж, бүгдээрээ таягдан хаягдсан үл итгэгч олон бий. Энэ баримт мөн үү? (Мөн.) Цаашилбал, ердөө гурваас таван жил итгээд туршлагын гэрчлэлийнхээ талаар ярьж чаддаг зарим хүн бий. Тэдний гэрчлэл болон итгэл нь Бурханд олон жил итгэсэн хүмүүсээс хамаагүй илүү давдаг. Энэ хүмүүс Бурханы ерөөлийг хүртсэн. Олон жилийн турш Бурханд итгэсэн, үнэнийг огт эрэлхийлээгүй, таягдан хаягдсан олон хүн байдаг. Энэ нь хүмүүст нэг баримтыг тодорхой харуулж байна: Бурхан хүн бүрд зөвт, шударгаар ханддаг. Бурхан өмнө нь ямар байсныг чинь, эсвэл одоогийн биеийн хэмжээг чинь хардаггүй, үнэнийг эрэлхийлж байгаа эсэх, үнэнийг эрэлхийлэх замаар явж байгаа эсэхийг чинь хардаг. Чи Бурханыг буруугаар ойлгож, “Бурханаар авруулж чадах хүмүүс яагаад худлаа ярьж, завхрал илчилсээр байж чадаж байна вэ? Бурхан худлаа ярьдаггүй хүмүүсийг аврах ёстой” гэж хэзээ ч хэлэх ёсгүй. Энэ төөрөгдөл биш үү? Завхарсан хүн төрөлхтний дунд худал хэлдэггүй хүн байдаг уу? Худал хэлдэггүй хүмүүст Бурханы аврал хэрэгтэй байх уу? Сатаны завхруулсан хүн төрөлхтнийг Бурхан авардаг. Хэрвээ энэ баримтыг ч тодорхой ойлгохгүй байгаа бол чи мэдлэггүй, мунхаг юм байна. Яг л Бурханы хэлсэнчлэн “Энэ газар дэлхий дээр зөв шударга хүн үгүй, зөв шударга нь энэ дэлхийд үгүй.” Сатан хүн төрөлхтнийг завхруулсан учраас л Бурхан энэ завхарсан хүмүүсийг аврахын тулд газар дэлхий дээр бие махбодтой болсон юм. Бурхан яагаад тэнгэрэлчүүдийг аврах талаар юу ч хэлдэггүй юм бэ? Учир нь тэнгэрэлчүүд тэнгэрт байдаг бөгөөд Сатан завхруулаагүй. Бурхан анхнаасаа “Миний авардаг хүн төрөлхтөн бол Сатаны завхруулсан хүн төрөлхтөн, Сатаны гараас буцаан авсан хүн төрөлхтөн, Сатаны завхарсан зан чанартай хүн төрөлхтөн, Намайг эсэргүүцэж, сөрж, Миний эсрэг тэрсэлдэг хүн төрөлхтөн” гэж хэлсээр ирсэн. Тэгвэл яагаад хүмүүс энэ баримттай нүүр тулдаггүй юм бэ? Тэд Бурханыг буруу ойлгодоггүй гэж үү? Бурханыг буруу ойлгох нь Бурханыг эсэргүүцэх хамгийн хялбар зам бөгөөд үүнийг даруй шийдвэрлэх ёстой. Энэ асуудлыг шийдвэрлэж чадахгүй байх нь маш аюултай, учир нь энэ нь Бурхан чамайг хойш тавихад амархан хүргэж болзошгүй. Хүмүүсийн буруу ойлголцол үзэл, төсөөллөөс нь үүдэлтэй байдаг. Хэрвээ тэд үргэлж үзэл, төсөөлөлтэйгөө зууралддаг бол үнэнийг хүлээн авахаас татгалзах магадлал хамгийн өндөр. Чи Бурханыг буруугаар ойлгох үедээ үүнийг шийдвэрлэхийн тулд үнэнийг эрж хайхгүй бол үр дагавар нь ямар байхыг та нар мэдэж байгаа. Бурхан чамд бүдэрч, бүтэлгүйтэх, алдаа гаргахыг зөвшөөрдөг. Бурхан чамд үнэнийг ойлгох, үнэнийг хэрэгжүүлэх, Бурханы санаа зорилгыг аажмаар ойлгох, бүх зүйлийг Бурханы санаа зорилгын дагуу хийх, Бурханыг үнэхээр дуулгавартай дагах, Бурханы хүмүүсээс эзэмшихийг шаарддаг үнэн-бодит байдалд хүрэх боломж, цаг хугацааг өгнө. Гэсэн хэдий ч Бурханы хамгийн их үзэн яддаг хүн хэн бэ? Тэр бол зүрх сэтгэлдээ үнэнийг мэддэг ч хэрэгжүүлэх нь битгий хэл, хүлээн авахаас татгалздаг хүн юм. Оронд нь тэд Сатаны гүн ухаанаар амьдарсаар байгаа мөртөө өөрсдийгөө Бурханд дуулгавартай, бузгай сайн хүн гэж үздэгийн зэрэгцээ бусдыг төөрөлдүүлж, Бурханы гэрт байр суурь олж авахыг эрмэлздэг. Бурхан иймэрхүү хүнийг хамгийн их үзэн яддаг, тэд бол антихрист юм. Хэдий хүн бүр завхарсан зан чанартай ч эдгээр үйлдэл нь өөр уг чанартай байдаг. Энэ нь энгийн завхарсан зан чанар биш, завхралын хэвийн илчлэл ч биш; харин ч чи Бурханыг эцсээ хүртэл ухамсартайгаар, зөрүүдлэн эсэргүүцдэг. Чи Бурхан байдаг гэдгийг мэддэг, Бурханд итгэдэг ч Бурханыг эсэргүүцэхийг зориуд сонгодог. Энэ бол Бурханы тухай үзэлтэй байгаа хэрэг биш, үл ойлголцлын асуудал биш; харин ч Бурханыг эцсээ хүртэл зориуд эсэргүүцэж байна. Бурхан ийм хүнийг аварч чадах уу? Бурхан чамайг аврахгүй. Чи бол Бурханы дайсан, тиймээс чи бол диавол болон Сатан. Тэгсэн ч гэсэн Бурхан диаволууд болон Сатаныг аварч чадах уу? 

Та нар Миний өнөөдрийн нөхөрлөлийн талаар ямар бодолтой байна? Ойлгосон уу? (Тийм ээ, ойлгосон.) Хэрвээ та нар ямар нэг зүйлийг ойлговол ямар нэг зүйлийг олж авна, мөн үнэнд тодорхой хэмжээгээр орно. Хэрвээ чи үнэнд орвол амь чинь өснө, харин үнэнд орохгүй бол амь чинь өсөхгүй. Энэ бол усалж, бордож, наранд гаргах шаардлагатай соёолж буй үртэй адил юм. Хэрвээ чи үүнийг болгоомжтой ургуулахгүй бол ургахгүй, эцэст нь хатаж, үхнэ. Би үүгээр юу хэлж байна вэ? Зөвхөн амаараа нүглээ улайж, Бурхан бие махбодтой болсонд зүрх сэтгэлээрээ итгэх нь Бурханыг мэдэж, Бурханы хаанчлалд орох шалгуурыг хангахад хангалтгүй. Энэ нь баталгаатай биш; энэ нь ердөө эхний алхам юм. Чи авралд хараахан хүрээгүй, өөрчлөгдөөгүй, мөн туулах зам чинь яагаа ч үгүй байна. Эцсийн өдрүүдэд Бурхан хүн төрөлхтнийг бүрэн аврахын тулд үнэнийг илэрхийлдэг. Чи Бурханд итгэх замд орох үедээ бүр анхнаасаа Бурханаар авруулах боломжтой болсон. Энэ бол агуу ерөөл! Үүнийг орхиж болохгүй. Бурхан эцсийн өдрүүдэд хүн төрөлхтнийг аварч, төгс болгох нь туйлын ховор боломж юм. Хүн төрөлхтөн хэдэн мянган үеэрээ амьдарч байсан ч урьд нь хэнд ч ийм боломж байгаагүй. Аврагдах гэдэг нь асар том зүйл; чи энэ боломжийг алдах ёсгүй. Та нарын үеийнхэн бие махбодтой болсон Бурхантай учирсан; энэ бол ерөөл! Энэхүү ерөөл нь хорвоо ертөнцөд харагдахгүй боловч та нар үүнийг харж, үүнийг эдэлсэн бөгөөд энэ бол Бурханы ерөөл юм. Магадгүй зарим хүн үзэгдлийн талаар сайн ойлгохгүй хэвээр байгаа байх; тэд зарим хоосон сургаалыг л ойлгодог ч жинхэнэ итгэлтэй биш. Тэд зүгээр л Бурханд итгэх нь сайн зүйл гэдгийг мэдэрдэг бөгөөд Бурханы үгийг унших нь зүрх сэтгэлийг нь гэрэлтүүлдэг тул энэ бол амьдралын зөв зам гэж бодож, зүрх сэтгэл нь хүчтэй байдаг. Тэд шүтлэггүй хүмүүсийн сүйрлийн замыг ч, Бурханыг эсэргүүцдэг шашны хүмүүсийн замыг ч дагахгүй байхаар шийдсэн. Тэд зөвхөн Бурханыг дагаж, үнэнийг эрэлхийлж, цэвэр байдалд хүрч, аврал хүртэж, Бурханыг дагах замаар алхахаар шийдсэн. Хүмүүс ийм шийдвэртэй байх нь сайн хэрэг, итгэл найдвар байна гэсэн үг. Бурханыг дагаснаар Бурханы хамгаалалт ирдэг. Ядаж л одоо энэ амьдралдаа тэд аз жаргалтай байх болно. Цаашид тэдэнд Сатан, нийгэм, эсвэл хүн төрөлхтөн хор хөнөөл учруулахгүй, тэд Бурханы ноёрхол дор бүрэн дүүрэн, жинхэнэ ёсоор амьдрах болно. Энэ бол нэр төрийн хэрэг, энэ насандаа мэдэрч болох аз жаргал юм. Тэгвэл ирэх ертөнцөд яах вэ? Бурхан амлалт өгсөн. Тэр чамд аврал хайрлаж, үнэн ба амиар чамайг хангахаас гадна энэ амьдралд зуу дахин ихийг өгч, ирэх ертөнцөд мөнх амь өгөхөө амласан. Тиймээс энэ хэргийг дутуу үнэлж болохгүй. Үнэнийг олж авч, аврал хүртэхийн тулд чиний төлж буй төлөөс, зовлон зүдүүр түр зуурынх. Ирээдүйд хүмүүс үнэнийг ойлгож, олж авч чадвал тэдний эдлэх аз жаргал, баяр хөөр болон ерөөл үгээр илэрхийлэхийн аргагүй байж болох юм. Өөрөөр хэлбэл, чи үнэнийг ойлгож, олж авах үедээ л Бурханы амлалтыг хүлээн авах шаардлагыг хангана. Бурхан чамд амийн бүх үнэн болон хангалтыг чөлөөтэй өгдөг. Бурхан чамайг аварч чадна гэдэг нь үнэн ч эцэстээ үнэн болон амийг олж авах эсэх чинь үнэнийг эрэлхийлэх замыг сонгосон эсэхээс чинь шалтгаална. Энэ сонголтыг хийх шийдвэр өөрийн чинь гарт байдаг уу? (Тийм.) Өөрөөр хэлбэл, үнэн болон амийг олж авч чадах эсэх, Бурханы амлалтыг хүлээн авахад тэнцэх эсэх, мөн ерөөлийг, “энэ амьдралд зуу дахин их, ирэх ертөнцөд мөнх амь” гэсэн энэхүү адислалыг хүртэж чадах эсэх нь чиний гарт буй боломж юм. Өөр хэн ч чамд нөлөөлж, чамд тусалж, эсвэл чамайг хязгаарлаж чадахгүй. Чи ийм эрхтэй; Бурхан чамд энэ эрхийг аль хэдийн өгсөн. Энэ нь эцэстээ үнэнийг эрэлхийлэх замаар алхахыг сонгох эсэхээс чинь хамаарна. Энэ бол хамгийн чухал асуудал юм.

Үнэнийг хүлээн авснаар л завхарсан зан чанарыг шийдвэрлэж чадна

Бурханд итгэх нь амьдралын зөв зам юм. Бурхан та нарыг бүгдийг сонгосон бөгөөд та нар бүгдээрээ Түүнийг дагахаар, амьдралын зөв замд орохоор сонгосон. Төгс утгаараа бол, та нар Бурханы хүслийг хангаж, үүргээ зохих ёсоор гүйцэтгэж, үнэнийг олж авч, Бурханаар төгс болгуулж чадна. Энэ та нарын мөрөөдөл, тэмүүлэл биш үү? (Мөн.) Итгэгч хүн ийм мөрөөдөлтэй байх нь сайн зүйл, эерэг зүйл бөгөөд Бурхан хүмүүсийн эерэг мөрөөдөл, тэмүүллийг биелүүлдэг. Хүмүүс заримдаа сөрөг эсвэл буруу мөрөөдөл, тэмүүлэлтэй байдаг уу? Ийм боломжтой, учир нь хүмүүсийн байдал үнэнийг олж авахаасаа өмнө тогтворгүй, заримдаа бүр хуучиндаа эргэж орж байдаг. Эдгээр сөрөг зүйл гарч ирэх үедээ амь-оролт, Бурхантай харилцах хэвийн харилцаанд чинь нөлөөлдөггүй гэж үү? Хэрэв тийм байдалд амьдарвал хүмүүсийн нөхцөл байдал муудаж, сөрөг, сул дорой болохгүй гэж үү? Ийм үед тэд яах ёстой вэ? (Бурханы өмнө залбирахаар ир.) Гэхдээ хүмүүс залбирахыг хүсэхгүй, үр дүн нь юу болохыг бодолгүйгээр өөрсдийгөө өөгшүүлж, хүссэн бүхнээ хийх зуураа Сатанд өөрсдийг нь хүссэнээрээ мэхлэхийг зөвшөөрч, дорд байдалтай амьдарсаар байхыг хүсэх үе байдаггүй гэж үү? Ийм байдал байдаг уу? (Байдаг.) Энэ нь ямар асуудлын илрэл вэ? (Тэд Бурханаас нүүр буруулсан.) Тэгвэл юу тэднийг Бурханаас нүүр буруулахад хүргэсэн бэ? Энэ нь тэдний хангалтгүй биеийн хэмжээ, үнэн байхгүйн илрэл биш гэж үү? Энэ бол үнэхээр үнэний талаар тэдний дутуу ойлголт, хангалтгүй биеийн хэмжээнээс нь үүдэлтэй. Ийм нөхцөл байдал үүсэх бүрд, ийм байдалд орвол хүн Бурханд залбирч, найдаж, үнэнийг эрж хайх ёстой. Хэрэв биеийн хэмжээ нь хэтэрхий жижиг бөгөөд үнэн дутмаг бол хүн үнэнийг ойлгодог хэн нэгнийг эрж хайж, нөхөрлөж, тэднээс хангамж, дэмжлэг авах хэрэгтэй. Заримдаа өөр хүн тэднийг засаж, эсвэл Бурхан тэднийг сахилгажуулах шаардлагатай болдог. Тэдэнд хөл дээрээ босох чадвар дутаж байгаа бол энэ нь тэд үнэний талаар хангалттай ойлгоогүй, биеийн хэмжээ нь дутсанаас болсон. Хангалтгүй биеийн хэмжээ нь хүмүүсийг янз бүрийн сөрөг, дорд байдал, бодлыг эсэргүүцэх чадваргүй болгодог. Энэ амьдрах хэцүү арга биш үү? Биеийн хэмжээ дутуу хүмүүс ихэвчлэн ямар байдалд амьдардаг вэ? Та нарын дунд үүнийг өөрийн биеэр туулж байгаа хүн байна уу? Ямар төрлийн байдал та нарыг ганцаардмал, зовлонтой, шийдэмгий бус, эцэж туйлдсан, төөрөлдсөн болгож, эгээ л урагшлах замгүй мэт, өдөржин гунигтай, залбирч, үнэнийг эрэлхийлэх хүсэлгүй болгож орхидог вэ? Та нар даван туулах боломжгүй мэт санагдах асуудалтай тулгараад бууж өгөх талаар бодож байсан уу? (Тийм.) Тэгвэл эдгээр байдал үүсэх шалтгаан юу вэ? Тэдгээр нь хүмүүсийн оюун санаанд зориудаар бодогдож, төлөвлөгдсөн үү? Мэдээж үгүй. Тиймээс, энэ асуултын талаар тунгаан бодоорой—тэдгээрийг юу үүсгэдэг гэж та нар бодож байна вэ? Надад хэлээч, хэрэв хүн үнэнийг ойлговол тэд завхарсан зан чанараа үнэхээр мэдэж, өөрсдийн завхралынхаа үнэнийг тодорхой харж чадаж, хүний төрхийг амьдран харуулахын тулд ямар үнэнээр зэвсэглэсэн байх ёстойгоо мэдэх болно, мөн тэд өөр өөр нөхцөл байдалд Бурханыг хэрхэн сэтгэл хангалуун байлгах, түүнчлэн зарим асуудлыг зохицуулах зөв арга зам болон тийн хийх зуур баримтлах ёстой зарчмыг мэдэх болно—ийм биеийн хэмжээтэй болсон хүн бэрхшээлтэй тулгарах үедээ ямар байдалтай байх вэ? Мэдээж, тэд тодорхой хэмжээгээр сөрөг, сул дорой хэвээр байх болно, тийм үү? (Тийм.) Тэгэхээр энэ сөрөг, сул тал нь хаанаас үүдэлтэй вэ, үүнийг хэрхэн шийдвэрлэж болох вэ? Та нар өмнө нь эдгээр асуудлыг хэзээ ч тунгааж, эрж хайж байгаагүй юу? (Ховорхон.) Иймээс л та нар эдгээр асуудлыг хэзээ ч нухацтай авч үзэхгүйгээр өөрсдийн бэрхшээл, сул дорой, сөрөг үеийг аргацааж чаджээ. Энэ тохиолдолд та нар ийм хол явсан нь маш азтай хэрэг бөгөөд энэ нь та нарыг эдгээр бэрхшээлийг даван туулахад хөтөлсөн Бурханы нигүүлслийн л ач юм. Гэхдээ би сая ямар асуулт тавьсан бэ? (Юу хүмүүсийг сөрөг, сул дорой байдалд амьдрахад хүргэдэг вэ?) Энэ тухай нэг минут бод; та нарт хариулт байна уу? Онолын хувьд үүний шалтгаан нь тэд үнэнийг ойлгохгүй байгаад юм. Энэ тохиолдолд үнэнийг ойлгохоос нь өмнө хүмүүсийн амьдралыг юу удирддаг вэ? (Завхарсан, сатанлаг зан чанар нь.) Тийм ээ, энэ хариулт чинь биш үү? Чи одоо үүнийг ойлгосон уу? Хүн бэрхшээлтэй тулгарах үедээ бууж өгөхийг хүсдэг, урагшлах зам байхгүй мэт түгшүүртэй, сул дорой, зовлонтой, хязгаарлагдмал, дөнгөлөгдсөн мэт тэдэнд санагддаг, улмаар тэд сөрөг болж, итгэлгүй болж, Бурханд итгэх нь утгагүй гэж боддог. Энэ юунаас үүдэлтэй вэ? (Тэдний завхарсан, сатанлаг зан чанараас.) Хүмүүс үнэнийг ойлгохгүй байх үедээ ямар төрлийн зан чанартай амьдардаг вэ? Тэд ямар уг чанартай амьдардаг вэ? Тэдний амьдралыг юу удирддаг вэ? (Тэдний завхарсан, сатанлаг зан чанар.) Завхарсан, сатанлаг зан чанарын үр дүнд хүний дотор ямар зүйлс үүсэж болох вэ? Биеэ тоосон зан, Бурханыг эсэргүүцэх, Бурханаас урвах, Бурханыг сөрөх. Энэ бүх завхарсан зан чанар нь хүмүүст зовлон зүдгүүр, сөрөг, сул дорой байдлаас өөр юу ч авчирдаггүй. Тэгвэл завхарсан, сатанлаг зан чанар нь хүмүүст яагаад зовлон зүдгүүр, сөрөг, сул дорой байдлыг авчирдаг ч хүний оюун санаанд амар амгалан, баяр баясгалан, тайтгарал, аз жаргалыг өгч чадахгүй байна вэ? Эдгээр сөрөг зүйл яагаад хүнийг сөрөг болгодог вэ? Завхарсан зан чанар бол сөрөг зүйл бөгөөд үнэнд дайсагнадаг тул ямар ч эерэг үүрэг гүйцэтгэдэггүй, зөвхөн сөрөг үүрэг гүйцэтгэдэг. Тэд хүмүүст эерэг байдал, хүсэл тэмүүлэл, дээшээ чиглэсэн сэтгэлгээг өгч чадахгүй, хүмүүст зөвхөн сул дорой, сөрөг байдал, зовлон зүдүүрийг авчирдаг. Сатанлаг зан чанар хүмүүсийн дотор үндэслэж, тэдний уг чанар болсон үед энэ нь тэдний зүрх сэтгэлд харанхуй, ёрын мууг суулгаж, тэднийг буруу замыг эрэлхийлж, сонгоход хөтлөхөд хангалттай юм. Завхарсан сатанлаг зан чанарын хөдөлгөгч хүчээр удирдуулсан хүмүүсийн туйлын зорилго, найдвар, эрмэлзэл, амьдралын зорилго, чиглэл юу вэ? Тэд эерэг зүйлсийн эсрэг явдаггүй гэж үү? Нэгдүгээрт, хүмүүс нэр алдарт хүрэх юм уу алдартай болохыг үргэлж хүсдэг; тэд агуу алдар нэр, нэр хүнд олж авахыг, өвөг дээдэстээ алдар хүнд авчрахыг хүсдэг. Эдгээр нь эерэг зүйл мөн үү? Эдгээр нь эерэг зүйлстэй огтхон ч нийцдэггүй; түүнчлэн хүн төрөлхтний хувь заяаг Бурхан захирч байдаг гэсэн хуульд харшилдаг. Би яагаад ингэж хэлж байна вэ? Бурхан ямар төрлийн хүнийг хүсдэг вэ? Тэр агуу, алдартай, язгууртан, дэлхийг донсолгох нэгнийг хүсдэг үү? (Үгүй.) Тэгвэл Бурхан ямар хүнийг хүсдэг вэ? (Бүтээсэн зүйлийн үүргийг гүйцэтгэгч, хөлөө газарт бат бөх тавьсан хүнийг.) Тийм ээ, өөр юуг хүсдэг вэ? (Бурхан Өөрөөс нь эмээдэг, муугаас зайлсхийдэг, Өөрт нь захирагддаг үнэнч шударга хүнийг хүсдэг.) (Бүх зүйлд Бурхантай хамт байдаг, Бурханыг хайрлахыг хичээдэг хэн нэгэн.) Эдгээр хариулт бас зөв юм. Энэ бол Бурхантай ижил зүрх сэтгэл, оюун ухаантай хүн бүр юм. Хүмүүс хүний хувьд байр сууриа хадгалах ёстой гэж Бурханы үгийн аль нэг хэсэгт хэлдэг үү? (Хэлдэг.) Юу гэж хэлдэг вэ? (“Бүтээлүүдийн нэг болохын хувьд хүн өөрт оногдсон байраа хадгалж, шударгаар авирлаж, Бүтээгчийн өөрт нь даалгасан зүйлийг хариуцлагатайгаар биелүүлэх ёстой. Хүн хэмжээ хязгаараас хэтэрч, чадвар чансаанаас нь давсан зүйл юм уу Бурханы жигшдэг зүйлийг хэзээ ч хийх ёсгүй. Хүн агуу, супер хүн болж, бусдаас дээр байхаар хичээх ёсгүй, мөн Бурхан болох гэж эрэлхийлэх ёсгүй. Хүмүүс ийм байхыг хүсэх ёсгүй юм. Агуу, супер хүн болохыг эрэлхийлнэ гэдэг нь утгагүй зүйл. Бурхан болохыг хичээх нь бүр ч гутамшигтай; энэ нь ой гутаж, жигшмээр үйлдэл юм. Магтууштай зүйл буюу бүтээлүүдийн юунаас ч илүүгээр баримтлах ёстой зүйл нь жинхэнэ бүтээл болох явдал; энэ л бүх хүний эрэлхийлэх ёстой цорын ганц зорилго билээ” (Үг. II Боть: Бурханыг мэдэх тухай. Цор ганц Бурхан Өөрөө I).) Та нар Бурханы үг хүмүүсээс юу шаарддагийг мэддэг болсноос хойш хүний биеэ авч явах байдлыг эрэлхийлэхдээ Бурханы шаардлагыг баримталж чадах уу? Та нар үргэлж жигүүрээ дэлгэж, нисэхийг хүсдэг үү, та нар үргэлж ганцаараа нисэхийг, бяцхан шувуу гэхээсээ илүү бүргэд байхыг хүсдэг үү? Энэ ямар зан чанар вэ? Энэ хүний биеэ авч явах зарчим мөн үү? Хүний биеэ авч явах байдлын эрэлхийлэл чинь Бурханы үгэнд тулгуурлах ёстой; Зөвхөн Бурханы үг л үнэн юм. Сатан та нарыг хэтэрхий гүнзгий завхруулсан бөгөөд уламжлалт соёлыг—Сатаны үгийг—үргэлж үнэн, эрэлхийллийнхээ зорилго гэж үздэг нь та нарыг буруу замаар явах, Бурханыг эсэргүүцэх замаар алхахад хялбар болгодог. Завхарсан хүн төрөлхтний бодол санаа, үзэл бодол, тэмүүлж буй зүйлс нь Бурханы хүсэл, үнэн болон Бурхан бүх зүйлийг захирч, бүх зүйлийг зохион байгуулж, хүн төрөлхтний хувь заяаг захирдаг гэсэн хуулийн эсрэг байдаг. Иймээс ийм төрлийн эрэл хайгуул нь хүний бодол, үзлийн дагуу хэчнээн зохистой бөгөөд үндэслэлтэй байсан ч Бурханы харах өнцгөөс тэдгээр нь эерэг зүйл биш бөгөөд Түүний хүсэлд нийцдэггүй. Чи хүн төрөлхтний хувь заяаг Бурхан захирдаг гэсэн баримтыг эсэргүүцдэг учраас, хувь заяагаа өөрийн гартаа авч, бие даан явахыг хүсдэг учраас үргэлж толгойноосоо цус гартал чангаар хана мөргөдөг, чиний хувьд юу ч хэзээ ч бүтэлтэй байдаггүй. Яагаад чиний хувьд юу ч бүтэлтэй болдоггүй вэ? Учир нь Бурханы тогтоосон хуулийг ямар ч бүтээгдсэн зүйл өөрчлөх боломжгүй юм. Бурханы дээд эрх, хүч чадал нь бүхнээс дээгүүр бөгөөд ямар ч бүтээгдсэн зүйл халдашгүй. Хүмүүс өөрсдийн чадвараа хэт ихэд боддог. Юу хүмүүсийг Бурханы дээд эрхээс ангид байхыг үргэлж хүсдэг, мөн өөрсдийн хувь заяаг атгаж, ирээдүйгээ төлөвлөхийг хүсдэг, мөн өөрсдийн хэтийн төлөв, чиг хандлага, амьдралын зорилгоо хянах хүсэлтэй болгодог вэ? Энэ эхлэл цэг хаанаас эхтэй вэ? (Завхарсан сатанлаг зан чанараас.) Тэгвэл завхарсан сатанлаг зан чанар хүмүүст юу авчирдаг вэ? (Бурханы эсрэг эсэргүүцэл.) Хүмүүс Бурханыг эсэргүүцсэнээс юу үүддэг вэ? (Шаналал.) Шаналал аа? Сүйрэл үүддэг юм! Шаналал үүний талд нь ч хүрэхгүй. Яг нүдний чинь өмнө харагдаж байгаа зүйл бол шаналал, сөрөг, сул дорой байдал, мөн эсэргүүцэл, гомдол—эдгээр зүйл ямар үр дүн авчрах вэ? Мөхөл! Энэ бол шалихгүй асуудал биш, тоглоом наадам ч биш. Бурханаас эмээдэг сэтгэлгүй хүмүүс үүнийг харж чадахгүй.

Зарим хүн багахан асуудалтай тулгармагц сөрөг, сул дорой болдог, харин ямар ч асуудалгүй үед тэд олны танил эсвэл ямар нэгэн мэргэжилтэн болно гэж үргэлж найдан, санаархал, хүслээр дүүрэн байдаг. Хүмүүс ийм сэтгэлгээтэй амьдрахдаа зүгээр л өөрсдийн сатанлаг уг чанартаа захирагддаг. Үргэлж санаархал, хүслээр дүүрэн байх үедээ хүмүүс аз жаргалтай амьдарч чадах уу? Хэрэв чи эдгээр зүйлийг хаяхгүй бол зовлон зүдүүр чинь багасахгүй. Чамайг зовлон үргэлж дагана; энэ нь зүрхэнд чинь хутга мушгиж байгаа мэт санагдах болно. Энэ асуудлыг хэрхэн шийдвэрлэж болох вэ? (Үнэнийг эрж хайж, эрэлхийлснээр.) Та нар бүгд үнэнийг эрж хайх гэдэг өргөн ойлголтын талаар их бага хэмжээгээр ярьж чаддаг бөгөөд та нар бүгд үүнийг мэддэг. Асуудалтай тулгарвал эхлээд үнэнийг эрж хайх хэрэгтэй. Хүний завхарсан зан чанарыг зөвхөн үнэнийг эрж хайж, ойлгож, олж авснаар л шийдэж болно. Хүмүүс ялзарсан зан чанараа шийдвэрлэсний дараа л жинхэнэ баяр баясгалан, амар амгалан, тайтгарал, аз жаргалыг мэдэрч, зөвхөн тэр үед л тэд Бурханы өмнө үнэхээр ирж чадна. Энэ нь асуудлыг үндсээр нь шийддэг. Одоо хүн үнэнийг хэрхэн эрж хайж эхлэх ёстой вэ? Ямар нарийн ширийн зүйл хамаарах вэ? Хэн тайлбарлаж чадах вэ? (Чи байр суурь, нэр хүндийн талаар бодож эсвэл идэвхтэй хөөцөлдөж байгаагаа мэдрэх үедээ эдгээр бодол, зан авирыг үл тоомсорлож болохгүй. Тэдгээрийг ойлгож, Бурханы үгийн дагуу задлан шинжлэхийг хичээ. Энэ бол сатанлаг, завхарсан зан чанарын хүнд авчирсан хор хөнөөл гэдгийг ухаар. Алхаж явсан буруу замаа таньж, Бурханы үгийг идэж ууж, Бурханд залбирч, Сатаны хүнийг хүлэхдээ ашиглаж буй энэ хүлээсийг таслахын тулд Бурханд найд.) (Хамгийн чухал нь хүн юуг эрэлхийлэх ёстой талаарх өөрийн тээж буй эндүү ташаа үзэл бодлыг таних, сатанлаг, завхарсан зан чанарын хүмүүст учруулдаг хор хөнөөлийг ойлгож, аливаа зүйлийн талаарх үзэл бодлоо өөрчлөх явдал юм. Дараа нь чи Бурханы өмнө илүү их ирж залбирч, Түүнд ойртож, Түүнтэй аажмаар хэвийн харилцаа тогтоох ёстой.) Өөр зүйл байна уу? (Хэрэв чамд заримдаа сул дорой, сөрөг мэдрэмж төрж, эдгээр мэдрэмж нь ямар шалтгаан эсвэл завхарсан зан чанараас үүдэлтэйг тодорхойлж чадахгүй байгаа бол эхлээд Бурханд залбирч, Бурханаас чамайг гэгээрүүлэхийг гуй. Мөн чи зарим ах, эгчийн өмнө өөрийгөө илчилж, тэдэнтэй нөхөрлөж болно. Туршлагынх нь талаар тэдний нөхөрлөлийг сонссоноор чи энэ байдлын талаарх ойлголтоо тодорхой болгож чадна, үүний дараа чи үүнийг шийдвэрлэх Бурханы үгийн холбогдох хэсгүүдийг хайх хэрэгтэй.) Үргэлжлүүл үргэлжлүүл. (Хэрэв ямар нэгэн зүйл чиний хүссэнээр болохгүй үед чи үргэлж үсээ зулгааж, хэн нь зөв, хэн нь буруу болохыг шинжилдэг бол энэ үед чи эхлээд Бурханы өмнө зүрх сэтгэлээ тайвшруулж, нөхцөл байдалд захирагдах ёстой—Бурханд залбир, мөн Түүний бүрэн эрхэд итгэн Бурханаас эрж хай. Дараа нь Бурхан чамайг гэгээрүүлж, Өөрийнх нь хүслийг ойлгох боломжийг чамд олгоно. Дараа нь, нөхцөл байдлыг дахин нягталж үзээд чи өөрийгөө ямар төрлийн завхрал харуулж байгаагаа, бас Бурханы хүсэл юу болохыг ойлгох болно. Ингэж би үнэнд орсон юм.) Та нар бүгдээрээ үнэний талаар нөхөрлөхийг хэрэгжүүлэх хэрэгтэй—мэдлэг, туршлага, санаагаа хуваалцаж, нөхөрлөлд өөрийгөө хэрхэн илчлэх талаар суралц. Хэрэв тэгвэл чи улам ихийг олж авч, илүү ихийг ойлгох болно. Та нарын зарим нь сая өөрийн хувийн туршлага, мэдлэгээ хуваалцсан бөгөөд хүн бүр өөр өөр хэлэх зүйлтэй байсан. Гайхалтай ажиллаа, та нар бүгд маш бодитой зүйл хуваалцсан. Нөхөрлөлийг чинь сонссоныхоо дараа би та нарыг өнгөрсөн хэдэн жилийн хугацаанд үүргээ гүйцэтгэснээр бүгд өсөж томроод, тодорхой амь-оролттой болсныг харж байна. Та нар энгийн тунхаглалаар зогсохгүй Бурханд итгэх итгэлийн асуудлаар тодорхой хэмжээний мэдлэг, туршлагатай болсон бөгөөд үндэс сууриа тавьжээ. Энэ бол онц сайн зүйл. Бурханд итгэх нь тийм ч хэцүү биш юм шиг санагдаж байна: Хүн чин сэтгэлээсээ байж, Бурханы үгийг сонсож, Бурханы хэлсэн болгоныг хийж, үнэнийг хэрэгжүүлж чадаж байгаа цагт тэд Бурханы шаардлагыг биелүүлж чадах болно. Дүгнэж хэлэхэд, Бурханд итгэх итгэлдээ чиний ойлгох ёстой нэг баримт бий: Бурханд итгэх итгэл нь ердөө Бурханы нэрд итгэнэ гэсэн үг биш, өөрийнхөө төсөөлсөн тодорхойгүй Бурханд итгэнэ гэсэн үг бүр ч биш. Харин чи Бурхан бодитой гэж итгэх ёстой, Бурханы мөн чанарт, Түүний зан чанарт, Түүнд юу байгаа, Тэр юу болоход итгэх учиртай; Бурхан хүн төрөлхтний хувь заяаг захирдаг, чиний хувь заяаг захирдаг гэдэг баримтад итгэх ёстой. Тэгэхээр итгэх гэдэг нь юу гэсэн үг вэ? Энэ бол хүмүүс бодитоор хамтран ажиллаж, түүнийгээ хэрэгжүүлэх хэрэгтэй гэсэн үг биш үү? Жишээлбэл, зарим хүн таагүй нөхцөл байдалтай тулгарах үедээ гомдоллож, бусдыг буруутгаж эхэлдэг. Тэд үүнийг өөрсдөөс нь болсон байж магадгүй гэж хэзээ ч боддоггүй, оронд нь хариуцлагыг үргэлж өөр хэн нэгэн рүү түлхдэг. Дараа нь тэд сэтгэл хангалуун, тайвширсан үедээ, “Асуудал шийдэгдсэн. Бурханд ийм байдлаар итгэх нь үнэхээр тааламжтай бөгөөд хялбар юм байна!” гэж боддог. Асуудлыг шийдвэрлэх энэ аргын талаар чи юу гэж бодож байна вэ? Ийм маягаар хэрэгжүүлснээр хүн үнэнийг олж авч чадах уу? Энэ нь Бурханд дуулгавартай хандлагыг харуулдаг уу? Тийм хүмүүс ямар үзэл бодлоор, ямар арга барилаар Бурханд итгэдэг вэ? Тэд “Бурхан хүн төрөлхтний хувь заяаг захирдаг, бүх үйл явдал, бүх зүйл Түүний гарт байдаг” гэх үгийг өдөр тутмын амьдралдаа хэрэгжүүлсэн үү? Тэд хүний оюун ухааныг ашиглан асуудлыг задлан шинжлэхдээ, хүний арга барил ашиглан асуудалд хандахдаа Бурханы дээд эрхэд итгэдэг үү, хүмүүс, үйл явдал, аливаа зүйлийг захирах Бурханы захиралт, зохицуулалтад дуулгавартай байдаг уу? Мэдээж үгүй. Нэгдүгээрт, тэд дуулгавартай байдаггүй; энэ нь аль хэдийн алдаа юм. Хоёрдугаарт тэд өөрсдөд нь зориулж Бурханы зохицуулдаг нөхцөл байдал, хүмүүс, үйл явдал, зүйлсийг Бурханаас хүлээн авч чаддаггүй; тэд өнгөн хэсгээс цааш хардаггүй. Тэд нөхцөл байдал гаднаасаа хэрхэн харагдаж байгааг л хардаг, тэгээд хүний оюун ухаанаа ашиглан задлан шинжилж, хүний аргаар шийдвэрлэхээр оролддог. Энэ нь өөр нэг алдаа биш үү? Том алдаа мөн үү? (Мөн.) Яагаад тэр вэ? Тэд Бурхан бүх зүйлийг захирдаг гэдэгт итгэдэггүй. Тэд бүх зүйл санамсаргүй байдлаар тохиолддог гэж боддог. Тэдний нүдээр бол Бурхан нэг ч зүйлийг захирдаггүй бөгөөд ихэнх зүйл хүмүүсийн үйлдлээс болж болдог. Энэ нь Бурханд итгэж байгаа хэрэг мөн үү? Тэдэнд жинхэнэ итгэл бий юу? (Байхгүй.) Яагаад байхгүй гэж? Тэд Бурхан бүх зүйлийг захирдаг гэдэгт итгэдэггүй. Тэд Бурхан бүх хэрэг явдал, бүх зүйлийг захирдаг гэдэгт итгэдэггүй—Бурхан бүх нөхцөл байдлыг захирдаг гэдэгт итгэдэггүй. Хэрэв ямар нэг зүйл өөрсдийнх нь төсөөлснөөр болохгүй бол тэд үүнийг Бурханаас хүлээн авч чаддаггүй. Бурхан эдгээр нөхцөл байдлыг зохион байгуулж чадна гэдэгт тэд итгэдэггүй. Тэд Бурханыг харж чаддаггүй учраас эдгээр нөхцөл байдлыг Бурхан зохион байгуулсан гэхээсээ илүү хүмүүсийн үйлдлийн үр дүнд санамсаргүй байдлаар тохиолддог гэж боддог. Тэд Бурханы дээд эрхэд итгэдэггүй. Тэгвэл тэдний итгэл үнэмшлийн мөн чанар юу вэ? (Тэд бол үл итгэгчид.) Тийм ээ, тэд үл итгэгчид! Үл итгэгчид Бурханаас юуг ч хүлээж авдаггүй. Харин оронд нь тэд хүний харах өнцөг, оюун ухаан, арга барилыг ашиглан аливаа зүйлийг шийдвэрлэх гэж оролдон толгойгоо гашилгадаг. Энэ бол үл итгэгчдийн зан авир юм. Та нар ирээдүйд ийм хүнтэй таарах үедээ тэднийг ялган таньж чаддаг болох ёстой. Асуудал үүсэх үед үл итгэгчид тархиа ажиллуулж, санаа сэдэхдээ сайн байдаг; тэд тулгамдсан асуудлыг байнга судалж, хүний арга ашиглан шийдвэрлэхээр оролддог бөгөөд учир шалтгаан ярьж, Сатаны гүн ухаан юм уу хуулийг дагах дуртай байдаг. Тэд үргэлж Бурханы үг бол үнэн гэдэгт, эсвэл Бурханы дээд эрх бүх зүйлийг хамардаг гэдэгт итгэлгүйгээр хүн төрөлхтний үндэслэл, сатанлаг гүн ухааныг ашиглан, эсвэл хуульд тулгуурлан хүмүүс болон аливаа зүйлийг хардаг. Болж буй бүх зүйлийг Бурхан зөвшөөрдөг боловч үл итгэгчид эдгээр зүйлийг Бурханаас хүлээн авч чаддаггүй бөгөөд үргэлж хүний үзэл, төсөөлөлд тулгуурлан аливаа зүйлийг хардаг. Хэдийгээр үл итгэгчид ихэвчлэн хүний хувь заяа Бурханы гарт байдаг гэдэгт итгэдэг, мөн Бурханы дээд эрх, зохицуулалтад захирагдахад бэлэн байдаг гэж хэлдэг ч өөрсдөд нь ямар нэгэн зүйл бодитоор тохиолдоход тэд Бурханаас эдгээр зүйлийг хүлээн авч чаддаггүй бөгөөд Бурханы талаар үзэлтэй болдог. Энэ бол үл итгэгчдийн зан авир юм. Та нарын амьдралд ийм хүмүүс байдаг уу? Та нар хэзээ нэгэн цагт ийм зан гаргаж байсан уу? (Байсан.) Та нар үл итгэгчид шиг аашилдаг, гэхдээ та нар үнэхээр үл итгэгчид мөн үү? Та нар Бурхан бүх зүйлийг захирдаг гэдэгт итгэдэг үү? Бүх хүн, үйл явдал, зүйл, нөхцөл байдал Бурханы гарт байдаг гэдгийг та нар хүлээн зөвшөөрч байна уу? Та нар Бурханаас хэчнээн олон зүйлийг хүлээн авч чадах вэ? Хүний арга барил ашиглан хэр олон асуудлыг шийдвэрлэсэн бэ? Чи хэр олон удаа завхарсан зан чанарын дагуу амьдардаг вэ? Хэр олон удаа Бурханд захирагдаж чадах вэ? Эдгээр асуултын талаар тунгаан бод, та нар хариултыг нь зүрх сэтгэлдээ мэдэж байгаа нь гарцаагүй. Бурханаас юм хүлээн авах нь амархан уу? (Тэр үед дотоод тэмцэл болно.) Тэмцэл болох нь үнэн, гэхдээ тэр тэмцлийн үр дүн юу вэ? Амжилт уу, бүтэлгүйтэл үү? (Заримдаа бүтэлгүйтэл, заримдаа амжилт.) Хэрэв энэ нь жигд хуваагдсан бол та нарт найдвар байсаар байна, гэхдээ хэрэв чи ихэнхдээ бүтэлгүйтэж, ховорхон амжилтад хүрдэг бол энэ нь чамайг үнэнийг хайрладаг хүн биш гэдгийг баталж байна. Бүтэлгүйтэл бол хэвийн зүйл—бүтэлгүйтлээс бүү ай, бүү шантар, бүү сөрөг болж эсвэл ухарч буц, шаргуу хичээгээд бай. Бүтэлгүйтэл бол муу зүйл биш; Хүмүүс ядаж л бүтэлгүйтлээс ашиг тус хүртэх боломжтой, энэ бол сайн зүйл юм!

Хүмүүс үнэнийг олж авах үйл явц нь ямар ч үед бүх төрлийн дайсны эсрэг тулалдахад бэлэн эрэлхэг дайчин дайны талбарт хөл тавьж буйтай адил юм. Үнэнийг эрэлхийлдэг хүмүүсийн дайснууд бол Сатаны янз бүрийн завхарсан зан чанар юм. Энэ хүмүүс завхарсан махан биетэйгээ тэмцэж байна; үндсэндээ тэд Сатантай тулалдаж байна. Сатантай тулалдахад ямар зэвсэг хэрэглэдэг вэ? Мэдээжийн хэрэг, тэр зэвсэг бол үнэн, Бурханы үгийг дагах юм. Сатаныг ялахын тулд хүн эхлээд үнэний ямар талыг хэрэгжүүлэх ёстой вэ? Бурханд, Түүний үгэнд, үнэнд захирагдах. Энэ бол Сатантай тулалдахдаа хүний хамгийн түрүүнд авах ёстой сургамж юм. Хэрэв чи өөрт тохиолдсон зүйлсийг Бурханаас хүлээн авч чадахгүй бол Бурханы өмнө захирагдаж чадахгүй, цаашлаад Бурханы өмнө залбирах юм уу үнэнийг эрж хайхын тулд өөрийгөө тайван байлгаж чадахгүй. Хэрэв Бурханд залбирч, үнэнийг эрж хайж чадахгүй бол чи үнэнийг, эсвэл Бурхан яагаад чамайг ийм нөхцөл байдалд, тэдгээр хүн, үйл явдал, зүйлтэй хамт оруулсныг ойлгохгүй байх болно—чи төөрөгдөлд автана. Хэрэв чи үнэнийг эрж хайж чадахгүй бол завхарсан зан чанараа даван туулж чадахгүй. Зөвхөн завхарсан зан чанар, завхарсан махан биеэ ялж байж л чи Сатан болон сүнсний ертөнцийн диаволуудыг шившиглэж чадна. Сатантай тулалдах нь үнэнийг эрж хайхаас ихээхэн шалтгаалдаг; хэрэв чи үнэнийг ойлгодоггүй бол дотор чинь үүссэн аливаа асуудал, үзэл чамайг сул дорой, сөрөг болгох боломжтой. Хэрэв завхарсан зан чанарын илчлэл чинь хэзээ ч шийдвэрлэгдээгүй бол чи унаж, бүтэлгүйтэх магадлалтай бөгөөд дахин босоход хэцүү байх болно. Зарим нь уруу таталттай тулгарахдаа бүдэрч, зарим нь шаналгаатай өвчинтэй тулгарахдаа сөрөг болж, зарим нь шалгалттай тулгарахдаа нүүрээрээ унадаг. Эдгээр нь хэзээ ч үнэнийг эрж хайдаггүй, өөрийн харуулдаг завхарсан зан чанараа шийдвэрлэхийн тулд үнэнийг эрж хайдаггүйн үр дагавар юм. Та нар юу гэж бодож байна: Сатанлаг зан чанар хүмүүст маш их асуудал учруулдаг уу? (Тийм.) Хэр их асуудал? (Тэд хүмүүсийг Бурханы өмнө ирэхэд саад болж, тэднийг Бурханд захирагдах чадваргүй болгодог.) Хэрэв хүмүүс Бурханд захирагдаж чадахгүй бол тэд юугаар амьдрах вэ? (Тэд сатанлаг, завхарсан зан чанараар амьдрах болно.) Хүмүүс сатанлаг, завхарсан зан чанараар амьдрахдаа ихэнхдээ үзэл харуулж, түргэн зантай болдог. Жишээлбэл, хэрэв чи ямар нэг буруу зүйл хийж улмаар нэг ах юм уу эгч чамайг илчилж, засвал чи хэрхэн Бурханд захирагдаж, үнэнийг эрж хайх ёстой вэ? Энд суралцах зүйл байна. Магадгүй чи энэ талаар тунгаан бодож эхлэн, “Тэр хүн намайг ихэвчлэн дорд үздэг бөгөөд энэ удаад тэд миний эсрэг ашиглах ямар нэг зүйлийг олжээ. Тэд намайг онилж байгаа болохоор би аятайхан тоглохгүй. Надаар оролдох дэмий дээ!” гэж бодно. Энэ түргэн зан биш гэж үү? (Түргэн зан.) Түргэн зан гэж юу вэ? (Ашиг сонирхол нь хөндөгдөж эсвэл алдар нэр, ашиг хонжоо, байр суурь нь хохирсон үед хүний сатанлаг зан чанар нь гарч ирж, тэд ямар нэг бодлогогүй зүйл хэлэх юм уу, хийдэг. Энэ бол түргэн зан гэж юу гэсэн үг болох талаар миний ойлголт юм.) Энэ ойлголт үндсэндээ зөв юм. Хэн үүн дээр нэмж чадах вэ? (Хүнд ямар нэгэн зүйл тохиолдоход тэд үнэнийг эрж хайдаггүй, оронд нь өөрийнхөө дотор төрөлхийн байдаг зүйлсийг суллах нь түргэн зан юм.) Түүний ашигласан “төрөлхийн” гэдэг үг маш тохиромжтой. Сатан хүмүүсийг завхруулсны дараа тэдний хамгийн төрөлхийн, хамгийн анхдагч зан чанар нь үндсээрээ илчлэгдэхийг түргэн зан гэж нэрлэдэг. Энэ бол бодол, сэтгэхүйн боловсруулалт, тунгаан бодох, цэгцлэлтийг дамждаггүй, зүгээр л гарч ирдэг зүйл юм. Энэ бол түргэн зан. Завхарсан зан чанарт автан амьдардаг хүмүүс түргэн зан гаргадаг. Тэгвэл яагаад хүний уг чанараас аяндаа урган гарч ирдэг зүйл үнэнтэй нийцэхгүй байна вэ? Хүмүүс яагаад түргэн зан харуулдаг вэ? Шалтгаан нь юу вэ? Энэ нь хүний сатанлаг уг чанараас үүдэлтэй. Хүний төрөлхийн зан чанар нь түргэн зантай холбоотой байдаг. Хүний ашиг сонирхол, бардамнал, бахархал хохирох тохиолдолд, хэрэв үнэнийг ойлгодоггүй эсвэл үнэн-бодит байдалгүй бол тэд завхарсан зан чанараараа тэр хохиролд хандана, тэд бодлогогүй болж, хуумгай үйлдэл хийх болно. Тэдний үзүүлж, харуулж байгаа зүйл бол түргэн зан юм. Түргэн зан нь эерэг зүйл үү, сөрөг зүйл үү? Энэ нь мэдээж сөрөг зүйл. Хүний хувьд түргэн зантай амьдарна гэдэг сайн зүйл биш; энэ нь сүйрлийг авчрах магадлалтай. Хэрэв аливаа зүйл тохиолдох үед хэн нэгний түргэн зан, завхрал илчлэгдэх юм бол тэр хүн үнэнийг эрж хайж, Бурханыг дуулгавартай дагадаг хүн мөн үү? Мэдээж, ийм хүн Бурханд дуулгавартай байдаггүй нь тодорхой. Бурханы хүмүүст зориулан зохицуулдаг янз бүрийн хүн, үйл явдал, зүйл, орчны хувьд, хэрэв хэн нэгэн хүн тэднийг Бурханаас хүлээн авч чадахгүй, оронд нь тэдэнтэй тэмцэж, хүний аргаар шийдвэрлэвэл эцэст нь юу болох вэ? (Бурхан тэр хүнийг голно.) Бурхан тэр хүнийг жигшинэ, тэгвэл энэ нь хүмүүсийг босгон байгуулах уу? (Үгүй ээ, тэгэхгүй.) Тэд зөвхөн өөрсдийнхөө амийн хувьд хохирол амсаад зогсохгүй бусдыг огт босгон байгуулахгүй. Үүнээс илүүтэйгээр тэд Бурханыг шившиглэж, Бурханд гологдоно. Ийм хүн гэрчлэлгүй болж, хаана ч явсан нүд үзүүрлэгддэг. Хэрэв чи Бурханы гэрийн гишүүн боловч үргэлж түргэн зангаар үйлдэл хийдэг бол, үргэлж өөрийн төрөлх чанарыг илчилдэг бол, үргэлж завхарсан зан чанараа харуулдаг бол, аливааг хүний аргаар, завхарсан, сатанлаг зан чанараар хийдэг бол, эцсийн үр дагавар нь чи мууг үйлдэж, Бурханыг эсэргүүцэх болно—мөн хэрвээ гэмшихгүй хэвээр үлдэж, үнэний эрэл хайгуулын замд хөл тавьж чадахгүй бол чи илчлэгдэж, таягдан хаягдах ёстой. Сатанлаг зан чанарт найдаж амьдрах, үүнийг шийдвэрлэхийн тулд үнэнийг эрэлхийлэхгүй байх нь ноцтой асуудал биш үү? Энэхүү асуудлын нэг тал нь хүн өөрийнхөө амийн хувьд өсдөггүй, өөрчлөгддөггүй; түүнээс гадна хүн бусдад сөргөөр нөлөөлнө. Тэд чуулганд ямар ч сайн зорилгод үйлчлэхгүй бөгөөд эцэстээ чуулган болон Бурханы сонгосон хүмүүст асар их асуудал удаж хоолны ширээн дээгүүр нааш цааш нисдэг өмхий ялаа шиг жигшил, зэвүүцлийг төрүүлэх болно. Та нар ийм хүн болохыг хүсэж байна уу? (Үгүй.) Тэгвэл чи Бурханыг баярлуулж, бусдыг босгон байгуулахын тулд хэрхэн үйлдэх ёстой вэ? Чи ямар завхарсан зан чанар харуулснаасаа үл хамааран эхлээд өөрийгөө тайвшруулж, Бурханы өмнө хурдан залбирч, үүнийг шийдвэрлэхийн тулд үнэнийг эрж хайх ёстой. Чи хэрхэвч өөрийн хүсэл зориг, түргэн занг дагаснаараа завхрал харуулсаар байж болохгүй. Амьдралын чинь өдөр бүрийн минут тутмын секунд бүр, чи юу ч хийж, юу ч бодож байсан, Бурхан чамайг шинжиж, ажиглаж байдаг. Бурхан юу ажиглаж байна вэ? (Бурханы өөрт нь зориулан зохицуулсан хүмүүс, үйл явдал эсвэл зүйлстэй тулгарах үедээ хүн юу бодож, хэрхэн хариу үйлдэл үзүүлж байгааг.) Энэ нь зөв бөгөөд эдгээр зүйлийг ажиглах Бурханы зорилго юу вэ? (Тухайн хүн Бурханаас эмээдэг, муугаас зайлсхийдэг хүн мөн эсэхийг мэдэхийн тулд.) Энэ бол шалтгааны нэг хэсэг юм. Гол шалтгаан нь юу вэ? Үүнийг сайтар тунгаан бод. (Тэдэнд үнэнийг эрэлхийлж, Бурханд захирагдах зүрх сэтгэл байгаа эсэхийг мэдэхийн тулд юм.) Бурханаас эмээх, муугаас зайлах, эсвэл үнэнийг эрж хайх, Бурханд дуулгавартай зүрх сэтгэлтэй байхын аль нь ч бай, эдгээр зүйл бүгд хүн ямар замаар явахыг сонгосон бэ гэсэн асуултыг хөнддөг. Бурхан яагаад хүмүүсийг байнга шинжиж байдаг вэ? Энэ нь чамайг ямар төрлийн замаар явж байгаа, амьдралын чинь зорилго, чиглэл юу вэ, чи үнэнийг эрэлхийлэх замыг сонгосон эсэх, эсвэл хоёр нүүртэй фарисайчуудын замыг сонгосон эсэхийг харах явдал юм. Эдгээр замын яг алинаар нь явж байгааг чинь харах зорилготой. Хэрэв чи зөв замыг сонгосон бол Бурхан чамайг удирдан чиглүүлж, гэгээрүүлж, хангаж, дэмжих болно. Хэрэв чи буруу замыг сонгосон бол энэ нь чамайг Бурханаас бүрмөсөн нүүр буруулсныг харуулж байгаа тул Бурхан мэдээж чамайг орхих болно.

Үргэлж бичиг үсэг, хоосон сургаал номлож, хийдэг бүхэндээ үнэн-зарчмыг зөрчиж, бүр Бурханы гэрийн ашиг сонирхлыг хохироох зүйл хийдэг хүмүүс байдаг ч яагаад тэднийг сахилгажуулж, зэмлэдэггүй вэ? Зарим хүн энэ асуудлыг ойлгож чаддаггүй. Би та нарт хэлье, Бурхан ийм хүмүүсийг аль хэдийнээ хаясан. Хүн хэчнээн жил итгэгч байсан нь хамаагүй Бурхан энэ хүнийг орхихоор шийдсэн бол тэр нь маш ноцтой хэрэг юм! Хүмүүс явна гэж Бурханы найддаг замтай холбоотой Бурханы хүсэл, эрмэлзэл юу вэ? Бурхан хүмүүсийг тодорхой нөхцөл байдалд оруулахдаа тэднийг захирагдана гэж найддаг уу, эсвэл тэрсэлнэ гэж найддаг уу? Тэд үнэнийг эрж хайж, олж авна гэж Бурхан найддаг уу, эсвэл үнэнийг үл тоомсорлож, зогсонги байдалд орно гэж найддаг уу? Үүнд Бурхан ямар хандлагатай байдаг вэ? Бурхан хүмүүсээс юу хүлээдэг вэ? Хүмүүс сөрөг болж, назгайрч, үл тоомсорлохгүйгээр Өөрийнх нь ажилд захирагдаж, идэвхтэй хамтран ажиллаж чадна гэж Бурхан найддаг. Зарим хүн үүрэгтээ үлбэгэр байдаг: Тэдэнд ямар нэгэн үүрэг даалгавар өгөхөд үүнийг өөрийн үзэмжээр хийх боловч үнэнийг юм уу Бурханы хүслийг эрж хайдаггүй. Тэд ийм хандлагад ямар ч буруу зүйл байхгүй гэж боддог—ямар ч захиргааны зарлигийг зөрчөөгүй, Бурханы зан чанарт халдаагүй, чуулганы ажилд саад хийх юм уу үймүүлээгүй, мөн үүргээ гүйцэтгэсээр байгаа тул яллагдахгүй гэж хүмүүс боддог. Ийм хандлагын талаар юу гэж бодож байна? (Энэ бол сайн зүйл биш. Энэ нь Бурханы жигшдэг сөрөг, идэвхгүй, үлбэгэр хандлага юм.) Үлбэгэр хандлага гэж юу вэ? Бурхан яагаад үүнийг жигшдэг вэ? Энэ төрлийн хандлагын мөн чанар юу вэ? (Би энэ талаарх туршлагаасаа бага зэрэг хуваалцаж чадна. Би саяхан үүргээ гүйцэтгэхдээ өөрийн хүслийг дагаж, зарчмыг зөрчсөн. Засалт туулсныхаа дараа би өөрийгөө эргэцүүлээгүй, Бурханыг буруу ойлгож, Түүнээс сэрэмжилсэн. Миний зүрх сэтгэл Бурханд хаалттай байсан, би Бурханд ойртохыг хүсээгүй, мөн Түүнд залбираагүй. Миний хандлага үлбэгэр байсан нь намайг тэр үед сөрөг, идэвхгүй, гаслантай болгосон. Учир нь зүрх сэтгэл минь Бурханд хаалттай болмогц миний амьдралын хамгийн чухал багана нурах шиг болж, би гаслантай болж үлдсэн. Гаднаа би ямар нэгэн илт тэрслүү зан авир гаргахгүйгээр үүргээ гүйцэтгэж байгаа мэт харагдаж байсан ч Ариун Сүнснээс гэгээрэл хүлээн аваагүй, Бурхантай идэвхтэй хамтран ажиллах сэтгэлгээ надад байгаагүй. Ийм үлбэгэр, сөрөг, урам зориггүй хандлагатай байх нь өөрийгөө аажмаар хөнөөхтэй адил байв. Бурханаас нүүр буруулдаг хүмүүс үндэс нь үхсэн модтой адил. Амийн хангалт нь тасарсан тул мөчир, навчис нь аажмаар хатаж, уг мод бүхэлдээ үхдэг.) Маш сайн тайлбарлалаа. Магадгүй ихэнх хүн ийм байдалд байгаа: Тэд асуудал үүсгэхгүй, муу зүйл хийхгүй, аливааг үймүүлэхгүйгээр өөрсдөөс нь шаардсан болгоныг хийдэг—тэд зүгээр л үлбэгэр байдаг. Бурхан яагаад ийм хандлагыг голдог вэ? Ийм хандлагын харуулж буй мөн чанар юу вэ? Энэ бол сөрөг, эсэргүүцсэн, үнэнийг голдог мөн чанар юм. Та нар Бурхан эхлээд хүмүүсээс татгалздаг гэж хэлэх үү, эсвэл хүмүүс эхлээд Бурханаас татгалздаг гэж хэлэх үү? (Хүмүүс эхлээд татгалздаг.) Хэрвээ чи эхлээд Бурханаас татгалзвал зүрх сэтгэл чинь Бурханд хаалттай болдог, энэ бол ноцтой асуудал юм. “Хаалттай” гэдэг нь үүнийг илэрхийлэх нэг арга зам юм. Үнэндээ юу болж байна вэ гэвэл хүмүүс зүрх сэтгэлээ битүүмжилж, Бурханыг оруулахгүй байгаа нь “Би Таныг цаашид хүсэхгүй байна. Би Тантай бүх холбоогоо тасалж, бидний хоорондох бүх харилцааг зогсоож байна” гэсэн утгатай. Бүтээгдсэн зүйл нь Бүтээгчдээ ийм хандлага гаргавал Бурхан үүнийг хэрхэн зохицуулдаг вэ? Бурханы хандлага юу вэ? Хүмүүс ийм байдалтай байгааг хараад Бурхан баяр баясгалан, жигшил, эсвэл уйтгар гунигийг мэдэрдэг үү? Нэгдүгээрт, Тэрээр уйтгар гунигийг мэдэрдэг. Хүмүүс хэтэрхий хөшүүн болж, үнэнийг хүлээн авахыг огт хүсэхгүй байгааг хараад Бурханы урам хугарч, дараа нь тэднийг жигшдэг. Хүний зүрх сэтгэл Бурханаас битүүмжлэгдсэн үед Бурхан үүнд хэрхэн хандах вэ? (Бурхан хүнд Өөрийнх нь хүслийг ойлгож, зүрх сэтгэлээ Өөрт нь нээх боломжийг олгох зарим нөхцөл байдлыг зохион байгуулна.) Тийм ээ, энэ бол Бурханы идэвхтэй арга замын нэг бөгөөд Тэрээр заримдаа иймэрхүү зүйл хийдэг ч заримдаа хийдэггүй. Заримдаа Бурхан нүүрээ буруулж, түр харзнаж, Өөрт нь зүрх сэтгэлээ нээхийг чинь хүлээнэ. Чи Түүнийг зүрх сэтгэлдээ хүлээн зөвшөөрч, үнэнийг хүлээн авч чадвал Тэрээр чамайг үргэлжлүүлэн өршөөж, гэгээрүүлнэ. Гэсэн хэдий ч ерөнхийдөө, хэрвээ чи зүрх сэтгэлээ Бурханаас бүрэн битүүмжилсэн хандлагатай байж, Түүнтэй хэвийн харилцаатай байхаас татгалзаж, Түүнтэй холбоотой байхаас татгалздаг бол чамайг захирдаг Бурханы дээд эрх, Бурханы удирдамжийг голж байна. Энэ нь Түүнийг өөрийн Бурхан гэхээс татгалзаж, Түүнийг өөрийнхөө Эзэн байлгахыг хүсэхгүй байгаатай адилхан. Хэрвээ чи Түүнийг өөрийн Бурхан, Эзэн гэхээс татгалзвал Тэр чам дээр ажилласаар байж чадах уу? (Чадахгүй.) Тэгвэл Тэр чамайг хаяж л чадна. Чи юу болсныг ойлгож, арга замынхаа алдааг ухаарч, гэмшиж мэддэг болсны дараа л Бурхан чамд дээр дахин ажиллаж эхлэх боломжтой. Тэгэхээр энэ мэт үлбэгэр хандлагатай тулгарах үедээ Бурхан лавтайяа ажиллахгүй, ийм хүмүүсийг хойш тавина. Та нарт ийм туршлага байна уу? Ийм нөхцөл байдал амар тайван, баяр баясгалантай юу, эсвэл тэвчихийн аргагүй, зовлонтой юу? (Тэвчихийн аргагүй, зовлонтой.) Хэр зовлонтой вэ? (Энэ нь яг л алхаж буй цогцостой адил. Энэ бол адгуус амьтных шиг бодолгүй, сүнсгүй оршин тогтнол юм.) Хүний зүрх сэтгэлд Бурхан байхгүй бол зүрх сэтгэл нь хоосон байна; энэ нь сүнсгүй байгаатай адилхан. Энэ нь тэд сүнсгүй үхдэл болсон гэсэн үг биш үү? Ямар аймшигтай вэ! Хүн хаана ч, хэзээ ч Бурханаас урваж чадна. Бага зэрэг хайхрамжгүй байхад л тэд зүрх сэтгэлдээ Бурханыг үгүйсгэж чаддаг, үүний дараа тэдний нөхцөл байдал даруй өөрчлөгддөг: Тэдний сүнсний байдал тэр дороо буурч, тэд Бурханы байгааг мэдрэхээ больж, Бурханд найдах байдал болон Бурхантай харилцах харилцаа нь тэр чигтээ алга болдог, яг л цохилохоо больсон зүрх шиг. Энэ нь аюултай нөхцөл байдал юм. Ийм байдалд юу хийж болох вэ? Чи зөв хандлагатай байж, Бурханд цаг алдалгүй залбирч, гэмших хэрэгтэй. Хүн үргэлж сөрөг, эсэргүү байдалд буюу Бурханд бүрэн хаягдсан, Бурханд хүрч чадахгүй байдалд амьдрах нь аюултай! Энэ аюул ямар хүсээгүй үр дагаварт хүргэж болохыг та нар ухаарсан уу? Энэ нь зөвхөн хүний амсаж болох хохирлын асуудал биш—өөр ямар үр дагавар гарч болох вэ? (Тэд муу ёрын сүнсэнд эзэмдүүлж магадгүй.) Энэ бол нэг үр дагавар. Өөр олон боломж бий. (Тэд ноцтой ёрын мууг үйлдэж, Бурханаар илчлэгдэж, таягдан хаягдаж магадгүй.) Энэ ч бас боломжтой. Өөр байна уу? (Бурхантай харилцах харилцаа нь улам бүр холдож магадгүй.) Тэгэхээр ийм нөхцөл байдал үргэлжилбэл уг хүн эцэстээ Бурханд итгэхээ болих талаар бодож үзнэ гэж та нар бодож байна уу? (Тийм.) Энэ аймшигтай биш гэж үү? (Аймшигтай.) Хэрвээ хүн итгэл үнэмшлээ орхих гэсэн ийм муу хүсэлтэй байвал энэ нь хамгийн аймшигтай зүйл юм, учир нь тэд зүрх сэтгэлдээ Бурханаас аль хэдийн урвасан ба Бурхан ийм хүнийг аврахгүй.

Итгэгчийн хувиар хүн Бурхантай хэвийн харилцаатай байх ёстой; энэ маш чухал. Бурхантай харилцах харилцаа нь хэвийн байвал хүн сайн байдалд байх болно; хүний байдал муу байвал Бурхантай харилцах харилцаа нь хэвийн биш байна. Хүн сайн эсвэл муу байдалтай байгаа эсэхээс шалтгаалж зүрх сэтгэл нь хоёр шал өөр нөхцөл байдалд байх болно. Хүн сайн байдалтай байх үедээ зүрх сэтгэлдээ тодорхой хүчийг буюу хэзээ ч гэрлэхгүй байх, хэчнээн зовж шаналж байсан ч Бурханыг эцсээ хүртэл дагах, эцсээ хүртэл, үхэх хүртлээ Бурханд үнэнч байхад хөтлөх хүчийг мэдрэх болно. Ийм шийдэмгий байдал яаж бий болдог вэ? (Энэ нь хүмүүст байдаг нэг төрлийн урам зоригоос бий болдог.) Бурхан энэ урам зоригийг хүлээн зөвшөөрдөг үү? Иймэрхүү шийдэмгий байдал нь эерэг зүйл үү, эсвэл сөрөг зүйл үү? (Эерэг зүйл.) Бурхан эерэг зүйлсийг хүлээн зөвшөөрдөг үү? (Тийм.) Бурхан хүмүүсийн зүрх сэтгэлийг шинждэг. Зүрх сэтгэлийнхээ гүнд хүмүүс юу бодож байгааг, тэдний байдал ямархуу байгааг Тэр шинждэг. Тиймээс чамайг зүрх сэтгэлдээ иймэрхүү хүсэл, шийдэмгий байдал илэрхийлэх үед Бурхан үүнийг ч бас шинждэг. Энэ шийдэмгий байдал хаанаас үүдэлтэй вэ? Энэ нь хүний төрөлх чанар, түргэн зангаас үүдэлтэй юу? (Үгүй ээ, энэ нь Ариун Сүнсний ажлаар хүмүүст шингэсэн байдаг.) Зүйтэй. Хүмүүс зөв байдалд амьдрах үед Ариун Сүнс тэдэнд ийм хүчийг өгдөг бөгөөд энэ нь тэдэнд тийм шийдвэртэй байх боломжийг олгодог. Энэ бол эерэг зүйл бөгөөд хамтран ажиллаж, золиос гаргасных нь төлөө Ариун Сүнс үүнийг хүмүүст өгдөг юм. Хүмүүс өөрсдөө ер нь ийм төрлийн итгэл үнэмшилтэй байсан уу? Мэдээж үгүй, тийм биз дээ? Хүмүүс хамтран ажиллах багахан л шийдвэртэй байхад Ариун Сүнс тэдэнд ийм хүчирхэг урам зориг өгдөг! Эндээс чи одоо юу харж байна вэ? (Хүмүүс Бурхантай хамт байх ёстой. Бурхангүй бол зөвхөн үхэл бий.) “Хүмүүс Бурхантай хамт байх ёстой” гэдэг нь үнэн. Энэ бол туршлагаас олж авсан мэдлэг юм. Хэрвээ чи зүрх сэтгэлээ Бурханд нээвэл, хэрвээ чамд жаахан ч гэсэн шийдэмгий зан байгаа бол, Бурханд залбирахдаа зүрх сэтгэлээ илчилж чаддаг бол Тэр чамд энэ хүчийг өгнө. Энэ хүч бүхий л амьдралд чинь хүрэлцэх бөгөөд ийм гүн гүнзгий шийдвэртэй байж, “Би бүх амьдралаа Бурханд өргөн барьж байна, би хамаг амьдралаа Түүний төлөө өөрийгөө зарлагадахад зарцуулж, Түүний төлөө амьдарна!” гэж хэлэх боломжийг чамд олгоно. Энэ бол баримт; хүмүүс ингэж боддог, ингэхийг хүсдэг. Гэсэн хэдий ч хэрвээ хэн нэгэн өөрийн оюун ухаан, бодол, хэв чанар, авьяасад тулгуурлан Бурханыг дагаад үүргээ гүйцэтгэвэл хэр их хүч чадалтай байх вэ? Хэрвээ чамд үнэнийг эрэлхийлэх хүсэл байхгүй бол ямар ч шаргуу хөдөлмөр үр дүнд хүрэхгүй. Ийм дотоод хүч чадалд хүн хүрч чадахгүй; үүнийг Бурхан өгдөг. Хүмүүс энэ хүч чадлыг яаж алддаг вэ? Энэ юунаас болдог вэ? Бурхан зүрх сэтгэлд нь байхгүй бол энэ хүч алга болдог. Хүмүүст ийм хүч байгаа бол энэ нь Ариун Сүнсний ажил, Бурханаас хүмүүст өгөгдсөн хүч юм—энэ бүгдийг Бурхан хийж байгаа. Хэрэв зүрх сэтгэл чинь Бурханаас битүүмжлэгдсэн бол, хэрэв чи Бурханд “үгүй” гэж хэлээд, чиний амьдралыг захирах Бурханы дээд эрх, зохион байгуулалт, түүнчлэн эргэн тойронд чинь Бурханы зохицуулсан орчин, хүмүүс, үйл явдал, зүйлээс бүгдээс нь татгалзвал чамд үнэнийг эрэлхийлэх зүрх сэтгэл ч байхгүй байх болно. Хүмүүс Бурханыг алдана гэдэг үнэхээр аймшигтай; энэ бол баримт. Бурханыг алдсан хүн юу ч биш. Хэрвээ хүн зүрх сэтгэлээ Бурханаас битүүмжилбэл Бурханд итгэх талаар ч эргэлзэж магадгүй бөгөөд үүнийгээ хэзээ ч, хаана ч харуулж чадна. Үүний хамгийн аймшигтай нь тэдний эдгээр бодол улам хүчтэй болж, бүр өөрсдийн орхиж, зарлагадсан бүхэндээ харамсах, нэгэн цагт байсан шийдэмгий зан, туулсан зовлондоо харамсах хэмжээнд хүрнэ. Тэдний нөхцөл байдал өмнөхөөсөө тэс өөр болж, тэд огт өөр хүн шиг байх болно. Яаж ийм юм болдог вэ? Хэрвээ хүн Бурханы өөрт нь зориулж зохицуулсан хүмүүс, үйл явдал, зүйл, хүрээлэн буй орчинд захирагдаж чадвал амар тайван, баяр хөөртэй амьдарч чадна. Хэрэв тэд Бурханы зохицуулсан хүмүүс, үйл явдал, зүйлээс зугтахыг үргэлж хичээж, Бурханы захирдаг хүрээлэн буй орчинд дуулгавартай байхыг хүсэхгүй байвал үүнээс ямар нөхцөл байдал үүдэн гарах вэ? (Зовлон ба харанхуй.) Тэд түнэр харанхуй, гаслан зовлон, сандрал, байнгын түгшүүр, уйтгар гунигийг мэдэрнэ. Энэ нь эрс ялгаа биш гэж үү? (Мөн.) Хүмүүс сайн сайхан байдалтай амьдрах нь яг л Бурханы яг өмнө тэнгэрт амьдрахтай адил юм. Муу байдалтай байх үед тэдний байдал улам бүр харанхуйлж, тэд Бурханд хүрч чадахгүй хэвээр үлддэг. Харанхуй байдалд амьдрах нь тамд амьдрахаас өөрцгүй. Та нар хэзээ нэгэн цагт тамын зовлонг мэдэрч байсан уу? Тамын зовлон тааламжтай юу, эсвэл тэвчихийн аргагүй юу? (Тэвчихийн аргагүй.) Үүнийг нэг өгүүлбэрээр хэрхэн дүрсэлж болох вэ? (Үхлээс ч дор.) Тийм ээ, үхлээс ч дор. Үхэх нь амьдрахаас хамаагүй илүү тааламжтай байх болно, ингэж амьдрах нь маш тарчлаантай. Маш сайхан хэллээ; энэ нь ийм л байдаг.

Хүмүүст тулгардаг бүх бэрхшээл, тэдний бүх сөрөг, сул тал завхарсан зан чанартай нь шууд холбоотой. Завхарсан зан чанарыг нь шийдвэрлэж чадвал тэдний Бурханд итгэх итгэл дэх бүх бэрхшээл бараг шийдвэрлэгдэнэ гэж хэлж болно: Үнэнийг эрж хайхад нь тэднийг юу ч хойш татахгүй, үнэнийг хэрэгжүүлэхэд нь ямар ч бэрхшээл тулгарахгүй, мөн Бурханыг дуулгавартай дагахад нь юу ч саад болохгүй. Тиймээс хүний завхарсан зан чанарыг шийдвэрлэх нь нэн чухал. Бурхан хүмүүсээс үнэнийг эрэлхийлж, үнэнч шударга байхыг шаарддаг нь завхарсан зан чанарыг шийдвэрлэх, зан чанарын өөрчлөлтөд хүрэхтэй холбоотой юм. Үнэнийг эрж хайхын зорилго нь завхарсан зан чанарын асуудлыг шийдвэрлэх явдал бөгөөд үнэнийг эрэлхийлэх нь зан чанарын өөрчлөлтөд хүрэхийн төлөө байдаг. Тэгвэл хүн яаж үнэнийг эрж хайдаг вэ? Хүн яаж үнэнийг олж авч болох вэ? Хэсэг хугацааны өмнө Би юу гэж хэлсэн бэ? (Бурхан бүхнийг захирдаг гэдэгт итгэж, Бурханы бүрдүүлсэн орчинд захирагд.) Тийм ээ, итгэ, захирагд, Бурханы бүтээсэн орчинд сургамж авахыг хичээ, үнэнийг эрж хай, үүргээ гүйцэтгэ. Хэрвээ чи Бурханы бүтээсэн орчноос сургамж авч чадвал дуулгавартай дагахад амар байх биш үү? (Тийм ээ.) Чи үнэнийг эрж хайж, сургамж авах үедээ завхарсан зан чанар харуулахаас зайлсхийж, түргэн зангаа ил гаргахаас сэргийлэх нь үнэн биш гэж үү? Энэ үйл явцын үеэр чи Бурханы чамд зориулан зохицуулсан хүмүүс, үйл явдал, зүйлстэй харьцахдаа хүний арга барил, хүний сэтгэлгээг ашиглахаас зайлсхийх биш үү? Ийм маягаар чи хэвийн байдалтай байх биш үү? Чи хэвийн байдалтай байх үедээ байнга Бурханы өмнө амьдарч чадахгүй гэж үү? Тэгвэл чи аюулгүй байх болно. Хэрвээ чи үргэлж Бурханы өмнө ирж, байнга Түүний өмнө амьдарч, чамд зориулан Бурханы бүрдүүлсэн орчинд Бурханы хүслийг байнга эрж хайж, Бурханы зохицуулсан бүх хүн, үйл явдал, зүйлд захирагдаж чадвал үргэлж Бурханы мэлмий дор, Бурханы анхаарал халамж дор амьдрах биш үү? (Тэгнэ.) Хувь заяаг чинь Бурхан захирч, хамгаалж, хариуцаж байх үед, өдөр бүр Бурханы хамгаалалтыг эдлэх үедээ чи хамгийн аз жаргалтай хүн байх биш үү? (Тийм ээ.) Энэ сэдвийн талаарх бидний нөхөрлөл ингээд дууслаа. Цаашид та нар энэ талаар хамтдаа нөхөрлөж, энэ талаарх ойлголтоо нэгтгэн дүгнэж, хуваалцаж болно. Хэрхэн Иовын адил аз жаргалтай амьдарч, Бурханы сайшаалыг хүртэхийг олж мэд, ингэснээр Бурхан чамайг зүрх сэтгэлдээ байлгаж, чамайг Өөрийнхөө хайртай хүн гэж хэлнэ; мөн Иов шиг Бурханаас эмээж, муугаас зайлах амьдралын зөв замд хэрхэн хөл тавихыг олж мэд.

Амийн өсөлтийн зургаан үзүүлэлт

Яг одоо та нар бүгдээрээ амь-оролтынхоо хувьд замтай, ахиц дэвшилтэй байна уу? Амь-оролтын ахиц дэвшлийн шинж тэмдгүүд юу болохыг та нар мэдэх үү? Сүнслэг байдлын чинь ямар өөрчлөлтүүд, эсвэл урьд нь чамд байснаас өөр ямар илрэлүүд амийн хувьд өссөн гэдгийг чинь чамд мэдрүүлж, ах эгч нарт чамайг өсөж, зан чанар чинь өөрчлөгдөж эхэлсэн гэдгийг харуулдаг вэ? Сүнслэг байдлыг харвал хүн амь-оролтдоо өсөлт гаргах үедээ Бурханд итгэх талаар төөрөлдөж, эргэлздэгээ больж, дагах замтай болдог; Бурханд итгэх итгэл нь авралын төлөө байдаг, үнэнийг эрэлхийлдэг хүмүүс л авралд хүрч чадна гэдгийг тэд мэддэг. Энэ замыг тодорхой харж, энэ замд хөл тавих нь юун түрүүнд хүмүүсийн зүрх сэтгэлд амар амгалан, тайтгарлыг авчирдаг. Одоо та нарын зүрх сэтгэлд ийм амар амгалан, тайтгарал байгаа юу? (Байгаа. Бид хүмүүс, үйл явдал, зүйлстэй тулгараад Бурханы хүслийг ойлгож чаддаг болж, эдгээр нөхцөл байдал нь бидэнд дутагдаж байгаа зүйлд зориулан тусгайлан зохион байгуулагдсан—бидэнд хэрэгтэй зүйл гэдгийг харах үед бидний сэтгэл санаа амар амгалан байдаг. Гэхдээ бэрхшээлтэй тулгараад, хэрхэн даван туулахаа мэдэхгүй үед түгшдэг.) Бэрхшээл тулгарах үед та нар дотроо ерөнхийдөө ямар ч байдалтай байсан, эхлээд нөхцөл байдлыг нийтэд нь хар: Зүрх сэтгэлдээ та нар Бурханд итгэх итгэлийн замыг сонгох нь зөв, энэ нь тун жам ёсны, үндэслэлтэй гэж бодохгүй байна уу? Энэ нь насан туршийн зөв зам гэдгийг аль хэдийн тогтоогоогүй гэж үү? Та нарт сэтгэл хоёрдохгүйгээр үргэлжлүүлэх шийдвэр, хүсэл байхгүй гэж үү? Энэ та нарын байдал биш гэж үү? (Мөн.) Энэ бол өөрчлөгдөж байгаа нэг тал бөгөөд амь чинь өсөж буйн эхний үзүүлэлт юм. Түүнчлэн хүмүүс, дэлхий ертөнц, энэ нийгэм, амьдралын зам, амьдралын зорилго, чиглэл, амьдралын утга учир, үнэт зүйл зэрэг олон зүйлийн тухайд бодол санаа, үзэл бодолд чинь ямар нэгэн өөрчлөлт гарч байна уу? (Зарим нэг өөрчлөлт гарсан.) Хүмүүс байнга номлол сонсох үед үүргээ гүйцэтгэж, биеэ авч явах байдал, зан авир, бодол санаанд нь зарим нэг өөрчлөлт гардаг; гэхдээ хүмүүс, асуудал, амьдралын зорилго, чиглэлийн талаарх үзэл бодолд нь үнэхээр өөрчлөлт гардаг уу? Хэрвээ тэд энэ талаар өөрчлөлт гаргасан бол энэ нь амь-оролттой хамаатай байна. Чиний өөрчлөлтийн түвшин хэр их амь-оролттойг чинь баталдаг. Олон хүн энэ талаар төөрөлдсөөр байна. Тэд хүмүүс, асуудлыг хэрхэн харахаа мэддэггүй, өөрт тохиолдсон зүйл, нөхцөл байдлыг хэрхэн туулахаа ч мэддэггүй. Бурханд итгэхээс өмнөх үетэй нь харьцуулахад тэд гаднаа үнэнтэй нийцсэн зарим зөв үзэл бодлыг хүлээн авсан мэт харагддаг ч асуудал тулгарах үед тэрийг хэрхэн хэрэгжүүлэхээ мэддэггүй, асуудалтай холбож чаддаггүй. Энэ жинхэнэ өөрчлөлт мөн үү? (Биш.) Энэ бол жинхэнэ өөрчлөлт биш. Хүн амь-оролтын хувьд өссөн эсэхийг харах хэдэн үзүүлэлтийг дурдав? (Хоёр.) Эдгээр нь үзэгдлийн үнэн болон онолтой холбоотой эхний хоёр үзүүлэлт юм.

Хүн амь-оролтдоо өсөлт гаргасан эсэхийг дүгнэхэд хэрэгжүүлэлттэй холбоотой өөр хэдэн үзүүлэлт бий. Юуны өмнө, хамгийн урьдчилсан, хамгийн суурь үзүүлэлт бол чи өдөр бүр ямар ч завгүй байж, ямар ч үүрэг гүйцэтгэж байгаагаас үл хамааран зүрх сэтгэл чинь Бурханы өмнө хэр их хугацаанд тайван байж, Бурханы өмнө амьдардаг вэ гэдэг юм. Энэ харьцаа маш чухал. Хэрвээ чи Бурханы үгийг унших, Бурханд залбирах цаг гаргалгүй, үнэнийг тунгаан бодоход ухаан бодлоо зориулалгүй, бараг бүхэл өдрийг гадуур ажил хэрэгт завгүй өнгөрөөж, амин зуулгынхаа төлөө ажилладаг бол Бурхантай харилцах харилцаа чинь хэвийн бус байна; зүрх сэтгэлд чинь Бурханыг гэх орон зай байхгүй бөгөөд чи Бурханд итгэх итгэлийг чухал зүйл гэж үздэггүй. Хэрвээ зүрх сэтгэл чинь үргэлж ийм байдалд байдаг бол чи Бурханаас улам холдож, Бурханд итгэх итгэл чинь улам бүр багасаж, чамд ямар нэгэн зүйл тохиолдоход сөрөг, сул дорой болно. Ийм зүйл тохиолдоход дотоод байдал чинь улам хэвийн бус болдог. Өөрөөр хэлбэл, Бурханд итгэх нөхцөл байдалд байгаа эсэхээс үл хамааран, Бурханд итгэгчийн байх ёстой хэвийн байдалд байгаа эсэхээс үл хамааран, ийм хэвийн байдалд хэр хугацаанд амьдардаг вэ, зүрх сэтгэлийг чинь эзэмддэг махан биеийн амьдралын олон асуудлаас гадна Бурханы өмнө хэр их цаг хугацааг зарцуулдаг вэ—энэ бол хэрэгжүүлэлттэй холбоотой анхны үзүүлэлт юм. Зарим хүн махан биеийн амьдралаас гадна Бурханы үгийг унших юм уу үнэний талаар нөхөрлөхөд маш бага цаг зарцуулдаг. Ихэнхдээ тэд амьдралаа гадна талын зүйлд зарцуулж, бие махбодын таашаал эдлэхийн төлөө амьдардаг. Энэ нь завхарсан зан чанараар амьдарч байгаа хэрэг бус уу? Хэрвээ хүн үргэлж завхарсан зан чанараар амьдардаг бол Бурханыг эсэргүүцэх, тэрслэх нь нэмэгдэж, Бурхантай хэвийн бус харилцаа үүсгэхэд хүрдэг бөгөөд энэ нь Бурхантай ямар ч харилцаагүй байхтай адилхан. Тэгвэл Бурхантай хэвийн харилцаагаа хадгалж, хамгаалах нь чухал уу, үгүй юу? (Чухал.) Хэр чухал вэ? Хаана чухал вэ? (Хүн үүргээ гүйцэтгэж байхад зүрх сэтгэлд нь Бурханыг гэх орон зай байхгүй бол өөртөө найддаг бөгөөд энэ нь үнэнийг огт хэрэгжүүлдэггүй гэсэн үг юм. Ийм маягаар тэр амь-оролттой болж чадахгүй.) Магадгүй та нар үүнийг онолын түвшинд ойлгож чадаж байгаа ч бодит талын тухайд тодорхой ярьж чаддаггүй; үүгээр Би хүмүүсийн дийлэнх нь үнэний энэ талыг төдийлөн тодорхой, сайн ойлгодоггүй, харин бага зэрэг ухамсрын мэдлэгтэй л байгаа гэж хэлж байгаа юм, тийм биз дээ? (Тийм ээ.) Тэгвэл Би та бүхнээс асууя, хэрвээ Бурханд итгэгч үйлдэл, үг хэллэг, биеэ авч явах байдлаараа, эсвэл үүргээ гүйцэтгэхдээ Бурханд итгэх итгэлтэй юм уу Бурхантай Өөртэй нь ямар ч холбоогүй байдаг бол түүний хийдэг зүйл бүгд үнэнтэй холбоотой байх уу? (Үгүй.) Тэр хэний төлөө энэ бүхнийг хийж байгаа юм бэ? Энэ нь юунд суурилсан бэ? Түүний эхлэлийн цэг, сэдэл, зорилго, зарчим хаанаас ирдэг вэ? Хэрвээ хүн Бурхантай хэвийн харилцаатай байж чаддаггүй бөгөөд хийдэг зүйл нь Бурхантай ямар ч холбоогүй бол тэр юунд найдаж үйлддэг вэ? Үйлдлийнх нь эх үндэс юу вэ? (Сатанлаг гүн ухаан.) Тэд үйлдэхдээ сатанлаг гүн ухаанд тулгуурладаг нь илэрхий байна. Хүн юм хийж, үүргээ гүйцэтгэх үед үйлдэж, амьдран харуулж байгаа зүйл нь Бурхантай ямар ч холбоогүй бол тэрээр үнэнтэй ямар ч холбоогүй гэсэн үг—тэгвэл тэр өдөр бүр завгүй байхдаа юунд найддаг юм бэ? Тэрээр Сатаны хор болон сатанлаг, завхарсан зан чанартаа түшиглэн үйлдэж, үүргээ гүйцэтгэж, амьдарч, биеэ авч явдаг. Энэ бол тухайн хүний амь-оролт өссөн эсэхийг—товчхондоо, тухайн хүн Бурхантай хэвийн харилцаатай эсэхийг хэмжих гурав дахь үзүүлэлт юм.

Тухайн хүний амь-оролтод өсөлт, өөрчлөлт гарсан эсэхийг дүгнэхэд ашиглаж болох хэрэгжүүлэлтийн өөр нэг үзүүлэлт бий. Та нар үүнийг юу гэж бодож байна? (Ямар нэг зүйл тохиолдоход үүнийг Бурхан зохион байгуулж, зохицуулсан гэдэгт итгэж, дуулгавартай зүрх сэтгэлтэй байх явдал биш үү?) Зөв, энэ бол дуулгавартай зүрх сэтгэлтэй байх явдал; тухайн хүн өөрт тохиолдсон хүмүүс, үйл явдал, зүйлсэд хэр дуулгавартай хандаж байгаа, ямар хэмжээнд дуулгавартай байж чадаж байгааг нь харж үүнийг дүгнэдэг. Хүн өөрт нь ямар нэг зүйл тохиолдоход дуулгавартай байж чадах эсэх, хэр зэрэг дуулгавартай байж чаддаг, мөн Бурханы бүх зохион байгуулалтад захирагдсаны дараа ямар үнэнийг олж авч чаддаг—энэ нь хүний амь-оролтын ямар талыг шалгадаг вэ? (Тэд жинхэнэ итгэлтэй эсэхийг шалгадаг.) Энэ нь тэд Бурханд үнэхээр итгэдэг эсэх, Бурханд итгэх итгэл нь хэр агуу болохыг шалгадаг; энэ бол нэг хэсэг нь. Өөр юм байна уу? (Бурханаас эмээх.) Хүмүүс Бурханаас эмээдэг сэтгэлтэй эсэхийг шалгадаг, энэ бол бас нэг хэсэг нь. Өөр? (Тэд үнэнийг хайрладаг эсэх.) Зөв, энэ нь бас тэд үнэнийг хайрладаг эсэх, үнэнийг хэрэгжүүлж чаддаг эсэхийг шалгадаг. Нийтдээ гурван тал бий. Дуулгавартай байж чадах эсэх чинь ямар нэг зүйл тохиолдоход ямар хандлагатай байхаас, эсэргүүцэж байна уу, хүлээн авч байна уу гэдгээс чинь хамаарна; энэ бол хамгийн наад захын зүйл. Заримдаа ямар нэг зүйл тохиолдоход чи дуулгавартай хандлагатай байж болох ч тухайн зүйл үзэлтэй чинь нийцэхгүй бол дуулгавартай байхад бага зэрэг хүчин чармайлт шаардагддаг; таашаалд чинь нийцэж, ашиг тусыг нь хүртэж чадахаар бол чиний хувьд дуулгавартай байхад илүү амархан байдаг. Ийм дуулгавартай байдал хангалтгүй бус уу? Хааяа юм уу түр зуурын дуулгавартай байдал нь Бурханд жинхэнээсээ дуулгавартай байгааг илэрхийлэх үү? Бурханаас ирдэг зүйл болон Бурханы зохицуулалтын тухайд чи зарим зүйлийг хүлээн авч чаддаг, заримыг нь хүлээн авч чаддаггүй. Энэ нь асуудал юм. Энэ нь Бурханы эсрэг илт тэрсэлж буй хэрэг бус уу? Жишээ нь, Бурхан чамайг мунхаг гэж дуудсан гэе, чи ямар хариу үйлдэл үзүүлэх вэ? Чи тэрхэн зуур “Бурханы үг лавтайяа буруу биш” гэж бодоод, зүрх сэтгэлдээ хүлээн авч, Бурханы үгэнд амен гэж хэлнэ. Ийм маягаар чи үндсэндээ ная, ерэн хувь дуулгавартай байх боловч үүнийг туулах явцдаа заримдаа өөрийгөө нэлээд ухаантай, мунхаг биш гэж бодож магадгүй—энэ бол арван хувийн хөнгөлөлт бөгөөд энэ нь бүрэн дуулгавартай байхад чинь саад болдог. Иймэрхүү байдал бол хэвийн юм. Ямар туршлагаар чи энэ үгийг бүрэн ойлгох вэ? (Нэг өдөр бид илчлэгдэж, мунхаг гэдгээ ухаарч, өөрсдийнхөө талаар жинхэнэ мэдлэгтэй болно.) Зөв. Чи өөрийнхөө уг чанар, зан чанар, үйлдлийн зарчим, түүнчлэн хүн чанар, хэв чанар зэргийнхээ талаар тодорхой мэдлэгтэй болох үедээ “Би мунхаг юм аа! Миний бодол ерөөсөө тодорхой биш, бас би тодорхой ярьдаггүй; асуудал шийдвэрлэхдээ тааруухан, өөрт тохиолдсон зүйлийг мунхаг байдлаар туулдаг; би юуг ч нухацтай авч үздэггүй, авч үзсэн ч ойлгодоггүй—мунхаг хүн л ийм байдаг!” хэмээн ухаарна. Чи туршлагажих тусмаа Бурханы үг зөв гэдгийг, Бурхан чиний тухай ярьж байгааг төдий чинээ мэдэрнэ; чи эдгээр үгийг улам бүр дуулгавартай дагана. Хүмүүст эдгээр үгийг хүлээн авах үйл явц байдаг ч Бурхан эн түрүүнд юу хүсдэг вэ? Бурхан чамайг мунхаг гэж хэлэх үедээ чамаас эсэргүүцсэн, хааш яаш хандлагыг хүсдэг үү, эсвэл хүлээн авах хандлага хүсдэг үү? (Хүлээн авах хандлага.) Бурхан хүмүүсийг хүлээн авах хандлагатай байгаасай гэж хүсдэг. Хүмүүс хэчнээн ихийг мэддэг ч эхлээд хүлээн авч, дуулгавартай байж сурах тийм байдалтай байх ёстой. Хэдийгээр чи өөрийгөө Бурханы хэлсэн шиг мунхаг биш, ердөө жаахан л мунхаг гэж бодож байж болох ч үүнийг хүлээн авах ёстой. Туршлагын явцад, зан чанарын өөрчлөлтийг эрэлхийлэх явцад чи өөрийнхөө хүн чанар, завхарсан зан чанарын илчлэл, үйлдлийнхээ хандлага, үр дүн, үүргээ гүйцэтгэх үеийн бүхий л байдлын талаар аажмаар мэдэж авна. Чи өөрийгөө жаахан мунхаг биш, харин үнэндээ нэлээд мунхаг гэдгийг ойлгох болно. Энэ үед чи Бурханы илчилсэн мунхаг хүний талаар бодохгүй, эсэргүүцэхгүй, ямар ч үзэл тээхгүй бөгөөд үүнийг хүлээн авч чадна. Бурхан хүмүүсийн зүрх сэтгэлийн гүнийг шинждэг. Чи Бурханы ил болгохыг бодит баримт гэж хүлээн авдаг уу, эсвэл чамайг яллаж байна гэж хүлээн авдаг уу? (Бодит баримт гэж.) Тэгвэл чи үүнийг үнэн гэж хүлээн авдаг уу? Үнэн хэрэгтээ Бурхан хүнийг ил болгодог нь бүгд бодит баримттай нийцдэг, үнэн бөгөөд хүмүүс тэгж хүлээн авах ёстой. Зарим хүн: “‘Мунхаг’ гэдэг үг үнэн гэж үү?” гэдэг. Үүнийг яаж тайлбарлах вэ? Үнэн хэрэгтээ энэ үг нь үнэн биш, харин энэ үгийн мөн чанар—ийм зан чанарын талаарх Бурханы тодорхойлолт, үнэлгээ нь үнэн юм. Хэрэг явдлын үнэн мөн ийм л байна. Та нарыг мунхаг гэж хэлэхэд үндсэндээ та нар одоогийн биеийн хэмжээндээ үндэслэн үүнийг хүлээн авч чадна. “Мунхаг” гэдэг үг доромжлол уу? (Үгүй.) Яагаад үгүй гэж? (Яагаад гэвэл, энэ нь бодит баримт.) Зарим хүн зүрх сэтгэлдээ тэгж бодохгүй байж магадгүй бөгөөд “Мунхаг гэдэг үг бараг гоё, соёлтой үг, хараал биш байхад бид яагаад үүнийг хүлээж авахгүй гэж? Бид үүнээс хамаагүй илүү хатуу үг сонсож байсан—бид тэрийг хүлээн авч чаддаг, тэгэхээр ийм гоё үгийг бүр ч их хүлээж авах ёстой биз дээ?” гэж хэлдэг. Та нар хэнэггүй учраас ийм гоё, соёлтой үг өргөс шиг санагдахгүй байна гэсэн үг үү? Тийм гэж үү? Үнэндээ тийм биш. Үг гоё ч бай, хатуу ч бай, хэрэв чи өөрийгөө тийм хүн биш гэж бодож байгаа бол, үнэлгээний үг зөв эсэхийг, тэр нь чиний мөн чанар мөн эсэхийг мэддэггүй бол тухайн үг аятайхан, гоё байсан ч гэсэн хүлээн авч чадахгүй. Энэ нь хүн үнэнийг хүлээн авч чадах эсэх, уг чанар-мөн чанараа жинхэнээсээ мэддэг эсэхтэй холбоотой асуудал юм. Та нар өмнө нь илүү хатуу үг сонсож байсан бөгөөд илүү хатуу үгийг хүлээн авч, тэвчиж, хүлээн зөвшөөрч байсан учраас “мунхаг” гэх хатуу биш үг та нарыг зовоодоггүй ч үнэндээ та нар энэ үгийг үнэхээр өөрсдөдөө хэрэглэж байгаа юм биш. Энэ бол жинхэнэ дуулгавартай байх, хүлээн авах хандлага биш. Хэрвээ чи энэ үгийг үнэхээр үнэн гэж хүлээн авч, өөртөө хэрэглэж чадсан бол өөрийгөө танин мэдэх чинь улам гүнзгийрэх байсан. Бурхан чамайг мунхаг гэж хэлэхдээ ямар нэгэн хэллэг, үг, тодорхойлолтыг хүлээн авахыг чамаас шаардаагүй—Тэр чамаас энэ үгэн доторх үнэнийг ойлгохыг шаардаж байгаа юм. Тэгэхээр Бурхан хэн нэгнийг мунхаг гэж хэлбэл энэ үгийн дотор ямар үнэн агуулагддаг вэ? “Мунхаг” гэдэг үгийн өнгөц утгыг бүгд ойлгодог. Харин мунхгийн илрэл, зан чанар юу болох, хүмүүсийн хийдэг зүйлсийн аль нь тэнэг, аль нь мунхаг биш, Бурхан яагаад хүмүүсийг ингэж илчилдэг, мунхгууд Бурханы өмнө ирж болох эсэх, мунхаг хүмүүс зарчмын дагуу үйлдэж чадах эсэх, тэд юу зөв, юу буруу болохыг ойлгож чадах эсэх, Бурхан юуг хайрлаж, юуг жигшдэгийг ялган таньж чадах эсэхийн тухайд—ихэнх тохиолдолд хүмүүс эдгээр зүйлийн талаар сайн мэддэггүй; тэдний хувьд эдгээр нь хоёрдмол утгатай, тодорхойгүй, огт ойлгомжгүй байдаг. Жишээлбэл: ихэнх тохиолдолд хүмүүс ямар нэг зүйлийг тодорхой байдлаар хийх нь зүгээр л дүрэм журмыг дагаж байгаа хэрэг үү, эсвэл үнэнийг хэрэгжүүлж байгаа хэрэг үү гэдгийг мэддэггүй—энэ нь тэдэнд ойлгомжгүй байдаг. Аливаа нэг зүйлийг Бурхан хайрладаг, эсвэл жигшдэг эсэхийг ч тэд мэддэггүй—энэ нь ч бас тэдэнд тодорхойгүй байдаг. Тэд тодорхой нэг арга замаар хэрэгжүүлэх нь хүмүүсийг хязгаарлах уу, эсвэл хэвийн байдлаар үнэнийг нөхөрлөж, хүмүүст туслах уу гэдгийг мэддэггүй. Тэд хүмүүстэй харилцах арга барилынх нь цаад зарчим зөв эсэхийг, холбоотнууд бий болгохоор оролдож байна уу, эсвэл хүмүүст туслахаар оролдож байна уу гэдгээ мэддэггүй. Тэд тодорхой нэг байдлаар үйлдэх нь зарчмыг баримталж, байр сууриндаа бат зогсож байгаа хэрэг үү, эсвэл биеэ тоож, өөрийгөө зөвтгөж, гайхуулж байгаа хэрэг үү гэдгийг мэддэггүй. Хийх юмгүй үедээ зарим хүн толь ширтэх дуртай байдаг; энэ нь өөрөөрөө бахархах үзэл, нэрэлхүү зан уу, эсвэл хэвийн зүйл үү гэдгийг тэд мэддэггүй. Зарим хүн ааштай, жаахан хачин байдаг; энэ нь муу зан чанартай нь холбоотой эсэхийг тэд ялган хэлж чадах уу? Нийтлэг харагддаг, нийтлэг тулгардаг эдгээр зүйлийг хүмүүс ялгаж салгаж чаддаггүй мөртөө Бурханд итгэснээрээ маш их зүйлийг олж авсан гэж ярьдаг. Энэ мунхаг биш үү? Тэгэхээр та нар мунхаг гэж хэлүүлэхийг хүлээн авч чадах уу? (Чадна.) Яг одоо ихэнх хүн үүнийг хүлээн авч чадах юм шиг байна. Үүнийг хүлээн авсны дараа юу хийх ёстой вэ? Чи үүнийг өөрийнхөө байдалтай харьцуулж, ямар асуудал дээр мунхаглаж, ямар асуудалд ухаалаг хандаж байгаагаа онцгойлон шинжлэх ёстой. Үүнийг өөрийнхөө байдалтай харьцуулж, өөрийнхөө завхралыг ухан гаргаж, дараа нь эдгээр асуудал дээр өөрийгөө танин мэдэж, мунхгуудын эгнээнд орохоор чармай. Ийм хэрэгжүүлэлтийн талаар чи юу гэж бодож байна? Энэ бүрэн мэдлэг мөн үү? (Үгүй. Бид үнэнийг эрэлхийлж, энэ тал дээр өөрчлөлт гаргах ёстой.) Зөв. Та нар бүх насаараа мунхаг байхыг хүсэж байна уу? (Үгүй.) Хэн ч мунхаг байхыг хүсдэггүй. Үнэн хэрэгтээ ийм байдлаар нөхөрлөж, задлан шинжлэх нь чамаар өөрийг чинь мунхаг гэж ангилуулах гэсэн оролдлого биш юм; Бурхан чамайг яаж ч тодорхойлсон, чиний талаар юуг ч ил болгосон, чамайг яаж ч шүүж, гэсгээж, зассан хамаагүй, эцсийн зорилго нь эдгээр байдлаас зайлсхийж, үнэнийг ойлгож, үнэнийг олж авч, мунхаг гэж хэлүүлэхгүй байхыг хичээх боломжийг чамд олгох явдал юм. Тэгэхээр чи мунхаг биш байхыг хүсэж байвал яах ёстой вэ? Үнэнийг эрэлхийлэх ёстой. Юуны өмнө чи ямар зүйл дээр мунхаг байгаагаа, ямар асуудал дээр үргэлж хоосон сургаал номлож, онол, хоосон сургаалын үгээр бөөрөнхийлж, баримттай нүүр тулах үедээ хий гөлөрч байгаагаа мэдэх ёстой. Эдгээр асуудлыг шийдэж, үнэний тал бүрийг тодорхой мэдэх үед мунхаг байх үе чинь багасна. Чи үнэн бүрийн талаар тодорхой ойлголттой байж, хийж байгаа бүх зүйлдээ гар, хөлөө хүлүүлэхгүй, хазаарлагдаж, хязгаарлагдахгүй байх үед—чамд ямар нэгэн зүйл тохиолдох үед Бурханд залбирч, үнэнийг эрж хайсныхаа дараа, эсвэл нөхөрлөх хэн нэгнийг олсныхоо дараа хэрэгжүүлэлтийн зөв зарчмыг олж, үнэхээр зарчмын дагуу үйлдэж чаддаг бол чи мунхаг байхаа болино. Хэрэв чамд ямар нэг зүйл тодорхой байгаа бөгөөд чи үнэнийг зөв хэрэгжүүлж чаддаг бол тэр зүйлийн тухайд чи мунхаглахгүй. Хүмүүс үнэнийг ойлгож байж зүрх сэтгэл нь аяндаа гэгээрнэ.

Бурхан зарим хүнийг мунхаг гэж хэлдэг бөгөөд эхэндээ тэд үүнийг хүлээн авч чадахгүй байж болох ч хэсэг хугацааны дараа үнэхээр юуг ч тодорхой ойлгодоггүй гэдгээ ухаардаг; тэд хуурамч удирдагчид болон антихристүүдийг хэрхэн ялган танихаа мэддэггүй; тэд нэлээд мунхаг бөгөөд тэдний хэв чанар дорд гэдгээ мэдэрдэг учраас үүнийг хүлээн авч, дуулгавартай дагадаг. “Мунхаг” гэдэг нь харьцангуй аятайхан сонсогддог, гоё үг бөгөөд хүмүүс тодорхой хугацааг туулж байж үүнийг хүлээн авч чадна; харин төдийлөн таатай бус, гоё биш үгсийг хүлээн авахад хүмүүст илүү хэцүү байж магадгүй. Бурханы үгийн зарим нь хүмүүсийг ил болгож, шүүхдээ яг голыг нь олж хэлдэг; илүү хатуу байдаг. Дийлэнх хүмүүсийн хувьд үүнийг хүлээн авахад биеийн хэмжээ нь хэтэрхий жаахан байдаг. Сонссоныхоо дараа тэд зовж шаналж, гунигладаг; нэр төр нь сэвтэж, төлөвшөөгүй зүрх сэтгэл нь цочирч, шархалсан мэт санагддаг. Ямар үгийг сонсоод та нар маш их тавгүйтэж, Бурхан үүнийг хэлэх ёсгүй гэж бодоод, хүлээн авч чаддаггүй вэ? Жишээ нь, хог шаар, өт хорхой, бузар чөтгөр, гахай, нохойноос дор, араатан гэх мэт. Ихэнх хүний хувьд эдгээр үгийг хүлээн авахад амаргүй сонсогддог. Соёлтой хүмүүс ийм үгийг ихэнхдээ хэлдэг үү? Та нар бүгд боловсрол сайтай. Үг яриа чинь боловсон, даруу байхад анхаарч, мөн ярианы хэв маягтаа анхаарал хандуулдаг: Та нар эв дүйтэй, мөн бусдын нэр төр, бахархлыг сэвтээхгүй байж сурсан байдаг. Үг, үйлдэлдээ хүмүүст бултах зай үлдээдэг. Хүмүүсийг тайвшруулахын тулд чадах бүхнээ хийдэг. Тэдний сэтгэлийн шарх, дутагдлыг илчилдэггүй, мөн тэднийг шархлуулж, ичээх гэдэггүй. Энэ бол ихэнх хүний үйлддэг хүн хоорондын зарчим юм. Тэгвэл энэ ямар төрлийн зарчим бэ? (Энэ нь бялдууч хүн байх явдал; ов мэхтэй, зальжин хэрэг.) Энэ нь овжин, зальхай, арга мэхтэй, дотуур тамиртай байдаг. Хүмүүсийн инээмсэглэсэн царайны цаана хорлонт, дотуур тамиртай, жигшмээр маш олон зүйл нуугдаатай байдаг. Жишээлбэл, зарим хүн бусадтай харилцаж байгаад нөгөө хүнээ бага зэрэг байр суурьтай гэдгийг олж хармагцаа “Түүнтэй ярилцахдаа би аятайхан үг сонгох хэрэгтэй, эс тэгвээс түүний нэр хүндийг сэвтээж магадгүй—тэр намайг шийтгэвэл яах вэ?” гэж зүрх сэтгэлдээ боддог. Тэд зүгээр л юу ч ярьдаггүй, ярих юм бол эелдэг, аятайхан, зусардсан байдлаар ярьдаг. Тэд уулзахдаа “Өө! Би чам шиг царайлаг хүнийг хэзээ ч харж байгаагүй. Чи үлгэрийн дагина юм уу? Чи ийм үзэсгэлэнтэй болохоор нүүрээ будах ч хэрэггүй; нүүрээ будах юм бол бүр ч зүйрлэшгүй болох байх. Биеийн галбираа хар л даа, өмссөн бүхэн чинь сайхан харагдаж байна! Ийм гоё, хөөрхөн хувцаснууд нь чам шиг хүмүүст л зориулан хийгдсэн байж таарна!” гэж хэлдэг. Тэд маш сайхан ярьдаг учраас сонссон хэн бүхэн тайвширдаг ч тэд зүрх сэтгэлдээ үнэхээр тэгж боддог уу? (Үгүй.) Тэд үнэндээ юу бодож байгаа вэ? Тэд мэдээж ичгэвтэр санаа зорилго, далд сэдэл агуулдаг; тэд маш зэвүүн, хорлонтой, эсвэл жигшүүртэй байж болно, энэ нь бусдын зэвүүг хүргэнэ. Тэд салаад явсныхаа дараа нөгөө хүний талаар бусдад муу хэлж, түүний талаар доромжилж, үзэн ядсан зүйл хэлдэг. Тэдний үгэнд дайралт, хор агуулагддаг! Дөнгөж ярьж дууссан зусар үгс нь тэднийг бухимдуулж, хүсэлгүй болгодог; бусдыг ар хударгаар нь дорд үзэж, гүжирдэх нь тэднийг тэнцвэрт байдалд оруулдаг. Ийм хүмүүсийн зүрх сэтгэл хар бараан байдаг; тэд аминч, жигшүүртэй. Ийм зан авир нь жигшиж, зэвүүцмээр байдаг. Энэ ямар хүн бэ? Энэ бол ов мэхтэй хүн. Шүтлэггүй хүмүүсийн дунд ийм хүмүүс дэндүү олон, бүр Бурханы гэрт ч бий. Тэд сайхан сонсогдох ийм үг хэлэхдээ ичгүүртэй, жигшүүртэй санаа зорилго, далд сэдэл тээдэг; тэд зорилгодоо хүрэхэд нь туслах юуг ч хэлдэг. Тэд бодит баримтад нийцүүлэн огт ярьдаггүй, дэгсдүүлдэг; сайхан сонсогддог үгсийнх нь ард санаархал, зорилго байдаг. Тэд доромжилсон байдлаар ярих үедээ үзэн ядсан ямар ч зүйлийг хэлдэг бөгөөд элдэв янзын хортой үгийг хэлж чаддаг. Энэ ямар төрлийн хүн бэ? Хоёр нүүртэй, зальжин, ов мэхтэй зан чанарын өнгөц илчлэлээс гадна уг чанарт нь өөр юу байдаг вэ? Тэд хортой—хэтэрхий хортой! Бусад хүн гуйсан болохоор тэд бусдыг магтдаг уу? (Үгүй.) Тэд яагаад бусдыг магтдаг вэ? (Тэд зорилготой байдаг.) Зөв. Тэд санаархал, зорилгодоо хүрэхийн тулд шударга юм уу бохир аргаар хүмүүсээр тоглодог; хэчнээн ой гутмаар байсан ч тэд юуг ч хэлнэ. Энэ хортой биш гэж үү? Тэгээд зүрх сэтгэлийнхээ тэнцвэргүй байдлыг шийдвэрлэхийн тулд хүмүүсийг ар нуруу руу нь хутгалж, харааж, гүтгэдэг бөгөөд чадахаараа доромжилсон, үзэн ядсан зүйл хэлдэг. Энэ хортой биш гэж үү? Энэ маш хортой! Энэ асуудлаас чи хүний уг чанарыг харж болно. Хүмүүсийн өмнө юм уу ар хударгаар нь тэдний хийдэг ямар ч зүйл жинхэнэ, эсвэл чин сэтгэлийнх байдаггүй, мөн аль нь ч үнэнтэй, хүн чанартай нийцдэггүй; энэ бүхэн ёрын муу, хортой. Завхарсан хүн төрөлхтний хэлдэг бүх зүйлд хортой элементүүд байдаггүй гэж үү? (Тийм.) Тэгэхээр хүмүүсийн үг найдвартай юу? Тэдний үгэнд итгэж болох уу? Хүмүүс маш найдваргүй, итгэл даахааргүй! Яагаад? Учир нь амьдрах явцдаа үйл хөдлөл, үг яриандаа тэдний илчлэн харуулдаг зүйлс, тэдний үйл хэрэг, үйлдэл, бодол, санаа нь бүгд сатанлаг зан чанарынх, сатанлаг уг чанар-мөн чанарын бүрэн төлөөлөл юм.

Хүмүүс Бурханд итгэдэг ч Бурханы үг үнэн гэдэгт яагаад итгэдэггүй вэ? Учир нь тэдний нүд сохор, үнэн гэж юу болохыг ойлгодоггүй, Бурханы тухай мэддэггүй. Олон хүн Бурханы үгийг уншиж, Бурханы үг үнэн гэж хүлээн зөвшөөрч чаддаг ч Бурханы “өт хорхой”, “хог шаар”, “чөтгөр”, “араатан”-ы талаар хэлсэн зүйлд үзэл тээж, эсэргүүцдэг, бүр эдгээр зүйлийг огт хүлээн авч чаддаггүй. Учир нь тэд өөрсдийнхөө уг чанарыг мэддэггүй. Хүмүүс хүний уг чанар-мөн чанарыг яаж хардаг вэ? (Тэд өөрсдийнхөө сатанлаг зан чанарыг хүлээн зөвшөөрдөг ч өөрсдийгөө сайн талтай гэж бодож, амьд Сатанууд гэдгээ хардаггүй.) Хүмүүс өөрсдийнхөө уг чанар-мөн чанарыг Бурхан шиг үнэн зөв, тодорхой, үнэнээр ойлгодог уу? (Үгүй.) Үнэн хэрэгтээ хүний уг чанар-мөн чанар нь Бурхантай бүрмөсөн дайсагнадаг. Бурхан хүний уг чанар, мөн чанарыг хардаг. Тэр хүмүүсийн гаднаа юу хэлж, юу хийж байгааг хардаггүй, харин зүрх сэтгэл, уг чанар, мөн чанарыг нь хардаг. Хүмүүсийн талаарх Бурханы тэдгээр тодорхойлолт, нэрийдэх арга хаанаас гарч ирдэг вэ? Эдгээр нь хүний уг чанар-мөн чанар, түүнчлэн хүний илчлэн харуулдаг завхарсан зан чанарт үндэслэн тодорхойлогддог. Үүнийг ярихаар та нар “Бурхан хүмүүсийн зүрх сэтгэлийн гүнийг шинждэг” гэдэг нь юу гэсэн үг болохыг ойлгож байна уу? Хүмүүс үргэлж “Бурхан хүмүүсийн зүрх сэтгэлийн гүнийг шинждэг” гэж хэлдэг, тэгвэл та нарт эдгээр үгтэй холбоотой ямар туршлага байгаа вэ? Үүнийг үнэхээр туулж мэдэрч байсан уу? Та нарт эдгээр үгийн ямар мэдлэг, ойлголт байгаа вэ? Зарим хүн будилж, энэ нь Бурхан өөрсдөөс нь гардаг бодол, санаа, үнэнтэй нийцэхгүй тэдний хийдэг зүйлс, тэдний зүрх сэтгэлийн бузар, завхрал, хэт их хүслийг мэддэг гэсэн үг гэж боддог; муу зүйлийг ярихгүйгээр хийсэн ч Бурхан мэддэг. Бурхан хүмүүсийг шинжихдээ зөвхөн өнгөн түвшинд, хүмүүсийн мэддэг зүйлийг л шинждэг үү? Үүнийг Бурхан хүмүүсийн зүрх сэтгэлийн гүнийг шинждэг гэж хэлж болох уу? (Үгүй.) Хүний зүрх сэтгэлийн хамгийн гүн хэсэг юу вэ? (Тэдний уг чанар-мөн чанар.) Хүмүүс өөрсдийнхөө уг чанар-мөн чанарыг мэдэх чадвартай юу? Үүнийг мэдэрч чадах уу? Үүнийг танин мэдэж чадах уу? (Чадахгүй.) Хэрэв хүмүүс үүнийг мэдэрч чадахгүй бол яаж өөрсдийгөө үнэхээр таньж мэдэх вэ? (Тэд зөвхөн Бурханы үгийн ил болголт, илчлэлээр дамжуулан өөрсдийгөө таньж мэдэж чадна.) Бурхан хүмүүсийн мэдэрч, таньж мэдэж чаддаггүй уг чанар-мөн чанарыг шинждэг; Бурхан хүмүүсийн уг чанар-мөн чанарыг ил болгох үед, бодит баримт үүнийг илчлэх үед тэд үнэн сэтгэлээсээ итгэж үнэмшдэг. Хүмүүсийн бодол санаа, санаа бодол, үзэл бодол нь бүгд өнгөн түвшинд байдаг. Заримдаа тэдгээрийг ил ярьдаг, заримдаа тэдгээр нь хоромхон зуурын санаа, зүрх сэтгэлээс гарсан бодол эсвэл түр зуурын идэвхтэй бодол боловч бүгд өнгөц түвшний зүйлс юм. Энэ идэвхтэй бодлууд чиний үйлдэлд түр зуур нөлөөлж, чиглүүлж болох ч амьдралын чинь чиглэл, зорилгод нөлөөлж чадах уу? Чадахгүй. Тэгэхээр чиний үйлдэлд юу нөлөөлж, чиглүүлж, амьдралын чинь чиглэл, зорилгыг чиглүүлж чадах вэ? Чи энэ асуудлыг тодорхой харж чадаж байна уу? Энэ бол хүмүүсийн зүрх сэтгэлийн гүнд, оюун санаанд нь нуугдаж байдаг зүйл юм. Энэ бол хүмүүсийн бодол санаа, үйлдлийг хянадаг, тэдний үзэл бодлыг бий болгодог зүйл юм. Зарим хүн “Бурхан хүмүүсийн зүрх сэтгэлийн гүнийг шинжилдэг” гэсэн үгийн утгыг ойлгодоггүй. “Хүмүүсийн зүрх сэтгэлийн гүн” гэж юуг хэлээд байна вэ? Хүний зүрх сэтгэлийн гүнд ямар зүйлүүд бий болдог вэ? Хамгийн гүн дотоод бодол уу? Өнгөн дээрээ тийм юм шиг боловч үнэн хэрэгтээ энэ нь юу вэ? Энэ бол хэн ч байрнаас нь хөдөлгөж чадахгүй хүний уг чанар-мөн чанарын зүйлс, хүмүүсийн хэнтэй ч хэзээ ч ярьдаггүй хамгийн үнэн бодол; заримдаа тэд өөрсдөө ч үүний юу болохыг нь мэддэггүй. Хүмүүс эдгээр зүйлээр амьдардаг. Хэрэв тэд эдгээр зүйлийг, эдгээр зүйлийн өөрсдөд нь өгдөг урам зоригийг алдвал Бурханд итгэхээ больж ч магадгүй гэж боддог. Тэгэхээр та нар хүмүүсийн зүрх сэтгэлийн гүнд юу байдгийг мэдэх үү? (Ерөөл хүртэхийн тулд Бурханд итгэх итгэл; энэ бол хүмүүсийн зүрх сэтгэлийн гүнд байдаг зүйл.) Зөв, хүмүүс ерөөгдөж, шагнагдаж, титэм зүүхийн тулд Бурханд итгэдэг. Энэ нь бүх хүний зүрх сэтгэлд байдаг бус уу? Ийм байдаг гэдэг нь баримт юм. Хэдийгээр хүмүүс энэ талаар ихэвчлэн ярьдаггүй, тэр ч бүү хэл ерөөл хүртэх сэдэл, хүслээ нуун далдалдаг ч хүмүүсийн зүрх сэтгэлийн гүн дэх энэ хүсэл, сэдэл үргэлж ганхашгүй байсаар ирсэн. Хүмүүс хэр их сүнслэг онол ойлгодог, ямар туршлага, мэдлэгтэй, ямар үүрэг гүйцэтгэж чадах, хэр их зовлон туулдаг, хэчнээн их төлөөс төлдөг байлаа ч зүрх сэтгэлийнхээ гүнд нуугдсан ерөөл хүртэх сэдлээ хэзээ ч орхидоггүй, ямагт үүнийхээ төлөө чимээгүйхэн хөдөлмөрлөдөг. Хүмүүсийн зүрх сэтгэлийн гүнд булаатай байдаг зүйл энэ биш үү? Ерөөл хүртэх ийм сэдэлгүй бол та нарт ямар санагдах вэ? Ямар хандлагаар үүргээ гүйцэтгэж, Бурханыг дагах вэ? Хүмүүс зүрх сэтгэлд нь нуугдсан ерөөл хүртэх энэ сэдлээсээ ангижирсан бол яах байсан бэ? Олон хүн сөрөг болж, харин зарим нь үүрэг гүйцэтгэх урам зоригоо алдах боломжтой. Тэд сүнс нь алга болсон мэт Бурханд итгэх сонирхолгүй болно. Зүрх сэтгэлээ булаалгасан мэт харагдана. Ийм учраас Би ерөөл хүртэх сэдэл бол хүмүүсийн зүрх сэтгэлийн гүнд нуугдсан зүйл гэж хэлдэг. Тэд үүргээ гүйцэтгэж, чуулганы амьдралаар амьдрангаа гэр бүлээ орхиж, Бурханы төлөө өөрсдийгөө дуртайяа зарлагадаж чаддаг, ерөөл хүртэх сэдлээ одоо мэдсэн, энэ сэдлээ хойш тавин, үүнд захирагдаж, хязгаарлагдахаа больсон гэж бодож магадгүй. Тэгээд өөрсдийгөө ерөөгдөх сэдэлтэй байхаа больсон гэж боддог ч Бурхан өөрөөр боддог. Хүмүүс аливаа асуудлыг өнгөцхөн л авч үздэг. Шалгалт байхгүй бол өөрсдийнхөө тухай сайнаар боддог. Чуулганыг орхиж, Бурханы нэрийг үгүйсгэлгүй, Бурханы төлөө цөхрөлтгүй зарлагадаж байгаа цагт өөрсдийгөө өөрчлөгдсөн гэж боддог. Үүргээ биелүүлэхдээ хувийн урам зориг, агшин зуурын дур хүсэлд хөтлөгдөхөө болиод, харин ч завхарсан зан чанараа ариусгаж, жинхэнэ өөрчлөлтөд хүрэхийн тулд үнэнийг эрэлхийлж чадна, үүргээ биелүүлж байхдаа үнэнийг тасралтгүй эрж хайж, хэрэгжүүлж чадна гэж боддог. Гэхдээ хүмүүсийн хүрэх газар, төгсгөлтэй шууд холбоотой зүйл тохиолдох үед тэд яаж авирладаг вэ? Үнэн бүхэлдээ илчлэгдсэн. Тэгэхээр эцсийн эцэст хүмүүсийн хувьд энэ нь аврагдаж, төгс болох нөхцөл байдал уу, эсвэл илчлэгдэж, таягдан хаягдах нөхцөл байдал уу? Энэ сайн зүйл үү, муу зүйл үү? Үнэнийг эрэлхийлдэг хүмүүсийн хувьд энэ нь аврагдах, төгс болох гэсэн утгатай, сайн зүйл; үнэнийг эрэлхийлдэггүй хүмүүсийн хувьд энэ нь илчлэгдэх, таягдан хаягдах гэсэн утгатай, муу зүйл. Цаг хугацааны явцад хүмүүс бүгд шалгалт, цэвэршүүлэлтийн нөхцөл байдалтай тулгардаггүй гэж үү? Бурхан яагаад үүнийг хийдэг вэ? Энэ нь мэдээж утга учиртай, учир нь Бурхан хүмүүсийн зүрх сэтгэлийн гүнийг шинждэг; Бурхан хүмүүсийн дотоод сэтгэлийн хэсгүүдийн бодит байдлыг мэддэг, Бурхан хүмүүсийг ойлгодог, Бурхан уг чанар-мөн чанарыг нь тодорхой, бүрэн дүүрэн хардаг. Хэсэг хугацааны дараа хэн нэгэн нь зарим нэг амжилт гаргаж, бага зэрэг сайн зүйл хийж, том алдаа гаргаагүй байж болох бөгөөд засалтыг хүлээн авч магадгүй юм. Ямар нэг зүйл тохиолдоход тэд дуулгавартай хандлагатай байж болох юм. Тэгээд тэд өөрсдийгөө маш сайн, Бурханд итгэх итгэлийн зөв замд орсон, аврагдсан, төгс болгуулсан гэж боддог. Тэднийг хамгийн их ханамжтай, өөртөө сэтгэл хангалуун байх үед нь Бурханы сахилгажуулалт, шүүлт, гэсгээлт ирдэг. Эдгээр нөхцөл байдал нь хүмүүсийг илчилдэг, мөн тэдний биеийн хэмжээ, завхарсан зан чанар, уг чанар-мөн чанар, Бурханд хандах хандлагыг илчилдэг. Энэ илчлэл нь үнэндээ хүмүүст сайн зүйл. Хэрэв тэд үнэнийг эрэлхийлэх юм бол энэ илчлэл, энэ нөхцөл байдал тэднийг цэвэрлэнэ. Юунаас цэвэрлэх вэ? Энэ нь Бурханаас шаарддаг эрүүл ухаангүй шаардлага, хэт их хүслээс чинь чамайг цэвэрлэж, зөв үзэл бодолтой болгодог; чи цаашид Бурхантай наймаацах гэж оролдохгүй, Бурханаас хэт их хүсэж шаардахгүй; харин ч бүр Бурханыг жинхэнээсээ дуулгавартай дагадаг зүрх сэтгэлтэй болно. Чи юу ч хүсэхгүй, зөвхөн үнэнийг эрэлхийлж, Бурханы зүрх сэтгэлийг хангалуун байлгахыг эрж хайж, улам бүр цэвэр ариун болж, эцэст нь авралд хүрч чадна. Энэ нь Бурханы ажлын үр дүн биш гэж үү? (Мөн.) Бурхан үүнийг хийж байгаа нь цаанаа утга учиртай биш гэж үү? Энэ нь хүмүүсийг цэвэрлэдэг бус уу? Хүмүүсийг ингэж цэвэрлэх хэрэгтэй бус уу? (Хэрэгтэй.) Хэрэв Бурхан хүмүүсийг ингэж илчилж, цэвэрлэхгүй бол хүмүүс үнэнийг олж авч чадах уу? (Үгүй.) Тэд үнэнийг олж авч чадахгүй. Сатанлаг уг чанартаа тулгуурлаад хүмүүс ямар замаар явж чадах вэ? (Сатаныг дагаж, Бурханыг эсэргүүцэх.) Ийм хүн ерөөгдөж чадах уу? Чадахгүй, зөвхөн таягдан хаягдах боломжтой.

Фарисайчууд гэж үнэндээ юу болохыг та нар мэдэх үү? Та нарын эргэн тойронд фарисайчууд байдаг уу? Энэ хүмүүсийг яагаад “фарисайчууд” гэж нэрлэдэг вэ? Фарисайчуудыг хэрхэн тайлбарлах вэ? Тэд хоёр нүүртэй, тэр чигтээ хуурамч, хийдэг бүхэндээ дүр эсгэдэг. Тэд яаж авирладаг вэ? Тэд сайн, сайхан, эерэг дүр эсгэдэг. Тэд үнэндээ тийм байдаг уу? Огтхон ч үгүй. Тэд хоёр нүүртэй байдаг тул тэднээс илэрч харагддаг бүх зүйл нь худал хуурмаг; бүгд дүр эсгэлт байдаг—энэ нь тэдний үнэн төрх биш. Тэдний үнэн төрх хаана нуугддаг вэ? Энэ нь бусдад огт харагдахааргүйгээр, зүрх сэтгэл дотор нь нуугдаастай байдаг. Гаднах бүх юм нь дүр эсгэлт, бүгд хуурамч, гэхдээ тэд зөвхөн хүмүүсийг хуурч чадна; Бурханыг хуурч чадахгүй. Хэрэв хүмүүс үнэнийг эрэлхийлдэггүй бол, Бурханы үгийг хэрэгжүүлж, туулдаггүй бол, үнэнийг үнэхээр ойлгож чадахгүй, иймээс тэдний үг хэчнээн сайхан сонсогдох нь хамаагүй, тэр үг бол үнэн-бодит байдал биш, харин бичиг үсэг, хоосон сургаал юм. Зарим хүн бичиг үсэг, хоосон сургаалыг тоть шиг давтахад л анхаарч, хамгийн дээд номлолыг номлодог хэнийг ч болов дуурайдаг бөгөөд үр дүнд нь хэдхэн жилийн дотор бичиг үсэг, хоосон сургаал ярихдаа улам ахиц гаргаж, улмаар олон хүнээр бишрүүлж, шүтүүлдэг, дараа нь дүр эсгэж, юу хэлж, хийхдээ ихээхэн анхаарал хандуулж, өөрсдийгөө тун үнэн сүсэгтэй, сүнслэг харагдуулдаг. Тэд өөрсдийгөө өнгөлөн далдлахын тулд эдгээр сүнслэг онол гэгчийг ашигладаг. Энэ бол тэдний хаа ч явсан ярьдаг, хүмүүсийн үзэлтэй нийцдэг боловч ямар ч үнэн-бодит байдалгүй өнгөн дээрээ үнэмшилтэй зүйлс юм. Эдгээр зүйлийг буюу хүмүүсийн үзэл, дур сонирхолд нийцдэг зүйлсийг номлосноор тэд олон хүнийг төөрөлдүүлдэг. Бусдад, ийм хүмүүс нь маш үнэн сүсэгтэй, даруу төлөв мэт санагддаг боловч үнэндээ хуурамч; тэд хүлээцтэй, тэвчээртэй, хайр энэрэлтэй юм шиг байдаг ч үнэндээ бол дүр үзүүлдэг; тэд Бурханд хайртай гэдэг боловч үнэндээ дүр эсгэдэг. Бусад нь энэ хүнийг ариун гэж боддог ч тэр үнэндээ хуурамч юм. Үнэхээр ариун хүнийг хаанаас олж болох вэ? Хүний ариун байдал бүгд хуурамч. Бүгд дүр эсгэж, дүр үзүүлж байгаа хэрэг. Гаднаа тэд Бурханд үнэнч харагддаг ч үнэндээ зүгээр л бусдад харуулахын тулд үйлдэж байдаг. Хэн ч хараагүй байх үед тэд өчүүхэн ч үнэнч биш бөгөөд хийдэг бүхэн нь ёс төдий байдаг. Гаднаа тэд Бурханы төлөө өөрсдийгөө зарлагаддаг ба гэр бүл, ажил албаа орхисон. Гэхдээ тэд нууцаар юу хийж байдаг вэ? Тэд чуулганд өөрсдийн ажил хэрэг, үйл ажиллагааг явуулж, Бурханы төлөө ажиллах нэрийдлээр чуулганаас ашиг хийж, нууцаар тахил хулгайлж байдаг... Энэ хүмүүс бол орчин цагийн хоёр нүүрт фарисайчууд юм. Фарисайчууд хаанаас гарч ирдэг вэ? Тэд шүтлэггүй хүмүүсийн дундаас гарч ирдэг үү? Үгүй, тэд бүгд итгэгчдийн дундаас гарч ирдэг. Энэ хүмүүс яагаад фарисайчууд болдог вэ? Хэн нэгэн тэднийг тийм болгосон юм гэж үү? Мэдээжийн хэрэг тийм биш. Шалтгаан нь юу вэ? Энэ нь тэдний уг чанар-мөн чанар ямар вэ гэдгээс шалтгаалдаг, бас энэ нь тэдний сонгосон замаас болдог. Тэд Бурханы үгийг номлох, чуулганаас ашиг олох хэрэгсэл болгож л ашигладаг. Тэд оюун санаа, хэл амаа Бурханы үгээр зэвсэглэж, хуурамч сүнслэг онолыг номлож, өөрсдийгөө ариун мэт харагдуулж, тэгээд үүнийгээ чуулганаас ашиг олох зорилгодоо хүрэх хөрөнгө болгож ашигладаг. Тэд ердөө хоосон сургаал номлодог атлаа үнэнийг хэзээ ч хэрэгжүүлээгүй. Бурханы замыг хэзээ ч дагаагүй мөртөө үг, хоосон сургаал номлосоор байдаг хүмүүс ямархуу хүмүүс вэ? Тэд бол хоёр нүүртэй фарисайчууд юм. Тэдний шалихгүй, сайн зан авир, сайн үйлдэл гээч зүйл, мөн орхисон, зарлагадсан өчүүхэн зүйлс нь тэр чигтээ өөрсдийнхөө хүслийг хязгаарлаж, хааж боосноор хийгддэг. Тэдгээр үйлдэл нь бүхэлдээ хуурамч, бүгд дүр эсгэлт юм. Энэ хүмүүс зүрх сэтгэлдээ Бурханаас өчүүхэн төдий ч эмээдэггүй, мөн тэдэнд Бурханд итгэх ямар ч жинхэнэ итгэл байдаггүй. Үүнээс гадна, тэд бол үл итгэгчид. Хэрэв хүмүүс үнэнийг эрэлхийлдэггүй бол ийм замаар алхаж, фарисайчууд болно. Ингэвэл аймшигтай бус уу? Фарисайчуудын цугладаг шашны газар нь зах зээлийн газар болж хувирдаг. Бурханы нүдээр энэ нь шашин юм; энэ нь Бурханы чуулган биш, мөн Бурханыг шүтэн мөргөдөг газар биш. Иймээс хэрвээ хүмүүс үнэнийг эрэлхийлэхгүй бол Бурханы айлдварын талаар хэчнээн олон махчилсан үг, хоосон сургаалаар өөрсдийгөө зэвсэглэлээ ч ямар ч нэмэргүй байх болно. Зарим хүн “Хэчнээн зэвсэглэсэн ч нэмэргүй учраас би зүгээр л өөрийгөө огт зэвсэглэхгүй” гэж хэлдэг. Тэд юу хэлж байна вэ? Энэ нь утгагүй хэрэг биш үү? Энэ нь дэмий үг биш гэж үү? Эдгээр үгийг нөхөрлөх Миний зорилго юу вэ? Бурханы үгээр өөрийгөө зэвсэглэхэд чинь саад болж байна уу? (Үгүй.) Чи өөрийгөө Бурханы үгээр зэвсэглэх ёстой, гэхдээ ойлгох ёстой хамгийн чухал зүйл бол чи ямар нэгэн байдлаар Бурханы үгийг ашиглан өөрийгөө боож баглах гээгүй, мөн чуулганаас ашиг олох гэсэндээ капитал болгон ашиглах гээгүй, бүр бусад руу дайрах зэвсэг болгон ашиглах гээгүй. Бурханы үг юу вэ? Бурханы үг бол хүмүүсийн завхарсан зан чанарыг шийдвэрлэдэг үнэн, зам, амь юм. Хэрэв чи эдгээр үгийг төгс хэрэглэж, хэрэгжүүлбэл үнэнийг олж авна; үнэн нь хоосон сургаал эсвэл зүгээр чамд хэлсэн үг биш, харин чиний амь-бодит байдал байх болно. Үнэнийг олж авсан цагт чи амийг олж авсан байх болно.

Бурхан хүмүүсийн зүрх сэтгэлийн гүнийг шинждэг тухай сая ярьсан сэдэв дээрээ Би нэгэн түүх хуваалцъя: Баян хүнтэй гэрлэсэн нэгэн сайхан бүсгүй байжээ. Ийм гэрлэлтийг дэлхий нийт яаж хардаг вэ? Сайхан бүсгүй баян эрийн мөнгөний араас хөөцөлдөж, баян эр сайхан бүсгүйн царай зүсний араас хөөцөлдсөн; тэд тус бүрдээ өөртөө хэрэгтэй зүйлийг авч, жинхэнэ хайр гэж байгаагүй—энэ бол гүйлгээний гэрлэлт. Дэлхий ертөнцийн төсөөллөөр бол энэ сайхан бүсгүй мөнгийг үрэлгэн зарцуулж, тансаглаж амьдрах нь тодорхой гэж үзсэн ч тэр тэгээгүй. Тэр жирийн гэрийн эзэгтэй шиг амьдарч, гэрийн ажил хийж байсан; өдөр бүр хичээнгүй, ухамсартай, нөхөртөө болон гэр бүлдээ сайн хандаж байсан тул түүнийг ёс суртахуунтай, сайхан сэтгэлтэй гэж хэлдэг байв. Харин баян эр түүнд яаж хандсан бэ? Юуны түрүүн тэр энэ сайхан бүсгүйг өөртэй нь жинхэнээсээ хамт амьдарч чадахгүй байх вий, гэрлэлт нь удаан үргэлжлэхгүй байх вий гэж санаа зовж, бүх баялаг, чухал зүйлээ өөртөө хадгалдаг байв. Тэр бүх зүйлээ эхнэрийнхээ хяналтад байлгахын оронд өөрийнхөө нэр дээр байлгасан. Гэвч сайхан бүсгүй энэ бүхнийг тоосонгүй. Нөхөр нь түүнд яаж ч хандсан, түүнд итгэхгүй байсан ч, санхүүгийн хувьд хязгаарласан ч тэр ямар ч дургүйцэл, таагүй байдал харуулаагүй. Харин ч тэр илүү хичээнгүй байсан. Хэдэн жилийн дараа сайхан бүсгүй хэд хэдэн хүүхэдтэй болж, урьдын адил сайн эхнэр, хайрт ээжийн хувиар гэр бүлээ бүхэлд нь халамжилсаар байсан; тэр нөхөртөө дуулгавартай, эелдэг, халамжтай байсан. Эцэст нь нэг өдөр баян эр эхнэрээ өөрийнх нь төсөөлж байсан шигээ биш гэдгийг мэдэрсэн: Тэр баялгийнх нь араас, бас материаллаг зүйлийнх нь араас хөөцөлдөөгүй. Түүнд жирийн амьдралаас хэтэрсэн илүү шаардлага байгаагүй бөгөөд гэр бүлээ зохицуулахын тулд залуу нас, гадаад төрх, цаг хугацаагаа асар их зарцуулсан. Тэр гэр бүлийнхээ төлөө хичээнгүй, ухамсартай байсан бөгөөд хэзээ ч гомдоллоогүй. Баян эрийн сэтгэл хөдөлсөн. Сэтгэл нь хөдөлсний дараа тэр хамгийн түрүүнд юу гэж бодсон бэ? Тэр “Аан, эхнэр маань үнэхээр найдвартай ч би түүнд эргэлзэж, түүнээс сэргийлжээ. Би түүнд ингэж хандсан нь шударга бус байжээ. Би түүнд бүх эд баялаг, бүх зүйлээ хариуцуулж өгөх ёстой, учир нь тэр бол миний жинхэнэ хайр, миний хамгийн ихээр итгэх ёстой хүн, миний итгэлийг хүлээх хамгийн зохистой хүн. Хэрэв би түүнд итгэхгүй, түүнээс сэргийлэх юм бол түүнд шударга бус хандсан болно. Тийм зан авир ёс жудаггүй хэрэг. Тэр хэдийн олон жилийн шалгалтыг туулсан, би түүнд цаашид эргэлзэж болохгүй” гэж бодохгүй гэж үү? Бүх бодит баримтыг хараад ийм бодол төрсөн бус уу? (Тийм.) Ийм бодол нь хүний шүүлтээс гарч ирдэг. Түүнд тохиолдсон зүйлд түүний зан авирыг ажигласнаар түүний талаар дүгнэлт гаргаж, энэ нь түүний тухай тодорхойлолтыг бий болгосон. Тиймээс баян эрийн сэтгэл хөдлөхөд бүх баялгаа эхнэрийнхээ нэр дээр болгож, эхнэртээ бүрэн итгэж байгаагаа баталж, олон жилийн үнэнч байдал, нөхөртөө оруулсан хөрөнгө оруулалтыг нь хариулсан. Ихэнх хүний хувьд энэ нь хүний мөс чанар, шүүлт, ёс суртахуун, ёс зүйд нийцдэг. Асуудал ингээд дууссан уу? (Үгүй.) Баян эр хуулийн дүрэм журам дамжсаны дараа бүх баялгаа эхнэрийнхээ нэр дээр болгожээ. Нэгэн өдөр баян хүн хоолоо идэхээр гэртээ ирсэн бөгөөд үүдээр ормогцоо уур амьсгал нэг л биш байгааг мэдрэв. Эхнэр нь түүнийг гэртээ тосож авч, юм ярьсангүй, байшин хүйтэн хөндий байлаа. Өдийд ихэвчлэн дүүрэн хоолтой байдаг ширээ яагаад тэр өдөр хоосон байв? Тэр эргэж хартал хоолны ширээн дээр нэг үгийг томоор бичсэн цаас харагдлаа—Баяртай!

Энэ түүх ингээд дууслаа. Та нар бүгдээрээ их, бага ч гэсэн санааг нь ойлгосон байх, тэгвэл энэ түүхийг өгүүлэхийн цаад зорилго юу вэ? (Хүмүүст итгэж болохгүй, тэд хэтэрхий сайн дүр эсгэдэг гэдгийг бидэнд ойлгуулах.) Баян эр хуурамч дүрд хууртжээ. Энэ сайхан бүсгүй маш сайн дүр эсгэсэн; тэр олон жилийн турш ганц ч өө сэв гаргаагүй бөгөөд түүнтэй хамт амьдарсан тэр олон жилийн туршид баян эр өчүүхэн ч сэжүүр олж хараагүй. Энэ сайхан бүсгүй ямар хүн бэ? (Тэр бол хорлонтой, ов мэхтэй, маш зальтай.) Тэр анхнаасаа ийм санаатай байсан уу, эсвэл бүх баялгийг олж авсныхаа дараа л ингэхийг зорьсон уу? (Анхнаасаа.) Баян хүнтэй гэрлэхийн жинхэнэ санаа зорилго юу байсан бэ? Тэр түүнийгээ харуулсан уу? (Үгүй, нуусан.) Тэгвэл тэр өнгөн дээрээ юу харуулсан бэ? (Хуурамч дүр.) Тэр чигтээ хуурамч дүр. Энэ хуурамч дүрийн цаана гүнд нь юу байсан бэ? (Тэр эд баялаг, ашиг хонжоо олохыг хүссэн.) Тэр чин сэтгэлээсээ баян эртэй гэрлээгүй, зөвхөн түүний эд баялгийг л хүссэн. Арав, хорин жил болсон ч бай, эд баялагтай эрийг луйвардаж чадаж л байвал түүнтэй гэрлэх, тэр олон жилийн залуу нас, шаргуу хөдөлмөрөө зарцуулах нь түүнд хамаагүй байсан. Энэ бол түүний зүрх сэтгэлийн хамгийн гүн бодол байв. Түүний энэ бодлынхоо төлөө хийсэн зүйлсийн мөн чанар нь юу байсан бэ? (Дүр эсгэж, хууран мэхлэх.) Үүнийг санаж байх юм уу, эсвэл хүмүүс түүнийг зэвүүцэх ёстой юу? (Зэвүүцэх ёстой.) Энэ нь сайн уу, муу юу? (Муу.) Бүгд муу зүйл. Ямар үндэслэлээр түүний бүх үйлдэл, гаднаа төлсөн төлөөсийг муу гэж тодорхойлж байна бэ? Энэ дүгнэлт хаанаас гардаг вэ? (Түүний үйлдлийн зорилго, эхлэлийн цэгээр.) Тэгэхээр та нар энэ түүхээс юу ойлгож байна вэ? (Хүмүүс гадаад төрхийг хардаг, харин Бурхан хүмүүсийн мөн чанарыг хардаг.) Энэ гарцаагүй. Хүмүүс яагаад гадаад төрхийг хардаг вэ? Хүмүүс үг, үйлдлээс нь бусдын санаа зорилго, сэдлийг олж мэдэж чадах уу? Та нар тэрийг хэрхэн ялган танихаа мэдэх үү? (Бид зарим нэг илэрхий, гаднах түвшний зүйлсийг харж болно.) Та нар зарим гадаад илрэлийг харж болно, гэхдээ чи үнэнийг ойлгож, зарим нэг үнэн-бодит байдлыг эзэмших үед хүмүүсийн мөн чанарыг арай илүү тодорхой харж чадах бус уу? (Тийм.) Бурхан яагаад хүмүүсийн зүрх сэтгэлийг ийм тод харж чаддаг вэ? Учир нь Бурхан бол үнэн, төгс хүчит бөгөөд хүмүүсийн зүрх сэтгэлийн гүнийг шинждэг. Хүмүүс Бурханы адил бусдыг шүүж чаддаг зөв шүүлтийн стандарттай гэж та нар бодож байна уу? (Үгүй, учир нь хүмүүс бүгд ижил төрлийнх бөгөөд Бурхан бол Бүтээгч.) Хүмүүс бүгд ижил төрлийнх учраас хүмүүсийн хооронд ялгаа бий юу? Үнэнтэй хүн, үнэнгүй хүний хооронд ялгаа бий юу? Бурханыг мэддэг хүн, мэддэггүй хүний хооронд ялгаа бий юу? Бурханаас эмээдэг хүн, эмээдэггүй хүний хооронд ялгаа бий юу? (Байгаа.) Ямар хүн өөр нэг хүний мөн чанарыг нэвт харж чадах вэ? (Бурханыг мэддэг, Бурханаас эмээдэг хүн.) Эцсийн дүндээ хүн өөр хүний мөн чанарыг хэрхэн харж чадах вэ? Хүмүүсийн тухайд тэд үнэнийг ойлгож, үнэн-бодит байдалтай болсон цагт л үүнийг ялган таньж чаддаг. Тэгвэл Бурханы тухайд Тэр яагаад хүмүүсийн мөн чанарыг нэвт харж чаддаг вэ? Чи энэ асуудлыг яаж тайлбарлах вэ? Бурхан бол бүх хүн, үйл явдал, юмсыг шүүх стандарт, эерэг, сөрөг бүх зүйлийг шүүх шалгуур гэж хэлж болох уу? (Болно.) Эдгээр үгийн бодит элемент нь юу вэ? Хүний гадаад зан байдал нь сайхан, төгс байж болох ч хэрэв чи үнэн-бодит байдалтай бол тэрээр үнэнийг хэрэгжүүлдэг эсэхийг ялган таньж чадна. Гэтэл чамд үнэн-бодит байдал байхгүй бол гадаад төрхөө маш сайн далдалсан төгс зан авиртай хүн, өө сэвгүй зүсээ хувиргагчийг хараад чи тэр үнэнийг хэрэгжүүлдэг эсэхийг олж харж чадах уу? Чи тэднийг хэрхэн ялган танихаа мэдэхгүй. Үнэн-бодит байдалгүй бол чамд бусдыг шүүх стандарт байхгүй бөгөөд чи тэднийг хэрхэн шүүхээ мэдэхгүй. Гадаад зан авир сайтай, их эелдэг ярьдаг, маш ихээр зовж, зарлагаддаг, гаднаа ямар ч асуудалгүй, алдаа дутагдалгүй хэн нэгнийг харвал чи тэр хүнийг сайн уу эсвэл муу юу гэдгийг, үнэнийг хайрладаг уу эсвэл үнэнийг зэвүүцдэг үү гэдгийг яаж шүүх вэ? Хэрэв чамд шүүлт хийх стандарт байхгүй бол чи тэдний гадаад зан байдал, үйлдэлд амархан сохрох болно. Хэрэв чи сохорч, тэдэнд хууртагдсан бол тэднийг сайн эсвэл муу, сайхан сэтгэлтэй эсвэл хорон муу аль нь болохыг ялган таньж чадах уу? Чадахгүй. Зарим хүн “Үнэнийг ойлгодог хүмүүс бусдын зүрх сэтгэлийг Бурханы адилаар шинжиж чадах уу?” гэж хэлдэг. Хүмүүст ийм чадвар байдаггүй. Хэдийгээр тэд үнэний талаар илүү гүнзгий ойлголттой ч энэ нь тэд үнэний бодит байдалтай гэсэн үг биш юм. Гэхдээ хүн үнэнийг ойлгодог бол өөр хэн нэгэн сайн эсвэл муу хүн эсэх, үнэнийг хайрладаг эсэх, үнэнч шударга эсвэл ов мэхтэй эсэх, Бурханаас эмээдэг эсвэл Бурханы эсрэг тэрсэлж, дайсагнадаг эсэх, мөн Бурханыг чин сэтгэлээсээ дагадаг уу эсвэл хоёр нүүртэн үү гэдгийг ялган таньж чаддаг. Чи энэ бүх зүйлийг ялган таньж чадна. Эцсийн дүндээ хамгийн чухал нь юу вэ? (Үнэн-бодит байдалтай байх.) Үнэн-бодит байдалгүй хүмүүс юуг ч бүрэн дүүрэн ойлгож чаддаггүй; тэд үргэлж тэнэг үйлдэл хийдэг бөгөөд үнэнтэй зөрчилдөж, Бурханыг эсэргүүцэх маягаар үйлддэг. Ийм хүмүүс өрөвдмөөр. Энэ нь хүн үнэнийг олж авч, үнэн-бодит байдалд орж чадах эсэх чухал зүйлийг хөнддөг. Хүмүүс өөрсдөө үнэнийг ойлгодоггүй үедээ бусдыг хэрхэн хардаг вэ? Тэд бусдыг зөвхөн өөрсдийнхөө үзэл, төсөөллөөр харж чаддаг. Тэд өөр хүнийг шүүж, ангилахдаа зөвхөн хэв чанар, мэдлэгийг нь хардаг; гадаад зан байдал нь ёс зүйтэй эсэх, уламжлалт соёл, хүний ёс суртахуунтай нийцэж байгаа эсэх, үйлдэл нь бусдад ашиг тус өгч байгаа эсэхийг л хардаг. Хүний үг, үйлдэл нь үндсэндээ зөв зүйтэй, хүний ёс зүй, ёс суртахууны үзэлтэй бүрэн нийцэж, хүн бүрийн таашаалд нийцэж байгааг харж чадвал тэд тухайн хүнийг сайн хүн гэж ангилна. Гэтэл Бурхан хүмүүсийг хэрхэн ангилдаг вэ? Дүгнэлт гаргахдаа хүмүүсийн ашигладаг арга барил болон эхлэлийн цэг нь Бурхан хүний мөн чанарыг тодорхойлдог стандарт мөн үү? (Биш.) Бурхан тодорхойлолтоо юунд үндэслэдэг вэ? Бурхан хүний уг чанар-мөн чанарыг тодорхойлохдоо тэдний зүрх сэтгэл дэх бодол, үзэл санаа болон үг, үйлдлийнх нь сэдэл дээр үндэслэдэг бөгөөд энэ нь тэдний санаа зорилго, зорилт юм. Чухам энэ шалтгааны улмаас Бурханыг хүмүүсийн зүрх сэтгэлийн гүнийг шинждэг Нэгэн гэж хэлдэг. Хүн бусад хүний зүрх сэтгэлийн гүнийг шинжиж чаддаг уу? (Үгүй.) Хүмүүс зөвхөн бусдын гадаад илрэл, тэдний үг яриа, далд утгаар илэрхийлэгдсэн санаа зорилгыг л харж чаддаг; сайндаа л хүмүүс эдгээр зүйлийг харж чаддаг учраас зөвхөн харж, сонссон зүйл дээрээ үндэслэн бусдын зан авирыг тодорхойлж чаддаг. Нөгөө талаас Бурхан хүмүүсийг тодорхойлохдоо зөвхөн тэдний үйлдэл, явж буй чиглэл эсвэл тодорхой үйлдлийн чанарыг хардаггүй. Бурхан тэдний хамгийн үнэн бодлыг, тэдний үйлдлийн санаа, зорилго нь үнэндээ юу болохыг, уг чанар-мөн чанар нь юуг бий болгож байгааг, мөн тэдгээр зүйл нь өөрсдийг нь ямар замаар уруудахад хүргэж байгааг харахыг хүсдэг. Эдгээр нь Бурханы хардаг зүйл юм. Тиймээс би та нараас асууя, Бурхан хүмүүсийн зүрх сэтгэлийн гүнийг эрэлхийлдэг—“хүмүүсийн зүрх сэтгэлийн гүн” гэдэг нь юуг хэлээд байна вэ? Энгийнээр хэлэхэд энэ бол хүмүүсийн зүрх сэтгэлийн хамгийн үнэн бодол юм. Тиймээс Бурханы оршихуйн өмнө чи өөрийгөө хэчнээн далдалж, хэчнээн нууж, эсвэл өөртөө зориулж юу ч зохиосон бай хамаагүй, Бурхан чиний бүх үнэн бодол, гүнд чинь нуугдаж буй зүйлс, хамгийн дотоод хэсгүүдийг тодорхой мэддэг; далд, дотоод зүйлс нь Бурханы шинжилтээс мултарч чадах нэг ч хүн байдаггүй. Миний юу хэлж байгааг ойлгож байна уу? Хэдэн арван жилийн амьдрал, зан авираараа тэр сайхан бүсгүй хамгийн ойр дотны хүнээ хуурсан—хэрэв та нарт ийм зүйл тохиолдсон бол та нар ч бас хууртагдахгүй гэж үү? (Тэгэх байсан.) Тэгэхээр тэр зөвхөн нөхрөө хуураад зогсохгүй та нарыг, бусад бүх хүнийг хуурсан гэж хэлэхгүй гэж үү? (Тийм.) Тэр зүрх сэтгэлийнхээ хамгийн үнэн бодлуудыг хэнд ч зарлаагүй, хэнд ч хэлээгүй, үүнээс гадна тэр зүсээ хувиргахдаа ямар ч өө сэвгүй байсан бөгөөд хэн ч үүнийг мэдээгүй. Гэхдээ тэр нэг зүйлийг умартсан—Бурхан хүмүүсийн хийдэг бүх зүйлийг хардаг. Тэр бусдыг хуурч чадсан байж болох ч Бурханыг хуурч чадаагүй. Тэр баян эр гаднаасаа ухаантай юм шиг харагдаж, маш их мөнгө олж чаддаг байсан ч эмэгтэй хүний золиос болсон. Энэ нь түүний түр зуурын хайхрамжгүй байдал байсан уу? (Үгүй.) Тэгээд юунаас болсон бэ? Учир нь тэр бүсгүйг нэвт харж чадаагүй юм. Би энэ түүхээр ямар баримтуудыг та нарт хэлж байна вэ? Бурханд итгэж, биеэ авч явахдаа заавал зөв замаар яв, зальжин, муу арга замтай бүү орооцолд гэж Би та нарт хэлж байна. Зальжин, муу арга зам гэж юу вэ? Бурханд итгэгчид өөрсдийнхөө завхрал, доголдол, алдаа дутагдал болон өөрсдийнхөө муу хэв чанар зэрэг асуудлыг нуун далдлахын тулд жижиг башир арга, ов мэхтэй, зальжин арга, заль мэхэнд найдахыг үргэлж хүсдэг; тэд үргэлж сатанлаг гүн ухаанаар асуудалд ханддаг бөгөөд энэ нь тийм ч муу зүйл биш гэж тэд боддог. Өнгөн түвшний зүйлээр Бурхан болон удирдагчдыгаа баярлуулдаг ч тэд үнэнийг хэрэгжүүлдэггүй, зарчмын дагуу үйлддэггүй. Тэд бусдын үг, хэллэгийг нарийн жинлэж, “Сүүлийн үед миний гүйцэтгэл ямар байгаа вэ? Бүх хүн намайг дэмжиж байгаа юу? Миний хийсэн бүх сайн зүйлийг Бурхан мэдэж байгаа болов уу? Хэрэв Бурхан мэдэж байгаа бол намайг магтах болов уу? Бурханы зүрх сэтгэлд миний байр суурь ямар байгаа вэ? Би тэнд чухал уу?” гэж үргэлж боддог. Үүний утга нь Бурханд итгэдэг хүний хувьд ерөөлийг олж авах уу, эсвэл таягдан хаягдах уу? Үргэлж эдгээрийг тунгаан бодох нь шударга бус, ёрын муу арга биш гэж үү? Энэ бол зөв зам биш, үнэндээ шударга бус, ёрын муу зам юм. Тэгвэл зөв зам нь юу вэ? (Үнэн болон зан чанарын өөрчлөлтийг эрэлхийлэх.) Тийм. Бурханд итгэдэг хүмүүсийн хувьд цорын ганц зөв зам бол үнэнийг эрэлхийлж, үнэнийг олж авч, зан чанараа өөрчлөх явдал юм. Бурханы хүмүүсийг авралд хөтөлдөг зам л үнэн зам, зөв зам юм.

Бурхан хүмүүсийн зүрх сэтгэлийн гүнийг шинждэг; Тэр хүмүүсийн зүрх сэтгэлийн хамгийн гүн хэсгүүд, тэдний хамгийн үнэн бодлыг харж чаддаг. Бурхан “Хүмүүс бол өт хорхой юм” гэж хэлэхдээ ямар үндэслэлээр ярьдаг вэ? (Хүний уг чанар-мөн чанарт үндэслэсэн.) Та нар Бурханы ярьдаг, хардаг “өт хорхой”-ны мөн чанар, байдал, илрэлийг задлан шинжилж үзэж байсан уу? Хүний мөн чанарын ямар элементүүдээс болж Бурхан тэдэнд ингэж хэлэхэд хүрдэг вэ? Бурхан яагаад хүмүүсийг өт хорхой гэж хэлдэг вэ? Бурханы нүдээр завхарсан хүн төрөлхтөн Түүний бүтээл болох нь тодорхой; гэтэл хүмүүс бүтээгдсэн зүйлийн гүйцэтгэх ёстой үүрэг, хариуцлагаа гүйцэтгэдэг үү? Олон хүн үүргээ гүйцэтгэдэг ч тэдний гүйцэтгэл хэр байна вэ? Тэд үүргээ гүйцэтгэхдээ санаачилга гаргадаггүй; хэрэв тэднийг засаж, сахилгажуулахгүй бол тэд урагшилдаггүй; тэд бага ч гэсэн итгэл, зарим нэг жижиг идэвхтэй элементүүдтэй байхын тулд үргэлж уулзаж, нөхөрлөж, хангагдах шаардлагатай байдаг—энэ нь тэдний завхарсан зан чанар биш үү? (Мөн.) Хүмүүс өөрсдийнхөө байр суурийг мэддэггүй, мөн юу хийх ёстой, юуг эрэлхийлэх ёстой, эсвэл алхах ёстой замаа мэддэггүй; тэр ч байтугай ихэнх тохиолдолд тэд өөрсдийнхөө хүслийн дагуу үйлдэж, хяналтаас гардаг. Хэрэв хүмүүсийг ойр ойрхон усалж, засдаггүй бол, Бурхан руу буцаан чиглүүлэх нөхцөл байдлыг Бурхан байнга зохицуулдаггүй байсан бол хүмүүс юу хийх байсан бэ? Ийм хүн үүргээ сайн гүйцэтгэж чадахгүйгээс гадна ажилдаа сөрөг, хойрго болж, хааш яаш үйлдэж, Бурханыг хууран мэхлэх хүртэл доройтох байсан гэж хэлж болно. Хэрэв хүн гүйцэтгэх ёстой үүргээ гүйцэтгэж чадахгүй бол түүний бүх үйлдлийн чанар ямар вэ? Тэдгээр нь бүгд ёрын муу үйл гэж хэлж болно—тэд зөвхөн ёрын мууг хийдэг! Тэдний өдөржингөө боддог бодол үнэнтэй ямар ч холбоогүй, Бурханы замыг дагахтай огт хамаагүй байдаг. Өдөр бүр тэд юу ч бодолгүй, хүчин чармайлтгүйгээр хангалттай хооллодог; бодсон ч энэ нь үнэн-зарчимтай нийцэхгүй, мөн Бурханы хүнд тавих шаардлагатай огтхон ч холбоогүй байдаг. Тэд Бурханыг огт гэрчлэхгүйгээр саад болж, үймүүлдэг. Тэдний зүрх сэтгэл бие махбодын сайн сайхны араас хэрхэн эрэлхийлэх, байр суурь, нэр хүндийн төлөө хэрхэн тэмүүлэх, бусад хүний дунд хэрхэн бат зогсох, байр суурь, нэр хүндтэй болох тухай бодлоор дүүрэн байдаг. Тэд хүний үйл хэрэгт оролцохгүйгээр Бурханы өгсөн хоолыг идэж, Бурханы хангасан бүхнийг эдэлдэг. Бурхан ийм хүмүүст дургүй—Тэр тэднийг жигшдэг. Зарим хүн ердөө албан байдлаар үүргээ гүйцэтгэдэг. Тэд шүтлэггүй удирдагч шиг ажлыг ажиглахаар чуулганд ирдэг; тэд олон хүнтэй ярьж, хэд хэдэн уриа лоозон чанга хэлж, ах эгч нарыг сургамжилж, бүх хүнийг дуулгавартай үгэндээ оруулдаг, тэгээд л болоо. Тэд хэн нэгнийг хааш яаш, хариуцлагагүйгээр үүргээ гүйцэтгэж байгааг хараад, “Энэ надад ямар ч хамаагүй, миний байр сууринд заналхийлэхгүй байгаа болохоор надад хамаагүй” гэж боддог. Өдрөөс өдөрт тэд ингэж хандаж, хэзээ ч бодит ажил хийдэггүй, ямар ч бодит асуудал шийддэггүй. Энэ ямар хүн бэ? (Юу ч бодолгүй, хүчин чармайлт гаргалгүй өдрийн гурван хоол иддэг хүн.) Тэд өдөр бүр юу хийх ёстойгоо мэддэггүй учраас Бурхан тэднийг таалж байна уу, жигшиж байна уу, эсвэл шинжиж байна уу гэдгийг мэдэлгүйгээр өдөр хоногийг урсгалаар нь өнгөрөөдөг. Тэдний хийдэг зүйл үнэнтэй нийцэж байна уу? Тэд хариуцлагаа биелүүлж байна уу? Тэд үнэнч үү? Тэд хааш яаш байна уу? Тэд хийдэг зүйлээрээ өөрсдийгөө өргөмжилж байна уу? Тэд Бурханыг гэрчилж байна уу? Тэд эдгээрийн алийг нь ч мэддэггүй. Юу ч бодолгүй, ямар ч хүчин чармайлт гаргалгүй өдрийн гурван хоол иддэг хүнийг “хүний хүчийг мөлжигч” гэдэг. Тэд ямар ч бодит ажил хийдэггүй; тэд өөрсдөдөө таваг хоол бэлдэхээс залхуурч, хүмүүсээр хүлээлгэхийг хүсдэг. Энэ ямар хүн бэ? Тэд хаана өдөр бүрийг зүгээр өнгөрөөхөөр байна тэнд байж, хаана сайхан хоол байна тэнд хооллож, хаана тав тухтай унтах газар байна тийшээ явж, өөрсдөд нь зусардах хүн хаана байна тэнд очдог. Ийм хүн, өт хорхой хоёр ялгаагүй биз дээ? (Тийм.) Ямар ч ялгаа байхгүй. Хүмүүсийг эдгээр зан авир дээр нь үндэслээд “өт хорхой” гэж нэрлэх нь шударга бус гэж үү? (Шударга бус зүйл биш.) Хүмүүс ийм доройтсон уг чанараар байнга амьдардаг; бага зэрэг бодит ажил хийснийхээ дараа тэд ололт амжилтаа хүлээн зөвшөөрүүлэхийг хүсдэг. Зарим хүн “Би үүргээ гүйцэтгээд тав, зургаан жил болж байна. Би өдөр бүр үүргээ гүйцэтгэсээр үс минь цайж байна” гэж хэлдэг. Энэ жигшүүрт үг бус уу? Та нар яаж Паултай адилхан ярьж чадаж байна аа? Ололт амжилтаа хүлээн зөвшөөрүүлэх гэж оролдохын цаад зорилго чинь юу вэ? Чи Бурханд шагнуулахыг хүсэж байгаа хэрэг бус уу? Шагнуулах хүсэлтэй хүмүүсийг бид ерөнхийдөө юу гэж хэлдэг вэ? “Гуйлгачид” гэдэг бус уу? Ийм хүмүүс ичгүүргүй бус уу? Чи бүтээгдсэн зүйлийн үүргийг гүйцэтгэж байгаа бөгөөд хэний төлөө шаргуу хөдөлмөрлөж байгаа вэ? Бурханы төлөө юу? Бурхан ийм зүйлийг үнэлдэггүй. Үнэндээ чи өөрийнхөө өмнөөс авралд хүрэхийн тулд үйлдэж байгаа тул ямар хүлээн зөвшөөрлийг хүсээ вэ, ямар шагналыг хүсээ вэ? Бурхан чамд бага зэрэг нигүүлсэл, жаахан ерөөл өгсөн биз дээ? Бурхан чамд энэ амийг өгсөн болохоор чи шагнал хүсэж чадаж байгаа биз дээ? Чи Бурханаас хоол гуйн гараа сунгаж чадаж байгаа биз дээ? Яг одоо чи өөрийнхөө үүргийг гүйцэтгэж байна. Энэ бол чиний үүрэг, хариуцлага юм. Бурхан чамд өршөөл үзүүлж үүрэг даатгасан болохоор чи юу ч гуйх ёсгүй; хэрэв гуйвал Бурхан чамайг жигшиж, дургүйцнэ. Хүмүүс үргэлж Бурханаас нигүүлсэл, шагнал гуйх хүсэлтэй байдаг. Тэд ямар хүмүүс вэ? Тэд ёс жудаг муутай ичгүүр сонжуургүй хүмүүс биш гэж үү? Та нар бүгд ийм байдалд байдаг уу? (Тийм.) Та нар энэ байдлыг хэрхэн шийдвэрлэх ёстой вэ? Та нар үг, үйлдлүүдийн чинь аль нь энэ байдалд хамаарч байгааг таниад дараа нь Бурханы өмнө хурдан очин залбирч, Бурханы шинжилтийг хүлээн авах ёстой; өөрийнхөө муу муухай байдал, уг чанар-мөн чанарыг задлан шинжил. Бага зэрэг мэдлэг, ойлголттой болсныхоо дараа ах эгч нартаа хандаж, тэдэнтэй нөхөрлөж, тэдний өмнө өөрийгөө илчил. Ингэж нөхөрлөж, өөрийгөө илчлэх үед та нар үнэхээр Бурханы шинжилтийг хүлээн авах бөгөөд ийм маягаар байдал чинь аажмаар шийдвэрлэгдэх болно. Өөрийнхөө завхарсан зан чанарыг шийдвэрлэхийн тулд эхлээд завхарсан зан чанар чинь ямар хорон муу, жигшүүртэй болохыг тодорхой мэдэх ёстой; тэгж байж л чи өөрийгөө зүрх сэтгэлдээ жигшиж, үзэн ядаж чадна—хэрэв чи өөрийгөө үзэн ядахгүй бол асуудлыг шийдвэрлэж чадахгүй. Хэрэв чи завхарсан зан чанараараа амьдрахад ямар ч буруу зүйл байхгүй, бусад хүмүүс үүнд зүгээр байх болно, муу зүйл хийдэггүй л бол зүгээр гэж боддог бол энэ чинь утгагүй хэрэг биш үү? Ийм хүмүүс үнэнийг олж авч чадах уу? Бурханы авралд хүрч чадах уу? Бурхан яагаад хүмүүсийн завхарсан байдлыг ил болгодог вэ? Та нар Бурханы үгийн талаар чин сэтгэлээсээ нөхөрлөж, хүмүүсийн завхарсан байдал, завхралын илчлэлийг хооронд нь холбоод, дараа нь завхарсан хүн төрөлхтөн бол өт хорхой гэж Бурханы илчилсэн үгтэй харьцуулах ёстой—энэ асуудал маш ноцтой болохыг харж байна уу? Та нар үүнийг хүлээж авч чаддаг уу? (Чаддаг.) Бурхан хүмүүсийг өт хорхой гэж хэлэхдээ голчлон хэнд хандаж байна вэ? Тэр хүний ямар байдал, завхарсан зан чанарт голлон хандаж байна вэ? Хүний завхарсан уг чанарын аль талыг Бурхан ил болгож байна вэ? Юуны түрүүнд ичих мэдрэмжгүй, өт хорхой бол үнэ цэнгүй; Бурханы нүдэнд тэд сохор зоосны ч үнэ цэнгүй! Би яагаад тэднийг сохор зоосны ч үнэ цэнгүй гэж хэлж байна вэ? Бурхан чамайг бүтээж, чамд амь өгсөн бөгөөд чи наад захын үүргээ ч гүйцэтгэж чадахгүй байна; чи бол хүний хүчийг мөлжигч. Бурханы үзэл бодлоор чи ашиг тусгүй, амьдрал чинь хэрэггүй! Ийм хүмүүс өт хорхой биш гэж үү? (Мөн.) Тэгвэл хүмүүс өт хорхой байхыг хүсэхгүй бол яах ёстой вэ? Юуны өмнө чи өөрийнхөө байр суурийг олж, ямар ч хамаагүй аргаар үүргээ гүйцэтгэж, улмаар Бүтээгчтэй хэвийн харилцаа тогтоох ёстой, ингэснээр Бурханд тайлан өгч чадна. Дараа нь үүргээ гүйцэтгэхдээ хааш яаш бус хэрхэн үнэнч болж чадахаа тунгаан бод; чи үүнд бүх зүрх сэтгэлээ зориулах ёстой. Бүтээгчид хааш яаш хандах гэж бүү оролд. Бурханы чамаас хүссэн болгоныг хийж, үгэнд нь орж, дуулгавартай бай. Одоо та нарт хүмүүсийг өт хорхой гэж хэлдэг Бурханы үгийн эсрэг ямар нэг бодол юм уу, эсэргүүцэл байна уу? Та нар үүнийг өөр дээрээ ойлгож чадаж байна уу? Зарим хүн “Би үүргээ олон жил гүйцэтгэж байгаа болохоор өт хорхой биш байх, тийм үү?” гэж хэлдэг. Тэдний зөв үү? (Үгүй.) Яагаад буруу гэж? Өт хорхой мөн үү, биш үү гэдэг чинь гаднаа хийдэг зүйлтэй чинь ямар ч хамаагүй. Бурхан чамайг үүргээ яаж гүйцэтгэж байгааг, үүргээ гүйцэтгэж байхдаа ямар байдалд байгааг, үүргээ гүйцэтгэхдээ юунд найдаж байгааг, үүргээ гүйцэтгээд үр дүнд хүрэх эсэхийг, хариуцлагаа биелүүлж байгаа эсэхийг, ажлаа хийж чаддаг эсэхийг чинь харахыг хүсдэг. Хэрэв чи үнэн-зарчмын дагуу үүргээ гүйцэтгэж, үнэнч байдалд хүрч, стандартад нийцэхүйц байдлаар үүргээ гүйцэтгэж, Бурханыг сэтгэл хангалуун байлгаж чадвал “өт хорхой” хэмээх цолоос зайлсхийсэн байх болно.

Та нар Бурханы ажлыг туулах үедээ эхлээд хүний уг чанар-мөн чанарыг ил болгодог Бурханы үгийг хүлээн авах ёстой. Хэрэв та нар хүмүүсийн завхарсан зан чанар болон тэдний завхралын үнэнийг тодорхой харж чаддаг, өөрийгөө үнэхээр мэддэг бол энэ нь авралд хүрэх зам биш гэж үү? Хүнийг шүүж, ил гаргадаг Бурханы үгэнд хэрхэн хандах нь маш чухал. Юун түрүүнд та нар хүний уг чанарыг ил болгодог Бурханы үгийг тунгаан бодож, ойлгох ёстой; хэрэв чи Бурханы үгийн ил болгосон зүйл бодит байдалтай чинь бүрэн нийцэж байгааг тодорхой харж чадвал ямар нэг зүйл олж авах болно. Зарим хүн Бурханы үгийг уншиж дуусаад бусдыг дандаа үүнтэй харьцуулдаг; тэр үг бусдад чиглэсэн, Бурханы хэлсэн үг хэчнээн хатуу байсан ч өөрсөдтэй нь ямар ч хамаагүй гэж боддог. Энэ бол ярвигтай зүйл—ийм хүн үнэнийг хүлээн авдаггүй. Тэгвэл чи Бурханы үгэнд хэрхэн хандах ёстой вэ? Бурханы аль нэг үгийг унших бүрдээ чи өөртэйгөө харьцуулж, өөрийнхөө байдал, өөрийнхөө бодол, үзэл бодолтой харьцуулж, өөрийнхөө зан авиртай харьцуулах ёстой. Хэрэв чи үнэхээр харьцуулж болохоор бөгөөд асуудлаа шийдвэрлэхийн тулд үнэнийг эрж хайдаг бол ийм маягаар чи юм олж авах болно. Дараа нь чи өөрийнхөө ойлгож байгаа үнэний бодит байдлыг ашиглан бусдад туслах ёстой; тэдэнд үнэнийг ойлгож, асуудлыг шийдвэрлэхэд нь тусалж, Бурханы өмнө ирж, Түүний үг болон үнэнийг хүлээн авахад нь туслах ёстой. Энэ нь бусдыг хайрлах хайр бөгөөд чи үүнээс юм олж авч чадна; энэ нь чамд болон бусдад давхар ашиг тустай юм. Ингэж үйлдэх нь чамайг Бурханы гэрт хэрэгтэй хүн болгодог; хэрэв чи ийм үнэн-бодит байдалтай бол Бурханыг гэрчилж чадна. Тэгвэл чи Бурханаар хүлээн зөвшөөрөгдөхгүй гэж үү? Чи хүмүүсийг илчилсэн Бурханы үгийн үлдсэн хэсгийг хүлээн авч, дуулгавартай байхын тулд адилхан аргыг ашиглаж, дараа нь өөрийгөө задлан шинжилж, өөрийгөө таньж мэдэх ёстой. Та нар ийм маягаар өөрсдийгөө яаж харьцуулахыг мэдэх үү? (Бага зэрэг.) Хэрэв Бурхан чамайг Сатан, диавол, завхарсан зан чанартай, Бурханыг эсэргүүцдэг гэж хэлсэн бол чи энэ том зүйлсийг өөртэйгөө харьцуулж чадах байх. Гэвч Түүний үг чамайг ямар хүн болохыг магадлахын тулд тодорхой өөр байдал, илчлэлийг хөндөх үед чи тэрийг өөртэйгөө харьцуулж, тэдгээрийг хүлээн авч чаддаггүй—энэ бол маш ярвигтай зүйл. Энэ юу гэсэн үг вэ? (Үнэндээ бид өөрсдийгөө мэддэггүй гэсэн үг.) Чи өөрийгөө үнэндээ мэддэггүй, үнэнийг хүлээн авдаггүй, тийм биш гэж үү? (Тийм.) Хүмүүс Бурханы хүмүүсийг илчлэхдээ ашигладаг “өт”, “бохир чөтгөр”, “сохор зоосны ч үнэ цэнгүй”, “хог шаар”, “ямар ч хэрэггүй” гэх мэт үгсийг аажмаар ойлгох хэрэгтэй. Бурхан хүмүүсийг илчлэхдээ тэднийг яллах зорилготой байдаг уу? (Үгүй.) Тэгээд юу вэ? (Хүмүүсийг өөрсдийгөө мэдэж, завхралаасаа салаасай гэсэндээ.) Тийм. Эдгээр зүйлийг илчлэх Бурханы зорилго бол чамд өөрийгөө таньж мэдэх, үйл явцын дунд үнэнийг олж авах, Түүний хүслийг ойлгох боломжийг олгох явдал юм. Хэрэв Бурхан чамайг өт, дорд хүн, ямар ч хэрэггүй амьтан гэж илчилбэл чи яаж хэрэгжүүлэх ёстой вэ? Чи “Бурхан намайг өт гэж хэлсэн учраас би өт болно. Бурхан намайг ямар ч хэрэггүй амьтан гэж хэлдэг учраас би ямар ч хэрэггүй амьтан болно. Бурхан намайг сохор зоосны ч үнэ цэнгүй гэж хэлдэг учраас би ямар ч үнэ цэнгүй хог болно. Бурхан намайг бузар чөтгөр, Сатан гэж хэлдэг учраас би бузар чөтгөр, Сатан болно” гэж хэлж болох юм. Энэ нь үнэнийг олж авах арга зам мөн үү? (Үгүй.) Эдгээр үгийг хэлэх Бурханы зорилго, Түүний бүх шүүлт, гэсгээлт, илчлэлтийн эцсийн зорилго нь хүмүүст Түүний хүслийг ойлгож, үнэнийг хэрэгжүүлэх, Бурханыг мэдэх, дуулгавартай дагах зам руу орох боломжийг олгох явдал юм. Хэрэв хүмүүс энэ замаар явахдаа Бурханыг үргэлж буруугаар ойлгодог бол, Бурханы шүүлт, гэсгээлтийг ихэнхдээ бүрэн хүлээн авч чаддаггүй, тэрслүү байдал нь хэтэрхий их бол тэд юу хийж чадах вэ? Чи Бурханы өмнө байнга ирж, Түүний шинжилтийг хүлээн авч, удаа дараагийн шалгалт, цэвэршүүлэлтээр чамайг удирдахыг Бурханд зөвшөөрч, чамайг ариусгах нөхцөл байдлыг зохицуулахыг зөвшөөрөх ёстой. Хүмүүсийн завхрал маш гүн бөгөөд тэднийг ариусгахад Бурхан хэрэгтэй! Хэрэв хүмүүс үүнийг хийх хүсэлгүй бол, үргэлж тайтгаралд шунаж, үргэлж мунгинаж, үнэнийг огт эрж хайдаггүй бол үнэнийг олж авах найдвар нь маш бага байдаг. Хүмүүсийн зүрх сэтгэлийн гүнийг шинжилдэг Бурханы олон бодит илрэл байдаг бөгөөд үүнийг Бурханы илчилсэн хүмүүсийн завхарсан зан чанарын олон зүйлээс харж болно. Бурхан л хүний уг чанар-мөн чанар доторх зүйлсийг харж чадна. Тиймээс хэрвээ чи Бурханы үгийг сонсдоггүй, Бурханы чамд хэлсэн маягаар амьдардаггүй, Бурханд итгэдэггүй эсвэл Бурханы хэлсэн маягаар үүргээ гүйцэтгэдэггүй бол чи Бурханы хүслийг хангах замд орохгүй; Бурханд итгэх зөв замд орохгүй бөгөөд авралд хүрэх чамд маш хэцүү байна. Миний хэлж байгаа зүйл зөв үү? (Зөв.) Хүмүүс өөрсдийнхөө арга барилаар Бурханд итгэснээр Бурханыг хангаж чадах уу? (Чадахгүй.) Хүмүүсийн арга барил, төсөөлөл, хүрэх арга зам, арга хэрэгсэл нь үнэнд нийцдэггүй учраас Бурханд итгэх ийм итгэл нь Бурханы сэтгэлийг хэзээ ч хангаж чаддаггүй.

Хүний амь-оролт өссөн эсэхийг хэмжих дөрөв дэх үзүүлэлт буюу өөрт тохиолдох хүмүүс, үйл явдал, зүйлд тухайн хүн Бурханыг хэр зэрэг дуулгавартай дагаж чаддаг тухай би сая ярилаа. Бурханд хэр зэрэг дуулгавартай байгааг юугаар тодорхойлох вэ? Хэрэв чи Бурханы үгийг ухамсарлаж, ойлгож чаддаггүй бол, Бурханы хэлж, шаарддаг зүйлийг огт ойлгож чаддаггүй бол Бурханд дуулгавартай байж чадах уу? (Чадахгүй.) Энэ маш хэцүү. Эцэст нь хэлэхэд дуулгавартай байхын тулд хүнд юу хэрэгтэй вэ? (Үнэнийг ойлгох хэрэгтэй.) Хэрэв хүн үнэнийг ойлгодог бол энэ нь Бурханы хүслийг ойлгохтой дүйцэхүйц биш гэж үү? (Тийм.) Бурханы хүслийг ойлгосон цагт л тэд аажмаар Бурханд дуулгавартай байж, Бурханы хүслийг хангаж чадна.

Хүний амь-оролт өссөн эсэхийг дүгнэх өөр нэг гол үзүүлэлт байдаг нь чи Бурханы хүслийг ойлгож, өөрт тохиолдсон зүйлсээс үнэнийг олж авч чадаж байна уу, үгүй юу гэдэг юм. Одоо та нарын ихэнх нь ямар нэг явдал, нөхцөл байдалтай тулгарах үедээ үүнээс хэр их үнэнийг ойлгож чадах вэ? Та нар үүнээс үнэнийг олж авч чаддаг уу? Та нар ихэнх асуудалд үнэнийг олж авдаг уу, эсвэл ихэнхдээ үнэнийг олж авч чадахгүй, үргэлж мунгинаж, дутуу орхигдуулдаг уу? (Ихэнх тохиолдолд бид дутуу орхидог.) Энэ бол та нарын үнэн байдал: Ихэнх тохиолдолд та нар үнэнийг олж авч чаддаггүй. Энэ юу харуулж байна вэ? Энэ нь та нарын биеийн хэмжээ маш жижиг, олон асуудалтай тулгарах үед асуудлыг шийдвэрлэхэд шаардлагатай биеийн хэмжээ, үнэн-бодит байдал байхгүйг харуулж байна. Чи шалгалт, уруу таталттай тулгарсан ч гэсэн гэрчлэлдээ бат зогсдоггүй учраас чамд үнэн-бодит байдал байдаггүй. Хэрэв чи өөрийнхөө асуудлыг харж чадахгүй, асуудлаа шийдвэрлэхийн тулд үнэнийг яаж эрж хайхаа мэддэггүй бол чи тэр чигтээ бүтэлгүйтсэн гэсэн үг. Хэрэв чи дахин ижил төрлийн шалгалттай тулгарвал мунгинуу байх бөгөөд үүнийг шийдвэрлэхийн тулд ижил арга барил, түүнд хандах хандлагадаа ижил хандлагыг ашиглах болно. Энэ нь өсөлтгүй байгааг харуулж байгаа биш үү? (Тийм.) Та нарын биеийн хэмжээ яг одоо хэр зэрэг байна вэ? Чамд ямар нэг зүйл тохиолдоход чи төөрөлдөж, Бурханы үг, магтан дуу, номлол, нөхөрлөл, өөрийнхөө байнга ашигладаг янз бүрийн зарчим, эсвэл нөхөрлөх хүмүүсийг хайдаг—энэ одоо байгаа биеийн хэмжээ чинь мөн үү? (Тийм.) Тэгэхээр та нарын биеийн хэмжээ том байна уу, жижиг байна уу? (Жижиг.) Та нар ийм биеийн хэмжээтэй бие дааж амьдарч чадах уу? Асуудлаа бие даан шийдэж чадах уу? (Үгүй.) Хэрэв та нар яг одоо ийм биеийн хэмжээтэй байгаа бол чуулганы амьдралаас гарч, ах эгч нараа орхин, үүргээ гүйцэтгэж буй нөхцөл байдал, газраа орхимогц Бурханыг дагасан хэвээр байж чадах уу? Чи үнэхээр Бурханыг эцсээ хүртэл дагаж чадах уу? Үүнийг одоохондоо мэдэхгүй. Гурав юм уу таван жилийн дараа ч та нар Бурханыг дагасан хэвээр байж болох ч та нарын зан авир, биеэ авч явах байдал, зорьж буй зорилго, амьдралын чиг хандлага, аливаа зүйлийн талаарх үзэл бодол, бусадтай харилцах арга барил, асуудалд хандах хандлага, эдгээр зүйлийн аль нь ч өөрчлөгдөхгүй бөгөөд та нар шүтлэггүй хүнээс ялгаагүй байх болно. Цорын ганц ялгаа нь чи өөрийгөө итгэгч гэж нэрлэж, зөвхөн Бурханы нэрэнд итгэж, өөрийгөө Бурханы дагалдагчдын нэг гэж хэлсэн хэвээр байх болно. Гэвч мөн чанартаа Бурхан чиний зүрх сэтгэлд байхаа больж, зүрх сэтгэлдээ чи Бурханы арга замыг баримтлахаа больж, Бурхантай ямар ч хамаагүй байдаг. Чи Бурханы өмнө залбирахдаа ихэнхдээ юу хэлэх, юу эрж хайхаа мэдэхгүй, зүрх сэтгэлдээ Бурханд хэлэх зүйлгүй байдаг учраас Бурханаас улам бүр холдож эхэлдэг. Чамд ямар нэг зүйл тохиолдоход Бурханы үг чамайг чиглүүлэхгүй, мөн чи үнэнийг хэрхэн эрж хайхаа мэддэггүй бөгөөд өөрийнхөө төсөөллийн дагуу үйлддэг. Тэгээд чи тэр чигтээ шүтлэггүй хүн болсон байх бус уу? Энэ үгээр би юу хэлэх гээд байна вэ? Хүн үнэнийг олж авахаасаа өмнө өөрт нь ямар нэг зүйл тохиолдоход үргэлж төөрөлдөж, үнэнийг яаж хэрэгжүүлэхээ мэддэггүй, Бурханы хүслийн дагуу аливаа зүйлд яаж хандахаа мэддэггүй. Чи сайхан эсвэл муухай нөхцөл байдалд байсан ч, уруу татагдаж эсвэл шалгагдаж байсан ч үргэлж яахаа мэддэггүй; зүгээр л идэвхгүй байдлаар үүнийг туулдаг, аливаа зүйлийг шийдвэрлэхийн тулд эерэг хандлага юм уу үнэнийг ашиглаж чаддаггүй. Чи ямар ч орчин нөхцөлтэй тулгарсан бай, тэсвэрлэж огт чаддаггүй бөгөөд асуудлыг шийдвэрлэхийн тулд үнэнийг ашиглах идэвх санаачилга гаргаж чаддаггүй. Хэдийгээр яг тэр мөчид үнэнийг эрж хайж, энэ асуудалд Бурханы хүслийг хангахыг хичээсэн ч чи үүнийг хийж чадахгүй. Тэгэхээр зан байдал, амьдрал чинь Бурхантай, итгэгч хүнд байх ёстой зан байдал, амьдралтай хэр их холбоотой байдаг вэ? Хэрэв зүрх сэтгэлийн чинь ёс журам, бодит хүслийн зөвхөн нэг хувь нь Бурхантай холбоотой, ерэн есөн хувь нь үнэнтэй холбоогүй бол “Та нар үнэнтэй хамаагүй зүйл ихээхэн хийсэн” гэж Бурханы хэлсэнтэй адил юм. Энэ нь аймшигтай, аюултай биш гэж үү? (Тийм.) Энэ бол маш аймшигтай бөгөөд маш аюултай. Тэгвэл хүмүүст ямар асуудал тулгардаг вэ? Хэрэв хүмүүс Бурханы зохицуулсан нөхцөл байдлыг орхих юм бол Бурханаар төгс болгуулах боломжоо алдаж, Бурханы чин санаа зорилгыг хүртэхээргүй болж, өөрсдөд нь зориулж Бурханы зориуд зохицуулсан сургамжаас татгалздаг. Энэ бол Бурханыг хамгийн их гуниглуулдаг зүйл юм. Бурхан хүмүүст үнэнийг эрэлхийлэхэд тохиромжтой нөхцөл байдлыг бүрдүүлдэг. Хэрэв хүмүүс үүргээ орхиж, үнэнийг эрэлхийлэхээ орхиж, Бурханы үгийг уншдаггүй бөгөөд хэзээ, хаана ч Бурханаас холдож чаддаг бол Бурханыг чин сэтгэлээсээ дагагч мөн үү? Мэдээж үгүй. Та нар үүнийг тодорхой харж байгаа байх—энэ бол та нарын одоогийн бодитой биеийн хэмжээ. Үнэнийг эрэлхийлдэггүй хүмүүс Бурханы хүслийг огт ойлгодоггүй. Хэрвээ хүмүүс өөрт нь зориулан Бурханы бүрдүүлдэг нөхцөл байдлыг огт ойлгодоггүй, мөн Бурханд хэрхэн залбирах, Бурхантай хэрхэн нөхөрлөхөө мэддэггүй бол энэ хүмүүс ямар биеийн хэмжээтэй вэ? Тэдний биеийн хэмжээ хэтэрхий жижиг, үнэнийг яаж эрэлхийлэхээ мэддэггүй бус уу? Хэрэв тэд үнэнийг яаж эрэлхийлэхээ мэддэггүй бол яаж үүнийг олж авах вэ? Субьектив өнцгөөс харвал чи бүх зүйлээ хаясан бөгөөд Бурханд итгэх итгэл чинь үнэн гэж бодож болох ч үнэн хэрэгтээ чи үнэнийг хүлээн авдаггүй, Бурхан зүрх сэтгэлийг чинь олж аваагүй байгаа биз дээ? (Тийм.) Бурхан чиний зүрх сэтгэлийг олж аваагүй байгаа нь чи олон асуудалд Бурханыг эсэргүүцэж, Бурханаас урваж, Бурханаас холдож, тэр байтугай Бурханы оршихуйг үгүйсгэж чадах хэвээр байгаа гэсэн үг. Чи зөвхөн Бурханд дуулгаваргүй, Бурханд үнэнч бус, Бурханаас эмээдэггүй байгаад зогсохгүй мөн хэзээ ч, хаана ч Бурханыг эсэргүүцэж, урваж чадна. Хүмүүс үнэнийг олж авахаас өмнө ийм нөхцөлд байдаг. Энэ бүхнийг та нарт хэлж байгаа зорилго минь юу вэ? Би яагаад эдгээр үгийг хэлж байна вэ? Та нар луу хүйтэн ус цацах гэж үү? (Үгүй, бидэнд өөрсдийн маань жинхэнэ биеийн хэмжээг мэдэгдэх гэж.) Эдгээр үг та нарыг сэрээх дуудлага бөгөөд та нарт ашиг тустай байх болно. Итгэгч хүний хувьд хэрэв чи үнэнийг олж авахгүй бол хэзээ ч Бурханыг олж авахгүй бөгөөд Бурхан чамайг олж авч чадахгүй. Тиймээс Бурханд итгэх итгэлд үнэнийг эрэлхийлэх нь чамд хамгийн чухал зүйл юм.

Үнэнийг эрэлхийлэхийн тулд хүн үнэнийг хэрэгжүүлэхэд анхаарах ёстой, гэхдээ үнэнийг хэрэгжүүлэхийн тулд хаанаас эхлэх ёстой вэ? Үүнд ямар ч дүрэм журам байхгүй. Өөрийнхөө ойлгож байгаа үнэний талыг хэрэгжүүлэх хэрэгтэй. Хэрэв чи үүрэг гүйцэтгэж эхэлсэн бол үүргээ гүйцэтгэхдээ үнэнийг хэрэгжүүлж эхлэх ёстой. Үүргээ гүйцэтгэх явцад хэрэгжүүлэх үнэний олон тал байдаг бөгөөд чи ойлгож байгаа үнэний талаа хэрэгжүүлэх хэрэгтэй. Жишээлбэл, чи эхлээд үнэнч шударга хүн байж, үнэнээ хэлж, зүрх сэтгэлээ нээж болно. Ах эгч нартайгаа ярихад хэтэрхий ичмээр зүйл байвал өвдөг сөгдөөд, үүнийгээ залбирлаар дамжуулан Бурханд хэлэх хэрэгтэй. Чи Бурханд юу хэлэх ёстой вэ? Зүрх сэтгэлдээ байгаа зүйлийг Бурханд хэл; хий дэмий бүү тал зас, Түүнийг хуурах гэж бүү оролд. Үнэнч шударга байхаас эхэл. Хэрэв чи сул дорой байсан бол сул дорой байснаа хэл; хорон муу байсан бол хорон муу байснаа хэл; ов мэхтэй байсан бол ов мэхтэй байснаа хэл; хэрцгий, муу санаатай байсан бол үүнийхээ тухай Бурханд хэл. Хэрвээ чи байр суурийн төлөө үргэлж тэмцэж байгаа бол үүнийгээ ч Бурханд хэл. Бурхан чамайг сахилгажуулаг; чамд зориулсан орчныг зохицуулаг. Бүх бэрхшээлээ туулж, бүх асуудлаа шийдвэрлэхдээ Бурханаар туслуул. Чи зүрх сэтгэлээ Бурханд нээх ёстой; хаалттай бүү байлга. Чи Бурханд зүрх сэтгэлээ хаалаа ч гэсэн, Тэр чамайг шинжиж мөн л чадна. Гэхдээ чи Бурханд зүрх сэтгэлээ нээвэл үнэнийг олж авч чадна. Тэгвэл чи аль замыг сонгох ёстой вэ? Чи зүрх сэтгэлээ нээж, зүрх сэтгэлдээ байгаа зүйлийг Бурханд хэлэх хэрэгтэй. Ямар ч тохиолдолд чи худал хэлж, дүр эсгэж болохгүй. Үнэнч шударга хүн байхаас эхлэх ёстой. Олон жил бид үнэнч шударга хүн байх тухай үнэний талаар нөхөрлөж ирсэн хэр нь өнөөдөр хайхрамжгүй хэвээр байж, зөвхөн өөрийн санаархал, хүсэл, зорилгын дагуу л ярьж, үйлддэг, гэмших тухай хэзээ ч бодож байгаагүй олон хүн байсаар байна. Үнэнч шударга хүмүүсийн хандлага энэ биш. Бурхан яагаад хүмүүсээс үнэнч шударга байхыг шаарддаг вэ? Хүмүүсийг ойлгоход амархан болгохын тулд уу? Мэдээж үгүй. Бурхан үнэнч шударга хүмүүсийг хайрлаж, ерөөдөг учраас Бурхан хүмүүсээс шударга байхыг шаарддаг. Шударга хүн байна гэдэг нь мөс чанартай, эрүүл ухаантай хүн байна гэсэн үг. Энэ нь итгэж болохуйц, Бурханы хайрладаг, үнэнийг хэрэгжүүлж, Бурханыг хайрладаг хүн байх гэсэн үг юм. Үнэнч шударга хүн байх нь хэвийн хүн чанар, жинхэнэ хүний төрхийг амьдран харуулах хамгийн суурь илэрхийлэл юм. Хэрэв хүн хэзээ ч үнэнч шударга байгаагүй эсвэл үнэнч шударга гэж тооцогдож байгаагүй бол үнэнийг ойлгож чадахгүй, үнэнийг олж авч бүр чадахгүй. Хэрэв чи Надад итгэхгүй байгаа бол өөрөө шалга, эсвэл өөрөө туулаад үз. Үнэнч шударга хүн байснаар л чиний зүрх сэтгэл Бурханд нээлттэй байж, үнэн чиний амь болж, чи үнэнийг хүлээн авч, үнэнийг ойлгож, олж авч чадна. Хэрэв чиний зүрх сэтгэл үргэлж хаалттай, зүрх сэтгэлдээ байгаа зүйлээ хэнд ч нээхгүй, хэлэхгүй, улмаар хэн ч чамайг ойлгож чадахгүй байгаа бол хана чинь хэтэрхий зузаан бөгөөд чи хүмүүсийг маш ихээр мэхэлж байна. Хэрэв чи Бурханд итгэсэн хэрнээ өөрийгөө Бурханд бүрэн нээж чаддаггүй, Бурханыг хууран мэхлэхийн тулд Бурханд худал хэлэх юм уу хэтрүүлэн ярьж, Бурханд зүрх сэтгэлээ нээж чаддаггүй, тойруугаар ярьж, санаа зорилгоо нууж чаддаг бол чи зөвхөн өөртөө хор хөнөөл учруулах бөгөөд Бурхан чамайг үл хайхарч, чиний дотор ажиллахгүй. Чи ямар ч үнэнийг ойлгохгүй, ямар ч үнэнийг олж авахгүй. Одоо та нар үнэнийг эрэлхийлж, олж авахын чухлыг ойлгож байна уу? Үнэнийг эрэлхийлэхийн тулд хамгийн түрүүнд юу хийх ёстой вэ? Чи үнэнч шударга хүн байх ёстой. Хүмүүс үнэнч шударга байхаар эрэлхийлж байж л хэр гүн гүнзгий завхарснаа, мөн үнэхээр хүний төрхтэй эсэхээ мэдэж, өөрсдийгөө сайтар хэмжиж, дутагдлаа харж чадна. Тэд үнэнч байдлыг хэрэгжүүлэх үедээ л хэр олон худал үг хэлдэг, ов мэх, булхайгаа хэчнээн гүн нуудгаа мэддэг болж чадна. Үнэнч байхаар хэрэгжүүлэх туршлагатай болж байхдаа л хүмүүс завхралынхаа тухай үнэнийг аажмаар мэдэж авч, уг чанар-мөн чанараа мэдэж авч чаддаг бөгөөд тэгсэн цагт л тэдний завхарсан зан чанар тасралтгүй ариусгагдана. Завхарсан зан чанар нь тасралтгүй ариусах явцад л хүмүүс үнэнийг олж авч чадна. Эдгээр үгийг яаралгүй туул. Бурхан зальжин хүмүүсийг төгс болгодоггүй. Хэрэв зүрх сэтгэл чинь үнэнч биш, чи өөрөө үнэнч хүн биш бол Бурхан чамайг олж авахгүй. Үүний адилаар чи үнэнийг олж авахгүй, бас Бурханыг олж авах чадваргүй байх болно. Хэрэв чи Бурханыг олж авахгүй бол энэ нь юу гэсэн үг вэ? Чи Бурханыг олж аваагүй, үнэнийг ойлгоогүй бол Бурханыг мэдэхгүй тул Бурхантай нийцэлтэй байж яавч чадахгүй бөгөөд тэр тохиолдолд чи Бурханы дайсан байна. Хэрвээ чи Бурхантай нийцэлтэй биш бол Бурхан чиний Бурхан биш; Бурхан чиний Бурхан биш бол чи аврагдаж чадахгүй. Аврал хүртэхээр эрэлхийлдэггүй бол чи яагаад Бурханд итгэдэг юм бэ? Аврал хүртэж чадахгүй бол чи үүрд Бурханы өстөн дайсан байх бөгөөд үр дүн чинь тодорхойлогдох болно. Иймээс хэрвээ хүмүүс аврагдахыг хүсвэл эхлээд үнэнч шударга байх ёстой. Эцэст нь Бурханаар авхуулах хүмүүс нэг тэмдгээр тэмдэглэгддэг. Энэ нь юу болохыг та нар мэдэх үү? “Тэдний амнаас ямар ч худал олдсонгүй; тэд гэм зэмгүй билээ” (Илчлэл 14:5) гэж Библийн Илчлэлд бичсэн байдаг. “Тэд” гэж хэн бэ? Тэд бол Бурханы аварч, төгс болгож, олж авсан хүмүүс юм. Бурхан энэ хүмүүсийг хэрхэн дүрсэлдэг вэ? Тэдний биеэ авч явах байдлын шинж чанар, илэрхийлэл юу вэ? Тэд гэм зэмгүй байдаг. Тэгээд огт худал хэлдэггүй. Огт худал хэлдэггүй гэж юу гэсэн үг болохыг та нар бүгд ойлгож, ухаарч чадах байх: Энэ нь үнэнч шударга байна гэсэн үг. “Гэм зэмгүй байх” гэж юуг хэлдэг вэ? Энэ нь мууг үйлдэхгүй гэсэн үг. Мууг үйлдэхгүй байх нь ямар суурин дээр үндэслэдэг вэ? Энэ нь Бурханаас эмээх суурин дээр үндэслэдэг нь эргэлзээгүй. Тиймээс гэм зэмгүй байх гэдэг нь Бурханаас эмээж, муугаас зайлах гэсэн үг юм. Гэм зэмгүй хүнийг Бурхан хэрхэн тодорхойлдог вэ? Бурханы нүдэнд, Бурханаас эмээж, муугаас зайлдаг хүмүүс л төгс байдаг; тиймээс гэм зэмгүй хүмүүс нь Бурханаас эмээж, муугаас зайлдаг хүмүүс бөгөөд төгс хүмүүс л гэм зэмгүй. Энэ нь тун зөв юм. Хэрэв хүн өдөр бүр худал ярьдаг бол энэ нь өө сэв биш гэж үү? Хэрэв тэд өөрсдийнхөө хүслээр ярьж, үйлддэг бол энэ нь өө сэв биш гэж үү? Хэрэв тэд үйлдэхдээ үргэлж сайшаагдахыг хүсэж, үргэлж Бурханаас шагнал нэхдэг бол энэ нь өө сэв биш гэж үү? Хэрэв тэд Бурханыг хэзээ ч өргөмжилж байгаагүй, үргэлж өөрсдийгөө гэрчилж байсан бол энэ нь өө сэв биш гэж үү? Хэрэв тэд үүргээ хааш яаш гүйцэтгэж, боломж харан үйлдэл хийж, муу санаагаа нууж, хойрголдог бол энэ нь өө сэв биш гэж үү? Энэ бүх завхарсан зан чанарын илчлэл нь өө сэв юм. Хүмүүс үнэнийг ойлгохоосоо өмнө үүнийг зүгээр л мэддэггүй. Эдгээр завхралын илчлэл нь өө сэв, бузар гэдгийг яг одоо та нар бүгд мэдлээ; үнэнийг бага зэрэг ойлгосон цагт л та нар ийм ялган таних чадвартай болно. Завхралын илчлэлд хамаарагддаг бүхэн худал хуурмагтай холбоотой байдаг; Библийн “худал хуурмаггүй” гэсэн үг нь чиний өө сэвтэй эсэхээ эргэцүүлэх гол элемент юм. Тэгэхээр тухайн хүний амь өссөн эсэхийг дүгнэх өөр нэг үзүүлэлт бий. Тэр нь чи үнэнч шударга хүн байх явдалд орсон эсэх, хэлсэн зүйлд чинь хэр их худал хуурмаг байж болох, чиний худал хуурмаг аажмаар багасаж байгаа эсэх, эсвэл өмнөх шигээ байгаа эсэх юм. Хэрэв чиний худал хуурмаг байдал, түүний дотор дүр эсгэлт, хуурч мэхэлсэн үгс чинь аажмаар буурч байгаа бол энэ нь чи бодит байдалд орж эхэлсэн бөгөөд амь чинь өсөж байгааг харуулж байна. Энэ бол аливаа зүйлийг бодитоор харах арга зам биш гэж үү? (Мөн.) Өөрт чинь өссөн мэт санагдаж байгаа ч худал хуурмаг чинь огт багасаагүй, чи үндсэндээ шүтлэггүй хүнтэй адилхан байгаа бол энэ нь үнэн-бодит байдалд орсны хэвийн илрэл мөн үү? (Биш.) Хүн үнэн-бодит байдалд ороход тэд ядаж л маш бага худал ярина; үндсэндээ үнэнч шударга хүн байх болно. Хэрэв чи хэтэрхий их худал ярьдаг, үг чинь хэтэрхий хуурамч байдаг бол энэ нь чамайг огт өөрчлөгдөөгүй, үнэнч шударга хүн болоогүй гэдгийг нотолж байна. Хэрэв чи үнэнч шударга хүн биш бол чамд амь-оролт байхгүй, тэгэхээр чи яаж өсөж чадах юм бэ? Завхарсан зан чанар чинь хэвээрээ байгаа бөгөөд чи бол шүтлэггүй хүн, диавол юм. Үнэнч шударга хүн байх нь тухайн хүний амь өссөн эсэхийг дүгнэх үзүүлэлт юм; хүмүүс эдгээр зүйлийг өөрсөдтэйгөө харьцуулж, өөрийгөө хэрхэн хэмжихээ мэддэг байх ёстой.

Тухайн хүний амь-оролт өссөн эсэхийг дүгнэх нийт хэдэн үзүүлэлтийг бид нөхөрлөсөн бэ? (Зургаа.) Энэ зургаан зүйл юу болохыг нэгтгээд хэл дээ. (Нэгдүгээрт, хүн Бурханд итгэх замыг сонгох нь зөв, тун жам ёсны, үндэслэлтэй гэдэгт зүрх сэтгэлдээ итгэдэг эсэх, энэ зам нь амьдралын зөв зам гэж аль хэдийн тодорхойлсон эсэх, мөн хоёрдмол сэтгэлгүйгээр Бурханыг дагах шийдвэртэй, хүсэлтэй эсэх. Хоёрдугаарт, тэд хүмүүс, дэлхий ертөнц, энэ нийгэм, амьдралын замнал, зорилго, зүг чиг, амьдралын утга учир, үнэ цэнийн талаарх үзэл бодлоо өөрчилсөн эсэх. Гуравдугаарт, хүмүүс Бурхантай хэвийн харилцаатай эсэх. Дөрөвдүгээрт, тэд өөрт тохиолдсон хүмүүс, үйл явдал, юмс, нөхцөл байдалд Бурханд дуулгавартай байж чаддаг эсэх, хэр зэрэг дуулгавартай байж чаддаг. Тавдугаарт, хүмүүс өөрт нь ямар нэгэн зүйл тохиолдоход Бурханы хүслийг ойлгож, үнэнийг олж авч чаддаг эсэх. Зургаадугаарт, тэд үнэнч шударга хүн болох явдалд орсон эсэх.) Та нарт эдгээр зүйлд орсон эсэхээ байнга шалгаж, цуглаан дээр тэдгээрийг нөхөрлөж байх ёстой. Хэрэв чи эдгээр зүйлийг байнга анхаарч үзэхгүй бол амь чинь өсөх ямар ч боломжгүй бөгөөд зан чанар чинь өөрчлөгдөх ямар ч боломжгүй. Хүн анхаарал хандуулж, хичээж зүтгэсэн ямар ч зүйлд үр дүнд хүрдэг. Хэрэв чи үргэлж хоосон сургаал дээр төвлөрдөг бол хоосон сургаалыг л олж авна; хэрэв чи байр суурь, эрх мэдэл олж авахад анхаардаг бол байр суурь, эрх мэдэл чинь тогтвортой байж болох ч чи үнэнийг олж авахгүй бөгөөд таягдан хаягдана. Гүйцэтгэдэг үүргээс чинь үл хамааран амь-оролт бол чухал зүйл. Энэ тал дээр чи тайвширч болохгүй, мөн хайхрамжгүй хандаж болохгүй.

Үнэнийг олж авахын тулд төлөөс төлөх нь асар их ач холбогдолтой

Бурханд итгэхийн утга учир нь авралд хүрэх, харин авралд хүрэх нь энгийн зүйл мөн үү? Үүний хамгийн хэцүү нь юу вэ? Үүнийг тодорхой харж чаддаггүй олон хүн байдаг ч үнэнийг олж авах нь авралд хүрэхийн хамгийн хэцүү хэсэг юм. Тиймээс үнэнийг олж авахын тулд маш их зовж шаналж, төлөөс төлөх нь хэчнээн ихийг олж авахаас үл хамааран үргэлж үнэ цэнтэй байдаг. Тэгвэл үнэнийг олж авахын тулд ямар зовлонг туулах хэрэгтэй вэ? Чи шүүлт, гэсгээлт, шалгалт, цэвэршүүлэлт, засалтаар дамжуулан зовох ёстой, Бурханыг дагаснаас үүдэлтэй хавчлага, зовлон зүдүүрийг амсаж, шоронд хоригдож, шашны ертөнцийн гүтгэлэг, яллалтыг туулах ёстой. Та нар энэ бүх зовлонг тэвчих ёстой. Хэрвээ энэ бүгдийг тэвчиж чадвал үнэнийг олж авч чадна. Яг одоо ихэнх хүн үнэнийг эрэлхийлэхэд бэлэн байна. Тэд үүргээ сайн гүйцэтгэхэд анхаарлаа төвлөрүүлж, үүргээ гүйцэтгэж байхдаа үнэнийг хэрэгжүүлэх дадлага хийж, үнэнийг олж авахыг хүсдэг. Бурханд итгэж, үүргээ биелүүлэх нь амьдралын зөв зам юм. Энэ замыг сонгох нь зөв, энэ нь Бурханаар хамгийн их ерөөгддөг. Хүмүүс Бурханы төлөө чин сэтгэлээсээ өөрсдийгөө зарлагадаж, бүтээгдсэн зүйлийн үүргээ биелүүлж чадна—энэ бол Бурханы онцгой нигүүлсэл, ерөөл юм. Үүргээ гүйцэтгэхийн ач холбогдлыг тодорхой ойлгодоггүй, үргэлж Бурхантай хэлцэл хийхийг оролддог хүмүүс байдаг—юу ч тохиолдсон бай тэд үргэлж хязгаарлагдаж, үймүүлэгдэж чаддаг, үргэлж нөлөөлөгдөж, ганхаж чаддаг, энэ нь тэднийг үүргээ хэвийн гүйцэтгэж чадахгүйд хүргэж, бүр ажлаа орхиод зугтах хэмжээнд хүргэдэг. Ямар харамсалтай хэрэг вэ! Тэд нэг их харамсахгүй байж болох ч гамшиг ихсэж, Бурханы ажил дуусаж, Бурхан сайныг шагнаж, хорон мууг шийтгэж эхлэх үед тэд энэ үйлдлийн үр дагаврыг мэдэх болно. Тийм учраас та нар хамтдаа байнга залбирч, Бурханы өмнө чимээгүй байж, Түүний үгийг илүү их уншиж, үнэний талаар илүү их нөхөрлөх ёстой. Үнэнийг эрэлхийлэхтэй ямар ч холбоогүй, яг одоо авч үзэх шаардлагагүй асуудлуудыг одоохондоо хойш тавь. Амьдралын хамгийн чухал хэрэг явдал бол гэрлэлт, ажил, ирээдүй, суурьшилт биш, нийгэмд байр сууриа олж, амьжиргаагаа залгуулах ч биш. Эдгээрийн аль нь ч амьдралын хамгийн чухал зүйл биш юм. Амьдралын хамгийн чухал зүйл юу вэ? Энэ нь бүтээгдсэн зүйлийн гүйцэтгэх учиртай үүрэг, чиг үүргийг гүйцэтгэх, Бурханы даалгасан зүйл болон өөрийн үүрэг даалгаврыг гүйцэлдүүлэх явдал юм. Энэ бол хамгийн утга учиртай зүйл. Энэ бол хүмүүст байх ёстой шийдэмгий байдал юм.

Яг одоо Бурханд итгэдэг та нар өдөр бүр Түүний үгийг идэж ууж чаддаг, үнэнийг илүү их эрэлхийлдэг хүмүүс ч бас үүргээ гүйцэтгэж байна. Энэ бол чиний амьдралын чиглэлийн эхлэлийн цэг тул чи энэ замаар хэрхэн үргэлжлүүлэн алхах ёстой вэ? (Бид амь-оролтын зам дээр суурь тавих ёстой.) Тийм ээ, хэрэв чи үнэн ба амийг олж авахыг хүсвэл Бурханы үгэн дээр суурь тавих ёстой. Энэ чамайг үнэнийг эрэлхийлэх замд оруулна, энэ нь амьдралын цорын ганц зорилго, чиглэл юм. Бурханы үг болон үнэнийг зүрх сэтгэлдээ суурьшуулбал л чи үнэхээр Бурханы сонгож, урьдаас тогтоосон хүмүүсийн нэг мөн. Яг одоо чиний суурь тогтворгүй хэвээр байна. Агуу гамшиг, шалгалт битгий хэл, хэрэв Сатаны өчүүхэн уруу таталт, тохиолдвол чи ганхаж, бүдэрч магадгүй. Ийнхүү суурьгүй байгаа нь маш аюултай! Олон хүн хавчлага, бэрхшээл тохиолдоход бүдэрч, Бурханаас урвадаг. Зарим хүн тодорхой байр суурьтай болсныхоо дараа бодлогогүй үйлдэл хийж эхэлдэг бөгөөд дараа нь илчлэгдэж, таягдан хаягддаг. Та нар бүгдээрээ эдгээр зүйлийг маш тодорхой харж болно. Тэгэхээр та нар одоо амьдралдаа эрэлхийлэх ёстой чиглэл, зорилго, мөн алхах ёстой замаа тодорхойлж, дараа нь сэтгэл санаагаа тайвшруулж, тэр зорилгынхоо төлөө шаргуу хөдөлмөрлөж, өөрсдийгөө зарлагадаж, хүчин чармайлт гаргаж, төлөөс төлөх ёстой. Одоохондоо бусад асуудлаа хойш тавь—хэрэв чи эдгээрийн талаар үргэлжлүүлэн тунгаан бодвол энэ нь үүргийн гүйцэтгэлд чинь нөлөөлнө, үнэний эрэл хайгуул болон авралын чинь чухал асуудалд нөлөөлнө. Хэрэв чи ажил олох, их мөнгө олох, баяжих, нийгэмд тогтвортой хөлөө олох, өөрийн байр суурийг олох талаар бодох ёстой бол, гэрлэх, хань ижил олох, гэр бүлээ тэжээх, тэдэнд сайхан амьдрал бэлэглэх үүрэг хариуцлагаа үүрэх талаар бодох ёстой бол, мөн шинэ ур чадварт суралцаж, бусад хүмүүсээс түрүүлж, илүү сайн байхыг хүсдэг бол энэ бүх зүйлийн талаар бодох нь ядаргаатай биш гэж үү? Оюун ухаанд чинь хэчнээн зүйл багтах вэ? Хүн амьдралын туршид хэр их эрч хүчтэй байх вэ? Хүнд хэр их сайхан он жилүүд байдаг вэ? Энэ амьдралд хүн хориос дөчин насанд хамгийн их эрч хүчтэй байдаг. Энэ хугацаанд та нар Бурханд итгэгчдийн ойлгох ёстой үнэнүүдийг эзэмшиж, дараа нь үнэн-бодит байдалд орж, Бурханы шүүлт, гэсгээлт, түүнчлэн Бурханы цэвэршүүлэлт, шалгалтыг хүлээн авч, ямар ч нөхцөл байдлаас үл хамааран Бурханыг үгүйсгэхгүй хэмжээнд хүрэх ёстой. Энэ бол хамгийн суурь зүйл юм. Түүнчлэн хэн нэгэн чамайг уруу татаж, урхиндаа оруулахын тулд хайр, гэрлэлт ашигласан ч, чамд хэчнээн их алдар нэр, ашиг хонжоо, байр суурь, давуу тал олгосон ч чи үүргээ, бүтээгдсэн зүйлийн хийх ёстой зүйлээ орхиж болохгүй. Хэдийгээр хожим нь Бурхан чамайг хүсэхгүй байсан ч чи үнэнийг эрэлхийлэх ёстой, чи Бурханаас эмээж, муугаас зайлах замаар алхахыг эрж хайх ёстой. Чи энэ өндөрт хүрэх ёстой. Ингэснээр Бурханы төлөө зарлагадсан он жилүүд чинь дэмий өнгөрөхгүй. Хэрэв чи сайн ажил олох, хань ижил хайх талаар бодож, Бурханд итгэхийн зэрэгцээ махан биеийн амьдралыг таашааж, хоёуланг нь зэрэг хийнэ гэж итгэж найдан хамгийн сайхан жилүүдээ өнгөрөөж байгаа бол хэдэн жилийн дараа хань ижлээ олж, гэрлэж, үр хүүхэдтэй болж, гэр орон, карьераа босгох ч энэ олон жил Бурханд итгэсэн итгэлээсээ чи юу ч олж авахгүй, ямар ч үнэнийг олж авахгүй, зүрх сэтгэл чинь хоосорч, хамгийн сайхан он жилүүд чинь урсан өнгөрөх болно. Дөч гарсан хойноо эргээд харахад гэр бүл, үр хүүхэдтэй болж, ганцаараа биш байх боловч гэр бүлээ тэжээх шаардлагатай болно. Энэ бол та нарын чөлөөлөгдөж чадахгүй гинж юм. Хэрэв чи үүргээ гүйцэтгэхийг хүсэж байгаа бол гэр бүлийн гинжинд хүлэгдэнгээ үүргээ гүйцэтгэх ёстой болно. Зүрх сэтгэл чинь хэчнээн том байсан ч чи хоёуланг нь анхаарч чадахгүй—чи бүх зүрх сэтгэлээрээ Бурханыг дагаж, үүргээ сайн гүйцэтгэж чадахгүй. Гэр бүл, хорвоогийн юмсыг орхидог хүн олон байдаг ч Бурханд хэдэн жил итгэснийхээ дараа тэд алдар нэр, ашиг хонжоо, байр суурийн араас л хөөцөлдсөөр байдаг. Тэд үнэнийг олж аваагүй бөгөөд тэдэнд бодит туршлагын гэрчлэл байдаггүй. Энэ нь тэд цагаа дэмий үрж байгаатай адил юм. Тэд одоо үүргээ гүйцэтгэж байхдаа үнэний өчүүхэн ч хэсгийг ойлгодоггүй бөгөөд ямар нэг зүйл тохиолдоход хэрхэн туулахаа мэддэггүй—тиймээс тэд уйлагнаж эхэлдэг бөгөөд маш их гэмшдэг. Эхэн үеийг эргээд бодоход, олон залуус чуулганы амьдралаар хамтдаа амьдарч, үүргээ гүйцэтгэж, магтан дуу дуулж, Бурханыг магтаж байсан тэр өдрүүд ямар сайхан байсныг, тэр цаг үе рүүгээ буцаж очихыг ямар их хүсэж байгаагаа тэд боддог! Харамсалтай нь энэ хорвоод харамсалд эмчилгээ байхгүй. Хэн ч хүсээд цаг хугацааг буцааж чадахгүй. Эхлэл рүүгээ буцаж, дахин амьдрах арга зам байхгүй. Тиймээс боломж нэгэнт л өнгөрсөн бол дахин ирэхгүй. Хүний амьдрал хэдхэн арван жил үргэлжилдэг, хэрвээ чи үнэнийг эрэлхийлэх энэ оновчтой цагийг алдвал харамсаад ч нэмэргүй болно. Зарим хүн өнөөдрийг хүртэл Бурханд итгэсэн ч будилсан хэвээр байна. Бурханы ажил ямар үе шатанд хүрснийг тэд огт мэддэггүй. Их гамшиг ирсэн бөгөөд энэ хүмүүс мөрөөдөлдөө амьдарсаар, “Бурхан ажлаа дуусгах хүртэл маш их цаг хугацаа байгаа!" гэж бодож байгаа. Одоо ч хүмүүс ердийнхөөрөө идэж, ууж, гэрлэж байна. Би яарч, амьдралыг таашаах хэрэгтэй байна, би үүнийг алдаж болохгүй!” гэж бодсоор байна. Тэд зүрх сэтгэлдээ үнэнээр өчүүхэн ч цангахгүйгээр махан биеийн тав тухад шунасаар байдаг. Ийм маягаар тэд амьдралд ганц тохиох аврагдах боломжоо алддаг. Үнэн хэрэгтээ, Бурхан хүн төрөлхтнийг аврахын тулд ажилладаг бөгөөд Бурханы авралын ажил бүрэн дуусахад, ганцхан хүн амьд үлдсэн ч Бурхан үүнийг хэтэрхий цөөхөн гэж бодохгүй. Бурхан тэр хүнийг аваад, бусад нь бүгдээрээ орхигдох болно. Энэ бол Бурханы зан чанар, үүнийг ямар ч хүн тодорхой харж чадахгүй. Бурхан дэлхийг үерээр устгах гэж байхдаа өөрт нь итгэдэг хүмүүсийг аврахын тулд бүхээг барихыг Ноад зааварласан. Бүхээгийг барьж дуусахад Ноагийн гэр бүлийн найман гишүүн л бүхээгт орж, Бурханы авралд хүрсэн. Бусдад нь юу тохиолдсон бэ? Тэд бүгд үерт живж, гамшгийн улмаас нас барсан. Өнөөдөр Бурханыг энэ бүх үнэнийг илэрхийлж байгааг харж, Бурхан авралын ажил хийж байгааг сайн мэддэг олон хүн байдаг ч тэд эргэлзсээр, өөрийн гэсэн үзэл тээж, хүлээн авахаас татгалздаг. Ийм хүн өөртөө сэтгэл хангалуун байдаг ч их гамшиг ирэхэд устгагдах бөгөөд тэд үүний төлөө хэнийг буруутгах билээ? Бурханы нүдээр Түүний авралыг хүлээн авдаггүй хүмүүс бол хорхой шавьж, амьд сүг, араатнаас ч дор юм! Бурханы авралын үеэр Бурханы зан чанарт өршөөл, хайр, хүлээцтэй байдал байдаг боловч Бурханы авралын ажил дуусах үед Тэр хүнд хүлээцтэй хандахаа болино. Бурхан үүнийгээ буцааж авах бөгөөд хүмүүс зөвхөн Түүний уур хилэн, сүр жавхлантай л нүүр тулна. Яг одоо та нар энэ агуу цаг мөчид ирээд байна—Бурхан эцсийн өдрүүдийн шүүлтийн ажлыг хийж байгаа. Энэ бол хүмүүс Бурханаар авруулж, төгс болгуулах цорын ганц боломж юм. Бурханы хаанчлалын сайн мэдээг түгээх энэхүү чухал цаг мөчид та нар бүгд үүргээ гүйцэтгэж байна. Энэ бол үнэхээр Бурхан та нарыг онцгойлон өргөмжилж буй хэрэг юм. Чи ямар мэргэжлийн ур чадвар эзэмшсэн, ямар мэдлэгтэй, эсвэл ямар билиг авьяастай байх нь хамаагүй, ямартай ч чи эдгээр давуу талаа ашиглан Түүний гэрт үүрэг гүйцэтгэх боломжтой болсон—энэ бол Бурханы нигүүлсэл, ховорхон олдох боломж юм. Бурхан хүн бүрд ялгаварлалгүй ханддаг; Тэр хүн бүрд шударгаар ханддаг. Бурхан үнэнийг хүлээн авч, хэрэгжүүлдэг хэн бүхэнд нигүүлсэнгүй ханддаг бөгөөд үнэнийг хайрладаггүй, үнэнд зэвүүцэж, үнэнийг голдог хэнийг ч жигшин голдог. Бурхан хүн бүрд зөвт ханддаг. Чи үнэнийг хүлээн авч, Бурханыг дуулгавартай дагаж чадаж л байвал Бурхан чамд нигүүлсэнгүй хандана, урьдын гэм бурууг чинь тооцохгүй. Бурхан чиний өмнө ямар зам нээж өгөх, эсвэл чамд зориулж ямархуу орчин зохицуулах нь хамаагүй, эцсийн дүндээ Бурханд ганцхан санаа зорилго байдаг, энэ нь Түүний зохицуулсан хүмүүс, үйл явдал, зүйлсээр дамжуулан сургамж авч, үнэнийг ойлгох боломжийг чамд олгох явдал юм. Бурхан Өөрийн зохицуулсан орчныг ашиглан Өөрийн үг болон үнэнийг чиний дотор оруулдаг. Чи Бурханы авралыг олж авч, Бурханыг шинэ амийг чинь өгөгч хэмээн үзэж, Бурханд дуулгавартай байж, Бурханаас эмээж чаддаг болох үедээ Бурханы санаа зорилгод нийцэх болно. Хэдийгээр та нарын ихэнх нь залуу ч Бурханы үгийг уншиж, үнэнийг ойлгосноор та нар бүгд шийдэмгий байдалтай болж, амиа өсгөж, Бурханаас эмээдэг сэтгэлтэй болж, шалгалт, гай зовлон тохиолдох үед бат зогсож чаддаг. Энэ нь та нар биеийн хэмжээтэй болсон гэсэн үг бөгөөд Бурхан сэтгэл хангалуун байдаг. Бурхан чамд нигүүлсэнгүй хандахдаа зүрх сэтгэлийн цусаа дэмий зарлагадаагүй гэж хэлдэг. Тэрээр үр шимээ хүртэж, чамаас үр дүнг нь харж байгаа бөгөөд үүнийг хараад баярлаж, баясдаг. Энэ нь бүхэлдээ Бурханы ажлын үр дүн; энэ нь хүний сайрхах зүйл биш юм.

Бурхан зүгээр нэг хүн бүрийг төрснөөс хойш өнөөг хүртэл хэдэн арван жилийн хугацаанд төлөөсийг нь төлдөггүй. Бурханы харж байгаагаар чи энэ ертөнцөд тоо томшгүй олон удаа ирж, тоо томшгүй олон удаа дахин төрсөн. Үүнийг хэн хариуцдаг вэ? Бурхан үүнийг хариуцдаг. Чи эдгээр зүйлийг мэдэх ямар ч боломжгүй. Чамайг энэ ертөнцөд ирэх бүрд Бурхан чамд зориулж дараах зүйлсийг зохион байгуулдаг: Тэр чамайг хэдэн жил амьдрах, ямар гэр бүлд төрөх, хэзээ гэр орон, карьераа босгох, мөн энэ ертөнцөд юу хийх, хэрхэн амьдрахыг зохицуулдаг. Бурхан чамд мөнгө олох арга замыг зохицуулдаг бөгөөд тэгснээр чи энэ амьдралынхаа даалгаврыг саадгүй биелүүлж чадна. Дараагийн төрөлдөө чиний хийх ёстой зүйлийн тухайд гэвэл Бурхан чамд байх ёстой зүйл болон чамд өгөх ёстой зүйлийн чинь дагуу тэр амьдралыг зохицуулж, чамд өгөх болно… Бурхан чамд зориулж эдгээр зохицуулалтыг олон удаа хийсэн бөгөөд эцэст нь чи эцсийн өдрүүдийн эрин үед, одоогийн гэр бүлдээ төрсөн. Бурхан чамд Түүнд итгэх орчныг бүрдүүлж, Түүний дуу хоолойг сонсож, Түүний өмнө буцаж ирэхийг зөвшөөрсөн бөгөөд ингэснээр чи Түүнийг дагаж, Түүний гэрт үүрэг гүйцэтгэх боломжтой болсон. Зөвхөн Бурханы ийм удирдамжаар чи өнөөг хүртэл амьдарсан. Чи хүний дунд хэдэн удаа төрснөө, гадаад төрх чинь хэдэн удаа өөрчлөгдсөнийг, хэдэн гэр бүлтэй байснаа, хэдэн үе, гүрнийг туулж өнгөрүүлснээ мэдэхгүй—гэхдээ Бурханы мутар бүх цаг хугацаанд чамайг дэмжиж, Бурхан үргэлж чамайг харж хандаж байсан. Бурхан хүний төлөө ямар их хөдөлмөрлөдөг гээч! Зарим хүн “Би жаран настай. Жаран жилийн турш Бурхан намайг харж, хамгаалж, удирдан чиглүүлсээр ирсэн. Хэрэв би хөгшрөөд үүргээ гүйцэтгэж чадахгүй, юу ч хийж чадахгүй бол Бурхан надад санаа тавих болов уу?” гэж хэлдэг. Ингэж хэлэх нь тэнэг хэрэг бус уу? Бурхан зөвхөн ганц амьдрах хугцаанд нь хүний ​​хувь заяаг захирч, тэднийг харж, хамгаалдаг биш юм. Хэрэв зөвхөн нэг нас, ганц амьдралын тухай асуудал байсан бол энэ нь Бурхан төгс хүчит, бүхнийг захирах эрх мэдэлтэй гэдгийг харуулахгүй байх байсан. Бурханы хийдэг хөдөлмөр, хүний ​​төлөө Түүний төлдөг төлөөс нь зөвхөн энэ амьдралд юу хийхийг нь зохицуулах биш, харин тоо томшгүй олон амьдралыг нь зохицуулах явдал юм. Бурхан дахин төрлөө олсон сүнс бүрийн төлөө бүрэн хариуцлага хүлээдэг. Тэр анхааралтай ажиллаж, Өөрийнхөө амийн төлөөсийг төлж, хүн бүрийг удирдан чиглүүлж, амьдралыг нь зохицуулдаг. Бурхан хүний ​​төлөө ийм байдлаар хөдөлмөрлөж, төлөөс төлдөг бөгөөд хүнд энэ бүх үнэнийг, энэ амийг өгдөг. Хэрэв хүмүүс энэ сүүлчийн өдрүүдэд бүтээгдсэн зүйлийн үүргээ гүйцэтгэхгүй, Бүтээгчийн өмнө буцаж очихгүй бол эцэст нь хэчнээн олон амьдрал, үеийг туулсан ч үүргээ сайн гүйцэтгэхгүй, Бурханы шаардлагыг биелүүлж чадахгүй бол—Бурханы өмнө тэдний өр хэт их болох бус уу? Тэд Бурханы төлсөн бүх төлөөсийг эдлэх зохисгүй биш гэж үү? Тэд огт мөс чанаргүй, хүн гэж дуудагдах эрхгүй, учир нь Бурханы өмнө тэд маш их өртэй. Иймээс энэ амьдралд—би өмнөх амьдралуудыг чинь биш, харин энэ амьдралын чинь тухай ярьж байна—хэрэв чи эрхэм зорилгынхоо төлөө өөрийн дуртай зүйлсийг, гадаад зүйлсийг орхиж чадахгүй бол—материаллаг таашаал, гэр бүлийн хайр, баяр баясгалан гэх мэт—хэрэв чи Бурханы төлсөн төлөөсийн төлөө эсвэл Бурханы хайрыг хариулахын тулд махан биеийн таашаал ханамжийг орхихгүй бол чи үнэхээр хар санаатай хүн юм! Үнэндээ Бурханы төлөө төлөх ямар ч төлөөс үнэ цэнтэй. Чиний өмнөөс Бурханы төлдөг төлөөстэй харьцуулахад чиний санал болгосон, зарцуулсан өчүүхэн хэмжээ юутай тэнцэх вэ? Чиний бага зэргийн зовлон юутай тэнцэх вэ? Бурхан хэр их зовж шаналсныг та нар мэдэх үү? Чиний өчүүхэн зовлон шаналлыг Бурханы зовж шаналсантай харьцуулвал юу ч биш. Түүнээс гадна, одоо үүргээ гүйцэтгэснээр чи үнэн ба амийг олж авч байгаа бөгөөд эцэст нь амьд үлдэж, Бурханы хаанчлалд орох болно. Энэ ямар агуу ерөөл вэ! Бурханыг дагаж байхдаа зовж шаналах юм уу төлөөс төлөх эсэхээс үл хамааран чи үнэндээ Бурхантай ажиллаж байна. Бурхан биднээс юу ч хийхийг хүссэн бид Бурханы үгийг сонсож, тэр үгийн дагуу хэрэгжүүлдэг. Бурханд дуулгаваргүй байж, Түүнд уй гашуу авчрах зүйлийг бүү хий. Бурхантай ажиллахын тулд чи бага зэрэг зовж, зарим зүйлээс татгалзаж, хойш тавих ёстой. Чи алдар нэр, ашиг хонжоо, байр суурь, мөнгө, хорвоогийн таашаалаас татгалзах ёстой—чи бүр гэрлэлт, ажил, дэлхийн хэтийн төлөв гэх мэт зүйлсээс татгалзах хэрэгтэй. Эдгээр зүйлээс татгалзсан эсэхийг чинь Бурхан мэдэх үү? Бурхан энэ бүхнийг харж чадах уу? (Тийм.) Бурхан чамайг эдгээр зүйлээс татгалзсаныг хараад яах вэ? (Бурхан тайтгарч, баярлах болно.) Бурхан баярлаад зогсохгүй “Миний төлсөн төлөөс үр жимсээ өглөө. Хүмүүс Миний дэргэд ажиллахад бэлэн байна, тэдэнд ийм шийдвэр бий, Би тэднийг олж авсан” гэж хэлэх болно. Бурхан баяртай, аз жаргалтай, сэтгэл хангалуун, тайтгарсан эсэхээс үл хамааран Бурханд зөвхөн ийм хандлага байдаггүй. Тэр бас үйлддэг бөгөөд ажлынхаа үр дүнг харахыг хүсдэг, эс бөгөөс Түүний хүмүүсээс шаарддаг зүйл нь утгагүй болно. Бурханы хүнд үзүүлдэг нигүүлсэл, хайр, энэрэл нь ердөө хандлага төдий биш—бас бодит баримт юм. Энэ ямар баримт вэ? Энэ нь Бурхан Өөрийн үгийг чиний дотор байрлуулж, чамайг гэгээрүүлж, ингэснээр чи Тэр ямар хайр татам болохыг, мөн энэ ертөнц юу болохыг харж, улмаар зүрх сэтгэл чинь гэрлээр дүүрч, Түүний үг болон үнэнийг ойлгох боломж чамд олдоно. Ийм маягаар чи өөрөө ч мэдэлгүй үнэнийг олж авдаг. Бурхан чам дээр маш олон ажлыг маш бодитоор хийж, үнэнийг олж авах боломжийг олгодог. Чи үнэнийг олж авснаар, мөнх амь болох хамгийн нандин зүйлийг олж авах үед Бурханы хүсэл ханадаг. Хүмүүс үнэнийг эрэлхийлж, Бурхантай хамтран ажиллах хүсэлтэй байгааг хараад Бурхан баярлаж, сэтгэл хангалуун байдаг. Дараа нь Тэр нэг хандлагатай болох бөгөөд ийм хандлагатай байхдаа Тэр ажиллаж, хүнийг сайшааж, ерөөдөг. Тэр “Би чамайг хүртэх ёстой ерөөлөөр чинь шагнах болно” гэж хэлдэг. Дараа нь чи үнэн болон амийг олж авсан байх болно. Бүтээгчийн тухай мэдлэгтэй болж, Түүний талархлыг олж авах үед чи зүрх сэтгэлдээ хоосон байдлыг мэдэрсээр байх уу? Үгүй. Чи сэтгэл хангалуун болж, баяр хөөр мэдрэх болно. Хүний амьдрал үнэ цэнтэй байх нь энэ биш гэж үү? Энэ бол хамгийн үнэ цэнтэй, утга учиртай амьдрал юм.

Иовыг хараарай: Тэр ер нь Бурханаас уул дүүрэн мал, асар их баялгийг өгөөч гэж залбирч байсан уу? (Үгүй.) Тэр юу хайсан бэ? (Тэр Бурханаас эмээж, муугаас зайлахыг эрж хайсан.) “Бурханаас эмээж, муугаас зайлах”-ыг Бурхан хэрхэн үздэг вэ? “Бурхан энэ нь сайн гэдгийг харсан” гэж Бурхан хэлсэн. Хүмүүс Бурханаас эмээж, муугаас зайлахыг эрж хайхад Бурхан хамгийн ихээр баярладаг бөгөөд энэ нь Түүний ерөөдөг зүйл юм. Бурхан ердөө л эдгээр үгийг хэлээд өөр юу ч хийгээгүй гэж үү? Бурхан Иовт өөр юу хийсэн бэ? (Тэр Иовыг шалгасан.) Иовыг уруу татаж, уул дүүрэн мал, асар их баялаг, үр хүүхэд, зарц нарыг нь булаан авахаар Бурхан Сатаныг илгээсэн—Бурхан түүнийг шалгасан. Бурхан түүнийг шалгаснаар юунд хүрэхийг хүссэн бэ? Бурхан Иовын гэрчлэлийг хүссэн. Тэр үед Бурхан Иовд юу өгсөн бэ? Хүмүүс “Бурхан Иовд юу өгсөн бэ? Мал сүрэг, их баялгаа алдаад тэр юутай үлдсэн бэ? Бурхан түүнд юу ч өгөөгүй гэж үү!” гэж эргэцүүлдэг. Гаднаа бол Бурхан Иовд өгсөн зүйлээ дараа нь булаан авч, Иовт юу ч үлдээгүй юм шиг харагддаг ч Бурханы булааж авсан нь өөрөө илүү агуу шагнал юм. Бурхан Иовыг юугаар шагнасныг хэн ч тодорхой хардаггүй. Бурхан Иовын гэрчлэлийг хүссэн бөгөөд Иовт боломж олгосон. Энэ ямар боломж байсан бэ? Энэ нь Иовын хувьд Сатан болон бүх хүний өмнө Бурханыг гэрчилж, Бурханаас эмээж, муугаас зайлдаг бодит байдлаа гэрчилж, Бурханаас эмээж, муугаас зайлдаг баримтаа гэрчилж, өөрийгөө төгс, шулуун шударга хүн гэдгээ гэрчлэх боломж байсан юм. Бурхан үүнийг түүнд өгөөгүй гэж үү? Хэрэв Бурхан Иовт ийм боломж өгөөгүй бол Сатан Иовын эсрэг хөдөлж зүрхлэх байсан уу? (Үгүй.) Сатан мэдээж зүрхлэхгүй, энэ нь маш тодорхой. Хэрэв Сатан Иовыг уруу татаж зүрхлээгүй бол Иовт ийм боломж гарах байсан болов уу? Иовт ийм боломж гарахгүй байсан. Ийм учраас Бурхан Иовт яг ийм боломжийг олгосон бөгөөд түүний алхдаг Бурханаас эмээж, муугаас зайлдаг зам нь зөв, Бурханы сэтгэлд нийцдэг, Иов шулуун шударга, төгс хүн байсныг хүн бүрт нотлох боломжийг олгосон юм. Бүх хүн эдгээр зүйлийг харсан, Бурхан ч бас харсан, Иов энэ боломж дунд Бурханы урмыг хугалаагүй. Тэр Бурханыг гэрчилж, Сатаныг ялж, Бурхан энэ нь сайн гэдгийг харсан. Эцэст нь Бурхан Иовыг шагнасан уу? (Шагнасан.) Бурханы Иовд өгсөн хоёр дахь шагнал нь юу байсан бэ? Иовын Бурханаас эмээж, муугаас зайлдаг нь Бурханы сэтгэлд нийцсэн гэж Тэр хэлсэн. Иов Сатаны өмнө Бурханыг гэрчилсэн бөгөөд энэ бүхэн сайн гэдгийг Бурхан харсан. Тэр сэтгэл ханаж, баярласан бөгөөд Түүнд нэг төрлийн хандлага байсан. Бурхан ийм хандлагатай болсныхоо дараа Тэр өөр юу ч хийгээгүй гэж үү? Бурхан юу хийсэн бэ? Та нар Иовын номыг сайн мэдэхгүй юм шиг байна. Ямар нөхцөлд Иов “Би Таны тухай чихээрээ сонссон: харин одоо нүдээрээ Таныг харж байна” гэж хэлсэн бэ? Тэр Бурханы өөрт нь хэлсэн үгсийг сонссоныхоо дараа эдгээр үгийг хэлсэн. Иов үүнээс өмнө Бурханыг харсан уу? (Үгүй.) Иовын хувьд Бурханы дуу хоолойг сонсох нь Бурханы дүрийг харахтай адил байсан бөгөөд энэ нь бүтээгдсэн зүйлийн хамгийн их хүсдэг ерөөл бус уу? (Мөн.) Иов үүнийг олж авсан. Чи түүнд атаархаж байна уу? (Тийм ээ.) Энэ ерөөлийг олж авахад амаргүй. Тэгвэл чи энэ боломжийг хэрхэн олж авч, ийм нигүүлсэл, шагналыг хүртэх вэ? Чи Бурханыг гэрчлэх ёстой, өөрөөр хэлбэл Сатаны уруу таталтын дунд Бурханыг гэрчлэх ёстой. Чи Бурханаас эмээх, муугаас зайлах замаар алхах ёстой. Чи “Бурхан үүнийг сайн гэдгийг харлаа” гэж Бурханаар хэлүүлэх ёстой. Бурхан сэтгэл ханаж, баярлаж, чиний гэрчлэл болон хийсэн бүх зүйл чинь сайн гэдгийг Бурхан харж, Бурхан чамайг төгс хүн, үнэнийг эрэлхийлдэг хүн гэж хэлэх үед чи Бурханы ерөөлийг олж авч чадна. Иов Бурханы дуу хоолойг сонссоны дараа Бурхан өөр юу хийсэн бэ? Тэр Иовд урьд өмнө байгаагүй их зүйлийг өгсөн. Иов өмнөхөөсөө илүү эд баялагтай болсон—хэрэв тэр өмнө нь саятан байсан бол үүний дараа тэрбумтан болох байсан байх. Хэрэв хүн Бурханаас эмээж, муугаас зайлдаг бол тэрбумтан болох нь амархан гэдгийг чи харж байна; Энэ нь Бурханы хувьд ганц үгийн асуудал юм. Энэ бол Бурханы нигүүлсэл юм. Иов Бурханаас эмээж, муугаас зайлж, Бурханы ерөөлийг олж авсан.

Бурханы хүмүүст өгдөг зүйл нь тэдний хүсэж, төсөөлж байснаас нь давж гардаг, гэхдээ хэрэв чи өөрийн хүссэн эсвэл төсөөлж чадах бүхнээс илүү шагнал авахыг хүсвэл Бурханы замыг дагах ёстой. Бурханы замыг дагах нь энгийн зүйл биш. Хүмүүс төлөөс төлөх ёстой, гэхдээ тэр төлөөс дэмий төлөгддөггүй, шагнагдах болно. Хүмүүс Бурханыг зөвхөн өөрсдөд нь хандах хандлагатай, юу ч хийдэггүй, үргэлж өөрсдийг нь хянаж, хэрхэн биеэ авч явааг нь харж байдаг гэж боддог. Үнэхээр ийм байдаг уу? Үгүй. Бурхан үнэндээ яг эцэг эх шиг. Хэрэв чи эцэг эхийнхээ үгэнд орж, ухаантай байж, үүргээ зөв биелүүлж, зөв ​​замаар явахын тулд маш их зовж шаналах юм бол эцэг эх чинь юу мэдрэх вэ? Эцэг эх чинь чамайг хайрлаж, чиний төлөө зовних болно. Тэд хүүхдүүдийнхээ төлөө амиа өгөхөд бэлэн, хүүхдүүдийнхээ зовлон зүдгүүрийг хөнгөвчилж, тэднийгээ сайн идэж, сайхан хувцас өмсөж, амьдралаас таашаал аваасай гэж л хүсдэг—ингэвэл тэд сэтгэл хангалуун байдаг. Тэд чамайг огтхон ч зовохгүй байгаасай гэж хүсдэг. Энэ бол эцэг эхийн зүрх сэтгэл. Эцэг эхийн зүрх сэтгэлтэй харьцуулбал Бурханы зүрх сэтгэл илүү сайн, илүү үзэсгэлэнтэй, илүү сайхан сэтгэлтэй л байх болно—Бурханы зүрх сэтгэл үүнээс дутуу байх боломжгүй. Та нар бүгд эцэг эхийнхээ зүрх сэтгэлийг бага сага ойлгодог. Та нар бүгд эцэг эх чинь чамд ямар сайн ханддагийг маш сайн мэддэг, эцэг эхээ хүндэтгэхийг хүсдэг. Тиймээс эхлээд энэ ачлал элбэрлийг ашиглан Бурханы зүрх сэтгэлийг бодох ёстой. Ингэж хийдэг хүмүүс хамгийн эрүүл ухаантай юм. Хүүхдүүд эцэг эхийнхээ өөрийг нь хайрлах хайрыг мэдэрч чаддаг, харин хүмүүс өөрсдөд нь байгаа бүх зүйлийг Бурхан зохицуулж, зохион байгуулдаг тул тэднийг хайрлах Бурханы хайрыг илүү ихээр мэдэрч чаддаг байх ёстой. Зөвхөн Бурхан хүний төлөө бүхнийг шийдэж чаддаг. Эцэг эхийн хайр хэчнээн агуу байсан ч хүүхдийнхээ бүх зүйлийг шийдэж чадахгүй. Наад зах нь эцэг эхчүүдэд үнэн байдаггүй. Тэдний хайр махан бие болон мэдрэмжийнх юм; энэ нь хэн нэгнийг завхралаас бүрэн чөлөөлж чадахгүй, амийн өсөлтөөр ч хангаж чадахгүй. Зөвхөн Бурханы хайр хүмүүсийг аварч чадна. Бурханы үг хүмүүсийг чиглүүлж, хангаснаар тэд амьдралын зөв замаар алхах боломжтой юм. Бурханы хайр эцэг эхийн хайраас хэчнээн агуу болохыг чи харж болно—Бурхан хүмүүст анхаарал халамж бүрийг тавьдаг! Эцэг эх чинь чамайг төрүүлсэн бөгөөд тэдний хувьд чи тэдний мах, цус юм. Тэд чамд маш их санаа тавьж, нандигнаж, хамгаалдаг—тэгвэл Бурхан Өөрийн гараар бүтээсэн хүмүүсийг яаж авч үздэг гэж чи бодож байна? Бурхан хүмүүсийг Өөрийнхөө хүүхдүүд шиг нандигнадаг; хүмүүс бол Түүний мах, цус юм. Эцэг эх нь хүүхдээ төрүүлж, цусан холбоотой болдог гэсэн хүний ойлголттой энэ нь адилгүй—Бурхан Өөрийн гараар хүмүүсийг бүтээсэн боловч Бурхан тэдэн рүү амьсгалаа үлээсэн бөгөөд Бурханд тэднээс хүлээх хүлээлт бий. Бурхан итгэл найдвараа хүмүүст даатгасан; Бурханд хүмүүсээс шаардах шаардлага байгаа бөгөөд Бурхан тэдэнд бүх зүйлийг даатгасан. Бурхан зүгээр л хүмүүсийг бүтээж, тэдэн рүү амьсгалж, амьдруулаад Түүний ажил дууссан хэрэг биш. Хэрэв хүн төрөлхтөн муу байвал Бурхан хүчтэй, бүхнийг чадагч учраас тэднийг зүгээр л дахиад бүтээж болно гэсэн үг биш. Бурхан хүмүүсийг бүтээснийхээ дараа тэдэнд сэтгэл зовнисон. Хүмүүс бол Түүний мах, цус, Түүний хамтрагчид, үүний зэрэгцээ Түүний удирдлагын төлөвлөгөөнд тэд Бурханы итгэмжит хүмүүс, бүх итгэл найдварыг тээгчид юм. Эцэст нь Бурхан энэ хүмүүсээс итгэл найдвар харж, үр дүнд хүрэхийг хүсдэг. Хэрэв үүн дээр үндэслэн та нар Бурханы санаа зорилго, хүслийг бага зэрэг ойлгож авч чадвал энэ нь ойлголтыг чинь жаахан гүнзгийрүүлж өгөх бус уу? (Тийм ээ, тэгнэ.) Яг л хүүхдээ суралцаж байхад дэргэд нь байж, сэрүүцүүлж, хэсэг хугацааны дараа цай өгч, идэх цаг нь болоход амттай хоол хийж өгч, хүүхдээ сурч мэдэж, амьдралдаа амжилттай байгаасай гэж хүсдэг эцэг эхчүүдтэй адил—ийм эцэг эхчүүд яаж илүү сайн хийхээ мэддэггүй, оюун санаа нь үргэлж хүүхдээ тойрон эргэлддэг. Эцэг эх чинь чамаас хүлээлттэй, итгэл найдвараа чамд тавьсан учраас чамтай ингэж харьцдаг бус уу? Чи үгэнд нь орохгүй, дуулгаваргүй байвал тэд гомдох бус уу? Тэд уйтгар гунигт автах бус уу? (Тэгнэ.) Тэгээд энэ санаан дээр үндэслэн Бурханы хүслийн талаар тунгаан бод. Бурхан хүмүүсийг харахдаа тэд хэдэн настай байсан ч Түүний нүдэнд хүүхэд байдаг. Хэрэв чи “Би наян настай” гэж хэлбэл Бурхан чамайг хүүхэд гэж хэлэх болно. Хэрэв “Би хорин настай” гэж хэлбэл чи бүр ч хүүхэд байна. Чи наятай, найман зуу, найман мянган настай байсан ч Бурханы нүдэнд хүмүүс бүгд хүүхэд. Бурханы өнцгөөс харахад нас ямар ч ялгаа авчирдаггүй. Бурханы нүдээр хүмүүс бүгд нялх хүүхэд, хүүхдүүд юм; Бурхан хүн төрөлхтнийг ингэж хардаг. Тийм ч учраас Бурханы нүдээр чи Түүний мах цус, Түүний хамтрагчдын нэг юм. Тэгвэл чи яаж Түүний мах цус, Түүний хамтрагч, Өөрийнх нь зүрх сэтгэлд нийцсэн хүн болох шаардлагад тэнцэж, Түүнийг сэтгэл хангалуун байлгаж чадах вэ? Энэ бол хүн төрөлхтний анхаарч, тунгаан бодох нь зүйтэй асуулт бус уу? (Тийм ээ.) Бурхан хүн төрөлхтнийг Өөрийн мах цус, Өөрийн хамтрагчид, Өөрийн төлсөн цус, төлөөсийг үүрэгчид гэж үздэг. Бурхан хүнийг ямар хайраар хайрладаг вэ? Тэр юу гэж сэтгэдэг вэ? Ийм түвшний харилцаатай хүмүүсдээ Тэр хэрхэн ханддаг вэ? Энэ хүмүүсийн төлөөх Бурханы хайрыг хүмүүс бага ч гэсэн ойлгож чаддаг уу? Зарим хүн “Би Бурханыг хэзээ ч харж байгаагүй, өмнөх амьдралуудад минь Бурханы миний төлөө хийсэн зүйлсийг мэдэрч чадахгүй байна” гэж хэлдэг. Чи яг одоо амьд байна, тэгээд Бурханы удирдамж, чиний төлөө төлсөн төлөөсийг мэдэрч чадахгүй байна гэж үү? Чи энийг ойлгож чадаж байна уу? (Тийм.) Хэрэв чи энийг ойлгож чадаж байвал зүгээр—энэ нь чамайг зүрх сэтгэл, сүнстэй гэдгийг нотолж байна. Хэрэв чи энэ хэмжээнд ойлгож чадаж байвал хангалттай. Бурханыг дагахаар бүх зүйлийг хойш тавих чинь үнэ цэнтэй юм.

2017 оны 5-р сарын 29


Үргэлж Бурханы өмнө амьдарснаар л Бурхантай хэвийн харилцаатай байж чадна

Та нарын ихэнх нь хэдэн жил Бурханд итгэсэн бөгөөд үнэн замын суурь их бага хэмжээгээр тавьсан. Одоо та нар гэр бүл, хорвоо ертөнцийн ээдрээг таягдан хаяж, Бурханыг дагаж чадна. Та нар Бурханы гэрт үүрэг гүйцэтгэхэд суралцаж, Бурханы төлөө өөрийгөө зарлагадахыг хүсдэг болж, үнэнийг эрмэлзэхэд бэлэн болжээ. Энэ нь та нар аливааг ойлгож эхэлсэн, бага зэрэг мөс чанар, эрүүл ухаантай болсон гэсэн үг юм. Энэ бол сайн зүйл. Үүрэг гүйцэтгэх нь асар их ач холбогдолтой! Үүргээ сайн гүйцэтгэж чадах эсэх чинь аврагдаж, төгс болгуулахтай шууд холбоотой. Хүн үүргээ гүйцэтгэж байхдаа Бурханы ажлыг туулж мэдэрч байж л амь-оролтод хүрч чадна, үүргээ сайн гүйцэтгэж байж л Бурханы сайшаалыг хүртэж чадна гэж хэлж болно. Тиймээс үүргээ гүйцэтгэх тал дээр та нараас арай ихийг шаардаж, бага зэрэг засалт хийх нь та нарт ашиг тустай байх болно. Ядаж л та нарын амийн ахиц дэвшил арай хурдан байна. Та нарт өндөр шаардлага тавих нь муу зүйл биш, та нарыг сорих гэж үе үе хэцүү асуудал өгөх нь ч бас муу зүйл биш. Энэ бүхнийг та нарт амиа өсгөж, Бурханы хүслийг дагахад чинь туслахын тулд хийж, ингэснээр та нар зарим мэргэжлийн мэдлэгийг илүү сайн ойлгож авч, үүрэгтээ илүү бүтээмжтэй болж чадна. Та нарт ийм шаардлага тавьдаггүй байсан бол үр дүн нь ямар байх байсан бэ? Та нар хоосон сургаал номлож, дүрэм журам дагаж л чаддаг, огт өөрчлөгдөхгүйгээр олон жил Бурханд итгэх байсан. Ийм тохиолдолд та нар хэдийд ахиц дэвшил гаргаж чадах байсан бэ? Үүргээ яаж сайн гүйцэтгэж чадах байсан бэ? Та нар үнэний тал дээр ахиц гаргаж чадахгүй төдийгүй үүргээ гүйцэтгэхэд хэрэгтэй мэргэжлийн мэдлэг дээр ч ахиц гаргахгүй байх байсан. Тэгэхээр үүргээ боломжийн стандартад нийцэхүйц гүйцэтгэж, Бурханд гэрчлэл хийж чадах байсан уу? Та нарын одоогийн биеийн хэмжээний тухайд бол үнэний талаарх ойлголт чинь дэндүү нимгэн, үүргээ гүйцэтгэх зарчмыг ойлгоогүй байна. Үүргээ шаардлага хангахуйц хэмжээнд гүйцэтгэх стандартад хүрэхэд бас хол байна. Гэтэл та нар үүнийгээ мэдэхгүй, өөрийгөө сайн ажиллаж байгаа гэж санаж, заримдаа бүр туйлын ихээр өөрийгөө зөвтгөж, увайгүй байдаг. Хэлж ярьдаг үг, хийдэг зүйлээ ил гаргаж болохгүй, тэдгээр нь үнэн-зарчимд нийцдэггүй. Хэн нэгэн асуудлыг чинь хэлж өгөх үед чи үүнийг хүлээн авч чаддаггүй, бас үнэнийг эрж хайдаггүй, тэр ч байтугай шалтаг заадаг. Энд ямар асуудал байна вэ? Биеэ зүй ёсоор авч явахад шаардлагатай хамгийн наад захын эрүүл ухаан ч чамд алга. Чи юу ч хийж байсан, ихэнх хүн тэрийг чинь ядаж л зүй зохистой гэж үзэх ёстой. Чи бүх хүний зөвлөгөөг сонсох ёстой. Хэрвээ тэдний хэлсэн зүйл зөв байвал чи хүлээн авч, алдаагаа засах ёстой. Бүх хүн гаргасан үр дүнг чинь боломжийн гэж бодож, бүх хүн сайшаавал, тэр цагт л үйлдлийг чинь хүлээн зөвшөөрөхүйц гэж үзэж болно. Ийм маягаар та нар нэг талаар үүргээ гүйцэтгэхдээ зарчмын дагуу үйлдэж чаддаг болж, асуудлыг шийдвэрлэхдээ илүү боловсорч, туршлагатай болно. Нөгөө талаар та нар илүү ихийг сурч мэдэж чадахын зэрэгцээ үнэнийг ойлгож авч, амь-оролттой болно. Тиймээс чамд ямар нэгэн зүйл тохиолдох үед өөрийгөө зөвтгөдөг байж болохгүй. Бурханы өмнө тайван байж, сургамж авах ёстой. Илүү ихийг сурч мэдэхийн тулд өөрийгөө зөнд нь орхиж чаддаг байх ёстой. Чи “Би энэ тал дээр та нараас илүү мэргэшсэн учраас би удирдах ёстой, та нар бүгдээрээ намайг сонсох ёстой!” гэж боддог бол энэ ямар зан чанар вэ? Энэ бол биеэ тоосон, өөрийгөө зөвтгөдөг зан. Энэ бол сатанлаг, завхарсан зан чанар, энэ бол хэвийн хүн чанарын хүрээнд байдаг зүйл биш. Тэгэхээр өөрийгөө зөвтгөдөггүй байх гэж яана гэсэн үг вэ? (Бүх хүний зөвлөгөөг сонсож, аливааг хүн бүртэй ярилцана гэсэн үг.) Өөрийн чинь бодол, санаа ямар байх нь хамаагүй, ингэх нь зөв, аливааг ингэж хийх ёстой гэж сохроор шийдвэл энэ нь биеэ тоосон, өөрийгөө зөвтгөдөг зан юм. Зөв юм шиг санагдсан зарим нэг санаа, үзэл бодол чамд байгаа хэдий ч чи өөртөө бүрэн итгэлгүй байгаа бөгөөд эрж хайж, нөхөрлөх замаар тэрийгээ баталгаажуулж чаддаг бол өөрийгөө зөвтгөдөггүй байх гэж үүнийг хэлнэ. Үйлдэл хийхээсээ өмнө бүх хүний дэмжлэг, зөвшөөрлийг авахаар хүлээнэ гэдэг нь аливааг хийх ухаалаг арга зам юм. Хэн нэгэн чамтай санал нийлэхгүй байвал чи үүнд мэрийн хариу үйлдэл үзүүлж, ажлынхаа мэргэжлийн тал дээр нягт нямбай байх ёстой. “Үүнийг чи илүү сайн ойлгодог уу, би илүү сайн ойлгодог уу? Би ажлын энэ тал дээр маш удаан оролцсон, энэ талаар би чамаас илүү дээр ойлголттой байж таарах бус уу? Чи энэ талаар юу мэдэх юм бэ? Чи ойлгохгүй байна!” гэж хэлээд нүдээ аниад өнгөрөөж болохгүй. Ингэх нь сайн зан чанар биш, энэ бол хэтэрхий биеэ тоосон, өөрийгөө зөвтгөдөг зан. Чамтай санал нийлэхгүй байгаа хүн мэргэжлийн бус, ажлын тэр тал дээр ойлголт сайтай биш байж болно, чиний зөв, чи юмыг зөв хийж байгаа байж болох ч, зан чанарт чинь асуудал байна. Тэгэхээр зөв авирлаж, үйлдэх ямар арга зам байдаг вэ? Хэрхэн үнэн-зарчмын дагуу авирлаж, үйлдэж болох вэ? Чи санаа, бодлоо ил гаргаж тавиад, тэдгээрт асуудал байгаа эсэхийг бүх хүнд харуулах ёстой. Хэн нэгэн санал зөвлөгөө хэлбэл, чи эхлээд тэрийг хүлээн авч, дараа нь хэрэгжүүлэлтийн зөв замыг бүх хүнээр баталгаажуулах ёстой. Хэн ч үүнийг эсэргүүцэхгүй бол аливааг хийх хамгийн зүй зохистой арга замыг тодорхойлж, тийм маягаар үйлдэж болно. Асуудал олж илрүүлбэл хүн болгоны санаа бодлыг асууж лавлах ёстой бөгөөд та нар бүгдээрээ үнэнийг эрж хайж, энэ талаар хамтдаа нөхөрлөж, ингэснээр Ариун Сүнсний гэгээрлийг олж авна. Зүрх сэтгэлийг чинь гэрэлтүүлж, чи илүү дээр замтай болох үед хүрэх үр дүн чинь өмнөхөөсөө сайжрах болно. Энэ нь Бурханы удирдамж бус уу? Энэ бол гайхамшигтай зүйл! Чи өөрийгөө зөвтгөдөг байхаас зайлсхийж, төсөөлөл, санаа бодлоо хаяж, бусдын зөв үзэл бодлыг сонсож чадвал Ариун Сүнсний гэгээрлийг олж авч чадна. Зүрх сэтгэл чинь гийж, чи зөв замыг олж чадна. Чи урагшлах замтай болж, хэрэгжүүлэхдээ үнэний дагуу байх нь лавтай. Ингэж хэрэгжүүлж, туршлагажих замаар үнэнийг хэрхэн хэрэгжүүлэхийг мэдэж авахын зэрэгцээ ажлын тэр хэсгийн талаар шинэ зүйл мэдэж авна. Энэ нь сайн зүйл биш гэж үү? Аливаа зүйл тохиолдох үед чи өөрийгөө зөвтгөхгүй байж, үнэнийг эрж хайх ёстой, өөрийгөө зөвтгөөд, үнэнийг хүлээж авдаггүй бол бүх хүн чамд дургүйцэж, Бурхан чамайг жигших нь дамжиггүй гэдгийг чи үүгээр дамжуулан ухаарна. Энэ нь сургамж авч байгаа хэрэг бус уу? Хэрвээ чи үргэлж ийм маягаар эрэлхийлж, үнэнийг хэрэгжүүлбэл үүрэгтээ ашигладаг мэргэжлийн ур чадвараа хурцалсаар, үүрэгтээ гаргах үр дүн чинь улам сайжирч, Бурхан чамайг гэгээрүүлж, ерөөж, чамд бүр их зүйл олж авах боломж олгоно. Мөн түүнчлэн, чи үнэнийг хэрэгжүүлэх замтай болох бөгөөд үнэнийг хэрхэн хэрэгжүүлэхийг мэддэг болох үед зарчмыг аажмаар ойлгож авна. Ямар үйлдэл Бурханы гэгээрэл, удирдамжид хүргэдэг, ямар нь Бурхан жигшиж, үл ойшооход хүргэдэг, ямар нь Бурханы сайшаал, ерөөлд хүргэдгийг мэддэг болох үедээ чи урагшлах замтай болно. Бурханы ерөөл, гэгээрлийг хүртэх үед хүмүүсийн амь нь хурдан ахиж дэвшдэг. Тэд Бурханы гэгээрэл, удирдамжийг өдөр бүр хүлээн авч, зүрх сэтгэл нь амар амгалан, аз жаргалтай болно. Энэ нь тэдэнд тааламжтай байхгүй гэж үү? Үйлдлээ Бурханы өмнө гаргаж тавиад Бурхан тэрийг чинь хүлээж авах үед зүрх сэтгэлд чинь тааламжтай санагдаж, дотроо чи амар амгалан, аз жаргалтай байх болно. Энэхүү амар амгалан, аз жаргал бол Бурханы чамд өгсөн мэдрэмж, энэ бол Ариун Сүнсний чамд хайрласан сэрэл мэдрэхүй юм.

Биеэ тоосон, өөрийгөө зөвтгөдөг зан бол хүний хамгийн ил тод сатанлаг зан чанар бөгөөд хүмүүс үнэнийг хүлээж авахгүй бол үүнийг цэвэрлэж яагаад ч чадахгүй. Бүх хүн биеэ тоосон, өөрийгөө зөвтгөдөг зан чанартай, тэд үргэлж ихэрхүү зантай байдаг. Тэдний юу бодох, юу хэлэх, юмыг яаж хардаг байх нь хамаагүй өөрийнх нь үзэл бодол, хандлага зөв, бусдын хэлдэг зүйл өөрийнх нь хэлдэг зүйл шиг сайн, зөв биш гэж үргэлж боддог. Тэд үргэлж өөрийнхөө үзэл бодолтой зууралдаж, хэн ч ярьсан байсан, тэр хүнийг сонсохгүй. Өөр хүний хэлсэн зүйл зөв, эсвэл үнэнтэй нийцдэг байлаа ч гэсэн тэд хүлээж авахгүй. Тэд сонсож байгаа юм шиг харагдах боловч санааг нь авч хэрэгжүүлэхгүй, үйлдэх цаг болоход юмыг өөрийнхөөрөө хийсэн хэвээр, өөрийнх нь хэлсэн зүйл зөв бөгөөд ухаалаг гэж үргэлж бодно. Хэлж байгаа зүйл чинь үнэхээр зөв, ухаалаг, хийсэн зүйл чинь зөв, алдаагүй байж болох ч, чи ямар зан чанарыг харуулсан бэ? Биеэ тоосон, өөрийгөө зөвтгөдөг зан бус уу? Энэхүү биеэ тоосон, өөрийгөө зөвтгөдөг зан чанарыг хаяхгүй бол үүргийн гүйцэтгэлд чинь нөлөөлөх бус уу? Үнэний хэрэгжүүлэлтэд чинь нөлөөлөх бус уу? Биеэ тоосон, өөрийгөө зөвтгөдөг зан чанараа шийдвэрлэхгүй бол энэ нь ирээдүйд ноцтой саад тотгор учруулах бус уу? Саад тотгор туулах нь лавтай, гарцаагүй тэгнэ. Та нар Надад хэлдээ, хүний ийм зан авирыг Бурхан харж чадах уу? Бурхан харж чадахаар барах уу! Бурхан хүмүүсийн зүрх сэтгэлийн гүнийг шинжихээс гадна бас үг, үйлдэл болгоныг нь хэзээд, хаана ч ажигладаг. Чиний энэ зан авирыг хараад Бурхан юу хэлэх бол? Бурхан “Чи гөжүүд! Өөрийнхөө бурууг мэдэхгүй үедээ өөрийнхөө санаа бодолтой зууралдахыг ойлгож болох ч өөрийнхөө буруу гэдгийг сайн мэдэж байгаа хэр нь санаа бодолтойгоо зууралдсан хэвээр, гэмшихээсээ урьдаар үхсэн нь дээр байдаг бол чи ердөө л зөрүүд мунхаг амьтан бөгөөд чи асуудалд оржээ. Хэн санал гаргах нь хамаагүй чи үргэлж сөрөг, эсэргүүцсэн хандлагатай байж, өчүүхэн үнэнийг ч хүлээж авдаггүй, зүрх сэтгэл чинь бүрэн эсэргүүцдэг, хаалттай, үл ойшоодог бол чи утгагүй, хөгийн хүн юм! Чамтай харьцахад дэндүү хэцүү!” гэж хэлнэ. Чамд харьцалт хийхэд юугаараа хэцүү вэ? Чиний харуулж байгаа зүйл алдаатай арга барил, эсвэл алдаатай зан авир биш, харин зан чанарын чинь илчлэл учраас чамтай харьцахад хэцүү байгаа юм. Ямар зан чанарын илчлэл вэ? Үнэнд зэвүүцэж, үнэнийг үзэн яддаг зан чанар. Үнэнийг үзэн яддаг хүн гэдгийг чинь олж тогтоомогц Бурханы хувьд чи асуудалд орсон бөгөөд Бурхан чамайг голж, үл ойшооно. Хүмүүсийн харах өнцгөөс бол тэд “Энэ хүний зан чанар муу, тэр туйлын зөрүүд, гөжүүд, бие тоосон! Энэ хүнтэй эв эеэ олоход хэцүү, тэр үнэнийг хайрладаггүй. Тэр үнэнийг огт хүлээж аваагүй, үнэнийг хэрэгжүүлдэггүй” гэж л хэлнэ. Хүмүүс ихдээ л чамд ийм үнэлгээ өгөх боловч энэхүү үнэлгээ хувь заяаг чинь шийдэж чадах уу? Хүмүүсийн чамд өгдөг үнэлгээ хувь заяаг чинь шийдэж чадахгүй ч нэг зүйлийг чи мартаж болохгүй: Бурхан хүмүүсийн зүрх сэтгэлийг шинжихийн зэрэгцээ үг, үйлдэл бүрийг нь ажигладаг. Бурхан чамайг ингэж тодорхойлж, үнэнийг үзэн яддаг гэж чамайг хэлбэл, зүгээр л чамд бага зэрэг завхарсан чанар бий, эсвэл чамайг бага зэрэг дуулгаваргүй гэж хэлэхгүй бол энэ нь маш ноцтой асуудал бус уу? (Тийм ээ.) Энэ бол асуудал гэсэн үг бөгөөд энэхүү асуудал нь хүмүүс чамайг яаж харж, яаж үнэлж байгаад биш, харин үнэнийг үзэн яддаг завхарсан зан чанарыг чинь Бурхан яаж харж байгаад байгаа юм. Тэгэхээр Бурхан үүнийг яаж хардаг вэ? Бурхан ердөө л чамайг үнэнийг үзэн яддаг, үнэнийг хайрладаггүй гэж тодорхойлоод болчихсон уу? Ийм энгийн хэрэг үү? Үнэн хаанаас гарч ирдэг вэ? Үнэн хэнийг төлөөлдөг вэ? (Үнэн Бурханыг төлөөлдөг.) Энэ талаар тунгаан бод: Хэрвээ хүн үнэнийг үзэн яддаг бол Бурхан Өөрийн өнцгөөс түүнийг яаж харах вэ? (Дайснаа гэж харна.) Энэ ноцтой асуудал биш гэж үү? Хүн үнэнийг үзэн яддаг байх үедээ Бурханыг үзэн яддаг! Тэд Бурханыг үзэн яддаг гэж Би яагаад хэлдэг вэ? Тэд Бурханыг хараасан уу? Тэд Бурханыг нүүрэн дээр нь эсэргүүцсэн үү? Тэд Бурханыг ар хударгаар нь шүүж, ялласан уу? Яг ч тэгээгүй. Тэгэхээр үнэнийг үзэн яддаг зан чанарыг илчлэн харуулах нь Бурханыг үзэн ядаж байгаа хэрэг гэж Би яагаад хэлдэг вэ? Энэ бол туулайн чинээ цагааныг уулын чинээ хар болгож байгаа хэрэг биш, энэ бол бодит нөхцөл байдал. Энэ бол үнэнийг үзэн яддаг учраас Эзэн Есүсийг загалмайд цовдолсон хоёр нүүртэй фарисайчуудтай адилхан бөгөөд үр дагавар нь аймшигтай байсан. Энэ нь юу гэсэн үг вэ гэвэл хүн үнэнд зэвүүцдэг, үнэнийг үзэн яддаг зан чанартай бол тэрийгээ хэзээ ч, хаана ч илчлэн харуулж магадгүй бөгөөд ийм зан чанараар амьдарвал Бурханыг эсэргүүцэж байгаа хэрэг болох бус уу? Тэд үнэнтэй холбоотой ямар нэгэн зүйлтэй тулгарах юм уу сонголт хийх үедээ үнэнийг хүлээж авч чадахгүй, завхарсан зан чанараар амьдарвал аяндаа Бурханыг эсэргүүцэж, Түүнээс урвана, учир нь тэдний завхарсан зан чанар Бурханыг, үнэнийг үзэн яддаг. Ийм зан чанартай бол чи Бурханы хэлсэн үгэнд ч гэсэн эргэлзэх бөгөөд анализ хийж, задлан шинжлэхийг хүсдэг. Тэгээд чи Бурханы үгийг хардаж, “Энэ үнэхээр Бурханы үг мөн гэж үү? Тэдгээр нь үнэн юм шиг надад харагдахгүй л байна даа, бүгдээрээ зөв юм шиг санагдахгүй л байна даа!” гэж хэлнэ. Ийм маягаар үнэнийг үзэн яддаг зан чанар чинь илчлэгдэн гарч байгаа хэрэг бус уу? Ингэж бодох үедээ чи Бурханыг дуулгавартай дагаж чадах уу? Чадахгүй нь лавтай. Чи Бурханыг дуулгавартай дагаж чадахгүй бол Бурхан чиний Бурхан мөн үү? Биш. Тэгвэл Бурхан чиний хувьд юу болох вэ? Чи судалгааны объект, болгоомжлох ёстой, яллах ёстой хэн нэгэн мэт Бурханд хандаж, жирийн, ердийн хүн шиг Бурханд хандаж, ингэж Түүнийг яллана. Ингэснээрээ чи Бурханыг эсэргүүцэж, доромжилдог нэгэн болно. Ямар зан чанар ингэхэд хүргэдэг вэ? Тодорхой хэмжээнд хөөрөгдсөн биеэ тоосон зан чанар ингэхэд хүргэдэг. Сатанлаг зан чанар чинь чамаас илчлэгдэн гараад зогсохгүй сатанлаг төрх чинь бас бүрэн ил болно. Бурханыг эсэргүүцэх түвшинд хүрсэн, Бурханд тэрслүү байдал нь тодорхой хэмжээнд хүрсэн хүн, Бурхан хоёрын хоорондын харилцаанд юу болдог вэ? Хүн Бурханыг өөрийнхөө эсрэг тавьдаг дайсагнасан харилцаа болдог. Хэрвээ чи Бурханд итгэхдээ үнэнийг хүлээн авч, дуулгавартай дагаж чадахгүй бол Бурхан чиний Бурхан биш. Хэрвээ чи үнэнээс татгалзаж, үнэнийг голдог бол Бурханыг эсэргүүцдэг нэгэн хэдийнээ болжээ. Тэгэхээр Бурхан чамайг аварч чадах уу? Лавтай чадахгүй. Өөрийнх нь авралыг хүртэх боломжийг Бурхан чамд олгодог, Бурхан чамайг дайснаа гэж хардаггүй ч, чи үнэнийг хүлээж авч чаддаггүй, Бурханыг өөрийнхөө эсрэг тавьдаг. Бурханыг үнэн, замаа болгон хүлээж авч чаддаггүй чинь чамайг Бурханыг эсэргүүцдэг хүн болгодог. Энэ асуудлыг хэрхэн шийдвэрлэх ёстой вэ? Чи хурдан гэмшиж, зүг чигээ өөрчлөх ёстой. Жишээ нь, чи үүргээ гүйцэтгэж байхдаа асуудал, бэрхшээлтэй тулгараад яаж шийдвэрлэхээ мэдэхгүй байх үедээ энэ талаар сохроор эргэцүүлэх ёсгүй, эхлээд Бурханы өмнө өөрийгөө тайван байлгаж, Бурханд залбирч, Бурханаас эрж хайж, энэ талаар Бурханы үгэнд юу гэж хэлснийг харах ёстой. Бурханы үгийг уншсаны дараа ойлгохгүй хэвээр, энэ асуудал ямар үнэнд хамаатайг мэдэхгүй байвал нэг зарчмыг баримтлах ёстой—өөрөөр хэлбэл, эхлээд дуулгавартай дагах хэрэгтэй, хувийн санаа, бодолтой байж болохгүй, амар амгалан зүрх сэтгэлээр хүлээж, Бурхан хэрхэн үйлдэх санаа зорилго, хүсэлтэй байгааг харах юм. Үнэнийг ойлгохгүй байгаа үедээ эрж хайх хэрэгтэй, сохроор, хайхрамжгүй үйлдэхийн оронд Бурханыг хүлээх ёстой. Үнэнийг ойлгохгүй байх үед чинь хэн нэгэн санал зөвлөмж өгч, хэрхэн үнэний дагуу үйлдэхийг хэлж өгвөл эхлээд үүнийг хүлээн авч, бүх хүнд энэ талаар нөхөрлөхийг зөвшөөрч, энэ зам нь зөв эсэх, үнэн-зарчимд нийцэж байгаа эсэхийг харах ёстой. Энэ нь үнэнд нийцэж байгааг баталгаажуулбал ийм маягаар хэрэгжүүл, үнэнтэй нийцэхгүй болохыг нь тогтоовол ийм маягаар бүү хэрэгжүүл. Ийм л энгийн. Үнэнийг эрж хайхдаа олон хүнээс эрж хайх хэрэгтэй. Хэн нэгэнд хэлэх зүйл байвал түүнийг сонсож, бүх үгэнд нь нухацтай ханд. Үл ойшоож, үл тоомсорлож болохгүй, учир нь энэ нь үүргийн чинь цар хүрээн доторх асуудалтай холбоотой бөгөөд үүнд нухацтай хандах ёстой. Энэ бол зөв хандлага, зөв байдал. Чи зөв байдалтай байж, үнэнд зэвүүцдэг, үнэнийг үзэн яддаг зан чанар харуулдаггүй бол завхарсан зан чанарынхаа оронд ийм маягаар хэрэгжүүлдэг болно. Энэ бол үнэнийг хэрэгжүүлж байгаа хэрэг. Ийм маягаар үнэнийг хэрэгжүүлбэл ямар үр дүн гарах вэ? (Ариун Сүнс биднийг удирдан чиглүүлнэ.) Ариун Сүнсний удирдамжийг хүртэх нь нэг тал нь. Заримдаа хэрэг явдал маш энгийн бөгөөд оюун санаагаа ашиглаад хүрэх боломжтой. Бусад хүн санал зөвлөгөөгөө өгч, чи ойлгосны дараа аливааг засаж залруулж, зарчмын дагуу үйлдэж чаддаг болно. Энэ бол жижиг хэрэг гэж хүмүүс бодож магадгүй ч Бурханы хувьд энэ бол асар том хэрэг. Би яагаад ингэж хэлдэг вэ? Яагаад гэвэл чи ийм маягаар хэрэгжүүлэх үед Бурханы хувьд чи бол үнэнийг хэрэгжүүлж чаддаг, үнэнийг хайрладаг, үнэнд зэвүүцдэггүй хүн, Бурхан зүрх сэтгэлийг чинь хараад зан чанарыг чинь бас хардаг бөгөөд энэ бол том хэрэг. Өөрөөр хэлбэл Бурханы өмнө үүргээ гүйцэтгэж, үйлдэх үедээ амьдран харуулж, илчилж харуулдаг зүйл чинь бүгд хүмүүст байх ёстой үнэн-бодит байдал юм. Хийж байгаа бүх зүйлдээ гаргадаг хандлага, бодол санаа, байдал чинь Бурханы хувьд хамгийн чухал зүйл бөгөөд үүнийг Бурхан шинждэг. 

Зарим хүн өөрт нь ямар нэгэн зүйл тохиолдох болгонд дэмий юмаар хөөцөлдөж, мухардмал байдалд орох дуртай байдаг нь олиггүй хэрэг биш гэж үү? Энэ бол том асуудал. Саруул ухаантай хүмүүс ийм алдаа гаргахгүй, харин хөгийн хүмүүс ийм байдаг. Бусад хүн өөрт нь төвөг учруулж байна, бусад хүн санаатайгаар өөрийг нь хэцүү байдалд оруулж байна гэж үргэлж төсөөлдөг учраас үргэлж бусадтай дайсагналцаж байдаг. Энэ гажуудал биш гэж үү? Үнэний тухайд тэд хүчин чармайлт гаргадаггүй, ямар нэгэн зүйл тохиолдох үед ач холбогдолгүй зүйлийн талаар маргалдахыг илүүд үзэж, тайлбар шаардаж, нэр нүүрээ аврахыг хичээж, эдгээр асуудалд хандахдаа үргэлж хүний шийдэл ашигладаг. Энэ бол амь-оролтод тулгардаг хамгийн том саад бэрхшээл юм. Хэрвээ чи ийм маягаар Бурханд итгэж, ийм маягаар хэрэгжүүлдэг бол хэзээ ч Бурханы өмнө очихгүй учраас хэзээ ч үнэнийг олж авахгүй. Чи Бурханы чамд зохион байгуулсан бүхнийг хүлээж авахаар Бурханы өмнө хэзээ ч ирэхгүй, бас энэ бүхэнд хандахдаа үнэнийг ашигладаггүй, харин ч аливаад хандахдаа хүний шийдлийг ашигладаг. Тиймээс Бурханы нүдэнд бол чи Түүнээс дэндүү хол төөрч одсон. Зүрх сэтгэл чинь Бурханаас төөрч холдсон төдийгүй бүх оршихуй чинь Бурханы өмнө амьдардаггүй. Аливааг үргэлж хэтрүүлэн шинжилж, дэмий зүйлээр хөөцөлддөг хүмүүсийг Бурхан ингэж хардаг. Хэлэмгий доломгой, бэлэн үгтэй, сэргэлэн, хэрсүү, “Би яриа хөөрөө сайтай. Бусад хүн бүгдээрээ намайг биширч, хүндэлж, өндрөөр үнэлдэг. Хүмүүс ихэвчлэн миний үгийг сонсдог” гэж боддог хүмүүс бий. Ийм байх хэрэгтэй юу? Чи хүмүүсийн дунд нэр хүндтэй болсон ч Бурханы өмнө авирлаж байгаа байдал чинь Түүнд таалагддаггүй. Бурхан чамайг үл итгэгч, үнэнд дайсагнадаг гэж хэлдэг. Хүмүүсийн дунд чи боловсон, овжин, аливааг маш сайн зохицуулдаг, хэнтэй ч эвтэй байдаг, нөхцөл байдал ямар байх нь хамаагүй аливааг шийдвэрлэж, зохицуулах арга зам үргэлж олж чаддаг байж болох ч, чи асуудлыг шийдвэрлэхээр Бурханы өмнө очиж, үнэнийг эрж хайдаггүй. Ийм хүмүүс маш төвөгтэй. Бурхан чам шиг хүмүүст үнэлгээ өгөхдөө нэг л зүйл хэлдэг: “Чи бол үл итгэгч, чи энэ боломжийг ашиглаж, Бурханд итгэх нэрийн дор ерөөл олж авахыг хичээж байна. Чи бол үнэнийг хүлээж авдаг хүн биш.” Ийм үнэлгээг чи юу гэж бодож байна? Ийм зүйлийг та нар хүсдэг үү? Лавтай хүсэхгүй. Зарим хүн үүнийг тоохгүй, “Бурхан биднийг яаж харах нь хамаагүй, тэртээ тэргүй бид Бурханыг харж чадахгүй. Бидний хувьд эн тэргүүний асуудал бол эхлээд эргэн тойрныхоо хүмүүстэй сайн харилцаатай болох. Байр сууриа бэхжүүлснийхээ дараа би удирдагч, ажилчдын сэтгэлийг татаж, ингэснээр бүх хүн биднийг биширдэг болно” гэж хэлж магадгүй. Энэ ямар төрлийн хүн бэ? Энэ Бурханд итгэдэг хүн мөн үү? Яавч биш, тэд бол үл итгэгч. Бурханд итгэдэг хүмүүс үргэлж Бурханы өмнө амьдрах ёстой, тэд ямар ч асуудалтай тулгарсан бай, үнэнийг эрж хайхаар Бурханы өмнө очих ёстой, тэгвэл эцэст нь Бурхан “Чи үнэнийг хайрладаг, Бурханд таалагддаг, Бурханы хүлээн зөвшөөрдөг хүн. Бурхан зүрх сэтгэлийг чинь харж, дуулгавартай байдлыг чинь бас харсан” гэж хэлнэ. Иймэрхүү үнэлгээг чи юу гэж бодож байна? Ийм хүмүүс л Бурханы сайшаалыг хүртэж чадна. Та нар үүнийг бүрэн дүүрэн ойлгож чадах уу? Бурханд итгэгч ямар үүрэг гүйцэтгэх, гадаад хэрэг явдал, эсвэл Бурханы гэрийн төрөл бүрийн ажил, янз бүрийн тусгай мэдлэгтэй холбоотой үүргийг шийдвэрлэдэг эсэх нь хамаагүй, Бурханы өмнө байнга очиж, Бурханы өмнө амьдардаггүй, Бурханы шинжихийг хүлээж авч зүрхэлдэггүй, Бурханаас үнэнийг эрж хайдаггүй бол шүтлэггүй хүмүүс бөгөөд үл итгэгчээс өөрцгүй гэж Би та нарт хэлнэ. Энэ асуудлыг та нар ойлгож чадаж байна уу? Одоо орчин нөхцөл нь тохиромжгүй учраас үүргээ биелүүлж чадахгүй байгаа зарим хүн байж болно. Тэд үл итгэгчийн орчинд амьдардаг хэр нь Бурханы гэгээрэл, удирдамжийг байнга хүртсээр байдаг. Яаж ингэж чаддаг вэ? Хамгийн чухал зүйл нь тэд Бурханд залбирч, Бурханы үгийг идэж, ууж, үнэнийг эрж хайж, хэрэгжүүлж, Бурхантай хэвийн харилцаатай байж чаддаг. Хүн Бурханы өмнө үргэлж амьдарч чаддаг эсэхийг тодорхойлоход гол зүйл нь энэ байдаг. Хэрвээ чи Бурханыг байнга мэдэрч чадахгүй, ахин дахин сул дорой, сөрөг байдаг, байнга эх захгүй, үүрэгтээ ачаа огт үүрдэггүй, үргэлж мунгинаж байдаг бол иймэрхүү байдал нь сайн уу, муу юу? Энэ нь Бурханы өмнө амьдардаг байдал уу эсвэл Бурханы өмнө огт амьдардаггүй байдал уу? (Бурханы өмнө амьдардаггүй байдал.) Тэгэхээр та нар Бурханы өмнө байнга амьдардаг эсэхээ хэмжих ёстой. Хэрвээ Бурханы өмнө амьдрах нь ховор, тэр ч байтугай залбирдаггүй, Бурханы үгийг уншдаггүй бол энэ нь асуудал болно, чи үл итгэгч гэсэн үг. Зарим хүн зүй ёсны ажил хэрэгт анхаарал хандуулах нь ховор, задарсан, эх захгүй, аливаа зүйл тохиолдоход үргэлж будилсан байдалтай байдаг, үнэнийг хэрхэн эрж хайхаа мэддэггүй. Үүргээ гүйцэтгээд үр дүнд хүрсэн эсэхээ ч мэддэггүй. Өдөр тутмынх нь үйлдлээс аль нь Бурханыг гомдоодог, алийг нь Бурхан хүлээн зөвшөөрдөг, алийг нь Бурхан жигшдэгийг мэддэггүй. Тэд ердөө л өдөр бүрийг аргацааж өнгөрөөдөг. Ийм байдлыг чи юу гэж бодож байна вэ? Иймэрхүү байдалд амьдардаг хүмүүс Бурханаас эмээдэг сэтгэлтэй юу? Хийж байгаа зүйлд нь ямар нэгэн зарчим байж таарах уу? Тэд ухаалаг зүйл хийж чадах уу? Тэд үүргээ биелүүлж байхдаа “Намайг хазаарлах ёстой, би үүргээ сайн гүйцэтгэх ёстой, би бүх зүрх сэтгэлээрээ, бүхий л чадлаараа гүйцэтгэх ёстой” гэж хэлж чадах уу? Үнэнч болж чадах уу? (Чадахгүй.) Ийм хүмүүс тэгвэл юу хийж байна вэ? Тэд зүгээр л махран зүтгэж байна! Ийм хүмүүс үнэнийг олж авсан уу? (Аваагүй.) Тэр нь асар их гарз хохирол юм. Энэ бүлэг мунхгууд үнэнийг эрэлхийлэхийг мэдэхгүй байж яаж чадаж байна вэ? Тэд арав, хорин жил Бурханд итгэж, маш олон номлол сонссон хэр нь Бурханд итгэснээр юуг олж авах ёстойг, үнэнийг хэрхэн эрэлхийлэх ёстой, үнэнийг хэрхэн хэрэгжүүлэх ёстой, үүргээ хэрхэн биелүүлэх ёстойг мэддэггүй. Ийм чухал зүйлийг хүртэл мэдэхгүй байгаа юм чинь тэд жаахан мунхаг бус уу? Тэд маш ухаан муутай, хөшүүн. Тэд үнэнд огт хариу үйлдэл үзүүлдэггүй бөгөөд энэ нь аюултай. Бурханд итгэхэд хамгийн чухал зүйл нь юу вэ? Үнэнийг олж авах. Хүн үнэнийг олж авах үед ямар асуудал шийдэгдэх вэ? Голчлон гэм нүглийнх нь асуудал, завхарсан зан чанарынх нь асуудал, Бурханд итгэхэд гардаг бүх бэрхшээл, андуу ташаа үзэл бодол нь. Энэ бүх асуудлыг шийдвэрлэж болно. Хүн үнэнийг олж аваад тэрийгээ хаана ашиглах ёстой вэ? Үүргээ биелүүлэхдээ, Бурханд гэрчлэл хийхдээ ашиглах ёстой. Эдгээр нь хамгийн чухал зүйл. Яг одоо та нарт энэ талаар жинхэнэ мэдлэг байхгүй байж болно, та нар үнэний үнэ цэн, ач холбогдлыг хараахан таниагүй байж болох ч нэг л өдөр таних болно.

Та нар Иовын номыг уншсан уу? Уншиж байхдаа сэтгэл чинь хөдөлсөн үү? Иов шиг хүн болохыг хүсэж, тийм хүсэл тэмүүллийг мэдэрсэн үү? (Тэгсэн.) Иймэрхүү байдал, зан төлөв хэр удаан үргэлжилж чадах вэ? Нэг, хоёр өдөр үү, нэг, хоёр сар уу, эсвэл нэг, хоёр жил үү? (Хоёр, гурван өдөр.) Тэгэхээр иймэрхүү байдал, зан төлөв хоёр, гурван өдрийн дараа арилах уу? Сэтгэл чинь хөдлөх үед чи залбирч, Иов шиг хүн болохыг, үнэнийг ойлгож, Бурханы талаар мэдлэгтэй болохыг, Бурханаас эмээж, муугаас зайлдаг хүн болохыг хүсэж байгаагаа Бурханд хэлэх ёстой. Чамд үүнийг бий болгохыг Бурханаас гуйж, чамайг залж чиглүүлж, зөв орчин нөхцөлөөр хангаж, чамд хүч чадал өгч, чамайг хамгаалахыг Бурханаас гуйх ёстой, тэгснээр чи тулгарсан нөхцөл байдал болгонд Бурханыг эсэргүүцэхгүй, бат зогсож, харин ч Бурханаас эмээж, муугаас зайлах үйлдэл хийж, Бурханы хүслийг хангаж магадгүй. Чи ийм зорилгын төлөө, хүрэхийг хүсэж буй зүйлийнхээ төлөө үргэлж залбирч, Бурханаас гуйх ёстой бөгөөд жинхэнэ зүрх сэтгэлийг чинь хараад Бурхан үйлдэх болно. Бурхан үйлдэх үед бүү ай. Бурхан Иовыг шалгахдаа тэгсэн шиг яавч биеийг чинь идээ бээрэнд бариулж, байгаа бүхнийг чинь булааж авахгүй байлгүй. Бурхан тэгэхгүй. Бурхан биеийн хэмжээнд чинь тааруулан аажмаар нэмнэ. Чи чин сэтгэлээсээ Бурханыг дуудах ёстой, Иовын номыг уншсаныхаа дараа сэтгэл чинь хөдлөх үед хоёрхон хоног Бурханыг дуудсаныхаа дараа гурав дахь хоног дээрээ уншихаа больж зүрх сэтгэлдээ хадгалахаа болиод мартаж болохгүй. Тэгвэл чи аюул дуудаж байгаа хэрэг! Хэрвээ чи Иов шиг хүмүүсийг биширч, тийм хүн болохыг хүсдэг бол хэрхэн тийм хүн болох замтай болж, Бурханы өмнө зүрх сэтгэлээ гарган тавьж, үүний төлөө байнга залбирч, байнга үүнийг тунгаан бодож, дараа нь Иовын талаар Бурханы хэлсэн үгийг идэж, ууж, ахин дахин тогтмол тунгаан бодсоныхоо дараа ийм туршлага, мэдлэгтэй хүмүүстэй нөхөрлөх ёстой. Чи энэ зорилгын төлөө шаргуу ажиллах ёстой. Яаж шаргуу ажиллах ёстой вэ? Зүгээр л хараад, хүлээгээд байвал тэгэх нь шаргуу ажиллаж байгаа хэрэг биш. Чи үүнийг хэрэгжүүлж, хүчин чармайлт гаргахын зэрэгцээ зовлон зүдүүрийг тэвчих шийдэмгий байдал, хүсэж тэмүүлэх зүрх сэтгэл өвөрлөх ёстой, тэгээд үүний төлөө залбирал өргөөд үйлдэхийг Бурханаас гуй. Бурхан үйлдэхгүй байвал хүмүүс хэчнээн их урам зоригтой байлаа гээд ямар ч нэмэр болохгүй. Бурхан хэрхэн үйлдэх бол? Бурхан биеийн хэмжээнд чинь таарсан орчин нөхцөл зохион байгуулж, зохицуулж эхэлнэ. Итгэлдээ ямар зорилгод хүрэхийг хүсэж байгаагаа, ямар шийдэлтэй байгаагаа чи Бурханд хэлэх ёстой. Үүний төлөө чи Бурханд залбирч, Бурханаас гуйсан уу? Хэр удаан залбирч, гуйсан бэ? Хэрвээ чи ердөө л хаaяа нэг хэдхэн залбирал хэлдэг бөгөөд Бурхан үйлдээгүйг хараад “Үүнийг мартъя, зүгээр л больё. Юу л болбол болог, би урсгалаараа л явъя. Надад юу тохиолдох нь хамаагүй” гэж боддог бол тэр бүтэхгүй, чи чин сэтгэлээсээ хандахгүй байна. Чи хоёрхон минут урам зоригтой байгаа л болчихдог бол Бурхан чиний төлөө үйлдэж, чамд зориулсан орчин нөхцөл зохицуулан тусалж чадах уу? Бурхан тэгэхгүй! Бурхан чин сэтгэлийг чинь харахыг, чин сэтгэл, няцашгүй зориг чинь хэр удаан тэсэхийг, зүрх сэтгэл чинь жинхэнэ эсвэл хуурамч эсэхийг харахыг хүсдэг. Бурхан хүлээнэ. Тэр залбирал, гуйлтыг чинь сонсож, Өөрт нь итгэж хэлсэн шийдэмгий байдал, хүслийг чинь сонсдог боловч зовлон зүдүүр даах шийдэмгий байдлыг чинь харах хүртлээ Бурхан үйлдэхгүй. Бурханд залбирч дууссаныхаа дараа юу ч хийхгүйгээр зүгээр л алга болдог бол, ийм нөхцөл байдалд Бурхан үйлдэх үү? Яавч үйлдэхгүй. Чи Бурханд илүү их залбирч, гуйж, хүчин чармайлт гаргаж, тунгаан бодоод дараа нь чамд зориулж Бурханы бэлдэж тавьсан орчин нөхцөлийг нэгд нэгэнгүй амсаж туулах ёстой. Тэдгээр орчин нөхцөл чамд бага багаар ирж, Бурхан үйлдэж эхэлнэ. Хэрвээ зүрх сэтгэл чинь жинхэнэ биш бол энэ бүтэхгүй. Чи “Би Иовыг ямар их биширч, Петрийг ямар их биширдэг гээч!” гэж хэлж болох ч биширлээ гээд ямар сайн байна? Тэднийг хүссэнээрээ биширч болох ч чи тэдэн шиг биш, чи биширлээ гээд тэдэн дээр хийсэн ажлаа Бурхан чам дээр хийхгүй, учир нь чи тэдэнтэй адил хүн биш. Тэдэн шиг шийдэмгий байдал, хүн чанар, үнэнийг хүсэмжилж, эрэлхийлдэг зүрх сэтгэл чамд байхгүй. Чи ийм зүйлтэй болсон цагт л Бурхан чамд илүү ихийг хүртээнэ.

Үнэнийг эрэлхийлж, үнэнийг олж авах, авралд хүрч, Бурханаар төгс болгуулах шийдэмгий байдал одоо та нарт байна уу? (Байна.) Шийдэмгий байдал чинь хэр их вэ? Хэр удаан хадгалж чадах вэ? (Сайн байдалтай байгаа үедээ би шийдэмгий байдаг боловч миний үзэлтэй, эсвэл махан биеийн минь ашиг сонирхолд нийцэхгүй зүйлтэй тулгарах үедээ, эсвэл бага зэрэг цэвэршүүлэлт туулж, бага зэрэг бэрхшээлтэй тулгарах үедээ сөрөг байдалдаа гацаж, эхэндээ байсан итгэл, шийдэмгий байдал минь бага багаар арилдаг.) Ингэж болохгүй. Чи хэтэрхий сул дорой байна. Чи ямар ч нөхцөл байдалтай тулгарсан шийдэмгий байдал чинь өөрчлөгдөхөөргүй байранд хүрэх ёстой. Тэгсэн цагт л чи үнэнийг үнэхээр хайрлаж, эрэлхийлдэг хүн болно. Ямар нэгэн зүйл тохиолдож, бага зэрэг бэрхшээл тулгарах үед чи ухарч няцаж, сөрөг болж, урам зориг чинь мохож, шийдэмгий байдлаа орхидог бол бүтэхгүй. Чи амиараа дэнчин тавихуйц шийдэмгий байдалтай байж, “Юу ч болж байсан, үхэх байлаа ч гэсэн би үнэнийг юм уу үнэнийг эрэлхийлэх зорилгоо орхихгүй” гэж хэлэх ёстой. Тэгвэл ямар ч бэрхшээл чамайг зогсоож чадахгүй. Хэрвээ чи үнэхээр бэрхшээлтэй тулгарч, буланд шахагдсан бол Бурхан үйлдэх болно. Мөн түүнчлэн чи ийм ойлголттой байх ёстой: “Надад юу ч тулгарсан тэр бүгд нь үнэнийг эрэлхийлж байхдаа миний авах ёстой сургамж билээ, үүнийг Бурхан зохицуулсан. Би сул дорой байж болох ч сөрөг биш, ийм сургамж авах боломж олгосон Бурханд би талархаж байна. Надад зориулж ийм нөхцөл байдлыг бүрдүүлснийх нь төлөө Бурханд талархаж байна. Бурханыг дагаж, үнэнийг олж авах шийдэмгий байдлаа би орхиж чадахгүй. Би үүнийгээ орхивол Сатанд буулт хийж, өөрийгөө сүйрүүлж, Бурханаас урвахтай адил болно.” Чи ийм шийдэмгий байх ёстой. Чамд тулгардаг ямарваа жижиг асуудал нь бүгдээрээ амийн хөгжлийн чинь жижиг хэсгүүд юм. Тэдгээр нь ахиц дэвшил гаргах чиглэлд чинь саад болохыг зөвшөөрч болохгүй. Бэрхшээлтэй тулгарах үедээ чи эрж хайж, хүлээж болох ч ахиц дэвшил гаргах чиглэл чинь өөрчлөгдөх ёсгүй, тийм биш гэж үү? (Тийм ээ.) Бусад хүн юу гэж хэлэх, чамд яаж хандах, Бурхан чамд яаж хандах нь хамаагүй, шийдэмгий байдал чинь өөрчлөгдөх ёсгүй. Бурхан “Чи үнэнийг огт хүлээж авдаггүй, Би чамайг жигшиж байна” гэж хэлэхэд чи “Бурхан намайг жигшиж байгаа юм чинь амьдралд минь ямар утга учир байна вэ? Би үхээд, үүнийг дуусгасан нь дээр байлгүй!” гэж хэлбэл Бурханыг буруугаар ойлгож байгаа хэрэг. Бурхан чамайг жигшдэг нь үнэн боловч чи тэмцэж, үнэнийг хүлээн авч, үүргээ гүйцэтгэх ёстой. Тэгвэл чи ямар ч хэрэггүй амьтан болохгүй, Бурхан чамайг голохгүй. Яг одоо биеийн хэмжээ чинь жижиг хэвээр, чамайг шалгахад шаардлагатай Бурханы стандартад хүрээгүй л байна. Та нарын хийж чадах цорын ганц зүйл чинь юу вэ? Чи: “Бурхан минь, намайг удирдан чиглүүлж, гэгээрүүлээч, тэгвэл би Таны санаа зорилгыг ойлгож, үнэнийг эрэлхийлдэг замаар алхах итгэл, няцашгүй зоригтой болно, тэгвэл би Бурханаас эмээж, муугаас зайлж магадгүй. Хэдийгээр би сул дорой, миний биеийн хэмжээ боловсроогүй ч надад хүч чадал өгч, намайг хамгаалаач гэж би Танаас гуйя, тэгвэл би эцсээ хүртэл Таныг дагаж чадна” гэж залбирах ёстой. Чи үргэлж Бурханы өмнө очиж, залбирах ёстой. Бусад хүн хорвоогийн юмсын хүслэн болж, махан биеийн таашаал эдэлж, хорвоогийн чиг хандлагыг дагаж болох ч чи тэднийг дагаж болохгүй, үүргээ биелүүлэхэд л анхаар. Бусад хүнд сөрөг мэдрэмж төрж, үүргээ биелүүлэхгүй байх үед чи дарамтад орох ёсгүй, тэдэнд туслахаар үнэнийг эрж хайх хэрэгтэй. Бусад хүн тав тухын таашаал эдлэх үед чи тэдэнд атаархах ёсгүй, Бурханы өмнө амьдрахад л анхаарах ёстой. Бусад хүн алдар нэр, ашиг хонжоо, байр суурь хөөцөлдөх үед чи тэдний төлөө залбирч, тэдэнд тусалж, Бурханы өмнө зүрх сэтгэлээ тайвшруулж, ийм зүйлийн нөлөөнд автахгүй байх ёстой. Эргэн тойронд чинь юу ч болж байсан, энэ бүхний талаар Бурханд залбирах ёстой. Чи үргэлж үнэнийг эрж хайж, өөрийгөө хязгаарлаж, заавал Бурханы өмнө амьдарч, Бурхантай хэвийн харилцаатай байх ёстой. Бурхан хүмүүсийг цаг үргэлж шинжиж байдаг, Ариун Сүнс ийм хүмүүсийн дотор ажилладаг. Бурхан хүний зүрх сэтгэлийг яаж шинждэг вэ? Бурхан нүдээрээ хардаг төдийгүй чамд зориулж орчин нөхцөл бэлдэж, гараараа зүрх сэтгэлийг чинь хөнддөг. Би яагаад ингэж хэлж байна вэ? Яагаад гэвэл Бурхан чамд зориулж орчин нөхцөл бэлдэхдээ тэрэнд дургүйцэж, жигшдэг эсэх, эсвэл дуртай, дуулгавартай дагадаг эсэх, идэвхгүй хүлээж эсвэл идэвхтэйгээр үнэнийг эрж хайдаг эсэхийг чинь хардаг. Бурхан зүрх сэтгэл, бодол санаа чинь хэрхэн өөрчлөгдөж, хаашаа өсөж хөгжиж байгааг ажигладаг. Зүрх сэтгэлийн чинь байдал заримдаа эерэг, заримдаа сөрөг байдаг. Хэрвээ чи үнэнийг хүлээж авч чадвал чамд зориулан Бурханы бэлдсэн хүмүүс, үйл явдал, юмс, төрөл бүрийн орчин нөхцөлийг Бурханаас хүлээн авч, тэдэнд зөвөөр хандаж чадна. Бурханы үгийг уншиж, эргэцүүлэх замаар бүх бодол, санаа, бүх санал бодол, бүх зан төлөв чинь Бурханы үгэнд суурилан өөрчлөгдөнө. Чи энэ талаар сайн мэддэг болж, Бурхан энэ бүхнийг бас шинжинэ. Хэдийгээр чи энэ талаар хэнд ч хэлж, залбираагүй, зүрх сэтгэлдээ, өөрийнхөө ертөнцөд л үүнийг бодох боловч Бурханы өнцгөөс энэ хэдийнээ маш тодорхой, Бурханд илэрхий байна. Хүмүүс чамайг нүдээрээ хардаг, харин Бурхан зүрх сэтгэлийг чинь зүрх сэтгэлээрээ хөнддөг, Тэр чамд тийм л ойрхон байдаг. Бурханы шинжихийг мэдэрч чаддаг бол чи Бурханы өмнө амьдардаг юм байна. Бурханы шинжихийг огтхон ч мэдэрч чаддаггүй бол чи өөрийнхөө ертөнцөд амьдарч, өөрийн мэдрэмж, завхарсан зан чанараар амьдарч байгаа юм байна, тийм бол чи асуудалд оржээ. Чи Бурханы өмнө амьдардаггүй, Бурхан та хоёрын хооронд асар том зай байдаг, чи Түүнээс маш хол байдаг, Бурханы санаа зорилгод чи огт санаа тавьдаггүй, Бурханы шинжилтийг хүлээж авдаггүй бол Бурхан энэ бүхнийг мэднэ. Үүнийг олж харахад Түүнд дэндүү амархан байх болно. Тиймээс чи шийдэмгий, зорилготой, Бурханаар төгс болгуулж, Бурханы хүслийг дагадаг, Бурханаас эмээж, муугаас зайлдаг хүн болох хүсэлтэй бол, ингэж шийдээд, иймэрхүү зүйлийн төлөө байнга залбирч, гуйж чаддаг, Бурханы өмнө амьдардаг, Бурханаас огт хөндийрдөггүй, Түүнийг орхидоггүй бол, чи ийм зүйлийг сайн мэддэг, Бурхан ч бас мэддэг. Зарим хүн “Би өөрөө үүнийг сайн мэднэ, гэхдээ Бурхан үүнийг мэддэг болов уу?” гэдэг. Ингэж асуух үндэслэлгүй. Ингэж хэлбэл чи Бурхантай хэзээ ч нөхөрлөөгүй, Бурхан та хоёрын хооронд ямар ч харилцаа байхгүй гэдгийг энэ нь нотолно. Бурхан та хоёрын хооронд ямар ч харилцаа байхгүй гэж Би яагаад хэлдэг вэ? Чи Бурханы өмнө амьдраагүй учраас Тэр чамтай хамт байгаа эсэх, Тэр чамайг удирдан чиглүүлж, чамайг хамгаалж байгаа эсэх, буруу зүйл хийх үед чинь Тэр чамайг зэмлэсэн эсэхийг чи мэдэрч чадахгүй. Чи ийм зүйлийг мэдэрдэггүй бол Бурханы өмнө амьдардаггүй, ердөө л үүнийг төсөөлж, зоргоороо аашилж, Бурханы өмнө биш, өөрийнхөө ертөнцөд амьдарч байгаа хэрэг, Бурхан та хоёрын хооронд ямар ч харилцаа байхгүй.

Хүмүүс Бурхантай хэвийн харилцаагаа яаж хадгалж чаддаг вэ? Хадгалах нь юунаас хамаардаг вэ? Гуйж, залбирч, зүрх сэтгэлдээ Бурхантай ярилцахаас хамаардаг. Иймэрхүү харилцаа үргэлж Бурханы өмнө амьдрах боломжийг хүмүүст олгодог. Тиймээс Бурхантай хэвийн харилцаа тогтоохын тулд хүмүүс эхлээд тайван болох ёстой. Зарим хүн үргэлж гадаа юм хийж, зөвхөн гадаад ажил хэрэг хийгээд завгүй байдаг. Нэг, хоёр хоног ямар ч сүнслэг амьдралгүй байхад тэрийгээ ч мэдэхгүй. Гурав, дөрөв хоногийн дараа, тэр ч байтугай нэг, хоёр сарын дараа ч мэдэхгүй. Учир нь тэд залбирч, гуйж, Бурхантай нөхөрлөөгүй. Чамд ямар нэгэн зүйл тохиолдох үед Бурхан чамд тусалж, удирдан чиглүүлж, чамайг хангаж, гэгээрүүлж, Бурханы хүслийг ойлгож, үнэн гэж юу болохыг мэдэж, үнэн-зарчим гэж юу болохыг ойлгож, үнэнийг хэрхэн хэрэгжүүлэхийг мэддэг болгохыг чи хүсдэг бол иймэрхүү гуйлт Бурханы хүсэлтэй нийцдэг. Залбирал харьцангуй өргөн цар хүрээг хамардаг. Заримдаа чи зүрх сэтгэлдээ байгаа зүйлийн талаар ярьж болно, бэрхшээлтэй тулгарч, сөрөг, сул дорой санагдах үедээ ийм зүйлсийн талаар зүрх сэтгэлээсээ Бурхантай ярилцаж, бас тэрслүү байх үедээ Бурханд залбирч болно, эсвэл өдөр тутамдаа тулгардаг ойлгож чаддаг, бас ойлгож чаддаггүй зүйлсийн аль алиных нь талаар Бурхантай ярилцаж болно. Үүнийг залбирал гэдэг. Залбирал гэдэг нь зүрх сэтгэлдээ байгаа зүйлийн талаар Бурхантай ярилцах, эсвэл Бурханаас үнэнийг эрж хайх юм. Заримдаа тогтсон цагт залбирал хийдэг, зарим үед хэзээ ч хамаагүй хийдэг, чи хэзээ ч хамаагүй, хаана ч хамаагүй залбирч болно. Сүнсэн дэх нөхөрлөлд тодорхой нэг хэв маяг гэж байхгүй: Ямар нэгэн зүйл санааг чинь зовоож байж болно, үгүй ч байж болно, чамд хэлэхийг хүссэн зүйл байж болно, үгүй ч байж болно. Санааг чинь зовоосон зүйл байвал энэ талаар Бурхантай ярилцаж, залбирал хэл. Ерөнхийдөө Бурхан хүнийг хэрхэн хайрладаг, Тэр хэрхэн хүнд санаа зовдог, яагаад Тэр хүнийг засдаг, Бурханыг дуулгавартай дагана гэж үнэндээ юу гэсэн үг болох гэх мэт асуултын талаар эргэцүүлэхийг хичээж, цаг үргэлж, хаа сайгүй Бурхантай ярилцаж, Бурханд залбирч, Бурханаас эрж хайх ёстой. Энэ нь сүнсэн дэх нөхөрлөл буюу товчоор “сүнсэн нөхөрлөл” юм. Чи заримдаа замд явж байхдаа сэтгэлийг чинь маш ихээр хямраасан зүйлийн талаар бодож болно, чи өвдөг сөгдөж, эсвэл нүдээ аних хэрэггүй. Зүгээр л “Бурхан минь, надад ийм зүйл тохиолдлоо, үүнийг шийдэх зөв зүйтэй арга замыг би мэдэхгүй байгаа учраас энэ асуудал дээр удирдан чиглүүлээч гэж би Танаас гуйж байна” хэмээн зүрх сэтгэлдээ Бурхантай ярилцаж болно. Зүрх сэтгэл чинь хөдлөхийг мэдэрч энэ талаар цөөн хэдэн чин сэтгэлийн үгийг Бурханд хэлбэл Тэр мэднэ. Заримдаа чи гэрээ санаад “Бурхан минь, би гэрээ маш их санаж байна” гэж магадгүй. Онцгойлон хэнийг санаж байгаагаа хэлэхгүй, зүгээр л гунигтай санагдаж, энэ тухайгаа Бурханд хэлж байгаа юм. Чи Бурханд залбирч, зүрх сэтгэлдээ байгаа зүйлийг Түүнд хэлж байж л асуудлаа шийдвэрлэж чадна. Өөр хүнтэй ярилцаад асуудлаа шийдвэрлэж чадах уу? Үнэнийг ойлгодог хүнтэй таарвал тийм ч муу хэрэг биш, чи асуудлаа шийдвэрлэж чадахаар барахгүй чамд бас ашиг тустай. Гэхдээ хэрвээ үнэнийг ойлгодоггүй хүнтэй таарвал асуудлаа шийдвэрлэж чадахгүй, энэ нь бас тэдэнд нөлөөлж магадгүй. Хэрвээ чи Бурхантай ярилцвал Бурхан чамайг тайтгаруулж, сэтгэлийг чинь хөдөлгөнө. Чи Бурханы өмнө тайван байж, Бурханы үгийг уншаад тунгаан бодож, залбирч чадвал үнэнийг ойлгож, асуудлаа шийдвэрлэж чадна. Бэрхшээлээ давж гарах замыг олоход Бурханы үг чамд тусалж чадах бөгөөд энэхүү өчүүхэн саад тотгортой таараад чи бүдрэхгүй, чамд дарамт болохгүй, бас үүргээ гүйцэтгэхэд чинь ч нөлөөлөхгүй. Гэнэтхэн сүнс чинь сульдаж, бага зэрэг харанхуй санагдах үе гарна. Ийм зүйл тохиолдох үед чи даруй Бурханд залбирч, Түүнд ойртох ёстой бөгөөд энэ нь цаг үргэлж, хаа яваа газраа зүрх сэтгэлдээ байгаа зүйлийн талаар Түүнтэй ярилцаж, Түүнд итгэж хэлнэ гэсэн үг юм. Ийм маягаар байдал чинь өөрчлөгдөж болно. Чи: “Бурхан хором мөч бүрд дэргэд минь байна, Тэр хэзээ ч намайг орхиогүй, би мэдэрч байна. Би хаана ч, юу ч хийж байсан, цуглаанд эсвэл үүргээ гүйцэтгэж байх нь хамаагүй Бурхан намайг гараас минь хөтөлж байгааг, Тэр хэзээ ч намайг орхиогүйг би зүрх сэтгэлдээ мэднэ” гэсэн итгэлтэй байх ёстой. Он удаан жил өдөр бүрийг ингэж өнгөрөөж байснаа заримдаа дурсан санах үедээ биеийн хэмжээ чинь өссөн болохыг, Бурхан чамайг удирдан чиглүүлж ирснийг, Бурханы хайр үргэлж чамайг хамгаалж байсныг мэдэрнэ. Эдгээр зүйлийг бодоод зүрх сэтгэлдээ залбирч, Бурханд “Өө Бурхан минь, би Танд талархъя! Би дэндүү сул дорой, аймхай, дэндүү гүнзгий завхарсан. Та намайг ингэж удирдан чиглүүлээгүй бол өнөөдөр би өөрөө энд хүрч чадахгүй байсан” хэмээн талархал өргөнө. Энэ сүнслэг нөхөрлөл биш гэж үү? Хүмүүс ийм маягаар Бурхантай нөхөрлөж чадвал Бурханд хэлэх зүйл тэдэнд их байх бус уу? Тэд Бурханд нэг ч үг хэлэхгүй олон хоног явна гэж байхгүй. Бурханд хэлэх зүйл байхгүй бол зүрх сэтгэлд чинь Бурхан байхгүй байгаа хэрэг. Бурхан зүрх сэтгэлд чинь байгаа бөгөөд чи Бурханд итгэдэг бол зүрх сэтгэлдээ байгаа бүх үгээ, хамгийн дотнын итгэлт хүндээ хэлдэг зүйлээ хүртэл Түүнд хэлж чадна. Үнэндээ Бурхан бол чиний хамгийн дотнын итгэлт хүн юм. Бурханд хамгийн дотнын итгэлт хүнээ, хамгийн их түшиж найддаг, хамгийн найдвартай, итгэл хүлээсэн, хамгийн дотно гэр бүлээ гэж хандвал Бурханд хэлэх зүйлгүй байх боломжгүй. Бурханд хэлэх зүйл чамд үргэлж байдаг бол үргэлж Бурханы өмнө амьдрах бус уу? Үргэлж Бурханы өмнө амьдардаг бол Бурхан хэрхэн чамайг гэгээрүүлж, удирдан чиглүүлж, чамд санаа тавьж, чамайг хамгаалж, чамд амар амгалан, баяр хөөр авчирч, чамайг яаж ерөөж, яаж зэмлэж, сахилгажуулж, цээрлүүлж, шүүж, гэсгээж байгааг чи мэдэрч чадна. Энэ бүхэн чамд тодорхой, илэрхий байх болно. Чи өдөр бүрийг зүгээр л аргацааж өнгөрөөдөг, зүрх сэтгэлд чинь Бурхан байхгүй, аман дээрээ л Бурханд итгэдэг, өнгөн дээрээ л үүргээ гүйцэтгэж, цуглаанд оролцож, өдөр бүр Бурханы үгийг уншиж, залбирч, зүгээр л оромдсон болдог бол энэ Бурханд итгэж байгаа хэрэг биш, чиний баримталдаг эдгээр шашны зан үйлийн аль нь ч үнэнтэй ямар ч холбоогүй. Бурханд итгэдэг хүмүүс Бурханы үгийн хэсгийг өдөр бүр анхааралтай уншиж, тэдгээр үгийн дотор залбирч, нөхөрлөх хэрэгтэй. Тэд өдөр бүр Бурханы үгээс багахан гэрэл олж авч, бага зэрэг үнэнийг ойлгох хэрэгтэй. Ялангуяа үнэнийг эрж хайж, үүргээ биелүүлж байхдаа хэрэг явдлыг зарчмын дагуу зохицуулж, өдөр бүр амийн туршлага олж авч, Бурханы ажлыг туулж мэдэрч чаддаг байх ёстой. Жинхэнэ итгэгч, Бурханыг дагадаг хүн ийм байдаг. 

Бурханд итгэх итгэлд чинь аль асуудал нь хамгийн чухал, шийдвэрлэх хамгийн шаардлагатай байгаа вэ? Бурхантай харилцах хэвийн харилцааны асуудал. Чи Бурханд итгэдэг боловч зүрх сэтгэлд чинь Бурхан байдаггүй, Бурханаас харилцаагаа тасалсан, Бурханд хамгийн дотнын, итгэлт, шадар гэр бүлийн гишүүн, итгэлт хүнээ гэж ханддаггүй бол Бурхан чиний Бурхан биш. Хэсэг хугацаанд Миний үгийн дагуу хэрэгжүүлээд та нарын дотоод байдал өөрчлөгдсөн эсэхийг хар. Миний үгийн дагуу хэрэгжүүлснээрээ чи лавтай Бурханы өмнө амьдарч, хэвийн нөхцөл, хэвийн байдалтай болж чадна. Хүний байдал хэвийн, аливаа хүмүүс, үйл явдал, юмс, эсвэл амийнх нь туршлагын үе шат болгонд тулгарсан төрөл бүрийн орчин нөхцөлийн нөлөөнд ордоггүй, үүргээ тууштай хэвийн гүйцэтгэж чаддаг бол жинхэнэ биеийн хэмжээтэй, үнэн-бодит байдалд орсон хүн мөн билээ.

Үнэнийг хэрэгжүүлэх гэж юу вэ?

Зөндөө их хүн олон жил номлол сонсдог ч үнэн гэж юу болохыг ч ойлгодоггүй, хичээл зүтгэлээ үнэний аль талд төвлөрүүлэх ёстойгоо ч ойлгодоггүй. Тэд зүрх сэтгэлгүй, бодлогогүй хүмүүс шиг үргэлж хайхрамжгүй, зүгээр л сонсоод л болчихдог. Тэд хэдэн жил Бурханд итгэсэн хэр нь туршлагын гэрчлэлгүй байсаар байгаад гайхах зүйлгүй. Үнэнийг үнэхээр эрэлхийлдэг хүн өөрийгөө эргэцүүлэх ёстой: Миний хэлдэг, хийдэг зүйл үнэнтэй нийцдэг үү? Надад юу дутагддаг вэ? Би ямар дутагдлаа нөхөх ёстой вэ? Би үүргээ хэр сайн гүйцэтгэж байгаа вэ? Зарчмын дагуу гүйцэтгэж чадаж байна уу? Ийм зүйлсийг сайн ойлгодоггүй бол үнэнийг эрэлхийлдэг хүн чи биш. Хэрвээ чи үнэнийг эрэлхийлж, олж авахыг хүсдэг бол Бурханы үгийг байнга уншиж, тунгаан бодох ёстой. Чи ямар ч үүрэг гүйцэтгэсэн, ямар үнэнийг ойлгож авах ёстойгоо тунгаан бодож, ойлгож, ойлгосон бүх үнэнээ хэрэгжүүлж, туулж мэдрэх ёстой. Чи “Би энэ үнэнийг хэрэгжүүлж, энэ үнэнд орсон уу? Энэ үнэн амьдралын аль талыг нь хэлээд байна вэ? Ямар орчныг? Ямар нөхцөл байдлыг?” гэдгийг үргэлж бодож үзэх ёстой. Энэ асуултууд зүрх сэтгэлд чинь тогтсон байх ёстой, чөлөөт цагаараа чи эдгээрийг ойлгохыг хичээх ёстой. Чи энэ талаар боддог ч ойлгодоггүй бол залбиран уншиж, Бурханы өмнө очиж, зүрх сэтгэлээ Түүнд нээх хэрэгтэй. Ихэнх хүн Бурханд итгэхдээ зүрх сэтгэлээ үнэнд төвлөрүүлдэггүй. Зүрх сэтгэл нь хаана байдаг вэ? Зүрх сэтгэл нь үргэлж гадаад зүйл дээр төвлөрч, үргэлж нэрэлхүү зан, нэр нүүр, буруу, зөвийн асуудалд хэт их санаа зовдог. Аль нь үнэнтэй холбоотой, аль нь холбоогүйг тэд мэддэггүй бөгөөд “Би Бурханы гэрт юм хийж, завгүй гүйж, бэрхшээл туулан үүргээ гүйцэтгэж байгаа л бол үнэнийг хэрэгжүүлж байгаа хэрэг” гэж боддог. Тэгж бодох нь буруу. Бурханы гэрийн төлөө юм хийж, завгүй гүйж, бэрхшээл туулснаараа хүн үнэнийг хэрэгжүүлж байгаа юу? Тэгж хэлэх үндэслэл бий юу? Юм хийж байхдаа бэрхшээл туулах болон үнэнийг хэрэгжүүлэх нь хоёр өөр зүйл. Үнэн гэж юу болохыг чи мэддэггүй бол яаж хэрэгжүүлж чадах юм бэ? Энэ нь утгагүй хэрэг бус уу? Чи хүний үзэл, төсөөллийн дагуу үйлдэж, будилсан байдалтай, аливааг өөрийн санаагаар хийж байна. Зүрх сэтгэл чинь ямар ч зорилго, зүг чиг, зарчимгүй будилжээ. Чи зүгээр л юм хийж, хийж байхдаа бэрхшээл туулж байгаа чинь үнэний хэрэгжүүлэлттэй яаж холбоотой байх юм бэ? Хүмүүс үнэнийг ойлгодоггүй бол, юу ч хийсэн бай, ямар ч бэрхшээл туулсан бай, үнэнийг хэрэгжүүлэх хол байна. Хүмүүс үргэлж юмыг өөрийн хүслээр, зүгээр л хийж дуусгах гэж хийдэг. Үйлдэл нь үнэн-зарчмын дагуу байгаа юу, үгүй юу гэдгийг тэд огтхон ч бодож үздэггүй. Хийж байгаа зүйл чинь үнэний дагуу эсэхийг мэддэггүй бол чи үнэнийг хэрэгжүүлэхгүй байгаа нь лавтай. Зарим хүн “Би чуулганы төлөө юм хийж байгаа нь үнэнийг хэрэгжүүлж байгаа хэрэг биш гэж үү?” гэдэг. Тэр бол ерөөсөө буруу. Чуулганы төлөө юм хийж байгаа нь хүн үнэнийг хэрэгжүүлж байгаа гэсэн үг үү? Тийм байх албагүй, тэр хүний үйлдэл зарчимтай эсэхийг харж байж л үүнийг тодорхойлж болно. Хүний хийж байгаа зүйлд зарчим байхгүй бол хэний төлөө хийж байгаа нь хамаагүй, үнэнийг хэрэгжүүлж байгаа хэрэг биш. Тэд сайн юм хийлээ ч гэсэн, үнэнийг хэрэгжүүлэх шаардлагыг хангахын тулд үнэн-зарчимд нийцүүлэн хийх ёстой. Хэрвээ тэд зарчмыг зөрчвөл тэдний хийж байгаа ямар ч зүйл сайн зан авир төдий бөгөөд үнэнийг хэрэгжүүлэх шаардлагад хүрдэггүй. Үүргээ гүйцэтгэхдээ үнэн-зарчмыг хэзээ ч эрмэлздэггүй олон хүн байдаг бөгөөд энэ нь тэд зүгээр л хөдөлмөрлөж байгаа гэсэн үг юм. Хүн хэзээ ч үнэнийг эрмэлздэггүй бол үүргээ зохих ёсоор гүйцэтгэж чадахгүй. Ийм хүн Бурханы ардуудын нэг яавч биш, тэднийг хөдөлмөрчид гэж л нэрлэж болно. Тэд эцсээ хүртэл тууштай хөдөлмөрлөж чадвал үнэнч хөдөлмөрчин гэж үзэж, үлдэхийг зөвшөөрч магадгүй. Гэхдээ тэд хөдөлмөрлөх явцдаа зарим нэг муу зүйл хийсэн бол явцын дунд хэрэггүй болсон түр зуурын ажилчин шиг таягдан хаягдана. Ихэнх хөдөлмөрчид ийм маягаар таягдан хаягддаг. Тэдний хийж буй хөдөлмөр стандартад нийцэхгүй тул тэд бат зогсож чадахгүй нь лавтай.

Үнэнийг хэрэгжүүлэх гэж юу вэ? Даалгавар гүйцэтгэх юм уу үүрэг гүйцэтгэх үедээ хэрхэн үнэнийг хэрэгжүүлэх вэ, эсвэл хэрхэн хэрэгжүүлэхгүй байх вэ? Үнэнийг хэрэгжүүлэхгүй байх гэдэг нь хүн үнэнтэй холбоогүй зүйл хийхийг хэлнэ. Тэр хүн үүргээ гүйцэтгэж байгаа байж болох ч тийнхүү гүйцэтгэж байгаа нь үнэнтэй бараг холбоогүй байдаг. Энэ нь ердөө л нэг төрлийн сайн зан авир бөгөөд үүнийг сайн үйл гэж үзэж болох ч үнэнийг хэрэгжүүлэхээс хол байна. Ийм зүйлсийн хооронд ялгаа бий. Ямар ялгаатай вэ? Ямар нэгэн зүйлийг хийхдээ чи ердөө л цар хүрээ юм уу дүрэм журмыг баримталж байна. Чи Бурханы гэрийн ашиг сонирхолд ямар нэг хохирол учруулдаггүй, арай илүү завгүй гүйж, арай илүү бэрхшээл туулж, эдгээр зүйлд хүрсэн бөгөөд чамд тавьсан шаардлага онцгойлон өндөр биш бол үүргээ зохих ёсоор гүйцэтгэж байж магадгүй. Гэхдээ бодолцож үзэх өөр нэг зүйл бий: Чи тэрхүү зүйлийг хийж байхдаа дотор чинь Бурханд таалагддаггүй ямар завхарсан зан чанар, бодол, зүйл байгааг ухаж, гаргаж, ил болгосон уу? Ингэх замаар, үүргээ гүйцэтгэх замаар жинхэнээсээ өөрийгөө мэдэж авсан уу? Хэрэгжүүлэх, орох хэрэгтэй үнэнийг олсон уу? (Ховорхон. Заримдаа би зүгээр л өөрийгөө Бурханы үгтэй харьцуулж, өөрийгөө багахан мэдэж аваад болчихдог.) Тэгвэл ихэнхдээ чамд бодит мэдлэг биш өөрийнхөө талаар онолын, нэгэн хэвийн мэдлэг л байдаг юм байна. Хэрвээ чи үнэнийг эрэлхийлдэггүй, хэрэгжүүлдэггүй, олж аваагүй бол том алдаа гаргаж, томоохон зарчим зөрчөөгүй, ёрын мууг идэвхийлэн үйлдээгүй, багахан хүн чанартай сайн хүн шиг харагддаг ч гэсэн, алдаа гаргадаггүй, хүн чанартай харагдаж байгаа чинь үнэний дагуу байгаа, эсвэл үнэнийг хэрэгжүүлж байгаатай ижилхэн биш. Эдгээр нь өөр хоорондоо хол зөрүүтэй, ялгаатай юм. Олон хүн хэдэн жил Бурханд итгэсний дараа жирийн хөдөлмөрчин гэдгээ олж мэддэг. Тэд яаж яваад хөдөлмөрчин болсноо гайхдаг ч хэчнээн бодлогошроод ч хариултыг нь олдоггүй. Хүмүүс Бурханд дөнгөж итгэж эхлэхдээ хөдөлмөрчид болох санаагүй байдаг. Тэд сайн итгэгч болж, үнэний талаар ойлголттой болж, эцэст нь аврагдаж, тэнгэрийн хаанчлалд орно, эсвэл ядаж л амьд үлдэж чадна гэж төлөвлөдөг. Мөн тэд итгэгчийн хувьд Бурханаас эмээж, муугаас зайлж, Бурханыг дуулгавартай дагах ёстой гэж боддог. Тэд яагаад өөрөө ч мэдэлгүй хөдөлмөрчид болчихдог вэ? Яагаад гэвэл чи үүрэгтээ, чамд зориулж Бурханы зохицуулсан орчин нөхцөлд үнэнийг хэрэгжүүлж, үнэн-бодит байдалд орж хэзээ ч чаддаггүй, үүргээ гүйцэтгэхийн оронд үргэлж махран зүтгэж байдаг. Шалтгаан нь энэ. Тиймээс хэсэг хугацаанд үүргээ гүйцэтгэсний дараа тайвшраад “Энэ хугацаанд би юу олж авав? Нэг удаа гадуур явж байгаад аюул хариугүй тулгарах гэж байсан ч Бурхан намайг хамгаалсан” хэмээн бодох үедээ Бурхан чамайг хамгаалсан болохоор Бурханыг мэддэг гэж тооцох уу? Ийм зүйл чамд урам өгч Бурханд итгэх итгэлийг чинь нэмэгдүүлж чадахгүй, бас чамайг завхарсан зан чанар, уг чанар-мөн чанараа үнэхээр ойлгодог болгож чадахгүй. Энэ хугацаанд үүргээ хэрхэн гүйцэтгэж байснаа эргээд бодоход амь-оролтод чинь ямар нэг ахиц гарсан уу? Чи үүргээ гүйцэтгэхдээ үнэнийг хэрэгжүүлж, зарчмын дагуу үйлдвэл гарцаагүй ахиц гаргана. Чи “Аливаа юмсын эерэг талын тухайд Бурханыг мэдэх үнэн гүнзгий бөгөөд би үнэндээ үүнийг хараахан ойлгож, мэдэж аваагүй байгаа. Гэхдээ аливаа юмсын сөрөг талын тухайд ялган танихад хамгийн хэцүү завхарсан зан чанар бол Бурханы ил болгосон, хүмүүсийн завхарсан зан чанар: Бурханд дайсагнадаг, Бурханыг эсэргүүцдэг мөн чанар, хорон муу уг чанар, ов мэхтэй байдал, мөн түүнчлэн Бурханы ил болгосон, хүмүүсийн зүрх сэтгэлийн гүнд нуугдсан завхарсан зан чанар гэдгийг би мэднэ. Өмнө нь би үүнийг өөртэйгөө холбож чаддаггүй байсан ч одоо үүнийг ухаарч, өөртэйгөө холбосон бөгөөд зүрх сэтгэл минь үүнийг бага зэрэг ухамсарласан” гэж хэлбэл энэ нь ахиц юм. Чамд ийм мэдрэмж төрдөг бөгөөд чи өөрийгөө тайвшруулж, үүнийг анхааралтай тунгаан бодох гээд оролдоод үзвэл хэдэн жил Бурханд итгэсэн туршлага чинь дэндүү нимгэн болохыг олж мэдэж, дэндүү олон зүйл чамд дутагдаж байгааг олж харах болно. Чи завхралынхаа үнэний талаар зарим нэг ойлголттой болсон ч дөнгөж л гэмшиж эхэлсэн. Чи нүгэл бага үйлдэж, зан авир чинь багахан өөрчлөгдөж байгаа ч амь зан чанар чинь өөрчлөгдөх яагаа ч үгүй байгаа. Чи ахиад хэдэн жил туршлагажиж, завхарсан зан чанарынхаа талаар илүү гүнзгий ойлголттой болж, амь зан чанар чинь бага зэрэг өөрчлөгдөх үедээ Бурханаас агуу аврал хүртсэнээ эцэст нь мэдэрч, “Хүнийг ил болгосон Бурханы үгс үнэн бөгөөд би Бурханы үгэнд Амен гэж хэлнэ. Бурханы үгс үнэн, хэчнээн үнэн гээч!” гэж хэлнэ. Хүмүүс өөрийгөө мэдэхгүй үедээ, бүгд “Бусад хүн Бурханаас урваж болох ч би хэзээ ч урвахгүй. Бусад хүн Бурханыг хаяж болох ч би хэзээ ч хаяхгүй” гэж хэлдэг. Эдгээр нь хоосон үг биш гэж үү? Хүмүүс баримтаар илчлэгдээд, өөрсдийгөө дэндүү найдваргүй, Бурхан тэднийг харж хандаж, хамгаалах хэрэгтэй, Бурханы халамжийг орхиж үнэхээр болохгүй, Бурханы нигүүлсэл, өршөөлөөр л хүмүүс өдий хүрсэн, хүмүүст сайрхаад байх юу ч байхгүй гэдгийг ухамсарлаж чадна. Чамд ийм мэдрэмж төрсөн бол энэ нь бусад хүн чамд үүнийг суулгасан учраас биш, чиний туршлагаас гардаг. Чиний өөрийн биеэр туулж, мэдэрсэн зүйлээс гардаг. Эдгээр нь маш бодитой бөгөөд гүн гүнзгий, хүмүүсийн үргэлж хэлдэг хоосон том үгнээс хавьгүй илүү бодитой. Чи ийм туршлагатай болж, зүрх сэтгэлд чинь ийм мэдрэмж төрөх үед Бурханаар, Бурханы үгээр, үнэнээр цангана. Чи Бурханы үгийг нандигнах, Бурханы үгийг хэрэгжүүлж, туулж мэдрэх урам зоригтой болж, Бурхантай харилцах харилцаандаа Бурханд нэг алхам ойртоно. Энэ нь чи Бурханд итгэх итгэлийн зөв замд хэдийн орж, үнэн-бодит байдалд орж эхэлсний баталгаа юм. Бичиг үсэг, хоосон сургаал, хоосон онол л номлодог хүмүүс улам хол хөсөр хаягдаж, Бурханы гэрт улам тусгаарлагдаж, шившиглэгдэх болно. Тэд өөрсдийгөө эргэцүүлэх ёстой бөгөөд тэдний сэрэх цаг нь болжээ. 

Хүн үнэн-бодит байдалтай эсэхийг нь хэмжих ямар шалгуур байдаг вэ? Эсвэл хүн үнэнийг хэрэгжүүлж байгаа эсэхийг харах ямар шалгуур байдаг вэ? Тэдэнд ямар нэгэн зүйл тохиолдох үед Бурханд ямар хандлагатай байдаг, үнэнийг эрж хайж чаддаг эсэх, өөрсдийгөө үнэхээр мэддэг эсэх, Бурханаас эмээж, муугаас зайлж чаддаг эсэхийг нь харах ёстой. Эдгээрийг сайн ойлгосноор тэд үнэнийг хэрэгжүүлж байгаа эсэх, эсвэл үнэн-бодит байдалтай эсэхийг нь тодорхойлж болно. Өөрт нь аливаа юм тохиолдоход хүн бичиг үсэг, хоосон сургаал үргэлж номлож, сүртэй сонсогддог үг чалчдаг бол түүнд үнэн-бодит байдал байхгүй гэдэг нь тодорхой байна. Үнэн-бодит байдалгүй хүнд аливаа юм тохиолдвол тэрээр үнэнийг хэрэгжүүлж чадах уу? Яавч чадахгүй. Тэд “Ийм зүйл тохиолдлоо, би Бурханыг дуулгавартай дагая!” гэж хэлж магадгүй. Чи яагаад Бурханыг дуулгавартай дагахыг хүсдэг юм бэ? Зарчим нь зөв боловч чи мэдрэмж дээрээ үндэслэж, өөрөө дэнсэлж үзээд, шийдсэн арга барилаараа үйлдэж байж магадгүй. Чи Бурханыг дуулгавартай дагах тухай ярьдаг ч зүрх сэтгэлдээ Бурханы хийдэг бүх зүйлд үргэлж эргэлзэж байдаг. Бурхан яагаад тэгж үйлддэгийг чи ойлгодоггүй хэр нь Бурханыг дуулгавартай дагах ёстой гэж өөртөө хэлсээр байдаг боловч үнэн хэрэгтээ дагах санаагүй байдаг. Чи гаднаа л эсэргүүцдэггүй, гомдоллодоггүй, хэлснийг хийдэг юм шиг харагддаг. Чи дуулгавартай дагадаг болсон юм шиг байдаг ч ингэж дуулгавартай дагах нь зөвхөн амаараа л хэлж, дүрэм журмыг дагаж буй төдий юм. Чи дуулгавартай дагахыг хэрэгжүүлэхгүй байна. Дуулгавартай дагахад чинь саад болдог завхарсан зан чанараа чи гаргаж ирж, задлан шинжилж, Бурханы үгтэй харьцуулах ёстой. Завхарсан зан чанараа үнэхээр мэддэг болбол, Бурханыг үнэхээр ойлгож, Бурханы яагаад тэгж үйлддэг болохыг мэдэж чадвал, үүнийг бүрэн ойлгож чадвал чи Бурханыг дуулгавартай дагаж чадна. Чи “Бэрхшээл хэчнээн их байсан ч, хэчнээн сул дорой болж, гуниглаж байсан ч би сөрөг болохгүй, Бурханыг дуулгавартай дагана, учир нь Бурханы хийдэг зүйл сайн, Түүний хийдэг бүхэн зөв гэдгийг би мэднэ. Тэр буруу зүйл хийхгүй” гэж хэлнэ. Үүнд хүрч чадвал асуудал чинь бүрэн шийдвэрлэгдсэн байх болно. Зарим хүн ийм маягаар үнэнийг эрж хайж, асуудлыг шийдвэрлэдэггүй. Тэд бичиг үсэг, хоосон сургаал номлосон төдий болдог бөгөөд бүх зүйлийг ойлгодог юм шиг байдаг ч жинхэнэ бэрхшээл тулгарахад үнэнийг хэрэгжүүлэхийг хүслээ ч хэрэгжүүлж чаддаггүй. Зүрх сэтгэлд нь гомдол, буруу ойлголт тууштай байсаар байдаг хэр нь асуудлыг шийдвэрлэхээр үнэнийг эрж хайдаггүй. Ийм гомдол, буруу ойлголт хүмүүсийн дотор нуугдсан байдаг. Эдгээр нь үнэн хэрэгтээ хорт хавдар бөгөөд зөв орчин нөхцөлд оргилон гарах болно. Тийм зүйл болохоос өмнө хүмүүс үүнийг мэдэрч чаддаггүй бөгөөд бүх үнэнийг ойлгодог, бэрхшээл байхгүй гэж боддог. Гэвч хожим ямар нэгэн зүйл тохиолдоход үнэнийг хэрэгжүүлж чаддаггүй. Бурханд итгэх жинхэнэ итгэл чамд байхгүй, үнэндээ үнэнийг ойлгодоггүй гэдгийг чинь энэ нь баталдаг. Энэ нь юу гэсэн үг вэ? Чи цөөн хэдэн бичиг үсэг, хоосон сургаал номлож, цөөн хэдэн дүрэм журмыг баримталж л чадна гэсэн үг юм. Заримдаа чи дуулгавартай дагаж чадаж магадгүй ч энэ нь дүрэм журам баримтлахыг дуулгавартай дагаж байгаа хэрэг бөгөөд энэ нь маш хязгаарлагдмал дуулгавартай байдал юм. Чиний үзэлтэй нийцэхгүй зүйл тохиолдвол чи дуулгавартай дагаж чадахгүй. Энэ нь Бурханыг үнэхээр дуулгавартай дагаж чадах хүн чи биш, завхарсан зан чанар чинь шийдвэрлэгдээгүй, өөрчлөгдөөгүй гэдгийг харуулдаг. Чи өөрт тохиолдсон зүйлийн үр дүнд завхарсан зан чанараа мэдэж авч, Бурханы хийдэг бүхнийг мэдэж, ойлгож, санаа тавих ёстой. Үүний дараа чи жинхэнээсээ, дуртайяа дуулгавартай дагаж, чамд юу ч тохиолдсон, чиний үзэлд хэчнээн нийцэхгүй байсан ч гэсэн дуулгавартай дагаж чаддаг байх ёстой. Зөвхөн ийм түвшинд хүрч чадах хүн л Бурханыг үнэхээр дуулгавартай дагадаг, үнэхээр өөрчлөгдсөн хүн юм. 

Олон жил Бурханд итгэсэн ихэнх хүн Бурханыг дуулгавартай дагах гэж юу болохыг мэддэггүй. Тэд үнэнийг хэрэгжүүлэх гэж юу болохыг, Бурханыг дуулгавартай дагахын тулд үнэнийг хэрхэн хэрэгжүүлэхийг биш, бичиг үсэг, хоосон сургаал хэрхэн ярихаа л мэддэг. Яагаад тэр вэ? Зарим хүн үргэлж өөрийн үзэл, төсөөллийн дагуу Бурханыг дуулгавартай дагадаг бөгөөд Бурханы хэлдэг зүйл өөрийнх нь үзэлтэй нийцэхгүй байвал дуулгавартай дагаж чаддаггүй. Тэр үед Бурханы талаарх үзэл, буруу ойлголт тэдэнд төрж, үнэнийг эрж хайхгүй. Тэд Бурханыг дуулгавартай дагадаг хүмүүс үнэхээр мөн байсан бол Бурханы үг хүний үзэлтэй нийцдэг эсэхээс үл хамааран дагаж чадах байсан, учир нь хүн Бурханыг дуулгавартай дагах нь тун жам ёсны, үндэслэлтэй хэрэг билээ. Хүн ийм маягаар хэрэгжүүлдэг бол Бурханыг дуулгавартай дагаж байгаа хэрэг бөгөөд ийм хэрэгжүүлэлтээр дамжуулан үнэнийг ойлгож авсан бол Бурханыг дуулгавартай дагах бодит байдалтай байгаа хэрэг. Ихэнх хүн үнэнийг хэрэгжүүлэх гэж оролдохдоо Бурханы үгийн хоосон сургаалын үг үсгийг л хэрэгжүүлдэг бөгөөд өөрсдийгөө үнэнийг хэрэгжүүлж байна гэж боддог. Үнэндээ энэ нь үнэнийг хэрэгжүүлэхэд хангалтгүй. Үнэнийг хэрэгжүүлэхэд зарчим байх ёстой. Хүн хэрэгжүүлэлтийн зарчмыг олж чадахгүй бол зүгээр л дүрэм журам дагаж байгаа хэрэг бөгөөд ингэж хэрэгжүүлэхэд зарчмын дагуу үйлдэх шаардлагатай нарийн ширийн зүйлс дутагддаг. Олон хүн бичиг үсэг, хоосон сургаалын дүрэм журмыг л баримталдаг бөгөөд хэрэгжүүлэлт нь ямар ч зарчимгүй байдаг. Энэ нь үнэний хэрэгжүүлэлтийн стандартыг хангадаггүй. Шашны бүх хүн үзэл, төсөөллийнхөө дагуу үйлдэж, энэ бол үнэнийг хэрэгжүүлж байгаа хэрэг гэж боддог. Жишээ нь тэд хайр, эсвэл даруу зангийн талаар номлож болох ч сайхан сонсогддог үгийг л давтаж байгаа хэрэг юм. Тэдний хэрэгжүүлэлтэд зарчим байдаггүй, хамгийн суурь зүйлийг ухаж ойлгож чаддаггүй. Хүн ийм маягаар хэрэгжүүлдэг бол үнэн-бодит байдалд яаж орж чадах юм бэ? Үнэн бол Бурханы үг; бодит байдлыг хүн амьдран харуулдаг. Хүн үнэнийг хэрэгжүүлж, Бурханы үгийг амьдран харуулж чаддаг болж байж л үнэн-бодит байдалтай болдог. Бурханы үгийг хэрэгжүүлж, туулж мэдрэх замаар хүмүүс Ариун Сүнсний гэгээрэл, Бурханы үгийн жинхэнэ мэдлэгийг олж авдаг. Тэр үед л үнэнийг ойлгодог. Үнэнийг үнэхээр ойлгодог хүмүүс хэрэгжүүлэлтийн зарчмыг тодорхойлж чаддаг. Хэрэгжүүлэлтийн зарчмыг ухаж ойлгодог болох үед хэл яриа, үйлдэл чинь зарчимтай болж, үүргийн гүйцэтгэл чинь үнэн-зарчимд нийцдэг болно. Үнэнийг хэрэгжүүлэх гэж энэ юм. Үнэн-бодит байдалтай болох гэж энэ юм. Чи үнэн-бодит байдлыг амьдран харуулж байж л үнэнийг хэрэгжүүлдэг бөгөөд үнэн-бодит байдлыг амьдран харуулдаггүй бол үнэнийг хэрэгжүүлэхгүй байгаа хэрэг. Үнэнийг хэрэгжүүлэх нь хүмүүсийн төсөөлдөг шиг зүгээр нэг дүрэм журмыг баримтлах асуудал биш бөгөөд хүн өөрийн дур зоргоор хэрэгжүүлж болохгүй. Бурханы үгийг хэрэгжүүлж, туулж мэдрэх явцдаа үнэнийг үнэхээр ойлгодог эсэхийг чинь, үг яриа, үйлдэлд чинь үнэн-зарчим байгаа эсэхийг Бурхан хардаг. Чи үнэнийг ойлгодог, хэрэгжүүлж чаддаг бол амь-оролттой болно. Бурханы үгийн талаар чи ямар ч туршлага, мэдлэгтэй байсан, юуг ч ухаарсан байсан эдгээр нь бүгд чиний амь-оролттой шууд холбоотой байдаг. Чи олон зүйлийг туулж мэдэрч, олон удаа бүтэлгүйтэж, жинхэнэ сургамж авч, бодит туршлагатай болсон бол үнэн-бодит байдалтай болсон мэт чамд санагдаж магадгүй. Ингэх нь зөв зүйтэй юу? Үгүй. Ийм мэдрэмж найдвартай юу? Энэ ч бас найдваргүй. Үнэн-бодит байдалтай хүмүүс Бурханыг дуулгавартай дагаж, Бурханд гэрчлэл хийж чаддаг бөгөөд тэдний гэрчлэлийг сонсох нь бусад хүнийг маш их босгон байгуулдаг. Тийм хүмүүсийг л үнэн-бодит байдалтай болсон гэж хэлж болно. Үнэнийг ойлгодог хүмүүсийг хүлээн зөвшөөрч, сайшааж чаддаг хүн л үнэн-бодит байдалтай билээ. Үнэн-бодит байдал чамд байгаа эсэх нь Бурханы үгийг хэрэгжүүлж, туулж мэдэрч байхдаа үнэнийг ойлгож, Бурханыг мэддэг болж чадах эсэхээс нэн их хамаардаг. Хэрэгжүүлэлт, туршлага чинь Бурханы үг болоод үнэнтэй хамаагүй бол жинхэнэ амийн туршлага чамд байхгүй байна. Бурхантай харилцах харилцаа чинь хэвийн бус гэдгийг энэ нь бас баталдаг. Бурхантай харилцах харилцаа чинь хэвийн бус гэж Би яагаад хэлдэг вэ? Яагаад гэвэл Бурханы үгийн хэрэгжүүлэлт, туршлага чамд байхгүй, чи үнэний ойлголттой болоогүй байна. Чи бол Бурханы ажлыг туулж мэдэрдэг хүн биш, Бурханыг дуулгавартай дагадаг хүн бүр ч биш гэдгийг энэ нь харуулдаг. Чи олон жил Бурханд итгэсэн л бол, олон шалгалт, гай зовлон туулж, Бурханыг гэх итгэл, хайр чинь өсөж, гэрчлэлдээ хатуу зогссон бол Бурханд итгэх жинхэнэ итгэл чамд байгаа гэдэг нь харагдана. Ийм жинхэнэ итгэлийг гэрчлэлдээ хатуу зогсож байж л батлах ёстой, ингэж чадах эсэх чинь нэн чухал. Энэ бол үнэнийг хэрэгжүүлж байгаа эсэхийг чинь шалгах шалгалт бөгөөд чамд жинхэнэ итгэл байгаа эсэхийг илчилдэг. Жишээлбэл, Бурхан нэг нөхцөл байдал зохицуулж, хамгийн ихээр хайрлаж, санаа тавьдаг хүнийг чинь, эсвэл хамгийн ихээр нандигнадаг зүйлийг чинь Бурхан булааж авах санаатай байгааг олж харвал чиний хандлага ямар байх вэ? Зүгээр л “Өө Бурхан минь, Таны хийдэг бүхэн сайн. Би Танд талархаж, Таныг магтъя!” гэж хэллээ гээд шалгалтыг давж чадлаа гэсэн үг биш. Хамгийн ихээр хайрладаг хүн чинь сүүлчийн амьсгалаа авч байгааг хараад зүрх сэтгэл чинь шаналан, үймэрч “Түүнийг үхвэл би амьдарч чадахгүй. Би түүнгүйгээр байж чадахгүй юм чинь түүнтэй хамт үхнэ! Тэр үхвэл би Бурханд итгэхээ болино” гэдэг. Энэ тохиолдолд үнэн-бодит байдал чамд байхгүй бөгөөд чи бүрэн илчлэгдсэн. Жинхэнэ итгэл чамд байна уу? Хайртай хүн чинь үхэж, чи амьдарч чадахгүй болж, Бурханыг хүсэхээ ч больдог. Хайртай хүн чинь үхэж, чи Бурханыг ч дуулгавартай дагадаггүй. Чиний хайрладаг, дуулгавартай дагадаг зүйл бол хүн гэдгийг энэ нь баталдаг. Үүгээрээ чи илчлэгдсэн бус уу? Чи уг үндсээрээ Бурханыг дуулгавартай дагадаг хүн биш, Бурханыг хайрладаг хүн бүр ч биш. Бусадтай нөхөрлөдөг ердийн нөхөрлөл чинь чин сэтгэлийн, бодитой үг биш, дэмий яриа, хоосон сургаалаар дүүрэн байж таарна. Чиний ярьдаг хоосон сургаал болон хашхирдаг уриа лоозон чинь итгэлээс чинь гардаг, жинхэнэ ойлголт мөн эсэх нь шалгагдах явцад чинь илчлэгдэнэ. Чи хуурамч итгэгч, луйварчин, үл итгэгч байж таардаг. Чи Бурханд итгэдэг дүр л үзүүлдэг, зүрх сэтгэлд чинь Бурханы үг үндэс сууриа тавиагүй. Бурханд итгэх итгэлийн хамгийн аймшигтай хэлбэр бол хүн бүх хоосон сургаалыг ойлгодог ч Бурханд итгэх жинхэнэ итгэл өчүүхэн төдий ч байхгүй байх юм. Жинхэнэ итгэлийг хэрхэн шалгаж болох вэ? Үндсэндээ, аливаа юм тохиолдоход хүн үнэнийг хүлээж авч, хэрэгжүүлж чаддаг эсэхийг нь харж шалгадаг. Тэд үнэнийг хэзээ ч хүлээж аваагүй, хэрэгжүүлээ ч үгүй бол үнэндээ хэдийн илчлэгдсэн бөгөөд тэднийг илчлэх шалгалтыг хүлээх хэрэггүй. Хүний өдөр тутмын амьдралд ямар нэг юм тохиолдох үед түүнд үнэн-бодит байдал байгаа эсэхийг тодорхой харж болно. Ер нь үнэнийг эрэлхийлдэггүй, ямар нэг зүйл тохиолдоход үнэнийг хэрэгжүүлдэггүй олон хүн бий. Иймэрхүү хүмүүс өөрсдийг нь илчлэх шалгалтыг хүлээх хэрэгтэй юу? Огтхон ч үгүй. Хэсэг хугацааны дараа өөрчлөгдөхгүй бол тэд аль хэдийн илчлэгдсэн гэсэн үг юм. Тэд засалт туулаад ч үнэнийг хүлээж авахгүй, тууштай гэмшдэггүй хэвээр байвал тэр тусмаа илчлэгдсэн бөгөөд тэднийг цэвэрлэж, таягдан хаях ёстой. Үнэнийг хүлээж авах, хэрэгжүүлэхэд ер нь анхаардаггүй хүмүүс бүгд үл итгэгчид бөгөөд ямар ч ажил даатгаж, ямар ч хариуцлага хүлээлгэж болохгүй. Үнэн байхгүй хүн бат зогсож чадах уу? Үнэнийг хэрэгжүүлэх нь чухал уу? Үнэнийг хэзээ ч хэрэгжүүлж байгаагүй хүмүүсийг л хар, нэг их удалгүй тэд бүгд илчлэгдэнэ. Тэдэнд туршлагын гэрчлэл огт байхгүй. Тэд ямар ядуу хоосон, хөөрхийлөлтэй юм бэ, тэд ямар эвгүй байдалд орсон бол! 

Бурханд итгэх жинхэнэ итгэл хүнд яаж бий болдог вэ? Туршлагаас бий болдог. Туршлагаас яаж бий болдог вэ? Тааралдсан хүн, үйл явдал, зүйлс бүрээс Бурханы хүслийг эрж хайж, тунгаан бодож, ингэх замаар Бурханыг ойлгож чаддаг бол олон туршлагын дараа аажмаар Бурханыг жинхэнээсээ ойлгодог болно—үг яриагаараа ойлгох биш, зүрх сэтгэлийнхээ гүнд ухамсарлана. Зүрх сэтгэлдээ итгэж, амаараа хүлээн зөвшөөрдөг Бурхан зүрх сэтгэлд чинь амьдардаг бөгөөд хэн ч Түүнийг булаан авч чадахгүй. Яг л Иовыг шалгалт туулж байхад түүний найзууд “Чи нүгэл үйлдэж, Бурханд халдлаа. Өршөөл үзүүлээч гэж Ехова Бурханаас хурдан гуй!” хэмээн хэлсэнтэй адилхан. Нүгэл үйлдэж, Бурханд халдсан гэж Иовт санагдаагүй, гэхдээ яагаад? Хэдэн арван жил амьдарсны дараа Бурханы талаарх түүний ойлголт өөрийнх нь туршлага дээр суурилаагүй учраас тэр юм. “Бурхан хүнийг ерөөж, өршөөж, хэзээ ч гачигдуулдаггүй” гэж тэр хэлээгүй. Түүний туршлагаар бол Бурхан хүнд өгдөг, бас хүнээс авдаг. Бурхан хүнд юм өгдөг, заримдаа бас цээрлүүлж, сахилгажуулж, шийтгэдэг. Бурханы хүмүүст хийдэг зүйлийг хүний оюун санаа, бодол, төсөөлөл тушаадаггүй. Тиймээс Иовын хэдэн арван жилийн амьдралын туршлага нь “Ехова өгсөн, Ехова буцаан авчихлаа; Еховагийн нэр алдаршиг” (Иов 1:21) гэж дүгнэхэд хүргэсэн. Өөрөөр хэлбэл Бурханы хийдэг бүх зүйлийг хүн сайн, муу гэж үзэх нь хамаагүй Бурханы зохион байгуулалтын нэг хэсэг юм. Муу зүйл тохиолдлоо ч гэсэн, Бурханы зөвшөөрөлгүйгээр Сатан хүний эсрэг үйлдэж зүрхэлдэггүй. Хүн төрөлхтөн Бурханы гарт байдаг бөгөөд Бурханы дээд эрхийн дор айх зүйл тэдэнд байхгүй. Чи Сатаны гарт орлоо ч гэсэн энэ нь Бурханы дээд эрхэд харьяалагдах бөгөөд Бурханы зөвшөөрөлгүйгээр Сатан чамд гар хүрч зүрхлэхгүй. Иов энэ хэмжээний ойлголттой байсан учраас Бурхан юу ч хийсэн гомдоллоогүй. Зөвхөн Ехова Бурхан бүхнийг захирдаг жинхэнэ Бурхан, тэр бүх тэнгэрэлч, муу сүнс, чөтгөрүүд бол Бурхан биш гэдгийг тэр тодорхой олж харсан. Хэн бүхнийг захирдаг вэ? Хэн хүн төрөлхтөн болон оршин байгаа бүхнийг захирдаг вэ? Бурхан. Түгээмэл хэллэгээр хэлбэл Бурхан бол хамгийн агуу. Хүний гэр бүл, эд хөрөнгийн хэмжээ, өдрийг тав тухтай, эсвэл шаналж өнгөрөөх эсэх, амьдрах хугацаа гээд энэ бүхэн Бурханы гарт байдаг. Энэ тал дээр Иов амьдралдаа нэг, хоёрхон биш, гүнзгий туршлагатай байсан. Ямар нэгэн зүйл тохиолдох болгонд энэ нь Бурханы дээд эрхийн хүрээнд тохиолдсон гэдгийг тэр ойлгож чадвал ой ухаанд нь гүнээ хоногшдог байсан. Ийм зүйл санаандгүй юм уу эсвэл хүний, Сатаны хүслээр болдоггүй, харин Бурханы ажил бөгөөд гомдоллож болохгүй гэдгийг тэр гүнзгий мэдэрч, ухамсарласан. Ийм агуу шалгалтыг туулахдаа Иов юуг ухаарсан бэ? Бурхан бол хамгийн дээд, Бурхан мэргэн ухаантай гэдгийг. Бурхан юу ч хийсэн бай, Бурханыг тэр үргэлж магтаж чаддаг байсан. Чамд иймэрхүү зүйл тохиолдоод харин чи ойлгож чадахгүй байвал шүүж, өөрийн дүгнэлтийг тулгах хэрэггүй. Бурханы сайн хүсэл юу болохыг мэдэхгүй байгаа бол эрж хайж, хүлээ, тэгээд дуулгавартай дага. Энэ бол хэрэгжүүлэх хамгийн сайн арга, хэрэгжүүлэлтийн хамгийн сайн зам, эс бөгөөс чи шившигтэй, ичгүүртэй байдалд орно. Иов ийм зүйлийн талаар маш гүн гүнзгий туршлагын мэдлэгтэй байсан юм. Чи Бурханыг үргэлж буруу ойлгодог бол үнэнийг хэзээ ч олж авахгүй, Бурханы ерөөлийг алдана. Бурхантай харилцах харилцаа чинь хэвийн биш, Бурханд Бурхан шиг ханддаггүй, Бурханы ажлыг ойлгодоггүй, Бурханыг үнэхээр дуулгавартай дагадаггүй учраас чи олон бэрхшээл туулаад ч юу ч олж авахгүй. Үүний улмаас Бурханы талаарх жинхэнэ мэдлэгийг хэзээ ч олж авахгүй. Бурхан ярьж, ажилладаг бөгөөд Бурхан чиний төлөө хэчнээн уйгагүй хүчин чармайлт гаргаж, чамд зориулан ямар ч орчин нөхцөлийг бий болгосон бай, эцэст нь энэ бүхэн чамайг Бурханыг мэддэг болгохын тулд байдаг. Бурханыг мэдмэгц чи Бурхантай харилцах улам дотно, улам хэвийн харилцаатай болно. Бурхан уйдсандаа хэн нэгэнтэй тоглох нь битгий хэл шалтгаангүйгээр үйлддэггүй бөгөөд хүмүүс Бурхан яаж ажилладгийг ойлгохгүй байх нь хэвийн зүйл. Гэхдээ тэд үнэнийг эрж хайх ёстой, ядаж л Бурханыг хайрцаглах ёсгүй—эрүүл ухаантай хүн байх гэж үүнийг хэлдэг. Петрийн хэлснээр, Бурхан хүмүүсийг тоглоом мэт үздэг ч байсан, хүмүүст яаж ч ханддаг байсан, үргэлж Бурханы зөв билээ. “Бурхан надад тоглоом мэт хандвал бэлэн биш байж, хүсэхгүй байж би яаж чадах юм бэ?” Юу Петрийг ийм үг хэлэхэд хүргэв? (Петрийн туршлага ийм үгэнд хүргэсэн. Бурхан юу ч хийсэн бай, Бурханы санаа зорилго үргэлж сайн болохыг тэр ухаарсан.) Заримдаа чи Бурханы санаа зорилгыг ухамсарлахгүй бол юу хийх ёстой вэ? Чи хүлээж, эрж хайж, таних гэж оролдох ёстой. Иов, Петр хоёр өөр өөр цаг үед амьдарч байсан хэдий ч, өөр өөр нийгмийн гаралтай, өөр өөр зүйл туулсан, өөр өөр үгээр ярьдаг байсан хэдий ч тэдний хэрэгжүүлэлтийн зам, арга барил нь ижилхэн, аливаа юм тохиолдоход Бурханд хандах хандлага нь ижилхэн байсан. Ердөө л тэд энэ санааг өөр өөр хэлээр илэрхийлсэн. Гэхдээ хүмүүс үүнээс юуг ойлгодог вэ? Чи Бурханы хүслийг эрж хайж, хүлээхдээ дуулгавартай дагахыг хэрэгжүүлэх ёстой гэдгийг. Бүү сэтгэл түгш. Гагцхүү эхлээд ийм хандлагатай байх нь зөв. Аливаа юм тохиолдоход хэтэрхий түгшиж, үнэнийг эрж хайхаа мэддэггүй, харин Бурханы талаар гомдоллосоор байдаг бол асуудал гарна. Зарим хүн “Би ердөө ойлгохгүй юм! Бурхан яагаад бидэнд ингэж ханддаг юм бэ? Биднийг диавол болон Сатанууд мэт үзвэл би дуулгавартай дагаж чадахгүй. Ингэх нь үндэслэлгүй, зөвтгөхийн аргагүй!” гэж хэлдэг. Хүний оюун санаа, үзэл, төсөөлөл, тэрслүү, дуулгаваргүй байдал чинь эх захаа алдсан үед чи Бурханы удирдамжийг хүртэх эрхтэй гэж үү? Дуулгавартай дагана гэдэг нь зүгээр нэг дуулгавартай дагана гэж хэлэх, эсвэл хоосон сургаал номлож, бага зэрэг шийдэмгий зан харуулж, биеэ бага зэрэг бариад болчихдог энгийн зүйл биш. Тийм энгийн биш. Чи Бурханыг дуулгавартай дагавал эцсийн шагнал чинь Бурханы талаар мэдлэгтэй болж, Бурханы чамд зориулж бэлддэг орчин нөхцөлийг ойлгож, бодит туршлагын мэдлэгтэй болох явдал юм. Өөрөөр хэлбэл, чи Бурханы зүрх сэтгэл, Бурханы чин санаа зорилгыг ойлгож, ган болдоггүй өө сэвтэй төмөрт Бурхан урам хугардаг болохыг ойлгоно. Завхарсан зан чанаруудтай амьдрахыг чинь Бурхан харахыг хүсдэггүй, харин чамайг тэдгээрээс зугтаасай гэж хүсдэг. Тиймээс Тэр чамайг шүүж, гэсгээх, чамайг засах, зэмлэх, сахилгажуулах арга барилыг хэрэглэхээс өөр аргагүй байдаг, тэр ч байтугай яг л Бурхан чиний мэдрэмжид хайхрамжгүй хандаж байгаа мэт, Тэр чамайг яллаж, шийтгэж, чамаар даажигнаж байгаа мэт санагддаг. Тэр үед чи яах вэ? Бурхан ийм маягаар үйлдсэн ч гэсэн чи Түүний чин санаа зорилгыг ойлгож чадвал хангалттай—чи үнэхээр дуулгавартай байх болно. Иов сорилт туулж байхдаа “Ехова өгсөн, Ехова буцаан авчихлаа; Еховагийн нэр алдаршиг” гэж хэлсэн. Уг явдлын талаарх түүний ойлголт ямар байсан бэ? “Надад байгаа бүхнийг Ехова Бурхан өгсөн, хэрвээ хүсвэл Тэр буцаагаад авч чадна, учир нь Тэр бол Бурхан, Түүнд ийм эрх мэдэл байгаа. Надад байгаа бүхэн Түүнээс ирсэн болохоор татгалзах эрх надад байхгүй.” Иовын ойлгож, туулж мэдэрсэн зүйл нь энэ. Тухайн үед түүний шийдэмгий байдал ямар байсан бэ? “Би Бурханыг ойлгож, ухаалаг зүйл хийж, эрүүл ухаантай хүн байх ёстой. Энэ бүхнийг надад Бурхан өгсөн, Тэр үүнийг хэзээ ч авч чадна. Энэ талаар би Бурханд учирлах гэж оролдож болохгүй, тэгэх нь Түүний эсрэг тэрсэлж байгаа хэрэг. Бурханы үйлдлийг голбол Түүний зүрх сэтгэлийг шархлуулна, тэгсэн бол би жинхэнээсээ сайн хүн, жинхэнэ бүтээгдсэн зүйл болохгүй.” Тухайн үедээ тэр ингэж хэрэгжүүлсэн бөгөөд ийм хэрэгжүүлэлт нь түүнд ямар үр дүнг авчирсан бэ? Үнэн хэрэгтээ бодит үр дүн нь тэр урьдынхаасаа илүү баян болж, илүү олон малтай, хоньтой болсонд, эсвэл урьдынхаасаа илүү хөөрхөн хүүхдүүдтэй болсонд биш байсан. Эдгээр нь ердөө л Бурханы нигүүлслээр өгсөн зүйлс юм. Энэ туршлагаар дамжуулан үнэндээ Бурханы түүнд өгсөн зүйл нь Бурханыг илүү сайн ойлгож, дуулгавартай болж, Бурхантай дотно харилцаатай болж, Бурханы зүрх сэтгэлд үлэмж ойртсон явдал байсан. Бурханы хийсэн бүхнийг Иов ойлгож чаддаг болж, утгагүй, давилуун үг хэлэхээ больж, Бурханы зүрх сэтгэлийг гомдоох үг ч бас хэлэхээ больсон. Завхарсан зан чанараас ангижрах гэж үүнийг хэлэх бус уу? Сатан чамайг удирдаж чадахаа болино. Чи Сатаны удирдлага дор байхаа больж, харин Бурханы удирдлага дор очно. Чи Бурханы хийдэг ямар ч зүйлийг дуулгавартай дагаж чаддаг болж, Бурханд харьяалагддаг. Тэр үед Иовын байсан байдал, гаргасан хандлага нь энэ байв. Мөн түүнчлэн, тэр ийм маягаар үйлдэж, ийм бодит байдалд орсон учраас эцэст нь Бурхан түүнд илэрсэн. Бурханы илрэлт ямар ч хэлбэрээр илэрсэн бай, Бурханы талаарх түүний ойлголтыг гүнзгийрүүлсэн үү? (Тэгсэн.) Тийм ээ, гарцаагүй түүний ойлголтыг гүнзгийрүүлсэн. Бурханы талаар анх домгоос сонссоноос эхлээд Бурхан байдгийг баталгаажуулж, Бурханыг харах хүртэлх, Бурханы өгдөг нигүүлсэлтэй харьцуулахад эдгээрээс алийг нь та нар хүн төрөлхтөнд зориулсан асар их ерөөл гэж хэлэх вэ? (Бурханыг харна гэдэг асар их ерөөл.) Гарцаагүй тийм. Хүмүүс Бурханд итгэдэг ч үнэнийг ойлгодоггүй үедээ Бурхан өөрсдийг нь хамгаалж, өөрсдөд нь нигүүлсэл хайрлаж, бусдаас дээр өргөж, бүх гэр бүлийнхнийг нь аюулгүй байдал, аз жаргалаар ерөөгөөч гэж гуйдаг. Тэд хаа явсан газраа номлож, бусдын атаархал, бишрэлийг төрүүлж чаддаг байхыг гуйдаг. Хүмүүс ийм зүйлийг хүсдэг боловч Бурханы өгөхийг хүсдэг хамгийн агуу ерөөлийг мэддэггүй. Тэд зөвхөн гадаад материаллаг нигүүлслийг гуйдаг ч тэр бүх хүсэлт нь тэднийг гагцхүү Бурханы зүрх сэтгэлээс улам л холдуулдаг. Тэд хамгийн агуу хувь ерөөлөө алдаж, Бурханы ерөөлийг алддаг. Бурханы талаарх мэдлэгийг олж авч чадахгүй, үнэнийг олж авч чадахгүй бол чи Бурханы өмнө амьдарч чадах уу? Чи Бурханы бүх зохицуулалтыг үнэхээр дуулгавартай дагаж чадах уу? Тэгэх ямар ч боломжгүй. 

Үнэнийг хэрэгжүүлж, үнэн-бодит байдалд орох үйл явц нь үнэндээ өөрийгөө ойлгож, завхарсан зан чанараа таягдан хаях үйл явц юм. Энэ нь мөн Бурхантай нүүр тулан харилцаж, Бурханыг мэдэж авах үйл явц юм. Чи үнэнийг хэрэгжүүлдэг гэж хэлдэг ч Бурханыг яагаад мэддэггүй юм бэ? Бурхантай харилцах харилцаа чинь яагаад улам дотно болоогүй юм бэ? Чи өдөр бүр залбирч, зүрх сэтгэлээ Түүнд дэлгэдэг гэж хэлдэг, тэгэхээр энэ мөчид Түүнд ойртсон юм шиг чамд санагдаж байна уу? Бурханд итгэх итгэл чинь нэмэгдсэн юм шиг санагддаг уу? Энэ үед Бурханы талаар илүү сайн ойлголттой болж, Түүний талаар гомдоллох нь багасаж, Түүнийг буруу ойлгож, Түүнд тэрслэх нь багассан юм шиг санагддаг уу? Үүнээс алийг нь ч өөрөөсөө олж хардаггүй бөгөөд яг л урьдын адил байгаа бол чи үнэнийг хэрэгжүүлээгүй, цаг гарздаж, хүч тэнхээ зарсан төдий л болжээ. Хэн ч чамайг хөдөлмөрлө, эсвэл хүч чадлаа зориул гэж албадаагүй, үүний адил үнэнийг хэрэгжүүлэхэд хэн ч чамд саад болоогүй. Энэ бол чиний сонголт, чи хөдөлмөрлөх замаар алхдаг. Хүмүүс үнэнийг хэрэгжүүлж, үнэнийг эрэлхийлдэггүй бол өөрийн эрхгүй хөдөлмөрчин болно. Хүмүүст үнэнийг хэрэгжүүлэх маш хэцүү байдаг. Тэд Бурханыг хэрхэн дуулгавартай дагахаа мэддэггүй, зүгээр л махран зүтгэж, хөдөлмөрлөх төдийдөө үргэлж сэтгэл ханадаг. Эцэст нь цөөн хэдэн хоосон сургаал ойлгож чадах үедээ үнэнийг хэрхэн хэрэгжүүлэхээ мэддэггүй. Харин зүгээр л дахин хөдөлмөрлөдөг ч үүнийгээ ч ухаардаггүй. Тиймээс чи үе үе цаг гаргаж өөрийгөө эргэцүүлж, шалгаж, энэ хугацаанд олж авсан зүйлийнхээ талаар ах эгч нартайгаа нөхөрлөх ёстой. “Би Бурханы талаар олон буруу ойлголт өвөрлөсөөр байгаа бөгөөд олонхыг нь хараахан шийдвэрлээгүй байгаа” гэж чи хэлнэ. Өөр хэн нэгэн “Сүүлийн үед би Бурханы зүрх сэтгэлийн талаар жаахан ойлголттой болсон юм шиг санагддаг. Бурхан хүн төрөлхтнийг зовоож байгаа нь сайн хэрэг. Би зовж зүдрэхээс айж, зовлон зүдүүртэй нүүр тулаад нуугдаж, зугтаахыг хүсдэг байсан. Хүмүүс бага зэрэг зовж зүдэрснийхээ дараа л Бурханы өмнө өөрийгөө тайван байлгаж, гадаад асуудалд анхаарлаа чиглүүлэхээс сэргийлж чадна гэж одоо надад санагдаж байна. Зовж зүдрэх сайн учраас Бурхан хүмүүсийг сорьж, цэвэршүүлэхдээ хэцүү бэрх орчин нөхцөлийг үргэлж бий болгодог. Бурханы зорилго, чин санаа зорилгын заримыг нь би ойлгож, мэдэрч байх шиг надад санагддаг. Бурханы хийдэг бүхэн сайн!” гэж хэлнэ. Чи ингэж нөхөрлөх ёстой. Чи нөхөрлөлөөр ашиг тус хүртэнэ. Цөөн хэдэн хүн чөлөөт цагаараа цугларч хов ярьж, шүүж, маргаан үүсгэх магадлалтай бусад зүйлийг хэлдэг бол, Бурханд итгэх итгэл болон амийн туршлагынхаа талаар ярьж байгаа юм шиг харагдаж магадгүй ч зүрх сэтгэл нь амгалан биш бол, үнэнийг хэрхэн эрж хайж, үнэнд шамдахыг хэрэгжүүлж, Бурханы шаардлагад нийцүүлэхээр чармайх учиртай. Чи үргэлж ийм маягаар үнэнийг эрэлхийлбэл Ариун Сүнс чиний дотор ажиллаж, чамайг гэгээрүүлнэ. Үнэн чамд байхгүй байгааг эрэлхийлэх ачаа гэж бодоод, хэрэгжүүлж, туршлагажиж, үнэнд шамд. Үүнийг чи хэрхэн хэрэгжүүлэх ёстой вэ? Чи үнэнийг ойлгодог хэн нэгнээс ойлгодоггүй, ухан ойлгож чаддаггүй зүйлийнхээ талаар зааж чиглүүлэхийг эрж хайж, асуух ёстой. Чи үргэлж ийм маягаар хэрэгжүүлдэг бол, илүү их үнэнийг ойлгож, ихийг олж авч чадна. Та нар ихэнхдээ үнэний талаар хэрхэн нөхөрлөхөө мэддэггүй, ажил ярихад л анхаарч, зарчмын талаар биш, арга барилын талаар үргэлж ярьдаг. Энэ бол гажуудал, үнэндээ чи ажлын талаар ярихдаа үнэн-зарчимтай холбоотой асуудлын талаар нөхөрлөх ёстой; ингэх нь амь-оролтод чинь ашиг тустай. Үнэн-зарчимтай холбоотой асуудлын талаар тодорхой нөхөрлөмөгц амь-оролтын замтай болно. Энэ нь ажил хийж, үүргээ гүйцэтгэхэд, мөн түүнчлэн амь-оролтод чинь ашиг тустай. Энэ нь аль аль талаараа ашигтай биш гэж үү? Чи үр дүнд хүрч, амь-оролттой болохын тулд Бурханд итгэх туршлагынхаа талаар гэнэн цайлганаар, илэн далангүй нөхөрлөх ёстой. Үргэлж хов ярьж, шүүх нь амь-оролтод ямар ч ашиг тусгүй бөгөөд Бурханд итгэснээр аврагдах боломжоо алдахад хүргэдэг. Бурханд итгэх гэдэг нь үнэнийг хэрэгжүүлэхэд үргэлж анхаарна гэсэн үг юм. Хэрэгжүүлэх тусам аврагдах боломж чинь улам их болно. Үнэнийг дэндүү бага ойлгодог бол бүр их эрж хайх ёстой. Зөвхөн үнэний талаар ойлголттой болж, хэрэгжүүлж байж л жинхэнээсээ өөрчлөгдөж, аврагдах улам их, улам баттай найдварыг олж авч чадна. 

Эв эетэй хамтын ажиллагааны тухай

Бурханы гэрт үүрэг гүйцэтгэх нь шүтлэггүй хүмүүсийн дунд аливааг хийхээс тэс өөр юм. Ялгаа нь юу вэ? Ах эгч нар Бурханы үгийг хамтдаа уншиж, сүнсээрээ холбогддог. Тэд бие биетэйгээ эв найртай амьдарч, сэтгэлдээ байгаа зүйлийг хэлж, үнэнийг энгийн, илэн далангүй нөхөрлөж, Бурханы үгийг таашааж, бие биедээ тусалж чаддаг. Хэнд нь ч бэрхшээл тулгарсан асуудлыг шийдвэрлэхийн тулд үнэнийг хамтдаа эрж хайж, сүнсээрээ эв нэгдэлтэй байж, үнэний өмнө болон Бурханы өмнө захирагдаж чаддаг. Шүтлэггүй хүмүүс бол өөр. Тэд бүгд өөрийн гэсэн нууцтай, нээлттэй харилцдаггүй, бие биеэсээ болгоомжилдог, тэр ч бүү хэл бие биеийнхээ эсрэг башир арга хэрэглэж, өрсөлддөг. Эцэст нь түнжин хагарч, өөр өөрийнхөө замыг хөөдөг. Чуулганд байх болон шүтлэггүй хүмүүсийн ертөнцөд байхын хамгийн том ялгаа нь Бурханд чин сэтгэлээсээ итгэдэг хүмүүс үнэнийг хүлээн авч чаддагт оршино. Хэнд ч асуудал, бэрхшээл тулгарсан бай хүн бүр илэн далангүй нөхөрлөж, бие биедээ тусалж чаддаг бөгөөд хэн нэгэн нь завхрал харуулбал тэд шүүмжилж, засаж чаддаг, ингэснээр тухайн хүн гэмшиж чаддаг. Бие биеэ хайрлах гэдэг нь энэ юм. Бүх хүн бие биетэйгээ адил тэгш харилцаатай байдаг бөгөөд хүмүүсийн эв найртай байх зарчим нь Бурханы үгэнд суурилдаг. Хэрвээ хэн нэгэн завхрал илчилж, буруу ярьж, алдаа гаргавал тэд илэн далангүй нөхөрлөж чадна. Хүн бүр үнэнийг эрж хайж, бие биедээ тусалж, үнэнийг ойлгодог болох үед бүрэн чөлөөлөгдөж, эрх чөлөөг олж авдаг. Ийм маягаар хүмүүс нэг нэгнээсээ хөндийрч, бие биетэйгээ өрсөлдөж, бие биеэсээ сэрэмжлэхээ больдог. Мөн бие биеэ урамшуулж, хайрлаж, нэг болж чаддаг. Эдгээр нь Бурханы үгийн үр нөлөө юм. Чуулганы амьдралаар дамжуулан Бурханд үнэхээр итгэдэг бүх хүн үнэнийг ойлгож авч, завхралаасаа салж, ах эгч нартайгаа эв найртай хамтран ажиллаж, үүргээ сайн гүйцэтгэж, бие биетэйгээ эв найртай амьдарч, Бурханы өмнө амьдардаг.

Хэрвээ чи үүргээ сайн биелүүлж, Бурханы хүслийг хангахыг хүсвэл эхлээд бусадтай эв найртай ажиллаж сурах ёстой. Ах, эгч нартайгаа хамтран ажиллах үедээ чи үүнийг бодолцон үзэх ёстой: “Эв эе гэж юу вэ? Миний яриа тэдэнтэй эв эетэй байна уу? Миний бодол тэдэнтэй эв эетэй байна уу? Аливааг хийдэг арга зам минь тэдэнтэй эв эетэй байна уу?” Хэрхэн эв эетэй хамтран ажиллахаа бодоод үз. Заримдаа эв эе гэдэг нь тэвчээр, хүлээцтэй байдал боловч энэ нь бас үзэл бодолдоо бат зогсож, зарчмыг баримтална гэсэн үг юм. Эв эе нь асуудлыг намжаахын тулд зарчмын талаар буулт хийх, “бялдууч” байхаар оролдох, эсвэл дундыг баримталсан замаар явах гэсэн үг биш—хэн нэгэнд тал засах гэсэн үг мэдээж биш. Эдгээр нь зарчим юм. Чи эдгээр зарчмыг ойлгомогцоо өөрийн мэдэлгүй Бурханы хүслийн дагуу ярьж, үйлдэж, үнэний бодит байдлыг амьдран харуулах бөгөөд ийм маягаар эв нэгдэлд хүрэхэд амархан. Бурханы гэрт хэрвээ хүмүүс ертөнцийн гүн ухаанаар амьдарч, бусадтай харилцахдаа өөрсдийн үзэл, дур сонирхол, хүсэл, аминч сэдэл, авьяас билиг, ухаалаг байдалд найдаж байвал энэ нь Бурханы өмнө амьдрах зам биш бөгөөд эв нэгдэлд хүрч чадахгүй. Яагаад тэр вэ? Яагаад гэвэл, хүмүүс сатанлаг завхарсан зан чанараар амьдрах үедээ эв нэгдэлд хүрч чаддаггүй. Тэгвэл үүний эцсийн үр дагавар юу вэ? Бурхан тэдэн дээр ажилладаггүй. Бурханы ажилгүйгээр хэрвээ хүмүүс өөрсдийн дульхан чадвар, ухаалаг байдал, өчүүхэн мэргэшил, олж авсан жаахан мэдлэг, ур чадвартаа найдвал Бурханы гэрт ашиглагдахад маш хэцүү бөгөөд Бурханы хүсэлд нийцүүлэн үйлдэхэд тун хэцүү санагдана. Бурханы ажилгүйгээр чи Бурханы хүсэл, Бурханы шаардлага, эсвэл хэрэгжүүлэлтийн зарчмыг хэзээ ч ойлгож чадахгүй. Үүргээ гүйцэтгэх зам юм уу зарчмыг мэдэхгүй, Бурханы хүслийн дагуу хэрхэн үйлдэхээ, ямар үйлдэл үнэн-зарчмыг зөрчиж, Бурханыг эсэргүүцдэгийг хэзээ ч мэдэхгүй. Эдгээр зүйлийн алийг нь ч тодорхой мэдэхгүй бол чи ердөө л дүрэм журмыг сохроор мөрдөж, дагана. Ийм будилсан байдалтайгаар үүргээ биелүүлэх үедээ чи бүтэлгүйтэх нь дамжиггүй. Чи Бурханы сайшаалыг хэзээ ч хүртэхгүй, мөн Бурханд гологдох чинь лавтай бөгөөд чи таягдан хаягдана.

Хоёр хүн хамтран үүрэг гүйцэтгэх үед заримдаа зарчмын асуудлаар маргаан үүснэ. Тэд өөр өөр үзэл бодол, өөр өөр саналтай байх болно. Ийм тохиолдолд юу хийж болох вэ? Энэ нь байнга гардаг асуудал мөн үү? Энэ бол хэвийн үзэгдэл. Хүн бүрийн оюун ухаан, хэв чанар, ойлголт, нас, туршлага харилцан адилгүй бөгөөд хоёр хүн яг ижил бодол санаа, үзэл бодолтой байх боломжгүй, иймээс хоёр хүний санал, үзэл бодол өөр байх нь маш түгээмэл үзэгдэл юм. Энэ нь тун түгээмэл тохиолдол тул мэл гайхах шаардлагагүй. Ийм асуудал гарах үед хэрхэн хамтран ажиллаж, Бурханы өмнө эв нэгдэлтэй байхаар чармайж, нэгдмэл үзэл бодол, саналтай байх вэ гэдэг л чухал. Үзэл бодол, саналыг нэгтгэх зам юу вэ? Энэ нь үнэн-зарчмуудын холбогдох талыг эрж хайж, өөрийнхөө эсвэл өөр хэн нэгний санаа зорилгын дагуу үйлдэх биш, харин Бурханы санаа зорилгыг эрж хайх явдал юм. Энэ бол эв найртай хамтын ажиллагаанд хүрэх зам. Чи Бурханы санаа зорилго, Бурханы шаарддаг зарчмуудыг эрж хайснаар л эв нэгдэлд хүрч чадна. Эс бөгөөс, юмс чинийхээр болбол нөгөө хүн сэтгэл хангалуун бус, түүнийхээр болбол чамд тааламжгүй, таагүй байх болно. Чи аливааг тодорхой харж чадахгүй, юмыг зүгээр орхиж чадахгүй, мөн үргэлж “Ингэж хийх нь зөв үү?” гэж бодно. Чи хэнийх нь бодол үнэхээр зөв болохыг харж чадахгүйн зэрэгцээ өөрийнхөө санаа бодлыг орхихыг хүсэхгүй. Ийм нөхцөл байдалд чи үнэнийг эрж хайх ёстой бөгөөд зарчим юу болох, Бурхан ямар стандартыг шаарддаг болохыг эрж хайх ёстой. Бурханы шаарддаг стандартыг эрж хайсны дараа нөгөө хүнтэйгээ нөхөрлө. Хэрэв тэрээр үзэл бодол, мэдлэгийнхээ талаар бага зэрэг нөхөрлөвөл зүрх сэтгэл чинь тодорхой, гэрэлтэй болно. Чи дотроо “Миний бодол жаахан өрөөсгөл, жаахан гүехэн—түүний бодол илүү сайн, Бурханы шаарддаг стандартад илүү ойр юм, тэгэхээр би өөрийнхөө бодлыг хойш тавьж, түүнийхийг хүлээн авч, дуулгавартай дагая. Түүнийхээр хийе” гэж бодно. Тэгээд түүнээс ямар нэг зүйл сурч авснаараа чи ивээл хүртсэн хэрэг биш гэж үү? Тэрээр бага зэрэг зүйл өгч, чи бэлэн юмыг эдэлсэн. Үүнийг Бурханы нигүүлсэл гэх бөгөөд чи ивээл хүртсэн. Ариун Сүнс чамайг гэгээрүүлэх үед л чи ивээл хүртдэг гэж бодож байна уу? Хэн нэгэн санал бодол, гэгээрлээ чамтай нөхөрлөж, эсвэл өөрийнхөө зарчмын дагуу ямар нэг зүйлийг хэрэгжүүлж, үр дүн нь тийм ч муу биш гэдгийг чи олж харвал энэ нь ямар нэгэн зүйл олж авч буй хэрэг биш үү? Энэ бол ивээл хүртэж байгаа явдал юм. Ах эгч нарын дундах хамтын ажиллагаа нь нэгнийхээ сул талыг нөгөөгийнхөө давуу талаар нөхөх үйл явц юм. Бусдын сул талыг нөхөхөд чи давуу талаа ашиглаж, бусад нь чиний дутагдалтай талыг нөхөхөд өөрсдийн давуу талыг ашигладаг. Сул талаа бусдын давуу талаар нөхөж, эв найртай хамтран ажиллах гэж үүнийг хэлдэг. Хүмүүс эв найртай хамтран ажилласнаар л Бурханы өмнө ерөөгдөж чадах бөгөөд аливааг туулах тусмаа улам их бодит байдалтай болж, явах тусам зам нь илүү тод гэрэлтэж, хэзээ хэзээнээс илүү сэтгэл нь тайвширдаг. Хэрвээ чи эв найртай хамтран ажиллахгүй байгаа бол; бусадтай үргэлж зөрчилдөж, бусдын үгэнд огт үнэмшдэггүй, тэд чамайг сонсохыг хүсдэггүй бол; чи бусдын нэр төрийг хадгалахыг хичээдэг ч тэд чиний төлөө ийм зүйл хийдэггүй, энэ нь чамд таагүй санагддаг бол; хэрвээ чи хэлсэн зүйлээс нь болоод тэднийг буланд шахаж, тэд үүнийг санаад, дараагийн удаа асуудал гарахад чамд бас тэгж ханддаг бол—энэ ямар асуудал вэ? Энэ нь уур омгоороо амьдарч, бие биетэйгээ тэмцэлдэж байгаа хэрэг бус уу? Завхарсан зан чанараараа амьдарч байгаа хэрэг биш үү? Ийм маягаар үүргээ гүйцэтгэснээр Бурханы сайшаал юм уу ерөөлийг яавч олж авахгүй, гагцхүү Бурханд гологдоно.

Чи үүргээ гүйцэтгэхдээ эв найртай хамтран ажиллах ёстой. Тэгж байж л сайн үр дүнд хүрч, Бурханы шаардлагыг биелүүлнэ. Эв найртай хамтын ажиллагаа гэж юу вэ? Ямар зан авир эв найртай хамтын ажиллагаанд тооцогдохгүй вэ? Чи үүргээ гүйцэтгэсэн, би үүргээ гүйцэтгэсэн гэе. Бид хоёр хоёулаа үүргээ гүйцэтгэсэн ч хоорондоо үг дуугүй ойлголцож, харилцаж, нөхөрлөөгүй. Бид ямар ч харилцан ойлголцолд хүрээгүй, Бид зүгээр л сэтгэлийнхээ гүнд “Би үүргээ гүйцэтгэж байна, чи ч үүргээ гүйцэтгэж байна. Бие биедээ саад болохгүй байцгаая” гэдгийг мэддэг байсан. Энэ эв найртай хамтын ажиллагаа мөн үү? Гаднаас нь харахад ийм хоёр хүний хооронд ямар ч маргаан, үзэл бодлын зөрүү байхгүй, бие биедээ саад болдоггүй, нэг нэгнээ хязгаарладаггүй юм шиг санагдаж магадгүй. Гэвч сүнсний хувьд тэдний хооронд эв найртай хамтын ажиллагаа байхгүй. Тэд нэг нэгнээ үг дуугүй ойлгож, анхаарч халамжилдаггүй. Ямар ч хамтын ажиллагаагүйгээр тус бүрдээ өөрийнхөө зүйлийг л хийж, хувийн хүчин чармайлт гаргадаг. Энэ нь аливааг хийх сайн арга зам мөн үү? Хэн ч өөр хэн нэгнийг хянаж, хязгаарлаж, тушааж, сохроор дуулгавартай дагадаггүй юм шиг харагдаж, энэ нь бүр ухаалаг мэт санагдаж болох ч тэдний дотор нэг төрлийн завхарсан зан чанар байдаг. Тэд тус бүрдээ баатар болохын төлөө, бусдаас давуу байж, илүү сайн гүйцэтгэхийн төлөө өрсөлддөг тул хэнийг ч хайрладаггүй, халамжилдаггүй, тусалдаггүй. Энд ямар нэгэн эв найртай хамтын ажиллагаа байна уу? (Үгүй.) Хамтран ажиллахгүй бол чи ганцаараа тулалдаж байгаа бөгөөд олон зүйлийг төгс, бүрэн гүйцэд хийхгүй. Энэ бол хүмүүсээс Бурханы харахыг хүсдэг байдал биш. Үүнийг Бурхан таашаадаггүй.

Зарим хүн аливаа зүйлийг хэнтэй ч ярилцахгүйгээр, хэнд ч хэлэлгүйгээр ганцаараа хийх дуртай байдаг. Бусад хүн тэднийг хэрхэн харахаас үл хамааран тэд зүгээр л хүссэнээрээ хийдэг. Тэд “Би бол удирдагч, та нар Бурханы сонгосон хүмүүс учраас миний хийдэг зүйлийг дагах хэрэгтэй. Яг миний хэлснээр хий—ийм л байх учиртай” гэж боддог. Тэд юм хийхдээ бусдад мэдэгддэггүй бөгөөд тэдний үйлдэл ил тод байдаггүй. Тэд дандаа далдуур шаргуу ажиллаж, нууцаар юм хийдэг. Ганц намын монополь эрх мэдлээ хадгалдаг агуу улаан лууны адилаар тэд өчүүхэн, үнэ цэнгүй гэж үздэг хүмүүсээ үргэлж хууран мэхэлж, хянахыг хүсдэг. Тэд бусадтай ярилцаж, хэлэлцэхгүйгээр аливаа асуудалд эцсийн шийдвэрийг гаргахыг үргэлж хүсдэг бөгөөд бусдын саналыг хэзээ ч асуудаггүй. Энэ хандлагыг чи юу гэж бодож байна? Үүнд хэвийн хүн чанар байна уу? (Байхгүй.) Энэ нь агуу улаан лууны уг чанар бус уу? Агуу улаан луу бол дарангуйлагч бөгөөд дур зоргоороо авирлах дуртай. Ийм завхарсан зан чанартай хүмүүс агуу улаан лууны үр удам бус уу? Хүмүүс өөрсдийгөө ингэж л мэдэх ёстой. Та нар ингэж чадах уу? (Тийм.) Та нар ингэж авирлахдаа үүнийгээ мэддэг үү? Хэрвээ мэддэг бол чамд найдвар байна, харин мэдэхгүй бол асуудалд орох нь гарцаагүй бөгөөд энэ тохиолдолд чи сүйрэх бус уу? Ингэж авирлаж байгаагаа мэдэхгүй үед яах ёстой вэ? (Ах эгч нар маань бидэнд хэлж өгч, биднийг засах хэрэгтэй.) Хэрвээ чи эхлээд бусдад “Би угаасаа бусдыг удирдах дуртай хүн, урьдчилаад хэлж байгаа болохоор ийм зүйл тохиолдвол битгий санал зөрөлдөөрэй. Чи намайг тэвчих ёстой. Энэ тийм ч сайн биш гэдгийг би мэддэг, үүнийг аажмаар өөрчлөхөөр ажиллаж байгаа болохоор надад хүлээцтэй хандана гэж найдаж байна. Ийм зүйлс тохиолдоход намайг тэвч, надтай хамтарч ажилла, эв найртай хамтран ажиллахын төлөө хамтдаа хичээцгээе” гэж хэлдэг бол ийм маягаар юм хийх нь байж болох уу? (Үгүй. Энэ бол эрүүл ухаангүй хэрэг.) Яагаад үүнийг эрүүл ухаангүй гэж хэлж байна вэ? Ингэж хэлдэг хүн үнэнийг эрэлхийлэх бодолгүй байдаг. Ийм маягаар хийх нь буруу гэдгийг тэр маш сайн мэддэг ч үүнийгээ хийхийн сацуу бусдыг хязгаарлаж, тэднээс хамтран ажиллаж, дэмжихийг шаардсаар байдаг. Түүний санаа зорилгод үнэнийг хэрэгжүүлэх хүсэл байдаггүй. Тэр зориуд үнэний эсрэг явж байна. Мэдсээр байж зөрчих—энэ бол Бурханы хамгийн их жигшдэг зүйл. Ёрын муу хүмүүс, антихристүүд л ийм зүйл хийж чаддаг бөгөөд антихристүүд яг ингэж авирладаг. Тэд зориуд үнэний эсрэг явж, Бурханыг эсэргүүцэх үедээ аюулд ордог. Энэ бол антихристүүдийн замаар явж байгаа хэрэг. Энэ хүмүүс өөрсдөө үнэнийг хэрэгжүүлдэггүй ч бусдыг хязгаарлаж, өөртөө татаж, өөрсдийг нь даган үнэний эсрэг явж, Бурханыг эсэргүүцэхэд бусдыг хүргэхээр оролддог. Тэд санаатайгаар Бурханыг эсэргүүцэж байгаа биш үү? Ялангуяа ингэж авирлах үедээ тэд бүлэгт урьдчилан мэдэгдэж, өөрсдөд нь боломж олгохыг хүмүүсээс хүсэж, дараа нь бүх хүнээр өөрсдийгөө дэмжүүлдэг. Ингэхдээ тэд бүр ч их зальжин байдаг. Ингэж хэлж байгаа нь гагцхүү хүчээ харуулах үзүүлбэр, тулгах бичиг юм. Тэд “Сонс, надаар оролдох хэрэггүй. Миний хувьд жирийн хүмүүс юу ч биш. Миний хүсэж байгаа зүйл бол удирдах. Надтай хэлэлцэх гэж оролдохгүй байсан чинь дээр шүү—хэлэлцээр хийгээд байх шаардлагагүй! Миний асуудал бол: Хэрэв чи надаар ямар нэг зүйл хийлгэвэл би эцсийн шийдвэрийг гаргах хэрэгтэй, хэн ч надтай хамтран ажиллахыг оролдсоны хэрэггүй—чи хүссэн ч тэнцэхгүй!” гэж хэлж байгаа юм. Энэ нь өөрийгөө илчилж байгаа хэрэг үү? Үгүй. Энэ бол Сатаны өмнөөс аливааг хийх арга зам болохоос завхарсан зан чанарыг илчилж байгаа асуудал биш. Тэд шууд ноёрхохыг, хэлсэн үгээ биелүүлэхийг хүсдэг, тэгснээр хүн бүр хэлснийг нь хийж, өөрсдийг нь дагаж, дуулгавартай байна. Энэ нь диавол ил гарч байгаа хэрэг биш үү? Энэ бол завхарсан зан чанарын ганц удаагийн илчлэл биш. Антихристийн үйлдлийг сатанлаг уг чанар нь захирдаг. Тэд эрх мэдлийг атгах санаа зорилгоор Бурханд итгэж, чуулганд ирдэг, мөн Бурханыг эсэргүүцэж, Бурханы сонгосон хүмүүсийг Бурханыг эсэргүүцэх зам руу хөтлөх зорилготой. Тэд бүх шашны урсгалын тэргүүнүүдтэй адилхан юм. Бүгд антихристийн мөн чанартай бөгөөд Сатаны адилаар Бурхантай эн тэнцүү байхыг хүсдэг. Хэрвээ Бурханы сонгосон хүмүүсийн нэг нь антихрист илчлэгдсэнийг харвал үүнд яаж хандах ёстой вэ? Тэдэнд хайраар туслах ёстой юу? Тэднийг илчилж, ялган таньж, бусдад тэдний сатанлаг дүр төрхийг харуулж, дараа нь тэднийг орхих ёстой. Энэ бол Бурханы сонгосон хүмүүсийн ойлгож, ухамсарлах ёстой зарчим юм. Антихристийн илрэлийг завхарсан зан чанарын илчлэл, агшин зуурын гэм буруу гэж авч үзээд, антихристийн “өөрийгөө мэдэх” гээч зүйл болон өөрийгөө нээж, илчилсэн мэт үйлдэлд хууртаж, антихристүүдтэй үнэний талаар нөхөрлөсөөр байдаг хүн туйлын тэнэг бөгөөд огт ялган таних чадваргүй нь тодорхой. Надад хэл дээ, ийм антихрист хүн завхарсан зан чанараа гаргахдаа бусдад сэтгэлээ нээж, өөрийгөө илчилж чадах уу? Тэд буруу зүйл хийх үедээ өөрсдийгөө огт эргэцүүлдэггүй, мэддэггүй бөгөөд өөрсдийгөө илчилж байгаа нь хүмүүсийг хуурч буй хэрэг бөгөөд өөрсдийгөө зөвтгөхөөс цаашгүй юм. Хүн чин сэтгэлээсээ илэн далангүй ярьж, өөрийгөө илчлэх нь яг юу гэсэн үг болохыг ялган таних хэрэгтэй. Хэрвээ тэд: “Би муухай ааштай болохоор намайг битгий өдөөд бай!” гэвэл энэ нь өөрийгөө илчилж байгаа хэрэг мөн үү? (Үгүй.) Тэднийг өдөж болохгүй, өдвөл асуудал үүсгэнэ гэдгийг тэд чамд анхааруулж байна. Хэрэв тэд: “Манай гэрт миний хэлснээр болдог. Эцэг эх маань ч миний хэлснийг хийх ёстой байдаг. Би ийм ааштай, та нар намайг уучлах ёстой. Би энийгээ яаж ч чадахгүй. Эцэг эх маань их авьяастай хүн ааш ихтэй байдаг гэж хэлдэг, тийм ч болохоор тэд намайг өршөөдөг” гэж хэлбэл яах вэ? Энэ нь өөрийгөө илчилж байгаа хэрэг мөн үү? (Үгүй.) Их авьяастай хүн ааш ихтэй байдаг учраас тэднийг өршөөх ёстой гэж тэд чамд хэлж байна. Хэрэв тэд: “Би багаасаа ийм ааштай байсан. Миний хэлсэн зүйл биелдэг. Би төгс төгөлдрийг эрэлхийлж, хүсэж байгаа зүйлийнхээ араас хөөцөлддөг. Би одоо Бурханд итгэдэг болохоор илүү дээр болсон, ихэнхдээ тэвчээртэй байж, өөрийгөө хянаж чаддаг ч төгс төгөлдрийг эрэлхийлсээр байна. Хэрэв ямар нэг зүйл төгс биш бол энэ нь огт бүтэхгүй бөгөөд би үүнийг хүлээн авч чадахгүй” гэж хэлдэг бол энэ нь өөрийгөө илчилж байгаа хэрэг мөн үү? (Үгүй.) Тэгвэл энэ юу вэ? Энэ бол бусдаар хүндлүүлэхийн тулд өөрийгөө магтаж, гайхуулж, яг л танхай этгээдүүд, дээрэмчид уулзах үедээ хатуу үгээр сайрхаж, булчингаа чангалаад, “Намайг оролдож болно гэж бодоо юу? Тийм бол нударганы минь амтыг үз л дээ” гэж хэлдэг шиг ямар аймшигтай болохоо бусдад хэлж байгаа явдал юм. Энэ нь Сатаны үнэн төрх биш үү? Энэ бол Сатаны үнэн төрх юм. Өөрийгөө илчлэх арга зам бүгд адилхан байдаггүй. Антихристүүд өөрсдийгөө илчлэх үедээ бусдыг сүрдүүлэх, заналхийлэх, айлгах зорилготой байдаг. Тэд үргэлж бусдыг захирахыг хүсдэг. Энэ бол Сатаны дүр төрх. Сэтгэлээ нээх хэвийн, энгийн арга зам биш. Хэвийн хүн чанарыг амьдран харуулахын тулд хүн яаж өөрийгөө нээж, илчлэх ёстой вэ? Завхарсан зан чанарын илчлэлээ илэн далангүй ярьж, бусдад зүрх сэтгэлийнхээ бодит байдлыг нэвт шувт харуулж, дараа нь Бурханы үгэнд үндэслэн асуудлын мөн чанарыг задлан шинжилж, мэдэж, зүрх сэтгэлийнхээ угаас өөрсдийгөө үзэн ядаж, жигшсэнээр. Тэд өөрсдийгөө илчлэх үедээ өөрсдийгөө зөвтгөх юм уу тайлбарлах гэж оролдох ёсгүй, харин зүгээр л үнэнийг хэрэгжүүлж, үнэнч шударга хүн байх ёстой. Зарим хүн муу зан чанартай нь тодорхой ч үргэлж өөрсдийгөө муухай ааштай гэж ярьдаг. Энэ зүгээр л нэг төрлийн зөвтгөл биш гэж үү? Муу зан чанар бол муу зан чанар. Хэн нэгэн хүн эрүүл ухаангүй зүйл буюу хүн бүрд хохирол учруулсан зүйл хийсэн бол асуудал нь тэдний зан чанар, хүн чанарт байдаг хэдий ч тэд үргэлж хяналтаа түр алдлаа, эсвэл жаахан уурлачихлаа гэж хэлдэг. Тэд асуудлыг мөн чанараар нь хэзээ ч ойлгодоггүй. Энэ нь үнэхээр өөрийгөө задлан шинжилж, илчилж байгаа хэрэг мөн үү? Нэгдүгээрт, хүн мөн чанарын түвшинд асуудлыг ойлгож, өөрсдийгөө задлан шинжилж, илчлэхийн тулд үнэнч шударга зүрх сэтгэлтэй, чин сэтгэлийн хандлагатай байх ёстой бөгөөд зан чанарынхаа асуудлын талаар юу ойлгосноо ярих ёстой. Хоёрдугаарт, зан чанар нь ноцтой санагдвал тэд хүн бүрд “Намайг ийм завхарсан зан чанар дахин харуулах юм бол надад сэрэмжлүүлж, намайг засаж болно. Хэрэв би хүлээн авч чадахгүй бол битгий бууж өгөөрэй. Миний завхарсан зан чанарын энэ тал маш ноцтой, намайг илчлэхийн тулд үнэнийг олон удаа нөхөрлөх хэрэгтэй. Би хүн бүрийн засалтыг баяртайгаар хүлээн авна, хүн бүр намайг хянаж, тусалж, намайг төөрөлдөхөөс сэргийлнэ гэж найдаж байна” гэж хэлэх ёстой. Энэ ямар хандлага вэ? Энэ бол үнэнийг хүлээн авах хандлага. Ийм юм хэлэхэд зарим хүнд бага зэрэг эвгүй санагддаг. Тэд дотроо “Хэрвээ хүн бүр босоод намайг илчилбэл би яах вэ? Би хүлээн авч чадах болов уу?” гэж боддог. Бусад хүн чамайг илчлэхээс чи айх уу? (Үгүй.) Үүнтэй тулгарахдаа чи зоригтой байх ёстой. Илчлэгдэхээс айх нь ичгэвтэр зүйл. Хэрвээ чи үнэнийг үнэхээр хайрладаг бол ингэж доромжлогдохоос айх уу? Хүн бүр чамайг засахаас айх уу? Энэ айдас бол сул дорой, сөрөг байдал, завхралын зүйл юм. Хүн бүр завхрал харуулдаг ч харуулж байгаа мөн чанар нь өөр өөр байдаг. Хүн зориуд гэм буруу үйлдэж, саад учруулж, үймээн тарихгүй л бол завхрал харуулах нь хэвийн бөгөөд бүх хүн үүнд зөв хандаж чадна. Хэрвээ хүний зорьсон зорилго нь чуулганд саад учруулж, үймүүлэх, зориуд чуулганы ажилд хохирол учруулах явдал бол тэр хүн илчлэгдэхээс хамгийн их айдаг, учир нь энэ асуудлын мөн чанар хэтэрхий ноцтой бөгөөд илчлэгдэх тэр мөчид тэрээр илчлэгдэж, таягдан хаягдана. Энэ айдас нь тэдний оюун санаанд хүндээр тусдаг. Өнөөдөр Бурхан яаж ч ажилладаг бай, энэ нь бүхэлдээ хүмүүсийг завхралаас нь ариусгаж, аврах зорилготой юм. Хэрвээ чи зөв хүн бөгөөд үүргээ сайн гүйцэтгэж, Бурханы даалгаврыг биелүүлэхээр чармайдаг бол ихэнх хүн үүнийг тодорхой харна. Тэд үүнийг чинь ялган таньж чадна. Түүнчлэн хүмүүсийг илчилж, засаж байгаа нь тэдэнд төвөг учруулж байгаа хэрэг биш. Харин ч асуудлаа шийдвэрлэхэд нь туслахын тулд үүнийг хийдэг, ингэснээр тэд үүргээ сайн гүйцэтгэж, чуулганы ажлыг хамгаалж чадна. Энэ бол зөв зүйтэй зүйл. Хүн засалтыг хүлээн авснаар завхарсан зан чанараа ариусгаж чаддаг. Энэ нь ч бас зан чанарын өөрчлөлтөд хүрэхийн тулд хүнд байх ёстой хандлага юм. Хүн ийм хандлагатай болмогцоо тохиромжтой хэрэгжүүлэлтийн замыг хайж олох хэрэгтэй бөгөөд үүнийг хийх цаг болоход зовж шаналах шаардлагатай. Тулааны үеэр тэд махан биеэс урваж, нэрэлхүү зан, нэр нүүр, сэтгэл хөдлөлийнхөө хязгаарлалтыг хаях ёстой. Махан биеийн бэрхшээлийг даван гармагц бүх зүйл хавьгүй илүү хялбар болно. Үүнийг эрх чөлөө, чөлөөлөлт гэж нэрлэж болно. Энэ бол үнэнийг хэрэгжүүлэх үйл явц юм. Тодорхой зовлон шананал үргэлж байдаг. Махан бие завхарсан бөгөөд хүмүүс нэрэлхүү зан, нэр нүүртэй, үргэлж өөрсдийн ашиг сонирхлыг бодолцон үздэг учраас огт зовохгүй байх боломжгүй. Эдгээр зүйл нь үнэнийг хэрэгжүүлэхэд хүмүүст хамгийн их саад болдог. Тиймээс бага зэрэг зовохгүйгээр үнэнийг хэрэгжүүлэх боломжгүй. Хүмүүс үнэнийг хэрэгжүүлэхийн амтыг амсаж, жинхэнэ амар амгалан, баяр баясгаланг мэдрэх үедээ үнэнийг хэрэгжүүлэх хүсэлтэй болдог, мөн өөрсдийгөө үгүйсгэж, махан биеэс урваж, Сатаныг ялахад илүү хялбар болно. Ийм маягаар тэд бүрэн чөлөөлөгдөж, эрх чөлөөтэй болно.

Чуулганы амьдралд ямар уур амьсгал бүрдүүлэх ёстой вэ? Ямар нэгэн зүйл тохиолдоход тухайн хүнд биш, тухайн зүйлд анхаарлаа хандуулдаг уур амьсгал. Заримдаа санал зөрөлдөөн нь хэрүүл маргаан үүсгэж, уур уцаар их төрүүлдэг ч зүрх сэтгэл нь хөндийрдөггүй. Бүх зүйл хүмүүсийн зан чанарыг өөрчлөх, үүргээ сайн гүйцэтгэхийн төлөө байдаг. Энэ бүхэн Бурханыг сэтгэл хангалуун байлгахын тулд үнэнийг хэрэгжүүлэхийн төлөө байдаг. Хүмүүсийн хооронд үзэн ядалт байхгүй. Учир нь хүмүүс бүгд авралд хүрэхээр хичээх явцдаа байгаа. Хүн болгон адилхан завхарсан зан чанартай, заримдаа үг нь жаахан хатууддаг, эсвэл арай хэтрүүлдэг, эсвэл хэн нэгэн нь тааруу хандлагатай байж болно. Хүмүүс эдгээр зүйлд өш санах ёсгүй. Хэрвээ чи энэ асуудлыг ойлгож, нэвт харж чадахгүй байгаа бол эцсийн нэг арга бий: Бурханы өмнө залбирч, “Бид нэг Бурханд итгэж, дагадаг болохоор ямар ч маргаан, санал бодлын зөрүү байсан, биднийг хагалан бутаргах ямар ч зүйл байсан бид Бурханы өмнө нэгдмэл байдаг. Бид нэг л Бурханд залбирдаг юм чинь давж гарахгүй зүйл юу байх билээ?” хэмээн тунгаан бод. Хэрвээ чи ийм маягаар сайн бодвол эдгээр хязгаарлалтыг давж гарахгүй гэж үү? Эцсийн эцэст, үүний эцсийн зорилго юу вэ? Энэ нь эв найртай хамтран ажиллаж, бүх зүйл дээр Бурханыг сэтгэл хангалуун байлгахаар эрэлхийлж, нэгдмэл байдал буюу зарчмын нэгдэл, зорилгын нэгдэл, үйл хөдлөлийн санаа зорилго, эх үүсвэрийн нэгдэлд хүрэх явдал юм. Хийхээс хэлэх нь амархан. Яагаад тэр вэ? (Хүмүүс завхарсан зан чанартай.) Тийм ээ. Энэ нь хүмүүсийн ааш араншин, зан төлөв, насны ялгаанаас, эсвэл өөр өөр гэр бүлээс гаралтайгаас биш, харин хүмүүс завхарсан зан чанартайгаас болдог. Энэ бол үндсэн шалтгаан. Хэрэв үндсэн шалтгаан нь хүмүүсийн завхарсан зан чанарт оршиж байгааг та нар бүгд тодорхой харж чадвал аливааг зөв зохицуулж чадна, асуудлыг шийдвэрлэхэд хялбар байх болно. Тэгвэл завхарсан зан чанарыг хэрхэн шийдвэрлэх талаар дэлгэрэнгүй ярилцах шаардлагатай юу? Үгүй. Та нар маш олон номлол сонссон тул явах ёстой замынхаа талаар бага зэрэг мэдэж байгаа, бүгд энэ талаар тодорхой хэмжээний туршлагатай. Хүмүүс аливаа асуудлыг шийдвэрлэхийн тулд бүх зүйл дээр үнэнийг тууштай эрж хайж, дотроо байгаа асуудлыг эргэцүүлж, бусдад шударгаар хандаж чадах л юм бол үндсэндээ бусадтай эв найртай хамтран ажиллаж чадна. Хүмүүс үнэнийг хүлээн авч чаддаг, биеэ тоох юм уу өөрийгөө зөвтгөдөггүй, бусдын санал зөвлөгөөнд зөв хандаж чаддаг бол тэд хамтран ажиллаж чадах бөгөөд асуудал гарвал үнэнийг эрж хайснаар хамтран ажиллаж асуудлыг шийдвэрлэх нь илүү хялбар байдаг. Хүн үнэнийг хүлээн авч, нөхөрлөхдөө сэтгэлээ нээж байгаа л бол хамтрагчийнх нь сэтгэл амархан хөдөлж, үнэнийг хүлээн авч чадна. Тэгвэл эв найртай хамтын ажиллагаанд хүрэх нь тийм ч том асуудал биш бөгөөд зүрх сэтгэл, оюун санаагаараа эв нэгдэлтэй байх зорилгод хүрэхэд амархан.

Бурханыг дуулгавартай дагах нь үнэнийг олж авах үндсэн хичээл юм

Хэрвээ чи Бурханд итгэхдээ Бурханд дуулгавартай байхыг хүсвэл өөрийгөө мэдэх нь туйлын чухал. Өөрийгөө мэдэхгүйгээр завхарсан зан чанараасаа ангижирч чадахгүй. Амь-оролт нь өөрийгөө мэдэхээс эхэлдэг. Хэрвээ чи зарим нэг завхрал илчлэн харуулах юм уу Бурханы жигшлийг төрүүлдэг, Бурханыг гомдоодог зүйл хийдэг бол, мөн тэнэг юм хийдэг бол дараа нь өөрийгөө эргэцүүлэх ёстой. Өөрийгөө эргэцүүлэх нь завхралаа арилгахад чинь хэрхэн тусалж чадах вэ? Үнэнийг хэрэгжүүлдэг хүмүүс “Надад тохиолдсон эдгээр зүйл намайг үнэхээр илчиллээ. Би завхарсан зан чанартай бөгөөд үүнийгээ арилгахын тулд Бурханы үгийн шүүлт, гэсгээлтийг хүлээн авах ёстой. Энэ нөхцөл байдлаар дамжуулан Бурхан завхарсан зан чанарыг минь илчилсэн нь сайн хэрэг. Бусад хүн намайг юу ч гэж бодсон, надад яаж ч хандсан, би үнэнийг эрж хайж, Бурханы хүслийг ойлгож, үнэнийг хэрэгжүүлэхийн тулд юу хийхээ мэдэх ёстой” гэж тунгаан боддог. Энэ бол зөв хандлага, энэ нь үнэнийг хэрэгжүүлж, Бурханыг дуулгавартай дагах хандлага юм. Бурханд итгэх итгэл нь үнэнийг хүлээн авахыг шаарддаг—тэр бол зөв хандлага. Үнэнийг хүлээн авдаггүй хүмүүс асуудал гарах үед шалтаг, шалтгаан хайж, хариуцлагыг өөр хүнд тохдог. Тэд бусад хүн өөрсдөд нь сайн хандахгүй, өөрсдийг нь бодохгүй, халамжлахгүй байна гэж үргэлж гомдоллодог. Тэд элдэв янзын шалтаг тоочдог. Энэ бүх шалтгааныг хайх ямар хэрэгтэй юм бэ? Энэ нь үнэний хэрэгжүүлэлтийг чинь орлож чадах уу? Бурханд дуулгавартай байдлыг чинь орлож чадах уу? Үгүй, чадахгүй. Өөрөөр хэлбэл, чамд ямар ч шалтгаан байсан хамаагүй, тэнгэрээс илүү том гомдолтой байлаа ч гэсэн үнэнийг хүлээн авдаггүй бол чи дуусна. Ялангуяа үнэнийг хэрэгжүүлэх асуудал дээр ямар хандлагатай байхыг чинь Бурхан харахыг хүсдэг. Чи гомдоллоод нэмэртэй юу? Чиний гомдол завхарсан зан чанарын асуудлыг шийдвэрлэж чадах уу? Хэрвээ чи гомдоллож, өөрийгөө зөвтгөвөл тэр нь чиний талаар юуг хэлэх вэ? Чи үнэнийг олж авсан байх уу? Бурхан чамайг сайшаах уу? Хэрвээ Бурхан: “Чи бол үнэнийг хэрэгжүүлдэг хүн биш, тиймээс замаас зайл, Би чамайг зэвүүцэж байна” гэж хэлбэл чи дууссан гэсэн үг биш үү? Бурхан “Би чамайг зэвүүцэж байна” гэж хэлэх нь чамайг илчилж, хэн болохыг чинь тодорхойлно. Бурхан яагаад чамд тодорхойлолт өгнө гэж? Учир нь чи үнэнийг хүлээн авдаггүй; Бурханы зохион байгуулалт, дээд эрхийг хүлээн авдаггүй. Чи үргэлж гадаад шалтаг хайж, аливааг үргэлж бусад хүнд нялзааж байдаг. Бурхан чамайг эрүүл ухаангүй, үнэнийг хайрладаггүй; ухаан мэдрэлгүй, дур зоргоороо, номхоршгүй гэж хардаг. Чамайг хойш тавьж, үл тоох ёстой, ингэснээр чи өөрийгөө эргэцүүлж чадна. Чамд номлол, үнэний нөхөрлөл сонсгохын гол санаа нь, чамайг үнэнийг ойлгож, асуудлаа шийдвэрлэж, завхралаа арилгаасай гэснийх юм. Үнэн гэдэг нь чиний дэмий чалчих зүйл мөн үү? Амаараа л яриад болчихдог зүйл мөн үү? Үнэнийг ойлгох нь дотоод сэтгэлийн чинь хоосон зайг дүүргэх сүнслэг тулгуур болох учиртай гэж үү? Үгүй, ийм зорилгоор ашиглахын төлөө байдаггүй. Үнэн нь чамайг завхарсан зан чанараа шийдвэрлэх боломжтой болгодог. Энэ нь чамд зам өгөхийн төлөө байдаг бөгөөд асуудалтай тулгарах үедээ чи эдгээр үнэнээр амьдарч, амьдралын зөв замаар алхаж чадна. Чи үнэнийг ойлгомогцоо төрөлх байдал, завхрал, эсвэл сатанлаг боловсролд чинь байдаг зүйлсэд үндэслэн үйлдэхээ больж, сатанлаг логик, ертөнцийн гүн ухааны дагуу амьдрахаа болино. Оронд нь чи үнэний дагуу амьдарч, үнэний дагуу үйлдэнэ. Зөвхөн энэ л Бурханы хүслийг хангаж чадна. Зарим хүн: “Би тийм ч удаан Бурханд итгээгүй. Надад тийм ч их туршлага байхгүй. Би үнэнийг ойлгодоггүй, миний биеийн хэмжээ жаахан, тиймээс үнэнийг хэрэгжүүлж чадахгүй” гэж хэлдэг. Эдгээр нь үнэндээ зүгээр л бодитой шалтаг. Биеийн хэмжээ чинь жаахан байсан ч чиний хүрч чадах үнэн гэж бий. Чи ойлгохынхоо хэрээр л хэрэгжүүлэх ёстой; чадлынхаа хэрээр л дадлагажуулах ёстой. Хэрвээ чи ойлгодог үнэнээ ч хэрэгжүүлдэггүй бол энд асуудал байна. Бурханд итгэсэн хугацаа чинь хэчнээн урт, эсвэл богино байх нь хамаагүй, хэдэн жилийн турш номлол сонссон л бол зарим үнэнийг ойлгоно. Чи маш их үнэнийг мэддэг ч алийг нь ч хэрэгжүүлдэггүй бол яллагдана. Үнэнд дуулгавартай байх хандлага гэж юу вэ, үнэнд дуулгавартай байх гэж юу вэ, үнэнд яаж дуулгавартай байх вэ, Бурханы зохион байгуулалтыг хэрхэн дуулгавартай дагах вэ, хүмүүс ямар хандлагатай байх ёстой вэ—хэрвээ чи эдгээр зүйлийг мэддэг бол хэрэгжүүлэх ёстой. Юу ч тохиолдлоо гэсэн үнэнийг хэрэгжүүлж, зарчимтай авирлаж сурах ёстой. Хэрвээ чи үнэнийг хэрэгжүүлдэггүй бол үнэн чамд ямар ч утга учиргүй байна; энэ нь ердөө хоосон сургаал, чиний аман дахь уриа лоозон. Чи үнэнийг хэрэгжүүлж чаддаг болсныхоо дараа л бодит байдалтай болно; тэр үед л үнэн чиний амь болж чадна. Ямар нэг зүйл тохиолдоход дур сонирхлоо дагаж—энэ хүний буруу, тэр хүний буруу гэж бодоод, үргэлж өөрийнхөө зөв гэж үзэж, бусад хүн юу ч хэллээ гэсэн үл санал нийлдэг бол—чи буруугүй, завхралгүй байх боломжтой юу? Үүнийг биеэ тоож, өөрийгөө зөвтгөх гэж нэрлэдэг бөгөөд энэ нь илүү ноцтой завхарсан зан чанар юм.

Завхарсан зан чанарыг хэрхэн шийдвэрлэж болох вэ? Эхний алхам бол Бурханы зохион байгуулалт, зохицуулалтыг дуулгавартай дагаж чадах эсэхийг чинь; чамд зориулж Бурханы бүрдүүлсэн янз бүрийн орчин нөхцөлд дуулгавартай байж чадах эсэхийг чинь харах явдал юм. Амар тайван цагт чи Бурханы талаар үзэлгүй байдаг, илт завхарсан зан чанар илчлэн харуулдаггүй. Тиймээс чи өөрийгөө тийм ч муугүй, Бурханыг дуулгавартай дагаж чаддаг хүн гэж боддог. Гэхдээ ямар нэг зүйл тохиолдох үед зүрх сэтгэл чинь үймэрч, өөрийн гэсэн бодол, санаа чамд төрдөг. Ялангуяа үүргээ гүйцэтгэхдээ зовж, төлөөс төлж чаддаг байх үедээ чи өөрийгөө Бурханыг хайрладаг хүн гэж боддог тул гэнэтийн засалт туулж, хэн нэгэн чамайг үүргээ гүйцэтгэхдээ дур зоргоороо, зарчимгүй гэж хэлэх үед үүнийг хүлээн авч чадах уу? (Хүлээн авахад амаргүй.) Хүлээн авахад амаргүй бол яах вэ? Яаж хүлээн авч, дуулгавартай байж чаддаг болох вэ? Хэрэгжүүлэх хэдэн зарчим бий. Нэгдүгээрт, чи өөрийгөө эргэцүүлж, бодол санаа, учир шалтгаанаа орхин үнэнийг эрж хайх ёстой. Бодол санаа, учир шалтгаан чинь үнэнд нийцэх албагүй гэдгийг чи ойлгох ёстой. Чи эрүүл ухаантай бол бусдын хэлэх үгийг эхлээд сонсож, дараа нь анхааралтай бодож үзэх ёстой. Тэдний хэлсэн үг үнэнд нийцэж байвал хүлээн авах ёстой—энэ бол эрүүл ухаантай хүний хийх ёстой зүйл юм. Хэрвээ чи үргэлж өөрийнхөө бодлыг зөв гэж үзээд, өөрийнхөө үзэл бодолтой зууралдаж, бусдын хэлсэн үг хэчнээн зөв, хэчнээн үнэнд нийцэлтэй байсан ч хүлээн авдаггүй бол тэрслүү, эрүүл ухаангүй байна гэсэн үг. Бүтээгдсэн зүйлийн эрүүл ухаан нь үнэнд дуулгавартай байх, Бурханы үгэнд дуулгавартай байх, Бурханы зохион байгуулалт, зохицуулалтыг дуулгавартай дагах, Бурханаас ирдэг бүхэнд дуулгавартай байх, Бурханы гэрийн ажлын зохицуулалтыг дуулгавартай дагах явдал юм. Үүргээ биелүүлэхдээ чи Бурханы шаарддаг зүйлийг болон Бурханы гэрийн зохицуулсан зүйлийг эрж хайх ёстой. Тэдгээр зүйлийг мэдмэгцээ чи Бурханы шаардсанаар үйлдэж чадна. Энэ бол хэрэгжүүлэлтийн зарчим юм. Эхлээд чи дуулгавартай байх ёстой. Энэ бол бүтээгдсэн зүйлийн хийх ёстой зүйл. Хүмүүс ихэвчлэн өөрсдийн гэсэн шалтаг, шалтгаан, арга саамтай байдаг учраас дуулгавартай дагаж чаддаггүй. Тийм шалтгаантай болохоор тэдний хувьд дуулгавартай дагахад тун амаргүй байдаг. Тэр тохиолдолд юу хийж болох вэ? Эхлээд өөрийнхөө шалтаг, шалтгааныг орхиж, Бурханы гэрийн шаардлагын дагуу үйлд. Хэсэг хугацаанд ингэж хэрэгжүүлснийхээ дараа чи үнэн-зарчмын дагуу үүргээ гүйцэтгэх үедээ улам үр дүнтэй болж байгаагаа олж мэднэ. Энэ бол Бурханд дуулгавартай байх явдал гэдгийг чи дотоод сэтгэлдээ баталгаажуулж, дуулгавартай байдал чинь улам бүр цэвэр болно. Гэхдээ чи үргэлж үзэл, төсөөлөлтэйгөө зууралддаг бол, Бурханы зохион байгуулалт, зохицуулалтад захирагдаж чаддаггүй бол, үргэлж Бурхантай сөргөлдөж, Бурханыг эсэргүүцдэг бол тэр чинь тэрслүү байдал юм. Тэр бол завхарсан зан чанар. Чи илт ёрын мууг үйлдээгүй байлаа ч гэсэн чамд өчүүхэн төдий ч дуулгавартай байдал байхгүй, өчүүхэн ч болов үнэн-бодит байдал байхгүй.

Дуулгавартай байх хичээл хамгийн хэцүү хэр нь бас хамгийн амархан юм. Юугаараа хэцүү вэ? (Хүмүүс өөрийн гэсэн санаатай байдаг.) Хүмүүст санаа байгаа нь асуудал биш—ямар хүнд санаа байхгүй байх билээ дээ? Хүмүүс бүгд зүрх сэтгэл, уураг тархитай, бүгдээрээ өөрсдийн гэсэн санаатай байдаг. Тэр бол асуудал биш. Тэгвэл асуудал нь юу вэ? Асуудал нь хүний завхарсан зан чанар. Хэрвээ чи завхарсан зан чанаргүй байсан бол хэчнээн олон санаа чамд байсан ч дуулгавартай байж чадна—тэр нь асуудал болохгүй. Хэрвээ хүн ийм эрүүл ухаантай бөгөөд “Би бүх зүйл дээр Бурханд дуулгавартай байх ёстой. Би шалтаг тоочихгүй, өөрийнхөө санаагаар зүтгэхгүй, энэ асуудал дээр өөрийн гэсэн шийдвэр гаргахгүй” гэж хэлдэг бол түүний хувьд дуулгавартай дагахад амархан байх биш үү? Хэрвээ хүн өөрийн гэсэн шийдвэр гаргадаггүй бол энэ нь өөрийгөө зөвтгөдөггүйн тэмдэг; хэрвээ тэрээр өөрийнхөө санаагаар зүтгэдэггүй бол эрүүл ухаантайн тэмдэг юм. Хэрвээ тэр бас дуулгавартай байж чаддаг бол үнэний хэрэгжүүлэлтэд хүрчээ. Өөрийнхөө шийдвэрийг гаргадаггүй, өөрийнхөө санаагаар зүтгэхгүй байна гэдэг нь дуулгавартай байж чадахын урьдач нөхцөл юм. Хэрвээ чамд ийм хоёр чанар байдаг бол дуулгавартай байж, үнэнийг хэрэгжүүлэхэд амархан байх болно. Тиймээс чи дуулгавартай байхаасаа өмнө энэ хоёроор өөрийгөө зэвсэглээд, үнэнийг хэрэгжүүлэх хандлагатай байхын тулд хэрхэн үйлдэх ёстой, юу хийх ёстойгоо олж мэдэх учиртай. Энэ нь тийм ч хэцүү биш—гэхдээ бас тийм ч амархан биш. Яагаад хэцүү байдаг вэ? Хүн завхарсан зан чанартай учраас энэ нь хэцүү байдаг. Дуулгавартай байдлыг хэрэгжүүлэх үедээ чи ямар сэтгэл зүйтэй, ямар байдалтай байх нь хамаагүй, энэ нь үнэнийг хэрэгжүүлэхэд чинь саад болдог бол тэрхүү сэтгэлгээ юм уу байдал завхарсан зан чанараас үүдэлтэй байдаг. Тэр бол зүгээр л бодит баримт. Хэрвээ чи өөрийгөө зөвтгөдөг, биеэ тоосон зан, тэрслүү, утгагүй байдал, өрөөсгөл хандлага, гөжүүд зан зэрэг завхарсан зан чанараа шийдвэрлэдэг бол дуулгавартай байхад амархан байна. Тэгвэл эдгээр завхралыг хэрхэн шийдвэрлэх ёстой вэ? Чи дуулгавартай дагахыг хүсэхгүй байх үедээ залбирч, өөрийгөө эргэцүүлж, ингэж асуух ёстой: “Би яагаад Бурханд дуулгавартай байж чаддаггүй юм бэ? Би яагаад юмыг өөрийнхөөрөө хийх гэж зүтгэдэг юм бэ? Би яагаад үнэнийг эрж хайж, хэрэгжүүлж чаддаггүй юм бэ? Энэ асуудлын уг үндэс юу вэ? Би Бурханд дуулгавартай байдлыг хэрэгжүүлэх ёстой, өөрийнхөө хүсэл, эрмэлзлийг дагах биш, үнэнийг хэрэгжүүлэх ёстой. Би Бурханы үг, Бурханы зохион байгуулалт, зохицуулалтад дуулгавартай байж чаддаг байх ёстой. Зөвхөн тэр нь л Бурханы хүсэлд нийцнэ.” Ийм төрлийн үр дүнд хүрэхийн тулд Бурханд залбирч, үнэнийг эрж хайх шаардлагатай. Чи үнэнийг ойлгох үедээ илүү амархан хэрэгжүүлж чаддаг болно; тэгээд махан биеэс урваж, махан биеийн санаа зовнилыг орхиж чадна. Хэрвээ чи зүрх сэтгэлдээ үнэнийг ойлгодог ч махан биеийн ашиг тус, байр суурь, нэрэлхүү зан, нэр нүүрээ орхиж чаддаггүй бол үнэнийг хэрэгжүүлэхэд хэцүү байх болно. Учир нь зүрх сэтгэлдээ чи махан биеийн ашиг тус, нэрэлхүү зан, нэр нүүрээ хамгаас дээгүүр тавьдаг. Энэ нь чи үнэнийг хайрладаггүй, харин байр суурь, нэр хүндийг хайрладаг гэсэн үг юм. Тэгвэл энэ асуудлыг хэрхэн шийдвэрлэх ёстой вэ? Чи залбирч, үнэнийг эрж хайж, байр суурь, нэр хүнд гэх мэт зүйлсийн мөн чанарыг нэвт харах ёстой. Чи эдгээр зүйлийг анхааран авч үзэхээ багасгах ёстой бөгөөд үнэнийг хэрэгжүүлэхийг чухалчлан үзэж, бүхнээс дээгүүр үнэлэх шаардлагатай. Энэ бүхнийг хийх үедээ чи үнэнийг хэрэгжүүлэх хүсэлтэй болсон байх болно. Заримдаа хүмүүс үнэнийг хэрэгжүүлж чаддаггүй. Тэд засалт туулж, Бурханы шүүлт, гэсгээлтийг хүлээн авах шаардлагатай, ингэснээр асуудлын мөн чанар тов тодорхой болж, үнэнийг хэрэгжүүлэхэд илүү хялбар байна. Үнэн хэрэгтээ үнэнийг хэрэгжүүлэхэд тулгардаг хамгийн том саад бэрхшээл бол хүний өөрийн хүсэл хэтэрхий их, юм бүхнээс түрүүнд байдаг—өөрөөр хэлбэл, хүний хувийн ашиг сонирхол бүхнээс дээгүүр байж, нэр хүнд, байр суурь нь хамгаас түрүүнд байдаг. Тийм учраас ямар нэг зүйл тохиолдоход ийм хүмүүс үргэлж дураараа авирладаг бөгөөд үнэн-зарчмыг огтхон ч бодолцон үзэхгүйгээр өөрт ашигтай зүйлийг хийнэ. Тэд үргэлж өөрийнхөө санаатай зууралдаж байдаг. Өөрийнхөө санаатай зууралдах гэдэг нь юу гэсэн үг вэ? Энэ нь “Чи үүнийг хүсэж байвал, би тэрийг хүсэж байна. Чи өөрийнхөөрөө баймаар байвал би өөрийнхөөрөө зүтгэнэ” гэж тодорхойлно гэсэн үг юм. Энэ нь дуулгавартай байдлын илрэл мөн үү? (Биш.) Энэ нь үнэнийг огт эрж хайхгүй, харин өөрийнхөөрөө зүтгэж байгаа хэрэг. Энэ бол биеэ тоосон зан чанар, эрүүл ухаангүй байдлын илрэл. Хэрвээ нэг л өдөр чи дур сонирхол, шийдвэр чинь үнэнд харшилдгийг мэддэг болж чадвал; өөрийгөө үгүйсгэж, нэвт харж, өөртөө итгэхээ больж, дараа нь аажмаар аливааг өөрийнхөөрөө хийж, сохроор тодорхойлохоо болиод, харин үнэнийг эрж хайж, Бурханд залбирч, Бурханд түшиглэж чаддаг болбол тэр нь зөв хэрэгжүүлэлт юм. Ямар төрлийн хэрэгжүүлэлт үнэнд нийцдэгийг баталгаажуулахаасаа өмнө чи эрж хайх ёстой. Тэгэх нь туйлын зөв зүйл бөгөөд үүнийг хийх ёстой. Хэрвээ чи засалт туулах хүртлээ хүлээгээд дараа нь эрж хайх юм бол тэр нь бага зэрэг идэвхгүй бөгөөд энэ нь аливааг хойшлуулах магадлалтай. Үнэнийг эрж хайж сурах нь маш чухал. Үнэнийг эрж хайхын ашиг тус юу вэ? Нэгдүгээрт чи өөрийнхөө хүслийг дагаж, бодлогогүй авирлахаас зайлсхийж чадна; хоёрдугаарт завхралын илчлэл, ёрын муу үр дагавраас зайлсхийж чадна; гуравдугаарт аливаа зүйлийг тодорхой, үнэн зөв ухамсарласнаар хүлээж, тэвчээртэй байж сурч, алдаа гаргахаа больж чадна. Үнэнийг эрж хайснаар эдгээр зүйлийг бүгдийг нь биелүүлэх боломжтой. Чи бүх зүйл дээр үнэнийг эрж хайж сурах үедээ юу ч энгийн биш бөгөөд анхааралтай байж, хичээл чармайлт гаргахгүй бол юмыг тааруу хийнэ гэдгээ олж мэднэ. Ийм маягаар хэсэг зуур дадлагажсаны дараа чи ямар нэг зүйл тохиолдоход илүү их төлөвшиж, туршлагажсан байх болно. Хандлага чинь илүү зөөлөн, аядуу болох ба ойворгон, эрсдэлтэй, өрсөлдөөнтэй байхын оронд чи үнэнийг эрж хайж, үнэнийг хэрэгжүүлж, Бурханыг дуулгавартай дагаж чадна. Тэгээд завхарсан зан чанараа илчлэн харуулдаг асуудал чинь шийдвэрлэгдэнэ. Тиймээс чиний хувьд дуулгавартай дагахад амархан байна, энэ нь үнэндээ тийм ч хэцүү биш. Эхэндээ жаахан хэцүү байж магадгүй боловч чи тэр асуудлыг шийдвэрлэх хүртлээ тэвчээртэй байж, хүлээж, үнэнийг эрж хайсаар байж чадна. Ямар нэг зүйл тохиолдоход чи үргэлж өөрийнхөө шийдвэрийг гаргахыг хүсэж, үргэлж шалтаг тоочиж, өөрийнхөө санаагаар зүтгэдэг бол энэ нь нэлээд төвөгтэй болно. Учир нь чиний зүтгээд байгаа зүйл эерэг биш, бүгд завхарсан зан чанар доторх зүйл юм. Тэр бүх зүйл бол завхарсан зан чанарын илчлэл бөгөөд ийм нөхцөл байдалд чи үнэнийг эрж хайхыг хүслээ ч үнэнийг хэрэгжүүлж чадахгүй, Бурханд залбирахыг хүслээ ч гагцхүү оромдож л чадна. Хэрвээ хэн нэгэн хүн чамтай үнэний талаар нөхөрлөж, санаа зорилгод чинь байгаа хольцыг ил болговол чи ямар сонголт хийх вэ? Чи үнэнийг амархан дуулгавартай дагаж чадах уу? Тийм үед дуулгавартай байх нь чиний хувьд маш хэцүү байх бөгөөд чи дуулгавартай байж чадахгүй. Чи тэрсэлж, шалтаг тоочиж, “Миний шийдвэр Бурханы гэрийн төлөө. Тэр нь буруу биш. Яагаад надаас дуулгавартай байхыг шаардаад байгаа юм бэ?” гэж хэлнэ. Чи дуулгавартай байж чадахгүй гэдгээ харж байна уу? Үүнээс гадна чи бас эсэргүүцнэ; энэ нь зориуд үйлдсэн гэм буруу юм! Энэ нь туйлын төвөгтэй биш үү? Хэн нэгэн хүн чамтай үнэний талаар нөхөрлөх үед хэрвээ чи үнэнийг хүлээн авч чаддаггүй, тэр ч байтугай мэдсээр байж гэм буруу үйлдэж, Бурханы эсрэг тэрсэлж, Бурханыг эсэргүүцдэг бол энэ нь ноцтой асуудал юм. Чи Бурханаар илчлэгдэж, таягдан хаягдах эрсдэлтэй.

Бурханд дуулгавартай байх хичээл үнэхээр гүн гүнзгий. Үүнд орж эхлэхэд үнэхээр хэцүү санагддаг ч хэсэг зуур туулсны дараа тийм ч хэцүү санагддаггүй. Дуулгавартай байдлыг хэрэгжүүлэхийн тулд зарчмуудыг сахин мөрдөх шаардлагатай бөгөөд хэрвээ чи зарчмыг ололгүйгээр нэлээд хэдэн удаа бүтэлгүйтвэл сургамж аваагүй байна гэсэн үг юм; дуулгавартай байх нь чиний хувьд тун хэцүү сургамж хэвээр байдаг. Яагаад хэцүү байдаг вэ? Учир нь завхарсан хүмүүст олон бэрхшээл бий. Хүмүүст үзэл, төсөөлөл, мөн түүнчлэн янз бүрийн завхарсан зан чанар байдаг. Дээр нь нэмээд хэрвээ тэд бас бага зэргийн мэдлэг, хөрөнгөтэй; коллежийн зэрэгтэй, өндөр боловсролтой; нийгэмд мөнгөтэй, байр суурьтай, бүх талаар давуутай бол тэр нь асуудал юм. Тийм хүмүүс үнэнийг хүлээн авахад амаргүй. Хэтэрхий их мэдлэгтэй байх нь төвөгтэй, учир нь хүмүүс мэдлэгийг үнэн гэж үздэг тул үнэнийг ухамсарлах, хүлээн авахад дэндүү их хүчин чармайлт шаардагддаг. Хэрвээ чи үнэнийг ойлгодоггүй, хүн чанаргүй, эсвэл эрүүл ухаангүй бол зараатай адилхан. Зараа бол хэний ч үймүүлж, уурлуулж чадахгүй аймшигтай амьтан. Завхарсан хүмүүс тийм байдаг—тэд яавч үнэнийг хүлээн авахгүй, Бурханыг огтхон ч дуулгавартай дагахгүй. Тэдний зүрх сэтгэл ёрын муугаар дүүрэн байдаг, тэд тэр чигтээ завхарсан зан чанараараа амьдардаг. Үүний үр дүнд, хүмүүст тулгардаг асуудал болгон нь олон төвөгтэй байдлыг авчирдаг бөгөөд хүмүүс үзэл, төсөөллөөр дүүрч, биеэ тоож, өөрийгөө зөвтгөдөг. Тэд засалт туулах үедээ, эсвэл хийж байгаа зүйлд нь саад бэрхшээл тулгарах үед шалтаг тоочиж, юмыг буруугаар ойлгож, сөрөг болж, гомдоллодог. Тэд утгагүй яриа, аргументийн нөлөөнд автаж, төөрөлддөг. Эдгээр нь бэрхшээл юм. Хэрвээ хүмүүс эдгээр бэрхшээлийг шийдвэрлэж чадвал үнэнийг хүлээн авч, хэрэгжүүлж чадах бөгөөд Бурханд дуулгавартай байхад амархан байх болно. Тийм учраас Бурханд дуулгавартай байхын тулд хүн эхлээд үнэнийг хүлээн авч, хэрэгжүүлэх ёстой, Бурханы зохион байгуулалт, зохицуулалтад захирагдах ёстой. Энэ бол эхний саад тотгор юм. Тэгвэл Бурханы зохион байгуулалт, зохицуулалт юунаас бүрддэг вэ? Тэдгээр нь эргэн тойронд чинь Бурханы бий болгосон хүмүүс, үйл явдал, зүйлсээс бүрддэг. Заримдаа эдгээр хүмүүс, үйл явдал, зүйлс чамайг засна, заримдаа чамайг уруу татаж, туршиж, үймүүлж, эсвэл чамайг сөрөг болгоно—гэхдээ чи асуудлыг шийдвэрлэхийн тулд үнэнийг эрж хайж чадаж л байгаа бол ямар нэг зүйл сурч авч, биеийн хэмжээтэй болж, эсэргүүцэх чадалтай болж чадна. Бурханы зохион байгуулалт, зохицуулалтыг дуулгавартай дагах нь Бурханд дуулгавартай байх хамгийн үндсэн хичээл юм. Бурханы зохион байгуулалт, зохицуулалт нь хүмүүс, үйл явдал, зүйлс, эргэн тойронд чинь Бурханы бүрдүүлсэн янз бүрийн нөхцөл байдлыг агуулдаг. Тэгвэл чи эдгээр нөхцөл байдалтай тулгараад ямар хариу үйлдэл хийх ёстой вэ? Хамгийн гол зүйл бол Бурханаас хүлээн авах явдал. “Бурханаас хүлээн авах” гэдэг нь юу гэсэн үг вэ? Гомдоллох, эсэргүүцэх нь Бурханаас хүлээн авч буй хэрэг мөн үү? Шалтгаан хайж, шалтаг тоочих нь Бурханаас хүлээн авч буй хэрэг мөн үү? Үгүй. Тэгвэл чи Бурханаас хүлээн авах явдлыг хэрхэн хэрэгжүүлэх ёстой вэ? Чамд ямар нэг зүйл тохиолдох үед эхлээд тайвширч, үнэнийг эрж хайж, дуулгавартай байдлыг хэрэгжүүл. Шалтаг, тайлбар бүү бодож ол. Хэний зөв, хэний буруу болохыг шинжилж, таамаглахаар бүү оролд, хэний алдаа илүү ноцтой, хэнийх нь арай ноцтой биш вэ гэдгийг битгий шинжил. Эдгээр зүйлийг үргэлж задлан шинжлэх нь Бурханаас хүлээн авах хандлага мөн үү? Бурханд дуулгавартай хандлага мөн үү? Энэ нь Бурханд дуулгавартай байх, Бурханаас хүлээн авах, эсвэл Бурханы дээд эрх, зохицуулалтыг хүлээн авах хандлага биш. Бурханаас хүлээн авах нь Бурханд дуулгавартай байдлыг хэрэгжүүлэх зарчмын нэг хэсэг юм. Хэрвээ чи чамд тохиолдож буй бүхэн Бурханы захиралт, эдгээр зүйл Бурханы зохицуулалт болон сайн хүслээс үүддэг гэдэгт итгэлтэй байвал тэдгээрийг Бурханаас хүлээн авч чадна. Юун түрүүнд зөв, бурууг бүү шинжил, өөртөө шалтаг бүү тооч, бусдаас бурууг бүү хай, дэмий юмаар бүү марга, тохиолдсон зүйлийн объектив шалтгааныг бүү задлан шинжил, аливааг шинжилж, шалгахдаа хүний оюун ухааныг бүү ашигла. Эдгээр нь Бурханаас хүлээн авахын тулд чиний хийх ёстой нарийн ширийн зүйл юм. Үүнийг хэрэгжүүлэх арга зам нь дуулгавартай байдлаас эхлэх явдал. Чи үзэлтэй байсан ч, эсвэл юмыг тодорхой мэдэхгүй байсан ч дуулгавартай бай. Шалтаг тоочихоос, эсвэл тэрслүү байдлаас бүү эхэл. Дуулгавартай болсныхоо дараа үнэнийг эрж хайж, Бурханд залбирч, Бурханаас эрж хай. Чи яаж залбирах ёстой вэ? “Өө Бурхан минь, Та сайн санааны үүднээс энэ нөхцөл байдлыг надад зориулж зохион байгуулсан” гэж хэл. Ингэж хэлбэл юу гэсэн үг вэ? Чиний зүрх сэтгэлд хүлээн авсан хандлага аль хэдийн бий болж, энэ нөхцөл байдлыг Бурхан чамд зориулж зохион байгуулсан гэдгийг хүлээн зөвшөөрсөн гэсэн үг юм. “Өө Бурхан минь, өнөөдөр надад тулгарсан нөхцөл байдалд яаж хэрэгжүүлэхээ би мэдэхгүй байна. Намайг гэгээрүүлж, залж чиглүүлж, Өөрийнхөө хүслийг надад ойлгуулаач гэж би Танаас гуйя, ингэснээр би үүний дагуу үйлдэж, тэрслэхгүй, эсэргүүцэхгүй байж, өөрийнхөө хүсэлд найдахгүй байж чадна. Би үнэнийг хэрэгжүүлж, зарчмын дагуу үйлдэхэд бэлэн байна” гэж хэл. Залбирсны дараа чи зүрх сэтгэлдээ амар тайвныг мэдэрч, шалтаг тоочихоо аяндаа болино. Энэ нь сэтгэлгээний өөрчлөлт биш үү? Энэ нь үнэнийг эрж хайж, хэрэгжүүлэх замыг засдаг бөгөөд үнэнийг ойлгосныхоо дараа хэрхэн хэрэгжүүлэх ёстой вэ гэх ганц асуудал үлддэг. Үнэнийг хэрэгжүүлэх цаг болоход тэрслүү байдлыг илчлэн харуулбал чи Бурханд дахин залбирах ёстой. Тэрслүү байдал чинь шийдвэрлэгдмэгц үнэнийг хэрэгжүүлэхэд аяндаа амархан болно. Асуудал гарч ирэх үед чи Бурханы өмнө өөрийгөө тайван байлгаж, үнэнийг эрж хайж сурах ёстой. Хэрвээ чамд гадаад талын зүйлс байнга саад болдог бол, чиний байдал байнга тогтворгүй байдаг бол үүний шалтгаан нь юу вэ? Учир нь чи үнэнийг ойлгодоггүй, завхарсан зан чанар дотроос чинь захирч байдаг—чи яаж ч чадахгүй. Иймэрхүү үед чи өөрийгөө эргэцүүлж, өөрийнхөө дотроос асуудлыг олох ёстой. Бурханы холбогдох үгийг хайж, юу илчилж байгааг нь хар. Дараа нь номлол, нөхөрлөл юм уу Бурханы үгийн магтан дуу сонс. Өөрийнхөө байдлыг эдгээр үгтэй харьцуулан үз. Ийм маягаар чи дотор чинь ямар асуудал байгааг харж чадах бөгөөд эдгээр асуудлыг тодорхой ойлговол шийдвэрлэхэд илүү хялбар болно. Бусад хүний ямар ч асуудал чамд төвөг удсан бай, битгий анхаарал хандуул. Өөрийгөө эргэцүүлэхэд анхаарлаа төвлөрүүл. Ялихгүй юман дээр сүржигнэж, Бурхан чамайг туршиж байна гэж бүү хэл. Энэ нь Бурхантай ямар ч хамаагүй. Завхарсан хүмүүс өөрсдийгөө огт мэддэггүй, дүр эсгэхдээ хамгийн чадварлаг байдаг. Хэт мэдрэмтгий бүү бай. Хэрвээ чи үүнийг Бурханы туршилт гэж тодорхойлбол өөрийнхөө асуудлыг бүр ч их эргэцүүлэх хэрэгтэй; чи завхарсан зан чанараа нэгд нэггүй арилгахгүй бол энэ нь чамаар тохуурхсаар байх болно. Тэгвэл шийдэл нь юу вэ? Чи “Бурхан минь, би маш дур зоргоороо, биеэ тоосон зантай! Би үргэлж махан биеэ өөгшүүлэх талаар л бодож байна. Би дэндүү тэрслүү! Намайг сахилгажуулаач” гэж залбирах ёстой. Залбирсныхаа дараа чи бага зэрэг санаа зовно. “Бурхан намайг үнэхээр сахилгажуулбал яах билээ? Үгүй ээ, би залбирч, шийдвэр гаргах ёстой; Бурхан намайг яаж ч сахилгажуулсан, намайг өвчлүүлж, үхүүлсэн ч гэсэн би Бурханыг дуулгавартай дагах болно.” Ингэж залбирсны дараа чи дотроо хүчтэй болж, байдал чинь өөр болно. Чамд ямар санагдах вэ? Чи: “Энэ олон жил Бурханд итгэсний дараа би анх удаа Бурханы шалгалтыг туулж байна. Бурханы гар над дээр ирж, Бурхан надад маш ойр байгааг би мэдэрч байна. Бурхан намайг биечлэн удирдаж, намайг сургаж, ариусгахын тулд ийм шалгалтыг биечлэн зохицуулж, үүнээс сургамж авч, үнэнийг олж авах боломж олгосон. Бурхан надад маш их хайртай!” гэж бодно. Энэ нь Бурханы гэгээрэл, гэрэлтүүлэлт биш үү? Энэ үед чи арай том биеийн хэмжээтэй байх биш үү? (Тийм ээ.) Энэ бол үнэхээр ул суурьтай ойлголт юм. Чи дотроо “Бурхан намайг туршиж байгаа юм чинь би ямар хандлагатай байх ёстой вэ? Бурханыг сэтгэл хангалуун байлгахын тулд би юу хийх ёстой вэ?” гэж гайхаж магадгүй. Ийм маягаар бодож, ийм маягаар эрж хайх үедээ чи төд удалгүй дуулгавартай байдалд хүрнэ. Чи өөрийнхөөрөө маргахаа больж, дотроо “Хэрвээ би дуулгавартай дагахгүй, харин үргэлж маргаж, бусад хүн юм уу объектив орчин нөхцөлөөс үргэлж шалтгаан хайж, шалтаг тоочиж, зөв, бурууг шинжилж байдаг бол бүр хүн ч биш. Би бол араатан, бүр гахайтай эн тэнцэхгүй!” гэж бодно. Тэгээд чамд буруутай санагдаж, сэтгэл чинь тавгүйтнэ. “Би Бурханыг хурдхан дуулгавартай дагах ёстой. Бурхан миний дэргэд байж, намайг ингэж залж чиглүүлж байгаа. Бурханы сайн санаа ийм байдаг гэж үргэлж хэлдэг—өнөөдөр би үүнийг амслаа. Бурханы хүслээр бол би сургамж авах ёстой, өөрчлөгдөх ёстой, харин зөв, буруугийн хооронд гацах ёсгүй. Энэ бол намайг гэх Бурханы хайр, Бурханы шүүлт, гэсгээлт, мөн Бурханы хангалт, удирдамж. Бурхан намайг маш их хайрладаг, Бурханы хайр бол жинхэнэ!” гэж чи бодно. Чиний сэтгэл хөдөлнө. Яагаад сэтгэл чинь хөдөлнө гэж? Учир нь чи одоо Бурханы хүслийг ойлгодог; Бурханы хайрыг биечлэн туулсан; энэ өдрүүдэд үнэнийг байнга эрж хайснаар туулж мэдэрсэн. Үүнийг туулж байхдаа хүмүүс Бурханы эсрэг тэрсэлсээр байж чадах уу? Тийм ээ, тэрслүү байдал байсаар байх боломжтой. Хүмүүс завхарсан зан чанартай бөгөөд элдэв янзын завхарсан, утгагүй бодол байнга төрдөг тул тэд үргэлж “Бурхан намайг туршиж байгаа болохоор би үхэх үү? Бурхан үнэхээр намайг сахилгажуулж байгаа бол намайг хүнд өвчтэй болгох уу? Би айж байна!” гэж бодож байгаа. Айдас хаанаас гардаг вэ? Энэ нь Бурханы дээд эрх, зохицуулалтад итгэхгүй байхаас, Бурханы зохион байгуулалтад захирагдахыг хүсэлгүй, “Би үхвэл юу болох вэ? Би юу хийхээ ер мэдэхгүй байна!” гэж санаа зовохоос гардаг. Хүмүүс Бурханд дэндүү бага итгэдэг. Тийм цаг үед хүмүүс хэр их итгэлтэй байдаг вэ? Тэг! Хэрвээ хүн Бурханы гараас зугтахыг маш их хүсдэг бол Бурханаас зуун хувь урвана. Юмс иймдээ тулахад хүмүүс зугтахыг хүсдэг; тэд тохиолдож буй зүйлтэй эвлэрдэггүй. Тэгвэл юу хийж болох вэ? Чи зүгээр л “Би дуулгавартай байж чадна; миний сэтгэл бага зэрэг хөдөлж байна. Би Бурханы нигүүлслийг, Бурхан намайг халамжилдгийг мэдэрч чадна. Тэр л хангалттай, би сэтгэл хангалуун байна” гэж хэлж болохгүй. Гэхдээ тэр нь хангалттай биш. Чи урагш ахисаар байх ёстой, үргэлжлүүлэн эрж хайх ёстой. “Иов яаж тийм итгэлтэй болсон юм бол? Тэр хэр хэмжээнд дуулгавартай байж чадсан бол? Би яагаад ингэж их айдаг юм бэ? Миний айдас хаанаас гарч байна вэ? Учир нь би Бурханд дэндүү бага итгэдэг. Би Бурханы гарт хамгийн аз жаргалтай, аюулгүй байна; Бурхан бол миний хоргодох газар гэж би боддоггүй. Би эдгээр зүйлд итгэдэггүй. Би үнэхээр ов мэхтэй, хорон муу хүн! Бурхан намайг туршиж байгааг би мэдсэн, шалгалт туулна гэдэг нь миний амийг авна гэсэн үг биш. Бурхан надаар тоглож байгаа юм биш, бас намайг зориуд илчилж байгаа ч юм биш. Энэ бол ердөө л нэг шалгалт, завхарсан зан чанарыг минь цэвэрлэх зорилготой. Би Бурханд жинхэнээсээ итгэж, Бурханд бүрэн итгэж, өөрийгөө Бурханы гарт даатгаж чаддаггүй хэвээр байгаа. Би маш хорон муу, хамгийн муухай зүйлсийг хийсэн гэм буруутай! Би Бурханы анхаарлыг хүртэхэд зохисгүй, Бурханаар халамжлуулахад зохисгүй” гэж бод. Дараа нь чи юу хийж болох вэ? Чи Бурханд залбирч, Бурханаас үнэнийг эрж хайх ёстой; тэрслүү байдал болон сэдлээ засах ёстой. Чи ийм түвшинд үнэнийг ойлгодог ч Бурханд итгэлтэй биш, Бурханы гарт өөрийгөө даатгаж зүрхэлдэггүй хэвээр байгаа. Энэ нь юу вэ? Энэ бол урвалт. Ов мэхтэй байдал, биеэ тоосон зан, хардлага сэрдлэг, хорон муу байдлаасаа болоод чи Бурханд итгэдэггүй. Үүнээс айдас үүсдэг. Айдсын утга учир юу вэ? Тэр нь Бурханд итгэлгүй байдал. Энэ нь “Хэрвээ би Бурханы удирдамжийг дуулгавартай дагахгүй бол Бурхан намайг Сатанд гардуулан өгч, үхүүлэх үү?” гэж үргэлж санаа зовж байдаг. Энэ ямар гээчийн бодол вэ? Утгагүй үг биш үү? Яагаад хүн Бурханы талаар тэгж бодно гэж? Үнэн байхгүй бол хүмүүс юуг ч тодорхой харж чадахгүй, харин үргэлж Бурханыг буруугаар ойлгож, таамагладаг. Энэ асуудлыг шийдвэрлэхийн тулд хүн үнэнийг ойлгох шаардлагатай. Үнэнийг ойлгосноор л хүмүүс эрүүл ухаантайгаар, хүн шиг ярьж чадна. Чи Бурханы халамж, хамгаалалтыг мэдэрч, Бурханы өгсөн амар амгалан, баяр хөөрийн мэдрэмжийг эдэлж, тун амар тайван байгаа хэр нь өөрийгөө Бурханы гарт даатгахдаа дургүй хэвээр, айсан хэвээр байдаг. Энэ нь тэрслүү байдал биш үү? Энэ тэрслүү байдалд юу холилдсон байдаг вэ? Юу хянаж байдаг вэ? Ов мэхтэй байдал, биеэ тоосон зан. Энэ нь үнэхээр чөтгөрийн уг чанар биш үү? Хэрвээ хүн чөтгөрийн уг чанартай бол сатанлаг зан чанартай байдаг. Энэ асуудлыг хэрхэн шийдвэрлэж болох вэ? Ингэхийн тулд хүмүүс үнэнийг эрж хайх шаардлагатай. Хэрвээ хүмүүс үнэнийг хайрладаггүй бол, хэчнээн их завхрал илчлэн харуулсан ч үнэнийг эрж хайдаггүй бол завхарсан зан чанараа хэзээ ч шийдвэрлэж чадахгүй. Тийм хүн авралд амархан хүрэхгүй.

Завхарсан зан чанарыг шийдвэрлэхийн тулд үнэнийг эрж хайхдаа асуудлыг шийдвэрлэсэн гэж тооцогдохын тулд ямар үр дүнд хүрэх хэрэгтэй вэ? Зарим хүн тодорхой нөхцөл байдал Бурханы шалгалт гэдгийг сайтар мэдэж байдаг ч өөрсдийгөө Бурханы гарт даатгахыг хүсдэггүй. Тэд Бурханд найдаж болохгүй, Бурханд итгэж болохгүй гэж боддог. Тэд Бурханд найдаж зүрхэлдэггүйгээр үл барам эдгээр нөхцөл байдлаас айж байдаг. Юмс иймдээ тулахад тэд өөрсдийгөө ямар үнэнээр зэвсэглэх ёстой вэ? Тэд яаж эрэлхийлэх ёстой вэ? Тэд цэвэрлэгдэж, бүрэн дуулгавартай байдалд хүрч, Бурханаас эмээх, муугаас зайлах замд хөл тавихын тулд хэр их эрж хайх шаардлагатай вэ? Энэ бүхэн нь дуулгавартай байдлын үнэнтэй холбоотой. Энэ удаа чи Бурханыг үнэхээр огт мэддэггүй, жинхэнэ итгэлтэй байх ямар ч аргагүй. Жинхэнэ итгэлгүйгээр чи, Бурханд хандах эргэлзээ, сэжиг, буруу ойлголт, эсэргүүцлээс бүрэн ангижирч, туйлын дуулгавартай байж чаддаг болохын тулд үзэгдлийн ямар үнэнээр зэвсэглэх хэрэгтэй вэ? Эдгээр асуудлыг шийдвэрлэж, хольц, хувийн шаардлага, сонголтоос бүрэн ангижрахын тулд ямар үнэнээр зэвсэглэх ёстой вэ? Энэ нь та нарын ойлгохгүй хэвээр байгаа зүйл юм. Жаахан бодоод үз—Бурханд туйлын дуулгавартай болохын тулд ямар төрлийн эрэл хайгуул хэрэгтэй вэ? Чи зарим үнэнийг эзэмших ёстой. Чи үнэнийг амиа болгон олж авах үед тэр нь чиний биеийн хэмжээ болж, дуулгавартай байдалд хүрч болох үндэс, суурь болно. Чи эдгээр үнэнд тулгуурлан бүрэн дуулгавартай байдалд хүрч чадна. Тэгвэл чи өөрийгөө ямар үнэнээр зэвсэглэх хэрэгтэй вэ? (Бурханы талаарх мэдлэгийг эрэлхийлэх ёстой.) Тэр бол нэг хэсэг нь. Түүнээс гадна, хүмүүс өөрсдөө бага зэрэг хамтран ажиллаж, хэрэгжүүлэх хэрэгтэй. Петр юу хэлснийг та нар санаж байна уу? (“Бурхан хүмүүсээр тоглоом мэт тоглож байлаа ч гэсэн гомдоллох юм хүмүүст юу байх билээ?”) Энэ нь дуулгавартай байх тухай юм. Хэрвээ чи ийм маягаар туршлагажвал үнэнийг аажмаар мэдэж авч, аяндаа үр дүнд хүрнэ. Юун түрүүнд чи Бурхан болон үнэнийг дуулгавартай дагах хандлагатай байх хэрэгтэй. Бурхан чам руу яаж харж байгаа, чамд хандах хандлага, дуу хоолойн өнгө нь ямар болох, Бурханд чамайг зэвүүцэж байгаа эсэх, чамайг илчлэх гэж байгаа эсэх талаар бүү санаа зов. Эхлээд өөрийнхөө бэрхшээл, асуудлыг шийдвэрлэ. Эгэл жирийн хүмүүс Петрийн хэлсэн зүйлд амархан хүрч чадах уу? (Үгүй, хүрэхэд амаргүй.) Ингэж хэлэхийн тулд Петр юу туулж, ямар бодит байдлыг эзэмшсэн бэ? (Бурхан хүнд яаж ч хандсан, энэ нь хүнийг аварч, хайрлахын төлөө байдаг гэж Петр бат итгэсэн. Тийм учраас тэр баяртайяа дуулгавартай дагасан.) Петр: “Бурхан хүмүүсээр тоглоом мэт тоглож байлаа ч” гэж хэлсэн, харин чи “Бурхан хүнд яаж ч хандсан” гэсэн. Чи өөрийгөө бүтээгдсэн зүйл, Бурханыг дагагч, Бурханы гэрийн гишүүн гэж үзэж байна. Тэгвэл энэ хоёрын хооронд ялгаа байна уу? Тийм ээ, байгаа. Ялгаа бий! Тоглоом, хүн хоёрын хоорондох ялгаа хаана оршдог вэ? Тоглоом бол юу ч биш—энэ нь үнэ цэнгүй, өрөвдөлтэй амьтан. Тоглоом ч гэж хэлж болно, эсвэл араатан ч гэж болно—энэ нь тийм төрлийн л зүйл. Харин хүн ямар вэ? Хүнд бодол санаа, уураг тархи бий; тэд ярьж, юм хийж чаддаг, хэвийн хүний үйл ажиллагааг явуулж чаддаг. Тэр тоглоомуудтай харьцуулахад хүний үнэ цэн, байр суурь ялгаатай юу? Хэрвээ чи өөрийгөө тоглоом биш, хүн гэж үзвэл Бурхан чамд хэрхэн хандах талаар шаардлага тавьдаг биш үү? Чи Бурханд ямар шаардлага тавьдаг вэ? (Надад хүн шиг ханд.) Бурхан чамд яаж хүн шиг хандах ёстой вэ? Хэрвээ Бурхан хүн төрөлхтөнд тавих шаардлагуудаа чамд хэлж, тэдгээрийг биелүүл гэж чамаас шаардсан бол чи тэгж чадах уу? Хэрвээ Бурхан үнэнийг илэрхийлж, үүнийг баримтлахыг шаардсан бол чи тэгж чадах уу? Бурхан чамаас Өөрт нь дуулгавартай байж, Өөрийг нь хайрлахыг шаардсан бол чи тэгж чадах уу? Хэрвээ чи алийг нь ч хийж чадахгүй бол яагаад Бурхан чамд хүн шиг хандах ёстой гэж? Хэрвээ чи ямар ч мөс чанар, эрүүл ухаангүй, хүний хийх ёстой зүйлийг хийж чаддаггүй бол яагаад Бурхан чамд хүн шиг хандах ёстой гэж? Хүмүүс зүгээр л болчимгүй авирлаж, үнэнийг хүлээн авахаас татгалзаж, бүр Бурханыг шүүж, яллаж, Бурханы дайсан болдог бол тэдэнд хүн чанар байна уу? Бурхан тийм хүнд хүн шиг хандах уу? Бурхан Сатанууд болон диаволуудыг хүн мэт үзэх үү? Чамайг хүн гэж авч үзэх, тоглоом гэж авч үзэхийн хооронд хандлага, харьцааны л ялгаа бий. Хэрвээ чамайг хүн гэж авч үзэх юм бол чи ямар харьцааг шаардах вэ? Чамайг хүндэлж, чамтай зөвлөлдөж, мэдрэмжийг чинь бодолцон үзэж, чамд хангалттай орон зай, эрх чөлөө олгож, нэр хүнд, нэр нүүрийг чинь бодолцон үзэхийг шаардана. Хүмүүст ингэж ханддаг. Харин тоглоомыг яадаг вэ? (Тоглоом бол юу ч биш, ийш тийш нь өшиглөж болно.) (Хэрэглэхийг хүссэн үедээ хэрэглэж, хэрэггүй бол хаяж болно.) Ингэж хэлэх нь зөв. Тоглоомонд хандах талаар та нар ингэж хэлэх ёстой, тэгвэл хүнийг тоглоом мэт үзэх гэдгийг яаж тайлбарлах вэ? (Хэрэгтэй үедээ хэрэглэж, хэрэггүй бол зүгээр л үл тоомсорлоно.) Тоглоомонд ямар ч хүндлэлгүй ханддаг, эрхийг нь хамгаалах шаардлагагүй. Тоглоомонд ямар ч эрх, бие даасан байдал, сонголт хийх эрх чөлөө өгдөггүй. Тэдэнтэй ямар нэг зүйлийг зөвлөлдөж, нэр төрийг нь бодолцон үзэх гэх мэтийг хийх шаардлагагүй. Чамд сайхан санагдаж байвал сайхан хандаж, тийм биш бол ийш тийш өшиглөж болно. Тэр нь тоглоомонд хандах хандлага юм. Хэрвээ Бурхан хүмүүст тоглоом мэт хандвал тэдэнд ямар санагдах вэ? Бурхан хайр татам гэж тэд бодсоор байх уу? (Үгүй.) Гэхдээ Петр Бурханыг магтаж чадсан. Петр үхэх хүртлээ дуулгавартай байх түвшинд хүрэхийн тулд ямар үнэн-бодит байдлыг эзэмшсэн бэ? Бурхан үнэндээ хүнийг тоглоом мэт үзээгүй. Гэвч Петрийн ойлголт энэ түвшинд хүрэхэд тэрээр “Хэрвээ Бурхан надад тэгж хандвал би дуулгавартай байх ёстой. Бурхан надад тоглоом шиг хандвал би яаж бэлэн биш, дуртай биш байж болох билээ?” гэж бодсон юм. Петр ийм бэлэн байдал, ийм дуртай байдалд хүрсэн. “Бэлэн, дуртай” гэдэг нь юуг хэлж байна вэ? (Бурханы зохион байгуулалтад захирагдаж, туйлын дуулгавартай байх.) Энэ бол дуулгавартай байдлын үнэн юм. Чамайг Сатанд тушаах нь тоглоом шиг хандаж байгаа хэрэг биш үү? Хүсэхгүй үедээ чамайг хаяж, Сатанд тушаан өгч, улмаар Сатан чамайг уруу татаж, доог тохуу хийнэ. Петрийн хандлага ямар байсан бэ? Петрт ямар нэг гомдол байсан уу? Тэр Бурханд гомдоллосон уу? Бурханыг харааж зүхсэн үү? Сатан руу эргэсэн үү? (Үгүй.) Үүнийг дуулгавартай байдал гэж нэрлэдэг. Тэр гомдоллоогүй, сөрөг байдал юм уу эсэргүүцэл харуулаагүй. Түүний завхарсан зан чанар шийдвэрлэгдээгүй байсан уу? Энэ нь Бурхантай төгс зохицож байсан. Энэ нь Петр Бурханаас урвах тухай асуудал байгаагүй. Энэ нь “Бурхан намайг хаана ч тавьсан, зүрх сэтгэлд минь Бурхан байх болно; Бурхан намайг хаана ч тавьсан, би Бурханд харьяалагддаг нэгэн байна. Бурхан намайг үнс нурам болгон хувиргалаа ч би Бурханд харьяалагдсаар байна, хэзээ ч Сатан руу эргэхгүй” гэх явдал байсан. Петр ийм түвшний дуулгавартай байдалд хүрч чадсан юм. Ингэж хэлэхэд амархан ч хийхэд хэцүү. Чи энэ бүхнийг бүрэн, тодорхой харах хүртлээ тодорхой хэмжээний үнэнээр зэвсэглэх ёстой, тэгвэл үнэнийг хэрэгжүүлэхэд хамаагүй илүү амархан байх болно. Чи Бурханы талаар туйлын мэдлэгтэй байх шаардлагагүй, Бурхан чамд ямар нэг зүйлийг тусгайлан илчлэх шаардлагагүй. Хэрвээ чи зөв хандлагатай, ийм дуулгавартай байдалтай бол тэр нь хангалттай. Чи Бурхан чамд яаж хандах талаар ямар нэг шаардлага тавих ёсгүй, эсвэл чамд яг таг шалгуур өгөхийг Түүнээс шаардах ёсгүй. Ямар нэг зүйл үнэнд нийцэлтэй, Бүтээгчид байх ёстой зүйл байсан ч чи үүнийг шаардах ёсгүй. Чи: “Бурхан минь, Та надад яаж ч хандсан зүгээр. Та намайг үхүүлж болно; там руу явуулж болно. Та надад яаж ч хандаж болно. Та намайг Сатанд тушаалаа ч гэсэн Бурхан миний Бурхан хэвээр, би Бурханы бүтээгдсэн зүйл хэвээр байна. Би хэзээ ч Бурханыг орхихгүй” гэж хэлэх ёстой. Ийм хандлагатай бол чи дуулгавартай байдлын бодит байдлыг эзэмшинэ. “Бурхан хүмүүсээр тоглоом мэт тоглож байлаа ч гэсэн гомдоллох юм хүмүүст юу байх билээ?” Петрийн хэлж чадсан энэ үг та бүхэнд маш чухал! Энэ нь Петрийн дуулгавартай байдал байлаа. Хэрвээ чи энэ үгийг байнга бодож, жинхэнэ утгаар нь ойлгож, туулбал Бурханыг дуулгавартай дагахад хавьгүй илүү амархан санагдана. Хүмүүсийн Бурханы эсрэг тэрсэлдэг талууд бол хамгийн эрүүл ухаангүй байдаг талууд нь юм. Хүмүүс үүргээ сайн биелүүлээгүй байх үедээ, ямар ч бодитой үйлчлэл үзүүлээгүй байх үедээ илүү хүмүүжилтэй байдаг бөгөөд Бурханд учирлах, эсвэл Бурханыг эсэргүүцэх ямар ч эрхгүй гэдгээ мэдэрдэг. Харин багахан ажил хийж, жаахан үйлчлэл үзүүлмэгцээ бага зэрэг хөрөнгөтэй болсон мэт санагддаг. Тэд Бурханд учирлахыг хүсдэг, мөн Бурханы ерөөлийг хүсдэг. Энэ нь төвөгтэй болдог. Тэдний эрүүл ухаан хэвийн бус—энэ нь ёрын муу биш үү? Үнэн-бодит байдалгүй хүмүүс тийм өрөвдөлтэй байдаг. Үнэнээр зэвсэглээгүй бол хүн зүгээр байж чадах уу? Үнэнийг хүлээн авахгүйгээр завхарсан зан чанараас ангижирч чадахгүй; үнэнээр зэвсэглээгүй гэдэг нь хүний мөс чанар, эрүүл ухаан хэвийн бус гэсэн үг. Тэд зарим хоосон сургаалыг ойлгож, “Би бол бүтээгдсэн зүйл, би Бурханыг дуулгавартай дагах ёстой. Би ийм эрүүл ухаантай байх ёстой” гэх мэтийн зүйл хэлж магадгүй. Тэд үүнийг үг хэлээрээ ойлгож, уриа лоозон хашхирч чаддаг байж болох ч ямар нэг зүйл үнэхээр тохиолдох үед үүнийг Бурхан зохион байгуулсан гэдгийг сайн мэдэж байсан хэр нь хүлээн авч, дуулгавартай дагаж чаддаггүй. Яагаад тэр вэ? Учир нь хүмүүс тэрслүү, завхарсан зан чанар нь шийдвэрлэгдээгүй, Бурханаас урваж маргаангүй чадна. Нөхцөл байдлын бодит байдал энэ. Хэрвээ хүмүүс хангалттай үнэнээр зэвсэглээгүй бол амьдрал нь ийм өрөвдөлтэй байна. Бурханы эсрэг тэрсэлдэг, Бурханд дуулгавартай байж, Бурханы зохион байгуулалт, зохицуулалтыг хүлээн авч чаддаггүй хүмүүс ч бас Бурханд итгэгчид биш гэж үү? Тэд яагаад Бурханы зохион байгуулалт, зохицуулалтад захирагдаж чаддаггүй юм бэ? Учир нь тэд үнэнийг хүлээн авдаггүй, үнэнд итгэдэггүй. Энэ нь бодит баримт биз дээ? (Тийм.) Зарим хүмүүс тодорхой нэг хүний талаар “Тэр биеэ тоосон, өөрийгөө зөвтгөдөг. Ямар нэг зүйл болоход тэр үргэлж эсэргүүцдэг. Үргэлж шалтаг тоочиж, дэмий юмаар маргадаг. Бурханы оршин тогтнолд, эсвэл Бурханы зохион байгуулалт, зохицуулалтад итгэдэггүй учраас Бурханд дуулгавартай байж чаддаггүй” гэдэг. Гэхдээ нөгөө талаар тэр хүн, энэ нь Бурханы зохион байгуулалт, зохицуулалт; өөрт нь зориулж Бурханы бүрдүүлсэн нөхцөл байдал; үүгээр дамжуулан Бурхан өөрийг нь цэвэрлэж, өөрөөр нь үнэнийг олж авхуулахыг хүсэж байгаа гэдэгт итгэдэг. Тэгвэл тэр дуулгавартай байж чадах уу? Тэгвэл тэр тэрслүү байхаа больж, Бурханаас урвахгүй байж чадах уу? Үүнийг Бурханаас хүлээн авч ер нь чадах уу? Үгүй, чадахгүй. Яагаад чадахгүй? Учир нь хүнд эдгээр үнэн-бодит байдал байдаггүй. Та нарын одоогийн биеийн хэмжээ дэндүү жаахан. Тиймээс одоохондоо Бурхан та нарыг сориогүй байгаа. Энэ бол наад захын эрүүл ухаан. Учир нь та нар соригдсоныхоо дараа бүгд үнэн төрхөө харуулцгааж, таягдан хаягдах бөгөөд Сатан дооглоно. Энэ нь бодит байдал биш үү? Яг одоо та нарын биеийн хэмжээ дэндүү жаахан байгаа. Та нар хоосон сургаалын талаар ярьж, уриа лоозон цээжээр уншиж чаддаг, бусад хүмүүсийн асуудлыг тодорхой харж чаддаг ч өөрийнхөө байдлыг мэддэггүй, тодорхой ойлгодоггүй. Тиймэрхүү байдал, биеийн хэмжээтэй байхад Бурхан та нарыг сорих уу? Та нарыг төгс болгох ажлыг хийх цаг хараахан ирээгүй; та нар үүгээр зэвсэглээгүй.

Бурханы зохион байгуулалт, зохицуулалтад захирагдах нь Бурханыг дагагч нэг бүрд тулгардаг хамгийн наад захын хичээл, бас хамгийн гүн гүнзгий хичээл юм. Чи ямар түвшинд Бурханд дуулгавартай байж чадна, биеийн хэмжээ чинь төдий чинээ том, итгэл чинь төдий чинээ их байдаг—эдгээр нь хоорондоо холбоотой. Туйлын дуулгавартай байдалд хүрэхийн тулд чи ямар үнэнээр зэвсэглэх хэрэгтэй вэ? Юун түрүүнд чи Бурханд ямар ч шаардлага тавьж болохгүй—энэ нь үнэн. Чи энэ үнэнийг хэрхэн хэрэгжүүлж болох вэ? Чи Бурханд шаардлага тавих үедээ энэ үнэнийг ашиглан бодолцон үзэж, өөрийгөө эргэцүүл. “Би Бурханд ямар шаардлага тавьж байна вэ? Тэр нь үнэнд нийцэж байна уу? Эрүүл ухаантай юу? Энэ шаардлагууд хаанаас гарсан бэ? Миний төсөөллөөс гарсан уу, эсвэл Сатаны надад өгсөн бодол уу?” Энэ нь үнэндээ аль нь ч биш. Хүмүүсийн завхарсан зан чанараас эдгээр санаа төрдөг. Чи эдгээр үндэслэлгүй шаардлагын цаад сэдэл, хүслийг задлан шинжилж, тэдгээр нь хэвийн хүн чанарын эрүүл ухаанд тохирох эсэхийг харах ёстой. Чи юу эрэлхийлэх ёстой вэ? Хэрвээ чи үнэнийг хайрладаг хүн мөн бол яг л Петр шиг дагагч байхаар эрэлхийлэх ёстой. Петр “Бурхан надад тоглоом мэт хандлаа ч би яаж бэлэн биш, дуртай биш байж чадах билээ?” гэсэн. Петрийн хэлснийг зарим хүн ойлгодоггүй. Тэд: “Бурхан хэзээ ер нь хүмүүст тоглоом мэт хандаж, биднийг Сатанд тушаасан юм бэ? Би л лав хараагүй. Бурхан надад сайхан хандаж, маш нигүүлсэнгүй байсаар ирсэн. Бурхан бол тийм Бурхан биш. Бурхан хүмүүсийг цаашид хайрлахаа больж чадахгүй, тиймээс яаж хүмүүст тоглоом мэт хандах билээ? Тэгэх нь үнэнд нийцэхгүй. Энэ бол Бурханы талаарх буруу ойлголт, энэ нь Бурханы талаарх жинхэнэ мэдлэг биш” гэдэг. Гэхдээ Петрийн үг юунаас гарсан бэ? (Элдэв янзын шалгалтыг туулсны дараа олж авсан Бурханы талаарх мэдлэгээс нь гарсан.) Петр маш олон шалгалт, цэвэршүүлэлт туулсан. Тэрээр өөрийн бүх шаардлага, төлөвлөгөө, хүслийг хойш тавьсан, Бурханаас ямар нэг юм хийхийг шаардаагүй. Тэр үед түүнд өөрийн гэсэн бодол байгаагүй, тэр өөрийгөө бүрэн тушааж өгсөн. Тэрээр: “Бурхан хүссэнээ хийж болно. Бурхан намайг сорьж, цээрлүүлж болно, шүүж, гэсгээж болно. Намайг засах нөхцөл байдлыг бий болгож, намайг хатуужуулж болно, арслангийн үүр, эсвэл чонын үүрэнд оруулсан ч болно. Бурхан юу ч хийсэн зөв, би юуг ч дуулгавартай дагана. Бурханы хийдэг юм бүхэн үнэн. Би огт гомдоллохгүй, ямар ч сонголт хийхгүй” гэж бодсон. Энэ нь туйлын дуулгавартай байдал биш үү? Заримдаа хүмүүс: “Бурханы хийдэг юм бүхэн үнэн, гэтэл би яагаад Бурханы хийсэн энэ зүйлээс ямар ч үнэнийг олоогүй юм бэ? Заримдаа Бурхан ч гэсэн үнэнд нийцэхгүй зүйл хийдэг бололтой. Заримдаа бас Бурханы буруу байдаг. Гэхдээ ямартай ч Бурхан бол Бурхан учраас би дуулгавартай дагана!” гэж боддог. Иймэрхүү дуулгавартай байдал туйлын дуулгавартай байдал мөн үү? (Биш.) Энэ нь сонгомол дуулгавартай байдал; жинхэнэ дуулгавартай байдал биш. Энэ нь Петрийн бодсонтой зөрчилддөг. Чамд тоглоом мэт хандахдаа шалтгааныг нь чамд тайлбарлах шаардлагагүй, эсвэл чамд шударга, үндэслэлтэй харагдах шаардлагагүй. Чамд хүссэнээрээ хандаж болно; чамтай ярилцах, эсвэл баримт, шалтгааныг тайлбарлах шаардлагагүй. Хэрвээ юмс чиний зөвшөөрөлгүйгээр явагдахгүй бол чамд тоглоом мэт хандаж байгаа хэрэг үү? Үгүй, тэгэх нь чамд хүний бүрэн эрх, эрх чөлөө, бүрэн хүндлэлийг өгч байгаа хэрэг. Энэ нь чамайг тоглоом биш, хүн гэж үзэж байгаа хэрэг. Тоглоом гэж юу вэ? (Ямар ч бие даасан байдалгүй, ямар ч эрхгүй зүйл.) Гэхдээ энэ нь зүгээр л ямар ч эрхгүй зүйл үү? Петрийн үгийг хэрхэн хэрэгжүүлж болох вэ? Жишээ нь, чи тодорхой нэг сэдвээр хэсэг зуур эрж хайсан ч Бурханы хүслийг ойлгохгүй хэвээр байлаа гэе. Эсвэл чи Бурханд 20 гаруй жил итгэсэн ч энэ бүхэн юу болохыг мэдэхгүй хэвээр байлаа гэе. Чи энэ нөхцөл байдалд дуулгавартай дагах ёстой биш үү? Чи дуулгавартай дагах ёстой. Энэ дуулгавартай байдал юунд үндэслэдэг вэ? Энэ нь Петрийн хэлсэн “Бурхан надад тоглоом мэт хандлаа ч би яаж бэлэн биш, дуртай биш байж чадах билээ?” гэх үгэнд үндэслэдэг. Хэрвээ чи үргэлж хүний үзэл, төсөөллөөр Бурханд хандаж, тэрийгээ ашиглан Бурханы хийдэг бүхнийг хэмжиж, Бурханы үг, ажлыг хэмждэг бол энэ нь Бурханыг хайрцаглаж, Бурханыг эсэргүүцэж байгаа хэрэг биш үү? Бурханы хийдэг бүхэн хүний үзэл, төсөөлөлд нийцэж чадна гэж үү? Нийцэхгүй бол чи хүлээн авч, дуулгавартай дагахгүй юу? Ийм үед чи үнэнийг хэрхэн эрж хайх ёстой вэ? Бурханыг хэрхэн дагах ёстой вэ? Энэ нь үнэнтэй хамаатай; хариултыг нь Бурханы үгээс эрж хайх хэрэгтэй. Хүмүүс Бурханд итгэхдээ бүтээгдсэн зүйлийн байранд байх ёстой. Хэзээ байх нь хамаагүй, Бурхан чамаас нуугдсан эсвэл чамд харагдсан эсэх, Бурханы хайрыг мэдэрч чадах эсэхээсээ үл хамааран чи үүрэг, даалгавар, хариуцлага чинь юу болохыг мэддэг, хэрэгжүүлэлтийн талаарх эдгээр үнэнийг ойлгодог байх ёстой. Хэрвээ чи үзэлтэйгээ зууралдсаар, “Энэ явдал үнэнд болон миний бодолд нийцэж байгааг тодорхой харж чадвал би дуулгавартай дагана, хэрвээ энэ нь тодорхой биш, эдгээр нь Бурханы үйлдэл гэдгийг баттай хэлж чадахгүй бол эхлээд хэсэг хугацаанд хүлээж байгаад үүнийг Бурхан хийсэн гэдэгт итгэлтэй болмогцоо дуулгавартай дагана” гэж хэлдэг бол энэ нь Бурханыг дуулгавартай дагадаг хүн мөн үү? Биш. Энэ нь туйлын, бүрэн дүүрэн дуулгавартай байдал биш, болзолтой дуулгавартай байдал юм. Бурханы ажил хүний үзэл, төсөөлөлд нийцдэггүй; бие махбодтой болох нь хүний үзэл, төсөөлөлд нийцдэггүй, шүүлт, гэсгээлт бүр ч нийцдэггүй. Хүмүүсийн ихэнх нь үүнийг хүлээн авч, дуулгавартай дагахдаа үнэхээр зөрчилддөг. Хэрвээ чи Бурханы ажлыг дуулгавартай дагаж чадахгүй бол бүтээгдсэн зүйлийн үүргийг биелүүлж чадах уу? Тэгэх боломжгүй. Бүтээгдсэн зүйлийн үүрэг юу вэ? (Бүтээгдсэн зүйлийн байр сууринд зогсож, Бурханы даалгаврыг хүлээн авч, Бурханы зохицуулалтыг дуулгавартай дагах.) Зөв, энэ бол уг үндэс нь. Тэгэхээр энэ асуудлыг шийдвэрлэхэд амархан биш гэж үү? Бүтээгдсэн зүйлийн байранд зогсож, Бүтээгч буюу өөрийн Бурханыг дуулгавартай дагах нь бүтээгдсэн зүйл болгоны хамгийн их баримтлах ёстой зүйл юм. Чиний ойлгодоггүй, мэддэггүй олон үнэн бий. Чи Бурханы хүслийг ухамсарлаж чаддаггүй тул үнэнийг хүлээн авахгүй, эсвэл дуулгавартай дагахгүй, тийм биз дээ? Жишээлбэл, чи зарим зөгнөлийг ойлгодоггүй учраас тэдгээрийг Бурханы үг гэж хүлээн зөвшөөрдөггүй юу? Чи үүнийг үгүйсгэж чадахгүй. Тэдгээр үг хэзээд Бурханы үг байх болно, тэдгээр нь үнэнийг агуулдаг. Чи тэдгээрийг ойлгодоггүй байлаа ч тэдгээр нь мөн л Бурханы үг юм. Хэрвээ Бурханы зарим үг биелээгүй бол тэдгээр нь Бурханы үг биш, үнэн биш гэсэн үг үү? Хэрвээ чи: “Энэ нь хараахан биелээгүй бол Бурханы үг биш байж магадгүй, хольцтой байж магадгүй” гэж хэлдэг бол энэ нь ямар гээч хандлага вэ? Энэ бол тэрслүү хандлага юм. Чи эрүүл ухаантай байх ёстой. Эрүүл ухаан гэж юу вэ? Эрүүл ухаантай байх нь юунд үндэслэдэг вэ? Энэ нь бүтээгдсэн зүйлийн байранд зогсож, Бүтээгч буюу өөрийн Бурханыг дуулгавартай дагахад үндэслэдэг. Энэ бол үнэн; үүрд хувиршгүй үнэн. Бурханыг дуулгавартай дагах нь чи Бурханы хүслийг мэддэг, ойлгодог эсэхэд, Бурхан Өөрийн хүслийг чамд харуулах эсэхэд үндэслэх хэрэгтэй юу? Энэ бүхэнд үндэслэх хэрэгтэй юу? (Үгүй.) Тэгвэл юунд үндэслэдэг вэ? Энэ нь дуулгавартай байдлын үнэнд үндэслэдэг. Дуулгавартай байдлын үнэн гэж юу вэ? (Бүтээгдсэн зүйлийн байранд зогсож, Бүтээгчийг дуулгавартай дагах.) Энэ бол дуулгавартай байдлын үнэн. Тэгвэл чи зөв, бурууг задлан шинжлэх шаардлагатай юу? Туйлын дуулгавартай байдалд хүрэхийн тулд чи Бурхан зөв зүйл хийсэн үү, үгүй юу гэдгийг бодолцон үзэх шаардлагатай юу? Бурхан чамайг дуулгавартай байлгахын тулд үнэний энэ талыг тодорхой, нэгд нэггүй тайлбарлах хэрэгтэй юу? (Үгүй, хэрэггүй.) Бурхан юу ч хийлээ гэсэн чи дуулгавартай байдлын үнэнийг хэрэгжүүлэх ёстой—тэр л хангалттай. Зарим хүн маш их маргах дуртай, байнга хэл ам хийж байдаг. Тэд үргэлж “Бурхан үнэн биш үү? Бурхан Бүтээгч биш үү? Яагаад Бурханы хийдэг зарим зүйл надад ойлгомжгүй байдаг юм бэ? Яагаад Бурхан надад юмыг ойлгомжтой тайлбарладаггүй юм бэ? Бурхан тайлбарлахгүй бол би яаж хэрэгжүүлж чадах юм бэ? Би учрыг нь олж чадахгүй байгаа учраас л дуулгавартай дагаж чадахгүй байгаа биш үү? Үүний учрыг олж чадахгүй бол надад дуулгавартай дагах урам зориг төрөхгүй!” гэж боддог. Энэ нь тэрслүү байдал биш үү? Дуулгавартай дагахын тулд чамд ийм урам зориг хэрэгтэй юу? Үгүй, хэрэггүй. Чамд зүгээр л “Би Бурханаас ирсэн юуг ч дуулгавартай дагана. Бурханы үг биелэх үед би Бурханыг дуулгавартай дагаж, магтана; Бурханы үг биелээгүй байсан ч Бурханы үг хэвээр бөгөөд биелээгүй байлаа гээд хүний үг болохгүй. Би зүгээр л шүүхгүйгээр дуулгавартай байх хэрэгтэй. Бурхан хэзээд миний Бурхан байх болно” гэсэн энгийн нэг ухаалаг байдал хэрэгтэй. Ийм маягаар чи бүтээгдсэн зүйлийн байранд зогсоно. Ийм эрүүл ухаан, ийм үнэн-бодит байдалтай бол чи Бурханы нүдээр хүмүүс бол зүгээр л тоглоом, шоргоолж юм гэдгийг мэдрэх үедээ бухимддаг хэвээр байх уу? Өөрийгөө дорд үзэх үү? (Үгүй.) Бурхан чамд хүн шиг хандаж байгаа учраас, Бурханы өмнө байр суурьтай хэвээр байгаа учраас чи одоо өөрийгөө дорд үзэхгүй. Бурхан чамайг өргөсөн. Тийм учраас чи өөрийгөө дорд үздэггүй. Хэрвээ Бурхан чамайг өргөөгүй, үргэлж чамайг засаж, сахилгажуулж байсан бол чамд таагүй санагдах байсан. Тэгж таагүй санагдах нь шийдвэрлэх ёстой асуудал юм. Өөрсдөд нь хэтэрхий их бэрхшээл байдаг тул хүмүүст ихэвчлэн таагүй мэдрэмж төрдөг; тэд үргэлж Бурханаас юм шаардаж, “Та надад хүн шиг хандах ёстой. Намайг хүндэлж, намайг өндрөөр үнэлж, намайг бодож, сул талыг минь ойлгох ёстой. Та хүлээцтэй байх ёстой. Миний биеийн хэмжээ жижиг, мэдлэг ухаан байхгүй. Би өмнө нь иймэрхүү ажил хийж байгаагүй” гэж үргэлж бодож байдаг. Тэд үргэлж үй олон шалтаг тоочдог, огтхон ч дуулгавартай дагадаггүй. Дуулгавартай байдлын үнэний талаарх өнөөдрийн нөхөрлөлийн дараа эдгээр шалтаг ер нь жинхэнэ шалтгаан мөн гэж үү? Ямар ч шалтаг жинхэнэ шалтгаан биш. Чиний хариуцлага, чиний даалгавар, чиний үүрэг бол дуулгавартай дагах явдал.

Ямар ч асуудалгүй байх үед дуулгавартай дагахад хүмүүст амархан байдаг. Харин асуудал гарч ирэхэд тэд дуулгавартай дагаж чаддаггүй. Энэ тохиолдолд юу хийж болох вэ? Энэ бэрхшээлийг шийдвэрлэхийн тулд залбирч, үнэнийг эрж хайх шаардлагатай. Өөрийгөө Бурханаар өргөмжлөгдсөн эрхэм хүн гэж боддог байснаа Бурханы нүдэнд гавьяагүй, үнэгүй тоглоом, юу ч биш, үнэ цэнгүй амьтан болсон хэр нь Бурханыг баяртайяа дуулгавартай дагадаг, Бурханд огт шаардлага тавьдаггүй хүн болох хүртэл—тийм түвшний туршлагатай болох хүртэл хэр их хугацаа шаардлагатай вэ? (Петр сүүлийнхээ долоон жилийн хугацаанд хэдэн зуун шалгалт туулсан. Хэрвээ хүн үнэнийг эрэлхийлдэггүй бол хэчнээн удаан итгэсэн ч гэсэн үүнд хүрэхгүй.) Хэдэн жил итгэсэн нь хамаагүй—харин ч хүн үнэнийг эрэлхийлдэг эсэх, үнэнийг ашиглан завхарсан зан чанарын асуудлыг шийдвэрлэж чаддаг эсэхээс энэ нь хамаардаг. Энэ бүхэн нь чиний эрэл хайгуул юу вэ гэдгээс шалтгаалдаг. Зарим хүн зөвхөн нэр хүнд, байр суурь эрэлхийлж, үргэлж өөрсдийгөө гайхуулж, олноос онцгойрохыг хүсэж байдаг. Тэд өчүүхэн төдий ухралт, бүтэлгүйтэлтэй тулгараад нуран унаж, сөрөг болж, сааждаг. Зарим хүн шударга бус далим гаргахдаа гаргууд боловч үнэнийг хайрладаггүй; тэд бусдыг хохироогоод ашиг тусыг нь хүртэх үедээ баярладаг, үнэнийг олж аваагүй бол гунигладаггүй, санаа зовдоггүй. Зарим нь ямар нэг байр суурьгүй бол Бурханд итгэхдээ эрч хүчгүй байдаг бөгөөд байр суурьтай болмогцоо өөр хэнээс ч илүү эрч хүчтэй байдаг; тэгээд хэзээ ч сөрөг болдоггүй, харин ядарч үхтлээ баяртайгаар ажиллана. Тэд үнэнийг хэрэгжүүлэх, эсвэл аливаа зүйлийг зарчмын дагуу хийхэд ямар ч анхаарал хандуулдаггүй, үүний үр дүнд, олон жил Бурханд итгэснийхээ дараа ч туршлагын гэрчлэлгүй байдаг. Цөөхөн жил Бурханд итгэчхээд, сайхан туршлагын гэрчлэлтэй байдаг хүмүүсийг харах үедээ тэд атаархаж, харамсдаг ч тэрхүү мэдрэмж нь арилсны дараа мөн л үнэнийг эрэлхийлдэггүй. Хэрвээ хүн үнэний төлөө чармайхад анхаарлаа төвлөрүүлдэггүй, асуудлыг шийдвэрлэхэд үнэнийг ашигладаггүй бол хэчнээн олон жил итгэлээ ч нэмэргүй. Үнэнийг эрэлхийлдэггүй хүмүүс хэзээ ч Бурханаар төгс болгуулж чадахгүй. Петр олон зуун шалгалт туулснаар төгс болгуулсан—та нар ч бас олон зуун шалгалт туулах ёстой биш үү? Та нар одоо хэр олон шалгалт туулсан бэ? Олон зуу биш юм гэхэд ядаж ганц зуу хүрсэн үү? (Үгүй, хараахан үгүй.) Петр олон зуун шалгалт туулснаар төгс болгуулсан тул хэрвээ та нар ганцыг ч туулаагүй бол, эсвэл зууг л туулсан бол туршлага чинь Петрийнхэд ер дөхөж очихгүй. Чиний биеийн хэмжээ дулимаг. Чи үнэнийг эрэлхийлэхэд хичээл чармайлт гаргах хэрэгтэй биш үү? Яах ёстой вэ? Чи үнэнийг ойлгож, хэрэгжүүлэхэд хичээл чармайлт гаргах ёстой. Хайхрамжгүй, мунгинуу байж, юуг ч нухацтай бодолгүй, хэнэггүй амьдралаар амьдарч, бүхэл өдөржингөө юм хийгээд завгүй байж болохгүй. Завгүй байх нь асуудал гэж хэлж байгаа юм биш—хийх юм ихтэй бол завгүй байх ёстой болно; дандаа завтай байна гэж үгүй. Гэхдээ юм болгоныг зохицуулаад завгүй байхдаа ч гэсэн чи үнэн болон зарчимд шимтэх ёстой; чи аливааг ойлгохоор оролдож, өөрт дутагдаж байгаа зүйлээ Бурханаас асуух ёстой. Бурханаас яаж асуух вэ? Өдөр бүр зүрх сэтгэлдээ тэр зүйлийнхээ төлөө Бурханд чимээгүйхэн залбир. Энэ нь зүрх сэтгэлдээ үнэнийг хүсэн хүлээдэг гэдгийг чинь, хүсэл эрмэлзлээ Бурханаар биелүүлэхийг хүсдэгийг чинь харуулдаг. Хэрвээ зүрх сэтгэл чинь чин үнэнч бол Бурхан залбирлыг чинь сонсоно; Тэрээр чамд сургамж авахад тохиромжтой нөхцөл байдлыг зохицуулж, бэлдэж өгнө. Чи: “Миний биеийн хэмжээ үнэхээр дулимаг. Бурхан намайг няц дарах том шалгалт надад өгөх болов уу?” гэж магадгүй. Үгүй, тэгэх боломжгүй. Бурхан тийм юм яавч хийхгүй. Хүний итгэл хэчнээн их болохыг, жинхэнэ биеийн хэмжээ нь ямар болохыг Бурхан хамгийн сайн мэддэг. Чи үүнд итгэлтэй байх ёстой. Бурхан гурван настай хүүхдэд насанд хүрсэн хүний ачаа хэзээ ч үүрүүлэхгүй—хэзээ ч тэгэхгүй! Чи зүрх сэтгэлдээ үүнд итгэлтэй байх ёстой. Гэхдээ чи Бурханаас гуйх хэрэгтэй. Чамд тийм хүсэл, тийм шийдвэр байх ёстой, тэр үед л Бурхан чиний хүсэлтийг биелүүлнэ. Чи үргэлж айж, нуугдаж, соригдохоос айдаг бол, амар тайван, зовох юмгүй амьдрахыг үргэлж хүсдэг бол Бурхан чам дээр ажиллахгүй. Тиймээс чи чөлөөтэй, зоригтойгоор Бурханаас гуйж, өөрийгөө үнэхээр өргөн барьж, бүхнээ Бурханд даатгах хэрэгтэй, тэгсэн цагт л Бурхан чам дээр ажиллана. Бурхан мэдээж хүмүүсийг дураараа тарчлаахын тулд ажилладаггүй, харин үр дүн, зорилгодоо хүрэхийн төлөө ажилладаг. Бурхан дэмий ажил хийхгүй, эсвэл дааж чадахгүй ачааг чинь чамд үүрүүлэхгүй—чи үүнд итгэх ёстой. Төгс болохоор эрж хайж, Бурханыг сэтгэл хангалуун байлгаж, боломжийн бүтээгдсэн зүйл байхаар чармайхын тулд хүн шийдвэртэй байх ёстой. Тэр нь ямар шийдвэр вэ? Төгс болгуулахаар эрж хайж, үнэнтэй, хүн чанартай хүн болох, Бурханыг хайрлаж, гэрчилдэг хүн болохоор эрж хайх шийдвэр. Бурхан үүнд хамгийн их баярладаг. Хэрвээ чи тийм шийдвэргүй, харин зүгээр л “Би үүргээ гүйцэтгээд завгүй байна. Би ачаа үүрч, хөдөлмөрлөж, номлол сонсож байна. Би өөр хэнээс ч дутахгүй” гэж хэлээд сэтгэл ханадаг бол чамд ямар ч хэтийн ирээдүй байхгүй. Сайндаа л чи хөдөлмөрчин болно, гэхдээ Бурханы ардуудын нэг болохгүй. Чи ахиц дэвшил гаргахыг огт хүсэхгүйгээр байгаа байдалдаа л сэтгэл ханаж байгаа биш үү? Чи үнэнийг эрэлхийлдэггүй, цуглаан дээр үнэний талаар нөхөрлөдөггүй, номлол сонсмогцоо зүүрмэглэдэг. Харин дэлхий ертөнцийн хэрэг явдлыг ярилцах үедээ тасралтгүй чалчиж, нүд чинь гэрэлтдэг—энэ нь хөдөлмөрчний зан авир юм. Үнэнийг дурдмагц нүд нь гэрэлтдэг зарим хүн бий; тэд хэтэрхий дутуу дулимаг гэдгээ мэдэрдэг бөгөөд ямар нэгэн сайн, бодитой зүйл сонсох үедээ яаран тэмдэглэж авдаг. Тэд Бурханы шаардлагаас хэт хол байгаагаа, зүрх сэтгэлд нь хангалттай эерэг зүйл байхгүй, Сатаны хор дэндүү их байгааг, Бурханы эсрэг хэтэрхий их тэрсэлдгээ мэдэрдэг. Тэд дотроо “Бурхан надад сэтгэл ханамжгүй байгаад гайхах зүйл алга. Би Бурханы хүслээс маш хол, Бурхантай ямар ч нийцэлгүй, Бурханыг хэтэрхий их буруугаар ойлгодог. Би хэзээ Бурханы хүслийг хангаж чадах юм бэ?” гэж боддог. Үүргээ гүйцэтгэхдээ тэд эдгээр зүйлийг олж мэдэхээр алгуурлалгүй оролдож, үргэлж Бурханы өмнө очин “Бурхан минь, намайг сориоч. Намайг илчилж, надад үнэнийг ойлгох, үнэн-бодит байдлыг олж авах, Таныг мэдэж авах боломж олгохыг би Танаас гуйж байна. Намайг сахилгажуулж, шүүж, гэсгээгээч” гэж чимээгүйхэн залбирдаг. Тэд ачаа үүрэх үедээ үүнийгээ үргэлж оюун ухаандаа санадаг. Тэд үргэлж үнэнээр цангаж, улмаар Бурхан тэдэн дээр ажиллаж эхэлдэг. Бурхан зарим хүн, үйл явдал, зүйл, элдэв янзын нөхцөл байдлыг зохицуулж, ингэснээр тэд өдөр бүр үүнээс ямар нэг зүйлийг сурч чаддаг. Тэд тэгээд ивээгддэг биш үү? Яагаад Петрт олон зуун шалгалт ирсэн бэ? Учир нь тэрээр үнэнийг эрэлхийлсэн, Бурханы шалгалтаас айгаагүй, Бурханы шалгалтууд нь хүмүүсийг ариусгахын төлөө байдаг гэдэгт итгэсэн. Энэ зам нь хүмүүсийг төгс болгож чадна, энэ бол цорын ганц үнэн зам гэдэгт итгэсэн. Тэрээр үүний төлөө залбирч, үүний төлөө өөрийгөө зарлагадаж, зориулсан; тийм учраас Бурхан түүн дээр ажилласан юм. Энэ нь Бурхан Петрийг сонгосон, Петрийг сорьж, төгс болгохоор шийдсэн гэсэн үг байж болох уу? Яг тийм. Бурхан нэг хүнийг сонгохдоо оюун ухаандаа зорилготой, зарчимтай байдаг—энэ бол гарцаагүй. Яагаад ихэнх хүн Бурханаас ийм төрлийн ажлыг олж авч чаддаггүй вэ? Учир нь тэд үнэнийг эрэлхийлдэггүй, ийм шийдвэр тэдэнд байдаггүй, тийм учраас Бурхан тэдэн дээр ажилладаггүй. Бурхан хэнийг ч хүчилдэггүй. Бурхан хүнийг төгс болгохыг хүсэх нь гайхалтай зүйл бөгөөд хэчнээн их зовлон зүдүүр туулсан ч энэ нь үнэ цэнтэй. Гэхдээ ихэнх хүнд ийм шийдвэр байдаггүй, тэд шалгалт, бэрхшээлтэй тулгарах үедээ зүгээр л яаран зугтаж, нуугддаг. Бурхан тийм хүнийг албадах уу? Зарим хүн үнэнийг эрэлхийлдэггүй, Христтэй нүүр тулан уулзах зориг ч байдаггүй. Тэд “Христтэй уулзах үедээ би юу хэлэхээ мэдэхгүй. Би ямар ч үнэнийг мэдэхгүй, яаж нөхөрлөхөө мэдэхгүй. Христ миний асуудлыг харвал ичмээр байх биш үү? Намайг засвал би тэвчиж чадахгүй. Би Бурханаас зайлсхийж, боломжийн зай барих ёстой. Хэрвээ би үргэлж Бурхантай холбоотой байж, Бурханы өмнө амьдарвал Бурхан намайг нэвт харж, намайг зэвүүцнэ. Би таягдан хаягдаж, сайхан хүрэх газартай болохоо болино” гэж хэлдэг. Тийм байдаг гэж үү? (Үгүй.) Зарим хүн иймэрхүү санаа бодол өвөрлөж байгаа. Бурхан тийм хүнээс ямар нэг юм шаардах уу? (Үгүй, шаардахгүй.) Тиймээс чи юу эрэлхийлнэ, хэр их шийдвэртэй байна, Бурхан тэр хэмжээнд л чамайг төгс болгоно. Хэрвээ чи үнэнийг эрэлхийлдэггүй, харин үргэлж Бурханаас нуугдаж, зай барьдаг бол, мөн өөрийнхөө бодлыг үргэлж Бурханаас нуудаг бол чам шиг хүмүүсийн талаар Бурхан юу хэлэх вэ? (“Ариун зүйлийг нохдод бүү өг, сувдаа гахайн урд бүү хая” (Матай 7:6).) Чи үнэнийг хайрладаггүй, Бурханаас нуугддаг мөртөө Бурхан чамайг сорьж, төгс болгохоор зүтгэнэ гэж бодож байна уу? Чи эндүүрч байна. Хэрвээ чи зөв хүн биш бол хэчнээн их гуйж, залбираад нэмэргүй. Бурхан үүнийг хийхгүй; Бурхан хүмүүсийг албаддаггүй. Тэр нь Бурханы зан чанарын нэг тал юм. Гэхдээ үнэнийг эрэлхийлдэг хүмүүсээс Бурханы шаарддаг зүйл бол тэд Петр шиг, Иов шиг, эсвэл Абрахам шиг байж чадах; Бурханы шаардсан амьдралын зөв замд орох; Бурханаас эмээж, муугаас зайлах замд орж, эцэст нь үнэнийг олж авч, төгс болгуулах явдал. Бурхан ийм төрлийн хүнийг олж авна гэж найддаг ч хэрвээ чи өөрөө эрж хайхгүй бол Бурхан чамайг албадах уу? Үгүй. Бурхан хэзээ ч, хэнийг ч албадаж байгаагүй. Ариун Сүнс чамайг тууштай хөдөлгөж, чамайг барьж аваад, тавьж явуулахгүй, чамайг төгс болгохоор зорьж, төгс болгох хүртлээ болихгүй байна гэж үгүй. Үнэнийг хэлэхэд Бурхан тиймэрхүү юм яасан ч хийхгүй. Тэр нь Бурханы хандлага юм. Эцэст нь Өөрийнх нь ажил гүйцэлдэх үед Иов, Петр, Абрахам шиг илүү олон хүнийг олж авна гэж л Бурхан найддаг. Гэхдээ эцэст нь хэдэн хүн үнэхээр үнэнийг эрэлхийлж, Бурханаар авхуулах вэ гэдэг нь Бурханы хүчилж албадахгүй зүйл юм. Бурхан юмыг жам ёсоор нь л явуулна—энэ бол Бурханы бодитой ажлын нэг тал мөн. Бурхан энэ нь 10, 20, 1000, 2000, эсвэл бүр 10000 хүн байх ёстой гэсэн тодорхой тоо хэмжээг тогтоогоогүй. Бурхан энэ талаар ямар ч болзол тавиагүй. Бурхан зүгээр л ийм маягаар үргэлжлүүлж, бодитой ажил хийж, үнэхээр хүмүүсийн дунд алхаж байгаа. Бурхан ингэж ажиллаж, үг хэлж, үнэнтэй холбоотой ажил буюу хүн төрөлхтөнд ашиг тустай ажлын тал бүрийг гүйцэтгэдэг. Энэ нь зөв хүмүүсийн дотор, үнэнийг хүсэн мөрөөсдөг хүмүүсийн дотор Бурханы үргэлжлүүлэн хийдэг ажил юм. Эцэст нь шийдэмгий бөгөөд үнэнийг эрэлхийлдэг хүмүүс төгс болгуулна. Тэд хамгийн их ерөөгдсөн, мөнх амийг олж авах хүмүүс билээ. Бурхан хүн бүрд зөвт байдлаар ханддаг, хэнийг ч онцгойлж үздэггүй гэдгийг энэ нь нотолдог. Өнөөдөр та бүхэн Бурханыг дагаж чадаж байгаа нь тохиолдлын хэрэг биш—үүнийг Бурхан аль эрт урьдчилан тодорхойлсон юм. Бурхан хүмүүсийн гэр бүл, төрөх газар, өсөж том болох орчин, хэв чанар, авьяас билиг, ур чадвар, эргэн тойрныхон—энэ бүх зүйлийг урьдчилан тогтоодог. Эцэст нь Бурханы зөвт байдал ямар байхыг хүмүүс харах вэ? Эцэстээ амьд үлдэж, үзэсгэлэнтэй сайхан хүрэх газрыг олж авч чадах нь хүмүүсийн өөрсдийнх нь эрэл хайгуул, төлсөн төлөөснөөс хамаарна. Бурхан эдгээр зүйлийг урьдчилан тогтоох нь нэг тал боловч хүмүүсийн хамтын ажиллагаа ч бас шаардлагатай. Бурхан хүмүүсийн явж буй замд, мөн үнэнтэй эсэхэд нь үндэслэн үр дүнг нь тодорхойлдог. Энэ бол Бурханы зөвт байдал юм.

Бие махбодтой болсон Бурханы бодитой талыг хүн бүр харсан. Бурхан хүн нэг бүрд шударга, үндэслэлтэй ханддаг. Чи тэрийг харсан; бусад хүн ч харсан; та нар бүгдээрээ харсан. Бие махбодтой болсон Бурхан бол жирийн хүн. Зарим хүн Христийг хараад үзэлтэй болж, “Тэр маш хэвийн, үнэхээр үл анзаарагдам юм. Энэ үнэхээр бие махбодтой болсон Бурхан байж таарах уу? Би Түүнд итгэхгүй байна, би Түүнд яагаад ч итгэж чадахгүй” гэж боддог. Эсвэл зүгээр л Түүнийг дурамжхан дагаж, Түүнд эргэлзсэн байдлаар итгэж, үзлээ тээсээр байдаг. Бусад хүмүүс Христийг хараад жаахан эрүүл ухаантай хандаж, “Бие махбодтой болсон Бурхан жирийн хүн боловч үнэнийг илэрхийлж, хүмүүсийг амиар хангаж чаддаг учраас би Түүнд Бурхан шиг хандах ёстой. Би Түүний үгийг үнэн, Бүтээгчийн үг гэж хүлээн авч, хэрэгжүүлнэ. Би Түүнийг дагана” гэж боддог. Энэ хүмүүс эцэст нь төгс болгуулж, үнэнийг олж авдаг. Ямар хүмүүс эцэст нь үнэнийг олж авдаг вэ? Үнэнийг эрэлхийлдэг хүмүүс. Бурхан Өөрийн сонгосон хүмүүсийг өдөр бүр усалж, хангаж, хариулж, тэдэн дээр ажилладаг. Би номлож, нөхөрлөж, Ариун Сүнс Бурханы сонгосон хүмүүс дээр ажиллаж, хүн бүр усалгаа, хангалт хүлээн авдаг. Хэнд ч тусгайлан ханддаггүй бөгөөд чуулганы амьдралд оролцдог, үүргээ гүйцэтгэдэг хүн бүр ийм маягаар өдөр тутам Бурханы ажлыг эдэлдэг. Би хүн нэг бүрд адилхан ханддаг. Би хэнийг ч асуулт асуусан хариулдаг бөгөөд хэнийг ч онцгойлон халамжилдаггүй, хэнд ч тусгай нөхцөл байдлыг бүрдүүлж өгдөггүй, эсвэл хэнийг ч яаруулж, зоригжуулахаар оролддоггүй, Ариун Сүнсний нэмэлт гэгээрэл, гэрэлтүүлэлт өгдөггүй, эсвэл тэмдэг, гайхамшиг үзүүлдэггүй. Бурхан тиймэрхүү юм хийдэггүй. Бурхан хүмүүсийн нүглийг уучилж, гэмшлийн замд оруулж, тэднийг Бурханд итгэдэг, Бурханд эргэлздэггүй болгохын тулд Нигүүлслийн эрин үед олон тэмдэг, гайхамшиг үзүүлсэн. Ажлын одоогийн алхам нь тэр чигтээ үнэнээр хангахаас бүрддэг, ингэснээр хүмүүс үнэнийг ойлгож, жинхэнэ итгэлтэй болж чадна. Чи хэчнээн их зовсон ч эцэстээ үнэнийг олж авсан бол төгс болгуулсан хүн бөгөөд амьд үлдэнэ. Хэрвээ чи үнэнийг олж аваагүй бол ямар ч шалтаг тоочоод нэмэргүй. Чи: “Бурхан ямар ч гайхамшиг үзүүлээгүй учраас би итгэж чадаагүй”, “Бурхан үргэлж миний ойлгохооргүй үнэнийг илэрхийлж байсан болохоор би итгэж чадаагүй”, эсвэл “Бурхан дэндүү бодит, хэтэрхий хэвийн учраас би итгэж чадаагүй” гэж хэлж болох юм. Эдгээр нь бүгд чиний асуудал. Чамд яг л бусадтай адил үнэнийг өгсөн—тэгвэл тэд яагаад төгс болгуулж, харин чи таягдан хаягдаж байгаа юм бэ? Чи яагаад үнэнийг олж аваагүй юм бэ? Энэ бол чиний шүүлт: Учир нь чи үнэнийг эрэлхийлээгүй. Эцсийн энэ үе шатанд Бурхан үгийн ажил л хийдэг. Тэрээр хүн төрөлхтнийг шүүж, цэвэрлэхийн тулд үнэндээ үг ашигладаг; тэмдэг, гайхамшиг үзүүлдэггүй. Хэрвээ чи Бурханы гайхамшгийг харахыг хүсвэл тэртээ 2,000 жилийн өмнө очиж, тухайн үеийн Эзэн Есүсийн гайхамшгийг хар. Энэ эрин үеийн итгэгч бүү бай. Чи Бурханы шүүлтийн ажлыг хүлээн авсан тул гайхамшгийг бүү хай. Бурхан гайхамшиг үзүүлдэггүй. Энэ нь үндэслэлтэй юу? (Тийм.) Энэ нь шударга, үндэслэлтэй. Хэрвээ чи үнэнийг эрэлхийлдэг бол Бурхан чамайг онцгойлж үзэхгүй. Чи үнэнийг эрэлхийлдэггүй, харин зүгээр л хөдөлмөрлөхөөр эрэлхийлж, эцсээ хүртэл үргэлж үнэнчээр хөдөлмөрлөдөг бол Бурхан чамайг үлдээж, нигүүлслээ хайрлана. Харин чи эцсээ хүртэл хөдөлмөрлөж чадахгүй бол таягдан хаягдана. Таягдан хаягдах гэж юу гэсэн үг вэ? Энэ нь сүйрэл гэсэн үг! Энэ нь шударга, үндэслэлтэй бөгөөд хэнийг ч онцгойлон үздэггүй. Энэ нь бүгд Бурханы үг, үнэнд үндэслэдэг. Энэ бүхнийг харгалзан үзвэл хүмүүсийн явж буй зам хамгийн чухал биш үү? Чи ямар зам эрэлхийлдэг, ямархуу хүн болохоор эрмэлздэг, юу эрж хайдаг, юунд найддаг, Бурханаас юу гуйдаг, Бурханы өмнө байхдаа Бурханд хандах хандлага чинь ямар байдаг, Бурханы үгэнд хандах хандлага чинь ямар байдаг: энэ бүх зүйл маш чухал. Та нар Надад хэл дээ—тэмдэг, гайхамшиг үзүүлэх нь хүмүүсийг төгс болгож чадах уу? Жишээ нь, чи автын осолд ороод, Бурхан чамайг аварвал тэр нь чамайг төгс болгож чадах уу? Хэрвээ чи нэгэнтээ үхээд, дахин амилсан бол тэр нь чамайг төгс болгож чадах уу? Эсвэл чи зүүдэндээ тэнгэрийн хаанчлалд очоод, Бурханыг харсан бол тэр нь чамайг төгс болгож чадах уу? (Үгүй.) Эдгээр зүйл үнэнийг орлож чадахгүй. Тиймээс Бурханы удирдлага төгсгөлдөө очдог, ажлын энэ сүүлийн үе шатанд Бурхан хүмүүсийг төгс болгож, илчлэхийн тулд үг ашигладаг. Энэ бол Бурханы зөвт байдал юм. Хэрвээ чи Бурханы үгээр төгс болгуулсан бол Бурхан чамайг үлдээлээ гэж хэн ч гомдоллож чадахгүй, үлдсэний чинь төлөө Сатан ч чамайг буруутгаж чадахгүй. Бурхан ийм төрлийн хүнийг хүсдэг. Бурхан маш олон үг өгсөн тул хэрвээ чи эцэст нь юу ч олж авахгүй бол хэний буруу байх вэ? (Бидний.) Буруу замыг сонгосон нь өөрийн чинь буруу. Хүмүүс ямар замаар явах нь үнэхээр чухал. Яагаад тэр вэ? Учир нь энэ нь тэдний хүрэх газрыг тодорхойлдог. Тийм учраас чи зөгнөлүүд биелсэн эсэхийг, Бурхан тэмдэг, гайхамшиг үзүүлсэн эсэхийг, Бурхан үнэндээ хэзээ газар дэлхийгээс явахыг, Бурханыг газар дэлхийг орхин явах үед нүдээрээ харж чадах эсэхээ олж мэдэхээр байнга оролдох ёсгүй. Тэрийг мэдлээ гээд чамд ямар ч сайн юм болохгүй; энэ нь чиний хүрэх газарт, эсвэл төгс болгуулахад чинь нөлөөлөхгүй. Тэгвэл чамд юу хамаатай вэ? (Бурханд итгэхдээ миний явдаг зам.) Чиний явдаг зам төгс болгуулж чадах эсэхэд чинь нөлөөлдөг. Төгс болгуулах эрэл хайгуулдаа хамгийн их орох ёстой үнэн юу вэ? Бурханыг дуулгавартай дагах үнэн. Бурханыг дуулгавартай дагах нь хамгийн өндөр, хамгийн чухал үнэн бөгөөд мөн чанартаа үнэнийг эрэлхийлэх нь Бурханыг дуулгавартай дагахаар эрэлхийлэхтэй адилхан. Чи насан туршдаа Бурханыг дуулгавартай дагахаар эрэлхийлэх хэрэгтэй, Бурханыг дуулгавартай дагах энэ зам нь үнэнийг эрэлхийлэх зам юм. Яагаад насан туршдаа Бурханыг дуулгавартай дагахаар эрэлхийлэх хэрэгтэй вэ? Учир нь Бурханыг дуулгавартай дагахаар эрэлхийлэх үйл явц нь завхарсан зан чанарыг шийдвэрлэх үйл явц юм. Яагаад завхарсан зан чанарыг шийдвэрлэх хэрэгтэй вэ? Учир нь завхарсан зан чанар Бурхантай зөрчилддөг. Хэрвээ чи сатанлаг зан чанараар амьдардаг бол Сатаны, диаволуудын мөн чанартай бөгөөд Бурханыг дуулгавартай дагахаар эрэлхийлэх нь завхарсан зан чанарын асуудлаа шийдвэрлэхийг чамаас шаарддаг. Энэ нь маш чухал! Чи завхарсан зан чанартай байх л юм бол, шийдвэрлэгдээгүй жаахан хэсэг үлдсэн л бол Бурхантай зөрчилдөж, Бурханы дайсан болно, Бурханд дуулгавартай байж чадахгүй. Завхарсан зан чанарын чинь шийдвэрлэгдсэн түвшин бол Бурханд дуулгавартай байдаг түвшин чинь; завхарсан зан чанарын чинь шийдвэрлэгдсэн хувь хэмжээ бол Бурханд дуулгавартай байдаг хувь хэмжээ чинь юм.

Энэ цуглаан дээр бид Бурханыг мэдэх тухай яриагүй. Бурханыг дуулгавартай дагахын тулд завхарсан зан чанараа шийдвэрлэж, төгс болгуулахаар эрэлхийлэх үйл явцаар дамжин аажмаар Бурханыг мэдэж авдаг. Бурханыг мэдэх эрэл хайгуул нь өөрөө маш гүн гүнзгий хичээл, тийм учраас бид энэ талаар хараахан яриагүй. Яг одоо бид хүмүүсийн хэрэгжүүлэлт, амьдрал, эрэл хайгуул, явж буй замтай нягт холбоотой сэдвүүдийн талаар ярьж байгаа. Завхарсан зан чанараа шийдвэрлэхээр эрж хайх явцдаа чи аажмаар Бурханыг ойлгож, Бурханы хүслийг мэдэж авдаг. Чи Бурханы хүслийг ойлгож чадах үедээ Бурханы талаар илүү их мэдлэгтэй болдог биш үү? (Тийм ээ.) Тэгээд чи Бурханы талаар бага зэрэг бодитой мэдлэгтэй болдог. Яагаад чи Бурханыг дагах явцдаа Бурханд дуулгавартай болж чаддаг вэ? Учир нь чи Бурханы зүрх сэтгэлийг мэддэг, Бурханы хүслийг ойлгодог; Бурхан чамаас ямар стандарт, зарчим шаарддагийг, Бурханы зорилго юу болохыг ойлгодог. Энэхүү ойлголт нь Бурханы талаарх зарим мэдлэгийг агуулдаггүй гэж үү? (Агуулдаг.) Үүнд аажмаар хүрдэг, энэ бүхэн нь хоорондоо уялдаа холбоотой. Хэрвээ чи зөвхөн Бурханы талаарх мэдлэгийг л эрэлхийлэх юм бол хэцүүднэ. Чи: “Би өдөр болгон Бурханы талаарх мэдлэгийг эрэлхийлэхээс өөр юу ч хийхгүй. Цэцэг хаанаас ургадгийг би харна, хурга эхийгээ хөхөхдөө хоёр хөлөө нугалдаг байхад яагаад тугал тэгдэггүйг харна. Би энэ бүхнийг судалж, тийм маягаар Бурханыг мэдэж авна” гэж хэлж магадгүй. Зүгээр л энэ бүхнийг судалснаар чи Бурханы тухай мэдлэгт хүрч чадах уу? Яавч үгүй. Үнэн судалгаанаас үүдэн гардаггүй, харин үнэнийг туршлагаараа л үнэхээр мэдэж авдаг. Судалгаа ямар ч нэмэргүй. Чи Бурханы бүтээсэн бүх зүйлийг мэддэг, тэр нь гайхалтай бөгөөд тиймээс чи Бурханы талаар аль хэдийн бага зэрэг мэддэг. Гэхдээ чи юунд анхаарлаа төвлөрүүлэх ёстой вэ? Чи үнэнийг эрэлхийлж, завхарсан зан чанараа шийдвэрлэж, Бурханд дуулгавартай болох ёстой. Энэ эрэл хайгуулын явцад чи аар саар олон асуултын хариуг бага багаар олж, хэрэгжүүлж, орох замаа олно. Завхарсан зан чанараа хэдий чинээ нэгд нэггүй шийдвэрлэнэ, үнэнийг хэрэгжүүлж, Бурханд дуулгавартай болоход төдий чинээ амархан байх болно. Хүмүүс завхарсан зан чанартаа хязгаарлагдахаа больмогцоо эрх чөлөө, чөлөөлөлтийг үнэхээр олж авдаг бөгөөд үнэнийг хэрэгжүүлэх нь хүнд бэрх биш, харин маш амархан байдаг. Тэгэх нь үнэн хүмүүсийн амь болж байгаа хэрэг биш үү?

Үүргээ сайн биелүүлэхэд эв найртай хамтын ажиллагаа шаардлагатай

Үүргээ зохих ёсоор биелүүлэхийн тулд эв найртай хамтран ажиллах шаардлагатай. Бүх хүн завхарсан зан чанартай, хэнд нь ч үнэн байдаггүй учраас эв найртай хамтран ажиллаж байж л үүргээ зохих ёсоор биелүүлж чадна. Эв найртай хамтын ажиллагаа нь хүмүүсийн амийн оролтод ач тустай төдийгүй үүргээ сайн биелүүлэхэд болон чуулганы ажилд ашиг тустай. Эв найртай хамтран ажилладаг хүмүүс харьцангуй хүн чанар сайтай, үнэнч шударга хүмүүс байдаг, харин хүн чанар сайнгүй, хэтэрхий биеэ тоосон, өөрийгөө зөвтгөдөг, эсвэл хэтэрхий шударга бус, зальжин бол бусадтай яагаад ч эв найртай хамтран ажилладаггүй. Зарим хүн үнэнч шударгаар ажилладаггүй, үүргээ гүйцэтгэхдээ мэрийдэггүй, үргэлж муу үйл үйлддэг. Ийм хүмүүс бусадтай хамтран ажиллаж чаддаггүй, хэнтэй ч эв эетэй байж, зохицож чаддаггүй. Иймэрхүү хүмүүс хүн чанаргүй бөгөөд араатан, диавол Сатанд харьяалагддаг. Хүн чанар сайтай, үгэнд орж дуулгавартай дагадаг бүх хүн үүргээ гүйцэтгэхдээ үр дүн гаргах нь лавтай бөгөөд бусадтай амархан хамтран ажилладаг. Үүргээ үнэнчээр гүйцэтгэдэггүй, үймээн тарьдаг, тэр ч байтугай үүргээ гүйцэтгэж байгаа бусад хүнийг үймүүлдэг хүмүүсийн тухайд, хэрвээ тэд олон удаагийн сургамжийн дараа засардаггүй, гэмших сэтгэл огт байдаггүй, үүргээ гүйцэтгэхдээ үргэлж саад учруулж, үймүүлдэг, олиггүй хүн чанартай бол чуулганы ажилд төвөг удаж, аюул учруулахаас сэргийлэхийн тулд тэднийг нэн даруй зайлуулах ёстой. Энэ бол удирдагч, ажилчдын шийдвэрлэх ёстой асуудал юм.

Зарим хүн үүргээ гүйцэтгэхдээ хариуцлагагүй хандаж, ажлыг үргэлж дахин хийхэд хүргэдэг. Энэ нь ажлын үр дүнд ноцтой нөлөөлдөг. Хүн мэргэжлийн мэдлэг дулимаг, туршлагагүй байхаас гадна ийм асуудал гарах өөр шалтгаан бий юу? (Хүн харьцангуй биеэ тоосон, өөрийгөө зөвтгөдөг, өөрөө шийдвэр гаргадаг, зарчмын дагуу үүргээ гүйцэтгэдэггүй байх үед.) Мэргэжлийн мэдлэг, туршлагыг бага багаар сурч, хуримтлуулж болох ч хүний зан чанарт асуудал байвал үүнийг шийдвэрлэхэд амархан гэж та нар бодож байна уу? (Үгүй, амархан биш.) Тэгвэл үүнийг яаж шийдвэрлэх ёстой вэ? (Хүн гэсгээлт, шүүлт туулж, засалт, харьцалт туулах ёстой.) Гэсгээлт, шүүлт, засалт, харьцалт туулах ёстой гэдэг нь зөв боловч үнэнийг эрэлхийлдэг хүмүүс л үүнд хүрч чадна. Үнэнийг хайрладаггүй хүмүүс засалт, харьцалтыг хүлээн авч чадах уу? Үгүй, чадахгүй. Хүмүүс үүргээ гүйцэтгэхдээ нэг ажлаа үргэлж хоёр хийх ёстой болдог хамгийн том шалтгаан нь мэргэжлийн мэдлэг хомс, туршлага дутмаг байдал биш, харин өөрсдийгөө хэт зөвтгөж, биеэ тоодгоос, мөн эв найртай хамтран ажиллалгүй, ганцаараа шийдвэр гаргаж, үйлддэгээс эхтэй юм—үр дүнд нь тэд ажлаа бантан болгож, юунд ч хүрдэггүй тул хамаг хүчин чармайлт нь талаар болдог. Үүнээс хамгийн ноцтой асуудал нь хүмүүсийн завхарсан зан чанар. Хүмүүсийн завхарсан зан чанар хэтэрхий ноцтой байвал тэд сайн хүмүүс биш, хорон муу хүмүүс юм. Хорон муу хүмүүсийн зан чанар нь жирийн завхарсан зан чанараас хавьгүй илүү ноцтой. Хорон муу хүмүүс хорон муу үйл хийж, чуулганы ажилд саад болж, үймүүлдэг. Үүргээ гүйцэтгэх үедээ хорон муу хүмүүсийн ганц хийж чаддаг нь юмыг муу хийж, бантанг нь хутгах юм; тэдний үйлчлэл нэмэр болохоосоо илүү нэрмээс болдог. Зарим хүн хорон муу биш байдаг ч завхарсан зан чанарынхаа дагуу үүргээ гүйцэтгэдэг, түүнчлэн үүргээ зүй зохистой гүйцэтгэх чадваргүй байдаг. Товчхондоо завхарсан зан чанар нь үүргээ зүй зохистой гүйцэтгэхэд нь хүмүүст туйлын их саад болдог. Хүмүүсийн завхарсан зан чанарын аль тал үүргийнх нь гүйцэтгэлийн үр дүнд хамгийн их нөлөөлдөг вэ? (Биеэ тоож, өөрийгөө зөвтгөдөг байдал.) Биеэ тоож, өөрийгөө зөвтгөдөг байдлын гол илрэлүүд юу вэ? Ганцаараа шийдвэр гаргах, өөрийнхөөрөө явах, бусдын саналыг сонсохгүй, бусадтай зөвлөлдөхгүй, эв найртай хамтран ажиллахгүй байх, мөн аливаад эцсийн шийдвэрийг өөрөө гаргахыг үргэлж хичээх. Хэдийгээр хэдэн сайн ах эгч тодорхой нэг үүрэг гүйцэтгэх гээд хамтран ажиллаж, дор бүрнээ үүргээ биелүүлэх боловч зарим бүлгийн удирдагч, эсвэл зааварлагч үргэлж эцсийн шийдвэрийг өөрсдөө гаргахыг хүсдэг. Тэд юу ч хийлээ гэсэн бусадтай хэзээ ч эв найртай хамтран ажилладаггүй бөгөөд нөхөрлөл хийдэггүй, мөн бусадтай зөвшилцөлд хүрэлгүйгээр аливааг яаран хийдэг. Тэд хүн болгоныг зөвхөн өөрийнхөө үгэнд оруулдаг бөгөөд үүнд асуудал оршдог. Түүнчлэн бусад хүн асуудлыг олж харлаа ч эрх бүхий хүнийг болиулах санаачилга гаргахгүй байх нь эцэстээ хүмүүс үүрэгтээ үр дүнгүй болж, ажил тэр чигтээ замбараагүйтэж, холбогдох хүн болгон ажлаа дахиж хийж, ингэх явцдаа ядарч туйлдах нөхцөл байдлыг үүсгэдэг. Ийм ноцтой үр дүнд хүргэсний хариуцлагыг хэн хүлээх вэ? (Хариуцсан хүн нь.) Холбогдох бусад хүмүүс ч бас хариуцлага хүлээдэг үү? (Тийм.) Эрх бүхий хүн өөрөө шийдвэр гаргаж, аливааг өөрийнхөөрөө хийнэ гэж зүтгэсэн, харин бусад нь асуудлыг харсан ч түүнийг болиулахын тулд юу ч хийгээгүй, бүр ч ноцтой нь бүр даган дуурайсан; ингэснээрээ тэд хамсаатан болж байгаа бус уу? Хэрэв чи энэ хүнийг хязгаарлаж, саад хийж, илчлэхийн оронд түүнийг дагаж, арганд нь автах юм бол чуулганы ажлыг үймүүлэхийг Сатанд зөвшөөрч байгаа хэрэг бус уу? Энэ гарцаагүй та нарын асуудал. Та нар асуудал олж харсан хэр нь болиулахын тулд юу ч хийдэггүй, энэ талаар нөхөрлөдөггүй, хязгаарлах гэж оролддоггүй, түүнчлэн дээд хүмүүстээ үүнийг мэдээлдэггүй, харин ая тал засагчийн үүрэг гүйцэтгэдэг бол энэ нь үнэнч бус байгаагийн шинж мөн үү? Ая тал засагчид Бурханд үнэнч байдаг уу? Огтхон ч үгүй. Ийм хүн Бурханд үнэнч биш төдийгүй, Сатаны хамсаатан, үйлчлэгч, дагагчийн үүрэг гүйцэтгэж байгаа. Тэд үүрэг, хариуцлагадаа үнэнч биш, харин Сатанд тун үнэнч байдаг. Үүнд асуудлын мөн чанар оршдог. Мэргэжлийн чадваргүй байдлын хувьд гэвэл үүргээ гүйцэтгэж байхдаа байнга суралцаж, туршлага хуримтлуулах боломжтой. Тиймэрхүү асуудлыг амархан шийдвэрлэж болно. Шийдвэрлэхэд хамгийн хэцүү зүйл бол хүний завхарсан зан чанар юм. Та нар үнэнийг эрэлхийлж, завхарсан зан чанараа шийдвэрлэдэггүй, харин үргэлж ая тал засагчийн үүрэг гүйцэтгэж, зарчмыг зөрчиж байгаа хүмүүстэй харьцдаггүй, тэдэнд тусалдаггүй, бас тэднийг ил болгож, илчилдэггүй, харин үргэлж хулгаж, хариуцлага хүлээдэггүй бол үүргээ ингэж гүйцэтгэх нь гагцхүү чуулганы ажлыг эрсдэлд оруулж, саатуулна. Үүргээ гүйцэтгэхийг шалихгүй зүйл мэт үзэж, өчүүхэн ч хариуцлага хүлээхгүй байх нь ажлын үр дүнд нөлөөлөөд зогсохгүй бас чуулганы ажил ахин дахин саатахад хүргэдэг. Үүргээ ийм маягаар гүйцэтгэх нь аль болох багыг хийж, Бурханыг хуурч байгаа хэрэг биш үү? Бурханд үнэнч байдал үүнээс харагддаг уу? Үүргээ гүйцэтгэж байхдаа байнга аль болох багыг л хийхийг хичээж, хэзээ ч гэмшдэггүй бол таягдан хаягдах нь зайлшгүй.

Үүргээ гүйцэтгэж байхдаа тулгардаг бэрхшээлийг хэрхэн шийдвэрлэх ёстой вэ? Асуудлыг шийдвэрлэж, зөвшилцөлд хүрэхийн тулд хүн бүр хамтдаа үнэнийг эрж хайх нь хамгийн сайн арга зам юм. Зарчмыг ойлгож байгаа цагт чи юу хийхээ мэднэ. Энэ бол асуудлыг шийдвэрлэх оновчтой арга зам билээ. Асуудал шийдвэрлэхийн тулд үнэнийг эрж хайдаггүй, харин зөвхөн хувийн үзэл, төсөөллөөрөө үйлддэг бол чи үүргээ гүйцэтгэхгүй байна. Хорвоо ертөнц, эсвэл Сатаны ертөнцөд ажиллах хоёрын хооронд ямар ялгаа байдаг вэ? Бурханы гэрийг үнэн, Бурхан захирдаг. Ямар ч асуудал гарч ирсэн, тэрийг шийдвэрлэхийн тулд үнэнийг эрж хайх ёстой. Хэчнээн олон өөр санаа бодол байх, тэдгээр нь хэр их ялгаатай байхаас үл хамааран бүгдийг нь гарган тавьж, нөхөрлөх ёстой. Тэгээд зөвшилцөлд хүрсний дараа зарчмын дагуу арга хэмжээ авах ёстой. Ийм маягаар асуудлыг шийдвэрлэж чадахаас гадна бас үнэнийг хэрэгжүүлж, үүргээ зохих ёсоор гүйцэтгэж чадна. Асуудлыг шийдвэрлэх явцдаа бас эв найртай хамтын ажиллагаанд хүрч чадна. Үүргээ гүйцэтгэдэг хүмүүс бүгд үнэнийг хайрладаг бол үнэнийг хүлээн авч, дуулгавартай дагахад амархан; харин тэд биеэ тоож, өөрийгөө зөвтгөдөг бол хүмүүс үнэний талаар нөхөрлөх үед ч үнэнийг хүлээж авахад тэдэнд амаргүй байдаг. Үнэнийг ойлгодоггүй хэр нь бусдыг өөрийнхөө үгэнд оруулахыг үргэлж хүсдэг хүмүүс бий. Ийм хүмүүс үүргээ гүйцэтгэж байгаа бусад хүнийг л үймүүлдэг. Асуудлын уг үндэс нь энэ бөгөөд үүргээ сайн гүйцэтгэж чаддаг болохоосоо өмнө үүнийг шийдвэрлэх ёстой. Үүргээ гүйцэтгэхдээ үргэлж биеэ тоож, дур зоргоороо байж, үргэлж өөрөө шийдвэр гаргаж, бүх зүйлийг хийхдээ болчимгүй, хүссэнээрээ авирлаад, бусад хүнтэй хамтран ажиллаж, аливааг ярилцдаггүй, үнэн-зарчмыг эрж хайдаггүй бол энэ нь үүрэгтээ хандах ямар төрлийн хандлага вэ? Ийм маягаар үүргээ сайн гүйцэтгэж чадах уу? Ийм хүн засалт, харьцалтыг хэзээ ч хүлээж авдаггүй, үнэнийг огт хүлээн авдаггүй бөгөөд гэмшиж өөрчлөгдөхгүйгээр аливааг өөрийнхөөрөө, хөнгөн хуумгай, дур зоргоороо хийсээр байдаг бол энэ нь зүгээр ч нэг хандлагын асуудал биш, харин хүн чанар, ёс жудгийн асуудал юм. Энэ бол хүн чанаргүй хүн юм. Хүн чанаргүй хүн үүргээ сайн гүйцэтгэж чадах уу? Мэдээж чадахгүй. Хүн үүргээ гүйцэтгэж байхдаа бүр элдэв янзын цадиггүй үйлдэл хийж, чуулганы ажлыг үймүүлдэг бол ёрын муу хүн юм. Тийм хүмүүс үүргээ гүйцэтгэхэд тохирохгүй. Тэд үүргээ гүйцэтгэх нь үймээн, гарз хохирол гарахад л хүргэж, тус болохоосоо илүү ус болдог учраас үүргээ гүйцэтгэх эрхийг нь хасаж, чуулганаас зайлуулах ёстой. Тийм учраас үүргээ сайн гүйцэтгэх чадвар нь гагцхүү хүний хэв чанараас хамаардаггүй, харин үүрэгтээ хандах хандлага, ёс жудаг, хүн чанар нь сайн эсэх, үнэнийг хүлээж авч чаддаг эсэхээс үндсэндээ хамаардаг. Үндсэн асуудал нь энэ юм. Үүрэгтээ зүрх сэтгэлээ зориулдаг эсэх, чадах бүхнээ хийж, үнэн сэтгэлээсээ үйлдэж байгаа эсэх, үүргээ гүйцэтгэхдээ нухацтай, хариуцлагатай ханддаг эсэх, чин сэтгэлээсээ, шаргуу ажилладаг эсэх гээд эдгээр зүйлийг Бурхан хардаг бөгөөд Бурхан хүн бүрийг шинждэг. Хүмүүсийн ихэнх нь хариуцлагагүй, хэн ч чин сэтгэлээсээ ханддаггүй бөгөөд юу хийвэл зөв болохыг зүрх сэтгэлдээ мэддэг хэр нь зарчмыг эрмэлздэггүй, нухацтай авч үздэггүй бол хүмүүс үүргээ сайн гүйцэтгэж чадах уу? Иймэрхүү нөхцөл байдалд удирдагч, ажилчид хяналт тавьж, хянан шалгаж, удирдан чиглүүлж, эсвэл хариуцлагатай хүн олж бүлгийн удирдагч, хариуцсан хүн болгох ёстой. Ийм маягаар ихэнх хүнийг дайчлан идэвхжүүлж болох бөгөөд тэд үүргээ сайн гүйцэтгэх үед сайн үр дүнд хүрч чадна. Үндсэн асуудлыг нь шийдвэрлэвэл хүмүүс үүргээ гүйцэтгэхдээ үр дүн гаргахад амархан тул үймүүлж, хохирол учруулдаг нэг хүн гарч ирвэл түүнийг шууд зайлуул. Зарим хүн бага зэрэг хэв чанартай ч үүргээ гүйцэтгэхдээ хариуцлагагүй байж болно. Тэд техникийн ур чадвар, мэргэжлийн мэдлэгтэй байж болох ч үүнийгээ бусад хүнд зааж сургадаггүй. Удирдагч, ажилчид энэ асуудлыг шийдвэрлэх ёстой. Удирдагч, ажилчид тэдэнтэй нөхөрлөж, ур чадвараа бусдад зааж сургахыг дэмжих ёстой, ингэснээр бусад хүн тэр ур чадварыг нь аль болох хурдан сурч, мэргэжлийн мэдлэг эзэмшинэ. Мэргэжлийн мэдлэг сайн эзэмшсэн хүний хувьд чи өөрийгөө дөвийлгөж, мэргэжил чадвараа гайхуулах ёсгүй; шинэ хүнд мэдлэг, ур чадвараа идэвх санаачилгатайгаар зааж сургах ёстой, тэгснээр бүх хүн хамтдаа үүргээ сайн гүйцэтгэж чадна. Чи мэргэжлийнхээ талаар хамгийн их мэдлэгтэй, ур чадварын хувьд тэргүүлдэг байж болох ч энэ бол Бурханы чамд өгсөн бэлэг бөгөөд чи үүнийг ашиглан үүргээ гүйцэтгэж, давуу талаа ашиглах ёстой. Чи хэчнээн ур чадвартай, авьяастай байх нь хамаагүй ажлыг ганцаараа хариуцаж хийж чадахгүй; хүн болгон мэргэжлийн ур чадвар, мэдлэгийг эзэмшиж чадвал үүргээ илүү үр дүнтэй гүйцэтгэнэ. Ганц мод гал болохгүй, ганц хүн айл болохгүй гэж үг бий. Хүн хэчнээн чадвартай байлаа гээд бусад бүх хүний тусламж байхгүй бол хангалтгүй. Тиймээс хэн ч биеэ тоож болохгүй, хэн ч дураараа авирлаж, шийдвэр гаргахыг хүсэж болохгүй. Хүмүүс махан биеийг хаяж, өөрийн санаа, үзэл бодлыг хойш тавьж, бусад бүх хүнтэй эв найртай ажиллах ёстой. Мэргэжлийн мэдлэгтэй хэн боловч бусдад хайраар туслах ёстой бөгөөд ингэснээр тэд ч бас тэрхүү мэдлэг, ур чадварыг эзэмшинэ. Энэ нь үүрэг гүйцэтгэхэд ашиг тустай. Ур чадвартай байхыг үргэлж хоолны талон гэж харж, тэгж ханддаг, бусдад үүнийгээ зааж сургавал өөрөө өлсөж үхэхэд хүрнэ гэж айдаг бол энэ нь шүтлэггүй хүмүүсийн үзэл бодол юм. Энэ бол аминч, жигшүүртэй хэрэгжүүлэлт бөгөөд Бурханы гэрт үүнийг сайшаахгүй. Хэрвээ чи үнэнийг огт хүлээн авдаггүй, үйлчлэл үзүүлэхийг хэзээ ч хүсдэггүй бол гагцхүү таягдан хаягдана. Хэрвээ чи Бурханы хүслийг анхаарч, Бурханы гэрийн ажилд үнэнч байхыг хүсдэг бол хамаг мэдлэг, ур чадвараа өргөн барих ёстой, тэгснээр бусад хүн тэдгээрийг сурч, эзэмшиж, үүргээ илүү сайн гүйцэтгэнэ. Энэ нь Бурханы хүсэлд нийцдэг, ийм хүмүүс л хүн чанартай бөгөөд тэднийг Бурхан хайрлаж, ерөөдөг.

Хүн үүргээ сайн биелүүлэхийн тулд юу хийх ёстой вэ? Хүн үүргээ бүх зүрх сэтгэл, бүх эрч хүчээрээ биелүүлдэг байх ёстой. Бүх зүрх сэтгэл, эрч хүчээ ашиглах гэдэг нь үүргээ биелүүлэхэд бүх бодлоо дайчлан, бусад зүйлд автахгүй байх, дараа нь өөрт байгаа эрч хүчээ ашиглаж, бүх хүч чадлаа шавхан, өөрийн хэв чанар, авьяас билэг, давуу тал, ойлгосон зүйлийг ажилдаа зориулна гэсэн үг юм. Чи ухамсарлаж, ойлгох чадвартай бөгөөд чамд сайхан санаа байгаа бол энэ талаар бусадтай ярилцах ёстой. Эв зохицолтой хамтран ажиллах гэдэг нь энэ юм. Ингэж чи үүргээ сайн биелүүлнэ, үүргийн гүйцэтгэл чинь хангалттай байна. Хэрвээ чи үргэлж бүхнийг өөрөө авч, агуу зүйлсийг ганцаараа хийж, анхаарлыг бусад дээр биш өөр дээрээ байлгахыг хүсдэг бол үүргээ биелүүлж байгаа хэрэг мөн үү? Чиний хийж байгаа зүйлийг дарангуйлал гэж нэрлэдэг юм; энэ нь жүжиглэж буй хэрэг. Энэ нь үүргийн гүйцэтгэл биш, сатанлаг зан авир. Хүн ямар ч давуу тал, авьяас билэг, онцгой чадвартай байсан, бүх ажлыг ганцаараа хариуцаж чадахгүй; тэд чуулганы ажлыг сайн хийе гэвэл эв найртай хамтран ажиллаж сурах ёстой. Тийм учраас, эв найртай хамтын ажиллагаа нь үүргээ гүйцэтгэх хэрэгжүүлэлтийн зарчим юм. Чи бүх зүрх сэтгэл, бүх эрч хүч, хамаг үнэнч байдлаа ашиглаж, хийж чадах бүхнээ өргөн барьж байгаа цагт үүргээ сайн гүйцэтгэж байна. Хэрвээ чамд бодол, санаа байгаа бол бусдад хэл; өөртөө бүү хадгал, бүү нуу—хэрвээ чамд санал байгаа бол тэрийгээ хэл; хэний санаа үнэнд нийцэлтэй байна, тэрийг хүлээн авч, дуулгавартай дага. Ингэж хий, тэгвэл эв найртай хамтын ажиллагаанд хүрнэ. Үүргээ үнэнчээр гүйцэтгэх гэдэг нь энэ юм. Үүргээ гүйцэтгэхдээ чи бүхнийг ганцаараа хариуцах ёсгүй, үхтлээ ажиллах ч ёсгүй, эсвэл “цэцэглэж буй ганц цэцэг” юм уу өөрөөр сэтгэгч байж болохгүй; харин ч бусадтай эв найртай хамтран ажиллаж, чадах бүхнээ хийж, хариуцлагаа биелүүлж, бүх эрч хүчээ гаргаж сурах ёстой. Үүргээ биелүүлэх гэдэг нь энэ юм. Үүргээ биелүүлэх гэдэг нь үр дүнд хүрэхийн тулд өөрт байгаа хамаг хүч чадал, гэрлийг харуулах явдал. Тэгэх нь хангалттай. Үргэлж онгирч, үргэлж сүртэй сонсогдох үг хэлж, ганцаараа юм хийх гэж бүү хичээ. Чи бусадтай хэрхэн ажиллахыг сурч, бусдын зөвлөгөөг сонсох, давуу талыг нь олж илрүүлэхэд илүү их анхаарах ёстой. Ийм маягаар эв найртай хамтран ажиллахад амархан болдог. Хэрвээ чи үргэлж онгирч, өөрийнхөөрөө хийхийг хичээдэг бол эв найртай хамтран ажиллахгүй байна. Чи юу хийж байна вэ? Саад учруулж, бусдыг хорлож байна. Саад учруулж, бусдыг хорлох нь Сатаны дүрд тоглох явдал; энэ нь үүргээ гүйцэтгэж байгаа хэрэг биш. Хэрвээ чи үргэлж саад учруулж, бусдыг хорлох зүйл хийдэг бол хэчнээн их хичээл чармайлт гаргаж, анхаарал хандуулсан ч Бурхан санахгүй. Чи хүч чадал багатай байж болох ч бусадтай хамт ажиллаж чаддаг, тохиромжтой зөвлөгөөг хүлээн авч чаддаг, мөн зөв санаа зорилготой, Бурханы гэрийн ажлыг хамгаалж чаддаг бол зөв хүн юм. Заримдаа чи ганцхан өгүүлбэрээр л асуудлыг шийдвэрлэж, хүн бүрд ашиг тусаа өгч чадна; заримдаа үнэний ганцхан өгүүлбэрийг нөхөрлөсний чинь дараа хүн бүр хэрэгжүүлэлтийн замтай болж, эв найртай хамтран ажиллаж чаддаг болж, бүгд нэгэн зорилгын төлөө чармайж, адилхан үзэл бодол, санаатай байдаг учраас ажил тун үр дүнтэй байдаг. Хэдийгээр голлох үүрэг роль гүйцэтгэснийг чинь хэн ч санахгүй, тийм ч их хичээл чармайлт гаргасан мэт чамд санагдахгүй байж болох ч үнэнийг хэрэгжүүлдэг, зарчмын дагуу үйлддэг хүн гэдгийг чинь Бурхан харна. Ийм юм хийснийг чинь Бурхан санана. Үүнийг үүргээ үнэнчээр биелүүлэх гэж нэрлэдэг. Үүргээ гүйцэтгэхэд ямар ч бэрхшээл гарах нь хамаагүй, үнэндээ тэдгээрийг бүгдийг нь амархан шийдвэрлэж болно. Чи Бурхан руу хандсан зүрх сэтгэлтэй, үнэнийг эрж хайж чаддаг үнэнч шударга хүн мөн л бол шийдвэрлэж чадахгүй асуудал гэж үгүй. Чи үнэнийг ойлгодоггүй бол дуулгавартай дагаж сурах ёстой. Үнэнийг ойлгодог, эсвэл үнэний дагуу ярьдаг хүн байвал чи хүлээн авч, дуулгавартай дагах ёстой. Нөхцөл байдлыг үймүүлж, дордуулдаг зүйл хийж яавч болохгүй, өөрийн дураар үйлдэж, шийдвэр гаргаж болохгүй. Ийм маягаар чи ёрын мууг үйлдэхгүй. Үүргээ биелүүлнэ гэдэг бол өөрөө чармайж, өөрийн удирдлагыг хэрэгжүүлэх тухай асуудал биш гэдгийг чи санах ёстой. Энэ бол чиний хувийн ажил биш, харин чуулганы ажил бөгөөд чи өөрт байгаа хүчин чадлаараа л хувь нэмэр оруулдаг. Бурханы удирдлагын ажилд хийдэг зүйл чинь хүний хамтын ажиллагааны багахан хэсэг төдий юм. Чинийх бол тодорхой буланд байгаа өчүүхэн үүрэг роль. Энэ бол чиний үүрэх хариуцлага. Зүрх сэтгэлдээ чи ийм эрүүл ухаантай байх ёстой. Иймээс хэдэн хүн үүргээ хамт гүйцэтгэж байх нь хамаагүй, эсвэл ямар бэрхшээлтэй тулгарах нь хамаагүй, хүн бүрийн юун түрүүнд хийх ёстой зүйл бол Бурханд залбирч, хамтдаа нөхөрлөж, үнэнийг эрж хайж, дараа нь хэрэгжүүлэлтийн зарчим юу болохыг тодорхойлох явдал юм. Үүргээ ийм маягаар гүйцэтгэх үедээ тэд хэрэгжүүлэх замтай болно. Зарим хүн үргэлж өөрийгөө гайхуулахыг хичээж байдаг бөгөөд ажил хариуцуулах үед үргэлж эцсийн шийдвэрийг өөрөө гаргахыг хүсдэг. Энэ ямар зан авир вэ? Энэ нь дураараа дургиж буй хэрэг. Тэд хийх зүйлээ бусдадаа мэдэгдэлгүйгээр ганцаараа төлөвлөдөг бөгөөд санаа бодлоо хэнтэй ч зөвлөлддөггүй; тэдгээрийнхээ тухай хэнд ч хэлдэггүй, дэлгэж ярьдаг ч үгүй, харин зүрх сэтгэлдээ хадгалж нуудаг. Үйлдэл хийх цаг болоход тэд гайхамшигтай ур чадвараараа бусдыг үргэлж гайхширалд оруулахыг, хүн болгонд том гэнэтийн бэлэг барихыг хүсдэг, тэгснээр бусад нь тэднийг өндрөөр үнэлэх болно. Энэ үүргээ биелүүлж байгаа хэрэг мөн үү? Тэд өөрсдийгөө гайхуулах гэж оролдож байна; байр суурь, нэр алдартай болох үедээ тэд өөрсдийн үйл ажиллагааг явуулж эхэлнэ. Ийм хүмүүс жолоогүй амбицтай байдаг бус уу? Чи яагаад хийж байгаа зүйлээ хэнд ч хэлдэггүй юм бэ? Энэ ажил зөвхөн чинийх биш болохоор яагаад чи хэнтэй ч хэлэлцэхгүйгээр үйлдэж, өөрөө бие даан шийдвэр гаргадаг юм бэ? Чи яагаад хэнд ч мэдэгдэхгүйн тулд нууцаар үйлдэж, хар хайрцаг дотор ажилладаг юм бэ? Яагаад чи хүмүүст зөвхөн өөрийгөө сонсгох гэж хичээдэг юм бэ? Энэ ажлыг чи хувийн ажил шигээ үздэг нь илэрхий байна. Чи бол дарга, бусад бүх хүн чиний ажилчин—тэд бүгд чиний төлөө ажилладаг. Чи байнга ийм сэтгэлгээтэй байвал энэ нь асуудал биш гэж үү? Ийм хүний харуулж байгаа зүйл жинхэнэ Сатаны зан чанар биш үү? Ийм хүмүүс үүрэг гүйцэтгэж байгаа бол эрт орой хэзээ нэгэн цагт таягдан хаягдана.

Хүмүүс үүргээ гүйцэтгэх явцдаа бусадтай хамтран ажиллахад асуудалтай тулгарвал тэрийгээ шийдвэрлэж сурах шаардлагатай. Тэрийг шийдвэрлэх ямар зарчим байдаг вэ? Ямар үр дүнд хүрэх ёстой вэ? Бүх хүнтэй эв найртай ажиллаж сур, сэтгэл хөдлөл, түргэн зангаар биш үнэн, Бурханы үг, зарчмаар бусадтай харилц. Ингэвэл чуулганд үнэн ноёрхох бус уу? Үнэн ноёрхож байгаа цагт аливааг шударга, үндэслэлтэйгээр шийдвэрлэх бус уу? Эв найртай хамтын ажиллагаа нь бүх хүнд үр ашигтай гэж та нар бодохгүй байна уу? (Тийм ээ, үр ашигтай.) Юмыг ингэж хийх нь та нарт маш үр ашигтай. Юуны өмнө, үүргээ гүйцэтгэхэд чинь энэ нь та нарыг эергээр босгон байгуулдаг, мөн үнэ цэнтэй байдаг. Дээрээс нь та нарыг алдаа гаргаж, үймүүлж, саад хийн, антихристийн замаар явахаас сэргийлдэг. Та нар антихристүүдийн замаар алхахаас айж байна уу? (Тийм.) Айдас дангаараа нэмэртэй юу? Үгүй, айдас ганцаараа асуудлыг шийдэж чадахгүй. Антихристүүдийн замаар алхахаас айх нь хэвийн зүйл. Энэ нь тухайн хүн үнэнийг хайрладаг, үнэнд шимтэхэд, үнэнийг эрэлхийлэхэд бэлэн гэдгийг харуулдаг. Хэрвээ чи зүрх сэтгэлдээ айж байгаа бол үнэнийг эрж хайж, хэрэгжүүлэлтийн замыг олох учиртай. Ингэхдээ бусадтай эв найртай хамтран ажиллаж сурахаас эхлэх ёстой. Асуудал байгаа бол нөхөрлөж, ярилцаад шийдвэрлэ, ингэснээр хүн бүр зарчмыг, түүнчлэн шийдэлтэй холбоотой тодорхой санаа, төлөвлөгөөг мэдэж авна. Энэ нь чамайг ганцаараа шийдвэр гаргахаас сэргийлэх биш үү? Үүнээс гадна хэрвээ чи Бурханаас эмээдэг сэтгэлтэй бол аяндаа Бурханы шинжилтийг хүлээн авч чадах боловч Бурханы сонгосон хүмүүсийн хяналтыг бас хүлээн авч сурах ёстой, энэ нь чамаас хүлээцтэй байж, хүлээн авахыг шаардана. Хэрвээ хэн нэгэн чамайг хянаж, ажлыг чинь шинжилж, мэдээгүй байхад чинь чамайг шалгаж байгааг мэдээд чи цухалдаж, энэ хүнийг дайсан мэт үзэж, зэвүүцэж, тэр ч бүү хэл түүн рүү дайрч давшилж, түүнд урвагч мэт хандаж, алга болоосой гэж хүсэн хүлээвэл энэ нь асуудал юм. Энэ нь туйлын олиггүй хэрэг биш үү? Диаволын хаан энэ хоёрын хооронд ямар ялгаа байгаа юм бэ? Энэ нь хүмүүст шударгаар хандаж байгаа хэрэг мөн үү? Хэрвээ чи зөв замаар алхаж, зөв үйлддэг бол хүмүүс чамайг шалгахаас айгаад байх юу байна? Хэрвээ чи айдаг бол зүрх сэтгэлд чинь ямар нэг зүйл нуугдаж байгааг энэ нь харуулдаг. Чи асуудалтай гэдгээ зүрх сэтгэлдээ мэдэж байгаа бол Бурханы шүүлт, гэсгээлтийг хүлээн авах ёстой. Энэ нь ухаалаг хэрэг. Чи асуудалтай гэдгээ мэдэж байгаа ч чамайг хянаж, ажлыг чинь шалгаж, асуудлыг чинь судлахыг хэнд ч зөвшөөрдөггүй бол дэндүү эрүүл ухаангүй байж, Бурханы эсрэг тэрсэлж, Бурханыг эсэргүүцэж байгаа хэрэг бөгөөд энэ тохиолдолд чиний асуудал бүр ч ноцтой. Хэрвээ Бурханы сонгосон хүмүүс мууг үйлдэгч юм уу үл итгэгч гэдгийг чинь таних юм бол үр дагавар нь бүр ч төвөгтэй байх болно. Тиймээс бусдын хяналт, шинжилгээ, шалгалтыг хүлээн авч чаддаг хүмүүс хамгийн эрүүл ухаантай бөгөөд хүлээцтэй, хэвийн хүн чанартай байдаг. Чи буруу зүйл хийж байгаагаа, эсвэл завхарсан зан чанар харуулж байгаагаа олж мэдэх үедээ хүмүүст сэтгэлээ нээж, ярилцаж чаддаг бол энэ нь эргэн тойрны чинь хүмүүст чамайг ажиглаж байхад туслах болно. Хяналтыг хүлээн авах зайлшгүй шаардлагатай боловч гол зүйл нь Бурханд залбирч, Түүнд найдаж, өөрийгөө байнга эргэцүүлэх явдал юм. Ялангуяа буруу замаар явах юм уу буруу зүйл хийсэн үед чинь, ямар нэг зүйлийг өөрийнхөөрөө хийх юм уу шийдэх гэхэд чинь ойр тойрны чинь хэн нэгэн үүнийг цухуйлгаж, чамд сануулах юм бол чи тэрийг хүлээн авч, өөрийгөө яаравчлан эргэцүүлж, алдаагаа хүлээж, засаж залруулах хэрэгтэй. Ингэвэл антихристүүдийн замд хөл тавихаас сэргийлж чадна. Ийм маягаар чамд тусалж, сануулдаг хэн нэгэн байгаа бол чи өөрийн мэдэлгүй хамгаалагдаж байгаа биш гэж үү? Тэгж байгаа—тэр бол чиний хамгаалалт юм. Тиймээс чи ах эгч нар, эсвэл эргэн тойрныхоо хүмүүсээс болгоомжлох ёсгүй. Үргэлж дүр эсгэж, өөрийгөө нуун далдалж, өөрийгөө бусдад ойлгуулахгүй, хэн болохоо харуулахгүй байж болохгүй. Зүрх сэтгэл чинь бусдаас үргэлж сэрэмжилдэг бол энэ нь үнэнийг эрж хайхад чинь нөлөөлнө, мөн Ариун Сүнсний ажил болон төгс болгуулах олон боломжоо амархан алдана. Хэрвээ чи үргэлж бусдаас болгоомжилдог бол зүрх сэтгэлд чинь нууцууд бий болох бөгөөд бусадтай хамтран ажиллаж чадахгүй. Буруу зүйл хийж, буруу замаар явахад чамд амархан байх ба алдаа гаргах үедээ чи цочирдоно. Тэр үед чи юу бодох вэ? “Мэдсэн бол би эхнээс нь үүргээ гүйцэтгэхдээ ах эгч нартайгаа хамтран ажиллах байсан бөгөөд ямар ч асуудал гарахгүй байсан нь лавтай. Гэвч бусад хүн намайг нэвт шувт харахаас үргэлж айдаг байсан учраас би бусдаас байнга болгоомжилж байсан. Гэтэл эцэст нь өөр хэн ч алдаа гаргаагүй, би л анхны алдааг гаргалаа. Ямар ичгүүртэй, мунхаг хэрэг вэ!” Чи үнэнийг эрж хайхад анхаарч, бэрхшээл тулгарсан үед ах эгч нартайгаа нөхөрлөхдөө сэтгэлээ уудалж чаддаг бол ах эгч нар чинь чамд тусалж, хэрэгжүүлэлтийн зөв зам, хэрэгжүүлэлтийн зарчмыг ойлгуулж чадна. Энэ нь үүргээ гүйцэтгэхдээ буруу замаар явахаас чамайг хамгаалах учраас чи бүтэлгүйтэж, унахгүй, эсвэл Бурхан чамайг жигшиж, голж, таягдан хаяхгүй. Харин ч чи хамгаалуулж, үүргээ сайн гүйцэтгэж, Бурханы сайшаалыг хүртэнэ. Хүмүүс эв найртай хамтран ажилласнаар олж авах үр ашиг хэчнээн их гээч!

“Эв эетэй хамтын ажиллагаа” гэх үгийг шууд утгаар нь ойлгоход амархан боловч хэрэгжүүлэхэд хэцүү. Эдгээр үгийн бодит талыг амьдран харуулах тийм ч амархан биш. Яагаад амаргүй байдаг вэ? (Хүмүүс завхарсан зан чанартай байдаг.) Тийм ээ. Хүн биеэ тоосон, ёрын муу, гөжүүд гэх мэт завхарсан зан чанартай бөгөөд эдгээр нь үнэнийг хэрэгжүүлэхэд нь саад болдог. Чи бусадтай хамтран ажиллах үедээ бүх төрлийн завхарсан зан чанарыг харуулдаг. Жишээлбэл, чи “Та намайг тэр хүнтэй хамтран ажиллуулах гэлээ, гэхдээ тэр хүн тохирох уу? Хэв чанаргүй хүнтэй хамтран ажиллавал хүмүүс намайг дорд үзэх биш үү?” гэж боддог. Заримдаа бүр “Тэр хүн ёстой мулгуу, миний хэлснийг ойлгодоггүй!” гэх юм уу “Миний хэлэх үг бодолтой, ухааралтай. Би түүнд хэлээд, тэр сурчихвал би өөрөө онцгойрно гэж үү? Миний санал хамгийн шилдэг нь. Би зүгээр л саналаа хэлж, тэр сурч аваад хийчихвэл миний хувь нэмэр гэдгийг хэн мэдэх юм бэ?” гэж бодож ч болзошгүй. Ийм бодол, санал—ийм диаволын үг—түгээмэл сонсогдож, харагддаг. Хэрвээ чи ийм бодол, саналтай бол бусадтай хамтран ажиллахыг хүсэх үү? Эв эетэй хамтын ажиллагаанд хүрч чадах уу? Ингэх амаргүй; үүнд тодорхой хэмжээний сорилт бий! “Эв эетэй хамтын ажиллагаа” гэдэг үгийг хэлэхэд амархан, зүгээр л амаа нээхэд энэ үг шууд гарна. Харин үүнийг хэрэгжүүлэх цаг болоход чиний доторх саад тотгор томорно. Энийг ч нэг, тэрийг ч нэг бодно. Заримдаа сайхан ааштай байхдаа чи бусадтай бага зэрэг нөхөрлөж чаддаг ч байж магадгүй; гэхдээ ааш муутай, завхарсан зан чанар саад болж байвал чи үүнийг хэрэгжүүлж огт чадахгүй. Удирдагчдын хувиар зарим хүн хэнтэй ч хамтран ажиллаж чаддаггүй. Тэд үргэлж бусдыг дорд үзэж, байнга бусдыг голж шилдэг бөгөөд бусдын дутагдлыг хармагцаа тэр хүмүүсийг шүүж, дайрч давшилдаг. Тийм удирдагчид муудсан алим болж, халагддаг. Тэд “эв эетэй хамтын ажиллагаа” гэдэг үг ямар утгатайг ойлгодоггүй гэж үү? Үнэндээ тэд үүнийг нэлээд сайн ойлгодог ч зүгээр л хэрэгжүүлж ер чаддаггүй юм. Тэд яагаад хэрэгжүүлж чаддаггүй вэ? Байр суурийг хэтэрхий их нандигнадаг, зан чанар нь дэндүү биеэ тоосон байдаг учраас. Тэд онгирохыг хүсдэг бөгөөд байр сууринд хүрмэгцээ байр суурь нь өөр хүний гарт ороод, өөрсдийг нь жинхэнэ эрх мэдэлгүй үлдээх вий гэж айсандаа байр сууриа орхихгүй. Тэд бусдад хаягдах, өндрөөр үнэлэгдэхгүй байхаас айдаг, үг нь эрх мэдэл, хүч чадалгүй байх вий гэж айдаг. Тэдний айдаг зүйл энэ. Тэдний биеэ тоосон зан ямар хэмжээнд очдог вэ? Тэд эрүүл ухаанаа алдаж, дур зоргоороо, хөнгөн хуумгай үйлдэл хийдэг. Үр дүнд нь юу болдог вэ? Тэд үүргээ тааруухан гүйцэтгээд зогсохгүй үйлдэл нь үймээн самуун, саад тотгор учруулж, байр суурь нь өөрчлөгдөж, халагддаг. Ийм зан чанартай ийм хүн хаана үүрэг гүйцэтгэхэд тохирохыг Надад хэл дээ? Тэд хаана ч томилогдсон бай, үүргээ зохих ёсоор гүйцэтгэхгүй л болов уу. Тэд бусадтай хамтран ажиллаж чадахгүй—тэгвэл тэд үүргээ ганцаараа сайн гүйцэтгэж чадна гэсэн үг үү? Мэдээж үгүй. Хэрвээ тэд үүргээ ганцаараа гүйцэтгэвэл бүр ч цадиггүй болж, улам дур зоргоороо, хөнгөн хуумгай үйлдэл хийх боломжтой. Үүргээ сайн гүйцэтгэж чадах эсэх чинь авьяас билиг, агуу хэв чанар, хүн чанар, хүчин чадал, ур чадвараас чинь шалтгаалахгүй; чи үнэнийг хүлээн авдаг хүн мөн эсэх, үнэнийг хэрэгжүүлж чаддаг эсэхээс чинь хамаарна. Хэрвээ чи үнэнийг хэрэгжүүлж, бусдад шударгаар хандаж чадвал бусадтай эв найртай хамтран ажиллаж чадна. Хүн үүргээ сайн биелүүлж, бусадтай эв найртай хамтран ажиллаж чадах эсэхийн гол түлхүүр нь үнэнийг хүлээн авч, дуулгавартай дагаж чадах эсэхээс хамаардаг. Хүмүүсийн хэв чанар, авьяас, чадвар, нас зэрэг нь гол зүйл биш, бүгд хоёрдогч зүйл бөгөөд хүн үнэнийг хайрладаг эсэх, үнэнийг хэрэгжүүлж чаддаг эсэх нь хамгийн чухал юм. Номлол сонссоныхоо дараа, үнэнийг хайрлаж, үнэнийг хэрэгжүүлж чаддаг хүмүүс энэ нь зөв гэдгийг хүлээн зөвшөөрнө. Тэд бодит амьдрал дээр хүмүүс, үйл явдал, эд зүйлстэй тулгарах үедээ эдгээр үнэнийг хэрэгжүүлнэ. Тэд үнэнийг хэрэгжүүлж, энэ нь өөрсдийнх нь бодит байдал, амийнх нь нэг хэсэг болно. Энэ нь тэдний биеэ авч явах, аливааг хийх шалгуур, зарчим болно; тэдний амьдран харуулдаг, илэрхийлдэг зүйл болно. Үнэнийг хайрладаггүй хүмүүс ч бас номлол сонсоод зөв гэдгийг нь хүлээн зөвшөөрөх бөгөөд өөрсдийгөө бүгдийг нь ойлгосон гэж бодно. Тэд уг номлолыг зүрх сэтгэлдээ тэмдэглэж авдаг ч ямар нэг зүйлийг хийхдээ бодолцож үздэг зарчим, шалгуур нь юу вэ? Тэд аливааг үргэлж өөрийнхөө ашиг сонирхлын дагуу бодолцон үздэг; тэд үнэнийг ашиглан аливааг бодолцон үздэггүй. Үнэнийг хэрэгжүүлэх нь өөрсдийг нь хохироох вий гэж айж, бусдад шүүмжлүүлж, дорд үзэгдэж—нэр нүүрээ алдахаас айдаг. Тэд энэ, тэрийг бодолцон үзээд, эцэст нь “Би зүгээр л байр суурь, нэр хүнд, ашиг сонирхлоо хамгаалъя, энэ нь гол зүйл. Эдгээрийг хангагдах үед би сэтгэл хангалуун байна. Эдгээр зүйл хангагдаагүй бол би үнэнийг хэрэгжүүлэхдээ баярлахгүй, надад таатай ч санагдахгүй” гэж боддог. Энэ нь үнэнийг хайрладаг хүн мөн үү? Яавч биш. Зарим хүн номлол сонсохдоо маш нухацтай хандаж, бүр тэмдэглэл хөтөлдөг. Тэд түлхүүр үг, чухал үг, хэллэг сонсох болгондоо дэвтэр дээр тэмдэглэж авдаг ч дараа нь ашиглах юм уу хэрэглэдэггүй. Хэчнээн их цаг хугацаа өнгөрсөн ч бодитой өөрчлөлт харагддаггүй. Үнэнийг хайрладаг хүн энэ мөн юм шиг байна уу? Үнэнийг хайрлаж, ойлгодог хүн үнэнийг хэрэгжүүлж чаддаг бол үнэнийг ойлгодог боловч хайрладаггүй хүн үнэнийг хэрэгжүүлдэггүй. Үнэнийг хайрладаг эсэхийг хамгийн их илтгэдэг зүйл бол үнэнийг хэрэгжүүлж чаддаг эсэх юм. Үнэнийг хайрладаггүй хүн зөв бурууг хэлж чадна гэж та нар бодож байна уу? (Чадахгүй.) Үнэндээ тэд чадна. Жишээ нь тэд өмнө нь хэн нэгэнд энэрэнгүй хандаж байсан ч тэр хүн нь өөрсдийнх нь ашиг сонирхолд халдвал, тэд “Тэр мөс муутай хүн юм. Би түүнд өмнө нь тусалж байсан, одоо тэр надад ингэж хандаж байна!” гэж хэлнэ. Тэгэхээр, тэд мөс чанарын талаар ярьдаг ч хүний мөс чанар, эсвэл зөв бурууг хэмжихдээ тэд ямар стандарт ашигладаг вэ? Өөрт нь ашигтай хэн ч бай, өөрт нь ашигтай ямарваа үг, үйл хэрэг гээд иймэрхүү зүйл эерэг байдаг бол өөрт нь ашиггүй ямарваа зүйл сөрөг байдаг. Тэдний харах өнцөг ийм аминч. Тийм хүн үнэнийг олж авч чадна гэж та нар бодож байна уу? (Үгүй, чадахгүй.) Яагаад чадахгүй вэ? (Тэдний үйлдэл зарчимгүй, тэд үнэний дагуу хэрэгжүүлдэггүй учраас үнэнийг олж авч чадахгүй. Харин ч тэд өөртөө ашигтай байдлаар үйлдэж, бүхий л талаар өөрсдийнхөө төлөө явуулга хийж байдаг.) Яг зөв. Тэд үнэнийг олж авч чаддаггүй. Үнэнийг ямар төрлийн хүнд зориулж бэлддэг вэ? Үнэнийг хайрладаг, үнэний төлөө бүхнийг хаяж чаддаг хүмүүст зориулж бэлддэг. Энэ бол үнэнийг олж авч чаддаг, үнэн өөрт нь бүр мөсөн харьяалагддаг, үнэнийг өөрт нь өгсөн хүмүүс юм. Энэ бол ямар ч үнээр хамаагүй, хувийн ашиг сонирхол, эсвэл хамгийн ихээр хайрладаг зүйлээ золиослон, бүгдийг нь өргөн барихаар байсан ч гэсэн үнэнийг хэрэгжүүлж, амьдран харуулж чадна гэсэн үг юм. Ийм маягаар үнэнийг олж авч чадна.

Хүмүүсийн хамгийн ихээр нандигнадаг зүйл нь юу гэж та нар бодож байна вэ? Хүний амь мөн үү? (Мөн.) Үнэндээ тийм биш. Бурханы төлөө амиа өгөхийг чамаас хүслээ гэж бодъё. Чи амиа өгч чадах уу? Өөрийгөө Бурханд өргөн барьж, даруй үх гэж чамаас хүслээ гэж бодъё, чи тэгж чадах уу? Тэгж чадах зарим хүн бий. Зарим хүн үнэхээр Бурханд өөрийгөө өргөн барьж, хэдийд ч, хаана ч Бурханд амиа өгөхөд бэлэн байдаг учраас хүмүүст хамгийн чухал зүйл нь амь биш. Харин хувийн ашиг сонирхол, нэр хүнд, байр суурь нь эрсдэлд орох үед, ялангуяа ирээдүй, хувь заяанд нь хамаатай үед тэд үнэнийг хэрэгжүүлж, махан биеэ хаяж чадах уу? Энэ бол хийхэд хамгийн хэцүү зүйл. Ийм нөхцөл байдалд хүний хувьд хамгийн чухал зүйл юу вэ? (Түүний ашиг сонирхол, ирээдүй, хувь заяа.) Зөв. Хүмүүс амиа биш, ашиг сонирхол, байр суурь, ирээдүй, хувь заяагаа хамгийн их үнэлж, нандигнадаг. Бурханы төлөө амиа өгч чаддаг хүн заавал үнэнийг хайрладаг, үнэнийг хэрэгжүүлдэг хүн байх албагүй. Бурханы төлөө амиа өгч чаддаг байх нь ердөө л уриа байж болно. Чи амиа Бурханд өргөн барьж чадна гэж хэлдэг ч байр суурийн ашиг тусыг орхиж чаддаг уу? Бахархлаа орхих уу? Алийг нь золиослоход амархан бэ? (Амиа золиослоход амархан.) Тийм ээ. Зарим хүн сонголт хийх болох үед амиа золиосолж чадах ч байр суурийн ашиг тусыг орхиж, буруу замаасаа татгалзаж чаддаггүй. Чи хоёр замаас сонгох ёстой байлаа гэж бодъё. Нэг нь үнэнч хүн байж, үнэнийг хэлж, зүрх сэтгэлдээ байгаа зүйлийг хэлж, зүрх сэтгэлээ бусадтай хуваалцаж, буруугаа хүлээж, бодит үнэнийг байгаагаар нь хэлж, завхарсан булай муухайгаа бусдад харуулж, өөрийгөө шившиг болгох зам. Нөгөө нь Бурханы төлөө амиа золиос болгон өгч, үхэхдээ тэнгэрийн хаанчлалд орох зам. Чи алийг нь сонгодог вэ? Зарим хүн “Би Бурханы төлөө амиа өгөхийг сонгоно. Би Бурханы төлөө үхэхийг хүсдэг. Үхсэнийхээ дараа би шагнал хүртэж, тэнгэрийн хаанчлалд орно” гэж хэлж магад. Бурханы төлөө амиа өгөхийг шийдэмгий хүмүүс ганцхан удаа идэвхтэйхэн хүчлээд гүйцэлдүүлж чадна. Гэхдээ ингэж хүчлээд үнэнийг хэрэгжүүлж, үнэнч хүн байхыг хэрэгжүүлж чадах уу? Хоёронтоо хүчлээд ч чадахгүй. Ямар нэгэн зүйл хийх үед хүсэл байвал ганцхан хүчлээд сайн хийж болно. Гэхдээ ганцхан удаа худал хэлэхгүйгээр үнэнийг хэллээ гээд бүр мөсөн үнэнч хүн болчихгүй. Үнэнч хүн байхын тулд зан чанараа өөрчлөх шаардлагатай бөгөөд ингэхийн тулд арав, хорин жилийн туршлага шаардагдана. Үнэнч хүн байх энгийн стандартад нийцэж чаддаг болохоосоо өмнө худал хэлж, хуурч мэхэлдэг ов мэхтэй зан чанараа хаях ёстой. Хүн болгонд ингэх нь хэцүү биш гэж үү? Энэ бол асар том сорилт. Бурхан одоо бүлэг хүнийг төгс болгож, олж авахыг хүсдэг бөгөөд үнэнийг эрэлхийлдэг бүх хүн шүүлт, гэсгээлт, шалгалт, цэвэршүүлэлтийг хүлээн авах ёстой бөгөөд энэ нь тэдний ов мэхтэй зан чанарыг шийдвэрлэж, тэднийг үнэнч, Бурханд захирагддаг хүмүүс болгох зорилготой юм. Энэ бол ганцхан зүтгээд хүрч чадах зүйл биш. Үүний тулд жинхэнэ итгэл шаардлагатай бөгөөд ингэж чаддаг болохоосоо өмнө олон шалгалт, цэвэршүүлэлтийг туулах ёстой. Бурхан одоо чамаас үнэнч хүн байж, үнэнийг, баримт шаардсан, ирээдүй, хувь заяатайгаа холбоотой зүйл хэлэхийг хүссэн бөгөөд энэ нь чамд таагүй үр дагавар авчирч, бусад хүн өөрийг чинь өндрөөр үнэлэхээ больж, нэр хүнд чинь сүйрсэн юм шиг санагдаж буй ийм нөхцөл байдалд чи илэн далангүй байж, үнэнийг хэлж чадах уу? Чи үнэнч хэвээр байж чадах уу? Энэ бол хийхэд хамгийн хэцүү зүйл, амиа өгөхөөс хавьгүй хэцүү. Чи “Надаар үнэнийг хэлүүлнэ гэж байхгүй шүү. Үнэнийг хэлснээс Бурханы төлөө үхсэн минь дээр. Үнэнч хүн байхыг би огт хүсэхгүй байна. Бүх хүнд дорд үзэгдэж, өөрийгөө жирийн хүн гэж бодуулснаас үхсэн минь дээр” гэж хэлж магад. Хүмүүс юуг хамгийн их нандигнадаг болохыг энэ нь харуулж байна вэ? Хүмүүсийн хамгийн их нандигнадаг зүйл нь тэдний байр суурь, нэр хүнд гээд сатанлаг зан чанарт нь захирагддаг зүйлс юм. Амь чухал биш. Нөхцөл байдал шаардвал тэд амиа өгөх хүч гаргах боловч байр суурь, нэр хүндээ орхих амаргүй. Бурханд итгэдэг хүмүүсийн хувьд амиа өгөх нь хамгийн чухал зүйл биш. Үнэнийг хүлээн авч, зүрх сэтгэлдээ байгаа бүхнийг хэлж, бүх хүнд сэтгэлээ уудалж, өөрийгөө илчилдэг үнэхээр үнэнч хүмүүс байхыг Бурхан хүмүүсээс шаарддаг. Үүнийг хийхэд амархан уу? (Үгүй, амархан биш.) Үнэн хэрэгтээ Бурхан чамаас амиа өгөхийг шаарддаггүй. Амийг чинь Бурхан чамд өгсөн бус уу? Амь чинь Бурханд ямар хэрэгтэй юм бэ? Бурхан амийг чинь хүсдэггүй. Тэр чамайг үнэнчээр ярьж, өөрийнхөө хэн болох, зүрх сэтгэлдээ юу боддогоо хэлээсэй гэж хүсдэг. Ийм зүйлийг чи хэлж чаддаг уу? Энд даалгавар хэцүү болдог бөгөөд чи “Намайг шаргуу ажилла гэвэл тэгэх хүч тэнхээ надад байна. Намайг бүх өмч хөрөнгөө золиосол гэвэл би тэгж чадна. Би эцэг эх, үр хүүхэд, гэрлэлт, ажил мэргэжлээ амархан орхиж чадна. Гэхдээ зүрх сэтгэлдээ байгаа зүйлээ хэлж, үнэнчээр ярина гэдэг миний хийж чадахгүй ганц зүйл” гэж хэлж магад. Ингэж чадахгүй байх шалтгаан юу вэ? Учир нь үүнийг хиймэгц чамайг мэддэг, чамайг таньдаг хэн ч чамайг өөрөөр харна. Тэд чамайг хүндлэхээ болино. Чи нэр нүүрээ алдаж, туйлын гутамшигтай байдалд орж, ёс жудаг, эрхэм чанар чинь үгүй болно. Бусдын зүрх сэтгэлд байдаг ихэмсэг байр суурь, нэр төр чинь үгүй болно. Тийм ч учраас ийм нөхцөл байдалд юу ч болж байсан чи үнэнийг хэлэхгүй. Хүмүүс үүнтэй тулгарах үед зүрх сэтгэлд нь тулаан болж, тэр тулаан дуусахад зарим нь эцэстээ бэрхшээлээ давж гардаг бол зарим нь тэгдэггүй, завхарсан сатанлаг зан чанар, байр суурь, бахархал, нэр хүнд гэх зүйлдээ захирагдсан хэвээр үлддэг. Энэ бол бэрхшээл, тийм үү? Үнэнчээр ярьж, үнэнийг хэлэх төдий нь агуу үйл хэрэг биш хэр нь маш олон эрэлхэг баатар, Бурханы төлөө амиа зориулж, зарлагадна гэж тангарагласан маш олон хүн, Бурханд сүржин зүйлс хэлсэн маш олон хүн тэгж чаддаггүй. Үүгээр Би юу хэлэх гээд байна вэ? Хүмүүсээс үүргээ сайн биелүүлэхийг шаардахдаа Бурхан хүмүүсээс тодорхой тооны ажил үүргийг дуусгах юм уу ямар нэг агуу үйл хэргийг гүйцэлдүүлэх, эсвэл ямар нэг том ажил хийхийг хүсдэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх, эсвэл ямар нэг гайхамшиг үзүүлэх нь Бурханд хэрэггүй, чамаас ямар нэгэн таатай гэнэтийн зүйл харахыг ч Тэр хүсдэггүй. Түүнд иймэрхүү зүйлс хэрэггүй. Бурханы үгийн дагуу тууштай хэрэгжүүлэх чинь л Бурханд хэрэгтэй. Чи Бурханы үгийг сонсох үедээ ойлгосноо хий, ухаарснаа хэрэгжүүл, сонссоноо сэтгэлдээ сайн сана, дараа нь хэрэгжүүлэх цаг нь болоход Бурханы үгийн дагуу хэрэгжүүл. Бурханы үгийг амь, бодит байдал, амьдран харуулдаг зүйлээ болго. Тийнхүү Бурхан сэтгэл хангалуун болно. Чи үргэлж агуу байдал, эрхэм дээд, байр суурь хайдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, чамаас холдоно. Чамайг агуу, эрхэмсэг байдлыг эрэлхийлж, бусдаас дээгүүр байх, олноос онцгойрох, гоц гойд, гарамгай байхыг эрэлхийлэх тусам Бурхан чамайг төдий чинээ зэвүүцнэ. Хэрвээ чи өөрийгөө эргэцүүлж, гэмшихгүй бол Бурхан чамайг жигшиж, голно. Чи Бурханы зэвүүцлийг төрүүлдэг хүн байж яавч болохгүй; харин Бурханы хайрладаг хүн байх ёстой. Тэгвэл чи яаж Бурханы хайрладаг хүн болж чадах вэ? Үнэнийг дуулгавартайгаар хүлээн ав, бүтээгдсэн зүйлийн хувьд зөв байраа эзэл, Бурханы үгэнд үндэслэн ул суурьтай үйлд, үүргээ сайн гүйцэтгэ, үнэнч шударга хүн бай, хүний төрхийг амьдран харуул. Энэ л хангалттай бөгөөд энэ нь Бурханы сэтгэлийг хангалуун болгоно. Хүмүүс амбиц, хоосон мөрөөдөл өвөрлөж яавч болохгүй, алдар нэр, ашиг хонжоо, байр суурь хөөцөлдөх ёсгүй юм уу олноос онцгойрохоор чармайх ёсгүй. Үүнээс ч илүүтэйгээр тэд супер хүн эсвэл агуу хүн байхыг, бусдаас дээгүүр байж, бусдаар өөрсдийгөө шүтүүлэхийг эрж хайх ёсгүй. Энэ бол завхарсан хүмүүсийн хүсэмжилдэг зүйл бөгөөд Сатаны зам юм; Бурхан ийм хүмүүсийг авардаггүй. Хэрвээ хүмүүс алдар нэр, ашиг хонжоо, байр суурийн араас тасралтгүй хөөцөлдөж, гэмшихээс гөжүүдлэн татгалзвал тэд засаршгүй бөгөөд тэдний хувьд таягдан хаягдах гэсэн цорын ганц төгсгөл л бий. Өнөөдөр хэрэв та нар даруйхан гэмшвэл цаг бас байна; харин Бурхан ажлаа дуусгаж, гамшиг улам бүр нэмэгдэх өдөр ирэхэд, та нарт боломж олдохгүй. Тэр цаг ирэхэд алдар нэр, ашиг хонжоо, байр суурь хөөцөлддөг ч, зөрүүдлэн гэмшихээс татгалздаг хүмүүс таягдан хаягдана. Бурханы ажил ямар төрлийн хүмүүсийг авардаг, Бурханы авралын утга учир юу болохыг та нар бүгдээрээ мэддэг байх ёстой. Бурхан хүмүүсээс Өөрийнх нь өмнө ирж, Өөрийнх нь үгийг сонсож, үнэнийг хүлээн авч, завхарсан зан чанараа хаяж, Бурханы хэлж, тушааснаар хэрэгжүүлэхийг шаарддаг. Энэ нь өөрийнхөө үзэл, төсөөлөл, сатанлаг гүн ухааны дагуу амьдарч, хүний “аз жаргалыг” эрэлхийлэхийн оронд Бурханы үгийн дагуу амьдарна гэсэн үг юм. Бурханы үгийг сонсдоггүй, үнэнийг хүлээн авдаггүй мөртлөө Сатаны гүн ухаан, зан чанарын дагуу гэмшихгүйгээр амьдардаг хэн боловч Бурханаар авруулдаг төрлийн хүн биш юм. Бурхан чамайг сонгосон учраас л чи Бурханыг дагадаг. Тэгвэл Бурхан чамайг сонгосны утга учир юу вэ? Чамайг Бурханд итгэдэг, Бурханыг үнэхээр дагадаг, Бурханы төлөө бүхнийг орхиж чаддаг, Бурханы замыг дагаж чаддаг, сатанлаг зан чанараасаа ангижирсан, Сатаныг дагахаа больсон эсвэл Сатаны эрхшээл дор амьдрахаа больсон нэгэн болгон хувиргахын тулд. Хэрвээ чи Бурханыг дагаж, Бурханы гэрт үүргээ гүйцэтгэдэг ч бүх талаар үнэнийг зөрчдөг, Бурханы үгийн дагуу хэрэгжүүлж, туулдаггүй, тэр ч бүү хэл Бурхантай тэрсэлдэх магадлалтай бол Бурхан чамайг хүлээж авах уу? Яавч үгүй. Үүгээр Би юу хэлж байна вэ? Үүргээ гүйцэтгэх нь үнэндээ хэцүү биш, чин сэтгэлээ зориулж, боломжийн стандартаар гүйцэтгэх ч бас хэцүү биш. Чи амиа золиослох хэрэггүй, эсвэл ямар нэг онцгой юм уу хэцүү зүйл хийх хэрэггүй, өөрийн санааг нэмж, өөрийн ажиллагааг явуулалгүйгээр Бурханы үг болон зааврыг чин сэтгэлээсээ, тууштай дагаж, үнэнийг эрэлхийлэх замаар явах ёстой. Хэрвээ хүмүүс үүнийг хийж чадвал үндсэндээ хүн шиг харагдана. Тэд жинхэнээсээ Бурханыг дуулгавартай дагаж, үнэнч шударга хүн болбол жинхэнэ хүний төрхтэй болно.

2019 оны 6 сарын 25


Хүний биеэ авч явах байдлыг залж чиглүүлэх ёстой зарчмууд

Бурханд итгэдэг хүмүүс Бурханы үг болон Түүний шаардлагын дагуу итгэлийн замаар алхах ёстой. Итгэгчид үнэний дагуу биеэ авч явах ёстой. Хэрвээ хүмүүс үнэнгүй бөгөөд Сатаны гүн ухаанаар амьдарвал эцэстээ эерэг үр дүн эсвэл төгсгөлд хүрэхгүй. Зөвхөн Бурханы үг л мөнхийн, хувиршгүй үнэн юм. Хэрэв итгэгч Бурханы үгээр амьдрахгүй, эсвэл үнэний дагуу биеэ авч явахгүй бол хорвоо ертөнцийн хүмүүсээс ч илүү харалган, найдваргүй сохор юм. Дэлхий ертөнцийн тодорхой салбаруудад жаахан амжилтад хүрч, алдартай болсон олон хүн алдар нэр, ашиг хонжоонд толгой нь эргэж, өөрсдийгөө өндрөөр үнэлж эхэлдэг. Үнэндээ бусад хүмүүс чамайг биширч, магтаж, бататгаж, хүлээн зөвшөөрч байгаа нь зөвхөн түр зуурын нэр хүнд юм. Тэдгээр нь амийг төлөөлдөггүй, хүн зөв замаар явж байна гэсэн үг бүр ч биш. Тэдгээр нь түр зуурын нэр хүнд, алдар суугаас цаашгүй. Эдгээр алдар суу тэгвэл юу вэ? Бодит уу, эсвэл хоосон уу? (Хоосон.) Тэдгээр нь яг харваж буй од мэт гялсхийгээд алга болдог. Хүмүүс ийм алдар суу, нэр хүнд, алга ташилт, хүндэтгэл, магтаал хүртсэнийхээ дараа бодит амьдралдаа буцан очиж, амьдрах ёстойгоороо амьдрах хэрэгтэй болдог. Зарим хүн үүнийг олж харж чаддаггүй, эдгээр зүйл өөрт нь үүрд үлдээсэй гэж хүсдэг нь бодит бус юм. Хүмүүс энэ мэдрэмжээс болоод ийм орчин, уур амьсгалд амьдрахыг хүсдэг; тэд энэ мэдрэмжийг үүрд таашаахыг хүсдэг. Хэрэв тэд үүнийг таашааж чадахгүй бол буруу замаар явж эхэлдэг. Зарим нь өөрсдийгөө мэдээ алдуулахын тулд архи уух, мансууруулах бодис хэрэглэх зэрэг янз бүрийн арга хэрэглэдэг: Сатаны ертөнцөд амьдарч буй хүмүүс алдар нэр, ашиг хонжоонд ингэж ханддаг. Хүн нэрд гарч, жаахан алдар цуутай болмогцоо зүг чигээ амархан алдаж, хэрхэн авирлах ёстойгоо ч, юу хийх ёстойгоо ч мэдэхээ больдог. Тэд хоосон мөрөөдөлд автаад, доошоо бууж ирж чаддаггүй—ингэх нь аюултай. Та нар хэзээ нэгэн цагт ийм байдалд орж, эсвэл ийм зан авир гаргаж байсан уу? (Тийм.) Энэ юунаас үүдэлтэй вэ? Учир нь хүмүүс завхарсан зан чанартай: Тэд хэт нэрэлхүү, биеэ тоосон, уруу таталт юм уу магтаалыг дааж чаддаггүй бөгөөд үнэнийг эрэлхийлдэггүй, эсвэл ойлгодоггүй. Тэд гаргасан жаахан амжилт, хүртсэн алдар суунаасаа болоод өөрсдийгөө онцгой гэж боддог; өөрсдийгөө агуу хүн юм уу супер баатар болсон гэж боддог. Тэд энэ бүх алдар нэр, ашиг хонжоо, алдар суугийн өмнө өөрсдийгөө өндрөөр үнэлэхгүй байх нь гэмт хэрэг гэж боддог. Үнэнийг ойлгодоггүй хүмүүс хэдийд ч, хаана ч өөрсдийгөө өндрөөр үнэлэх магадлалтай. Тэд өөрсдийгөө хэтэрхий өндрөөр үнэлж эхлэх үед дахиад доошоо бууж ирэхэд амархан байх уу? (Үгүй.) Жаахан эрүүл ухаантай хүмүүс өөрсдийгөө ямар ч шалтгаангүйгээр өндрөөр үнэлдэггүй. Тэд хараахан юунд ч хүрээгүй, ямар ч өгөх зүйлгүй, мөн бүлгийн хэн нь ч тэдэнд анхаарал хандуулахгүй байх үед хүсээд ч өөрсдийгөө өндрөөр үнэлж чадахгүй. Тэд яльгүй биеэ тоосон, өөрийгөө шүтэх үзэлтэй, эсвэл өөрсдийгөө жаахан авьяастай, бусдаас илүү хэмээн боддог байж болох ч өөрсдийгөө өндрөөр үнэлдэггүй. Ямар нөхцөлд хүмүүс өөрсдийгөө өндрөөр үнэлдэг вэ? Жаахан амжилт гаргасных нь төлөө бусад хүмүүс өөрийг нь магтах үед. Тэд өөрсдийгөө бусдаас илүү гэж бодон, бусад хүмүүс бол эгэл жирийн, ялгарах зүйлгүй, зөвхөн тэд өөрсдөө л байр суурьтай бөгөөд бусадтай адил зиндаа, адил түвшнийх биш, бусдаас илүү өндөрт байдаг гэж боддог. Ингэж тэд өөрсдийгөө хэт үнэлдэг. Мөн тэд өөрсдийгөө өндрөөр үнэлэх нь зөв гэж боддог. Тэд үүнийг хэрхэн боддог вэ? “Би онцгой хүч чадал, хэв чанар, уураг тархитай бөгөөд үнэнийг эрэлхийлэхэд бэлэн. Одоо би амжилтад хүрч чадсан—би нэр хүндтэй болсон, миний нэр төр, үнэ цэн бусад хүмүүсийхээс илүү өндөр. Тиймээс би гарцаагүй бусдаас ялгардаг, бусад хүний хүндэлдэг хүн учраас өөрийгөө өндрөөр үнэлэх нь зөв” хэмээн тэд боддог. Тэд оюун санаандаа ингэж боддог бөгөөд энэ нь эцэстээ өөрсдийгөө өндрөөр үнэлэх ёстой байдаг л нэг, тогтсон зүйл болж хувирна. Тэд үүнийг маргаангүй зөв, логиктой гэж боддог. Хэрвээ тэд өөрсдийгөө өндрөөр үнэлэхгүй бол тэнцвэргүй санагдаж, өөрсдийгөө дутуу үнэлж, бусдын сайшаалыг хүртэхгүй байгаа мэт санагддаг; тиймээс тэд өөрсдийгөө өндрөөр үнэлэх нь зүйн хэрэг гэж боддог. Өөрсдийгөө маш өндрөөр үнэлэхийн үр дагавар юу вэ? (Тэд бусадтай сайн хамтран ажиллахаа больж, бүхнийг өөрийнхөөрөө хийхийг хүснэ.) Энэ бол тэдний зан авирын нэг тал юм. Өөр? (Тэд ул суурьтай байхаа больж, ажлын талбартаа ахиц дэвшлийг эрэлхийлэхээ больж, өөрт аль хэдийн байгаа зүйлсдээ хэтэрхий их найддаг.) (Тэд өөрт таалагдахгүй нөхцөл байдалд захирагдахаас татгалздаг.) Тэд яагаад захирагдахаас татгалздаг вэ? Өмнө нь захирагдаж чаддаг байсан уу? (Өмнө нь тэдэнд биеэ тоох ямар ч хөрөнгө байгаагүй бөгөөд биеэ барьж, дарж чаддаг байсан тул тодорхой хэмжээнд захирагдаж чаддаг байсан. Харин одоо өөрсдөө хөрөнгө, чадвартай, бусдаас ялгаатай хэмээн тэдэнд санагддаг тул өөрсдийн болзлыг тавьж, захирагдахаас татгалзаж болно гэж боддог.) Тэд өөрсдийгөө өмнөхөөсөө өөр, байр суурьтай, олонд танигдсан, бусдад амархан захирагдах ёсгүй гэж боддог. Хэрвээ захирагдвал энэ нь тэдний байр сууринд тохирохгүй, нэр хүндэд нь тохирохгүй байгаа мэт болно. Өөрсдөө “үгүй” гэж хэлэх эрхтэй, бусдад захирагдахаас татгалзах эрхтэй гэж тэдэнд санагдана. Тэд өөр ямар зан авир гаргадаг вэ? (Ноцтой тохиолдолд тэд бүр Паул шиг “Би сайн тэмцлээр тэмцэж, явах замаа дуусгаж, итгэлээ хадгалсан: Одооноос эхлээд надад зориулсан зөвт байдлын титэм зэхэгджээ” (2 Тимот 4:7–8) хэмээн хэлж, Бурхантай тохиролцож эхлэн, бүтээгдсэн зүйл гэдгээ мартана.) Тэд хэн гэдгээ мартана. Хүн өөрийгөө өндрөөр үнэлдэг байх нь сайн хэрэг гэж та нар бодож байна уу? (Үгүй.) Үгүй, тэгвэл хүмүүс яагаад өөрсдийгөө өндрөөр үнэлдэг вэ? (Өөрсдийнх нь доторх сатанлаг зан чанараас болоод.) Сатанлаг зан чанартай байх нь зайлшгүй бөгөөд энэ нь асуудлын учир шалтгаан мэдээж мөн. Өөр ямар шалтгаан байдаг вэ? Бодит шалтгаануудын талаар ярьцгаая. (Хүмүүс өөрсдийн амжилтад хэт их ач холбогдол өгч, тэрийгээ амь мэт үздэг. Тиймээс тэд үргэлж амжилтдаа баярлан хөөрч, сэтгэл ханадаг бөгөөд үүнээс зайлж чаддаггүй.) Энэ бол асуудлын гол цөм юм. Энэ нь хүмүүсийн зүрх сэтгэлдээ эрэлхийлж, тэмүүлдэг зүйл, мөн явахаар сонгосон замтай хамаатай. Олон хүн тодорхой хэвшмэл ажлуудыг гүйцэтгэж, техникийн ноу-хау шаардсан тодорхой үүргийг биелүүлж чадаж л байвал өөрсдийгөө биеийн хэмжээтэй байна гэж боддог. Тэдний ажил хэдий чинээ чадварлаг, гоц гойд, боловсронгуй байх тусам тэд бодит байдалтай, Бурханыг хайрладаг, Бурханд дуулгавартай гэдгийг төдий чинээ их нотолно гэж боддог. Тэд үүнийг өөрсдийн амь гэж үздэг. Ийнхүү тэд үүнийг эрхэмлэж, амийн зорилгоо болгон эрэлхийлдэг ч тэдний зорилго, чиглэл буруу, зам нь ч буруу байдаг. Үүнээс гадна, үндсэндээ амь, үнэний эрэл хайгуул, үнэн-бодит байдалтай байх гэдэг юу гэсэн үг болох талаарх хүмүүсийн ойлголт алдаа дутагдалтай байдаг. Хүмүүсийн ойлголт алдаа дутагдалтай байх үед аливаа зүйлийн талаарх тэдний мэдлэг болон эцсийн үнэлгээ ч бас алдаа дутагдалтай байна. Хэрвээ чиний ойлголт алдаа дутагдалтай байвал эрэлхийлж байгаа зүйл чинь ч бас алдаа дутагдалтай байх ёстой. Үр дүнд нь чиний сонгодог зам асуудалтай байх бөгөөд чиний амьдралын чиглэл, зорилго ч бас алдаа дутагдалтай байх болно. 

Зүгээр л үүргээ гүйцэтгээд тодорхой үр дүнд хүрч чадсаныхаа төлөө өөрийгөө өндрөөр үнэлэх нь сайн зүйл биш гэдгийг хүн бүр мэднэ. Тэгвэл яагаад хүмүүс өөрсдийгөө өндрөөр үнэлэх хандлагатай хэвээр байна вэ? Нэг талаас энэ нь хүмүүсийн биеэ тоосон, өнгөц байдлаас үүдэлтэй. Өөр шалтгаан бий юу? (Энэ нь Бурхан өөрсдийг нь ийм үр дүн гаргахад хүргэдэг гэдгийг хүмүүс ухаардаггүйгээс болж байгаа юм. Тэд бүх гавьяаг хүртэж, хөрөнгө эзэмших эрхтэй гэж боддог тул өөрсдийгөө өндрөөр үнэлдэг. Үнэндээ Бурханы ажилгүйгээр хүмүүс юу ч хийж чадахгүй боловч тэд үүнийг харж чаддаггүй.) Энэ үг зөв бөгөөд бас асуудлын гол цөм юм. Хэрвээ хүмүүс Бурханыг мэддэггүй, Ариун Сүнсний гэгээрэлгүй бол өөрсдийгөө юу ч хийж чадна гэж үргэлж бодно. Иймээс хэрвээ тэд хөрөнгөтэй бол биеэ тоож, өөрсдийгөө өндрөөр үнэлэх боломжтой. Та нар үүргээ гүйцэтгэх явцдаа Бурханы удирдамж, Ариун Сүнсний гэгээрлийг мэдэрч чаддаг уу? (Тийм.) Ариун Сүнсний ажлыг мэдэрч чаддаг хэр нь өөрийгөө өндрөөр үнэлж, өөрийгөө бодит байдалтай гэж бодсоор байвал энд юу болоод байгаа хэрэг вэ? (Үүргээ гүйцэтгэж, үр дүнд хүрэх үедээ бид гавьяаны тал нь Бурханых, тал нь биднийх гэж бодож эхэлдэг. Тэгээд өөрсдийн хамтын ажиллагааг хязгааргүй томруулж, бидний хамтын ажиллагаанаас илүү чухал зүйл гэж үгүй, үүнгүйгээр Бурханы гэгээрэл байх боломжгүй байсан гэж боддог.) Тэгвэл Бурхан чамайг яагаад гэгээрүүлсэн юм бэ? Бурхан бусад хүнийг ч бас гэгээрүүлж чадах уу? (Тийм.) Бурхан хүнийг гэгээрүүлэх нь Бурханы нигүүлсэл юм. Харин чиний тэр багахан хамтын ажиллагаа юу вэ? Энэ нь гавьяа зүтгэл үү, эсвэл та нарын үүрэг, хариуцлага уу? (Бидний үүрэг, хариуцлага.) Чи үүнийг өөрийн үүрэг, хариуцлага гэж ухамсарлах үедээ зөв сэтгэлгээтэй байдаг бөгөөд гавьяа хүртэхээр оролдох тухай бодохгүй. “Энэ бол миний хувь нэмэр. Миний хамтын ажиллагаагүйгээр Бурханы гэгээрэл байх боломжтой байсан гэж үү? Энэ ажилд хүмүүсийн хамтын ажиллагаа шаардлагатай; ололт амжилтын ихэнх нь хүмүүсийн хамтын ажиллагаанаас шалтгаалдаг” гэж чи үргэлж боддог бол энэ нь буруу. Ариун Сүнс чамайг гэгээрүүлээгүй, үнэн-зарчмыг чамд хэн ч нөхөрлөөгүй бол чи яаж хамтран ажиллаж чадах юм бэ? Чи Бурхан юу шаарддагийг ч, хэрэгжүүлэх замыг ч мэдэхгүй байх байсан. Бурханыг дуулгавартай дагах, хамтран ажиллахыг хүслээ ч яаж тэгэхээ мэдэхгүй байх байсан. Чиний энэ “хамтын ажиллагаа” гэгч зүгээр л хий хоосон үг биш үү? Жинхэнэ хамтын ажиллагаагүй бол чи санаан зоргоороо л авирлана. Ийм тохиолдолд чиний биелүүлдэг үүрэг стандартад нийцэж чадах уу? Яавч үгүй, энэ нь асуудал байгааг илтгэдэг. Ямар асуудал вэ? Хүн ямар үүрэг гүйцэтгэх нь хамаагүй, үр дүнд хүрэх, үүргээ стандартад нийцэхүйц гүйцэтгэх, улмаар Бурханы сайшаалыг хүртэх эсэх нь Бурханы үйлдлээс хамаарна. Чи хариуцлагаа биелүүлж, үүргээ гүйцэтгэдэг хэдий ч Бурхан ажиллахгүй бол, Бурхан чамайг гэгээрүүлж, замчлахгүй бол чи зам, чиглэл, зорилгоо мэдэхгүй. Үүний эцсийн үр дүн юу байх вэ? Тэр бүх хугацаанд хөдөлмөрлөсний эцэст чи үүргээ зүй зохистой биелүүлээгүй, үнэн болон амийг ч олж аваагүй байна—бүх зүйл талаар болсон байх болно. Тиймээс үүргээ стандартад нийцэхүйц гүйцэтгэж, ах эгч нараа босгон байгуулж, Бурханы сайшаалыг хүртэх нь бүгд Бурханаас хамаарна! Хүмүүс зөвхөн өөрийнхөө чадах юмыг, хийх ёстой юмыг, төрөлх чадвараараа хийж чадах юмыг л хийж чадна, илүү юм чадахгүй. Тиймээс эцэст нь үүргээ үр дүнтэй байдлаар гүйцэтгэх нь Бурханы үгийн удирдамж, Ариун Сүнсний гэгээрэл, удирдлагаас шалтгаалдаг; тэр үед л чи үнэнийг ойлгож, чамд Бурханы өгсөн зам, Бурханы тогтоосон зарчмын дагуу Бурханы даалгаврыг гүйцэлдүүлж чадна. Энэ бол Бурханы нигүүлсэл, ерөөл бөгөөд үүнийг харж чадахгүй байгаа хүмүүс сохор юм. Бурханы гэр ямар ажил хийдгээс үл хамааран үр дүн нь ямар байх ёстой вэ? Нэг талаар, Бурханыг гэрчилж, Бурханы сайн мэдээг түгээх ёстой, нөгөө талаар ах, эгч нарыг босгон байгуулж, тэдэнд ашиг тусаа өгөх ёстой. Бурханы гэрийн ажил энэ хоёр тал дээр үр дүнд хүрэхээр чармайх ёстой. Чи Бурханы гэрт ямар ч үүрэг гүйцэтгэсэн бай, Бурханы удирдамжгүйгээр үр дүнд хүрч чадах уу? Хэрхэвч үгүй. Бурханы удирдамж байхгүй бол хийж байгаа зүйл чинь үндсэндээ хэрэггүй гэж хэлж болно. Олон жилийн туршид та нар үүргээ биелүүлэх явцдаа эдгээр үүргийг биелүүлэх тусам Бурханы шаардлагад улам ойртож, Бурханы санаа зорилгыг улам ойлгож, зарчмуудыг бүр их ойлгодог болсон. Энэ бүхэнд хэрхэн хүрсэн бэ? (Бурханы удирдамжаар.) Бурханы удирдамж, Ариун Сүнсний гэгээрэлгүй бол хүмүүс үнэндээ ямар “хувь нэмэр оруулж” чадах вэ? Тэдний “хувь нэмэр” гэдэг нь нэг талаар хүний төсөөлөл юм. Хүмүүс заримдаа өөрсдийн төсөөллийн дагуу үүргээ биелүүлж, ингэснээрээ Бурханыг гэрчилж чадна гэж боддог. Гэвч үр дүн нь эсрэгээрээ байдаг. Тэдний бий болгосон зүйл Бурханыг гэрчлэх хүссэн үр дүндээ хүрч чаддаггүйгээр үл барам, харин ч жинхэнэ бус, бодит бус, хүний төсөөлөл, зохиомол бүтээл төдий харагддаг ба энэ нь эцсийн дүндээ Бурханыг гутаадаг. Нөгөө талаар энэ нь хүний үзэл юм. Хүмүүс өөрсдийн үзэлд тулгуурлан үйлдэх дуртай бөгөөд үзэл нь үнэнтэй нийцдэг гэж боддог. Тэд өөрсдийн үзлийн дагуу үйлдэх үедээ бусдаас сайшаал хүртэж, Бурханыг алдаршуулж байна гэж боддог. Үр дүнд нь тэд өөрсдийн үзэлд тулгуурлан олон зүйл хийдэг бөгөөд Бурханд гэрчлэл хийх хүссэн үр дүндээ хүрч чаддаггүйгээр үл барам харин ч бусдыг төөрөлдүүлэн эдгээр үзлийг үнэн гэж хүлээн авахад хүргэдэг. Энэ нь Бурханыг дуулгавартай дагахад тэдэнд саад болоод зогсохгүй, Бурханыг буруу ойлгож, сэжиглэж, яллаж, доромжлоход хүргэдэг. Энэ бол өөрийнхөө үзэлд тулгуурлан үйлдэх, эдгээр үзлийг түгээхийн үр дагавар юм. Хүмүүс үнэний талаар ойлголтгүй байх үедээ үзэл, төсөөлөлдөө тулгуурлан үйлддэг. Төсөөлөл, үзлээс гадна хүмүүсийн “хувь нэмэр оруулдаг” өөр нэг тал бол хүний мэдлэг юм. Янз бүрийн салбарт баялаг мэдлэг олж авсныхаа дараа тэд энэ мэдлэгээ ашиглан Бурханы шаардлагуудыг хэмжиж, үнэн гэж юу болохыг төсөөлж, үүргээ хэрхэн биелүүлэх, Бурханы хүслийг хэрхэн хангахаа шүүн тунгаадаг. Ийм үйлдлийн үр дүн юу вэ? Хүний мэдлэг үнэнтэй зөрчилдөж, үнэнд харшилдаг учраас мэдээж энэ нь Бурханы санаа зорилготой зөрчилддөг. Хүмүүс хүний мэдлэгт тулгуурлан үүргээ гүйцэтгэх үед энэ нь чуулганд ямар нөхцөл байдлыг бий болгодог вэ? Хүмүүс мэдлэгийг шүтэж, хэн нь илүү ихийг мэддэг, хэн нь илүү олон ном уншсан, эсвэл хэн нь илүү өндөр боловсролын зэрэгтэйг харахын тулд нэг хүнийг нөгөөтэй нь харьцуулж эхэлнэ. Эдгээр нь тэдний харьцуулах дуртай зүйлс юм. Чуулган дотор ийм нөхцөл байдал үүсэх үед энэ нь хүмүүс Бурханд үйлчилж, гэрчлэл хийхдээ хүний мэдлэгийг ашигладагтай холбоотой юу? Мэдээж холбоотой. Үүргээ биелүүлэх, Бурханд гэрчлэл хийхийн тулд мэдлэг ашиглахын үр дагавар юу вэ? Энэ нь үнэнийг хайрлахаас илүү хүний мэдлэгийг илүүд үзэхэд хүргэж, хүмүүсийг хүний мэдлэгийг эрэлхийлэх зам руу хөтөлдөг. Энэ нь буруу бөгөөд хүнийг үнэн замаас бүрэн хазайхад хүргэдэг. Бурханыг гэрчилж, Бурханд үйлчлэхийн тулд төсөөлөл, үзэл, эсвэл хүний мэдлэгийг ашиглах нь хамаагүй, эдгээр арга замын аль нь ч Бурханыг мэдэх, Бурханыг дуулгавартай дагахад нь хүмүүст туслах хүссэн үр дүнд хүрч чадахгүй. Үүний оронд хүмүүсийг Бурхан руу хандахад амархан саад болж чадна. Тиймээс Бурханыг гэрчлэхийн тулд төсөөлөл, үзэл, эсвэл хүний мэдлэгийг ашиглах нь бүгд нэг төрлийн Бурханы эсрэг эсэргүүцэл юм. Энэ нь Бурханы ажлыг тасалдуулж, үймүүлдэг ба Бурхан ийм үйлдлийг сайшаадаггүй.

Хүний төсөөлөл, үзэл, мэдлэг нь бүгд бодлын цар хүрээний талууд юм. Хүний үйлдлүүд нэг талаар өөрийн бодол санаа, үзэл бодолд тулгуурладаг, харин нөгөө талаар хамгийн чухал үүрэг роль гүйцэтгэдэг завхарсан зан чанарт тулгуурладаг. Хэрвээ хүмүүс үнэнийг ойлгодоггүй, өөрсдийгөө мэддэггүй, үнэнийг хүлээн авдаггүй, үнэнийг хэрэгжүүлдэггүй, Бурхан болон үнэнд дуулгавартай байж чаддаггүй бол өөрсдийн үүргийг гүйцэтгэхдээ юунд үндэслэдэг вэ? Тэд биеэ тоосон, ов мэхтэй, хорон муу, харгис, гөжүүд занд үндэслэн үйлддэг ба эдгээр нь бүгд завхарсан зан чанарын талууд юм. Эдгээр завхарсан зан чанарт тулгуурлан үүргээ гүйцэтгэхийн үр дагавар юу вэ? (Хүмүүс бусадтай эв найртай хамтран ажиллаж чадахгүй, бас чуулганы ажлыг тасалдуулж, үймүүлж чадна.) Эдгээр үр дагаврыг мэдэж байх ёстой. Хүн болгон хүссэнээ хийгээд, үнэнийг хэрэгжүүлдэггүй. Хүн бүр өөрийн гэсэн зүйлийг хийж, эв зохицолгүй авирлаж, саад тотгор, үймээн үүсгэдэг. Сайн гүйцэтгэж болох байсан ажил эмх замбараагүй, дэг журамгүй болдог. Энэ нь шүтлэггүй хүмүүсийн дунд болдог зүйлсээс ямар ч ялгаагүй. Нийгэмд ч бай, албан ёсны хүрээлэлд ч бай, Сатаны хуаранд ямар уур амьсгал давамгайлдаг вэ? Ямар хэрэгжүүлэлт түгээмэл вэ? Та нар эдгээрийн талаар зарим ойлголттой байх учиртай. Тэдний үйлдлийн зарчим, зааварчилгаа юу вэ? Дор бүрнээ дураараа дургидаг; дор бүрнээ өөрийн замаар явдаг. Тэд өөрсдийн ашиг сонирхлоор үйлдэж, хүссэнээ хийдэг. Эрх мэдэлтэй хүн л эцсийн шийдвэрийг гаргадаг. Тэд бусдыг өчүүхэн төдий ч боддоггүй. Зүгээр л хүссэнээ хийж, алдар нэр, ашиг хонжоо, байр суурийн төлөө чармайж, дур зоргоороо авирладаг. Тэд эрх мэдэлтэй болмогцоо тэр эрх мэдлээ бусад дээр хурдан ашигладаг. Хэрвээ дургүйг нь хүргэвэл тэд чамайг зовоон шаналгахыг хүсэх бөгөөд чи тэдэнд бэлэг сэлт өгөхөөс өөр юу ч хийж чадахгүй. Тэд хилэнцэт хорхой мэт харгис бөгөөд хууль тогтоомж, засгийн газрын дүрэм журмыг зөрчих, тэр ч бүү хэл гэмт хэрэг үйлдэхэд бэлэн байдаг. Эдгээр нь тэдний хийж чадах бүх зүйл юм. Сатаны хуаран ийм л харанхуй, ёрын муу байдаг. Одоо Бурхан хүн төрөлхтнийг аварч, хүмүүст үнэнийг хүлээн авах, үнэнийг ойлгох, Сатаны боолчлол, эрхшээлээс ангижрах боломж олгохоор ирсэн. Хэрвээ та нар үнэнийг хүлээн авдаггүй, үнэнийг хэрэгжүүлдэггүй бол Сатаны нөлөөн дор амьдарсан хэвээр байх бус уу? Энэ тохиолдолд та нарын одоогийн байдал, диавол Сатаныхаас юугаараа ялгаатай юм бэ? Та нар шүтлэггүй хүмүүсийн адилаар өрсөлдөнө. Та нар шүтлэггүй хүмүүсийн тулалддагтай адилаар тулалдана. Өглөөнөөс үдэш хүртэл хуйвалдаж, сүлбэлдэж, атаархаж, маргалдана. Энэ асуудлын үндэс нь юу вэ? Хүмүүс завхарсан зан чанартай бөгөөд эдгээр завхарсан зан чанарын дагуу амьдардгаас энэ бүхэн болж байгаа юм. Завхарсан зан чанарын ноёрхол бол Сатаны ноёрхол юм; завхарсан хүмүүс сатанлаг зан чанар дотор оршиж байдаг, хэн ч үүнээс ангид биш. Тиймээс чи өөрийгөө эрх мэдэл, олз ашгийн төлөө тэмцэхээргүй хэтэрхий сайн, дэндүү номой номхон юм уу хэтэрхий үнэнч шударга гэж бодох хэрэггүй. Үнэнийг ойлгодоггүй, Бурханд хөтлүүлдэггүй бол чи ямар ч ялгаагүй нь гарцаагүй бөгөөд хар муу санаагүй, сайхан сэтгэлтэй, эсвэл залуу насныхаа улмаас алдар нэр, ашиг хонжооны төлөө тэмцэхгүй байна гэж яавч үгүй. Үнэн хэрэгтээ чамд боломж нь байгаад, нөхцөл нь бүрдсэн л бол чи ч бас алдар нэр, ашиг хонжоо, байр суурийг эрж хайна. Алдар нэр, ашиг хонжоонд шунах нь Сатаны ёрын муу уг чанартай хүмүүсийн өвөрмөц зан авир юм. Хэн ч үүнээс ангид биш. Бүх завхарсан хүн төрөлхтөн алдар нэр, ашиг хонжоо, байр суурийн төлөө амьдардаг бөгөөд эдгээр зүйлийн төлөө тэмцэхдээ ямар ч төлөөс төлнө. Сатаны эрх мэдэл дор амьдардаг бүх хүн ийм байдаг. Тиймээс үнэнийг хүлээн авдаггүй, ойлгодоггүй, зарчмын дагуу үйлдэж чаддаггүй хүн бол сатанлаг зан чанар дунд амьдарч байгаа хүн юм. Сатанлаг зан чанар аль хэдийн бодол санааг чинь захирч, зан авирыг чинь хянах болсон; Сатан чамайг бүрэн хянаж, хүлсэн бөгөөд хэрвээ чи үнэнийг хүлээн авч, Сатаныг хаяхгүй бол зугтаж чадахгүй. Одоо Бурханы гэрт үүргээ биелүүлж байхдаа чи бага зэрэг дуулгавартай, бага зэрэг хатуужилтай зүрх сэтгэлтэй, бага зэрэг нухацтай, бага зэрэг хариуцлагаа ухамсарласан, эсвэл байр сууринд санаа тавихаа хойш тавьж чаддаг, үргэлж өрсөлдөөнч биш байж чаддаг, бусдад буулт хийж чаддаг, бусадтай эв найртай хамтран ажиллаж чаддаг, мөн ойлгохгүй зүйлтэйгээ тулгарахдаа эрж хайж, хүлээж чаддаг. Та нар ийм хандлага, зан авирт яаж хүрсэн бэ? Энэ нь Бурханы хангалт, удирдамж, усалгаатай шууд холбоотой. Энэ бүхэн бол Бурханы хэлсэн маш олон үгийн үр дүн юм. Эс тэгвээс, хүн сайн чанаруудтай байгаад ч үнэнийг олж илрүүлж, үнэнийг ойлгож чадахгүй. Хэрвээ Бурхан эдгээр үнэнийг илэрхийлэхээр ирээгүй бол хүмүүс үнэнийг олохын тулд хаашаа явах байсан бэ? Хүмүүс багаасаа боловсрол эзэмшиж, олон жил сургуульд сурдаг ч үнэнийг олж мэдсэн үү? Огтхон ч үгүй. Хүмүүс алдартнууд, агуу хүмүүсийг биширч, соёлын мэдлэгийг шагшин магтдаг ч үнэнийг олж мэдсэн үү? Үгүй. Маш олон ном уншсаныхаа дараа ч тэд үнэнийг олж мэдээгүй. Үнэндээ хорвоо ертөнц дээр ямар ч үнэн байхгүй. Бурхан ирж, үнэн болон мөнх амийн замыг авчирсны дараа, мөн Бурханы үгийг хэдэн жилийн турш уншсаны дараа л хүмүүс эцэст нь үнэнийг олж илрүүлсэн. Зөвхөн тэр үед л тэд үнэний үнэ цэн, эрхэм нандин байдлыг ухаардаг. Энэ үед хүмүүс өөрсдийнх нь үг, үйлдэл, биеэ авч явах байдал урьд нь төсөөлөл, үзэл, хүний мэдлэгт тулгуурлаж байсныг ойлгодог. Эдгээр зүйлээс гадна тэд өөрсдийн завхарсан зан чанарт хөтлөгддөг байсан. Хүмүүсийн зүрх сэтгэлийг дүүргэдэг үзэл, хүний мэдлэг, төсөөлөл бол үнэн биш. Тиймээс хүмүүс Сатаны завхарсан зан чанарын янз бүрийн талуудыг амьдран харуулах хандлагатай байдаг. Тэд хүссэн ч гэсэн хүний төрхийг амьдран харуулж чадахгүй, эсвэл худал хэлэхгүй байж чадахгүй бөгөөд хэдхэн сайн зүйл хийх нь ч тэдний хувьд хэцүү байдаг. Сатаны зан чанарын дагуу амьдардаг хүмүүс аяндаа Сатаны төрхийг харуулдаг. Тэдний үг, үйлдэл, зан авир бүгд Сатаны зан чанарын нөлөөнд автдаг, хэн ч үүнээс зугтаж чадахгүй. Хэрвээ та нар үүнийг танин мэдэж чаддаг бол өөрсдийн үүргийг биелүүлэх явцад тодорхой үр дүнд хүрч, тодорхой хувь нэмэр оруулж, сайн зан авир гаргах юм уу тодорхой өөрчлөлтийг туулах эсэхээс үл хамааран, ямар сэтгэлгээтэй байх ёстой вэ? (Бурханд талархах сэтгэл.) Та нар Бурханд талархах хэрэгтэй. Бүх алдар суу Бурханд харьяалагдана. Бурхан л үүнийг хийсэн бөгөөд хүмүүст сайрхаад байх зүйл үгүй. Хүн бүр өөр өөр түвшний чадвартай байдаг. Жишээлбэл, зарим хүн хэмнэл, дуу хөгжимд төрөлхийн мэдрэмжтэй байдаг бол бусад нь бүжиглэхдээ гаргууд байдаг. Хүмүүс төрөлхийн авьяастай байх нь хамаагүй, бүгдийг нь Бурхан өгдөг бөгөөд хүмүүс сайрхаад байх зүйлгүй. Тэд эдгээр төрөлхийн авьяасыг эцэг эхээсээ өвлөж аваагүй нь лавтай, учир нь эцэг эхчүүд нь өөрсдөө тийм авьяасгүй байх магадлалтай, тийм авьяастай байлаа ч гэсэн авьяасаа хүүхдүүддээ өгч чадахгүй; хүүхдүүд нь угаасаа төрөлхийн чадваргүй бол эцэг эх нь авьяасаа хүүхдүүддээ зааж өгч чадахгүй. Тиймээс хүмүүс авьяас билиг, ур чадвартай байх нь эцэг эхтэй нь ямар ч хамаагүй. Мэдээж эдгээр авьяас нь суралцах замаар олж эзэмшиж болох зүйл биш. Хүмүүсийн төрөлхийн авьяас, чадвар Бурханаас заяагддаг. Бурхан аль эрт эдгээрийг урьдчилан тогтоосон. Хэрвээ Бурхан чамайг мунхаг болгосон бол мунхаглалд чинь утга учир бий; Бурхан чамайг ухаантай болгосон бол ухаалаг байдалд чинь утга учир бий. Бурхан чамд ямар ч авьяас өгсөн бай, давуу тал чинь юу ч бай, IQ чинь хэчнээн ч өндөр бай, Бурханы хувьд бүгд зорилготой байдаг. Энэ бүх зүйлийг Бурхан урьдчилан тогтоосон. Амьдралдаа гүйцэтгэх үүрэг ролийг чинь, биелүүлэх үүргийг чинь Бурхан аль эрт тогтоосон. Бусад хүн өөрт нь байхгүй давуу талтайг хараад зарим хүн сэтгэл дундуур байдаг. Тэд улам ихийг сурч, илүү ихийг үзэж, илүү махран зүтгэснээр байдлыг өөрчлөхийг хүсдэг. Гэхдээ тэдний махран зүтгээд хүрч чадах зүйл хязгаартай бөгөөд тэд авьяас билиг, мэргэжлийн ур чадвартай хүмүүсээс илүү гарч чадахгүй. Чи хэчнээн их тэмцлээ ч нэмэргүй. Чамайг ямар байхыг Бурхан тогтоосон, хэн ч үүнийг өөрчлөх гээд юу ч хийж чадахгүй. Чи юунд сайн байна, түүндээ хичээл чармайлт гаргах ёстой. Ямар үүрэгт тохирч байна, тэр үүргээ гүйцэтгэх ёстой. Ур чадвараас чинь давсан талбарт өөрийгөө хүчлэх гэж бүү зүтгэ, бусдад битгий атаарх. Хүн бүрд өөрийн гэсэн чиг үүрэг бий. Өөрийгөө бүх юмыг сайн хийж чадна, эсвэл бусдаас илүү төгс, илүү сайн гэж бүү бод. Бусдыг орлож, өөрийгөө харуулахыг үргэлж хүснэ гэдэг бол завхарсан зан чанар юм. Өөрсдийгөө юуг ч сайн хийж чадахгүй, ямар ч ур чадваргүй гэж боддог хүмүүс байдаг. Хэрвээ тийм бол чи зүгээр л ул суурьтай сонсож, дуулгавартай дагадаг хүн байх ёстой. Чадах юмаа хий, хамаг чадлаараа сайн хий. Тэгэхэд л хангалттай. Бурхан сэтгэл хангалуун байх болно. Хүн бүрийг давж гарч, юм бүхнийг бусдаас илүү сайн хийж, бүх талаар бусдаас онцгойрох гэж үргэлж бүү бод. Тэр нь ямар төрлийн зан чанар вэ? (Биеэ тоосон зан чанар.) Хүмүүс үргэлж биеэ тоосон зан чанартай байдаг бөгөөд үнэнийг олж авахаар чармайж, Бурханыг сэтгэл хангалуун байлгахыг хүслээ ч гэсэн тэгж чаддаггүй. Биеэ тоосон зан чанарт захирагдах нь хүмүүсийг амархан төөрөлдөхөд хүргэдэг. Жишээлбэл, зарим хүн Бурханы шаардлагын оронд сайн санаа зорилгоо илэрхийлснээр онгирч гайхуулахыг үргэлж хүсдэг. Бурхан сайн санаа зорилгын тийм илэрхийллийг магтах уу? Бурханы хүслийг анхаарч үзэхийн тулд чи Бурханы шаардлагыг дагах ёстой, үүргээ биелүүлэхийн тулд Бурханы зохицуулалтад захирагдах ёстой. Сайн санаа зорилго илэрхийлдэг хүмүүс Бурханы хүслийг анхаардаггүй, харин ч шинэ заль гаргаж, сүржин үг хэлэхээр үргэлж хичээдэг. Ийм маягаар анхаарал хандуулахыг Бурхан чамаас шаарддаггүй. Зарим хүн үүнийг өрсөлдөж байгаа хэрэг гэж хэлдэг. Өрсөлдөөнтэй байх нь өөрөө эсрэг зүйл. Энэ нь Сатаны биеэ тоосон зан чанарын илчлэл—илрэл юм. Чи тийм зан чанартай байх үедээ бусдыг доош дарахаар үргэлж хичээж, тэднээс илүүрхэх гэж байнга оролдож, үргэлж махран тэмцэлдэж, хүмүүсээс авах гэж үргэлж хичээж байдаг. Чи дээд зэргээр атаархаж, хэнд ч буулт хийдэггүй бөгөөд олноос онцгойрох гэж ямагт хичээж байдаг. Ингэх нь асуудал үүсгэдэг; Сатан ингэж авирладаг. Хэрвээ чи Бурханы боломжийн бүтээл байхыг үнэхээр хүсвэл мөрөөдлийнхөө араас бүү хөөцөлд. Зорилгодоо хүрэхийн тулд гоц гойд, байгаагаасаа илүү чадварлаг байхаар оролдох нь муу зүйл. Чи Бурханы зохион байгуулалт, зохицуулалтыг дуулгавартай дагаж, өөрийнхөө байранд зогсож сурах ёстой; энэ нь л эрүүл ухааныг харуулдаг.

Та нарын биеэ авч явах зарчим юу вэ? Чи өөрийнхөө байрын дагуу биеэ авч явж, өөртөө тохирох газрыг олж, гүйцэтгэх учиртай үүргээ сайн гүйцэтгэх ёстой; тэгж гэмээ нь чи эрүүл ухаантай хүн юм. Жишээ татвал, хэрвээ чи тодорхой мэргэжлийн ур чадварт дадамгай, зарчмыг ойлгодог бол тухайн талбарт хариуцлагаа үүрч, сайн нягтлан шалгах ёстой; хэрвээ чи санаа бодол, онцгой санаагаар ханган, бусдыг гэгээрүүлж, үүргээ илүү сайн биелүүлэхэд нь тусалж чаддаг бол санаа бодлоо хэлэх ёстой. Хэрвээ чи өөрт тохирох зөв газрыг олж, ах эгч нартайгаа эвтэй хамтран ажиллаж чадвал үүргээ биелүүлж байх болно—өөрийнхөө байрын дагуу биеэ авч явах гэдэг нь энэ юм. Эхэндээ чи зарим нэг санаа бодлоо л хэлж чаддаг байсан ч өөр зүйл санал болгохоор оролдож, үүнийхээ төлөө маш их хичээж зүтгэсэн ч эцэст нь чадахгүй хэвээр байвал; мөн бусад хүмүүс тэр зүйлийг санал болгох үед чамд таагүй санагдаж, сонсохыг хүсдэггүй бөгөөд зүрх сэтгэл чинь хөндүүрлэж, хязгаарлагдаж, Бурханы талаар гомдоллож, Бурхан бол зөвт бус гэж хэлдэг бол—энэ нь амбиц юм. Ямар зан чанар хүнийг амбицтай болгодог вэ? Биеэ тоосон зан чанар амбицтай болгодог. Эдгээр байр байдал та нарт мэдээж хэдийд ч гарч ирж болох бөгөөд хэрэв та нар тэдгээрийг шийдвэрлэхийн тулд үнэнийг эрж хайдаггүй, амийн оролтгүй, тэр талаар өөрчлөгдөж чадахгүй байвал үүргээ гүйцэтгэж буй мэргэшил, цэвэр байдлын чинь түвшин доогуур байх болно, бас үр дүн нь тийм ч сайн байхгүй. Энэ нь үүргээ хангалттай гүйцэтгэж байгаа хэрэг биш бөгөөд Бурхан та нараас алдрыг олж аваагүй гэсэн үг юм. Бурхан хүн бүрд өөр өөр давуу тал, билиг авьяас өгсөн. Зарим хүн хоёр юм уу гурван салбарт давуу талтай байдаг, зарим нь нэг салбарт давуу талтай байдаг, зарим нь ямар ч давуу талгүй байдаг. Хэрэв та нар эдгээр явдалд зөв зүйтэй хандаж чаддаг бол эрүүл ухаантай юм. Эрүүл ухаантай хүн байраа олж, тэр байрынхаа дагуу биеэ авч явж, үүргээ сайн гүйцэтгэж чадна. Байраа хэзээ ч олж чадахгүй хүн бол үргэлж амбицтай байдаг хүн юм. Тэд зүрх сэтгэлдээ үргэлж байр суурь, ашиг хонжоо эрэлхийлдэг. Тэд байгаа зүйлдээ хэзээ ч сэтгэл ханадаггүй. Илүү их ашиг олохын тулд чадах чинээгээрээ ихийг авахыг хичээдэг; тэд үргэлж хэрээс хэтэрсэн хүслээ хангана гэж найддаг. Өөрсдөө билиг авьяастай, хэв чанар сайтай бол Бурханы нигүүлслийг илүү их эдлэх ёстой, хэрээс хэтэрсэн хүсэлтэй байх нь алдаа биш гэж тэд боддог. Ийм хүн эрүүл ухаантай юу? Үргэлж хэрээс хэтэрсэн хүсэлтэй байх нь ичгүүргүй хэрэг биш гэж үү? Мөс чанар, эрүүл ухаантай хүмүүс энэ нь ичгүүр сонжуургүй хэрэг гэдгийг мэдэрч чадна. Үнэнийг ойлгодог хүмүүс ийм тэнэг зүйл хийдэггүй. Хэрэв чи Бурханы хайрыг хариулахын тулд үүргээ үнэнчээр биелүүлнэ гэж найддаг бол энэ нь хэрээс хэтэрсэн хүсэл биш юм. Энэ нь хэвийн хүн чанарын мөс чанар, эрүүл ухаанд нийцэж, Бурханыг баярлуулдаг. Хэрэв чи үүргээ сайн биелүүлэхийг үнэхээр хүсвэл эхлээд зөв байраа олж, дараа нь бүх зүрх сэтгэл, оюун ухаан, хүч чадлаараа чадах зүйлээ хийж, хамаг чадлаараа хичээх ёстой. Ингэх нь стандартад нийцдэг бөгөөд үүргээ ингэж гүйцэтгэх нь тодорхой хэмжээнд цэвэр байдаг. Жинхэнэ бүтээгдсэн зүйлийн хийх ёстой зүйл бол энэ. Юун түрүүнд чи жинхэнэ бүтээгдсэн зүйл гэж юу болохыг ойлгох ёстой: Хэвийн бүтээгдсэн зүйл бол супер хүн биш, харин газар дэлхий дээр ул суурьтай байдлаар амьдардаг хүн юм; тэрээр огтхон ч гоц гойд биш, өчүүхэн төдий ч ер бусын биш, харин эгэл жирийн хүнтэй адилхан. Хэрэв чи бусдын дээр гарч, бусдаас дээгүүр эрэмбэлэгдэхийг үргэлж хүсдэг бол Сатаны биеэ тоосон зан чанарт захирагддаг бөгөөд энэ нь чиний амбицаас бий болсон төөрөгдөл юм. Үнэн хэрэгтээ чи үүнд хүрч чадахгүй, чамд үүнийг хийх боломж байхгүй. Бурхан чамд тийм авьяас юм уу ур чадвар өгөөгүй, тийм мөн чанар ч өгөөгүй. Чи бол хүн төрөлхтний эгэл жирийн гишүүн, бусдаас ерөөсөө өөр биш гэдгийг бүү март; зүгээр л гадаад төрх, гэр бүл, төрөлтийн гарал үүсэл чинь өөр, давуу тал, билиг авьяас чинь жаахан ялгаатай байж магадгүй. Гэхдээ үүнийг бүү март: Чи хэчнээн онцгой байлаа ч зөвхөн эдгээр өчүүхэн байдлаар л өөр бөгөөд завхарсан зан чанар чинь бусдынхтай адилхан. Үүргээ гүйцэтгэхдээ чамд байх ёстой хандлага, чиний баримтлах ёстой зарчим бусдынхтай адилхан. Ердөө давуу тал, билиг авьяасаараа л хүмүүс ялгардаг. Чуулганд зарим хүн гитар тоглож чаддаг, зарим нь хуучир тоглож чаддаг, зарим нь бөмбөр тоглож чаддаг. Хэрвээ чи эдгээр талбарын аль нэгийг сонирхвол сурч болно. Ямар тодорхой ур чадвар, технологи байхаас үл хамааран, чи сурах дуртай, сурамгай байх л юм бол үүнийг сурч чадна. Чи шинэ ур чадвар сурмагцаа хүмүүст төдийгүй бас Бурханд таалагдах нэмэлт үүрэг гүйцэтгэхэд үүнийгээ ашиглах боломжтой. Илүү их ур чадвар эзэмшиж, Бурханы гэрийн ажилд илүү их хувь нэмэр оруулах нь хамгийн ерөөлтэй зүйл юм. Нас залуу, ой тогтоолт сайтай байхдаа шинэ зүйл сурахад буруу юм байхгүй. Энэ нь зөвхөн ашиг тустай, харин хор хохиролгүй. Энэ нь үүргийн гүйцэтгэл болон Бурханы гэрийн ажилд ашиг тустай. Үүргээ гүйцэтгэх явцдаа янз бүрийн шинэ зүйл сурахад анхаарах нь хичээнгүй, хариуцлагатай гэсэн үг; тэд ямар ажил хийхээ мэдэхгүй хүмүүсээс хавьгүй дээр. Гэхдээ чи хэсэг хугацаанд ямар нэг зүйл сураад юу ч ойлгохгүй хэвээр байвал тухайн тал дээр хэв чанаргүй гэдгийг чинь энэ нь илтгэдэг. Яг л зарим хүн сайн бүжиглэж чаддаг ч солгой хоолойгоор дуулдаг, эсвэл өнгө аяс мэдэрдэггүйн адил—энэ нь төрөлхийн бөгөөд өөрчлөх боломжгүй. Тийм нөхцөл байдалд зөв хандах учиртай. Хэрвээ чи бүжиглэж чаддаг бол сайн бүжиглэ. Бурханыг магтах зүрх сэтгэлтэй бол солгой хоолойгоор дуулсан ч Бурхан дургүйцэхгүй. Чи зүрх сэтгэлдээ таашаал авч байгаа л бол тэр нь хангалттай. Хувийн давуу тал чинь юу болохоос үл хамааран тэрийгээ сайн ашиглаж чаддаг бол сайн хэрэг. Гүйцэтгэх учиртай үүргээ хичээнгүйлэн гүйцэтгэх нь зүй зохистой байр байдлынхаа дагуу биеэ авч явах гэсэн үг юм.

Хүмүүс өөрсдийгөө тун төгс, маш эрхэм хүндэт, тун эрхэмсэг, бусдаас маш онцгой гэж бодох ёсгүй; энэ бүхэн нь хүний биеэ тоосон зан чанар, мэдлэггүй байдлаас үүдэлтэй. Өөрийгөө үргэлж онцгойлон авч үзэх нь биеэ тоосон зан чанараас үүдэлтэй; дутагдлаа хэзээ ч хүлээн зөвшөөрч чадахгүй, алдаа, бүтэлгүйтэлтэйгээ нүүр тулж огт чадахгүй байх нь биеэ тоосон зан чанараас болдог; бусдыг өөрөөс нь дээгүүр юм уу өөрөөс нь илүү байхыг зөвшөөрч огт чадахгүй байх нь биеэ тоосон зан чанараас үүдэлтэй; бусдын давуу тал өөрийнхөөс нь давах юм уу илүү гарахыг хэзээ ч зөвшөөрөхгүй байх нь биеэ тоосон зан чанараас үүдэлтэй; бусдын бодол, санал, үзэл бодол өөрийнхөөс нь дээр гэдгийг хэзээ ч зөвшөөрч чадахгүй, бусад хүн өөрөөс нь дээр гэдгийг олж мэдэх үедээ сөрөг болж, ярих хүсэлгүй болж, гонсойж, сэтгэлээр унаж, бухимдах—энэ бүхэн нь биеэ тоосон зан чанараас болж байгаа юм. Биеэ тоосон зан чанар чамайг бардам зангаа хамгаалсаны улмаас бусдын сануулгыг хүлээн авч чадахгүй, дутагдалтайгаа нүүр тулж чадахгүй, өөрийн бүтэлгүйтэл, алдааг хүлээн зөвшөөрч чадахгүй болгодог. Үүнээс ч илүүтэйгээр, хэн нэгэн чамаас илүү дээр байх үед энэ нь зүрх сэтгэлд чинь үзэн ядалт, атаархлыг төрүүлдэг бөгөөд чи хазаарлагдаж, тэр ч байтугай үүргээ гүйцэтгэхийг хүсэхээ больж, үүргээ гүйцэтгэхдээ хааш яаш болдог. Биеэ тоосон зан чанар чиний дотор эдгээр зан авир, хэрэгжүүлэлтийг бий болгож чадна. Хэрэв та нар энэ бүх нарийн ширийнийг бага багаар илүү гүнзгий ухаж ойлгож, ололт гаргаж, тэдгээрийг ойлгож чаддаг бол; бас эдгээр бодол, эндүү ташаа үзэл, үзэл бодол, бүр зан авирыг ч аажмаар хаяж, тэдгээрт хүлэгдэхгүй байж чаддаг бол; үүргээ гүйцэтгэхдээ өөрт тохирох байраа олж, зарчмын дагуу үйлдэж, өөрийн хийж чадах, гүйцэтгэвэл зохих үүргийг гүйцэтгэж чаддаг бол цаг хугацаа өнгөрөхийн хэрээр үүргээ илүү сайн гүйцэтгэж чадна. Энэ нь үнэн-бодит байдал руу орох оролтыг бүрдүүлдэг. Хэрэв чи үнэн-бодит байдал руу орж чадвал хүний төрхтэй харагдах бөгөөд хүмүүс “Энэ хүн байр байдлынхаа дагуу биеэ авч явдаг бөгөөд үүргээ ул суурьтай гүйцэтгэж байна. Тэрээр төрөлх байдал, адгуу зан юм уу завхарсан, сатанлаг зан чанартаа түшиглэж үүргээ гүйцэтгэдэггүй. Тэд биеэ барьдаг, Бурханаас эмээдэг сэтгэлтэй, үнэнийг хайрладаг, зан авир, илэрхийлэл нь өөрийн махан бие, дур сонирхлыг орхисон гэдгийг нь илчилдэг” гэж хэлнэ. Биеэ тийнхүү авч явах нь ямар сайхан гээч! Заримдаа бусад хүн дутагдлыг чинь гаргаж ирэхэд чи хүлээн авч чадахаас гадна өөдрөг байж, алдаа, дутагдалтайгаа тайвнаар нүүр тулдаг. Сэтгэл санааны байдал чинь нэлээд хэвийн, хэт туйлшрал, адгуу зангаас ангид байдаг. Хүний төрхтэй байх гэдэг нь энэ биш гэж үү? Ийм хүмүүс л эрүүл ухаантай байдаг.

Хүмүүс үргэлж дүр эсгэж, бусдад өндрөөр үнэлэгдэхийн тулд үргэлж өөрсдийгөө аятайхан харагдуулж, байнга өөрийгөө дөвийлгөж, алдаа, дутагдлаа олж харж чадалгүй, хүмүүст хамгийн сайн талаа харуулах гэж үргэлж хичээх нь ямар зан чанар вэ? Энэ нь биеэ тоосон, хуурмаг, хоёр нүүртэй байдал, Сатаны зан чанар, ёрын муу зүйл юм. Сатанлаг дэглэмийн гишүүдийг аваад үз: Тэд харанхуйд хэчнээн их тэмцэлдэж, дайсагнаж, алж хядлаа ч тэднийг мэдээлж, илчлэхийг хэнд ч зөвшөөрдөггүй. Хүмүүс чөтгөрлөг царайг нь харна гэхээс айгаад тэд үүнийг нуун дарагдуулахын тулд чадах бүхнээ хийдэг. Олны нүдэн дээр тэд аятайхан харагдахын тулд чадах бүхнээ хийн, ард түмэнд хэчнээн хайртайгаа хэлж, хэчнээн агуу, алдар суутай, алдаа мадаггүй болохоо ярьдаг. Энэ бол Сатаны уг чанар. Сатаны уг чанарын хамгийн алдартай онцлог шинж нь заль, ов мэх юм. Тэгвэл энэхүү заль, ов мэхийн зорилго юу вэ? Хүмүүсийг хуурч, өөрийнх нь мөн чанар, үнэн төрхийг харахад саад хийж, улмаар өөрийнхөө засаглалыг уртасгах зорилгод хүрэх явдал. Эгэл хүмүүс тийм эрх мэдэл, байр суурьгүй байж болно, гэвч тэд ч бас хүмүүс өөрсдийг нь сайнаар бодож, зүрх сэтгэлдээ өндрөөр үнэлж, өндөр байр сууринд тавиасай гэж хүсдэг. Энэ бол завхарсан зан чанар бөгөөд хэрвээ хүмүүс үнэнийг ойлгодоггүй бол үүнийг таньж чадахгүй. Завхарсан зан чанарыг танихад хамгийн хэцүү: Өөрийн алдаа, дутагдлыг таньж мэдэх амархан, харин өөрийн завхарсан зан чанарыг таньж мэдэх нь амаргүй. Өөрийгөө мэддэггүй хүмүүс завхарсан байдлынхаа талаар хэзээ ч ярьдаггүй—өөрсдийгөө зүгээр гэж үргэлж боддог. Тэгээд өөрийн мэдэлгүй гайхуулж эхэлдэг: “Итгэлийнхээ энэ олон жилийн хугацаанд би маш их хавчлага, зовлон зүдүүр амссан. Та нар намайг яаж энэ бүхнийг даван туулсныг мэдэх үү?” Энэ биеэ тоосон зан чанар мөн үү? Өөрсдийгөө харуулах гэдгийнх нь цаад сэдэл нь юу вэ? (Хүмүүст өндрөөр үнэлэгдэх.) Хүмүүст өндрөөр үнэлэгдэх зорилго юу вэ? (Хүмүүсийн оюун санаанд байр суурь эзлэх.) Хэн нэгний оюун санаанд байр суурь эзлэх үед тэд хамт байхдаа чамайг хүндэлж, чамтай ярихдаа тун эелдэг байж, үргэлж чамд хүндлэлтэй хандаж, бүх зүйл дээр чамайг үргэлж эхэнд явуулж, чамд найр тавьж, чамд зусардаж, чамайг дуулгавартай дагадаг. Тэд бүх зүйл дээр чамтай хэлэлцэж, чамаар шийдвэр гаргуулдаг. Чи үүнээс таашаал мэдэрнэ—өөрийгөө өрөөл бусдаас илүү хүчтэй, илүү дээр гэж бодно. Ийм мэдрэмжид хүн бүр дуртай. Энэ нь хэн нэгний зүрх сэтгэлд байр суурь эзлэх мэдрэмж юм; хүмүүс үүнд ташуурахыг хүсдэг. Тийм учраас хүмүүс байр суурийн төлөө тэмцдэг бөгөөд бусдын зүрх сэтгэлд байр суурь эзэлж, бусдад хүндлэгдэж, шүтэгдэхийг бүгд хүсдэг. Хэрвээ тэд ийм таашаал авч чаддаггүй бол байр суурь эрэлхийлэхгүй байх байсан. Жишээлбэл, хэрвээ чи хэн нэгний сэтгэлд байр суурь эзэлдэггүй бол тэд чамтай ижил түвшинд зогсож, чамд эн тэнцүү хандана. Шаардлагатай үед тэд чамтай зөрчилдөнө, чамд сайхан аашилж, хүндэтгэлтэй хандахгүй, тэр ч байтугай ярьж дуусаагүй байхад чинь яваад өгч магадгүй. Үүнд чиний дургүй хүрэх үү? Хүмүүс чамд ингэж хандахад чи дургүй; тэд хором бүрд чамд зусардаж, чамайг хүндэлж, чамайг шүтэхэд чи дуртай. Чи бүх зүйлийн төвд байж, бүх зүйл чамайг тойрон эргэлдэж, хүн бүр чамайг сонсож, чамайг хүндэлж, чиний зааврыг дуулгавартай дагах нь чамд таалагддаг. Энэ нь хаан болон хаанчилж, эрх барих хүсэл биш гэж үү? Байр суурь эрэлхийлж, олж авах нь чиний үг, үйлдлийг захирдаг бөгөөд чи үүний төлөө бусадтай тэмцэлдэж, зууралдаж, өрсөлддөг. Чиний зорилго бол байр суурь олж авч, Бурханы сонгосон хүмүүсийг үгэндээ оруулж, тэднээр дэмжүүлж, шүтүүлэх явдал. Тэр байр сууринд хүрмэгцээ чи эрх мэдэлтэй болж, байр суурийн ашиг тус, бусдын бишрэл болон тэр байр суурьтай хамт ирдэг бусад бүх давуу талыг эдэлж чадна. Хүмүүс үргэлж дүр эсгэж, бусдад өөрсдийгөө төгс гэж бодогдуулахын тулд бусдын өмнө гайхуулж, дүр үзүүлж, өөрсдийгөө гоёж чимэглэдэг. Үүний зорилго нь байр суурь олж авах явдал, ингэснээр тэд байр суурийн эрх ямбыг эдэлж чадна. Хэрвээ чи итгэхгүй байгаа бол сайн бодоод үз: Яагаад чи үргэлж бусдад өндрөөр үнэлэгдэхийг хүсдэг вэ? Бусад хүн чамайг шүтэж, чамайг хүндлээсэй гэж чи хүсдэг, ингэснээр чи эцэст нь эрх мэдэлтэй болж, байр суурийн эрх ямбыг эдэлж чадна. Чиний цөхрөнгөө баран эрж хайдаг байр суурь чамд олон ашиг тусыг авчрах бөгөөд эдгээр ашиг тус нь чухамдаа бусдын атаархаж, хүсдэг зүйл юм. Хүмүүс байр суурийн авчирдаг олон ашиг тусыг амтлах үед энэ нь тэднийг согтоож, тэд тэрхүү тансаг амьдралд ташуурдаг. Зөвхөн энэ л дэмий үрэгдээгүй амьдрал гэж хүмүүс боддог. Завхарсан хүн төрөлхтөн эдгээр зүйлд ташуурах дуртай. Тиймээс хүн тодорхой байр сууринд хүрч, янз бүрийн ашиг тусыг нь эдэлж эхэлмэгцээ эдгээр нүгэлт таашаалд эргэлт буцалтгүй шунаж, тэдгээрийг хэзээ ч орхихгүй байхдаа тулна. Мөн чанартаа алдар нэр, байр суурийн эрэл хайгуул нь тодорхой байр суурийг дагалдан ирдэг давуу талд ташуурах, хаан болон хаанчлах, Бурханы сонгосон хүмүүсийг хянах, бүх зүйлийг ноёрхох, байр суурийнхаа эрх дархад тансаглаж, нүгэлт таашаалд умбаж чадах бие даасан хаант улсыг байгуулах хүсэлдээ хөтлөгддөг. Сатан хүмүүсийг мэхэлж, толгойг нь эргүүлж, тэнэгтүүлж, тэдэнд хуурамч сэтгэгдэл төрүүлэхийн тулд элдэв янзын арга барил ашигладаг. Тэр ч бүү хэл, өөрийгөө бишрүүлж, тэднийг айлгахын тулд сүрдүүлэг, заналхийлэл ашигладаг бөгөөд хүмүүсийг өөртөө дуулгавартай байлгаж, тэдэнд өөрийгөө шүтүүлэх эцсийн зорилготой. Сатан үүнээс таашаал авдаг; бас хүмүүсийг өөртөө татахын тулд Бурхантай тэмцэлддэг Сатаны зорилго энэ юм. Тиймээс та нар бусад хүмүүсийн дунд байр суурь, нэр хүндийн төлөө тэмцэх үедээ юуны төлөө тэмцэж байгаа юм бэ? Энэ үнэхээр алдар нэрийн төлөө юу? Үгүй. Үнэндээ алдар нэрийн авчирдаг ашиг тусын төлөө тэмцэж байгаа юм. Хэрвээ чи үргэлж тэдгээр ашиг тусыг эдлэхийг хүсдэг бол тэдгээрийн төлөө тэмцэх ёстой. Харин тэдгээр ашиг тусыг үнэлдэггүй, “Хүмүүс надад яаж хандах нь хамаагүй. Би зүгээр л эгэл хүн. Надад тэгж сайхан хандах нь зохисгүй, бас би хүнийг шүтэхийг ч хүсдэггүй. Миний үнэхээр шүтэн мөргөж, эмээх ёстой Нэгэн бол Бурхан. Зөвхөн Тэр л миний Бурхан, миний Эзэн. Хүн хэчнээн сайн байлаа ч, хэчнээн их ур чадвартай, хэчнээн их авьяастай, хэчнээн эрхэмсэг, төгс дүр төрхтэй байлаа ч үнэн биш учраас миний хүндэтгэлийн бай биш. Тэр бол Бүтээгч биш; Аврагч биш, бас хүний хувь заяаг зохион байгуулж, захирч чадахгүй. Тэр бол миний шүтлэг бишрэлийн бай биш. Нэг ч хүнийг би шүтэх ёсгүй” гэдэг бол энэ нь үнэнд нийцэх биш үү? Эсрэгээрээ хэрвээ чи бусдыг шүтдэггүй бол бусад хүн чамайг шүтэж эхлэхэд яаж хандах ёстой вэ? Чи тэднийг болиулах арга зам олж, тийм сэтгэлгээнээс салахад нь тэдэнд туслах ёстой. Чи тэдэнд жинхэнэ төрхөө харуулах арга зам олж, үзэшгүй муухай байдал, жинхэнэ уг чанараа тэдэнд харуулах ёстой. Хамгийн гол нь, чи хэчнээн сайн хэв чанартай, хэчнээн өндөр боловсролтой, хэчнээн мэдлэгтэй, хэчнээн ухаантай байх нь хамаагүй, зүгээр л эгэл жирийн хүн хэвээр гэдгээ хүмүүст ойлгуулах ёстой. Чи хэний ч бишрэл, шүтлэгийн бай биш. Юун түрүүнд чи байр сууриндаа бат зогсож, алдаа гаргасныхаа дараа, эсвэл өөрийгөө эвгүй байдалд оруулсныхаа дараа буцаж няцахгүй байх ёстой. Алдаа гаргах юм уу өөрийгөө эвгүй байдалд оруулсныхаа дараа чи үүнийгээ хүлээн зөвшөөрч чадахгүй төдийгүй, бас нуун далдалж, халхавчлахын тулд ов мэх ашигладаг бол алдаагаа дордуулж, өөрийгөө бүр ч муухай харагдуулна. Амбиц чинь улам илэрхий болно. Завхарсан хүмүүс дүр эсгэхдээ сайн байдаг. Тэд юу ч хийсэн, ямар ч завхрал харуулсан, үргэлж дүр эсгэх ёстой байдаг. Ямар нэгэн зүйл буруудах юм уу ямар нэг буруу юм хийвэл тэд бурууг бусдад тохохыг хүсдэг. Тэд сайн зүйлийн гавьяаг өөрсдөө хүртэж, муу зүйлийн бурууг бусдад тохохыг хүсдэг. Бодит амьдрал дээр иймэрхүү дүр эсгэлт их байдаг биш гэж үү? Хэтэрхий их байдаг. Алдаа гаргах, эсвэл дүр эсгэх: энэ хоёрын аль нь зан чанартай холбоотой вэ? Дүр эсгэх нь зан чанарын асуудал, үүнд биеэ тоосон зан чанар, ёрын муу, заль мэх багтдаг; Бурхан үүнийг маш их зэвүүцдэг. Үнэн хэрэгтээ чамайг дүр эсгэх үед юу болж байгааг хүн бүр ойлгодог ч чи бусад хүн үүнийг олж харахгүй гэж бодоод, нэр нүүрээ хамгаалж, өөрийгөө ямар ч буруу зүйл хийгээгүй гэж бусдад бодогдуулахын тулд маргаж, өөрийгөө зөвтгөхөөр бүх хүч чадлаа дайчилдаг. Энэ тэнэг хэрэг биш үү? Бусад хүн энэ талаар юу гэж боддог вэ? Тэдэнд ямар санагддаг вэ? Ой нь гутаж, жигшдэг. Хэрэв чи алдаа гаргачхаад алдаандаа зөв хандаж, мөн энэ талаар ярихыг хүн бүрд зөвшөөрч, санал бодлоо илэрхийлж, ялган танихыг нь зөвшөөрч, энэ талаараа нээлттэй байж, үүндээ дүн шинжилгээ хийж чадвал чиний талаарх хүн бүрийн үзэл бодол ямар байх вэ? Тэд чамайг үнэнч шударга хүн гэж хэлнэ, учир нь чиний зүрх сэтгэл Бурханд нээлттэй байдаг. Чиний үйлдэл, зан авираас тэд зүрх сэтгэлийг чинь харж чадна. Харин чи дүр эсгэж, хүн бүрийг хуурах гэж оролдвол хүмүүс чамайг дорд үзэж, тэнэг, мунхаг хүн гэж хэлнэ. Хэрвээ чи дүр эсгэж, өөрийгөө зөвтгөхөөр оролддоггүй бол, алдаагаа хүлээн зөвшөөрч чаддаг бол хүн болгон чамайг үнэнч шударга, ухаантай гэж хэлнэ. Юу чамайг ухаантай болгодог вэ? Хүн болгон алдаа гаргадаг. Хүн болгон алдаа, дутагдалтай. Үнэндээ, хүн болгон ижилхэн завхарсан зан чанартай. Өөрийгөө бусдаас илүү эрхэмсэг, төгс, сайхан сэтгэлтэй гэж бүү бод; тэгэх нь ямар ч эрүүл ухаангүй байгаа хэрэг. Хүмүүсийн завхарсан зан чанар, завхралын мөн чанар, үнэн төрх чамд тодорхой болмогц чи алдаагаа нуун далдлах гэж оролдохгүй, бусдын алдаан дээр дөрөөлөхгүй—аль алинтай нь зөвөөр нүүр тулж чадна. Тэр үед л чи гярхай болж, тэнэг зүйл хийхгүй бөгөөд энэ нь чамайг ухаалаг болгоно. Ухаалаг биш хүмүүс бол мунхаг хүмүүс бөгөөд багахан алдаагаа үргэлж бодсоор байхын сацуу нүднээс далдуур өөдгүй загнадаг. Үүнийг харахад зэвүүцмээр байдаг. Үнэндээ юу хийж байгаа чинь бусад хүнд даруй илэрхий байдаг боловч чи улайм цайм дүр эсгэсээр байгаа. Бусад хүнд энэ нь алиалагчийн үзүүлбэр шиг харагддаг. Ингэх нь тэнэг хэрэг бус уу? Үнэхээр тэнэг. Тэнэг хүмүүст ямар ч мэргэн ухаан байдаггүй. Тэд хэчнээн олон номлол сонслоо ч үнэнийг ойлгохгүй, аливаа зүйлийн үнэн мөнийг харахгүй л байдаг. Тэд үргэлж хамраа сөхөж, өөрийгөө бусад бүх хүнээс өөр, илүү хүндтэй гэж боддог; энэ бол биеэ тоосон, өөрийгөө зөвтгөдөг зан, энэ бол мунхаглал. Мунхаг хүмүүст сүнслэг ойлголт байдаггүй, тийм биз дээ? Чи тэнэг, ухаангүй байдаг хэрэг явдлууд дээрээ сүнслэг ойлголтгүй байдаг бөгөөд үнэнийг амархан ойлгож чадахгүй. Асуудлын үнэн мөн ийм л байдаг.

Завхарсан зан чанарын өөрчлөлт ганцхан шөнийн дотор гардаггүй. Хүн бүх зүйл дээр байнга өөрийгөө эргэцүүлж, шинжлэх ёстой. Тэд Бурханы үгийн дагуу үйлдэл, зан авираа шинжилж, өөрсдийгөө ойлгохоор оролдож, үнэнийг хэрэгжүүлэх замыг олох ёстой. Энэ бол завхарсан зан чанарыг шийдвэрлэх арга зам юм. Өдөр тутмын амьдралдаа харуулдаг завхарсан зан чанараа эргэцүүлж, судалж, үнэний талаарх ойлголтдоо тулгуурлан задлан шинжилж, ялган таньж, аажмаар нэвтэрч гарах шаардлагатай, ингэснээр хүн үнэнийг хэрэгжүүлж, бүх үйлдлээ үнэнд нийцүүлж чадна. Тийм эрэл хайгуул, хэрэгжүүлэлт, өөрийнхөө талаарх ойлголтоор дамжуулан эдгээр завхарсан илрэл багасаж эхлэх бөгөөд хүний зан чанар эцэстээ өөрчлөгдөх найдлага бий болдог. Энэ бол зам. Хүний зан чанарын өөрчлөлт нь түүний амийн өсөлтийн асуудал юм. Хүн үнэнийг ойлгож, хэрэгжүүлэх ёстой. Үнэнийг хэрэгжүүлснээр л тэд завхарсан зан чанарын асуудлыг шийдвэрлэж чадна. Хэрвээ завхарсан зан чанар байнга харагдсаар, үйлдэл, үг болгоноос ч харагдахдаа тулбал хүний зан чанар өөрчлөгдөөгүй гэсэн үг юм. Завхарсан зан чанартай холбоотой аливаа асуудлыг нухацтай задлан шинжилж, судлах ёстой. Хүн завхарсан зан чанарын үндсэн шалтгааныг ухан гаргаж, шийдвэрлэхийн тулд үнэнийг эрж хайх ёстой. Энэ нь завхарсан зан чанарын асуудлыг бүрэн шийдвэрлэх цорын ганц арга зам юм. Чи энэ замыг олсон л бол зан чанар чинь өөрчлөгдөх найдвар бий. Эдгээр нь хий хоосон зүйл биш; энэ нь бодит амьдралтай холбоотой. Гол нь хувь хүмүүс үнэн-бодит байдлыг өөрсдөдөө чин сэтгэлээсээ, махран хэрэглэж чадах эсэх, үнэнийг хэрэгжүүлж чадах эсэхэд оршдог. Тэд үнэнийг хэрэгжүүлж чадаж байгаа цагт завхарсан зан чанараасаа аажмаар ангижирч эхэлж чадна. Тэгээд тэд Бурханы шаардлагын дагуу, байр байдлынхаа дагуу биеэ авч явж чадна. Өөрсдийнхөө байрыг олж, бүтээгдсэн зүйлийн үүрэг рольдоо бат зогсож, Бурханыг үнэхээр шүтэн мөргөдөг, дуулгавартай дагадаг хүн болсноор тэд Бурханы сайшаалыг хүртэнэ.

CainH M3433H1K B36 canT
https://mn.kingdomsalvation.org

MaHai B3O cant Ann TaTtax

YouTube: https://l.kingdomsalvation.org/mn/video
Facebook: https://|.kingdomsalvation.org/mn/facebook

Email: contact. mn@kingdomsalvation.org





OEBPS/Images/cover.png
Yr Hb
MAXEOD,OOP UNapCaH

Il BOTb
4

3LUCWUWH egPYYOUUH
XPUCTUWH SAPMA

w—

Terc XY4YMUT BYPXAHbI YYYIITAH

ﬁ\"\
et

(~

‘:\\\ 7

\
OB (DL

NeCW






